
ZenɛzeFai Kpein Tɔɔzeizuʋɛ
Sɛʋɛiɠɛ nui: Moizeʋe.
Sɛʋɛi nii zu vai maɓɔɛ ungi: faiti kpein tɔɔzeizuʋɛ.
Sɛʋɛi nii ɠɛ ziɛgi: kona waagila unnaani puulɔɔlu (1 450), é zeeli kona

waagila unnaani puugɔ (1 410)ʋɔ, aisa Yesu Kilistaʋa zɔlɔɔ.
Zenɛzeɠa ga kpɛtɛaniiti kpein tɔɔzeizuʋɛma zɛʋɛi. É la kpelani nɔ ga

é geeɠɔlɔgi ta zooiti kpɛtɛ vai wo, ta guluiti, ta suaiti, ta nuiti kpɛtɛ vai. Kɛlɛ
toɠa nuɓusɛiti ta-vaiti tɔɔzeiʋelei wosu, é ti yɔɠɔzuɠilibai lɔɔzeiʋelei
lɛ.

Gaaɠwɛsu mɔungi é li puugɔmaazuɠilagi (11) zu: eteai nii de yɛnvuzu su,ɗa
zooɠale è naa ná-faiɠaaɠa? Ɓɛɠa é ga nui? Nui losuʋɛɠa ga mini eteai zu?
Lee vaa zu nuiti ti yɔɠɔzuɠilibaiti tiɠoloɠolosu? Leeniɠa aɠɛ ga zaɓui, nii
pagai, é lo naama vaiʋa?

Gaazaɠagi naati ka ti wosu zaaɠaza. Naati ma ka Zenɛze zɛʋɛiɠilazuʋɛma
mɔungi gooɠaaʋotegi veezu, é lo ti ʋa: zunui ta anzanui, GALA ná-kpɛtɛaniiti
saama (gaaɠwɛsu mɔungi é zeeli felegɔi ʋɔ), ti yɔɠɔzuleʋe vai ta GALA
(gaaɠwɛsu saʋagɔ), Kayɛn ta Aɓɛle ta-vai (gaaɠwɛsu naanigɔ), Nowe ná-
foloi, undaaʋili tona wolai ma ziɛgi zu (gaaɠwɛsu lɔzita é li taaʋuugɔi ʋɔ),
wooiti supuvoloi nuiti ta-zangasoʋɛlɛi lo siɛgi zu (gaaɠwɛsu puugɔmaazuɠila
(11)).

É zo gaaɠwɛsu puugɔ maazu felegɔi (12) ma, eyɛsu é li puulɔɔlugɔi (50) zu,
ta bosu ti dɛɛ eɠɛʋelei GALA geʋaa la ga kizogi nuɓusɛiti pɔ, ta é Izelayɛle
mɛmɛwolai mamɔungiti toli ná-botii ma: Aɓalaame nii éʋɛtɛni ná-kidaaleʋei
ta ná-woomɛnigimaaʋelema, kɛɛʋɛ siɛnɔpɛ su ga lɔɠɔʋagɔ nu, nii nu
aʋokɔɠɔ ma.

Ná-doun zunui Izaake, ta Zakɔɓe, nii é ga ná-dounloin naaɠa (gaaɠwɛsu 25:19-
-37:1 zu), é daaseigi zɔlɔɔni ga: «Izelayɛle.» Zozɛfe, nii é ga Zakɔɓe ná-doun
zunui ta, koizeizu felegɔi maɠɛwolai, naaɠa faiti kpein saamaʋɛ, toɠa éʋaani
ga Zakɔɓe, ta ná-doin zɔiti éʋɛɛ ta-ʋɛlɛyeɠeiti ba, ga ti li, ti zei Ezipete yooi
zu.

Zenɛze zɛʋɛi ɠa dɛɛ ga kalagi, é ʋilɛ naa ʋa, nii GALA ge kɛa. É
tɔɔzeiʋɛ ga boga ga GALA ka é eteaiɓɛtɛa, naaɠa é kulazu kɛlɛma ga GALA
bɔɔlɔʋɛ, kɛlɛ nii a kɛ ti pɛ tiɠolo GALA bɛ.

Sɛʋɛiɠa wooiɠaaɓelazu ga GALA ná-minazeɠe gooi é boga ga: toɠa yeeyɛ
ná-nuɓusɛiti baɠɔ. É zo tɔɔzeizu é li gaaɓelazu, GALA ka é ga sɛʋɛi nii zu
vaaɓiin golai: toɠaɓɔɠɔɠulazu kɛlɛma, éɗa tukpɔiɠaaleʋe, toɠa losu
ná-nuɓusɛiti tuɠɔ, éɗaɓɔ tiʋa, toɠa é ná-nuɓusɛiti ta-etea ziɛiɠɛʋele
ɓɛtɛzu. Ma wooɠaaʋote pagɔiɠa ga: GALAɓɛdɛiɠa ba ga: nu la tɔun da,
è la ná-minazeɠegiti da, nu ná-deveiti so, ta ná-tɔgiti.

ETEAI TA NUƁUSƐITA-VAI LƆƆZEI ƲELEI
(1:1--11:32)
Geeɠɔlɔgi ta zooiɓɛtɛ vai

1 Tɔɔzeizu mɔunpa GALA ge geeɠɔlɔgi ta zooiɓɛtɛni. 2 Kɛʋeleɠila ge
laɠɛni zooiʋa, suɲakaiɠɛni de. Kpidiiʋɛɛni ziɛ wolaiɠa. GALA Zɛnvui
ɠɛni leʋeteʋesu ziɛiɠa.

3 GALA ge ɠɛni ma: «Wozakalagi ɠula.» Wozakalagi ma ge ɠula. 4 GALA ge
kaani ga wozakalagiʋagɛ. GALA ge wozakalagi ta kpidii yeeɠaaɠwɛɛni. 5 GALA



Zenɛze 1:6 2 Zenɛze 2:2
ge wozakalagi laasei pɛɛni ga foloi, é kpidii laasei pɛɛ ga kuai. Kpidii ʋɛɛni,
geelaalao: naaɠɛni ga folo mɔungi.

6 GALA geɠɛni ma: «Zɔɠɔzuɠɛ ziɛiti ba, é ziɛiti zeeɠaaɠwɛ ta ziɛiti.»
7 GALA ge zɔɠɔzuɠɛɛni ziɛiti ba, niiti ti buʋelei, ta niiti ti maazuʋelei. Naa
ɠɛɛniɠana nɔ. 8 GALA ge zɔɠɔzuʋɛ laasei pɛɛni ga geeɠɔlɔgi. Kpidii
ʋɛɛni, geelaalao: naaɠɛni ga foloi velesiɛi.

9 GALA geɠɛni ma: «Ziɛiti ti geeɠɔlɔgi wu, naati tiɠaalɛ ba adaɠila, ada
vɔɔiɠula kɛlɛma.» Naaɠɛɛniɠana nɔ. 10GALA ge ma vɔɔi laasei pɛɛni
ga zooi. Ziɛiti tiɠaalɛai ba, é naati daasei pɛɛ ga kpoloɗɛiti. GALA ge kaani ga
naaʋagɛ. 11Naaʋolu GALA geɠɛni ma: «Zooi pɔnɔba aniiti kula, eɠɛʋelei
ti-ma ziiti ti la: tufai nii ma waai su aɠɛ ga ma zuwui, ta gwaa wuluiti, niiti ti-ma waai
ti zu taɠɛ ga ma zuwui.» Naaɠɛɛniɠana nɔ. 12 Zooi pɔnɔba aniiti kulani,
eɠɛʋelei ti-ma ziiti ti la: tufai niimawaai su aɠɛ gama zuwui, ta gwaawuluiti, niiti
ti-ma waai ti zu taɠɛ ga ma zuwui. GALA ge kaani ga naaʋagɛ. 13Kpidiiʋɛɛni,
geelaalao: naaɠɛni ga foloi zaʋasiɛi.

14GALA geɠɛni ma: «Wozakalagiti tiɠɛ geezuʋɛ geeiɠaaʋɛ, ti foloi ta kuai
yeeɠaaɠwɛ. Naati tiɠɛ ga poogiti, é lo siɛgiti ba, ta foloiti, ta konagiti, 15 tiɠɛ
ga wozakalagiti geeiɠaaʋɛ, ti eteai zuɠala.» Naaɠɛɛniɠana nɔ. 16 GALA ge
wozakala gola felegɔiti kpɛtɛni, ma wola geleiɗa zei foloi unda, ma go geleiɗa zei
kuai unda. É somideɠaitiɓalaa kpɛtɛni. 17 GALA ge ti zɛlɛni geeiɠaaʋɛ ga ti
ɗa eteai zuɠala, 18 ti zei foloi ta kuai unda, ti wozakalagi ta kpidii yeeɠaaɠwɛ. GALA
ge kaani ga naaʋagɛ. 19Kpidiiʋɛɛni, geelaalao: naaɠɛni ga foloi naanisiɛi.

20 GALA ge ɠɛni ma: «Ziɛ wu ani vuluiti ti wola mɔin ziɛiti bu, wɔniiti ti
ɗaɠoʋe geezuʋɛ, zooi maazu.» 21 GALA ge kpoloɗɛ wu zua wolaiti kpɛtɛni,
eɠɛʋelei ti-ma ziiti ti la, ta zɛnvu anii ma ziiti kpein, eɠɛʋelei ti-ma ziiti ti la,
niiti ti leʋeteʋesu ziɛiti bu. É wɔniiti kpɛtɛni, eɠɛʋelei ti-ma ziiti ti la. GALA
ge kaani ga naaʋagɛ. 22GALA ge tuya looni tiʋɛ, éɠɛma: «Àɓuɠu, wo mɔin,
wo kpoloɗɛiti buulaave, wɔniiti ti mɔin eteai zu.» 23Kpidiiʋɛɛni, geelaalao: naa
ɠɛni ga foloi lɔɔlusiɛi.

24 GALA ge ɠɛni ma: «Zooi fuluaniiti kula, eɠɛʋelei ti-ma ziiti ti la: toganiiti,
ta kpokpo ganiiti, ta dɔɓɔ zuaiti, eɠɛʋelei ti ɠilagilagi ti-ma ziiti ti la.» Naa
ɠɛɛni ɠana nɔ. 25 GALA ge dɔɓɔ zuaiti kpɛtɛni, eɠɛʋelei ti-ma ziiti ti
la, toganiiti eɠɛʋelei ti-ma ziiti ti la, ta kpokpo ganiiti pɛ, eɠɛʋelei ti-ma ziiti ti
la. GALA ge kaani ga naaʋagɛ.

26 GALA ge ɠɛni ma: «Ade nuɓusɛi ɓɛtɛ ga ade-maaniinigi, é ɠɛ ga de-
ʋaaɠulabai, é zei kaleiti unda, ta wɔniiti, ta toganiiti, ta eteai pɛ, ta aniiti kpein
tiɓokposu zooi ma.»

27 GALA ge nuɓusɛiɓɛtɛni ga tɔ ɓɔɠɔi maaniinigi, é kpɛtɛni ga GALA
maaniinigi. É zunui ta anzanuiɓɛtɛni.

28 GALA ge tuya looni tiʋɛ, éɠɛ ti ma: «Àɓuɠu, wo mɔin, wo eteai laave, wo
maaɠolo. À zei kaleiti unda, ta wɔniiti, ta suai kpein é yɛnvuzu zooiɠa.» 29GALA ge
ɠɛni ma: «Wɛlɛ, tufai nii ma waai su aɠɛ ga ma zuwui, zooiɠa ná pɛ, gè naa
vea woʋɛ, ta gului nii ma waai su aɠɛ gama zuwui, naaɠaɠɛ ga wo-laamianigi.
30 Gè tufa undui vea ga daamianigi zou ɠa zuaiti pɛ bɛ, ta wɔniiti, ta nii kpein é
ɓokposu zooi ma, nii nɔpɛ zɛnvu viilɛi su.» Naaɠɛɛniɠana nɔ. 31 GALA ge
kaani ga nii kpein é kpɛtɛai, ti wolaʋagɛ. Kpidiiʋɛɛni, geelaalao: naaɠɛni
ga foloi lɔzitasiɛi.

2
1 Peleɠana geeɠɔlɔgiɓɛtɛ vaiɓeni la ta zooi, ta ti zu aniiti kpein. 2 Foloi

lɔfelasiɛi, GALA kpegai ma ga ná-botii ɠaaɓela, é looɠoni ná-botii pɛ ba, nii é

kɛɛni. 3GALA ge tuya looni foloi lɔfelasiɛiʋɛ, é makɛɓɔɠɔʋɛ, tɔɔzei
naama voloi é looɠoni, é lo ná-botii pɛ ba, aniiti kpɛtɛ vai zu é kɛɛni.

Eteai ta nuɓusɛi
tiɓɛtɛʋelei yɔɠɔzulɛɛ vai

4 Geeɠɔlɔgi ta zooi ti-lɔɔzeigiɠa é ga nii, siɛgi zu tiɓɛtɛni la.
Siɛgi zu Ɠɔoɠɔ GALAGI zooi ta geeɠɔlɔgiɓɛtɛni la, 5dɔɓɔɠila kpalaa

ge la ɠɛni dɛ eteai zu, tufa ɠila kpalaa ge la ɠɛni dɛ ʋɔnɔni, mazɔlɔɔ
Ɠɔoɠɔ GALAGI laɠɛni dɛ tonaʋuuni zooima, nu laɠɛni dɛ náɲɛgɛlɛin,
é ʋa ɗa boti ɠɛ zooi ma. 6 Kɛlɛ ɓumugi ɠɛni wuzeɠezu, é ɗa zooi ma
yɛɓɛ. 7 Ɠɔoɠɔ GALAGI zooi maʋɔlɔi zeɠeni, é kpɛtɛ ga zunui, é zɛnvu
viilɛiʋu sokpayeɠeiti su, zunuiɠɛ ga zɛnvu su anii.

8 Naaʋolu Ɠɔoɠɔ GALAGI kpelei leʋeni Edɛn yooi zu, foloɠulazuʋelei. É
zunuiʋilɛni su, nii é kpɛtɛai. 9É gului ma zii kpein pɔnɔni zooiɠa, tiʋɛtɛga
maanɛai, ti-ma waaiti nɛai. Zɛnvu wuluiɠɛni loni kpelei zaamaʋɛ, naaʋɛɛ
guluiʋa, nii é faaʋagɔi ta faaɲɔi yɔɠɔzuɠwɛɛ pelei lɛɛzu.

10 Ziɛ wolaiɠɛniɠulazu Edɛn yooi zu, éɗaʋu kpelei ma. Kulaai ma náʋa,
gaaɠwɛɛni su ga maɓeke naanigɔ. 11Ma mɔungi laaseigiɠɛni ga Pison, naa
ɠa kakuɠakugai Ɠavila yooi ná pɛ su. Zanugiɠaɗaɠa zooi naa zu, 12 zanugi nii
pagai. Nuɠaɗa gulu mana maku nɛɛnɛgiɓalaaɠa ná, daa gaɓedɛliwume,
ta kɔtu zɔngɔ ɓaagi, daa ga wɔnikese. 13 Felesiɛi laaseigiɠɛni ga Giyon, naa
ɠa kakuɠakugai Kuse yooi ná pɛ su. 14 Saʋasiɛi laaseigiɠɛni ga Tigele, naaɠa
é yeizu Asuul laai zu foloɠulazuʋelei. Ziɛ wolai naanisiɛiɠa é ga Ufelate.

15 Ɠɔoɠɔ GALAGI zunui zeɠeni, é pilɛ Edɛn kpelei zu, ga é tii ɠɛ ná, ta é
makɛ. 16 É devei nii veeni zunui ya, éɠɛ ma: «Ɗa zoo è guluiti kpein ma waaiti ta
mi, niiti ti kpelei zu, 17 kɛlɛ nii é faaʋagɔi ta faaɲɔi yɔɠɔzuɠwɛɛ pelei
lɛɛzu, mina naama waai ta mi, mazɔlɔɔ voloiɗa naa ta miina la,ɗa za.»

18 Ɠɔoɠɔ GALAGIɠɛni ma: «É laʋani ga zunuiɠila ko yɛ de. Nà kpɔba nu
ʋagɔ ɓɛtɛzu bɛ.» 19 Ɠɔoɠɔ GALAGI dɔɓɔ zuaiti ta wɔniiti kpɛtɛni ga
pɔlɔi. Éʋaani ga tiye zunuiʋɔ, é pɛtɛ,ʋelei a ti-laaseigiti pɛɛ la, naaɠa a
kɛ ti kpein ti daaseigi zɔlɔɔ, nii zunui a pɛɛ tiʋa. 20 Zunui daaseigiti pɛɛni
toganii pɛ ba, ta wɔniiti, ta dɔɓɔ zuaiti kpein. Kɛlɛ zunui la ɠɛni kpɔba
nuʋagɔ zɔlɔɔni. 21 Ɠɔoɠɔ GALAGI ɲiimɛni wolai lɔɔni zunuiɠaazu, é
ɲi. É kakaɠaegi gila seɠeni, é ma zuai laaɠulu pogi zu. 22Ɠɔoɠɔ GALAGI anzanui
ɓɛtɛni ga naamaɠakaɠaegi, nii é seɠeni, é kula zunuiɠakai zu, éʋaani la zunui
ʋɔ.

23 Zunuiɠɛni ma:
«Niizu niiɠa é ga kaei, nii é ga màɠaei,
kpusɛi nii é ga kpùsɛi.
Daaseigiɠaʋɛɛ ga anzanui,
mazɔlɔɔ kulaʋɛ zunui zu.»

24 Naaɠa é ba, zunuiɠa zeɠe kɛɛɠɛ ta deeʋa, éɠili anzaiʋa, tiɠɛ ga
kpusɛɠila. 25 Zunui ta anzai ti felegɔ tiɠabeiɠɛni de, kɛlɛ ti laɠɛni unfesu
ɓɔɠɔɠaazu.

3
Nui loo vai kotoi zu

1 Kaalii ɠeleɠelega ɠɛni de, é leʋe dɔɓɔ zuaiti kpein ba, niiti Ɠɔoɠɔ
GALAGI tiɓɛtɛni. Éɠɛni anzanui ma: «GALA ge bogɛ nɛi gaɠite, ga wo mina
guluiti kpein ma waai mi, niiti ti kpelei zu?»

2Anzanui kaalii wooɠaaʋoteni, éɠɛma: «Gá zoo gi kpelei zu wuluiti ma waai mi.
3 Kɛlɛ nii é ga gului é loni kpelei zaamaʋɛ, naa ma waai, GALA geɠɛni ma: ‹À
mina ta mi, wo mina vɔɔɠu ba, naaɠa a kɛ wo mina za.› »

4 Kaaliiɠɛni anzanui ma: «Wo la zaaɲɛgɛlɛin! 5 Kɛlɛ GALA ge kwɛɛ ga

foloi nɔpɛ wo ta miizu la, wo-ɠaazuʋɛti ta zeɠe ma, waɠɛ eɠɛ GALA, wa faa
ʋagɔi ta faaɲɔi yɔɠɔzuɠwɛɛ.»

6 Anzanui kaani ga gului naa ma waaiti pɛtɛ ga maanɛɛʋɛ, ta pagɛ ga nu mi,
fizɔgɛ ga é keleɠelegi ve nu ya. É mawaai taɠulani, é mi. Naaʋolu é ta veeni sinigi
ya, nii éɠɛni koba, naaɓalaa ge miini. 7 Ti felegɔ ti-ɠaazuʋɛti ti zeɠeni ma. Ti
kwɛɛni ga tiɠabeiʋe. Ti kooleɠoole gului ma laaiti daɠani, ti giliɓɔɠɔ ma.

8Kpɔkɔ lɛilɛigi, ti ƓɔoɠɔGALAGI lugimɛnini, éɗa ziɛziɛ kpelei zu. Zunui
ta anzai ti lɔɔɠuni poun Ɠɔoɠɔ GALAGIʋa kpele zu wuluiti saama. 9 Ɠɔoɠɔ
GALAGI zunui lolini, éɠɛ ma: «Miniɠa è ná?»

10É gooɠaaʋoteni, éɠɛma: «Gè è-lugimɛnigɛ kpelei zu. Dùaʋɛ, mazɔlɔɔ
kàbeiʋe, naaɠa é kɛa gè lɔɔɠua.» 11ƓɔoɠɔGALAGIɠɛnima: «Ɓɛɠa kɛai
è ma, èɠabeiʋe? È gulu waai naa ta miaɓaa, nii gèɠɛni è ma, mina ta mi?»

12Zunui gooɠaaʋoteni, éɠɛma: «Anzanui nii è fea zèa, ga gi eteai ziɛʋɔɔma,
naaɠa é gulu waai vea zèa, gè ta mi.»

13 Ɠɔoɠɔ GALAGI ɠɛni anzanui ma: «Leeni vaa zu è naa ɠɛai?» É
gooɠaaʋoteni, éɠɛ ma: «Kaaliiɠa é yàava, gè gulu waai ta mi.»

14 Ɠɔoɠɔ GALAGIɠɛni kaalii ma:
«Tɛi è naaɠɛa, gè èɠotoa,
toganiiti kpein ta dɔɓɔ zuaiti saama.
Ɗaɗaɓokpo è-ɠogi ma,
èɗa pɔlɔi mi, è-zii ma voloi pɛ su.
15Nà kpaai lɔ wo yɔɠɔzu wa anzanui,
naaɠaɠɛ mavofodai taɗɔnɔi ti zɔɠɔzu.
Nɔnɔiɠaɗɔungi maawana,
ɗɔunɗa kɔɠɔ libiligi maawana.»
16 Éɠɛni anzanui ma:
«Nà ta laɗa-ɓɔlɔi ma, kogi aɠɛna è ma,
ɗaɓɔlɔ pɛ,ɗaʋa dointi sɔlɔɔ.
È yiima vaiɠa è mɛɛn è-zinigiʋɔ pelei,
toɠa zei è unda.»
17 Éɠɛni zunui ma:
«Tɛi è woiloga è-anzai wooi ma,
è gulu waai mi, nii gèɠɛni è mina mi,
zooiɠaɠoto è maaʋele ma.
Kɛni è zuvikɛiɠula, èɓɔlɔ pɛ,
éʋa leɠa è-laamianigi zɔlɔɔ, è-zii ma voloi pɛ su.
18 Toɠaɠaingiti pɔnɔ è laalɔɠɔma.
Ɗa zooiɠa lufaiti miizu.
19Ɗa è-laamianigi zɔlɔɔ,
kɛlɛ kɛni fɔdɔiɠula è-loʋalaʋɛ,
eyɛsu èɠale ma zooi wu,
ʋɛ è zeɠeni ná.
Mazɔlɔɔ èɓɛtɛʋɛ ga pɔlɔi,
ɗaɠale ma pɔlɔi zu.»

20Adama anzai laasei pɛɛni ga Ɛve,* mazɔlɔɔ toɠa éɠɛni ga nu vuluiti kpein
ti-lee. 21Ɠɔoɠɔ GALAGI suaɠɔlɔiɓɛtɛni ga seɠei Adama ta anzaiʋɛ, é too
tiɠɔba.

22 Ɠɔoɠɔ GALAGIɠɛni ma: «Pɛtɛ, zunuiɠɛa eɠɛ ade taɠila, faaʋagɔi
ta faaɲɔi yɔɠɔzuɠwɛɛ fai zu. Ade pele leʋe tuɠɔ niina, é mina yeemaale,
éʋa zɛnvu wului ma waaiɠula, aʋa mi, aʋa yɛ vuluaɠɔoɠɔ.» 23 Ɠɔoɠɔ
GALAGI zunuiɠulani Edɛn kpeleiʋa, ga éɗa zooi woli,ʋɛ kulaai ná. 24 É Adama
* 3:20 Ɛve: daaseigi nii ti maaɓuɠaaiʋa ta «zɛnvu.»



Zenɛze 4:1 5 Zenɛze 4:24
ɓɛai ma, geezuɠeelaiti ti-laaseigi ga seeluɓɛin, é naati toni Edɛn kpelei zu folo
ɠulazuʋelei, ta boɠa zɔkpɔi nii abui ba, éɗa lati, tiɗa zɛnvu wului maʋelei
makɛ.

4
Kayɛnni ta Aɓɛle ta-vai

1 Zunui anzai Ɛve laani ʋolu, naa kogi zeɠe, é sɔlɔɔ ga Kayɛn, é ɠɛni ma:
«Gè zunu zɔlɔɔga ga Ɠɔoɠɔ GALAGI ná-kpɔbai maaʋele.» 2Naaʋolu, é deɠei
Aɓɛle zɔlɔɔni. Aɓɛle ɠɛni ga baala makɛ nui, Kayɛn ɠɛ ga tii ɠɛɛ
nui. 3 Yeeɠɛɠalai ta laawu, Kayɛn ʋaani ga zooi ʋa lɔnɔgi tanigaa, é kɛ ga
vebɛanii Ɠɔoɠɔ GALAGIʋɛ. 4 Aɓɛleɓalaagiʋaani ga ná-baala kpulugi ma
yiʋo mɔungi tanigaa, é ti-ma zuaiʋasuʋɛti kula ga zalaɠai. Ɠɔoɠɔ GALAGI
yeezeini Aɓɛle ta ná-vebɛanii wu ga pagɔ. 5 Kɛlɛ é laɠɛni yeezeini Kayɛn ta
ná-vebɛanii wu. Kayɛn wola yiiɠaawanani, gaazuɠili.

6 Ɠɔoɠɔ GALAGIɠɛni Kayɛn ma: «Lee vaa zu è yiiɠaawanaai, èɠaazuɠili?
7Gaaɠalagɛ ga niɗa faaʋagɔiɠɛɛna,ɗaɠaazuʋɛ wuzeɠe, kɛlɛ niɗa
faaɲɔiɠɛɛna, kotoiɠa laaniɗa-ʋɛlɛlaʋɛ. Ziima vaiɠaɠɛ ga é zei è
unda, kɛlɛɗɔun, vɔni ma.»

8 Kayɛnɓɔɛni deɠei Aɓɛleʋɔ, tɛi tiɠɛni dɔɓɔi zu, Kayɛn valani
Aɓɛle ʋa, é paa. 9 Naa ʋoluma, Ɠɔoɠɔ GALAGI ɠɛni Kayɛn ma: «È-leɠei
Aɓɛleɠa mini?» É gooɠaaʋoteni, éɠɛ ma: «Gè la kwɛɛ. Nàɠa gè ga dèɠei
makɛ nuiɓaa?» 10Naaɠɛni ma: «Leeɠa è kɛai? È-leɠei maɲamaiɓain gooi
ɠa zeelizu mà, é zeɠe zooi ma. 11Niizu èɠotoʋɛ zooiɠa, nii é laalaoga, é è-leɠei
maɲamaiɓɔle, è paai. 12 Siɛgi zu è botiɠɛɛzu la zooi ma, é la mɔ ná-kulanuma
vea è ya. Ɗaɠɛ ga pela nu, èɗa leʋeteʋe eteai zu.»

13 Kayɛn ɠɛni Ɠɔoɠɔ GALAGI ma: «Nà-faa ɲɔi ma ɓakɔi wola wuiʋɛ
ga gèʋa ziɛ bu. 14 Wɛlɛ, ɗa kpɛ̀ɛzu za tiiɠɛɛ yooi ma, gè maaɠooza, gè
lɔɔɠu èʋa. Nàɠɛ ga pela nu, gèɗa leʋeteʋe eteai zu. Ni nu a kàana, toɠa
pàa.»

15 Ɠɔoɠɔ GALAGIɠɛni ma: «Ɓa-o! Ni nui ta a Kayɛnʋaana, Kayɛn nɔnɔi
ʋoto kaɠula naama nui ma, ná zeizuɠɛ lɔfela.» Ɠɔoɠɔ GALAGI poogiʋɛɛni
Kayɛn ʋa ga nu nɔpɛ ka kaana, é mina paa. 16 Naa ʋolu, Kayɛn maaɠoozani
Ɠɔoɠɔ GALAGIʋa, é li, é zei Nɔde yooi zu, Edɛn foloɠulazuʋelei.

Kayɛn mavofodai
17 Kayɛn anzai laaniʋolu, naa kogi zeɠe, é Ɠeenɔke zɔlɔɔ. É taai loni, é ná-

doun zunui laaseigi ʋɛɛ ba. 18 Ɠeenɔke Iilade zɔlɔɔni, Iilade Meɠuyayɛle
zɔlɔɔ, Meɠuyayɛle Metusayɛle zɔlɔɔ, Metusayɛle Leemɛke zɔlɔɔ.

19 Leemɛke anza felegɔ zeini. Gilagi laaseigiɠɛni ga Ada, zɔi laaseigiɠɛ ga
Sila. 20 Ada Yaɓale zɔlɔɔni. Tɔɠa é ga naati ti-mɛmɛwolai, niiti ti zeini seɠe
ɠotaiti bu, tiɗa toganiiti makɛ. 21 Deɠei laaseigiɠɛni ga Yuɓale. Tɔɠa é ga
naati kpein ti-mɛmɛwolai, niiti ti kɔnigiɠɛinsu, tiɗa koolei vɛ. 22 Silaɓalaagi
Tuɓale-Kayɛn zɔlɔɔni, naaɠa éɠɛni ga kɔluɓɔigi ta kɔlu aniiti kpein gain
nui. Tuɓale-Kayɛn deɠe anzanuiɠɛni ga Naama.

23 Leemɛkeɠɛni anzaiti ma:
«Ada ta Sila, à woilo gòoi ma,
Leemɛke anzaiti, à woilo ga pagɔ gòoi ma.
Gè zunuiʋaani màawana vai zu,
ta zunu loungoi nà-palai vaa zu.
24 Potokulai aɠɛna Kayɛn ma, ná zeizuɠɛ lɔfela,
Leemɛke nɔnɔi zeizuɠaɠɛ ga puulɔfela (70).»

Sɛte zɔlɔɔ fai

25 Adama anzai laaniʋolu mɔnɔ, naa kogi zeɠe, é doun zunu zɔlɔɔ, é daasei

pɛɛ ga Sɛte, mazɔlɔɔ é ɠɛ ma: «GALA ge doun zunu ɠili fea zèa Aɓɛle
ʋotogi zu, nii Kayɛn paani.»

26 Sɛte doun zunu zɔlɔɔni ɓalaa, é daasei pɛɛ ga Enɔse. Názuʋɛ ɠa ti
tɔɔzeini la ga Ɠɔoɠɔ GALAGI valia.

5
É zo Adama mavofodai ma,

é li Nowe nɔnɔiʋɔ
(1 Dɔlɔ Sɛʋɛi 1:1-4)

1Adamamavofodai ma zɛʋɛiɠa. Siɛgi zu GALA ge nuiɓɛtɛni la, é kpɛtɛni
ga GALA baaɠulabai. 2 É zunuiɓɛtɛni ta anzanui, é tuya looni tiʋɛ, é ti-laasei
pɛɛ ga nuɓusɛi, tiɓɛtɛ voloi nɔ.

3 Adama ná-konagiɠɛai ma ga ungila puusaʋagɔ (130), é doun zunu zɔlɔɔni,
nii éɠɛni ga baaɠulabai, tamaaniinigi, é daasei pɛɛni ga Sɛte. 4Sɛte zɔlɔɔga
ʋoluma, Adama kona undɔsaʋa (800)ɠili kɛɛni. É doun zunui ta doun anzanui
taɠiligaa zɔlɔɔni. 5 Adama zii ma voloi kpein ge ɠɛni ga kona untaaʋuugɔ
puusaʋagɔ (930), naaʋolu é zaani.

6 Sɛte ná-konagi ɠɛai ma ga ungila dɔɔlugɔ (105), é Enɔse zɔlɔɔni.
7 Enɔse zɔlɔɔgaʋoluma, Sɛte kona undɔsaʋa kona dɔfela (807)ɠili kɛɛni.
É doun zunui ta doun anzanui taɠiligaa zɔlɔɔni. 8Sɛte zii ma voloi kpein geɠɛni
ga kona untaaʋuugɔ puugɔ maazu felegɔ (912), naaʋolu é zaani.

9Enɔse ná-konagiɠɛaima ga puutaaʋuugɔ (90), é Keenan zɔlɔɔni. 10Keenan
zɔlɔɔga ʋoluma, Enɔse kona undɔsaʋa puugɔ maazu lɔɔlugɔ (815) ɠili
kɛɛni. É doun zunui ta doun anzanui taɠiligaa zɔlɔɔni. 11 Enɔse zii ma voloi
kpein geɠɛni ga kona untaaʋuugɔ kona dɔɔlugɔ (905), naaʋolu é zaani.

12 Keenan ná-konagi ɠɛai ma ga puulɔfela (70), é Maɠalaleyɛle zɔlɔɔni.
13 Maɠalaleyɛle zɔlɔɔga ʋoluma, Keenan kona undɔsaʋa puunaanigɔ (840)
ɠili kɛɛni. É doun zunui ta doun anzanui taɠiligaa zɔlɔɔni. 14 Keenan zii ma
voloi kpein geɠɛni ga kona untaaʋuugɔ kona puugɔ (910), naaʋolu é zaani.

15 Maɠalaleyɛle ná-konagi ɠɛai ma ga puulɔzita maazu lɔɔlugɔ (65),
é Yeelɛde zɔlɔɔni. 16 Yeelɛde zɔlɔɔga ʋoluma, Maɠalaleyɛle kona
undɔsaʋa puusaʋagɔ (830)ɠili kɛɛni. É doun zunui ta doun anzanui taɠiligaa
zɔlɔɔni. 17 Maɠalaleyɛle zii ma voloi kpein ge ɠɛni ga kona undɔsaʋa
untaaʋuu maazu lɔɔlugɔ (895), naaʋolu é zaani.

18Yeelɛdená-konagiɠɛaimagaungila puulɔzitamaazu felegɔ (162), é Ɠeenɔke
zɔlɔɔni. 19 Ɠeenɔke zɔlɔɔga ʋoluma, Yeelɛde kona undɔsaʋa (800) ɠili
kɛɛni. É doun zunui ta doun anzanui taɠiligaa zɔlɔɔni. 20 Yeelɛde zii ma voloi
kpein ge ɠɛni ga kona untaaʋuugɔ puulɔzita maazu felegɔ (962), naa ʋolu é
zaani.

21 Ɠeenɔke ná-konagiɠɛai ma ga puulɔzita maazu felegɔ (62), é Matuzalɛme
zɔlɔɔni. 22 Matuzalɛme zɔlɔɔga ʋoluma, Ɠeenɔke kona unsaʋagɔ (300)
ɠili kɛɛni. É doun zunui ta doun anzanui taɠiligaa zɔlɔɔni. 23 Ɠeenɔke zii
ma voloi kpein ge ɠɛni ga kona unsaʋagɔ puulɔzita maazu lɔɔlugɔ (365).
24Ɠeenɔke ziɛni ga GALA ziimai, é laɠɛni yɛni ná, tɔɔzei GALA ge seɠeni.

25 Matuzalɛme ná-konagi ɠɛai ma ga ungila puulɔsaʋa maazu lɔfela (187), é
Leemɛke zɔlɔɔni. 26 Leemɛke zɔlɔɔgaʋoluma, Matuzalɛme kona undɔfela
puulɔsaʋamaazu felegɔ (782)ɠili kɛɛni. É doun zunui ta doun anzanui taɠiligaa
zɔlɔɔni. 27Matuzalɛme zii ma voloi kpein geɠɛni ga untaaʋuugɔ puulɔzita
maazu taaʋuugɔ (969), naaʋolu é zaani.

28 Leemɛke ná-konagi ɠɛai ma ga ungila puulɔsaʋa maazu felegɔ (182), é

doun zunu ɠila sɔlɔɔni. 29 É daasei pɛɛni ga Nowe.* É ɠɛni ma: «Nii
ɠa ade ɠaanɛɛnɛ ada-wotiiti ta ada-ɓɔlɔiti kpein faa zu, é zɔlɔɔsu zooi
ʋa, nii Ɠɔoɠɔ GALAGI foovoai.» 30 Nowe zɔlɔɔga ʋoluma, Leemɛke kona
undɔɔlugɔ puutaaʋuu maazu lɔɔlugɔ (595) ɠili kɛɛni. É doun zunui ta
doun anzanui taɠiligaa zɔlɔɔni. 31 Leemɛke zii ma voloi kpein geɠɛni ga kona
undɔfela puulɔfela maazu lɔfela (777), naaʋolu é zaani.

32 Nowe ná-konagiɠɛai ma ga undɔɔlugɔ (500), é Sɛme ta Same ta Zafɛteni
sɔlɔɔni.

6
Nuiti mɔin vai

1 Siɛgi zu nuiti ti tɔɔzeini la ga mɔinɗa zooiɠa, ti doun anzanuiti sɔlɔɔni,
2 GALA doun zunuiti ti kaani ga nuiti ti-loun anzanuiti pagɛ, ti tanigaani seɠeni, ti
ti ɠɛ ga ti-anzaiti, naati saama, niiti ti yiimazeɠeni ga tiye. 3 Názu ɠa Ɠɔoɠɔ
GALAGIɠɛni ma la: «Nà-zɛnvui la yɛga nuɓusɛi zuɠɔ, mazɔlɔɔ nuiɠa ga
saa ani nɔ, sii ma voloiɠaɠɛ ga kona ungila puufelegɔ (120) nɔ.» 4 Kooza nuiti
ti ɠɛni eteai zu naama ziɛgiti su. Ʋele nɔ ɠana é ɠɛni la, GALA doun zunuiti
pilɛgaʋoluma nuiti ti-loun anzanuiti polu. Naati ti dointi sɔlɔɔni tiʋɛ, naama
nu wolaiti ka ti-lɔɠɔɠulani wɔlɔwɔlɔi zu.

5 Ɠɔoɠɔ GALAGI kaani ga nuɓusɛiti ta-vaaɲɔi wola wɔɔlɔni zooiɠa, ti-
yiimaʋɛmaɠisiɛiti tiɠɛni losu nɔ faaɲɔiʋa folo-o-folo. 6Ɠɔoɠɔ GALAGI
yiiɠoloɠoloni nuɓusɛiɓɛtɛ vai zu, é pilɛ zooiɠa, golaɠaazuɠilini. 7Éɠɛni
ma: «Nà nuɓusɛi ma zuwu ɠaaleʋezu zooi ɠa, nui nii gè kpɛtɛai, naa ʋɛɛ
toganiiti ba, ta kpokpo ganiiti, ta wɔniiti, mazɔlɔɔ zìiɠoloɠologɛ ga leeni vaa zu
gè tiɓɛtɛai.» 8Kɛlɛ Nowe zaalai zɔlɔɔni Ɠɔoɠɔ GALAGIɠaazu.

Nowe ná-fai
9 Nowe mavofodai ʋɛtɛ. Nowe ɠɛni ga telebo nu ta sɔle nu ná-siɛgi zu

nuɓusɛiti saama. Noweɠɛni ziɛzu ga GALA ziimai. 10Nowe doun zunu saʋagɔ
zɔlɔɔni: Sɛme, ta Same, naaʋɛɛ Zafɛteʋa.

11 Eteaiɠoloɠoloni GALA gaazu, daave ga toomai. 12 GALA ge eteaiʋɛtɛni, é ka
ga éɠoloɠologa, mazɔlɔɔ nuɓusɛiti kpein ti ziɛʋeleiɠoloɠoloni eteai zu.

13 GALA ge ɠɛni Nowe ma: «Gè devea ga gè kpɛtɛanii kpein sii ɠaaɓela,
mazɔlɔɔ nuiti ti eteai laavega ga toomai. Naa ɠa é ba, nà ti undaaʋilisu zooi
ɠa. 14 Keingi ɓɛtɛ ga gulu ʋagɔi. Ɗa teʋeleʋe su ga pɛlɛ goiti, è managi
ziɛ koozuʋɛ ta poluʋɛ. 15 Wɛlɛ ʋelei ɗa kɛ la: keingi zakpai ɠa ɠɛ ga
mɛtɛlɛ ungila puulɔɔlugɔ (150), kogi ɠɛ ga mɛtɛlɛ ʋuufelegɔ maazu
lɔɔlugɔ (25), ta gaalɔgaiɠɛ ga mɛtɛlɛ puugɔ maazu lɔɔlugɔ (15). 16Ɗa
fiilɛ zosuʋɛ ɠɛ ba maazuʋɛ kavagi wu, é ɠaku ma, nii tiegɔi a ɠɛ ga
mɛtɛlɛʋalisaamai liegɔi. Ɗa daaʋɛɠula kakamaʋɛ. Ɗa sangasoi lo suʋɛ,
ma ʋɛlɛi ɠɛ ɓɔɠɔ maazu ga saʋagɔ. 17 Nɔ̀un nà, nà ʋaazu ga ziɛve
golai zooiɠa, ga é fuluaniiti kpein koloɠolo, niiti kpein ti zooiɠa, ti undaaɠaʋili.
18 Kɛlɛ nà nà-minazeɠegiɠɛɛzu de yɔɠɔzu,ɗa lɛ keingi zu,ɗa-o, è-loun
zunuiti-yo, éʋɛɛ è-anzai ta è-loun anzaiti ba. 19Ɗa suai ma zii velefelegi lɛ keingi
zuɓalaa, ga è ti-ma vului makɛɠoba. Ɗa kɛ gama zinɛɠila ta ma zaaɠila. 20Ma
zinɛ ta ma zaa, ma ziiɠilagilagiɠaʋa èʋɔ bɛ, wɔniiti su, toganiitiɓalaa su, ta
aniiti kpein tiɓokposu zooi ma, ga ti pɛ ti yɛnvui makɛ. 21Ɗa daamianigiti kpein
seɠe, è makɛɠoba, naaɠa a kɛ éɠɛ ga daamianigi èʋɛ ta tiyaɓalaa bɛ.»
22Naaɠa Nowe kɛɛni. É naati kpein kɛɛni, nii GALA ge ma levei veeni zea.
* 5:29 Nowe: daaseigi nii ti maaɓuɠaaiʋa ta «gaanɛɛnɛi.»

Nowe lɛɛ vai keingi zu
ta ziɛve golaiʋaa vai

1 Ɠɔoɠɔ GALAGIɠɛni Nowe ma: «Lɛ keingi zu,ɗa-o,ɗa-ʋɛlɛyeɠei-yo,
mazɔlɔɔ gè èʋɛtɛgɛ ga telebo nu niima yeeɠɛɠalai zu nuɓusɛiti saama.
2 Suai niiti tiɲadegai,ɗa ma ziiɠilagilagi zeɠe, ma zinɛ lɔfela, ta ma zaa lɔfela,
kɛlɛ suai niiti tiɠɔzɔai,ɗa naama ziiɠɛ ga ma zinɛ ta ma zaa nɔ. 3Wɔniiti
ɓalaa,ɗa ma ziiɠilagilagi zeɠe, ma zinɛ lɔfela, ta ma zaa lɔfela, naaɠa a kɛ è
ti-ma zuwui makɛ eteai zu ná pɛ. 4Mazɔlɔɔ é yɛga ga folo lɔfela, gè tonaiʋu
eteai zu, foloʋuunaanigɔ (40) ta kpidiʋuunaanigɔ (40) laawu, fuluaniiti kpein gè ti
ɓɛtɛai, gè ti-ma zuwuɠaaleʋe zooiɠa.» 5Nowe naa kpein kɛɛni, nii Ɠɔoɠɔ
GALAGI ma levei veeni zea.

6 Nowe kona undɔzita (600) zɔlɔɔni niina, siɛgi zu ziɛve golaiʋaani la eteai
zu. 7Nowe lɛɛni keingi zu ta ná-doun zunuiti, ta anzai, ta ná-doun anzaiti, ga tiɠizo
ziɛve golai ma. 8 Suai niiti saama, tiɲadegai, ta niiti tiɠɔzɔai, naaʋɛɛ wɔniiti
kpein ba, ta suai niiti kpein tiɓokposu zooi ma, 9 ti kpein ti zeelini Nowema keingiʋɔ
bɛ ga felefelegi, ma zinɛɠila ta ma zaaɠila, eɠɛʋelei GALA ge ma levei veeni la
Nowe ya. 10 Folo lɔfelaʋoluma, ziɛve golai eteai maaɓɔɔleni.

11 Nowe zii ma ɠona undɔzitai (600), ma alu felesiɛi, ma volo puugɔ maazu
lɔfelasiɛi (17) ma, naama voloi zooi wuɗɛ wolaiti maɗɛungiti kpein daaleʋeni,
ta geeɠɔlɔgi maʋɛlɛlaʋɛtiɓalaa daalaoni. 12 Tonai tɔɔzeini gaʋua eteai
zu, eyɛsu foloʋuunaanigɔ (40) ta kpidiʋuunaanigɔ (40). 13Naama voloiɓɔɠɔi
nɔɠaNoweni ti lɛɛni la keingi zu, tɔun be, Sɛmeʋe, Sameʋe, ta Zafɛte, éɓɔ
anzaiʋa ta ná-doun anza saʋagɔiti, 14 naaʋɛɛ dɔɓɔ zuai ma zii kpein ba, ta
toganiiti, ta aniiti kpein tiɓokposu zooi ma, éɓɔ wɔniiti kpein ba, ta koʋe ganiiti
kpein. 15 Anii vului ma ziiti kpein, ma zinɛ ma zaa, tiʋaani ga felefelegi Noweʋɔ
bɛ, ga ti lɛ keingi zu. 16 Tiɠilagilagi lɛɛni ma zinɛ ma zaa, ti ma ziiti kɛʋelei,
eɠɛʋelei GALA gema levei veeni la Nowe ya. Naaʋolu Ɠɔoɠɔ GALAGI daaɠuluni
ma.

17 Ziɛve golai yɛni lɛɛzu, é kɛ ga foloʋuunaanigɔ (40) eteai zu. Ziɛi veni, é
keingi wuzeɠe zooi maazu. 18 Ziɛi veni, é wola lɛ su eteai zu. Keingiɠɛni ziɛzu
ziɛiɠa. 19Ziɛiɠɛni lɛɛzu su nɔ, eyɛsu é gizeɠaaɠoozagiti pɛmaaɓɔɔle
geeɠɔlɔgi wu eteai zu ná pɛ. 20 Ziɛi lɛɛni gizeiti maazu ga mɛtɛlɛ lɔfela
ɠɛɠala, ti pɛ maalɔɔɠuni. 21 Nii kpein é ɠɛni ga fuluanii eteai zu, ti pɛ ti
zaani, wɔniiti, toganiiti, dɔɓɔ zuaiti, nii kpein é ɠɛni ɓokposu, ta nuɓusɛi
kpein. 22 Nii kpein é ɠɛni yɛnvuzu zou vɔɔi ma, naa pɛ ge zaani. 23 GALA ge
fuluanii kpein suwuɠaaleʋeni zooiɠa: nuɓusɛi ta suaiti, naaʋɛɛ kpokpo ganiiti
ta wɔniiti ba. Nowe nɔɠa é yɛni ná, ta niiti tiɠɛni ba keingi zu.

24 Ziɛvegi yɛni eteai zu eyɛsu folo ungila foloʋuulɔɔlugɔ (150).
8

Noweɠula vai keingi zu
1GALA geɠizɛni Nowe zu, ta dɔɓɔ zuaiti pɛ, ta toganiiti tiɠɛni ba keingi zu.

GALA ge fiilɛi leʋeni eteai zu, ziɛvegi tɔɔzeini gamaaɗa yei. 2Zooi wuɗɛungiti
ta geeɠɔlɔgi maʋɛlɛlaʋɛti daaɠuluni, tonai teʋe. 3 Ziɛi maaɠɛni yeizu
vaa, éɗa zeɠe zooi ma, maalɔini folo ungila foloʋuulɔɔlugɔ (150) laawu. 4 Alu
dɔfelasiɛi ma volo puugɔmaazu lɔfelasiɛi (17)ma, keingi loni gizeima, nii daaseigi
ga Alalate. 5 Ziɛiɠɛni ba maaɗa yei, eyɛsu alugiʋuusiɛi. Naama alugi ma volo
mɔungi, gizeiti tɔungiti tiɠulani kɛlɛma.

6 Folo ʋuunaanigɔ (40) leʋegai ma, Nowe fenɛtɛlɛi laalaoni, nii é kpɛtɛni
keingi ʋa. 7 É kalawɔnii ʋilɛni, naa ɠula, é ɗa li, é ɗa ɠaaɠale ma, ná zeizu
ɠɛ mɔinmɔin. É ná maaɓɔunni, eyɛsu ziɛi vɔ zooi ɠa. 8 Naa ʋolu é

poopogi ɓalaa ʋilɛ, ga é pɛtɛ, ni ziɛi maayeiɗa zooi ɠa. 9 Kɛlɛ poopogi la
ɠɛni zeizu zɔlɔɔni, éɠaleni ma pɔ bɛ keingi zu, mazɔlɔɔ ziɛiɠɛni zooi
ma ná pɛ. Nowe yeeɠulani, é so, é tɛ ɓɔɠɔ ma keingi zu. 10 É folo lɔfela
ɠiligaa maaɓɔunni mɔnɔ, naa ʋolu é yeeɓeni poopogi ʋa, é ɠula keingi zu.
11Kpɔkɔmaʋɛ, poopogiɠaleni ma, éʋa pɔ bɛ. Pɛtɛ, wolive wuluiɠaalaagi
gila geɠɛni dakulugiɠa. Nowe kwɛɛni naazu ga ziɛi maalɔiɗaɠɛni de niina
zooiɠa. 12 É folo lɔfelaɠiligaa maaɓɔunni mɔnɔ, naaʋolu é poopogiʋilɛni.
Kɛlɛ naa la mɔɠɛniɠaleni maʋolu pɔ bɛ.

13Nowe ziimaɠona undɔzitamaazuɠilagi (601)ma alumɔungima volomɔungi,
ziɛi vɔɔni zooi ɠa. Nowe keingi lakulugi zeɠeni da. É wɛlɛni, é ka ga zooi
ɠaaʋɛ vɔɔni niina. 14Alugi velesiɛi ma voloʋuufelegɔ maazu lɔfelasiɛi (27)
ma, zooi vɔɔni niina kpaankpaan.

15 GALA geɓɔɛni Noweʋɔ, éɠɛ ma: 16 «Ɠula keingi zu, wa è-anzai, wa è-loun
zunuiti, ta è-loun anzaiti. 17 Fuluanii ma zii kpein kula, niiti ti èɠoba: wɔniiti, suaiti,
ta kpokpo ganiiti, ti vaza eteai zu, tiɓuɠu, ti mɔin ná.» 18Noweɠulani keingi zu, ta
ná-doun zunuiti, ta anzai, ta ná-doun anzaiti. 19 Suai ma ziiɠilagilagi kpein geɠulani
keingi zu, ani niiti tiɓokposu, wɔniiti ta nii kpein é vulua eteai zu.

20 Nowe zalaɠaɠulazuʋɛɓɛtɛni Ɠɔoɠɔ GALAGIʋɛ. É ta zeɠeni suaiti
su, niiti tiɲadegai, ta wɔniiti su, niiti tiɲadegai, é tiɠɛ ga gala zalaɠai, zalaɠa
ɠulazuʋɛ. 21 Ɠɔoɠɔ GALAGI zalaɠai naama maku nɛɛnɛgi mɛnigai ma, é
boni yiimaʋɛ, éɠɛ ma: «Gè la mɔ eteaiɠotoa nui maaʋele ma, anɛɛ ɓalaa
nui yiimaʋɛ maɠisiɛiti togɛ faaɲɔiʋa, é lɔɔzei ma loungo ziɛgi zu ma. Gè
la mɔ fuluanii kpein koloɠologa, eɠɛʋelei gè kɛai la.
22Ni nɔ eteaiɠa dɛ ná,
anii vaza fai ta teʋe vai,
diegi ta kɔɔlɛi,
foɠoi ta samai,
foloi ta kpidii,
naati ti laɓegaɲɛgɛlɛin.»

9
GALA ná-minazeɠegi Noweʋɛ

1 GALA ge tuya looni Noweʋɛ ta ná-doun zunuiti, éɠɛni ti ma: «Àɓuɠu, wo
mɔin, wo eteai laave. 2 Fuluaniiti kpein ta lua woʋa, ti zasuɗaɓali, é zo suaiti ma
ti eteai zu, é li wɔniiti pɔ, ta kpokpo ganiiti, ta kaleiti: ti pɛ feeʋɛ wo ya. 3 Gè
fuluaniiti kpein fea woʋɛ ga daamianigi. Eɠɛʋelei gè tufa lɛtɛi veai la woʋɛ,
gè ti pɛ fea woʋɛɠana. 4 Anɛɛ naaʋe, à mina suai mi, maɲamaiʋa yɛ su,
naaɠa é ga zɛnvui. 5À suɠwɛɛɓalaa ga wo-maɲamaiɠa é ga wo-yɛnvui, nà
maaɠaazaɠabo. Nàmaaɠaazaɠabo naama, nii nɔpɛ a nuɲamaiʋu, éɠɛni ga
suai,ɓaa éɠɛni ga nui. Nà nuiɠilagilagiɠaazaɠa kɛɛɠɛloin maɲamai ma.
6 Zɔi a nuɲamaʋu,
tɔɓalaa nuɠili ka maɲamaiʋu,
mazɔlɔɔ GALA ge nuiɓɛtɛʋɛ
ga maaniinigiɠɛʋele.
7Wɔun wa, àɓuɠu, wo mɔin eteai zu.»

8 GALA ge ɓɔɛni Nowe ʋɔ ta ná-doun zunuiti, é ɠɛ ti ma: 9 «Wɛlɛ, gè
minazeɠea woʋɛ, wa wo-mavofodai, 10 naaʋɛɛ nii kpein ba é vulua woɠoba,
wɔniiti, toganiiti, ta dɔɓɔ zuaiti, wa niiti kpein woɠulaai keingi zuʋɔɔma, ti
ʋaazu yɛnvuzu eteai zu. 11 Gè minazeɠea wo ʋɛ ga: fuluanii pɛ undaa la mɔ
ʋiliga ga ziɛve golai, ziɛve gola la mɔɠɛa ná, éʋa eteaiɠoloɠolo.»

12 GALA geɠɛni ma mɔnɔ: «Niiɠa é ga minazeɠegi maʋoogi eyɛsuɠɔ,
gè kɛɛzu ade yɔɠɔzu, nà-o, wa-o, ta anii kpein ti yɛnvuzu wo ɠoba. 13 Gè

nà-kpazamanamanagi zeiɗa tonaɓiingi zu, toɠaɠɛ ga minazeɠegi maʋoogi gi
yɔɠɔzu gá eteai. 14 Siɛgi zu gè tonaɓiingiti gaalɛɛzu ba la, é zɛlɛ zooi maazu,
kpazamanamanagi aɠulana kɛlɛma tonaɓiingi zu, 15nàɠizɛ nà-minazeɠegi zu,
é ade yɔɠɔzu, nà-o, wa-o, ta nii kpein é vulua. Ziɛi la mɔ vega, é ʋa fuluanii
kpein koloɠolo. 16 Kpazamanamanagi ɠa ɠɛ tonaɓiingi zu, nà wɛlɛna ba, nà
ɠizɛ ɠɔoɠɔ minazeɠegi zu, nii é gi yɔɠɔzu gá fuluaniiti kpein ti eteai zu.»
17GALA geɠɛni Nowe ma mɔnɔ: «Naaɠa é ga minazeɠegi maʋoogi, nii gè kɛa
gi yɔɠɔzu gá fuluaniiti kpein ti eteai zu.»

Nowe ná-doun zunu saʋagɔiti ta-vai
18 Nowe ná-doun zunuiti ti ɠulani keingi zu, ti ɠɛni ga niiti: Sɛme, Same, ta

Zafɛte. Kanaan kɛɛɠɛ ɠɛni ga Same. 19 Naati ka ti ga Nowe ná-doun zunu
saʋagɔiti, ti-mavofodaiɠa é eteai laavegai.

20Noweɠɛni ga tiiɠɛɛ nu mɔungi, nii é leezɛnɓelei leʋeni. 21 É ma lɔɔi
ɓɔleni, naa so, é la gaɠabei ná-seɠeɠotai wu. 22 Same, nii é ga Kanaan kɛɛɠɛ,
naa kɛɛɠɛ ɠabei ɠaani, é liini eteaʋɛ, é bo diɛni felegɔ ma. 23 Sɛme ta
Zafɛte ti tookɔba wolai zeɠeni, ti pɛɛɠɔma, ti ziɛ gaʋoluʋelei, ti pɛɛ ti-
ɠɛɛ ma, kabei lɔɔɠu. Tɛi tiʋoluavegaɠɛni de, ti laɠɛni ti-ɠɛɛɠabei
ɠaaniɲɛgɛlɛin.

24 Siɛgi zu Nowe wuunni da, éɠula ná-dɔɔzodai zu, é naa mɛnini, nii ná-doun
zunuɠaaɓelagi kɛɛni la, 25 é zɛba éɠɛ ma: «Kanaanɠotoʋɛ! Toɠaɠɛ
ga kɛɛɠɛleaiti ta-luɔiti tɔnɔ ma luɔi!» 26 Naa ʋolu é ɠɛni ma: «Mamagi
ɠa Ɠɔoɠɔ GALAGIʋɛ, Sɛme ná-GALAGI, Kanaanɠaɠɛ ga Sɛme ná-duɔi!
27 GALA ge Zafɛte zeizuʋɛ maawɔɔlɔ, é zei Sɛme ná-seɠeɠotaiti bu, Kanaan
ɠaɠɛ ga ná-duɔi!»

28 Ziɛve golai ʋoluma, Nowe kɛɛni ga kona unsaʋagɔ puulɔɔlugɔ (350).
29 Nowe zii ma voloi kpein geɠɛni ga kona untaaʋuugɔ puulɔɔlugɔ (950), naa
ʋolu é zaani.

10
Ziiti tɔɔzeiʋelei
(1 Dɔlɔ Sɛʋɛi 1:5-23)

1 Ziɛve golai leʋega ʋoluma, Nowe ná-doun zunuiti, Sɛme, Same ta Zafɛte, ti
dointi sɔlɔɔni. Ti-mavofodaiti daaseigiti tiɠɛni ga:

2 Zafɛte mavofodaiti ti ɠɛni ga: Gɔmɛɛl, Magɔge, Madayi, Yavan, Tuɓale,
Meesɛke, ta Tilase. 3 Gɔmɛɛl mavofodaiti ti ɠɛni ga: Asekeenaze, Lifate, ta
Tɔgaalema. 4 Yavan mavofodaiti tiɠɛni ga: Elisa, Taalesise, Kitime, ta Dɔdanime.
5Ti-mavofodaiti kaa, ti zeini ziɛ zaama yooiti su, ta ziɛlaʋɛ yooiti. Ti vazagɛ zooiti
su, eɠɛʋelei ta-ʋɛlɛyeɠeiti, ta ti-laawooiti ta ti-ma ziiti ti la.

6 Same mavofodaiti ti ɠɛni ga: Kuse, Miselayime, Pute, ta Kanaan. 7 Kuse
mavofodaiti ti ɠɛni ga: Seɓa, Ɠavila, Saɓeta, Layema, ta Saɓeteeka. Layema
mavofodaiti tiɠɛni ga: Saɓa ta Dedan.

8 Kuse Nimelɔde zɔlɔɔni, naaɠa éɠɛɛni ga zɛbɛsu nu wola mɔungi zooi
ɠa. 9 Éɠɛni ga doso wola Ɠɔoɠɔ GALAGIɠaazu, naaɠa é ba, aɗa wo da ga:
«Doso wolai Ɠɔoɠɔ GALAGIɠaazu, eɠɛ Nimelɔde.» 10 Ná-masadai ma laa wola
mɔungiti tiɠɛni ga Ɓaɓɛleni ta Elɛke, naaʋɛɛ Akadeʋa, ta Kalenee, niiti
ti Sineyaal yooi zu. 11 Naama yooiʋoluma, Nimelɔde liini Asiili yooi zu, é Ninive laa
wolai lo, ta Leɠɔɓɔte-Iil, ta Kala, 12naaʋɛɛ Leesɛnʋa, nii é Ninive ta taa wolai
Kala ti yɔɠɔzuʋɛ.

13 Miselayime mavofodaiti ti ɠɛni ga: Lude nuiti, Aname nuiti, Leɠaɓe nuiti,
Nafetu nuiti, 14 Pateluse nuiti, Kaselu nuiti, ta Kafetɔɔl nuiti. (Kaselu nui naati ka
Filiseti nuiti kulaai ti zu).

15Kanaan ná-doun zunumɔungi é sɔlɔɔni, naaɠa éɠɛni ga Sidɔn, naaʋolu

geleiɠɛ ga Ɠɛte. 16Kanaan mavofodaiti tiɠɛni ga: Yeeɓuse nuiti, Amɔɔl nuiti,
Giilegase nuiti, 17Ɠeeve nuiti, Aaleke nuiti, Sine nuiti, 18Aalevade nuiti, Semaal nuiti, ta
Ɠamate nuiti. NaaʋolumaKanaannuiti ta-ʋɛlɛyeɠeiti ti vazani. 19Kanaannuiti ta-
youɠwɛgi liini eyɛsu Sidɔn, Geelaal letemaʋelei, eyɛsu é zeeli Gaza, ta Sɔdɔme
ʋele, éʋɛɛGɔmɔɔlʋeleʋa, é li Adema ta Seɓɔyime, eyɛsu é gaaɓela Leesa
yooi ma. 20 Same mavofodaiti kana, eɠɛʋelei ta-ʋɛlɛyeɠeiti ti la, ta ti-laawooiti,
ta ti-ma ziiti ta-yooiti su.

21 Sɛme doun zunuitiɓalaa sɔlɔɔni, toɠa éɠɛni ga Eɓɛɛl lointi kpein ti-
mɛmɛwolai, Zafɛte nɔnɔ liɛi. 22 Sɛme mavofodaiti tiɠɛni ga: Elame, Asuul,
Aalepakesade, Lude, ta Alame. 23Alame mavofodaiti tiɠɛni ga: Use, Ɠule, Geetɛɛl,
ta Mase. 24 Aalepakesade Seela zɔlɔɔni, ta Seela Eɓɛɛl zɔlɔɔni. 25 Eɓɛɛl
zunu loun felegɔ zɔlɔɔni: Gilagi laaseigi ɠɛni ga Peelɛge, tɔɔzei ná-siɛgi
zuɠa zooiɠa nuɓusɛiti zeeɠaaɠwɛɛni la, ta kɛɛɠɛloin laaseigiɠɛni ga
Yɔketan. 26Yɔketanmavofodaiti tiɠɛni ga: Alemɔdade, Seeleefe, Ɠasaalemavɛte,
Yeela, 27 Ɠadɔlame, Uzale, Dikela, 28Wɔɓale, Aɓimayɛle, Saɓa, 29Wɔfiil, Ɠavila,
ta Yɔɓaɓe. Niima nuiti pɛ ti ɠɛni ga Yɔketan mavofodaiti. 30 Ti zeini Meesa
ta Sefaal ɠize yooi yɔɠɔzu, nii é folo ɠulazu ʋelei. 31 Sɛme mavofodaiti kana,
eɠɛʋelei ta-ʋɛlɛyeɠeiti ti la, ta ti-laawooiti, ta ti-ma ziiti ta-yooiti su.

32 Nowe ná-doun zunuiti ta-ʋɛlɛyeɠeiti kɛʋeleiti kana, eɠɛʋelei ti-
mavofodaiti ti la, ti-ma ziiti saama. Tiyaɠa ziiti kpein kulaai ti zu, ti vazagai eteai zu
ziɛve golai leʋegaʋoluma.

11
Nuɓusɛiɠaka fai Ɓaɓɛle

1 Eteai pɛ geɠɛni zii wooɠilagi wosu, tiɠɛniɓɔɛzu ga wooɠilagi. 2 Ti
zeɠeni ga foloɠulazuʋelei, ti nɛmɛ wolaɠila kaani Sineyaal yooi zu, mináɠa
ti zeini ná. 3 Tiɠɛniɓɔɠɔ ma: «Ade li, adeɓilikiiti doɠa, ade tiɠala abui zu.»
Ɓilikiiɠɛni tiʋɛ ga pɛlɛ lo kɔtui, tiɗa sei ga managi. 4Tiɠɛniɓɔɠɔma
mɔnɔ: «Ade li, de taai ta loɓɔɠɔʋɛ, ta pɛlɛɠaaɠoozagi nii nɔungi a zei
geeiʋa. Adeɓɔɠɔ lɔɠɔɠula, naaɠa a kɛ ade mina vaza zooiɠa ná pɛ.»

5 Ɠɔoɠɔ GALAGI yeini taaiʋɛtɛsu ta pɛlɛ ɠaaɠoozagi, nii nuiti tiɠɛni
tosu. 6Ɠɔoɠɔ GALAGIɠɛni ma: «Wɛlɛ, ta ga ziiɠilagi nɔ, wooɠilagi nɔɠa
é ti-la. Ni ta tɔɔzeinaɠani, ani nɔpɛ ge la mɔ peleɓesaga ti luɠɔ naaɠɛɛ
vai zu, nii a ɠɛ ti ɠisu. 7 Ade yei, de li, de ti-laawooi zupu, naa ɠa a kɛ, ti mina
ɓɔɠɔ laawooiti mɛni.»

8Ɠɔoɠɔ GALAGI ti zuvazani, ti maaɠooza náʋa, ti li eteai zu ná pɛ. Ti looɠoni
taai lo faiʋa. 9 Naaɠa é kɛai taai naa laasei pɛai ga Ɓaɓɛle,* mazɔlɔɔ miná
ɠa Ɠɔoɠɔ GALAGI eteai kpein gooi zupuai ná. Náɠa Ɠɔoɠɔ GALAGI ti zuvazani
ná, ti li eteai zu ná kpein.

Mɛmɛwolaiti daaseigiti é zo Sɛme ma,
é zeeli Aɓalame ma

(1 Dɔlɔ Sɛʋɛi 1:24-27)
10Sɛmemavofodaiɠaa: Ziɛve golai leʋegaima, éɠɛ ga kona felegɔ, Sɛmená-

konagiɠɛni ga ungila (100), é Aalepakesade zɔlɔɔni. 11 Aalepakesade zɔlɔɔga
ʋoluma, Sɛme kona undɔɔlugɔ (500)ɠili kɛɛni. É doun zunui ta doun anzanui
taɠiligaa zɔlɔɔni.

12 Aalepakesade ná-konagi ɠɛai ma ga puusaʋagɔ maazu lɔɔlugɔ (35), é
Seela zɔlɔɔni. 13 Seela zɔlɔɔga ʋoluma, Aalepakesade kona unnaanigɔ kona
saʋagɔ (403)ɠili kɛɛni. É doun zunui ta doun anzanui taɠiligaa zɔlɔɔni.
* 11:9 Ɓaɓɛle: daaseigi nii ti maaɓuɠaaiʋa ta «faazupui.»

14Seela ná-konagiɠɛaima ga puusaʋagɔ (30), é Eɓɛɛl zɔlɔɔni. 15Eɓɛɛl

zɔlɔɔgaʋoluma, Seela kona unnaanigɔ kona saʋagɔ (403)ɠili kɛɛni. É doun
zunui ta doun anzanui taɠiligaa zɔlɔɔni.

16 Eɓɛɛl ná-konagiɠɛai ma ga puusaʋagɔ maazu naanigɔ (34), é Peelɛge
zɔlɔɔni. 17 Peelɛge zɔlɔɔgaʋoluma, Eɓɛɛl kona unnaanigɔ puusaʋagɔ
(430)ɠili kɛɛni. É doun zunui ta doun anzanui taɠiligaa zɔlɔɔni.

18 Peelɛge ná-konagi ɠɛai ma ga puusaʋagɔ (30), é Leyu zɔlɔɔni. 19 Leyu
zɔlɔɔgaʋoluma, Peelɛge kona unfelegɔ kona taaʋuugɔ (209)ɠili kɛɛni. É
doun zunui ta doun anzanui taɠiligaa zɔlɔɔni.

20 Leyu ná-konagiɠɛaima ga puusaʋagɔmaazu felegɔ (32), é Seluge zɔlɔɔni.
21 Seluge zɔlɔɔgaʋoluma, Leyu kona unfelegɔ kona dɔfela (207)ɠili kɛɛni. É
doun zunui ta doun anzanui taɠiligaa zɔlɔɔni.

22 Seluge ná-konagi ɠɛai ma ga puusaʋagɔ (30), é Naɠɔɔl zɔlɔɔni.
23 Naɠɔɔl zɔlɔɔgaʋoluma, Seluge kona unfelegɔ (200)ɠili kɛɛni. É doun
zunui ta doun anzanui taɠiligaa zɔlɔɔni.

24 Naɠɔɔl ná-konagi ɠɛai ma ga puufelegɔ maazu taaʋuugɔ (29), é Teela
zɔlɔɔni. 25 Teela zɔlɔɔga ʋoluma, Naɠɔɔl kona ungila puugɔ maazu
taaʋuugɔ (119)ɠili kɛɛni. É doun zunui ta doun anzanui taɠiligaa zɔlɔɔni.

26 Teela ná-konagi ɠɛai ma ga puulɔfela (70), é Aɓalameni sɔlɔɔni ta
Naɠɔɔl ta Ɠalan.

27 Teela mavofodaiɠaa: Teela Aɓalameni sɔlɔɔni ta Naɠɔɔl, ta Ɠalan. Ɠalan
Lɔte zɔlɔɔni. 28Ɠalan zaani kɛɛɠɛ Teela luɠɔ, sɔlɔɔ zooi zu,ʋɛ ná ga
Uul, Kaledee yooi zu. 29Aɓalame ta Naɠɔɔl ti anzaiti seini. Aɓalame anzai laaseigi
ɠɛni ga Salayi. Naɠɔɔl anzai laaseigiɠɛ ga Mileka. Mileka ta Yisekani ti-ɠɛɛ
ɠɛni ga Ɠalan. 30 Salayi maaloni, doun laɠɛni bɛɲɛgɛlɛin. 31 Teela ná-doun
zunui Aɓalame zeɠeni, ta ná-doun loin Lɔte, Ɠalan ná-doun zunui, ta Salayi, ná-doin
Aɓalame anzai. TiɠulaniʋɔɔmaUulʋa Kaledee yooi zu, ti li Kanaan yooi zuʋele.
Ti zeelini Ɠalan, ti zei ná.

32 Teela zii ma voloi kpein geɠɛni ga kona unfelegɔ kona dɔɔlugɔ (205), naa
ʋolu Teela zaani Ɠalan.

AƁALAME NÁ-FAI
12

(12:1--25:18)
Aɓalame loli fai

1Ɠɔoɠɔ GALAGIɠɛni Aɓalamema: «Zeɠeɗa-yooi zu,ɗa-wolodai zu, èɠula
è-ɠɛɛʋɛlɛi wu, li zooi naa zu,ʋɛ gè ná lɛɛzu gaɗe.
2Nàʋaazu zii wolaɠulazu è zu,
nà tuya loo èʋɛ, gè è-laaseigi wɔɔlɔ.
Nà tuya loo zɔiti bɛ ga è maaʋele.
3Nà tuya loo naati bɛ, niiti ta tuya loo èʋɛ,
nà naati foovo, niiti ta è voovo,
eteaʋɛlɛyeɠei kpein ka tuyai zɔlɔɔ è maaʋele ma.»

4 Aɓalame liini, eɠɛʋelei Ɠɔoɠɔ GALAGI boni ma la, Lɔte ʋilɛni polu.
Aɓalame ná-konagiɠɛni ga puulɔfela maazu lɔɔlugɔ (75), siɛgi zu èɠulani
la Ɠalan taaiʋa. 5 Aɓalame anzai Salayi zeɠeni ta Lɔte, nii éɠɛni ga deɠe loin,
éʋɛɛ zeaɠɔligiti kpein ba, ta botiɠɛ nuiti, é ti zɔlɔɔni Ɠalan. Ti wuzeɠeni,
ti li Kanaan yooi zu. Ti zeeliai ma Kanaan yooi zu, 6Aɓalame ná zuɓizɛni, eyɛsu é li
adaʋɛ ná laaseigi ga Sikɛme, eyɛsu é zeeli Mɔlee, sɛne guluiʋɔ bɛ. Kanaan
nuiti ka tiɠɛni naama yooi zu názu.

7 Ɠɔoɠɔ GALAGI ɠulani kɛlɛma Aɓalame ʋɛ, é ɠɛ ma: «Nà zooi nii
veezu è-mavofodai ya.» Aɓalame zalaɠaɠulazuʋɛɓɛtɛni ná Ɠɔoɠɔ GALAGI

ʋɛ, nii é ɠulani bɛ kɛlɛma. 8 Naa ʋolu, é zeɠeni ná, é li ga gize yooi zu
ʋelei, Ɓeetɛle folo ɠulazu ʋelei. É ná-seɠe ɠotai loni Ɓeetɛle folo liizu ʋelei
ti yɔɠɔzuʋɛ ta Ayi, nii é folo ɠulazu ʋelei. É zalaɠa ɠulazuʋɛ ɓɛtɛni
ná Ɠɔoɠɔ GALAGIʋɛ, é wooɠula Ɠɔoɠɔ GALAGI ma. 9 Aɓalameɠɛni liizu
ɓɛkpɛ ga lɛkpɛmaʋɛ nu yeezazuʋelei.

Aɓalame yeeɠɛɠala goɠɛɛ vai
Ezipete yooi zu

10 Pului looni zooi zu, Aɓalame yeini Ezipete ga é lago zei ná, mazɔlɔɔ pului wola
wɔɔlɔni zooi zu. 11 Siɛgi zu éɠɛniʋaazu maaɓuɠazu la Ezipeteʋa, éɠɛni
anzai Salayi ma: «Wɛlɛ, gè kwɛɛɗa ga anzanui nii pagai. 12 Siɛgi zu Ezipete nuiti
ti èɠaazu la, taɠɛ ma: ‹Anzaiʋe!› Ta pàa, ti è yɛ vulua. 13Ɗaɠɛ ti ma mu,ɗa
ga bàazeelai, naaɠa a kɛ ti sò ga pagɔ è maaʋele ma, zɛ̀nvui yɛ zèa è-zaalai zu.»

14 Siɛgi zu Aɓalame zeelini la Ezipete yooi zu, Ezipete nuiti ti kaani ga anzai wola
ʋagɛ. 15 Falaɠɔn ná-nu wolaiti ti kaai ma, ti maamusɛni Falaɠɔn ɠaazu. Ti
liini ga anzanui masagi ná-pɛlɛi wu. 16 É Aɓalame zoni ga pagɔ anzanui maaʋele
ma. Aɓalame togani goiti ta togani wolaiti sɔlɔɔni, naaʋɛɛ soovalegiti ba, ta
botiɠɛ zunuiti ta botiɠɛ anzanuiti, ta soovale saaiti taɲɔmɛiti.

17 Kɛlɛ Ɠɔoɠɔ GALAGI maanɔɠɔ vaa wolaiti pɛɛni Falaɠɔn ta ná-
pɛlɛyeɠeiʋa, Salayi maaʋele ma, nii é ga Aɓalame anzai. 18 Falaɠɔn zɛba é
Aɓalame loli, éɠɛ ma: «Leeniɠa è kɛai ga ze? Lee vaa zu è la boni mà ga è-anzai
ʋe? 19 Lee vaa zu èɠɛai mà: ‹Bàazeelaiʋe?› Naaɠa é kɛai gè seɠeai ga ànza.
È-anzaiɠaa niina, seɠena, è li!»

20 Falaɠɔn devei veeni ná-nuiti zea ga ti zɛ ná, é li, ta anzai, éʋɛɛ naati kpein
ba, tiɠɛni ga nɔnɔ.

13
Aɓalameɠale ma vai

Kanaan yooi zu
1 Aɓalame zeɠeni Ezipete yooi zu, é lɛʋolu Kanaan yooi zu, lɛkpɛmaʋɛ nu

yeezazuʋɛ, tɔun be-o, anzaiʋe-o, ta niiti kpein tiɠɛni ga nɔnɔ. Lɔteɠɛni
ba. 2Aɓalame wolaɓɛtɛni, toganiiti su, ta walii, ta zanugi.

3 É yɛni lɛɛzuɓɛkpɛ, é zo lɛkpɛmaʋɛ nu yeezazuʋɛ yooi zu, eyɛsu é li
Ɓeetɛle,ʋɛ ná-seɠeɠotaiɠɛni ná mɔunpa, Ɓeetɛle ta Ayi ti yɔɠɔzuʋɛ,
4ʋɛ é zalaɠa ɠulazuʋɛ loni ná mɔunpa. Miná ɠa Aɓalame wooɠulani ná,
Ɠɔoɠɔ GALAGI ma.

Aɓalame ta deɠe loin Lɔte
tiʋali fai ma

5 Lɔte, nii éɠɛni Aɓalame maazaasu, baalagiti tiɠɛni zeaɓalaa, naaʋɛɛ
boliiti ba, ta nikɛiti, ta seɠeɠotaiti, 6 zooi laɠɛni kulaɠɛa tiʋa, ga tiʋa zei
adaɠila, mazɔlɔɔ ti-yeaɠɔligiti ti wola mɔinni gola, ti laɓena zoo tiʋa zei
adaɠila. 7Naaʋoluɓalaa, Kanaan nuiti ta Feeleeze nuiti tiɠɛni zeini ma yooi zu
naama ziɛgi zu. Kpɔɛi leʋeni Aɓalame ná-togani makɛ nuiti zɔɠɔzu ta Lɔte
ná-togani makɛ nuiti.

8 Aɓalame ɠɛni Lɔte ma: «Nà è maanɛɛnɛzu, maaɠaali mina ɠɛ de
yɔɠɔzu daɗe,ɓaa nà-togani makɛ nuiti taɗɔnɔiti zɔɠɔzu. Mazɔlɔɔ
da ga kɛɛɠɛlointi. 9 Zooi kpein ka è ɠakala. De ɠaaɠwɛɛna ma mu, ni ɗa
liina ga nu ɠɔʋɛzu ʋelei, nà li ga nu yeezazu ʋelei, ni ɗa liina ga nu yeezazu
ʋelei, nà li ga nuɠɔʋɛzuʋelei.»

10 Lɔte ɠaazuwuzeɠeni, é wɛlɛ, é Zuludɛn nɛmɛ wolai ɠa, nii zɛɓɛa
ɠɛni deɲɛgɛlɛin. Ɠɔoɠɔ GALAGIɠɛɛzu éʋa Sɔdɔme ta Gɔmɔɔl
ɠoloɠolo, náɠɛni eɠɛ Ɠɔoɠɔ GALAGI ná-kpelei, eyɛsu é zeeli Sɔwaal, kulaai
ga Ezipete yooiɠɛʋele. 11 Lɔte yiimazeɠeni ga Zuludɛn ma nɛmɛ wolai kpein,

é liini ga foloɠulazuʋelei. Ʋeleɠana ti felegɔ tiɠaaɠwɛɛni ma la. 12Aɓalame
zeini Kanaan yooi zu, Lɔte zei nɛmɛ zu laaiti su, é ná-seɠeɠotaiti toni Sɔdɔme
letema ʋelei. 13 Sɔdɔme nuiti ti wola zuɲɔuni, ti ɠɛni ga kotoba nu wolaiti
Ɠɔoɠɔ GALAGI laalɔɠɔma.

Ɠɔoɠɔ GALAGI ná-minazeɠegi
Aɓalameʋɛ

14 Ɠɔoɠɔ GALAGI ɓɔɛni Aɓalame ʋɔ, Lɔte zeɠea ʋoluma polu, é ɠɛ
ma: «Adaʋɛ è ná loni,ɠaazuwuzeɠe, è wɛlɛ, nuɠɔʋɛzuʋelei ta nu yeezazu
ʋelei, foloɠulazuʋelei ta folo liizuʋelei. 15Mazɔlɔɔ, zooi nii kpein è pɛtɛsu,
nàʋaazu feezu èʋɛ, wa è-mavofodai, eyɛsuɠɔ. 16 Nà è-mavofodaiɠɛ eɠɛ
zooi ma vufiligi, nii nu la zooga éʋa gaalu, eɠɛ pelegi nu la zooga la éʋa zooi ma
vufiligiɠaalu. 17Wuzeɠenaʋɛ, è zooi zuɓizɛ, è ziɛ sakpai ta kogima,mazɔlɔɔ
nàʋaazu feezu èʋɛ.»

18 Aɓalame ná-seɠe ɠotaiti seɠeni, é li, é zei Mamelee ná-sɛne guluiti bu,
Ɠeeɓelɔnɠobaʋɛ. É zalaɠaɠulazuʋɛ loni ná Ɠɔoɠɔ GALAGIʋɛ.

14
Aɓalame Lɔte unmɔɔ fai

1 Naama ziɛgi zu, Sineyaal masagi Amelafɛle, ta Elazaal masagi Aliyɔke, ta Elame
masagi Kedɔɔl-Lawɔmɛɛl, ta Gɔyime masagi Tideyale, 2 yeeta naati ti kɔɔi
ʋɛɛni Sɔdɔme masagi Ɓeelaʋa ta Gɔmɔɔl masagi Ɓiilesa, ta Adema masagi
Sineyaɓe, ta Seɓɔyime masagi Seemeyebɛɛl, ta Ɓeela masagi (taai naa laa ɠa
ga ɓalaa Sɔwaal). 3 Naati kpein ti ɠaalɛɛni ba Sidime nɛmɛ wolai zu, nii
maaɓɔɔlegai za ga Kpoloɗɛ Wanai. 4 Kona puugɔ maazu felegɔ (12) laawu, ti
ɠoloaɠɛni de Kedɔɔl-Lawɔmɛɛlʋɛ, kɛlɛ kona puugɔ maazu zaʋasiɛi
(13) ma, tiɓakani.

5 Kona puugɔ maazu naanisiɛi (14) ma, Kedɔɔl-Lawɔmɛɛl ta masagiti ti
ɠɛni polu, tiʋaani, ti zobo sɔlɔɔ Leefa mavofodaiti ma Asetelɔte-Kaalenayime,
ta Zuze mavofodaiti ti Ɠame, ta Eme mavofodaiti ti Savee-Kiliyatayime, 6 ta Ɠɔɔl
nuiti ti ta-ɠizeiti su Seyiil, eyɛsu é zeeli Palan sɛne guluiti pɔ bɛ, nii é teʋebai
ɠobaʋɛ. 7 Naa ʋolu, ti ɠaleni ma, ti li En-Misepate, nii é ga Kadɛse, ti zobo
sɔlɔɔni Amalɛke nuiti ma, ta-yooi ná pɛ su, éʋɛɛ Amɔɔl nuiti ba, tiɠɛni
zeini Ɠasason-Tamaal.

8 Názuʋɛ ɠa Sɔdɔme masagi, ta Gɔmɔɔl masagi, ta Adema masagi, ta
Seɓɔyime masagi, ta Ɓeela masagi nii é ga Sɔwaal, naati ti kɔɔi ɠɛʋele
ɓɛtɛni la ti laalɔɠɔma Sidime nɛmɛ wolai zu. 9 Elame masagi Kedɔɔl-
Lawɔmɛɛl, ta Gɔyime masagi Tideyale, ta Sineyaal masagi Amelafɛle, ta Elazaal
masagi Aliyɔke, tiɠɛni gamasa naanigɔ, dɔɔlugɔi laalɔɠɔma. 10Mana zeɠei
wolamɔinni Sidimenɛmɛi zu, Sɔdɔmemasagi taGɔmɔɔlʋele geleiti tiɠɛni
ʋelazu, tiɗa li, tiɗa loo zeɠei naati su. Mɔtaiti tiʋelani, ti li gizei ma. 11 Niiti
ti zobogi zɔlɔɔni, naati ka ti Sɔdɔme ta Gɔmɔɔl naavoloiti kpein seɠeni, ta
daamiani makɛgaiti, naaʋolu ti li. 12Ti Aɓalame deɠe loin Lɔte ta kɔligiti soni, ti
li ga tiye, mazɔlɔɔ Lɔteɠɛni zeini Sɔdɔme.

13 Pela nu ɠila ge ʋaani, é daazeeli Eɓulu nui Aɓalame ma, nii é ɠɛni zeini
Amɔɔl nui Mamelee ná-sɛne guluiti saama. Mamelee ɠɛni ga Esekɔleni ta
Anɛɛl ti-ɠɛɛloin, niiti ti minazeɠeni Aɓalameʋɛ. 14 Aɓalame mɛnigai ma
ga deɠe loin zogɛ, é ná-botiɠɛ nu unsaʋagɔ nu puugɔ maazu lɔsaʋa (318)
maaɠilini, niiti ti zuzeeliai kɔɔɠɔ vai ma, ti zɔlɔɔgai ná-pɛlɛi wu, naati ti
ʋilɛni masagiti polu, eyɛsu ti zeeli Dan. 15 É ná-botiɠɛ nuiti balini su, é sili nuiti so
kpidii. É zobo sɔlɔɔni ti ma, é yɛ tiʋolu, ti zeeli Ɠɔɓa, nii é Damaseɠɔʋɛzu
ʋelei. 16Éɠaleni ma ga kɔɔzoganiiti kpein. Éɠaleni maɓalaa ga deɠe loin Lɔte,
ta zeaɠɔligiti, ta anzanuitiɓalaa, ta kɔɔ luɔiti.

17 Naa ʋoluma, Aɓalame ɠaleni ma, é zobogi zɔlɔɔgai ma Kedɔɔl-

Lawɔmɛɛl ma, ta masagiti ti ɠɛni polu. Sɔdɔme masagi ɠulani, é daaɠomi
Savee nɛmɛi zu, nii é ga Masa Nɛmɛi.

18Mɛlekizeedɛke, Salɛmemasagiʋaani gaɓului ta dɔɔi. Éɠɛni ga GALA nii
é Anii-Pɛ-Unda, naa ná-zalaɠaɠula nui. 19 É tuya looni Aɓalameʋɛ, éɠɛ ma:
«GALA ge tuya loo Aɓalameʋɛ, GALAGI nii é Anii-Pɛ-Unda, é geeɠɔlɔgi ta zooi
ɓɛtɛai! 20Mamagiɠa GALA bɛ, nii é Anii-Pɛ-Unda, nii é vaa bu, è zobogi zɔlɔɔ
è zili nuiti ma!» Aɓalame kɔɔzoganiiti pɛ maʋuusiɛi veeni zea.

21 Sɔdɔme masagi ɠɛni Aɓalame ma: «Nuiti fe zèa, è naavoloiti ta sɔɔlaiti
seɠeʋɛ.»

22 Aɓalameɠɛni Sɔdɔme masagi ma: «Gèɠonaa Ɠɔoɠɔ GALAGI ma, nii é
Anii-Pɛ-Unda, é geeɠɔlɔgi ta zooiɓɛtɛai, 23 nii dɔin é gaɗɔnɔi, gè la ani
nɔpɛ seɠea naaʋa, anɛɛ gezeɠaaliɠilagiɓaa saʋala galuɠilagi, naaɠa
a kɛ è minaɠɛ ma: ‹Gè Aɓalameɠɛɛʋɛ ga kpɛtɛ nu.› 24 Gè la ani nɔpɛ
makɛsu nàɓɔɠɔi bɛ̀, kɛni niigi zunu loungoiti ti miai, ta zunui naati tɔnɔi,
niiti giɠɛa siɛi zu, Anɛɛl ta Esekɔle ta Mamelee, naati ta tɔnɔ zeɠe.»

15
GALA ná-minazeɠegi

Aɓalame ta mavofodaiʋɛ
1 Naama vaiti poluma, Ɠɔoɠɔ GALAGI ɓɔɛni Aɓalame ʋɔ segi zu, é ɠɛ

ma: «Aɓalame, mina lua ɲɛgɛlɛin, nà ɠa gè ga è makɛ nui, ɗa-ɠulanumai
ɠa wɔɔlɔ.» 2 Aɓalame gooɠaaʋoteni, éɠɛ ma: «Màliɠii, Ɠɔoɠɔ GALAGI,
lee ɠa è feezu zèa? Tɔɔzei doun la zèa, nà-pɛlɛi wu ʋogani zeɠe nui ɠa é
ga Eliyezɛɛl, Damase nui.» 3 É ta laani ma mɔnɔ, é ɠɛ ma: «È la màvofoda
ɓɛtɛni, zɔi sɔlɔɔgai nà-pɛlɛi wu, naaɠa éɠɛɛzu ga nà-pogani seɠe nui.»
4 Ɠɔoɠɔ GALAGIɓɔɛni pɔ, éɠɛ ma: «Ɓa-o, naa laade, éʋaɠɛ ɠɛɛzu
gaɗa-ʋogani zeɠe nui, kɛlɛ kɛni zɔi éɠulazu èɠoozu, naaɠa aɠɛ gaɗa-
ʋogani zeɠe nui.» 5Naaʋolu GALA geɠulani la eteaʋɛ ná-seɠeɠotaiʋoluʋɛ,
é ɠɛ ma: «Geeɠɔlɔgi ɠaaʋɛ ʋɛtɛ, è somideɠaiti gaalu, ni ɗa zoo è ti
ɠaalu.» Éɠɛni ma mɔnɔ: «Zekana è-mavofodaiti tiegɔi aɠɛ la.» 6 Aɓalame
laani Ɠɔoɠɔ GALAGI la, naa naa leveni bɛ ga telebodai.

7 Éɠɛni ma: «Nàɠa gè ga Ɠɔoɠɔ GALAGI, nii é èɠula Uul taazuʋɛ Kaledee
yooi zu, gè niima yooi ve è ya ga ɗɔnɔ.» 8 Aɓalame gooɠaaʋoteni, é ɠɛ ma:
«Màliɠii, Ɠɔoɠɔ GALAGI, nà kwɛɛɠaleɠiteɠite ga nà sɔlɔɔsu?»

9GALA geɠɛni ma: «Li, è kona saʋagɔ nikɛɓeai zo, ta kona saʋagɔ woli zaai,
ta kona saʋagɔ ʋaala sinɛ wolai, è kpɔ kpumagoi ʋa, ta poopogi, è ti ɠula ga
zalaɠai.» 10 Aɓalame naama zuaiti kpein seɠeni, é tiʋaliʋali su, é ma zɛʋɛiti
gaaʋoteɓɔɠɔma, maɲɛkpɛ ga fele, kɛlɛ é laɠɛni wɔniiti baliʋalini su.
11 Sua mii wɔniiti tiɠɛniʋuuzu ti-maʋoomaiti ma, kɛlɛ Aɓalame tiɓɛɛni.

12 Foloi liizuʋɛ, ɲiimɛni wolai leʋeni ga Aɓalame, dualuagi so, kpidi ɓɔii
ʋɛɛ ma. 13 Ɠɔoɠɔ GALAGIɠɛni Aɓalame ma: «Suɠwɛɛ ga è-mavofodaiti
taɠɛ ga seikɔɠɔma nuiti zooi taɠili su, taɠɛ ná ga duɔiti, ti ti zopeleɲɔu
kona unnaanigɔ (400) laawu. 14 Kɛlɛ nà zii naa lukpɔɠaaleʋe, nii ta duɔlai
ɠɛ zeezu, naa ʋoluma, naavolo wolaiti ta yɛ tiya, ti ɠula zeezu. 15 Ɗɔun ɗa,
ɗa li è-mɛmɛwolani pɔ ziilɛigi zu, è maaɠaɠulu, èʋɔlɔzaɠagaʋoluma,
undaanɛɛi zu. 16È-mavofodai ma yamanii naanisiɛiɠaʋaʋoluʋɛ, mazɔlɔɔ
Amɔɔl nuiti ta-vaaɠaaza golai laa la dɛ zeelini.»

17 Siɛgi zu foloi liini la, kpidiɓɔiiʋɛɛni, diɠii nii é duuluiɠulazu, ta sɔmɔgi
é zosu, naati ti leʋeni suaɠaaɠwɛaiti zɔɠɔzuʋɛ. 18Naama yee ná, Ɠɔoɠɔ
GALAGI minazeɠeni Aɓalameʋɛ, éɠɛ ma: «Gè niima yooi kpein fea è-mavofodai

ʋɛ, é zo Ezipete ɗɛ wolai ma, é zeeli ziɛ wolai Ufelate ma, 19 Ken nuiti ta-
yooi, Keenize nuiti, Kademɔn nuiti, 20 Ɠɛte nuiti, Feeleeze nuiti, Leefa mavofodaiti,
21Amɔɔl nuiti, Kanaan nuiti, Giilegase nuiti, ta Yeeɓuse nuiti.»

16
Agaal ná-fai

ta Isemayɛle zɔlɔɔ fai
1 Aɓalame anzai Salayi laɠɛni doun zɔlɔɔni bɛ ɲɛgɛlɛin. Kɛlɛ duɔ

anzanui ta ɠɛni zea, daaseigi ɠɛni ga Agaal, é ɠɛni ga Ezipete yooi zu nu. 2 É
ɠɛni Aɓalamema: «È kaa ga Ɠɔoɠɔ GALAGI la vaani bu ga gè doun zɔlɔɔ. Li, è
ʋilɛ nà-duɔ anzanuiʋolu, tanisu nà doun zunu zɔlɔɔ ga maaʋele.» Aɓalame
ziɛni ga anzai Salayi ná-tɛnɛ gooi. 3Aɓalame anzai Salayi ná-duɔ anzanui, Ezipete
nui Agaal zeɠeni, é fe sinigi Aɓalame ya ga anza. Aɓalame zeini niina Kanaan yooi zu,
é kɛ ná ga kona puugɔ. 4 Éʋilɛni Agaalʋolu, naa kogi zeɠe. Siɛgi zu éɓɔɠɔ
ɠaai ma ga kogiɠa ma, éɠɛni bɛlɛlala wɛlɛi wosu ná-duɔ deeiʋa.

5 Salayiɠɛni Aɓalamema: «Poomugi é zeelizu mà,ɗaɠa è unmaɠasɔʋe. Nà
ɓɔɠɔiɠa gè nà-duɔ anzanui zeɠea, gè da èʋolu, siɛgi zu é kaa la ga kogiɠa
ma, éɗa bɛlɛlala wɛlɛi wo ga ze. Ɠɔoɠɔ GALAGIɠɛ ga tukpɔɠaaleʋe nui
de yɔɠɔzu.» 6 Aɓalame Salayi wooɠaaʋoteni, éɠɛ ma: «Ɗa-luɔ anzanuiɠa
è yeezu. So, eɠɛʋelei nɛai la èʋɛ.» Salayi zɛba éɗa sopeleɲɔu, eyɛsu naa
ʋela ba.

7Ɠɔoɠɔ GALAGI ná-geezuɠeelai kaani ziɛungiɠobaʋɛ teʋebai zu, nii é Suul
ʋelei zu. 8 Éɠɛni ma: «Salayi ná-duɔ anzanui Agaal, miniɠa è zeɠeai ná, mini
ɠa è liizu ná?» É gooɠaaʋoteni, éɠɛ ma: «Nàʋelazu nà-duɔ deei Salayiʋa.»
9 Ɠɔoɠɔ GALAGI ná-geezuɠeelai ɠɛni ma: «Ɠale ma ɗa-luɔ deei ʋɔ bɛ, è
ɓɔɠɔ unmaayei bɛ.» 10 Ɠɔoɠɔ GALAGI ná-geezuɠeelai ɠɛni ma mɔnɔ:
«Nà è-mavofodai mɔinzu, toɠa mɔin gola, nu nɔpɛ ge la zooga éʋa gaalu.» 11 É
ɠɛnimamɔnɔ: «Wɛlɛ,ɗa doun zɔlɔɔsu, toɠaɠɛ ga zunu loun. Ɗa daasei
pɛɛ ga Isemayɛle,* mazɔlɔɔ Ɠɔoɠɔ GALAGI è woomɛniniɗa-ɠoozuʋiligi
zu. 12Toɠaɠɛ ga dɔɓɔi zu zoovalegi, toɠaɠɛɛsɛ pɛ daalɔɠɔma,ɛsɛ
pɛ geɠɛ daalɔɠɔma, toɠa zeɠe kɛɛɠɛlointi pɛ ba, é zei yɛ.»

13Agaalɓɔɠɔɠaazaɠani, éɠɛma: «Gè GALAɓɔɠɔiɠaaʋɛ nɛiɓaa,
nii é nɔ̀un kaazu?» Ɠɔoɠɔ GALAGI nii éɓɔɛni tɔun pɔ, é naa laasei pɛɛni
ga Ata-Ɛle-Lɔyi.† 14 Naa ɠa é ba, ma ɠɔlɔyeɠei laasei pɛai ga, Laɠayi-Lɔyi
ɠɔlɔyeɠei,‡ Toɠa Kadɛseni ta Ɓeelɛde zɔɠɔzuʋɛ.

15 Agaal doun zunu zɔlɔɔni Aɓalame ʋɛ, naa daasei pɛɛni ga Isemayɛle.
16 Aɓalame ná-konagi ɠɛni ga puulɔsaʋa maazu lɔzita (86), siɛgi zu Agaal
Isemayɛle zɔlɔɔni la bɛ.

17
Minazeɠegi maʋoogi

1 Aɓalame ná-konagi ɠɛai ma ga puutaaʋuu maazu taaʋuu (99), Ɠɔoɠɔ
GALAGIɠulani bɛ kɛlɛma, éɠɛ ma: «Nàɠa gè ga GALA Zɛbɛi-Pɛ-Maliɠii.
Ɗa-eteai ziɛ gàazu ga pagɔ, zelilomazu minaɠɛ èʋa. 2Nà minazeɠezu èʋɛ, nà
è-mavofodai mɔinzu gola.»

3 Aɓalame maaʋɛɛni, é nɔkɔ zooi ma, GALA ge ɠɛni ɓɔɛzu pɔ, é
ɠɛ ma: 4 «Wɛlɛ, nà-minazeɠegi ɠaa, gè kɛɛzu è ʋɛ: ɗa ɠɛɛzu ga zii
* 16:11 Isemayɛle: daaseigi nii ti maaɓuɠaai ʋa ta «GALA ge mɛnigɛ.» † 16:13
Ata-Ɛle-Lɔyi: daaseigi nii ti maaɓuɠaaiʋa ta «ɗa ga GALAGI nii é kàazu.» ‡ 16:14
Laɠayi-Lɔyiɠɔlɔyeɠei: daaseigi nii ti maaɓuɠaaiʋa ta «nii é vulua, éɗa kà,
naa ná-kɔlɔyeɠei.»

mɔinmɔingaa ti-ɠɛɛ. 5Zaʋoluma, è lamɔ loliga ga Aɓalame,* kɛlɛ è-laaseigi
ɠaɠɛ ga Aɓalaame,† mazɔlɔɔ nà èɠɛɛzu ga zii mɔinmɔingaa ti-ɠɛɛ.
6Nà è-mavofodaiɠaawɔɔlɔ gola,ɗaɠɛ ga zii mɔinmɔin tɔɔzeizu, masagiti
taɠula è-mavofodai zu. 7 Nà nà-minazeɠegi zo è letema eyɛsuɠɔ, nà kɛ ɠana
nɔ è-mavofodai kpein bɛ. Niima minazeɠegi maaʋele ma, nàɠɛ gaɗa-ƓALAGI,
ta è-mavofodai nɔnɔ è zeɠeaʋoluma ná. 8Nà Kanaan yooi kpein fe èʋɛ,ɗa-o,
è-mavofodaiti-yo,ʋɛ è ná ga seikɔɠɔma nui niizu. Toɠaɠɛ ga wɔnɔ eyɛsu
ɠɔ. Nàɠɛ ga è-mavofodai ná-GALAGI.»

9 GALA geɠɛni Aɓalaame ma mɔnɔ: «Ɗɔun,ɗa nà-minazeɠegiti makɛ, wa
è-mavofodaiti kpein. 10 Nà-minazeɠegiɠa é ga nii, nii wa so kpaan ade yɔɠɔzu,
ɗa-o, è-mavofodaiti-yo: zunuiti kpein ti wo zaama, ti lati pɛlɛʋolu. 11 Wa-
latipɛlɛʋoluiɠaɠɛ ga minazeɠegi maʋoogi ade yɔɠɔzu. 12 Zunuiti kpein
taɠɛ wo zaama, waɗa ti lati pɛlɛʋolu foloi lɔsaʋasiɛi ma, éɠɛɠana wo-
mavofodaiti kpein su, é zɔlɔɔni pɛlɛi wu,ɓaa éɠeyani ga walii, wɛɛin é ga
duɔi, niiti ti la ga è-mavofoda. 13 Ti pɛ, zeeɠaaɠwɛɛzu la ba, ta lati pɛlɛʋolu,
é zɔlɔɔniɗa-ʋɛlɛi wu,ɓaa éɠeyani gaɗa-walii, nà-minazeɠegi maʋoogi
ɠaɠɛ wo-ɓusɛi ma zuaiʋa. Naaɠa é gaɠɔoɠɔ minazeɠegi. 14 Zunui nii
é la latini pɛlɛʋolu kpusɛi zu, naaɓe ka leʋe ná-nuɓusɛiti ba, tɔɔzei é nà-
minazeɠegiɠoloɠologa.»

15 GALA geɠɛni Aɓalaame ma: «È la mɔ è-anzai Salayi loliga ga Salayi, kɛlɛ
daaseigiɠaɠɛ ga Sala. 16Nà tuya loo bɛ, nà doun zunu ve è ya ga tɔunmaaʋele, nà
tuya loozu bɛ, toɠaɠɛ ga ziimɔinmɔingaa ti-lee, nuɓusɛitimamɔinmɔingaa
ta-masagiti taɠula tɔun su.»

17 Aɓalaame maaʋɛɛni, é nɔkɔ zooi ma, é ɲɛɛi wo, é ɠɛ yiimaʋɛ:
«Doun zunuɠa zɔlɔɔ nɛi zunuʋa, nii é kona ungila (100) kɛai na? Ta ànzai Sala é
konaʋuutaaʋuugɔ (90)ɠɛai na, naaɠa zoo é doun zɔlɔɔɓaa?» 18Aɓalaame
ɠɛni GALA ma: «Nii gè falizu è ma, naaɠa é ga Isemayɛleɠula su, è makɛ ma
kpaan.»

19 GALA ge ɠɛni ma: «Ɓa-o, è-anzai Sala ɠa doun zunu zɔlɔɔsu è ʋɛ, ɗa
daasei pɛɛ ga Izaake. Nà-minazeɠegi ɠa ɠɛ ga ɠɔoɠɔ faa, gi yɔɠɔzu
gá tɔ, ta gi yɔɠɔzu gá mavofodaiti. 20 Isemayɛle letemazu, gè ɗa-vali wooi
mɛnigɛ ná-faa zu. Ungo, nà tuya loo bɛ. Toɠaɓuɠu, nàmavofodaiɠaawɔɔlɔ
gola. Masa puugɔ maazu felegɔ (12)ɠaɠula tɔun su, toɠaɠɛ ga zii wola ma
mɛmɛwolai. 21 Kɛlɛ nà nà-minazeɠegiɠɛ gi yɔɠɔzu gá Izaake, doun zunui
nii Sala sɔlɔɔsu èʋɛ, niima yeeɠɛɠalai nɔ zu, konagi nii éʋaazu.» 22 Siɛgi
zu GALA geɓeni la gaɓɔɛ Aɓalaameʋɔ, é zeɠeni ná, é li.

23Aɓalaame ná-doun zunui Isemayɛle zeɠeni, ta nii kpein é zɔlɔɔni ná-pɛlɛi
wu, ta nii kpein é geyani ga walii, zunuiti kpein ná-pɛlɛ wu nuiti saama, é ti latini
pɛlɛʋolu naama voloi, eɠɛʋelei GALA ge devei veeni la zea. 24 Aɓalaame ná-
konagi ɠɛni ga puutaaʋuu maazu taaʋuu (99), siɛgi zu é latini da pɛlɛʋolu.
25 Ná-doun zunui Isemayɛle ná-konagiɠɛni ga puugɔ maazu saʋagɔ (13) niina,
siɛgi zu é latini da pɛlɛʋolu. 26 Aɓalaame ta ná-doun zunui Isemayɛle ti latini
pɛlɛʋolu naama voloi nɔ zu. 27 Zenɔ ɠana éɠɛni la ga ná-pɛlɛ wu zunuiti
kpein, niiti ti zɔlɔɔni ná-pɛlɛi wu, ta wɛɛinti tiɠeyani ga walii, ti pɛ ti latini
pɛlɛʋolu ta tiye.

18
Izaake zɔlɔɔ fai laazeeli vai

* 17:5 Aɓalame: daaseigi nii ti maaɓuɠaaiʋa ta «ɠɛɛɠɛi unfemai bɛ.» † 17:5
Aɓalaame: daaseigi nii ti maaɓuɠaaiʋa ta «nu mɔinmɔin kɛɛɠɛ.»

1 Ɠɔoɠɔ GALAGI ɠulani kɛlɛma Aɓalaame ʋɛ Mamelee ná-sɛne guluiti

kobaʋɛ. Aɓalaameɠɛni zeini ná-seɠeɠotai laaʋɛ. Folo kpaaiɠɛni de. 2 É
ɠaazuwuzeɠeni, é wɛlɛ. É zunu saʋagɔiti kaani loni, ti lago maaɠoozaai ba. É
ti ɠaai ma, é zo ná-seɠe ɠotai laaʋɛ, é ɓizɛni, é ti laaɠomi, é maaʋɛɛni,
é nɔkɔ zooi ma. 3 Éɠɛni ti ma: «Màliɠii, nà è maanɛɛnɛzu, nɛ̀i gè gaɗa-
wotiɠɛ nui, nii gè zaalai zɔlɔɔgɛ èɠaazu, mina leʋe, èʋa maaɠooza bà. 4 À
va bu ga gèʋa ga ziɛi tago, woɠɔɠɔiti maagba, wo lago looɠo gulu wolai tɛi
bu. 5 Nà liizu, gèʋa gaɓulu go woʋɔ, wo zɛbɛ zɔlɔɔʋolu, naaʋolu wa li
niina, naaɠa a kɛ womina leʋeɠana nɔ pɔ̀ bɛ, nɛ̀i gè ga wa-wotiɠɛ nui.» Ti
gooɠaaʋoteni, tiɠɛ ma: «Ungo, kɛ, eɠɛʋelei è bogai la.»

6 Aɓalaame liini gaamago nɔ ná-seɠe ɠotai wu, é ɠɛ Sala ma: «Suvilɛ,
è kɔɠɔ ganii ɲɛ saʋagɔ zeɠe ɓulu vukɔi zu, è gaayɔ, è ɓulu
ʋɛlɛʋɛlɛgiti kpɛtɛ.» 7Aɓalaameɓizɛni ná-toganiɓulugiʋɔ bɛ, é nikɛ
yiʋoi yɔbugi zeɠe nii pagai, é fe botiɠɛ nui ta ya, naa suvilɛ ga kpɛtɛa. 8 É
nikɛɲiimiɗɛi ma wulɔi ta nɔnɔi zeɠeni, é pɛɛ nikɛ yiʋoiʋa, ti kɛʋele
ɓɛtɛni, éʋaa la tiʋɔ. É loni tiɠoba tɔɓɔɠɔi, gulu wolai wu, tiɠɛai ma
laamiizu.

9 Naaʋolu tiɠɛni ma: «Miniɠa è-anzai Sala ná?» É ti wooɠaaʋoteni, éɠɛ ti
ma: «Toɠaʋɛ seɠeɠotai wu.» 10 Gila geɠɛni ma: «Konagi nii éʋaazu, niima
yeeɠɛɠalai zu, nàʋaazuʋolu èʋɔ bɛ, è-anzai Salaɠa doun zunu zɔlɔɔ.»

Sala yɛni poluʋɛ seɠe ɠotai wu, é niima wooiti mɛni. 11 Aɓalaame ta Sala
ti ʋɔlɔzaɠaga ɠɛni de niina, ti kona mɔinmɔin kula. Sala ɓudɛni niina
doun zɔlɔɔ siɛgi maazu. 12 Sala ɲɛɛi woni ɠoozu, é ɠɛ ma: «Niizu gè
ʋɔlɔzaɠaga, zini pɛlɛ wu wɔin ɠa ɠɛ mà mɔnɔ ɓaa? Màliɠii ɓalaa
ʋɔlɔzaɠaga.»

13 Ɠɔoɠɔ GALAGI ɠɛni Aɓalaame ma: «Lee vaa zu Sala ɲɛɛi wogai, é ɗa
ɠɛ: ‹Gaamaʋe nɛiɓaa, ga nà doun zunu zɔlɔɔsu, nɛ̀igi pɔ̀lɔzaɠagai na?›
14 Faaɠa ná nɛiɓaa, nii Ɠɔoɠɔ GALAGI la zooga kɛɛzu? Konagi nii éʋaazu,
niima yeeɠɛɠalai nɔ zu, nàʋaazuʋolu èʋɔ bɛ, Salaɠa doun zunu zɔlɔɔ.»
15 Sala luani, é zɛɛi wo, éɠɛ ma: «Gè laɲɛɛ woni.» Kɛlɛ Ɠɔoɠɔ GALAGI
ɠɛni ma: «Gaɠite, èɲɛɛi wogɛ.»

Aɓalaame ná-GALA fali vai
Sɔdɔmeʋɛ

16 Zunuiti ti wuzeɠeni ga ti li, ti wɛlɛ ga Sɔdɔmeʋele. Aɓalaame tiʋuuni ga
pele, é vali ti ma. 17 Ɠɔoɠɔ GALAGIɠɛni ma: «Gè la naa lɔɔɠuzu Aɓalaame
ʋa, nii gè ʋaazu kɛɛzu. 18 Zii wolai nii zeeɠaaɓaai, toɠa ɠɛɛzu ga naa
mɛmɛwola. Eteai zu zii kpein ka tuyai zɔlɔɔ maaʋele ma. 19 Mazɔlɔɔ
gè yiimazeɠeʋɛ la, nii a kɛ, é devei ve ná-dointi zea, ta mavofodaiti, ga ti
Ɠɔoɠɔ GALAGI yiimaiɠɛ, ti yɛ sɔledai ta telebodaiɠɛɛzu, naaɠa a kɛ gè
minazeɠegiti daazeeli, niiti gè ti woni bɛ.»

20 Ɠɔoɠɔ GALAGIɠɛni Aɓalaame ma: «Sɔdɔme ta Gɔmɔɔl ti maalɔɔ
ɓee wooi zuwɔɔlɔa, ta-ɠotoiɓaaɠoa gola. 21Naaɠa é ba, nà yeizu, gè pɛtɛ,
ni tiɠɛɛʋɛ eɠɛʋeleimawooiʋaa la, é zeelimà,ɓaa ni é laɠana, nà kwɛɛ.»

22 Zunui naati ti liini ga Sɔdɔme ʋele, siɛgi zu Aɓalaame ɠɛni loni la dɛ
Ɠɔoɠɔ GALAGIɠaazu. 23 Aɓalaame maaɓuɠani ba, éɠɛ ma: «Ɗa telebo nui
ɓɔ nuɲɔiʋa, è ti undaaʋiliɓaa? 24 Tanisu telebo nuʋuulɔɔlugɔ (50)ɠa
taai zu,ɗa naatiɓalaa undaaʋilisu, è la taai zuvaayɛga telebo nuʋuulɔɔlugɔi
(50) maaʋele ma, ti ti zaama? 25 È la zooga èʋa naaɠɛ! È la telebo nui ta nuɲɔi
zoga gaɠɛʋele, èʋa telebo nuiɓɔ faaɲɔuɠɛ nuiʋa, èʋa tiʋaa! È la
zooga èʋa naaɠɛ! Ɗɛi è eteai kpein tukpɔɠaaleʋezu, è la telebodaiɠɛaɓaa?»
26ƓɔoɠɔGALAGIɠɛnima: «Ni nà telebonuʋuulɔɔlugɔ (50)ɠaana Sɔdɔme
taazuʋɛ, nà taai kpein suvaayɛ ti maaʋele ma.»

27 Aɓalaame kpɔɛi zeɠeni ʋolu, é ɠɛ ma: «Wɛlɛ, nà zoosu gè ɓɔɛ

Màliɠiiʋɔ, nɛ̀i gè ga pɔlɔi nɔ, ta zuʋui. 28 Tanisu telebo nuʋuulɔɔlugɔi
(50) ɠaaɠaaʋoola ga dɔɔlugɔ, dɔɔlugɔ vai zu, ɗa taai kpein suɠoloɠolo
ɓaa?» Ɠɔoɠɔ GALAGI ɠɛni ma: «Gè la taai zuɠoloɠologa, ni nà telebo nu
ʋuunaanigɔ maazu lɔɔlugɔ (45)ɠaana ná.»

29 Aɓalaame kpɔɛi zeɠeni ʋolu mɔnɔ, é ɠɛ ma: «Tanisu telebo nu
ʋuunaanigɔ (40) nɔɠa é ná.» Ɠɔoɠɔ GALAGIɠɛni ma: «Gè la suɠoloɠologa
naama nuʋuunaanigɔi (40) maaʋele ma.»

30Aɓalaameɠɛnima: «Màliɠii, soma kae èmina yiiɠaawana, tɔɔzei nàɠilizu
faaɠilagiʋa. Tanisu telebo nuʋuusaʋagɔ (30)ɠa é ná.» Ɠɔoɠɔ GALAGIɠɛni
ma: «Ni nà telebo nuʋuusaʋagɔ (30)ɠaana ná, gè la taai zuɠoloɠologa.»

31 Aɓalaameɠɛni ma: «Wɛlɛ, nà zoosu gèɓɔɛ Màliɠiiʋɔ. Tanisu telebo
nuʋuufelegɔ (20)ɠa é ná.» Ɠɔoɠɔ GALAGIɠɛnima: «Gè la taai zuɠoloɠologa
nuʋuufelegɔi (20) maaʋele ma.»

32 Aɓalaameɠɛni ma: «Màliɠii, soma kae è mina yiiɠaawana, gè la mɔ kpɔɛ
ɠili nɔpɛ bosu, éɠula niiʋolu. Tanisu telebo nu puugɔɠaɠɛ ná.» Ɠɔoɠɔ
GALAGI ɠɛni ma: «Gè la Sɔdɔme zuɠoloɠologa naama nu puugɔiti maaʋele
ma.» 33Siɛgi zu tiɓeni la ga yɛpɛ ta Aɓalaame, Ɠɔoɠɔ GALAGI liini. Aɓalaame
ɓalaagiɠaleni ma seizuʋɛ.

19
Sɔdɔme ta Gɔmɔɔlɠoloɠolo fai

1 Geezuɠeela felegɔiti ti zeɠeni Sɔdɔme kpɔkɔmaʋɛ. Lɔte ɠɛni zeini
Sɔdɔme taa ziɠidaʋɛ. Siɛgi zu Lɔte tiɠaani la, é wuzeɠeni, é ti laaɠomi, é
maaʋɛɛni, é nɔkɔ zooi ma. 2Éɠɛni ti ma: «Nà womaanɛɛnɛzu, màliɠiiti, à
ɠalema, woɲi nà-pɛlɛi wu, nɛ̀i gè ga wa-wotiɠɛ nui. Wa zoowowo-ɠɔɠɔiti
maagba ná, wo ɲi piin, sobui wo wuzeɠe, wo ɗa li wo-liizu ʋelei.» Ti ɠɛni ma:
«Ɓa-o, gáɲiizu koi zaamaʋɛ nɔ.» 3 Kɛlɛ Lɔteɠilini ti ma gola, ti vaani bu, ti li
ná-pɛlɛi wu. É daamianigiɓɛtɛni tiʋɛ, é pɛɛɓuluiʋa, nii lɛʋɛ la su. Ti
laamiini.

4 Aisa tiʋa la, Sɔdɔme taazuʋɛ zu nuiti kpein tiʋaani, tiɠaku pɛlɛi ma,
zunuiti kpein tiʋaani, é zo zunu loungoiti ma, é li kɛwolaiti pɔ, ti pɛɲɛgɛlɛin
tiʋaani ná. 5Ti Lɔte lolini, tiɠɛma: «Zunuiti tamini, niiti tiʋaai èʋɔ bɛ kpidii?
Tiɠula, èʋa ga tiye giʋɔ, giɓɛdɛɠula ga tiye.»

6 Lɔte ɠulani pɛlɛlaʋɛ, é daaɠulu ga ʋolu ʋelei. 7 É ɠɛni ti ma: «Ɓa,
kɛ̀ɛleaiti, nà wo maanɛɛnɛzu, à mina faa ɲɔi ɠɛ. 8 À woilo, dòun anzanu
felegɔiti ti ná, ti la vɔlɔ zunu vaaɠwɛɛ. Nàʋaazu ga naati woʋɔ eteaʋɛ,
wo naaɠɛ ga tiye, nii nɛai woʋɛ. Kɛlɛ à mina vɔɔɠu zunui niiti ba, tɔɔzei
tiʋaaʋɛ, ti laazuʋɛ nà-pɛlɛi wu.»

9 Tiɠɛni ma: «Zeɠe lɛɛʋɛ!» Tiɠɛni mamɔnɔ: «Ɗɛi è ga seikɔɠɔma
nu nɔ, èʋaai,ɗa pɔ èɠɛ ga tukpɔɠaaleʋe nu! Ɓe nɔ, nii gi kɛɛzu gaɗe,
naaɠaɲɔu tɔnɔiʋa.» Ti Lɔteɓakpani gaɲɔuɗa, ti maaɓuɠani kpogiʋa,
ga ti koloɠolo. 10 Zunu felegɔiti tiɠɛni Lɔteʋɔ bɛ, ti soni, ti mɛɛn pɛlɛi
wu, ti pɛlɛi laaɠulu. 11 Ti yeeziɛni nuiti gaazu, niiti tiɠɛni loni pɛlɛlaʋɛ, ti
ɠaazuɠole, é zo zunu loungoiti ma, é li kɛwolaiti pɔ, naaɠa é kɛɛni ti la mɔ
ɠɛni pɛlɛlaʋɛɠaazu.

12 Zunu felegɔiti tiɠɛni Lɔte ma: «Ɓɛgeleɠa é è yaʋɛ mɔnɔ? È-nɛkoiti,
è-loun zunuiti, è-loun anzanuiti, nii kpein é ga ɗɔnɔ taazuʋɛ ʋɛ, ti pɛ kula
niima adaʋɛʋa. 13Mazɔlɔɔ gá gaʋa niima laaiɠoloɠolosu, tɔɔzeimaalɔɔ
ɓee wooi wɔɔlɔʋɛ, é zeelizu Ɠɔoɠɔ GALAGI ma. Naa ɠa é ba, Ɠɔoɠɔ
GALAGI gi leʋegɛ ga gi taai tɛi koloɠolo.»

14 Lɔteɠulani, é li, éɓɔɛ naati pɔ, niiti ti ná-doun anzanuiti maazoni, éɠɛ

ti ma: «À wuzeɠe, woɠula niima adaʋɛʋa, mazɔlɔɔ Ɠɔoɠɔ GALAGIɠana
ʋa taaiɠoloɠolosu!» Kɛlɛ naati ti naama wooiti kaani gaɲɛɛvae faa nɔ.

15Geelaalao siɛgi zu, geezuɠeelaiti tiɠilini Lɔtema, tiɗaɠɛma: «Wuzeɠe, è-
anzai zeɠe ta è-loun anzanu felegɔiti niiti tiʋɛ, naaɠa a kɛ è undaaminaʋili taai
ná-undaaʋiligi zu.» 16Tɛi éɠɛni nɛkɛsu, zunu felegɔiti ti soni zeeiʋa, tɔunbe-
o, anzaiʋe-o, ta ná-doun anzanu felegɔiti be-o, mazɔlɔɔ Ɠɔoɠɔ GALAGIɠɛni
pɔ ga éɓaa ti maazu, ti liini ga tiye, ti ti yɛ taaʋoluʋɛ. 17 Tiɠulaai ma taaiʋa,
geezuɠeelai gila geɠɛni ma: «Ɓizɛ, è è-yɛnvuiɠizo! Mina wɛlɛʋolu, mina lo
nɛmɛi zu ada nɔpɛ! Ʋela, è lɛ gizei ma, niɗa pɔ ga è undaa minaʋili.»

18 Lɔte ɠɛni ma: «Ɓa-o, màliɠii! 19 Nɛ̀i gè ga ɗa-wotiɠɛ nui, gè zaalai
zɔlɔɔgɛ è ɠaazu, è ɠɛɛʋɛ ga nu ʋagɔ wola bɛ̀, è zɛ̀nvui ɠizo fai zu.
Gè la zooga gèʋaʋela, gèʋa lɛ gizei ma, nàɠɛ gè za, ùndaaʋili. 20Wɛlɛ, taai
tɛi tago maaɓuɠaʋɛ, ga gèɓizɛ gè zeeli ná. Dɔiʋɛ, nà zoo gèʋela, gè li ná,
zɛ̀nvuiɠizo! Taai naa la lɔiniɓaa?» 21 Geezuɠeelaiɠɛni ma: «Wɛlɛ, gè vaa
naa wu, ga gè kɛ èʋɛ ga faaɓɔɠɔ, gè la taai tɔna koloɠologa, nii è ná-fai wosu.
22 Suvilɛ, èʋela, è li ná, mazɔlɔɔ gè la zooga gèʋa faa nɔpɛ kɛ, eyɛsu è zeeli
ná.» Naaɠa é kɛa, ti taai naa laasei pɛai ga Sɔwaal.*

23 Folo tɛɛ ziɛgi zuɠa Lɔte zeelini la Sɔwaal. 24 Názuɠa Ɠɔoɠɔ GALAGI
timini abuiʋuuni la Sɔdɔme ta Gɔmɔɔl, eɠɛ tonai, éɠulazu geezuʋɛ. 25 É
taai naati koloɠoloni, naaʋɛɛmaaɠoolii ma nɛmɛi kpein ba, ta ma nuɓusɛiti,
naaʋɛɛ siinziin ganigiti ba. 26 Lɔte anzai wɛlɛni gaʋoluʋelei, éʋoteni ga
kpolo ziɠigi.

27 Aɓalaame wuzeɠeni ga sobuzobui, ga é li naama adaʋɛ,ʋɛ éɠɛni loni ná
Ɠɔoɠɔ GALAGIɠaazu. 28 Éɠaazuziɛni Sɔdɔme ta Gɔmɔɔl letemaʋelei, ta
nɛmɛi maaɠoolii ma yooi kpein su, pɛtɛ, é duuluiɠaani, éɗa wuzeɠe zooi ma,
eɠɛ abu zulugi ma luului.

29 Siɛgi zu GALA ge nɛmɛ zu laaiti suɠoloɠoloni la, éɠizɛni Aɓalaame zu, é
Lɔteɠula faaɓaagi zaama, nii é taaiti tokani da,ʋɛ Lɔteɠɛni zeini ná.

Lɔte ta ná-doun anzanuiti ta-vai
30Lɔte zeɠeni Sɔwaal, é li, é zei gizeima, ta ná-doun anzanu felegɔiti, mazɔlɔɔ

é luani ga é mina yɛ Sɔwaal. É zeini pugi zu ta ná-doun anzanu felegɔiti. 31 Yeeta,
nu ɠite gelei ɠɛni loungo gelei ma: «De-ɠɛɛ ʋɔlɔzaɠaga, zunu la zou
yɔɠɔzuʋɛʋɛ, nii aʋilɛ deʋolu, eɠɛʋelei deɠula de ka la etea. 32 De li,
de dɔɔiʋu de-ɠɛɛ la. De la koba, naaɠa a kɛ, de-ɠɛɛ mavofodaiɠɛ ná.»
33 Ti dɔɔiʋuuni ti-ɠɛɛ la kpidii naa, nuɠite gelei liini, é la kɛɛɠɛ ɠoba.
Naa la looni ga daa la koba, ta buzeɠe la.

34Naaʋolu zobui, nuɠiteiɠɛni loungo gelei ma: «Wɛlɛ, dàaʋɛ kɛ̀ɛɠoba
kpɔkɔ ná. De dɔɔiʋu da mɔnɔ za kpɔkɔi, è li, è la koba, naaɠa a kɛ de-
ɠɛɛ mavofodaiɠɛ ná.» 35 Ti dɔɔiʋuuni ti-ɠɛɛ la mɔnɔ kpɔkɔi tɔna.
Loungo gelei liini, é la koba. Naa la looni ga daa la koba, ta buzeɠe la.

36 Lɔte ná-doun anzanu felegɔiti ti kogi zeɠeni ti-ɠɛɛ ʋa. 37 Nu ɠite gelei
doun zunu zɔlɔɔni, é daasei pɛɛ gaMoaɓe.† Zaaɠaza toɠa é gaMoaɓe nuiti ti-
mɛmɛwolai. 38Loungo geleiɓalaagi doun zunu zɔlɔɔni, é daasei pɛɛ gaƁɛne-
Ami.‡ Zaaɠaza toɠa é ga Amɔn nuiti ti-mɛmɛwolai.
* 19:22 Sɔwaal: daaseigi nii ti maaɓuɠaaiʋa ta «dɔii.» † 19:37 Moaɓe: daaseigi nii
ti maaɓuɠaaiʋa ta «nii kulaai kɛɛɠɛ zu.» ‡ 19:38 Ɓɛne-Ami: daaseigi nii ti
maaɓuɠaaiʋa ta «detɔi ná-doun zunui.»



Zenɛze 20:1 21 Zenɛze 21:7
20

Aɓalaame lii vai Geelaal
Aɓimeelɛkeʋɔ bɛ

1 Aɓalaame zeɠeni niima yooi zu, é li ga lɛkpɛmaʋɛ nu yeezazu ʋelei, é
zeini Kadɛseni zɔɠɔzuʋɛ ta Suul, é lago zeini Geelaal. 2 Aɓalaame a laɠɛna
ɓɔɛa, é lo anzai Sala ʋa, é ɠɛni ɠɛɛzu ma: «Toɠa ga bàazeelai.» Geelaal
masagi Aɓimeelɛke Sala zeɠeni. 3 Naazu, GALA ge ɠulani kɛlɛma segi zu
Aɓimeelɛke ʋɛ kpidii, é ɠɛ ma: «Wɛlɛ, ɗa ʋaazu zaazu, tɔɔzei anzanui
naa ná-faa zu, nii è seɠeai, mazɔlɔɔ zini ka bɛ.»

4 Aɓimeelɛke laɠɛni dɛ daaniʋolu, é gooɠaaʋoteni, éɠɛ: «Màliɠii,ɗa
sɔbalala nuiti paaɓaa? 5 Sinigiɓɔɠɔi lɛi kɛai mà: ‹Bàazeelaiʋe?› Ta anzanui
ɓɔɠɔiɓalaa bogɛ ga: ‹Dìɛiʋe?› Gè kɛɛʋɛ kisiɛʋagɔi zu, ta sɔbalalai
zu.»

6 GALA geɠɛni ma segi zu: «Gè kwɛɛ gèɠɛ è kɛɛʋɛ ziiʋagɔlai zu, naa
ɠa é kɛa gè peleɓesagai è luɠɔ ga è mina kotoɠɛ dàalɔɠɔma. Naaɠa é ba,
gè la vaani bu ga èʋa daʋolu. 7Niizu zunui nii anzai ve zea, mazɔlɔɔ toɠa ga GALA
goo wo nui. Toɠa maanɛɛnɛi wo èʋɛ,ɗa yɛ vulua. Kɛlɛ ni è la teʋeni pɔ,
suɠwɛɛ gaɗa za,ɗa-o,ɗa-nuɓusɛiti-yo.»

8Aɓimeelɛkewuzeɠeni sobuzobui, é ná-botiɠɛ nuwolaiti toli, é naama vaiti pɛ
bo ti ma, ti wola luani. 9 Aɓimeelɛke Aɓalaameɓalaa tolini, éɠɛ ma: «Leeɠa è
kɛai ga giye? Kotoi ɓɛgele ɠa gè kɛai è laalɔɠɔma, nà-o, nà-masadai-o, è gi
lɔai kotoi nii zu? È ziɛ ʋelei é lo nɔ̀un ba, nu maa la nɛɛni ga éʋa naaɠɛ.»
10Aɓimeelɛkeɠɛni Aɓalaamema: «Leeniɠa éɠɛa èɠisu, è niima vaiɠɛai?»

11 Aɓalaame gooɠaaʋoteni, é ɠɛ ma: «Gè ɠɛni ɠisiɛzu, gè ɗa ɠɛ
ɓɔɠɔ ma, zeɠema nɔpɛ ge la ba, taʋaazu pàazu ànzai vai zu, tɔɔzei GALA
gaazuluabaɠila kpalaa ge la niima yooi zu. 12Gaamaʋe, toɠa ga bàazeelai, é ga kɛ̀ɛ
ná-doun anzanui, kɛlɛ dèe ná-doun anzanu laade. Toɠa ga ànzai. 13 Siɛgi zu GALA
ge kɛ̀ɛni la ga teʋeteʋe nu, gèɠula kɛ̀ɛ ná-pɛlɛyeɠei wu, gèɠɛni Sala ma:
‹Ʋɛ nɔpɛ de liizu ná, kɛni èɗa màalobo, èɗaɠɛ ti ma: Dìɛiʋe.› »

14 Aɓimeelɛke toganii tanigaa zoni baalagiti saama, ta boliiti, ta nikɛiti, é ti ve
Aɓalaame ya, é pɛɛ botiɠɛ zunuiti ba, ta botiɠɛ anzanuiti. É anzai Salaɓalaa
teʋeni pɔ. 15 Éɠɛni ma: «Nà-zooi laalaogɛ è luɠɔ, zeiʋɛ nɔpɛ ná nɛɛzu
èʋɛ.» 16Éɠɛni Sala ma: «Gè waliɠaei waagila (1 000) fea è-liɛ ya, éɠɛ ga poogi
ga è la ga sɔba nu niima vaiti su, è-maaɠoolii zu nuiti gaazu.»

17Aɓalaame GALA falini. GALA ge Aɓimeelɛkeɠɛdɛni, ta anzai, ta ná-botiɠɛ
anzanuiti, ti zooni ti ɗa dointi sɔlɔɔ ʋolu. 18 Mazɔlɔɔ Ɠɔoɠɔ GALAGI
Aɓimeelɛke ná-pɛlɛyeɠei wu anzanuiti pɛ kɛɛni ga doun zɔlɔɔtala nuiti,
Aɓalaame anzai Sala ná-faa zu.

21
Izaake zɔlɔɔ fai

1 Ɠɔoɠɔ GALAGI Sala maawɔinɠaani, é naa laazeelini bɛ, nii é minazeɠeni
la. 2 Aɓalaame ʋɔlɔzaɠagai ma, anzai Sala kogi zeɠeni, é doun zunu zɔlɔɔ
bɛ, naaɠɛɛni é zoloo GALA ná-ku logai ma, nii é boni ma. 3 Doun zunui nii Sala
sɔlɔɔni bɛ, Aɓalaame daasei pɛɛni ga Izaake.* 4 Aɓalaame ná-doun zunui
Izaake latini pɛlɛʋolu, sɔlɔɔ foloi lɔsaʋasiɛi ma, eɠɛʋelei GALA ge ma
levei veeni la zea. 5Aɓalaame ná-konagiɠɛni ga ungila (100), siɛgi zu ná-doun zunui
Izaake zɔlɔɔni da.

6Salaɠɛnima: «GALAge zobo fea ga gèɲɛɛi woga koozunɛɛi, nu-o-nunii a nii
mɛnina, naaɠaɗaɲɛɛ nɔ kpaain.» 7Éɠɛnima: «Ɓɛɠa a laɠɛ Aɓalaame
ma, Salaɠaɲiimi ve dounɠa ya? Tama gè zunu loun zɔlɔɔga bɛ pɔlɔzaɠa
siɛgi zu.»
* 21:3 Izaake: daaseigi nii ti maaɓuɠaaiʋa ta «toɠaɲɛɛzu.»

Aɓalaame Agaal ta ná-doun zunui

Isemayɛleni kpɛɛ vai
8 Doungoi wɔɔlɔni, Sala daaɠula ɲiimii ʋa. Aɓalaame fɛti wolai ɠulani

naama voloi. 9 Ezipete anzanui Agaal ná-doun zunui é sɔlɔɔni Aɓalaameʋa, Sala
naaɠaani, éɗaɲɛɛi wo. 10 Salaɠɛni Aɓalaame ma: «Duɔ anzanui niiɓɛ ta
ná-doun zunui, mazɔlɔɔ niima luɔ anzanui ná-doun zunui ti laɓɔga poganii ma,
ta dòun zunui Izaake.»

11 Niima wooi wanani Aɓalaame ma gola, ná-doun zunui maaʋele ma. 12 Kɛlɛ
GALA ge ɠɛni Aɓalaame ma: «Mina nii wana ɓɔɠɔ ma ɗa-luɔ anzanui ná-
doun zunui vaa zu. Naa pɛ kɛ Sala ʋɛ, nii é bosu è ma. Mazɔlɔɔ Izaake ɠa
è-mavofodai aɠula su. 13Anɛɛ naaʋe, nàɗa-luɔ anzanui ná-doun zunuiɠɛ ga
zii ta mɛmɛwola, mazɔlɔɔ tɔɓalaaɠulaʋɛ è zu.»

14 Poluma zobui, Aɓalaame wuzeɠeni ga sobuzobui, éɓului zeɠe ta kɔlɔ woolei
ziɛi su, é sɛlɛ Agaal ɓaki ba, é zunu loungoi ɓalaa ve zea, é vali ma. É liini, é
leʋeteʋe Ɓeel-Seeɓa teʋebai zu. 15Siɛgi zu kɔlɔwoolei zuɗɛiɓeni da, é zunu
loungoi yɛni laani gulu goi ta wu, 16 é li, é zei tɔɠilaɠoozama, ná tago maaɠoozaai
nɔ fɔɛn, mazɔlɔɔ éɠɛniɠɛɛzu ma: «Gàazu la yɛsu doinʋa, éʋaɗa
za.» É zeini tɔɠilaɠoozama, éɗaɓalakpala, éɗa wɔlɔ.

17 GALA ge zunu loungoi wooi mɛnini, GALA ná-geezuɠeelai yɛni geezuʋɛ, é
Agaal loli, éɠɛ ma: «Agaal, leeniɠa é è ya? Mina lua, mazɔlɔɔ ʋɛ è doungoi
yɛgai ná, GALA ge goomɛnigɛ ná. 18Wuzeɠe, è zunu loungoi zeɠe, è gaanɛɛnɛ.
Mazɔlɔɔ nà zii wolaɓɛtɛzu ba.» 19GALA ge gaazuzeɠenima, é kɔlɔyeɠeiɠa,
é li, é kɔlɔ woolei laave ga ziɛi, é ta ve zunu loungoi ya, éɓɔɔle.

20 GALA geɠɛni zunu loungoiʋa, éɗa wɔɔlɔ. É zeini teʋebai zu, éɠɛni ga
kilɛ pili nuʋagɔi. 21 É zeini Palan teʋebai zu. Dee anzanui taɠaiziɛni bɛ, é sei,
naaɠɛni ga Ezipete yooi zu nu.

Aɓalaame ná-minazeɠegi Aɓimeelɛkeʋɛ
22 Naama ziɛgi nɔ zu, Aɓimeelɛke ná-kɔɔɠuluɓai Pikɔle ʋilɛni polu, ti

ʋa, ti Aɓalaameɠa, éɠɛma: «GALA ka naa pɛ suɓɛtɛzu, nii è kɛɛzu. 23Ɠona
bɛ̀ niina ga GALA daaseigi, ga è la yàava, ɓaa dòinti, ɓaa màvofodaiti, kɛlɛ ɗa
yɛ ɗa-wooɠɛɠiladai ɠilagi nɔ ʋolu nɔ̀un bɛ, ta niima yooi nii è lago zeizu
su, eɠɛʋelei gè ɠɛa la è ʋɛ.» 24 Aɓalaame ɠɛni ma: «Gè konai naa woga.»
25 Éɓaazaɠani Aɓimeelɛke ma kɔlɔyeɠei ná-fai zu, nii naa ná-botiɠɛ nuiti ti
seɠeni ga zeeɠaaɓaai. 26 Aɓimeelɛke gooɠaaʋoteni, éɠɛ ma: «Gè la kwɛɛ
ɓɛɠa é naaɠɛa. Ɗaɓɔɠɔi è laɠɛni naa woni mà, zaɠa gè mɛniga da.»
27 Aɓalaame baalagi tanigaa zeɠeni, ta boliiti, ta nikɛiti, é ti ve Aɓimeelɛkeʋɛ,
ti felegɔ pɛ ti minazeɠegiɠɛɛniɓɔɠɔ ʋɛ. 28 Aɓalaame baala ziʋo zaa
lɔfela makɛni yɛ maɓulugi zu. 29Aɓimeelɛkeɠɛni Aɓalaame ma: «Leeni vaa
zu è niimaʋaala ziʋo zaa lɔfelaiti makɛgai yɛ?» 30 É gooɠaaʋoteni, éɠɛ ma:
«Yeezei baala ziʋo zaa lɔfelai niiti bu, gè feezu è ya, naaɠaɠɛ bɛ̀ ga zeele wooi
ga nà ɠa gè niima ɠɔlɔyeɠei wɔa.» 31 Naa ɠa é ba, ti naama adaʋɛ laaseigi
ʋɛɛni la ga Ɓeel-Seeɓa (nii poluʋɛ ga «minazeɠe kɔlɔyeɠei»), tɔɔzei miná
ɠa ti felegɔ ti minazeɠeni náɓɔɠɔʋɛ. 32TiminazeɠeniɓɔɠɔʋɛƁeel-
Seeɓa. Naaʋoluma Aɓimeelɛke wuzeɠeni ta ná-kɔɔɠuluɓai Pikɔle, tiɠale
ma Filiseti nuiti ta-yooi zu. 33 Aɓalaame gului ta ziinni Ɓeel-Seeɓa, nii ti ɠɛɛzu
ma tamalise, náʋɛɠa é Ɠɔoɠɔ GALAGI valini ná, GALA nii é ná eyɛsuɠɔ. 34 É
lɛbini zeini Filiseti nuiti ta-yooi zu.

22
Aɓalaame zuɠɔɠɔ fai

1 Niima vaiti pɛ poluma, GALA ge Aɓalaame zuɠɔɠɔni, é ɠɛ ma:

«Aɓalaame!» Naa gooɠaaʋoteni, é ɠɛ ma: «Nà ɠaa!» 2 GALA ge ɠɛ ma: «È-
loun zunuɠila kpegi Izaake zeɠe, nii è nɛaiʋɛ, è li Mɔliya yooi zu, è kula ga gala
zalaɠai gizei naa ma, nii ná yeelo ba.»

3 Aɓalaame wuzeɠeni ga sobuzobui, é ná-soovalegiɠasɔɠili, é ná-botiɠɛ nu
felegɔ zeɠeni ta ná-doun zunui Izaake. É koʋii ʋaliʋalini gala zalaɠai vaa ma,
é li naama adaʋɛ, ʋɛ GALA ge yeeloni ná ʋa. 4 Foloi zaʋasiɛi ma, Aɓalaame
ɠaazuwuzeɠeni, é naama adaʋɛɠaɠoozama. 5Éɠɛni ná-botiɠɛ nuiti ma: «À
yɛʋɛ soovalegiɠoba. Nà-o, zunu loungoi-o, gá liizu munu, gi nɔkɔ GALA bu, naa
ʋoluma giʋa woɠoba.»

6 Aɓalaame gala zalaɠai ma ɠoʋii zeɠeni, é ná-doun zunui Izaake laalɛ bu, é
abui ta boɠai zeɠe. Ti felegɔ ti ɗa ziɛ ʋɔɔma, ti ɗa li. 7 Izaake ɓɔɛni
kɛɛɠɛ Aɓalaameʋɔ, éɠɛ ma: «Kɛ̀ɛ!» É gooɠaaʋoteni, éɠɛ ma: «Nà
ɠaa, dòun zunu.» Izaakeɠɛ ma: «Abui ta koʋiiti kaa, kɛlɛ miniɠa baala ziʋoi
ná, gala zalaɠai vaa zu?» 8 Aɓalaame gooɠaaʋoteni, éɠɛ ma: «Dòun zunu, GALA
ɓɔɠɔgoiɠaʋa ga baala ziʋoi, gala zalaɠai vaa zu.» Ti felegɔ tiɠɛni ziɛzu
ʋɔɔma, tiɗa li.

9 Ti zeeliai ma naama adaʋɛ, ʋɛ GALA ge ná lɛɛni, Aɓalaame zalaɠa
ɠulazuʋɛ ɓɛtɛni, é koʋii la maazu ga pagɔ. É ná-doun zunui Izaake yeeiti ta
kɔɠɔiti suɠilini, é da zalaɠaɠulazuʋɛ koʋii maazu. 10NaaʋolumaAɓalaame
boɠai zeɠeni ga é ná-doun zunuiɠɔdaaleʋe. 11 Gaamago nɔ, Ɠɔoɠɔ GALAGI
ná-geezuɠeelai yɛni geezuʋɛ, é toli, é ɠɛ ma: «Aɓalaame! Aɓalaame!» É
gooɠaaʋoteni, éɠɛ ma: «Nàɠa!» 12Geezuɠeelaiɠɛni ma: «Mina yeevɔɔɠu
zunu loungoiʋa, èʋa faa nɔpɛ kɛ la. Mazɔlɔɔ gè kwɛɛni niina gaɗa luazu
GALA ba, è la kòmani ga è-loun zunu ɠila kpegi.» 13 Aɓalaame ɠaazuwuzeɠeni, é
baala sinɛ wolaiɠaʋoluʋɛ, minɛiti sogai dɔɓɔ goi zu, éɓata. É baala sinɛ
wolai zoni, é kula ga gala zalaɠai ná-doun zunui ʋotogi zu. 14 Aɓalaame naama
adaʋɛ laasei pɛɛni ga Adɔnayi-Yiileyee (nii poluʋɛ ga «Ɠɔoɠɔ GALAGI nii
é nuɠulazu faa zu»). Naaɠa é ba, zaaɠaza tiɠɛɛzu ná ma: «Ɠɔoɠɔ GALAGI
ná-gizei ma,ɗaɠula su.»

15 Ɠɔoɠɔ GALAGI ná-geezuɠeelai yɛni geezuʋɛ, é Aɓalaame loli ná zeizu
velesiɛi, 16 é ɠɛ ma: «Ɠɔoɠɔ GALAGI laawooi ɠaa: nà ɠonazu nà ɓɔɠɔi
ma, tɛi è naaɠɛa, è la kòmani ga è-loun zunuɠila kpegi, 17 nà tuya loozu èʋɛ,
gè è-mavofodaiɠaawɔɔlɔ, eɠɛ pelegi somideɠaiti ti mɔinɗai la geezuʋɛ, ta
eɠɛɲaɠaegi nii é kpoloɗɛiɠobaʋɛ. È-mavofodaiɠa zobo sɔlɔɔ sili nuiti
ma. 18Ziiti kpein ti eteai zu, ta tuyai zɔlɔɔ è-mavofodai maaʋelema, tɔɔzei è gòoi
zogɛ.»

19 Aɓalaameɠaleni ma ná-botiɠɛ nuiti pɔ pelei, naaʋolu tiʋilɛni pelei ma,
tiɗa liʋɔɔma Ɓeel-Seeɓa. Mináɠa Aɓalaameɠɛni zeini ná.

20 Naama vaiti pɛ poluma, Aɓalaame mɛnini ga, Mileka ɓalaagi doun zunua
zɔlɔɔni kɛɛɠɛloin Naɠɔɔl ʋɛ. 21 Use ɠa é ga ná-doun mɔungi, naa
deɠeiti tiɠɛ ga Ɓuze, ta Kemuwɛle nii é ga Alame kɛɛɠɛ, 22 Keeseede, Ɠazo,
Piledase, Yidelafe, ta Ɓetuwɛle. 23Ɓetuwɛleɠa é Eleɓɛka zɔlɔɔni. Naama loun
lɔsaʋaiti ka Mileka ti zɔlɔɔni Aɓalaame kɛɛɠɛloin Naɠɔɔlʋɛ. 24Anza
ɠiligi nii é laɠɛni vuluni ga zɔiɠɛʋele, nii daaseigiɠɛni ga Leyuma, naa dointi
sɔlɔɔni, ti-laaseigiti tiɠɛni ga: Teeba, Gaɠame, Taɠase, ta Maaka.

23
Sala zaa vai

1 Sala zii ma voloi kpein geɠɛni ga kona ungila puufelemaazu lɔfela (127). 2É zaani
Kiliyate-Aaleɓa, nii é ga Ɠeeɓelɔn, Kanaan yooi zu. Aɓalaame ná-saa vaiɠɛɛni, é
ma wɔlɔi wo. 3Naaʋolu Aɓalaame wuzeɠeni, é anzai maʋoomai yɛ laani, é li, é

ɓɔɛ Ɠɛte nuiti pɔ, 4 éɠɛ ti ma: «Nà ga wɛɛin, gè zeini wo zaama. À maaɠulu
bosu ve zèa, gè ànzai maaɠulu, nii saai.»

5 Ɠɛte nuiti ti gooɠaaʋoteni, tiɠɛ ma: 6 «Woilo gi-woo ma, màliɠii. GALA ge è
ɠɛɛʋɛ ga nu wola gi zaama. È-anzai maaɠulu gá-ɠabayeɠeiti maʋagɔi zu. Gi
tanɔpɛ ge la èɠoma ga ná-kabayeɠe ve vaa è ya è-anzai maaɠulu vai zu.»

7 Aɓalaame wuzeɠeni, é maaʋɛɛ zou nuiti bɛ, Ɠɛte mavofodaiti. 8 Éɓɔɛ
tiʋɔ, éɠɛ ti ma: «Ni wo vaa bu ga gè ànzai maaɠulu, à Sɔɠaal ná-doun zunui
Efelon maanɛɛnɛ bɛ̀, 9 ga é Makepeelaʋugi ve zèa, toɠa nɔnɔ ʋe, nii é ná-
kpala kpelamaʋɛ. É zɛ zèa ga sɔngɔɠitei nɔ woɠaazu, naaɠa a kɛ éɠɛ
zèa ga maaɠulu bosuʋɛ.»

10 Efelonɠɛni zeini Ɠɛte nuiti saama. É Aɓalaame wooɠaaʋoteni Ɠɛte nuiti
gaazu, ta niiti kpein ti ɠɛni lɛɛzu taazu ga siɠida ʋelei. 11 É ɠɛ ma: «Ɓa-o,
màliɠii, woilo mà! Gè nà-kpalagi vea èʋɛ, ta pugi nii é ná. Gè fea èʋɛ ga faanɛɛ,
nà-nuɓusɛiti gaazu, ga è è-anzai maaɠulu ná.» 12Aɓalaame maaʋɛɛni zou nuiti
bɛ. 13 É Efelon wooɠaaʋoteni, nii a kɛ ti pɛ ti gooi mɛni, éɠɛni ma: «Woilo
dɛɛ gòoi ma,ɗaɓalaagi. Va bu gè kpalagi zɔngɔi ve è ya. Yeezei bu bɛ̀, nà ànzai
maaɠulu ná niina.»

14 Efelon Aɓalaame wooɠaaʋoteni, éɠɛ ma: 15 «Màliɠii, woilo gòoi ma, leeni
ɠa a ɠɛ ga naa de yɔɠɔzu da ɗe, zooi naa vaa zu nii sɔngɔi ga wali ɠae
unnaanigɔ (400)? È-anzai maaɠulu ná.» 16Aɓalaame vaani naa wu, nii Efelon boni, é
waliɠaeiɠaaluni, nii naa boni ma Ɠɛte nuiti gaazu, é lo waliɠae unnaanigɔi (400)
ʋa, eɠɛʋelei falibogi laaʋɛɠɛni la yaaɠoiti zea.

17 Zekana Efelon ná-kpalagi é Makepeela, Mamelee letemaʋɛ, kpalagi ta pugi é ná,
guluiti ti kpalagi zu, kwɛpelemaʋɛ maaɠoolii zu, 18 naati pɛ tiɠɛɛni niina ga
Aɓalaame nɔnɔ, Ɠɛte nuiti gaazu, naati kpein gaazu, niiti tiɠɛni lɛɛzu taazu
ga siɠidaʋelei. 19Naaʋoluma Aɓalaame anzai Sala maaɠuluni Makepeelaɓalagi
maʋugi zu, Mamelee letemaʋelei, nii é ga Ɠeeɓelɔn, Kanaan yooi zu. 20 Kpalagi ta
pugi nii é ná, tiɠɛni ga Aɓalaame nɔnɔ, naaɠɛ ga kabamaʋɛ, é geyani Ɠɛte
nuiti ma.

24
Izaake anza zei vai

1 Aɓalaame wolaʋɔlɔzaɠagaɠɛni de na, ta Ɠɔoɠɔ GALAGI tuya looni bɛ
faiti kpein su. 2Aɓalaame ná-botiɠɛ zunui lolini, nii pɔlɔzaɠagai é leʋe ti pɛ ba
ná-pɛlɛi wu. Toɠa éɠɛni zeaɠɔligiti kpein unda, éɗa makɛ. Éɠɛni naa ma:
«Yeelɔ kpàlai wu, 3ɗaɠonazu bɛ̀ Ɠɔoɠɔ GALAGIɠaazu, geeɠɔlɔgi ta zooi
ma ƓALAGI, ga è la anzaɠaiziaa dòun zunuiʋɛ Kanaan anzalopoiti saama,ʋɛ gè
zeini ná. 4Kɛlɛɗa liizu nà-zooi zu, nà-bolodai zu, è anzai zeɠe ná dòun zunui Izaake
ʋɛ.»

5 Botiɠɛ zunui gooɠaaʋoteni, éɠɛ ma: «Tanisu anzanui la kɛa, éʋaʋilɛ
pòlu, é ʋa ʋa niima yooi tɛi su, kɛni mu gè li ga è-loun zunui zooi naa zu, ʋɛ
è ɠulaai ná ɓaa?» 6 Aɓalaame gooɠaaʋoteni, é ɠɛ ma: «Dama, è mina li ga
dòun zunui ná. 7 Ɠɔoɠɔ GALAGI, é ga geeɠɔlɔgi ma ƓALAGI, nii é kùla kɛ̀ɛ
ʋɛlɛi wu, ta kɛ̀ɛ ná-zooi ʋa, nii é ɓɔɛni pɔ̀, é ɠonani bɛ̀, ga toɠa zooi
nii ve màvofodai ya, tɔɓɔɠɔiɠa ná-geezuɠeelai leʋe è luɠɔ, è anzai zeɠe ná
dòun zunuiʋɛ. 8Ni anzanui la pɔ, éʋaʋilɛ èʋolu,ɗa vie naazu konai vaa zu,
nii è bogai bɛ̀. Kɛlɛ anɛɛ naaʋe, mina li ná nɔ ga dòun zunui.» 9 Botiɠɛ nui
yeei lɔɔni maliɠii Aɓalaameɓalai wu, éɠona bɛ ga toɠa ná-deveiti so.

10 Botiɠɛ nui ɲɔmɛ puugɔ zeɠeni maliɠii ná-ɲɔmɛiti saama, é liini ga
maliɠii yeaɠɔligi ma zii mɔinmɔin. É wuzeɠeni, é li Meezɔpɔtami, Naɠɔɔl
ná-taazuʋɛ. 11Seeliai ma ná, éɲɔmɛiti pilɛniɲiibiɠa taaʋoluʋɛ ziɛyeɠei
ɠobaʋɛ, kpɔkɔmaʋɛ ma ziɛgi zu, yeeɠɛɠalai zu nii anzanuiti ta ɗa

ɠula la, ti li ziɛ zaɠazuʋɛ. 12 Naa ʋolu é ɠɛni ma: «Ɠɔoɠɔ GALAGI,
màliɠii Aɓalaame ná-GALAGI, va bu, èɗa-wooɠɛɠiladaiɠula kɛlɛma màliɠii
Aɓalaame ʋɛ za, ga gè ɠomi ga naa, nii gè gaiziɛzu. 13 Nà ɠa, gè loni ʋɛ
ziɛungiɠobaʋɛ, taa nuiti ti-loun anzanuiti taʋaazuɠulazu ga tiʋa ti ziɛi zaɠa.
14Anzalopoi nɔpɛ gèɠɛɛzu ma: ‹Nà è maanɛɛnɛzu,ɗa-ɗɛ liɠii yei lɛɛ,
gèɓɔɔle,› a gooɠaaʋotena ga: ‹Ɓɔɔle, nà ziɛ veezuɓalaaɲɔmɛiti zea, ti
ɓɔɔle,› naaɠɛ ga naama anzanui, nii è deveaɗa-wotiɠɛ nui Izaakeʋɛ. Nà
kwɛɛ ga naa maaʋele ga èɗa-wooɠɛɠiladaiɠula kɛlɛma màliɠiiʋɛ.»

15 Éɠɛɛzu éɓe gaɓɔɛ, Eleɓɛkaʋaani, ná-ziɛ liɠii zeini kɔma. Éɠɛni
ga Ɓetuwɛle ná-doun anzanui, Aɓalaame kɛɛɠɛloin Naɠɔɔl ta anzai Mileka
ti-lounloin. 16Éɠɛni ga anzalopoi nii golaʋani gola, kpeaɠɛni de na, zunu nɔpɛ
ge laɠɛni kwɛɛ. É yeini ziɛungi zu, é ná-ziɛ liɠii laave, é lɛʋolu.

17 Botiɠɛ nuiɓizɛni, é daaɠomi, éɠɛ ma: «Nà è maanɛɛnɛzu,ɗa-ɗɛ
liɠii zu ɗɛi ta ve zèa, gè ɓɔɔle.» 18 É gooɠaaʋoteni, é ɠɛ ma: «Ɓɔɔle,
màliɠii!» É ná-ziɛ liɠii maayeini gaazuvilɛi zu, é ziɛi ve zea, éɓɔɔle. 19 Siɛgi
zu éɓeni la ga ziɛi ve zea ga éɓɔɔle, éɠɛni ma: «Nàʋaazu ziɛi zaɠazuɓalaa
ɗa-ɲɔmɛiti bɛ, eyɛsu ti ɓɔɔle gola ga pagɔ.» 20 É ɠaazuvilɛni, é ná-ziɛ
liɠii zuwo toganiiti ta-ɓɔɔle wosuʋɛ, é ɓizɛni ziɛyeɠei ʋɔ bɛ mɔnɔ,
é ziɛi zaɠaɲɔmɛiti kpein bɛ. 21 Zunui laɠɛni faa nɔpɛ boni, éɠɛni nɔ
ɓɔɠɔɠaazaɠasu, éɗa wɛlɛ, ni Ɠɔoɠɔ GALAGIɠa ná-siɛi nɛɛzu,ɓaa
ni é la nɛɛzu.

22 Siɛgi zu ɲɔmɛiti ti ɓeni la ga ɓɔɔle, zunui zanu balaɠae gila seɠeni,
nii buɲɛgi a laɠɛ ga galamu lɔzita, ta zanu bala felegɔ tiɠilagilagi wuɲɛgi
ga galamu ungila (100) kɛɠala maazu ba, é ti veeni zea ga é ti lɔ yeeɠɔdaʋɛti.
23 É ɠɛni ma: «Ɓɛ ná-doun anzanu ɠa é ga ɗe? Bo dɛɛ mà, nà è
maanɛɛnɛzu. Gá laazu zɔlɔɔ nɛi è-ɠɛɛ ná-pɛlɛi wu, ga gi ɲi ná?»
24 Eleɓɛka gooɠaaʋoteni, éɠɛ ma: «Nà ga Ɓetuwɛle ná-doun anzanui, Mileka
ta Naɠɔɔl ti-loun zunui.» 25 É ɠɛni ma mɔnɔ: «Suaiti daazuʋɛ lufai ta ti-
laamianigiɠa giʋɔ bɛ ga bɔɔlɔa, nu laazuʋɛɠa náɓalaa.»

26 Zunui nɔkɔni Ɠɔoɠɔ GALAGI wu, 27 é ɠɛ ma: «Mamagi ɠa Ɠɔoɠɔ
GALAGI ʋɛ, màliɠii Aɓalaame ná-GALAGI, nii é la ɓeni ná-nuɓɔɠɔlai ʋa ta
ná-wooɠɛɠiladai màliɠii letegi! Nà-siɛi nii zu, Ɠɔoɠɔ GALAGI lia ga ze màliɠii
kɛɛɠɛlointi ta-ʋɛlɛi wu.»

28Anzalopoiɓizɛni, é li deeʋɔ bɛ, é naama vaiti kpein suɠula ma. 29Eleɓɛka
diɛi ta ɠɛni ná, daaseigi ga Laɓan. Laɓan ɓizɛni, é ɠula eteaʋɛ, é li
zunuiʋɔ bɛ ziɛungiɠoba. 30 É balaɠaegiɠaani, ta balaiti baazeelai Eleɓɛka
yeeɠɔdaʋɛti, é naa kpein mɛnini, nii zunui boni ma. É ʋaani zunui tɛi pɔ
bɛ, nii é ɠɛni loni ɲɔmɛiti kobaʋɛ, ziɛungi ɠoba. 31 É ɠɛni ma: «Ʋa,
ɗɛi Ɠɔoɠɔ GALAGI tuya loai è ʋɛ! Lee vaa zu è yɛsu eteaʋɛ? Gè pɛlɛi
wuɠɛʋeleɓɛtɛa, ta adaʋɛʋɛɲɔmɛiti taɠɛ ná.»

32 Botiɠɛ nui lɛɛni pɛlɛi wu, Laɓanɲɔmɛiti daayeini, é suaiti daazuʋɛ
lufai ta ti-laamianigi ve ti ya, é ziɛi ve zunui ya ga ti ɠɔɠɔiti maagba ta maazaa
nuiti. 33Naaʋolu ti daamianigi veeni zea. Kɛlɛ éɠɛni ma: «Gè la daami wosu pɛ,
kɛni nà naa wona, nii é bɛ̀ ga gè bo.» Laɓanɠɛ ma: «Ʋoluvaawona.»

34 Éɠɛnima: «Nà ga Aɓalaame ná-botiɠɛ nui. 35Ɠɔoɠɔ GALAGI tuya looʋɛ
gola màliɠiiʋɛ, éɠɛa ga zɛbɛsu nu. Ɠɔoɠɔ GALAGI baalagiti feeʋɛ zea,
boliiti ta nikɛiti, walii ta zanugi, botiɠɛ zunuiti ta botiɠɛ anzanuiti,ɲɔmɛiti ta
soovalegiti. 36Màliɠii anzai Salaʋɔlɔzaɠagaima, é zunu loun zɔlɔɔgɛmàliɠii
ʋɛ. É sɔlɔɔ ganiiti kpein feeʋɛ doun zunui naa ya. 37 Màliɠii ɠɛni mà:
‹Ɠonana, èɠɛmà, è la anzanu zeɠea dòun zunuiʋɛ Kanaan anzalopoiti saama, niiti
gè zeini ti zaama ta-yooi zu. 38Kɛlɛɗa liizu kɛ̀ɛʋɛlɛyeɠei wu, nà-bolodai zu,
mináɠaɗa anzai zeɠenádòun zunuiʋɛ.› 39Gèɠɛnimàliɠiima: ‹Tanisu anzanui

la kɛa, éʋaʋilɛ pòlu.› 40 É gòoɠaaʋoteni, éɠɛ mà: ‹Ɠɔoɠɔ GALAGI nii gè
ziaa gaazu ga pagɔ, naaɠa ná-geezuɠeelaiʋilɛ èʋolu, toɠaɗa-ziɛi nɛɛ,ɗa
anzai zeɠe dòun zunuiʋɛ nà-bolodai zu, kɛ̀ɛʋɛlɛyeɠei wu. 41 Siɛgi zu è liizu
la nà-bolodai zu, ni taɠɛlɛna, ti la anzalopo veeni è ya,ɗa vie minazeɠegi vaa zu,
è bosu bɛ̀.›

42 «Sèeliai ma ziɛungi ma, kɛ̀ɛʋɛ ma: ‹Ɠɔoɠɔ GALAGI, màliɠii Aɓalaame
ná-GALAGI, va bu, è nà-siɛi nɛɛ, nii gè ma ɠani. 43 Nà ɠa gè loni ziɛungi
ɠobaʋɛ, anzalopoi nii éʋaazu ga é ziɛi zaɠa, nii nàɠɛ ma é ná-ziɛ liɠii zu
ɗɛi tago ve zèa, gèɓɔɔle. 44Ni a gòoɠaaʋotena ga: Ɓɔɔleɗaɓɔɠɔi, nà
zooɓalaa gè ziɛi zaɠaɗa-ɲɔmɛiti bɛ, naama anzalopoiɠɛ ga anzanui naa,
nii Ɠɔoɠɔ GALAGI devea màliɠii ná-doun zunui ʋɛ.› 45 Gè ɠɛɛzu gè ɓe ga
ɓɔɛ zìimaʋɛ, Eleɓɛkaɠanu éʋaazu, ná-ziɛ liɠii zeini kɔma, é yei ziɛungi
zu, é ziɛi zaɠa. Kɛ̀ɛʋɛ ma: ‹Nà è maanɛɛnɛzu, ziɛi ve zèa, gè ɓɔɔle.›
46 Éɠaazuvilɛʋɛ ga é ná-ziɛ liɠii maayei, nii éɠɛni zeini kɔma, éɠɛ mà:
«Ɓɔɔlena, nà ziɛi veezuɓalaaɗa-ɲɔmɛiti zea, tiɓɔɔle.› Gèɓɔɔleʋɛ,
é ta veɲɔmɛiti zea, tiɓɔɔleɓalaa. 47 Gè gaazaɠagɛ, gèɠɛ ma: ‹Ɓɛ ná-
doun anzanuɠa gaɗe?› É gòoɠaaʋotegɛ ga: ‹Nà ga Ɓetuwɛle ná-doun anzanui,
Naɠɔɔl ta Mileka ti-lounloin.› Gè balaɠaegi lɔɔʋɛ sokpai ʋa, gè balaiti dɔ
zeeiti ba. 48 Naa ʋoluma, gè maaʋɛɛʋɛ, gè nɔkɔ Ɠɔoɠɔ GALAGI wu, gè
Ɠɔoɠɔ GALAGI mama, nii é ga màliɠii Aɓalaame ná-GALAGI, nii é loga tùɠɔ
wooɠɛɠiladai zu, naa ɠa a kɛ gè màliɠii kɛɛɠɛloin ná-dounloin zeɠe ná-
doun zunuiʋɛ. 49Niizu, ni wa nuɓɔɠɔlaiɠɛɛzu ta wooɠɛɠiladai màliɠii
ʋɛ, à naa wo mà, ni mɔnɔ naa laade, wo naaɓalaa bo mà, gè li adaɠili.»

50 Laɓan ta Ɓetuwɛle ti gooɠaaʋoteni, ti ɠɛ ma: «Niima vai zeɠeʋɛ
Ɠɔoɠɔ GALAGI ʋɔ, gi la zooga gi ʋa ɓɔɛ é ʋɔ ga taali ɠili. 51 Eleɓɛka
ʋɛtɛ, é èɠakala, seɠe, è lii la, éɠɛ ga è-maliɠii ná-doun zunui anzai, eɠɛʋelei
Ɠɔoɠɔ GALAGI bogai la.»

52 Siɛgi zu Aɓalaame ná-botiɠɛ zunui ti-wooiti mɛnini da, é nɔkɔni zooi ma
Ɠɔoɠɔ GALAGIɠaazu. 53 Botiɠɛ zunui wali zɔɔlaiti kulani ta zanu sɔɔlaiti,
ta seɠeiti, é ti ve Eleɓɛka ya, é faanɛɛ wolaiti kɛɛni diɛʋɛ ta deeɓalaagi.
54Naaʋoluma, tɔ-o, maazaa nuiti-yo, ti daamii woni, tiɓɔɔle, tiɲi ná.

Sobui, siɛgi zu ti wuzeɠeni la, botiɠɛ zunuiɠɛni ma: «À yeeɓe bà niina, gè
ɠalemamàliɠiiʋɔ bɛ.» 55Eleɓɛka diɛ ta deeni tiɠɛnima: «Ɓɛdɛ anzalopoi
yɛ giʋa yeeɠɛɠala laawu, folo puugɔɠɛɠala, naaʋolu wa li niina.» 56Kɛlɛ
é ti wooɠaaʋoteni, éɠɛma: «Àminamà volo li, tɔɔzei Ɠɔoɠɔ GALAGI nà-siɛi
nɛa. À yeeɓe bà, gè li, gèɠalemamàliɠiiʋɔ bɛ.» 57Tiɠɛnima: «Ade anzalopoi
lolina, ade gaazaɠa tɔ ɓɔɠɔi.» 58 Ti Eleɓɛka lolini, tiɠɛ ma: «Ɗa pɔ wo li,
wa zunui nii?» É ti wooɠaaʋoteni, éɠɛ ma: «Ungo, gá li.»

59 Ti vaani bu ga ti-ʋaazeelai Eleɓɛka li ta anzanui nii éɠɛni sosu, ta Aɓalaame
ná-botiɠɛ zunui, éʋɛɛ ná-nuiti ba, tiɠɛni polu. 60Ti tuya looni Eleɓɛkaʋɛ,
tiɠɛ ma:
«Ɗɛi è ga gi-ʋaazeelai,ɗaɠɛ ga waawaagiti ti-lee!
È-mavofodai zobo sɔlɔɔ siliɲɔɠɔiti ma faan!»

61 Eleɓɛka wuzeɠeni ta ná-botiɠɛ anzanu loungoiti, ti zeiɲɔmɛiti kɔma, ti
ʋilɛ zunuiʋolu, tiɗa li. Botiɠɛ zunui Eleɓɛka zeɠeni, é lii la.

62 Izaake ʋaani, é zeɠe Laɠayi-Lɔyi ɠɔlɔyeɠei ʋɔ bɛ, lɛkpɛmaʋɛ
nu yeezazuʋɛ yooi zu. 63 Kpɔkɔmaʋɛ ta, Izaake ɠulani, é ɗa ziɛziɛ
dɔɓɔi zu, éɠaazuwuzeɠeni, é wɛlɛ, éɲɔmɛiti kaa, tiɗaʋa. 64 Eleɓɛka
ɠaazuwuzeɠeniɓalaa, é Izaakeɠa, é zeɠeɲɔmɛiɠɔma, éʋilɛ. 65 Éɠɛni
botiɠɛ zunui ma: «Ɓɛɠa é ga zunui tɛi, é dɔɓɔi zu, éʋaazu ade laaɠomisu?»
Botiɠɛ zunui gooɠaaʋoteni, éɠɛ ma: «Màliɠiiʋe.» Gaamago nɔ, é ná-ɓazai
ʋɛɛniɠaazu. 66Botiɠɛ zunui faiti kpein boni Izaake ma, niiti é tiɠɛɛni. 67Naa
ʋolu, Izaake loni Eleɓɛka luɠɔ, é lii la dee Sala ná-seɠeɠotai wu. É Eleɓɛka

zeɠeni, naaɠɛ ga anzai, é nɛɛniʋɛ. Peleɠana Izaake gaanɛɛnɛi zɔlɔɔni
da, balagaʋoluma dee ma.

25
Aɓalaame zaa vai

ta mavofodai é sɔlɔɔni Ketulaʋa
(1 Dɔlɔ Sɛʋɛi 1:32-33)

1 Aɓalaame anzai ta zeɠeni mɔnɔ, nii daaseigi ɠɛni ga Ketula. 2 Dointi é
ti zɔlɔɔni bɛ ti-laaseigiti ti ɠɛni ga: Zimelan, Yɔkesan, Medan, Madiyan,
Yiseɓake, ta Sua. 3Yɔkesan Saɓa ta Dedanni sɔlɔɔni. Dedanmavofodaiti tiɠɛni
ga: Asuul nuiti, Letuse nuiti, ta Leyume nuiti. 4Madiyan mavofodaiti tiɠɛni ga: Efa,
Efɛɛl, Ɠeenɔke, Aɓida, ta Eledaa. Niima nuiti pɛ tiɠɛni ga Ketula mavofodaiti.

5Aɓalaameyeaɠɔligiti kpein feeni Izaake ya. 6Anzaɠiligiti niiti ti laɠɛni vuluni
ga zɔiti kɛʋele, é vebɛaniiti feeni ti-loun zunuiti bɛ. Kɛai ma vulua dɛ, é ti
leʋeni foloɠulazuʋelei, é ti maaɠooza ná-doun zunui Izaakeʋa.

7 Aɓalaame zii ma voloi kpein ge ɠɛni ga kona ungila kona ʋuulɔfela maazu
lɔɔlu (175). 8Aɓalaame yii looni, é zaani pɔlɔzaɠagaʋoluma undaanɛɛi zu, é
lɛbini gola sii zuɠooza, naaʋolu é liini mɛmɛwolani pɔ, ti zaai. 9Ná-doun zunuiti
Izaake ta Isemayɛle ti maaɠuluni Makepeelaʋugi zu, Efelon ná-kpalagi zu, Ɠɛte nui
Sɔɠaal ná-doun zunui, Mamelee letemaʋɛ. 10Naamaɓalagiɠa Aɓalaame geyani
Ɠɛte nuiti ma. Mináɠa Aɓalaameni ta anzai Sala ti maaɠuluni ná. 11Aɓalaame zaa
ʋoluma, GALA ge tuya looni ná-doun zunui Izaakeʋɛ, éɠɛni zeini Laɠayi-Lɔyi
ɠɔlɔyeɠeiɠobaʋɛ.

Isemayɛle mavofodai
(1 Dɔlɔ Sɛʋɛi 1:28-31)

12 Aɓalaame ná-doun zunui Isemayɛle mavofodai ɠaa, tɔ ɠa Agaal, Ezipete
anzanui é ga Sala ná-duɔ anzanui sɔlɔɔni Aɓalaameʋɛ. 13 Isemayɛle ná-doun
zunuiti daaseigiti kaa, eɠɛʋelei ti-mavofodaiti ti la: Neɓayɔte, Isemayɛle ná-doun
zunumɔungi, ta Keedaal, Adeɓeyɛle, Miɓesame, 14Misema, Duma, Masa, 15Ɠadade,
Teema, Yetuul, Nafise, ta Keedema. 16 Isemayɛle ná-doun zunuiti ta ti-laaseigiti kana,
eɠɛʋelei ta-ɠwɛpelegiti ta tiʋuuʋeleiti ti la. Kundiɠi puugɔmaazu felegɔiti
(12) kaa, tiɠɛni ta-nuɓusɛiti unda. 17 Isemayɛle zii ma voloi kpein geɠɛni ga
kona ungila puusaʋagɔ maazu lɔfela (137). Zii looni, é za, é li mɛmɛwolani pɔ
ti zaai. 18 Isemayɛle mavofodaiti ti zeini, é zo Ɠavila, eyɛsu é zeeli Suul, Ezipete yooi
letemaʋelei, nuɗaɠɛna lia ga Asiiliʋele. Ti zeɠeni ti-ɠɛɛlointi pɛ ba, ti zei
yɛ.

ZAKƆƁE NÁ-FAI
(25:19--36:43)
Izaake mavofodai

19 Aɓalaame ná-doun zunui Izaake mavofodai ɠaa: Izaake kɛɛɠɛ ɠɛni ga
Aɓalaame. 20 Izaake ná-konagiɠɛni ga puunaanigɔ (40), siɛgi zu é Laɓan baazeelai
Eleɓɛka zeɠeni la ga anzai, Alame nui Ɓetuwɛle ná-doun anzanui, nii é Padan-
Alame. 21 Izaake Ɠɔoɠɔ GALAGI maanɛɛnɛni anzai ná-faa zu, mazɔlɔɔ é
ɠɛni ga doun zɔlɔɔtala nu. Ɠɔoɠɔ GALAGI gooɠaaʋoteni, anzai Eleɓɛka
kogi zeɠeni. 22 Dointi tiɠɛni ziɠazuɓɔɠɔʋa koozu, éɠɛni ma: «Leeniɠa
éɠɛɛzu ga ze?» É liini, é Ɠɔoɠɔ GALAGIɠaazaɠa. 23 Ɠɔoɠɔ GALAGIɠɛni
ma:
«Zii felegɔɠa é èɠoozu,
nuɓusɛiti ma zii felegɔɠaɠaaɠwɛɛzu,
taɠɛna zɔlɔɔga, tiɠula èɠoozu.
Gilagi zɛbɛiɠa wɔɔlɔ é leʋe zɔiʋa,
nuɠiteiɠa lɔ loungoi yeezu.»

24Doun zɔlɔɔ foloi zeeliaima, ti kaani ga yoogiti ka tiɠɛni koozu. 25Mamɔungi

éʋaani, maaɓɔikpɔini, deɠaiɠɛ ma eɠɛ suaɠɔlɔ. Ti daaseigiʋɛɛni
ga Ezawu.* 26 Naaʋoluma, deɠei zɔlɔɔni, zeei Ezawuɠɔɠɔ libiligi zogai. Ti
daaseigi ʋɛɛni ga Zakɔɓe.† Kona ʋuulɔzita (60) ɠa Izaake kɛɛni kpein, ti
zɔlɔɔ siɛgi zu.

Ezawu doun mɔun tosuʋɛʋɔdi vai
Zakɔɓe ma

27 Doun zunu felegɔi niiti ti kulasui woni. Ezawu ɠɛni ga dosoi zeeletegai, ta
dɔɓɔ ziɛ nui, kɛlɛ Zakɔɓeɠɛni ga zunui ná-faiɠaalɛiɗai, é nɛɛni bɛ
ga é yɛ nɔ seɠeɠotaiti bu. 28 Izaake Ezawu nɛɛniʋɛ, tɔɔzei dɔɓɔ zuai
nɛɛni bɛ. Kɛlɛ Eleɓɛka Zakɔɓe nɛɛniʋɛ.

29 Foloi ta, Zakɔɓeɠɛai ma tɔɠɔiɓɔlɔzu, Ezawu zeɠeni dɔɓɔi zu, gola
ɓɔlɔai. 30 Ezawu ɠɛni Zakɔɓe ma: «Tɔɠɔ ɓɔi kpɔlɔi nii ta ve zèa, gè
mi, mazɔlɔɔ kpɔ̀lɔʋɛ gola.» Naa ɠa é kɛɛni ti Edɔme‡ laaseigi ʋɛɛni
la Ezawu ʋa. 31 Zakɔɓe gooɠaaʋoteni, é ɠɛ ma: «Ɗa-loun mɔun tosuʋɛ
ʋɔdi mà dɛ.» 32 Ezawuɠɛni ma: «Wɛlɛ, nà gaʋa zaazu ga pului, naama loun
mɔun tosuʋɛɠa leeniɠɛ bɛ̀?» 33Zakɔɓeɠɛnima: «Ɠonana dɛ bɛ̀.» Ezawu
ɠonani bɛ, é ná-doun mɔun tosuʋɛ ʋɔdi Zakɔɓe ma. 34 Názuɠa Zakɔɓe
ɓului ta tɔɠɔɓɔlɔiti feeni la Ezawu ya. É daamii woni, éɓɔɔle. Naaʋolu é
wuzeɠeni, é li. Zekana Ezawu doun mɔun tosuʋɛʋɛlɛʋɛlɛni da.

26
Izaake ta Aɓimeelɛke ta-vai

1 Pului taɠili ge looni zooi zu, é ɠula zɔi ʋolu, é looni Aɓalaame ná-siɛgi zu.
Izaake liini Geelaal, Filiseti nuiti ta-masagi Aɓimeelɛkeʋɔ bɛ. 2Ɠɔoɠɔ GALAGI
ɠulani bɛ kɛlɛma, éɠɛ ma: «Mina yei Ezipete yooi zu, kɛlɛ zei zooi naa zu, nii
gè dɛɛzu gaɗe. 3Yeeɠɛɠalaɠɛ niima yooi zu. Nà yɛ èʋa, gè tuya loo èʋɛ,
mazɔlɔɔ nà niima you yɔɠɔzuʋɛti kpein feezu è ʋɛ, wa è-mavofodai. Nà
nà-minazeɠegi zo kpaan, nii gè kɛɛni è-ɠɛɛ Aɓalaameʋɛ. 4Nà è-mavofodai
mɔin su, eɠɛ geeɠɔlɔgi ma zomideɠaiti, nà niima you yɔɠɔzuʋɛti kpein
fe è-mavofodai ya. Eteai zu zii kpein ka tuyai zɔlɔɔ è-mavofodai maaʋele ma.
5Tɔɔzei Aɓalaame gòoi zoni, é nà-deveiti so, ta tɛnɛgiti gè ti woni la, ta nà-tɔgiti.»
6Naaɠa é kɛɛni, Izaake zeini la Geelaal.

7 Siɛgi zu naama adaʋɛ nuiti tiɠɛni gaazaɠagi wosu da, é lo anzaiʋa, éɠɛni
ɠɛɛzu tima: «Bàazeelaiʋe.» Éɠɛni luazu ga aɠɛɛna anzaiʋe, náʋɛ nuiti ti
mina paa Eleɓɛkaná-faa zu, tɔɔzei golaʋani. 8Tɛi ná-sei yeeɠɛɠalai zuɠɛni
ɠoozazu náʋɛ, foloi ta ɠɛni de Filiseti nuiti ta-masagi Aɓimeelɛke wɛlɛni
fenɛtɛlɛi la, é Izaakeɠa ta anzai Eleɓɛka, tiɗa zeeʋoegiɠɛ. 9Aɓimeelɛke
Izaake lolini, éɠɛ ma: «Gaamai zu, è-anzaiʋe! Lee vaa zu èɠɛni ma: ‹Bàazeelai
ʋe?› » Izaake gooɠaaʋoteni, éɠɛ ma: «Kpɔ̀ɛʋɛ ɠana, nii a kɛ gè mina za
maaʋele zu.» 10Aɓimeelɛkeɠɛni ma: «Leeɠa è kɛai ga giye? Ná tago nɔɠɛa
de nuɓusɛiti saama, zunui taɠila geʋa la ga è-anzai, èɠɛaʋaazu giɠɛɛzu ga
sɔba nuiti.» 11Aɓimeelɛke niima levei veeni nuɓusɛiti kpein zea ga: «Nu nɔpɛ a
faaɲɔuɠɛɛna ga zunui tɛiɓaa anzai, ta naama nuiʋaa.»

12 Izaake tiiɠɛni zooi naa zu, éɓɛtɛ, é maʋɛɛda ungilagi (100) zɔlɔɔni
naamaɠonagi, mazɔlɔɔ Ɠɔoɠɔ GALAGI tuya looni bɛ. 13 Zunui niiɓɛtɛni,
éɠɛni liizu nɔ gaɓɛtɛa, eyɛsu éɠɛ ga kpɛtɛ nu wola. 14 Toganiɓulugiti
tiɠɛni zea, nikɛiti, baalagiti, boliiti, ta botiɠɛ nu mɔinmɔingiti. Filiseti nuiti
tiɠɛni toloiɠulazu la. 15 Kɔlɔyeɠeiti kpein kɛɛɠɛ Aɓalaame ná-botiɠɛ
* 25:25 Ezawu: daaseigi nii ti maaɓuɠaaiʋa ta «deɠaleɠagi.» † 25:26 Zakɔɓe: daaseigi
nii ti maaɓuɠaaiʋa ta «tibiligi»ɓaa «yaavaiɠɛ.» ‡ 25:30 Edɔme: daaseigi nii ti
maaɓuɠaaiʋa ta «maɓɔigi.»

nuiti ti ti wɔɔni ná-siɛgi zu, ti naati daaveni ga pɔlɔi. 16 Aɓimeelɛke ɠɛni
Izaake ma: «Liina, è zeɠe giʋɔ bɛ, mazɔlɔɔ é yeeɠaaɓa, é leʋe giʋa.»

17 Izaake zeɠeni ná, é li, é ʋuuzuʋɛ ɠɛ ga Geelaal nɛmɛi zu, miná ɠa é
zeini ná. 18 Izaake ziɛyeɠeiti bɔɔni ʋolu ga niinɛ, niiti ti wɔɔni kɛɛɠɛ
Aɓalaame ná-siɛgi zu, niiti Filiseti nuiti ti ti laaveni Aɓalaame ná-saaiʋoluma. É
naama laaseigiti nɔ ʋɛɛni ti ʋa, niiti kɛɛɠɛ ti ʋɛɛni ti ʋa. 19 Izaake
ná-botiɠɛ nuiti ti ta wɔɔni mɔnɔ nɛmɛi zu, ti ziɛungi ɠaani ná. 20 Baala
makɛ nuiti tiɠɛni Geelaal, ti kpɔɛiʋɛɛni Izaake ná-baala makɛ nuiti ba, ti
ɠɛ ma: «Ziɛiɠa ga gɔnɔ!» É ziɛyeɠei laasei pɛɛni ga Esɛke (nii poluʋɛ
ga «maaɠaalii»), tɔɔzei ti kpɔɛiʋɛɛni ba ziɛyeɠei ná-faa zu. 21Ná-botiɠɛ
nuiti ti ziɛyeɠeɠili bɔɔni, nii ti sakpeni mɔnɔ ná-faa zu, é daasei pɛɛni ga
Sitena (nii poluʋɛ ga «sakpegi»). 22 É zeɠeni miná, é li, é ziɛyeɠei taɠili bɔ, niigi
kpɔɛ vaa la ɠɛni wuzeɠeni, é ʋa lo ba. É naa laasei pɛɛni ga Leɠɔɓɔte
(nii poluʋɛ ga «suwɔɔlɔa»), mazɔlɔɔ éɠɛni ma: «Niizu, Ɠɔoɠɔ GALAGI
suwɔɔlɔa giʋɛ, gi undaaɠa nɛɛ zooi zu niina.»

23É zeɠeni ná, é lɛ gaƁeel-Seeɓaʋele. 24ƓɔoɠɔGALAGIɠulani bɛ kɛlɛma
naama ɓidii, é ɠɛ ma: «Nà ɠa gè ga è-ɠɛɛ Aɓalaame ná-GALAGI. Mina lua,
mazɔlɔɔ nà èʋa. Nà tuya loozu èʋɛ, gè è-mavofodai mɔinzu su nà-botiɠɛ
nui Aɓalaame maaʋele ma.» 25 Izaake zalaɠaɠulazuʋɛ loni náʋɛ, é wooɠula
Ɠɔoɠɔ GALAGI ma. É ná-seɠeɠotai loni náɓalaa. Ná-botiɠɛ nuiti ti ziɛyeɠe
ɠila bɔɔni ná.

26 Aɓimeelɛke ʋaani pɔ bɛ, é zeɠe Geelaal, ta ná-tɛnɛ bo nui Aɠuzate,
ta Pikɔle, nii é ɠɛni ga ná-kɔɔɠɔ ɠundiɠii. 27 Izaake ɠɛni ti ma: «Lee
vaa zu wo ʋaazu pɔ̀, tama wo ɗa wɔ̀inzeɠe, wo ɗa kpɛ̀ wo ʋɔ bɛti?» 28 Ti
gooɠaaʋoteni, tiɠɛma: «Gá pɛtɛsu ga Ɠɔoɠɔ GALAGIɠa èʋa. Naaɠa é ba,
giɠɛɛzu, minazeɠegiɠɛ ade yɔɠɔzu, gá-o,ɗa-o, ade minazeɠeɓɔɠɔ
ʋɛ. 29Ɗaɠonazu ga è la faaɲɔu nɔpɛ kɛa ga giye, eɠɛʋelei gi la è zopele
ɲɔuni laɲɛgɛlɛin, kɛni faaʋagɔi nɔ ɠa gi kɛa èʋɛ, gi è yɛni ná, è li
ziilɛigi zu. Ɗɛi è tuyai zɔlɔɔgai Ɠɔoɠɔ GALAGI ya.»

30 Izaake daamiiɠɛʋeleɓɛtɛni tiʋɛ. Ti laamiini, tiɓɔɔle. 31Ti wuzeɠeni
sobuzobui, tiɠonaɓɔɠɔʋɛ. Naaʋolu Izaake valini ti ma, ti li ziilɛigi zu.

32 Naama voloi nɔ zu, Izaake ná-botiɠɛ nuiti ti ʋaani, ti ʋoluvaawo ma, é lo
kɔlɔyeɠeiʋa, tiɠɛni bɔɔzu, tiɠɛ ma: «Gi ziɛiɠaaʋɛ.» 33 Izaake daasei
pɛɛni ga Siɓa (nii poluʋɛ ga «minazeɠegi»). Naaɠa é ba, ti taai laasei pɛai ga
Ɓeel-Seeɓa (nii poluʋɛ ga «minazeɠe kɔlɔyeɠei»), eyɛsu zaaɠaza.

Ezawu ná-vuluɠɛɛ vaiti
34Ezawuná-konagiɠɛaima ga puunaanigɔ (40), é Ɠɛte nuiƁeeli ná-doun anzanui

Zudite zeɠeni ga anza, ta Ɠɛte nui Elon ná-doun anzanui Ɓasemate. 35 Ti felegɔ pɛ
tiɠɛni Izaake ta Eleɓɛkani ziiɓɔlɔzu tiɠoozu.

27
Tuyai lati fai éɠɛ ga Zakɔɓe nɔnɔ

1 Izaake ɠɛni ʋɔlɔzaɠasu, gaazuʋɛti maa ɠɛni ɓidizu, é la mɔ ɠɛni
wozaɠaazuɲɛgɛlɛin. É ná-doun zunu mɔungi Ezawu lolini, éɠɛ ma: «Dòun
zunu!» Naa gooɠaaʋoteni, éɠɛ ma: «Nàɠaa!» 2 Izaakeɠɛni ma: «Nàɠaa, gè
ʋɔlɔzaɠaga, gè la zaa voloɠwɛɛ. 3 Ɗa-loso zɔɔlaiti ti gaɗa-mɛɛnʋuu
ɓɔlɔi, taɗa-ɠilɛgiti, ti zeɠena, è li dɔɓɔi zu, è suaɠaiziɛ bɛ̀. 4 Daamiani
nɛɛnɛ kpɛtɛ bɛ̀, eɠɛʋelei nɛai la bɛ̀, èʋaa la pɔ̀, gè mi, naaɠa a kɛ gè
tuya loo èʋɛ pɛ, gèʋa leɠa za.»

5 Eleɓɛka ɠɛni naa mɛnisu, nii Izaake ɠɛni bosu ná-doun zunui Ezawu ma.
Ezawu liini dɔɓɔi zu suaɠaiziɛzuʋɛ, éʋaʋaa la. 6 Eleɓɛkaɠɛni ná-doun
zunui Zakɔɓe ma: «Wɛlɛ, gè è-ɠɛɛ woomɛnigɛ, éɗaɓɔɛ è-liɛ Ezawu

ʋɔ, éɠɛma: 7 ‹Ʋa bɛ̀ ga sua, è daamiani nɛɛnɛ kpɛtɛ bɛ̀, nii nà mi, nà tuya
loozu èʋɛ Ɠɔoɠɔ GALAGIɠaazu pɛ, gèʋa leɠa za.› 8 Woilo dɛɛ gòoi ma,
dòun zunu, nii gè bosu è ma, è naa nɔɠɛ. 9 Li bɛ̀ toganiɓulugi zaama, è boli yiʋo
ʋagɔ felegɔ zo, èʋaa la, nà tiɓɛtɛzu è-ɠɛɛʋɛ ga daamiani nɛɛnɛgi,
eɠɛʋelei nɛai la bɛ. 10 È lii la è-ɠɛɛʋɔ, é mi, nii a kɛ é tuya loo èʋɛ pɛ,
éʋa leɠa za.»

11 Zakɔɓe dee wooɠaaʋoteni, é ɠɛ ma: «Ungo, kɛlɛ dìɛ Ezawu ɠa ga
deɠaleɠa nu, nɔ̀un nà, gè la ga naama nu. 12 Tanisu kɛ̀ɛ ɠa yeeʋɛɛpɛɛ bà,
nàɠɛ gaazu ga woya nu, náma su, nà foovooi maaloliɓɔɠɔma, tuyaiʋotogi zu.»
13Deeɠɛni ma: «Dòun zunu, naama voovooi yɛ ga ze! Woilo nɔ gòoi ma, è li, èʋa
ga tiye pɔ̀.»

14 Zakɔɓe liini, é ti zeɠe, éʋa ga tiye deeʋɔ. Naa daaɠolii woni, eɠɛʋelei
nɛai la kɛɛɠɛ ʋɛ. 15 Naaʋolu, Eleɓɛka ná-doun zunu mɔungi Ezawu ná-
seɠeiti seɠeni, niiti ti wolaʋagaɠɛni de, tiɠɛni pɛlɛi wu, é ti loo ná-doun
zunui loungo gelei Zakɔɓeɠɔba. 16 É zeeiti ta kɔgi maavelevele ga boli yiʋoi ma
ɠɔlɔiti, tɔɔzei deɠai laɠɛni náti ma. 17 Daamiani nɛɛnɛgi taɓului niiti é
tiɓɛtɛni, é naati feeni ná-doun zunui Zakɔɓe ya.

18Naa liini kɛɛɠɛʋɔ bɛ, éɠɛma: «Kɛ̀ɛ!» Izaakeɠɛma: «Nàɠaa! Ɓɛ
ɠa é ga ɗe, dòun zunu?» 19 Zakɔɓe kɛɛɠɛ wooɠaaʋoteni, é ɠɛ ma: «Nà
ga Ezawu, è-loun zunu mɔungi. Gè naaɠɛa, nii è bogai mà. Nà è maanɛɛnɛzu,
wuzeɠe, è zei, è nà-suaɓɛtɛai mi, naaɠa a kɛ è tuya loo bɛ̀.» 20 Izaakeɠɛni
ná-doun zunui ma: «È kɛɛʋɛɠale, dòun zunu, è suai ta zɔlɔɔgai gaamanɔ?»
Zakɔɓe gooɠaaʋoteni, é ɠɛ ma: «Ɠɔoɠɔ GALAGI ɗa-ƓALAGI ɠa é ʋaa la
pɔ̀.»

21 Izaakeɠɛni Zakɔɓe ma: «Maaɓuɠa lɛɛ bà, dòun zunu, gè yeevɔɔɠu è
ʋa, gèɠɛ kwɛɛ, niɗa ga dòun zunui Ezawu,ɓaa ni é la ga tɔun.» 22 Zakɔɓe
maaɓuɠani kɛɛɠɛ Izaake ʋa, naa yeeʋɛɛpɛɛ ba, é ɠɛ ma: «Kpɔɛ
ʋeleiɠa ga Zakɔɓeɓɔɛʋelei, kɛlɛ zeeiti ta ga Ezawu yeeiti.» 23 É laɠɛni
ɠwɛɛsuɠaani ba, tɔɔzei deɠaiɠɛni zeeiti ma, eɠɛ diɛ Ezawu yeeiti. É tuya
looni bɛ. 24 É gaazaɠani dɛ, éɠɛ ma: «Ɗaɠa nɛi è ga dòun zunui Ezawuɓaa?»
Zakɔɓe gooɠaaʋoteni, éɠɛ ma: «Nàʋe.»

25 Izaakeɠɛni ma: «Dòun zunu,ɗa-zuai ta veena zèa, naaɠa a kɛ gè mi, gè tuya
loo è ʋɛ.» Zakɔɓe feeni zea, é mi, é ʋa pɔ ga dɔɔi ɓalaa, é kpɔle. 26 Naa
ʋolu kɛɛɠɛ Izaakeɠɛnima: «Dòun zunu,maaɓuɠa bà, è nɛ̀ɛnɛ ga daaʋɛ
komagai.» 27 Zakɔɓe maaɓuɠani ba, é nɛɛnɛ ga daaʋɛ komagai. Izaake ná-
seɠeiti makugi mɛnini. Naaʋoluma, é tuya looni bɛ, éɠɛ ma:
«Ungo, dòun zunui makugiɠɛɛʋɛ eɠɛ kpalagi makugi,
nii Ɠɔoɠɔ GALAGI tuya loai bɛ.
28 GALA ge geeɠɔlɔgi ma nɔɗai ve è ya,
ta zooi maɠulanumai,
é moloi ta dɔɔi ve ga mɔinɗa.
29Nuɓusɛiti tiɠolo èʋɛ,
ziiti ti botiɠɛ èʋɛ.
Èɠɛ ga è-ɠɛɛleaiti ti-maliɠii,
è-leelointi ti botiɠɛ èʋɛ.
Zɔi a è voovo, naaɠa voovo,
zɔi a tuya loo èʋɛ, tuyaɠa naaʋɛ.»

30 Izaake ɓeni nɔ ga tuya loo Zakɔɓe ʋɛ, Zakɔɓe zeɠezuʋɛ nɔ feya
kɛɛɠɛ Izaakeʋɔ bɛ, diɛ Ezawuɗa unkula, é zeɠe doso ziɛ bosuʋɛ. 31Tɔ
ɓalaagi é daamiani nɛɛnɛgiɠɛʋeleɓɛtɛni, éʋaa la kɛɛɠɛʋɔ bɛ, é
ɠɛ kɛɛɠɛ ma: «Kɛ̀ɛ, wuzeɠena, è è-loun zunui ná-suai ta mi, naaɠa a kɛ
è tuya loo bɛ̀.» 32 Kɛɛɠɛ Izaakeɠɛ ma: «Ɓɛɠa é gaɗe?» É gooɠaaʋoteni,
éɠɛ ma: «Nà ga è-loun zunu mɔungi Ezawu.» 33 Izaakeɠɛni wola unga wuulee, é

ɗa wolaɓali, éɠɛ ma: «Ɓɛɠa ga naa deɠɛmu, nii é suai zogai, éʋaa la pɔ̀?
Gè ti pɛ ta miai, èɠɛɛzu èʋa, gè tuya loa bɛ. Toɠa tuyai zɔlɔɔ.»

34Siɛgi zu Ezawu kɛɛɠɛwooitimɛnini da, éɓainni gawoowola, é ziiɠaawana
ɓeei wola looni, éɠɛ kɛɛɠɛ ma: «Kɛ̀ɛ, tuya loo bɛ̀, nàɓalaagi!» 35 Izaake
ɠɛnima: «È-leɠeiʋaaʋɛ ga yaavai, éɗa-luyai zeɠe.» 36Ezawuɠɛnima: «Tɛi
daaseigiʋɛai ga Zakɔɓe, naaɠa é yàavaai la ná zeizuɠɛ feleɓaa? É nà-doun
mɔun tosuʋɛ zeɠea, éʋaa mɔnɔ niizu, é nà-tuyai zeɠe!» Éɠɛni kɛɛɠɛ
ma: «È la tuyai ta makɛni bɛ̀ ɓaa?»

37 Izaake ɠɛni Ezawu ma: «Wɛlɛ, gè seiɗa ga è-maliɠii, gè kɛɛɠɛlointi
kpein kɛa ga ná-botiɠɛ nuiti, gèmoloi ta dɔɔi vea zea. Leeɠa deɠɛmunà zoo gè
kɛ èʋɛ, dòun zunu?» 38Ezawu kɛɛɠɛwooɠaaʋoteni, éɠɛma: «Naama luya
ɠilagi nɔɠa é è yaɓaa, kɛ̀ɛ? Nàɓalaa tuya loo bɛ̀, kɛ̀ɛ!» Ezawu tɔɔzeini
gaɓainga, éɗa wɔlɔ. 39Kɛɛɠɛ Izaake gooɠaaʋoteni, éɠɛ ma:
«Pɛtɛ, è-zeizuʋɛɠaʋala zooi maɠulanumai ma,
ta geeɠɔlɔgi ma nɔɗagi ma.
40Ɗa-woɠa zɔkpɔiɠa aɠɛ ga è-ɠɔnɔ gaiziɛ anii,
ɗaɠɛ ga è-ɠɛɛloin ná-botiɠɛ nui,
kɛlɛɗaɠɛna ziɛziɛgaɓɔɠɔ yeema,
ɗa ná-unbawuluiɠaleɠale, è kulaɓɔɠɔɠɔba.»

Zakɔɓeʋela vai
41 Ezawu Zakɔɓe wɔinzeɠeni, tɔɔzei tuyaiʋa kɛɛɠɛ boni bɛ, éɗaɠɛ

yiimaʋɛ: «Kɛ̀ɛ zaa voloi maaɠanaɓuɠa, nà dèɠei Zakɔɓeʋaa naama yeei.»
42 Ti Eleɓɛka ná-doun zunu mɔungi Ezawu wooiti boni ma. É ná-doun zunui loungo
gelei Zakɔɓe lolini, éɠɛma: «Wɛlɛ, è-liɛ Ezawuɠaɠɛɛzu é potokulaiɠɛ,
é èʋaa. 43Woilo gòoi ma niizu, dòun zunu! Wuzeɠe, èʋela, è li dìɛ Laɓanʋɔ bɛ
Ɠalan yooi zu. 44È yɛ koba yeeɠɛɠala laawu, eyɛsu è-liɛ yiimaalɛi. 45Siɛgi zu è-
liɛ ná-ziiɠaawanaiɓudɛzu la èmaazu, é yeema naama, nii è kɛai la, nà èɠaaɠale
ma naazu niina. Leeni vaa zu nàʋala wo felegɔ maʋɔɔma, foloɠilagi zu?»

46 Eleɓɛkaɠɛni Izaake ma: «Zɛnvui wɔinzeɠea mà, Ɠɛte ná-doun anzanui
niiti ta-vaa zu. Ni Zakɔɓeɓalaa ka zooi niizu anzanui ta zeɠena, zɛnvuiɠa bɛ̀ ga
leeni názu?»

28
1 Izaake Zakɔɓe lolini, é tuya loo bɛ, é devei nii ve zea, éɠɛ ma: «Mina anzanu

zeɠe Kanaan anzanu lointi saama. 2 Wuzeɠena, è li Padan-Alame è-lee kɛɛɠɛ
Ɓetuwɛle ʋɔ bɛ, è anza ɠaiziɛ è-ɠɛkɛ Laɓan ná-doun anzanuiti saama, è
sei. 3 GALA Zɛbɛi-Pɛ-Maliɠii tuya loo è ʋɛ, é è ɠɛ ga kpuɠu nu, ɗa ɠa
ga nuɓusɛ mɔinmɔin mɛmɛwola. 4 É Aɓalaame ná-tuyai ve è ya, éʋɛɛ è-
mavofodaiʋa, nii a kɛ zooi è zeini su ga seikɔɠɔma nui, è naa zɔlɔɔ, zooi nii
GALA ge feeni Aɓalaame ya!» 5 Izaake Zakɔɓe leʋeni ga è li Padan-Alame, Alame nui
Ɓetuwɛle ná-doun zunui Laɓanʋɔ bɛ, Zakɔɓe ta Ezawu ti-lee Eleɓɛka diɛi.

6 Ezawu kaani ga Izaake tuya looni Zakɔɓe ʋɛ, é teʋe Padan-Alame ga é anza
zeɠe ná. É mɛniniɓalaa ga kɛai ma tuya loozu bɛ, é devei nii veeni zea ga: «Mina
anza zeɠe Kanaan anzanu lointi saama.» 7 É kwɛɛni ɓalaa ga Zakɔɓe ɠoloni
kɛɛɠɛ ta deeʋɛ, é li Padan-Alame. 8 Ezawu gaaɠaani ga Kanaan anzanu lointi
maayo ge la ɠɛni kɛɛɠɛ Izaake ʋɛ. 9 Ezawu liini Aɓalaame ná-doun zunui
Isemayɛleʋɔ bɛ. É Isemayɛle ná-doun anzanui Maɠalate zeɠeni ga anzai, nii
é ga Neɓayɔte baazeelai, zɔɔma anzaiti poluma tiɠɛni zea.

Zakɔɓe ná-segi, é boni Ɓeetɛle
10 Zakɔɓe zeɠeni Ɓeel-Seeɓa, é li Ɠalan. 11 É zeelini adaʋɛ ta, ʋɛ é ɲiini

ná, mazɔlɔɔ foloi liini niina. É náʋɛ ɠɔtui ta zeɠeni, é da unbu, é ɲiini
naama adaʋɛ. 12Ná-segi zu, é kaɓagiɠaani loni zooi ma, nɔungi zeiɗai geeiʋa.

Pɛtɛ, GALA ná-geezuɠeelaiti tiɠɛni lɛɛzu, tiɗa yeei kaɓagi naa zu. 13Pɛtɛ,
Ɠɔoɠɔ GALAGIɠɛni loni kaɓagi unsuʋɛ, éɠɛma: «Nà ga Ɠɔoɠɔ GALAGI,
è-ɠɛɛ Aɓalaame ná-GALAGI, ta Izaake ná-GALAGI. Zooi nii è laani ma, nà feezu è
ʋɛ, wa è-mavofodai. 14 È-mavofodaiɠaɠɛ eɠɛ zooi ma vufiligi, ná-zooi zuɠa
ɓaaɠo, é zo foloɠulazuʋelei, é li folo liizuʋelei, é zo nuɠɔʋɛzuʋelei, é li
nu yeezazu ʋelei. Eteai ma ʋɛlɛyeɠeiti kpein ta tuyai zɔlɔɔ è maaʋele ma,
ta è-mavofodai maaʋele ma. 15 Wɛlɛ, nà ɓɔɠɔi nà è ʋa, nà è makɛ, ʋɛ
kpein è liizu ná, nà ʋaazu ga ɗe ʋolu niima yooi zu, mazɔlɔɔ gè la ɠɛlɛa è
ʋaɲɛgɛlɛin, eyɛsu naa kpein daazeeli, nii gè boga è ma.»

16 Zakɔɓe wuunni, é ɠula ná-ɲiimɛnii zu, é ɠɛ ma: «Gaamazu Ɠɔoɠɔ
GALAGI ɠa niima adaʋɛ, nɔ̀un gè la ɠɛa suɠwɛɛ!» 17 É luani, é ɠɛ ma:
«Aɛ, niima adaʋɛ maayikiʋɛ! Ʋɛ ɠa ná ga GALA ná-pɛlɛi, geeɠɔlɔgi ma
ʋɛlɛlaʋɛ ʋe.» 18 Zakɔɓe wuzeɠeni ga sobuzobui, kɔtui nii é daani unbu, é
naa zeɠeni, é gaalɔ gaɠizɛsui, é gulɔiʋu unsuʋɛ. 19 É naama adaʋɛ laasei
pɛɛni ga Ɓeetɛle (nii poluʋɛ ga «GALA ná-pɛlɛi»), kɛlɛ taai naa laaseigi
ɠɛni ga Luzemɔungi zu. 20Zakɔɓeminazeɠeni, éɠɛma: «Ni GALA ka yɛna bà,
é màkɛ siɛi nii zu, gè bosu, ni a daamianigiti ta seɠeiti feena zèa, 21 ta ni nàɠalena
ma kɛ̀ɛ ʋɛlɛi wu ziilɛigi zu, Ɠɔoɠɔ GALAGI ɠa ɠɛ ga nà-GALAGI naazu.
22 Kɔtui nii gè gaalɔgai gaɠizɛsui, naaɠaɠɛ ga GALA ná-pɛlɛi. Nii kpein è
feezu zèa, nà naamaʋuusiɛi ve èʋɛ.»

29
Zakɔɓe zeeli vai Laɓanʋɔ bɛ

1 Zakɔɓe siɛi lɔɔzeiniʋolu, é li foloɠulazuʋelei yooi zu. 2 É wɛlɛni yeeta,
é kɔlɔyeɠeiɠa dɔɓɔi zu, pɛtɛ, toganiɓulu seizu saʋagɔɠɛni ná, tiɗa
looɠo, mazɔlɔɔ naamaɠɔlɔyeɠeiɠa toganiɓulugiti tiɠɛniɓɔɔlezu la.
Kɔtu wolaiɠa éɠɛni ga kɔlɔyeɠei lakulugi. 3 Siɛgi zu toganiɓulugiti kpein ti
ɓenaɠaalɛ ba la ná, tiɓena kɔtuiɠilikili, ti seɠe ziɛyeɠei laaʋɛ, ta la ziɛi
veena toganiɓulugiti zea, ti kɔtui la daazuʋɛ ziɛyeɠei la.

4 Zakɔɓeɠɛni togani makɛ nuiti ma: «Kɛ̀ɛleaiti, mini nuɠa ga woye?» Ti
gooɠaaʋoteni, tiɠɛma: «Gá ga Ɠalan nuiti.» 5Éɠɛni ti ma: «Wo Laɓanɠwɛɛ
nɛiɓaa, nii é ga Naɠɔɔl ná-doun zunui?» Ti gooɠaaʋoteni, tiɠɛ ma: «Uun,
gi kwɛɛ.» 6 É ɠɛni ti ma: «Kɛdɛgɛ nɛi ɓaa?» Ti gooɠaaʋoteni, ti ɠɛ
ma: «Kɛdɛgɛ, wɛlɛ nuu, ná-doun anzanui Lasɛleʋa, éʋaazu ga togani goiti.»
7 Zakɔɓeɠɛni ma: «Wɛlɛ, foloi wɔɔlɔʋɛ dɛ, yeeɠɛɠala la ga nii, ga nu
toganiɓulugiti gaalɛ ba. À ziɛi ve togani goiti zea, naaʋolu, wo li ga tiye ga ti daami
wo.» 8 Ti gooɠaaʋoteni, tiɠɛ ma: «Gi la zooga, kɛni toganiɓulugi kpein gaaɠa
lɛɛna ba, názuɠa gáɗa kɔtuiɠilikili da, é zeɠe ziɛyeɠei laaʋɛ, gi ziɛi ve
togani goiti zea.»

9 É yɛni nɔɓɔɛzu dɛ tiʋɔ, Lasɛleɗa unkula ga kɛɛɠɛ ná-togani goiti,
mazɔlɔɔ éɠɛni ga togani makɛ nui. 10 Siɛgi zu Zakɔɓe kɛkɛ Laɓan ná-
doun anzanui Lasɛleɠaani la, ta Laɓan ná-toganiɓulugi, émaaɓuɠani ba, é kɔtui
ɠilikili, é seɠe ziɛyeɠei laaʋɛ, é ziɛi ve kɛkɛ Laɓan ná-togani ɓulugi ya.
11Naaʋolu, Zakɔɓe Lasɛle nɛɛnɛni ga daaʋɛ komagai, é wooɠula, é wɔlɔ.
12 Zakɔɓe boni Lasɛle ma ga toɠa ga kɛɛɠɛ ná-nu, é ga Eleɓɛka ná-doun
zunui. Lasɛleɓizɛni, é li, é bo kɛɛɠɛ ma.

13 Laɓan baazeelai ná-doun zunui Zakɔɓe ʋaa vai ma wooi mɛnini nɔ feya,
é ɓizɛni, é daaɠomi, é velevele da, é nɛɛnɛ. É loni tuɠɔ, é lii la ná-pɛlɛi
wu. Faiti ti ziɛni, Zakɔɓe naati kpein gaalɛɛni la. 14 Laɓan ɠɛni ma naazu:
«Gaamazu,ɗa ga màvofodaɓɔɠɔɓɔɠɔgi.» Zakɔɓe alu gila kɛɛni Laɓan
ʋɔ bɛ.

Zakɔɓe Lea ta Lasɛle vulu vai

15 Naa ʋoluma, Laɓan ɠɛni Zakɔɓe ma: «Nà-nui ɠa ga ɗe, ɗa yɛsu boti

ɠɛɛzu bɛ̀ ɠana nɔɓaa? Nii aɠɛ ga è-zalai, naa lɛ ga ze.»
16 Tama anzanu loun felegɔɠɛni Laɓan ya. Ma mɔungi laaseigiɠɛni ga Lea,

loungo gelei laaseigiɠɛ ga Lasɛle. 17 Lea laɠɛni wolaʋani, kɛlɛ Lasɛle wola
ʋagaɠɛni de. 18 Lasɛle maayo geɠɛni Zakɔɓeʋɛ. Éɠɛni Laɓan ma: «Nà
boti ɠɛ è ʋɛ ga kona dɔfela, è-loun anzanui loungo gelei ná-faa zu.» 19 Laɓan
ɠɛni ma: «Yɛ pɔ̀ bɛ, nɛɛʋɛ bɛ̀ ga gè fe è ya, gèʋaʋɛ liizu feezu zunu
ɠili zea.» 20 Ʋeleɠana Zakɔɓe botiɠɛɛni la kona dɔfela zu Lasɛle ná-faa zu,
kɛlɛ tiɠɛni gaazu, eɠɛ foloi tanigaani nɔ, tɔɔzei maayo geɠɛni bɛ.

21Naaʋolu Zakɔɓeɠɛni Laɓanma: «Ànzai veena zèa, mazɔlɔɔ nà-botiɠɛ
voloi laazeelia, nà pɔ ga gèʋilɛ polu.» 22 Laɓan náʋɛ nuiti kpein gaalɛɛni ba,
ti daamiiɠoozunɛɛi wo. 23 Kpɔkɔi zeeliai ma, é ná-doun anzanui Lea zeɠeni, é
lii la Zakɔɓeʋɔ, naaʋilɛni polu. 24 Laɓan botiɠɛ anzanui Zilepa zeɠeni, é fe
ná-doun anzanui Lea ya, ga naaɠɛ ga ná-botiɠɛ anzanui.

25Maɠeelaalaogai ma, Zakɔɓeɗa wɛlɛ, é Leaɠa, éɠɛ Laɓan ma: «Leeɠa
è kɛai ga ze? Lasɛle ná-faaɠa gè botiɠɛai ma èʋɔ bɛ. Lee vaa zu è yàavaai?»
26 Laɓanɠɛni ma: «Naa laɗa gaɠɛa giʋɔ bɛ pɔlɔmazu, ga è loungoi ve zini
bɛ, nuɠitei luɠɔ. 27 À dɔɔɠɔiɠaaɓela wa nii, nà zɔiɓalaa ve è ya, è botii
ɠɛ mɔnɔ pɔ̀ bɛ kona dɔfelaɠiligaa laawu.»

28 Zakɔɓe vaani bu, ti dɔɔɠɔi ɠaaɓela ta Lea. Naa ʋolu Laɓan ná-doun
anzanui Lasɛle zeɠeni, é fe Zakɔɓe ya ga anza. 29 Laɓan botiɠɛ anzanui Ɓileɠa
zeɠeni, é fe ná-doun anzanui Lasɛle ya ga ná-botiɠɛ anzanui. 30 Zakɔɓe Lasɛle
ɓalaa daani ʋolu, nii gola nɛɛni bɛ, é leʋe Lea ʋa. É botii ɠɛɛni mɔnɔ
Laɓanʋɔ bɛ kona dɔfelaɠiligaa laawu.

Zakɔɓe ná-dointi sɔlɔɔ fai
31 Tɛi Ɠɔoɠɔ GALAGI kaani ga tiba laɠɛni Leaʋa, é naaɠɛɛni ga kpuɠu

nu, Lasɛle ma ge ɠɛni ga doun zɔlɔɔtala nu. 32 Lea kogi zeɠeni, é zunu loun
zɔlɔɔ. É daasei pɛɛni ga Luɓɛn,* tɔɔzei é ɠɛni ma: «Ɠɔoɠɔ GALAGI
nà-ɓɔɠɔmaayeii ʋɛtɛga, sìnigi ɠa nɛ̀ɛʋɛ niina niizu.» 33 É kogi zeɠeni
mɔnɔ, é zunu loun zɔlɔɔ, éɠɛ ma: «Ɠɔoɠɔ GALAGI mɛnigɛ ga tiba la bà,
é niiɓalaa fea bɛ̀.» É naa laasei pɛɛni ga Simiyɔn.† 34 É kogi zeɠeni mɔnɔ, é
zunu loun zɔlɔɔ, éɠɛ ma: «Sìnigiɠaɠili bà niina niizu, mazɔlɔɔ gè zunu
loun saʋagɔ zɔlɔɔga bɛ.» Naaɠa é kɛɛni ti daasei pɛɛni ga Leevi.‡ 35É kogi
zeɠeni mɔnɔ, é zunu loun zɔlɔɔ, éɠɛma: «Nà Ɠɔoɠɔ GALAGI lɛbizu niina
niizu.» Naaɠa é kɛɛni, é daasei pɛɛni ga Zuda.§ Éɓeni niina doun zɔlɔɔgi
ʋa.

30
1 Tɛi Lasɛle kaani ga é la doun zɔlɔɔsu Zakɔɓe ʋɛ, é toloi ɠulani ga

baazeelai, é ɗa ɠɛ Zakɔɓe ma: «Dounɠa ve bɛ̀, ni naa laade, kɛni gè za!»
2 Zakɔɓe yiiɠaawanani Lasɛle ma, éɠɛ ma: «Nàɠa gè GALA potogi zuɓaa, é
pele leʋezuɗa-loun zɔlɔɔgi luɠɔ?» 3 Lasɛleɠɛni ma: «Nà-botiɠɛ anzanui
Ɓileɠa ʋɛtɛ, ʋilɛna naa ʋolu, é doun zɔlɔɔ kɔ̀ɠɔ ma, tɔun maaʋele
ma gè doun zɔlɔɔ, nà ɓalaa.» 4 É ná-botiɠɛ anzanui Ɓileɠa zeɠeni, é fe bɛ
ga anza. Zakɔɓeʋilɛni naaʋolu. 5 Ɓileɠa kogi zeɠeni, é doun zunu zɔlɔɔ
Zakɔɓe ʋɛ. 6 Lasɛle ɠɛni ma: «GALA ge nà-gaamai vea zèa, é gòoi mɛniga,
nàɓalaagi, é doun zunu vea bɛ̀.» Naaɠa é ba, é daasei pɛɛni ga Dan.* 7 Lasɛle
ná-botiɠɛ anzanui Ɓileɠa kogi zeɠeni mɔnɔ, é doun zunui velesiɛi zɔlɔɔ
* 29:32 Luɓɛn: daaseigi nii ti maaɓuɠaai ʋa ta «à doun zunui ʋɛtɛ.» † 29:33
Simiyɔn: daaseigi nii ti maaɓuɠaai ʋa ta «mɛnigɛ.» ‡ 29:34 Leevi: daaseigi nii ti
maaɓuɠaai ʋa ta «gilibai.» § 29:35 Zuda: daaseigi nii ti maaɓuɠaai ʋa ta «lɛbiyai.»
* 30:6 Dan: daaseigi nii ti maaɓuɠaaiʋa ta «gaamai ve.»

Zakɔɓeʋɛ. 8Lasɛleɠɛnima: «Gèɲɛpiɓaaɓaa kɔa bàazeelai laalɔɠɔma,
gè zobo sɔlɔɔgɛ.» É daasei pɛɛni ga Nɛfetali.†

9 Lea kaai ma ga éɓega doun zɔlɔɔgiʋa, é ná-botiɠɛ anzanui Zilepa zeɠeni,
é fe Zakɔɓe ya ga anza. 10 Lea ná-botiɠɛ anzanui Zilepa doun zunu zɔlɔɔni
Zakɔɓeʋɛ. 11 Leaɠɛni ma: «Niima undaanɛɛ ɠa lee!» É daasei pɛɛni ga
Gade.‡ 12 Lea ná-botiɠɛ anzanui Zilepa doun zunui velesiɛi zɔlɔɔni Zakɔɓe
ʋɛ. 13 Leaɠɛni ma: «Ga-o, kòozunɛa! Uun, anzalopoiti taɠɛ mà koozunɛɛ
nui.» É daasei pɛɛni ga Asɛɛl.§

14 Luɓɛnɠulani moloi é gaɓeleegi, naa leʋe ziɛgi zu. Siinziin ganigi daaseigi
ga mandelagɔɔlegi, é naati kaani kpalagiti su, é ti zeɠeni, éʋa ga tiye dee Leaʋɔ.
Lasɛleɠɛ Lea ma: «Nà è maanɛɛnɛzu ga è è-loun zunui ná-mandelagɔɔlegi*
ta ve zèa.» 15 Naa gooɠaaʋoteni, é ɠɛ ma: «Faa go ɠana nɛi ɓaa, ga è sìnigi
zeɠea, èʋa li mɔnɔ dòun zunui ná-ani waaiti seɠezu?» Lasɛleɠɛni ma: «Kii
ɓaa! Zakɔɓeɠa la èɠoba zaɓidii, è-loun zunui ná-mandelagɔɔlegiti ma vaa
zu.»

16 Kpɔkɔi Zakɔɓe ɠɛai ma ʋaazu, é zeɠe kpalagaʋɛ, Lea ɠulani, é
daaɠomi, éɠɛ ma: «Pɔ̀ bɛɠa éʋaazu ná zaɓidii, mazɔlɔɔ gè èɠeyaʋɛ
ga dòun zunui ná-mandelagɔɔlegiti, è maazɔlɔɔ fai zu.» Éɲiini pɔ bɛ naama
ɓidii. 17GALA ge Lea wooɠaaʋoteni, é kogi zeɠe, é doun zunui lɔɔlusiɛi zɔlɔɔ
Zakɔɓe ʋɛ. 18 Lea ɠɛni ma: «GALA ge nà-kulanumai vea, tɔɔzei gè nà-
botiɠɛ anzanui veeni sìnigi ya.» É daasei pɛɛni ga Isakaal.† 19 Lea kogi zeɠeni
mɔnɔ, é doun zunui lɔzitasiɛi zɔlɔɔ Zakɔɓeʋɛ. 20 Leaɠɛ ma: «GALA ge
vebɛaniʋagɔ vea bɛ̀ niizu, sìnigiɠaʋaazu zeizu pɔ̀, mazɔlɔɔ gè doun zunu
lɔzita zɔlɔɔga bɛ.» É daasei pɛɛni ga Zaɓulɔn.‡ 21Naaʋolu é doun anzanu
zɔlɔɔni, nii é daasei pɛɛni ga Dina.

22GALA geɠitooni Lasɛle zu, é gooɠaaʋote, é kɛ ga kpuɠu nu. 23É kogi zeɠeni,
é doun zunu zɔlɔɔni, éɠɛma: «GALA ge nà-unfegi zeɠeamà.» 24É daasei pɛɛni
ga Zozɛfe.§ É GALA falini, éɗaɠɛma: «Ɠɔoɠɔ GALAGI doun zunuɠila kpɔ ba
bɛ̀!»

Zakɔɓeɓɛtɛ vai toganii zu
25 Siɛgi zu Lasɛle Zozɛfe zɔlɔɔni da, Zakɔɓeɠɛni Laɓanma: «Ɓena bà, gè

ɠale ma, gè li nà-taazu, nà-zooi zu. 26Ànzaiti feena zèa, ta dòinti, niiti gè botiiɠɛa è
ʋɛ ti-ma vaa zu, gèʋa gè li, mazɔlɔɔ è kwɛɛɗaɓɔɠɔi botii niiti gè tiɠɛa
èʋɛ.» 27 Laɓanɠɛni ma: «Niɗa kɛɛna, woilo gòo ma. Nà-galagiti ti dɛɛʋɛ
ga ze ga Ɠɔoɠɔ GALAGI tuya looʋɛ bɛ̀,ɗɔun è maaʋele ma. 28 È-zalai lɛ ga
ze, nà feezu è ya.»

29 Zakɔɓeɠɛni ma: «È kwɛɛ ɗaɓɔɠɔi, eɠɛʋelei gè botiiɠɛai la è
ʋɛ,ʋeleiɗa-loganiɓulugiɠɛai la zèa. 30Mazɔlɔɔ nii goi éɠɛni è ya, aisa
gèʋaʋa èʋɔ bɛ, naawolaɠaawɔɔlɔa. Ɠɔoɠɔ GALAGI tuya loa èʋɛ, kaite
kɔ̀ɠɔiʋilɛ folo ma èʋɔ bɛ. Niizu, siɛgiɓɛgeleɠa nà botiiɠɛɛ la nà-
pɛlɛiʋɛ?» 31Laɓanɠɛnima: «Leeniɠanà fe è ya?» Zakɔɓe gooɠaaʋoteni, é
ɠɛma: «È la ani nɔpɛ feezu zèa. Niɗa vaana naawu, nii gè bosu èma, nàɗa-logani
ɓulugiɠɔnɔkula mɔnɔ, gè makɛ. 32Nà ziɛzu zaɗa-loganiɓulugi zaama. Gè
naati pu yɛ, toganiiti saama, nii kpein pɔnɛai, ta tiʋodapodagai, ta baala ziʋoi nii
† 30:8 Nɛfetali: daaseigi nii ti maaɓuɠaaiʋa ta «ɲɛpii.» ‡ 30:11 Gade: daaseigi nii ti
maaɓuɠaaiʋa ta «undaanɛɛi.» § 30:13 Asɛɛl: daaseigi nii ti maaɓuɠaaiʋa ta
«koozunɛɛʋɛ.» * 30:14 mandelagɔɔlegi: Tanigaa ta-ɠisiɛi zu, siinziin gani naa
ɠaɗaɠɛ ga zaɓu anzanui kogi zeɠe. † 30:18 Isakaal: daaseigi nii ti maaɓuɠaaiʋa ta
«zunui nii é ga nà-kulanumai.» ‡ 30:20 Zaɓulɔn: daaseigi nii ti maaɓuɠaaiʋa ta
«sei.» § 30:24 Zozɛfe: daaseigi nii ti maaɓuɠaaiʋa ta «é taɓɔ ba.»

kpein tɛiɗai, gè kɛɠana nɔ boliiti saama, nii kpein podapodagai ta tiʋɔnɛai.
Naati ka taɠɛ ga sàlai. 33Nà-ladalaiɠa gooɠaaʋotegi ve bɛ̀ lina, siɛgi zu èʋaazu
la, è sàlaiɠa. Nii kpein é laʋɔnɛni,ɓaa é laʋodapodani, boliiti su, ta ti la lɛini
baala ziʋoiti su, naa ta aɠaana zèa, naati ti unmaʋɛ.» 34 Laɓanɠɛni ma: «Éɠɛ
ɠana, eɠɛʋelei è bogai la.»

35 Naama volo ná nɔ, Laɓan boli zinɛiti puuni yɛ, niiti ti ʋɔnɛni ta ti
ʋodapodagai, ta boli zaaiti tiʋɔnɛai, tiʋodapodagai, niiti kpein kolezuɠɛni ti
ʋa, ta niiti kpein ti lɛiɗai baala ziʋoiti su. É naati kalivaani ná-doun zunuiti ma.
36Naaʋolu é folo saʋagɔɠɛɠala ziɛ wosu yɛni ti yɔɠɔzu ta Zakɔɓe, nii é
ɠɛni Laɓan ná-toganiɓulugi mɔtaiɠɔnɔkulazu, éɗa makɛ.

37 Gului niiti ti ga pɛpele ta amande ta pelatanegiti, Zakɔɓe naati ma ɓeke
undui tanigaani teʋeni, é maaɠɔlɔgi naa tanigaa ɠula ma, naa ɠa a kɛ ma
ɠolegi naa tanigaa tiɠula kɛlɛma. 38Naaʋolu, guluɓekegi niiti é maaɠɔlɔgi
ɠulani ti ma, é ti zeɠeni, é ti ʋilɛpilɛ kpɔɔle wosuʋɛ, ti ɠɛ toganiiti
gaazu, ti ʋaazu ɓɔɔlezu, niiti ti ɓɔsɔgai, ti ɗa ka, ta ʋaana ɓɔɔlezu.
39 Toganii nii kpein kpɔsɔgai, tiɠɛni leʋesu guluɓekegiti kakalaʋɛ, tiɓena
yiʋoiti pu, ti ʋɔnɛai, ɓaa ti ʋodapodagai. 40 Zakɔɓe ɠɛni togani yiʋoiti
zeeɠaaɠwɛɛzu, kɛlɛ é toganiɓulugi mɔtaiʋuuni, tiɗa wɛlɛ Laɓan ná-
toganiɓulugiʋa, niiti tiʋɔnɛai, ta nii kpein tɛiɗai. Peleɠana Zakɔɓe ná-
toganiɓulugiʋuuni laɓɔɠɔma yɛ, é la tiɓɔni su ta Laɓan ná-toganiɓulugi.
41 Siɛnɔpɛ su toganiiti ti maanɛai, tiɠɛni pɛɛpolui wosu da, Zakɔɓeɠɛni
guluɓekegiti pilɛsu kpɔɔle wosuʋɛti, toganiiti gaazu, nii a kɛ tiɓɔsɔgaiɗa
leʋe guluɓekegiti kakalaʋɛ. 42 Siɛgi zu toganiiti ta laɠaɲana la, é laɠɛni gulu
ɓekegiti pilɛsu, naaɠa a kɛ, niiti tiɠaɲaai, naati tiɠɛ ga Laɓan nɔnɔiti, niiti
ma ti maanɛai, naati tiɠɛ ga Zakɔɓe nɔnɔiti. 43 Zakɔɓe ná-kpɛtɛi tanɔ
ɠa éɠɛni laazu ma. É togani goiti sɔlɔɔni ga mɔinɗa, ta botiɠɛ anzanuiti,
naaʋɛɛ botiɠɛ zunuiti ba, taɲɔmɛiti, ta soovalegiti.

31
Zakɔɓeɠale ma vai

Kanaan yooi zu
1 Zakɔɓe Laɓan ná-doun zunuiti goomɛnini, tiɗaɠɛ ma: «Nii kpein éɠɛa

ga gi-ɠɛɛ nɔnɔi, Zakɔɓe naati seɠea, gi-ɠɛɛɠɔligiɠa é niimaɓɛtɛi
zɔlɔɔgai su.» 2 Zakɔɓe Laɓanɠaazuʋɛʋɛtɛni, é la mɔɠɛniɠɛɛni,
eɠɛʋelei éɠɛni la mɔungi zu. 3Názuɠa Ɠɔoɠɔ GALAGIɠɛni la Zakɔɓe
ma: «Ɠale ma è-mɛmɛwolani ta-yooi zu,ɗa-ʋɛlɛyeɠei wu, nàɠɛ èʋa.»

4 Zakɔɓe Lasɛleni ta Lea lolini, ga ti ʋa dɔɓɔi zu, ʋɛ é ɠɛni ná, ná-
toganiɓulugiɠoba. 5 Éɠɛni ti ma: «Nà kaazu ga wo-ɠɛɛɠaazuʋɛ la mɔ ga
eɠɛʋelei éɠɛa la nɔ̀un tetemamɔungi, kɛlɛ kɛ̀ɛ ná-GALAGI yɛgɛ nɔ̀un
ba. 6Waɓɔɠɔgoi wo kwɛɛni ga gè botiiɠɛɛni wo-ɠɛɛ ʋɛ ga sùvikɛi
kpein. 7 Kɛlɛ wo-ɠɛɛ yaavaiɠɛɛni ga ze, é sàlai valiboni ná zeizuɠɛ puu.
GALA ge laɠɛni vaani bu, éʋa faaɲɔuɠɛ ga ze. 8 Siɛgi zu éɠɛniɠɛɛzu
la mà: ‹Ma ʋodapodagiti ta ɠɛ ga è-zalai,› toganiiti ti ɓena pu ga ma yiʋoiti ti
ʋodapodagai. Ta siɛgi zu a la ɠɛna la mà: ‹Ma ʋɔnɛgiti ta ɠɛ ga è-zalai,›
toganiiti kpein tiɓena sɔlɔɔga ma yiʋoʋɔnɛgiti. 9 GALA ka é wo-ɠɛɛ ná-
toganiɓulugiɠulani zea, é fe bɛ̀.

10 «Siɛgi zu toganiiti tiɠɛniʋɛɛzu laɓɔɠɔ ʋolu, gèɠaazuwuzeɠeni,
segi zu gè kaani ga boli zinɛiti ti ɠɛni ʋɛɛzu ma zaaiti polu, ti ʋɔnɛni,
ti ʋodapodagɛ. 11 GALA ná-geezuɠeelai ɠɛni mà segi zu: ‹Zakɔɓe.› Gè
gooɠaaʋoteni, gèɠɛ ma: ‹Nàɠaa.› 12 Éɠɛ mà: ‹Ɠaazu wuzeɠe, è wɛlɛ, boli
zinɛiti kpein tiʋɛɛzuma zaaiti polu, tiʋɔnɛʋɛ, tiʋodapodagɛ, mazɔlɔɔ
gè naa kpein kaa, nii Laɓan kɛai ga ɗe. 13 Nà ɠa gè ga Ɓeetɛle ƓALAGI, ʋɛ è

gulɔi ziɛni ná kɔtuima, è gaalɔ gaɠizɛsui,ʋɛ èminazeɠeni ná bɛ̀. Niizuʋɛ
wuzeɠena,ɠula niima yooiʋa, èɠale ma è zɔlɔɔ zooi zu.› »

14 Lasɛle ta Lea ti gooɠaaʋoteni, ti ɠɛ ma: «Leeni ɠa é gi ʋɛ mɔnɔ ga
gɔnɔ ɓaa pogani gi-ɠɛɛ ná-pɛlɛi wu? 15 É la gi zoni nɔ eɠɛ wɛɛn
anzanuiti ɓaa? Tɔɔzei é gi ʋɔdia, é gi-zɔngɔi mi. 16 Naavoloi kpein GALA ge
kulaai gi-ɠɛɛ ya, ta ga gɔnɔ gá gi-lointi. Deɠɛmu, niizu, naa kpein kɛ, nii GALA
ge boga è ma.»

17 Zakɔɓe wuzeɠeni, é ná-dointi ta anzaiti tɛ, é ti zeiɲɔmɛiti kɔma. 18 É liini
ga ná-toganiɓulugi kpein, ta kɔligiti é ti zɔlɔɔni, toganiɓulugi éɠɛni zea, é ti
zɔlɔɔni Padan-Alame. É wuzeɠeni, é li kɛɛɠɛ Izaakeʋɔ bɛ, Kanaan yooi zu.

19Názuʋɛɠa Laɓan liini la ná-baalagiti maaleɠaiti teʋezu. Lasɛle kɛɛɠɛ
ná-pɛlɛ wu zaleiti unmani. 20 Zekana Zakɔɓe Alame nui Laɓan yaavani la, é la faa
nɔpɛ boni ma, éɗaʋela. 21 Éʋelani ga naa kpein, nii éɠɛni ga nɔnɔ. É liini, é
ziɛ wolai Ufelateɓudɛ, naaʋolu é leteni Galaadeɠize yooiʋɔ pelei ma.

Laɓan ta Zakɔɓe
ti yɔɠɔzuɓɛtɛ vai

22 Foloi zaʋasiɛi ma ti daazeelini Laɓanma ga Zakɔɓeʋela. 23É pɛlɛ wu nuiti
seɠeni, tiʋilɛ Zakɔɓeʋolu, folo lɔfela laawu tiɗa ziɛ. Ti kɔɠɔzumɛɛnni
Galaade ɠize yooi zu. 24 Kɛlɛ GALA ge ɠulani kɛlɛma kpidii segi zu Alame nui
Laɓanʋɛ, éɠɛ ma: «Dama, minaɓɔɛ Zakɔɓeʋɔ gaɲɔuɗa.»

25 Laɓan zeelini Zakɔɓe ma. Zakɔɓe ná-seɠeɠotai loni gize yooi zu. Laɓan
ʋɛɛ ná-pɛlɛ wu nuiti ba, ti tɔnɔi loniɓalaa Galaadeɠize yooi zu. 26 Laɓan
ɠɛni Zakɔɓe ma naazu: «Lee ɠa è kɛai? Lee vaa zu è yàavaai, è liizu ga dòun
anzanuiti, eɠɛ ta ɠɛ ga duɔiti, ti zogai kɔɔi zu? 27 Leeni vaa zu è ʋelaai
dɔɔɠuzu, è nɔ̀un yaava, è la tòoniɠisu lago pa? Nà laɓe èʋa, è li koozunɛɛi zu,
guye wooiti saama, ta tamadegiti, ta kɔnigiti gooiti. 28 È la zɛ̀ni ná, gèʋa dòunlointi
ta dòun anzanuiti nɛɛnɛ ga daaʋɛ komagai! Ɠimalala vaa ɠa è kɛai niima
gelei zu. 29 Zobogiɠa bɛ̀, gè faaɲɔuɠɛ ga woye, kɛlɛ wo-ɠɛɛ ná-GALAGI
ɠɛni mà wogiɓidii: ‹Dama, minaɓɔɛ Zakɔɓeʋɔ gaɲɔuɗa.› 30Niizu è lia
niina, tɔɔzei è-ɠɛɛʋɛlɛiɠa wɔinɠɛa è ma, kɛlɛ lee vaa zu è nà-galagiti
unmaai?»

31 Zakɔɓe Laɓan wooɠaaʋoteni, éɠɛ ma: «Dualuagiɠa éɠɛni sù, gèɗa
ɠisiɛ ga tanisu ɗa ʋaazu è-loun anzanuiti kulazu zèa ga zeeɠaaɓaai! 32 Kɛlɛ
nui nɔpɛgi èʋaazuɗa-ɠalagiti kaazu zea, naa la mɔ zɛnvui ta woga! Adaʋɛti
pɛ fɛɠɛlɛfɛɠɛlɛ da-ʋɛlɛ wu nuiti gaazu, è naa zeɠe, nii é gaɗɔnɔi.»
Zakɔɓe laɠɛni suɠwɛɛ ga Lasɛle ti unmani.

33 Laɓan lɛɛni Zakɔɓe ná-seɠeɠotai wu, ta Lea ná-seɠeɠotai, ta botiɠɛ
anzanu felegɔiti ta-zeɠeɠotai wu, é la ani nɔpɛ kaani. Éɠulani Leaʋɔ bɛ, é
lɛ Lasɛle ná-seɠeɠotai wu. 34 Lasɛle pɛlɛ wu zaleiti seɠeni, é ti laɲɔmɛi
ná-kpɔkpɔgi wu, é zei maazu. Laɓan wɛlɛni seɠeɠotai kpein bu, é la ani nɔpɛ
kaani. 35 Lasɛleɠɛni kɛɛɠɛ ma: «Màliɠii, mina yiiɠaawana, ni gè la zooni gè
ʋa wuzeɠeɗɔun èɠakala, mazɔlɔɔ nii aɗaɠɛ ga anzanuiti pɔlɔmazu,
naaɠa é bà.» É pɛlɛ wu zaleiti gaiziɛni, é la tiɠaaniɲɛgɛlɛin.

36 Zakɔɓe yiiɠaawanani, é kpɔɛi laalɛ Laɓan wu. Éɠɛni ma: «Ɲama ba vai
ɓɛgeleɠa gè kɛai, nà-kotoiɠa gaɓɛgele, èʋilɛsu pòlu ga zeliloma wolai nii
ma zii? 37 Siɛgi zu è nà-kasɔiti kpein fɛɠɛlɛfɛɠɛlɛni la, leeniɠa è kaai ga
ɗa-ʋɛlɛ wu zɔɔlai? Dɛɛ lɛɛ nà-pɛlɛ wu nuiti ta ɗa-ʋɛlɛ wu nuiti
gaazu, tiɠɛ ga de zuvaa wo nui. 38Wɛlɛ konaʋuufelegɔ (20)ɠa gè kɛɛni è
ʋɔ bɛ,ɗa-ʋaala saaiti taɗa-woli zaaiti taɠo ge la zeɠeni ma, gè laɗa-logani
ɓulugi maʋaala sinɛiti ta miini. 39 Gè laʋaani èʋɔ ga togani, nii suaa ti baliai
ga, naama vaiɠɛnina nɔ bà. Nii ta la unma zèa, foloiɓaa kpidii, èɠɛni naama

sɔngɔiɠulazu zèa. 40 Diegiɠɛni zeizu mà, éɗa kpɔ̀lɔ foloi, kɔɔlɛiɠɛni
ʋaazu mà kpidii, ɲiimɛni nɔpɛ gè laɠɛni bosu. 41 Konaʋuufelegɔ (20)ɠa
gè kɛai ɗa-ʋɛlɛi wu, gè botii ɠɛɛni è ʋɛ ga kona puugɔ maazu naanigɔ
(14) è-loun anzanu felegɔiti ta-vaa zu, gè kɛɗa-loganiɓulugi makɛ fai zu ga kona
dɔzita, è sàlai valiboni ná zeizuɠɛ puu. 42 Ni kɛ̀ɛ ná-GALAGI laɠɛniʋaani, é
ʋa lo bɛ̀, Aɓalaame ná-GALAGI nii Izaake luazu ba, èɓena zɛ̀ɠana, gèɠale ma ga
zeaɲakai. Kɛlɛ GALA ge nà-kpɔlɔiɠaani, ta nà-botiiɠɛʋelei, é zaamazu logi
wo de yɔɠɔzu, wogiɓidii.»

43 Laɓan Zakɔɓe wooɠaaʋoteni, éɠɛ ma: «Anzanu lointi ta ga nɔ̀un doun
anzanuiti, doin niiti ta ga nɔ̀un dointi, niima loganiɓulugiɠa ga nà-toganiɓulugi,
nii kpein è kaazu, naaɠa ga nɔ̀nɔ. Leeniɠa nà zoo gè kɛ za dòun anzanuiti bɛ, ta
ti-lointi, ti ti zɔlɔɔgai? 44Niizu de minazeɠegi woɓɔɠɔʋɛ, nà-o,ɗa-o, naa
ɠɛ ga zeelei de yɔɠɔzu de felegɔ.»

45 Zakɔɓe kɔtuɠila seɠeni, é gaalɔ. 46Zakɔɓeɠɛni ná-pɛlɛ wu nuiti ma:
«À kɔtuiti zɛʋɛ.» Ti kɔtuiti gaalɛɛni ba, ti ma ziɠigi lo. Ti daamii woni náʋɛ,
kɔtu ziɠigiɠobaʋɛ. 47 Laɓan daasei pɛɛni ga Yegaal-Saɠaduta, Zakɔɓe ma
ge daasei pɛɛ ga Galeede.* 48 Laɓan ɠɛni ma: «Niima ɠɔtu ziɠigi ɠɛa ga
zeelei de yɔɠɔzu za.» Naaɠa é ba, ti daaseigiʋɛɛni ga Galeede. 49 Taɗa toli
ɓalaa ga Misepa,† tɔɔzei Laɓanɠɛni ma: «Ɠɔoɠɔ GALAGIɗa wɛlɛ de ma,
nà-o, ɗa-o, siɛgi zu de ɠaazuzeɠezu la ɓɔɠɔ ʋa de felegɔ. 50 Ni ɗa dòun
anzanuiti sopeleɲɔuna, niɗa anzaɠiligaa zeɠena mɔnɔ, nu laade éʋaɠɛ
lɔɔzu de yɔɠɔzu, kɛlɛ dama, GALA ka é ɠɛɛzu de yɔɠɔzu ga zeelei.»
51 Laɓan ɠɛni Zakɔɓe ma: «Wɛlɛ kɔtu ziɠigi ʋa ta kɔtu ɠaalɔgai, niiti
gè ti logai de yɔɠɔzu. 52 Kɔtu ziɠigi nii ta kɔtuɠaalɔgai nii ta ga zeeleiti, ga
eyɛsu pɛ gè laɓudɛa ti maazu, gèʋa li èʋɔ pelei, gèʋa faaɲɔuɠɛ gaɗe,
ta eyɛsu pɛ è laɓudɛa ti maazu, èʋaʋa pɔ̀ pelei, èʋa faaɲɔuɠɛ ga ze.
53 Aɓalaame ta Naɠɔɔl ta-ƓALAGI, ti-ɠɛɛ ná-GALAGIɠɛ ga tukpɔɠaaleʋe
nui de yɔɠɔzu.» Zakɔɓeɠonani GALAGI naa ma, nii Izaakeɠɛni luazu ba.

54 Naaʋolu Zakɔɓe zalaɠaiɠulani gizei ma, é kɛɛɠɛleaiti toli ga ti daamii
wo. Ti laamiini, tiɲi gizei ma.

32
1 Laɓan wuzeɠeni ga sobuzobui, é ná-dounlointi ta ná-doun anzanuiti nɛɛnɛ, é

tuya loo tiʋɛ. Naaʋolu éɠale ma, é li zeizuʋɛ.
Zakɔɓeɠɛʋeleɓɛtɛ vai ga

tiɠomi ta Ezawu
2 Zakɔɓeʋilɛni pelei zu, éɗa li. GALA ná-geezuɠeelaiti tiʋaani, ti daaɠomi.

3 Zakɔɓe ti ɠaai ma, é ɠɛni ma: «GALA ná-kɔɔlaɠai ɠa!» É naama adaʋɛ
laasei pɛɛni ga Maɠanayime (nii poluʋɛ ga «kɔɔlaɠa felegɔi»).

4 Zakɔɓe keelaiti teʋeni luɠɔ diɛ Ezawu ma, Seyiil yooi zu, Edɔmeɠoʋii zu.
5É devei nii veeni ti ya, éɠɛ ti ma: «Wɛlɛ niiɠawa bomàliɠii Ezawuma: ‹Peleɠa
ɗa-wotiɠɛ nui Zakɔɓeɓɔɛzu la: Gè zeini Laɓanʋɔ bɛ, zɛ̀gɛ ná eyɛsu
niizu zeeli. 6Nikɛiti ta zèa, ta soovalegiti, ta baalagiti, ta botiɠɛ zunuiti, ta botiɠɛ
anzanuiti. Gè keelaiti teʋegɛ ga ti naama wooi laazeeli è ma, màliɠii, naaɠa a kɛ
gè zaalai zɔlɔɔ èɠaazu.› »

7 Keelaiti tiɠaleni ma Zakɔɓeʋɔ bɛ, tiɠɛma: «Gi liiʋɛ è-liɛ Ezawuʋɔ
bɛ, taʋaazu è laaɠomisu, ta zunu unnaanigɔ (400).» 8 Zakɔɓe wola luani, ziiɗa
zoolɛ. Nuiti tiɠɛni polu, é naati balini su ga seizu felegɔ, éʋɛɛ baalagiti ba, ta
* 31:47 Alame wooi zu, Yegaal-Saɠaduta ʋoluʋɛ ɠa ga «zeele woo ɠɔtu ziɠigi,»
eɠɛʋelei é la ga Galeede Eɓulu wooi zu. † 31:49 Misepa: daaseigi ti maaɓuɠaai ʋa
ta «gwɛlɛma wosuʋɛ.»

nikɛiti, taɲɔmɛiti. 9 Éɠɛni ma: «Ni Ezawu aʋaana, é seizuɠilagi zo, zɔi é
yɛsu ná, naaɠa zoo éʋela.»

10 Naa ʋoluma Zakɔɓe maanɛɛnɛi woni, é ɠɛ ma: «Kɛ̀ɛ Aɓalaame ná-
GALAGI, ta kɛ̀ɛ Izaake ná-GALAGI, Ɠɔoɠɔ GALAGI, ɗɛi è ɠɛni mà: ‹Ɠalena
ma ɗa-yooi zu, ɗa-ʋɛlɛyeɠei wu, nà faa ʋagɔ ɠɛʋele ɓɛtɛzu è ʋɛ.›
11Gè la kulani su, gèʋa nuɓɔɠɔlai kpein sɔlɔɔ, ta wooɠɛɠiladai kpein nii è
kɛa nɔ̀un tetema, nɛ̀i gè gaɗa-wotiɠɛ nui, mazɔlɔɔ kɛ̀ai ma Zuludɛn tɛi
kpudɛzu, nà-tukpɔi nɔɠa éɠɛni zèa, kɛlɛ niizu, nà niina nuɓusɛʋɛbɛ
zeizu felegɔ unda. 12 Nà è maanɛɛnɛzu, kìzo, è kùla dìɛ Ezawu ya. Mazɔlɔɔ
nà luazu ga é minaʋa, éʋa pàa, gá doun deeiti ta dointi. 13Ɗa ma, èɠɛni mà: ‹Nà
faaʋagɔɠɛʋeleɓɛtɛzu èʋɛ, gè è-mavofodaiɠɛ eɠɛ kpoloɗɛiɠoba
ɲaɠaegi, é wola mɔin su, nu la zooga éʋa gaalu.› »

14 Naama adaʋɛ tɔna ka Zakɔɓeɲiini ná. Nii éʋaani la ga kɔligi, é naa ta
zeɠeni ba ga ɓɔɠɔ maazoloogi, é teʋe diɛ Ezawu ʋɔ: 15 boli zaa unfelegɔ
(200) ta boli zinɛ ʋuufelegɔ (20), baala saa unfelegɔ (200) ta baala sinɛ wola
ʋuufelegɔ (20), 16ɲɔmɛ zaaʋuusaʋagɔ (30), éʋɛɛ ti-yiʋoiti ba, tiɠɛni
ɲiimiiɓɔlezu, nikɛ zaaʋuunaanigɔ (30) ta nikɛ zinɛ puugɔ (10), soovale saa
ʋuufelegɔ (30) ta soovale sinɛ puugɔ (10). 17 É tiɠalivaani ná-botiɠɛ nuiti ma,
toganiɓulugi yeeɠaaɠwɛaɠɛni de su kpɛkpɛ. Éɠɛni ná-botiɠɛ nuiti ma:
«À leʋe tùɠɔ, wo zɔɠɔzu ɠɛ togani ɓulugi ɠilagilagi ʋa.» 18 É niima levei
veeni ma mɔungi ya, ga: «Siɛgi zu dìɛ Ezawu wo laaɠomisu da, é woɠaazaɠa ga:
‹Ɗa ga ɓɛ ná-nu? Mini ɠa è liizu ná?› A ɠɛna ma: ‹Ɓɛ nɔnɔ ɠa ga togani
ɓulugi, nii é èɠakala?› 19ɗa gooɠaaʋote ga: ‹Ɗa-wotiɠɛ nui Zakɔɓe nɔnɔi
ʋe, é teʋegɛ màliɠii Ezawu ma ga sabai. Wɛlɛ tɔɓɔɠɔgoiʋa, éʋaazu gi
ʋoluʋelei.› »

20 Naama leveɠilagi nɔɠa é feeni felesiɛi ya, ta saʋasiɛi, ta naati kpein niiti ti
ʋilɛni togani ɓulugiti polu, é ɠɛ ti ma: «Ʋele ɠana wa ɓɔɛ la Ezawu ʋɔ,
siɛgi zu wa ɠomina da. 21 Wa ɠɛɛzu ma ɓalaa: ‹Wɛlɛ, ɗa-wotiɠɛ nui
Zakɔɓe ʋa, é ʋaazu gi ʋolu ʋelei.› » Mazɔlɔɔ é ɠɛni ɠɛɛzu ma: «Nà
ziilɛizu gaɓɔɠɔmaazoloo ganii, nii é liizu tùɠɔ, naaʋolu nà gaazuʋɛʋɛtɛ
niina, tanisu toɠa yeezei bù ga pagɔ.» 22 Ɓɔɠɔ maazoloo ganiiti ti liini tuɠɔ
ʋelei, tɔ ɓɔɠɔiɲiini kotai wu naamaɓidii. 23 É wuzeɠeni naamaɓidii nɔ,
é li ga anza felegɔiti, ta botiɠɛ anzanu felegɔiti, ta ná-doun puugɔmaazuɠilagiti
(11), éɓudɛ ziɛ wolai Yaɓɔke maaleʋesuʋɛ. 24 É ti zeɠeni, é tiɓudɛ ziɛ
wolai maazu, nii kpein éɠɛni ga nɔnɔ, é naa pɛ kpudɛni.

Zakɔɓe ná-ɲɛpiɠɔɔ vai
25Zakɔɓeɠila ko yɛni ná. Ti kɔɔni naazu ta zunui ta, eyɛsu geelaalao. 26Zunui

kaai ma ga é la ziɛzu Zakɔɓe wu, é doɠani kpala ɠaei losuʋɛ kpoɠi ɠaei
ʋa. Kpalaɠaei ziɛni su kpoɠiɠaei losuʋɛ, siɛgi zu tiɠɛniɲɛpiiɠɔɔzu
la. 27 Zunui ɠɛni Zakɔɓe ma: «Ɓena bà, gè li, mazɔlɔɔ woza ɠana ɠala.»
Zakɔɓe gooɠaaʋoteni, é ɠɛ ma: «Gè la ɓesu è ʋa pɛ, è ʋa li, ni è la tuya
looni bɛ̀.» 28 Zunuiɠɛni ma: «È-laaseigiɠa ga lee?» É gooɠaaʋoteni, éɠɛ ma:
«Zakɔɓe.» 29Zunuiɠɛni ma mɔnɔ: «È-laaseigi la mɔ ga Zakɔɓe, kɛlɛ toɠa
na ga Izelayɛle,* mazɔlɔɔ è ɲɛpii ɠɔa GALA daalɔɠɔma, ta nuiti, è pilɛ
sɔlɔɔga.» 30 Zakɔɓe gaazaɠani, éɠɛ ma: «Nà è maanɛɛnɛzu, è-laaseigi lɛ
ga ze.» É gooɠaaʋoteni ga: «Leeni vaa zu è dàaseigi maaɠaazaɠabosu?» É tuya looni
bɛ náʋɛ nɔ.

31 Zakɔɓe naama adaʋɛ laasei pɛɛni ga Penuwele,† mazɔlɔɔ éɠɛni ma:
«Gè GALA kaaʋɛ gaɠaazuni taɠaazu, zɛ̀nvuiɠizo.» 32 Foloi lɛɛni niina, siɛgi
* 32:29 Izelayɛle: daaseigi nii ti maaɓuɠaai ʋa ta «toɠa ɲɛpii ɠɔɔzu GALA
daalɔɠɔma.» † 32:31 Penuwele: daaseigi nii ti maaɓuɠaaiʋa ta «GALA gaazuʋɛ.»

zu éɠɛni leʋesu la Penuweleʋa. Zakɔɓeɠɛni lɛkpuzu, éɗa yeiɓalai ma
fifi. 33Naaɠa é ba, zaaɠaza, Izelayɛle nuiti ti laɗa ga suaɲatai mia, nii é kpalai zu,
é lɛɛzu kpoɠiɠaei lodazuʋɛ, mazɔlɔɔ Zakɔɓe loɠaniɲataiʋa, é kpala
ɠaei lodazuʋɛ.

33
Zakɔɓe ta diɛ Ezawu

ti yɔɠɔzuɓɛtɛ vai
1 Zakɔɓe ɠaazuwuzeɠeni, é wɛlɛ, é Ezawu ɠa, é ɗa ʋa, zunu unnaanigɔ

(400) polu. É dointi gaaɠwɛɛni Leani zɔɠɔzu ta Lasɛle ta botiɠɛ anzanu
felegɔiti. 2É botiɠɛ anzanuiti ta ti-lointi toniʋelelaʋɛ ti untuɠɔ, naaʋolu Lea
ta ná-dointi, gaaɓelasuɠɛ ga Lasɛle ta Zozɛfe. 3 Tɔɓɔɠɔi leʋeni ti luɠɔ
ʋelei, é nɔkɔni zooi ma ná zeizuɠɛ lɔfela, eyɛsu é zeeli diɛ Ezawuɠobaʋɛ.
4 Ezawuɓizɛni, é daaɠomi, é velevele ga kɔgi, é nɛɛnɛ. Ti felegɔ ti tɔɔzeini
ga wɔlɔa. 5Naaʋolu, Ezawuɠaazuwuzeɠeni, é anzanuiti ka ta dointi, éɠɛ ma:
«Ɓɛni kanu ti è yeema loni munu?» Zakɔɓe gooɠaaʋoteni, é ɠɛ ma: «Dointi
kana, niiti GALA ge ti veai ná-zaalai zu ɗa-wotiɠɛ nui ya.» 6 Botiɠɛ anzanuiti ti
maaɓuɠani, tiya-o, ti-lointi-yo, ti nɔkɔ. 7 Lea ta ná-dointi ti maaɓuɠaniɓalaa, ti
nɔkɔ. Naaʋolu Zozɛfe ta Lasɛle ti maaɓuɠani, ti nɔkɔ.

8 Ezawuɠɛni ma: «Leeniɠa è kɛɛzu ga nuumaʋɛbɛiti, giɠomigai ga tiye?»
Zakɔɓe gooɠaaʋoteni, éɠɛma: «Gè è zabaʋɛ, naaɠa a kɛ, gè zaalai zɔlɔɔ
màliɠii è ɠaazu.» 9 Ezawu ɠɛ ma: «Anii ʋooʋaʋɛ zèa, kɛ̀ɛloun, ɗɔnɔi
kpein makɛ.» 10 Zakɔɓe gooɠaaʋoteni, éɠɛ ma: «Ɓa-o, nà è maanɛɛnɛzu,
ni gè zaalai zɔlɔɔgɛ è ɠaazu, nà-soloo ganii zo. Mazɔlɔɔ gwɛ̀lɛʋɛ è-
ɠaazuʋɛ ʋa, eɠɛʋelei nu a wɛlɛ la GALA gaazuʋɛ ʋa, tama è yeezeiʋɛ
bù ga pagɔ. 11 Deɠɛmu, nà-soloo ganii zo, nii feai èʋɛ, tɔɔzei GALA ge zaalaiti
daavegɛ bɛ̀, gè laʋalani ani nɔpɛ ma.» Éɠilini Ezawu ma, eyɛsu naa yeezei bu.

12 Ezawuɠɛ ma: «Ade liina, adeʋilɛna pelei zu. Nà liizu è luɠɔ.» 13 Zakɔɓe
gooɠaaʋoteni, éɠɛ ma: «Màliɠii kwɛɛ ga doungoiti ta-vaiɓaaʋɛ, ta togani
yiʋoiti ti ɲiimii ɓɔlezu. Ni nu a ɓɔina ti la, folo ɠila su ga ti ziɛ vai, togani
ɓulugi kpein undaa ɠa ʋili. 14 Màliɠii lo ʋelela nɔ̀un tuɠɔ, nɛ̀i gè ga ná-
botiɠɛ nui. Nɔ̀un nà, nàʋilɛsu tiʋolu, giɗa li vaa, é zoloo toganiɓulugi ná-
siɛi ma, nii é kàkala, ta é zoloo doungoiti ta-ziɛi ma, eyɛsu gè zeeli màliɠii ʋɔ
bɛ Seyiil.» 15 Ezawuɠɛma: «Nà pɔ tɔun gè nà-nuɓusɛiti gilazuʋɛ yɛ èʋa.»
Zakɔɓe gooɠaaʋoteni, éɠɛ ma: «Lee vaa zu naa aɠɛ? Gè zaalai zɔlɔɔ nɔ
màliɠiiɠaazu!»

16 Naama volo ná nɔ, Ezawu ɠaleni ma ga Seyiil ʋele. 17 Kɛlɛ Zakɔɓe liini
Sukɔte, é pɛlɛi loni ɓɔɠɔ ʋɛ, é kotaiti to ná-togani ɓulugiti bɛ. Naa ɠa
é ba, adaʋɛ ná laasei pɛai la ga Sukɔte (nii poluʋɛ ga «kotaiti»).

18 Zakɔɓe zeɠeai ma Padan-Alame, é zeelini ga pagɔ Sikɛme taazuʋɛ, Kanaan
yooi zu. É zeini taa loaʋɛ. 19 Ʋɛ é ná-seɠe ɠotai loni ná, é naama you ɓuɠai
ɠeyani Sikɛme kɛɛɠɛ Ɠamɔɔl ná-doun zunuiti ma, ga waliɠae ungila (100).
20Mináɠa é zalaɠaɠulazuʋɛɓɛtɛni ná, nii é daasei pɛɛni ga Ɛle-Ɛlɔɠee-
Izelayɛle (nii poluʋɛ ga «GALA ka ga Izelayɛle ná-GALAGI»).

34
Kpɔɛ wola leʋe vai,

é lo Dinaʋa
1 Yeeta, Lea ná-doun anzanui Dina, nii é sɔlɔɔni Zakɔɓeʋa, naaɠa éɠulani

zooi zu anzanu lointi pɛtɛ faima. 2Zouɠundiɠii Ɠeeve nui Ɠamɔɔl ná-doun zunui
Sikɛme kaani, é vala ba, é maɓea zeɠe. 3 Éɠilini Zakɔɓe ná-doun anzanui Dina

ʋa ga zii pɛ. Anzalopoi nɛɛni bɛ, éɓɔɛni naaʋɔ ga é kigi lati. 4 Sikɛme
ɠɛni kɛɛɠɛ Ɠamɔɔl ma: «Anzalopoi niiɠaiziɛ bɛ̀ ga anza.»

5 Zakɔɓe mɛnigai ma ga é ɓaaɠulaʋɛ ná-doun anzanui Dina ma, tɛi ná-
doun zunuiti ti ɠɛni dɔɓɔi zu ga ná-togani ɓulugi, é maaɠɛni kpɔ, eyɛsu
ti ʋa. 6 Sikɛme kɛɛɠɛ Ɠamɔɔl liini, é ɓɔɛ Zakɔɓe ʋɔ. 7 Naa laa
yɔɠɔzu, Zakɔɓe ná-doun zunuiti ti ʋaani, ti zeɠe dɔɓɔi zu. Ti mɛnigai
ma, ti yiiɠaawanani, ti yiiɠula, tɔɔzei Sikɛme kɔzɔba vai ɠɛɛni Izelayɛle
nuiti saama, daa vai zu ga Zakɔɓe ná-doun anzanui, nii maa la nɛɛni ga éʋaɠɛ.
8 Ɠamɔɔlɓɔɛni tiʋɔ, éɠɛ ti ma: «Wo-loun anzanui wola nɛɛʋɛ dòun
zunui Sikɛmeʋɛ, nà wo maanɛɛnɛzu ga wo fe bɛ niina ga anza. 9Àɠili giʋa
vulu vai zu, woɗa wo-loun anzanuiti fe giʋɛ, woɗa gɔnɔiti seɠe. 10Wa zei gi
zaama, zooi laaɠa laowo luɠɔ gawo zei ná, wowa-wotiiɠɛ su, wo ná tanigaaɠeya
ɓɔɠɔʋɛ.»

11 Sikɛmeɠɛni anzanu loungoi kɛɛɠɛ ta diɛni ma: «À niima vaaɓɔɠɔi
ɠɛ bɛ̀, nà naa ve wo ya, nii wa bona ga gè fe. 12À kàkala la ga vulu anii, nii bɔɔlɔai,
ta faaɓɔɠɔ ani mɔinmɔin, nà naa ve, nii wa bo mà, kɛlɛ à va bu ga anzalopoi
ɠɛ ga ànza.»

13 Zakɔɓe ná-doun zunuiti ti Sikɛme ta kɛɛɠɛ Ɠamɔɔl wooɠaaʋoteni ga
keleɠele, tɔɔzei éɓaaɠulani ti-ʋaazeelai Dina ma. 14Tiɠɛni ti ma: «Faaɠana,
nii gi la zooga giʋa kɛ, ga gi gi-ʋaazeelai ve zunuʋɛ, nii é la latini pɛlɛʋolu,
mazɔlɔɔ toɠaɠɛ gaɓaaɠulama vaa giʋɛ. 15Gá va niima vai wu, kɛlɛ kɛni
wa ɠɛna ga gi ɠɛʋele, ga wo zaama zunuiti kpein ti lati pɛlɛʋolu. 16 Naazu,
gá gi-loun anzanuiti fe wo ya, gi wo-loun anzanuiti seɠeʋɛ, gá zei wo zaama, ade
ɠɛ ga nuɓusɛ ɠila. 17 Kɛlɛ ni wo la vaani tatipɛlɛʋolu vai wu, gi bogai, gá
gi-ʋaazeelai zeɠe, gi li.»

18Ɠamɔɔl ta Sikɛme ti yeezeini naamawooiti bu, ti boni. 19Zunu loungoi laɠɛni
suɠoozani, é naama vai ɠɛ, nii ti boni, mazɔlɔɔ é ɠɛni Zakɔɓe ná-doun
anzanuiʋɔ. Toɠa tiɠɛniwoilosu goomagola kɛɛɠɛʋɛlɛi wu. 20Ɠamɔɔl
ta ná-doun zunui Sikɛme ti liini taa ziɠidaʋɛ, tiɓɔɛ ɠani ta-laazu nuiti pɔ,
21 tiɠɛma: «Nui niiti ta ga ziilɛi bea ade letegi, de va bu, ti zei zooi zu, tiɗa suɠani
ɠaiziɛ, wɛlɛ zooi zuwɔɔlɔʋɛ ta-vaa zu, naati kpein nɔ. Da ti-loun anzanuiti
sei, de dɔnɔiti fe ti ya. 22 Kɛlɛ zunui naati ti la vaa bu, tiʋa zei ade zaama, deʋa
ɠɛ ga nuɓusɛɠila, kɛni ade zaama zunui kpein ge lati pɛlɛʋolu, eɠɛʋelei
tiyaɓɔɠɔi ti la, ti latigai da pɛlɛʋolu. 23 Ta-loganiɓulugiti, ti-yeaɠɔligiti ta
ta-loganiiti kpein ti laɠɛa ga dɔnɔɓaa? Ade yeezei nɔ ta-levei wu, nii a kɛ ti yɛ
adeʋa.» 24Niiti kpein tiɠɛni taa ziɠidaʋɛ, ti Ɠamɔɔl ta ná-doun zunui Sikɛme
wooi mɛni, ti yeezeini ti-wooi wu. Taazuʋɛ zunuiti kpein ti latini pɛlɛʋolu.

25 Foloi zaʋasiɛi ma, siɛgi zu ti ɠɛni taɓai zu la, Zakɔɓe ná-doun zunu
felegɔiti Simiyɔn ta Leevi, Dina diɛiti, ti ta-woɠa zɔkpɔiti seɠeni, ti loo taai
zu,ʋɛ ziilɛigiɠɛni ná, ti zunuiti kpein paa. 26 Ti Ɠamɔɔl ta Sikɛmeniɓalaa
paani ga boɠa zɔkpɔi, ti lɛ, ti Dina ɠula Sikɛme ná-pɛlɛi wu, ti ɠula ná
ʋa. 27 Zakɔɓe ná-doun zunui zɔiti ti ʋaani, ti nu ʋoomaiti zeaɠɔligiti seɠe,
ti taazuʋɛ zɔɔlaiti seɠe, tɔɔzei tiɓaaɠulani ti-ʋaazeelai ma. 28Ti togani goiti
ta ma wolaiti seɠeni, é ʋɛɛ soovalegiti ba, nii kpein nɔ é ɠɛni taazuʋɛ, ta
ɓalaɠaiti su. 29 Ti liini ga ta-naavoloiti kpein, ta ti-lointi, ta ti-anzaiti, ta nii kpein é
ɠɛni pɛlɛiti bu, ti naati kpein seɠeni.

30Zakɔɓeɠɛni naazu Simiyɔn ta Leevi ma: «Wa kpɔ̀lɔzu, womàayoseɠe zooi
zu nuɓusɛiti bɛ, niiti ti ga Kanaan nuiti, ta Feeleeze nuiti. Nuɓusɛ go nɔ ɠa é
zèa, taʋaazuɠaalɛɛzu ba dàalɔɠɔma, ti kɔɔiʋɛɛ bà, ti kòloɠolo, nà-o,
nà-pɛlɛyeɠei-yo.» 31Ti gooɠaaʋoteni, tiɠɛma: «Lee vaa zu gá gi-ʋaazeelai yɛ
ná, ti so eɠɛ koloɠolo anzanu?»

Zakɔɓe zeɠe vai Sikɛme,
é lɛ Ɓeetɛle

1 GALA ge ɠɛni Zakɔɓe ma: «Wuzeɠe, è lɛ Ɓeetɛle, è zei ná. Ɗa zalaɠa
ɠulazuʋɛ ta ɓɛtɛ ná GALAGI ʋɛ, nii é ɠulani è ʋɛ kɛlɛma, siɛgi zu è
ɠɛniʋelazu la è-liɛ Ezawuʋa.» 2 Zakɔɓeɠɛni ná-pɛlɛyeɠe wu nuiti ma,
ta niiti kpein tiɠɛni ba: «À kɔɔɠɔ ganigiti kulaɓɔɠɔ zaama, woɓɔɠɔ
ɲade, wo wa-zeɠeiti maavalibo. 3 Ada wuzeɠezu, ade lɛ Ɓeetɛle. Nà zalaɠa
ɠulazuʋɛ ɓɛtɛzu GALA bɛ náʋɛ, nii é gòoɠaaʋoteni, siɛgi zu gè ɠɛni
la kpalai zu, éɠɛni bà nà-siɛi zu, kɛ̀ai ma pelei zu, gèɗa li.» 4Ti kɔɔɠɔ ganigiti
kpein feeni Zakɔɓe ya, niiti tiɠɛni ti ya, ta goizu anigiti tiɠɛni ti woizu. Zakɔɓe
zeɠei wɔɔni, é tiʋu su, é pɔlɔiʋu ti ma sɛne gului wu, Sikɛmeɠobaʋɛ.
5 Naa ʋoluma, ti zeɠeni ná, ti li. GALA ge dualuagi lɔɔni ná maaɠoolii zu laaiti
nuɓusɛiti su, nu nɔpɛ ge la mɔɠɛni Zakɔɓe ná-doun zunuiti saɠalaboni.

6 Zakɔɓe zeelini Luze, taai nii é Kanaan yooi zu, naa ɠa é ga Ɓeetɛle, ta ná-
siɛpoluiti kpein. 7 É zalaɠa ɠulazuʋɛ ɓɛtɛni ná, é naama adaʋɛ laasei
pɛɛni ga Ɛle-Ɓeetɛle (nii poluʋɛ ga «Ɓeetɛle ƓALAGI»), mazɔlɔɔ mináɠa
GALA geɠulani bɛ ná kɛlɛma, siɛgi zu éɠɛniʋelazu la diɛ Ezawuʋa.

8 Deeɓola, anzanui nii é ɠɛni ga Eleɓɛka zo nui, naa zaani. Ti maaɠuluni
Ɓeetɛle, sɛne gului wu. Ti ná laasei pɛɛni ga: «Gɔlɔ wo sɛne gului.»

9 GALA geɠulani mɔnɔ kɛlɛma Zakɔɓeʋɛ, siɛgi zu éʋaani la, é zeɠe
Padan-Alame, é tuya loo bɛ. 10GALA geɠɛnima: «È-laaseigiɠa ga Zakɔɓe, kɛlɛ
è la mɔ loli ga Zakɔɓe laaseigi, è-laaseigiɠaɠɛ ga Izelayɛle.» É daasei pɛɛni
ga Izelayɛle. 11 GALA ge ɠɛni ma: «Nà ga GALA Zɛbɛi-Pɛ-Maliɠii. Ɓuɠu, è
ɠaawɔɔlɔ, ziiti ta zii mɔinmɔin kaɠula è zu, masagaa taɠula èɠoozu. 12 Zooi
naa gè feeni Aɓalaameʋɛ ta Izaake, nà naa veezu èʋɛ, wa è-mavofodai.»

13 Naa ʋolu GALA ge wuzeɠeni, é zeɠe koba, naama adaʋɛ ʋɛ é ɠɛni
ɓɔɛzu pɔ ná. 14 Zakɔɓe kɔtuiɠaalɔni,ʋɛ GALA geɓɔɛni pɔ ná, é puya
zalaɠaiʋuuni maazu, ta é gulɔiʋu ma. 15 Zakɔɓe naama adaʋɛ laasei pɛɛni
ga Ɓeetɛle,ʋɛ GALA geɓɔɛni pɔ ná.

Ɓɛnzamɛn zɔlɔɔ fai
ta Lasɛle zaa vai

16 Zakɔɓe ta ná-nuiti ti zeɠeni Ɓeetɛle. Aisa ti ʋa zeeli Efelata, ti lago
maaɠoozaaɠɛni de dɛ náʋa, eyɛsu Lasɛleɗa doin zɔlɔɔ. Ná-doun zɔlɔɔ
fai ɓaani. 17 Doun zɔlɔɔ koozuwanai ma ziɛgi zu, maavie bo anzanui ɠɛni
ma: «Mina lua, è doun zunu zɔlɔɔga mɔnɔ.» 18 Kɛlɛ zii loozuʋɛ, éʋa za, é
daasei pɛɛni ga Ɓɛne-Wɔni (nii poluʋɛ ga «màanɔɠɔ loun zunui»), kɛlɛ
kɛɛɠɛ daasei pɛɛni ga Ɓɛnzamɛn (nii poluʋɛ ga «zeezazu loun zunui»).
19 Lasɛle zaani, ti maaɠulu Efelata pelei zu, naaɠa é ga Ɓɛteleyɛme. 20 Zakɔɓe
kɔtu ziɠigi loni ná-kabai ma ga ɠizɛsui. Zaaɠaza ta ɠɛɛzu ma, «Lasɛle ná-
kabamaɠizɛsuɠɔtui.»

21 Izelayɛle wuzeɠeni, é li, é ná-seɠe ɠotai lo Migedale-Edɛɛl ʋolu ʋelei.
22 Siɛgi zu Izelayɛle ɠɛni zeini la naama yooi zu, Luɓɛn liini, é la ga Ɓileɠa,
kɛɛɠɛ anza ɠiligi nii é la ɠɛni vuluni ga zɔi ɠɛʋele. Izelayɛle ma wooi
mɛnini.

Zakɔɓe ná-doun zunuiti tiegɔi ɠɛni ga puugɔ maazu fele (12). 23 Lea ná-
doun zunuiti ti ɠɛni ga: Luɓɛn, Zakɔɓe ná-doun zunu mɔungi, ta Simiyɔn,
Leevi, Zuda, Isakaal, ta Zaɓulɔn. 24 Lasɛle ná-doun zunuiti tiɠɛni ga: Zozɛfe ta
Ɓɛnzamɛn. 25Lasɛle ná-botiɠɛ anzanui Ɓileɠa ná-doun zunuiti tiɠɛni ga: Dan
ta Nɛfetali. 26 Lea ná-botiɠɛ anzanui Zilepa ná-doun zunuiti tiɠɛni ga: Gade ta
Asɛɛl. Zakɔɓe ná-doun zunuiti kana, é ti zɔlɔɔni Padan-Alame.

Izaake zaa vai

27 Zakɔɓeɠaleni ma, éʋa kɛɛɠɛ Izaakeʋɔ bɛ, Mamelee, nii é ga Kiliyate-

Aaleɓa, daasei peai ga Ɠeeɓelɔn, ʋɛ Aɓalaameni ta Izaake ti seikɔɠɔmai
ɠɛni ná. 28 Izaake zii ma voloi kpein ge ɠɛni ga kona ungila kona ʋuulɔsaʋa
(180). 29Naaʋolu zii looni, é za, é li mɛmɛwolani pɔ ti zaai. Éʋɔlɔzaɠani, sii
zuɠooza. Ná-doun zunui Ezawuni ta Zakɔɓeɠa ti maaɠuluni.

36
Ezawu mavofodai
(1 Dɔlɔ Sɛʋɛi 1:34-37)

1 Ezawu nii é ga Edɔme mavofodai ɠa. 2 Ezawu anzanu saʋagɔ zeɠeni, é sei,
Kanaan anzanu lointi saama: Ada, Elon Ɠɛte nui ná-doun anzanui, Wɔɠɔliɓama,
Ana ná-doun anzanui, Siɓeyon Ɠeeve nui ná-dounloin, 3 Ɓasemate, Isemayɛle ná-
doun anzanui, Neɓayɔte baazeelai. 4 Ada Elifaze zɔlɔɔni Ezawuʋɛ, Ɓasemate
Leyuwɛle zɔlɔɔ bɛ. 5 Wɔɠɔliɓama Yeyuse zɔlɔɔ, ta Yalame, ta Kɔla.
Ezawu ná-doun zunuiti kana, é ti zɔlɔɔni Kanaan yooi zu.

6 Ezawu anzaiti seɠeni, ta ná-doun zunuiti, ta ná-doun anzanuiti, ta ná-pɛlɛ wu
nuiti kpein, ta ná-togani ɓulugiti, ta ná-toganii kpein, naavoloi kpein é sɔlɔɔni
Kanaan yooi zu, é li, é zei zouɠili su, é maaɠooza deɠei Zakɔɓeʋa. 7 Tɔɔzei
naavoloi wola ɠaawɔɔlɔni, ti la ɓena zoo zeizu ʋɔɔma ada ɠila, ta zooi zu,
ʋɛ ti seikɔɠɔmaiɠɛni ná, naa la mɔɓena kulaɠɛ tiʋa, tɔɔzei ta-logani
ɓulugiti faaʋa. 8 Zekana Ezawu zeini la Seyiilɠize yooi zu. Ezawuɠa é ga Edɔme.

9 Ezawu mavofodai ná-faiɠaa: Edɔme nuiti ti-mɛmɛwolai, éɠɛni Seyiilɠize
yooi zu. 10 Ezawu ná-doun zunuiti tiɠɛni ga: Elifaze, Ezawu anzai Ada ná-doun zunui,
Leyuwɛle, Ezawu anzai Ɓasemate ná-doun zunui. 11 Elifaze ná-doun zunuiti tiɠɛni
ga: Teeman, Wɔmaal, Sefo, Gayetame, ta Kenaze. 12 Ezawu ná-doun zunui Elifaze anza
ɠiligi ɠɛni ga Timena, nii é la ɠɛni vuluni ga zɔi ɠɛʋele, naa doun zunui
zɔlɔɔni bɛ ga Amalɛke. Ezawu anzai Ada ná-dounlointi kana. 13 Leyuwɛle ná-
doun zunuiti ti ɠɛni ga: Naɠate, Zeela, Sama, ta Miza. Ezawu anzai Ɓasemate ná-
dounlointi kana. 14 Ezawu anzai Wɔɠɔliɓama, é ga Ana ná-doun anzanui, Siɓeyon
ná-dounloin, naaɠa é Yeyuse zɔlɔɔni bɛ, ta Yalame, ta Kɔla.

15 Bolodama ɠundiɠiiti kaa, ti ɠulani Ezawu ná-doun zunuiti saama. Ezawu ná-
doun mɔungi Elifaze, ná-doun zunuiti ti ɠɛni ga: kundiɠii Teeman, kundiɠii
Wɔmaal, kundiɠii Sefo, kundiɠii Kenaze, 16 kundiɠii Kɔla, kundiɠii Gayetame,
ta kundiɠii Amalɛke. Elifaze nɔnɔ ma wolodama ɠundiɠiiti kana Edɔme yooi
zu. Ada ná-dounlointi kana. 17 Ezawu ná-doun zunui Leyuwɛle ná-doun zunuiti
ti ɠɛni ga: kundiɠii Naɠate, kundiɠii Zeela, kundiɠii Sama ta kundiɠii Miza.
Leyuwɛle nɔnɔ ma wolodama ɠundiɠiiti kana Edɔme yooi zu. Ezawu anzai
Ɓasemate ná-dounlointi kana. 18 Ezawu anzai Wɔɠɔliɓama ná-doun zunuiti ti
ɠɛni ga: kundiɠii Yeyuse, kundiɠii Yalame, ta kundiɠii Kɔla. Ananá-doun anzanui
Wɔɠɔliɓama, Ezawu anzai nɔnɔ ma wolodamaɠundiɠiiti kana. 19 Ezawu nii é
ga Edɔme ná-doun zunuiti kana, ta ma wolodamaɠundiɠiiti.

Ɠɔɔl nui Seyiil mavofodaiti
(1 Dɔlɔ Sɛʋɛi 1:38-42)

20 Ɠɔɔl nui Seyiil mavofodaiti kaa, tiɠɛni ga sei nu mɔungiti zooi zu: Lɔtan,
Sɔɓale, Siɓeyon, Ana, 21 Dison, Eseel, ta Disan. Naati ka ti ga Ɠɔɔl nuiti ta-
wolodamaɠundiɠiiti, Seyiil ná-doun zunuiti, Edɔme yooi zu. 22Lɔtanmavofodaiti ti
ɠɛni ga: Ɠɔli ta Ɠeemame. Lɔtan baazeelai laaseigiɠɛni ga: Timena. 23 Sɔɓale
mavofodaiti ti ɠɛni ga: Alevan, Manaɠate, Eɓale, Sefo ta Wɔname. 24 Siɓeyon
ná-doun zunuiti tiɠɛni ga: Aya ta Ana. Ana tɛi ka é ziɛungiɠaani teʋebai zu,
nii kpadiai, siɛgi zu é ɠɛni daamianigi veezu la kɛɛɠɛ ná-soovalegiti zea, é
ɗa ti makɛ. 25 Ana ná-dointi tiɠɛni ga: ná-doun zunui Dison ta ná-doun anzanui
Wɔɠɔliɓama. 26Dison ná-doun zunuiti tiɠɛni ga: Ɠɛmedan, Eseɓan, Yitelan ta

Kelan. 27Eseel ná-doun zunuiti tiɠɛni ga: Ɓileɠan, Zaavan ta Akan. 28Disan ná-doun
zunuiti tiɠɛni ga: Use ta Alan. 29Ɠɔɔl nuiti ta-wolodamaɠundiɠiiti tiɠɛni ga:
kundiɠii Lɔtan, kundiɠii Sɔɓale, kundiɠii Siɓeyon, kundiɠii Ana, 30 kundiɠii
Dison, kundiɠii Eseel ta kundiɠii Disan. Tiyaɠa tiɠɛni gaƓɔɔl nuiti ta-wolodama
ɠundiɠiiti Seyiil yooi zu.

Edɔme masagiti
(1 Dɔlɔ Sɛʋɛi 1:43-54)

31 Masagiti daaseigiti kaa, niiti ti masadaiɠɛɛni Edɔme yooi unda, aisa masa ge
ʋa zei Izelayɛle unda. 32 Ɓeyɔɔl ná-doun zunui Ɓeela masadaiɠɛɛni Edɔme
unda, ná-taai laaseigiɠɛni ga Dinaɓa. 33 Ɓeela zaai ma, Ɓɔsela nui Zeela ná-doun
zunui Yɔɓaɓe masadai ɠɛɛni potogi zu. 34 Yɔɓaɓe zaai ma, Teeman nuiti
ta-you zu nui Ɠusame masadai ɠɛɛni potogi zu. 35 Ɠusame zaai ma, Ɓedade ná-
doun zunui Ɠadade masadaiɠɛɛni potogi zu. Tɔun ka é vɔnini Madiyan nuiti ma
Moaɓe yooi zu. Ná-taai laaseigi ɠɛni ga Avite. 36 Ɠadade zaai ma, Maseleeka nui
Samela masadaiɠɛɛni potogi zu. 37 Samela zaai ma, Sayile masadaiɠɛɛni potogi
zu. É ɠɛni ga Leɠɔɓɔte taa wolai zunu, ziɛ wolai laaʋɛ. 38 Sayile zaai ma,
Akeɓɔɔl ná-doun zunui Ɓaale-Ɠananmasadaiɠɛɛni potogi zu. 39Akeɓɔɔl ná-
doun zunui Ɓaale-Ɠanan zaai ma, Ɠadaal masadaiɠɛɛni potogi zu. Ná-taai laaseigi
ɠɛni ga Pau. Anzai laaseigiɠɛni ga Meɠetaɓeyɛle, Mateleede ná-doun anzanui,
é ga Meezaɠaɓe ná-dounloin.

40 Ezawu ná-bolodamaɠundiɠiiti daaseigiti kaa, eɠɛʋelei ti-zeizuʋɛti ti la, ta
eɠɛʋelei ti-laaseigiti ti la: Timena, Aleva, Yeteete, 41 Wɔɠɔliɓama, Ela, Pinon,
42 Kenaze, Teeman, Miɓesaal, 43 Magediyɛle, ta Iilame. Edɔme ɠundiɠiiti kana,
eɠɛʋelei ti-zeizuʋɛti ti la, zooi zu nii ti sɔlɔɔni. Ezawu ɠa é ga Edɔme
mɛmɛwolai.

ZOZƐFE NÁ-FAI
37

(37:1--50:26)
Zozɛfe ná-segiti

1 Zakɔɓe zeini Kanaan yooi zu, ʋɛ kɛɛɠɛ seikɔɠɔmai ɠɛni ná.
2 Zakɔɓe ná-pɛlɛyeɠei ná-faiʋɛtɛ. Zozɛfe kona puugɔ maazu lɔfela (17)
ɠulaai ma, ti ɠɛni togani ɓulugi makɛsu ta diɛni kɛɛɠɛ anzai Ɓileɠa ná-
doun zunuiti ta Zilepa ná-doun zunuiti. Zozɛfeɠɛni timaalɔɔzu, éɗa ti ziɛʋele
ɲɔiti bo ti-ɠɛɛ ma. 3 Zozɛfe nɛɛni Izelayɛleʋɛ, é leʋe zɔɔma lointi ba,
mazɔlɔɔ é naa zɔlɔɔni pɔlɔzaɠa siɛgi zu. É seɠeʋɔnɛ papa feeni bɛ.
4 Diɛni ti kaani ga nɛɛʋɛ ti-ɠɛɛʋɛ, é leʋe ti kpein ba. Ti wɔinzeɠeni, ti
laɠɛni zoosu tiʋaɓɔɛ pɔ ga nɛɛnɛgi.

5 Zozɛfe segi ta woni, éɗa li, é suɠula diɛni ma, naati ti wɔinzeɠeni mɔnɔ
ʋolu. 6 Éɠɛni ti ma: «À woilo segi naa ma, nii gè bogai! 7Gè adeɠaani, deɗa moloi
ɠili ba kpalagaʋɛ. Nà-moloɠilii wuzeɠeni, é lo, wɔnɔmamoloɠiliiti tiɠoolini
ma, tiɗa nɔkɔ bu.» 8Diɛni tiɠɛnima: «Ɗa kaazu gaɗaɠɛɛzu gamasagi, è zei
gi unda, èɗa gi leve?» Tiwɔinzeɠenimɔnɔ sɛsɛ, ná-segiti ta daawooitimaaʋele
ma.

9 É segi taɠili boni mɔnɔ, nii é suɠulani diɛni ma. Éɠɛni ti ma: «Gè segi ta
wogɛ mɔnɔ. Gè foloiɠaani, ta alugi, ta somideɠa puugɔ maazuɠilagiti (11), ti
ʋaani, ti nɔkɔ bù kàkalaʋɛ.» 10É suɠulani kɛɛɠɛ ta diɛnima, naa zelii loma,
éɠɛ ma: «Segi naaʋoluʋɛ ɠa ga lee, nii è bogai? Ɗa kaazu ga nà-o, è-lee-o, gá
è-liɛni, gi kpein gáʋaazu, gi nɔkɔ è wu?» 11Diɛni tiɠɛni toloiɠulazu la, kɛlɛ
kɛɛɠɛ naama vaiti makɛniɠigi zu.

Zozɛfeʋɔdi vai

12 Zozɛfe diɛni ti liini Sikɛme lugiti su ʋele, ga ti ti-ɠɛɛ ná-togani ɓulugi

makɛ. 13 Izelayɛleɠɛni Zozɛfe ma: «Nà pɔ gè è leʋe è-liɛni pɔ bɛ, ti togani
ɓulugi makɛsuʋɛ Sikɛme.» É gooɠaaʋoteni, é ɠɛ ma: «Kɛ̀ɛ, nà ɠaa.»
14 Izelayɛleɠɛni ma: «Li, è è-liɛni pɛtɛ, ni tiɠɛdɛgɛ, ta ni faa nɔpɛ ge
la toganiiti ba, èɠale ma, èʋa ga ti-maawooʋagɔi pɔ̀.» É Zozɛfe leʋeniɠana, é
zeɠe Ɠeeɓelɔn nɛmɛi zu, é li Sikɛmeʋele zɔli.

15 Tiɠomini ta zunui ta, éɗa diɛniɠaiziɛ dɔɓɔi zu. É gaazaɠani, éɠɛma:
«Leeniɠa è gaiziɛzu?» 16 Zozɛfe gooɠaaʋoteni, éɠɛ ma: «Nà dìɛni gaiziɛzu.
Nà è maanɛɛnɛzu, ná lɛ ga ze,ʋɛ dìɛni ti toganiɓulugi makɛsu ná.» 17 Zunui
ɠɛni ma: «Ti zeɠeʋɛ, ti li, tɔɔzei gè mɛnini, ti ɗa ɠɛ: ‹Ade li Dɔtan.› »
Zozɛfeʋilɛni diɛni kɔɠɔʋogiʋa, éɗa li, é tiɠa Dɔtan.

18Ti kaaimaɠoozama, kɛɛzu émaaɓuɠa tiʋa, ti yaavaiɠilinima ga ti paa. 19Ti
ɠɛniɓɔɠɔma: «Se bo nuiʋɛtɛ, éʋaazu. 20Àʋa, ade paa, de pili zeɠezaɠai
taɠila su. Adaɠɛ ma nɔ sua vilɛi taɠa é sogai, da pɛtɛ naazuʋelegi ná-segiti
tiʋaazuɠɛɛzu la.»

21 Siɛgi zu Luɓɛn naamɛnini la, é Zozɛfe maaloboni, éɠɛni pɔ, é kula ti ya. É
ɠɛni ti ma: «Ade mina zɛnvuiɠula zea.» 22 Luɓɛnɠɛni ti ma mɔnɔ: «À mina
ɲamaiʋu! À seɠe, wo pili zeɠezaɠai nii zu, é teʋebai zu, kɛlɛ à mina yeeloo
ma.» Éɠɛniɠisiɛzu ga é kizo, nii a kɛ é gaaɠale ma, é li kɛɛɠɛʋɔ bɛ.

23 Siɛgi zu Zozɛfe zeelini la diɛni pɔ bɛ, ti ná-seɠeʋɔnɛgiɠulani ma. 24Ti
soni, ti seɠe, ti pili zeɠezaɠai ɓogi zu, nii suɲakai ɠɛni de, ziɛ nɔpɛ ge la
ɠɛni su.

25 Ti zeini naa ʋoluma, ti ɗa daamii wo. Ti ɠaazuwuzeɠeni, ti wɛlɛ, ti Ise-
mayɛle nuiti maʋɛbɛiɠa, tiɗaʋa, ti zeɠe Galaade, ta-ɲɔmɛiti kasɔɠiliai
ga gulu mana maku nɛɛnɛgi ma aniiti, tiɠɛni liizu ga tiye Ezipete yooi zu. 26 Ná
nɔ, Zuda ɠɛ kɛɛɠɛleaiti ma: «Lee ɠulanuma ɠa da sɔlɔɔ, da de-leɠei
ʋaana, de ma ɲamai lɔɔɠu? 27 Ade li, de pɔdi Isemayɛle nuiti ma, de mina
yeevɔɔɠu ba, mazɔlɔɔ de-leɠei ɠa ga de-ma ɲamai ta!» Kɛɛɠɛleaiti ti
woiloni goo ma. 28 Yaaɠoiti tiɠɛni zeɠezu Madiyan, naati teʋesuʋɛ, ti Zozɛfe
mɛɛnni, ti tɛ, ti kula zeɠezaɠai zu, ti pɔdini Isemayɛle nuiti ma ga wali ɠae
ʋuufelegɔ (20), naati ti lii la Ezipete yooi zu.

29 Siɛgi zu Luɓɛnʋaani laʋolu zeɠezaɠai laaʋɛ, Zozɛfe la mɔɠɛni su.
Éɠɔba zeɠeiti balini ga, iɲɔ ge leʋe. 30 Éɠaleni ma kɛɛɠɛleaiti pɔ bɛ, é
ɠɛ ti ma: «Doungoi la mɔ ná! Leeniɠa nà kɛ?» 31 Ti Zozɛfe ná-seɠei zeɠeni, ti
boli zinɛi ɠɔdaaleʋe, ti dɔ ma ɲamai wu. 32 Ti ná-seɠe ʋɔnɛgi leʋeni ti-
ɠɛɛ ma, ti ɠɛ ma: «Wɛlɛ nii ɠa gi kaai! Pɛtɛ, ni è-loun zunui ná-seɠei
laade.» 33Zakɔɓe kwɛɛni, éɠɛma: «Dòun zunui ná-seɠeiʋe! Sua vilɛi ta soga!
Zozɛfeʋaliʋalia ga!» 34 Zakɔɓe ná-seɠeiti balini ga, é zaamaɠili ga saa wɔlɔ
wo seɠei, é folo mɔinmɔin kɛɛni ná-doun zunui ná-saa wɔlɔiɠa. 35 Ná-doun
zunuiti ta ná-doun anzanuiti kpein tiʋaani gaanɛɛnɛzu, kɛlɛ é laɠɛni yeezeini
gaanɛɛnɛ nɔpɛ bu. Éɠɛniɠɛɛzu ti ma: «Nà yɛsu wɔlɔzu, eyɛsu gè yei
dòun zunuiʋɔ bɛ gɔvɛalaazu!» Éɠɛni ba nɔ, éɗa wɔlɔ ná-doun zunui zaa
vai zu.

36 Madiyan nuiti ti Zozɛfe ʋɔdini Ezipete yooi zu Pɔtifaal ma, Falaɠɔn ná-
kundiɠi zeiɗai ta, masagi makɛ nuiti ta-ɠundiɠii.

38
Zuda ta Tamaal ta-vai

1 Naama ziɛgi zu, Zuda zeɠeni kɛɛɠɛleaiti ba, é li, é zei Adulame zunui ta
ʋɔ bɛ, nii daaseigiɠɛni ga Ɠiila. 2 Náʋɛ Zuda Kanaan anzalopoi taɠaani, nii
kɛɛɠɛ laaseigiɠɛni ga Sua. É seɠeni ga anza, éʋilɛ polu. 3 É kogi zeɠeni, é
doun zunu zɔlɔɔ bɛ. É daasei pɛɛni ga Ɛɛl. 4 É kogi zeɠeni mɔnɔ, é doun

zunu zɔlɔɔ, é daasei pɛɛ ga Wɔnan. 5 É doun zunui zaʋasiɛi zɔlɔɔniʋolu,
é daasei pɛɛ ga Seela. Zudaɠɛni Keziɓe siɛgi zu anzai sɔlɔɔni da.

6 Zuda anzanui ta zeɠeni ná-doun zunu mɔungi Ɛɛl ʋɛ, daaseigi ɠɛni ga
Tamaal. 7 Ɛɛlɠɛni ga nuɲɔu Ɠɔoɠɔ GALAGIɠaazu. Ɠɔoɠɔ GALAGI paani.
8Zudaɠɛni naazuWɔnanma: «Li, èʋilɛ è-liɛ anzaiʋolu, è-nimɔɠɔiʋe, sei,
è pɔnɔ to è-liɛʋa.» 9 Kɛlɛ Wɔnan kwɛɛni ga naama lointi ti laɠɛɛzu ga
tɔun nɔnɔ. Naaɠa é ba, a laɠɛnaɓɛdɛa diɛ anzai ma, éɠɛni gaaɓelazu
ga é ma ɗɛi ʋu zooi ma, nii a kɛ é mina mavofoda zɔlɔɔ diɛ ʋɛ. 10 Nii é
ɠɛni kɛɛzu, naa wola ɲɔuni Ɠɔoɠɔ GALAGI ɠaazu, naa tɔ ɓalaa paani.
11 Zudaɠɛni naazu ná-doun anzai Tamaal ma: «Yɛna ga poanzai è-ɠɛɛʋɛlɛi
wu, eyɛsu dòun zunui Seela wɔɔlɔ.» Éɠɛniɓɔɛzuɠana ga Seela mina za ga
diɛni kɛʋele. Tamaal liini, é zei kɛɛɠɛʋɛlɛi wu.

12 Suɠoozani folo mɔinmɔingaa ti leʋe naa ma, Sua ná-doun anzanui, é ga
Zuda anzai, naa zaani. Siɛgi zu Zuda ná-gɔlɔ wo foloiti ti leʋeni da, é lɛɛni
ga Timena ʋele ta bɔɔlai Ɠiila, Adulame nui, ná-baalagiti maaleɠa leʋezuʋɛ.
13 Tiɠɛni Tamaal ma: «Wɛlɛ, è-ɠɛɛmɔɔinɠa lɛɛzu Timena, ná-baalagiti
maaleɠa leʋezuʋɛ.» 14É ná-poanza zeɠeiti puuni, é seɠei veleveleniɓɔɠɔma,
éɓɔɠɔɠaazumaalɔɔɠu, é lɛ, é zei Enayime nu lɛɛzuʋɛ Timenaʋelei zu.
Mazɔlɔɔ é pɛtɛni ga Seela wɔɔlɔni niina, kɛlɛ ti laɠɛni feeni naa ya ga
anzai.

15 Zuda Tamaal ɠaani ga koloɠolo anzanui ta ʋe, mazɔlɔɔ é ɠaazuʋɛ
maalɔɔɠuni. 16 É maaɓuɠani ba peleɠobaʋɛ, éɠɛma: «Va bu, gè la gaɗe.»
Mazɔlɔɔ é laɠɛni kwɛɛni ga ná-doun anzaiʋe. Naaɠɛni ma: «Leeniɠa
ɗa fe zèa, ɗaʋilɛna pòlu?» 17 É gooɠaaʋoteni, éɠɛ ma: «Nà boli yiʋoɠila
teʋe è ma, é ɠula nà-togani ɓulugi zu.» Naa ɠɛni ma: «Zèe ɠa bu, kɛlɛ ɗa
kpɔunma ve zèa, eyɛsu è teʋe.» 18 É gooɠaaʋoteni, éɠɛ ma: «Leeniɠa nà fe
è ya ga kpɔunmai?» Éɠɛni ma: «Niiɗaɗa yeeʋozɛ da aniiti ba, naa ve zèa, ta
ɗa-ɠalui, éʋɛɛɗa-lukpɔiʋa.» Naaʋolu éʋilɛni polu, naa kogi zeɠeni. 19 É
wuzeɠeni, é li, é ná-seɠei ʋu, nii é ɠaazumaalɔɔɠuni la, é ná-poanza zeɠeiti
seɠeni.

20 Zuda boli yiʋoi leʋeni bɔɔlai Adulame nui ʋɔ ga é lii la, é kpɔunma
aniiti kula anzanui ya. Kɛlɛ é laɠɛni anzanuiɠaani mɔnɔ. 21 É náʋɛ nuiti
gaazaɠani, é ɠɛ ti ma: «Mini ɠa koloɠolo anzanui ná, nii é ɠɛni losu pele
ɠobaʋɛ Enayime?» Ti gooɠaaʋoteni, tiɠɛ ma: «Koloɠolo anzanu la dɛ niima
ada yɔɠɔzuʋɛ.» 22 Éɠaleni ma, é li, éɠɛ Zuda ma: «Gè la kaani, náʋɛ nuiti ti
ɠɛɛʋɛ mà: ‹Koloɠolo anzanu la dɛ ná yɔɠɔzuʋɛɲɛgɛlɛin.› » 23 Zuda
ɠɛni ma naazu: «É makɛ naaʋa, nii é zea, de minaɓɔɠɔ lɔɲɛɛɠulasu zu.
Wɛlɛ, nɔ̀un gè boli yiʋoi nii leʋega pɔ, kɛlɛ è la kaani.»

24 Alu saʋagɔ ɠɛɠala leʋegai ma, ti ʋaani, ti ɠɛ Zuda ma: «È-loun anzai
Tamaal koloɠologi ɠɛa, tɔ vɔlɔ kogi ɠa ma, koloɠologi maaʋele ma.» Zuda
ɠɛ ma: «À ɠula la, é ɠala.» 25 Ti ɠɛai ma ɠulazu la eteaʋɛ, é nu leʋeni
kɛɛmɔɔin ma, é bo ma ga: «Zunui nii po ge ga niimaɠɔligiti, naaɠa ná-kogi
mà. Nà è maanɛɛnɛzu, ti ʋɛtɛ dɛɛ, ɓɛ ɠa nɔnɔ ga anii, nii nu a ɗa
yeeʋozɛ da aniiti ba, ta galui, ta tukpɔi niiti?» 26 Zuda tiɠaai ma, é tiɠwɛɛni, é
ɠɛ ma: «Tɔun sɔlegɛ, é leʋe nɔ̀un ba, é naaɠɛɛʋɛ, tɔɔzei ba ga, gè la
vaani bu, éʋa zei dòun zunui Seelaʋɛ.» É la mɔɠɛni kɛɛni, éʋa laa la.

27 Ná-doun zɔlɔɔ siɛgi zeeliai ma, ti kaani ga yoogiti ka tiɠɛni koozu. 28Doun
zɔlɔɔ yeeɠɛɠalai zeeliaima bɛ, gilagi yeeiɠulani kɛlɛma. Maavie bo anzanui
soni, é gezeɓɔigiɠili zeeiʋa, éɠɛ ma: «Niima geleiɠa éɠulazu mɔunpa.»
29 Kɛlɛ é yeei lɔɔɠuni mɔnɔ, bɔɔlaiɠula etea mɔunpa. Maavie bo anzanui
ɠɛni ma: «Èɠulaʋɛ ga zeeɠaaɓaai!» Ti daasei pɛɛni ga Peelɛse (nii poluʋɛ

ga «kulazuʋɛ»). 30Naaʋoluma bɔɔlai zɔlɔɔni, nii gezeɓɔigiɠilini zeeiʋa.
Ti naa laasei pɛɛni ga Zeela.*

39
Zozɛfeɠɛɛ vai Pɔtifaalʋɔ bɛ

1 Ti yeini ga Zozɛfe Ezipete yooi zu. Ezipete nui Pɔtifaal, masagi Falaɠɔn makɛ
nuiti ta-ɠundiɠii, naaɠa é Zozɛfeɠeyani Isemayɛle nuiti ma. 2Ɠɔoɠɔ GALAGI
ɠɛni Zozɛfe ʋa, naa maaʋele ma, é ɠɛni undaanɛɛi zɔlɔɔsu naa kpein
su, nii é ɓena kɛ. É ɠɛni maliɠii Ezipete nui ná-pɛlɛi wu. 3 Naa pɛtɛni ga
Ɠɔoɠɔ GALAGI ɠa tɔun ba, nii nɔpɛgi é ɠɛni kɛɛzu, Ɠɔoɠɔ GALAGI
ɠɛni naaɓɛtɛzu zeema. 4 Zozɛfe zaalai zɔlɔɔni maliɠiiɠaazu, é dɔɔni
ná-botii zu, é sei ná-pɛlɛi unda. Nii kpein é ɠɛni zea, é naati kalivaani ma. 5 É
zo naama voloi ma, Pɔtifaal seiɗai ma ná-pɛlɛi unda, ta nii kpein é ɠɛni zea,
Ɠɔoɠɔ GALAGI tuya looni Ezipete nui Pɔtifaal ná-pɛlɛiʋɛ, Zozɛfe maaʋele
ma. Ɠɔoɠɔ GALAGI ná-tuyaiɠɛni zeaɠɔligiti kpein ba, éɠɛni ga pɛlɛi wu,
ɓaa kpalagaʋɛti. 6 Niiti kpein tiɠɛni ga zeaɠɔli, é ti yɛni Zozɛfe yeezu, é la
mɔɠɛni faaɠili kɛɛzu, kɛni é ná-daamianigi zeɠe nɔ.

Zozɛfeɠɛni ga zaalamai golaʋagai. 7Naamavaiti pɛɛ poluma, Zozɛfemaliɠii
anzaiɠaazuɠulani ba, éɠɛma: «Laa ga ze.» 8Éɠɛlɛni, éɠɛmaliɠii anzai ma:
«Pɛlɛi wu vai leʋe ga kɔɠɔ felegɔ, màliɠii la faa nɔpɛ kwɛɛ ta zu, é ti pɛ
zɛgɛ zèe zu. 9 É la wɔɔlɔni nɔ̀un ba niimaʋɛlɛi wu, é la tɔ seini faa nɔpɛ
ma, kɛniɗa nɔ, tɔɔzeiɗa ga anzai. Nà naama vaaɲɔu wolaiɠɛɛzuɠale, gè
koto zeɠe GALA daalɔɠɔma?» 10 Folo-o-folo éɠɛniɓɔizu Zozɛfe la, éɗa faa
ɠilagi nɔ wo ma, kɛlɛ naa laɠɛni woilosu ta ma, éɠɛlɛni ná-dakoba vaiʋa,
ga aʋaʋilɛ polu.

11 Foloi ta, Zozɛfe ʋaani, é lɛ pɛlɛi wu, ga é ná-botii ɠɛ. Nu nɔpɛ ge la
ɠɛni ná, pɛlɛi wu nuiti su. 12 É soni ná-seɠeiʋa, éɠɛ ma: «Laa ga ze!» Zozɛfe
ná-seɠei yɛni zea, éʋela, éɠula eteaʋelei. 13 Siɛgi zu é kaani la ga naa ná-seɠei
yɛga zea, éʋela, é li ga eteaʋelei, 14 é ná-pɛlɛ wu nuiti tolini, éɠɛ ti ma: «Sìnigi
ʋaa ga Eɓulu nui adeʋɔ, éɗaɓaaɠula ade ma. Paaʋɛ pɔ̀, éɠɛ é la ga ze,
kɛni kpàingai. 15Siɛgi zu é kaai la ga gè wooɠula ga kpeei, é ná-seɠei yɛgɛʋuuni
kòbaʋɛ, éʋela, é li ga eteaʋelei.»

16É Zozɛfe ná-seɠei yɛniɠobaʋɛ, eyɛsu sinigiʋaa pɛlɛi wu. 17É faaɠilagi
nɔ woni ma, éɠɛ ma: «Eɓulu nui é ga duɔi, nii èʋaai la adeʋɔ, paaʋɛ pɔ̀
ga éɓaaɠula mà. 18Kɛlɛ tɛi gè wooɠulaai ga kpeei, é ná-seɠei yɛgɛ kòbaʋɛ,
éʋela, é li ga eteaʋelei.» 19Kpegai ma ga anzaiɓɔɛ wooiti mɛni, éɗaɠɛ ma:
«Wɛlɛna, naaɠaɗa-luɔi kɛa,» Zozɛfe maliɠii wola yiiɠaawanani. 20É Zozɛfe
zoni, é pili kasoiɠa, ʋɛ masagi ná-kasoɠa nuiti ti makɛni ná. Mináɠa Zozɛfe
ɠɛni ná kasoiɠa.

Zozɛfeɠɛɛ vai kasoiɠa
21 Ɠɔoɠɔ GALAGIɠɛni Zozɛfeʋa, é wooɠɛɠiladaiɠɛ bɛ, nii a kɛ naa

zaalai zɔlɔɔ kasoɠundiɠii ya. 22Kasoɠundiɠii kasoɠa nui zɔiti kpein kalivaani
Zozɛfe ma. Faa nɔpɛ ge la ɠɛni ɠɛɛzu tɔun polu. 23 Kaso ɠundiɠii la
mɔ ɠɛni wɛlɛzu naama vai tanɔpɛ ma, nii éɠɛniɠɛɛzu Zozɛfe yeezu,
mazɔlɔɔ Ɠɔoɠɔ GALAGIɠɛni ba. É vaani bu, naa pɛ suɓɛtɛ, nii éɠɛni
kɛɛzu.

40
Falaɠɔn ná-botiɠɛɠundiɠi felegɔiti

ta-zegiti
* 38:30 Zeela: daaseigi nii ti maaɓuɠaaiʋa ta «maɓɔi sɔsɔgi é volozu.»

1 Naama vaiti poluma, Ezipete masagi Falaɠɔn ná-kpɔleɓɔle gani wotiɠɛ

nuiti ta-ɠundiɠii ta ná-daaɠoli wotiɠɛ nuiti ta-ɠundiɠii ti ɓaaɠoni ti-
maliɠii, Ezipete masagi ma. 2 Falaɠɔn yiiɠulani niima ɠundiɠi felegɔiti
daalɔɠɔma, kpɔleɓɔle gani wotiɠɛ nuiti ta-ɠundiɠii ta daaɠoli wotiɠɛ
nuiti ta-ɠundiɠii. 3É tiʋilini kasoiɠa, masagi makɛ nuiti ta-ɠundiɠii ná-pɛlɛi
wu,ʋɛ Zozɛfemakɛgaɠɛni de ná. 4Naa tiɠalivaani Zozɛfema, ga éɗawɛlɛ
ti ma. Ti yeeɠɛɠalai taɠɛɛni kasoiɠa sɛ.

5Kpidii ta, Ezipetemasagi ná-kpɔleɓɔle ganiɠundiɠii ta ná-daaɠoliɠundiɠii,
tiɠɛni kasoiɠa, ti felegɔ pɛ ti segi woni, ɛsɛni ta nɔnɔ ma zegi, poluʋɛ
ɠɛni tiɠilagilagiʋa. 6Naaʋoluma zobui, Zozɛfeʋaai ma tiʋɔ bɛ, é wɛlɛni
ti ʋa, ti pɛ ti ɠaazuɠiliai. 7 É Falaɠɔn ná-botiɠɛ ɠundiɠiiti gaazaɠani, ti
ɠɛni tɔun ba maliɠii ná-pɛlɛi wu kasoi ɠa, é ɠɛ ti ma: «Lee vaa zu za wo-
ɠaazuʋɛtiɲɔuɗai?» 8 Ti gooɠaaʋoteni, tiɠɛ ma: «Gi segi wogɛ, kɛlɛ nu
nɔpɛ ge la ná, nii a poluʋɛ wo gi ma.» Zozɛfeɠɛni ti ma: «GALA tɛi a zoo é
segiti poluʋɛti boɓaa? À wa-zegiti suɠula lɛɛ mà.»

9 Kpɔleɓɔle ganiɠundiɠii laalɔɔni ná-segi zu, é suɠula Zozɛfe ma, éɠɛ
ma: «Nà-segi zu, wɛlɛ, ansaɠɔ tɔkulugiɠɛni kàkalaʋɛ. 10Ansaɠɔ tɔkulugi
naama ɓeke saʋagɔ ɠɛni ba. Siɛgi zu é lɛtɛni la, ma ʋuai ɠulani, ta ma
ɠɔpɔgiti ti leezɛnɓɔigi ve. 11Falaɠɔnná-kpɔɔlewɔwɔiɠɛni zèa zoni, gè
leezɛinti seɠeni, gè ti luɓa Falaɠɔnná-kpɔɔle wɔwɔi zu, gè kpɔɔle wɔwɔi
ve Falaɠɔn ya.»

12 Zozɛfe ɠɛni tɔun ma: «Poluʋɛ ɠaa: ma ɓeke saʋagɔiti ta ga folo
saʋagɔiti. 13Folo saʋagɔ a leʋena, Falaɠɔnɠaɗɔungi wuzeɠe, é èɠaaɠale
maɗa-wotii zu. Ɗa ná-kpɔɔle wɔwɔi zeizu zeezaamaʋɛ, eɠɛʋelei èɠɛni
kɛɛzu la, siɛgi zu èɠɛni la ga ná-kpɔleɓɔle ganiiti maɠundiɠii. 14 Kɛlɛ
nà è maanɛɛnɛzu,ɠizɛ sù, siɛgi zu è undaanɛɛzu la, nuɓɔɠɔlaɠɛ bɛ̀,
è nà-faaʋagɔ wo Falaɠɔn ma, nii a kɛ é kùla niimaɠasoiɠa. 15Mazɔlɔɔ ti
kùlaʋɛ Eɓulu nuiti ta-yooi zu ga zeeɠaaɓaai,ʋɛɓalaagi gè la faaɲɔu nɔpɛ
kɛɛni, nii nàʋili kasoɠa ma vaa zu.»

16 Siɛgi zu daaɠoli wotiɠɛ nuiti ta-ɠundiɠii kaani la ga Zozɛfe segi ʋolu
ʋagɔ wogɛ, é ɠɛni ma: «Nà ɓalaa gè segi ta wogɛ, ɓulu ɓɔlɔ saʋagɔ
ɠɛni zeini ùnma. 17 Kpɔlɔgi nii gaaɠoozaaɠɛni de, daamianigi ma zii kpein ge
ɠɛni su Falaɠɔnʋɛ, kɛlɛ wɔniiti tiɠɛni miizu kpɔlɔgi zu, é zeini ùnma.»

18 Zozɛfe gooɠaaʋoteni, é ɠɛ ma: «Poluʋɛ ɠaa: kpɔlɔ saʋagɔiti ta ga
folo saʋagɔiti. 19 Folo saʋagɔ a leʋena, Falaɠɔnɠaɗɔungi leʋe èʋa, é è
zɛlɛ guluiʋa, wɔniiti ta è-ma zuai mi.»

20 Foloi zaʋasiɛi ma, Falaɠɔn zɔlɔɔ fai maɠoozunɛ yeei, é daamii nɛɛnɛ
wolai ɓɛtɛni, é fe ná-botiɠɛ nuiti kpein bɛ. Ná-botiɠɛ nuiti gaazu, é
kpɔleɓɔle gani wotiɠɛ nuiti ta-ɠundiɠii ɠulani, ta daaɠoli wotiɠɛ nuiti
ta-ɠundiɠii. 21 É kpɔleɓɔle gani ɠundiɠii ʋilɛni mɔnɔ ná-botii ma, é ɗa
kpɔɔle wɔwɔi zei Falaɠɔn yeezaama. 22 Kɛlɛ é daaɠoli wotiɠɛ nuiti ta-
ɠundiɠii zɛlɛni guluiʋa. Faiti pɛ tiʋilɛni su, eɠɛʋelei nɔ Zozɛfe ta-zegiti
poluʋɛti boni la. 23Kɛlɛ kpɔleɓɔle gani wotiɠɛ nuiti ta-ɠundiɠii laɠɛni
ɠizɛni Zozɛfe zu, é yeemani ma.

41
Masagi Falaɠɔn ná-segiti

1 Kona felegɔ leʋegai ma, Falaɠɔn segi ta woni. Pɛtɛ: éɠɛni ziɛ wolai Nile
ɠobaʋɛ. 2 É nikɛ zaa lɔfelaɠaani, ti wolaʋagai, ti lɔtɔai. Ti lɛɛni, tiɠula
ziɛ wolai wu, ti ɗa daamii wo tufa lɛtɛi zu, ziɛ ɠobaʋɛ. 3 Nikɛ zaa lɔfela
ɠiligaa tiɠulani ziɛwolaiwu zɔiti poluma, tiɲɔuɗai, tiɠaɲa, ti lo tiɠobaʋɛ,

ziɛ wolai laaʋɛ. 4Nikɛ zaaiti tiɲɔuɗai ta tiɠaɲaai, naati ti nikɛ zaa lɔfelaiti
miini, niiti tiʋagai, ti lɔtɔai. Falaɠɔn wuunni.

5 É ɲiini ʋolu, é segi velesiɛi wo. É wɛlɛni, é anii ɠɔpɔ dɔfela ɠa, ti
ɠɛzɛai, tiʋagai, tiʋɔnɔgai ma lɔkulu gilagiʋa. 6Naaʋoluma, aniɠɔpɔ
dɔfelaɠiligaa tiʋɔnɔni zɔiti poluma, tiɓooveai, tiʋooloai ga foloɠulazuʋele
viilɛi. 7 Aniɠɔpɔgiti tiɓooveai, naati ti aniɠɔpɔ dɔfelaʋagɔiti kpɔleni,
niiti tiɠɛzɛai, ti laavegai. Falaɠɔn wuunni, é gaaɠa ga éɠɛa segi zu.

8 Sobui, Falaɠɔn ɠɛni unga wuulee, é Ezipete molikulagiti ta ma ɠima nuiti
kpein tolini, é segiti suɠula ti ma. Kɛlɛ nu nɔpɛ ge la ɠɛni zooni, é ʋa ti
ʋoluwo Falaɠɔn ma. 9 Kpɔleɓɔle gani wotiɠɛ ɠundiɠii kpɔɛi zeɠeni, é
ɠɛ Falaɠɔn ma: «Kìgi loa nà-faaɠaazagi zu za. 10 Yeeta ɠɛni de, Falaɠɔn
yiiɠaawanani ná-botiɠɛ nuiti ma, é nɔ̀un pilini kasoiɠa masagi makɛ nuiti ta-
ɠundiɠii ná-pɛlɛi wu, nà-o, daaɠoli wotiɠɛ nuiti ta-ɠundiɠii-yo. 11 Kpidi
ɠilagi zu, gi felegɔ pɛ gi segiti boni, poluʋɛɠɛni tiʋa. 12Eɓulu zunu loungoi ta
ɠɛni giʋa náʋɛ, masagimakɛ nuiti ta-ɠundiɠii ná-duɔi, gi gá-zegiti suɠulani
ma, éɛsɛ nɔnɔʋoluwoni ma. 13Ti pɛ tiʋilɛni su nɔ, eɠɛʋelei é polu woni
gi ma la. Falaɠɔn pìlɛniʋolu nà-botii ma, é daaɠoli wotiɠɛ nuiti ta-ɠundiɠii
zɛlɛ guluiʋa.»

Zozɛfe Falaɠɔn ná-segiti
poluʋɛ wo fai

14 Falaɠɔn Zozɛfe lolini, ti kulani kasoi ɠa ga gaazuvilɛi. É nɔungi woni, é
ná-seɠeiti maavalibo, é li Falaɠɔnʋɔ bɛ. 15 Falaɠɔnɠɛni Zozɛfe ma: «Gè
se bogɛ, nu nɔpɛ ge la zooni poluʋɛ wosu, kɛlɛ gè mɛnigɛ gaɗaɗa segi
ʋoluʋɛ wo, ni nu a suɠulana è ma.» 16 Zozɛfe Falaɠɔn wooɠaaʋoteni, éɠɛ
ma: «Nà laade, kɛlɛ GALA ka a gooɠaaʋote pagɔi ve Falaɠɔn ya.»

17 Falaɠɔnɠɛni Zozɛfe ma: «Nà-segi zu, gèɠɛni loni ziɛ wolai Nile laaʋɛ.
18Gè nikɛ lɔfelaɠaani, ti lɔtɔai, ti wolaʋagai. Ti lɛɛni, tiɠula ziɛ wolai wu,
tiɗa daamii wo tufa lɛtɛi zu ziɛɠobaʋɛ. 19Naaʋolu, nikɛ zaa lɔfelaɠiligaa
tiɠulani, ti lɛ zɔiti poluʋelei, tiɠaɲaai, ti wolaɲɔuɗai, ti-ɠɔlɔgiɠulaai
ti ma, gè la dɛ tiɠɛɠalaɠaaniɲɔi zu Ezipete yooi kpein su. 20 Nikɛ zaaiti ti
ɠɔlɔgiɠulaai ti ma, ti wolaɲɔuɗai, naati ti nikɛ zaa lɔfela mɔungiti miini,
niiti ti lɔtɔaɠɛni de. 21 Ti tiɓɔleni, ti yei tiɠoozu, nu la vɔlɔ kwɛɛga ga
ti lɔɔʋɛ ti ɠoozu. Nikɛ zaa ɠaɲaiti ti ɲɔuni nɔ, eɠɛʋelei ti ɠɛni la
mɔunpa. Eyɛsu gè wun. 22Naaʋolu zegi mɔnɔ, aniɠɔpɔ dɔfela ti laavegai, ti
ʋagai, naati tiʋɔnɔni ma lɔkulu gilagiʋa. 23Naaʋoluma, aniɠɔpɔ dɔfela
ɠiligaa tiʋɔnɔni zɔiti poluma, tiɓooveai, ti zuɲakai, tiʋooloai ga foloɠulazu
ʋele viilɛi. 24 Ani ɠɔpɔgiti ti ɓooveai, naati ti ani ɠɔpɔ dɔfela ʋagɔiti
kpɔleni. Gè suɠulaa molikulagiti ma, kɛlɛ nu nɔpɛ ge la poluʋɛ woni mà.»

25 Zozɛfeɠɛni Falaɠɔn ma: «Segi bogai èʋɛ, toɠa ga faaɠila nɔ. Nii GALA
ge ʋaazu kɛɛzu, naa ɠana é kula kɛlɛma Falaɠɔn ʋɛ. 26 Nikɛ zaa lɔfela
ʋagɔiti ta ga kona dɔfelaiti, aniɠɔpɔ dɔfelaʋagɔiti ta ga kona dɔfelaiti. Se
gila kpegi nɔ ʋe. 27 Nikɛ zaa lɔfelaiti ti ɠaɲaai, ti ɲɔuɗai, ti ma mɔungiti
poluma, naati ta ga kona dɔfela ɓalaa, ta ani ɠɔpɔ dɔfelaiti ti zuɲakaiti, ti
ʋooloai ga foloɠulazuʋele viilɛi, taɠɛɛzu ga kona dɔfelaʋului. 28Eɠɛʋelei
nɔ gè boga da Falaɠɔn ma, nii GALA geʋaazu kɛɛzu, naaɠa é kulaa kɛlɛma
Falaɠɔn ʋɛ. 29 Pɛtɛ, kona dɔfela laawu, daamianigi wola ɠa mɔin Ezipete
yooi kpein su. 30 Pului ma ɠona dɔfelai ɠa ʋa naati poluma, nu ɠa yeema anii
mɔin ziɛgi naa ma Ezipete yooi zu. Puluiɠa zooiɠoloɠolo. 31 Pului naa éʋaazu,
toɠaɓɔi, nuɠi ge la mɔ loa su vɔlɔ ga ni daamiani geʋooʋani zooi zu. 32Ni
Falaɠɔn segi ɠaa, ná zeizu ɠɛ fele, naa ɠa ga faa ʋe deveai niina GALA bɛ, é
ʋaazuɠɛɛzu ga suvilɛ.

33 «Falaɠɔn faaɠila kɛɛna niizu, wɛlɛ vaa gaɠima nui ta, nii keleɠelegai,

è seɠe, è sei Ezipete yooi unda. 34 Kɛni Falaɠɔn ani makɛ nuiti sei zooi zu, ga ti
Ezipete moloi zeizu lɔɔlusiɛi zeɠe ba, ani mɔin ɠona dɔfelaiti ma ziɛgiti zu.
35 Kona pagɔiti su tiʋaazu zeelizu, ti naama laamianigiti kpein gaalɛ ba, Falaɠɔn
ná-devei wu, ti moloiti gaalɛ ba taaiti su, molo makɛsuʋɛti, tiɗa wɛlɛ ti ma.
36 Daamianigi naati taɠɛ ʋuuni ná zooiʋɛ, puluɠona dɔfelaiti bɛ, tiʋaazu
Ezipete yooi zu, naaɠa a kɛ nuɓusɛiti ti mina za ga pului zooi zu.»

Zozɛfe zei vai ga kundiɠi wolai
Ezipete yooi unda

37 Naama wooiti ti wola nɛɛni Falaɠɔn ta ná-botiɠɛ nu wolaiti kpein bɛ.
38 Falaɠɔn ɠɛni ti ma: «Ada zoo nu ɠili sɔlɔɔsu nɛi ɓaa ga nii ɠɛʋele,
nii GALA Zɛnvui a ɠɛ zeini su?» 39 Falaɠɔn ɠɛni Zozɛfe ma: «Tɛi GALA ge
niima vaiti dɛa gaɗe, nu nɔpɛ ge la ná nii aɠeleɠele, éɠɛ gaɠima nuɓalaa
ga èɠɛʋele. 40 Ɗaɠa èɠɛɛzu nà-pɛlɛyeɠei unda, nà-nuɓusɛiti kpein ta
ɠoloɗa-lɔgiti bɛ. Nàɓɔɠɔi nɔɠa teʋegai èʋa, ta gèɠɛ èmaazu gamasa
kpɔkpɔgi maaʋele.» 41 Falaɠɔnɠɛni Zozɛfe ma: «Wɛlɛ, gè è zeiɗa Ezipete
yooi kpein unda, deveiɠaɗa nɔ è ya.»

42 Falaɠɔn nà-masa balaɠaegiɠulani yeeʋa, é dɔ Zozɛfe yeeiʋa. É seɠei
looni kɔba, nii é ga gezeʋagɔi. É zanu kɔbu ansaiʋilini kɔbu. 43 É tɛɛni ná-
wotoloi velesiɛi zu. Teʋesuʋɛ, ti ɗa zeze kakala ʋelei, ti ɗa ɠɛ: «À ʋilɛ
ɲiibiɠa!» Zekana Falaɠɔn Zozɛfe zeini la Ezipete yooi kpein unda. 44 Falaɠɔn
ɠɛni mɔnɔ Zozɛfe ma: «Nàɠa gè ga Falaɠɔn! Niɗa laade, nu nɔpɛ ge la
yeeʋua faa wu Ezipete yooi kpein su.» 45 Falaɠɔn Zozɛfe laasei pɛɛni ga Safenate-
Payeneya. É Azenate zeɠeni, é fe zea ga anza, galagi daa ga Won, naa ná-zalaɠaɠula
nui Pɔtifeela ná-doun anzanui. Zozɛfe liini, é leʋeteʋe, é wɛlɛ Ezipete yooi ná
kpein su.

46 Zozɛfe ná-konagi ɠɛni niina ga puusaʋagɔ (30), siɛgi zu é liini la, é lo
Ezipete masagi Falaɠɔnɠaazu. Seɠeai ma Falaɠɔnʋɔ bɛ, é Ezipete yooi kpein
suɓizɛni. 47Kona dɔfelaiti daawu, niiti daamianigiti tiɓɛtɛni su, zooi ba lɔnɔgi
veeni ga pooʋamai. 48 Zozɛfe kona dɔfelai ma laamianigiti kpein gaalɛɛni ba
Ezipete yooi zu, é daamianigiti maaɓɔni, é pu taaiti su. É naaʋuuni taaiɠilagilagi
ɠoozuʋɛ, nii é ga maaɠoolii zu yooi ná-daamianigiti. 49 Zozɛfe moloiɠaalɛɛni
ba, gola mɔin eɠɛ kpoloɗɛi maɲaɠaegi. Naamaʋooʋamai maaʋele ma, ti
looɠoni gaalu fai ʋa, tɔɔzei nu la mɔ ɠɛni zoosu é ʋa gaalu, tiegi lateʋega
ɠɛni de.

Zozɛfe ná-dointi ta-vai
50 Pulu ɠona mɔunpagi yeeluɠɔ, Won ná-zalaɠa ɠula nui Pɔtifeela ná-

doun anzanui Azenate zunu loun felegɔ zɔlɔɔni Zozɛfe ʋɛ. 51 Zozɛfe doun
mɔungi laasei pɛɛni ga Manasee,* mazɔlɔɔ éɠɛni ma: «GALA ge zèema nà-
kpɔlɔiti kpein ma, ta kɛ̀ɛ ná-pɛlɛyeɠei kpein ma.» 52 É felesiɛi laasei pɛɛni
ga Efelayime.† Éɠɛnima: «Mazɔlɔɔ GALA ge kɛ̀a ga kpuɠu nu, zooi naa zu,ʋɛ
gè ziiɓɔlɔi zɔlɔɔni ná.»

Pului
53 Kona dɔfelai niiti aniiti ti wola ɓɛtɛni su Ezipete yooi zu, naati ti leʋeni.

54 Kona dɔfela ʋuluiti ti tɔɔzeini ga ʋaa, eɠɛʋelei Zozɛfe boni la. Pului
looni zooi kpein su, kɛlɛ daamianigi ɠɛni Ezipete yooi pɛ su. 55 Siɛgi zu pului
a la Ezipete yooi kpein sona da, nuɓusɛiti ti ɓena kpeei loo Falaɠɔn woizu ga
ti daamianigi zɔlɔɔ. Falaɠɔn ɠɛni Ezipete nui kpein ma: «À li Zozɛfe ʋɔ
* 41:51 Manasee: daaseigi nii ti maaɓuɠaaiʋa ta «é nu yeemazu.» † 41:52 Efelayime: daaseigi nii
ti maaɓuɠaaiʋa ta «kpuɠui.»

bɛ, nii é bosu wo ma, wo naa ɠɛ.» 56 Pului looni zooi kpein su. Zozɛfe daamiani
makɛsuʋɛti kpein daalaoni, éɗa moloiʋɔdi Ezipete nuiti ma. Puluiɠɛni liizu
ga ɓɔiɗa Ezipete yooi zu. 57 Nui ɠɛni zeɠezu zooi kpein su, ti ɗa ʋa Ezipete,
Zozɛfeʋɔ bɛ, ga ti moloiɠeya, mazɔlɔɔ pului wolaɓɔini zooi kpein su.

42
Zozɛfe kɛɛɠɛleaiti tiʋaa laa mɔungi

Ezipete yooi zu
1 Zakɔɓe kaai ma ga moloiɠa Ezipete yooi zu, éɠɛni ná-doun zunuiti ma: «Lee

vaa zu wo wɛlɛzuɓɔɠɔʋa woɠilagilagi? 2 Gè mɛnigɛ ga moloiɠa Ezipete
yooi zu. À yei, wo taɠeya ná adeʋɛ, nii a kɛ ade yɛ vulua, ade mina za.»

3 Zozɛfe kɛɛɠɛloun puugɔiti ti yeini Ezipete yooi zu molo ɠeyazuʋɛ.
4 Zakɔɓe laɠɛni Zozɛfe deɠei Ɓɛnzamɛnʋilɛni tiʋolu, éɠɛni luazu ga
faaɲɔuminaɠɛ la. 5 Izelayɛle ná-doun zunuiti tiɠɛni zɔiti saama, niiti ti yeini
moloɠeyazuʋɛ, mazɔlɔɔ puluiɓɔini Kanaan yooi zu.

Zozɛfe kɛɛɠɛleaiti poluɠula vai
6 Zozɛfeɠa éɠɛni devei wosu zooi zu ná kpein. Tɔɠa éɠɛni moloiʋɔdizu

nuɓusɛi kpeinma. Zozɛfe kɛɛɠɛleaiti tiʋaani, ti nɔkɔ bu, ti unpilɛ zooima.
7 Zozɛfe kɛɛɠɛleaiti kaani. É tiɠwɛɛni, kɛlɛ éɓɔɠɔɠɛɛni, eɠɛ é
la tiɠwɛɛ. É laɠɛniɓɔɛni tiʋɔ fɔɔn, éɠɛni ti ma: «Miniɠawo zeɠeai
ná?» Ti gooɠaaʋoteni, tiɠɛma: «Gá zeɠezu Kanaan yooi zu, giʋaaʋɛ daamiani
geyazu.»

8 Zozɛfe kɛɛɠɛleaiti kwɛɛni, kɛlɛ tiya mu ti la ɠɛni tɔun kwɛɛni.
9Zozɛfeɠigi looni segiti su, é boni, éʋilɛ tiʋa. Éɠɛni ti ma: «Wa ga nɛnɛgiti!
Wo ʋaaʋɛ ga wo zooi ná-zobotalazuʋɛti sumɔ.» 10 Ti gooɠaaʋoteni, ti ɠɛ
ma: «Ɓa-o, màliɠii, gɛi gi gaɗa-wotiɠɛ nuiti, giʋaaʋɛ nɔ ga gi moloɠeya.
11 Gi kpein gá nɔ ga zunu ɠila kpegi ná-doun zunuiti, gá ga sɔɓelama nuiti, ɗa-
wotiɠɛ nuiti gi la ga nɛnɛgaa nɔ.» 12 Éɠɛni ti ma: «Kpele-o, woʋaaʋɛ zooi
ná-zobotalazuʋɛti sumɔsu nɔ.»

13 Ti gooɠaaʋoteni, tiɠɛ ma: «Ɗa-wotiɠɛ nuiti gá ga kɛɛɠɛloun puugɔ
maazu felegɔ (12), zunuɠila kpegi ná-doun zunuiti Kanaan yooi zu. Loungo gelei, naa
yɛgɛ gi-ɠɛɛʋɔ bɛ za, gila geɠɛni ná, naa la mɔ vulua.» 14 Zozɛfeɠɛni
ti ma: «Naa mu ka gè bosu wo ma, gè ɠɛ, wa ga nɛnɛgiti. 15 Wɛlɛ, ʋelegi gè
ʋaazu woʋoluɠulazu la. Nàɠonazu Falaɠɔn ma, nii é vulua, wo laɠulazuʋɛ
ɲɛgɛlɛin, ni wo-leɠei la ʋaani ʋɛ. 16 Wo zaama, à gila teʋe, é li, é ʋa ga
wo-leɠei. Wa ma, wo yɛ kasoiɠa eyɛsu woɓɔɛ wooiti poluɠula, nà kwɛɛ
ni gaamai ɠa wo bosu. Ni naa laade, gè ɠonaa Falaɠɔn ma, nii é vulua, wa ga
nɛnɛgiti.» 17 É ti kpein dɔɔniʋɔɔma kasoiɠa folo saʋagɔ laawu.

18 Foloi zaʋasiɛi ma, Zozɛfeɠɛni ti ma: «Nɔ̀un nà luazu GALA ba. Nii gè bosu
wo ma, à naaɠɛ, wa zɛnvui wo. 19Ni wa ga sɔɓelama nuiti, wo-ɠɛɛloin ta yɛ
kasoi ɠa, ʋɛ wo ná, wɔun, wo li ga moloi, wo wa-ʋɛlɛyeɠeiti kɔnɔkula la,
20 naaʋolu woʋa pɔ̀ ga wo-leɠei, naaɠa a kɛ wa-ɓɔɛiti poluɠula, wo mina
za.» Ti yeezeini naa wu, ti naaɠɛ.

21 Tiɠɛniɠɛɛzuɓɔɠɔ ma: «Ungo, adeɠɛɛʋɛ ga sɔba nu de-leɠei
letegi, mazɔlɔɔ de ná-ziizoolɛiɠaani, siɛgi zu éɠɛni de maanɛɛnɛzu la, de
laɠɛni woiloni maɲɛgɛlɛin! Naaɠa é kɛa niima maanɔɠɔ vai zeelia ade
ma la.» 22 Luɓɛn kpɔɛi zeɠeni, éɠɛ ti ma: «Gè laɠɛni bosu wo maɓaa, ga:
‹À minaɲamaɠula gaazu vaaɠɛ ga doungoi nii?› Kɛlɛ wo laɠɛni woiloni gòo
maɲɛgɛlɛin. Maɲamaiɠa niizu maaɠaazaɠa ge wosu de ma.» 23 Ti laɠɛni
suɠwɛɛ ga Zozɛfe ɠa gaaɠaazu, mazɔlɔɔ é ɓena daawooleʋe nui ɠɛ ti
yɔɠɔzu.

24 Zozɛfe maaɠoozani tiʋa, é li, é lo, éɗa wɔlɔ. Éʋaaniʋolu, éɓɔɛ ti

ʋɔ, é Simiyɔnɠulani ti zaama, é gili tiɠaazu. 25 Zozɛfe deveni ga ti ta-ɓɔlɔiti
daave ga moloi, tiɛsɛ ná-walii la ná-ɓɔlɔi zu, ti daamiani fe ti ya, ta mi pelei zu.
Naaɠa ti kɛɛni. 26 Ti ta-zoovalegiti kasɔɠilini ga moloi, ti li.

27 Ti taɠila ge ná-molo ɓɔlɔi laalaoni ga é daamianigi ve ná-soovalegi ya,
ʋɛ ti ɲiini ná, é wɛlɛni, é ná-walii ɠa ná-ɓɔlɔi laaʋɛ. 28 É ɠɛni
kɛɛɠɛleaiti ma: «Nà-walii ɠaaɠalegɛ ma ʋolu, wɛlɛ lɛɛ ba nà-ɓɔlɔi
zu!» Tiɠoozuʋilini, tiɗa lua, tiɗaɠɛɓɔɠɔ ma: «Leeniɠa GALA ge kɛa ga
adeye?»

29 Ti zeelini ti-ɠɛɛ Zakɔɓeʋɔ bɛ, Kanaan yooi zu. Ti naa kpein suɠulani
ma, nii éɠɛni ga tiye. 30 Tiɠɛni ma: «Zunui nii é ga zooi maliɠii, kpɔɛʋɛ gi
ʋɔ gaɲɔuɗa, é gi zogɛ, eɠɛ gáɠɛ ga nɛnɛgiti. 31 Giɠɛɛʋɛ ma: ‹Gá
ga sɔɓelama nuiti, gi la ga nɛnɛgaa. 32Gá ga kɛɛɠɛloun puugɔmaazu felegɔ
(12), gi pɛɛ ga kɛɛɠɛi ma. Gilagi la mɔ ná, doungo geleiɠa gi-ɠɛɛʋɔ bɛ
za, Kanaan yooi zu.› 33 Zunui naa é ga zooi maliɠii, kɛɛʋɛ gi ma: ‹Pɛtɛ ʋelei
nà kwɛɛ da ga wa ga sɔɓelama nuiti. À wo-ɠɛɛloin gila zɛ kòba. À daamianigi
zeɠe wa-ʋɛlɛyeɠeiti faama. Tɔɔzei puluiɓɔiʋɛ. 34À li, woʋa gawo-leɠei
pɔ̀. Nà kwɛɛ ga naamaaʋele gawo la ga nɛnɛgaa, kɛlɛwa ga sɔɓelama nuiti.
Nà wo-ɠɛɛloin ve wo ya, wa zoo wo ziɛziɛ zooi zu, maaɠili laɠɛa wo ma.› »

35 Siɛgi zu ti ta-ɓɔlɔiti suwoni da, ɛsɛ ná-wali ɓuun ge ɠɛni laani ná-
ɓɔlɔi zu. Tiya-o, ti-ɠɛɛ-o, ti wɛlɛni, ti ta-waliɓuungiɠa, eyɛsu tiɗa lua.
36Ti-ɠɛɛ Zakɔɓeɠɛni ti ma: «Wa bàlasu dòinti ma! Zozɛfe lamɔ ná, Simiyɔn
la mɔ ná mɔnɔ, wa ga Ɓɛnzamɛn zeɠe mɔnɔ, wo lii la! Nà nɔɠa naa kpein
ge yɛsu ga ze.»

37 Luɓɛnɠɛni kɛɛɠɛma: «Ɗa dòun zunu felegɔiti paa, ni gè laɠaleni ma è
ʋɔ ga Ɓɛnzamɛn. Kaliva mà, nàɠale ma la, gèʋaa la èʋɔ.» 38Zakɔɓeɠɛni
ma: «Ɓa-o! Wo la lia ʋɔɔma pɛ wa dòun zunui, mazɔlɔɔ diɛ zunui zaa, tɔ
ɠila kpe nɔɠa é zèa niina. Ni faaɲɔu amaazɔlɔɔna siɛi zu, wo laʋaazu bosu,
wa nɔ̀undeɠaɠolegiti zeizu gɔvɛalaazu soolɛi zu.»

43
Zakɔɓe vaa vai

Ɓɛnzamɛn lii vai wu
1 Puluiɠɛni liizu ga wolaɓɔiɗa zooi zu. 2 Siɛgi zu tiɓeni la ga moloi mi, nii ti

zeɠeni la Ezipete yooi zu, Zakɔɓeɠɛni ná-doun zunuiti ma: «Àɠale ma, wo li, wo
daamianigi tagoɠeya adeʋɛ.»

3 Zuda gooɠaaʋoteni, éɠɛ ma: «Zunui naa boni, é maaɓakpa, ga: ‹Wo la mɔ
ɠaazulaa gàazuʋɛma, kɛni wo-leɠei a yɛ ná woʋolu, woʋa.› 4Niɗa yeeɓena
gi-leɠeiʋa, gi liʋɔɔma, gá li naazu Ezipete yooi zu, gi daamianigiti geya èʋɛ.
5 Kɛlɛ ni è la pɔ, è ʋa teʋe, gi la kɛa, gi ʋa yei pɛ, mazɔlɔɔ zunui naa
ɠɛɛʋɛ gi ma: ‹Wo la mɔɠaazulaa gàazuʋɛ ma, kɛni wo-leɠei a yɛ ná wo
ʋolu, woʋa.› »

6 Izelayɛle ɠɛni ma: «Lee vaa ɲɔu mu kana wo kɛai ga ze, wa ɠɛna lia
ɠɛɛzu zunui naa ma, wo-ɠɛɛloin taɠili kana mɔnɔ?» 7 Ti gooɠaaʋoteni, ti
ɠɛ ma: «Zunui naa gi ɠaazaɠagɛ ga fɛɠɛlɛfɛɠɛlɛgi gá-vaiti ma, ta gá-
ʋɛlɛyeɠe vaiti, éɠɛ ma: ‹Wo-ɠɛɛɠa dɛ vuluaɓaa? Kɛɛɠɛlounɠili
ka woʋɛ?› Gá ma, gi gooɠaaʋotegi veeni naati pɛ su, gá la zooɠale gi kwɛɛ ga
toɠaɠɛ gi ma: ‹À li, woʋa ga wo-leɠe zunui?› »

8 Zudaɠɛni kɛɛɠɛ Izelayɛle ma: «Doungoi yɛ ná, é li pɔ̀, naaɠa a kɛ, gi
wuzeɠe, gi li, ada zoo de zɛnvui wo, ade mina za,ɗa-o, gi-lointi-yo, giya-o. 9Nàɠa
gè ga zeelagai, ga nàɓaazu tɔun maazu,ɗa maaɠaazaɠabo mà, ni gè laʋaani la



Zenɛze 43:10 52 Zenɛze 43:34
ʋolu èʋɔ, gèʋa pilɛ èɠakala si, gèɠɛ è ya ga sɔba nu eyɛsuɠɔ. 10Ni gi la
ɠɛni lɛbini eyɛsu niizu zeeli, é ga gi ziɛ ná zeizuɠɛɠɛɠala fele.»

11 Ti-ɠɛɛ Izelayɛleɠɛni ti ma: «Tɛi éɠɛaɠana, à niiɠɛɛna mu. À zooi
ma zɔlɔɔ ganiʋagɔiti seɠena, wo tiʋu wa-ɓɔlɔiti su, wo lii la ga sabaliʋai
zunui naaʋɔ, gulɔ maku nɛɛnɛgi tago, ta kɔin gulɔi tago, ta gulu mana maku
nɛɛnɛgi, ta miilegi, ta gulu waai maɠɛzɛiti, niiti ti ga pisetasegiti ta amandegiti.
12 À walii ma ʋɛɛda felegɔi zeɠe, wo ɠale ma ga walii ti daani wa-ɓɔlɔiti
daaʋɛ, tanisu kaka faa nɔ ɠɛni de. 13 À wo-leɠe zunui zeɠe, wo wuzeɠe, wo
ɠale ma zunui naaʋɔ bɛ. 14 GALA Zɛbɛi-Pɛ-Maliɠii zaalai ve wo ya zunui naa
ɠaazu, é va bu, é yeeɓe wo-ɠɛɛloin zɔiʋa, ta Ɓɛnzamɛn, ga tiɠale ma wo
ʋɔ. Nɔ̀un nà, ni nà ʋalasu dòinti ma, gè ʋala ti ma!» 15 Ti sabaliʋai zeɠeni, ti
walii maʋɛɛda felegɔiti seɠe ya, ti li ga Ɓɛnzamɛnɓalaa. Ti yeini Ezipete yooi
zu, ti li, tiɓɔɠɔ lɛ ga Zozɛfe.

Zozɛfe kɛɛɠɛleaiti suzo fai ga pagɔ
16 Zozɛfe wɛlɛni, é Ɓɛnzamɛnɠa tiʋa, éɠɛ ná-naavolo unda nui ma: «Nui

niiti tɛ nà-pɛlɛi wu, suai taʋaa, è kpɛtɛ, è daamiiɠɛʋeleɓɛtɛ, mazɔlɔɔ
niima nuiti taʋaazu laamiizu pɔ̀ bɛ folo gaalɔgai ma.» 17 Zunui naama vaiti kpein
kɛɛni, niiti Zozɛfe deveni ti ma, é liini ga numaiti Zozɛfe ná-pɛlɛi wu. 18Ti luani
siɛgi zu ti liini ga tiye la Zozɛfe ná-pɛlɛi wu, tiɠɛni ma: «Walii vaaʋe, éɠɛni
ada-ɓɔlɔiti su zɔizu. Naaɠa ti liizu ga adeye ma, ti vala adeʋa ga maaɓaai, ti de
ɠɛ ga duɔiti, ti da-zoovalegiti seɠe.» 19Timaaɓuɠaaima Zozɛfe ná-naavolo unda
nuiʋa, tiɓɔɛni pɔ nu lɛɛzuʋɛ pɛlɛlaʋɛ. 20Tiɠɛnima: «Gimaavaayɛ,
màliɠii! Giʋaa ná zeizuɠɛɠila, ga gi daamianigiti geya. 21 Siɛgi zu gi zeeliai ma
ʋɛmaanɛɛni ga giɲi ná kpidii, gi gá-ɓɔlɔiti daalaoni,ɛsɛ ge wɛlɛni, é ná-
waliiɠa ná-ɓɔlɔi laaʋɛ, éɠɛni nɔ kpein ga walii naa liegɔi, gi pɔdii looni la.
Giʋaaʋɛ laʋolu. 22Giʋaaʋɛɓalaa ga waliɠiligaa, ga gi daamianigiti geya. Gi
la kwɛɛɓɛɠa é gá-walii laani gá-ɓɔlɔiti su.»

23 Naavolo unda nui ti wooɠaaʋoteni, é ɠɛ ma: «À yiilɛi, wo mina lua! Wa-
ƓALAGI ʋe, wo-ɠɛɛ ná-GALAGI, nii é naavoloi laani wa-ɓɔlɔiti su. Wa-walii
zeelini zèa.» Naaʋolu é yeeɓeni Simiyɔnʋa, é lii la tiʋɔ. 24 É ti lɛɛni Zozɛfe
ná-pɛlɛi wu, é ʋa ga ziɛi ti ʋɔ, ti ɠɔɠɔiti maagba. É daamianigi veeni
ɓalaa ta-zoovalegiti zea. 25 Tiɠɛni sabaliʋaiti kɛʋeleɓɛtɛzu, tiɗa Zozɛfe
maaɓɔun, éɠɛɛzu éʋa folo gaalɔgai ma, mazɔlɔɔ é woni ti ma ga ta daami
wosuʋɔɔma ta tiye.

26 Siɛgi zu Zozɛfeʋaani la ná-pɛlɛi wu, ti sabaliʋai veeni zea, nii é yɛni ti ya,
ti ʋaa la, ti nɔkɔni bu zooi ma. 27 É ti ɠaazaɠani ʋelei ti ɠɛʋelei la, é ɠɛ
ti ma: «Wo-ɠɛɛ ma ʋɔlɔzaɠagi, nii wo ná-fai woni, kɛdɛgɛ? Toɠa dɛ
vulua?» 28 Ti gooɠaaʋoteni, ti ɠɛ ma: «Ɗa-wotiɠɛ nui gi-ɠɛɛ ɠɛdɛgɛ,
toɠa dɛ vulua.» Ti maaʋɛɛni, ti nɔkɔ bu. 29 Zozɛfe wɛlɛni, é Ɓɛnzamɛn
ɠa, nii éɠɛni ga deɠei, dee ná-doun zunui. É gaazaɠagi woni, éɠɛ ma: «Wo-
leɠe zunu ɠaaɓelagi ɠaa, nii wo ná-fai woni mà?» É ɠɛni naa ma: «GALA ge è
ɠaazumaawɔinɠa, dòun zunu!» 30 Zozɛfe ɠulani ga suvilɛ, mazɔlɔɔ deɠei
ɠaa vai zu bɛ, naa kɛɛni wuulee, gɔlɔ wɔin soni. É lɛɛni daa ʋɛlɛi wu,
é wɔlɔ. 31Naaʋolu éɠaazuʋɛ gbani, éɠula ná. Éɠaaɓaani éɓɔɠɔ zuzo,
éɠɛni ma: «Àʋa ga daamianigi.»

32Ti Zozɛfe nɔnɔi veeni zea yɛ, kɛɛɠɛleaiti tɔnɔiɠɛ yɛ, Ezipete nuiti ti
ɠɛni laamiizu pɔ bɛ, naatiɓalaa tɔnɔ veeni ti ya yɛ, mazɔlɔɔ Ezipete nuiti
ti laɠɛni kɛa, tiʋa laamiʋɔɔma ta Eɓulu nuiti, tiɠaazu kɔzɔba vaɠɛni ga
naa. 33Zozɛfe kɛɛɠɛleaiti ti zeini gaazu ga ti zɔlɔɔ pelei, é zo ma mɔungi ma,
é li maɠaaɓelagiʋɔ. Tiɠɛni wɛlɛzuɓɔɠɔʋa, ti laavɔai, tiɠilagilagi.
34 Zozɛfe daamianigiti teʋeni ti ʋɔ, niiti ti ɠɛni ná-taɓalii ɠa. Ɓɛnzamɛn

ɠɛni sɔlɔɔsu, ná zeizuɠɛ lɔɔlu, é leʋe zɔiti ba. Tiɓɔɔleni, tiɠoozunɛ
ta tiye.

44
Unma vai yɛ fai ga Ɓɛnzamɛn

1 Zozɛfe devei nii veeni ná-naavolo unda nui ya, é ɠɛ ma: «Niima zunuiti ta-
ɓɔlɔiti daave ga daamianigiti, eɠɛʋelei ta ziɛ bu la, è ɛsɛ ná-wali la ná-
ɓɔlɔi la. 2Nà-kpɔɔle wɔwɔi, nii é ga walii,ɗa naa la loungo gelei ná-ɓɔlɔi
la, è pɛɛ ná-molo zɔngɔiʋa.» Pɛlɛ ungi Zozɛfe ná-deveiti kɛɛni.

3 Sobui, geelaalaogai ma, ti yeeɓeni nui niiti ba ta ta-zoovalegiti, ti li. 4 Tiɠulaai
ma taaiʋa, ti maa laɠɛni dɛ ɠoozani, Zozɛfeɠɛni ná-naavolo unda nui ma:
«Wuzeɠe, li, èʋilɛ nui niiti polu. Siɛgi zu è tiɠɔɠɔzu mɛɛnsu da,ɗaɠɛ
ti ma: ‹Lee vaa zu wo faaʋagɔi zuloozu ga faaɲɔi? 5 Leeni vaa zu wo màliɠii ná-
kpɔɔle wɔwɔi unmaai, nii aɗaɓɔɔle su, éɗa seɠe, é adɔiɓɛɛ laʋelela
ʋele vai zu? Faaɲɔu wolaɠana wo kɛai ga ná.› »

6 Pɛlɛ ungi ti ɠɔɠɔzumɛɛnni, é ɓɔɛ ti ʋɔ, eɠɛʋelei nɔ maliɠii
boni la ma. 7 Ti gooɠaaʋoteni, tiɠɛ ma: «Leeni vaa zu màliɠiiɓɔɛzuɠana ga
naama zii? Ɗa-wotiɠɛ nuiti ti la dɛ naamaɠisiɛ nɔpɛ boni ga ti naaɠɛɠala
vaaɲɔuɠɛ! 8Walii gi kaani gá-ɓɔlɔiti daaʋɛ, giʋaaʋɛ ga naaʋolu èʋɔ,
gi zeɠe la Kanaan yooi zu. Lee vaa zu gá li mɔnɔ walii ɓaa mu zanu unmazu è-
maliɠii ná-pɛlɛi wu. 9Ɗa-wotiɠɛ nuiti gi zaama, zɔi nɔpɛ kpɔɔle wɔwɔi
ɠulazu zeeʋo su, naama nuiɠa za, giyaɓɔɠɔi gáɠɛ ga màliɠii ná-duɔiti!»
10Pɛlɛ ungiɠɛni ti ma: «Naa zolooga eɠɛʋelei wo bogai la. Zɔi nɔpɛ aɠula
zeeʋo su, naama nuiɠaɠɛ ga nà-duɔi, naazu wɔun, waɠɛ ga sɔbalala nuiti.»

11 Ɛsɛ geɠaazuvilɛni, é ná-ɓɔlɔiʋilɛ zooi ma, é daalao. 12 Pɛlɛ ungi ta-
ɓɔlɔiti suveelɛni, é tɔɔzeini ti-maɓakologiʋa, é gaaɓela ti-ma loungoi ma.
Kpɔɔle wɔwɔiɠaani Ɓɛnzamɛn ná-ɓɔlɔi zu. 13Ti ta-zeɠeiti balini ga,ɛsɛ
ge ná-soovale kasɔɠiliʋolu, tiɠale ma taazu.

14Zuda ta kɛɛɠɛleaiti ti zeelini Zozɛfe ná-pɛlɛi wu, naaɠɛni dɛ ná-pɛlɛi
wu, ti nɔkɔni bu zooi ma. 15 Zozɛfeɠɛni ti ma: «Leeni vaaɠa wo kɛai ga nii?
Wo la kwɛɛniɓaa, ga zunui eɠɛʋelei gè la, gè ungaiziɛi wo, é loʋelelaʋele
vaiti ba?» 16 Zuda gooɠaaʋoteni, éɠɛ ma: «Leeɠa gá bo màliɠii ma? Gáɓɔɛ
ɠale? Gáɓɔɠɔ maaloboɠale? GALA geɗa-wotiɠɛ nuiti ta-vaaɠaazagiɠula
kɛlɛma. Giyaɠaa, giɠɛa ga màliɠii ná-duɔiti, giya-o, zɔi kpɔɔle wɔwɔi
ɠaai zea-o.» 17Kɛlɛ Zozɛfeɠɛni ma: «Gèɠizo naa ma, gèʋa naaɠɛɠala vaa
ɠɛ! Nui nii kpɔɔle wɔwɔiɠaai zea, naaɠa aɠɛ ga nà-duɔi. Kɛlɛ wɔun,
à li wo-ɠɛɛʋɔ ziilɛigi zu.»

18 Zuda maaɓuɠani Zozɛfeʋa, éɠɛ ma: «Màliɠii, soma, è va buɗa-wotiɠɛ
nui ɓɔɛ è ʋɔ, naa mina ɠɛ ga ɗa-yiiɠaawana vaa wola ɗa-wotiɠɛ zunui
laalɔɠɔma, mazɔlɔɔ èɠɛɛʋɛ eɠɛ Falaɠɔn. 19Mɔunpa, màliɠiiɗa-
wotiɠɛ nuiti gaazaɠani, é ɠɛ gi ma: ‹Kɛɛɠɛ ɠa wo ʋɛ nɛi, ɓaa wo-
ɠɛɛloin taɠili?› 20 Gi màliɠii wooɠaaʋote ga, gi-ɠɛɛ maʋɔlɔzaɠagiɠa
ná, ta gi-leɠe zunuɠilagi, nii é sɔlɔɔgai pɔlɔzaɠagai ma, naa diɛi zaa. Niiɠila
kpe ka zɛgai dee ya, kɛɛɠɛ gola nɛaiʋɛ. 21 Èɠɛniɗa-wotiɠɛ nuiti gi ma:
‹À li, woʋaa la pɔ̀, gè ka gaɠaazuʋɛ nàɓɔɠɔi.› 22Gi màliɠii wooɠaaʋoteni
ga, zunu loungoi la zooga éʋa zeɠe kɛɛɠɛʋa, nii naa laade, kɛɛɠɛɠa za.
23 Èɠɛniɗa-wotiɠɛ nuiti gi ma: ‹Ni wo-leɠei la yɛni woʋolu, woʋaʋa, wo la
mɔɠaazulaa gàazuʋɛ ma pɛ.› 24 Siɛgi zu gi lɛai ma la mɔʋoluɗa-wotiɠɛ
nui gi-ɠɛɛʋɔ bɛ, gi màliɠii wooiti boni ma.

25 «Siɛgi zu gi-ɠɛɛɠɛni ma la: ‹Àɠale ma, wo li, wo daamianigi taɠeya ade
ʋɛ,› 26 gi gooɠaaʋoteni, giɠɛ ma: ‹Gi la zoogaɠalesu ma ná, kɛni ni gi-leɠe
zunuiɠa giʋa, gá yei naazu, mazɔlɔɔ ni gi-leɠe zunui la giʋa, gi la zooga giʋa

ɠaazula zunui naaɠaazuʋɛ ma.› 27Ɗa-wotiɠɛ nui gi-ɠɛɛɠɛni gi ma: ‹Wo
kwɛɛni ga ànzai Lasɛle doun zunu felegɔ zɔlɔɔni bɛ̀. 28 Gilagiɠulani zèa, nà
ɠisiɛzu ga,ɠiteɠitegi zu, dɔɓɔ zuai taɠa é soni, é baliʋali ga, tɔɔzei gè la
mɔ ɠɛni kaani eyɛsu zaaɠaza. 29 Wa niima gelei zeɠena mɔnɔ, wo lii la, wo
maaɠooza la bà, faaɲɔu aɠɛɛna la, wa nɔ̀undeɠaɠolegi yeizu gɔvɛalaazu
soolɛi zu.›

30 «Niizu, ni nàɠalena maɗa-wotiɠɛ nui kɛ̀ɛ ʋɔ bɛ, zunu loungoi la yɛni
giʋolu, giʋa li, ta nii tiɠiliaiɓɔɠɔʋa, 31 toɠa za. Ɗa-wotiɠɛ nuiti gáɠɛ ga
sɔba nuiti, ni gáɗa-wotiɠɛ nui gi-ɠɛɛ nɔundeɠaɠolegi yeina gɔvɛalaazu
soolɛi zu. 32 Éɓudɛ naa maazu, nɛ̀i gè gaɗa-wotiɠɛ nui, gè yeelaani doungoi
ná-faiɠa. Gèɠɛni kɛ̀ɛ ma: ‹Ni gè laʋaani laʋolu èʋɔ, nàɠɛ ga sɔba nu è
letema eyɛsuɠɔ.›

33 «Màliɠii, nà è maanɛɛnɛzu, nɛ̀i gè gaɗa-wotiɠɛ nui, nà yɛ zunu loungoi
ʋotogi zu, gèɠɛ gamàliɠii ná-duɔi, zunu loungoiti ti li ta diɛni. 34Nà zoo lɛɛzu
ɠale kɛ̀ɛʋɔ bɛ, ni zunu loungoi la liini pòlu? Ee! Gèmina nimizaiɠa, nii éʋaazu
zeelizu kɛ̀ɛ ma!»

45
Zozɛfeɓɔɠɔ lɛɛ vai ga kɛɛɠɛleaiti

1Zozɛfe lamɔɠɛni ziɛni náwu, éʋaɓɔɠɔ zuzonaati kpein gaazu, tiɠɛni
loni maaɠoolii zu. É wooɠulani, é ɠɛ ma: «À nuiti kpein kula!» Nu nɔpɛ ge la
ɠɛni yɛni Zozɛfeɠoba, siɛgi zu éɠɛniɓɔɠɔ lɛɛzu la ga kɛɛɠɛleaiti.
2Éwola wooɠulani ga gɔlɔi, eyɛsu Ezipete nuiti ti mɛni, mawooi zeelini Falaɠɔn
ná-pɛlɛyeɠei ma.

3 Zozɛfeɠɛni kɛɛɠɛleaiti ma: «Nà ga Zozɛfe! Kɛ̀ɛ ɠa nɛi dɛ vulua?»
Kɛlɛ kɛɛɠɛleaiti ti la ɠɛni zooni ti ʋa tɔun gooɠaaʋote, mazɔlɔɔ ti
ɠɛni luazu ba, ti zasuɗaɓali gaazu. 4 Zozɛfeɠɛni kɛɛɠɛleaiti ma: «Nà wo
maanɛɛnɛzu, à maaɓuɠa bà.» Ti maaɓuɠani ba. Éɠɛni ti ma: «Nàɠa gè ga
Zozɛfe, wo-ɠɛɛloin, nii wo pɔdini, ti ʋaa la Ezipete yooi zu. 5 Niizu, naa mina
ɠɛ woʋɛ ga ziiɓɔlɔ vaa, naa mina wo yiiɠaawana ga tɛi wo pɔ̀dini. Pàaʋɛ
ʋɛ, nu yɛnvui makɛ vaiɠa é kɛa GALA ge tèʋeʋɛ wo luɠɔ. 6Mazɔlɔɔ
kona felegɔɠaa na, pului loai zooi zu, kona dɔɔlugɔɠa dɛ náʋolu, wozawoli
laɠɛa,ɓaa molo leʋe vaa. 7 GALA ge tèʋegɛ wɔun wo luɠɔ, nii a kɛ wo yɛ
vulua zooiɠa, wo-yɛnvui makɛ, naaɠɛ ga kpɔba vaa wola. 8 Naaɠa é ba, wa
laade, woʋa tèʋeʋɛ, kɛlɛ GALA be. É sèiʋɛ ga Falaɠɔn kɛɛɠɛ, é kɛ̀ ga
ná-pɛlɛi maliɠii, é kɛ̀ɛʋɛ ga Ezipete yooi kpein maɠundiɠi wolai.

9 «Àɠale ma fala, wo li kɛ̀ɛɠoba. Waɠɛma: ‹È-loun zunui Zozɛfeɠa é niima
wooi laazeelizu è ma: ‹GALA ge sèiɗa ga Ezipete yooi kpein maliɠii. Suvilɛ, èʋa pɔ̀
bɛ! 10Ɗaʋaazu zeizu Gɔsɛn yooi zu, èɠɛ kòbaʋɛ,ɗa-o, è-loun zunuiti-yo, è
lounlointi-yo, waɗa-ʋaalagiti, taɗa-nikɛiti, éʋɛɛ nii kpein ba, é ga è-ɠɔligiti.
11Mináɠa nà è-maavai pɛ kɛ ná, naaɠa a kɛ è laʋala ga ani nɔpɛ ma,ɗa-o,
ɗa-ʋɛlɛyeɠei-yo, ta nii kpein é gaɗɔnɔi, mazɔlɔɔ kona dɔɔlugɔʋului
ɠa dɛʋaazu.›

12 «Wa ɓɔɠɔi wo kaa ga ɠaazuʋɛ, dèɠei Ɓɛnzamɛn ɓalaa kaa ga
ɠaazuʋɛ, ga nàɓɔɠɔgoiɠa gèɓɔɛzu woʋɔ. 13 Ɠaazu unfegi kpein é bɛ̀
Ezipete yooi zu, à li, wo naa zuɠula kɛ̀ɛ ma, nii kpein wo kaa gaɠaazu, wo naa wo
ma. À suvilɛ, woʋaa ga kɛ̀ɛʋɛ.»

14Naaʋolu, é yeeʋilini deɠe zunuiƁɛnzamɛnɠɔgi zu, éwɔlɔ. Ɓɛnzamɛn
yee yɛni kɔgiʋa, éɗa wɔlɔ. 15 É kɛɛɠɛleaiti kpein nɛɛnɛniɓalaa, éɗa
wɔlɔ. Naaʋoluma, kɛɛɠɛleaiti ti yɛpɛni tɔun pɔ.

Falaɠɔn Zakɔɓe loli fai

Ezipete yooi zu
16 Zozɛfe kɛɛɠɛleaiti paa vai ma wooi vazani Falaɠɔn ná-pɛlɛi wu. Naa

nɛɛni Falaɠɔn ʋɛ ta ná-botiɠɛ nu wolaiti. 17 Falaɠɔn ɠɛni Zozɛfe ma:
«Ɠɛ è-ɠɛɛleaiti ma: ‹À wa-loganiiti kasɔɠili, wo li Kanaan yooi zu, 18 wo wo-
ɠɛɛ zeɠe ta wa-ʋɛlɛyeɠe wu nuɓusɛiti, naaʋolu woɠale ma, woʋa pɔ̀
bɛ. Nà zooi ʋasuʋɛti fe wo ya Ezipete yooi zu. Wa zooi ná-kulanuma ʋagɔiti
sɔlɔɔ, wo mi.› 19Ɗa devei nii ve ti ya, èɠɛ ti ma: ‹À wotoloiti seɠe Ezipete yooi
zu, wo-lointi bɛ ta wo-anzaiti. Wa wo-ɠɛɛ ɓalaa seɠe, wo ʋa. 20 Wo-yii mina
ɠoloɠolo wo-ɠɔligiti faa zu, mazɔlɔɔ aniiʋagɔiti ti Ezipete yooi zu, naati ta
ɠɛ ga wɔnɔ.› »

21 Izelayɛle ná-dointi ti kɛɛniɠana nɔ. Zozɛfewotoloiti feeni ti ya, eɠɛʋelei
Falaɠɔn ná-deveiɠɛni la. É daamianigiti feeni ti yaɓalaa, nii ta mi pelei zu. 22 É
seɠe niinɛi veeni tiɠilagilagi ya. É waliɠae unsaʋagɔ (300) veeni Ɓɛnzamɛn
ya, ta seɠe niinɛ lɔɔlugɔ. 23 É soovale sinɛ puugɔ leʋeni kɛɛɠɛ ma,
ti ɠasɔɠiliai ga Ezipete anii ʋapagiti, ta soovale saa puugɔ ti ɠasɔɠiliai ga
moloi, ta ɓului, ta daamianigiti kɛɛɠɛ ná-siɛ vai zu. 24 Naa ʋolu, é yeeɓeni
kɛɛɠɛleaiti ba, ti li, éɠɛ ti ma: «À minaɓɔɛ pelei zu.»

25 Tiɠaleni ma, ti zeɠe Ezipete yooi zu, ti lɛ Kanaan yooi zu ti-ɠɛɛ Zakɔɓe
ʋɔ bɛ. 26 Tiɠɛni ma: «Zozɛfeɠa dɛ vulua, toɠa é Ezipete yooi kpein unda.»
Kɛlɛ Zakɔɓe ɠaalɛini nɔ tɔɔn, mazɔlɔɔ é la ɠɛni laani ti la. 27 Ti
wooiti kpein daazeelini ma, niiti Zozɛfe ti woni ti ma. Zakɔɓe wotoloiti kaani, niiti
Zozɛfe ti leʋeni seɠe vai zu. Názuɠa ti-ɠɛɛ Zakɔɓe yiilɛini laɓɔɠɔ ma.
28 Izelayɛleɠɛni ma: «É zolooga! Dòun zunui Zozɛfeɠa dɛ vulua! Nà liizu, gè
pɛtɛ, aisa gèʋa za.»

46
Zakɔɓe yei vai Ezipete yooi zu

1 Izelayɛleʋilɛni pelei zu, éɗa li, éʋɛɛ naati kpein ba, tiɠɛni ga nɔnɔi.
Siɛgi zu é zeelini la Ɓeel-Seeɓa, é zalaɠaiti kulani kɛɛɠɛ Izaake ná-GALAGIʋɛ.
2 GALA geɓɔɛni Izelayɛleʋɔ kulakɛlɛmaiti su kpidii naa. É tolini, éɠɛ ma:
«Zakɔɓe! Zakɔɓe!» Izelayɛle gooɠaaʋoteni, éɠɛni ma: «Nàɠaa!» 3GALA ge
ɠɛni ma: «Nà ga GALA, è-ɠɛɛ ná-GALAGI. Mina lua è lii vai zu Ezipete yooi zu,
mazɔlɔɔ náʋɛ ɠa gè èɠɛɛzu ná ga zii wola. 4 Nàɓɔɠɔiɠa gè yɛsu è
ʋa, de yei Ezipete yooi zu, nàɓɔɠɔi nɔ ɠa mɔnɔ gèʋaazu lɛɛzu gaɗe,
gè èɠula náʋɛ. Ɗa zaana, Zozɛfeɠa éʋaazu è-ɠaazuʋɛti pɛɛzu ma ga tɔ
ɓɔɠɔi zeei.»

5 Zakɔɓe zeɠeni Ɓeel-Seeɓa. Izelayɛle ná-doun zunuiti ti ti-ɠɛɛ Zakɔɓe
zeɠeni, ta ti-lointi, ta ti-anzaiti, ti ti lɛ wotoloiti su, niiti Falaɠɔn ti leʋeni ga ti
ti zeɠe ti zu. 6 Ti ta-logani ɓulugiti seɠeni ɓalaa, ta ti-yeaɠɔligiti kpein, ti ti
zɔlɔɔni Kanaan yooi zu. Peleɠana Zakɔɓe zeelini la Ezipete yooi zu, éʋɛɛ
ná-pɛlɛyeɠei kpein ba. 7 É liini ga ná-pɛlɛyeɠei kpein Ezipete yooi zu: ná-doun
zunuiti, ta naati ti-loun zunuiti ta ti-loun anzanuiti, ta ná-doun anzanuiti.

Zakɔɓe ná-pɛlɛyeɠei,
nii é yeini Ezipete yooi zu

8 Izelayɛle ná-doun zunuiti daaseigiti kaa, niiti ti yeini Ezipete yooi zu, Zakɔɓe ta
ná-doun zunuiti.

Zakɔɓe ná-doun zunu mɔungi, é sɔlɔɔni, daaseigi ɠɛni ga Luɓɛn.
9 Luɓɛn ná-doun zunuiti tiɠɛni ga: Ɠeenɔke, Palu, Ɠɛselon, ta Kaalemi.

10 Simiyɔn ná-doun zunuiti ti ɠɛni ga: Yemuwɛle, Yamin, Wɔɠade, Yakin,
Sɔɠaal, ta Sayile, nii é ga Kanaan anzanui ná-doun zunui.

11 Leevi ná-doun zunuiti tiɠɛni ga: Gɛɛleson, Keɠate, ta Melali.

12 Zuda ná-doun zunuiti tiɠɛni ga: Ɛɛl, Wɔnan, Seela, Peelɛse, ta Zeela. Kɛlɛ

Ɛɛl ta Wɔnanni ti zaani Kanaan yooi zu. Peelɛse nɔnɔ ma loun zunuiti tiɠɛni
ga: Ɠɛselon ta Ɠamule.

13 Isakaal ná-doun zunuiti tiɠɛni ga: Tɔla, Puva, Yɔɓe, ta Simelon.
14 Zaɓulɔn ná-doun zunuiti tiɠɛni ga: Seelɛde, Elon, ta Yaaleyɛle.
15 Zunu lointi kana Lea ti zɔlɔɔni Zakɔɓeʋɛ Padan-Alame, éʋɛɛ ti-loun

anzanui Dinaʋa. Ti-vofodaiti pɛ tiɠɛni ga nuʋuusaʋa maazu saʋa (33).
16Gade ná-doun zunuiti tiɠɛni ga: Sifiyon, Ɠagi, Suni, Ɛseɓon, Eli, Alɔdi, ta Aleeli.
17Asɛɛl ná-doun zunuiti tiɠɛni ga: Yimena, Yiseva, Yisevi, Ɓelia, ta ti-ʋaazeelai

Seela. Ɓelia ná-doun zunuiti tiɠɛni ga: Ɠeeɓɛɛl ta Malekiyɛle.
18 Zakɔɓe mavofodaiti kana ti yɔɠɔzu ta Zilepa, botiɠɛ anzanui nii Laɓan

feeni ná-doun anzanui Lea ya. Ti pɛ tiɠɛni ga nu puugɔ maazu lɔzita (16).
19 Zakɔɓe anzai Lasɛle ná-doun zunuiti tiɠɛni ga: Zozɛfe ta Ɓɛnzamɛn.
20 Won ná-zalaɠa ɠula nui Pɔtifeela ná-doun anzanui Azenate doun felegɔ

zɔlɔɔni Zozɛfeʋɛ Ezipete yooi zu: Manasee ta Efelayime.
21 Ɓɛnzamɛn ná-doun zunuiti ti ɠɛni ga: Ɓeela, Ɓeekɛɛl, Aseɓɛle, Geela,

Naaman, Eyi, Lɔse, Mupime, Ɠupime, ta Aalede.
22 Zakɔɓe mavofodaiti kana ti yɔɠɔzu ta Lasɛle. Ti pɛ tiɠɛni ga nu puugɔ

maazu naani (14).
23 Dan ná-doun zunuiɠɛni ga: Ɠusime.
24Nɛfetali ná-doun zunuiti tiɠɛni ga: Yaaseyɛle, Guni, Yeesɛɛl, ta Sileeme.
25Zakɔɓemavofodaiti kana ti yɔɠɔzu ta Ɓileɠa, botiɠɛ anzanui Laɓan feeni

ná-doun anzanui Lasɛle ya. Ti pɛ tiɠɛni ga nu lɔfela.
26 Nuiti ti yɛni Zakɔɓe ʋa, ti ʋa Ezipete yooi zu, ti ɠulaai tɔun su, ti kpein

kpɔgaɠɛni ganuʋuulɔzitamaazu lɔzita (66), Zakɔɓená-doun zunuiti ti-anzaiti
ti la naamaɠaalugi zu. 27 Zozɛfe ná-doun zunuiti ti zɔlɔɔni Ezipete yooi zu: nu
felegɔ. Zakɔɓe ná-pɛlɛyeɠei ma nuɓusɛi liegɔi é yeini Ezipete yooi zu, é
ɠɛni ga nuʋuulɔfela (70).

Zakɔɓe zeizuɠula vai
Gɔsɛn yooi zu

28 Zakɔɓe Zuda leʋeni luɠɔ ʋelei Zozɛfe ʋɔ bɛ, é bo ma ga é daaɠomi
Gɔsɛn. Ti zeeliai ma Gɔsɛn yooi zu, 29 Zozɛfe ná-wotoloiɠɛʋeleɓɛtɛni, é
lɛ su, é li Gɔsɛn, kɛɛɠɛ Izelayɛle laaɠomisu. É kaai ma nɔ feya, é vɛɛlɛ
ga kɔgi, é lɛbi wɔlɔzu zeei naaɠɔgiʋa. 30 Izelayɛleɠɛni Zozɛfe ma: «Nà
zoo zaazu niina, tɔɔzei gè è-ɠaazuʋɛɠaa,ɗa dɛ vulua!»

31 Zozɛfeɠɛni kɛɛɠɛleaiti ma, ta kɛɛɠɛ ná-pɛlɛyeɠei: «Nà liizu, gè
Falaɠɔn loo ɠisu, gè ɠɛ ma: ‹Kɛ̀ɛleaiti ta kɛ̀ɛ ʋɛlɛyeɠei, niiti ti ɠɛa
Kanaan yooi zu, tiʋa, ti zeelia mà. 32Niima nuiti ta ga togani makɛ nuiti, mazɔlɔɔ
togani lo nuiti be, tiʋaaʋɛ ga ta-ʋaalagiti, ta ta-woliiti, ta ta-nikɛiti, ta nii kpein é
ga ti-ɠɔligiti.› 33 Siɛgi zu Falaɠɔn a wo lolina da, éɠɛ wo ma: ‹Ɓɛgeleɠa wa
ɗa kɛ?› 34wa gooɠaaʋote ga: ‹Ɗa-wotiɠɛ nuiti gá ga togani lo nuiti, é tɔɔzei
gi-ma loungo yeei ma, eyɛsu niizu, giya-o, gi-mɛmɛwolani-yo.› Naaɠɛʋele ma,
toɠa vaazu bu, wo zei Gɔsɛn yooi zu, mazɔlɔɔ togani lo nuiti bɛlɛzeɠeʋɛ
Ezipete nuiti bɛ.»

47
Lɛbiyai Zakɔɓe ná-pɛlɛyeɠei sɔlɔɔni

1 Zozɛfe liini, é Falaɠɔn loo ɠisu, é ɠɛ ma: «Kɛ̀ɛ ta kɛ̀ɛleaiti ti ʋaa, ti
zeɠe Kanaan yooi zu, éʋɛɛ ta-logani wolaiti ta ma goiti ba, ta nii kpein é ga tɔnɔi.
Pɛtɛ, ti lia Gɔsɛn yooi zu.» 2 É nu lɔɔlugɔ zeɠeni kɛɛɠɛleaiti su, é li, é ti

lɛ ga Falaɠɔn. 3 Falaɠɔn Zozɛfe kɛɛɠɛleaiti gaazaɠani, éɠɛ ti ma: «Wa-
wotiiɠa gaɓɛgele?» Ti Falaɠɔn wooɠaaʋoteni, tiɠɛ ma: «Ɗa-wotiɠɛ nuiti
gá ga togani lo nuiti, eɠɛʋelei gi-mɛmɛwolani tiɠɛni la.» 4 Tiɠɛni mɔnɔ
Falaɠɔn ma: «Gi ʋaaʋɛ lago zeizu zooi zu, tɔɔzei daamiani ge la mɔ ɗa-
wotiɠɛ nuiti ta-loganiɓulugiti zea, mazɔlɔɔ pului wolaɓɔiʋɛ Kanaan yooi
zu. Va bu,ɗa-wotiɠɛ zunuiti gi zei Gɔsɛn yooi zu.»

5 Falaɠɔn ɠɛni Zozɛfe ma: «È-ɠɛɛ ta è-ɠɛɛleaiti paaʋɛ è ɠoba.
6 Ezipete yooi ɠa è yeema. È-ɠɛɛ ta è-ɠɛɛleaiti sei zooi ʋasuʋɛ. Ti zei
Gɔsɛn yooi zu. Ni è kwɛɛ ga sɔɓelama zunua ta ti zaama, ti zei nà-toganiɓulugiti
unda.»

7 Zozɛfe ʋaani ga kɛɛɠɛ Zakɔɓe, é dɛɛ ga Falaɠɔn. Zakɔɓe tuya
looni Falaɠɔnʋɛ. 8 Falaɠɔnɠɛni Zakɔɓe ma: «È-zii ma voloi maɠonagiti
tiɠɛa ga dielegɔ?» 9 Zakɔɓe Falaɠɔn wooɠaaʋoteni, éɠɛ ma: «Sìi ma voloi
maɠonagiti tiɠɛai siɛziɛgi zu, ta ga kona ungila puusaʋa (130). Sìi ma voloi ma
ɠonagiti ti la mɔinni, ti ɲɔuʋɛ, ti la zeelini ɲɛgɛlɛin mɛ̀mɛwolani ti-zii
ma voloi maɠonagiti su, tɔnɔ ma ziɛziɛ voloiti.» 10 Zakɔɓe tuya looni mɔnɔ
Falaɠɔnʋɛ, é zeɠe naaʋɔ bɛ, é li.

11 Zozɛfe kɛɛɠɛ ta kɛɛɠɛleaiti seizuɠulani, é naa ta veeni ti ya ga tɔnɔ
Ezipete yooi zu, zooi ʋasuʋɛ, Lamesɛse yooi zu, eɠɛʋelei Falaɠɔn ma levei
veeni la zea. 12 Zozɛfe kɛɛɠɛ ta kɛɛɠɛleaiti kɔnɔkulani, é ti laazɔbo, ta
kɛɛɠɛ ná-pɛlɛyeɠei kpein, eɠɛʋelei dointi tiegɔiɠɛni la.

Zozɛfe ná-botiiɠɛʋelei
pului ma ziɛgi zu

13 Daamiani ge la mɔ ɠɛni zooi zu ná kpein, mazɔlɔɔ pului wola ɓɔini.
Nuɓusɛiti ti ɠaɲani, Ezipete yooi zu ta Kanaan yooi zu, pului maaʋele ma.
14 Zozɛfe walii kpein gaalɛɛni ba, é kula Ezipete yooi zu ta Kanaan yooi, moloiʋolu
ʋele zu ti ɠɛni geyazu. É naama walii lɛɛni Falaɠɔn ná-pɛlɛi wu. 15 Siɛgi
zu walii ɓeni da Ezipete yooi zu ta Kanaan yooi zu, Ezipete nuiti ti ʋaani Zozɛfe
ʋɔ bɛ, tiɠɛ ma: «Daamianigi ve gi ya! Kɛni nɔ gi za èɠaazu, tɔɔzei walii
ɓega?» 16 Zozɛfeɠɛni ma: «Ni wali la mɔ ná, à wa-loganiiti fe, nà daamianigi ve
wo ya wa-loganiiti potogi zu.» 17Tiɠɛniʋaazu ga ta-loganiiti Zozɛfeʋɔ. Zozɛfe
daamianigi veeni ti ya, ta-zooiti potogi zu, ta ta-nikɛiti, ta ta-ʋaalagiti, ta ta-woliiti, ta
ta-zoovalegiti. É daamianigi veeni ti yaɠana naamaɠonagi, ta-loganiiti kpein potogi
zu.

18 Siɛgi zu naama ɠonagi leʋeni da, ti ʋaani pɔ bɛ poluma ɠonagi, ti ɠɛ
ma: «Gi la dɔɔɠuzu ɲɛgɛlɛin màliɠii ʋa ga walii ɓega gi ya, ta gi ʋaa ga
toganiɓulugi màliɠiiʋɔ, naaɓega, é yɛga gi ma nɔ ga giʋaa ga gi-ɓusɛiti
ta gá-yooiti, gi fe màliɠii ya. 19 Lee vaa zu gá li zaazu èɠaazu, giya-o, gá-yooiti-yo?
Giʋɛɛna gá-yooiti ba, è giɠeya daamianigiʋotogiti su, gáɠɛ ga Falaɠɔn ná-
duɔiti, giya-o, gá-yooiti-yo. Niiɓalaa gá faza, naa ve gi ya, naaɠa a kɛ gi yɛ vulua,
gi mina za, gá-yooiti gaaɲakai mina yɛ.»

20 Zozɛfe Ezipete yooi kpein geyani Falaɠɔnʋɛ, mazɔlɔɔ Ezipete nuiti ti ta-
ɓalagiti pɔdini, tiɠilagilagi, tɔɔzei puluiɓɔini ti la. Zooiɠɛni ga Falaɠɔn
ʋogi. 21É nuɓusɛiti gaalɛɛni ba, é tiʋu taawolaiti su Ezipeteɠwɛpelemaʋɛti,
é zo zɔɔla ʋele, é li zɔɔla ʋele. 22 Kɛlɛ é la ɠɛni zalaɠa ɠula nuiti ta-
yooiɠeyani, tɔɔzei Falaɠɔn tɔ seini zalaɠaɠula nuiti ta-vaa zu. Ti-ɠɔnɔgi
ɠɛni ga nii Falaɠɔnɠɛni feezu ti ya. Naaɠa é ba, ti laɠɛni ta-yooiti pɔdini
ɲɛgɛlɛin.

23 Zozɛfeɠɛni nuɓusɛiti ma: «Gè woɠeyaʋɛ za Falaɠɔnʋɛ, woʋɛɛ
wa-yooiti ba. Ani zuwuiʋɛtɛ, wa zoo wo faza, wo boli wa-yooiti ba. 24 Molo leʋe
ziɛgi zu, wa seizu lɔɔlusiɛi ve Falaɠɔn ya, seizu naanisiɛi zɔiti ti ɠɛ ga
wɔnɔ, éɠɛ ga kpalagiti ba zuwui, é woɠɔnɔkula wa wo-lointi, ta niiti kpein ti

wa-ʋɛlɛyeɠeiti bu.» 25Tiɠɛni ma: «Ɗaɠa è gi-yɛnvui yɛga gi ya, mazɔlɔɔ
gi zaalai zɔlɔɔgɛ màliɠii èɠaazu, gáɠɛ ga Falaɠɔn ná-duɔiti.» 26 Zozɛfe
naaɠɛɛni ga tɔgi Ezipete yooi kpein su, naa yɛgɛma zaaɠaza, Ezipete yooiti ma
zɔlɔɔ ganii zeizu lɔɔlusiɛiɠa ga Falaɠɔn nɔnɔ. Kɛni nɔ zalaɠaɠula
nuiti ta-yooiti ka ti la ga Falaɠɔn nɔnɔ.

Zakɔɓe zii maɠona gaaɓelagiti
27 Izelayɛle nuiti ti zeini Ezipete yooi zu, Gɔsɛn yooi zu. Tiɓɔɠɔ zɔlɔɔni, ti

ɓuɠu, ti wolaɠaawɔɔlɔ. 28 Zakɔɓe kona puugɔ maazu lɔfelaɠɛni Ezipete
yooi zu. Zakɔɓe zii ma voloi kpein geɠɛni ga kona ungila puunaani maazu lɔfela
(147).

29 Siɛgi zu saa voloi maaɓuɠani la, é ná-doun zunui Zozɛfe lolini, é ɠɛ ma:
«Ni ɗa va bu, è faaɓɔɠɔ ɠɛ bɛ̀, nà è maanɛɛnɛzu, yeei lɔ kpàlai wu, è
minazeɠe bɛ̀, è nɛɛbɛiɠula kɛlɛmabɛ̀, tawooɠɛɠiladai, ga è lamàaɠulua
Ezipete yooi zu. 30 Siɛgi zu gè liizu la mɛ̀mɛwolani pɔ, ti zaai,ɗa kùla Ezipete yooi
ʋa, è li ga ze, è màaɠulu ta-ɠabayeɠei zu.» Zozɛfe gooɠaaʋoteni, é ɠɛ ma:
«Nà kɛ ɠana, eɠɛʋelei è bogai la.» 31 Izelayɛleɠɛni ma: «Ɠona bɛ̀.» Zozɛfe
ɠonani bɛ. Naaʋolu Izelayɛle nɔkɔni ná-betei unbuaʋɛ.

48
Zakɔɓe tuya loo vai

Zozɛfe ná-doun zunu felegɔiti bɛ
1 Naama vaiti poluma, ti ʋaani, ti ɠɛ Zozɛfe ma: «Wɛlɛ, è-ɠɛɛ ɠa

zeeɓɛzu.» É ná-doun zunu felegɔiti seɠeni ya, Manasee ta Efelayime. 2 Ti liini, ti
daazeeli Zakɔɓe ma ga: «È-loun zunui Zozɛfe ɠa ʋaazu è ʋɔ bɛ.» Izelayɛle
zuvikɛiti kpein gaalɛɛni ba, é wuzeɠe, é zei ná-betei zu. 3Zakɔɓeɠɛni Zozɛfe
ma: «GALA Zɛbɛi-Pɛ-Maliɠiiɠulani bɛ̀ kɛlɛma Luze, Kanaan yooi zu, é tuya
looni bɛ̀. 4 Éɠɛni mà: ‹Nà èɠɛɛzu ga kpuɠu nu, gè èɠaawɔɔlɔ, gè èɠɛ
ga zii mɔinmɔin. Nà niima yooi ve è-mavofodaiʋɛ,ɗɔunɗa zeɠena ná, toɠa
ɠɛɠɔ ga è-mavofodai nɔnɔ.› 5Doun zunu felegɔiti ti zɔlɔɔgai èʋɛ Ezipete
yooi zu, aisa gèʋaʋa èʋɔ bɛ, Efelayime ta Manasee, naati taɠɛ ga nɔ̀nɔiti,
eɠɛʋelei nɔ Luɓɛn ta Simiyɔnni ti la zèa. 6 Kɛlɛ, dointi è ti zɔlɔɔga niiti
poluma, naati taɠɛ gaɗɔnɔiti. Ta tɔnɔ maʋoganii zɔlɔɔ ti-liɛni ta-yooi
zu. 7Mazɔlɔɔ gèɠɛniɠalesu ma, gèɗa zeɠe Padan-Alame, Lasɛle zaani pelei
zu kòbaʋɛ, Kanaan yooi zu, ná maa laɠɛniɠoozani gola Efelataʋa. Mináɠa gè
maaɠuluni ná, Efelata pelei zu.» (Efelata é lolisuɓalaa ga Ɓɛteleyɛme.)

8 Izelayɛle wɛlɛni Zozɛfe ná-doun zunuiti ba, éɠɛ ma: «Ɓɛni ka ga niiti?»
9 Zozɛfe kɛɛɠɛ wooɠaaʋoteni, éɠɛ ma: «Dòun zunuiti kana, GALA ge ti vea
zèaʋɛ.» Izelayɛleɠɛni ma: «Nà è maanɛɛnɛzu, ti maaɓuɠa lɛɛ bà, ga gè
tuya loo tiʋɛ.»

10 Izelayɛleɠaazuʋɛti maaɓidini pɔlɔzaɠagi maaʋele ma, é la mɔɠɛni
wozaɠaazu fɔɔn. Zozɛfe ti zeɠeni, é ti maaɓuɠa ba. Izelayɛle laaʋɛɛni ti-
ɠomagaʋɛti, é ti nɛɛnɛ. 11 Izelayɛleɠɛni Zozɛfema: «Gè laɠɛniɠisiɛzu
ga nà è-ɠaazuʋɛ ɠa ʋolu mɔnɔ, kɛlɛ wɛlɛ, GALA ge vaa bu vɔlɔ gè
ɠaazula è-lointi ma.»

12 Zozɛfe ná-doun felegɔiti kulani kɛɛɠɛ ɲiibiiti zɔɠɔzu, é nɔkɔ zooi
ma. 13Naaʋoluma Zozɛfe ti felegɔ pɛ seɠeni, é Efelayime zoni ga zeezai, é naa lo
Izelayɛleɠɔʋɛzuʋelei, é Manasee zo gaɠɔʋɛi, é naa lo ga Izelayɛle yeezazu
ʋelei, é ti maaɓuɠa ba. 14Kɛlɛ Izelayɛle zeezai maaleni, é pɛɛ Efelayime unma,
nii éɠɛni ga loungoi, éɠɔʋɛzuʋele yeei wuzeɠe, é pɛɛ Manasee unma. É
zeeiti gaaʋolani ba, anɛɛ ni Manaseeɠa éɠɛni ga doun mɔungi.

15 É tuya looni Zozɛfeʋɛ, éɠɛ ma:



Zenɛze 48:16 59 Zenɛze 49:8
«GALAGI niigi kɛ̀ɛ Aɓalaame ta kɛ̀ɛ Izaake ti ziɛni gaazu,
GALAGI nii togai tùɠɔ sìi ma voloi pɛ su eyɛsu za,
16 geezuɠeelai nii é kìzoga faaɲɔi kpein ma,
naa tuya loo niima zunu loungoiti bɛ.
Tiɗa ti loli ga dàaseigi, ta kɛ̀ɛni daaseigi, Aɓalaame ta Izaake,
ti wolaɠaawɔɔlɔ zooi zu ná pɛ.»

17 Zozɛfe kaani ga kɛɛɠɛ ɠa yeezai laazu Efelayime unma, naa la ɠɛni
nɛɛni bɛ. É kɛɛɠɛ yeei zoni ga é seɠe Efelayime unma, é lii la Manasee unma
ʋelei. 18 Zozɛfeɠɛni kɛɛɠɛ ma: «Mina kɛ ɠana kɛ̀ɛ, mazɔlɔɔ nii ma
geleiɠa é ga doun mɔungi. È-yeezai la nɔungi ma.»

19 Kɛɛɠɛ ɠɛlɛni, é ɠɛ ma: «Gè kwɛɛ, dòun zunu, gè suɠwɛɛ. Tɔ
ɓalaagi toɠaʋaazuɠɛɛzu ga nuɓusɛmɔinmɔin, gaawɔɔlɔ. Kɛlɛ deɠe
zunuiɠa wɔɔlɔzu, é leʋe tɔun ba, mavofodaiti taɠɛ ga zii wola.» 20Naama volo
ná, é tuya looni ti felegɔ ʋɛ, éɠɛ ma: «Izelayɛle nuɓusɛiti ta wo-laaseigi wo
ta-luyai zu, tiɠɛ ma: ‹GALA ge èɠɛ ga Efelayime ta Manaseeɠɛʋele.› » Zekana
é Efelayime leʋeni da Manasee luɠɔ.

21 Izelayɛle ɠɛni Zozɛfe ma: «Sàa yeei ɠana ʋa zeelizu, wɛlɛ GALA ka
ɠɛɛzu wo ʋa, toɠa wo ɠaaɠale ma, é li ga woye, wo-mɛmɛwolani ta-yooi
zu. 22 Nɔ̀un nà, nà Sikɛme yooi zeɠezu, gè daɗɔnɔi ma, é leʋe è-ɠɛɛlointi
tɔnɔiʋa, nii gè kulani Amɔɔl nuiti zea, ga nà-boɠa zɔkpɔi, ta nà-kilɛgi.»

49
Zakɔɓe tuya loo vai

ná-doun zunu puugɔ maazu felegɔiti (12) bɛ
1 Zakɔɓe ná-doun zunuiti tolini, éɠɛ ti ma: «Àɠaalɛ ba, gè faiti bo woma, niiti

tiʋaazuɠɛɛzu ga woyeʋelelaʋelei.»
2 Àɠaalɛ ba, wo woilo mà ga pagɔ, Zakɔɓe ná-doun zunuiti!
À woilo wo-ɠɛɛ Izelayɛle wooi ma!
3 Luɓɛn,ɗaɠa è ga dòun mɔungi,
nà-zɛbɛi ta sùvikɛi ma mɔungiti,
è-losuʋɛ wɔɔlɔai ti pɛ ba,
è-zɛbɛi wɔɔlɔai ti pɛ ba.
4 È yeeɠaaɓaai eɠɛ ziɛvegi,
è la mɔ nuɠitela losuʋɛ zɔlɔɔga,
mazɔlɔɔ è lɛɛʋɛ è-ɠɛɛ laaʋetei zu,
è nà-beteiɠɔzɔʋɛ è lɛɛ vai zu ná.
5 Simiyɔn ta Leevi ta ga kɛɛɠɛlointi,
ta-woɠa zɔkpɔiti ta ga tooma aniiti.
6 Zìi minaʋɔɔpɛɛ ta-yaava vaiʋaɲɛgɛlɛin,
nà-kisiɛi minaɠili ta-ɠaalɛbaiʋa!
Mazɔlɔɔ ti nuʋaani ta-yiiɠulagi zu,
ti nikɛiti kɔɠɔʋoluɲataiti teʋeni ta-unsuɲɔi zu.
7 Ta-yiiɠulagiɠotoʋɛ, mazɔlɔɔ golaɲɔuʋɛ,
ta-yiiɓadiiɠotoʋɛ!
Nà tiɠaaɠwɛ Zakɔɓe nɔnɔiti saama,
nà ti vaza Izelayɛle zaama.
8 Zuda,ɗaɠa è-ɠɛɛlointi tiʋaazu è maamusɛzu.
È-yeeiɠaɠɛ è zili nuiti kɔ poluʋɛ.
È-ɠɛɛ ná-doun zunuiti taɠɛ nɔkɔsu è wu.

9 Zuda, dòun zunu,ɗa ga zala zinɛ goi,
nii é zeɠezu paa wosuʋɛ!
Éɲiibiiti pɛɛ su, éʋɛɛ, eɠɛ zalai,
eɠɛ zala zaai,ɓɛɠa a zoo é buzeɠe pɛɛzuʋɛ?
10 Kundiɠilai ma lukpɔi laɠulaa Zudaʋɛlɛyeɠeiʋa pɛ,
anɛɛ tɔgi maazuɓaa nui ná-poogi laɠulaa kɔɠɔ yɔɠɔzuʋɛti,
eyɛsu nii tukpɔi ga nɔnɔ naama nuiʋa,
nuiti tiɠolo bɛ.
11 Toɠa ná-soovalegiɠili leezɛn lɔkulugiʋa,
é ná-soovale saai ma yiʋoiɠili ma lɔkulu pagɔiʋa.
Toɠa ná-seɠei gba dɔɔɗɛi wu,
é ná-seɠe maazu zeɠei gba leezɛin maɲamai wu.
12 Gaazuɠɛzɛiti kpɔiʋɛ su ga dɔɔi,
nɔnɔiɲiigaiti koleʋɛ.
13 Zaɓulɔnɠa zei KpoloɗɛWolaiɠobaʋɛ yooiti su,
toɠa zei ziɛlaʋɛ,ɓatoiti tosuʋɛ,
ná-zouɠwɛpelemaʋɛti ta zeeli Sidɔn yooiʋɔ pelei.
14 Isakaalɠa ga soovale sinɛi suɓaai,
é laani togani makɛ zasa felegɔiti zɔɠɔzuʋɛ.
15 Éɗa ka ga ná-dooɠo bosuʋɛʋagɛ,
zooi wolaʋagɛ.
Éɗaɓili kasɔi wu,
éɗaɓɔɠɔ lɔ duɔlai ma wotii zu.
16 Danɠa ná-nuɓusɛiti tukpɔɠaaleʋe,
eɠɛ Izelayɛle ná-bolodai gila.
17 Danɠaɠɛɛzu pelei zu ga kaalii,
éɠɛ ga pɛɛɠaalii pele goi zu,
é sooiɲi kɔɠɔ libiligiʋa,
sooɠɔma nui loo daazei.
18 Ee, Ɠɔoɠɔ GALAGI, kìtogɛɗa-ɠizo faiʋa!
19 Toosu nuiti taʋa Gade laalɔɠɔma,
kɛlɛ toɠa wuzeɠe, é laalɛ ti wu, é ti ziɠa gaɠɔɠɔi.
20 Asɛɛl ná-zooi zuɠa daamianigi aɠɛ ná ga bɔɔlɔa.
Toɠa masa daamiani pagɔi kpein kula.
21Nɛfetaliɠa ga dopai, éɓɔɠɔ yeema, éɗaʋili,
éɗa ziʋoʋagɔiti pu.
22 Zozɛfeɠa ga gwaa wuluʋagɔi maʋɔnɔbai,
gwaa wuluʋagɔi maʋɔnɔbai, é ziɛungiɠobaʋɛ.
Maɓekegiti buzeɠeʋɛ, ti zɛlɛ siɠigi maazu.
23 Tiɓaaɠogɛ ma, ti kilɛgiti pili ma.
Kilɛ pili nuiti tiɠɛni ga tɔun sili nuiti.
24 Kɛlɛ é ná-kilɛgi zogɛ kpaan tɔɓɔɠɔi,
zeeiti sulogɛ ga Zakɔɓe ná-Zɛbɛ-Su-ƓALAGI yeeiti,
nii é ga Izelayɛle makɛ nui ta ná-fasai.
25 È-ɠɛɛ ná-GALAGI zaalai zu, nii é gaɗa-ɓɔba nui,
GALA Zɛbɛi-Pɛ-Maliɠii, nii a tuya loo èʋɛ,

ɗa tuyaiti sɔlɔɔ, ti zeɠezu maazuʋɛ geeɠɔlɔgi zu,
ta tuyaiti tiɠulazu ziɛɓomaʋɛ zooi wu,
ta doun mɔinmɔingiti ta toganiɓulugiti.
26 È-ɠɛɛ ná-tuyaiti zeeɠaaɓaaʋɛ,
ti leʋe sɔ̀lɔɔ nuiti tɔnɔiti ba,
eyɛsu é zeeliɠɔoɠɔ gizeiti kwɛgi.
Tuyai naati ti yei Zozɛfe unma,
é yei, é la kɛɛɠɛlointi ta-ɠundiɠii losaamaʋɛ!
27Ɓɛnzamɛnɠa ga zuluɓui, nii é aniiʋalizu ga,
sobui é ná-ani zogai mi,
kpɔkɔi, é kɔɔzoganiiɠaaɠwɛ.

28 Naati kpein ka ti ga Izelayɛle ná-boloda puugɔ maazu felegɔiti (12), peleɠana
ti-ɠɛɛ naamaɓɔɛiti boni la ti ma, éɗa tuya loo tiʋɛ. É tuya looni tiʋɛ,
ɛsɛ gilagilagi ta nɔnɔ ma luyai.

Zakɔɓe zaa vai
29 Naa ʋolu é nii ma levei veeni ti ya ga: «Nà ga ʋa liizu kɛ̀ɛni pɔ, ti zaai.

Wa màaɠulu mɛ̀mɛwolani kobaʋɛ, pugi zu, é Ɠɛte nui Efelon ná-kpalagi zu,
30Makepeelaɓalagi maʋugi zu, Mameleeɠobaʋɛ, Kanaan yooi zu. Kpalagi naaɠa
Aɓalaame geyani Ɠɛte nui Efelon ma, éɠɛ bɛ ga maaɠulu bosuʋɛ. 31 Ná nɔ
ɠa ti Aɓalaame ta anzai Sala maaɠuluni ná. Ná nɔɠa ti Izaake ta anzai Eleɓɛka
maaɠuluni ná. Ná nɔ ɠa gè Lea maaɠuluni ná. 32 Kpalagi ta pugi é ɠɛni su, ti
ɠeyaaɠɛni de Ɠɛte nuiti ma.»

33 Siɛgi zu Zakɔɓeɓeni da ga deveiti fe ná-doun zunuiti zea, é laaniʋolu betei
zu, zii looni, é za, é li mɛmɛwolani pɔ ti zaai.

50
Zakɔɓe maaɠulu vai

1 Zozɛfeɠizini kɛɛɠɛɠaazuʋɛma. É wɔlɔni ma, é nɛɛnɛ ga daaʋɛ
komagai. 2 Naa ʋolu Zozɛfe devei veeni ɗɔɠɔtɔlɔiti zea, niiti ti ɠɛni ga
ná-botiɠɛ nuiti, ga ti kɛɛɠɛ ɠɛʋele ɓɛtɛ fɔɔn. Ɗɔɠɔtɔlɔiti ti
Izelayɛle ma ʋoomai vɔɔni, ti ɗa gulɔ maku nɛɛnɛgi ɲɔfɔ ma. 3 Kɛni
ta la kɛ ga foloʋuunaanigɔ (40), yeeɠɛɠalai naaɠamaanɛɛni, éɠɛ, poomai
ɗa vɔ, gulɔiɗaɲɔfɔ ma. Ezipete nuiti ti ná-wɔlɔi woni foloʋuulɔfela (70)
laawu.

4 Siɛgi zu saa wɔlɔi ma voloiti ti leʋeni da, Zozɛfe liini, é ɓɔɛ Falaɠɔn
ná-koizuʋɛ nuiti pɔ, éɠɛ ti ma: «Ni wa va bu, wo faaɓɔɠɔ ɠɛ bɛ̀, nà wo
maanɛɛnɛzu ga wo li, wo niima wooiti bo Falaɠɔn ma: 5 ‹Kɛ̀ɛ ɠɛni gèɠona
bɛ, éɠɛni mà: Nà gaʋa zaazu. Ɗa màaɠulu kabayeɠei zu, nii gè bɔɔni Kanaan
yooi zu. Nà pɔ gè lɛ ná, gè kɛ̀ɛ maaɠulu, naa ʋolu, nà ɠalesu ma, gè ʋa.›
» 6 Falaɠɔn gooɠaaʋoteni, éɠɛ ma: «Lɛ, è è-ɠɛɛ maaɠulu, eɠɛʋelei è
ɠonani la tɔun bɛ.»

7 Zozɛfe lɛɛni ga é kɛɛɠɛ maaɠulu, Falaɠɔn ná-botiɠɛ nuiti kpein ti
ʋilɛni polu, ta ná-koizuɠɛwolaiti, ta Ezipete yooi zuɠɛwolaiti kpein, 8 ta Zozɛfe
ná-pɛlɛyeɠei kpein, kɛɛɠɛleaiti, ta kɛɛɠɛ ná-pɛlɛyeɠei, doungoiti nɔ
ɠa ti ti yɛni Gɔsɛn yooi zu, éʋɛɛ ta-logani goiti ta ma wolaiti ba. 9Wotoloiti ta
soo nuiti tiɠɛni Zozɛfeʋoluɓalaagi, naaɠa é kɛɛni bɛbɛi wola laaɓaaɠoni.
10 Ti zeelini Atade molo loɠazuʋɛ, nii é ziɛ wolai Zuludɛn ʋolu ʋelei, ti ma
maaɠulu bo fai wɔɔlɔni, ti maawui. Zozɛfe kɛɛɠɛ lɛbini, é kɛ ga folo
lɔfela, é ɗa kɛɛɠɛ zaa wɔlɔi wo. 11 Kanaan nuiti ti ɠɛni zeini zooi zu, ti
ɠidaani saa vai naaɠɛʋelei wu, nii éɠɛɛni Atade molo loɠazuʋɛ, tiɠɛni
ma: «Saa wɔlɔ ɓiin ka ga nii kpaai Ezipete nuiti ma.» Naa ɠa é ba, ti naama

molo loɠazuʋɛ laasei pɛɛni ga Aɓɛle-Miselayime.* Adaʋɛ náɠa ziɛ wolai
Zuludɛnʋoluʋelei. 12Ʋeleɠana Zakɔɓe ná-doun zunuiti ti ti-ɠɛɛ ná-deveiti
kɛɛni la. 13 Ná-doun zunuiti ti liini la Kanaan yooi zu, ti maaɠuluni Makepeela
ɓalagi maʋugi zu, nii Aɓalaame geyani Ɠɛte nui Efelon ma, ga éɠɛ ga nɔnɔ
ma maaɠulu bosuʋɛ, Mamelee ɠobaʋɛ. 14 Zozɛfe ɓegai ma ga kɛɛɠɛ
maaɠulu, éɠaleni ma Ezipete, ta kɛɛɠɛleaiti, ta niiti kpein ti lɛɛniʋɔɔma
kɛɛɠɛ maaɠuluzuʋɛ.

Inɛinɛgiɠɛɛ vai
Zozɛfe kɛɛɠɛleaiti ba

15 Zozɛfe kɛɛɠɛleaiti ti kaai ma ga ti-ɠɛɛ zaa, tiɠɛni ma: «Ni sɛi Zozɛfe
aɠɛna, éɠɛ ga ade zili nu, faaɲɔi kpein de kɛɛni la, é tiʋotokula adema!» 16Ti
keela wooi leʋeni Zozɛfe ma, tiɠɛ ma: «Aisa è-ɠɛɛʋa za, é niima levei veeni,
éɠɛ ma: 17 ‹Waɓɔɛ Zozɛfeʋɔɠani ga: Nà è maanɛɛnɛzu, è-ɠɛɛleaiti
ta-ɲamaba vai zuvaayɛ, ta ta-ɠotoi, mazɔlɔɔ ti faaɲɔiɠɛɛʋɛ gaɗe.› Gá
è maanɛɛnɛzu, è-ɠɛɛ ná-GALAGI ná-botiɠɛ nuiti gá-ɠotoi zuvaayɛ niizu!»
Zozɛfe wɔlɔni, siɛgi zu ti ɓɔɛni pɔ la ɠana. 18 Kɛɛɠɛlointi ti ʋaani
tiya ɓɔɠɔi, ti la kɔɠɔwu, ti ɠɛ ma: «Giya ɠaa, gá ga ɗa-wotiɠɛ nuiti.»
19 Zozɛfeɠɛni ti ma: «À mina lua, nàɠa gè GALA potogi zuɓaa? 20Woɠisiɛni
ga wo faaɲɔuɠɛ ga ze, kɛlɛ GALA ge naa valiboni, é kɛ ga faaʋagɔ, ga naa
laazeeli, nii éɠɛɛzu za, naaɠa a kɛ nuɓusɛmɔinmɔin zɛnvuiɠizo. 21Niizu,
deɠɛmu à mina mɔ lua, nà wo-maavaiti pɛ kɛɛzu, ta wo-lointi tɔnɔi.» É ti
ɠaanɛɛnɛni, kpɔɛʋelei ma tiʋɔ ga pagɔ.

Zozɛfe zaa vai
22 Zozɛfe zeini Ezipete, ta ná-pɛlɛyeɠei. É yɛni vulua, ná-konagiɠɛ ga ungila

puugɔ (110). 23 Zozɛfe Efelayime mavofodaiti kaani, eyɛsu é zaʋagiɠa. Manasee
ná-doun zunui Makiil ná-doun zunuiti ti zɔlɔɔni ɓalaa kɔɠɔ ma. 24 Zozɛfe
ɠɛni kɛɛɠɛleaiti ma: «Nà gaʋa zaazu. Kɛlɛ GALA kaʋaazuwoɠulazu niima
yooi tɛi su, é li ga woyemɔnɔ zooi naa zu, nii é maminazeɠegi woni, é maɠona wo
Aɓalaameʋɛ, ta Izaake, ta Zakɔɓe.» 25Zozɛfeɠɛni Izelayɛle lointi ma: «Kɛni
woɠona, GALAkaʋaazuwomaalobosu, zeɠemanɔpɛ ge la ba, wa lɛ gamàɠaeiti,
wo ti maaɠoozaʋɛʋa.» 26 Zozɛfe ná-konagiɠɛai ma ga ungila puugɔ (110), é
zaani. Ti maʋoomai vɔɔni, tiɗa gulɔ maku nɛɛnɛgiɲɔfɔ ma, ti da pooma
ɠesui zu Ezipete yooi zu.

* 50:11 Aɓɛle-Miselayime: daaseigi nii ti maaɓuɠaai ʋa ta «Ezipete nuiti ta-zaa
wɔlɔ vai.»



Ɛgezɔde 1:1 63 Ɛgezɔde 1:9

Ɛgezɔde
Sɛʋɛi nii laaseigiɠa ga: Ɛgezɔde
Poluʋɛɠa ga: Ɠula
Toɠa Izelayɛle nuiti kula vai wosu Ezipete yooi ʋa, ʋɛ ti ɠɛni ná Zozɛfe

nɔnɔ ma ziɛgi zu, ti yɛni ná, GALA ge tuya loo ti ʋɛ, ti wola ɓuɠu. Kɛlɛ
masa niinɛɠili ge zeini Ezipete nuiti unda, nii é laɠɛni faa nɔpɛ kwɛɛ, éʋa
ʋilɛ Zozɛfeʋa. É tɔɔzeini ga tiɓɔlɔa, é ti zo ga duɔiti.

Gaaɠwɛsu 20:2 zu, nii é Ɛgezɔde zɛʋɛi zaamaʋɛ, GALA ge bogɛ Izelayɛle
nuiti ma, éɠɛ ti ma: «Nàɠa gè ga è-Maliɠii,ɗa-ƓALAGI, nàɠa gè èɠula Ezipete
yooiʋa,ʋɛ èɠɛni ná duɔlai zu.»

Wooi naati ti puuzu felegɔi zu, ta Ɛgezɔde zɛʋɛi ma ɓɔɛ ungi ɠulazu
kɛlɛma, ta suvaaɓiin golai, ga GALA ka é ga: Ná-nuɓusɛiti unmɔɔ GALAGI.

Naaʋolu, ma puuzuɠilagi nɔɠa é ga: «Tɔ puugɔiti» ma lɔɔzeigi, GALA ná-
nɛɛbɛi maaʋele ma, é Izelayɛle nuiti unmɔɔga, toɠa pɔ niina ga naati ti ta-
nɛɛbɛiɠula kɛlɛma tɔun bɛ, ga tiɗa ná-tɔgiti so.

Izelayɛle nuiti tiɓegai ma ga zeizu zɔlɔɔ ga pagɔ Ezipete yooi zu, tiɓuɠuni,
tiɠɛ ga nuɓusɛ mɔinmɔin kona mɔinmɔin daawu, (Zenɛze 45:17 é li 20; ta
47:11), kɛlɛ tiɓɔɠɔʋɛtɛni ga ti lɔa duɔlai zu Ezipete masa niinɛi yeezu.

GALA ge laɠɛni yɛni nɔ wɛlɛzu Izelayɛle nuiti ba ta-ɓɔlɔi zu, tiɠɛni
su, éʋaɓe tiɠulazu su.

É yiimazeɠeni ga ti taɠila, daa ga: Moize, ga éɠɛ ga ta-lotuɠɔi, naaʋolu GALA
ge ti maaloboni ná zeizuɠɛ mɔinmɔin ga ná-zeeɠaaɓaai.

Éɓɔini Ezipete nuiti da, eyɛsu Izelayɛle nuiti tiɠula ti ya duɔlai zu, tiɓɔɠɔ
yeemalai zɔlɔɔ, ti li ta-yooi zu (1:1--15:21).

GALA kpegai ma ga lo ti luɠɔ, é ti makɛ, eyɛsu tiɓe ga Sinayi gizei ma leʋeba
wolai maazuɓudɛ, (15:22--18:27). GALA ge Izelayɛle ɠɛɛni ga ná-nuɓusɛi,
naama minazeɠegi maaʋele ma, é kɛɛni Izelayɛle ʋɛ Sinayi gizei ma, ta ná-
tɔgiti é dɛɛni ga tiye (19:1--24:18).

Eyɛsu Moize ɗa kalagiti sɔlɔɔ, niiti ti losu GALA seizu ɲadegai ma zeɠe
ʋɛlɛi lo fai ʋa, (25:1--31:18) Izelayɛle nuiti ti liini mɔnɔ GALA baaɠulaba
ɓɛtɛzu ɓɔɠɔ ʋɛ, ti zanugi ɓɛtɛ ga nikɛ yiʋoi ɠɛʋelei, naa ɠa é
ʋaani ga GALA ná-ziiɠaawana wolai ti laalɔɠɔma (32:1--34:35).

Sɛʋɛiɠawooiɠaaɓelazu ga GALA seizuɲadegaima zeɠeʋɛlɛi lo fai,ʋɛ
GALA aɗaʋa, éɠula kɛlɛma tiʋɛ ná (35:1--40:38).GALA GE IZELAYƐLE NUITIKULA VAIEZIPETE YOOI ƲA

(1:1--15:21)
Izelayɛle nuiti dɔɔ vai duɔlai zu

Ezipete yooi zu
1 Izelayɛle ná-doun zunuiti kaa, ti yɛni Zakɔɓe ʋolu, ti ʋa Ezipete yooi zu,

ɛsɛ ta ná-pɛlɛyeɠei: 2 Luɓɛn, Simiyɔn, Leevi ta Zuda, 3 Isakaal, Zaɓulɔn ta
Ɓɛnzamɛn, 4Dan, Nɛfetali, Gade ta Asɛɛl. 5 Zakɔɓe mavofodaiti tiegɔiɠɛni
ga nuʋuulɔfela (70). Zozɛfeɠɛni niina Ezipete yooi zu.

6 Zozɛfe zaani, kɛɛɠɛleaiti kpein ɓalaa, ta ti-ma ɠɛɠalamaiti kpein.
7 Izelayɛle nuiti tiɓuɠuni, ti mɔin, tiɠaawɔɔlɔ, tiɗaɠɛ nɔ ga zobobɛ
nuiti. Zooi zulaaveni ga tiye.

8 Masa niinɛ zeini Ezipete yooi unda, nii é laɠɛni Zozɛfeɠwɛɛ. 9 Éɠɛni
ná-nuɓusɛiti ma: «À wɛlɛ, Izelayɛle nuɓusɛiti ti mɔinɗa deʋa, ti-zɛbɛi

wɔɔlɔ dɔnɔi ʋa. 10 Ade li, de ɓɔɠɔ lɛ ga da ga keleɠele nuiti ta-vaa zu.
De pele ɓesa ta-ɓuɠu vai luɠɔ, mazɔlɔɔ ni kɔɔ a ʋaana, ti mina ɓɔ de
wɔinzeɠe nuiti ba, tiʋa de zakpe, tiʋaɠula zooiʋa naaʋolu.»

11Názuɠa ti gwɛlɛma nuiti seini la Izelayɛle nuiti unda, tiɗa tiɓɔlɔ ga boti
ɓaagiti, tiɠɛni feezu ti ya ga maaɓaai. Peleɠana ti taa wolaiti toni da Falaɠɔn
ʋɛ, niiti ti ga Pitɔme ta Lamesɛse, anii makɛsuʋɛti. 12Kɛlɛ tɔun ta laɠɛna
tiɓɔlɔzu, ti maaɓena mɔin nɔ, tiɠaaɗa wɔɔlɔ, eyɛsu Ezipete nuiti ti ti
wɔinzeɠe. 13 Ezipete nuiti ti Izelayɛle nuiti gola zopeleɲɔuni, tiʋɛɛ ti unga
ga duɔlaɓaaɓaagi. 14 Ti eteaiɓaani ti ma ga botiɓaaɓaagiti tiɠɛni kɛɛzu,
pɔlɔ ɠaayɔ faiti, ɓiliki loɠa vaiti, ta kpalaga wotiiti kpein, nii nɔ da ɠɛ ma
wotii kpein, ti ti pɛ daani ti unma ga maaɓaai.

15 Ezipete masagi ɓɔɛni Eɓulu nuiti ta-maavie bo anzanuiti pɔ, gilagi laaseigi
ɠɛni ga, Sifela, zɔi ɠɛ ga Pua, 16 é ɠɛ ti ma: «Siɛgi zu wo maaviegi wosu da
Eɓulu anzanuiti pɔ bɛ, ni zunu lounʋe, à naaʋaa. Ni anzanu lounʋe, à naa yɛ
ná, é yɛ vulua.»

17 Kɛlɛ maavie bo anzanuiti ti ɠɛni luazu GALA ba, ti la ɠɛni kɛɛni,
eɠɛʋelei Ezipetemasagi boni la, tiɠɛni doun zunuiti zɛsu vulua. 18Ezipetemasagi
maavie bo anzanuiti tolini, éɠɛ ti ma: «Lee vaa zu wo naaɠɛɛzu, woɗa doun
zunuiti zɛ vulua?» 19 Maavie bo anzanuiti ti Falaɠɔn wooɠaaʋoteni, ti ɠɛ ma:
«Eɓulu nuiti ti-anzaiti ti la ga Ezipete anzanuiti kɛʋele, ti zulogɛ, ta doin zɔlɔɔsu
pɛ, maavie bo anzanui mu geʋa zeeli ná.»

20 GALA ge tuya looni maavie bo anzanuiti bɛ. Nuɓusɛiti maamɔinni, ti-
zɛbɛi wɔɔlɔ. 21 Tɛi maavie bo anzanuiti ti luani GALA ba, GALA ge ti-mavofodai
ɠaawɔɔlɔ. 22 Názuɠa Falaɠɔn niima levei veeni la ná-nuɓusɛi kpein zea ga:
«Zunu lointi kpein ta zɔlɔɔ, wa naati pili ya ziɛ wolai Nile wu, kɛlɛ anzanu lointi
kpein wa naati zɛ vulua.»

2
Moize zɔlɔɔ fai

ta ná-doungo ziɛgi
1 Leevi ná-pɛlɛyeɠei wu zunui ta liini, é anzanui ta zeɠe ná-bolodai zu, é sei ga

anza. 2Naama anzanui kogi zeɠeni, é doun zunu zɔlɔɔ. É kaani ga doungoiʋagɛ, é
seɠeni, é dɔɔɠu alu saʋagɔ laawu. 3 Tɛi é la mɔɠɛni zooga éʋa dɔɔɠu,
é tɛmu ɓɔlɔgi zeɠeni, é managi ziɛ ba. Naa ʋolu é doungoi zeɠeni, é da su,
é li, é sei seeligiti saama ziɛ wolai Nileɠobaʋɛ. 4 Doungoi diɛ anzanui liini, é lo
ɠoozama tago, nii a kɛ é kwɛɛ, nii éʋaazuɠɛɛzu la.

5 Falaɠɔn ná-doun anzanui yeini ziɛ wolai Nile ʋɔ pelei ga é maagba, ta ná-
botiɠɛ anzanuiti, tiɠɛni ziɛziɛsu ziɛ wolai Nile laaʋɛ. É wɛlɛni, é tɛmu
ɓɔlɔgiɠa seeligiti saama, é ná-botiɠɛ anzanui leʋeni ga é li, é seɠe. 6É daalaoni,
é doungoiɠa laani su. Zunu loungoiɠɛni de, éɗa wɔlɔ. Naa maawɔin soni, é
ɠɛ ma: «Eɓulu nuiti ti-loin taɠaa.»

7 Doungoi diɛ anzanuiɠɛni Falaɠɔn ná-doun anzanui ma: «Nà zoo nɛi gè li,
gè doun ɠulasu anzanui ta loli è ʋɛ, Eɓulu anzanuiti saama, naa ɠa a kɛ é ɗa
ɲiimii ve doungoi nii ya è ʋɛ?» 8 Falaɠɔn ná-doun anzanui gooɠaaʋoteni, é
ɠɛ ma: «Li!» Anzanu loungoi liini, é doungoi dee loli. 9 Falaɠɔn ná-doun anzanui
ɠɛni ma: «Li bɛ̀ ga doungoi nii, èɗaɲiimii ve zea, nàʋaazu è zalazu.» Anzanui
doungoi zeɠeni, é kula su. 10 Siɛgi zu doungoi wɔɔlɔni la, é liini la Falaɠɔn ná-
doun anzanuiʋɔ. Naa seɠeni, é kɛ ga ná-doun zunu. É daasei pɛɛni ga Moize,*
mazɔlɔɔ éɠɛni ma: «Gè kulaʋɛ ziɛiɠa.»

Moizeʋela vai,
é li Madiyan
* 2:10 Moize: daaseigi nii ti maaɓuɠaaiʋa ta «kula.»

11Naama ziɛgi zu, Moize wɔɔlɔai ma, é liini ná-nuɓusɛiti pɔ bɛ, é wɛlɛni,

é naati ta-wotiɓaagiti pɛtɛ. É Ezipete nui taɠaani, éɗa kɛɛɠɛloin Eɓulu nui
ta loɠa. 12 É wɛlɛniɠoba, é kaai ma ga nu nɔpɛ ge laɠɛni ná, é Ezipete zunui
zoni, é paa, é dɔɔɠuɲaɠaegi zu. 13 Éɠulani naaʋoluma zobui, pɛtɛ, Eɓulu
zunu felegɔɠɛni ná, tiɗa kɔ. Zɔi é laɠɛniʋeeni, éɠɛni naa ma: «Lee vaa
zu è è-ɠɛɛloin loɠazu?» 14 É gooɠaaʋoteni, éɠɛ ma: «Ɓɛ ɠa é è zeiɗa ga
kundiɠii ta tukpɔɠaaleʋe nui gi unda? Ɗaɠisiɛzu ga è pàa, eɠɛʋelei è Ezipete
nuiʋaani la?» Moize luani, éɠɛ ɓɔɠɔ ma: «Gaamazu fai niiɠwɛɛgɛ na.»
15 Falaɠɔn naa mɛnini, nii éɠɛɛni, éɠɛni pɔ ga é Moizeʋaa.

Kɛlɛ Moize ʋelani Falaɠɔn ʋa, é li poun, é zei Madiyan yooi zu. Kɛai ma
ziɛyeɠei taɠobaʋɛ, 16 anzanu loun lɔfela tiʋaani ziɛ zaɠazuʋɛ. Tiɠɛni
ga Madiyan zalaɠaɠula nui ná-doun anzanuiti. Ti toganiiti ta-ɓɔɔle wosuʋɛti
daaveni, ti ti-ɠɛɛ ná-toganiɓulugiti kɔ. 17Kɛlɛ toganimakɛ nuiti tiʋaani, ti ti
ɓɛ. Moize wuzeɠeni, é ti maalobo, é ta-loganiɓulugiti kɔ. 18Siɛgi zu tiɠalenima
la ti-ɠɛɛ Leyuwɛleʋɔ bɛ, naa tiɠaazaɠani, éɠɛ ti ma: «Lee vaa zu woʋaai
fala za?» 19 Ti gooɠaaʋoteni, tiɠɛ ma: «Ezipete zunui taɠa é gi maalobogai, é gi
ɠula togani makɛ nuiti zea, é ziɛi zaɠaʋɛ vɔlɔ giʋɛ, é toganiɓulugiɠɔ.»
20 Éɠɛni ná-doun anzanuiti ma: «Miniɠa é ná? Lee vaa zu wo zunui naa yɛgai mu?
À tolina, é daamianigi ta mi.»

21 Moize yeezeini bu ga é zei zunui naa ʋɔ bɛ, naa ma ge ná-doun anzanui
Seefɔla zeɠe, é fe bɛ ga anza. 22 É doun zunu zɔlɔɔni. Moize daasei pɛɛni
ga Gɛɛlesome (nii poluʋɛ ga «seikɔɠɔmai»), mazɔlɔɔ éɠɛni ma: «Nà ga
seikɔɠɔma nui, gè zeini zouɠili su.»

GALA ge Izelayɛle nuiti
kpain gooi mɛni fai

23 Suɠoozaai ma, Ezipete masagi zaani. Izelayɛle nuɓusɛiti tiɠɛniɓalasu nɔ
dɛ duɔlai zu, tiɠɛni kpeei loozu. Kpeei tiɠɛni toozu duɔlai zu, naa zeelini GALA
ma. 24 GALA ge ti ɓala gooi mɛnini. GALA ge ɠizɛni ná-minazeɠegi zu, é boni
Aɓalaameʋɛ, ta Izaake, naaʋɛɛ Zakɔɓeʋa. 25 GALA ge wɛlɛni Izelayɛle
nuɓusɛiti ba, ti maawɔin so.

3
Moize loli fai GALA bɛ

1 Moize ɠɛni nɛkoi Zeetelo ná-togani ɓulugi makɛsu, nii é ɠɛni ga zalaɠa
ɠula nui Madiyan yooi zu. É liini ga togani ɓulugi teʋebai ʋolu ʋelei, eyɛsu é
li GALA ná-gizei ma, Ɠɔɔlɛɓe. 2 Ɠɔoɠɔ GALAGI ná-geezuɠeelai ɠulani bɛ
kɛlɛma abuzogi zaama, kpɔvɔ goi zaamaʋɛ. Moize wɛlɛni, pɛtɛ, abui
soni kpɔvɔ goi ʋa ná kpein, kɛlɛ kpɔvɔ goi la ɠɛni ɠalazu ɲɛgɛlɛin.
3 Moize ɠɛni ma: «Nà latisu, gè li, gè niima laavɔɔ vaa wolai ɠa, lee vaa zu
kpɔvɔ goi la ɠalazu ɲɛgɛlɛin.» 4 Ɠɔoɠɔ GALAGI kaani ga toɠa na lati ga
é náɠa. GALA ge yɛni kpɔvɔ goi zaamaʋɛ, é toli, éɠɛ ma: «Moize! Moize!»
É gooɠaaʋoteni, é ɠɛ ma: «Nà ɠaa!» 5 GALA ge ɠɛni ma: «Mina maaɓuɠa
ʋɛʋa,ɗa-zaʋalagiti kulaɠɔɠɔa, mazɔlɔɔ adaʋɛʋɛ è loni ná, zouʋe
gè maaɲɛɛ ʋɛai ba.» 6 É ɠɛni ma ʋolu: «Nà ɠa gè ga è-ɠɛɛ ná-GALAGI,
ta è-mɛmɛwolani Aɓalaame, Izaake, ta Zakɔɓe ta-ƓALAGI.» Moize ɠaazuʋɛ
lɔɔɠuni, mazɔlɔɔ éɠɛni luazu ga é mina wɛlɛ GALA ba.

7 Ɠɔoɠɔ GALAGI ɠɛni ma: «Gè nà-nuɓusɛiti ta-ɓɔlɔi ɠaa Ezipete yooi
zu, gè ta-ɓee wooi mɛniga, ti toozu ta-wɛlɛma nuiti zea, gè ta-ɓɔlɔiɠwɛɛ.
8 Gèʋaa ga gè ti unmɔɔ, gè tiɠula Ezipete nuiti zea, gè lɛ ga tiye zouʋagɔi zu,
suwɔɔlɔai,ʋɛ nɔnɔi ta kɔin gulɔiʋooʋaai ná, zooi nii Kanaan nuiti ti zeini
su, ta Ɠɛte nuiti, ta Amɔɔl nuiti, ta Feeleeze nuiti, ta Ɠeeve nuiti, ta Yeeɓuse nuiti.

9 Niizu Izelayɛle nuɓusɛiti ta-ɓee wooiti ti zeelia mà, gè nimizai ɠa, nii Ezipete
nuiti ti seizu ti ma. 10 Naaɠa é ba, nà è leʋesu Falaɠɔnʋɔ bɛ, è nà-nuɓusɛi
Izelayɛle nuiti kula Ezipete yooiʋa.»

11 Moize ɠɛni GALA ma: «Ɓɛ ɠa é ga ze, gè liizu Falaɠɔn ʋɔ bɛ, ga gè
Izelayɛle nuɓusɛiti kula Ezipete yooiʋa?» 12 GALA geɠɛni ma: «Nàɠɛ èʋa,
wɛlɛ nii éɠɛɛzu ga poogi ga nàɠa gè è leʋesu: Siɛgi zuɗa nuɓusɛiti kulana
la Ezipete yooiʋa, wa nɔkɔ bù gizei nii ma.»

13 Moizeɠɛni GALA ma: «Nà liizu Izelayɛle nuɓusɛiti pɔ bɛ, gèɠɛ ti ma:
‹Wo-mɛmɛwolani ta-ƓALAGI tèʋegɛ wo ʋɔ bɛ.› Kɛlɛ ni ta gàazaɠana ga
‹daasei ka lee?› Nà ti wooɠaaʋoteɠale?»

14GALA geɠɛniMoizema: «Nà ga naa, nii é ná.» Éɠɛnimamɔnɔ: «Peleɠaɗa
Izelayɛle nuiti gooɠaaʋote da: ‹Zɔi é lolisu ga: Nà ná, naaɠa é tèʋegai woʋɔ
bɛ.› » 15 GALA geɠɛni Moize ma mɔnɔ: «Ɗaɓɔɛ ɠani Izelayɛle nuiti pɔ:
‹Ɠɔoɠɔ GALAGI, é ga wo-mɛmɛwolani Aɓalaame, Izaake, ta Zakɔɓe ta-ƓALAGI
ɠa é tèʋegai woʋɔ bɛ.› Dàaseigiɠana eyɛsuɠɔ, peleɠana gè pɔ ga tiɗa
wooɠula mà la, yeeɠɛɠalaiti pɛ su. 16 Li, è Izelayɛleɠɛwolaiti gaalɛ ba, èɠɛ
ti ma: ‹Ɠɔoɠɔ GALAGI, wo-mɛmɛwolani ta-ƓALAGIɠulaʋɛ bɛ̀ kɛlɛma, nii
é ga Aɓalaame ná-GALAGI, ta Izaake, ta Zakɔɓe. Éɠɛ ma: Gè wɛlɛa wo ma, gè
naaɠaa gaamazu, nii ti daazu wo ma Ezipete yooi zu. 17Gè devea ga nàʋaazu lɛɛzu
ga woye, gè woɠula Ezipete yooiʋa,ʋɛ wo ná kpɔlɔi zu, gè li ga woye Kanaan
nuiti ta-yooi zu, ta Ɠɛte nuiti, ta Amɔɔl nuiti, ta Feeleeze nuiti, ta Ɠeeve nuiti, ta
Yeeɓuse nuiti,ʋɛ nɔnɔi ta kɔin gulɔiʋooʋaai ná.› 18 Ta woilo è-woo ma. Ɗa-
o, Izelayɛle ɠɛwolaiti-yo, wa li Ezipete masagi ʋɔ bɛ, wo ɠɛ ma: ‹Ɠɔoɠɔ
GALAGI, Eɓulu nuiti ta-ƓALAGIʋaaʋɛ giʋɔ. Va bu niizu, gi folo saʋagɔ ziɛ
wo teʋebai zu, ga gi li, gi zalaɠaiti kula Ɠɔoɠɔ GALAGIʋɛ, é ga gá-ƓALAGI.› 19Gè
kwɛɛni ga Ezipete masagi laʋaazu yeeɓesu woʋa, woʋa li, ni naa laɠɛɛni ga
zeemaɓai. 20 Nà yeemaalesu, gè Ezipete yooi loɠa ga maaɓɛlɛ vai ma ziiti kpein,
gèʋaazu kɛɛzu ti zaama. Naaʋoluma, toɠaʋaazu yeeɓesu woʋa, wo li. 21Nà
fai ta ɠɛ, nii a kɛ niima nuɓusɛiti ti ɠaazu unfe sɔlɔɔ Ezipete nuiti gaazu.
Siɛgi zu woʋaazu liizu la, wo la lia ga yeaɲakaɲɛgɛlɛin. 22 Izelayɛle anzanui
ɠilagilagi ɠa wali aniɲakaiti, ta zanu aniɲakaiti, ta seɠeiti fali seiɲɔɠɔi ma,
ta naama anzanui ma, nii é ná-pɛlɛi wu, wo wo-loun zunuiti ta wo-loun anzanuiti
maaɠili la. Wa tiɠula Ezipete nuiti zea, wo ti maavo.»

4
GALA ge ná-zɛbɛiɠula vai kɛlɛma

Moizeʋɛ
1 Moize gooɠaaʋoteni, é ɠɛ ma: «Ti la ʋaazu laazu dà, ti la woiloga gòoi ma.

Kɛlɛ ta ʋaazu ɠɛɛzu mà: ‹Ɠɔoɠɔ GALAGI la ɠulani è ʋɛ kɛlɛma.› »
2 Ɠɔoɠɔ GALAGIɠɛni ma: «Leeɠa é zoni è ya?» É gooɠaaʋoteni, éɠɛ ma:
«Tukpɔiʋe.» 3 Ɠɔoɠɔ GALAGIɠɛni ma: «Pili ya zooi ma.» É pilini ya zooi ma,
naa latini, é ɠɛ ga kaalii. Moize ʋelani ba. 4 Ɠɔoɠɔ GALAGI ɠɛni Moize ma:
«Yeemaale, è so wɔɔngiʋa.» É yeemaaleni, é so, naa latini, éɠɛʋolu ga tukpɔi
zea. 5 Ɠɔoɠɔ GALAGIɠɛni ma: «Ɗa naaɠɛ, naaɠa a kɛ, ti la da ga Ɠɔoɠɔ
GALAGI, ti-mɛmɛwolani ta-ƓALAGIɠulaʋɛ kɛlɛma èʋɛ, nii é ga Aɓalaame,
Izaake, ta Zakɔɓe ta-ƓALAGI.»

6 Ɠɔoɠɔ GALAGIɠɛni ma mɔnɔ: «Yeeʋɛɛ è-ɠakai zu.» É yeeiʋɛɛni
ɠakai zu. Naa ʋolu é seɠeni ná, pɛtɛ, geei ɠulani zeei maaʋɛ pɛ, koleai
eɠɛ kobe kolegi. 7 Ɠɔoɠɔ GALAGIɠɛni ma: «Yeeiʋɛɛ ʋolu è-ɠakai zu.»
É yeei ʋɛɛni ʋolu kakai zu. Naa ʋolu é yeei zeɠeni ɠakai zu, é latini, é ɠɛ
ʋolu ga kɔlɔgiɠɛʋelei. 8 Ɠɔoɠɔ GALAGIɠɛni ma: «Ni ti la laani è la, ti la
ɠisɔlɔɔni poogi ma mɔungi ma, ta la poogi velesiɛi la. 9Niɓalaa ti la laani poo

felegɔi naati da, ti la woiloni è-wooi ma,ɗa ziɛ wolai Nile maɗɛi ta zeɠe, è pu ya
zooi ma. Ziɛi èʋaazu seɠezu ziɛ wolai Nileɠa, naaɠa lati, éɠɛ gaɲamai zooi
ma.»

10Moizeɠɛni Ɠɔoɠɔ GALAGI ma: «Ee, Màliɠii, gè la ga zunui nii daaɠɔlɔai,
naa ma ge la tɔɔzeini bà wogi, ɓaa veleina, anɛɛ voloi naa è tɔɔzeiɗa la ga
ɓɔɛa pɔ̀, nɛ̀i gè gaɗa-wotiɠɛ nui, mazɔlɔɔ dàaʋɛ ta nɛ̀gi tiɠiliʋɛ.»
11Ɠɔoɠɔ GALAGIɠɛni ma: «Ɓɛɠa é nu vului laaʋɛɓɛtɛa? Ɓɛɠa aɗa
nuiɠɛ gaɓoɓoi,ɓaa goizuɓɔlɔ nu,ɓaa é kɛ gawozaɠaa nu,ɓaa gaazuɠole
nu? Nà nɔ laade ɓaa, nɛ̀i gè ga Ɠɔoɠɔ GALAGI? 12 Liina deɠɛmu ɠani, nà
ɓɔɠɔiɠa gèɠɛɛzu èʋa, ɗaɠɛnaɓɔɛa, nii èʋaazu bosu, nà èɠala
ga naa.» 13Moizeɠɛni ma: «Ee, Màliɠii, nuɠili teʋe, nii è pɔ è teʋe.»

14 Ɠɔoɠɔ GALAGI yiiɠaawanani Moize ma, é ɠɛ ma: «È-liɛ Aalɔn, Leevi
nui,ɠa ná. Gè kwɛɛ ga daaɠɔlɔʋɛ. Wɛlɛ tɔ ɓɔɠɔgoʋa, éʋaazu è
laaɠomisu. Siɛgi zu é èɠaazu la, golaɠoozuɠa nɛɛ, ga ziimaʋɛ pɛ. 15 Ɗa
ɓɔɛ pɔ, è wooiti pu da. Nɔ̀un nà, nàɠɛ woʋa, waɠɛnaɓɔɛa, nà woɠala
ga naa, nii wa kɛ. 16Toɠaɓɔɛ èʋɛ nuɓusɛiti pɔ, éɠɛ ga è-laaʋɛ,ɗɔun
ɗaɠɛ GALA tosuʋɛ tɔunbɛ. 17Tukpɔi nii zeɠe ya, nii èʋaazu poogiti kɛɛzu
la.»

Moizeɠale fai ma
Ezipete yooi zu

18 Moize ɠaleni ma, é li nɛkoi Zeetelo ʋɔ bɛ, é ɠɛni naa ma: «Nà pɔ gè li
kɛ̀ɛleaiti pɔ bɛ, niiti ti Ezipete yooi zu, gè pɛtɛ ni ta dɛ vulua.» Zeeteloɠɛni
ma: «Li ziilɛigi zu.»

19Ɠɔoɠɔ GALAGIɠɛni Moize maMadiyan yooi zu: «Ɠale ma, è li Ezipete yooi zu,
mazɔlɔɔ niiti kpein tiɠɛa pɔ ti èʋaa, naati ti zaa.» 20Moize anzai ta ná-doun
zunuiti seɠeni, é ti zei soovale sinɛiɠɔma, ti pele zo, tiɗa li Ezipete yooi zu. Moize
GALA ná-tukpɔi zeɠeni ya.

21 Ɠɔoɠɔ GALAGI ɠɛni Moize ma: «Ɗa ɠalena ma Ezipete yooi zu, kɛni è
maaɓɛlɛ vaiti kpein kɛ Falaɠɔnɠaazu, nii gè ma zobogi veai è ya. Nɔ̀un nà,
nàʋaazu kigiɓaazu, é laʋaazu yeeɓesu nuɓusɛiti ba, tiʋa li. 22 Ɗaɠɛɛzu
Falaɠɔn ma: ‹Ɠɔoɠɔ GALAGI wooi ɠaa: Izelayɛle ɠa ga dòun zunu mɔungi.
23 Gè bo è ma: Ɓe dòun zunuiʋa, é li, é botiɠɛ bɛ̀. Ni è laɠɛ kɛɛni, èʋaɓe
ba, éʋa li, nà è-loun zunu mɔungi undaaʋili.› »

24 Siɛgi zuMoizeɠɛni siɛi ma la, éɠulani adaʋɛ ta,ʋɛ éɲiini ná, Ɠɔoɠɔ
GALAGI daaɠomini, éɠɛni pɔ ga é paa. 25 Seefɔla dodoɠɔtui zeɠeni, é ná-doun
zunui ná-zunu anii maɠɔlɔ yɔkpɔgi leʋega, é fɔɔɠuMoize kɔligiʋa, éɠɛ
ma: «Ɗa bɛ̀ ga zinigi gè sɔlɔɔgai gaɲamai.» 26 Ɠɔoɠɔ GALAGI zɛni ná. Názu
ɠa anzanuiɠɛni ma la: «Zinigi sɔlɔɔgai gaɲamai,» tatipɛlɛʋolui maaʋele
ma.

27 Ɠɔoɠɔ GALAGIɠɛni Aalɔn ma: «Li teʋebai zu, è Moize laaɠomi.» Aalɔn
liini, é Moize laaɠomini GALA ná-gizei ma, é nɛɛnɛ. 28Moize wooi kpein dɛɛni
ga Aalɔn, nii Ɠɔoɠɔ GALAGI teʋeni pɔ, ta poogiti kpein é deveni ga é kɛ.
29 Moize ta Aalɔn ti liini, ti Izelayɛle ɠɛwolaiti kpein gaalɛ ba. 30 Aalɔn
ʋoluvaawoni ga naama vaiti kpein, niiti Ɠɔoɠɔ GALAGI ti woni Moize ma. É poogiti
kɛɛni nuɓusɛiti gaazu. 31 Nuɓusɛiti ti laani da. Ti kwɛɛgai ma ga Ɠɔoɠɔ
GALAGI ʋaaʋɛ Izelayɛle nuiti pɔ, ga é wɛlɛ ti ma, é ta-maanɔɠɔi ɠa, ti
ɓɔɠɔmaayeini, ti nɔkɔ bu.

5
Moize ta Aalɔn ti lii laa mɔungi

Falaɠɔnʋɔ bɛ
1 Naama vaiti teʋegai ma, Moize ta Aalɔn ti liini Falaɠɔnʋɔ bɛ, tiɠɛ ma:

«Ɠɔoɠɔ GALAGI, Izelayɛle ná-GALAGI wooi ɠaa: ‹Ɓe nà-nuɓusɛiti ba, ti li, ti

fɛtiiɠula teʋebai zu dàaseigi lɛbi vaa ma.› » 2 Falaɠɔn ti wooɠaaʋoteni, éɠɛ
ti ma: «Ɓɛɠa é ga Ɠɔoɠɔ GALAGI, ga gèɠolo bɛ, gèɓe Izelayɛle nuiti ba, ti li?
Gè la Ɠɔoɠɔ GALAGIɠwɛɛ, gè la yeeɓega Izelayɛle nuiti ba pɛ, tiʋa li.» 3 Ti
ɠɛnima: «Eɓulunuiti ta-ƓALAGIɠulaʋɛ kɛlɛmagiʋɛ. Va bu gi folo saʋagɔ
ziɛwo teʋebai zu, gi li, gi zalaɠaiti kula gá-ƓALAGI, Ɠɔoɠɔ GALAGIʋɛ, naaɠa a
kɛ, éminaʋa seeɓɛwolaʋɛɛzu giʋa,ɓaa aʋa kɔɔʋɛɛ giʋa.» 4Ezipete
masagiɠɛni ti ma: «Moize ta Aalɔn, leeni vaa zu wo nuɓusɛiti seɠezu ta-wotiiti
ma? Àɠale ma, wo wa-wotiiti kɛ.» 5 Falaɠɔnɠɛni ma: «Niizu, niima nuɓusɛiti
ti mɔinɗa zooi zu, wa ta-wotiiti suɠoloɠolosu!»

Falaɠɔn taɓɔ fai
Izelayɛle nuiti ta-wotiiʋa

6 Naama voloi nɔ, Falaɠɔn niima levei veeni nuɓusɛiti ta-wɛlɛma nuiti zea,
ta ta-wotiɠɛ ɠundiɠiiti, é ɠɛ ti ma: 7 «À mina mɔ tufa ve nuɓusɛiti zea,
eɠɛʋelei é ɠɛa ɠɛɛzu la mɔungi zu, ga ti ʋa ɓilikii loɠa, ti ɗa li niina,
tiyaɓɔɠɔi tiɗa tufai yɛʋɛ. 8Anɛɛ naaʋe,ɓilikii liegɔi tiɠɛa doɠazu
mɔungi zu, wa naa nɔ la tiɠakala. Àmina taɠula naa la ga tagoɓalaa, mazɔlɔɔ
ta ga dɔɔʋɛ nuiti, naaɠa é kɛɛzu, ti kpeei loozu, tiɗaɠɛ: ‹Ɓe giʋa, gi li, gi
zalaɠaiti kula gá-ƓALAGIʋɛ.› 9À nui niiti kasɔɠili ga botii, ti-un ka yɛ naa ma, ti
mina woilo zɛɛɓɔɛzuɠulaiti ma.»

10 Nuɓusɛiti ta-wɛlɛma nuiti, ta ta-wotiɠɛ ɠundiɠiiti ti liini, ti ɠɛ
nuɓusɛiti ma: «Falaɠɔn wooiɠaa: ‹Gè la mɔ tufa veezu wo ya. 11Waɓɔɠɔi, à
li, wo tufaiɠaiziɛɓɔɠɔʋɛ,ʋɛ nɔpɛ wa ka ná. Anɛɛ naaʋe, tanɔpɛ
ge la ɠulazu wa-wotii la.› » 12 Nuɓusɛiti ti vazani Ezipete yooi zu ná pɛ, ti ɗa
tufa unkpulugiti zɛʋɛ tufai ʋotogi zu. 13 Ta-wɛlɛma nuiti ti ɠɛni ɓɔizu ti
la, ti ɗa ɠɛ: «À wa-volo ɠila kuɠui ɓe, eɠɛ nɔ siɛgi zu tufai ɠɛni la wo
ya.» 14 Tiɠɛni Izelayɛle nuiti ta-wotiɠɛɠundiɠiiti doɠazu, niiti Falaɠɔn ná-
gwɛlɛma nuiti ti ti zeini ti unda. Tiɠɛniɠɛɛzu ti ma: «Lee vaa zu wo laɓeni
ga wogi ta zaɓilikii liegɔi loɠa, daai woɠakala, eɠɛʋelei é laani la woɠakala
mɔungi zu?»

15 Izelayɛle nuiti ta-wotiɠɛɠundiɠiiti ti liini, tiɓaazaɠa Falaɠɔnma, tiɠɛ
ma: «Lee vaa zu è gi zosuɠani, gɛi gi gaɗa-wotiɠɛ nuiti? 16 Ti la mɔ tufa veezu
gi ya, gɛi gi ga ɗa-wotiɠɛ nuiti, ti ɗa ɠɛ gi ma: ‹À ɓilikiiti doɠa!› Gɛi gi
gaɗa-wotiɠɛ nuiti, ta gi loɠazu, tamaɗa-nuɓusɛiti ka ti faaɠaazagiɠɛai.»
17 Falaɠɔn ti wooɠaaʋoteni, é ɠɛ ma: «Wa ga dɔɔʋɛ nuiti, dɔɔʋɛ nu
wolaiti! Naa ɠa é kɛɛzu, wo ɠɛɛzu ma: ‹Ɓe gi ʋa, gi li, gi zalaɠaiti kula
Ɠɔoɠɔ GALAGI ʋɛ.› 18 Niizu, à li, wa-woti ɠɛɛzuʋɛ, nu la mɔ tufa veezu
wo yaɲɛgɛlɛin, kɛlɛ waɓilikii liegɔi nɔ ve, nii woɠɛni feezu.»

19 Izelayɛle nuiti ta-wotiɠɛɠundiɠiiti ti kaani ga ta timaanɔɠɔzunɔ sɛsɛ,
ti ɗa ɠɛ ma: «Wo la tanɔpɛ kulazu ɓilikii liegɔi la, nii é veezu folo-o-folo.»
20 Ti ɠulazuʋɛ Falaɠɔn ʋɔ bɛ, ti zeelini Moize ta Aalɔn ʋɔ bɛ, naati ti
ɠɛni ti maaɓɔunsu. 21 Tiɠɛni ti ma: «Ɠɔoɠɔ GALAGIɠa woɠaazu, toɠa
wo lukpɔɠaaleʋe! Wo gi maayogi zeɠea Falaɠɔn ta ná-botiɠɛ nuiti bɛ. Wo
boɠa zɔkpɔi laa ti-yeezaamaʋɛ, ga ti giʋaa la.»

22 Moize ɠaleni ma Ɠɔoɠɔ GALAGI ʋɔ bɛ, é ɠɛ ma: «Màliɠii, lee vaa
zu é faa ɲɔi ɠɛa ga niima nuɓusɛiti? Lee vaa zu è tèʋegai? 23 Kaipa gè liini
Falaɠɔnʋɔ bɛ, gèɓɔɛ pɔ è-laaseigi zu, toɠa faaɲɔiɠɛɛzu nɔ ga niima
nuɓusɛiti,ɗa ma, è laɗa-nuɓusɛiti unmɔɔni pɛ, èʋa tiɠula zea.»

6
GALA ge Izelayɛle nuiti unmɔɔ fai

laazeeli vai

1 Ɠɔoɠɔ GALAGI ɠɛni Moize ma: «Ɗa ʋaazu pɛtɛsu niizu, nii gè ʋaazu

kɛɛzu ga Falaɠɔn. Nà-zeeɠaaɓaawolaimaaʋeleɠa éʋaazuɓesu la Izelayɛle
nuiti ba, ti li, toɠa tiɓɛɛzu, é tiɠula ná-zooiʋa.»

2 GALA ge ɓɔɛni mɔnɔ Moize ʋɔ, é ɠɛ ma: «Nɔ̀un nà, nà ga Ɠɔoɠɔ
GALAGI. 3 Gè ɠulani kɛlɛma Aɓalaame ʋɛ, ta Izaake, ta Zakɔɓe, ga GALA
Zɛbɛi-Pɛ-Maliɠii, kɛlɛ gè la ɠɛni ɓɔɠɔ lɛɛni ga tiye ga dàaseigi ɠa
ga Ɠɔoɠɔ GALAGI. 4 Gè minazeɠeni ti ʋɛ, ga nà Kanaan yooi veezu ti ʋɛ,
zooi naa, nii ti su ga seikɔɠɔma nuiti. 5 Nɔ̀un nà, gè Izelayɛle nuiti kpala gooi
mɛnigɛ, niiti ti ga Ezipete nuiti ta-luɔiti. Gè ɠizɛgɛ nà-minazeɠegi zu. 6 Naa
ɠa é ba,ɠɛ Izelayɛle nuiti ma: ‹Nà ga Ɠɔoɠɔ GALAGI, nà wo viesu, gè woɠula
botiɓaagi laawu, niiti Ezipete nuiti ti daazu wo unma. Nà wo unmɔɔsu, woɠula
duɔlai zu, nii wo su ti ya. Nà wo unmɔɔsu ga nà-zeeɠaaɓaai, naa ɠa ɠɛ ga
tukpɔɠaaleʋe wolai ti laalɔɠɔma. 7 Nà wo zeɠezu, woɠɛ ga nà-nuɓusɛiti,
nàɠɛ ga wa-ƓALAGI. Wa suɠwɛɛ ga nàɠa gè ga Ɠɔoɠɔ GALAGI, wa-ƓALAGI,
nii éwo unmɔɔsu, éwoɠula botiɓaagiti daawu, niiti Ezipete nuiti ti daazuwo unma.
8Nà lɛɛzu ga woye zooi naa zu, nii gèmaɠonai woni ga nà fe Aɓalaame ya, ta Izaake,
ta Zakɔɓe. Nɔ̀un nà, nà feezu wo ya, éɠɛ ga wɔnɔ. Nà Ɠɔoɠɔ GALAGIʋe.›
»

9Moize naama wooiti boni Izelayɛle nuiti ma, kɛlɛ naati ti laɠɛni woiloni goo
ma, mazɔlɔɔ tiɠɛni iɲɔteʋe wolai zu, duɔlaɓaaɓaa golai maaʋele ma, nii
tiɠɛni su.

10 Ɠɔoɠɔ GALAGI ɓɔɛni Moize ʋɔ, é ɠɛ ma: 11 «Li, è ɓɔɛ Falaɠɔn
ʋɔ, Ezipete masagi, é ɓe Izelayɛle nuiti ba, ti li, ti ɠula ná-zooi ʋa.» 12 Moize
Ɠɔoɠɔ GALAGI wooɠaaʋoteni, éɠɛ ma: «Izelayɛle nuiti ti la woiloni gòoi ma.
Falaɠɔnɠa zooɠale woilosu gòo ma, nɛ̀i kpɔ̀ɛlaɓaai?»

13 Ɠɔoɠɔ GALAGI ɓɔɛni Moize ta Aalɔn ʋɔ, é deveiti fe ti ya, é ʋilɛ
Izelayɛle nuiti ba ta Ezipete masagi Falaɠɔn, Izelayɛle nuiti kula vai zu Ezipete yooi
ʋa.

Moize ta Aalɔn ti-mɛmɛwolaiti
14 Izelayɛle nuiti ta-ʋɛlɛyeɠeiti ma ɠundiɠiiti ti ɠɛni ga: Izelayɛle ná-

doun zunu mɔungi é zɔlɔɔni, daa ga Luɓɛn. Naa ná-doun zunuiti tiɠɛni ga:
Ɠeenɔke, Palu, Ɠɛselon, ta Kaalemi. Luɓɛn nɔnɔ maʋɛlɛyeɠeiti kana.

15 Simiyɔn ná-doun zunuiti ti ɠɛni ga: Yemuwɛle, Yamin, Wɔɠade, Yakin,
Sɔɠaal, ta Sayile, Kanaan anzanui ná-doun zunui. Simiyɔn ná-pɛlɛyeɠeiti kana.

16 Leevi ná-doun zunuiti daaseigiti kaa, eɠɛʋelei ti-mavofodaiti ti la: Gɛɛleson,
Keɠate, ta Melali. Leevi zii ma ɠonagiti ti ɠɛni ga kona ungila puusaʋagɔ
maazu lɔfela (137). 17 Gɛɛleson ná-doun zunuiti ti ɠɛni ga: Liɓeni ta Simeyi,
ta ta-ʋɛlɛyeɠeiti. 18 Keɠate ná-doun zunuiti ti ɠɛni ga: Amelame, Yiseɠaal,
Ɠeeɓelɔn, ta Uziyɛle. Keɠate zii maɠonagiti tiɠɛni ga kona ungila puusaʋagɔ
maazu saʋagɔ (133). 19Melali ná-doun zunuiti tiɠɛni ga: Maali ta Musi. Naati ka ti
ga Leevi ná-pɛlɛyeɠeiti, eɠɛʋelei ti-mavofodaiti ti la.

20 Amelame nazai Yɔkeeɓɛde zeini ga anza, naa doun zunuiti sɔlɔɔni bɛ:
Aalɔn ta Moize. Amelame zii ma voloi kpein geɠɛni ga kona ungila puusaʋagɔ
maazu lɔfela (137). 21 Yiseɠaal ná-doun zunuiti ti ɠɛni ga: Kɔlee, Neefɛge, ta
Zikeli. 22Uziyɛle ná-doun zunuiti tiɠɛni ga: Mikayɛle, Ɛlesafan, ta Siteli.

23 Aalɔn Naason baazeelai Eliseeɓa zeini ga anza, nii é ga Aminadaɓe ná-doun
anzanui, naa doun zunuiti sɔlɔɔni bɛ: Nadaɓe, Aɓiyu, Eleazaal, ta Itamaal.

24 Kɔlee ná-doun zunuiti tiɠɛni ga: Asiil, Ɛlekana, ta Aɓiazafe. Kɔlee ná-doun
zunuiti ta-ʋɛlɛyeɠeiti kana.

25 Aalɔn ná-doun zunui Eleazaal, Putiyɛle ná-doun anzanui zeini ga anza, naa
doun zunu zɔlɔɔni bɛ, é daasei pɛɛni ga Finease. Naati ka ti ga Leevi lointi ta-
ʋɛlɛyeɠeiti maɠundiɠiiti, eɠɛʋelei ta-ʋɛlɛyeɠeiti ti la.

26 Aalɔn ta Moize naati ka Ɠɔoɠɔ GALAGIɠɛni ti ma: «À li, wo Izelayɛle nuiti

kula Ezipete yooiʋa, wo ti zei kpasu ga pagɔ.» 27Moize ta Aalɔnɠa ti liini, tiɓɔɛ
Ezipete masagi Falaɠɔnʋɔ, ga ti Izelayɛle nuiti kula Ezipete yooiʋa.

Ɠɔoɠɔ GALAGI ná-minazeɠegi niinɛ vai Moizeʋɛ
28 Siɛgi zu Ɠɔoɠɔ GALAGIɓɔɛni la Moizeʋɔ, Ezipete yooi zu, 29 éɠɛni

ma: «Nà ga Ɠɔoɠɔ GALAGI. Li, èɓɔɛ Ezipete masagi Falaɠɔnʋɔ, naama vaiti
kpein bo ma, nii gè bosu è ma.» 30 Kɛlɛ Moize Ɠɔoɠɔ GALAGI wooɠaaʋoteni, é
ɠɛ ma: «Nɔ̀un nàɠa kpɔ̀ɛlaɓaai, Falaɠɔnɠa woiloɠale gòo ma?»

7
1 Ɠɔoɠɔ GALAGIɠɛni Moize ma: «Wɛlɛ, nà è losu GALA tosuʋɛ Falaɠɔn

ʋɛ, è-liɛ Aalɔnɠɛ ga è laavaawo nui. 2Ɗɔun,ɗa naati kpein bo, nii gèʋaazu
è levezu ma. È-liɛ Aalɔn ɠa lati, é ti wo ʋolu Falaɠɔn ma, ga é ɓe Izelayɛle
nuiti ba, ti ɠula ná-zooi ʋa. 3 Nà ma, nɔ̀un, nà Falaɠɔn ɠigi ɓaazu, nà nà-
poogiti ta nà-laavɔɔ vaiti kɛ, ná zeizuɠɛ mɔinmɔin Ezipete yooi zu. 4 Kɛlɛ
Falaɠɔn la ʋaazu woilosu wo-wooi ma. Názuʋɛ, nà yeeʋɛɛzu Ezipete yooi
ma, gè nà-nuɓulugiti kula Ezipete yooiʋa, nà-nuɓusɛiti ti ga Izelayɛle nuiti, ga
tukpɔɠaaleʋe wolai maaʋele. 5 Ezipete nuiti taʋaazu kwɛɛsu naazu ga, nà ga
Ɠɔoɠɔ GALAGI, siɛgi zu gèʋaazu yeemaalesu da Ezipete yooi maazu, gè Izelayɛle
nuiti kula ti zaama.»

6 Moize ta Aalɔn ti naa ɠɛɛni, eɠɛʋelei nɔ kpein Ɠɔoɠɔ GALAGI devei
veeni la ti ya. 7 Moize ná-konagi ɠɛni niina ga puulɔsaʋa (80), Aalɔn ná-konagi
ɠɛ ga puulɔsaʋamaazu saʋagɔ (83), siɛgi zu ti liini la, tiɓɔɛ Falaɠɔnʋɔ.

Aalɔn ná-tukpɔi lati fai,
éɠɛ ga kaalii

8Ɠɔoɠɔ GALAGIɠɛni Moize ta Aalɔnma: 9«Ni Falaɠɔn aɓɔɛna woʋɔ,
é ɠɛ wo ma: ‹À laavɔɔ vaa ɠila kɛ,› ɗa ɠɛ Aalɔn ma: ‹Ɗa-lukpɔi zeɠe,
è pili Falaɠɔn ɠakala zooi ma.› Toɠa ɠɛ ga kaalii.» 10 Moize ta Aalɔn ti liini
Falaɠɔnʋɔ bɛ, ti naaɠɛɛni, nii Ɠɔoɠɔ GALAGI valini la ti ma. Aalɔn ná-
tukpɔiʋilini zooima Falaɠɔnɠakala ta ná-botiɠɛ nuwolaiti, naa latini, éɠɛ ga
kaalii. 11Kɛlɛ Falaɠɔnmolikulagiti tolini, ta zoɠoiti. Tiyaɓalaa, ti naaɠɛɠalai
ɠɛɛni ga ta-zoɠolaiti maaʋele. 12 Ti kpein ti ta-lukpɔiti pilini zooi ma, naati ti
latini, tiɠɛ ga kaaliiti. Kɛlɛ Aalɔn ná-tukpɔi ta-lukpɔiti kpɔleni. 13 Falaɠɔn
ɠigi ɓaani, é la ɠɛni woiloni Moizeni ta Aalɔn wooi ma pɛ, eɠɛʋelei nɔ
Ɠɔoɠɔ GALAGI boni la.

Maanɔɠɔ mɔungi:
Ziɛi lati fai, éɠɛ gaɲamai

14Ɠɔoɠɔ GALAGIɠɛni Moize ma: «Falaɠɔnɠigiɓaa, é la kɛɛzu, éʋaɓe
nuɓusɛiti ba, tiʋa li. 15 Li Falaɠɔnʋɔ bɛ sobui nɔ, toɠaɠulazu, éɗa li ziɛ
wolai Nile laaʋɛ. Tukpɔi zo ya, nii é latini, éɠɛ ga kaalii. 16Ɗaɠɛɛzu Falaɠɔn
ma: ‹Ɠɔoɠɔ GALAGI, Eɓulu nuiti ta-ƓALAGI, tèʋegɛ èʋɔ bɛ ga gè bo è ma ga è
ɓe ná-nuɓusɛiti ba, ti li, naaɠa a kɛ ti dɛbi teʋebai zu. Kɛlɛɗɔun, zaaɠaza
é la dɛ kɛɛni. 17 Ɠɔoɠɔ GALAGI wooiɠaa: Ɗaʋaazu kwɛɛsu nii maaʋele
ma, ga toɠa ga Ɠɔoɠɔ GALAGI. Nàʋaazu ziɛ wolai Nile loɠazu ga tukpɔi é zoni
zèa, toɠaʋaazu latisu, éɠɛ gaɲamai. 18 Kaleiti kpein ti ziɛ wolai Nile wu, ta za,
ziɛwolai Nilemakugiɠaɠula, Ezipete nuiti taɠaaɓa wafuun ga ti ziɛwolai Nile ta
ɓɔle.› » 19 Ɠɔoɠɔ GALAGIɠɛni Moize ma: «Ɠɛ Aalɔn ma: ‹Ɗa-lukpɔi zeɠe,
è yeemaale Ezipete nuiti ta-ɗɛiti ma: ta-ɗɛ wolaiti, ta-maɓekegiti, ta-ɓoigiti, ta
ta-ɗɛ yeɠe goiti. Taɠɛ gaɲamai, ɲamaiɠaɠɛ Ezipete yooi kpein su, gulu
aniɲakaiti su ta kɔtu aniɲakaiti.› »

20 Moize ta Aalɔn ti naaɠɛɛni, nii Ɠɔoɠɔ GALAGI valini la ti ma. É tukpɔi
wuzeɠeni, é ziɛ wolai Nile loɠa Falaɠɔnɠaazu, ta ná-botiɠɛ nu wolaiti gaazu,



Ɛgezɔde 7:21 71 Ɛgezɔde 8:15
Nileɗɛi kpein ge latini gaɲamai. 21Kaleiti ti zaani ziɛwolai Nile wu. Ziɛwolai Nile
makugiɠulani, Ezipete nuiti ti lamɔɠɛni zoosu tiʋa ziɛwolai Nileɓɔle. Ɲamai
ɠɛni Ezipete yooi kpein su. 22Kɛlɛ Ezipete molikulagiti ti naaɠɛɠalaiɠɛɛni
ga ta-zoɠolaiti maaʋele. Falaɠɔnɠigiɓaani, é la woiloni Moizeni ta Aalɔn woo
ma, eɠɛʋelei nɔ Ɠɔoɠɔ GALAGI boni la. 23 Falaɠɔnɠaleni ma, é li ná-masa
pɛlɛi wu, é la vɔlɔɠisɔlɔɔni niima vai maɲɛgɛlɛin.

24 Ezipete nuiti kpein ti zeɠeiti bɔɔni ziɛ wolai Nile maaɠoolii zu, ga ti
kpɔɔleɗɛ zɔlɔɔ, mazɔlɔɔ ti laɠɛni zoosu tiʋa ziɛ wolai Nile taɓɔle.
25Ɠɔoɠɔ GALAGI ziɛ wolai Nileɠoloɠologai ma, é kɛɛni su ga folo lɔfela.

Maanɔɠɔi velesiɛi:
Zɔlɔgiti ti zooi maaɓɔɔle fai

26Ɠɔoɠɔ GALAGIɠɛniMoizema: «Li Falaɠɔnʋɔ bɛ, èɠɛma: ‹Ɠɔoɠɔ
GALAGI wooi ɠaa: Ɓe ná-nuɓusɛiti ba, ti li, naa ɠa a kɛ ti dɛ̀bi. 27 Ni è la
ɠɛ kɛɛni, èʋaɓe tiʋa, tiʋa li, nàʋaazuɗa-yooi kpein suɠoloɠolosu ga
zɔlɔgiti. 28 Ziɛ wolai Nile wuulaaɠa ve ga zɔlɔgiti, taɠula bu, ti lɛ ɗa-masa
pɛlɛi wu, ti lɔ è laa ʋɛlɛi wu, ta ɗa-ʋetei zu, ti lɛ ɗa-wotiɠɛ nuiti ta-
ʋɛlɛiti bu, taɗa-nuɓusɛiti pɔ bɛti, taʋuɗa-ɓulu mɔ zeɠeiti su, taɗa-
ɓulu vukɔɠaayɔ aniɲakaiti su. 29 Zɔlɔgiti ta lɛ wo ma, waɗa-nuɓusɛiti, ta
ɗa-wotiɠɛ nuiti kpein.› »

8
1ƓɔoɠɔGALAGIɠɛniMoizema: «ƓɛAalɔnma: ‹Yeemaale gaɗa-lukpɔi ziɛ

wolaiti ma, ta maɓekegiti, ta kpoigiti, zɔlɔgiti ti lɛ Ezipete yooiɠa.› » 2 Aalɔn
yeemaaleni Ezipete ɗɛiti ma. Zɔlɔgiti ti lɛɛni, ti Ezipete yooi maaɓɔɔle.
3Kɛlɛmolikulagiti ti naaɠɛɠalaiɠɛɛni ga ta-zoɠolaitimaaʋele. Ti zɔlɔgiti
puuniɓalaagi Ezipete yooiɠa.

4 Falaɠɔn Moizeni ta Aalɔn lolini, é ɠɛ ti ma: «À Ɠɔoɠɔ GALAGI
maanɛɛnɛ, naa ɠa a kɛ é zɔlɔgiti maaɠooza gi ʋa ga nà-nuɓusɛiti. Nà
ɓesu wa-nuɓusɛiti ba, ti li, ti zalaɠaiti kula Ɠɔoɠɔ GALAGIʋɛ.» 5Moizeɠɛni
Falaɠɔn ma: «Masagi, va buɗaɓɔɠɔi è kui lɛ ga ze, yeei gèʋaazu Ɠɔoɠɔ
GALAGI maanɛɛnɛzu la èʋɛ, waɗa-wotiɠɛ nuiti, taɗa-nuɓusɛiti, nii a kɛ
é zɔlɔgiti maaɠooza èʋa, taɗa-ʋɛlɛiti? Taɠila kpalaa ge la yɛga ná, kɛni
ziɛ wolai Nile nɔ wu.» 6 Falaɠɔn gooɠaaʋoteni, é ɠɛ ma: «Lina nɔ.» Moize
ɠɛni ma: «Toɠaɠɛɠana, eɠɛʋelei è faliai la, naaɠa a kɛ, è kwɛɛ ga gala
kili ge laɠulani ga Ɠɔoɠɔ GALAGI, gá-ƓALAGI. 7 Zɔlɔgiti ta maaɠooza èʋa, ta
ɗa-ʋɛlɛiti, taɗa-wotiɠɛ nuiti, taɗa-nuɓusɛiti, taɠila kpalaa ge la yɛga ná,
kɛni ziɛ wolai Nile nɔ wu.»

8Moize ta Aalɔn ti zeɠeni Falaɠɔnʋɔ bɛ, Moizewooɠulani Ɠɔoɠɔ GALAGI
ma, zɔlɔgiti ta-vaa zu, niiti é ti leʋeni Falaɠɔn laalɔɠɔma. 9Ɠɔoɠɔ GALAGI
naa ɠɛɛni, nii Moize falini ma. Zɔlɔgiti ti zaani pɛlɛiti bu, ta koizuʋɛti, ta
dɔɓɔiti su. 10 Ti tiɠaalɛɛni ba kpifɔkpifɔ, makugiɠɛniɠulazu zooi zu ná
pɛ. 11Kɛlɛ Falaɠɔn kaai ma ga faiti ti zolooga, éɓɔɠɔɠikpaani, é la woiloni
Moizeni ta Aalɔn woo ma, eɠɛʋelei Ɠɔoɠɔ GALAGI bogai la.

Maanɔɠɔi zaʋasiɛi:
Sosoligiti

12Ɠɔoɠɔ GALAGIɠɛniMoizema: «Ɠɛ Aalɔnma: ‹Ɗa-lukpɔi maale, è zooima
vufiligi loɠa. Toɠa latisu ga sosoligiti Ezipete yooi zu ná kpein.› » 13Zekana ti kɛɛni
la. Aalɔn yeemaaleni ga ná-tukpɔi, é zooi ma vufiligi loɠa la. Éɠɛni ga sosoligiti, é
ʋu nuiti ma, ta suaiti. Zooi ma vufiligi kpein geɠɛni ga sosoligiti, Ezipete yooi kpein
su. 14 Molikulagiti ti ta-zoɠolaiti kpein kɛɛni, ga tiʋa sosoligiti kula, kɛlɛ ti la
ɠɛni zooni. Sosoligiti tiʋuuni nuiti ma ta suaiti. 15Názuɠa molikulagiti tiɠɛni
la Falaɠɔn ma: «GALAɓɔɠɔi yeeʋogiʋe!» Kɛlɛ Falaɠɔnɠigiɓaani, é la
woiloni Moizeni ta Aalɔn woo ma, eɠɛʋelei Ɠɔoɠɔ GALAGI bogai la.

Maanɔɠɔi naanisiɛi:

Dɛgiti puu vai
16 Ɠɔoɠɔ GALAGIɠɛni Moize ma: «Wuzeɠe ga sobuzobui, è li, è lo Falaɠɔn

ɠakala, siɛgi zu éɠulazu la ga é li ziaʋɛ, ɗaɠɛ ma: ‹Ɠɔoɠɔ GALAGI wooi
ɠaa: Ɓe nà-nuɓusɛiti ba, ti li, naaɠa a kɛ ti dɛ̀bi. 17Ni è laɓeni nà-nuɓusɛiti
ba, tiʋa li, nàʋaazu è laalɔɠɔma ga dɛgiti ti laaɓadiai, waɗa-wotiɠɛ nuiti, ta
ɗa-nuɓusɛiti, naaʋɛɛɗa-ʋɛlɛiti ba. Ezipete nuiti ta-ʋɛlɛiti buulaaɠa
ve ga dɛgiti, ta zooiɓalaa laaɠa ve. 18Kɛlɛ naama volo ná, nà zeeɠaaɠwɛɛzu
ɠɛ Gɔsɛn yooi ʋa, ʋɛ nà-nuɓusɛiti ti zeini ná, dɛgiti ti la ɠɛa miná
ɲɛgɛlɛin, naaɠa a kɛ è kwɛɛ ga nà ga Ɠɔoɠɔ GALAGI, nà naama yooi zu.
19Nà zeeɠaaɠwɛɛzuɠɛɛzu nà-nuɓusɛiti taɗa-nuɓusɛiti ba. Laavɔɔ vai
maʋoogi naaɠaɠula kɛlɛma lina.› » 20Ɠɔoɠɔ GALAGI kɛɛniɠana. Dɛgiti
ti laaɓadiai, naati ma ɓulugi ʋaani Falaɠɔn ná-masa pɛlɛi wu, ta ná-botiɠɛ
nuiti ta-ʋɛlɛiti bu, ta Ezipete yooi kpein su. Zooiɠoloɠoloni dɛgiti zea.

21FalaɠɔnMoizeni ta Aalɔn lolini, éɠɛ tima: «À li, wo zalaɠaiti kulawa-ƓALAGI
ʋɛ zooi zu.» 22 Moize gooɠaaʋoteni, é ɠɛ ma: «É la zolooni lago pa ga é ɠɛ
ɠana, mazɔlɔɔ gáʋaazu zalaɠaiti kulazu Ɠɔoɠɔ GALAGIʋɛ, gá-ƓALAGI, ti
ga kɔzɔba aniiti Ezipete nuiti bɛ. Ni gá zalaɠaiti kulana Ezipete nuiti gaazu, ti ga
kɔzɔba aniiti ti ʋɛ, ti la gi zɔa ga kɔtui ɓaa? 23 Gá folo saʋagɔ ziɛ wosu
teʋebai zu, gi zalaɠaiti kula Ɠɔoɠɔ GALAGIʋɛ, gá-ƓALAGI, eɠɛʋelei é bogai
la gi ma.» 24 Falaɠɔn ɠɛ ma: «Nɔ̀un nà, nà yeeɓesu wo ʋa, wo li teʋebai zu,
wo zalaɠaiti kula Ɠɔoɠɔ GALAGIʋɛ, wa-ƓALAGI. Kɛlɛ waɠɛna lia, à mina
maaɠooza. À maanɛɛnɛi wo bɛ̀.» 25Moize gooɠaaʋoteni, éɠɛ ma: «Pɛtɛ,
nà gaɠula èʋɔ bɛ, nà Ɠɔoɠɔ GALAGI maanɛɛnɛzu èʋɛ. Lina, dɛgiti ta
maaɠooza Falaɠɔn ʋa, ta ná-botiɠɛ nuiti, ta ná-nuɓusɛiti, kɛlɛ Falaɠɔn
mina yɛ gi yaavazu, éʋaɓe yeeɓesu nuɓusɛiti ba, tiʋa li, tiʋa zalaɠaiti kula
Ɠɔoɠɔ GALAGI ʋɛ.» 26 Moize ɠulani Falaɠɔn ʋɔ bɛ, é Ɠɔoɠɔ GALAGI
maanɛɛnɛ. 27 Ɠɔoɠɔ GALAGI kɛɛni eɠɛʋelei Moize falini la ma, dɛgiti
ti maaɠoozani Falaɠɔnʋa, ta ná-botiɠɛ nuiti, ta ná-nuɓusɛiti. Gila kpalaa ge
la ɠɛni yɛni ná. 28 Kɛlɛ niizu mɔnɔ, Falaɠɔn ɓɔɠɔ ɠigi ɓaani, é la
yeeɓeni nuɓusɛiti ba, tiʋa li.

9
Maanɔɠɔi lɔɔlusiɛi:

Ɗɔfɔ zeeɓɛiʋɛɛ vai suaiti ba
1Ɠɔoɠɔ GALAGIɠɛni Moize ma: «Li Falaɠɔnʋɔ bɛ, èɠɛma: ‹Ɠɔoɠɔ

GALAGI, Eɓulu nuiti ta-ƓALAGI wooiɠaa: Ɓe nà-nuɓusɛiti ba, ti li, naaɠa a kɛ ti
dɛ̀bi. 2Ni è laɠɛ kɛɛni, èʋaɓe tiʋa, tiʋa li,ɗa ti zona, 3Ɠɔoɠɔ GALAGI
yeeiɠaɠɛ ɗa-loganiiti daalɔɠɔma, niiti ti dɔɓɔiti su, sooiti, ta soovalegiti,
taɲɔmɛiti, ta nikɛiti, ta baalagiti, ta boliiti. Toɠaɠɛ gaɗɔfɔi, é wolaɲɔu.
4 Kɛlɛ Ɠɔoɠɔ GALAGIɠa zeeɠaaɠwɛɛzuɠɛ Izelayɛle ná-toganiiti ba ta
Ezipete nuiti ta-loganiiti. Niiti ti ga Izelayɛle nuiti tɔnɔi, gila kpalaa ge la zaa tiʋa.›
» 5Ɠɔoɠɔ GALAGI kui leʋea ba, éɠɛ: «Lina, Ɠɔoɠɔ GALAGIɠa naaɠɛ zooi
zu.»

6 Ɠɔoɠɔ GALAGI kɛɛni ɠana nɔ, poluma voloi. Ezipete nuiti ta-loganiiti
kpein ti zaani, kɛlɛ sua ɠila kpalaa ge la ɠɛni zaani Izelayɛle nuiti ta-loganiiti
su. 7 Falaɠɔn keelai leʋeni ga ti gaazaɠagiti bo, pɛtɛ, Izelayɛle ná-toganiiti gila
kpalaa ge laɠɛni zaani. Falaɠɔnɠigiɓaani, é laɠɛniɓeni Izelayɛle nuiti ba,
tiʋa li.

Maanɔɠɔi lɔzitasiɛi:
Divologiti ti lo fai
nuiti ta suaiti ba

8 Ɠɔoɠɔ GALAGI ɠɛni Moize ta Aalɔn ma: «À yeelaave ga diɠi losuʋɛ

ma yuʋui, Moize foɓe geezu ʋelei Falaɠɔn ɠaazu. 9 Toɠa ɠɛ ga fufiligi, é
ʋɛɛ Ezipete yooi pɛ ma, éɠɛ ga divologi, é lo nuiti ta suaiti ba, éɠula ti ma,
Ezipete yooi zu ná pɛ.» 10 Ti fuului ma yuʋui zeɠeni, ti li, ti lo Falaɠɔn ɠakala.
Moize foɓeni geezuʋelei, éɠɛni ga divologiti, kɛai ga kula ma anii nuiti ta suaiti
ma. 11Molikulagiti ti laɠɛni zooni tiʋaʋa Moizeɠakala, tɔɔzei divologiti ba,
mazɔlɔɔ divologiti tiɠɛni molikulagiti ba, eɠɛʋelei éɠɛni la Ezipete nuiti
kpein ba. 12 Ɠɔoɠɔ GALAGI Falaɠɔn ɠigi ɓaani, Falaɠɔn la ɠɛni woiloni
Moizeni ta Aalɔn wooi ma, eɠɛʋelei Ɠɔoɠɔ GALAGI bogai la Moize ma.

Maanɔɠɔi lɔfelasiɛi:
Sakɔtuiti puu vai

13 Ɠɔoɠɔ GALAGIɠɛni Moize ma: «Wuzeɠe ga sobuzobui, è li, è lo Falaɠɔn
ɠakala. Ɗa ɠɛɛzu ma: ‹Ɠɔoɠɔ GALAGI, Eɓulu nuiti ta-ƓALAGI wooi ɠaa:
Ɓe nà-nuɓusɛiti ba, ti li, naa ɠa a kɛ ti dɛ̀bi. 14 Mazɔlɔɔ niizu, nà ʋaazu
ga maanɔɠɔ vaiti kpein ɗa ɓɔɠɔi è laalɔɠɔma, ta ɗa-wotiɠɛ nuiti
daalɔɠɔma, taɗa-nuɓusɛiti daalɔɠɔma, naaɠa a kɛ, è kwɛɛ ga kɛ̀ɠala
nɔpɛ ge la ná eteai zu ná kpein. 15 Ni gè yeemaaleni, gè è loɠa ga saai,ɗa-o,ɗa-
nuɓusɛiti-yo, é ga woɲɛɛlɛa etea. 16 Kɛlɛ gè è yɛgɛ vulua, naaɠa a kɛ,
è nà-zɛbɛi ɠa, ta ti dàaseigi wo eteai zu ná pɛ. 17 Ɗa ba, è ɗa pele ɓesa nà-
nuɓusɛiti dii vai luɠɔ. 18 Naaɠa é ba, lina, niima lɛlɛi ma, nà sakɔtuiʋuuzu
zeeɠaaɓa, nii kɛɠala nɔpɛ ge la dɛɠɛɛni Ezipete yooi zu, é zo naaɓɛtɛ
volo ma, eyɛsu niizu. 19 Deɠɛmu,ɗa-loganiiti makɛsuɓɛtɛna ga pagɔ, ta nii
kpein é ga ɗɔnɔ, é è ya eteaʋɛ. Sakɔtui ɠa ʋaazu ʋuuzu nuiti kpein ma ta
suaiti, niiti tiʋaazu yɛsu eteaʋɛ, ti la lɔɔɠuni pɛlɛiti bu, naati ta za.› »

20 Falaɠɔn ná-botiɠɛ nuiti saama, niiti ti luani Ɠɔoɠɔ GALAGI laawooi ʋa,
naati ti ta-wotiɠɛ nuiti ta ta-loganiiti tɛɛni pɛlɛiti bu ga gaazuvilɛi. 21 Kɛlɛ
niiti ti laɠɛni Ɠɔoɠɔ GALAGI laawooi lɔɔni yiima, tiʋa kɛɠaazu ma ga faa,
naati ti ta-wotiɠɛ nuiti ta ta-loganiiti zɛni eteaʋɛ.

22 Ɠɔoɠɔ GALAGIɠɛni Moize ma: «Yeemaale geeɠɔlɔgiʋɔ pelei, sakɔtui
ʋu Ezipete yooi kpein su nuiti ma, ta suaiti, ta tufaiti kpein dɔɓɔiti su, Ezipete
yooi zu.» 23 Moize ná-tukpɔi leteni geeɠɔlɔgiʋɔ pelei. Ɠɔoɠɔ GALAGI tona
kpunɛ tugi leʋeni, ta sakɔtui, geeɓadɛi yeini eteai zu. Ɠɔoɠɔ GALAGI sakɔtui
ʋuuni Ezipete yooi zu. 24 Sakɔtuiʋuuni, mainmainɠɛni saɠazu, geeɓadɛiɗa
loo sakɔtuiti saama, gola yeeɠaaɓaani, kɛɠala la dɛ ɠɛɛni Ezipete yooi zu,
kaipa éɠɛɛni gaɓɔɠɔ you. 25 Sakɔtuiʋuuni, é zeelini Ezipete yooi kpein ma
ga ɲɔuɗa, nii kpein é ɠɛni eteaʋɛ, é zo nuiti ma, é zeeli suaiti ma. Sakɔtui
ʋuuni tufaiti kpein ma dɔɓɔiti su, é guluiti suɠoloɠoloni dɔɓɔiti su. 26 Kɛni
nɔ ʋɛ Izelayɛle nuiti tiɠɛni ná, Gɔsɛn yooi zu, mináɠa sakɔtui laɠɛni
zeelini ná.

27 Falaɠɔn Moizeni ta Aalɔn lolini, éɠɛ ti ma: «Gè kotoiɠɛa niizu. Ɠɔoɠɔ
GALAGI ɠa sɔlegai, nà-o, nà-nuɓusɛiti-yo, gi la ʋeeni. 28 À Ɠɔoɠɔ GALAGI
maanɛɛnɛna, nii a kɛ tona kpunɛ tugi mina mɔ ɠula, ta sakɔtui mina mɔ
ʋu. Nàɓesu woʋa, wo li, nu la mɔ yeeʋiliga wo zu mɔnɔ.» 29Moizeɠɛni ma:
«Siɛgi zu gèɠulazu la taaiʋa, nà zeeiti tɛɛzu Ɠɔoɠɔ GALAGI ma. Tona kpunɛ
tugi maaɠa leʋe, ta sakɔtui, naaɠa a kɛ è kwɛɛ ga Ɠɔoɠɔ GALAGIɠa po ge
ga eteai. 30Kɛlɛ gè kwɛɛ gaɗa-o,ɗa-wotiɠɛ nuiti-yo, wo la dɛ luazuƓɔoɠɔ
GALAGIʋa.»

31 (Gezei ta wɔɔlezegi tiɠoloɠoloni, tɔɔzei wɔɔlezegiɠulaaɠɛni de su ga
niinɛ, gezeiʋuaɠɛni de ga niinɛ. 32Ɓeleegi ta epɔtelegi ti laɠɛniɠoloɠoloni,
tɔɔzei ti nɛkɛgɛ.)

33 Moizeɠulani Falaɠɔnʋɔ bɛ, é li taaʋoluʋɛ, é yeeiti tɛɛni Ɠɔoɠɔ
GALAGI ma, tona kpunɛ gooi ta sakɔtuiti maaleʋeni, tonai la mɔ ɠɛni ʋuuni

zooi ma. 34 Falaɠɔn kaai ma ga tonai, ta sakɔtui, ta tona kpunɛ gooiti maaleʋea, é
ɠɛni nɔ ba, éɗa kotoiɠɛ, éɓɔɠɔɠigiɓaani, tɔ-o, ná-botiɠɛ nuiti-yo.
35Falaɠɔnɠigiɓaani, é laɠɛniɓeni Izelayɛle nuiti ba, tiʋa li, eɠɛʋelei nɔ
Ɠɔoɠɔ GALAGI puuni la Moize la, é bo.

10
Maanɔɠɔi lɔsaʋasiɛi:

Kotogiti puu vai
1 Ɠɔoɠɔ GALAGIɠɛni Moize ma: «Li Falaɠɔnʋɔ bɛ, mazɔlɔɔ nàɠa

gè kigiɓaai, ta ná-botiɠɛ nuiti zii, nii a kɛ gè nà-poogiti kula kɛlɛma ti zaama.
2 Toɠa ɓalaa ga è suɠula è-lointi ma, ta ti-lointi, pelei gè Ezipete nuiti sogai da, ta
poogi ma ziiti gè tiɠulaai kɛlɛma ti zaama. Wa kwɛɛ naa maaʋele ma ga nà ga
Ɠɔoɠɔ GALAGI.»

3 Moize ta Aalɔn ti liini Falaɠɔn ʋɔ bɛ, ti ɠɛ ma: «Ɠɔoɠɔ GALAGI,
Eɓulu nuiti ta-ƓALAGI wooiɠaa: ‹Ɗa yɛsuɠɛlɛzu eyɛsu siɛgiɓɛgele zu, ga
è la ɓɔɠɔ unmaayeiɗa bɛ̀? Ɓe nà-nuɓusɛiti ba, ti li, naa ɠa a kɛ ti dɛ̀bi.
4 Mazɔlɔɔ ni è laɠɛ kɛɛni, èʋaɓe nà-nuɓusɛiti ba, tiʋa li, wɛlɛ, nà
ʋaazu lina ga kotogitiɗa-yooi zu. 5Ta zooi maaɓɔɔle, nu la zooga éʋa zooiɠa, ti
anii mɔtaiti mi nii é ná, nii sakɔtui zɛgai wo ya, guluiti kpein tiɓɛtɛzu woʋɛ
dɔɓɔiti su, ta naati kpein miizu. 6 Taɗa-ʋɛlɛiti buulaave, taɗa-wotiɠɛ nuiti
kpein ta-ʋɛlɛiti, ta Ezipete nuiti kpein ta-ʋɛlɛiti. È-ɠɛɛni, ta è-ɠɛɛni ti-
ɠɛɛni ti laɠɛni naaɠɛɠalaɠaani, kaipa tiɠulani, tiɗa yɛnvu zooi nii zu,
eyɛsu niima voloi.› » Moizeʋoluaveni, éɠula Falaɠɔnʋɔ bɛ.

7 Falaɠɔn ná-botiɠɛ nuiti tiɠɛni ma: «Zunui niiɠaɠɛɛzu ga baliiɠale
adeʋɛ, eyɛsu siɛ kpɛgele zu? Ɓena nui niiti ba, ti li, ti Ɠɔoɠɔ GALAGI lɛbi,
ta-ƓALAGI. È la dɛ suɠwɛɛ ɓaa ga Ezipete undaaɠanaʋili?» 8 Tiʋaaniʋolu
ga Moize ta Aalɔn Falaɠɔnʋɔ bɛ, naaɠɛ ti ma: «À li, wo Ɠɔoɠɔ GALAGI
lɛbi. Kɛlɛɓɛni ka ti liizu?» 9Moize gooɠaaʋoteni, éɠɛma: «Gá liizu ga gá-nu
niinɛiti ta gá-nuʋɔlɔiti, gá liizu ga gi-loun zunuiti ta gi-loun anzanuiti, éʋɛɛ
gá-logani goiti ta ma wolaiti ba, mazɔlɔɔ kɛni gi fɛtii ɠula Ɠɔoɠɔ GALAGI
lɛbi vaa ma.» 10 Falaɠɔnɠɛni ti ma: «Ɠɔoɠɔ GALAGI yɛ woʋa, ni nàɓena
woʋa, wo li, wa-o, wo lointi-yo! À dama gaɓɔɠɔ, tɔɔzei maanɔɠɔiɠa wo
ɠaiziɛzu! 11 Kɛlɛ é la ɠɛɛzu ɠana! Zunuiti à li, wo Ɠɔoɠɔ GALAGI lɛbi,
mazɔlɔɔ naaɠa wo maaɠaazaɠaboni!» Ti tiɓɛɛni Falaɠɔnʋɔ bɛ.

12 Ɠɔoɠɔ GALAGI ɠɛni Moize ma: «Yeei maale Ezipete yooi maazu, nii a kɛ
kotogiti ti ʋa, ti ʋu Ezipete yooi zu, ti zooi ɠa lufaiti kpein mi, nii kpein sakɔtui
zɛgai.» 13Moize ná-tukpɔi maaleni Ezipete yooi maazu, Ɠɔoɠɔ GALAGIʋaani ga
foloɠulazuʋele viilɛi zooi zu, naama voloi pɛ ta maɓidii pɛ. Sobui, foloɠulazu
viilɛiʋaani ga kotogiti. 14 Kotogiti ti lɛɛni Ezipete yooi kpein ga, tiʋuuni Ezipete
yooiɠa adaʋɛ pɛ, naa wolaɓɔini, é leʋe mɔungiʋa, koto ge la dɛ mɔinni
ɠana, kɛɠala la mɔ ɠɛa ʋelela ʋelei eyɛsu ɠɔ. 15 Ti zooi maaʋɛ kpein
seɠeni, zooi maaɓidini. Ti tufai kpein miini zooiɠa, ta gulu waaiti kpein, nii kpein
sakɔtui zɛni ná. Daa unduɠila kpalaa ge laɠɛni yɛni guluiti ga, anɛɛ tufaiti
ɓalaa dɔɓɔiti su, Ezipete yooi kpein su.

16 Falaɠɔn Moizeni ta Aalɔn lolini ga gaazuvilɛi, éɠɛ ti ma: «Gè kotoɠɛa
Ɠɔoɠɔ GALAGI laalɔɠɔma, wa-ƓALAGI, ta wo laalɔɠɔma. 17 Kɛlɛ nà-kotoi
zuvaayɛ na, niima gelei nɔ zu. Ɠɔoɠɔ GALAGImaanɛɛnɛ bɛ̀, wa-ƓALAGI, nii a
kɛ é saa maanɔɠɔi nii maaɠooza bà niizu.» 18Moizeɠulani Falaɠɔnʋɔ bɛ, é
Ɠɔoɠɔ GALAGI maanɛɛnɛ. 19Ɠɔoɠɔ GALAGIʋaani ga folo liizuʋele viilɛi,
gola yeeɠaaɓaai, é li ga kotogiti, é tiʋili Seeli Kpoloɗɛi wu. Kotogi gila kpalaa ge
laɠɛni yɛni Ezipete yooi ná tanɔpɛ. 20 Kɛlɛ Ɠɔoɠɔ GALAGI Falaɠɔnɠigi
ɓaani, Falaɠɔn laɠɛniɓeni Izelayɛle nuiti ba, tiʋa li.

Maanɔɠɔi laaʋuusiɛi:

Kpidiiʋɛɛ vai Ezipete yooi ma
21 Ɠɔoɠɔ GALAGI ɠɛni Moize ma: «Yeei maale geeɠɔlɔgi ʋɔ pelei,

kpidii ʋɛɛ Ezipete yooi zu, kpidii nu yeei a vɔɔɠu ba.» 22 Moize yeei maaleni
geeɠɔlɔgiʋɔ pelei, kpidiiʋɛɛni Ezipete yooi zu ná pɛ, nii golaɠaaɠiligai,
naa ɠɛɛni folo saʋagɔ laawu. 23 Nu la ɠɛni bɔɔla ɠaazu, nu nɔpɛ ge la
ɠɛni zeɠeni zeizuʋɛ folo saʋagɔ laawu. Kɛlɛ wozakalagi ɠɛni adaʋɛti
pɛ,ʋɛ Izelayɛle nuiti tiɠɛni náti.

24 Falaɠɔn Moize lolini, é ɠɛ ma: «À li, wo Ɠɔoɠɔ GALAGI lɛbi. Wo-lointi
ta zoo ti ʋilɛ wo ʋolu, kɛni wa-logani goiti ta ma wolaiti nɔ ɠa wa ti yɛ
ʋɛ.» 25 Moize gooɠaaʋoteni, éɠɛ ma: «Kɛni è gá-loganiiti zɛ gi ya, nii a kɛ
gi zalaɠaiti ta gala zalaɠaiti kula Ɠɔoɠɔ GALAGI ʋɛ. 26 Gá liizu ga gá-logani
ɓulugiti, ma ʋoloka gila kpalaa ge la yɛga, mazɔlɔɔ toɠa gi ta zeɠezu, gi
Ɠɔoɠɔ GALAGI lɛbi la, gá-ƓALAGI. Eyɛsu gi zeeli ná, gi la kwɛɛ, nii liegɔi gá
kula ga zalaɠai Ɠɔoɠɔ GALAGI lɛbi vai ma.» 27Kɛlɛ Ɠɔoɠɔ GALAGI Falaɠɔn
ɠigiɓaani, Falaɠɔn laɠɛni kɛɛni, éʋaɓe tiʋa, tiʋa li.

28 Falaɠɔnɠɛni Moize ma: «Ɠula pɔ̀ bɛ! Dama gaɓɔɠɔ, èʋa gàazuʋɛ
ɠa mɔnɔ, mazɔlɔɔ voloiɗa gàazuʋɛʋɛtɛ da,ɗa za.» 29Moizeɠɛni ma:
«È boga! Gè la mɔ è-ɠaazuʋɛɠaa pɛ.»

11
Maanɔɠɔɠaaɓelagi

ma wooi wo fai
1 Ɠɔoɠɔ GALAGI ɠɛni Moize ma: «Nà ʋaazu ga maanɔɠɔ ɠaaɓelagi

Falaɠɔnʋɔ ta Ezipete yooi. Naa aɠɛɛna, toɠaɓesuwoʋa, woɠulaʋɛʋa.
Siɛgi zu éɓesu la woʋa ga wo li, toɠa woɓɛʋɛ tɛtɛ. 2Ɓɔɛ nuɓusɛiti
pɔ ga, zunuiɠilagilagi ta anzanuiɠilagilagi wali aniɲakaiti ta zanu aniɲakaiti fali
seiɲɔɠɔi ma.» 3 Ɠɔoɠɔ GALAGI kɛɛni ɠana, eyɛsu nuɓusɛiti ti ɠaazu
unfe sɔlɔɔ Ezipete nuiti gaazu, Moizeɓɔɠɔiɠɛni ga nui nii unfemaiɠɛni
veezu bɛ gola Ezipete yooi zu, Falaɠɔn ná-botiɠɛ nuiti zea, ta nuɓusɛiti pɛ.

4 Moize ɠɛni: «Ɠɔoɠɔ GALAGI wooi ɠaa: ‹Kua zaamai ma yeeɠɛɠalai, nà
ʋaazu, gè leʋe Ezipete yooi zu. 5 Doun zunu mɔungi kpein ka za Ezipete yooi zu,
Falaɠɔn é zeini masa kpɔkpɔgiɠa, é zo naa ná-doun zunu mɔungi ma, eyɛsu é
zeeli botiɠɛ anzanui ná-doun zunu mɔungi ma, nii é moloi ziɠazu, eyɛsu é zeeli
toganiiti ti-yiʋo zinɛ mɔungiti kpein ma. 6 Kpee wolaɠa loo Ezipete yooi kpein su,
nii kɛɠala la dɛɠɛɛni kaipa, ta kɛɠala la mɔɠɛa pɛ. 7 Kɛlɛ Izelayɛle
nuiti pɔ bɛ, nu laɠiteɓalaa gilɛ ɓɔzɔ woomɛniga nu ma,ɓaa mu sua ma,
naaɠa a kɛ wo kwɛɛ ga Ɠɔoɠɔ GALAGI zɔɠɔzuɠɛɛʋɛ Ezipeteʋa ta
Izelayɛle.› 8 Naazu,ɗa-wotiɠɛ nuiti kpein taʋa, ti nɔkɔ bù, tiɠɛ ma: ‹Ɠula
ʋɛ ʋa, wa nuɓusɛiti pɛ, niiti ti è ʋolu!› Naa ʋoluma nà ɠula, gè li.» Moize
ɠulani Falaɠɔnʋɔ bɛ ga ziiɠaawana wolai.

9 Ɠɔoɠɔ GALAGI ɠɛni Moize ma: «Falaɠɔn la woiloga wo-woo ma, naa ɠa
a kɛ gè nà-maaɓɛlɛ vaiti kɛ ga mɔinɗa Ezipete yooi zu.» 10 Moize ta Aalɔn
ti naama maaɓɛlɛ vaiti kpein kɛɛni Falaɠɔnɠaazu, kɛlɛ Ɠɔoɠɔ GALAGI
Falaɠɔnɠigiɓaani, é laɓeni Izelayɛle nuiti ba, tiʋa li, tiʋaɠula ná-zooiʋa.

12
Pake fɛtii lɔɔzeiʋelei

1 Ɠɔoɠɔ GALAGI ɠɛni Moize ta Aalɔn ma, Ezipete yooi zu: 2 «Niima alugi
ɠa ɠɛ wo ʋɛ ga alugiti ma mɔungi, toɠa ɠɛɛzu wo ʋɛ ga konagi ma
alu mɔungi. 3 À ɠɛ Izelayɛle ʋɛbɛi ma: ‹Niima alugi ma volo puugɔi ma,
pɛlɛyeɠeɠila baala ziʋoɠila,ɓaa koiɠila baala ziʋoɠila, naaɠawa kula. 4Ni

pɛlɛyeɠei lɔiʋɛ baala ziʋoi ma, wa seɠe tiʋɛ ta kobaʋɛ gelei, eɠɛʋelei
nuiti tiegɔi la, wa baala ziʋoi naaɠaaɠwɛ ga nii nuɠilagilagi a zoo é mi. 5 Toɠa
ɠɛ ga baala ziʋoi, nii nɛɛʋuzu la ba, é ga ma zinɛi, é kona gila kulaai. Wa zoo wo
baala ziʋoiɓaa boli yiʋoi zeɠe. 6Wa makɛ, woɗa pɛtɛ eyɛsu alugi ma volo
puugɔ maazu naanisiɛi (14), Izelayɛleʋɛbɛi kpein ka tiɠɔdaaleʋe kpɔkɔi.
7Wamaɲamai zo, wo ta ziɛ daamasagiti ma, maazuʋɛ ta kobaʋɛ felegɔiti,ʋɛ
ami ná. 8Naamaɓidii nɔ, wama zuaimi, mɔgai abuiɠa. Wami taɓului nii lɛʋɛ
la su, ta tufa wanaiti. 9À mina ma undu mi,ɓaa woʋa gili ziɛi wu, kɛlɛ toɠa mɔ
abuiɠa, nɔungiʋɛɛ maɓeɠaiti ba ta koozu aniiti. 10 À mina tanɔpɛ zɛ ná
sobuʋa zeeli. Ni ta a yɛna ná sobui zeeli, wa naaɠala. 11 Wɛlɛ ʋelei wa mi la:
saamaɠiligiɠaɠɛ wo zaama, wa-zaʋalagiti tiɠɛ wo-ɠɔɠɔiti ga, wa-lukpɔi
ɠɛ zoni wo ya. Wa mi ga gaazuvilɛ. Ɠɔoɠɔ GALAGI ná-Pakegi ʋe. 12 Naama
ɓidii, nà ziɛzu Ezipete yooi zu, gè Ezipete yooi zu loun zunu mɔungiti kpein paa, é
zo nuiti ma, é li toganiiti pɔ. Nà Ezipete yooi ná-galagiti kpein tukpɔɠaaleʋe. Nà
ga Ɠɔoɠɔ GALAGI. 13Ɲamaiɠaɠɛ ga poogi woʋɛ pɛlɛiti ma,ʋɛ waɠɛ
ná. Nà ɲamai ɠaana, nà ɓudɛ wo maazu, maanɔɠɔ la zeelia wo ma, nii a wo
ɠoloɠolo, siɛgi zu gèʋaazu Ezipete yooi loɠazu la.

Ɓului nii lɛʋɛ la su,
naama vɛtii

14 « ‹Naama voloiɠaɠɛ woʋɛ gaɠizɛsui, wa maɠoozunɛɛi wo Ɠɔoɠɔ
GALAGI lɛbi vaa ma, é ɠɛ ga ɠɔoɠɔ tɔgi, wo-mavofodaiti kpein bɛ. 15 Folo
lɔfela laawu, wa yɛ ɓului miizu, nii lɛʋɛ la su. Folo mɔungi ma, wa lɛʋɛi
ɠula wa-ʋɛlɛiti bu tɛtɛ, mazɔlɔɔ, nu nɔpɛ aɓului miina, nii lɛʋɛi su,
é zo folo mɔungi ma, é li folo lɔfelasiɛiʋɔ, naaɓe ka leʋe Izelayɛleʋa. 16 Folo
mɔungi, wa gaalɛbaɲadegai wo, dɔfelasiɛi wa gaalɛbaɲadegai wo. Nu nɔpɛ
ge la boti nɔpɛ kɛa naama voloiti su. Wa zoo nɔ wo nuɠilagilagi ná-daamianigi
ɓɛtɛ. 17 Ɓului nii lɛʋɛ la su, wa naama vɛti voloi makɛ, mazɔlɔɔ naama
voloiɓɔɠɔi nɔɠa gè wa-nuɓulugiti kulazu la Ezipete yooiʋa, wa naama voloi
makɛ, éɠɛ gaɠɔoɠɔ tɔgi, wo-mavofodaiti kpein bɛ. 18Alugi mamɔungi, ma
volo puugɔmaazu naanisiɛi (14)maɓɔkɔi, waɓuluiti mi nii lɛʋɛ la su, eyɛsu
folo ʋuufelegɔ maazu ɠilasiɛi (21) ma ɓɔkɔi. 19 Folo lɔfela laawu, lɛʋɛ
nɔpɛ ge minaɠa wa-ʋɛlɛiti bu, mazɔlɔɔ nu nɔpɛ aɓulu miina lɛʋɛi
su, naaɓe ka leʋe Izelayɛleʋɛbɛiʋa, éɠɛni ga seikɔɠɔma nuɓaa zou
loun. 20À minaɓulu mi nii lɛʋɛi su. Adaʋɛti kpein wo zeini náti, waɓuluiti mi
nii lɛʋɛ la su.› »

Maanɔɠɔiʋuusiɛi:
Doun mɔungiti saa vai

21Moize Izelayɛleɠɛwolaiti kpein tolini, éɠɛ ti ma: «À li, wo togani goi zeɠe
wa-ʋɛlɛyeɠeiti bɛ, wo paa Pakegi vaa zu. 22 Waɠizɔɔpe tufaɓifɔgi zeɠe,
wo dɔ ɲamai wu, nii éɠɛɛzu kokoi zu, wa kokoi zuɲamai ziɛ daamasagiti ma,
maazuʋɛ ta kobaʋɛ felegɔiti. Wo tanɔpɛ ge minaɠula ná-pɛlɛi wu eyɛsu
sobui zeeli. 23 Siɛgi zu Ɠɔoɠɔ GALAGIʋaazu ziɛzu la Ezipete yooi zu, ga é paai wo,
aɲamaiɠaana daamasagiti ma, maazuʋɛ ta kobaʋɛ felegɔiti, Ɠɔoɠɔ GALAGI
ɠaɓudɛ kpogi maazuʋɛ, é laɓega faa zuɠoloɠolo geezuɠeelaiʋa, éʋa lɛ
wa-ʋɛlɛiti bu, éʋa woʋaa.

24 «Wa niima vai makɛ kpaanɓɔɠɔ ʋɛ ta wo-lointi bɛ eɠɛ tɔgi eyɛsu
ɠɔ. 25 Siɛgi zu wo lɛɛzu la zooi naa zu, nii Ɠɔoɠɔ GALAGI feezu wo ʋɛ,
eɠɛʋelei ná-minazeɠegi la, wamakɛ niima vai ma. 26Siɛgi zu wo-lointi taɠɛna
la wo ma: ‹Niima vaiʋoluʋɛ ɠa woʋɛ gaɓɛgele?›, 27 wa gooɠaaʋotegi ve,
woɠɛ ma: ‹Pakegi ma zalaɠaiʋe, Ɠɔoɠɔ GALAGI lɛbi vai ma, nii éɓudɛni
Izelayɛle nuiti ta-ʋɛlɛiti maazu Ezipete yooi zu, siɛgi zu é Ezipete nuiti paani la, é

ada-ʋɛlɛiti makɛ.› » Nuɓusɛiti ti maayeini, ti nɔkɔ. 28 Izelayɛle nuiti ti liini,
ti naaɠɛ, eɠɛʋelei Ɠɔoɠɔ GALAGI ma levei veeni la Moize ta Aalɔn ya.

29 Kua zaamai, Ɠɔoɠɔ GALAGI doun zunu mɔungiti kpein paani Ezipete yooi
zu, é zo Ezipete masagi Falaɠɔn ná-doun zunu mɔungi ma, é li kasoɠa nui ʋɔ,
naa ná-doun zunu mɔungi, ta toganiiti ti-yiʋo zinɛ mɔungiti kpein. 30 Falaɠɔn
wuzeɠeni kpidii, tɔ ʋe, ná-botiɠɛ nuiti kpein be, ta Ezipete nuiti kpein. Kpee
wolaiti ti looni Ezipete yooi zu ná kpein, mazɔlɔɔ pɛlɛ ɠila kpalaa ge laɠɛni
ná,ʋɛ nu la zaani ná.

31Naamaɓidii nɔ zu, FalaɠɔnMoizeni ta Aalɔn lolini, éɠɛ ti ma: «À wuzeɠe,
woɠula nà-nuɓusɛiti saama, wa Izelayɛle nuiti. À li, wo Ɠɔoɠɔ GALAGI lɛbi,
eɠɛʋelei wo boni la. 32À wa-logani goiti seɠe, ta wa-logani wolaiti, eɠɛʋelei wo
boni la. À li, à tuya loo nàɓalaa bɛ̀.» 33 Ezipete nuiti tiɠɛniɓɔizu nuɓusɛiti da,
tiɓalani ga tiɠula zooiʋa, mazɔlɔɔ tiɠɛniɠɛɛzu ma: «Gi kpein gi undaa
ɠanaʋili.»

34 Nuɓusɛiti ti liini ga ta-ɓulu vukɔ ɠaayɔgai, nii é laɠɛni dɛ ɓokoloni.
Tiɓulu vukɔɠaayɔ aniɲakaiti maaveleveleni ta-zeɠeiti su, ti ti laɠɔmaʋɛti.
35 Izelayɛle nuiti ti naaɠɛɛni, nii Moize boni ti ma: ti wali aniɲakaiti falini Ezipete
nuiti ma, ta zanu aniɲakaiti, ta seɠeiti. 36 Ɠɔoɠɔ GALAGI kɛɛniɠana eyɛsu
nuɓusɛiti tiɠaazu unfe sɔlɔɔ Ezipete nuiti gaazu: nii ti falini ti ma, ti naa veeni
ti ya. Ti naati kulani Ezipete nuiti zea, ti ti maavo.

Izelayɛle nuiti kula vai
Ezipete yooiʋa

37 Izelayɛle nuiti ti zeɠeni Lamesɛse, ti li Sukɔte. Zunuiti ti ɠɛni ziɛzu
ɠɔɠɔa, naati ti ɠɛni ga nu waaundɔzita (600 000) ɠɛɠala, doungoiti ta
anzanuiti ti la naamaɠaalugi zu. 38 Nui ma zii laalitaaligi kpein geʋilɛni tiʋolu,
toganii wola mɔinni ti ya, ma goiti ta ma wolaiti. 39Tiɓuluʋɛlɛʋɛlɛgiti mɔni,
nii lɛʋɛ la su, gaɓulu vukɔɠaayɔgai, ti zeɠeni la Ezipete yooi zu, é laɠɛni
ɓokoloni, mazɔlɔɔ ti tiɓɛɛni Ezipete yooi zu, ti laɓena nɛkɛ, ta ti laɠɛni
zooga daamiani kpɛtɛzuɓɔɠɔʋɛ, nii ta miʋelelaʋelei.

40Yeeɠɛɠalai liegɔi Izelayɛle nuiti ti kɛɛni Ezipete yooi zu, naaɠɛni ga kona
unnaanigɔ konaʋuusaʋagɔ (430). 41 Kona unnaanigɔ konaʋuusaʋagɔi (430),
naamaɠona pilɛda voloi nɔɠa, Ɠɔoɠɔ GALAGI ná-nuɓusɛɓulugiti kpein ti
ɠulani la Ezipete yooi ʋa. 42 Yeei Ɠɔoɠɔ GALAGI ti ɠulani la Ezipete yooi ʋa,
é ɲiigaazuɠai ɠɛni naama ɓidii. Izelayɛle nuiti ta ti-mavofodaiti kpein ɓalaa,
kɛni tiɲiigaazuɠaiɠɛ naamaɓidii, Ɠɔoɠɔ GALAGI lɛbi vai ma.

Tɔgi é lo Pakegiɠula vaiʋa
43 Ɠɔoɠɔ GALAGIɠɛni Moize ta Aalɔn ma: «Wɛlɛ tɔgiʋa, Pakegi ma vaa

zu: Wɛɛnɠila kpalaa mina ma anii ta mi. 44Duɔi kpein nii geyaai ga walii, ta tatigai
pɛlɛʋolu, toɠa zoo é ta mi. 45 Seikɔɠɔma nui ta botiɠɛ nui é zalazu, naati ti
mina ta mi. 46Wa mi pɛlɛi nɔ wu. À minaɠula ga ma zuai tanɔpɛ pɛlɛiʋa.
À mina maɠaei tanɔpɛ gale. 47 Izelayɛleʋɛbɛi kpein ka Pake fɛtiiɠula. 48Ni
wɛɛin é zeiniwoɠɔɠɔma, naaɠa pɔ é Pake fɛtiiɠula ƓɔoɠɔGALAGIʋɛ,
kɛni zunu kpein é ná-pɛlɛi wu, ti lati pɛlɛʋolu, naazu toɠaʋa, é fɛtiiɠula.
Toɠaɠɛ naazu eɠɛ zou loun, kɛlɛ tatipɛlɛʋolulala nu nɔpɛ ge mina ta mi.
49 Tɔ gilagi naa nɔɠa é zeizu zou loin ma, ta seikɔɠɔma nui.»

50 Izelayɛle nuiti ti kɛɛniɠana nɔ, eɠɛʋelei Ɠɔoɠɔ GALAGI devei veeni
la Moize ta Aalɔn ya. 51Naama voloiɓɔɠɔi nɔɠa, Ɠɔoɠɔ GALAGI Izelayɛle
nuiti kulani la Ezipete yooiʋa, eɠɛʋelei ti-maɓulugiti ti zeini la kpasu ga pagɔ.

Devei é lo Pakegi
ta doun mɔungiti ta-vaiʋa

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Doun zunu mɔungi kpein
fe bɛ̀, niiti ta zɔlɔɔ Izelayɛle nuiti saama, nuɓusɛiti ta toganiiti. Ma mɔungi
kpein Izelayɛle nuiti pɔ bɛ, ta ga nɔ̀nɔ.»

3Moizeɠɛni nuɓusɛiti ma: «Àɠizɛ naama voloi zu, yeei woɠulani la Ezipete
yooiʋa, duɔlaʋɛlɛi wu, mazɔlɔɔ Ɠɔoɠɔ GALAGI ná-zeeɠaaɓaaiɠa é wo
ɠulani la. Nu minaɓului mi nii lɛʋɛi su. 4Waɠulazu za Ezipete yooiʋa, molo
ɠulasu alugima, wo li. 5Siɛgi zu Ɠɔoɠɔ GALAGI lɛɛzu la gawoye Kanaan nuiti ta-
yooi zu, ta Ɠɛte nuiti, ta Amɔɔl nuiti, ta Ɠeeve nuiti, ta Yeeɓuse nuiti, nii émaɠonai
woni wo-mɛmɛwolani bɛ ga é fe woʋɛ,ʋɛ nɔnɔi ta kɔin gulɔiʋooʋaai
ná, wa niima lɛbiyai ve Ɠɔoɠɔ GALAGIʋɛ, niima alugiɓɔɠɔi nɔ ma. 6 Folo
lɔfela laawu, waɠɛɓuluiti miizu nii lɛʋɛ la su. Folo lɔfelasiɛi ma, fɛtiiɠa
ɠɛ Ɠɔoɠɔ GALAGI lɛbi vaa ma. 7Waɓuluiti mi folo lɔfela laawu, nii lɛʋɛ la
su. Ɓului nii lɛʋɛi su, naaminaɠa wo-zeizuʋɛ, numina lɛʋɛɠa woʋɔ bɛ
wa-yooiɠa ná pɛ.

8 «Naama voloi zu, wa suɠula wo-loun zunui ma ga: ‹Toɠa ga naama vai, nii
ƓɔoɠɔGALAGI kɛɛni bɛ̀, siɛgi zu gèɠulani la Ezipete yooiʋa.› 9Toɠaɠɛwo
ʋɛ wo-yeeiʋa ga poogi, ta tookisui wo-loʋalaʋɛ, naaɠa a kɛ Ɠɔoɠɔ GALAGI
ná-tɔgiɠɛ wo-laaʋɛ, mazɔlɔɔ Ɠɔoɠɔ GALAGI woɠulaʋɛ Ezipete yooi
ʋa ga ná-zeeɠaaɓaai. 10Waniima levei zo, wo kɛmayeeɠɛɠalaima kona-o-kona.

11 «Siɛgi zu Ɠɔoɠɔ GALAGI lɛɛzu la ga woye Kanaan nuiti ta-yooi zu,
eɠɛʋelei é maɠonai woni la woʋɛ, ta wo-mɛmɛwolani bɛ, ga toɠaʋaazu
feezu wo ʋɛ, 12 wa doun zunu mɔungi kpein fe Ɠɔoɠɔ GALAGI ʋɛ, anɛɛ
toganiiti ti-yiʋoi ma mɔungiti ti sɔlɔɔsu, ma zinɛiti ta ga Ɠɔoɠɔ GALAGI
nɔnɔ. 13 Wa soovale ziʋo mɔungi kpein unmɔɔ ga baala ziʋoi. Ni wo la
unmɔɔni, wa kɔtɔɠaʋɛ wolo. Wa doun zunu mɔungi kpein unmɔɔ, wo-loun
zunuiti saama. 14 Siɛgi zu wo-loun zunuiti ti woɠaazaɠasu la linaɠa lina, ga: ‹Naa
ʋoluʋɛɠa gaɓɛgele?›, wa gooɠaaʋote ga: ‹Ɠɔoɠɔ GALAGI ná-zeeɠaaɓaai
maaʋeleɠa é adeɠulani la Ezipete yooiʋa, duɔlaʋɛlɛi wu. 15 Tɛi Falaɠɔn
ɠɛniɠɛlɛzu ga kikpaai, ga é minaɓe adeʋa, deʋa li, Ɠɔoɠɔ GALAGI doun
zunu mɔungi kpein paani Ezipete yooi zu, é zo nuiti ti-loun zunu mɔungiti ma, é li
suaiti ti-ma yiʋo zinɛ mɔungiti pɔ. Naaɠa é kɛɛzu, ade ma zinɛ mɔungiti
kpein kulazu la ga zalaɠai Ɠɔoɠɔ GALAGIʋɛ, ta de doun zunu mɔungiti kpein
unmɔɔsu la.› 16Toɠaɠɛ eɠɛ poogi wo-yeeiʋa, ta wo-loʋalaʋɛ, mazɔlɔɔ
Ɠɔoɠɔ GALAGI adeɠulani Ezipete yooiʋa ga ná-zeeɠaaɓaai.»

Seeli Kpoloɗɛi maazuɓudɛ vai
Izelayɛle nuiti bɛ

17 Siɛgi zu Falaɠɔnɓeni la nuɓusɛiti ba ga ti li, GALA ge laɠɛni liini ga tiye
Filiseti nuiti ta-yooi zuʋele, anɛɛ ni naa wola maaɓuɠani, mazɔlɔɔ GALA ge
ɠɛni ɠɛɛzu ma: «Nuɓusɛiti ti iɲɔ ka leʋe, ti ɠale ma Ezipete yooi zu, ta
ɠɛna kɔɔi ɠaa.» 18 Kɛlɛ GALA ge ti ɠaaɠaleni ma, é li ga tiye ga teʋebai
zu ʋelei, Seeli Kpoloɗɛi ʋɔ pelei. Izelayɛle nuiti ti ɠulani Ezipete yooi ʋa, ti
ɠasɔɠiliai ga pagɔ.

19 Moize Zozɛfe maɠaeiti seɠeni ya, mazɔlɔɔ Zozɛfeɠɛni Izelayɛle ná-
doun zunuiti ma: «Àɠonana, woɠɛ, GALA kaʋaazuɓɔsu woʋa, wa lɛ ga mà
ɠaeiti ya, wo ti maaɠoozaʋɛʋa.»

20Ti zeɠeni Sukɔte, ti li, tiʋu Etame teʋebai laaʋɛ. 21Ɠɔoɠɔ GALAGIɠɛni
liizu ti luɠɔ foloi tonaɓiingi zu, é lo ti luɠɔ pelei zu, ta kpidii é lo ti luɠɔ ga
abuzogi, é ti maaɠala, naaɠa a kɛ ti ziɛ foloʋɛɛ kpidiʋa. 22 Tonaɓiingi la

ɠɛni zeɠezu nuɓusɛiti tuɠɔ foloi laawu, abuzogi ɓalaa la ɠɛni zeɠezu ti
luɠɔ kpidii laawu.

14
Falaɠɔn ná-kɔɔʋɛbɛiti pilɛ fai

Izelayɛle nuiti polu
1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Ɓɔɛ Izelayɛle nuiti

pɔ ga ti ɠale ma, ti ʋu Pi-Ɠaɠilɔte ɠakalaʋɛ, Migedɔle ta kpoloɗɛi ti
yɔɠɔzuʋɛ, Ɓaale-Sefon letemaʋɛ. Naama adaʋɛ letemaʋɛɠa waʋu ná,
kpoloɗɛiɠobaʋɛ. 3 Falaɠɔnɠaʋaazuɠɛɛzu ma: ‹Izelayɛle nuiti ti loa ya
zooi zu, teʋebai ti maaɓɔɔlega.› 4Nà Falaɠɔnɠigiɓaazu, toɠaʋaazuʋilɛsu
ti ʋolu, kɛlɛ nà ʋaazu lɛbiyai zɔlɔɔsu ga Falaɠɔn ta ná-kɔɔʋɛbɛi
maaʋele. Ezipete nuiti ta kwɛɛ ga nà ga Ɠɔoɠɔ GALAGI.» Izelayɛle nuiti ti
kɛɛniɠana nɔ.

5 É woni Ezipete masagi ma ga Izelayɛle nuɓusɛiti tiʋela. Názuɠa Falaɠɔn
ná-kisiɛi ta ná-botiɠɛ nuiti ta-ɠisiɛi latini la, é lo nuɓusɛiti ta-vaiʋa. Tiɠɛni
ma: «Leeniɠa ade kɛai, ga deɓe fai Izelayɛle nuɓusɛiti ba, ti li, da-wotiiti ti lamɔ
ɠɛa?» 6Falaɠɔnná-wotoloiɠɛʋeleɓɛtɛni, é ná-kɔɔʋɛbɛiʋilɛʋolu.
7Éwotoloɓiin gola undɔzita (600) zeɠeni ta Ezipete wotoloiti kpein, kɔɔɠɔ nuiti
tiɠɛni ti zu ga nu zaʋasaʋagi. 8 Ɠɔoɠɔ GALAGI Ezipete masagi Falaɠɔnɠigi
ɓaani, Falaɠɔnʋilɛ Izelayɛle nuiti polu. Izelayɛle nuiti tiɠulani ga zɛbɛi.
9 Ezipete nuiti ti ʋilɛni ti ʋolu, sooiti kpein, ta Falaɠɔn ná-wotoloiti, ta ná-soo
ɓizɛ zalaʋusuiti, ta ná-kɔɔɓɔgi, ti zeelini ti ma, názu ti ʋuuni kpoloɗɛi
ɠobaʋɛ, Pi-Ɠaɠilɔteʋele, Ɓaale-Sefon letemaʋɛ.

10Falaɠɔnɠɛnimaaɓuɠazu tiʋa. Izelayɛle nuiti tiɠaazuwuzeɠeni, wɛlɛ
Ezipete nuiti ba, tiʋaazu tiʋoluʋelei. Izelayɛle nuiti ti wola luani, ti kpeei looni, ti
wooɠula Ɠɔoɠɔ GALAGI ma. 11 Tiɠɛni Moize ma: «Kabayeɠea ti la Ezipete yooi
zuɓaa, èʋaazu ga giye ga gi za teʋebai zu? Leeɠa è kɛai ga giye, èɠulazu ga giye
Ezipete yooiʋa? 12Naa laade giɓena bo è ma Ezipete yooi zuɓaa ga: ‹Gi yɛ ná, gi
botiiɠɛ Ezipete nuiti bɛ?› Mazɔlɔɔ fizɔgɛ gi ma ga gi botiiɠɛ Ezipete nuiti
bɛ, é leʋe gi zaa vaiʋa teʋebai zu.» 13 Moize nuɓusɛiti gooɠaaʋoteni, éɠɛ
ti ma: «À mina lua. À yɛ zeiniʋɛ, wo wɛlɛ,ʋelei Ɠɔoɠɔ GALAGIʋaazu wo
ɠizosu la za. Mazɔlɔɔ Ezipete nuiti wo tiɠaazu za, wo la mɔ tiɠaa eyɛsu pɛ.
14Ɠɔoɠɔ GALAGIɠa kɔɔiɠɔ woʋɛ. Wɔun, à ná lɛi tɔɔn.»

15 Ɠɔoɠɔ GALAGI ɠɛni Moize ma: «Lee vaa zu è wooɠulazu mà ga kpeei?
Ɓɔɛ Izelayɛle nuiti pɔ, ga tiɗa nɔ li. 16Ɗɔun,ɗa-lukpɔi wuzeɠe, yeemaale
kpoloɗɛi ma, è bali su. Izelayɛle nuiti ta lɔɔzu kpoloɗɛi zaamaʋɛ ga
ɠɔɠɔa vɔɔi. 17Nɔ̀un nà, nàʋaazu Ezipete nuiti kigiɓaazu, ga tiʋilɛ tiʋolu.
Nàʋaazu lɛbiyai zɔlɔɔsu Falaɠɔn ta ná-kɔɔɓɔgi ná-faa zu, ta ná-wotoloiti,
ta ná-sooɓizɛ zalaʋusuiti. 18 Ezipete nuiti ta kwɛɛ ga nà ga Ɠɔoɠɔ GALAGI,
siɛgi zu Falaɠɔn ta ná-wotoloiti ta ná-sooɓizɛ zalaʋusuiti, ta nà-lɛbiyaiɠulana
la kɛlɛma.»

19 GALA ná-geezuɠeelai nii éɠɛni liizu Izelayɛleʋɛbɛi luɠɔ, naa leʋeni ga
tiʋoluʋelei. Tonaɓiingi zeɠeniɓalaa tiɠakalaʋelei, é li, é lo tiʋoluʋelei.
20 É loni Ezipete nuiti ta-ʋɛbɛi ta Izelayɛle nuiti ta-ʋɛbɛi ti zɔɠɔzuʋɛ.
Tonaɓiingi ɠɛni ga kpidi ɓɔii gilazu ʋelei ʋɛ, ta é ɗa wozaɠala kpidii zu
zɔɔlaʋeleiʋɛ. Ti laɠɛni maaɓuɠaniɓɔɠɔʋaɲɛgɛlɛin kpidii.

21 Názu ɠa Moize yeemaaleni la kpoloɗɛi ma, Ɠɔoɠɔ GALAGI kpoloɗɛi
ɠaaɠaleni ma kpidiiɲɛgɛlɛin ga foloɠulazuʋele viilɛi, nii gola yeeɠaaɓaai.
É kpoloɗɛi vɔɔni, ziɛiʋali su. 22 Izelayɛle nuiti ti lɔɔni kpoloɗɛi zaamaʋɛ
ga ti-ɠɔɠɔa vɔai. Ziɛi ɠaalɛɛni ba, é ɠɛ ga siɠigi ti-yeezazuʋɛ ta
ti-ɠɔʋɛzuʋɛ. 23 Ezipete nuiti ti ʋilɛni ti ʋolu kpoloɗɛi zaamaʋɛ ga

Falaɠɔn ná-sooiti kpein, ta ná-wotoloiti, naa ʋɛɛ ná-soo ɓizɛ zalaʋusuiti
ba. 24 Ma ɠeelaalaosuʋɛ sobui, Ɠɔoɠɔ GALAGI yɛni abuzogi ta tonaɓiingi
letemaʋɛ, é wɛlɛni Ezipete nuiti maɓulugiʋa, é Ezipete nuɓulugiti kɛwuulee.
25 É ta-wotoloiti kɔɠɔiti kulani ba, ti ziɛ vaiɓaa. Ezipete nuiti tiɠɛni ma naazu:
«Adeʋela Izelayɛle nuiti ba, mazɔlɔɔ Ɠɔoɠɔ GALAGIɠa kɔɔiɠɔɔzu ti
ʋɛ de laalɔɠɔma.»

26 Ɠɔoɠɔ GALAGI ɠɛni Moize ma: «Yeei maale kpoloɗɛi ma, ziɛi ɠa
ɠaaɠalesu ma Ezipete nuiti ma, ta ta-wotoloiti, ta ta-zoo ɓizɛ nuiti.» 27 Moize
yeemaaleni kpoloɗɛi ma. Sobui zeelizuʋɛ, kpoloɗɛi ʋaani daazuʋɛ ʋolu.
Ezipete nuiti ti ɓizɛni maaɓuɠazuʋɛ ti ʋa, kɛlɛ Ɠɔoɠɔ GALAGI Ezipete
nuiti tooni kpoloɗɛi zaamaʋɛ. 28 Ziɛiɠaaɠaleni ma, é wotoloiti maaɓɔɔle,
ta soo ɓizɛ zalaʋusuiti, ta Falaɠɔn ná-kɔɔɓɔgi kpein. Niiti ti lɔɔni
kpoloɗɛi zaamaʋɛ Izelayɛle nuiti polu ʋelei, gila kpalaa ge la ɠɛni ɠulani.
29Kɛlɛ Izelayɛle nuiti ti ziɛni gaɠɔɠɔa vɔɔiti kpoloɗɛi zaamaʋɛ. Ziɛi
ɠaalɛɛni ba eɠɛ siɠigi, ti-yeezazuʋɛ ta ti-ɠɔʋɛzuʋɛ.

30 Naama voloi Ɠɔoɠɔ GALAGI Izelayɛle ɠizoni, é kula Ezipete nuiti zea.
Izelayɛle Ezipete nuiti ma ʋoomaiti kaani laani kpoloɗɛi laaʋɛ. 31 Izelayɛle
Ɠɔoɠɔ GALAGI ná-zeeɠaaɓaai ɠaani, é kɛɛni Ezipete nuiti daalɔɠɔma.
Nuɓusɛiti ti luani Ɠɔoɠɔ GALAGIʋa. Tiɠidaaleʋeni Ɠɔoɠɔ GALAGI ma, ta
ná-botiɠɛ nui Moize.

15
Unmɔɔ guyei

1 Názuʋɛ, Moize ta Izelayɛle nuiti ti niima wuyei looni Ɠɔoɠɔ GALAGIʋɛ, ti
ɠɛ ma:
«Nà guyei loozu Ɠɔoɠɔ GALAGI ʋɛ, mazɔlɔɔ é ná-fɔnifaamai ɠulaʋɛ

kɛlɛma,
é sooi ta kpizɛ nuiʋiliga kpoloɗɛi wu.
2 Ɠɔoɠɔ GALAGIɠa ga sùvikɛi ta nà-maamusɛ wuyeiti ma ungi,
toɠa é ga nà-kizogi.
Toɠa ga nà-GALAGI, nà bɔɔlɔ.
Toɠa ga kɛ̀ɛ ná-GALAGI, nà maamusɛzu.
3 Ɠɔoɠɔ GALAGIɠa ga kɔɔɠuluɓai.
Daaseigiɠa ga Ɠɔoɠɔ GALAGI.
4 É Falaɠɔn ná-wotoloiti ta ná-kɔɔɓɔgiʋiliga kpoloɗɛi wu,
ná-kɔɔɠuluɓaɠɛzɛiti maaɓɔɔlega Seeli Kpoloɗɛi wu.
5 Ziɛ lakpatakpagiti ti ti maaɓɔɔleni,
ti yeini ziɛiɓomaʋɛti eɠɛ kɔtui.
6 Ee, Ɠɔoɠɔ GALAGI, è-yeezai maayikiʋɛ ga suvikɛi.
Ee, Ɠɔoɠɔ GALAGI, è-yeezaiɠa é è zili nuiɠaayɔni.
7 Ee, èɠaazu unfegi wɔɔlɔʋɛ!
Ɗa naati tokasu, niiti ti wuzeɠezu è laalɔɠɔma,
ɗa yeeɓesuɗa-yiiɠaawana wolaiʋa,
é tiɠala eɠɛ kpakui.
8 Ziɛi ma ziɠigiti ti loni ga è-zokpa zu viilɛiti maaʋele.
Ziɛiɠaalɛɛni ba eɠɛ siɠigi,
paliiti tiɓaani kpe kpoloɗɛi zaamaʋɛ.
9 Sili nuiɠɛniɠɛɛzu ma: ‹Nàʋilɛ tiʋolu, gè ti zo.
Nà ta-naavoloiɠaaɠwɛ, gè ta mi.
Nà boɠa zɔkpɔi mɛɛn, gè yeeiʋɛɛ ti ma.›
10 È laavuuvuuni, kpoloɗɛi ti maaɓɔɔleni.
Tiɠɛni loozu eɠɛ kena kpui ziɛi wu, ti wola yeeɠaaɓaai.

11 Ee, Ɠɔoɠɔ GALAGI,ɓɛɠa é ga èɠɛʋele galagiti saama?
Ɓɛɠa é ga èɠɛʋele, maayikiaiɲadedai zu,
ɠaazu unfegi bɛ, maamusɛi zoloogai ma,
é laavɔɔ vaiti kɛɛzu?
12 È yeezai maaleni nɔ,
zooi giɓɛɛ nuiti kpɔle.
13Nuɓusɛiti é ti unmɔɔni, è loni naati tuɠɔ gaɗa-wooɠɛɠiladai,
ɗa losu ti luɠɔ ga è-zuvikɛi, è li ga tiye è-zeizuɲadegai.
14Nuɓusɛiti ti mɛnini, ti zuɓali,
dualuagi Filiseti nuiti soga.
15 Edɔmeɠundiɠiiti sasuɠaɓalizu,
sasuɓalii Moaɓeɠɔɔɠuluɓaiti soni,
Kanaan zei wo nuiti dɔtɔzuleʋea.
16Maalua vai ta dualuagiti ta zeeli ti ma.
È-yeelokoi ná-bɔɔlɔi maaʋele ma, taɠɛɛzu gaɓoɓoiti eɠɛ kɔtui,
ee, Ɠɔoɠɔ GALAGI, eyɛsuɗa-nuɓusɛiti ti leʋe,
ɗa-nuɓusɛiti è tiɠeyaai.
17Ɗa liizu ga tiye, è ti zeiɗa-ɠizei ma,
ee, Ɠɔoɠɔ GALAGI, adaʋɛ è náɓɛtɛa ga è-zeizuʋɛ,
ee, Maliɠii, seizuɲadegai, nii è-yeeiti ti kpɛtɛni.
18 Ɠɔoɠɔ GALAGIɠa masadaiɠɛɛzu eyɛsuɠɔ.»

19 Mazɔlɔɔ Falaɠɔn ná-sooiti, ta ná-wotoloiti ta ná-soo ɓizɛ zalaʋusuiti ti
lɔɔni kpoloɗɛi zaamaʋɛ. Ɠɔoɠɔ GALAGI kpoloɗɛi ɠaaɠale ma ti ma,
kɛlɛ Izelayɛle nuiti ti ziɛni gaɠɔɠɔa vɔɔi kpoloɗɛi zaamaʋɛ.

20Miliyame é ga GALA goowo anzanui, Aalɔn baazeelai, tamadegi zeɠeni. Anzanuiti
kpein tiʋilɛni polu ga tamadegiti, tiɗa kuai wo. 21Miliyameɠɛni guyei laazosu, é
ɗaɠɛ ma:
«À guyei loo Ɠɔoɠɔ GALAGIʋɛ, mazɔlɔɔ é ná-bɔɔlɔlaiɠula kɛlɛma,
é sooi ta kpizɛ nuiʋiliga kpoloɗɛi wu.»

IZELAYƐLE NUITI TA-ZIƐI TEƲEBAI ZU
(15:22--18:27)
Malaɗɛiʋɔ bɛ

22Moize liini ga Izelayɛle nuiti, ti zeɠe Seeli Kpoloɗɛiʋɔ bɛ. Ti Suul teʋebai
zu ʋelei zeɠeni, ti ziɛni teʋebai zu ga folo saʋagɔ, ti la ɠɛni ziɛ ɠaani
ɲɛgɛlɛin.

23 Ti zeelini Mala, kɛlɛ ti la ɠɛni zooni, ti ʋa Mala ɗɛi ta ɓɔle, tɔɔzei
é wanani. Naa ɠa é kɛɛni, naama laaseigi ʋɛɛni ba ga Mala (nii poluʋɛ ga
«wanaʋɛ»). 24Nuɓusɛiti ti zelii loni Moize ma, tiɠɛ ma: «Leeniɠa gá kpɔle?»
25Moize wooɠulani Ɠɔoɠɔ GALAGI ma. Ɠɔoɠɔ GALAGI gului ta lɛɛni la. É ma
ɓuɠai taʋilini ziɛi wu, ziɛi nɛɛni.

Mináɠa Ɠɔoɠɔ GALAGI tɔgiti ta deveiti feeni ná-nuɓusɛiti zea ná. Mináɠa é
tiʋoluɠulani ná. 26Éɠɛnima: «Niwawoilona gòomagapagɔ, nɛ̀i gè gaƓɔoɠɔ
GALAGIwa-ƓALAGI, niwanaaɠɛɛna, nii sɔlegai gàazu, niwawoilona nà-deveitima,
ta ni wa nà-tɔgiti kpein sona, gè la seeɓɛiti taɠila kpalaa pɛawoʋa, nii gè pɛɛni
Ezipete nuiti ba, mazɔlɔɔ nà ga Ɠɔoɠɔ GALAGI, nii é woɠɛdɛsu.»

27 Ti zeelini Elime,ʋɛ ziɛun puugɔ maazu felegɔ (12)ɠɛni ná, ta dɔɔ wulu
ʋuulɔfela (70). Tiʋuuni miná ziɛlaʋɛ.

16
Manegi ta kakalogiti

1 Izelayɛleʋɛbɛi kpein ge zeɠeni Elime, ti li, ti zeeli Sin teʋebai zu, nii é Elime
ta Sinayi ti yɔɠɔzuʋɛ, folo puugɔmaazu lɔɔlusiɛi (15) ma, alugi velesiɛi ma,
tiɠulaai ma Ezipete yooiʋa. 2 Izelayɛleʋɛbɛi kpein ge zelii loni Moize ta Aalɔn

ma teʋebai zu. 3 Izelayɛle nuiti tiɠɛni ti ma: «Leeni vaa zu gi la zaani Ɠɔoɠɔ
GALAGI yeezu Ezipete yooi zu, siɛgi zu giɠɛni la sua liɠiiti koba, siɛgi zu giɠɛni
laɓului miizu, gi yiɠo kpe? Kɛlɛ woʋaaʋɛ ga giye teʋebai niizu ga wo bɛbɛi
nii kpein paa ga pului.»

4Ɠɔoɠɔ GALAGIɠɛni Moize ma: «Nàʋaazuɓuluiʋuuzu, é zeɠe geezuʋɛ.
Nuɓusɛiti taʋaazuɠulazu, tiɗa zɛʋɛ folo-o-folo nii liegɔi a kulaɠɛ, naa
ɠa a kɛ gè tiʋoluɠula, gè pɛtɛ ni ta ziɛ ga nà-tɔgi,ɓaa ni ti la ziaa la. 5 Folo
lɔzitasiɛi, siɛgi zu ti naaɠɛʋeleɓɛtɛzu la, nii tiʋaazu la, nii taɗa zɛʋɛ
folo-o-folo, toɠaɠɛ ga ná zeizu felegɔi.»

6 Moize ta Aalɔn tiɠɛni Izelayɛle nuiti ma: «Za kpɔkɔi, waʋaazu kwɛɛsu
ga Ɠɔoɠɔ GALAGI ɠa é wo ɠula Ezipete yooi ʋa. 7 Sobu, wa Ɠɔoɠɔ GALAGI
ná-lɛbiyai ɠa, tɔɔzei é wa-yelilomaiti mɛnigɛ, wo kɛai Ɠɔoɠɔ GALAGI
laalɔɠɔma. Mazɔlɔɔ gá ga leeni, wo zelii losu gi ma?» 8 Moize ɠɛni ma:
«Ɠɔoɠɔ GALAGI ɠa suai veezu wo ya za kpɔkɔi, wo mi, sobui é ɓului ve
wo ya, wo mi, wo yiɠo. Ɠɔoɠɔ GALAGI zelilomaiti mɛnigɛ, wo ti ɠɛai
daalɔɠɔma, mazɔlɔɔ gá ga ɓɛgele? Giya lɛi wa-yelilomaiti ti ʋa ɠɛ
ɠɛɛzu gi laalɔɠɔma, Ɠɔoɠɔ GALAGIɠa tiɠɛɛzu daalɔɠɔma.»

9 Moizeɠɛni Aalɔn ma: «Bo Izelayɛleʋɛbɛi ma, ga ti maaɓuɠa Ɠɔoɠɔ
GALAGI ʋa, mazɔlɔɔ é ta-yelilomaiti mɛnigɛ.» 10 Siɛgi zu Aalɔn ɠɛni
ɓɔɛzu la Izelayɛle ʋɛbɛi kpein pɔ, ti ɠaaʋoteni ga teʋebai ʋɔ pelei,
pɛtɛ, Ɠɔoɠɔ GALAGI ná-lɛbiyaiɠulani kɛlɛma tonaɓiingi zu.

11 Ɠɔoɠɔ GALAGI ɓɔɛni Moize ʋɔ, é ɠɛ ma: 12 «Gè Izelayɛle nuiti ta-
yelilomaiti mɛnigɛ. Ɠɛ ti ma: ‹Kpɔkɔi wa suai miizu, sobui wa yiɠo gaɓului,
waʋaazu kwɛɛsu ga nà ga Ɠɔoɠɔ GALAGI, wa-ƓALAGI.› »

13 Kpɔkɔi, wɔniiti ti ʋaani, ti-ma zii ɠɛai eɠɛ kakalogi, ti ti-ʋuuzuʋɛ
maaɓidi. Sobui, nɔɗagiɠɛniʋɛɛni ti-ʋuuzuʋɛ maaɠoolii zu. 14 Siɛgi zu
naama nɔɗagiɲɛɛlɛni la, ani goi taɠɛni teʋebai zu eɠɛ ani waa, eɠɛ kobe
kolegi maɓuun goiti, é zooi ma. 15 Izelayɛle nuiti ti wɛlɛni ba, tiɠɛ ɓɔɠɔ
ma tiɠilagilagi: «Leeniɠa ga nii?» Mazɔlɔɔ ti laɠɛni kwɛɛ, nii éɠɛni de.
Moizeɠɛni ti ma: «Ɓuluiʋe Ɠɔoɠɔ GALAGI fea wo ya ga daamianigi. 16Pɛtɛ nii
Ɠɔoɠɔ GALAGI deveai: Ɛsɛ gilagilagi naa yɛʋɛ, nii a zoloo ga ná-daamianigi,
kɔɠɔ ganii ɲɛ gila nu ɠila, eɠɛʋelei wa-nuiti tiegɔi la. Ɛsɛ ge ta zeɠe
naati bɛ, niiti ti ná-seɠe ɠotai wu.» 17 Izelayɛle nuiti ti kɛɛni ɠana. Tanigaa
ti zɛʋɛni ga gola, tanigaa ma ti zɛʋɛ ga tago. 18 Tiɠɛni kɔɠɔsu kɔɠɔ
gani zu, zɔi éɠɛni zɛʋɛzu ga mɔinɗa, é laɠɛniʋooʋazu naa ya, zɔi ma é
ɠɛni tago nɔ yɛʋɛzu, naa laɠɛniʋalasu. Ɛsɛ geɠɛni zɛʋɛzu, é zoloo
nɔ ná-daamianigi ma.

19 Moize ɠɛni ti ma: «Nu nɔpɛ ge mina ta yɛ ná, é ʋa yɛsu sobui.» 20 Nui
tanigaani ti laɠɛniwoiloniMoizewooma, ti ta yɛni ná eyɛsu sobui. Kɛlɛ koegiti ti
ʋuuni su, naa makugiɠulani. Moize yiiɠaawanani naama nuiti ma. 21 Sobuɠilagila,
ɛsɛ geɠɛni naa yɛʋɛzu, nii a zoloo ga ná-daamianigi. Siɛgi zu foloi ma liegi a
laʋaana la, gaaɠɛni wuunsu.

22 Foloi lɔzitasiɛi, ti ɠɛni daamianigi zeizu felegɔi yɛʋɛzu, wɔmɛɛl zu
felegɔ nuɠila. Bɛbɛi maɠundiɠiiti kpein tiʋaani, ti suɠula Moize ma. 23Moize
ɠɛni ti ma: «Naa ɠa Ɠɔoɠɔ GALAGI bogai, lina ɠa ga dooɠo folo ɲadegai
Ɠɔoɠɔ GALAGIʋɛ. À naa mɔ, nii é wo ya ga wo mɔ. À naaɓɔlɔ, nii é wo
ya ga wo kpɔlɔ, mɔtai nii kpein é yɛsu, wo naa makɛ eyɛsu sobu.» 24 Ti zɛni
ná eyɛsu sobui, eɠɛʋelei Moize devei veeni la. Naa maku ge laɠɛniɠulani, ta
koegaa ti laɠɛniʋuuni suɲɛgɛlɛin. 25Moizeɠɛni ma: «À mi za, mazɔlɔɔ
dooɠo foloiʋe Ɠɔoɠɔ GALAGIʋɛ. Za, wo la taɠaa adaʋɛ tanɔpɛ eteaʋɛ.

26 Folo lɔzita laawu, waɠɛ zɛʋɛzu, kɛlɛ foloi lɔfelasiɛiɠa ga dooɠo foloi,
ta laɠɛa ná, naama yeei.»

27 Foloi lɔfelasiɛi ma, nuɓusɛi tanigaani ti ɠulani ga ti ta yɛʋɛ, kɛlɛ ti
laɠɛni taɠaani. 28 Názuɠa Ɠɔoɠɔ GALAGIɠɛni la Moize ma: «Eyɛsu siɛ
kpɛgele zuɠa wo yɛsuɠɛlɛzu la nà-deveiti ta nà-tɔgiti so faiʋa? 29À kwɛɛ
ga Ɠɔoɠɔ GALAGI dooɠo foloi veeʋɛ wo ya, naa ɠa é ba, folo lɔzitasiɛi ma,
toɠa folo felegɔ laamianigi veezu wo ya. Ɛsɛ ge yɛ zeizuʋɛ, nu mina zeɠe
zeizuʋɛ folo lɔfelasiɛi ma.» 30 Nuɓusɛiti ti dooɠo foloi maaɲɛɛni, ti looɠo
folo lɔfelasiɛi ma.

31 Izelayɛleʋɛlɛyeɠei naama laamianigi laaseigiʋɛɛni ga manegi. Éɠulani
ga kɔliandelegi ma ɠaei, é ɠoleni, é nɛɛ ga gatoi ɠɛʋelei, nii kɔin gulɔi
ba. 32 Moize ɠɛni ma: «Wɛlɛ nii Ɠɔoɠɔ GALAGI devea: À kɔɠɔ ganii zu
ɠila makɛ manegi zu, wo-mavofodaiti bɛ, lina ɠa lina, naa ɠa a kɛ ti ɓului
ɠa, nii gè feeni wo ya, wo mi teʋebai zu, siɛgi zu wo ɠulani la Ezipete yooi ʋa.»
33Moizeɠɛni Aalɔn ma: «Diɠii zeɠe, è kɔɠɔ ganiiɲɛɠila pu su manegi zu,
è sei Ɠɔoɠɔ GALAGI ɠaazu, naa ɠa a kɛ é makɛ wo-mavofodaiti bɛ lina ɠa
lina.» 34 Eɠɛʋelei devei la, Ɠɔoɠɔ GALAGI feeni Moize ya, Aalɔn seini zeele woo
zɛʋɛi maɠesuiɠakalaʋɛ, naaɠa a kɛ, é makɛ. 35 Izelayɛle nuiti ti manegi
miini konaʋuunaanigɔ (40) laawu, eyɛsu ti zeeli zooi naa zu,ʋɛ nua tiɠɛni zeini
ná. Ti manegi miini, eyɛsu ti zeeli Kanaan yooiɠwɛgi ma.

36 (Nu ɠilagilagi ɠɔnɔgi ɠɛni ga kɔɠɔ ganii zu ɠila. Kɔɠɔ ganii nii
daaseigi ga wɔmɛɛlegi, naaɠa ga efagi maɠaaɠwɛsu puugɔi.)

17
Ziɛiɠula vai Ɠɔɔlɛɓe vasaiʋa
(Gaalu Sɛʋɛi 20:1-13)

1 Izelayɛleʋɛbɛi kpein ge zeɠeni Sin teʋebai zu, eɠɛʋelei Ɠɔoɠɔ GALAGI
ná-deveiɠɛni la, éʋilɛ ta-ziɛ vaiʋa, ti liini, tiʋu Lefidime. Ʋɛ nuɓusɛiti ti la
ɠɛni ziɛ zɔlɔɔni ná, tiʋaɓɔɔle. 2Názuɠa nuɓusɛiti ti wuzeɠeni laMoize
laalɔɠɔma. Tiɠɛ ma: «À ziɛi ve gi ya, giɓɔɔle.» Moize ti wooɠaaʋoteni, é
ɠɛ ti ma: «Leeni vaa zu wo wuzeɠezu dàalɔɠɔma? Leeni vaa zu wo Ɠɔoɠɔ
GALAGI zuɠɔɠɔsu?» 3 Nuɓusɛiti tiɠɛni ná, kpɔɔle wɔinɗaɓɔi ti la, ti
ɗa zelii lo Moize ma. Ti ɠɛni ɠɛɛzu ma: «Lee vaa zu è gi ɠulaai Ezipete yooi
ʋa, ga è gi ʋaa ga kpɔɔle wɔin, giya-o, gi-lointi-yo, ta gá-loganiiti-yo?» 4 Moize
wooɠulani Ɠɔoɠɔ GALAGI ma, éɠɛma: «Leeniɠa nà kɛ, é lo niima nuɓusɛiti
ba? Ná tago nɔʋe, tiʋa ti sɔ̀ɔ ga kɔtui.»

5 Ɠɔoɠɔ GALAGIɠɛni Moize ma: «Leʋe nuɓusɛiti kakalaʋelei, è Izelayɛle
ɠɛwolai tanigaani seɠe,ɗa-lukpɔiɓalaa seɠe, nii è ziɛ wolai Nile loɠani la, è
li luɠɔʋelei. 6Wɛlɛ, nà liizu, gè lo è luɠɔ Ɠɔɔlɛɓeɠɔtui ma,ɗa kɔtui
loɠa, ziɛiɠaɠula ba, nuɓusɛiti taɓɔɔle.» ZekanaMoize kɛɛni la, Izelayɛle
ɠɛwolaiti gaazu. 7 É naama adaʋɛ laasei pɛɛni ga Masa ta Meeliɓa (niiti ti-
ʋoluʋɛti ga «suɠɔɠɔgi» ta «maaɠaalii»), tɔɔzei Izelayɛle nuiti ti maaɠaalii
ɠɛɛni ná, ti Ɠɔoɠɔ GALAGI zuɠɔɠɔ, tiɗaɠɛ ma: «Ɠɔoɠɔ GALAGIɠa
ade zaama nɛi,ɓaa é la ná?»

Izelayɛle nuiti ti pilɛ sɔlɔɔ fai
Amalɛke nuiti ma

8 Amalɛke nuiti ti ʋaani, ti kɔɔi ʋɛɛ Izelayɛle nuiti ba Lefidime. 9 Moize
ɠɛni Zozuwe ma: «Yiimazeɠe ga zunui tanigaa adeʋɛ, wo li, wo vala Amalɛke
nuiti ba. Lina, nà liizu, gè lo gize unmaʋɛ, GALA ná-tukpɔi zoni zèa.» 10 Zozuwe naa
ɠɛɛni, nii Moize boni ma, ga é Amalɛke zakpe. Moizeʋɛɛ Aalɔnʋa, ta Ɠuul
ti lɛɛni gizei unmaʋɛ. 11 Siɛgi zu Moize a la yeei wuzeɠena la, Izelayɛleɠɛni
pilɛ sɔlɔɔsu, kɛlɛ siɛgi zu a la yeei yeina la, Amalɛkeɠɛni pilɛ sɔlɔɔsu.

12Tɛi Moize yeeiti suɓɔlɔni, ti kɔtui zeɠeni, ti da bu, é zei maazu. Aalɔn ta Ɠuul
ti zeeiti soni, gilagi lo kakamaʋɛ, zɔi lo zɔɔlaʋelei, zeeitimaalegai yɛni de kpaan
eyɛsu foloi da. 13 Zozuwe pilɛ sɔlɔɔni Amalɛke ma ta ná-nuɓusɛiti, ga boɠa
zɔkpɔɠaaligi.

14 Ɠɔoɠɔ GALAGIɠɛni Moize ma: «Niima vaiti sɛʋɛ sɛʋɛi zu, éɠɛ ga
ɠizɛsu vaa, è bo Zozuwema ga, nà Amalɛke ma zuwuiɠaaleʋezu geeɠɔlɔgi wu,
nu la mɔɠisiaa ti zu.»

15 Moize zalaɠaɠulazuʋɛ ta loni, é daasei pɛɛni ga: «Ɠɔoɠɔ GALAGIɠa
ga nà-ɗalapoi.» 16 É ɠɛni ma: «Tɔɔzei nui ta yeei wuzeɠea Ɠɔoɠɔ GALAGI
ná-masa kpɔkpɔgi laalɔɠɔma, Ɠɔoɠɔ GALAGI ná-kɔɔi ɠa ɠɛ Amalɛke
laalɔɠɔma, yeeɠɛɠalaiti pɛ su.»

18
Moize nɛkoi Zeetelo

ná-daalima vai
1 Moize nɛkoi Zeetelo, Madiyan zalaɠaɠula nui, naa kpein mɛnini, nii GALA ge

kɛɛni Moize ʋɛ ta ná-nuɓusɛi Izelayɛle nuiti, naa ɠa é ɠɛni ga Ɠɔoɠɔ
GALAGI Izelayɛle nuiti kula vai Ezipete ʋa. 2 Moize nɛkoi Zeetelo Moize anzai
Seefɔla zeɠeni, nii Moize yeeɓeni ba, é li kɛɛɠɛ ʋɔ bɛ ʋolu, 3 ta ná-
doun zunu felegɔiti ɓalaa, gilagi laaseigi ɠɛni ga Gɛɛlesome (nii poluʋɛ ga
«seikɔɠɔmai»), mazɔlɔɔ Moize ɠɛni ma: «Nà ga seikɔɠɔma nui, gè zeini
zouɠili su.» 4Zɔi laaseigiɠɛni ga Eliyezɛɛl (nii poluʋɛ ga «nà-GALAGIɓɔgɛ
bà»), mazɔlɔɔ é ɠɛni ma: «Kɛ̀ɛ ná-GALAGI ɓɔgɛ bà, é ùnmɔɔ, é kùla
Falaɠɔn ná-boɠa zɔkpɔi ya.»

5 Moize nɛkoi Zeetelo liini teʋebai zu ga Moize ná-doun zunuiti ta anzai, ʋɛ é
ɠɛniʋuuni ná, GALA ná-gizeiɠoba. 6 É wooleʋeni Moize ma, éɠɛ ma: «Nɔ̀un
nà, è-nɛkoi Zeetelo, pàaʋɛ èʋɔ bɛ, ga è-anzai, éʋɛɛ ná-doun zunu felegɔiti
ba.» 7Moizeɠulani é nɛkoi laaɠomi, é nɔkɔ bu, é nɛɛnɛ ga daaʋɛ komagai. Ti
ɓɔɠɔɠaazaɠani ta-ɠɛdɛyaiti ma vaa ma, naaʋolu ti lɛɛni Moize ná-seɠe
ɠotai wu. 8 Moize naa kpein suɠulani nɛkoi ma, nii Ɠɔoɠɔ GALAGI kɛɛni ga
Falaɠɔn ta Ezipete yooi Izelayɛle ná-faa zu, kpɔlɔiti kpein ti zeelini ti ma pelei zu,
taʋelei Ɠɔoɠɔ GALAGI tiɠulani la ti zu. 9Zeeteloɠoozunɛɛni faaʋagɔi kpein
ma vaa zuƓɔoɠɔ GALAGI kɛɛni Izelayɛle nuiti bɛ, ta eɠɛʋelei é ti unmɔɔni
la, é tiɠula Ezipete nuiti zea. 10 Zeeteloɠɛni ma: «Mamagiɠa Ɠɔoɠɔ GALAGI
ʋɛ, nii éwoɠula Ezipete nuiti zea, ta Falaɠɔnya, nii é nuɓusɛiti kula Ezipete nuiti
ta-zobogi ya! 11Gè kwɛɛga niizu ga Ɠɔoɠɔ GALAGI wɔɔlɔʋɛ, é leʋe galagiti
kpein ba, é naaɠulani kɛlɛma, siɛgi zu Ezipete nuiti tiɠɛni gaazumaavɔɔ vaiti
kɛɛzu la ga Izelayɛle nuiti.» 12Moize nɛkoi Zeetelo gala zalaɠai ta zalaɠaiti kulani
GALA bɛ. Aalɔn ta Izelayɛleɠɛwolaiti kpein ti naama laamii woniʋɔɔma ta
Moize nɛkoi, GALA gaazu.

13 Poluma zobui, Moize zeini ga é nuɓusɛiti ta-lukpɔiti gaaleʋe. Nuɓusɛiti ti
loni Moizeɠakala, é zo sobui ma, eyɛsu kpɔkɔi zeeli. 14 Nii kpein Moize kɛɛni
nuɓusɛiti bɛ, nɛkoi naaɠaani, éɠɛ ma: «Leeɠa è kɛɛzu niima nuɓusɛiti
bɛ? Lee vaa zu è zeizu ɗa ɠila, nuɓusɛiti kpein ti loni è ɠakala, é zo sobui
ma, eyɛsu kpɔkɔi zeeli?» 15 Moize nɛkoi wooɠaaʋoteni, é ɠɛ ma: «Toɠa ga
nuɓusɛiti ka tiʋaazu pɔ̀ ga ti GALA gaazaɠa. 16 Siɛgi zu fai taɠɛɛzu la ti ya, ta
ʋaazu pɔ̀, gè tukpɔiɠaaleʋe ti yɔɠɔzu, gè GALAná-deveiti ta ná-tɔgiti dɛɛ.»

17 Moize nɛkoiɠɛni ma: «Nii è kɛɛzu, naa laʋani. 18 Ɗaɓɔɠɔ suvikɛi
ɓesu fala, ta niima nuɓusɛiɓalaa é èʋa, mazɔlɔɔ fai nii wuiʋɛ è-zɛbɛi ma.
Ɗaɠila è la zooga èʋa kɛ. 19 Niizu, woilona gòoi ma, nà è lɛnɛsu, GALA geɠɛ
èʋa! Ɠɛ ga nuɓusɛiti gaazuʋɛ GALA koba,ɗaɓɔɠɔi è li ga nuɓusɛiti ta-
vaiti GALA pɔ. 20Deveiti ta tɔgiti gaalɛ ga tiye, pelei lɛ ga tiye, nii maanɛai tiʋilɛ

ba, ta kɛɛwotii nii maanɛai ti kɛ. 21Yiimazeɠe ga sɔɓelama zunuiti nuɓusɛiti
kpein saama, ti luazu GALA ba, zunuiti tiɠiliai gaamaiʋa, ti lobɛanii wɔinzeɠezu, è
ti zeɠe, è ti zei nuɓusɛiti unda ganuwaagilagila kundiɠiiti, nuungilagila kundiɠiiti,
nuʋuulɔɔludɔɔlu kundiɠiiti, ta nuʋuupuu kundiɠiiti. 22Tiɗa nuɓusɛiti ta-
lukpɔiɠaaleʋe siɛnɔpɛ, tiʋa ga faaɓiingiti èʋɔ, tiyaɓɔɠɔiti ti faa goiti
ma lukpɔi ɠaaleʋe. Ta ɠula ɗa-ɠasɔi ma, wo seɠe ʋɔɔma. 23 Ni ɗa naa
ɠɛɛna, GALA ge deveiti fe è ya,ɗa zoo è ziɛ bu ga pagɔ, niima nuɓusɛiti kpein
ta zeeli ziilɛigi zu tiʋɔ bɛ.»

24 Moize woiloni nɛkoi wooi ma, é naa kpein kɛɛni, nii naa boni ma. 25 Moize
yiimazeɠe ga sɔɓelama zunuiti, Izelayɛle nuiti kpein saama, é ti zei nuɓusɛiti
unda ga nu waagilagila kundiɠiiti, nu ungilagila kundiɠiiti, nuʋuulɔɔludɔɔlu
kundiɠiiti, ta nuʋuupuu kundiɠiiti. 26Tiɠɛni nuɓusɛiti ta-lukpɔiti gaaleʋezu
siɛnɔpɛ, tiɠɛniʋaazu ga faaɓiin golaitiMoizeʋɔ bɛ, tiyaɓɔɠɔi tiɓena
fai mɔtaiti ma lukpɔiɠaaleʋe.

27Moizeɓeni nɛkoiʋa, é li, naa liini ná-zooi zu.
GALA NÁ-MINAZEƓEGIIZELAYƐLE NUITI BƐ

19
(19:1--24:18)
Izelayɛle zeeli vai

Sinayi gizeiʋɔ bɛ teʋebai zu
1 Alugi zaʋasiɛi ma, ti ɠula ʋoluma Ezipete yooi ʋa, Izelayɛle nuiti ti zeelini

Sinayi teʋebai zu naama voloi. 2Ti zeɠeni Lefidime, ti liini, ti zeeli Sinayi teʋebai zu,
tiʋuuni teʋebai zu. Izelayɛleʋuuni miná, gizeiɠakalaʋɛ.

3 Moize lɛɛni GALA pɔ pelei, Ɠɔoɠɔ GALAGI tolini gizei unmaʋɛ, é ɠɛ
ma: «Wɛlɛ, niiɠaɗa bo Zakɔɓe ná-pɛlɛyeɠei ma, è daazeeli Izelayɛle nuiti
ma. 4 ‹Waɓɔɠɔgoi wo naaɠaani, nii gè kɛɛni ga Ezipete nuiti, gè wo zeɠeni
koɠɛ ɠoʋegiti su, gè ʋa ga woye pɔ̀ pelei. 5 Niizu, ni wa woilona gòoi ma, ni
wa makɛna nà-minazeɠegi ma, waɠɛ ga nɔ̀nɔɠiteɠitegiti, nuɓusɛiti kpein
saama. Anɛɛ ni eteai kpein ka ga nɔ̀nɔ, 6wɔun wa, waɠɛ bɛ̀ ga zalaɠaɠula
zii, niiɲadegai.› Wooiti kanaɗa ti wo Izelayɛle nuiti ma.»

7 Moize liini, é nuɓusɛiti ta-ɠɛwolaiti toli, é wooi nii kpein daani ti ʋɛ,
eɠɛʋelei Ɠɔoɠɔ GALAGI devei veeni la zea. 8Nuɓusɛiti kpein ti zolooni faaɠila
ma, ti ɠɛ ma: «Gá naa kpein kɛ, nii Ɠɔoɠɔ GALAGI bogai.» Moize nuɓusɛiti
gooi laazeelini Ɠɔoɠɔ GALAGI ma. 9 Ɠɔoɠɔ GALAGIɠɛni Moize ma: «Wɛlɛ,
nà ʋaazu è ʋɔ tonaɓiin gaaɠiligi zu, naa ɠa a kɛ, siɛgi zu gè ɓɔɛzu la è
ʋɔ, nuɓusɛiti ti mɛni, ti la è laɠɔ.» Moize nuɓusɛiti gooi laazeelini Ɠɔoɠɔ
GALAGI ma.

GALA kula vai kɛlɛma
Sinayi gizei ma

10Ɠɔoɠɔ GALAGIɠɛniMoizema: «Li nuɓusɛiti pɔ bɛ, è tiɲade za ta lina, ti
ta-zeɠeiti gba. 11 Tiɠɛʋeleɓɛtɛaiɠɛle foloi zaʋasiɛi ma, mazɔlɔɔ foloi
zaʋasiɛi ma, Ɠɔoɠɔ GALAGIɠaʋaazu yeizu nuɓusɛiti kpein gaazu, Sinayi gizei
ma. 12Ɗa nuɓusɛiti kwɛsuʋɛ leʋe ba gizei maaɠoolii zu, èɠɛma: ‹À dama, wo
mina lɛ gizei ma, wo mina vɔɔɠu dakɔlɔgaʋɛʋa. Nu nɔpɛ a vɔɔɠuna
gizeiʋa, ta naama nuiʋaa. 13Nu la yeevɔɔɠua ba, kɛlɛ toɠa zɔɔ ga kɔtui,
ɓaa ti bɔ ga mɛɛinti, é ɠɛni ga sua, ɓaa nu, é la yɛga vulua ɲɛgɛlɛin.›
Siɛgi zu baala sinɛ minɛi maʋuʋugi a vɛɛna la, tanigaa ta lɛ gizei ma názu.»

14 Moize yeini nuɓusɛiti pɔ pelei, é zeɠe gizei ma, é nuɓusɛitiɲadeni. Naati
ti ta-zeɠeiti gbani. 15 Éɠɛni nuɓusɛiti ma: «Àɠɛʋeleɓɛtɛ folo saʋagɔ
laawu. À mina maaɓuɠa anzanuɠila kpalaa ba.»

16 Foloi zaʋasiɛi, ma zobui, tonai kpunɛni, mainmainti tiɗa saɠa, ta tonaɓiin

gaaɠiligaiɠɛni gizei ma, puʋu gooi wolaɠulani. Nuɓusɛiti kpein tiɠɛni zeini
ti-ʋuuzuʋɛ, ti tɔɔzeini ga sasuɓalii, dualuagi maaʋele ma. 17Moize nuɓusɛiti
kulani ti-ʋuuzuʋɛ, ti GALA daaɠomi. Ti liini, ti lo gizeiɠɔɠɔaʋɛ. 18 Sinayi
gizei kpein geɠɛni ga duulu letele, tɔɔzei Ɠɔoɠɔ GALAGI yeini ná, abui zaama.
Naama luuluiɠɛniɠulazu eɠɛ abu zulugi zu luului, gizei kpein geɠɛniɓalizu ga
zeeɠaaɓaai. 19Puʋu gooiɠɛni lɛɛzu, tugiɗa zizi. Moizeɠɛniɓɔɛzu, GALA
geɠɛni gooɠaaʋotesu gawoowola. 20Zekana Ɠɔoɠɔ GALAGI yeini la Sinayi gizei
ma, gize losaamaʋɛ. Moize lɛɛni ná.

21 Ɠɔoɠɔ GALAGI ɠɛni Moize ma: «Yei, è nuɓusɛiti kwɛteʋe, ta mina
ɓudɛ, éʋaʋaƓɔoɠɔGALAGIʋɔ pelei, faazuɓɛɛwo faama,mamɔinmɔin
undaa mina ʋa ʋilisu ti zaama. 22 Zalaɠa ɠula nuiti ɓɔɠɔi ti maaɓuɠazu
Ɠɔoɠɔ GALAGI ʋa, ti ɓɔɠɔ ɲade, Ɠɔoɠɔ GALAGI mina ʋa ta zeɠezu ti
ʋa.» 23Moizeɠɛni Ɠɔoɠɔ GALAGI ma: «Nuɓusɛiti ti la zooga tiʋa lɛ Sinayi
gizei ma, mazɔlɔɔ è gi lɛnɛgɛ ga gi kwɛgi la gizei maaɠoolii zu, maaɲɛɛi
ʋɛɛ ba.» 24 Ɠɔoɠɔ GALAGIɠɛni ma: «Li, è yei,ɗa lɛɛzuʋolu wa Aalɔn.
Kɛlɛ zalaɠa ɠula nuiti ta nuɓusɛiti ti mina ɓudɛ ɲɛgɛlɛin, ti ʋa lɛ
Ɠɔoɠɔ GALAGI ʋɔ bɛ, nii a kɛ saa mina ʋa loozu ti zaama.» 25 Moize yeini
nuɓusɛiti pɔ bɛ, éɓɔɛ tiʋɔ.

20
GALA ná-tɔ puugɔiti
(Tɔ Sɛʋɛi Velesiɛi 5:6-21)

1GALA ge niimawooiti kpein boni, éɠɛma: 2Nà ga Ɠɔoɠɔ GALAGI,ɗa-ƓALAGI,
nii é èɠulani Ezipete yooiʋa, duɔlaʋɛlɛi wu.

3 Gala kiligaa ti minaɠɛ èʋɛ nɔ̀un polu.
4Mina animaaniini saɠaɓɔɠɔʋɛɲɛgɛlɛin, ta ani nɔpɛ baaɠulaba, ni-

iti ti geeɠɔlɔgi zu,ɓaa niiti ti zooi ma,ɓaa niiti ti ziɛiti bu zooi wu. 5Mina nɔkɔ
ti wuɲɛgɛlɛin, mina ti lɛbiɲɛgɛlɛin, mazɔlɔɔ nà, Ɠɔoɠɔ GALAGI,ɗa-
ƓALAGI, nà ga GALAGI toloai, nii aɗaɠɛɛɠɛiti ta-vaaɲɔiʋotokula ti-lointima,
eyɛsu é zeeli yamanii zaʋasiɛi ta naanisiɛi ma, niiti ti màayoseɠezuʋɛ. 6Kɛlɛ
nàɗa wooɠɛɠiladaiɠɛ, eyɛsu é zeeli yamani waagilasiɛi (1 000) ma, naati bɛ,
niiti ti nɛ̀ɛzuʋɛ, ta ti nà-deveiti sosu.

7 Mina Ɠɔoɠɔ GALAGI, ɗa-ƓALAGI laaseigi wo fuun ɲɛgɛlɛin, mazɔlɔɔ
Ɠɔoɠɔ GALAGIɠa naama nui leve ga sɔba nu, nii é daaseigi wosu fuun.

8 Ɠizɛ dooɠo foloi zu, è maaɲɛ. 9 Ɗa botii ɠɛ folo lɔzitai zu, è ɗa-wotii
kpein kɛ. 10Kɛlɛ folo lɔfelasiɛiɠa ga Ɠɔoɠɔ GALAGI,ɗa-ƓALAGI, ná-dooɠo
foloi. Mina boti nɔpɛ kɛ ma, ɗa-o, è-loun zunuiti-yo, è-loun anzanuiti-yo, ɗa-
wotiɠɛ zunuiti-yo, ɗa-wotiɠɛ anzanuiti-yo, ɗa-logania-o, ta wɛɛinti niiti ti
zeini èɠɔɠɔma. 11Mazɔlɔɔ folo lɔzita laawu Ɠɔoɠɔ GALAGI geeɠɔlɔgi
ɓɛtɛni, ta zooi, ta kpoloɗɛi, ta ti zu aniiti kpein, é looɠoni foloi lɔfelasiɛi ma.
Naaɠa é ba, Ɠɔoɠɔ GALAGI tuya looni dooɠo foloi ma, é makɛɓɔɠɔʋɛ.

12 È-ɠɛɛ lɛbi ta è-lee, naaɠa a kɛ è-zii ma voloiti suɠooza, naama yooi zu nii
Ɠɔoɠɔ GALAGI,ɗa-ƓALAGI feezu èʋɛ.

13Mina nuʋaaɲɛgɛlɛin.
14Mina wɛɛnziɛ boɲɛgɛlɛin.
15Mina unma woɲɛgɛlɛin.
16Mina zɛɛ zeele woo woɲɛgɛlɛin è-zeiɲɔɠɔi laalɔɠɔma.
17Minaɠaazuɠulaɲɛgɛlɛin è-zeiɲɔɠɔi ná-pɛlɛiʋa. Minaɠaazuɠula

ɲɛgɛlɛin è-zeiɲɔɠɔi anzai ʋa, ɓaa ná-botiɠɛ zunui, ɓaa ná-botiɠɛ
anzanui, ɓaa ná-nikɛi, ɓaa ná-soovalegi, ɓaa ani nɔpɛ é ga è-zeiɲɔɠɔi
nɔnɔ.

Moize, GALA daa vaa wo nui
(Tɔ Sɛʋɛi Velesiɛi 5:23-33)

18 Nuɓusɛiti kpein ti tona kpunɛ tugiti mɛnini, ti mainmainti kaa, ti puʋugi
wooi mɛni, ti gizeiɠa abuzogi ba. Nuɓusɛiti ti naati kaai ma, ti zasuɓalini, ti lo
ɠoozama. 19 Tiɠɛni Moize ma: «Ɗaɓɔɠɔi èɗaɓɔɛ giʋɔ, gá woilo ma,
kɛlɛ GALA ge minaɓɔɛ giʋɔ, gáʋa za.» 20Moizeɠɛni nuɓusɛiti ma: «À
mina lua, mazɔlɔɔ GALA paaʋɛ ga é woʋoluɠula, naaɠa a kɛ, wo lua ba, wo
mina kotoɠɛ.» 21 Nuɓusɛiti tiɠɛni loniɠoozama. Kɛlɛ Moize maaɓuɠani
tonaɓiingiʋa,ʋɛ GALA geɠɛni ná.

Tɔgi é lo zalaɠaɠulazuʋɛʋa
22 Ɠɔoɠɔ GALAGIɠɛni Moize ma: Ʋeleɠaɗaɓɔɛ la Izelayɛle nuiti pɔ:

Wopɛtɛgɛ ga zɛ̀gɛ geeɠɔlɔgi zu, gèɓɔɛwoʋɔ. 23Àmina galagaaɓɛtɛ
ɓɔɠɔ ʋɛ ga waliiɓaa zanugiti, woʋa tiʋokɔɠɔ mà. À mina naa taɠɛ
ɓɔɠɔ ʋɛ ɲɛgɛlɛin. 24 Wa zalaɠa ɠulazuʋɛ lo bɛ̀ ga pɔlɔi, nii wa
gala zalaɠaiti ta ziilɛi zalaɠaiti kula maazu, ga wa-ʋaalagiti ta wa-nikɛiti. Ʋɛ
nɔpɛ gè ɠulazu ná kɛlɛma, nà ʋa wo ʋɔ bɛ, ga gè tuya loo wo ʋɛ. 25 Ni
wa zalaɠaɠulazuʋɛ lona bɛ̀ ga kɔtui, à mina to ga kɔtu zaɠaai, mazɔlɔɔ wa
wa-zɔɔlaiti pɛɛna kɔtuiʋa, wa kɔzɔ. 26À mina nà-zalaɠaɠulazuʋɛ lo, wo
ʋa nu lɛɛzuʋɛɓɛtɛ ba, nu aɠɛna lɛa ga, kabei minaɠula kɛlɛma.

21
Tɔgiti é lo duɔiti ba

Eɓulu nuiti saama
(Leevi Nuiti 25:39-46;

Tɔ Sɛʋɛi Velesiɛi 15:12-18)
1Tɔgiti pɛtɛ,ɗa dɛɛ ga tiye: 2Niwa Eɓulu nui taɠeyana ga duɔi, toɠa botii

ɠɛ kona dɔzita laawu, kɛlɛ dɔfelasiɛi, toɠaɠula, é wɔlɔyai zɔlɔɔ, émina
ani nɔpɛ sala. 3Ni tɔɠila ka éʋaani, tɔɠila ka a li, ni anzaɠɛɛʋɛ zea, ta li
ta anzai. 4Ni maliɠiiɠa é anzai veeni zea, é doun zunuiti ta doun anzanuiti sɔlɔɔ,
anzanui ta ná-dointi ta ɠɛ ga maliɠii nɔnɔ, tɔ ɠila ka a li názu. 5 Ni duɔi a
ɠɛna ma: «Màliɠii nɛɛʋɛ bɛ̀, ta ànzai ta dòintiɓalaa, gè la pɔ gèʋaɠɛ
ɓɔɠɔ yeema,» 6 naazu maliɠiiɠa lii la GALA kakala, é maaɓuɠa pɛlɛlaʋɛ
ʋa,ɓaa daamasagiʋa. Maliɠiiɠa goii wɔ ga kɔluɠaazoɓagi. Duɔiɠa yɛ
ná-botii zuɠɔ.

7 Siɛgi zu zunui ta a ná-doun anzanui ʋɔdina la, ga é ɠɛ ga duɔi, é la ɠula
duɔlai zu, eɠɛʋelei zunuiti taɠula la. 8Ni wɔin a zeɠenamaliɠii ma, nii éɠɛa
deveni ga é seɠe ga anza, toɠa zɛ ná, nuɠili ge unmɔɔ, kɛlɛ zobo ge laɠɛa
zea ga éʋa pɔdi ziiɠili ma, a naaɠɛna éɠɛa ga yaava nu anzanui letema. 9Ni a
devena ga é fulu ná-doun zunui ʋɛ, toɠa kɛ bɛ, eɠɛʋelei soloogai la anzanu
lointi ma. 10 Ni a anza ɠili seɠena, é la ta ɠula ma mɔungi ná-daamianigi la, ta
ná-seɠei, ta é laɠɛlɛa naa ná-dakobaiʋa. 11 Ni é laɠɛ naama vaa saʋagɔiti
kɛɛni bɛ, toɠa zoo é li, é mina ani nɔpɛ sala.

Tɔgiti é lo doɠa vai
ta nu maawana vaiti ba

12Zɔi nɔpɛ a nu loɠana, é za, ta naama nuiʋaa. 13Ni é la woyaɓɛtɛni tuɠɔ,
ni GALA ge kɛa éɠɛ zea ga teʋezea vaa, nà adaɓɛtɛzu woʋɛ,ʋɛ aʋela,
é li, é lɔɔɠu ná. 14 Kɛlɛ siɛgi zu nu a gaaɠilina la ma, é wuzeɠe seiɲɔɠɔi
laalɔɠɔma, é keleɠeleɲɔiɠɛ ga é paa, anɛɛ ni diiʋɛ, é lɔɔɠunà-zalaɠa
ɠulazuʋɛ, wa kula naaʋa, wo paa.

15 Zɔi nɔpɛ a kɛɛɠɛ loɠa,ɓaa dee, ta naama nuiʋaa.
16 Zɔi nɔpɛ a nuɓusɛ unma, é pɔdi,ɓaa é makɛ ya, ta naama nuiʋaa.
17 Zɔi nɔpɛ é kɛɛɠɛɓaa deeɠotozu, ta naama nuiʋaa.



Ɛgezɔde 21:18 88 Ɛgezɔde 22:5
18 Siɛgi zu nua tiɓɔɛzu la, gila ge seiɲɔɠɔi zɔɔ ga kɔtui,ɓaa é doɠa ga

zeeɓuin, ni é laɠɛɛni ga saa vaa, kɛlɛ naa ma ge la ga seeɓɛi, 19 ni toɠa zoo é
ná-tukpɔi zeɠe, é ziɛziɛ eteaʋɛ, zɔi é doɠai wogai, faa la mɔɠɛa naaʋa,
kɛlɛ ná-botii koloɠologai ma, toɠa naa zala, é lati, é naa zale, eyɛsu éɠɛdɛ.

20 Siɛgi zu zunui ta ná-duɔi loɠazu la ga tukpɔi, zunuɓaa anzanu, eyɛsu duɔi
za zea, ta potokula ma.

21 Ni a yɛna vulua foloɠila,ɓaa felegɔ, ti la potokulaa ma, mazɔlɔɔ ná-walii
ʋe.

22 Ni zunua ta ɓɔɛna, ti ziɠa anzanui ta ʋa kogi ma, é doin zɔlɔɔ, faaɓa
kili ge la sɔlɔɔni, ta alamanii zala nii anza zinigi dɛɛzu, ta sala faawo bo nuiti
kakala. 23 Kɛlɛ ni faaɓa ka ɠulana su, zɛnvui ʋoto ka ɠɛ ga zɛnvui, 24 nu
ɠaazuɠɛzɛgiʋoto kaɠɛ ga nuɠaazuɠɛzɛgi, nuɲiigaʋoto kaɠɛ ga nu
ɲiiga, nu yeeiʋoto kaɠɛ ga nu yeei, nuɠɔɠɔiʋoto kaɠɛ ga nuɠɔɠɔi,
25 abu ʋalai ʋoto ka ɠɛ ga abu ʋalai, maawanai ʋoto ka ɠɛ ga maawanai,
maaɓologiʋoto kaɠɛ ga maaɓologi.

26 Ni zunui ta a ná-duɔi loɠana gaazuɠɛzɛgi gilagiʋa, éɠɛni ga zunuɓaa
anzanu, é naa ʋala gaazuɠɛzɛgi ma, toɠa yeeɓe ba, é li, é ɠula duɔlai zu,
gaazuɠɛzɛgi zalaiɠana. 27Ni a ná-duɔiɲiigaiɠila kulana da, éɠɛni ga zunu
ɓaa anzanu, toɠa yeeɓe ba, é li, éɠula duɔlai zu,ɲiigai zalaiɠana.

28 Ni nikɛi a nu ziɠana ga minɛi, zunuɓaa anzanu, naa za, nikɛiɠa zɔɔ ga
kɔtui, nu mina ma zuai mi pa. Nikɛ nui la mɔ faa zɔlɔɔga. 29 Kɛlɛ ni kaite,
nikɛiɠɛɛʋɛ ba, éɗa nuiti siɠa gaminɛi, tiɗa nikɛ nui lɛnɛ, é la wɛlɛzu
ma, siɛgi zu a zunuɓaa anzanuʋaana la, nikɛiɠa zɔɔ ga kɔtui, é za. Ta nikɛ
nuiɓalaagiʋaa. 30Ni ta zɛnvui unmɔɔ salai levena ma, toɠa naa kpein sala, nii a
leve ma. 31 Siɛgi zu nikɛi a zunu lounɓaa anzanu loun ziɠana la, naama lɔgi nɔ
ɠa a ziɛ. 32 Kɛlɛ siɛgi zu nikɛi a duɔi ziɠana la, zunuɓaa anzanu, waliɠae
ʋuusaʋagɔ (30)ɠa a zo duɔ kɛɛɠɛi ya, nikɛiɠa zɔɔ ga kɔtui.

Tɔgiti é lo nuɠɔligiti ba
33 Ni zunui ta a ziɛyeɠei laalaogai yɛna de, ɓaa ni zunui ta a ziɛyeɠei ta

wɔɔna, é la daaɠuluni, nikɛi loo su, ɓaa soovalegi, 34 ziɛyeɠe nui ɠa toganii
liegɔi ma walii zala kɛɛ nui ma, suaʋoomaiɠaɠɛ ga tɔun nɔnɔ.

35Ni nui ta ná-nikɛ zinɛ a nui taɠili ná-nikɛ zinɛ ziɠana ga minɛiti, naa za, ta
nikɛ zinɛiʋɔdi, nii é vulua, ti waliiɠaaɠwɛʋa, ti lati, ti nikɛʋoomaiɓalaa
gaaɠwɛʋa. 36Kɛlɛ ni kwɛɛgɛ ga nikɛi é taɠili paai, kɛɛʋɛ siɠai wosu,
ma nui la wɛlɛni ma ɲɛgɛlɛin, ma nui ɠa potogi leʋe ga nikɛi nɔ, nikɛ
ʋoomaiɠɛ ga nɔnɔ.

37Ni nui ta a nikɛɓaa baala unmana, ni a kɔdaaleʋena,ɓaa é pɔdi, toɠa nikɛ
zinɛ lɔɔlugɔ ve nikɛɠilagiʋotogi zu, ta baala naanigɔ baalagiʋotogi zu.

22
1Ni unma nui a zona unmawosuʋɛ gamaaɓaai, nu doɠa, é za, ti laɠɛa ga sɔba

nuɲɛgɛlɛin, tɔun tetema saa vai zu. 2Kɛlɛ ni foloi a tɛɛna, taɠɛ ga sɔba
nu tɔun tetemazu paa vai zu.

Unma nui kpein ka naaʋotogi ve, nii é unmaai. Ni ani la zea, ta pɔdi ná-unma vai
zu. 3Ni nii é unmaai, nikɛiɓaa soovalegi,ɓaa baalagi, naaɠa dɛ vulua zea, toɠa
naaʋotogi ve ga maʋɛɛdai.

4 Ni zunui ta a faa zuɠoloɠolo kɛɛna kpalagi ta zu, ɓaa kpelei ta zu, éɓe ná-
toganiiti ba, ti daami wo seiɲɔɠɔi ná-kpalagi zu, toɠa ma vaa zuɓɛtɛiɠɛ ga
ná-kpalagi zu aniʋagɔi,ɓaa ná-leezɛnɓelei zu aniʋagɔi.

5 Ni abui a leʋena, é so dɔɓɔiʋa, moloi nii daa gaɓelee, é so naamaɠiliiʋa,
ɓaa nii é ma ɓaɠai ɠa, ɓaa é kpalagi ɠala, zɔi é abui loga, naa ɠa naama vai
ɓɛtɛ ga é potogi ve.

6 Ni nui ta a waliiɓaa aniɠiligaaɠalivaana nui ta ma ga é makɛ, ni ta ti unmana

naa ná-pɛlɛi wu, unma nuiɠa maʋɛɛdaiɠaaɠale ma, ni ta sona. 7Ni unma nui
la zoni, pɛlɛ nuiɠa lo GALA gaazu, é dɛɛ ga é la yeezeelini seiɲɔɠɔiɠɔligi
ma. 8 Maaɠaali vaa kpein, é lo nikɛ vaa ʋa, ɓaa soovale faa, ɓaa baala faa, ɓaa
seɠe vaa,ɓaa tooya ani vaa, nii nu aɠɛ ma: «Niiʋe,» naama nu zeizu felegɔiti
ta-vai laaɠa zeeli GALA ma. Zɔi GALA ka peelalana, naaɠa seiɲɔɠɔi nɔnɔi
ɠaaɠale ma ga maʋɛɛdai.

9Ni nui ta a soovale,ɓaa nikɛi,ɓaa baalagi,ɓaa togani nɔpɛ feena nui ta ya ga é
makɛ ba, suai zɛba é za,ɓaa nataɠale ba,ɓaa éɲɛɛlɛ, nu nɔpɛ ge la kaani,
10konaiɠawo Ɠɔoɠɔ GALAGI laaseigi zu ti felegɔ yɔɠɔzu, zɔi é suaimakɛgai,
naaɠa bo ga é la yeeʋɛɛni seiɲɔɠɔiɠɔligiʋa. Togani nuiɠa yeezei konai
naa wu, zɔi la ani nɔpɛ gaaɠalega maɲɛgɛlɛin. 11 Kɛlɛ ni suai unmaʋɛ
pɔ bɛ, toɠa potogi ve ma nu ya. 12Ni suaiʋaliʋaliʋɛ ga, toɠa dɛɛ, éɠɛ ga
zeele wooi, é la mɔ naaʋoto fea, nii baliʋaliai ga.

13Ni nui ta a togani ziingaona seiɲɔɠɔi ma, nataɠale suai naaʋa,ɓaa é za, ma
nuiɠaazu la ná, toɠa potogi ve. 14 Ni ma nuiɠa ná, poto ge la vea. Ni suai zala vaa
ɠɛɛʋɛ de, sala zɔngɔiɠa kulaɠɛ.

Pelei nu a GALA dɛbi la
ta nuɓusɛiti

15Ni zunui ta a anzalopoɓeai ta nɛɛnɛsona, nii maa la dɛ zoni, é la koba, toɠa
fulu naavoloiɠula, é seɠe ga anza. 16Ni doun kɛɛɠɛi aɠɛlɛna, éʋa fe zea, nii
anzalopoiti taɗa vulu la, toɠa naa liegɔi zala ga walii.

17 À mina mɔta anzanui yɛ ná, éʋa yɛ vulua.
18Nu-o-nu a la ga suai, ta naama nuiʋaa.
19 Zɔi a zalaɠaaɠula gala kiligaaʋɛ, éɠula Ɠɔoɠɔ GALAGIɠila kpe polu,

naa undaaɠaʋili.
20Àmina seikɔɠɔmanui zo peleɲɔuɲɛgɛlɛin, woʋa suziɠa, mazɔlɔɔ

woɠɛni ga seikɔɠɔma nuiti Ezipete yooi zu.
21 À mina poanzai ɓaa podoin yiiɓɔlɔ vaa ɠɛ ɲɛgɛlɛin. 22 Ni wa ti

yiiɓɔlɔna, ti wooɠula mà ga kpeei, nà tiɓain gooi mɛni. 23Nà wola yiiɠaawana
wo laalɔɠɔma, nà woʋaa ga kɔɔi, wo-anzaiti taɠɛ ga poanzaiti, ta wo-lointi ti
ɠɛ ga podointi.

24 Ni wa wali ɠuye ʋɛɛna nà-nuɓusɛiti ta ma, mɔnɛ nui é wo ʋɔ bɛ,
à mina ɠɛ bɛ eɠɛ kuye ʋɛɛ nu, wo mina talama maaloli ma ɲɛgɛlɛin.
25Ni wa wo-zeiɲɔɠɔi ná-seɠei zeɠena ga kpɔunmai, wa fe zea, aisa foloiʋa li.
26Mazɔlɔɔ ná-seɠeɠilagiʋe, é pɛɛzuɓɔɠɔ ma. Ni naa aɠulana zea, lee
ɠa a pɛɛɓɔɠɔ ma? A wooɠulana mà ga kpeei, nà gooi mɛni, mazɔlɔɔ nà
ɗa nu maawɔinɠa.

27 À mina GALA koto, wo mina wooɲɔu wo wa-nuɓusɛiti ta-ɠundiɠii ma.
28Wo maanɛɛʋɛ, woʋa bɛ̀ ga wa-molo leʋea mɔungiti, wo kɛ ga zalaɠai,

ta wa-leezɛnɗɛ mɔungiti.
Wa wo-loun zunu mɔungi ve zèa. 29 Zekana wa kɛ la wa-logani wolai ta wa-logani

goiti ta-vaa zu. Ma mɔungiɠa yɛ deeʋa folo lɔfela zu. Foloi lɔsaʋasiɛi, wa fe
zèa.

30 Waɠɛ bɛ̀ ga nuɲadegaiti. À mina sua mi, nii baliʋaliai ga dɔɓɔi zu. Wa
naaʋili ya gilɛiti bu.

23
Tɔgi é lo telebodaiɠɛɛ vaiʋa

1Àmina tiɠɛ woo vaza. À minaɓɔ nuɲɔuʋa, woʋa zɛɛ zeele woo wo. 2À
minaʋilɛ bɛbɛiʋolu ga woʋa faaɲɔuɠɛ. Ni wo loligɛ ga wo zeele wooi ve,

à mina lo naati polu, niiti ti mɔinɗai, woʋa telebodai maaʋe. 3 À mina lo mɔnɛ
nuiʋolu ná-faawogi zu.

4 Ni waɠomina ga wo zili nui ná-nikɛiɓaa ná-soovalegi toai ya, kɛni woʋaa la
pɔ. 5 Nui é wo wɔinzeɠezu, wa ná-soovalegiɠaana, toai ná-kasɔi wu, wa ma, wa
inɛinɛsu ga daayei vai, waʋɛɛ ba, wo daayei.

6 À mina mɔnɛ nui ná-gaamai maaʋe ná-tukpɔi zu. 7 Kɛni woɓeteʋe zɛɛ
ɓɔɛ wo faiʋa. À mina sɔbalala nuiʋaa ta telebo nui. Mazɔlɔɔ gè la sɔba nui
ʋɛtɛga eɠɛ telebo nui. 8À mina lobɛani zo, mazɔlɔɔ lobɛaniiti taɗa naati
gaazuɠole, niiti tiɠaazuzeɠeai ma, ta ti telebo nuiti kpɔɛ wooiti maaʋe.

9 À mina seikɔɠɔma nui maanɔɠɔ. Wo kwɛɛni wa ɓɔɠɔi nii
seikɔɠɔma nui a ɗa suzo, mazɔlɔɔ wo ɠɛni ga seikɔɠɔma nuiti Ezipete
yooi zu.

Tɔgiti é lo konagiti ba
ta dooɠo foloi

10 Kona dɔzita laawu, wa ani zuwui vaza wa-yooi ma, wo ba lɔnɔgi zɔlɔɔ.
11 Kɛlɛ wa yeeɓe ba, wo zɛɠana nɔ, kona dɔfelasiɛi, é naaɠɛ dooɠogi zu.
Mɔnɛ nuiti ti wa-nuɓusɛiti saama, naati ti naa mi, nii ta ka, ta dɔɓɔ zuaiti ti naa
mi, nii é yɛsu. Wa kɛɠana ga wa-leezɛnɓelei, ta wa-wolive wuluiti.

12 Folo lɔzita laawu, wa wa-wotiiɠɛ. Kɛlɛ folo lɔfelasiɛi, wa looɠo, naaɠa
a kɛ wa-wotiɠɛ nikɛiti ta wa-zoovalegiti ti looɠo, ta wa-luɔiti ta seikɔɠɔma
nuiti ti lago looɠo.

13 À naa kpein so, nii gè bogai wo ma. À mina gala kiligaa laasei boɲɛgɛlɛin, nu
mina ta mɛniɲɛgɛlɛin, éʋaɠula wo-laaʋɛ.

Konagi zu vɛti wola saʋagɔiti
(Ɛgezɔde 34:18-26;

Tɔ Sɛʋɛi Velesiɛi 16:1-17)
14Ná zeizuɠaɠɛ saʋa konagi zu, woɗa fɛtiiti kula dàaseigi lɛbi vai zu. 15Ɓului

nii lɛʋɛ la su, wa naama vɛtii makɛ. Folo lɔfela laawu, naama ziɛgi deveai molo
ɠulasu alugi ma, waɓului mi, nii lɛʋɛ la su, eɠɛʋelei gè ma levei veai la wo ya,
mazɔlɔɔ naama alugi maɠa woɠulani la Ezipete yooiʋa. Nu nɔpɛ ge mina
ɠula kɛlɛma gàazu ga yeaɲaka. 16Wamolo mɔɔ vɛtii makɛ, wa-wotii zulɔnɔ
mɔungiti, nii wa faza kpalagaʋɛ. Wa molo leʋe vɛtii makɛ konaɠaaɓelagi zu,
siɛgi zu wo ɓesu la ga wa-wotii zulɔnɔgi ɠaalɛ ba. 17 Ná zeizu ɠa ɠɛ saʋa
konagi zu, zunuiti kpein ti ɠula kɛlɛma gàazu, nɛ̀i gè ga wo-Maliɠii Ɠɔoɠɔ
GALAGI.

18Ɓului nii lɛʋɛi su, à mina naaɓɔ suaiʋa, woʋa kula ga nà-zalaɠai. À mina
nà-fɛtii ma zalaɠai ma wulɔi makɛ kpidii laawu, éʋa yɛsu sobuʋa zeeli. 19Wa
ʋa ga wa-yooiʋa lɔnɔ mɔungiti Ɠɔoɠɔ GALAGI, wa-ƓALAGI ná-pɛlɛi wu.

À mina boli yiʋoiɠili ga dee ná-ɲiimiɗɛi.
Kanaan yooi zɔlɔɔ fai

ma minazeɠegi
20Nɔ̀un nà, nà geezuɠeelai ta leʋesu wo luɠɔ, é womakɛ pelei zu, é wo laazeeli

naama adaʋɛ, gè náɓɛtɛai. 21À dama, woɓɔɠɔ zo gaazu, woɠolo gooiʋɛ.
À mina ziiɓɔlɔ vaaɠɛ, tɔɔzei é la wa-ɠotoiti suvaayɛga, mazɔlɔɔ dàaseigi
ɠa tɔun ba. 22Kɛlɛ ni waɠolona gooiʋɛ, ta ni wa naa kpein kɛɛna, nii gè bosu
wo ma, nàɠɛ ga wo zili nuiti sili nui, ta wo maayoseɠe nuiti maayoseɠe nui.

23 Nà-geezuɠeelaiɠa lo wo luɠɔ, é li ga woye Amɔɔl nuiti pɔ bɛ, ta Ɠɛte
nuiti, ta Feeleeze nuiti, ta Kanaan nuiti, ta Ɠeeve nuiti, ta Yeeɓuse nuiti, ta nà ti-ma
zuwuiɠaaleʋe. 24Àmina nɔkɔ ta-ɠalagiti bu, womina ti lɛbi. Àminaʋokɔɠɔ
naama nuɓusɛiti ma ti ziɛ ʋelei zu. Kɛlɛ wa ti ɠoloɠolo, wo ta-zale ɠɔɔ
ɠɔtuiti kpezeɠele. 25Wa dɛ̀bi, nɛ̀i gè ga Ɠɔoɠɔ GALAGI wa-ƓALAGI. Nà tuya loo

wa-laamianigi ma, ta wa-ɓɔɔleɗɛi. Nà seeɓɛiɠula wo zaama, gè maaɠooza
wo ʋa. 26 Anzanu la ɠɛa wa-yooi zu, nii kogi a zeɠe ma, ɓaa doun zɔlɔɔtala
anzanu. Nà wo-zii maɠonagi zuɠooza.

27 Aisa woʋa zeeli, nà dualuagiʋu zooi zu nuiti su. Nà nuɓusɛiti kpein daaʋili,
gè ti zeɠe pelei zu wo luɠɔ, niiti wa zeeli tiʋɔ bɛ. Nà wo zili nuiti kpein kpɛ,
tiʋela woʋa. 28 Nà kaogiti teʋesu wo luɠɔ, ta Ɠeeve nuiti kpɛ, ta Kanaan nuiti,
ta Ɠɛte nuiti, ti maaɠooza wo ʋa. 29 Gè la ʋaazu ti ɓɛɛzu kona gila su, ti ʋa
maaɠooza wo ʋa, naa ɠa a kɛ, zooi zu, ɲakai mina yɛ, dɔɓɔ zuaiti ti mina
mɔin wo laalɔɠɔma. 30Nà tiɓɛɛzu vaavaa, ti maaɠooza woʋa, eyɛsu woɗa
wola mɔin, wo zoo wo zooi zɔlɔɔ ga wɔnɔ.

31Nàwa-ɠwɛpelemaʋɛti daazu, é zo Seeli Kpoloɗɛima, é zeeli KpoloɗɛWolai
ma, ta é zo teʋebai ma, é zeeli ziɛ wolai ma. Mazɔlɔɔ nà zooiɠa nuiti dɔɔzu
wo yeezu, wa tiɓɛ luɠɔ. 32 À mina minazeɠe kɛ yɔɠɔzu wa tiye,ɓaa wa ta-
ɠalagiti. 33Ti mina zei wa-yooi zu, naaɠa a kɛ ti mina wo lɔ kotoi zu dàalɔɠɔma,
mazɔlɔɔ wa ta-ɠalagiti dɛbi, naaɠaɠɛ ga balii woʋɛ.

24
Minazeɠegi ma woolaamai

1 GALA ge ɠɛni Moize ma: «Lɛ Ɠɔoɠɔ GALAGI ʋɔ bɛ, ɗa ɓɔɠɔi wa
Aalɔn, ta Nadaɓe ta Aɓiyu, ta Izelayɛle ɠɛwola ʋɔlɔ ʋuulɔfela (70), wo
yɛ ɠoozama, wo nɔkɔ. 2Ɗaɠila kpe nɔ ɠaɗa maaɓuɠa Ɠɔoɠɔ GALAGI
ʋa. Zɔiti ti mina maaɓuɠa ba, nuɓusɛiti ti mina yɛ é ʋolu, ti ʋa lɛ.»
3 Moizeʋaani, é Ɠɔoɠɔ GALAGI wooiti kpein bo nuɓusɛiti ma, ta tɔgiti kpein.
Nuɓusɛiti kpein ti gooɠaaʋotegi veeni ga wooɠila, tiɠɛma: «Gá naa kpein kɛ,
nii Ɠɔoɠɔ GALAGI boga.» 4 Moize Ɠɔoɠɔ GALAGI wooiti kpein sɛʋɛni. Naa
ʋolu éwuzeɠeni ga sobuzobui, é zalaɠaɠulazuʋɛ lo gizeiɠɔɠɔaʋɛ, é kɔtu
puugɔ maazu felegɔiti (12) pilɛni gaɠizɛsui Izelayɛle ná-boloda puugɔ maazu
felegɔiti (12) faa zu. 5 É Izelayɛle zinipoiti teʋeni, ga ti gala zalaɠaiti kula Ɠɔoɠɔ
GALAGIʋɛ, ta ti nikɛ zinɛiti kula ga ziilɛi zalaɠaiti. 6Moizeɲamai ma lukpɛgi
zeɠeni, é pu kokoiti su, é ma lukpɛgi zɔi zeɠeni, é pili zalaɠaɠulazuʋɛ ma. 7 É
minazeɠegi ma zɛʋɛi zeɠeni, é kala nuɓusɛiti gaazu. Ti ɠɛni ma: «Gá naa
kpein kɛ, nii Ɠɔoɠɔ GALAGI boga, gáɠolo gooiti bɛ.» 8Moizeɲamai zeɠeni, é
faza nuɓusɛiti ma, éɠɛ: «Niiɠa é gaɲamai nii é minazeɠegi maaɓakpasu, nii
Ɠɔoɠɔ GALAGI kɛa wo yɔɠɔzu, eɠɛʋelei niimaɓɔɛiti kpein ti la.»

Moize lɛɛ vai
Sinayi gizei ma

9 Moizeni ti lɛɛni gizei ma ta Aalɔn, ta Nadaɓe, ta Aɓiyu, éʋɛɛ Izelayɛle
ɠɛwolaʋɔlɔʋuulɔfela (70)ʋa. 10Ti Izelayɛle ná-GALAGIɠaani, kɔɠɔiti bu
ɠɛai eɠɛ kɔtui nii daaseigi ga safiilegi, kpiiniai eɠɛ geeɠɔlɔgi. 11 Ɠɔoɠɔ
GALAGI laɠɛni faaɲɔu nɔpɛ kɛɛni ga Izelayɛle nuɓiingiti. Ti GALA kaani,
naaʋolu ti daamii woni, tiɓɔɔle.

12 Ɠɔoɠɔ GALAGIɠɛni Moize ma: «Lɛ pɔ̀ bɛ gizei ma, è yɛ ná. Nà kɔtu
ɠokologiti feezu è ya: tɔgi ta deveiti gè ti zɛʋɛai Izelayɛle nuiti bɛ, ti ɠala
fai zu.» 13 Moize wuzeɠeni, ta Zozuwe, nii é ga ná-botiɠɛ nui, Moize lɛɛni GALA
ná-gizei ma. 14 É ɠɛni kɛwolaiti ma: «À gi maaɓɔun ʋɛ, eyɛsu gi ɠale ma
ʋolu woʋɔ bɛ. Wɛlɛ, Aalɔn ta Ɠuul ta yɛsu woʋaʋɛ, ni faaɠaaɠulaba a
ɠɛna ta ya, toɠa bo ti ma.» 15Moize lɛɛni gizei ma, tonaɓiingiʋɛɛni gizei ma.
16 Ɠɔoɠɔ GALAGI ná-lɛbiyai yeini, éʋɛɛ Sinayi gizei ma, tonaɓiingiʋɛɛni
ma folo lɔzita laawu. Foloi lɔfelasiɛi, Ɠɔoɠɔ GALAGI Moize lolini tonaɓiingi
zaamaʋɛ. 17 Ɠɔoɠɔ GALAGI ná-lɛbiyaiɠɛʋeleiɠɛni Izelayɛle nuiti gaazu,

eɠɛ abuzogi gize unmaʋɛ. 18Moize lɔɔni tonaɓiingi zaama, é lɛ gizeima. Moize
kɛɛni gizei ma ga foloʋuunaanigɔ (40) ta kpidiʋuunaanigɔ (40).

GALA NÁ-SEƓE ƲƐLƐ ƝADEGAI
LO FAI MA LEVEITI

25
(25:1--31:18)
Seɠeʋɛlɛɲadegai

ma vebɛaniiti
(Ɛgezɔde 35:4-9)

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 Bo Izelayɛle nuiti ma, ti
ʋa pɔ̀ ga vebɛaniiti. Wa so, éɠula nui kpein zea, nii faanɛɛɠigi bɛ̀. 3Wɛlɛ
vebɛaniiʋa, nii wa so, éɠula ti ya: zanugi, ta walii, ta kɔluɓɔigi, 4 ta gezeɓiinii,
tamaɓɔigi, tamaɓɔi sɔsɔgi, ta gezeʋagɔi kpaliai, ta boli leɠai, 5 ta baala sinɛ
ɠɔlɔiti, ti loai ga maɓɔigi, ta nuniɠɔlɔiti, ta akasia wului, 6 ta fitina wulɔi, ta
tufa maku nɛɛnɛgiti ti ga siɛma wulɔɲadegai ta ani maku nɛɛnɛgiʋɛ, 7 ta
kɔtu zɔngɔɓaagi nii daaseigi ga wɔnikese, ta kɔtu zɔngɔɓaa kiligiti zalaɠa
ɠula zeɠei ma vaa zu, ta maɠakazu zeɠei. 8Ta seizuɲadegai lo bɛ̀, nà zei ti zaama.
9 Wa ti kpein kɛ ga seɠeʋɛlɛ ɲadegaiɠazaʋi pelei, éɠɛ ga sɔɔlai kpein
kazaʋi pelei, nii gèʋaazu dɛɛzu gaɗe.

Kesui
(Ɛgezɔde 37:1-9)

10 Ta kesui ɓɛtɛ ga akasia wului. Sakpai ɠa ɠɛ ga mɛtɛlɛ ɠila taata,
kogiɠɛ ga mɛtɛlɛɠaaɠwɛsui, ta sɔligɔiɠɛ ga mɛtɛlɛɠaaɠwɛsui.
11 Ɗa zanu kitei ziɛ koozuʋɛ ta poluʋɛ, è daaɓegiɠɛ ga zanugi, éɠaku ma.
12 Ɗa zanugi ɠaawun, è bala naanigɔiti kpɛtɛ bɛ, è ti ʋili goizu naanigɔiti
ba, bala felegɔ gilazu ʋelei ta bala felegɔ zɔɔla ʋelei. 13 Ɗa gulu zɔkpɔiti
kpɛtɛ ga akasia wului, è zanugi ziɛ ti ma. 14 Ɗa gulu zɔkpɔiti dɔ balaiti su,
kesui ɠakamaʋɛti, ti kesui ʋa, kesui ɗa zeɠe ga tiye. 15 Gulu zɔkpɔiti ta yɛ
kesui ná-balaiti su, ti minaɠula ná. 16 Zeele woo zɛʋɛi gè feezu è ya,ɗa da kesui
zu. 17 Ɗa kesui lakulugi ɓɛtɛ ga zanu kitei. Sakpai ɠa ɠɛ ga mɛtɛlɛ ɠila
taata, kogiɠaɠɛ ga mɛtɛlɛ ɠaaɠwɛsui. 18 Geezuɠeela felegɔiti ti laaseigi
ga seeluɓɛin, ɗa naati kpɛtɛ ga zanu doɠai, è ti ʋilɛ kesui lakulugi laaɓe
felegɔiti ga. 19 Ɗa seeluɓɛin gila kpɛtɛ daaɓegi ɠilazuʋɛ ɠa, seeluɓɛin
gila daaɓegi zɔɔla ʋelei ɠa. Ɗa seeluɓɛin felegɔiti ta kesui lakulugi ɓɛtɛ
ga ani ɠila nɔ. 20 Seeluɓɛinti ta ti-ɠoʋegiti suvie maazuʋɛ, ti kesui lakulugi
maalɔɔɠu ga ti-ɠoʋegiti, taɠaaʋoteɓɔɠɔ ma. Seeluɓɛinti taɠaaʋote
kesui lakulugima. 21Zeelewoo zɛʋɛi gè feezu è ya,ɗa da kesui zu. Ɗa kesui laaɠulu.
22Mináɠa nàɠɛɠulazu ná kɛlɛma èʋɛ, kesui lakulugi maazuʋɛ seeluɓɛin
felegɔiti zɔɠɔzuʋɛ. Náɠa gèʋaazuɓɔɛzu ná èʋɔ, é lo nà-deveiti kpein
ba, Izelayɛle nuiti faa zu.

Ɓului nii feai GALA bɛ,
naa ma laɓalii

(Ɛgezɔde 37:10-16)
23Ɗa taɓaliiɓɛtɛ ga akasia wului. Sakpaiɠaɠɛ gamɛtɛlɛɠila, kogiɠɛ

ga mɛtɛlɛ lukpɛgi, sɔligɔi ɠɛ ga mɛtɛlɛ ɠaaɠwɛsui. 24 Ɗa zanu kitei
ziɛ ma, è daaɓegi ɓɛtɛ ga zanugi, é ɠaku ma. 25 Ɗa kakamaʋɛti kpɛtɛ ga
nu yeaʋɛ liegɔi ɠɛɠala, è naa laaɓegi ɓalaa kpɛtɛ ga zanugi, é ɠaku ma.
26Ɗa zanu bala naanigɔiti to goizu naanigɔiti ba, tiɠɛ kɔɠɔ naanigɔiti tetegi.
27 Balaiti ta ɠɛ kakamaʋɛti ba, gulu zɔkpɔiti ta lɔ ti zu, taɓalii zeɠe vai zu.

28Ɗa gulu zɔkpɔiti kpɛtɛ ga akasia wului, è zanugi ziɛ ti ma, tiɠɛ ga taɓalii
zeɠe aniiti. 29Ɗa diɠiiti kpɛtɛ, ta tazaiti, puya zalaɠai vaa zu, naaʋɛɛ ziawɔiti
ta kokoiti ba. Ɗa tiɠɛ ga zanu kitei. 30Ɗaɓuluiti da taɓaliiɠa, niiti ti veai bɛ̀, ti
ɠɛ ná gàazu yeenɔpɛ.

Fitina zeizuʋɛ
(Ɛgezɔde 37:17-24)

31Ɗafitina zei aniiɓɛtɛ ga zanu kitei doɠaai. Ti pɛ tiɠɛ ga aniɠila: kɔɠɔi,
ta ma wului, ta maɓekegiti, ta maaɠili zɔɔlaiti tiɠulaai ga guluʋuai. 32 Fitina
zei anii maɓeke dɔzitaiti taɠula kakamaʋɛti, maɓeke saʋagɔ ɠaɠɛɛzu
kakamaʋɛ gilazuʋɛ, ta ma ɓeke saʋagɔ ɠɛ kakamaʋɛ zɔɔla ʋelei.
33Maaɠili zɔɔlaiɠaɠɛ saʋa maɓeke dɔzitaiɠilagilagi pɛ ba, tiɠulaai ga
amandegi maʋuai. 34Maaɠili zɔɔla naanigɔɠaɠɛ fitina zei anii ma wuluiʋa,
tiɠulaai ga amandegi maʋuai. 35Maaɠili zɔɔlai gila kaɠɛ maɓeke felefelegiti
todazuʋɛ. 36 Fitina zei aniiɠaɠɛ ga zanu kitei doɠaai. Baalobazuʋɛti pɛ ti
ɠɛ ga ani ɠila: ma wului, ta ma ɓekegiti, ta maaɠili zɔɔlaiti. 37 Ɗa ná-fitina
lɔfelaiti kpɛtɛ, ti zeizu maazuʋɛ, nii a kɛ éɗa wozaɠala gaazu. 38Ná-salaʋa zo
sɔɔlaiti ta ná-salaʋa zeɠe aniɲakaiti, taɠɛ ga zanu kitei. 39Ɗa kiloʋuusaʋagɔ
(30) zeɠe zanu kitei zu, è kpɛtɛ ga fitina zei anii ta ma zɔɔlaiti kpein. 40 Dama, è
kɛ ga naamaɠazaʋigi nɔ, nii é lɛɛni gaɗe gizei ma.

26
Seɠeʋɛlɛɲadegai ma landaiti

ta maʋɛɛmazeɠeiti
(Ɛgezɔde 36:8-19)

1 Ɗa seɠe ʋɛlɛ ɲadegai ɓɛtɛ ga tanda puugɔ, ga geze ʋagɔi kpaliai, ta
gezeɓiinii, ta maɓɔigi, ta maɓɔi sɔsɔgi. Ɗa suʋu ga seeluɓɛinti ma votoi.
2Tandaɠilagi zakpaiɠaɠɛ gamɛtɛlɛ puugɔmaazu naanigɔ (14), kogiɠɛ ga
mɛtɛlɛ felegɔ. Kɔɠɔgiɠaɠɛ ga aniɠila nɔ tandaiti kpein faa zu. 3 Tanda
lɔɔlugɔiti ta zeiɓɔɠɔ la, zɔ lɔɔlugɔitiɓalaa ta zeiɓɔɠɔ la. 4Ɗa galu
ɓiiniiti giliɠili tandai maɓɔsu mɔungi laamaʋɛ. Ɗa kɛ ɠana nɔ ga tandai
ma ɓɔsu velesiɛi laamaʋɛ. 5 Ɗa galu ʋuulɔɔlugɔ (50) ɠiliɠili tandai ma
ɓɔsumɔungi laamaʋɛʋa, è galuʋuulɔɔlugɔ (50)ɠiliɠili tandai maɓɔsu
velesiɛi laamaʋɛ ʋa. Naamaɠaluiti ta zolooɓɔɠɔ ma ga felefele. 6Ɗa zanu
kala puulɔɔlugɔ (50)ɓɛtɛ, è tandai maɓɔsuiti giliɠiliɓɔɠɔʋa ga tiye.
Seɠeʋɛlɛɲadegaiɠaɠɛ ga aniɠila kpe nɔ.

7 Ɗa boli leɠa landa puugɔ maazu ɠila (11) kpɛtɛ, ti ʋɛɛ seɠe ʋɛlɛ
ɲadegai ɠɔma. 8 Tanda ɠilagi zakpai ɠa ɠɛ ga mɛtɛlɛ puugɔ maazu
lɔɔlugɔ (15), kogiɠɛ ga mɛtɛlɛ felegɔ. Kɔɠɔgiɠaɠɛ ga aniɠila nɔ
tanda puugɔ maazuɠilagiti (11) bɛ. 9Ɗa tanda lɔɔlugɔiti giliɠiliɓɔɠɔʋa,
ta è zɔ lɔzitaiti giliɠiliɓɔɠɔ ʋa. Ɗa tandai lɔzitasiɛiʋɛɛ su fele seɠe
ʋɛlɛi laaʋɛ. 10Ɗa galuʋuulɔɔlugɔ (50)ɠiliɠili tandai maɓɔsu mɔungi
laamaʋɛ, ɗa galu ʋuulɔɔlugɔ (50) ɓalaa giliɠili tandai ma ɓɔsu velesiɛi
laamaʋɛ. 11 Ɗa kɔluɓɔi kala puulɔɔlugɔ (50)ɓɛtɛ, è kalagiti dɔ galuiti
unsu. Ɗa tanda maɓɔsuiti seiɓɔɠɔ laɠana, tiɠɛ ga aniɠila nɔ. 12 Seɠe
ʋɛlɛi ma landaiti taʋaazuʋooʋazu ma ga ta tukpɛ, naaɠa yei, éʋu ga seɠe
ʋɛlɛɲadegaiʋoluʋelei. 13Mɛtɛlɛɠaaɠwɛsui é yɛsu kakamaʋɛ gilazu
ʋelei, ta mɛtɛlɛ ɠaaɠwɛsui é yɛsu zɔɔla ʋelei, niiti ti yɛsu ʋolu seɠe
ʋɛlɛi zakpai ma, naati ka ti yeizu seɠe ʋɛlɛ ɲadegai ɠakama felegɔiti, ti
ʋɛɛma. 14Ɗa baala sinɛɠɔlɔiti kpɛtɛ ga pɛɛmazeɠei, toai ga maɓɔigi,
seɠeʋɛlɛi vaa zu, è nuniɠɔlɔiti maʋɛɛmazeɠeiʋɛɛ maazu.

Seɠeʋɛlɛɲadegai

maɓɛdɛgiti
(Ɛgezɔde 36:20-38)

15Ɗa kpɛdɛgiti kpɛtɛ seɠeʋɛlɛɲadegaiʋɛ ga akasia wulu zɛʋɛiti, ti
lɔɔɓadɔ seɠeʋɛlɛi zuzo fai zu. 16Kpɛdɛgi zɔligɔiɠaɠɛ ga mɛtɛlɛ
lɔɔlugɔ, kogi ɠɛ ga mɛtɛlɛ ɠaaɠwɛsui. 17 Kpɛdɛgi ɠilagilagi pɛ
kpadɔzuʋɛ ɠaaɠa zoba ma wulu zɛʋɛ felegɔiʋa. Zekanaɗa kɛ la seɠe
ʋɛlɛ ɲadegai ma ɓɛdɛgiti kpein ba. 18 Ɗa kpɛdɛ ʋuufelegɔ (20) ɓɛtɛ
seɠeʋɛlɛɲadegaiʋɛ, tiɠɛɛzunuyeezazuʋelei. 19Ɗadabuʋuunaanigɔiti
(40) kpɛtɛ ga walii, ti ʋa la kpɛdɛ ʋuufelegɔiti (20) gilagilagi wu, kpadɔzu
felegɔiti bɛ. 20Ɗa kpɛdɛʋuufelegɔ (20)ɓɛtɛɓalaa seɠeʋɛlɛɲadegai
ʋɛ, nuɠɔʋɛzuʋelei. 21Ɗa dabuʋuunaanigɔiti (40) kpɛtɛɓalaa ga walii, ti
ʋa la kpɛdɛʋuufelegɔiti (20) gilagilagi wu, kpadɔzu felegɔiti bɛ. 22Ɗa kpɛdɛ
dɔzita ɓɛtɛ seɠe ʋɛlɛ ɲadegai ɓogaʋɛ, folo liizu ʋelei. 23 Ɗa kpɛdɛ
felegɔ ɓɛtɛ seɠe ʋɛlɛ ɲadegai ma zoko felegɔiti bɛ, ti kpogaʋɛ. 24 Ta
ɠili kpɛdɛgi zɔiti ba, é zo buuʋɛ, é zeeli bala mɔungi ma ungaʋɛ. Ʋeleɠana
aɠɛ la ga ti felegɔ, tiʋilɛgai soko felegɔiti su. 25Kpɛdɛ dɔsaʋaɠa naazu, é
ɠɛɛzu seɠeʋɛlɛɲadegaiɓogaʋɛ, éʋɛɛ ta-labu puugɔmaazu lɔzitaiti
(16) ba, tiɓɛtɛai ga walii, kpɛdɛ gila dabu felegɔ.

26 Ɗa gulu zɔkpɔ lɔɔlugɔ ɓɛtɛ kpɛdɛgiti bɛ ga akasia wului, ti ɓesa
seɠe ʋɛlɛ ɲadegai ɠakamaʋɛ ɠilagi, 27 ta gulu zɔkpɔ lɔɔlugɔ seɠe
ʋɛlɛ ɲadegai ɠakamaʋɛ zɔɔla ʋelei ma ɓɛdɛgiti bɛ, ta gulu zɔkpɔ
lɔɔlugɔ seɠe ʋɛlɛ ɲadegai ɓogaʋɛ ma ɓɛdɛgiti bɛ, folo liizu ʋelei.
28Zaamazuwulu zɔkpɔiɠa kpɛdɛgitimaaleʋe, é zo kwɛgima, é li zɔɔlaʋelei.
29Ɗa zanugi ziɛ kpɛdɛgiti ma. Ɗa ta-ʋalaiti kpɛtɛ ga zanugi, ga gulu zɔkpɔiti
ti lɔ ti zu. Ɗa zanugi ziɛ naama wulu zɔkpɔiti ma. 30Ɗa seɠeʋɛlɛɲadegai lo,
eɠɛʋelei maɠazaʋigi lɛɛni la gaɗe gizei ma.

Seɠeʋɛlɛɲadegai
ma zeɠe zuɠooza golai

31 Ɗa seɠe zuɠooza golai ɓɛtɛ ga geze ɓiinii, ta ma ɓɔigi, ta ma ɓɔi
sɔsɔgi, ta gezeʋagɔi kpaliai. Ɗa suʋu ga seeluɓɛinti ma votoi. 32 Toɠa zɛlɛ
ga zanu kalagiti ti tɔkpala naanigɔiti ba, tiɓɛtɛai ga akasia wului, zanugi ziaai ti
ma, tiɓadɔai dabu naanigɔiti ma, niiti tiɓɛtɛai ga walii. 33Ɗa seɠe zuɠooza
golai zɛlɛ kalagiti buuʋɛ. Seɠe zuɠooza golai ɠoozu ʋelei, miná ɠa ɗa
zeele woo ɠesui lɛ ná. Seɠe zuɠooza golai ɠa ɠɛ wo ʋɛ ga ada ɲadegai ta
ada ɲadega wolai ti yeeɠaaɠwɛɛzuʋɛ. 34 Ɗa zeele woo ɠesui laaɠulu, ada
ɲadega wolaiʋɔ bɛ. 35Ɗa taɓaliiʋilɛ seɠe zuɠooza golaiɠakalaʋɛ, seɠe
ʋɛlɛɲadegai wu, lɛkpɛmaʋɛ nuɠɔʋɛzuʋɛ. Fitina zei aniiɠɛ taɓalii
letemaʋɛ, lɛkpɛmaʋɛ nu yeezazuʋɛ.

36 Ɗa seɠe zuɠooza golai taɠili kpɛtɛ seɠe ʋɛlɛi laaʋɛ ga geze ɓiinii,
ta maɓɔigi, ta maɓɔi sɔsɔgi, ta gezeʋagɔi kpaliai, éɠɛ ga seɠe zuʋuai.
37Toɠa zɛlɛ ga zanu kalagiti ti tɔkpala lɔɔlugɔiti ba, tiɓɛtɛai ga akasiawului,
zanugi ziaai ti ma. Ɗa kɔluɓɔigiɠaawun, éɠɛ tiʋɛ ga ta-labu lɔɔlugɔiti.

27
Zalaɠaɠulazuʋɛ
(Ɛgezɔde 38:1-7)

1 Ɗa zalaɠaɠulazuʋɛ ɓɛtɛ ga akasia wului. Sakpaiɠaɠɛ ga mɛtɛlɛ
felegɔ ta tukpɛ (2,5), kogi ɠɛ ga mɛtɛlɛ felegɔ ta tukpɛ (2,5). Zalaɠa
ɠulazuʋɛ ɠa ɠɛ ga seki naanigi, sɔligɔi ɠɛ ga mɛtɛlɛ ɠila ta tukpɛ
(1,5). 2 Ɗa minɛiti kpɛtɛ goizu naanigɔiti ba, ma minɛiti taɓɔ ba, tiɠɛ ga

aniɠila nɔ. Ɗa kɔluɓɔigi ziɛ ti ma. 3Ɗa aniɲakaiti kpɛtɛ zuʋui zo fai zu,
ta pɛluiti, ta kokoiti, ta sua zɔɔ mitɛ wolaiti, ta abu zeɠe aniiti. Ɗa sɔɔlai naati
kpein kpɛtɛ ga kɔluɓɔigi. 4Ɗa kɔlu vɛlɛaiɓɛtɛ ga kɔluɓɔigi zalaɠa
ɠulazuʋɛ. Ɗa kɔluɓɔi balaiti to kɔlu vɛlɛaiʋa, goizu naanigɔiti su. 5Ɗa
pilɛ zalaɠa ɠulazuʋɛ lakɔlɔgaʋɛ wu, é zo buuʋɛ, eyɛsu é zeeli zalaɠa
ɠulazuʋɛ zɔligɔi zaamaʋɛ. 6Ɗa gulu zɔkpɔiti kpɛtɛ zalaɠaɠulazuʋɛ
ʋɛ, ga akasia wului, è kɔluɓɔigi ziɛ ti ma. 7Gulu zɔkpɔiti ta lɔ balaiti su. Gulu
zɔkpɔi naati taɠɛ zalaɠaɠulazuʋɛɠakama felegɔiti, siɛgi zu aɠɛnaʋa
zeɠezu la. 8Ɗa zalaɠaɠulazuʋɛ ɓɛtɛ ga gulu zɛʋɛiti, zeɠeiɠɛ koozu.
Toɠaɠɛ eɠɛʋelei é lɛɛni la gaɗe gizei ma.

Seɠeʋɛlɛɲadegai
maɠoizuʋɛ

(Ɛgezɔde 38:9-20)
9 Ɗa seɠe ʋɛlɛ ɲadegai ma ɠoizuʋɛ ɓɛtɛ. Lɛkpɛmaʋɛ nu

yeezazuʋɛ, maazasa ga seɠei é ga geze ʋagɔi kpaliai. Sasai zakpai ɠɛ ga
mɛtɛlɛ ʋuulɔɔlugɔ (50) naamaɠakama mɔungi. 10 Tɔkpalaʋuufelegɔiti
(20) ta lɔ dabuʋuufelegɔiti (20) ga, tiɓɛtɛai ga kɔluɓɔigi. Tɔkpalaiti ma
ɠalagiti ta ti zɛlɛ kɔluiti taɠɛ ga walii. 11 Lɛkpɛmaʋɛ nuɠɔʋɛzuʋɛ,
sasai zakpai ɠa ɠɛ miná ɓalaa ga mɛtɛlɛ ʋuulɔɔlugɔ (50), naa ɠɛ ga
seɠei, ta tɔkpalaʋuufelegɔiti (20), ta ta-labuʋuufelegɔiti (20), ti ga kɔluɓɔigi.
Tɔkpalaiti maɠalagiti ta ti zɛlɛ kɔluiti taɠɛ ga walii. 12 Folo liizuʋelei, sasai
ɠogiɠaɠɛ ga mɛtɛlɛʋuufelegɔ maazu lɔɔlugɔ (25), naaɠɛ ga seɠei,
ta ta-lɔkpala puugɔ ta ta-labu puugɔiti. 13 Folo ɠulazu ʋelei, sasai ɠogi ɠa
ɠɛ ga mɛtɛlɛʋuufelegɔ maazu lɔɔlugɔ (25). 14Nu lɛɛzuʋɛɠobaʋɛ
ɠilazuʋɛ, sasaiɠaɠɛ ga mɛtɛlɛ lɔfela ta tukpɛ (7,5), naaɠɛ ga seɠei,
ta tɔkpala saʋagɔ, ta ta-labu saʋagɔiti. 15 Nu lɛɛzuʋɛ ɠobaʋɛ zɔɔla
ʋelei, sasaiɠaɠɛ miná ga mɛtɛlɛ lɔfela ta tukpɛ (7,5), naaɠɛ ga seɠei, ta
tɔkpala saʋagɔ, ta ta-labu saʋagɔiti. 16 Sasai laaʋɛ vaa zu, seɠe zuɠooza golai
ɠaɠɛ ga mɛtɛlɛ puugɔ, é ga gezeɓiinii, ta maɓɔigi, ta maɓɔi sɔsɔgi,
ta gezeʋagɔi kpaliai, suʋuai, ta tɔkpala naanigɔ, ta ta-labu naanigɔiti. 17 Sasai
ma lɔkpalaiti maɠalagiti ta ti zɛlɛ kɔluiti kpein taɠɛ ga walii. Ta-labuiti kpein
taɠɛ ga kɔluɓɔigi. 18 Sasai zakpaiɠaɠɛ ga mɛtɛlɛʋuulɔɔlugɔ (50),
kogiɠɛ ga puufelegɔmaazu lɔɔlugɔ (25), sɔligɔiɠɛ gamɛtɛlɛ felegɔ ta
tukpɛ (2,5). Seɠeiti taɠɛ ga gezeʋagɔi kpaliai, ta dabuiti taɠɛ ga kɔluɓɔigi.
19Sɔɔlai kpein deveai seɠeʋɛlɛɲadegai ma wotii vaa ma, ta suzo kɔluiti kpein,
ta sasai zuzo kɔluiti kpein taɠɛ ga kɔluɓɔigi.

Deveiti é lo seizuɲadegai
ná-fitinaiti ba

(Leevi Nuiti 24:1-4)
20Ɗa devei ve Izelayɛle nuiti zea, ga tiʋa èʋɔ gawolivewulɔʋagɔi, kpɛtɛai

fitinai vaa zu, naa ɠa a kɛ wo yeeyɛ fitinaiti ba, yeenɔpɛ ti mina za. 21 GALA
daaɠomi seɠeʋɛlɛi wu, seɠe zuɠooza golaiɠakalaʋɛ, nii é zeele wooɠesui
ɠakalaʋɛ. Mináɠa Aalɔn ta ná-doun zunuiti ta sei ná, fitinaiti ti zo, é zo kpɔkɔi
ma, eyɛsu geelaalao, Ɠɔoɠɔ GALAGIɠaazu. Toɠa gaɠɔoɠɔ tɔgi Izelayɛle
nuiti ti-mavofodaiti kpein bɛ, ti maanɛai, ti so.

28
Zalaɠaɠula zeɠeiti
(Ɛgezɔde 39:1-7)

1Ɗa è-liɛ Aalɔn maaɓuɠaɓɔɠɔʋa, ta ná-doun zunuiti, ti zeɠe Izelayɛle
nuiti saama, ga è ti ve bɛ̀, nà-boti vai zu, é ga zalaɠa ɠula vai, Aalɔn ta ná-doun



Ɛgezɔde 28:2 96 Ɛgezɔde 28:30
zunuiti, Nadaɓe ta Aɓiyu, ta Eleazaal ta Itamaal. 2Ɗa zalaɠaɠula zeɠeiti kpɛtɛ
è-liɛ Aalɔnʋɛ, tiɠɛ ga tosuʋɛ ta ná-lɛbiyai maʋoogi. 3 Ɗaɓɔɛ naati
kpein pɔ, ti gaɲɛɛliɠi nuiti, niiti gè ti laavegai gaɠima yɛnvui, ta Aalɔn ná-
seɠeiti kpɛtɛ, naaɠa a kɛ é ve bɛ̀, é nà-zalaɠaɠulawotiiɠɛ. 4Wɛlɛ seɠeiti
ba, ta tiɓɛtɛ: kakazu zeɠeɠila, zalaɠaɠula zeɠeɠila, tookɔba wolaɠila,
seɠewuzeɠeɠila nii suʋuai, bɔɔlɔ gila, ta saamaɠili gila. Ta zalaɠaɠula zeɠe
ɲadegaiti kpɛtɛ è-liɛ Aalɔn ta ná-doun zunuiti bɛ, naaɠa a kɛ ti nà-zalaɠa
ɠula wotiiɠɛ. 5 Ta zanugi zeɠe ta gezeɓiinii, ta maɓɔigi, ta maɓɔi sɔsɔgi,
ta gezeʋagɔi kpaliai.

Zalaɠaɠula zeɠei
6Ta zalaɠaɠula zeɠeiɓɛtɛ ga gezeɓiinii, ta maɓɔigi, ta maɓɔi sɔsɔgi,

ta gezeʋagɔi kpaliai. Ta suʋu ga zanu galui. 7Ta kpakiga zeɠe felegɔiti kpɛtɛ, ti
zei zalaɠaɠula zeɠeiɠaaɓelasu felegɔiti da. 8 Zalaɠaɠula zeɠei ma lokoiɠa
ɓɛtɛ ga ma zii nɔ. Toɠaɠɛ ga zanugi, ta gezeɓiinii, ta maɓɔigi, ta maɓɔi
sɔsɔgi, ta gezeʋagɔi kpaliai. Taɠɛ ga aniɠila ta zalaɠaɠula zeɠei.

9Kɔtu zɔngɔɓaagi nii daaseigi ga wɔnikese,ɗa naa felegɔ zeɠe, è Izelayɛle
ná-doun zunuiti daaseigiti sɛʋɛ ti ma, 10 ti-laasei dɔzitaɠa zɛʋɛ kɔtuɠilagi
ma, zɔɔma laasei dɔzitaiti tiɠɛ kɔtui velesiɛi ma, eɠɛʋelei ti zɔlɔɔ pelei
la. 11Ɗa Izelayɛle ná-doun zunuiti daaseigiti sɛʋɛ kɔtu felegɔiti ma, eɠɛʋelei
nu a ɗa kɔtui zaɠa la, eɠɛ zeeʋozɛba aniiti. Ɗa ti ɓata ti-lɔɔzuʋɛti ba,
ti ga zanugi. 12 Ɗa ti ɠili zalaɠa ɠula zeɠei ma ɓakiga zeɠeiti ba, ti ɠɛ ga
Izelayɛle ná-doun zunuiti ta-ɠizɛsui, nii Aalɔn seɠezu ɓaki felegɔiti ga, ga ti-
laaseigi Ɠɔoɠɔ GALAGIɠaazu. 13Ɗadɔɔzuʋɛti felegɔɓɛtɛ ga zanugi. 14Ɗa
zanu galu felegɔiti fɛlɛ, è ti lo dɔɔzuʋɛti ba.

Kakazu zeɠei
(Ɛgezɔde 39:8-21)

15 Ɗa kakazu zeɠeiɓɛtɛ, nii deveiti ti zeɠezu la, ga gezeɓiinii, ta maɓɔigi,
ta maɓɔi sɔsɔgi, ta gezeʋagɔi kpaliai. Ɗa suʋu ga zanu galui, ga zalaɠaɠula
zeɠeiɠɛʋelei. 16 Kakazu zeɠeiɠaʋɛɛ su fele, éɠɛ ga seki naanigi. Sakpai
ɠɛ ga zeelo gila, kogiɠɛ ga zeelo gila. 17Ɗa kɔtu zɔngɔɓaagitiɲɛkpɛ ba,
maɲɛkpɛ naanigɔi zu: maɲɛkpɛ mɔungi zu, saaledoane gila, tɔpaze gila, ta
emelode gila, 18maɲɛkpɛi velesiɛi zu, gelenate gila, safiil gila, ta diamaɠila, 19ma
ɲɛkpɛi zaʋasiɛi zu, wɔpale gila, agate gila, ta ameetisete gila, 20 maɲɛkpɛi
naanisiɛi zu, kelizɔlite gila, wɔnikese gila, ta zasepe gila. Naama ɠɔtu zɔngɔ
ɓaagiti ta ɓata ti-lɔɔzuʋɛti ba, ti ga zanugi. 21 Ɗa Izelayɛle ná-doun zunuiti
daaseigiti sɛʋɛ kɔtu puugɔ maazu felegɔiti (12) ma, eɠɛʋelei nu aɗa kɔtui
zaɠa la, eɠɛ zeeʋozɛba aniiti. Boloda puugɔ maazu felegɔiti (12) daaseigiti ta
ɠɛ ti ma, kɔtuɠila, gila daasei, kɔtuɠila, gila daasei. 22Ɗa zanu galuiti to kakazu
zeɠeiʋa, ti vɛlɛai ga zanu kitei. 23Ɗa zanubalaɠae felegɔiti kpɛtɛ, è ti lo kakazu
zeɠei woizu felegɔiti ba. 24Ɗa zanu galu felegɔiti to balaɠae felegɔiti ba, kakazu
zeɠei woizu felegɔiti. 25 Ɗa zanu galu felegɔiti sokpaiti to dɔɔzuʋɛti felegɔ
ʋa, niiti tiɠiliai zalaɠaɠula zeɠei maɓakiga zeɠe felegɔiti ba, nii a kɛ kakazu
zeɠei yɛ ʋelelaʋɛ. 26 Ɗa zanu balaɠae felegɔ ɓɛtɛ mɔnɔ, è ti lo kakazu
zeɠei woizu felegɔi zɔiti ba, koozu ʋelei, ná ʋɛɛzu zalaɠa ɠula zeɠei ma.
27 Ɗa zanu balaɠae felegɔ ɠiligaaɓɛtɛ, è ti lo zalaɠaɠula zeɠei maɓakiga
zeɠe felegɔiti ba, buuʋɛ, ʋelela ʋelei, ti-lodazuʋɛ ɠobaʋɛ, zalaɠa ɠula
zeɠeima lokoimaazu. 28Kakazu zeɠei ná-balaɠaegiti taɠili zalaɠaɠula zeɠei ná-
balaɠaegiti ba, ga galuɓiinii, naaɠa a kɛ, kakazu zeɠeiɠɛ zalaɠaɠula zeɠei
ma lokoi maazu, ti yeeɠaa minaɠwɛ ta zalaɠaɠula zeɠei.

29 Siɛgi zu Aalɔn lɛɛzu la adaɲadegai, Izelayɛle ná-doun zunuiti daaseigiɠa
ɠɛ ziilaʋɛ, sɛʋɛai kakazu zeɠei ma, nii deveiti ti zeɠezu la, ga é maɠizɛsui
makɛ yeenɔpɛ Ɠɔoɠɔ GALAGI ɠaazu. 30 Anii niiti ti-laaseigi ga wuulimegi ta

tumimegi, naati pu kakazu zeɠei zu, nii deveiti ti zeɠezu la, ti ɠɛɛzu Aalɔn
yiilaʋɛ, siɛgi zu é lɛɛzu la Ɠɔoɠɔ GALAGIɠaazu. Ʋeleɠana Aalɔn a pɛɛ
la yiilaʋɛ yeenɔpɛ, nii a kɛ é ɠɛ Ɠɔoɠɔ GALAGI yiima vai ɠwɛɛ, é lo
Izelayɛle nuiti ba.

Zalaɠaɠula zeɠei zɔiti
(Ɛgezɔde 39:22-31)

31 Ɗa zalaɠaɠula zeɠei ma lookɔba wolaiɠɛ ga gezeɓiinii, 32ɗa kɔteʋe
zaamazuʋɛ, nɔungi ɗa lɔ ná, è daaɠale é ɠaku ma ga seɠe vɛlɛai taɠili,
naaɠa a kɛ é minaʋali ga. 33 Gului nii daa ga gelenadegi,ɗa naama waai ma votoi
ɠili daamaʋɛ, éɠaku ma ga gezeɓiinii, ta maɓɔigi, ta maɓɔi sɔsɔgi, zanu
tala koiti tiɠɛ ti yɔɠɔzuʋɛti, 34 zanu tala koɠila, gelenade gila, zanu tala ko
ɠila, gelenade gila, naaɠaku tookɔba wolai laamaʋɛ ma. 35 Aalɔnɠaɓɔɠɔ
maaɠili la, éɗa botiiɠɛ, tala koiti gooiɠaɠɛmɛnisu, siɛgi zu é lɛɛzu la ada
ɲadegai, Ɠɔoɠɔ GALAGIɠaazu, ta siɛgi zu éɠulazu la ná, é la zaa názu.

36 Ɗa zanu kitei ma zɛʋɛ goi ɓɛtɛ, è sɛʋɛi ɠɛ ma ga: «Feai Ɠɔoɠɔ
GALAGI ʋɛ.» Sɛʋɛai eɠɛʋelei nu a ɗa zeeʋozɛba anii maazaɠa la. 37 Ɗa
gili bɔɔlɔgi ʋa ga galu ɓiinii, kakala ʋelei. 38 Toɠa ɠɛ Aalɔn loʋalaʋɛ
yeenɔpɛ, siɛgi zu é losu la gàazu, nɛ̀i gè ga Ɠɔoɠɔ GALAGI. Naamaaʋele ma, nà
yeezei Izelayɛle nuiti ta-vebɛaniɲadegaiti bu, anɛɛ ni ta faaɠaazagiti kɛɛzu,
taɠɛna ti vea zèa.

39 Seɠewuzeɠei ta bɔɔlɔgiɓɛtɛ ga gezeʋagɔi, è saamaɠiligiɓɛtɛ, è
suʋu.

40Ɗa seɠewuzeɠeiti kpɛtɛ Aalɔn ná-doun zunuiti bɛ, è saamaɠiligiti kpɛtɛ
tiʋɛ, è bɔɔlɔgiti kpɛtɛ tiʋɛ, tiɠɛ ga ti-losuʋɛ ta ta-lɛbiyai maʋoogi.
41Ɗa è-liɛ Aalɔn ta ná-doun zunuiti maaɠili la. Ɗa gulɔi ziɛ ti ma, è ti ve bɛ̀, è
tiɲade, naaɠa a kɛ ti nà-zalaɠaɠula wotiiɠɛ. 42Ɗaʋɛlɛ kpuɠagiɓɛtɛ
tiʋɛ ga gezei, é ti-maaɲakaiti dɔɔɠu, toɠa zo ti-zaamaʋɛ, é yei ti-ɓalaiti ma.
43Aalɔn taná-doun zunuiti ta ti lɛɓɔɠɔma, siɛgi zu ti lɛɛzu la GALAdaaɠomi
seɠeʋɛlɛi wu, ɓaa siɛgi zu ti maaɓuɠazu la zalaɠaɠulazuʋɛ ʋa, tiʋa
botiiɠɛ adaɲadegai, naazu ti laɠɛa ga sɔba nuaɲɛgɛlɛin, ta ti la zaa. Naa
ɠaɠɛ gaɠɔoɠɔ tɔgi Aalɔnʋɛ ta mavofodaiti kpein bɛ.

29
Zalaɠaɠula nuiti fee vai

GALA bɛ
(Leevi nuiti 8:1-36)

1Wɛlɛ, niiɗa kɛ, Aalɔn ta ná-dointi fee vai zu bɛ̀, naaɠa a kɛ ti nà-zalaɠa
ɠula wotiiɠɛ. Nikɛ zinɛ ɓokpa gila seɠe, ta baala sinɛ felegɔ, nɛɛʋuzu
minaɠɛ tiʋa, 2 taɓului nii lɛʋɛ la su, taɓuluʋɛlɛʋɛlɛgiti lɛʋɛ la su,
gaayɔgai ga gulɔi, taɓulu lɛɛvɛiti, lɛʋɛ la su, gulɔiʋuai ma, è tiɓɛtɛ
gaɓulu vukɔʋagɔi. 3Ɗa tiʋu kpɔlɔ gila su, èʋa ga tiye kpɔlɔgi naa zu, è ti
lɛ,ɗaɠɛna nikɛ zinɛi ta baala sinɛ felegɔiti kulaa ga zalaɠai. 4Ɗa li ga Aalɔn
ta ná-doun zunuiti GALA daaɠomi seɠeʋɛlɛi laaʋɛ, è ti maagba ga ziɛi. 5Ɗa
seɠeiti seɠe, è Aalɔnmaaɠili ga seɠewuzeɠei, ta tookɔba wolai, ta zalaɠaɠula
zeɠei, ta kakazu zeɠei, è saamaɠili ga zalaɠaɠula zeɠei ma lokoi. 6Ɗa bɔɔlɔgi
lɔ nɔungiʋa, è zanu sɛʋɛ goiɠili kakalaʋɛ, nii é ga fee vai maʋoogi GALA
bɛ. 7 È siɛma wulɔ ɲadegai zeɠe, è taʋu nɔungi zu, è ta ziɛ ma. 8Ɗaʋa ga
ná-doun zunuiti, è ti maaɠili ga seɠewuzeɠeiti. 9Ɗa ti zaamaɠili ga saamaɠiligiti, è
bɔɔlɔgiti dɔ tɔungiti ba. Ta nà-zalaɠaɠula wotiiɠɛ, tɔgiɠana eyɛsuɠɔ.
Ɗa Aalɔn ta ná-doun zunuiti fe bɛ̀.

10 Ɗa ʋa ga nikɛ zinɛ ɓokpagi GALA daaɠomi seɠe ʋɛlɛi ɠakalaʋɛ,
Aalɔn ta ná-doun zunuiti ti-yeeiti pɛɛ nikɛ zinɛi unmaʋɛ. 11 Ɗa nikɛ zinɛi
ɠɔdaaleʋe Ɠɔoɠɔ GALAGIɠaazu, GALA daaɠomi seɠeʋɛlɛi laaʋɛ. 12Ɗa

nikɛ zinɛi ma ɲamai zeɠe, è ta ziɛ zalaɠa ɠulazuʋɛ ma minɛiti ma ga è-
yeeɓeɠai. Ɗaɲamai mɔtaiʋu ya zalaɠaɠulazuʋɛɠɔɠɔaʋɛ. 13Ɗa ma
wulɔi kpein seɠe, nii felevelegai koozu zɔɔlaiti ma, ta ma mɔɔinʋasuʋɛ, ta
ma lɔɠɔ felegɔiti ma, ta gulɔi é ti maaʋɛɲɛgɛlɛin,ɗa naaɠala zalaɠa
ɠulazuʋɛ. 14 Kɛlɛɗa nikɛ zinɛi mɔtaiɠala wo-ʋuuzuʋɛʋoluʋɛ: ma
zuai, ta maɠɔlɔi, naaʋɛɛ maɓooiti ba. Toɠa ga koto gba zalaɠai.

15 Ɗa baala sinɛi taɠila seɠe, Aalɔn ta ná-doun zunuiti ta yeeiti pɛɛ baala
sinɛi unmaʋɛ. 16 Ɗa baala sinɛiɠɔdaaleʋe, è maɲamai zeɠe, è pili zalaɠa
ɠulazuʋɛma, éɠakumakpoloo. 17Ɗabaala sinɛi leʋeleʋe, è kpulukpulu, è koozu
zɔɔlaiti ta kɔɠɔiti gba, è ti la kpulukpulugai ta ma ungi ma. 18Ɗa baala sinɛi pɛ
gala zalaɠaɠulazuʋɛ. Toɠa ga gala zalaɠai Ɠɔoɠɔ GALAGIʋɛ, zalaɠaiʋe,
nii abui galazu, makugi nɛai Ɠɔoɠɔ GALAGIʋɛ.

19 Ɗa zɔɔmaʋaala sinɛi zeɠe. Aalɔn ta ná-doun zunuiti ta yeeiti pɛɛ baala
sinɛi unmaʋɛ. 20Ɗa baala sinɛiɠɔdaaleʋe, è maɲamai ta zeɠe, è siɛ Aalɔn
yeezazu ʋele woi yɔkpɔgi ma, ta ná-doun zunuiti zeezazu ʋele woi yɔkpɔgiti
ma, ta ti-yeezazu yeezinɛkpotogiti ma, ta ti-yeezazuɠɔɠɔzinɛkpotogiti ma. Ɗa
ɲamai mɔtaiʋili zalaɠaɠulazuʋɛma, éɠakuma kpoloo. 21Ɗaɲamai ta zeɠe,
nii a ɠɛ zalaɠa ɠulazuʋɛ, ta siɛma wulɔ ɲadegai ta, è ti vaza Aalɔn ta ná-
seɠeiti ma, naaʋɛɛ ná-doun zunuiti ta ta-zeɠeiti ba. Peleɠanaɗa Aalɔnni fe
la bɛ̀, ta ná-seɠeiti, naaʋɛɛ ná-doun zunuiti ta ta-zeɠeiti ba.

22 Ɗa baala sinɛi ma wulɔi zeɠe, ta ma wɔɔngi, ta ma wulɔi felevelegai koozu
zɔɔlaiti ma, ta ma mɔɔin ʋasuʋɛ, ta ma lɔɠɔ felegɔiti, ta ma wulɔi
felevelegai ti ma, ta zeezazu ɓalai, mazɔlɔɔ toɠa ga ti zei vai ma ʋaala sinɛi.
23 Ɓului lɛʋɛ la su, naama ɓɔlɔgi, nii seiɗai Ɠɔoɠɔ GALAGI ɠakala, ɗa
ɓuluɠila seɠe naamaɓɔlɔgi zu, taɓuluʋɛlɛʋɛlɛ gila gulɔi ba, taɓulu
lɛɛvɛ ɠila. 24 Ɗa ti kpein pu Aalɔn ta ná-doun zunuiti zeezu, ti ti latɛɠɛ vai
maʋoogiɠɛ Ɠɔoɠɔ GALAGIɠaazu. 25 Naaʋoluma,ɗa tiɠula niina ti ya, è
tiɠala zalaɠaɠulazuʋɛ, gala zalaɠai maazu. Toɠa ga zalaɠai, nii abui galazu,
makugi nɛai Ɠɔoɠɔ GALAGIʋɛ.

26 Ɗa Aalɔn zei vai maʋaala sinɛi maɠekegi zeɠe, è datɛɠɛ vai maʋoogi
ɠɛ Ɠɔoɠɔ GALAGI ɠaazu. Naa ɠa ɠɛ ga ɗɔnɔi. 27 Ɗa ti zei vai ma
ʋaala sinɛi ma ɠekegi zeɠe ba ta ma ɓalai, niiti ti ɠula ga datɛɠɛ vai ma
ʋoogi, ti zeɠe ba Aalɔnʋɛ ta ná-doun zunuiti. 28 Taɠɛ ga Aalɔn ta ná-doun
zunuiti tɔnɔ, naaɠaɠɛ gaɠɔoɠɔ tɔgi, nii Izelayɛle nuiti ta so, mazɔlɔɔ
vebɛanii ɠana seɠeai ba Izelayɛle nuiti ta-yiilɛi zalaɠaiti su. Naa ɠa ɠɛ ga
Ɠɔoɠɔ GALAGI nɔnɔ.

29 Aalɔn a zaana, ná-zalaɠaɠula zeɠeiti taɠɛ ga ná-doun zunuiti tɔnɔ, ta ti
looɠɔba, siɛgi zu ti gulɔɲadegai ziɛzu la ti ma, ti zei vai zu. 30Ná-doun zunuiti su,
nii aɠɛ potogi zu, zalaɠaɠula vai zu, naaɠa tooɠɔba folo lɔfela laawu, siɛgi zu
éɠɛɛzu lɛɛzu la GALA daaɠomi seɠeʋɛlɛi wu, ga é botiiɠɛ adaɲadegai.

31Ɗa ti zei vai maʋaala sinɛi zeɠe, è ma zuaiɠili adaɲadegai ta. 32 Baala sinɛi
ma zuai taɓului aɠɛ kpɔlɔgi zu, Aalɔn ta ná-doun zunuiti ti mi, GALA daaɠomi
seɠeʋɛlɛi laaʋɛ. 33Nii kɛai ga koto gba anii, ta naa miɠana, naaɠa a kɛ ti ve
bɛ̀, ta ti ti zei. Nuɠili nɔpɛ ge la ta mia, mazɔlɔɔ tiɲadegɛ. 34Ni ti zei vai ma
zalaɠa zuaiɓaa maɓului taɠa yɛna ná eyɛsu sobui, nu la mɔmiaɲɛgɛlɛin,
mazɔlɔɔ tiɲadegɛ. Nii é yɛsu,ɗa naaɠala.

35 Ɗa ziɛ ga deveiti kpein, gè ti vea è ya Aalɔn ta ná-doun zunuiti ta-vaa zu. Ɗa
folo lɔfelaɠɛ ti zei vai zu. 36 Folo-o-folo,ɗa nikɛ zinɛɠila kula ga zalaɠai koto
gba vai zu. Ɗa zalaɠa ɠulazuʋɛ ɲade ga naama ɠoto gba vai, è gulɔi ziɛ ma
ga éɲade. 37 Folo lɔfela laawu,ɗa koto gba vaiti kɛ zalaɠaɠulazuʋɛ, éɲade,
zalaɠaɠulazuʋɛ wolaɠaɲade. Nii kpein a vɔɔɠu zalaɠaɠulazuʋɛ ʋa,
naaɠaɲade.

Gala zalaɠai,

nii aɠɛɠulazu folo-o-folo
(Gaalu Sɛʋɛi 28:1-8)

38 Folo-o-folo, ɗa ɗa kona gila baala sinɛ felegɔ ɠula ga zalaɠai zalaɠa
ɠulazuʋɛ. 39Ɗa baala ziʋoiɠilagiɠula ga zalaɠai sobui, è zɔɔmaʋaala ziʋoi
ɠula ga zalaɠai kpɔkɔi. 40 Ɗa baala ziʋo mɔungi ɠula ga zalaɠai, è pɛɛ
ɓulu vukɔʋagɔi kilo saʋagɔʋa, gaayɔgai ga wolive wulɔʋagɔi ma litɛlɛ
ɠila ta tukpɛ (1,5), naaʋɛɛ dɔɔi litɛlɛ ɠila ta tukpɛ (1,5) ba. 41 Ɗa baala
ziʋoi velesiɛiɠula ga zalaɠai kpɔkɔi, è pɛɛ vebɛaniɠila ba, ta puya zalaɠai,
eɠɛʋelei sobu gelei la. Zalaɠaiʋe, nii abui galazu, makugi nɛai Ɠɔoɠɔ GALAGI
ʋɛ. 42 Toɠaɠɛ ga gala zalaɠai, wo-mavofodaiti kpein taɠɛ kulazu folo-o-folo,
gàazu, nɛ̀i gè ga Ɠɔoɠɔ GALAGI, GALA daaɠomi seɠeʋɛlɛi laaʋɛ, mináɠa
nà ɠɛ ɠulazu ná kɛlɛma wo ʋɛ, gè ɗa ɓɔɛ è ʋɔ. 43 Miná ɠa nà ɠɛ
ɠulazu ná kɛlɛma Izelayɛle nuiti bɛ, naama adaʋɛ ɠa ɲade ga nà-lɛbiyai.
44 Nà GALA daaɠomi seɠeʋɛlɛi ta zalaɠaɠulazuʋɛ ɲade. Nà Aalɔn ta ná-
doun zunuitiɲade, tiɗa nà-zalaɠaɠula wotiiɠɛ. 45Nà zei Izelayɛle nuiti saama,
gè ɠɛ ga ta-ƓALAGI. 46 Ta kwɛɛ ga nà ga Ɠɔoɠɔ GALAGI, ta-ƓALAGI, nii é ti
ɠulani Ezipete yooiʋa, nà zei ti zaama. Nà ga Ɠɔoɠɔ GALAGI, ta-ƓALAGI.

30
Ani maku nɛɛnɛgiti

ma zalaɠaɠulazuʋɛ
(Ɛgezɔde 37:25-28)

1Ɗa zalaɠaɠulazuʋɛ gila kpɛtɛ animaku nɛɛnɛgiti gala vai zu. Ɗa kpɛtɛ
ga akasia wului. 2 Toɠaɠɛ ga seki naanigi, sakpaiɠɛ ga mɛtɛlɛʋalisui, kogi
ɠɛ gamɛtɛlɛʋalisui, sɔligɔiɠɛ gamɛtɛlɛɠila. Maminɛiti tiɠɛɛzu
ba, ta ɠɛ ga ani ɠila. 3 Ɗa zanu kitei ziɛ ma, gaaʋɛ, ta kakamaʋɛti, é ɠaku
ma, ta ma minɛiti ma ná pɛ. Ɗa daaɓegi ɓɛtɛ ga zanugi, é ɠaku ná pɛ ma.
4 Ɗa zanu bala felegɔ lo ba daaɓegi wuʋɛ, kakama felegɔiti, gulu zɔkpɔiti ti
ɗa lɔ ti zu, seɠe vai zu. 5 Ɗa gulu zɔkpɔiti kpɛtɛ ga akasia wului, è zanugi
ziɛ ti ma. 6Ɗa zalaɠaɠulazuʋɛ lo seɠe zuɠooza golaiɠakalaʋɛ, nii é zeele
woo ɠesui ɠakalaʋɛ, kesui lakulugi ɠaazu letemaʋɛ, nii é zeele woo zɛʋɛi
maazuʋɛ, ʋɛ nàɠɛ ɠulazu kɛlɛma ná èʋɛ. 7 Mináɠa Aalɔn aɗa ani
maku nɛɛnɛgiti gala ná. Toɠaɠɛ taɠalazu sobu-o-sobu, siɛgi zu aɠɛ fitinaiti
kɛʋeleɓɛtɛzu la. 8Aalɔnɠaɠɛ taɠalazu kpɔkɔi, siɛgi zu aɠɛ fitinaiti
kɛʋeleɓɛtɛzu la. Ani maku nɛɛnɛgiʋe, aɠɛɠalazu yeenɔpɛ Ɠɔoɠɔ
GALAGIɠaazu, wo-mavofodaiti kpein su. 9Àmina ani maku nɛɛnɛma ziiɠili kula
ga zalaɠa, zalaɠaɠulazuʋɛ, anɛɛ gala zalaɠaɠili be, ɓaa vebɛaniɠili. À
mina puya zalaɠaɠila kpalaa pu ya ná. 10 Aalɔnɠaɗa koto gba vaiti kɛ zalaɠa
ɠulazuʋɛ minɛiti maazu, naaɠɛɠila kona-o-kona. Toɠa kɛ ga koto gba zuai
maɲamai, naaɠɛɠila kona-o-kona, wo-mavofodaiti kpein su. Zalaɠaɠulazuʋɛ
naaɠaɠɛ ga faaɲadega wola Ɠɔoɠɔ GALAGIɠaazu.

Seizuɲadegai
ma muluɠula vai

11 Ɠɔoɠɔ GALAGIɓɔɛni Moizeʋɔ, éɠɛma: 12 «Siɛgi zu è Izelayɛle nuiti
gaalusu da, ti ɠilagilagi ta ɓɔɠɔ unmɔɔ ganii zala Ɠɔoɠɔ GALAGI ma, naa
ɠaɠɛ gaalugi ma ziɛgi zu, naaɠa a kɛ maanɔɠɔ mina zeeli wo ma. 13 Niiti
kpein ti ɠaalusu, naati ta ʋaazu wali ɠaei galamu lɔzita veezu, eɠɛʋelei seizu
ɲadegai ma waliɠaei la. Naaɠɛ ga vebɛanii, é zeɠe ba Ɠɔoɠɔ GALAGIʋɛ.
14Nu-o-nu éɠɛɛzu gaalugi zu, é zo konaʋuufelegɔ (20) ma, é lɛ zeemaazu, naa
ɠa vebɛanii zala, nii é veezu Ɠɔoɠɔ GALAGIʋɛ. 15 Naavolo nui la salaa, éʋa
ʋooʋa ma, mɔnɛ nuiɓalaa la salaa, éʋa yei bu. Vebɛaniʋe, é veezu Ɠɔoɠɔ

GALAGIʋɛ, ga tiɓɔɠɔ unmɔɔ. 16Ɗa unmɔɔ waliiɠula Izelayɛle nuiti zea,
è dɔ GALA daaɠomi seɠeʋɛlɛi ma wotii zu. Toɠaɠɛ ga kizɛsu vaa Izelayɛle
nuiti bɛ Ɠɔoɠɔ GALAGIɠaazu, nuɓusɛiti unmɔɔ fai zu.»

Maagba aniɲakai
(Ɛgezɔde 38:8)

17 Ɠɔoɠɔ GALAGI ɓɔɛni Moize ʋɔ, é ɠɛ ma: 18 «Ɗa maagba aniɲakai
ɓɛtɛ ga kɔluɓɔigi, ná-seiga aniiɓalaaɠaɠɛ ga kɔluɓɔigi, maagba vaiti
su. Ɗa pilɛ GALA daaɠomi seɠeʋɛlɛi ta zalaɠaɠulazuʋɛ ti yɔɠɔzuʋɛ,
è ziɛi ʋu su. 19 Naa ɠa Aalɔn ta ná-doun zunuiti ta ɠɛ yeeiti ta ɠɔɠɔiti
maagbazu la. 20 Siɛgi zu ti lɛɛzu la GALA daaɠomi seɠeʋɛlɛi wu, taɓɔɠɔ
maagba ga naamaɗɛi, naaɠa a kɛ ti mina za, ta siɛgi zu ti maaɓuɠazu la zalaɠa
ɠulazuʋɛʋa, ga ti botiiɠɛ, ti zalaɠaiti gala ga abui Ɠɔoɠɔ GALAGIʋɛ. 21Ta
ti-yeeiti ta ti-ɠɔɠɔiti maagba, naaɠa a kɛ ti mina za. Naaɠaɠɛ gaɠɔoɠɔ
tɔgi, Aalɔnʋɛ ta ná-doun zunuiti, ta ti-mavofodaiti kpein bɛ.»

Gulɔɲadegai
ta ma maku nɛɛnɛ kelei

22 Ɠɔoɠɔ GALAGI ɓɔɛni Moize ʋɔ, é ɠɛ ma: 23 «Ɗa ani maku nɛɛnɛ
papagiti seɠe: miile gulɔ maku nɛɛnɛgi kilo lɔzita, ta sinamɔme maku
nɛɛnɛgi kilo saʋagɔ, ta seeli maku nɛɛnɛgi kilo saʋagɔ, 24 ta kasegi kilo
lɔzita, eɠɛʋelei seizuɲadegai maɠɔɠɔgi la, ta wolive wulɔi litɛlɛ lɔzita.
25Ɗa naaɠɛ ga siɛma wulɔɲadegai, eɠɛʋelei gulɔ maku nɛɛnɛ kpɛtɛ
nui aɗa kpɛtɛ la. Naaɠa éɠɛɛzu ga siɛma wulɔɲadegai.

26 «Naaɠaɗa ta ziɛ GALA daaɠomi seɠeʋɛlɛi ma, ta zeele wooɠesui, 27 ta
taɓalii ta ná-sɔɔlaiti, ta fitina zei anii, ta ná-sɔɔlaiti, ta ani maku nɛɛnɛgiti ma
zalaɠaɠulazuʋɛ, 28 ta è siɛ gala zalaɠaiti kulazuʋɛ ta ná-sɔɔlaiti kpein ma,
ta maagba aniɲakai, éʋɛɛ ná-seiga aniiʋa. 29Ɗa niima aniiti kpein fe bɛ̀, ti wola
ɠaɲade, nii kpein a vɔɔɠu tiʋa, naaɠaɲade. 30Ɗa gulɔɲadegai ziɛ Aalɔn
ta ná-doun zunuiti ma, è ti ve bɛ̀, naaɠa a kɛ ti nà-zalaɠaɠula wotiiɠɛ.

31 «Ɗaɓɔɛ Izelayɛle nuiti pɔ, èɠɛ ti ma: ‹Naaɠaɠɛ bɛ̀ ga siɛma wulɔ
ɲadegai, wo-mavofodaiti kpein su. 32 Nu mina ta ziɛ ɓusɛi ma, ɲɛgɛlɛin. À
mina ma ziiɓɛtɛ ga kɛʋele. Ɲadegɛ, waɗa pɛtɛ gaɲade ganii. 33Nu-o-nu a
ma ziiɓɛtɛna,ɓaa é ta ziɛ nuɠili ma, é la ga zalaɠaɠula nu, naaɓe ka leʋe
ná-nuɓusɛiti ba.› »

Ani maku nɛɛnɛgi
34Ɠɔoɠɔ GALAGIɠɛniMoizema: «Animaku nɛɛnɛgi naati seɠe, tiɠɛ tie:

setaketegi, ta wɔnikesegi, ta galeɓanumegi, ta gulumanamaku nɛɛnɛgi. 35Ɗa naa
ɠɛ ga animaku nɛɛnɛgi, supuai, eɠɛʋelei gulɔmaku nɛɛnɛ kpɛtɛ nui a
ɗa kpɛtɛ la, kpoloiɠɛ ba. Toɠaɠɛ gamaɠitei, éɲade. 36Ɗakɛ gamavukɔi,
è sei zeele wooɠesuiɠakalaʋɛ, GALA daaɠomi seɠeʋɛlɛi wu,ʋɛ nàɠɛ
ɠulazu kɛlɛma ná èʋɛ. Toɠaɠɛ woʋɛ ga anii golaɲadegai. 37 À mina ani
maku nɛɛnɛ kpɛtɛɓɔɠɔʋɛɲɛgɛlɛin ga niiɠɛʋele, siɛma vaa zu.
Wa pɛtɛ ga aniʋeɲadegai, makɛgai Ɠɔoɠɔ GALAGIɠila kpe nɔʋɛ. 38Nu
nɔpɛ a naaɠɛɠalaɓɛtɛna, ga éɗamaku, naaɓe ka leʋe ná-nuɓusɛiti ba.»

31
Seɠeʋɛlɛɲadegai

maɲɛɛliɠi nuiti
(Ɛgezɔde 35:30--36:1)

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Wɛlɛ, gè yiimazeɠeʋɛ
ga Ɓɛsaleyɛle, nii é ga Uli ná-doun zunui, Ɠuul ná-dounloin, Zuda ná-bolodai zu. 3Gè
daavegɛ ga GALA Zɛnvui, taɠimalai, ta keleɠelegi, ta soofaalai, botii ma zii kpein

faa zu, 4 é zoo faiti kazaʋisu, é zanugi ɓɛtɛ, ta walii, ta kɔlu ɓɔigi, 5 é kɔtu
zɔngɔ ɓaagiti saɠa, é ti ɲɛkpɛ ti-lɔɔzuʋɛti, é gului zaɠa, é botii ma zii
kpein kɛ. 6Gè kpɔba nuʋɛɛʋɛ ba, nii é gaWɔɠɔliyaɓe, Ayizamake ná-doun
zunui, éɠula Dan ná-bolodai zu. Gè keleɠelegiʋuuʋɛ naati kpein ziimaʋɛ, niiti
ti zoogai faa la, ga ti naa kpein kɛ, nii gè è leveai ma, 7 é zo GALA daaɠomi seɠe
ʋɛlɛi ma, é li zeele woo ɠesui ʋɔ, ta dakulugi, ta seɠe ʋɛlɛi ma zɔɔlaiti
kpein, 8 ta taɓalii ta ná-sɔɔlaiti, ta fitinai zei anii é ga zanu kitei, ta ná-sɔɔlaiti
kpein, ta animaku nɛɛnɛgitima zalaɠaɠulazuʋɛ, 9 ta gala zalaɠaiti kulazuʋɛ
ta ná-sɔɔlaiti kpein, ta maagba aniɲakai ta ná-seiga anii, 10 ta botiɠɛ zeɠeiti, niiti
ti ga zalaɠaɠula nui Aalɔn ná-zalaɠaɠula zeɠeiti, ta ná-doun zunuiti ta-zeɠeiti
zalaɠaɠulazuʋɛ ma woti vai ma, 11 ta siɛma wulɔɲadegai, ta adaɲadegai ma
ani maku nɛɛnɛgi. Ta naa kpein kɛ, eɠɛʋelei gè deveai la.»

Dooɠo foloi
12Ɠɔoɠɔ GALAGIɓɔɛniMoizeʋɔ, éɠɛma: 13«Ɓɔɛ Izelayɛle nuiti pɔ,

èɠɛ ti ma: ‹Wa nà-dooɠo foloiti maaɲɛ, mazɔlɔɔ naaɠa aɠɛ nɔ̀un nà, ta
wa, ade yɔɠɔzu, wo-mavofodaiti kpein saama, éɠɛ ga poogi, nii nu a kwɛɛ la
ga nà ga Ɠɔoɠɔ GALAGI, nii é woɲadesu. 14Wa dooɠo foloi maaɲɛ, mazɔlɔɔ
toɠaɠɛ woʋɛ ga faaɲadegai. Zɔi a kɔzɔna, ta naama nuiʋaa. Nu nɔpɛ
a botiɠɛɛna naama voloi ma, naaɓe ka leʋe ná-nuɓusɛiti ba, éɠula ti zaama.
15Folo lɔzita laawu, nuɠa botiɠɛ, kɛlɛ foloi lɔfelasiɛiɠaɠɛ ga dooɠo foloi,
feai Ɠɔoɠɔ GALAGIʋɛ. Zɔi nɔpɛ a botiɠɛɛna dooɠo foloi, ta naama nui
ʋaa. 16 Izelayɛle nuiti ta dooɠo foloi maaɲɛ, tiya-o, ti-mavofodaiti-yo, éɠɛ ga
ɠɔoɠɔminazeɠegi. 17Toɠaɠɛ ga poogi, nà-o, Izelayɛle nuiti-yo, gi yɔɠɔzu,
eyɛsu ɠɔ, mazɔlɔɔ folo lɔzita laawu, Ɠɔoɠɔ GALAGI geeɠɔlɔgi ta zooi
ɓɛtɛni. Folo lɔfelasiɛi éɓeni ná-botiiʋa, é looɠo.› »

Tɔgi maɠɔtuɠokologiti
18 Siɛgi zu Ɠɔoɠɔ GALAGIɓeni la gaɓɔɛ Moizeʋɔ Sinayi gizei ma, é zeele

wooɠokolo felegɔiti feeni zea, kɔtuɠokologiti, GALA ge sɛʋɛiɠɛai ti ma ga
tɔɓɔɠɔi zeeɓeɠai.MINAZEƓEGI ƓOLOƓOLO FAITA NIINƐ VAI

32
(32:1--34:35)
Nikɛ yiʋoi maaniinigiɓɛtɛ vai

ga zanugi
(Tɔ Sɛʋɛi Velesiɛi 9:6-29)

1 Nuɓusɛiti ti kaai ma ga Moize lɛbiga, é la yeini, é ʋa zeɠe gizei ma fala, ti
ɠaalɛɛni ba Aalɔn maaɠoolii zu, tiɠɛ ma: «Wuzeɠena, è galagiti kpɛtɛ gi
ʋɛ, ti lo gi luɠɔ, mazɔlɔɔ Moize nii, zunui tɛi é giɠulaai Ezipete yooiʋa, gi
la kwɛɛ nii kɛai la.» 2 Aalɔn ɠɛni ti ma: «À zanu goizu anigiti kula wo-anzaiti
goizuʋɛti, ta wo-loun zunuiti goizuʋɛti, ta wo-loun anzanuiti goizuʋɛti, woʋa
ga tiye pɔ̀.» 3Nuɓusɛiti kpein ti zanu goizu anigiti kulani woizuʋɛti, tiʋa ga tiye
Aalɔn ʋɔ. 4 É yeezeini zanugi wu, ti feeni zea. É gaawuunni, é pu zanu kpɛtɛ
ɠokologi zu, é kpɛtɛ ga nikɛ yiʋoimaaniinigi. Naaʋolu, tiɠɛnima: «Izelayɛle
nuiti, à wɛlɛ wa-ɠalagi ʋa, é wo ɠulaai Ezipete yooi ʋa.» 5 Siɛgi zu Aalɔn
miná ɠaani la, é zalaɠa ɠulazuʋɛ ta ɓɛtɛni nikɛ yiʋoi maaniinigi ʋɛ. É
wooɠulani, éɠɛ ma: «Fɛti wolaɠaɠɛ ga lina Ɠɔoɠɔ GALAGI lɛbi vai ma!»
6Maɠeelaalaogai ma, ti wuzeɠeni ga sobuzobui, ti gala zalaɠaiti ta ziilɛi zalaɠaiti
kula. Nuɓusɛiti ti zeini, ti daamii ta kpɔɔlei wo. Naaʋolu, ti wuzeɠeni, tiɗa
ɠaɠo.

7 Ɠɔoɠɔ GALAGI ɠɛni Moize ma: «Yei, è li, mazɔlɔɔ ɗa-nuɓusɛiti, è ti
ɠulani Ezipete yooiʋa, tiɓɔɠɔɠɔzɔa. 8Ti zeɠea gaamago nɔ naamaʋelei

ʋa, nii gè dɛai ga tiye. Ti nikɛ yiʋoi maaniinigiɓɛtɛaɓɔɠɔʋɛ, ga zanu
gaawuungai, ti nɔkɔ bu, ti zalaɠaiti kula bɛ, tiɠɛnima: ‹Izelayɛle nuiti, à wɛlɛ
wa-ɠalagiʋa, é woɠulaai Ezipete yooiʋa.› » 9Ɠɔoɠɔ GALAGIɠɛni Moize ma:
«Nà kaazu ga niima nuɓusɛiti ta ga nuɓusɛiti ti zuvɔai. 10 Niizu, zɛ̀ dɛɛ ná!
Nà-ziiɠaawanaiɠaʋaazu ti laalɔɠɔma, nà ti-ma zuwuiɠaaleʋezu, kɛlɛ nà è
ɠɛɛzu ga zii wola.»

11 Moize ná-GALAGI maanɛɛnɛni, Ɠɔoɠɔ GALAGI, éɠɛ ma: «Ee, Ɠɔoɠɔ
GALAGI, lee vaa zuɗa yiiɠaawanaiʋaazuɗa-nuɓusɛiti daalɔɠɔma, niiti è ti
ɠulaai Ezipete yooiʋa, gaɗa-zɛbɛ wolai, ta zeeɠaaɓaai? 12Niɗa naaɠɛɛna,
Ezipete nuiti taɠɛ ma: ‹Ti maanɔɠɔ vaiɠa é tiɠulaai ma, ga é tiʋaa gizeiti su,
é ti-ma zuwuɠaaleʋe eteai zu.› Ɗa-yiiɠaawana wolai yɛ ná, è mina faaɲɔuɠɛ
gaɗa-nuɓusɛiti. 13Ɠizɛ Aɓalaame zu, ta Izaake, ta Izelayɛle,ɗa-wotiɠɛ nuiti,
niiti èɠonaniɓɔɠɔ ma tiʋɛ ga: ‹Nà wo-mavofodai mɔin eɠɛ geeɠɔlɔgi
ma zomideɠaiti, zooi nii kpein gè ɓɔɛzu ná-faa zu, ga nà fe wo-mavofodai ya, ta
sɔlɔɔ, é yɛ ti yaɠɔ.› » 14Ɠɔoɠɔ GALAGI zeɠeni faaɲɔiʋolu, nii éɠɛni
pɔ é kɛ ga ná-nuɓusɛiti.

Moize ná-ziiɠaawanai
15 Moize yeini, é zeɠe gizei ma, zeele woo ɠokolo felegɔiti ti zoni zea, sɛʋɛi

ɠɛɛni ti-ɠakama felegɔiti, ti zɛʋɛni zɔɔlaʋele ta zɔɔlaʋele. 16GALA ka
é kokologiti kpɛtɛni, GALA ná-sɛʋɛɠɛaiɠa éɠɛni ti ma, pɔnɛai kokologiti
ma.

17 Zozuwe nuɓusɛiti gooi mɛnini, tiɗa zɔngɔ, éɠɛ Moize ma: «Kɔɔɓee
wooiɠa nuiti puuzuʋɛ.» 18É gooɠaaʋoteni, éɠɛma: «Pilɛ sɔlɔɔ nua ta-ɓee
woo laade, pilɛ sɔlɔɔtala nua ta-ɓee woo laade, guye wooɠa gè mɛnisu.»

19 Tɛi é ɠɛni maaɓuɠazu ti-ʋuuzuʋɛ ʋa, é nikɛ yiʋoi ɠaani, nuiti ti
ɠɛni kuai wosu. Moize wola yiiɠaawanani. É kɔtuɠokologiti pilini zooi ma, é ti
wolowolo gize ɠɔɠɔaʋɛ. 20 É nikɛ yiʋoi zeɠeni, nii ti kpɛtɛni, é gala. É
fukɔni, é kɛ ga fufiligi, é ma vukɔi vaza ziɛiɠa, é to Izelayɛle nuiti da, ti kpɔle.

21 Moize ɠɛni Aalɔn ma: «Leeni ɠa nuɓusɛiti ti kɛai ga ɗe, è ti yɛgai ná,
ti niima ɠoto wolai ɠɛ?» 22 Aalɔn gooɠaaʋoteni ga: «Màliɠii, ná-ziiɠaawanai
mina wɔɔlɔ. Ɗaɓɔɠɔ è niima nuɓusɛiti kwɛɛ, faaɲɔiɠa ti polu. 23 Ti
ɠɛni mà: ‹Galagiti kpɛtɛ giʋɛ, ti lo gi luɠɔ, mazɔlɔɔMoize nii, zunui tɛi é
giɠulaai Ezipete yooiʋa, gi la kwɛɛ nii kɛai la.› 24Gèɠɛni ti ma: ‹Niiti zanugi ti
ya, ti kulaɓɔɠɔ ma.› Ti feeni zèa, gè pilini abui zu, niima nikɛ yiʋoiɠulani su.»

25Moize pɛtɛni ga nuɓusɛiti ti lɔɔni faazupui zu, Aalɔn ti yɛni faazupui naa
zu, eyɛsu ti ɓɔɠɔ lɔ ti maayoseɠe nuiti ta-ɲɛɛɠulasui zu. 26 Moize loni
ti-ʋuuzuʋɛ ma ʋɛlɛlaʋɛ, é ɠɛ ti ma: «À ʋa pɔ̀, wɔiti wo ga Ɠɔoɠɔ
GALAGI nɔnɔiti!» Leevi ná-bolodamaiti kpein tiɠaalɛɛni ba koba. 27Éɠɛni tima:
«Ɠɔoɠɔ GALAGI, Izelayɛle ná-GALAGI wooiɠaa: ‹Woɠilagilagi ná-boɠa zɔkpɔ
laɠoba, à leʋeteʋe nuiti puuzuʋɛ, wo lati naa ma, é zo zɔɔmaʋɛlɛlaʋɛ,
é li zɔɔla ʋelei, ɛsɛ gilagilagi kɛɛɠɛloun ʋaa, ɓaa bɔɔlai, ɓaa ná-
nui.› » 28 Leevi nuiti ti kɛɛni, eɠɛʋelei Moize boni la, zunu waasaʋagɔ (3 000)
ɠɛɠalaɠa é zaani nuɓusɛiti saama naama voloi. 29Moizeɠɛni ma: «Za, wo vea
Ɠɔoɠɔ GALAGIʋɛ, mazɔlɔɔ woɠilagilagi la inɛinɛni ná-doun zunuiɓaa
kɛɛɠɛloinɠula vai zu ga zalaɠai, nii a kɛ é tuyai yei wo ma za voloi.»

Moize ná-GALA maanɛɛnɛi
30 Poluma zobui, Moize ɠɛni nuɓusɛiti ma: «Wo koto wola ɠɛɛʋɛ. Nà

ʋaazu lɛɛzu niizu Ɠɔoɠɔ GALAGIʋɔ bɛ. Tanisu nà wa-ɠotoi ma zuvaayɛgi
zɔlɔɔ.» 31 Moize ɠaleni ma Ɠɔoɠɔ GALAGI ʋɔ bɛ, é ɠɛ ma: «Ee! Niima
nuɓusɛiti ti koto wolaɠɛɛʋɛ. Ti zanugiɓɛtɛʋɛɓɔɠɔʋɛ ga galagi.
32Soma kae, è ta-ɠotoi zuvaayɛ! Ni naa laade, nà èmaanɛɛnɛzu, dàaseigiɠaaʋa,
é ɠula ɗa-zɛʋɛi zu, è kɛai.» 33 Ɠɔoɠɔ GALAGI ɠɛni Moize ma: «Zɔi é

kotoiɠɛai dàalɔɠɔma, naaɠa nà daaseigiɠaaʋa, éɠula nà-sɛʋɛi zu. 34 Li
niizuʋɛ, è li ga nuɓusɛiti,ʋɛ gè ná lɛɛni gaɗe. Wɛlɛ, nà-geezuɠeelaiɠa
lo è luɠɔ. Kɛlɛ nà-potokula voloi, ta ta-ɠotoiti suɓoloiɠɔmɔ.» 35 Ɠɔoɠɔ
GALAGI nuɓusɛiti doɠani, tɔɔzei nikɛ yiʋoi ʋa, nii ti ɠɛni Aalɔn ma, é
kpɛtɛ tiʋɛ.

33
Siɛi wuzeɠe vaiʋolu

1 Ɠɔoɠɔ GALAGI ɠɛni Moize ma: «Li, zeɠe ʋɛ, ɗa-o, nuɓusɛiti-yo, niiti
è ti ɠula Ezipete yooi ʋa. Lɛ zooi ʋɔ pelei, nii gè ma minazeɠeni ga nà feezu
Aɓalaame ya, ta Izaake, ta Zakɔɓe, gè ɠɛ ma: ‹Nà feezu è-mavofodai ya.› 2 Nà
geezuɠeelai ta leʋesu è luɠɔ, nà Kanaan nuiti kpɛɛzu è luɠɔ, ta Amɔɔl nuiti,
ta Ɠɛte nuiti, ta Feeleeze nuiti, ta Ɠeeve nuiti, ta Yeeɓuse nuiti. 3 Lɛ naama yooi zu,
ʋɛ nɔnɔi ta kɔin gulɔiʋooʋaai ná. Kɛlɛ ade la lɛɛzuʋɔɔma, gè mina
wo undaaʋili pelei zu, mazɔlɔɔ wa ga suvɔɔ nuɓusɛiti.»

4 Siɛgi zu nuɓusɛiti ti naamaɓɔɛɲɔiti mɛnini da, tiɠaalɛini. Nu nɔpɛ
ge la ɠɛni ɓɔɠɔ maaɠilini ga ná-sɔɔla ʋagɔ. 5 Ɠɔoɠɔ GALAGI ɠɛni
Moize ma: «Ɠɛ Izelayɛle nuiti ma: ‹Wa ga nuɓusɛiti ti zuvɔai. Ni gè lɛɛni
wo zaama yeeɠɛɠala go laawu, nà la wo undaaʋili. Niizu, à wa-maaɠili zɔɔla
ʋagɔiti kulaɓɔɠɔ ma, nà pɛtɛ, nii gèʋaazu kɛɛzu woʋɛ.› » 6 Izelayɛle
nuiti ti maaɠoozaai ma Ɠɔɔlɛɓe gizei ʋa, ti la mɔ ɠɛni ta-maaɠili zɔɔla
ʋagɔiti toozuɠɔba.

GALA daaɠomi seɠeʋɛlɛi
7 Ta la ti-ʋuuzuʋɛɓɛtɛna, Moizeɓena seɠeʋɛlɛɲadegai zeɠe, é to ti-

ʋuuzuʋɛ ʋoluʋɛ, tago maaɠooza. É daasei pɛɛni ga GALA daaɠomi seɠe
ʋɛlɛi. Nu-o-nu nii é ɠɛni pɔ ga é Ɠɔoɠɔ GALAGI ɠaazaɠa, naa ɠɛni
ɠulazu, é li GALA daaɠomi seɠe ʋɛlɛi ʋɔ pelei, nii é ɠɛni ti-ʋuuzuʋɛ
ʋoluʋelei. 8 Siɛgi zu Moizeɠɛni liizu la seɠeʋɛlɛ ɲadegai wu, nuɓusɛi
kpein geɠɛni wuzeɠezu,ɛsɛ geɠɛni losu ná-seɠeʋɛlɛi laaʋɛ, éɠaazulo
Moizeʋa, eyɛsu é lɛ seɠeʋɛlɛɲadegai wu. 9 Siɛgi zu Moizeɠɛni lɛɛzu
la seɠe ʋɛlɛ ɲadegai wu, tonaɓiingi ɠɛni yeizu, é lo seɠe ʋɛlɛ ɲadegai
laaʋɛ, Ɠɔoɠɔ GALAGIɠɛniɓɔɛzu Moizeʋɔ. 10Nuɓusɛi kpein geɠɛni
tonaɓiingi ɠaazu, é ɗa lo seɠe ʋɛlɛ ɲadegai laaʋɛ, naazu nuɓusɛi kpein
geɓena wuzeɠe, é yɛ ná-seɠeʋɛlɛi laaʋɛ, é nɔkɔ GALA bu. 11 Ɠɔoɠɔ
GALAGIɠɛniɓɔɛzu Moizeʋɔɠaazuni taɠaazu, eɠɛʋelei nu aɗaɓɔɛ
la bɔɔlaʋɔ. Naaʋolu Moizeɓenaɠale ma ti-ʋuuzuʋɛ, kɛlɛ ná-botiɠɛ
zunu loungoi Zozuwe, Nun ná-doun zunui la ɠɛni zeɠezu seɠe ʋɛlɛ ɲadegai
ɠoozuʋelei.

Ɠɔoɠɔ GALAGIɠula vai kɛlɛma
Moizeʋɛ

12 Moize ɠɛni Ɠɔoɠɔ GALAGI ma: «Wɛlɛ, è ɠɛɛʋɛ mà: ‹Lo niima
nuɓusɛiti tuɠɔ, è lɛ ga tiye,› ɗa ma, è la naama nui lɛɛni ga ze, nii gá li, é
màaza! Anɛɛ naaʋe, èɠɛni mà: ‹Gè èɠwɛɛ ga è-laaseigi, è zaalai zɔlɔɔgɛ
gàazu.› 13Niizu, ni gè zaalai zɔlɔɔgɛ èɠaazu,ɗa-ʋeleiti dɛɛna ga ze, naazu nà
èɠwɛɛ, gè zaalai zɔlɔɔ èɠaazu mɔnɔ. Wɛlɛ, zii tɛi ka gaɗa-nuɓusɛi.»
14 Ɠɔoɠɔ GALAGI gooɠaaʋoteni, éɠɛ ma: «Nà losu è luɠɔ, nàɓɔɠɔi. Nà
dooɠo feezu èʋɛ.»

15 Moize ɠɛni ma: «Ni ɗa ɓɔɠɔi è la losu gi luɠɔ, mina gi zeɠe ʋɛ.
16 Toɠa ɠwɛɛ ɠale ga gaama, ga gè zaalai zɔlɔɔgɛ è ɠaazu, nɔ̀un nà-
o, ɗa-nuɓusɛiti-yo? Siɛgi zu laade, ade ziɛzu la ʋɔɔma, ta siɛgi zu nà-o,
ɗa-nuɓusɛiti-yo, zɔɠɔzu ɠɛɛzu la gi ʋa ga nuɓusɛiti kpein ti eteai zu?»

17 Ɠɔoɠɔ GALAGI ɠɛni Moize ma: «Nà naa ɠɛ, nii è maaɠaazaɠaboga mà,
mazɔlɔɔ è zaalai zɔlɔɔgɛ gàazu, gè èɠwɛɛ ga è-laaseigi.»

18 Moize ɠɛni ma: «Soma kae, è ɗa-lɛbiyai lɛ ga ze!» 19 Ɠɔoɠɔ GALAGI
gooɠaaʋoteni, é ɠɛ ma: «Nà leʋesu è ɠakalaʋɛ, gè nà-padai kpein dɛɛ ga
ɗe, gè dàaseigi lɛ gaɗe, nii é ga Ɠɔoɠɔ GALAGI. Nà zaalai la naa ma, nii gè pɔ gè
zaalai la ma. Nà maawɔinɠaiɠɛ naaʋɛ, nii gè pɔ gè maawɔinɠaiɠɛ bɛ.»
20Éɠɛnimamɔnɔ: «È la zooga èʋa gàazuʋɛɠa,mazɔlɔɔ nui la zooga kàazu,
éʋa yɛ vulua.» 21 Ɠɔoɠɔ GALAGIɠɛ ma: «Wɛlɛ adaʋɛ taʋa, kòbaʋɛ,
ɗa lo fasai ma. 22 Siɛgi zu nà-lɛbiyai leʋesu da, nà è lɔɔzu fasa yeɠei ta zu, gè è
maalɔɔɠu ga zèei, eyɛsu gè leʋe. 23Naaʋolu, nà yeeɠaaɠalema niina,ɗa pòlu
ʋeleiɠa, kɛlɛ gàazuʋɛ la zoogaɠaazu.»

34
Tɔgi maɠokolo niinɛiti saɠa vai
(Tɔ Sɛʋɛi Velesiɛi 10:1-5)

1Ɠɔoɠɔ GALAGIɠɛniMoizema: «Kɔtuɠokolo felegɔ zaɠa gamamɔungiti
kɛʋele. Nà wooiti sɛʋɛzu naamaɠɔtuɠokologiti ma, wooi niiti tiɠɛni ma
mɔungiti ma, niiti è ti wolowoloni. 2 Sobuzobui,ɠɛʋeleɓɛtɛ, sobui nɔ, è lɛ
Sinayi gizei ma,ɗa losu náʋɛ kàkala, gizei unmaʋɛ. 3Nu nɔpɛ ge minaʋilɛ è
ʋolu, woʋa lɛ. Nu nɔpɛ ge minaɓɔɠɔ lɛ gizei ma ná tanɔpɛ. Toganii ma
goɓaa ma wola minaɓalaa daami wo gizei ma, ma lugi zu kpein.»

4Moize kɔtuɠokolo felegɔi zaɠani, eɠɛʋelei mamɔungiti tiɠɛni la. Moize
wuzeɠeni sobuzobui, é lɛ Sinayi gizei ma, eɠɛʋelei Ɠɔoɠɔ GALAGI devei veeni
la zea, é kɔtuɠokolo felegɔiti seɠeni ya.

5 Ɠɔoɠɔ GALAGI yeini tonaɓiingi zu, é lo ná kobaʋɛ, é Ɠɔoɠɔ GALAGI
laaseigi lɛɛni. 6 Ɠɔoɠɔ GALAGI leʋeni kakalaʋɛ, é wooɠulani, é ɠɛ:
«Ɠɔoɠɔ GALAGI, Ɠɔoɠɔ GALAGI, maawɔinɠa ƓALAGI, nii é zaalai veezu, zii
la ɠula fala, kpɛtɛai nuɓɔɠɔlai ta wooɠɛɠiladai zu, 7 é wooɠɛɠiladai
ɠɛɛzu, eyɛsu é zeeli yamani waagilasiɛi (1 000) ma, é faaɲɔi zuvaayɛsu, ta tɔ
koloɠologiti, ta kotoi, kɛlɛ é la sɔba nui zoga ga sɔbalala nu, aɗaɠɛɛɠɛiti
ta-vaaɲɔiʋotokula ti-lointi ma, ta ti-lounlointi ma, eyɛsu é zeeli yamani zaʋasiɛi
ta naanisiɛi ma.»

8 Moize zuvilɛni ga maaʋɛa zooi ma, é nɔkɔ. 9 É ɠɛni ma: «Màliɠii, ni gè
zaalai zɔlɔɔgɛ èɠaazu,ɠɛ gi zaama. Anɛɛ ni suvɔɔ nuɓusɛiti be, gá-vaa
ɲɔiti suvaayɛ, ta gá-ɠotoiti, gi zeɠe, è giɠɛ gaɗɔnɔ.»

Ɠɔoɠɔ GALAGI ná-minazeɠegi
(Ɛgezɔde 23:14-19;

Tɔ Sɛʋɛi Velesiɛi 10:1-5;
16:1-17)

10 Ɠɔoɠɔ GALAGI gooɠaaʋoteni, é ɠɛ ma: «Nà ɓɔɠɔ nà minazeɠegi
ɠɛɛzu woʋɛ. Nà laavɔɔ vaiti kɛɛzuɗa-nuɓusɛiti kpein gaazu, niiti ti ta
la dɛɠɛɛni eteai zu ná tanɔpɛ, ziiti kpein saama. Nuɓusɛiti kpein wo zeini ti
zaama, ta Ɠɔoɠɔ GALAGI ná-kɛɛwotiiɠa, kɛɛwotii nii maaluaai, nii nà kɛ ga
è maaʋele.

11 «À dama ga devei gè feezu wo ya za. Nàʋaazu Amɔɔl nuiti kpɛɛzu wo luɠɔ,
ta Kanaan nuiti, ta Ɠɛte nuiti, ta Feeleeze nuiti, ta Ɠeeve nuiti, ta Yeeɓuse nuiti. 12 À
dama, wo mina minazeɠe kɛ zooi zu nuɓusɛiti bɛ,ʋɛ woʋaazu zeizu ná, naa
ɠa a kɛ, ti minaɠɛ ga balii wo zaama. 13Kɛlɛ, kɛni wo ta-zalaɠaɠulazuʋɛti
golo, wo ta-zaleɠɔɔɠɔtuiti kpezeɠele, wo ta-zaleɠɔɔ wuluiti teʋe ga. 14 À
mina nɔkɔ gala kili bu, mazɔlɔɔ nà, nɛ̀i gè ga Ɠɔoɠɔ GALAGI, dàaseigiɠa ga
‹nii toloai.› Nà ga tolo ƓALAGI.

15 «À mina minazeɠe kɛ zooi zu nuɓusɛiti bɛ, naa ɠa a kɛ, ta koloɠologi

ɠɛɛna ta ta-ɠalagiti, ti tiɠɔ ga zalaɠaiti, ti mina wo loli, woʋa ta mi. 16À mina
ti-loun anzanuiti seɠe wo-loun zunuiti bɛ, ti-loun anzanuiti ta koloɠologiɠɛɛna
ta ta-ɠalagiti, ti mina wo-loun zunuiti maalɛlɛ ga tiʋaɗa naa taɠɛ.

17 «À mina kɔluiɠaawun, woʋa kpɛtɛɓɔɠɔʋɛ ga galagi.
18 «Ɓului nii lɛʋɛ la su, wa naama vɛtii makɛ, folo lɔfela laawu, moloɠulasu

ziɛgi ma yeeɠɛɠalai zu, teʋeai ba, waɓuluiti mi nii lɛʋɛ la su, eɠɛʋelei gè
devei veeni la wo ya, mazɔlɔɔ moloɠulasu alugi maɠa woɠulani la Ezipete yooi
zu.

19 «Doun mɔungi kpein ka ga nɔ̀nɔ, anɛɛ toganii ma yiʋo mɔungi ma zinɛi,
éɠɛni ga nikɛ yiʋo, ɓaa baala ziʋo. 20 Wa soovale ziʋo mɔungi unmɔɔ ga
baala ziʋoi. Ni wo la unmɔɔni, wa kɔtɔɠaʋɛ wolo. Wa zunu loun mɔungi
kpein unmɔɔ. Nu nɔpɛ ge minaɠula kɛlɛma gàazu ga yeaɲaka.

21 «Wa botiiɠɛ folo lɔzita laawu, wo looɠo folo lɔfelasiɛi, anɛɛ wozawoli ta
molo leʋe ziɛgi zuʋe.

22 «Wa dɔɔɠɔiti ma vɛtii ɠula, ga moloi é ga ɓeleegi ma mɔɔ mɔungi,
ta molo leʋe vɛtii konagi a ɓena. 23 Ná zeizu ɠa ɠɛ saʋa konagi zu, zunuiti
kpein ti ɠula kɛlɛma Maliɠii ɠaazu, Ɠɔoɠɔ GALAGI, Izelayɛle ná-GALAGI.
24Mazɔlɔɔ nà ziiti kpɛɛzu wo luɠɔ, nà wa-ɠwɛpelemaʋɛti bɔɔlɔzu. Nu
nɔpɛ gaazu la ɠulaa wa-yooi ʋa, siɛgi zu wo lɛɛzu la ga wo ɠula kɛlɛma
Ɠɔoɠɔ GALAGI, wa-ƓALAGIɠaazu, ná zeizuɠaɠɛ saʋa konagi zu.

25 «Ɓului nii lɛʋɛi su, àmina naaɓɔ suaiʋa, woʋa kula ga nà-zalaɠai. Àmina
Pakegi ná-fɛtii ma zalaɠai makɛ kpidii laawu, éʋa yɛsu sobuʋa zeeli.

26«Waʋa gawa-yooiʋa lɔnɔmɔungiti ƓɔoɠɔGALAGIwa-ƓALAGI ná-pɛlɛi
wu.

«À mina boli yiʋoiɠili ga dee ná-ɲiimiɗɛi.»
27Ɠɔoɠɔ GALAGIɠɛniMoizema: «Wooi niiti sɛʋɛ, mazɔlɔɔminazeɠegi

gè kɛɛzu èʋɛ, ta Izelayɛleʋɛ, toɠa zoloosu niimawooiti ma.» 28Moize kɛɛni
Ɠɔoɠɔ GALAGIɠoba náʋɛ ga foloʋuunaanigɔ (40) ta kpidiʋuunaanigɔ (40).
É la daami woni, ta é la ziɛɓɔleni. É minazeɠe gooiti sɛʋɛni kokologiti ma, ti ga
tɔ puugɔi ma wooiti.

Moizeɠaazuʋɛ volo vai
29 Moize yeini, é zeɠe Sinayi gizei ma, zeele woo ɠokolo felegɔiti ti ɠɛni zea,

zeizuʋɛ é zeɠe gizei ma. É laɠɛni kwɛɛ ga gaazuʋɛɠɛni volozu, tɔɔzei
ti yɛpɛni ta Ɠɔoɠɔ GALAGI. 30 Aalɔn ta Izelayɛle nuiti kpein ti wɛlɛni Moize
ʋa, pɛtɛ, gaazuʋɛɠɛni volozu, tiɠɛni luazu ga tiʋa maaɓuɠa ba. 31Moize
ti lolini. Aalɔn ta bɛbɛiti ta-ɠundiɠiiti kpein ti ʋaani pɔ bɛ, é ɓɔɛni ti
ʋɔ. 32 Naaʋoluma, Izelayɛle nuiti kpein ti maaɓuɠani ba. É deveiti kpein feeni
ti ya, niiti é ti zɔlɔɔni Ɠɔoɠɔ GALAGI ya, Sinayi gizei ma. 33 Siɛgi zu Moize
ɓeni la gaɓɔɛ tiʋɔ, é seɠeiʋɛɛniɠaazu. 34 Siɛgi zu Moize a laɠɛna
lɛa la Ɠɔoɠɔ GALAGIʋɔ bɛ, ga éɓɔɛ pɔ, éɠɛni seɠeiɠulazuɠaazu,
eyɛsu éɠula. Siɛgi zu a laɠulana la, éɠɛni naa wosu Izelayɛle nuiti ma, nii é ga
devei é veeni zea. 35 Izelayɛle nuiti tiɠɛni wɛlɛzu Moizeɠaazuʋɛ, ti kaani ga
gaazuʋɛɠɛni volozu, Moizeɠɛni seɠeiʋɛɛzuɠaazuʋolu, eyɛsu é lɛ, é
ɓɔɛ Ɠɔoɠɔ GALAGIʋɔ.

GALA NÁ-SEƓE ƲƐLƐ ƝADEGAI
LO FAI
35

(35:1--40:38)
Deveiti é lo dooɠo foloiʋa

1 Moize Izelayɛle ʋɛbɛi kpein tolini, é ɠɛ ti ma: «À pɛtɛ, faiti Ɠɔoɠɔ

GALAGI ti leveai ga tiɠɛ: 2Folo lɔzita laawu, nuɠa botiɠɛ, kɛlɛ folo lɔfelasiɛi
ɠaɠɛ ga dooɠo foloi, feai Ɠɔoɠɔ GALAGIʋɛ. Zɔi nɔpɛ a botiɠɛɛna
naama voloi, ta naama nui ʋaa. 3 À mina abu ɠaazo dooɠo foloi, wo-zeizuʋɛ
tanɔpɛ.»

Seɠeʋɛlɛɲadegai
ma vebɛaniiti

(Ɛgezɔde 25:1-9)
4 Moize ɓɔɛni Izelayɛle ʋɛbɛi kpein pɔ, é ɠɛ ti ma: «Wɛlɛ, nii ɠa

Ɠɔoɠɔ GALAGI deveai: 5À vebɛanii zeɠe wo-ɠɔligiti ba, Ɠɔoɠɔ GALAGIʋɛ.
Nu nɔpɛ faanɛɛ ɠigi bɛ, naaɠaʋa ga vebɛanii nii Ɠɔoɠɔ GALAGIʋɛ:
zanugi, ta walii, ta kɔluɓɔigi, 6 ta gezeɓiinii, ta maɓɔigi, ta maɓɔi sɔsɔgi,
ta gezeʋagɔi kpaliai, ta boli leɠai, 7 ta baala sinɛɠɔlɔiti, ti loai ga maɓɔigi,
ta nuniɠɔlɔiti, ta akasia wului, 8 ta fitina wulɔi, ta tufa maku nɛɛnɛgiti ti ga
siɛma wulɔ ɲadegai, ta ani maku nɛɛnɛgi ʋɛ, 9 ta kɔtu zɔngɔ ɓaagi nii
daaseigi ga wɔnikese, ta kɔtu zɔngɔɓaa kiligiti zalaɠaɠula zeɠei ma vaa zu, ta
maɠakazu zeɠei.

Seɠeʋɛlɛɲadegai
ma zɔɔlaiti

(Ɛgezɔde 39:32-43)
10 «Wo zaama, niiti kpein ti zoogai faa la, ɲɛɛliɠi vai zu, ti ʋa, ti naa ɠɛ,

nii Ɠɔoɠɔ GALAGI deveai: 11 seɠe ʋɛlɛ ɲadegai, ta ná-seɠe ʋɛlɛi, ta
ma ʋɛɛmazeɠei, ta ma ɠalagiti, ta ma ɓɛdɛgiti, ta ná-gulu zɔkpɔiti, ta
ná-tɔkpalaiti, ta ná-dabuiti, 12 ta kesui ta ná-gulu zɔkpɔiti, ta dakulugi, ta seɠe
zuɠooza golai, 13 ta taɓalii, ta ná-gulu zɔkpɔiti, ta ná-sɔɔlaiti kpein, taɓuluiti ti
veai GALA bɛ, 14 ta fitina zei anii, ta ná-sɔɔlaiti, ta ná-fitinaiti, ta gulɔi fitinai vaa zu,
15 ta ani maku nɛɛnɛgiti ma zalaɠaɠulazuʋɛ, ta ná-gulu zɔkpɔiti, ta siɛma
wulɔ ɲadegai ta ani maku nɛɛnɛgi, ta pɛlɛlaʋɛ ma zeɠe zuɠooza golai,
nu lɛɛzuʋɛ seɠeʋɛlɛ ɲadegai wu, 16 ta gala zalaɠaiti kulazuʋɛ, ta kɔlu
vɛlɛai é ga kɔlu ɓɔigi, ta ná-gulu zɔkpɔiti, ta ná-sɔɔlaiti kpein, ta maagba
aniɲakai ta ná-seiga anii, 17 ta koii ma zasai ma zeɠeiti, ma lɔkpalaiti, ta ma labuiti,
ta sasai laaʋɛ ma zeɠe zuɠooza golai, 18 ta seɠeʋɛlɛ ɲadegai zuzo kɔluiti,
ta koii ma zasai zuzo kɔluiti, ta ta-ɠaluiti, 19 ta zalaɠa ɠula zeɠeiti ada ɲadegai
vaa ma, zalaɠa ɠula nui Aalɔn ná-seɠeiti, ta ná-doun zunuiti ta-zeɠeiti zalaɠa
ɠulazuʋɛ ma wotiiti faa zu.»

Izelayɛle nuiti ta-vebɛaniiti
20 Izelayɛleʋɛbɛi kpein ge zeɠeni Moizeʋɔ bɛ. 21 Niiti kpein éɓɛtɛni

ti yiima, faanɛɛɠigiɠɛni tiʋɛ, tiʋaani ga vebɛanii Ɠɔoɠɔ GALAGIʋɛ,
GALA daaɠomi seɠe ʋɛlɛi ma wotii ma vaa zu, ná-botii kpein faa zu, ta zalaɠa
ɠula zeɠeiti faa zu. 22 Zunuiti tiʋaani, anzanuitiɓalaa, nu-o-nu nii faanɛɛɠigi
a la ɠɛ bɛ, naati ti ɠɛni ʋaazu ga kɔbu aniiti, goizu anigiti, balaɠaegiti, ta
balaiti, ta zanu ganiiti ma zii kpein. Ɛsɛ ge zanu vebɛanii veeni Ɠɔoɠɔ GALAGI
ʋɛ. 23 Niiti kpein seɠeiti ti ɠɛni ti ya, geze ɓiinii, ta ma ɓɔigi, ta ma ɓɔi
sɔsɔgi, ta gezeʋagɔi, ta boli leɠai, ta baala sinɛ ɠɔlɔiti toai ga ma ɓɔigi,
ta nuniɠɔlɔiti, tiʋaani ga tiye. 24 Niiti kpein walii ta kɔluɓɔigi ma vebɛanii
ɠɛni ti ya, naati ti ʋaani ga tiye Ɠɔoɠɔ GALAGI ʋɔ. Niiti kpein akasia wului
ɠɛni ti ya, a zoo ɓɛtɛzu ma vaa ma, ti ʋaani ga tiye. 25 Anzanui niiti kpein ti
zooni faa la, naati ti gezeiɓalini ga yeei, tiʋaani ga gezei nii ti kpalini, gezeɓiinii,
ta maɓɔigi, ta maɓɔi sɔsɔgi, ta gezeʋagɔi kpaliai. 26Anzanui niiti kpein ti-yii
ɠɛʋeleɓɛtɛni ga pagɔ, ti zoogai faa la, naati ti boli leɠaiɓalini. 27Nuɓusɛiti
ta-ɠundiɠiiti tiʋaani ga kɔtu zɔngɔ ɓaagi, nii daaseigi ga wɔnikese, ta kɔtu

zɔngɔɓaa kiligiti, zalaɠaɠula zeɠei ma vaa zu, ta maɠakazu zeɠei. 28Tiʋaani
ga tufa maku nɛɛnɛgiti ta gulɔi, fitinai ná-fai zu, ta siɛma wulɔɲadegai ta ani
maku nɛɛnɛgiti kpɛtɛ vai zu. 29 Izelayɛle nuiti kpein, zunuiti ta anzanuiti, niiti
faanɛɛɠigiɠɛni tiʋɛ, ga tiʋa ga ani Ɠɔoɠɔ GALAGIʋɔ, ná-botiiti faa zu
é ma levei veeni Moize ya, naati tiʋaani ga vebɛaniiti Ɠɔoɠɔ GALAGIʋɔ.

Seɠeʋɛlɛɲadegai
maɲɛɛliɠi nuiti

(Ɛgezɔde 31:1-11)
30 Moize ɠɛni Izelayɛle nuiti ma: «À wɛlɛ, Ɠɔoɠɔ GALAGI yeelogɛ

Ɓɛsaleyɛle ʋa, nii é ga Uli ná-doun zunui, Ɠuul ná-dounloin, Zuda ná-bolodai zu.
31GALA ge daavegɛ ga GALA Zɛnvui, taɠimalai, ta keleɠelegi, ta soofaalai, botii ma
zii kpein faa zu: 32 é zoo faiti kazaʋisu, é zanugi ɓɛtɛ, ta walii, ta kɔlu ɓɔigi,
33 é kɔtu zɔngɔ ɓaagiti saɠa, é tiɲɛkpɛ ti-lɔɔzuʋɛti, é gului zaɠa, ta é
ɲɛɛliɠi wotii ma zii kpein kɛ. 34 É kalagi ma vebɛanii veeʋɛ bɛ, zekanaɓalaa
é kɛai la Wɔɠɔliyaɓeʋɛ, Ayizamake ná-doun zunui, Dan ná-bolodai zu. 35 É ti
laavegɛ gaɠimalai, ga ti botii ma ziiti kpein kɛ, nii éɠɛni gaɲɛɛliɠi vai, ta
faa niinɛ laaɠula vai, ta seɠe zuʋu vai ga gezeɓiinii, ta maɓɔigi, ta maɓɔi
sɔsɔgi, ta gezeʋagɔi kpaliai, ta seɠe vɛlɛ vai. Ti zoogaiɲɛɛliɠi vai ma zii
kpein da, ta faa niinɛ laaɠula vai ma zii kpein.

36
1 «Ɓɛsaleyɛle ta Wɔɠɔliyaɓe, ta zunuiti kpein ti zooni faa la, niiti Ɠɔoɠɔ

GALAGI ɠimalai ta keleɠelegi ʋuuni ti-yiimaʋɛ, ti zoo ti botii ɠɛ, eɠɛʋelei
seizuɲadegai naama wotii kpein gaɠɛ la, ti lɔɔni botii zu, eɠɛʋelei Ɠɔoɠɔ
GALAGI ma levei veeni la.»

2 Moize Ɓɛsaleyɛle ta Wɔɠɔliyaɓe lolini, ta zunuiti kpeinɠigiɠɛni ti ma,
niiti Ɠɔoɠɔ GALAGI keleɠelegiʋuuni ti-yiimaʋɛ, niiti kpein ti-ɠigiti kɛʋele
ɓɛtɛni ga tiɠolo botiiti kɛɛ vai zu. 3 Ti vebɛaniiti kpein seɠeni Moizeɠaazu,
niiti Izelayɛle nuiti ti daaniɠisu, tiʋaa la, naaɠa a kɛ, seizuɲadegai ma wotii
ɠɛ. Sobu-o-sobu, nuiti tiɠɛniʋaazu ga vebɛaniitiMoizeʋɔ bɛmɔnɔ. 4Názu
ɠaɲɛɛliɠi nuiti kpein tiɠɛni seizuɲadegai ma wotiiɠɛɛzu, tiɠilagilagi ti
botiiti zɛni ná la, niiti tiɠɛni tiɠɛɛzu, 5 tiʋaani, tiɠɛMoizema: «Nuɓusɛiti
ta wola ʋaazu la, é ʋooʋa botiiti kɛɛ vai ma, nii Ɠɔoɠɔ GALAGI deveai ga é
ɠɛ.» 6 Moize devei woni ga ti sezei wo ti-ʋuuzuʋɛ, ga: «Nu nɔpɛ, zunu ɓaa
anzanu, ta mina mɔ vebɛani ɠɛʋele ɓɛtɛ seizu ɲadegai vaa zu.» Zekana ti
pele leʋeni la nuɓusɛiti tuɠɔ, tiʋaʋa ga ta. 7 Sɔɔlaiti ti tiɓɛtɛni, ti kula
ɠɛɛni, éʋooʋa botii kpein ma, éɠɛniɠɛɛzu.

Seɠeʋɛlɛɲadegai
ma landaiti
ta maʋɛɛmazeɠeiti kpɛtɛ vai

(Ɛgezɔde 26:1-14)
8 Zunuiti saama, niiti kpein ti zoogai faa la, ɲɛɛliɠi vai zu, ti seɠe ʋɛlɛ

ɲadegai ɓɛtɛni ga tanda puugɔ, ga geze ʋagɔi kpaliai, ta geze ɓiinii, ta ma
ɓɔigi, ta ma ɓɔi sɔsɔgi. Ti suʋuni ga seeluɓɛinti ma votoi. 9 Tanda ɠilagi
zakpai ɠɛni ga mɛtɛlɛ puugɔ maazu naanigɔ (14), kogi ɠɛ ga mɛtɛlɛ
felegɔ. Kɔɠɔgi ɠɛni ga ani ɠila nɔ tandaiti kpein faa zu. 10 Ti tanda
lɔɔlugɔiti seiniɓɔɠɔ la, ti zɔ lɔɔlugɔitiɓalaa seiɓɔɠɔ la. 11 Ti galu
ɓiiniiti giliɠilini tandai ma ɓɔsu mɔungi laamaʋɛ. Ti kɛɛni ɠana nɔ ga
tandaimaɓɔsu velesiɛi laamaʋɛ. 12Ti galuʋuulɔɔlugɔ (50)ɠiliɠilini tandai
ma ɓɔsu mɔungi laamaʋɛ ʋa, ti galu ʋuulɔɔlugɔ (50) ɠiliɠili tandai ma
ɓɔsu velesiɛi laamaʋɛ ʋa. Naama ɠaluiti ti zolooni ɓɔɠɔ ma ga felefele.

13 Ti zanu kala puulɔɔlugɔ (50)ɓɛtɛni, ti tandai maɓɔsuiti giliɠiliɓɔɠɔ
ʋa ga tiye. Seɠeʋɛlɛɲadegaiɠɛni ga aniɠila kpe nɔ.

14 Ti boli leɠa landa puugɔ maazu ɠila (11) kpɛtɛni, ti ti ʋɛɛ seɠe
ʋɛlɛɲadegaiɠɔma. 15 Tandaɠilagi zakpaiɠɛni ga mɛtɛlɛ puugɔ maazu
lɔɔlugɔ (15), kogiɠɛ ga mɛtɛlɛ felegɔ. Kɔɠɔgiɠɛni ga aniɠila nɔ
tanda puugɔ maazu ɠilagiti (11) bɛ. 16 Ti tanda lɔɔlugɔiti giliɠilini ɓɔɠɔ
ʋa, ta ti zɔ lɔzitaiti giliɠiliɓɔɠɔʋa. 17Ti galuʋuulɔɔlugɔ (50)ɠiliɠilini
tandai ma ɓɔsu mɔungi laamaʋɛ, ti galu ʋuulɔɔlugɔ (50) ɓalaa giliɠili
tandai ma ɓɔsu velesiɛi laamaʋɛ. 18 Ti kɔlu ɓɔi kala puulɔɔlugɔ (50)
ɓɛtɛni, naa ɠa a kɛ tandai ma ɓɔsuiti ti zei da ga tiye, ti ɠɛ ga ani ɠila
nɔ. 19Ti baala sinɛɠɔlɔiti kpɛtɛni ga pɛɛmazeɠei, toai ga maɓɔigi, seɠe
ʋɛlɛiʋɛ, ti nuniɠɔlɔiti maʋɛɛmazeɠeiʋɛɛ maazu.

Seɠeʋɛlɛɲadegai
maɓɛdɛgiti kpɛtɛ vai

(Ɛgezɔde 26:15-37)
20 Ti kpɛdɛgiti kpɛtɛni seɠeʋɛlɛɲadegaiʋɛ ga akasia wulu zɛʋɛiti.

Ti lɔɔɓadɔni seɠe ʋɛlɛi zuzo fai zu. 21 Kpɛdɛgi zɔligɔi ɠɛni ga
mɛtɛlɛ lɔɔlugɔ, kogiɠɛ ga mɛtɛlɛɠaaɠwɛsui. 22Kpɛdɛgiɠilagilagi
pɛ kpadɔzuʋɛ ɠaazobani ma wulu zɛʋɛ felegɔi ʋa. Zekana ti kɛɛni
la seɠe ʋɛlɛ ɲadegai ma ɓɛdɛgiti kpein ba. 23 Ti kpɛdɛ ʋuufelegɔ
(20) ɓɛtɛni seɠe ʋɛlɛ ɲadegai ʋɛ, ti ɠɛni nu yeezazu ʋelei. 24 Ti
dabu ʋuunaanigɔiti (40) kpɛtɛni ga walii, ti ʋa la kpɛdɛ ʋuufelegɔiti (20)
gilagilagi wu, kpadɔzu felegɔiti bɛ. 25Ti kpɛdɛʋuufelegɔ (20)ɓɛtɛniɓalaa
seɠe ʋɛlɛ ɲadegai ʋɛ, nu ɠɔʋɛzu ʋelei. 26 Ti dabu ʋuunaanigɔiti (40)
kpɛtɛniɓalaa ga walii, tiʋa la kpɛdɛʋuufelegɔiti (20) gilagilagi wu, kpadɔzu
felegɔiti bɛ. 27Ti kpɛdɛ dɔzitaɓɛtɛni seɠeʋɛlɛɲadegaiɓogaʋɛ, folo
liizuʋelei. 28Ti kpɛdɛ felegɔɓɛtɛni seɠeʋɛlɛɲadegai ma zoko felegɔiti
bɛ, ti kpogaʋɛ. 29 Tiɠilini kpɛdɛgi zɔiti ba, é zo buuʋɛ, é zeeli bala mɔungi
ma ungaʋɛ. Ʋele ɠana é ɠɛni la ga ti felegɔ, ti ʋilɛgai soko felegɔiti su.
30Kpɛdɛ dɔsaʋaɠa naazu, éɠɛni seɠeʋɛlɛɲadegaiɓogaʋɛ, éʋɛɛ
ta-labu puugɔmaazu lɔzitaiti (16) ba, tiɓɛtɛai ga walii, kpɛdɛ gila dabu felegɔ.

31 Ti gulu zɔkpɔ lɔɔlugɔ ɓɛtɛni kpɛdɛgiti bɛ ga akasia wului, ti ɓesa
seɠe ʋɛlɛ ɲadegai ɠakamaʋɛ ɠilagi, 32 ta gulu zɔkpɔ lɔɔlugɔ seɠe
ʋɛlɛ ɲadegai ɠakamaʋɛ zɔɔla ʋelei ma ɓɛdɛgiti bɛ, ta gulu zɔkpɔ
lɔɔlugɔ seɠe ʋɛlɛ ɲadegai ɓogaʋɛ ma ɓɛdɛgiti bɛ, folo liizu ʋelei.
33 Ti zaamazu wulu zɔkpɔiɓɛtɛni, ga é kpɛdɛgiti maaleʋe, é zo kwɛgi ma, é
li zɔɔlaʋelei. 34Ti zanugi ziɛni kpɛdɛgiti ma. Ti ta-ʋalaiti kpɛtɛni ga zanugi,
ga gulu zɔkpɔiti tiɗa lɔ ti zu. Ti zanugi ziɛni naama wulu zɔkpɔiti ma.

35 Ti seɠe zuɠooza golai ɓɛtɛni ga geze ɓiinii, ta ma ɓɔigi, ta ma ɓɔi
sɔsɔgi, ta gezeʋagɔi kpaliai. Ti suʋuni ga seeluɓɛinti ma votoi. 36Ti akasia wulu
lɔkpala naanigɔɓɛtɛni bɛ, ti zanugi ziɛ ti ma. Zanu kalagiti tiɠɛni tiʋa. Ti
waliiɠaawuunni, ti kpɛtɛ ga ma labu naanigɔiti. 37 Ti seɠe zuɠooza golai taɠili
kpɛtɛni seɠeʋɛlɛi laaʋɛ, ga gezeɓiinii, ta maɓɔigi, ta maɓɔi sɔsɔgi,
ta gezeʋagɔi kpaliai, éɠɛni ga seɠe zuʋuai. 38Ti ná-tɔkpala lɔɔlugɔiti ta ta-
ɠalagiti kpɛtɛni. Ti zanugi ziɛni ti-unsuʋɛti ma, ta ti ti zɛlɛ kɔluiti kpɛtɛ
ga zanugi. Ta-labu lɔɔlugɔiɠɛni ga kɔluɓɔigi.

37
Kesuiɓɛtɛ vai
(Ɛgezɔde 25:10-22)

1 Ɓɛsaleyɛle kesui ɓɛtɛni ga akasia wului. Sakpai ɠɛni ga mɛtɛlɛ

ɠila taata, kogi ɠɛ ga mɛtɛlɛ ɠaaɠwɛsui, sɔligɔi ɠɛ ga mɛtɛlɛ
ɠaaɠwɛsui. 2 É zanu kitei ziɛni koozuʋɛ ta poluʋɛ, é dakɔlɔgi ɠɛ ga
zanugi, éɠaku ma. 3 É zanugiɠaawuunni, é bala naanigɔiti kpɛtɛ bɛ. É tiʋilini
goizu naanigɔiti ba, bala felegɔ gilazuʋelei ta bala felegɔ zɔɔlaʋelei. 4 É gulu
zɔkpɔiti kpɛtɛni ga akasia wului, é zanugi ziɛ ti ma. 5 É gulu zɔkpɔiti dɔɔni
balaiti su, kesuiɠakamaʋɛti, kesui zeɠe vai zu. 6 É kesui lakulugiɓɛtɛni ga zanu
kitei. Sakpaiɠɛni ga mɛtɛlɛ ɠila taata, kogiɠɛ ga mɛtɛlɛ ɠaaɠwɛsui.
7 É seeluɓɛin felegɔiti kpɛtɛni ga zanu doɠai, kesui lakulugi laaɓe felegɔiti ga.
8 Seeluɓɛin gilagiɠɛni daaɓegi gilazuʋɛɠa, seeluɓɛin gilagiɠɛ daaɓegi
zɔɔlaʋeleiɠa. É seeluɓɛin felegɔiti ta kesui lakulugiɓɛtɛni ga aniɠila nɔ.
9 Seeluɓɛinti ti ti-ɠoʋegiti suvieni maazuʋɛ, ti kesui lakulugi maalɔɔɠu ga ti-
ɠoʋegiti, tiɠaaʋoteɓɔɠɔ ma. Seeluɓɛinti tiɠaaʋoteni kesui lakulugi ma.

Taɓaliiɓɛtɛ vai
(Ɛgezɔde 25:23-30)

10 É taɓaliiɓɛtɛni ga akasia wului. Sakpaiɠɛni ga mɛtɛlɛɠila, kogiɠɛ
ga mɛtɛlɛ lukpɛgi, sɔligɔi ɠɛ ga mɛtɛlɛ ɠaaɠwɛsui. 11 É zanu kitei
ziɛni ma, é daaɓegiɓɛtɛ ga zanugi, é ɠaku ma. 12 É kakamaʋɛti kpɛtɛ ga
nu yeaʋɛ liegɔiɠɛɠala, é naa laaɓegiɓɛtɛɓalaa ga zanugi, éɠaku ma. 13É
zanugiɠaawuunni, é kɛ ga balaiti taɓaliiʋɛ. É ti loni goizu naanigɔiti ba, kɔɠɔ
naanigɔiti tetegi. 14 Balaiti tiɠɛni kakamaʋɛti ba, gulu zɔkpɔiti ti lɔɔni ti zu,
taɓalii zeɠe vai zu. 15 É gulu zɔkpɔiti kpɛtɛni ga akasia wului, é zanugi ziɛni ti
ma, tiɠɛ ga taɓalii zeɠe aniiti. 16 É aniɲakaiti kpɛtɛni ga nuɗa ti zei taɓalii
ɠa: diɠiiti, ta tazaiti, puya zalaɠai vaa zu, ta kokoiti, ta ziawɔiti. É tiɓɛtɛni ga
zanu kitei.

Fitina zei aniiɓɛtɛ vai
(Ɛgezɔde 25:31-40)

17 É fitina zei anii ɓɛtɛni ga zanu kitei doɠaai. Ti pɛ ti ɠɛni ga ani ɠila:
kɔɠɔi, ta ma wului, ta maɓekegiti, ta maaɠili zɔɔlaiti tiɠulaai ga guluʋuai.
18 Fitina zei anii ma ɓeke dɔzitaiti ti ɠulani kakamaʋɛti, ma ɓeke saʋagɔ
ɠɛni kakamaʋɛ gilazuʋɛ, tamaɓeke saʋagɔɠɛ kakamaʋɛ zɔɔlaʋelei.
19 Maaɠili zɔɔlai ɠɛni saʋa ma ɓeke dɔzitai ɠilagilagi pɛ ba, ti ɠulaai ga
amandegi maʋuai. 20Maaɠili zɔɔla naanigɔɠɛni fitina zei anii ma wuluiʋa, ti
ɠulaai ga amandegi maʋuai. 21Maaɠili zɔɔlai gila geɠɛni maɓeke felefelegiti
todazuʋɛ. 22 Fitina zei anii ɠɛni ga zanu kitei doɠaai. Baalobazuʋɛti pɛ ti
ɠɛni ga ani ɠila: ma wului, ta ma ɓekegiti, ta maaɠili zɔɔlaiti. 23 É ná-fitina
lɔfelaiti kpɛtɛni, ta ná-salaʋa zo sɔɔlaiti, ta ná-salaʋa zeɠe aniɲakaiti, ti pɛ
ti ga zanu kitei. 24 Kiloʋuusaʋagɔ (30)ɠa é seɠeni zanu kitei zu, fitina zei anii, ta
ma zɔɔlaiti kpein kpɛtɛ vai zu.

Ani maku nɛɛnɛgi
ma zalaɠaɠulazuʋɛɓɛtɛ vai

(Ɛgezɔde 30:1-5)
25 É ani maku nɛɛnɛgiti ma zalaɠa ɠulazuʋɛ ɓɛtɛni ga akasia wului. É

ɠɛni ga seki naanigi, sakpai ɠɛ ga mɛtɛlɛ ʋalisui, kogi ɠɛ ga mɛtɛlɛ
ʋalisui, sɔligɔi ɠɛ ga mɛtɛlɛ ɠila. Ma minɛiti ti ɠɛni ba, ti ɠɛ ga ani
ɠila. 26 É zanu kitei ziɛni gaaʋɛ, ta kakamaʋɛti, é kaku ma, ta ma minɛiti ma.
É daaɓegi ɓɛtɛni ga zanugi, é kaku ma. 27 É zanu bala felegɔ loni ba, daaɓegi
wuʋɛ, kakama felegɔiti, gulu zɔkpɔiti ti ɗa lɔ ti zu, seɠe vai zu. 28 É gulu
zɔkpɔiti kpɛtɛni ga akasia wului, é zanugi ziɛ ti ma.

Siɛma wulɔiɓɛtɛ vai
(Ɛgezɔde 30:22-38)

29 É siɛma wulɔɲadegaiɓɛtɛni, ta ani maku nɛɛnɛgiti, eɠɛʋelei gulɔ
maku nɛɛnɛ kpɛtɛ nui aɗa kpɛtɛ la.

38
Gala zalaɠaiti kulazuʋɛɓɛtɛ vai
(Ɛgezɔde 27:1-8)

1 É gala zalaɠaiti kulazuʋɛɓɛtɛni ga akasia wului. Sakpaiɠɛni gamɛtɛlɛ
felegɔ ta tukpɛ (2,5), kogiɠɛ ga mɛtɛlɛ felegɔ ta tukpɛ (2,5). Éɠɛni ga seki
naanigi, sɔligɔiɠɛ ga mɛtɛlɛɠila ta tukpɛ (1,5). 2 É minɛiti kpɛtɛni goizu
naanigɔiti ba, ma minɛiti tiɓɔ ba, tiɠɛ ga aniɠila nɔ. É kɔluɓɔigi ziɛni
ti ma. 3 É zalaɠa ɠulazuʋɛ ma zɔɔlaiti kpein kpɛtɛni: zuʋu zo aniɲakaiti,
ta pɛluiti, ta kokoiti, ta sua zɔɔ mitɛ wolaiti, ta abu zeɠe aniiti. É sɔɔlai naati
kpein kpɛtɛni ga kɔluɓɔigi. 4É kɔlu vɛlɛaiɓɛtɛni ga kɔluɓɔigi zalaɠa
ɠulazuʋɛ. É pilɛni zalaɠaɠulazuʋɛ lakɔlɔgaʋɛ wu, é zo buuʋɛ, eyɛsu
é zeeli zalaɠaɠulazuʋɛ zɔligɔi zaamaʋɛ. 5 É kɔluɓɔi balaiti kpɛtɛni, é ti
lo kɔlu vɛlɛaiʋa, goizu naanigɔiti su, gulu zɔkpɔiti tiʋaɗa lɔ su. 6 É gulu
zɔkpɔiti kpɛtɛni ga akasia wului, é kɔlu ɓɔigi ziɛ ti ma. 7 É gulu zɔkpɔiti
dɔɔni balaiti su, zalaɠa ɠulazuʋɛ ɠakamaʋɛti, ti ɠɛ ga seɠe aniiti. É
zalaɠaɠulazuʋɛɓɛtɛni ga gulu zɛʋɛiti, é zeɠeiɠɛ koozu.

Maagba aniɲakaiɓɛtɛ vai
(Ɛgezɔde 30:17-21)

8 Anzanuiti niiti ti ɠɛni botii ɠɛɛzu GALA daaɠomi seɠe ʋɛlɛi laaʋɛ,
naati ti ʋaani ga ta-ɠɔlu ɓɔi pɛtɛgiti. Naati ka é ti ɓɛtɛni ga maagba
aniɲakai, éɠɛni ga kɔluɓɔigi. Ná-seiga aniiɓalaaɠɛni ga kɔluɓɔigi.

Seɠeʋɛlɛɲadegai
maɠoizuʋɛɓɛtɛ vai

(Ɛgezɔde 27:9-19)
9 É koizuʋɛ ɓɛtɛni. Nu yeezazu ʋelei, seɠei é ga geze ʋagɔi kpaliai

ɠa é ɠɛni ná ga sasai. Sasai zakpai ɠɛni ga mɛtɛlɛ ʋuulɔɔlugɔ (50).
10Tɔkpalaʋuufelegɔiti (20) ti lɔɔni dabuʋuufelegɔiti (20) ga, ti ga kɔluɓɔigi.
Tɔkpalaiti maɠalagiti ta ti zɛlɛ kɔluiti tiɠɛni ga walii. 11 Lɛkpɛmaʋɛ nu
ɠɔʋɛzuʋɛ, sasai zakpaiɠɛni mináɓalaa ga mɛtɛlɛʋuulɔɔlugɔ (50),
naa ɠɛ ga seɠei, ta tɔkpala ʋuufelegɔ (20), ta ta-labu ʋuufelegɔiti (20), ti ga
kɔluɓɔigi. Tɔkpalaitimaɠalagiti ta ti zɛlɛ kɔluiti tiɠɛni gawalii. 12Folo liizu
ʋelei, sasaiɠogiɠɛni ga mɛtɛlɛʋuufelegɔ maazu lɔɔlugɔ (25), naaɠɛ
ga seɠei, ta ta-lɔkpala puugɔiti ta ta-labu puugɔiti. Tɔkpalaiti maɠalagiti ta ti
zɛlɛ kɔluiti tiɠɛni gawalii. 13Foloɠulazuʋelei, sasaiɠogiɠɛni gamɛtɛlɛ
ʋuufelegɔ maazu lɔɔlugɔ (25). 14 Nu lɛɛzuʋɛ ɠobaʋɛ ɠilazuʋɛ, sasai
ɠɛni gamɛtɛlɛ lɔfela ta tukpɛ (7,5), naaɠɛ ga seɠei, ta tɔkpala saʋagɔ, ta
ta-labu saʋagɔiti. 15Nu lɛɛzuʋɛɠobaʋɛ zɔɔlaʋelei, sasaiɠɛni miná ga
mɛtɛlɛ lɔfela ta tukpɛ (7,5), ta tɔkpala saʋagɔ, ta ta-labu saʋagɔiti. 16Seɠei
niiti kpein tiɠɛni ga sasai, naati tiɠɛni ga gezeʋagɔi kpaliai. 17 Tɔkpalaiti ma
labuiti tiɠɛni ga kɔluɓɔigi. Tɔkpalaiti maɠalagiti, ta ti zɛlɛ kɔluiti tiɠɛni
ga walii, ta waliiɠɛniʋɛɛni ti-unsuʋɛti ma.

18 Sasai laaʋɛ ma zeɠe zuɠooza golai zuʋua ɠɛni de ga geze ɓiinii, ta ma
ɓɔigi, ta ma ɓɔi sɔsɔgi, ta geze ʋagɔi kpaliai. Sakpai ɠɛni ga mɛtɛlɛ
puugɔ. Sɔligɔiɠɛni ga mɛtɛlɛ felegɔ ta tukpɛ (2,5), eɠɛʋelei sasai ma
zeɠei la. 19Sasai laaʋɛma lɔkpala naanigɔitima labunaanigɔiti tiɠɛni ga kɔlu

ɓɔigi. Tɔkpalaiti maɠalagiti, ta ti zɛlɛ kɔluiti tiɠɛni ga walii, ta waliiɠɛni
ʋɛɛni ti-unsuʋɛti ma. 20 Seɠeʋɛlɛɲadegai zuzo kɔluiti kpein, ta sasai zuzo
kɔluiti kpein tiɠɛni ga kɔluɓɔigi.

Seɠeʋɛlɛɲadegai lo ganiiti
gaalu fai

21 Seɠe ʋɛlɛ ɲadegai lo ganiiti ma ɠaalugi ʋɛtɛ, seɠe ʋɛlɛi nii zeele
wooɠesui ɠɛni bu, é loni Moize ná-devei wu, ga Leevi nuiti ta-ɠaaɓaai, Itamaal
ná-totuɠɔlai zu, zalaɠa ɠula nui Aalɔn ná-doun zunui. 22 Uli ná-doun zunui
Ɓɛsaleyɛle, Ɠuul ná-dounloin, Zuda ná-bolodai zu, é naa kpein kɛɛni, nii Ɠɔoɠɔ
GALAGI ma levei veeni Moize ya. 23Wɔɠɔliyaɓe, naaɠɛni polu, é ga Ayizamake
ná-doun zunui, Dan ná-bolodai zu, nii éɠɛni gaɲɛɛliɠi nui, faa niinɛ laaɠula
nui, ta seɠe zuʋu nui ga geze ɓiinii, ta ma ɓɔigi, ta ma ɓɔi sɔsɔgi, ta geze
ʋagɔi kpaliai.

24 Zanugi liegɔi nii é lɔɔni seizu ɲadegai ma wotiiti kpein su, é ɠɛni ga kilo
waagila (1 000) kɛɠala, eɠɛʋelei seizuɲadegai maɠɔɠɔgi la. 25Nuɓusɛiti
ti ɠaaluni, naati ta-walii ɠɛni ga kilo waasaʋagɔ unnaani puunaanigɔ (3 440)
ɠɛɠala, eɠɛʋelei seizu ɲadegai ma ɠɔɠɔgi la. 26 Nu ɠilagilagi ɠɛni
waliɠaei maʋali saamai veezu, eɠɛʋelei seizuɲadegai ma waliɠaei la. Zunu
ɠilagilagi naa ɠɛɛni, niiti kpein ti ɠaaluni, é zo kona ʋuufelegɔ (20) ma, é
lɛ zeemaazu, naa ɠa é ɠɛni ga zunu waaundɔzita maazu saʋagɔ undɔɔlu
puulɔɔlugɔ (603 550). 27 Walii kilo waasaʋagɔ unnaani puufelegɔ (3 420), naa
ɠa gaawuunni, éɠɛ ga seizuɲadegai ma labuiti, ta seɠe zuɠooza golai ma labuiti.
Dabuiti tiɓɛtɛai ga walii nii, naati tiɠɛni ga ungila (100). 28Walii kiloʋuufelegɔi
(20) mɔtai zɔiti, naati ka é tiɠaawuunni. É kalagiti ta sɛlɛ kɔluiti kpɛtɛni la
tɔkpalaiti bɛ, ta é ti-unsuʋɛti pɛɛ la. 29 Kɔluɓɔigi éɠɛni ga vebɛanii, é
ɠɛni ga kilo waafelegɔ unnaanigɔ puufele maazuɠila (2 421) kɛɠala. 30Ti GALA
daaɠomi seɠe ʋɛlɛi laaʋɛ ma labuiti kpɛtɛni ga naama ɠɔlu ɓɔigi, ta
zalaɠaɠulazuʋɛ, ta ná-kɔlu vɛlɛai, ta zalaɠaɠulazuʋɛ ná-sɔɔlaiti kpein,
31 ta koiima zasaima labuiti kpein, ta sasai laaʋɛma labuiti, ta seɠeʋɛlɛɲadegai
zuzo kɔluiti kpein, ta sasai zuzo kɔluiti.

39
Zalaɠaɠula zeɠeiti kpɛtɛ vai
(Ɛgezɔde 28:1-14)

1 Gezei niiti ti loai ga ma ɓiinii, ta ma ɓɔigi, ta ma ɓɔi sɔsɔgi, naa ɠa ti
kpɛtɛni ga zalaɠaɠula wotiiɠɛ zeɠeiti adaɲadegai ma vaa ma. Ti tiɓɛtɛni
ga zalaɠaɠula zeɠeɲadegaiti Aalɔnʋɛ, eɠɛʋelei Ɠɔoɠɔ GALAGI ma levei
veeni la Moize ya.

2 Ti zalaɠa ɠula zeɠei ɓɛtɛni ga geze ɓiinii, ta ma ɓɔigi, ta ma ɓɔi
sɔsɔgi, ta gezeʋagɔi kpaliai. Ti suʋuni ga zanu galui. 3 Ti zanugi ma sɛpɛgiti
sumaaleni, ti teʋeleʋe eɠɛ galui, ti gezei zuʋu ga zanu galui, gezeɓiinii, ta ma
ɓɔigi, ta maɓɔi sɔsɔgi, ta gezeʋagɔi kpaliai. 4 Ti kpakiga zeɠeiti kpɛtɛni
ba, ti zeini zalaɠaɠula zeɠeiɠaaɓelasu felegɔiti da. 5 Ti zalaɠaɠula zeɠei ma
lokoiɓɛtɛni ga ma zii nɔ, eɠɛʋelei Ɠɔoɠɔ GALAGI ma levei veeni la Moize
ya. É ɠɛni ga zanugi, ta geze ɓiinii, ta ma ɓɔigi, ta ma ɓɔi sɔsɔgi, ta geze
ʋagɔi kpaliai. Tiɠɛni ga aniɠila ta zalaɠaɠula zeɠei. 6 Ti kɔtu zɔngɔɓaa
felegɔiti kpatani ti-lɔɔzuʋɛti ba, ti ga zanugi, kɔtui nii daaseigi gawɔnikese, niiti
Izelayɛle ná-doun zunuiti daaseigiti ti zɛʋɛni ti ma, eɠɛʋelei nu aɗa kɔtui
zaɠa la, eɠɛ zeeʋozɛba anii. 7 Ti tiɠilini zalaɠaɠula zeɠei maɓakiga zeɠe
felegɔiti ba, tiɠɛ ga Izelayɛle ná-doun zunuiti ta-ɠizɛsui, eɠɛʋelei Ɠɔoɠɔ
GALAGI ma levei veeni la Moize ya.

Kakazu zeɠeiɓɛtɛ vai
(Ɛgezɔde 28:15-30)

8 Ti kakazu zeɠei ɓɛtɛni ga geze ɓiinii, ta ma ɓɔigi, ta ma ɓɔi sɔsɔgi,
ta gezeʋagɔi kpaliai. Ti suʋuni ga zanu galui, ga zalaɠaɠula zeɠeiɠɛʋelei.
9 Kakazu zeɠeiʋɛɛni su fele, éɠɛ ga seki naanigi. Sakpaiɠɛni ga zeelo gila,
kogi ɠɛ ga zeelo gila. 10 Ti kɔtu zɔngɔ ɓaagiti ɲɛkpɛni ba, ma ɲɛkpɛ
naanigɔi zu: maɲɛkpɛ mɔungi zu, saaledoane gila, tɔpaze gila, ta emelode gila,
11maɲɛkpɛi velesiɛi zu, gelenate gila, safiil gila, ta diamaɠila, 12maɲɛkpɛi
zaʋasiɛi zu, wɔpale gila, agate gila, ta ameetisete gila, 13maɲɛkpɛi naanisiɛi zu,
kelizɔlite gila, wɔnikese gila, ta zasepe gila. Niimaɠɔtu zɔngɔɓaagiti tiɓatani
ti-lɔɔzuʋɛti ba, ti ga zanugi. 14 Ti Izelayɛle ná-doun zunuiti daaseigiti sɛʋɛni
kɔtu puugɔ maazu felegɔiti (12) ma, eɠɛʋelei nu a ɗa kɔtui zaɠa la, eɠɛ
zeeʋozɛba aniiti. Boloda puugɔmaazu felegɔiti (12) daaseigiti tiɠɛni tima, kɔtu
ɠila, gila daasei, kɔtuɠila, gila daasei.

15 Ti zanu galu felegɔiti toni kakazu zeɠeiʋa, ti vɛlɛai ga zanu kitei. 16 Ti zanu
dɔɔzuʋɛ felegɔiti kpɛtɛni ta zanu balaɠae felegɔiti. Ti balaɠae felegɔiti
toni kakazu zeɠei woizu felegɔiti ba. 17Ti zanu galu felegɔiti toni balaɠae felegɔiti
ba, kakazu zeɠei woizu felegɔiti. 18Ti zanu galu felegɔiti sokpaiti toni dɔɔzuʋɛti
felegɔʋa, niiti tiɠiliai zalaɠaɠula zeɠei maɓakiga zeɠe felegɔiti ba, nii a kɛ
kakazu zeɠei yɛʋelelaʋɛ. 19 Ti zanu balaɠae felegɔiɓɛtɛni mɔnɔ, ti ti lo
kakazu zeɠei woizu felegɔi zɔiti ba, koozuʋelei, náʋɛɛzu zalaɠaɠula zeɠei
ma. 20 Ti zanu balaɠae felegɔɠili kpɛtɛni, ti ti lo zalaɠaɠula zeɠei maɓakiga
zeɠe felegɔiti ba, buuʋɛ, ʋelela ʋelei, ti-lodazuʋɛ ɠobaʋɛ, zalaɠa ɠula
zeɠei ma lokoi maazu. 21 Ti kakazu zeɠei ná-balaɠaegiti gilini zalaɠaɠula zeɠei
ná-balaɠaegiti ba, ga galuɓiinii, naaɠa a kɛ kakazu zeɠeiɠɛ zalaɠaɠula zeɠei
ma lokoimaazu, ti yeeɠaaminaɠwɛ ta zalaɠaɠula zeɠei. Éɠɛɛni, eɠɛʋelei
Ɠɔoɠɔ GALAGI ma levei veeni la Moize ya.

Zalaɠaɠula zeɠei zɔiti kpɛtɛ vai
(Ɛgezɔde 28:31-43)

22Ti zalaɠaɠula zeɠeima lookɔbawolaiɓɛtɛni, fɛlɛaiɲɛgɛlɛin nɔ ga
gezeɓiinii. 23 Tookɔba wolai naaɠɔ teʋezuʋɛɠɛni saamaʋɛ, daaɠaleai é
ɠaku ma ga seɠei taɠili, naaɠa a kɛ é minaʋali ga. 24Gului nii daa ga gelenadegi,
naama waai ma votoi ɠa ti gilini tookɔba wolai laamaʋɛ, ga geze ɓiinii, ta ma
ɓɔigi, ta ma ɓɔi sɔsɔgi, ta geze ʋagɔi kpaliai. 25 Ti zanu kitei ma lala koiti
kpɛtɛni, ti tiɠili gelenadegiti zɔɠɔzuʋɛti, éɠaku tookɔba wolai laamaʋɛ,
gelenadegiti zɔɠɔzuʋɛti, 26 tala koɠila, gelenade gila, tala koɠila, gelenade gila,
éɠaku tookɔba wolai laamaʋɛ ma, botii ma vaa zu, eɠɛʋelei Ɠɔoɠɔ GALAGI
ma levei veeni la Moize ya.

27 Ti seɠewuzeɠeiti kpɛtɛni Aalɔn ta ná-doun zunuiti bɛ, ga geze ʋagɔi,
28 ta bɔɔlɔgiti ga gezeʋagɔi, taʋɛlɛ kpuɠagiti ga gezeʋagɔi kpaliai, 29 ta
saamaɠiligiti ga geze ʋagɔi kpaliai, é ga geze ɓiinii, ta ma ɓɔigi, ta ma ɓɔi
sɔsɔgi, suʋuai. Ti naa pɛ kpɛtɛni, eɠɛʋelei Ɠɔoɠɔ GALAGI ma levei veeni
la Moize ya.

30 Ti zanu kitei ma zɛʋɛ goiɓɛtɛni masa bɔɔlɔɲadegaiʋa, ti sɛʋɛni
ga: «Feai Ɠɔoɠɔ GALAGIʋɛ.» Sɛʋɛai eɠɛʋelei nu aɗa zeeʋozɛba anii
maazaɠa la. 31 Ti galu ɓiinii lo ba, nii a kɛ ti gili bɔɔlɔgi ʋa, maazuʋɛ,
eɠɛʋelei Ɠɔoɠɔ GALAGI ma levei veeni la Moize ya.

Seɠeʋɛlɛɲadegai
ma wotiiɓe fai

(Ɛgezɔde 35:10-19)

32 Ʋele ɠana seɠe ʋɛlɛ ɲadegai ma wotii kpein ge ɓeni la, GALA daaɠomi

seɠe ʋɛlɛi. Izelayɛle nuiti ti naa kpein kɛɛni, nii Ɠɔoɠɔ GALAGI ma levei
veeni Moize ya, ti kɛɛni ɠana nɔ. 33 Ti ʋaani ga seɠe ʋɛlɛ ɲadegai Moize
ʋɔ: ná-seɠeʋɛlɛi, ta ná-sɔɔlaiti kpein, kalagiti, kpɛdɛgiti, gulu zɔkpɔiti,
tɔkpalaiti, ta dabuiti, 34 ta baala sinɛɠɔlɔi maʋɛɛmazeɠei toai gamaɓɔigi,
ta nuniɠɔlɔiti maʋɛɛmazeɠei, ta seɠe zuɠooza golai, 35 ta zeele wooɠesui
ta ná-gulu zɔkpɔiti, ta dakulugi, 36 ta taɓalii, ta ná-sɔɔlaiti kpein, taɓuluiti ti veai
GALA bɛ, 37 ta fitina zei anii é ga zanu kitei, ta ná-fitinaiti, ta ná-sɔɔlaiti kpein, ta
fitinai ná-gulɔi, 38 ta zalaɠaɠulazuʋɛ nii zanugi ziɛni maaʋɛ, ta siɛma wulɔ
ɲadegai, ta ani maku nɛɛnɛgi, ta seɠe zuɠooza golai é nu lɛɛzuʋɛ seɠe
ʋɛlɛi wu, 39 ta zalaɠaɠulazuʋɛ é ga kɔluɓɔigi, ta kɔlu vɛlɛai é ga kɔlu
ɓɔigi, ta ná-gulu zɔkpɔiti, ta ná-sɔɔlaiti kpein, ta maagba aniɲakai ta ná-seiga
anii, 40 ta koii ma zasai ma zeɠeiti, ta ma lɔkpalaiti, ta ma labuiti, ta sasai laaʋɛ ma
zeɠe zuɠooza golai, ta ná-galuiti, ta ná-suzo kɔluiti, ta seɠeʋɛlɛ ɲadegai wu
wotiɠɛ zɔɔlaiti kpein, GALA daaɠomi seɠe ʋɛlɛi vaa zu, 41 ta zalaɠa ɠula
zeɠeiti adaɲadegai vaa ma, zalaɠaɠula nui Aalɔn ná-seɠeiti, ta ná-doun zunuiti
ta-zeɠeiti zalaɠaɠulazuʋɛ ma wotiiti faa zu.

42 Izelayɛle nuiti ti naama wotiiti kpein kɛɛni, é zoloo ma, eɠɛʋelei Ɠɔoɠɔ
GALAGIma levei veeni laMoize ya. 43Moize botii kpein fɛɠɛlɛfɛɠɛlɛni. É kaani
ga ti kɛɛʋɛ, eɠɛʋelei Ɠɔoɠɔ GALAGI deveni la. Názuɠa Moize tuya looni la
tiʋɛ.

40
Seɠeʋɛlɛɲadegai lo fai

ta fee vai GALA bɛ
1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Alu mɔungi ma volo

mɔungi, ɗa seɠe ʋɛlɛ ɲadegai lo, GALA daaɠomi seɠe ʋɛlɛi. 3 Ɗa zeele
wooɠesui zei bu, è maalɔɔɠu ga seɠe zuɠooza golai. 4Ɗaʋa ga taɓalii, è ná-
sɔɔlaiti sei ga. Ɗaʋa ga fitina zei anii, è fitinaiti kɛʋeleɓɛtɛ. 5Ɗa ani maku
nɛɛnɛgima zalaɠaɠulazuʋɛʋilɛ, nii zanugi ziɛnimaaʋɛ, zeelewooɠesui
ɠakalaʋɛ. Ɗa seɠe zuɠooza golai zɛlɛ nu lɛɛzuʋɛ seɠeʋɛlɛɲadegai
wu. 6Ɗa gala zalaɠaiti kulazuʋɛʋilɛ seɠeʋɛlɛɲadegaiɠakalaʋɛ, GALA
daaɠomi seɠeʋɛlɛi. 7Ɗa maagba aniɲakai zei GALA daaɠomi seɠeʋɛlɛi ta
zalaɠaɠulazuʋɛ ti yɔɠɔzuʋɛ, è ziɛiʋu su. 8Ɗa koii ma zasai lo, é maaɠooli
ná pɛ, è seɠe zuɠooza golai zɛlɛ sasai laaʋɛ.

9 «Ɗa siɛmawulɔɲadegai zeɠe, è ta ziɛ seɠeʋɛlɛɲadegai ma, ta nii kpein
aɠɛ ná, è tiɲade, ta ná-aniɲakaiti kpein. Toɠaɲade. 10Ɗa gulɔɲadegai ziɛ
gala zalaɠaiti kulazuʋɛma, ta ná-sɔɔlaiti. Ɗa zalaɠaɠulazuʋɛ ve bɛ̀, naaɠa
a kɛ, zalaɠaɠulazuʋɛwolaɲade. 11Ɗa gulɔɲadegai ziɛmaagba aniɲakaima,
éʋɛɛ ná-seiga aniiʋa, èɲade.

12 «Ɗa Aalɔn ta ná-doun zunuiti maaɓuɠa nu lɛɛzuʋɛ ʋa, GALA daaɠomi
seɠeʋɛlɛiɠakalaʋɛ, è timaagba ga ziɛi. 13ƊaAalɔnmaaɠili ga zalaɠaɠula
zeɠeiti. Ɗa gulɔɲadegai ziɛ ma, è fe bɛ̀, é zalaɠaɠula losuʋɛ ma wotiiɠɛ
bɛ̀. 14Ɗaʋa ga ná-doun zunuiti, è seɠewuzeɠei loo tiɠɔba. 15Ɗa gulɔɲadegai
ziɛ ti ma, eɠɛʋelei è gulɔi ziɛzu la ti-ɠɛɛma, naaɠa a kɛ ti nà-zalaɠaɠula
wotiiɠɛ. Gulɔi a ziɛna ti ma, naa maaʋele ma, zalaɠaɠula vai ma losuʋɛɠa
ɠɛ ti ya, ti-mavofodaiti kpein su.»

16 Moize naa kpein kɛɛni, nii Ɠɔoɠɔ GALAGI ma levei veeni zea. Zekana é
kɛɛni la. 17 Konagi velesiɛi ma alu mɔungi ma volo mɔungi ɠa seɠe ʋɛlɛ
ɲadegai loni la. 18 Moize seɠe ʋɛlɛ ɲadegai loni, é ma labuiti kpɛtɛ, é ma
ɓɛdɛgiti pilɛ, é gulu zɔkpɔiti dɔ ti zu, é tɔkpalaiti to. 19 É tandai zuvieni,
é pɛɛ seɠeʋɛlɛ ɲadegai ma. É pɛɛmazeɠeiʋɛɛni maazu, eɠɛʋelei

Ɠɔoɠɔ GALAGI ma levei veeni la zea. 20 É zeele wooɠokolo felegɔi zeɠeni, é ti la
kesui zu. É gulu zɔkpɔiti dɔɔni kesui maʋalaiti su. É kesui lakulugi zeini kesui la.
21 É liini ga kesui seɠeʋɛlɛɲadegai wu. É seɠe zuɠooza golai zɛlɛni, nii a kɛ
é zeele wooɠesui maalɔɔɠu, eɠɛʋelei Ɠɔoɠɔ GALAGI ma levei veeni la zea.
22 É taɓaliiʋilɛni GALA daaɠomi seɠeʋɛlɛi wu, nuɠɔʋɛzuʋelei, seɠe
zuɠooza golaiɠakalaʋɛ. 23 Éɓuluiti puuni ga ga pagɔ Ɠɔoɠɔ GALAGIɠaazu,
eɠɛʋelei Ɠɔoɠɔ GALAGI ma levei veeni la zea.

24 É fitina zei anii ʋilɛni GALA daaɠomi seɠe ʋɛlɛi wu, nu yeezazu ʋelei,
taɓalii letemaʋɛ. 25 É ma vitinaiti kɛʋele ɓɛtɛni, Ɠɔoɠɔ GALAGI ɠaazu,
eɠɛʋelei Ɠɔoɠɔ GALAGI ma levei veeni la zea. 26 É zalaɠaɠulazuʋɛʋilɛni,
nii zanugi ziɛni maaʋɛ, GALA daaɠomi seɠe ʋɛlɛi wu, seɠe zuɠooza golai
ɠakalaʋɛ. 27 É ani maku nɛɛnɛgiti galani ga, eɠɛʋelei Ɠɔoɠɔ GALAGI ma
levei veeni la zea.

28 É seɠe zuɠooza golai zɛlɛni nu lɛɛzuʋɛ seɠe ʋɛlɛ ɲadegai wu.
29 É gala zalaɠaiti kulazuʋɛ ʋilɛni seɠe ʋɛlɛ ɲadegai ɠakalaʋɛ, GALA
daaɠomi seɠe ʋɛlɛi. É gala zalaɠai ɠulani ná ta vebɛaniiti, eɠɛʋelei
Ɠɔoɠɔ GALAGI ma levei veeni la zea.

30 É maagba aniɲakai zeini GALA daaɠomi seɠeʋɛlɛi ta zalaɠaɠulazuʋɛ
ti yɔɠɔzuʋɛ. É ziɛiʋuuni su maagba vaiti su. 31Moize ta Aalɔnni, ta ná-doun
zunuiti, tiɠɔɠɔiti ta ti-yeeitimaagbani náʋɛ. 32Ta laɠɛna lɛa GALA daaɠomi
seɠeʋɛlɛi wu,ɓaa tiʋamaaɓuɠa zalaɠaɠulazuʋɛʋa, tiɠɛniɓɔɠɔ
maagbazu, eɠɛʋelei Ɠɔoɠɔ GALAGI ma levei veeni la Moize ya.

33 É koii ma zasai loni seɠeʋɛlɛɲadegai ta zalaɠaɠulazuʋɛ maaɠoolii zu,
é seɠe zuɠooza golai zɛlɛ sasai laaʋɛ. Zekana Moizeɓeni da ga botiiɠɛ.

Ɠɔoɠɔ GALAGI ná-lɛbiyai
(Gaalu Sɛʋɛi 9:15-23)

34 Tonaɓiingiʋɛɛni GALA daaɠomi seɠeʋɛlɛi ma, Ɠɔoɠɔ GALAGI ná-
lɛbiyai seɠe ʋɛlɛ ɲadegai wuulaaveni. 35 Moize la mɔ ɠɛni zoosu é ʋa
lɛ GALA daaɠomi seɠe ʋɛlɛi wu, mazɔlɔɔ tonaɓiingi ɠɛni ʋɛɛni
ma, Ɠɔoɠɔ GALAGI ná-lɛbiyai ɠɛni nɔ seɠe ʋɛlɛ ɲadegai laavesu ɠɔ.
36 Siɛgi zu tonaɓiingiɠɛni wuzeɠezu la, é zeɠe seɠeʋɛlɛ ɲadegai maazu,
názuɠa Izelayɛle nuiti tiɓena siɛi wo da, ti zeɠe ti-ʋuuzuʋɛ. 37Ni tonaɓiingi
la dɛwuzeɠenimaazu, ti laɠɛni liizu, eyɛsu voloi a lawuzeɠena la. 38Mazɔlɔɔ
Ɠɔoɠɔ GALAGI ná-tonaɓiingiɠɛni seɠeʋɛlɛ ɲadegai maazu foloi, kɛlɛ
kpidii, abuiɠɛni zosu tonaɓiingi zu, Izelayɛle nuiti kpein tiɠɛni kaazu kpezekele.
Zekana éɠɛniɠɛɛzu la ta-ziɛ yeeɠɛɠalai kpein su.

Leevi NuitiTa-Zɛʋɛi
Puuzu mɔungiɠa dɛɛzu ga GALA ka yɛsu GALA daaɠomi seɠeʋɛlɛi wu,

é Moize loli, é ɓɔɛ pɔ. Sɛʋɛi naati kpein su, GALA ka tɔgiti ta deveiti ma
mɔinmɔin feezu Moize ya, Izelayɛle nuiti ta-vaa zu, minazeɠegi ɠɛ ba ga zɔi
nɔpɛ a ziɛ ga tiye toɠa zɛnvui wo (18:5, bogɛWɔl. 10:5).

Ti pɛ su, GALA ka Izelayɛle nuiti kalasu gaʋelei ta faaɠaazagiti maala la, ti nɛɛ
GALA bɛ, tiɓɔ faama, nii aɠɛ seɠeʋɛlɛiɠɛ ga komi bosuʋɛɠiteɠitegi.

Kɛni niiti ti zalaɠaiti kulazu, ti kɛ eɠɛʋelei deveiti ti la (1:1--7:38).
Unfemai ve zalaɠaɠula nuiti bɛ, ti luʋaʋeleiɠɛ ga lɛbiya vaa (8:1--10:20).
Ni toɠa zooɠɛɛzu, nuɓusɛiɠilagilagiɓeteʋe kpusɛi zuɠɔzɔba vaiti ba

(11:1--16:34).
Ta zɛnvu zuɠoloɠologi, ta kalaɲɔiti kpein (17:1--27:34).
Ɲade GALAGI, nɛɛbɛ ƓALAGI, zɛnvu su ƓALAGI, ɠa pɔ é ná-nuɓusɛiti

pɔɔpɛɛ ná-ɲadedaiʋa (19:2), naaɠa a kɛ ti li ga zɛnvu vai ta nɛɛbɛ vai, ti
daazeeli.

Naamaɠisiɛi zu, é devei nii woni Izelayɛle nuiti ma, nii Yesuɓalaagi ma vaa wolai
looni nuiti kisu ga: «Woɠilagilagi maanɛɛʋɛ é seiɲɔɠɔi nɛɛ ʋɛ, eɠɛ
tɔɓɔɠɔi» (19:18, Mat. 22:39).

Tɔgi naati taɠulazu niima yeeɠɛɠalai zu zɛʋɛɠala nuiti filiba, kɛlɛ toɠa
kidaaleʋe nuiti toozu ɠisu folo-o-folo, é maaɓakpa, ga wooiti kpein ta nɛɛbɛ
ɓɔfaamai GALA pɔ, toɠa ga zɛnvu su vai nii nuɓusɛiɓɛdɛi ba.

TƆGITI É ƲILƐ ZALAƓAITI BA
(1:1--7:38)
Gala zalaɠaiti

1 Ɠɔoɠɔ GALAGI Moize lolini, éɓɔɛ pɔ GALA daaɠomi seɠeʋɛlɛi wu, é
ɠɛ ma: 2 «Ɓɔɛ Izelayɛle nuiti pɔ, èɠɛ ti ma: Siɛgi zu nui ta vebɛanii veezu
la Ɠɔoɠɔ GALAGIʋɛ, toɠa seɠe toganii ma wolaitiɓaa ma goiti saama. 3Ni ná-
vebɛanii ɠa ga togani wolai, é ga gala zalaɠai, toɠa ma zinɛi ta ve, nɛɛʋuzu
mina ɠɛ ba. Toɠa kula GALA daaɠomi seɠe ʋɛlɛi laaʋɛ, ga Ɠɔoɠɔ
GALAGI daazo. 4 Toɠa yeeʋɛɛ gala zalaɠa loganii unmaʋɛ, naa ɠa nɛɛ
Ɠɔoɠɔ GALAGI ʋɛ, ga é ɠɛ tɔun bɛ ga koto gba vai. 5 Toɠa nikɛ zinɛi
ɠɔdaaleʋeƓɔoɠɔ GALAGIɠaazu. Zalaɠaɠula nuiti, Aalɔnná-doun zunuiti, ta
maɲamai lɛ ga Ɠɔoɠɔ GALAGI, ti pili zalaɠaɠulazuʋɛma, éɠakuma kpoloo,
é GALA daaɠomi seɠe ʋɛlɛi laaʋɛ. 6 Toɠa gala zalaɠa loganii ɠɔlɔɔ, é
teʋeleʋe, é kpulukpulu. 7Zalaɠaɠula nui Aalɔn ná-doun zunuiti ta abui la zalaɠa
ɠulazuʋɛ, ti koʋiiʋu abuiɠa. 8Zalaɠaɠula nuiti, Aalɔn ná-doun zunuiti, tama
ɓulukpulugiti, ta ma ungi, ta ma wulɔiti da koʋii maazu, zalaɠaɠulazuʋɛ abui
ɠa. 9 Toɠa koozu zɔɔlaiti ta kɔɠɔiti gba ga ziɛi. Zalaɠaɠula nuiɠa ti kpein
gala zalaɠaɠulazuʋɛ. Gala zalaɠaiʋe, nii abui galazu, makugi nɛai Ɠɔoɠɔ
GALAGIʋɛ.

10 «Ni ná-vebɛanii a ɠɛna ga gala zalaɠai, é ga togani goi, baala ziʋoiti ɓaa
boli yiʋoiti, toɠa ma zinɛi ɠula ga zalaɠai, nɛɛʋuzu mina ɠɛ ba. 11 Toɠa
kɔdaaleʋe zalaɠaɠulazuʋɛɠɔʋɛzuʋɛ, Ɠɔoɠɔ GALAGIɠaazu. Zalaɠa
ɠula nuiti, Aalɔnná-doun zunuiti, tamaɲamaiʋili zalaɠaɠulazuʋɛma, éɠaku
ma kpoloo. 12 Toɠa teʋeleʋe, é kpulukpulu, ta ma ungi, ta ma wulɔi. Zalaɠaɠula
nuiɠa ti la koʋii maazu, puai abuiɠa, zalaɠaɠulazuʋɛ. 13Toɠa koozu zɔɔlaiti,
ta maɠɔɠɔiti gba ga ziɛi. Zalaɠaɠula nuiɠa ti kpein kula ga zalaɠai, é gala,
zalaɠaɠulazuʋɛ. Gala zalaɠaiʋe, nii abui galazu, makugi nɛai Ɠɔoɠɔ GALAGI
ʋɛ.

14 «Ni ná-vebɛanii Ɠɔoɠɔ GALAGIʋɛ, aɠɛna ga gala zalaɠai, é ga wɔnii,

toɠaʋa ga kpumagoiɓaa poopo kpokpagi. 15 Zalaɠaɠula nuiɠaʋa ga wɔnii
zalaɠaɠulazuʋɛ. Toɠa nɔungi volo ba, é gala, zalaɠaɠulazuʋɛ. Toɠa ma
ɲamai leda zalaɠaɠulazuʋɛ laamaʋɛ. 16 Toɠa maɠɔzɔgi ta su aniiti kula
su, é tiʋili ya zalaɠaɠulazuʋɛɠobaʋɛ, foloɠulazuʋelei, zuʋuʋilisuʋɛ.
17Toɠawɔni laaʋali koʋegiti zɔɠɔzuʋɛ, kɛlɛ émina teʋe su. Zalaɠaɠula
nuiɠa wɔniɠala zalaɠaɠulazuʋɛ, koʋii maazu, puai abuiɠa. Gala zalaɠai
ʋe, nii abui galazu, makugi nɛai Ɠɔoɠɔ GALAGIʋɛ.

2
Vebɛaniiti ti ga ma vukɔi

1 «Siɛgi zu nui ta vebɛani veezu la Ɠɔoɠɔ GALAGIʋɛ, ná-vebɛaniiɠaɠɛ
ga ani vukɔ ʋagɔi. Toɠa gulɔiʋu ma, é ani maku nɛɛnɛgiɓɔ ba. 2 Toɠa
ʋaa la zalaɠaɠula nuiti pɔ, Aalɔn ná-doun zunuiti. Zalaɠaɠula nuiɠa zeeɲɛ
gila seɠe ani vukɔi zu, nii gulɔi ʋuai ma, é ɓɔ ani maku nɛɛnɛgi kpein ba,
é gala, zalaɠaɠulazuʋɛ gaɠizɛsui. Zalaɠaiʋe, nii abui galazu, makugi nɛai
Ɠɔoɠɔ GALAGIʋɛ. 3 Nii é yɛsu vebɛaniiʋolu, naaɠaɠɛ ga Aalɔn ta ná-
doun zunuiti tɔnɔ. Toɠa ga aniiɲadega wola zalaɠa aniiti saama, tiɠalazu abui
ɠa, Ɠɔoɠɔ GALAGIʋɛ.

4 «Ni vebɛaniʋe, nii é mɔsu fuului zu, éɠɛ gaɓuluʋɛlɛʋɛlɛgiti lɛʋɛ
la su, é kpɛtɛ gaɓulu vukɔ ʋagɔi, gaayɔgai ga gulɔi, ɓaaɓulu lɛɛvɛiti
lɛʋɛ la su, gulɔiʋuai ma.

5 «Ni vebɛaniʋe, nii éɠeesu kɔlui maazu, toɠaɠɛ gaɓulu vukɔ ʋagɔi
lɛʋɛ la su, gaayɔgai ga gulɔi. 6Toɠaɠaleɠale, éɓulukpulu, gulɔiʋu maazu.
Toɠa ga vebɛanii.

7 «Ni vebɛaniʋe, nii éɠeesu kɔlu liɠii ma, toɠaɠɛ gaɓulu vukɔʋagɔi,
gaayɔgai ga gulɔi.

8 «Taʋa ga vebɛanii Ɠɔoɠɔ GALAGIʋɔ, nii kpɛtɛai ga naama aniiti. Toɠa
ve zalaɠa ɠula nui ya, é ʋaa la zalaɠa ɠulazuʋɛ. 9 Nii maanɛai, é ɠula ga
ɠizɛsui, zalaɠaɠula nui naa zeɠe ba, é gala, zalaɠaɠulazuʋɛ. Zalaɠaiʋe,
nii abui galazu, makugi nɛai Ɠɔoɠɔ GALAGIʋɛ. 10 Nii é yɛsu vebɛaniiʋolu,
naaɠaɠɛ ga Aalɔn ta ná-doun zunuiti tɔnɔ. Toɠa ga aniiɲadega wola zalaɠa
aniiti saama, tiɠalazu abuiɠa, Ɠɔoɠɔ GALAGIʋɛ.

11 «Vebɛanii tanɔpɛ woɠɛɛzu feezu Ɠɔoɠɔ GALAGIʋɛ, ta laɓɛtɛa ga
lɛʋɛi, mazɔlɔɔ wo la ani nɔpɛ gala, nii lɛʋɛi aɠɛ su,ɓaa kɔin gulɔi,
vebɛaniiti saama, tiɠalazu abuiɠa, Ɠɔoɠɔ GALAGIʋɛ. 12Wa zoo wo taɠula
Ɠɔoɠɔ GALAGI ʋɛ, ga zooi ʋa lɔnɔ mɔungiti ma vebɛanii, kɛlɛ é mina
ɠala zalaɠaɠulazuʋɛ, eɠɛ vebɛanii makugi nɛai.

13 «Wa kpoloiʋu wa-vebɛaniiti kpein ba. Kpoloi minaʋala wa-vebɛanii zu, wa-
ƓALAGI ná-minazeɠegi maʋoogiʋe. Kɛni kpoloiʋu wa-vebɛaniiti kpein ba.

14 «Ni wa zooi ʋa lɔnɔ mɔungiti ma vebɛanii veena Ɠɔoɠɔ GALAGI ʋɛ,
wa aniɠɔpɔ niinɛiti gee dɛ, naaʋolu wo ti wolowolo, ma vukɔiɠula. 15 Wa
gulɔi ʋu ma, ta ani maku nɛɛnɛgi. Vebɛani ʋe. 16 Zalaɠa ɠula nui ɠa ma
vukɔiɠilazuʋɛɠala, ta gulɔi, éʋɛɛ ani maku nɛɛnɛgi kpein ba, éɠɛ ga
ɠizɛsui. Zalaɠaiʋe, nii abui galazu, Ɠɔoɠɔ GALAGIʋɛ.

3
Ziilɛi zalaɠaiti

1 «Ni nui ta ná-vebɛanii aɠɛna ga ziilɛi zalaɠai, ni toɠa ga togani wolai, toɠa
ma zinɛi ɓaa ma zaai ɠula, nɛɛʋuzu mina ɠɛ ba, Ɠɔoɠɔ GALAGI ɠaazu.
2 Toɠa yeeʋɛɛ zalaɠa loganii unmaʋɛ, é kɔdaaleʋe GALA daaɠomi seɠe
ʋɛlɛi laaʋɛ. Zalaɠa ɠula nuiti, Aalɔn ná-doun zunuiti, ta ma ɲamai ʋili



Leevi 3:3 117 Leevi 4:11
zalaɠa ɠulazuʋɛ ma, é ɠaku ma kpoloo. 3 Naama yiilɛi zalaɠai zu, nii a kula
ba ga zalaɠai, é ɠalazu abui ɠa, Ɠɔoɠɔ GALAGI ʋɛ, naa ɠa é ga: ma wulɔi
felevelegai koozu zɔɔlaiti ma, ta nii kpein giliai ba, 4 ta ma lɔɠɔ felegɔiti, ta ma
wulɔi felevelegai ti ma, éʋɛɛzu ma zaamalɔkaeiti ma, ta ma mɔɔinʋasuʋɛ,
a kula ma lɔɠɔiti kobaʋɛ. 5 Aalɔn ná-doun zunuiti ta naaʋɛɛ gala zalaɠai
ʋa, nii aɠɛ koʋii maazu, ti gala zalaɠaɠulazuʋɛ. Zalaɠaiʋe, nii abui galazu,
makugi nɛai Ɠɔoɠɔ GALAGIʋɛ.

6 «Ni toɠa ziilɛi zalaɠaiɠulazu Ɠɔoɠɔ GALAGIʋɛ, ga togani goi ta, toɠa
ma zinɛi ɓaa ma zaai ɠula, nɛɛʋuzu mina ɠɛ ba. 7 Ni baala ziʋoi ɠa a
kula ga zalaɠai, toɠaʋaa la Ɠɔoɠɔ GALAGIɠaazu. 8 Toɠa yeeʋɛɛ zalaɠa
loganii unmaʋɛ, é kɔdaaleʋe GALA daaɠomi seɠeʋɛlɛi laaʋɛ. Aalɔn ná-
doun zunuiti ta maɲamaiʋili zalaɠaɠulazuʋɛ ma, éɠaku ma kpoloo. 9Naama
yiilɛi zalaɠai zu, nii a kula ba ga zalaɠai, éɠalazu abuiɠa, Ɠɔoɠɔ GALAGIʋɛ,
naa ɠa é ga: ma wulɔi, ta wɔɔngi kpein, a kula saamalɔkaei ʋa, ta ma wulɔi
felevelegai koozu zɔɔlaiti ma, ta nii kpein giliai ba, 10 ta ma lɔɠɔ felegɔiti, ta ma
wulɔi felevelegai ti ma, éʋɛɛzu ma zaamalɔkaeiti ma, ta ma mɔɔinʋasuʋɛ,
a kula ma lɔɠɔiti kobaʋɛ. 11Zalaɠaɠula nuiɠa naaɠala zalaɠaɠulazuʋɛ.
Daamiani zalaɠaiʋe, nii abui galazu, Ɠɔoɠɔ GALAGIʋɛ.

12 «Ni ná-vebɛanii aɠɛna ga bolii, toɠa kula Ɠɔoɠɔ GALAGIɠaazu. 13 Toɠa
yeeʋɛɛ zalaɠa loganii unmaʋɛ, é kɔdaaleʋe GALA daaɠomi seɠe ʋɛlɛi
laaʋɛ. Aalɔn ná-doun zunuiti ta maɲamaiʋili zalaɠaɠulazuʋɛ ma, éɠaku
ma kpoloo. 14 Nii a kula ba ga zalaɠai, éɠalazu abuiɠa, Ɠɔoɠɔ GALAGIɠaazu,
naaɠa é ga: ma wulɔi felevelegai koozu zɔɔlaiti ma, ta nii kpein giliai ba, 15 ta ma
lɔɠɔ felegɔiti, ta ma wulɔi felevelegai ti ma, éʋɛɛzu ma zaamalɔkaeiti ma, ta
ma mɔɔinʋasuʋɛ, a kula ma lɔɠɔiti kobaʋɛ. 16 Zalaɠaɠula nuiɠa naa
ɠala zalaɠaɠulazuʋɛ. Daamiani zalaɠaiʋe, nii abui galazu, makugi nɛai. Ma
wulɔi kpein ka ga Ɠɔoɠɔ GALAGI nɔnɔi.

17 «Niiɠa gaɠɔoɠɔ tɔgi wo-mavofodaiti kpein bɛ,ʋɛ nɔpɛ wa zei ná: Wo
la sua wulɔi taɲamai mia pɛ.»

4
Koto gba zalaɠaiti

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Izelayɛle nuiti pɔ,
èɠɛ ti ma: Siɛgi zu nui ta kotoiɠɛɛzu la, é la kɛɛni ga gaaɠilimai, Ɠɔoɠɔ
GALAGI ná-devei ta laalɔɠɔma, é fai taɠɛ, nii maa la nɛɛni ga éʋaɠɛ, 3 ni
zalaɠaɠula nuiʋe, gulɔɲadegai ziaai ma, é nuɓusɛiti kɛ ga sɔba nu, ná-kotoi
é kɛai naamaaʋele ma, toɠa nikɛ zinɛɓokpagiɠula ga zalaɠai, nii nɛɛʋuzu
la ba, Ɠɔoɠɔ GALAGIʋɛ, éɠɛ ga koto gba zalaɠai. 4 Toɠaʋa ga nikɛ zinɛi
GALA daaɠomi seɠeʋɛlɛi laaʋɛ, Ɠɔoɠɔ GALAGIɠaazu, é yeeʋɛɛ nikɛ
zinɛi unmaʋɛ, é kɔdaaleʋe Ɠɔoɠɔ GALAGIɠaazu. 5 Zalaɠaɠula nui gulɔi
ziaaima, naaɠa nikɛ zinɛi maɲamai ta zeɠe, é lii la GALA daaɠomi seɠeʋɛlɛi
wu, 6 toɠa yeeɓeɠai lɔɲamai wu, éɲamai vaza daaɠɛ lɔfela, seizuɲadegai
ma zeɠe zuɠooza golai letemaʋɛ, Ɠɔoɠɔ GALAGIɠaazu. 7Zalaɠaɠula nuiɠa
ɲamai ta ziɛ ani maku nɛɛnɛgiti ma zalaɠaɠulazuʋɛ ma minɛiti ma, nii é
Ɠɔoɠɔ GALAGIɠaazu, GALA daaɠomi seɠeʋɛlɛi wu. Toɠa nikɛ zinɛi ma
ɲamai mɔtaiʋu ya gala zalaɠaiti kulazuʋɛɠɔɠɔaʋɛ, nii é GALA daaɠomi
seɠe ʋɛlɛi laaʋɛ. 8 Toɠa koto gba nikɛ zinɛi ma wulɔi kpein kula: ma
wulɔi felevelegai koozu zɔɔlaiti ma, ta nii kpein giliai ba, 9 ta ma lɔɠɔ felegɔiti,
ta ma wulɔi felevelegai ti ma, é ʋɛɛzu ma zaamalɔkaeiti ma, ta ma mɔɔin
ʋasuʋɛ, a kula ma lɔɠɔiti kobaʋɛ. 10 Zalaɠaɠula nuiɠa tobazuʋɛ naati
kula, eɠɛʋelei tiɠulazu la ziilɛi zalaɠa nikɛ zinɛiʋa, é tiɠala, gala zalaɠaiti
kulazuʋɛ. 11 Kɛlɛ nikɛ zinɛi maɠɔlɔi, ta ma zuai kpein, éʋɛɛ nɔungi

ʋa, ta kɔɠɔiti, ta maɠoozu zɔɔlaiti, ta maɓooiti, 12woo zuɓuɠa su, nii kpein
zɛgaiʋoluzu nikɛ zinɛiʋa, toɠa li ga naa ti-ʋuuzuʋɛʋoluʋɛ, adaɲadegai
ta, zuʋuʋilisuʋɛ, é gala abuiɠa, koʋii maazu. Toɠa gala zuʋuʋilisuʋɛ.

13 «Ni Izelayɛle ʋɛbɛi kpein ka é kotoi ɠɛa, ti la gaaɠilini ma, ti la
suɠwɛɛni, ti naa ɠɛ Ɠɔoɠɔ GALAGI ná-tɔgi taɠila daalɔɠɔma, fai nii
ti maa la nɛɛni ga ti ʋa kɛ ɲɛgɛlɛin, ti ɓɔɠɔ ɠɛ ɠana ga sɔba nu,
14 kotoi ti kɛai, naa a ɠulana kɛlɛ zu, bɛbɛi ɠa nikɛ zinɛ ɓokpa gila kula
ga koto gba zalaɠai, taʋaa la GALA daaɠomi seɠeʋɛlɛi laaʋɛ. 15 Izelayɛle
ɠɛwolaiti ta yeeʋɛɛ nikɛ zinɛi unmaʋɛ, ti kɔdaaleʋe Ɠɔoɠɔ GALAGI
ɠaazu. 16 Zalaɠaɠula nui nii gulɔi ziaai ma, naaɠa li ga nikɛ zinɛi maɲamai
ta GALA daaɠomi seɠe ʋɛlɛi wu, 17 toɠa yeeɓeɠai lɔ ɲamai wu, é faza, ná
zeizuɠɛ lɔfela Ɠɔoɠɔ GALAGIɠaazu, seɠe zuɠooza golai letemaʋɛ. 18Toɠa
ɲamai ta ziɛ zalaɠaɠulazuʋɛmaminɛiti su, nii é ƓɔoɠɔGALAGIɠaazuGALA
daaɠomi seɠeʋɛlɛi wu, ta toɠaɲamai mɔtaiʋu ya gala zalaɠaiti kulazuʋɛ
ɠɔɠɔaʋɛ, nii é GALA daaɠomi seɠe ʋɛlɛi laaʋɛ. 19 Toɠa nikɛ zinɛi
ma wulɔi kpein kula, é gala, zalaɠa ɠulazuʋɛ. 20 Toɠa nikɛ zinɛi naa ɠɛ,
eɠɛʋelei nɔ koto gba nikɛ zinɛi ɠɛɛzu la. Toɠa kɛ ɠana nɔ. Zekana
zalaɠaɠula nui a koto gba vaiɠɛ la tiʋɛ, suvaaɠa yɛ tiʋɛ. 21Toɠa li ga nikɛ
zinɛi ti-ʋuuzuʋɛʋoluʋɛ, é gala, eɠɛʋelei é nikɛ zinɛ mɔungiɠalani la.
Koto gba zalaɠaiɠana bɛbɛi ná-faa zu.

22 «Siɛgi zu kundiɠii ta a kotoiɠɛɛna la, é la gaaɠilini ma, é kɛ ná-GALAGI,
Ɠɔoɠɔ GALAGI ná-devei ta laalɔɠɔma, é fai ta ɠɛ, nii maa la nɛɛni ga é
ʋa ɠɛ, é ɓɔɠɔ ɠɛ ɠana ga sɔba nu, 23 a ná-kotoi ɠwɛɛna, nii é kɛai,
toɠa boli zinɛiɠula ga zalaɠai, nii nɛɛʋuzu la ba. 24Toɠa yeeʋɛɛ boli zinɛi
unmaʋɛ, é kɔdaaleʋe, gala zalaɠa loganiiti kɔdaaleʋezuʋɛ, Ɠɔoɠɔ GALAGI
ɠaazu. Koto gba zalaɠaiʋe. 25 Zalaɠaɠula nuiɠa koto gba zalaɠai maɲamai ta
zeɠe ga yeeɓeɠai, é ta ziɛ gala zalaɠaiti kulazuʋɛmaminɛiti ma, toɠaɲamai
mɔtai ʋu ya gala zalaɠaiti kulazuʋɛ ɠɔɠɔaʋɛ. 26 Toɠa ma wulɔi kpein
gala zalaɠa ɠulazuʋɛ, eɠɛʋelei ziilɛi zalaɠai ma wulɔi la. Zekana zalaɠa
ɠula nui a koto gba vaiɠɛ la kundiɠii naaʋɛ, ná-kotoi vaa zu, suvaaɠa yɛ bɛ.

27 «Ni nui taʋe, nuɓusɛiti saama, é kotoiɠɛai, é la gaaɠilini ma, é naaɠɛ
Ɠɔoɠɔ GALAGI ná-tɔgiti ta laalɔɠɔma, é fai ta ɠɛ, nii maa la nɛɛni ga é
ʋaɠɛɲɛgɛlɛin, éɓɔɠɔɠɛ ga sɔba nuɠana, 28 a ná-kotoiɠwɛɛna,
é kɛai, toɠa boli zaai ɠula ga zalaɠai, nii nɛɛʋuzu la ba, kotoi vaa zu nii é
kɛai. 29 Toɠa yeeʋɛɛ koto gba loganii unmaʋɛ, é kɔdaaleʋe, gala zalaɠa
loganiiti kɔdaaleʋezuʋɛ. 30 Zalaɠa ɠula nui ɠa suai ma ɲamai ta zeɠe ga
yeeɓeɠai, é ta ziɛ gala zalaɠaiti kulazuʋɛ ma minɛiti ma, éɲamai mɔtaiʋu
ya zalaɠa ɠulazuʋɛ ɠɔɠɔaʋɛ. 31 Toɠa ma wulɔi kpein kula, eɠɛʋelei
ziilɛi zalaɠai ma wulɔi ɠulazu la, é gala, zalaɠa ɠulazuʋɛ, toɠa ɠɛ ga ani
maku nɛɛnɛgi Ɠɔoɠɔ GALAGIʋɛ. Zekana zalaɠaɠula nui a koto gba vaiɠɛ
la bɛ, suvaaɠa yɛ bɛ.

32 «Ni sɔba nui a ʋaana ga baalagi ga koto gba zalaɠai, toɠa ɠɛ ga ma zaai,
nii nɛɛʋuzu la ba. 33 Toɠa yeeʋɛɛ koto gba zalaɠa loganii unmaʋɛ, é
kɔdaaleʋe, gala zalaɠa loganiiti kɔdaaleʋezuʋɛ. 34 Zalaɠaɠula nuiɠa suai
ma ɲamai ta zeɠe ga yeeɓeɠai, é ta ziɛ gala zalaɠaiti kulazuʋɛ ma minɛiti
ma, éɲamai mɔtaiʋu ya zalaɠaɠulazuʋɛɠɔɠɔaʋɛ. 35 Zalaɠaɠula nui
ɠa ma wulɔi kpein kula, eɠɛʋelei ziilɛi zalaɠaʋaala gulɔiɠulazu la, é gala,
zalaɠaɠulazuʋɛ, naaʋɛɛ gala zalaɠai zɔiti ba, tiɠalazu Ɠɔoɠɔ GALAGI
ʋɛ. Zekana zalaɠaɠula nui a koto gba vaiɠɛ la zunui naaʋɛ, ná-kotoi vaa zu é
kɛai, suvaaɠa yɛ bɛ.

Kotoi niiti ti zuvaayɛsu
ga koto gba zalaɠai

1 «Ni nui ta a faaɠaana,ɓaa é faa mɛni, naaʋolu é toligi mɛni ga zeeleiti tiʋa,
kɛlɛ é la kɛɛni, nii é kwɛɛ, éʋa naama zeele wooi wo, ná-faaɠaaza golai ma
ɠasɔiɠa la unma.

2 «Siɛgi zu nui ta vɔɔɠuzu la kɔzɔba anii ta ʋa, é la suɠwɛɛ, kɔzɔba
zuai ta maʋoomai, éɠɛni ga dɔɓɔ zua,ɓaa toganii ta,ɓaa kpokpo ganii, tɔ
ɓɔɠɔiɠaɠɔzɔ, éɠɛ ga sɔba nu.

3 «Ni a vɔɔɠuna nui ta ma zii nɔpɛ ba, kɔzɔai, nii a zoo tɔɓalaa kɔzɔzu,
a suɠwɛɛna nɔ feya, toɠaɠɛ ga sɔba nu názu.

4 «Ni nui ta a ɓɔɛna soleyai zu, é ɠona ga toɠa faa ɲɔu ɠɛɛzu ɓaa faa
ʋagɔi, é laɠidaani bu, a suɠwɛɛna nɔ feya, toɠaɠɛ ga sɔba nu názu.

5 «Deɠɛmu, zɔi éɠɛɛzu ga sɔba nu niima vaiti gila su, toɠa la zɔ ga ga ná-
kotoi. 6Naaʋoluma ná-kotoi vaa zu é kɛai, toɠaʋa ga baala saaɠilaɓaa boli zaa
ɠila, éɠɛ ga koto gba zalaɠai, faazuɓɛtɛ vai zuƓɔoɠɔ GALAGI letema. Zekana
zalaɠaɠula nui a koto gba vaiɠɛ la bɛ, ná-kotoi vaa zu.

Bala nuiti ta-zalaɠai
7«Ni ani la nu ya, a baala saai zɔlɔɔ da,ɓaa boli zaai, ná-kotoi vaa zu é kɛai, toɠa

ʋa ga kpumago felegɔ, ɓaa poopo kpokpa felegɔ, faazuɓɛtɛ vai zu Ɠɔoɠɔ
GALAGI letema. Gilagiɠɛ ga koto gba zalaɠai, zɔiɠɛ ga gala zalaɠai. 8Toɠaʋa
ga tiye zalaɠaɠula nuiʋɔ, naaɠa naaɠula ga zalaɠai mɔunpa, nii maanɛai é
ɠɛ ga koto gba zalaɠai. Zalaɠaɠula nuiɠa kɔgiʋee ga, kɛlɛ é mina nɔungi
ɠula ga. 9 Toɠa maɲamai ta vaza zalaɠaɠulazuʋɛ laamaʋɛ, éɲamai mɔtai
leda zalaɠa ɠulazuʋɛ ɠɔɠɔaʋɛ. Koto gba zalaɠai ʋe. 10 Toɠa zɔɔma
wɔniɠɛ ga gala zalaɠai, eɠɛʋelei deveai la tɔgi zu. Zekana zalaɠaɠula nui a
koto gba vaiɠɛ la zunui naaʋɛ, ná-kotoi vaa zu é kɛai, suvaaɠa yɛ bɛ.

11 «Ni ani la nu ya, nii a kpumago felegɔ zɔlɔɔ da,ɓaa poopo kpokpa felegɔ,
toɠaʋa ga vebɛanii ná-kotoi ma vaa zu, ga kilo saʋagɔ ɓulu vukɔ ʋagɔi zu.
É mina gulɔ ʋu ma ɲɛgɛlɛin, ta é mina ani maku nɛɛnɛ pɛɛ ba ɓalaa,
mazɔlɔɔ toɠa ga koto gba zalaɠai. 12Toɠaʋaa la zalaɠaɠula nuiʋɔ. Zalaɠa
ɠula nuiɠa zeeɲɛ gila seɠe gaɠizɛsui, é gala, zalaɠaɠulazuʋɛ, naaʋɛɛ
zalaɠai zɔiti ba, tiɠalazu Ɠɔoɠɔ GALAGIʋɛ. Koto gba zalaɠaiʋe. 13 Zekana
zalaɠaɠula nui a koto gba vaiɠɛ la zunui naaʋɛ, ná-kotoi vaa zu é kɛai, é lo
naama vaiti taɠila ba, suvaaɠa yɛ bɛ. Nii a yɛʋoluzu, naaɠaɠɛ ga zalaɠa
ɠula nui nɔnɔ, eɠɛʋelei aɗaɠɛ la ga vebɛanii ma zalaɠai.»

Faazuɓɛtɛ zalaɠai
14 Ɠɔoɠɔ GALAGIɓɔɛni Moizeʋɔ, éɠɛ ma: 15 «Siɛgi zu nui taɠɛɛzu

la ga ladalala nu, é kotoiɠɛ, é la gaaɠilini ma, é makɛ aniiti baɓɔɠɔʋɛ, niiti
ti veai Ɠɔoɠɔ GALAGIʋɛ, toɠa baala sinɛi zeɠe, nii nɛɛʋuzu la ba, é kula ga
faazuɓɛtɛ zalaɠai Ɠɔoɠɔ GALAGIʋɛ, ná-kotoi vaa zu, eɠɛʋelei sɔngɔi
la, é lo seizuɲadegai ma wali vaiti kɛʋeleiʋa. Faazuɓɛtɛ zalaɠaiʋe. 16 Toɠa
fe zalaɠaɠula nui ya, é pɛɛ anii ná zeizu lɔɔlugɔiɠilazuʋɛʋa, nii feai GALA
bɛ. Zekana zalaɠaɠula nui a koto gba vaiɠɛ la bɛ ga baala sinɛi, nii kulaai ga
faazuɓɛtɛ zalaɠai, suvaaɠa yɛ bɛ.

17 «Ni nui ta a kotoɠɛɛna, é la suɠwɛɛ, é naaɠɛ Ɠɔoɠɔ GALAGI ná-devei
gila daalɔɠɔma, fai niiti maa la nɛɛni, tiʋaɠɛɲɛgɛlɛin, toɠaɓɔɠɔ
ɠɛ ga sɔba nu, ná-faaɠaaza golai maɠasɔiɠa la unma. 18 Toɠaʋa ga baala
sinɛi, nii nɛɛʋuzu la ba, é fe zalaɠaɠula nu ya, ga faazuɓɛtɛ zalaɠai, é seɠe
toganiɓulugi zaama, eɠɛʋelei sɔngɔi la. Zekana zalaɠaɠula nui a koto gba vai
ɠɛ la bɛ, ná-kotoi vaa zu é kɛai, é la suɠwɛɛ, suvaaɠa yɛ bɛ. 19Faazuɓɛtɛ

zalaɠaiʋe, zunui naaɓɔɠɔɠɛɛniɠiteɠite su ga sɔba nu Ɠɔoɠɔ GALAGI
letemazu.»

20 Ɠɔoɠɔ GALAGI ɓɔɛni Moize ʋɔ, é ɠɛ ma: 21 «Siɛgi zu nui ta koto
ɠɛɛzu la, éɠɛ ga ladalala nuƓɔoɠɔGALAGI letemazu, é zɛɛi wo seiɲɔɠɔi
ma, kaliva ma vaa zu, anii é kalivaai ma ga é makɛ, anii unmaai, ɓaa ta ɠulaai su
ga yaavai, 22ɓaa é laamaɓa ga tooya anii ɠaa vai, ɓaa é zɛɛ ɠonai wo, é lo
kotoi tanɔpɛ ba, nuɓusɛi a zoo kɛɛzu, 23 siɛgi zu a kotoi ɠɛɛna la ɠana,
éɓɔɠɔ ɠɛ ga sɔba nu, anii nii é unma,ɓaa é taɠula su ga yaavai, toɠa naa
ʋotogi ve, ɓaa anii éɠalivaani ma, ɓaa anii toai ya, é ka, 24ɓaa anii-yo-anii nii é
zɛɛɠonai wosu, é lo ba. Toɠa gaavɔnigai ve, é seizu lɔɔlusiɛiɠilazuʋɛɠila
pɛɛ ba, é teʋe anii kɛɛ nuiʋɔ, naama voloi nɔ ma, yeei é ná-faa zuɓɛtɛ
zalaɠaiɠulazu la. 25 Toɠaʋa zalaɠaɠula nuiʋɔ ga ná-faa zuɓɛtɛ zalaɠai,
ná-kotoi vaa zu, Ɠɔoɠɔ GALAGIɠaazu, ga baala sinɛi nii nɛɛʋuzu la ba, éɠula
toganiɓulugi zu, eɠɛʋelei sɔngɔi la. 26 Zekana zalaɠaɠula nui a koto gba vai
ɠɛ la bɛ Ɠɔoɠɔ GALAGIɠaazu, suvaaɠa yɛ bɛ, éɠɛni ga faaɠaazagi ma
zii nɔpɛ, éɓɔɠɔɠɛai su ga sɔba nu.»

6
Gala zalaɠaiti

ta vebɛaniiti ma lɔgiti
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Niima levei ve Aalɔn ta ná-

doun zunuiti zea, èɠɛ tima: Gala zalaɠaima lɔgiɠaa: Gala zalaɠaiɠa yɛ zalaɠa
ɠulazuʋɛ ma lutui zu, kpidii ɲɛgɛlɛin eyɛsu sobui, zalaɠa ɠulazuʋɛ ma
abui ɠa yɛ sosu. 3 Sobui, zalaɠa ɠula nui ɠa ná-seɠei loo ɠɔba, é ʋɛlɛ
kpuɠagi lɛ ɓɔɠɔ ma, niiti ti ga gezei. Toɠa zuʋui ɠula, nii abui kulaai gala
zalaɠaiɠalazuʋɛ, toɠa sei zalaɠaɠulazuʋɛ ɠoba. 4 Naaʋoluma toɠa ná-
seɠeiti pu, é taɠiligaa loo, ga é li ga zuʋui ti-ʋuuzuʋɛ ʋoluʋɛ, adaɲadegai
ta zu. 5 Abuiɠa yɛ sosu zalaɠaɠulazuʋɛ, é mina zaɲɛgɛlɛin. Sobu-o-sobu,
zalaɠaɠula nuiɠa abui lo koʋiiʋa, é gala zalaɠaiɓɛtɛ, é ziilɛi zalaɠaiti ma
wulɔiɠala. 6Abuiɠa yɛ sosuɠɔ zalaɠaɠulazuʋɛ, é mina za.

7«Vebɛaniima lɔgiɠaa: Aalɔnná-doun zunuiti ta kula Ɠɔoɠɔ GALAGIɠaazu,
zalaɠaɠulazuʋɛɠakalaʋɛ. 8Zalaɠaɠula nuiɠa zeeɲɛ gila seɠe ani vukɔi
zu, nii gulɔiʋuai ma, é pɛɛ ani maku nɛɛnɛgi kpein ba. Toɠa naaɠala zalaɠa
ɠulazuʋɛ gaɠizɛsui, makugi nɛai Ɠɔoɠɔ GALAGIʋɛ. 9 Aalɔn ta ná-doun
zunuiti ta vebɛanii mɔtai mi. Ta mi adaɲadegai ta, GALA daaɠomi seɠeʋɛlɛi
maɠoizuʋɛ, kɛlɛ lɛʋɛ minaɠɛ ba. 10Nu mina lɛʋɛʋu ma, éʋa mɔ
da. Tɔnɔiɠana gè feai tiʋɛ nà-vebɛaniiti su, tiɠalazu abuiɠa. Aniʋe gola
ɲadegai, eɠɛ koto gba zalaɠaiɓaa faazuɓɛtɛ zalaɠai. 11 Zunui kpein ka ta mi,
Aalɔn ná-doun zunuiti saama. Tɔgiɠana wo-mavofodaiti kpein bɛ eyɛsuɠɔ, é
lo vebɛaniiti ba, tiɠalazu Ɠɔoɠɔ GALAGIʋɛ. Nu-o-nu a vɔɔɠu ba, naaɠa
ɲade.»

12 Ɠɔoɠɔ GALAGI ɓɔɛni Moize ʋɔ, é ɠɛ ma: 13 «Wɛlɛ vebɛanii ʋa,
Aalɔn ta ná-doun zunuiti ta fe Ɠɔoɠɔ GALAGIʋɛ, foloi ta gulɔɲadegai ziɛna
la ti ma: kilo saʋagɔɓulu vukɔʋagɔi zu, gilazuʋɛ sobui, gilazuʋɛ kpɔkɔi,
eɠɛ folo-o-folo vebɛanii. 14 Ɓulu vukɔi ɠa ɠaayɔ ga gulɔi, é la gee kɔlui
maazu. Ɗa geegai ta teʋeleʋeaiɠula ga zalaɠai, makugi nɛai Ɠɔoɠɔ GALAGI
ʋɛ. 15 Zalaɠaɠula nui niigi, Aalɔn ná-doun zunuiti saama, gulɔ ɲadegai a ziɛ
ma ga é zei potogi zu, naaɓalaaɠa vebɛanii naaɠula. Ɠɔoɠɔ tɔgiʋe. Toɠa
ɠalaɲɛgɛlɛin Ɠɔoɠɔ GALAGIɠaazu. 16Zalaɠaɠula nui ná-zalaɠai kpein ka
ɠalaɲɛgɛlɛin, tanɔpɛ ge la mia.»

Koto gba zalaɠai

17 Ɠɔoɠɔ GALAGIɓɔɛni Moizeʋɔ, éɠɛ ma: 18 «Ɓɔɛ Aalɔnʋɔ ta ná-

doun zunuiti, èɠɛ ti ma: Koto gba zalaɠai ma lɔgiʋɛtɛ. Adaʋɛ gala zalaɠai
ɠɔdaaleʋezu ná, miná ɠa koto gba zalaɠa zuai ɠɔdaaleʋezu ná, Ɠɔoɠɔ
GALAGIɠaazu. Aniʋe golaɲadegai. 19Zalaɠaɠula nui é koto gba zalaɠaiɠulazu,
naaɠa mi. Toɠa mi adaɲadegai ta, GALA daaɠomi seɠeʋɛlɛi maɠoizuʋɛ.
20 Nu-o-nu a vɔɔɠu ma zuaiʋa, naaɠaɲade. Ni maɲamai a vazana seɠe ma,
ʋɛ fazagai ná ma, mináɠa gba adaɲadegai ta. 21 Pɔlɔ liɠii aɠili su, naaɠa
wolo. Ni kɔluɓɔi diɠiiɠa aɠili su, suɠaɓale, é gba ziɛi wu. 22 Zunui kpein é
ga zalaɠaɠula nui, naa pɛ ka ta mi. Aniʋe golaɲadegai. 23 Kɛlɛ nu la zalaɠa
zua nɔpɛmia, nii maɲamai aʋa GALA daaɠomi seɠeʋɛlɛi wu, ga koto gba vai
ʋaɠɛ adaɲadegai. Ma zuaiɠaɠala.

7
Faazuɓɛtɛ zalaɠai

1 «Wɛlɛ faazuɓɛtɛ zalaɠa lɔgiʋa: Aniʋe golaɲadegai. 2 Adaʋɛ ti gala
zalaɠaiɠɔdaaleʋezu ná, mináɠa faazuɓɛtɛ zalaɠa zuaiɠɔdaaleʋezu ná.
Ma ɲamai ɠa ʋili zalaɠa ɠulazuʋɛ ma, é ɠaku ma kpoloo. 3 Ta ma wulɔi
kpein kula: ma wɔɔngi, ta ma wulɔi felevelegai koozu zɔɔlaiti ma, 4 ta ma lɔɠɔ
felegɔiti, ta ma wulɔi felevelegai ti ma, é ʋɛɛzu ma zaamalɔkaeiti ma, ta ma
mɔɔinʋasuʋɛ, a kula ma lɔɠɔiti kobaʋɛ. 5 Zalaɠaɠula nuiɠa naaɠala
zalaɠa ɠulazuʋɛ. Faazuɓɛtɛ zalaɠai ʋe, nii abui galazu, Ɠɔoɠɔ GALAGI
ʋɛ. 6Zunuiti kpein ti wo zaama ga zalaɠaɠula nuiti, naati ta tami, émi adaɲadegai
ta. Aniʋe golaɲadegai.

7 «Toɠa ɠɛ ɠana faazuɓɛtɛ zalaɠai vaa zu, eɠɛʋelei nɔ é la koto gba
zalaɠai vaa zu. Tɔgi naaɠa ga faaɠila nɔ zalaɠa felegɔi naati faa zu, ma zuai
ɠaɠɛ ga zalaɠaɠula nui nɔnɔ, nii é kotoi gbazu. 8 Zalaɠaɠula nui éʋaazu
gala zalaɠaiɠulazu, nui taʋɛ, nɔnɔiɠaɠɛ ga gala zalaɠai maɠɔlɔgi, nii
é kulaai ga zalaɠai. 9Vebɛanii kpein mɔgai fuului zu,ɓaa aniiɠee kɔlu liɠii ma,
ɓaa aniiɠee kɔlui maazu, naaɠaɠɛ ga zalaɠaɠula nui nɔnɔ, nii é kulaai.
10 Vebɛanii kpein gaayɔgai ga gulɔi, ɓaa ma vɔɔi, naa ɠa ɠɛ ga Aalɔn ná-
doun zunuiti kpein tɔnɔ, tiɠilagilagi pɛ.

Ziilɛi zalaɠai
11 «Ziilɛi zalaɠai ma lɔgiʋɛtɛ, nii nu a kula Ɠɔoɠɔ GALAGIʋɛ: 12Ni nui ta

a ziilɛi zalaɠaiɠulana ga mama fee zalaɠai, toɠa kula gaɓuluʋɛlɛʋɛlɛgiti
lɛʋɛ la su, gaayɔgai ga gulɔi, é ʋɛɛ ɓulu lɛɛvɛi ʋa, nii lɛʋɛ la
su, gulɔi ʋuai ma, ta ɓulu ʋɛlɛʋɛlɛgiti, kpɛtɛai ga ɓulu vukɔ ʋagɔi,
gaayɔgai ga gulɔi. 13 Toɠa ɓului ɠula ɓalaa, nii lɛʋɛi su, é pɛɛ ná-ziilɛi
zalaɠai ʋa, mama fee vai zu. 14 Vebɛani ɠilagilagi tago ɠa ɠula ma Ɠɔoɠɔ
GALAGIʋɛ. Naaʋolu taɠɛ ga zalaɠaɠula nui nɔnɔ, nii é ziilɛi zalaɠai ma
ɲamaiʋiliai. 15Ziilɛi zalaɠa zuaiɠa mi, naama voloi nɔ éɠulazu la mama fee vai
zu. Nu mina tanɔpɛ zɛ sobuʋa zeeli.

16 «Ni nui ta a zalaɠaɠulanaminazeɠe daazeeli vaa zu,ɓaa vebɛanii vaa zu é daai
ɠisu, ma zuaiɠami, naama voloi nɔ é kulazu la, nii a yɛʋoluzu, naaɠami poluma
zobui. 17 Nii é yɛsu ga zalaɠa zuai mɔtai foloi zaʋasiɛi, naaɠaɠala. 18 Ni nu a
naama yiilɛi zalaɠa zuai ta miina foloi zaʋasiɛi, zalaɠai laa la mɔ zoga, é la faa
ʋaa naa ma, nii é kula. Toɠaɠɛ ga anii kɔzɔai, nu-o-nu a ta miina, ná-faaɠaaza
golai maɠasɔiɠa la unma.

19 «Ma zuai fɔɔɠuai kɔzɔba anii taʋa, nu mina naa miɲɛgɛlɛin. Ma zuai
ɠaɠala.

«Nui niiti kpein ti la ɠɔzɔni tɔgi letemazu, naati ta zoo ti ziilɛi zalaɠa zuai
ta mi. 20 Kɛlɛ nui nii kɔzɔai tɔgi letemazu, naa a ziilɛi zalaɠa zuai ta miina,
é ga Ɠɔoɠɔ GALAGI nɔnɔi, naama nuiɓe ka leʋe ná-nuɓusɛiti ba. 21 Zɔi a
vɔɔɠuna anii taʋa, nii kɔzɔai, nuɓusɛi kɔzɔai,ɓaa suai kɔzɔai,ɓaa ani

nɔpɛ é ga kɔzɔba anii, é ziilɛi zalaɠa zuai mi, é ga Ɠɔoɠɔ GALAGI nɔnɔi,
naama nuiɓe ka leʋe ná-nuɓusɛiti ba.»

Tɔgi é lo sua wulɔi
taɲamai mii vaiʋa

22Ɠɔoɠɔ GALAGIɓɔɛniMoizeʋɔ, éɠɛma: 23«Ɓɔɛ Izelayɛle nuiti pɔ,
èɠɛ ti ma: À mina nikɛ,ɓaa baala,ɓaa boli wulɔi miɲɛgɛlɛin. 24 Suai saai
ɓɔɠɔʋɛ,ɓaa dɔɓɔ zuai ta paai, naama wulɔiɠa zoo éɠɛ ga wo-maavai
taɠɛɛ anii nɔ, kɛlɛ wo la miaɲɛgɛlɛin. 25 Zɔi a suai ma wulɔi ta mi, é
ɠulazu ga zalaɠai, éɠalazu abuiɠa Ɠɔoɠɔ GALAGIʋɛ, naama nuiɓe ka leʋe
ná-nuɓusɛiti ba. 26Ʋɛ nɔpɛ waɠɛ ná, à minaɲamai mi, wɔnii nɔnɔi,ɓaa
suai nɔnɔi. 27 Zɔi nɔpɛ aɲamai mi, ma zii nɔpɛ, naama nuiɓe ka leʋe ná-
nuɓusɛiti ba.»

Zalaɠaɠula nuiti ti-laamiizuʋɛ
28Ɠɔoɠɔ GALAGIɓɔɛniMoizeʋɔ, éɠɛma: 29«Ɓɔɛ Izelayɛle nuiti pɔ,

èɠɛ ti ma: Zɔi a ná-ziilɛi zalaɠaiɠula Ɠɔoɠɔ GALAGIʋɛ, toɠa Ɠɔoɠɔ
GALAGI nɔnɔi zeɠe ba. 30 Zalaɠai nii maanɛai éɠala abuiɠa, Ɠɔoɠɔ GALAGI
ɠaazu, toɠaʋa ga naaɓɔɠɔʋɛ, ma wulɔi, ta maɠekegi, é ti latɛɠɛ vai
maʋoogiɠɛ Ɠɔoɠɔ GALAGIɠaazu. 31 Zalaɠaɠula nuiɠa ma wulɔiɠala
zalaɠaɠulazuʋɛ. Maɠekegiɠaɠɛ ga Aalɔn ta ná-doun zunuiti tɔnɔ. 32Wa-
yiilɛi zalaɠaiti ka, wa ma yeezazuɓalai ve zalaɠaɠula nui ya. 33 Aalɔn ná-doun
zunuiti su, zɔi a ziilɛi zalaɠai maɲamai ta ma wulɔiɠulana, naaɠa ma yeezazu
ɓalai zɔlɔɔ, é ɠɛ ga nɔnɔ. 34 Mazɔlɔɔ ziilɛi zalaɠaiti su, nii Izelayɛle
nuiti ti kulazu, maɠekegi ta maɓalai niiti taɗaɠula ga datɛɠɛ vai maʋoogi,
nà ti zeɠe, gè ti ve zalaɠaɠula nui Aalɔn ya ta ná-doun zunuiti zea, gaɠɔoɠɔ
tɔgi Izelayɛle nuiti ta so.»

35 Daamiizuʋɛ ɠana, Aalɔn ta ná-doun zunuiti ti sɔlɔɔsu, zalaɠaiti su ti
ɠalaai abui ɠa, Ɠɔoɠɔ GALAGI ʋɛ, é zo naama voloi ma, yeei ti lɛɛzu la ga
ti zalaɠaɠula wotiiɠɛ. 36Naaɠa Ɠɔoɠɔ GALAGI Izelayɛle nuiti devezu la, ga é
ve ti ya, é zo naama voloima, yeei gulɔɲadegai ziaa la ti ma. Toɠaɠɛ gaɠɔoɠɔ
tɔgi ti-mavofodaiti kpein bɛ.

37 Gala zalaɠai ma lɔgiti kana, ta vebɛanii, ta koto gba zalaɠai, ta faazuɓɛtɛ
zalaɠai, ta nu zei vai ma zalaɠai, ta ziilɛi zalaɠai. 38 Ɠɔoɠɔ GALAGI ma leveiti
feeni Moize ya, Sinayi gizei ma, voloi é devei veeni la Izelayɛle nuiti zea, ga ti ta-
vebɛanii ve Ɠɔoɠɔ GALAGIʋɛ Sinayi teʋebai zu.

ZALAƓA ƓULA NU MƆUNGITIFEE VAI GALA BƐ
8

(8:1--10:20)
Aalɔn ta ná-doun zunuiti

fee vai GALA bɛ
(Ɛgezɔde 29:1-37)

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Aalɔn zeɠe ta ná-doun
zunuitiʋɔɔma, ta zalaɠaɠula zeɠeiti, ta siɛmawulɔɲadegai, ta koto gbanikɛ
zinɛi, ta baala sinɛ felegɔiti, ta ɓului lɛʋɛ la su, naama ɓɔlɔgi. 3 Bɛbɛi
kpein toli GALA daaɠomi seɠeʋɛlɛi laaʋɛ.» 4Moize naaɠɛɛni, nii Ɠɔoɠɔ
GALAGI deveni ga é kɛ. É bɛbɛi ɠaalɛɛni ba GALA daaɠomi seɠe ʋɛlɛi
laaʋɛ.

5 Moize ɠɛni bɛbɛi ma: «À pɛtɛ, nii Ɠɔoɠɔ GALAGI deveai ga é ɠɛ.»
6 Moizeʋaani ga Aalɔn ta ná-doun zunuiti, é ti maagba ga ziɛi. 7 É seɠewuzeɠei
looni Aalɔn ɠɔba, é saamaɠili ga saamaɠiligi. É tookɔba wolai looni kɔba, é
zalaɠaɠula zeɠei loomaazu, é gili ga zalaɠaɠula zeɠei ma lokoi. 8É kakazu zeɠei

ʋilini kɔbu, é wuulimegi ta tumimegiʋu kakazu zeɠei zu. 9 É bɔɔlɔgi lɔɔni
nɔungiʋa, é zanu sɛʋɛ goiɠili kakalaʋɛ, nii é ga fee vai maʋoogi GALA bɛ,
eɠɛʋelei Ɠɔoɠɔ GALAGI ma levei veeni la Moize ya.

10Moize siɛma wulɔɲadegai zeɠeni, é siɛ seɠeʋɛlɛɲadegai ma, ta aniiti
kpein tiɠɛni ná, ʋeleɠana é ti veeni la GALA bɛ. 11 É faza daaɠɛɛni lɔfela
zalaɠa ɠulazuʋɛ ma. É gulɔi ziɛni zalaɠa ɠulazuʋɛ ma, ta ná-sɔɔlaiti
kpein, ta maagba aniɲakai ta ná-seiga anii, naaɠa a kɛ é ti ve GALA bɛ. 12 É siɛma
wulɔɲadegaiʋuuni Aalɔn nɔungi zu, é ta ziɛma, nii a kɛ é fe GALA bɛ. 13Moize
ʋaani ga Aalɔn ná-doun zunuiti, é ti maaɠili ga seɠewuzeɠeiti, é ti zaamaɠili ga
saamaɠiligiti, é bɔɔlɔgiti dɔ ti unba, eɠɛʋelei Ɠɔoɠɔ GALAGIma levei veeni
la zea.

14 É ʋaani ga koto gba nikɛ zinɛi. Aalɔn ta ná-doun zunuiti ti yeeiti pɛɛni
koto gba nikɛ zinɛi unmaʋɛ. 15 Moize kɔdaaleʋeni, é ɲamai zeɠe, é ta ziɛ
ga yeeɓeɠai zalaɠaɠulazuʋɛ ma minɛiti ma, é zalaɠaɠulazuʋɛ ɲade. É
ɲamai mɔtaiʋuuni ya, zalaɠaɠulazuʋɛɠɔɠɔaʋɛ, éɲade ga koto gba vai
ɗaɠɛ ná. 16 É ma wulɔi kpein seɠeni, nii felevelegai koozu zɔɔlaiti ma, ta ma
mɔɔinʋasuʋɛ, ta ma lɔɠɔ felegɔiti, éɓɔ ti-ma wulɔiti ba, é naaɠalani
zalaɠaɠulazuʋɛ. 17Kɛlɛ é nikɛ zinɛi mɔtaiɠalani ti-ʋuuzuʋɛʋoluʋɛ,
eɠɛʋelei ƓɔoɠɔGALAGIma levei veeni la zea: ma zuai, tamaɠɔlɔi, naaʋɛɛ
maɓooiti ba.

18 É ʋaani ga gala zalaɠai ma ʋaala sinɛi. Aalɔn ta ná-doun zunuiti ti yeeiti
pɛɛni baala sinɛi unmaʋɛ. 19 Moize kɔdaaleʋeni, é ma ɲamai ʋili zalaɠa
ɠulazuʋɛ ma, é ɠaku ma kpoloo. 20 É baala sinɛi leʋeleʋeni, é kpulukpulu. É
ma ungiɠalani, ta maɓulukpulugiti, naaʋɛɛma wulɔiʋa. 21 É koozu zɔɔlaiti
gbani ga ziɛi, ta kɔɠɔiti. É baala sinɛi pɛ galani zalaɠa ɠulazuʋɛ. Gala
zalaɠai ɠɛni de, zalaɠai nii abui galaai, makugi nɛai Ɠɔoɠɔ GALAGI ʋɛ,
eɠɛʋelei Ɠɔoɠɔ GALAGI ma levei veeni la Moize ya.

22 Éʋaani ga zɔɔmaʋaala sinɛi, ti zei vai maʋaala sinɛi. Aalɔn ta ná-doun
zunuiti ti yeeiti pɛɛni baala sinɛi unmaʋɛ. 23Moize baala sinɛiɠɔdaaleʋeni,
é ma ɲamai ta zeɠe, é siɛ Aalɔn yeezazu ʋele woi yɔkpɔgi ma, ta zeezazu
yeezinɛ kpotogi ma, ta zeezazu ɠɔɠɔzinɛkpotogi ma. 24 É ʋaani ga Aalɔn
ná-doun zunuiti, é ɲamai ziɛ ti-yeezazu ʋelei woi yɔkpɔgiti ma, ta ti-yeezazu
yeezinɛkpotogiti, ta ti-yeezazu ɠɔɠɔzinɛkpotogiti. É ɲamai mɔtai ʋilini
zalaɠaɠulazuʋɛ ma, éɠaku ma kpoloo. 25 É ma wulɔi zeɠeni, ta ma wɔɔngi,
ta ma wulɔi kpein felevelegai koozu zɔɔlaiti ma, ta ma mɔɔinʋasuʋɛ, ta ma
lɔɠɔ felegɔiti, éɓɔ ti-ma wulɔiʋa, ta zeezazuɓalai. 26 Ɓului lɛʋɛ la su,
naama ɓɔlɔgi, nii seiɗai Ɠɔoɠɔ GALAGI ɠakala, é ɓulu ɠila seɠeni naama
ɓɔlɔgi zu, taɓuluʋɛlɛʋɛlɛ gila gulɔi ba, taɓulu lɛɛvɛɠila, é tiʋuuni
zalaɠa zuai ma wulɔi ma, ta ma yeezazu ɓalai ma. 27 É naama aniiti kpein puuni
Aalɔn ta ná-doun zunuiti zea waa, ga ti ti latɛɠɛ vai ma ʋoogi ɠɛ Ɠɔoɠɔ
GALAGI ɠaazu. 28 Naa ʋolu, Moize ti ɠulani ti ya, é ti ɠala, zalaɠa ɠulazuʋɛ,
gala zalaɠai maazu. Ti zei vai ma zalaɠaiɠɛni de, zalaɠai nii abui galaai, makugi
nɛai Ɠɔoɠɔ GALAGIʋɛ.

29 Moize ti zei vai maʋaala sinɛi maɠekegi zeɠeni, é datɛɠɛ vai maʋoogi
ɠɛ Ɠɔoɠɔ GALAGIɠaazu. Moize nɔnɔiɠɛni ga naa, eɠɛʋelei Ɠɔoɠɔ
GALAGI ma levei veeni la zea.

30 Moize siɛma wulɔ ɲadegai ta zeɠeni, ta ɲamai ta, nii é ɠɛni zalaɠa
ɠulazuʋɛ. É ti vaza Aalɔn ta ná-seɠeiti ma, naaʋɛɛ Aalɔn ná-doun zunuiti
ta ta-zeɠeiti ba. É Aalɔn veeni GALA bɛ, ta ná-seɠeiti, naaʋɛɛ ná-doun zunuiti
ta ta-zeɠeiti ba.

31 Moizeɠɛni Aalɔn ta ná-doun zunuiti ma: «À suaiɠili GALA daaɠomi seɠe
ʋɛlɛi laaʋɛ. Mináɠa wami ná, éʋɛɛɓuluiʋa, nii é wo zei vai maɓɔlɔgi

zu, eɠɛʋelei gè deveni la, gèɠɛ ma: ‹Aalɔn ta ná-doun zunuiti ta mi.› 32 Suai ta
ɓului mɔtai é yɛsu, wa naaɠala. 33Wa yɛ GALA daaɠomi seɠeʋɛlɛi laaʋɛ
eyɛsu folo lɔfela, wo mina zeɠe ná, eyɛsu wo zei voloi liegɔi laazeeli, mazɔlɔɔ
folo lɔfelaɠa éɠɛɛzu ga wo zei voloi. 34Nii kɛai za, Ɠɔoɠɔ GALAGI deveʋɛ
ga naa ɠɛ wo ʋɛ ga koto gba vai. 35 Wa yɛsu deɠɛmu GALA daaɠomi seɠe
ʋɛlɛi laaʋɛ folo lɔfela, foloʋɛɛ kpidiʋa, wa Ɠɔoɠɔ GALAGI ná-deveiti
so, naaɠa a kɛ wo mina za, mazɔlɔɔ naaɠa ma levei veeni zèa.» 36Aalɔn ta ná-
doun zunuiti ti naama vaiti kpein kɛɛni, nii Ɠɔoɠɔ GALAGIma levei veeni gaMoize
maaʋele.

9
Aalɔn ta ná-doun zunuiti

ti lɔɔ vai botii zu
1 Foloi lɔsaʋasiɛi ma, Moize Aalɔn ta ná-doun zunuiti tolini, ta Izelayɛle

ɠɛwolaiti, 2 éɠɛ Aalɔn ma: «Nikɛ yiʋo zinɛ ɠila seɠe koto gba zalaɠa vai
zu, ta baala sinɛɠila gala zalaɠa vai zu, nɛɛʋuzu minaɠɛ tanɔpɛ ba, è ti lo
Ɠɔoɠɔ GALAGIɠaazu. 3Ɗaɓɔɛ Izelayɛle nuiti pɔ, èɠɛ ti ma: ‹À boli zinɛ
ɠila seɠe koto gba zalaɠai vaa zu, ta nikɛ yiʋoɠila, ta baala ziʋoɠila, kona gila
keleiti, nɛɛʋuzuminaɠɛ tiʋa, gala zalaɠai vaa zu, 4 ta nikɛ zinɛɠila, ta baala
sinɛɠila ziilɛi zalaɠai vaa zu, naaɠa a kɛ, tiɠula ga zalaɠai Ɠɔoɠɔ GALAGI
ɠaazu, ta vebɛanii, nii é ga ani vukɔi, gaayɔgai ga gulɔi. Mazɔlɔɔ za Ɠɔoɠɔ
GALAGIɠaɠulazu kɛlɛma woʋɛ.› »

5Nii Moize deveni, tiʋaani ga naa GALA daaɠomi seɠeʋɛlɛi laaʋɛ. Bɛbɛi
kpein ge maaɓuɠani ná ʋa, ti lo Ɠɔoɠɔ GALAGI ɠaazu. 6 Moize ɠɛni
ma: «Wa naa ɠɛ, nii Ɠɔoɠɔ GALAGI deveai, Ɠɔoɠɔ GALAGI ná-lɛbiyai ɠa
ʋaazuɠulazu kɛlɛma woʋɛ.» 7 Moizeɠɛni Aalɔn ma: «Maaɓuɠa zalaɠa
ɠulazuʋɛ ʋa. Ɗa-ɠotoi gba zalaɠai ɠula, ta ɗa-ɠala zalaɠai, è koto gba vai
ɠɛɓɔɠɔʋɛ, ta nuɓusɛiti bɛ. Nuɓusɛiti ta-vebɛaniiɠula, è koto gba vai
ɠɛ tiʋɛ, eɠɛʋelei Ɠɔoɠɔ GALAGI deveni la.»

8 Aalɔn maaɓuɠani zalaɠa ɠulazuʋɛ ʋa, é nikɛ yiʋoi ɠɔdaaleʋe tɔ
ɓɔɠɔi ná-kotoi gba vai zu. 9 Aalɔn ná-doun zunuiti ti ɲamai veeni zea. É
yeeɓeɠai lɔɔni ɲamai wu, é ta ziɛ zalaɠa ɠulazuʋɛ ma minɛiti ma. É
ɲamai mɔtaiʋuuni ya zalaɠaɠulazuʋɛɠɔɠɔaʋɛ. 10 É ma wulɔiɠalani
zalaɠaɠulazuʋɛ, ta ma lɔɠɔiti, ta koto gba zalaɠa zuai mamɔɔinʋasuʋɛ,
eɠɛʋelei Ɠɔoɠɔ GALAGI ma levei veeni la Moize ya. 11 Kɛlɛ é ma zuai ta ma
ɠɔlɔgiɠalani abuiɠa, ti-ʋuuzuʋɛʋoluʋɛ.

12 Aalɔn gala zalaɠa loganii ɠɔdaaleʋeni. Ná-doun zunuiti ti ɲamai veeni
zea, é pili zalaɠa ɠulazuʋɛ ma, é ɠaku ma kpoloo. 13 Ti gala zalaɠai veeni zea,
teʋeleʋeai, é ɓulukpulu, é ʋɛɛ ma ungi ʋa, é ti ɠala zalaɠa ɠulazuʋɛ.
14 É koozu zɔɔlaiti ta kɔɠɔiti gbani, é tiɠala zalaɠaɠulazuʋɛ, gala zalaɠai
maazu.

15 Naa ʋolu, é nuɓusɛiti ta-zalaɠai ɠulani. É boli zinɛi zeɠeni nuɓusɛiti
ta-ɠoto gba zalaɠai, é kɔdaaleʋe, é kula koto gba vai zu, eɠɛʋelei zalaɠa zua
mɔungi ɠɛni la. 16 É gala zalaɠai ɠulani, eɠɛʋelei deveai la tɔgi zu. 17 É
vebɛanii ɠulani, é zeeɲɛ gila seɠe su, é naa ɠala zalaɠa ɠulazuʋɛ. Naa la
ɓɔni gala zalaɠaiʋa, nii kulaai sobui.

18 É nikɛ zinɛiɠɔdaaleʋeni, ta baala sinɛi ga ziilɛi zalaɠai, nuɓusɛiti faa
zu. Aalɔn ná-doun zunuiti tiɲamai veeni zea, é pili zalaɠaɠulazuʋɛ ma, éɠaku
ma kpoloo. 19 Ti nikɛ zinɛi ta baala sinɛi ma wulɔi veeni zea: ma wɔɔngi, ta ma
wulɔi é koozu zɔɔlaiti maavelevelegai, ta ma lɔɠɔiti, ta ma mɔɔinʋasuʋɛ.
20 Ti ma wulɔiti puuni ma ɠekegiti su, é ma wulɔi ɠala zalaɠa ɠulazuʋɛ.
21 Aalɔn ma ɠekegiti ta zeezazu ɓalai zeɠeni, é ti latɛɠɛ vai ma ʋoogi ɠɛ
Ɠɔoɠɔ GALAGIɠaazu, eɠɛʋelei Moize ma levei veeni la.

22 Aalɔn yeeiti tɛɛni geezu nuɓusɛiti pɔ pelei, é tuya loo tiʋɛ. Kpegai ma

ga koto gba zalaɠaiɠula, ta gala zalaɠai, naaʋɛɛ ziilɛi zalaɠaiʋa, é zeɠeni
zalaɠaɠulazuʋɛ, é yei. 23Moize ta Aalɔn ti lɛɛni GALA daaɠomi seɠeʋɛlɛi
wu. Siɛgi zu ti ɠulani la ná, ti tuya looni nuɓusɛiti bɛ. Ɠɔoɠɔ GALAGI ná-
lɛbiyai ɠulani kɛlɛma nuɓusɛiti kpein bɛ. 24 Abui ɠulani Ɠɔoɠɔ GALAGI
ʋɔ bɛ, é gala zalaɠai ɠala, ta ma wulɔiti, niiti ti ɠɛni zalaɠa ɠulazuʋɛ.
Nuɓusɛiti kpein ti kaani. Ti kpeeiti tooni ga koozunɛɛi, ti nɔkɔ.

10
Aalɔn ná-doun zunu felegɔiti

saa vai
1 Aalɔn ná-doun zunuiti Nadaɓe ta Aɓiyu ti ta-ani maku nɛɛnɛ gala liɠiiti

seɠeni, ti abulekaiti pu ti zu, ti ani maku nɛɛnɛgiʋu maazu. Naazu tiʋaani ga
abuɠiligi Ɠɔoɠɔ GALAGIɠaazu, niigi GALA ge laɠɛni ma leve veeni. 2Gaamago
nɔ, abui ɠulani Ɠɔoɠɔ GALAGI ʋɔ bɛ, é ti ɠala. Ti zaani Ɠɔoɠɔ GALAGI
ɠakala.

3 Moize ɠɛni Aalɔn ma: «Naa ɠa Ɠɔoɠɔ GALAGI boni, siɛgi zu é ɠɛni
la: ‹Niiti ti maaɓuɠazu bà, kɛni ti unfe nà-ɲadedai ma. Nà lɛbiyai zɔlɔɔ
nuɓusɛiti kpein gaazu.› » Aalɔn maaɠɛni kpɔ.

4 Moize Mikayɛle lolini ta Ɛlesafan, Uziyɛle ná-doun zunuiti, nii é ga Aalɔn
kɛɛɠɛ kɛɛɠɛloin, éɠɛ ti ma: «À maaɓuɠa bà, wo wo-ɠɛɛlointi seɠe,
wo li ga tiye ade-ʋuuzuʋɛ ʋoluʋɛ, wo ti maaɠooza seizu ɲadegai ʋa.» 5 Ti
maaɓuɠani ba, ti ti zeɠe ta-zeɠewuzeɠeiti su, ti li ga tiye ti-ʋuuzuʋɛʋoluʋɛ,
eɠɛʋelei Moize boni la.

6 Moizeɠɛni Aalɔn ma, ta Eleazaal, ta Itamaal, Aalɔn ná-doun zunuiti: «À mina
wɔundeɠaiti zɛ yaɠaba, wo mina wa-zeɠeiti bali ga, saa wɔlɔ vai zu, naa ɠa
a kɛ, wo mina za, wo ʋa GALA ná-ziiɠaawanai maaloli bɛbɛi kpein ma. À wo-
ɠɛɛlointi Izelayɛle ʋɛlɛyeɠeiti kpein zɛ ná, ti wɔlɔ naati ta-vaa zu, niiti
Ɠɔoɠɔ GALAGI tiɠalaai ga abui, nii é gaazogai. 7Àmina zeɠe GALA daaɠomi seɠe
ʋɛlɛi laaʋɛ, naaɠa a kɛ wo mina za, mazɔlɔɔ Ɠɔoɠɔ GALAGI ná-siɛma
wulɔɲadegaiɠa wo ma.» Ti naaɠɛɛni, nii Moize bogai.

Devei tanigaani,
é lo zalaɠaɠula nuiti ba

8 Ɠɔoɠɔ GALAGIɓɔɛni Aalɔnʋɔ, éɠɛ ma: 9 «Mina dɔɔ ɓɔle,ɓaa
kpɔleɓɔle ani nɔpɛ, nii a nu ɠaazulati, ɗa-o, è-loun zunuiti-yo, siɛgi zu wa
ɠɛ lɛɛzu la GALA daaɠomi seɠe ʋɛlɛi wu, naa ɠa a kɛ wo mina za. Naa
ɠaɠɛ gaɠɔoɠɔ tɔgi wo-mavofodaiti kpein bɛ. 10Mazɔlɔɔ kɛni wo zoo
zeeɠaaɠwɛɛzuɠwɛɛsu aniɲadegai taɲadetala geleiʋa, ta nii kɔzɔai ta nii
é laɠɔzɔni. 11À Izelayɛle nuiti kala ga tɔgi kpein, nii Ɠɔoɠɔ GALAGI feeni ti ya
ga Moize maaʋele.»

12Moizeɠɛni Aalɔn ma, ta doun zunu felegɔiti ti yɛni zea, Eleazaal ta Itamaal:
«À vebɛanii mɔtai zeɠe, nii é la ɠalani abui ɠa Ɠɔoɠɔ GALAGI ɠaazu. À mi
zalaɠaɠulazuʋɛɠobaʋɛ, lɛʋɛ minaɠɛ ba, mazɔlɔɔ aniʋeɲadegai.
13Wami adaɲadegai ta, naaɠa é gawo-laamiizuʋɛ, wa è-loun zunuiti, zalaɠa aniiti
saama, tiɠalazu abuiɠa Ɠɔoɠɔ GALAGIɠaazu, mazɔlɔɔ deveiɠa naa, é veeni
zèa. 14Maɠekegi tamaɓalai niiti tiɠula ga datɛɠɛ vai maʋoogi, wa naati mi ada
ɲadegai ta,ɗa-o, è-loun zunuiti-yo, ta è-loun anzanuiti ti èʋɔ bɛ, mazɔlɔɔ ti
veeʋɛ woʋɛ, ga é leveɗɔun èʋɛ, wa è-loun zunuiti, Izelayɛle nuiti ta-yiilɛi
zalaɠaiti su. 15 Éɠula gulɔiti polu, ti maanɛai tiɠala, Izelayɛle nuiti taʋa ga ma
ɠekegi ta maɓalai. Tiɠulaai ma ga datɛɠɛ vai maʋoogi, taɠɛ gaɗɔnɔ, wa
è-loun zunuiti, ti èʋa,ɠɔoɠɔ tɔgiɠaɠɛ ga ná, eɠɛʋelei Ɠɔoɠɔ GALAGI
deveni la.»

16 Moize koto gba woli zinɛi ɠaiziɛni, kɛlɛ galaa ɠɛni de niina. É

yiiɠaawanani naazu Eleazaal ma, ta Itamaal, Aalɔn ná-doun zunuiti ti yɛni ná, éɠɛ
ma: 17 «Leeni vaa zu wo la koto gba zalaɠa zuai miini adaɲadegai ta? Toɠa ga anii
golaɲadegai, Ɠɔoɠɔ GALAGI feai woʋɛ, naaɠa a kɛwo bɛbɛi ná-faaɠaazagi
zeɠe, naaɠa a kɛwoná-kotoi gba bɛƓɔoɠɔGALAGIɠaazu. 18Wɛlɛ, wo la liini
ga zalaɠa zuai maɲamai seizuɲadegaiɠoozuʋɛ. Wo maanɛɛni, wo zalaɠai
ma zuai mi adaɲadegai ta, eɠɛʋelei gè ma levei veai la.» 19 Aalɔnɠɛni Moize
ma: «Wɛlɛ, ti ta-ɠoto gba zalaɠaiɠulaa za, ta ta-ɠala zalaɠai Ɠɔoɠɔ GALAGI
ɠaazu. È suɠwɛɛni sɔ, nii kɛai ga ze. Ni za gèɠɛa koto gba zalaɠai miini, naa a
laɠɛ ga faaʋagɔ Ɠɔoɠɔ GALAGIɠaazuɓaa?» 20Moize naama wooiti mɛnini,
é yeezei ti wu.

KƆZƆBA VAITA ƝADE FAITI
11

(11:1--16:34)
Suaɲadegaiti

ta kɔzɔba geleiti
(Tɔ Sɛʋɛi Velesiɛi 14:3-21)

1 Ɠɔoɠɔ GALAGI ɓɔɛni Moize ʋɔ ta Aalɔn, é ɠɛ ti ma: 2 «À ɓɔɛ
Izelayɛle nuiti pɔ, woɠɛ ti ma: Suaiti kpein saama, niiti ti eteai zu, wɛlɛ niiti
ka wa zoo wo ti mi. 3Wa zoo wo suai ma zii pɛ mi, nii polokagiɠaaʋaliai, é miizu,
éɗa tɛʋolu. 4 Kɛlɛ niiti wo la ti mia, anɛɛ ni ti-ʋolokagiɠaaʋaliʋɛ,ɓaa
ti miizu, tiɗa tɛʋolu, naati ta ga niiti: ɲɔmɛi, anɛɛ ni toɠa miizu, éɗa tɛ
ʋolu, kɛlɛ polokagiɠaa laʋalini. Wa deve ga kɔzɔʋɛ. 5 Fasa woliiɓalaa, a
miizu, éɗa tɛʋolu, kɛlɛ polokagiɠaa laʋalini, wa deve ga kɔzɔʋɛ. 6Zaɓei
ɓalaa, a miizu, éɗa tɛʋolu, kɛlɛ polokagiɠaa laʋalini, wa deve ga kɔzɔʋɛ.
7 Boigiɓalaa, polokagiɠaaʋaliʋɛ, kɛlɛ é la miizu, éʋaɗa tɛʋolu, wa deve
ga kɔzɔʋɛ. 8À mina ti-ma zuai ta mi, wo mina vɔɔɠu ti-maʋoomai taʋa. Wa
ti leve ga tiɠɔzɔʋɛ.

9 «Ziɛ wu zuaiti kpein su, wɛlɛ niiti ka wa zoo wo ti mi: niiti ma woekegi tiʋa,
ta maaɠalai ti ma, ti ziɛiti bu, éɠɛni ga kpoloɗɛitiɓaa ziɛ wolaiti. 10 Kɛlɛ
wa naati deve ga tiɠɔzɔʋɛ, niiti kpein ma woeke ge la tiʋa,ɓaa maaɠala la ti
ma, ti kpein saama, ti yɛnvuzu ziɛi wu, éɠɛni ga kpoloɗɛitiɓaa ziɛ wolaiti.
11 Wa ti leve ga tiɠɔzɔʋɛ. À mina ti-ma zuai ta mi, wa ti-maʋoomai leve ga ti
ɠɔzɔʋɛ. 12Wa naati kpein deve ga tiɠɔzɔʋɛ woɠaazu, niiti ti ziɛiti bu, ma
woeke ge la tiʋa, maaɠala la ti ma.

13 «Wɔniiti saama, wɛlɛ niiti ka wa ti leve ga tiɠɔzɔʋɛ, nu la ti mia: ɗuai
ma zii pɛ, koɠɛi ma zii pɛ, 14 seeʋei ma zii pɛ, 15 kalawɔnii ma zii pɛ, 16 sizigoi
ma zii pɛ, buungi ma zii pɛ, 17kpoloɗɛ laaʋɛ wɔnii ma zii tanigaa, 18 ziɛ wɔnii
ma zii tanigaa, 19 ta zɛgbɛlutugi, ta dɛvɛi.

20 «Fuluani goi kpein koʋegi ba, é ɗa ziɛ ɠɔɠɔiti ga, wa naati deve ga
ti ɠɔzɔʋɛ wo ɠaazu. 21 Kɛlɛ fuluaniiti kpein saama, ti ɠoʋesu, ti ɗa
ziɛ ɠɔɠɔiti ga, wa zoo wo naati mi, niiti ti-ɓeɠaiti ti ti-ɠɔɠɔzapalagiti
maazuʋɛ, tiɗaʋili zooi ma. 22 Pɛtɛ nii wa zoo wo mi: kotogi ta kpazinɛgi, ta
ti-ma ziiti. 23Wa fuluani zɔiti deve ga tiɠɔzɔʋɛ, niiti tiɠoʋesu, ta kɔɠɔi ti
ʋa.

24 «Suai tanigaa ta ná, ta zoo ti woɠɔzɔ, nu-o-nu a vɔɔɠu ti-ma ʋoomai ta
ʋa, naa ɠa ɠɔzɔ eyɛsu kpɔkɔi zeeli. 25 Nu-o-nu a ti-ma ʋoomai ta zeɠe,
kɛni é ná-seɠeiti gba. Kɔzɔaiɠa yɛ de, eyɛsu kpɔkɔi. 26 Wa suai naa kpein
deve ga kɔzɔʋɛ, nii polokagi ba kɛlɛ kɔɠɔiɠaa laʋalini, ɓaa é la miizu,
éʋaɗa tɛ. Nu-o-nu a vɔɔɠu taʋa, toɠaɠɔzɔ. 27 Wa naati kpein deve ga

tiɠɔzɔʋɛ, niiti ti-ɠɔɠɔi naani, ti ziɛzu ti-ɠɔɠɔzapalagiti ga. Nu-o-nu a
vɔɔɠu ti-maʋoomai taʋa, toɠaɠɔzɔ eyɛsu kpɔkɔi zeeli. 28Nu-o-nu a ti-
maʋoomai ta zeɠe, kɛni é ná-seɠeiti gba. Kɔzɔaiɠa yɛ de, eyɛsu kpɔkɔi.
Wa ti leve ga tiɠɔzɔʋɛ.

29 «Pɛtɛ, sua goiti saama, tiɓokposu zooi ma, niiti wa ti leve ga tiɠɔzɔʋɛ,
naati ta ga: inɛgi ma zii pɛ, 30 ta zeegoi, ta kooloi ma zii pɛ. 31 Wa ti leve ga ti
ɠɔzɔʋɛ, sua goiti saama. Nu-o-nu a vɔɔɠu ti-maʋoomai taʋa, toɠaɠɔzɔ
eyɛsu kpɔkɔi zeeli. 32 Sɔɔla kpein, ti-ma ʋoomai ta a vɔɔɠu ba, naa ɠa
ɠɔzɔ: gulu aniɲakai,ɓaa seɠei,ɓaa kɔlɔ,ɓaaɓɔlɔ,ɓaa aniɲaka kpein
nu aɓɛdɛɠula su. Kɛni é gba ga ziɛi, kɛlɛ kɔzɔaiɠa yɛ de eyɛsu kpɔkɔi
zeeli, naaʋolu toɠaɲade niina. 33Ni ti-maʋoomai a loona pɔlɔ liɠii zu, su anii
ɠaɠɔzɔ, wa aniɲakai naa wolo. 34Daamiani kpein aɠɛ ga nu mi, ni pɔlɔ liɠii
naa zu ɗɛi ta a ʋuuna ma, naa ɠa ɠɔzɔ. Ni ti-ma ʋoomai a loona aniɲakai
nɔpɛ su, kpɔɔle ani kpein, nii aɠɛ su, naaɠaɠɔzɔ. 35 Sɔɔla kpein, ti-ma
ʋoomai ta a vɔɔɠu ba, naaɠaɠɔzɔ. Ni aɠɛna ga fuuluiɓaa abu laazuʋɛti,
wa ti ɠoloɠolo. Ti ɠɔzɔʋɛ, wa ti leve ga ti ɠɔzɔʋɛ. 36 Ni a ɠɛna ga
ziɛungiɓaa ziɛ makɛsuʋɛti, naati ti laɠɔzɔa, tiɲadegaiɠa yɛ de, kɛlɛ
zɔi nɔpɛ a vɔɔɠu ti-maʋoomai taʋa, naaɠaɠɔzɔ. 37 Ti-maʋoomai ta a
loona ani zuwuma, nii é vazasu, naaɲadegaiɠa yɛ de. 38Kɛlɛ ni nu a ziɛiʋuuna
ani zuwui ma, ta ti-maʋoomai ta loo ani zuwui naa ma, wa deve ga kɔzɔʋɛ.

39 «Suaiti ti ɠɛɛzu wo ʋɛ ga daamianigi, naa ta a zaana, zɔi a vɔɔɠu ma
ʋoomai ʋa, toɠa ɠɔzɔ eyɛsu kpɔkɔi zeeli. 40 Zɔi a ma zua ʋoomai ta mi,
kɛni é ná-seɠeiti gba. Kɔzɔai ɠa yɛ de, eyɛsu kpɔkɔi. Zɔi a ma ʋoomai
zeɠe, kɛni é ná-seɠeiti gba. Kɔzɔaiɠa yɛ de, eyɛsu kpɔkɔi.

41 «Wa sua goi naati kpein deve ga tiɠɔzɔʋɛ, niiti tiɓokposu zooi ma. Numina
ta miɲɛgɛlɛin. 42À mina sua goi naa tanɔpɛ miɲɛgɛlɛin, niiti tiɓokposu
zooi ma, anɛɛ niiti tiɓokposuɠogi ma, anɛɛ niiti ti ziɛzuɠɔɠɔ naanigɔiti
ga,ɓaaɠɔɠɔ mɔinmɔingiti ga, mazɔlɔɔ wa ti leve ga tiɠɔzɔʋɛ. 43 À
mina ɓɔɠɔ ɠɔzɔ ga naama zuaiti ti ɓokposu. À mina ɓɔɠɔ ɠɛ ga
ɲadetala nu ga ti maaʋele. 44 Mazɔlɔɔ nà ga Ɠɔoɠɔ GALAGI, wa-ƓALAGI. À
ɓɔɠɔ ɲade, waɲade, mazɔlɔɔ nɔ̀unɲadegɛ. À minaɓɔɠɔ ɠɔzɔ
ga naama zua goiti, ti ɓokposu zooi ma. 45 Mazɔlɔɔ nà ga Ɠɔoɠɔ GALAGI, nii
é wo ɠula Ezipete yooi ʋa, ga gè ɠɛ ga wa-ƓALAGI. À ɲade, mazɔlɔɔ nɔ̀un
ɲadegɛ.»

46 Tɔgiɠana, éʋilɛ suaiti ta-vaiʋa, ta wɔniiti, ta fuluaniiti kpein ti vulua, ti
yɛnvuzu ziɛiti bu, ta fuluaniiti tiɓokposu zooi ma, 47 naaɠa a kɛ wo zɔɠɔzu
ɠwɛɛ aniɲadegaiti ba, ta niiti tiɠɔzɔai, suai nu a mi, ta suai nu la mia.

12
Anzanui a doin zɔlɔɔna,

naaɲade fai
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Izelayɛle nuiti pɔ,

èɠɛ ti ma: Siɛgi zu anzanui a kogi zeɠena la, é doun zunu zɔlɔɔ, toɠaɠɔzɔ
folo lɔfela laawu. Toɠaɠɔzɔ eɠɛ ná-alu kaa ziɛgi ma yeeɠɛɠalai. 3 Foloi
lɔsaʋasiɛi ma, doungoi ɠa lati pɛlɛʋolu. 4 Toɠa yɛ dɛ mɔnɔ ɓɔɠɔ
ɲadesu folo ʋuusaʋagɔ maazu saʋagɔ (33) laawu, ná-ɲamai vaa zu, é mina
vɔɔɠu aniɲadegaɠila kpalaa ba, é mina li seizuɲadegai, eyɛsu ná-ɲade foloiti
daazeeli.

5 «Ni a anzanu loun zɔlɔɔna, kɔzɔaiɠa yɛ de dɔɔɠɔ felegɔ laawu, eɠɛ
ná-alu kaa ziɛgi ma yeeɠɛɠalai. Toɠa yɛ ɓɔɠɔ ɲadesu folo ʋuulɔzita
maazu lɔzita (66) laawu.

6 «Siɛgi zu ná-ɲade foloiti daazeelizu la, zunu loin ná-faa zu,ɓaa anzanu loin ná-

faa zu, toɠaʋa ga kona gila baala ziʋoi zalaɠaɠula nuiʋɔ, GALA daaɠomi seɠe
ʋɛlɛi laaʋɛ, ga é kɛ ga gala zalaɠai, ta poopo kpokpa gila,ɓaa kpumagoɠila,
é kɛ ga koto gba zalaɠai. 7 Zalaɠaɠula nuiɠa tiɠula Ɠɔoɠɔ GALAGIɠaazu, é
koto gba vaiɠɛ bɛ. Toɠaɲade naamaɲamaɠula ba vai ma kɛai la. Tɔgiɠana
anzanui ná-faa zu, nii é zunu loin zɔlɔɔsu,ɓaa anzanu loin. 8Ni ani la nu ya, a baala
ziʋoi zɔlɔɔ da, toɠa kpumago felegɔ zeɠe,ɓaa poopo kpokpa felegɔ, gilagiɠa
ɠɛ ga gala zalaɠai, zɔiɠɛ ga koto gba zalaɠai. Zalaɠaɠula nuiɠa koto gba vai
ɠɛ bɛ, toɠaɲade.»

13
Tɔgiti é lo kulama zeeɓɛiti ba

1 Ɠɔoɠɔ GALAGIɓɔɛni Moize ta Aalɔnʋɔ, éɠɛ ti ma: 2 «Siɛgi zu nui
taɠɔlɔgi maaɓokolosu da,ɓaa poʋoɠulɔiɠɛ ma,ɓaa gɛlɛɠɛlɛgi, nii
é ɠɛɛzu ga kulama zeeɓɛi kɔlɔgi ma, ta lii la zalaɠa ɠula nui Aalɔn ʋɔ,
ɓaa ná-doun zunui taɠila pɔ. 3 Zalaɠaɠula nuiɠa seeɓɛiɠɛʋeleʋɛtɛ,
nii kulaai kɔlɔgima. Nima leɠaiɠoleʋɛ su, é yei, suɠooza kɔlɔgiʋa, toɠa ga
kulama zeeɓɛi ma zii ta. Zalaɠaɠula nuiɠa kɛʋeleʋɛtɛ, é dɛɛ ga nui naa
ɠɔzɔʋɛ. 4Ni aniɠolekolegi é kɔlɔgi ma, é la yeini, suʋaɠooza kɔlɔgiʋa,
ma leɠai laɠoleni, zalaɠaɠula nuiɠa naama nui lɛ pɛlɛi wu, é daaɠulu ma, é
yɛ ná folo lɔfela laawu. 5Zalaɠaɠula nuiɠa kɛʋeleʋɛtɛ foloi lɔfelasiɛi ma.
Ni seeɓɛi laɠɛ liini luɠɔma, ta é la vazani kɔlɔgi ma, zalaɠaɠula nuiɠa tɛ
pɛlɛi wumɔnɔ ná zeizu velesiɛi, é daaɠuluma folo lɔfela laawu. 6Zalaɠaɠula
nuiɠa kɛʋeleʋɛtɛ, ná zeizu velesiɛi foloi lɔfelasiɛi ma. Ni tago zuzasaga, é
la vazani kɔlɔgi ma, zalaɠaɠula nuiɠa dɛɛ ga nui naaɲadegɛ, poʋoɠulɔi
ʋe. Toɠa ná-seɠeiti gba, toɠaɲade. 7Kɛlɛ ni poʋoɠulɔi a vazana kɔlɔgima,
éɓɔɠɔ lɛaʋoluma ga zalaɠaɠula nui, naa dɛɛ gaɲadegɛ, toɠaɓɔɠɔ
lɛ ga zalaɠaɠula nui ná zeizu velesiɛi. 8Naaɠa kɛʋeleʋɛtɛ. Ni poʋoɠulɔi
vazagɛ kɔlɔgi ma, zalaɠaɠula nuiɠa dɛɛ ga kɔzɔʋɛ. Kulama zeeɓɛi ma
zii taʋe.

9 «Siɛgi zu kulama zeeɓɛi ma zii ta ɠɛɛzu la nui ta ʋa, ta lii la zalaɠa
ɠula nuiʋɔ. 10 Naaɠa kɛʋeleʋɛtɛ. Ni kɔlɔgi maaɓokologɛ, éɠole, ta
maaɓokolosuʋɛ ma leɠaiɠole, ta ma zua lɛtɛgiɓokolo su, 11 kulama zeeɓɛi
ʋe é naama nui ɠɔlɔgi wu. Zalaɠa ɠula nui ɠa dɛɛ ga kɔzɔʋɛ, é la
tɛa pɛlɛ wu, é ʋa daaɠulu ma, mazɔlɔɔ kɔzɔʋɛ. 12 Ni kulama zeeɓɛi
a ɠulana ma, é kɔlɔgi maazeɠe, é zo nɔungi ma, eyɛsu é zeeli kɔɠɔiti ma,
ʋɛti zalaɠaɠula nuiɠaazulosu naati ba, 13 naaɠa kɛʋeleʋɛtɛ. Ni a kaana
ga kulama zeeɓɛi kɔlɔgi maaʋɛ pɛ seɠea, toɠa dɛɛ ga nui nii seeɓɛi ba,
ɲadegɛ, tɔɔzei maaʋɛɠoleaɲɛgɛlɛin,ɲadegɛ. 14Kɛlɛ voloi ta ma zua
lɛtɛgiɠaa la tɔun ba, toɠaɠɔzɔ. 15Zalaɠaɠula nuiɠa kɛʋeleʋɛtɛ. Ni
a ma zua lɛtɛgiɠaana, toɠa dɛɛ ga kɔzɔʋɛ. Ma zua lɛtɛgiɠɔzɔʋɛ,
kulama zeeɓɛi ma zii taʋe. 16Ni ma zua lɛtɛgi a valibona, éɠole, toɠa li zalaɠa
ɠula nuiʋɔ bɛ. 17Naaɠa kɛʋeleʋɛtɛ. Ni kɔlɔgi maaɠolea, zalaɠaɠula
nuiɠa dɛɛ ga nui nii seeɓɛi ba,ɲadegɛ.

18 «Siɛgi zu divologi losu la nui taʋa, divologi zeɠe ba, éɠɛdɛ, 19ʋɛ divologi
ɠɛni ná, aniɓudɔɠole gaɠulana ná,ɓaa aniɠolegi maaɓɔikpɔigai, naama
nuiɠaɓɔɠɔ lɛ ga zalaɠaɠula nui. 20 Zalaɠaɠula nuiɠa kɛʋeleʋɛtɛ.
Ni seeɓɛi yeiʋɛ, suɠooza kɔlɔgiʋa, ta ma leɠaiɠole, zalaɠaɠula nuiɠa
dɛɛ ga kɔzɔʋɛ. Kulama zeeɓɛi ma zii taʋe, nii kulaai divologi zu. 21 Kɛlɛ
ni zalaɠaɠula nui a kaana ga seeɓɛi zuzasagɛ, é la yeini, suʋaɠooza kɔlɔgi
ʋa, ma leɠai ʋa ɠole, toɠa nui naa lɛ pɛlɛi wu, é daaɠulu ma folo lɔfela
laawu. 22Ni seeɓɛi a vazana kɔlɔgi ma, zalaɠaɠula nuiɠa dɛɛ ga kɔzɔʋɛ.

Kulama zeeɓɛi ma zii taʋe. 23Kɛlɛ ni seeɓɛi a yɛna adaɠilagi nɔ, é la vazani
maaʋɛ, toɠa ga divologi maʋilii. Zalaɠaɠula nuiɠa dɛɛ gaɲadegɛ.

24 «Siɛgi zu abui nui ta maaɠalazu la, gɛlɛɠɛlɛ kolegiɠula galazuʋɛʋogi
zu,ɓaa koleai maaɓɔikpɔi, 25 zalaɠaɠula nuiɠa kɛʋeleʋɛtɛ. Ni ma leɠai
a ɠolena gɛlɛɠɛlɛgi zu, é yei suɠooza kɔlɔgi ʋa, kulama zeeɓɛi ʋe, nii
kulaai gala ʋilii zu. Zalaɠa ɠula nui ɠa dɛɛ ga nui naa ɠɔzɔʋɛ. Kulama
zeeɓɛi ma zii taʋe. 26 Kɛlɛ ni zalaɠaɠula nui a kaana ga seeɓɛi zuzasagɛ,
é la yeini, suʋaɠooza kɔlɔgiʋa, ma leɠaiʋaɠole, toɠa nui naa lɛ pɛlɛi
wu, é daaɠulu ma folo lɔfela laawu. 27 Zalaɠa ɠula nui ɠa kɛʋele ʋɛtɛ
foloi lɔfelasiɛi ma. Ni seeɓɛi vazaga kɔlɔgi ma, zalaɠaɠula nuiɠa dɛɛ ga
kɔzɔʋɛ. Kulama zeeɓɛi ma zii taʋe. 28 Kɛlɛ ni seeɓɛi a yɛna adaɠilagi
nɔ, é la vazani kɔlɔgi ma, suzasaga, galaʋilii maaɓokologi nɔʋe, zalaɠaɠula
nuiɠa dɛɛ gaɲadegɛ, mazɔlɔɔ galaʋiliiʋe.

29«Siɛgi zu seeɓɛiɠɛɛzu la zunui taɓaa anzanui ta nɔungi zu,ɓaa nɛkpɛi
ʋa, 30zalaɠaɠula nuiɠa seeɓɛiɠɛʋeleʋɛtɛ. Ni zeiʋɛ, suɠooza kɔlɔgi
ʋa, ma leɠai maɓɔikpɔigiɠa su, pɛlɛʋɛlɛgai, zalaɠaɠula nuiɠa dɛɛ
ga nui naaɠɔzɔʋɛ. Gɛlɛɠɛlɛgiʋe, kulama zeeɓɛi ma zii taʋe é nɔungi
zu, ɓaa é nɛkpɛi ʋa. 31 Ni zalaɠa ɠula nui a kaana ga seeɓɛi la yeini, su ʋa
ɠooza kɔlɔgiʋa, ma leɠaʋagɔ la ná, toɠa tɛ pɛlɛi wu, é daaɠulu ma folo
lɔfela laawu. 32 Zalaɠa ɠula nui ɠa seeɓɛi ɠɛʋele ʋɛtɛ foloi lɔfelasiɛi
ma. Ni ma leɠai ma ɓɔikpɔi ge la su ɲɛgɛlɛin, seeɓɛi la vazani ma, é ʋa
yei, suʋaɠooza kɔlɔgiʋa, 33 zɔi seeɓɛi ma, naaɠa nɔungi wo ta kpɛlɛi,
kɛlɛ é la miná woga,ʋɛ seeɓɛi ná. Zalaɠaɠula nuiɠa tɛ pɛlɛi wumɔnɔ
ná zeizu velesiɛi, é daaɠulu ma folo lɔfela laawu. 34 Zalaɠaɠula nuiɠa seeɓɛi
ɠɛʋele ʋɛtɛ foloi lɔfelasiɛi ma. Ni seeɓɛi la vazani ma, é ʋa yei, su ʋa
ɠooza kɔlɔgiʋa, zalaɠaɠula nuiɠa dɛɛ gaɲadegɛ. Toɠa ná-seɠeiti gba,
toɠaɲade. 35 Kɛlɛ ni seeɓɛi a vazana kɔlɔgi ma, dɛaiʋoluma gaɲadegɛ,
36 zalaɠaɠula nuiɠa kɛʋeleʋɛtɛ. Ni seeɓɛi vazagɛ kɔlɔgi ma, zalaɠa
ɠula nui la mɔ wɛlɛa ga ma leɠa ɓɔikpɔi faa, kɔzɔʋɛ. 37 Ni seeɓɛi la
liini luɠɔma gaazu, ma leɠaʋagɔiti tiʋɔnɔga, seeɓɛiɠɛdɛga, éɲadega.
Zalaɠaɠula nuiɠa dɛɛ gaɲadegɛ.

38 «Siɛgi zu gɛlɛɠɛlɛ kolegiti tiɠulazu la zunui taɓaa anzanui ta maaʋɛ,
39 zalaɠa ɠula nui ɠa kɛʋele ʋɛtɛ. Ni gɛlɛɠɛlɛgi ɠaaɠolekolegɛ,
seeɓɛiʋe, é laɲɔuni, nui naaɲadegɛ.

40 «Siɛgi zu zunui ta ɠɛɛzu ná la, undeɠa la unma, toɠa ga kpaana nui,
ɲadegɛ. 41 Ni undeɠa la unma tosaamaʋɛ, é ʋa toʋala ʋelei, kpaana nui
ʋe kakala ʋelei, ɲadegɛ. 42 Kɛlɛ ni seeɓɛi koleai maaɓɔikpɔi naa ɠa
kpaanagi zu, kakala ʋelei ɓaa polu ʋelei, kulama zeeɓɛi ɠana, kulaai kpaanagi
zu. 43 Zalaɠa ɠula nui ɠa kɛʋele ʋɛtɛ. Ni seeɓɛi ɓokologɛ, é ɠole,
maaɓɔikpɔi kpaanagi zu, poluʋeleiɓaa kakalaʋelei, kulaai ga kulama zeeɓɛi
kɔlɔgi ma, 44kulama zeeɓɛi ma zii taʋe, kɔzɔʋɛ. Zalaɠaɠula nuiɠa dɛɛ
ga kɔzɔʋɛ. Nɔungi zuɠa seeɓɛi ná.

45 «Seeɓɛ nuiɠa ná-seɠeiʋali ga, é tooɠɔba, é nɔundeɠaiti zɛ yaɠaba,
é daaʋɛ maalɔɔɠu, é ɗa kpeei loo, é ɗa ɠɛ: ‹Kɔ̀zɔʋɛ! Kɔ̀zɔʋɛ!›
46 Eyɛsu seeɓɛiɓe ba, toɠa yɛ kɔzɔyai zu. Tɔɔzei kɔzɔʋɛ, tɔɠila ka a
zei yɛ, seizuʋɛɠaɠɛ ga ti-ʋuuzuʋɛʋoluʋɛ.

Fuinfuingiti
maaɠili zɔɔlaiti ma

47 «Siɛgi zu fuinfuingiʋogi aɠɛna la seɠei zu, baala deɠa zeɠei zu,ɓaa geze
zeɠei zu, 48ɓaa fɛlɛ zeɠei zu, ɓaa kɔlɔ zeɠei ta ʋa, ɓaa kɔlɔ zɔɔlai
tanɔpɛ ba, 49 ni fuinfuingi ʋogi a ɓiinkpiinna ɓaa é ɓɔikpɔi seɠei zu, ɓaa
kɔlɔi zu, fuinfuingiʋe, maanɛai é lɛ ga zalaɠaɠula nui. 50Zalaɠaɠula nuiɠa

kɛʋeleʋɛtɛ. Toɠa naama anii lɛ pɛlɛi wu, é daaɠulu ma folo lɔfela laawu.
51 Toɠa kɛʋeleʋɛtɛ foloi lɔfelasiɛi ma. Ni fuinfuingiʋogi a vazana seɠei zu,
ɓaa kɔlɔi ma, toɠa ga fuinfuingi, é sumiizu, anii naaɠɔzɔʋɛ. 52 Toɠa seɠei
ɠala, ɓaa kɔlɔi, niigi fuinfuingi ʋogi ba, mazɔlɔɔ fuinfuingi ʋe, é sumiizu.
Toɠaɠala.

53 «Kɛlɛ ni zalaɠaɠula nui a kaana ga fuinfuingiʋogi la vazani seɠei zu,ɓaa
kɔlɔi, 54zalaɠaɠula nuiɠa devei ve ga ti naa gba, nii fuinfuingiʋɛai ba. Toɠa tɛ
pɛlɛi wu, é daaɠuluma ná zeizu velesiɛi folo lɔfela laawu. 55Zalaɠaɠula nuiɠa
fuinfuingi naaʋɛtɛ, anii naa gbaaiʋoluma. Ni fuinfuingiʋogi la zeɠeniɠɛʋele
ma, anɛɛ ni é la vazani, anii naaɠɔzɔʋɛ. Toɠaɠala, anɛɛ ni fuinfuingiɠa
gaazuʋagɔiɓaa gaazuɲɔima. 56Ni a kaana ga fuinfuingiʋogiɠaazasaga, anii naa
gbaaiʋoluma, toɠa ná leʋe seɠeiʋa,ɓaa kɔlɔi. 57Ni fuinfuingiʋogi aɠulana
mɔnɔ kɛlɛma seɠei ma, ɓaa kɔlɔi, fuinfuingi ʋe, é sumiizu. Nii fuinfuingi
ʋɛai ba, naaɠaɠala. 58 Seɠeiɓaa kɔlɔi nii gbaai, fuinfuingiʋogi zeɠe ba, naa
ɠa gbaʋolu ná zeizu velesiɛi, toɠaɲade.»

59 Tɔgi ɠana, é ʋilɛ ani nɔpɛ ba, nii maaʋɛ vuinfuinsu, é ɠɛni ga baala
deɠa zeɠei, ɓaa geze zeɠei, ɓaa fɛlɛ zeɠei, ɓaa kɔlɔ zeɠei, ɓaa kɔlɔ
zɔɔlai tanɔpɛ, pelegi aɠwɛɛ da niɲadegɛ,ɓaa ni kɔzɔʋɛ.

14
Tɔgi é lo kulama zeeɓɛi

maɲade faiʋa
1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Wɛlɛ pelegi tɔgi a

ɠɛ la, é ʋilɛ kulama zeeɓɛ nui ʋa, ná-ɲade foloi vaa zu. Ta ʋaa la zalaɠa
ɠula nui ʋɔ. 3 Toɠa ɠula ti-ʋuuzuʋɛ ʋa, é kulama zeeɓɛ nui ɠɛʋele
ʋɛtɛ. Ni kulama zeeɓɛ nuiɠɛdɛga, 4 zalaɠaɠula nuiɠa devei ve ga ti wɔni
felegɔ zeɠe, ti vulua, tiɲadegai, ta sɛdele guluɓuɠai, ta gezeɓɔi sɔsɔgi, ta
ɠizɔɔpe tufaɓifɔgi, ná-ɲade fai zu. 5Toɠa devei ve ga ti wɔnii gila kɔdaaleʋe
pɔlɔ liɠii maazu, daavegai ga ziɛungi zu ɗɛi. 6 Toɠa wɔni vului zeɠe, ta
sɛdele gulu ɓuɠai, ta geze ɓɔi sɔsɔgi, ta ɠizɔɔpe tufa ɓifɔgi, é ti lɔ
wɔniiɠɔdaaleʋeai maɲamai wu. 7Toɠa faza daaɠɛ lɔfela naa ma, nii kulama
zeeɓɛiɠɛa ma, maanɛai ga éɲade. Naaʋolu toɠa dɛɛ gaɲadegɛ, é yeeɓe
wɔni vuluiʋa, é li dɔɓɔi zu.

8 «Zɔi éɓɔɠɔɲadesu, naaɠa ná-seɠeiti gba, éɓɔɠɔmaaleɠai kpein bo,
a maagbana ziɛi wu, toɠaɲade. Naaʋolu toɠa zoo é lɛ ti-ʋuuzuʋɛ, kɛlɛ é la
zeiɗa ná-seɠeɠotai wu, eyɛsu folo lɔfela leʋe. 9Folo lɔfelasiɛi, toɠamaaleɠai
kpein bomɔnɔ, nɔungi ta kpɛlɛi, ta gaazuɠɔ poluʋɛti. Toɠa ná-seɠeiti gba,
éɓusɛi maagba ga ziɛi, toɠaɲade niina.

10 «Foloi lɔsaʋasiɛi, toɠa baala ziʋo zinɛ felegɔiti seɠe, niiti nɛɛʋuzu
la ti ʋa, ta kona gila baala saai, nii nɛɛʋuzu la ba, ta ɓulu vukɔ ʋagɔi
kilo taaʋuugɔ, nii gaayɔgai ga gulɔi, ta gulɔi litɛlɛ ɠaaɠwɛsui, é ɠɛ ga
vebɛanii. 11Zalaɠaɠula nui nii éɲade faiɠɛɛzu, naaɠa zunuiɠula kɛlɛma,
nii éɓɔɠɔɲadesu, ta naamaaniiti kpeinƓɔoɠɔGALAGIɠaazu, GALAdaaɠomi
seɠe ʋɛlɛi laaʋɛ. 12 Zalaɠa ɠula nui ɠa baala ziʋo zinɛiti gila seɠe, é
kula ga faazuɓɛtɛ zalaɠai, é ʋɛɛ gulɔi litɛlɛ ɠaaɠwɛsui ʋa. Toɠa
ti latɛɠɛ vai ma ʋoogi ɠɛ Ɠɔoɠɔ GALAGI ɠaazu. 13 Toɠa baala ziʋoi
ɠɔdaaleʋe, ʋɛ ta ɗa koto gba zalaɠa zuaiti kɔdaaleʋe ná, ta gala zalaɠaiti,
adaɲadegai ta, mazɔlɔɔ faazuɓɛtɛ zalaɠai ma zuaiɠa ga zalaɠaɠula nui
nɔnɔ, eɠɛʋelei koto gba zalaɠai ma zuai la, ani ʋe gola ɲadegai. 14 Zalaɠa
ɠula nuiɠa faazuɓɛtɛ zalaɠa zuai maɲamai ta zeɠe, é siɛ naa yeezazu woi
yɔkpɔgi ma, nii é ɓɔɠɔ ɲadesu, ta zeezazu yeezinɛ kpotogi ma, naa ʋɛɛ
zeezazu ɠɔɠɔzinɛkpotogi ʋa. 15 Toɠa gulɔi ta zeɠe, é pu ɠɔʋɛzu yeei
ɠa. 16 Toɠa yeeɓeɠai lɔ gulɔi wu, nii é kɔʋɛzu yeei ɠa, é gulɔi vaza daa

ɠɛ lɔfela ga yeeɓeɠai Ɠɔoɠɔ GALAGI ɠaazu. 17 Toɠa gulɔi ta zeɠe, nii é
kɔʋɛzu yeei ɠa, é siɛ naa yeezazu woi yɔkpɔgi ma, nii é ɓɔɠɔ ɲadesu,
ta zeezazu yeezinɛ kpotogi ma, naaʋɛɛ zeezazuɠɔɠɔzinɛkpotogiʋa,ʋɛ
faazuɓɛtɛ zalaɠa zuai maɲamai ziaai ná. 18 Zalaɠaɠula nuiɠa gulɔi mɔtai
zeɠe, zɛgai zea, é siɛ naa nɔungi ma, nii é ɓɔɠɔ ɲadesu, naa ɠa a kɛ é
koto gba vai ɠɛ tɔun bɛ Ɠɔoɠɔ GALAGI ɠaazu. 19 Naa ʋoluma, toɠa koto
gba zalaɠaiɠula, é koto gba vaiɠɛ naaʋɛ, nii éɓɔɠɔɲadesu ná-kɔzɔba
vai ma. Naaʋolu toɠa gala zalaɠa loganiiɠɔdaaleʋe. 20 Toɠa gala zalaɠai ta
vebɛaniiɠula zalaɠaɠulazuʋɛ. Toɠa koto gba vaiɠɛ zunui naaʋɛ, naaɠa
ɲade.

Ɲadedai é lo bala nuiʋa,
nii kulama zeeɓɛi ba

21 «Ni toɠa ga bala nui, ná-sɔlɔɔgiti ti la kulaɠɛa su, toɠa baala ziʋo zinɛ
ɠila nɔ zeɠe, nii a ɠula ga faazuɓɛtɛ zalaɠai, é datɛɠɛ vai ma ʋoogi
ɠɛ, koto gba vai ɠɛ la tɔun bɛ. Toɠa ɓulu vukɔ ʋagɔi kilo saʋagɔ
zeɠe, gaayɔgai ga gulɔi, ta gulɔi litɛlɛ ɠaaɠwɛsui, é ɠɛ ga vebɛanii.
22 Toɠa kpumago felegɔ zeɠe ɓalaa, ɓaa poopo kpokpa felegɔ, eɠɛʋelei ná-
sɔlɔɔgiti ti la. Gilagiɠɛ ga koto gba zalaɠai, zɔiɠɛ ga gala zalaɠai. 23 Folo
lɔsaʋasiɛi, toɠaʋa ga naama aniiti kpein zalaɠaɠula nuiʋɔ, GALA daaɠomi
seɠeʋɛlɛi laaʋɛ, Ɠɔoɠɔ GALAGIɠaazu, ná-ɲade fai zu. 24Zalaɠaɠula nui
ɠa faazuɓɛtɛ zalaɠai maʋaala ziʋoi zeɠe ta gulɔi. Toɠa ti latɛɠɛ vai ma
ʋoogiɠɛ Ɠɔoɠɔ GALAGIɠaazu. 25Toɠa faazuɓɛtɛ zalaɠai maʋaala ziʋoi
ɠɔdaaleʋe. Zalaɠaɠula nuiɠa faazuɓɛtɛ zalaɠa zuai maɲamai ta zeɠe, é
siɛ naa yeezazuwoi yɔkpɔgima, nii éɓɔɠɔɲadesu, ta zeezazu yeezinɛ kpotogi
ma, naaʋɛɛ zeezazuɠɔɠɔzinɛkpotogiʋa. 26Toɠa gulɔi taʋuɠɔʋɛzu
yeeiɠa. 27 Toɠa yeeɓeɠai lɔ gulɔiɠa, nii é kɔʋɛzu yeeiɠa, é gulɔi vaza
daaɠɛ lɔfela ga yeeɓeɠai Ɠɔoɠɔ GALAGIɠaazu. 28 Toɠa gulɔi ta zeɠe, nii
é kɔʋɛzu yeeiɠa, é siɛ naa yeezazu woi yɔkpɔgi ma, nii éɓɔɠɔ ɲadesu,
ta zeezazu yeezinɛ kpotogi ma, naaʋɛɛ zeezazuɠɔɠɔzinɛkpotogiʋa,ʋɛ
faazuɓɛtɛ zalaɠa zuai maɲamai ziaai ná. 29 Zalaɠaɠula nuiɠa gulɔi mɔtai
zeɠe, zɛgai zea, é siɛ naa nɔungi ma, nii éɓɔɠɔɲadesu, naaɠa a kɛ é koto
gba vaiɠɛ tɔun bɛ Ɠɔoɠɔ GALAGIɠaazu. 30 Naaʋolu toɠa kpumagoiti gila
kula ga zalaɠai,ɓaa poopo kpokpagiti gila, nii é zooga é sɔlɔɔ, 31 gilagiɠaɠɛ
ga koto gba zalaɠai, zɔiɠɛ ga gala zalaɠai, éʋɛɛ vebɛaniiʋa. Zalaɠaɠula
nuiɠa koto gba vaiɠɛ Ɠɔoɠɔ GALAGIɠaazu, naama nuiʋɛ, nii éɓɔɠɔ
ɲadesu.»

32 Ɲadedai ma lɔgi ɠana, naama nui vaa zu, nii kulama zeeɓɛi ba, tama
sɔlɔɔgiti ti la kulaɠɛa su.

Fuinfuin pɛlɛiɲade fai
33 Ɠɔoɠɔ GALAGIɓɔɛni Moizeʋɔ ta Aalɔn, éɠɛ ti ma: 34 «Siɛgi zu wo

lɔɔzu la Kanaan yooi zu, nii gè feezu wo ya ga wɔnɔ, ni nà fuinfuingi ʋɛɛna
pɛlɛi taʋa, zooi zu wo sɔlɔɔsu, 35 zɔi nɔnɔ ga pɛlɛi, naaɠa li, é daazeeli
zalaɠaɠula nuima, éɠɛma: ‹Nà fuinfuingiʋogiʋɛtɛsu nà-pɛlɛiʋa.› 36Aisa
zalaɠaɠula nuiʋa lɛ, éʋa náɠɛʋeleʋɛtɛ, toɠa devei ve ga ti pɛlɛi zuwo,
naaɠa a kɛ, bu anii pɛ ge mina leve ga tiɠɔzɔʋɛ. Naaʋoluma zalaɠaɠula
nuiɠa lɛ pɛlɛi wu, é náɠɛʋeleʋɛtɛ.

37«Toɠa fuinfuingiʋogiɠɛʋeleʋɛtɛ. Ni a kaana ga naaʋogiɠa pɛlɛiʋa
ga zeɠezeɠegiti suɓeingai,ɓaa ti maaɓɔikpɔigai, ti wɔai pɛlɛi zu suɠooza,
38 toɠa ɠula pɛlɛi wu, é lo daaʋɛ, é daaɠulu, é kɛ ga folo lɔfela. 39 Zalaɠa
ɠula nuiɠaɠale ma ná, foloi lɔfelasiɛi ma. Ni a kaana ga fuinfuingiʋogi vazagɛ
pɛlɛi ma, 40 toɠa deve ga ti kɔtui naati kula ná, niiti ti vuinfuingai, ti ti ʋili ya
ti-ʋuuzuʋɛʋoluʋɛ, adaɠɔzɔai ta. 41 Toɠa pɛlɛɠoozuʋɛ kpein fɔin,

fufiligi kpein ti kpalesu, ta naaʋili ya ti-ʋuuzuʋɛʋoluʋɛ, adaɠɔzɔai ta. 42Ta
kɔtuiti maaleʋe ga ma niinɛɠiligaa, ti pɔlɔi zeɠe, ti pɛlɛi ziɛ.

43 «Ni fuinfuingi ʋogi a ɠaaɠalena ma, é ɠula pɛlɛ ɠoozuʋɛ ma, kɔtuiti
kulaaʋoluma ná, maavɔin, ta pɛlɛi ziɛ ʋolu, 44 zalaɠaɠula nuiɠaɠale ma
náʋolu. Ni a kaana ga fuinfuingiʋogi vazagɛ pɛlɛɠoozuʋɛ, fuinfuingiʋe, é
sumiizu. Pɛlɛiɠɔzɔʋɛ. 45 Ta pɛlɛi wolo, ti maɠɔtuiti seɠe, ta guluiti, ta
siɛʋɔlɔiti kpein, ti li ga tiye ti-ʋuuzuʋɛʋoluʋɛ, adaɠɔzɔai ta. 46 Zɔi a
lɛ pɛlɛi wu, siɛgi kpein su daaɠulugai la, naaɠaɠɔzɔ eyɛsu kpɔkɔi. 47Zɔi
aɠɛ laani pɛlɛi naa wu, naaɠa ná-seɠeiti gba. Zɔi a laamiina pɛlɛi naa wu,
naaɓalaaɠa ná-seɠeiti gba.

48«Ni zalaɠaɠula nui nii éɠalegaimapɛlɛi wu, naa a kaana ga fuinfuingiʋogi la
vazani, pɛlɛi ziaaʋoluma, toɠa dɛɛ ga pɛlɛiɲadegɛ, mazɔlɔɔ fuinfuingi
ɓega. 49 Pɛlɛi ɲade fai zu, toɠa wɔni felegɔ zeɠe, ta sɛdele gulu ɓuɠai,
ta geze ɓɔi sɔsɔgi ta ɠizɔɔpe tufa ɓifɔgi. 50 Toɠa wɔni gila kɔdaaleʋe
pɔlɔ liɠii maazu, daavegai ga ziɛungi zu ɗɛi. 51 Toɠa sɛdele gulu ɓuɠai
zeɠe, taɠizɔɔpe tufaɓifɔgi, ta gezeɓɔi sɔsɔgi, ta wɔni vului, é ti lɔ wɔni
ɠɔdaaleʋeai maɲamai wu, é faza daaɠɛ lɔfela pɛlɛi wu. 52 Zekana a pɛlɛi
ɲade da, ga wɔnii ma ɲamai, é ʋɛɛ ziɛungi zu ɗɛi ʋa, ta wɔni vului, naa
ʋɛɛ sɛdele guluɓuɠai taɠizɔɔpe tufaɓifɔgiʋa, ta gezeɓɔi sɔsɔgi.
53 Toɠa yeeɓe wɔni vuluiʋa, é li ti-ʋuuzuʋɛʋoluʋɛ, dɔɓɔi zu. Zekana a
koto gba vaiɠɛ la pɛlɛiʋɛ. Pɛlɛiɠaɲade.»

54 Tɔgiɠana kulama zeeɓɛi kpein faa zu, ta gɛlɛɠɛlɛ faiti, 55 ta fuinfuingi
éɠulazu seɠeiti su, ɓaa pɛlɛiti ma, 56 ta adaɓokolo ba vaiti, ta poʋoɠulɔiti,
ta gɛlɛɠɛlɛgiti, 57 é kalagi wo, siɛgi zu aniiɠɔzɔai la, ta siɛgi zuɲadegai la.
Tɔgiɠana kulama zeeɓɛi vaa zu.

15
Zunui ná-ɲadetala vai

1 Ɠɔoɠɔ GALAGI ɓɔɛni Moize ta Aalɔn ʋɔ, é ɠɛ ti ma: 2 «À ɓɔɛ
Izelayɛle nuiti pɔ, woɠɛ ti ma: Zunu nɔpɛ kalaɲa kolegi ba, kɔzɔʋɛ naa
maaʋele ma. 3Ná-kalaɲa kolegi maaʋeleɠa kɔzɔai la, éɠɛniɠulazu kpusɛi
ʋa,ɓaa suzo pa de, kɔzɔʋɛ. 4Bete nɔpɛ a la su, naaɠɔzɔʋɛ, ta ani nɔpɛ
a zei ma, naaɠaɠɔzɔ. 5 Zɔi a vɔɔɠu ná-beteiʋa, kɛni naa ná-seɠeiti gba,
é maagba. Kɔzɔaiɠa yɛ de, eyɛsu kpɔkɔi. 6 Zɔi a zeina ani ma, niigi éɠɛa
zeini ma, kɛni naa ná-seɠeiti gba, é maagba. Kɔzɔaiɠa yɛ de, eyɛsu kpɔkɔi.
7 Zɔi a vɔɔɠu kpusɛiʋa, kɛni naa ná-seɠeiti gba, é maagba. Kɔzɔaiɠa yɛ
de, eyɛsu kpɔkɔi. 8 A laaɗɛi ʋuuna nu ma, nii ɲadegai, kɛni naa ná-seɠeiti
gba, é maagba. Kɔzɔai ɠa yɛ de, eyɛsu kpɔkɔi. 9 Seima ani nɔpɛ a zei ma
toganiɠɔma, naaɠaɠɔzɔ. 10 Zɔi a vɔɔɠu ani nɔpɛ ba, nii éɠɛa tɔun
bu, naaɠɔzɔaiɠa yɛ de, eyɛsu kpɔkɔi. Zɔi a naama anii ta zeɠena, kɛni
é ná-seɠeiti gba, é maagba. Kɔzɔai ɠa yɛ de, eyɛsu kpɔkɔi. 11 Nu-o-nu nii
kalaɲa kolegi ba, é la yeagbani, a vɔɔɠuna nu ʋa, kɛni naama nui ná-seɠeiti
gba, é maagba. Kɔzɔaiɠa yɛ de, eyɛsu kpɔkɔi. 12 Pɔlɔ liɠii kpein tɔun ka
vɔɔɠuna ba, kɛni naa wolo, gulu aniɲakai kpein ka gba ziɛi wu.

13 «Siɛgi zu ná-kalaɲa kolegi a ɓena la, toɠa folo lɔfela ɠaalu ná-ɲade fai
zu, é ná-seɠeiti gba, é maagba ga ziɛungi zuɗɛi. Naaʋolu toɠaɲade. 14 Folo
lɔsaʋasiɛi ma, toɠa kpumago felegɔ zeɠe, ɓaa poopo kpokpa felegɔ, é li
Ɠɔoɠɔ GALAGIɠakala, GALA daaɠomi seɠeʋɛlɛi laaʋɛ, é ti ve zalaɠaɠula
nui ya. 15Naaɠa gilagiɠɛ ga koto gba zalaɠai, é zɔiɠɛ ga gala zalaɠai, é koto
gba vaiɠɛ tɔun bɛ Ɠɔoɠɔ GALAGIɠaazu, ná-kalaɲa kolegi vaa zu.

16 «Zunui nii maaɠoloɠolosu, kɛni é ɓusɛi kpein gba. Kɔzɔai ɠa yɛ de,

eyɛsu kpɔkɔi. 17 Seɠei kpein, ta kɔlɔi kpein aʋu ti ma, naati ta gba ziɛi wu.
Tiɠɔzɔaiɠa yɛ de, eyɛsu kpɔkɔi.

18 «Ni zunui ta anzanui ta laana, ta maagba tiɠilagilagi. Tiɠɔzɔaiɠa yɛ de,
eyɛsu kpɔkɔi.

Anzanui ná-ɲadetala vai
19 «Anzanui nii ɲamai ɠulazu ba, tɔɔzei ná-alugi ɠa é kaazu, toɠa yɛ ná-

ɲadetalai zu folo lɔfela laawu. Nu-o-nu a vɔɔɠu ba, naa ɠɔzɔai ɠa yɛ de,
eyɛsu kpɔkɔi. 20 Bete nɔpɛ a la su ná-ɲadetala ziɛgi zu, naaɠaɠɔzɔ. Ani
nɔpɛ a zeima, naaɠaɠɔzɔ. 21Nu-o-nu nii a vɔɔɠu ná-beteiʋa, kɛni naa ná-
seɠeiti gba, émaagba. Kɔzɔaiɠa yɛ de, eyɛsu kpɔkɔi. 22Nu-o-nunii a vɔɔɠu
anii taʋa, nii éɠɛa zeini ma, kɛni naa ná-seɠeiti gba, é maagba. Kɔzɔaiɠa yɛ
de, eyɛsu kpɔkɔi. 23Ni aniiɠa beteiɠa,ɓaaʋɛ seiɗai ná, zɔi a vɔɔɠu ba,
kɔzɔaiɠa yɛ de, eyɛsu kpɔkɔi. 24 Ni zunu a laana ga anzanui naa, ná-kɔzɔi
ʋɛa tɔun ba. Kɔzɔaiɠa yɛ de, folo lɔfela laawu. Bete nɔpɛ a la su, naaɠa
ɠɔzɔ.

25 «Anzanui nii ɲamai a yɛ ɠulazu ba folo mɔinmɔin daawu, é ɠula ná-alu
kaa yeeɠɛɠala zoloogaiti polu, ɓaa ɲamai lɛbi ɠulazu ba, é leʋe pɔlɔmai
ʋa, kɔzɔaiɠa yɛ de, ná-ɲamaʋuu ziɛgi kpein su, eɠɛʋelei nɔ ná-alu kaa
yeeɠɛɠalai la. 26 Bete nɔpɛ a la su, naama ɲama ɠula ziɛgi laawu, naa ɠa
ɠɔzɔ eɠɛ ná-alu kaaʋetei, ani nɔpɛ nii a zeinama, naaɠaɠɔzɔ, eɠɛ ná-
alu kaa ziɛgi zu nɔ. 27 Nu-o-nu a vɔɔɠu ba, naaɠaɠɔzɔ, kɛni é ná-seɠeiti
gba, é maagba. Kɔzɔaiɠa yɛ de, eyɛsu kpɔkɔi.

28 «Siɛgi zu é ɲadesu la ná-ɲama ʋui ma, toɠa foloi ɠaalu ga dɔfela. Naati
poluma, toɠa ɲade. 29 Foloi lɔsaʋasiɛi ma, toɠa kpumago felegɔ zeɠe, ɓaa
poopo kpokpa felegɔ, é li ga tiye zalaɠaɠula nuiʋɔ, GALAdaaɠomi seɠeʋɛlɛi
laaʋɛ. 30 Zalaɠaɠula nuiɠa gilagiɠula ga koto gba zalaɠai, é zɔiɠɛ ga gala
zalaɠai. Zalaɠaɠula nuiɠa koto gba vaiɠɛ bɛ Ɠɔoɠɔ GALAGIɠaazu,ɲama
ʋui ma vaa zu, nii éɠɛa kɔzɔzu.

31 «Wa Izelayɛle nuiti maaɠooza faiti kpein ba, ta tiɠɔzɔ, naaɠa a kɛ ti mina
za ta-ɠɔzɔ vaiti su, ni ta nà-seɠeʋɛlɛɲadegaiɠɔzɔna, nii é ti zaama.»

32 Tɔgi ɠana naama zunui ʋɛ, nii kalaɲa kolegi ba, ɓaa maaɠoloɠologai, é
ɠɔzɔ, 33ɓaa anzanui, nii kɔzɔai ga ná-alu kaaɲamai,ɓaa zunui,ɓaa anzanui,
niiɲamaiɠulazu ba,ɓaa zunui, nii é laazu anzanuiɠoba, kɔzɔai.

16
Tɔgi é lo koto gba vaiʋa

konagi zu
1 Ɠɔoɠɔ GALAGI ɓɔɛni Moize ʋɔ, Aalɔn ná-doun zunu felegɔiti saa

ʋoluma, niiti ti ɓɔɠɔ lɛɛni ga Ɠɔoɠɔ GALAGI. 2 Ɠɔoɠɔ GALAGI ɠɛni
Moize ma: «Ɓɔɛ è-liɛ Aalɔn ʋɔ, naa ɠa a kɛ, é mina ɗa lɛ yeenɔpɛ
ada ɲadega wolai, seɠe zuɠooza golai ʋoluʋɛ, kesui lakulugi ɠakalaʋɛ, nii
é minazeɠe kesui la, naa ɠa a kɛ é mina za, mazɔlɔɔ nà ɠulazu kɛlɛma
tonaɓiingi zu kesui lakulugi maazuʋɛ.

3 «Pɛtɛ ʋelegi Aalɔn a zoo lɛɛzu la ada ɲadega wolai: Toɠa nikɛ zinɛ
ɓokpa gila seɠe ga koto gba zalaɠai, ta baala sinɛ ɠila ga gala zalaɠai. 4 Toɠa
seɠewuzeɠe ɲadegai loo ɠɔba, é ga gezei, é ma ʋɛlɛ kpuɠagi lɛ ɓɔɠɔ
ma, é zaamaɠili ga geze zaamaɠiligi, émawɔɔlɔgi lɔ unba. Zalaɠaɠula zeɠeiti
kana, niiti aɓɔɠɔ maaɠili ga tiye, é maagbaʋoluma. 5 Toɠa boli zinɛ felegɔ
ɠula Izelayɛleʋɛbɛi ya ga koto gba zalaɠai, ta baala sinɛɠila ga gala zalaɠai.

6 «Aalɔn ɠa koto gba vai ɠɛ ga ná-nikɛ zinɛi, toɠa ná-kotoi gba ta ná-
pɛlɛyeɠei. 7 Toɠa boli zinɛ felegɔiti seɠe, é ʋa ga tiye Ɠɔoɠɔ GALAGI

ɠakala, GALA daaɠomi seɠeʋɛlɛi laaʋɛ. 8Aalɔnɠa kpakutoomaiɠɛ ga boli
zinɛ felegɔiti, gilagiɠɛ ga Ɠɔoɠɔ GALAGI nɔnɔi, gilagiɠɛ ga nii kotoi yɛsu
da, é lii la. 9 Aalɔn ɠa boli zinɛi maaɓuɠa ʋa, niigi kpakui loozu ma Ɠɔoɠɔ
GALAGIʋɛ, é naaɠula ga koto gba zalaɠai. 10 Boli zinɛi niigi kpakui loozu ma, ga
kotoi yɛ da, é lii la, naa ma vuluiɠaʋilɛ Ɠɔoɠɔ GALAGIɠakala, naaɠa a kɛ,
é koto gba vaiɠɛ, ta yeeɓe ba, é li teʋebai zu, kotoi yɛ da.

11 «Aalɔn ɠa koto gba vai ɠɛ ga ná-nikɛ zinɛi. Toɠa koto gba vai ɠɛ tɔ
ɓɔɠɔi ʋɛ, ta ná-pɛlɛyeɠei. Toɠa ná-koto gba nikɛ zinɛi ɠɔdaaleʋe.
12 Toɠa ani maku nɛɛnɛ gala liɠii ta zeɠe, daavegai ga abulekaiti, seɠeai
zalaɠaɠulazuʋɛ Ɠɔoɠɔ GALAGIɠaazu, ta é zeeɲɛ felegɔ zeɠe ani maku
nɛɛnɛgi ma vukɔi zu. Toɠa li ga naama aniiti seɠe zuɠooza golai ʋoluʋɛ.
13Toɠa ani maku nɛɛnɛgiʋu abuiɠa Ɠɔoɠɔ GALAGIɠaazu, naaɠa a kɛ ani
maku nɛɛnɛgi ma luului kesui lakulugi maalɔɔɠu, nii é zeele wooɠesui maazu,
naazu é la mɔ za pɛ. 14 Toɠa nikɛ zinɛi maɲamai zeɠe, é faza ga yeeɓeɠai
kesui lakulugiɠakalaʋelei, foloɠulazuʋelei, éɲamai vaza ga yeeɓeɠai, ná zeizu
ɠɛ lɔfela, kesui lakulugiɠakalaʋelei. 15 Toɠa koto gba woli zinɛiɠɔdaaleʋe
nuɓusɛiti bɛ, é li ga maɲamai seɠe zuɠooza golaiʋoluʋelei. Ʋelei nɔ é kɛai
la ga nikɛ zinɛi maɲamai, zekana nɔ a kɛɛ la ga naa maɲamai, toɠa faza kesui
lakulugi ma ta kakalaʋelei.

16 «Ʋele ɠana a koto gba vai ɠɛ la ada ɲadega wolai ʋɛ Izelayɛle nuiti ta-
ɠɔzɔba vaiti faa zu, ta ta-lɔ koloɠologiti kpein maaʋele zu, ti kotoiɠɛai ga ti
maaʋele. Toɠa kɛɠananɔGALAdaaɠomi seɠeʋɛlɛiʋɛ, mazɔlɔɔ toɠa
kɔzɔba nuɓusɛiti saama. 17Nu nɔpɛ ge la yɛ ga GALA daaɠomi seɠeʋɛlɛi
wu, siɛgi zu é lɛɛzu la ga é koto gba vaiɠɛ adaɲadega wolai, eyɛsu éɠula ná.
Toɠa koto gba vaiɠɛ tɔɓɔɠɔiʋɛ, ta ná-pɛlɛyeɠei, ta Izelayɛleʋɛbɛi
kpein bɛ.

18 «Aɠɛnaɠulaa, toɠa li zalaɠaɠulazuʋɛ, nii é Ɠɔoɠɔ GALAGIɠakala, é
koto gba vaiɠɛ, zalaɠaɠulazuʋɛ ʋɛ, é nikɛ zinɛi ta boli zinɛi maɲamai
zeɠe, é siɛ zalaɠa ɠulazuʋɛ minɛiti ma, maaɠoolii pɛ su. 19 Toɠa ɲamai
vaza ga zeeɓeɠai, ná zeizuɠɛ lɔfela, zalaɠaɠulazuʋɛma. Toɠa kole, éɲade,
Izelayɛle nuiti ta-ɠɔzɔba vaiti faa zu.

20 «Siɛgi zu é ɓesu da ga koto gba vai ɠɛ ada ɲadega wolai ʋɛ, ta GALA
daaɠomi seɠeʋɛlɛiʋɛ, ta zalaɠaɠulazuʋɛʋɛ, toɠa boli zinɛi ma vului
maaɓuɠaʋa. 21 Aalɔnɠa yee felegɔiti pɛɛ boli zinɛi ma vului unmaʋɛ, é
la zɔ ga maazu ga Izelayɛle nuiti ta-vaaɲɔiti kpein, ta ta-lɔ koloɠologiti kpein,
niiti ti kotoiɠɛa ga ti maaʋele. Toɠa ti la boli zinɛi unma, naaʋolu, é kpɛ, é li
teʋebai zu, zunuɠila geɓɔ ba, nii kɛʋeleɓɛtɛai. 22 Ta-vaaɲɔiti ta yɛ boli
zinɛiʋa, ti kpɛ, é li teʋebai zu, é li zooi naa zu,ʋɛ náɲakai.

23 «Aalɔn ɠa lɛ GALA daaɠomi seɠe ʋɛlɛi wu, é geze zeɠeiti kula, niiti é
ɠɛa ti looni tɛɛzuʋɛ ada ɲadega wolai. Toɠa ti la ná. 24 Toɠa maagba ada
ɲadegai ta, é ná-seɠeiti seɠeʋolu. Naaʋolu toɠaɠula, é ná-gala zalaɠaiɠula,
ta nuɓusɛiti ta-ɠala zalaɠai, é koto gba vaiɠɛɓɔɠɔʋɛ, ta nuɓusɛiti bɛ.
25 Toɠa koto gba zuai ma wulɔiɠala zalaɠaɠulazuʋɛ.

26 «Zɔi a bolii ɓɛ, nii kotoi yɛgai da, naa ɠa ná-seɠeiti gba, é maagba, naa
ʋoluma toɠa lɛ niina ti-ʋuuzuʋɛ. 27 Koto gba zalaɠai ma nikɛ zinɛi ta koto
gba woli zinɛi niiti ti ti-maɲamai zeɠeai, tiʋaa la adaɲadega wolai koto gba vai
zu, ta li ga tiye ti-ʋuuzuʋɛʋoluʋɛ, ti maɠɔlɔiti gala abuiɠa, ta ma zuai, ta
maɓooiti. 28 Zɔi a gala, naaɠa ná-seɠeiti gba, é maagba. Naaʋolu toɠa lɛ niina
ti-ʋuuzuʋɛ.

29 «Nii ɠa ɠɛ wo ʋɛ ga ɠɔoɠɔ tɔgi, alugi lɔfelasiɛi ma volo puugɔi
ma, wa zugi zo, wo la boti nɔpɛ kɛa, é ɠɛni ga zou loun, ɓaa wɛɛin nii é ga
seikɔɠɔma nui wo zaama. 30 Mazɔlɔɔ naama volo ná, ta koto gba vai ɠɛ wo

ʋɛ, naaɠa a kɛ woɲade. Waɲade wa-ɠotoiti kpein faa zu, Ɠɔoɠɔ GALAGI
ɠaazu. 31 Toɠaɠɛ woʋɛ ga dooɠo folo wolai, wa zugi zo. Toɠaɠɛ woʋɛ
gaɠɔoɠɔ tɔgi.

32 «Koto gba vai ɠa ɠɛ zalaɠa ɠula nui ya, nii gulɔi ziaai ma, feai bɛ̀ ga é
ʋilɛ kɛɛɠɛʋotogi zu zalaɠaɠula vai zu. Toɠaɓɔɠɔ maaɠili ga zalaɠa
ɠula zeɠeiti, ti ga gezei. 33 Toɠa koto gba vaiɠɛ adaɲadega wolaiʋɛ, ta GALA
daaɠomi seɠeʋɛlɛiʋɛ, ta zalaɠaɠulazuʋɛʋɛ. Toɠa koto gba vaiɠɛ
ɓalaa zalaɠaɠula nuiti bɛ, ta nuɓusɛiti kpein bɛ.

34 Toɠa ɠɛ wo ʋɛ ga ɠɔoɠɔ tɔgi, koto gba vai ɠa ɠɛ, naa ɠɛ ɠila
kona-o-kona, Izelayɛle nuiti ta-ɠotoiti kpein faa zu.»

Naaɠɛɛni, nii Ɠɔoɠɔ GALAGI ma levei veeni Moize ya.
IZELAYƐLE NUITI TA-ƝADEDAI

17
(17:1--27:34)
Zalaɠaɠulazuɠila kpegi

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Aalɔnʋɔ, ta ná-
doun zunuiti, ta Izelayɛle nuiti kpein, èɠɛ ti ma: Wɛlɛ, niiɠa Ɠɔoɠɔ GALAGI
deveai:

3 «Ni Izelayɛle nui ta a nikɛiɓaa baalagi,ɓaa boliiɠɔdaaleʋena ga zalaɠai ti-
ʋuuzuʋɛ,ɓaa ti-ʋuuzuʋɛʋoluʋɛ, 4é la liini la GALAdaaɠomi seɠeʋɛlɛi
laaʋɛ, é ʋa kɛ ga vebɛanii Ɠɔoɠɔ GALAGI ʋɛ ná-seɠe ʋɛlɛ ɲadegai
ɠakalaʋɛ, naama nuiɠaɠɛ ga sɔba nu, tɔɔzei éɲamaiʋua. Kpe ka leʋe ná-
nuɓusɛiti ba, éɠula ti zaama. 5Naaɠa a kɛ, Izelayɛle nuiti ti minamɔ ta-zalaɠa
aniiti kula dɔɓɔiti su, kɛlɛ ti ɗa ʋa ga tiye zalaɠa ɠula nui ʋɔ, Ɠɔoɠɔ
GALAGIɠakala GALA daaɠomi seɠeʋɛlɛi laaʋɛ, é tiɠula ga zalaɠai Ɠɔoɠɔ
GALAGIʋɛ, ga ziilɛi zalaɠaiti. 6 Zalaɠaɠula nuiɠa maɲamai vaza Ɠɔoɠɔ
GALAGI ná-zalaɠa ɠulazuʋɛ ma, GALA daaɠomi seɠe ʋɛlɛi laaʋɛ, é ma
wulɔiɠala, nii makugi a nɛɛ Ɠɔoɠɔ GALAGIʋɛ. 7Ti la mɔ ta-zalaɠaiti kulaa
zɛɛ ɠalagiti bɛ, niiti ti-ʋaaɠulabaiti ti ga boli zinɛiti, niiti ti ɠɛa ɓɔɠɔ
ɠɔzɔzu ga tiye. Toɠaɠɛ gaɠɔoɠɔ tɔgi tiʋɛ, ta ti-mavofodaiti kpein.

8 «Ɗaɠɛ ti mamɔnɔ: Ni Izelayɛle nui ta,ɓaa seikɔɠɔmanui ta, é ti zaama, a
gala zalaɠaiɠulana,ɓaa zalaɠai taɠili, 9 é la liini la GALA daaɠomi seɠeʋɛlɛi
laaʋɛ, é ʋa kula ga zalaɠai Ɠɔoɠɔ GALAGI ʋɛ, naama nui ɓe ka leʋe ná-
nuɓusɛiti ba.

Tɔgi é loɲama mii vaiʋa
10 «Ni Izelayɛle nui ta, ɓaa seikɔɠɔma nui ta, é ti zaama, a ɲamai ma zii

tanɔpɛmiina, nàʋoluave naama nuiʋa, nii éɲamai miizu, nà naama nuiɓeteʋe
ɓalaa ná-nuɓusɛiti ba, éɠula ti zaama. 11Mazɔlɔɔɲamaiɠa é ga kpɛtɛanii
kpein zɛnvui. Gè feeʋɛ wo ya, ga wo koto gba vaiɠɛ la zalaɠaɠulazuʋɛ, wo-
yɛnvuiti faa zu, mazɔlɔɔ tɛi é ga zɛnvui maʋoogi, naa maaʋeleɠaɲamai a
kotoi gba la. 12Naaɠa é ba, gè bogɛ Izelayɛle nuiti ma ga, nu nɔpɛ geminaɲamai
mi wo zaama, anɛɛ seikɔɠɔma nuiʋe, é minaɲamai mi. 13Ni Izelayɛle nui ta,
ɓaa seikɔɠɔma nui ta, é ti zaama, a sua zona dɔɓɔ ziɛ su,ɓaa wɔnii, nii nu a
mi, toɠamaɲamaiʋu zooima, é fufiligiʋu gaazu. 14Mazɔlɔɔ kpɛtɛanii kpein,
ni nɔ toɠa vulua, zɛnvuiɠa maɲamai zu. Naaɠa é ba, gè bogɛ Izelayɛle nuiti
ma ga, wo la kpusɛi tanɔpɛ maɲamai mia, mazɔlɔɔ kpɛtɛanii kpein zɛnvui
ɠa ná-ɲamai zu, nu nɔpɛ a ta miina, naaɓe ka leʋe Izelayɛle nuɓusɛiti ba.

15 «Nu nɔpɛ, éɠɛni zou loun zu, ɓaa seikɔɠɔma nuiti su, a sua miina saai
ɓɔɠɔʋɛ,ɓaa baliʋaliai ga, toɠa ná-seɠeiti gba, é maagba. Kɔzɔaiɠa yɛ
de, eyɛsu kpɔkɔi. Naaʋolu, toɠaɲade. 16Ni é la ná-seɠeiti gbani, éʋa maagba,
ná-faaɠaaza golai maɠasɔiɠa la unma.»



Leevi 18:1 136 Leevi 18:30

18
Daa koba vai

ma maaɲɛɛi tanigaani
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Izelayɛle nuiti pɔ,

èɠɛ ti ma: Nà ga Ɠɔoɠɔ GALAGI, wa-ƓALAGI. 3 À mina naaɠɛ, nii éɠɛɛzu
Ezipete yooi zu,ʋɛ woɠɛni zeini ná. À mina naaɠɛ, nii éɠɛɛzu Kanaan yooi
zu,ʋɛ gè liizu ga woye ná. À minaʋilɛ ta-lɔgiti polu. 4Àɠolo nà-deveiti bɛ, wo
makɛ nà-tɔgiti ma, woʋilɛ tiʋolu. Nà ga Ɠɔoɠɔ GALAGI, wa-ƓALAGI. 5Àɠolo
nà-tɔgiti bɛ, ta nà-deveiti, nui nii a ziɛna ga tiye, naaɠa zɛnvui wo naa maaʋele
ma. Nà ga Ɠɔoɠɔ GALAGI.

6 «Wo tanɔpɛ ge mina la ga anzanu, ta nii ti logaiɓɔɠɔʋa. Nà ga Ɠɔoɠɔ
GALAGI.

7 «Mina la è-leeɠoba. Toɠaɠɛ ga è-ɠɛɛ unfe faa. Toɠaɠɛɓalaa ga è-lee
unfe faa, mazɔlɔɔ è-leeʋe.

8 «Mina la è-ɠɛɛ anzai taɠili koba. Toɠaɠɛ ga è-ɠɛɛ unfe faa.
9 «Mina la è-ʋaazeelai ɠoba, è-ɠɛɛ ná-doun anzanui ʋe, ɓaa è-lee ná-doun

anzanui, anɛɛ ni kulaʋɛ su pɛlɛyeɠei taɠili bu.
10 «Mina la ga è-loun zunui ná-doun anzanui,ɓaa è-loun anzanui ná-doun anzanui,

mazɔlɔɔɗa-unfe faaʋe,ɗaɓɔɠɔi.
11 «Mina la ga è-ɠɛɛ anzai taɠili ná-doun anzanui. Toɠa ga è-ɠɛɛ ná-doun

anzanui. Toɠa ga è-ʋaazeelai.
12 «Mina la ga è-ɠɛɛʋaazeelai. Toɠa ga è-ɠɛɛ ná-nuɠiteɠitegi.
13 «Mina la ga è-lee diɛɓaa deɠe anzanu, mazɔlɔɔ è-lee ná-nuɠiteɠitegiʋe.
14 «Mina la ga è-ɠɛɛ diɛɓaa deɠe zunui anzai, mazɔlɔɔ toɠa ga è-lee.
15 «Mina la ga è-loun anzai. Toɠaɠɛ ga è-loin unfe faa.
16 «Mina la ga è-ɠɛɛloin anzai. Toɠaɠɛ ga è-ɠɛɛloin unfe faa.
17 «Mina la ga anzanui, ta ná-doun anzanui. È la ná-doun zunui ná-doun anzanui

zeɠea, ɓaa ná-doun anzanui nɔnɔ ma loun anzanui, mazɔlɔɔ ta ga ná-nu
ɠiteɠitegiti, naaɠa ga faaɲɔu wola.

18 «Ni è-anzaiɠa dɛ vulua, mina diɛ ɓaa deɠe anzanui ta zeɠe ga è-anza. Ɗa
toloi lɔ ti yɔɠɔzu.

19 «Mina la ga anzanui ná-alu kaa ziɛgi zu, nii é tɔun kɔzɔzu.
20 «Mina la ga è-zeiɲɔɠɔi anzai,ɗaɓɔɠɔɠɔzɔ la.
21 «Mina è-loin tanɔpɛ kula ga zalaɠa, é ʋa ɠala kɔɔɠɔ ganigi ʋɛ daa

ga Mɔlɔke, dɛbi vaa ma, è laɗa-ƓALAGI lɔɠɔiɠoloɠologa. Nà ga Ɠɔoɠɔ
GALAGI.

22 «Mina la ga zunu, eɠɛʋelei nu a laa la ga anzanui. Naaɠa ga kɔzɔba vaa.
23 «Mina la ga sua, èʋaɓɔɠɔɠɔzɔ. Anzanu mina la suaɠoba. Ɓaaɠulama

vaaʋe.
24 «À mina ɓɔɠɔ ɠɔzɔ ga naama ziɛ ʋelei tanɔpɛ, mazɔlɔɔ ziiti gè

tiɓɛɛzu wo luɠɔ, naati tiɓɔɠɔ ɠɔzɔʋɛ ga naama ziɛ ʋeleiti kpein.
25 Zooi kpein geɠɔzɔa, gè ti maaɠolo ta-vaaɠaaza golaiti faa zu, zooi unpiliga ga
ná-nuɓusɛiti.

26 «Wɔun wa, wa ɠolo nà-tɔgiti bɛ, ta nà-deveiti, wo mina naama ɠɔzɔba
vai tanɔpɛ kɛ, é ɠɛni ga zou loun, ɓaa seikɔɠɔma nui, nii é wo zaama.
27Mazɔlɔɔ kɔzɔba vaiti kpein kana, zooi zu nuɓusɛiti tiɠɛni kɛɛzu, niiti
tiɠɛni zeini zooiɠa mɔungi wo luɠɔ, zooiɠɔzɔa. 28Naa aɠɛɛna, zooi la
mɔ unpiliga ga woye, tɔɔzei wa-ɠɔzɔba vaiti ba, eɠɛʋelei é unpilini la ga ziiti,
tiɠɛni wɔun wo luɠɔ náʋɛ. 29Mazɔlɔɔ niiti kpein tiʋaazu naaɠɛɠala
ɠɔzɔba vaiti taɠɛɛzu, tiɓe ka leʋe ta-nuɓusɛiti ba, tiɠula ti zaama.

30 «Wa ɠolo nà-deveiti bɛ, naa ɠa a kɛ, wo la mɔ naama vaa ɲɔu wolaiti
tanɔpɛ kɛa, nii éɠɛniɠɛɛzu wo luɠɔ, wo laɓɔɠɔɠɔzɔa ga naa ta.
Nà ga Ɠɔoɠɔ GALAGI, wa-ƓALAGI.»

Àɲade, mazɔlɔɔɲàdegɛ
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Izelayɛleʋɛbɛi

kpein pɔ, è ɠɛ ti ma: À ɲade, mazɔlɔɔ ɲàdegɛ, nà, Ɠɔoɠɔ GALAGI, wa-
ƓALAGI.

3 «Ɛsɛ gilagilagiɠa unfe dee ta kɛɛɠɛ ma, é nà-dooɠo foloiti maaɲɛ. Nà ga
Ɠɔoɠɔ GALAGI, wa-ƓALAGI.

4 «À minaɠaaʋote kɔɔɠɔ ganigiti ma. À mina galagaaɓɛtɛɓɔɠɔʋɛ
ga kɔluɠaawuungi. Nà ga Ɠɔoɠɔ GALAGI, wa-ƓALAGI.

5 «Siɛgi zu wa ziilɛi zalaɠaiɠulana la Ɠɔoɠɔ GALAGIʋɛ, wa kɛ, nii a kɛ é
daazo. 6Ma zuaiɠa mi foloi wo kulazu la ga zalaɠai,ɓaa poluma zobui. Nii é yɛsu ná
eyɛsu foloi zaʋasiɛi, naaɠaɠala. 7 Foloi zaʋasiɛi, ni nu a ta miina, toɠaɠɛ ga
anii kɔzɔai, zalaɠai laa la mɔ zoga. 8 Zɔi a ta miina, ná-faaɠaaza golai maɠasɔi
ɠa la unma, mazɔlɔɔ toɠa naaɠɔzɔzu, nii feai Ɠɔoɠɔ GALAGIʋɛ, naama
nuiɓe ka leʋe ná-nuɓusɛiti ba.

9 «Siɛgi zu wo moloi leʋezu la wa-yooi zu, wa kpala kpelamaʋɛ yɛ ná, wo mina
ná leʋe, wo minaɠale ma posuyɛʋɛi ma. 10 À mina aniɠɔpɔgiti kulaɓalaa,
niiti ti yɛgai wa-leezɛnɓelei zu. À mina ma waaiti zɛʋɛ, niiti ti loozu. Wa naa
yɛ ná bala nuiti bɛ, ta seikɔɠɔma nuiti. Nà ga Ɠɔoɠɔ GALAGI, wa-ƓALAGI.

11 «À mina unma wo. À mina zɛɛ wo, ɓaa woʋa woyaɓɛtɛ, woɠilagilagi
wo-zeiɲɔɠɔi laalɔɠɔma. 12À mina zɛɛɠona wo dàaseigi zu, mazɔlɔɔ wa
wa-ƓALAGI lɔɠɔiɠoloɠolo. Nà ga Ɠɔoɠɔ GALAGI.

13 «À mina wo-zeiɲɔɠɔi maanɔɠɔ vaaɠɛ, wo mina unma wo. À minaɠata
nu ná-sala wali ma, éʋa yɛsu poluma zobui. 14 À mina goizuɓɔlɔ nuiɠoto, wo
mina ani nɔpɛ kpesa gaazuɠole nui luɠɔ, nii aɠɔɠɔziɠa ba, kɛlɛ waɠɛ
ga GALA gaazuluaba nu. Nà ga Ɠɔoɠɔ GALAGI.

15 «Àmina telebotala vaa nɔpɛ kɛ tukpɔɠaaleʋeiti su. Àmina topoluɠɛ bala
nuiɓaa nu wolaiʋɛ. Kɛlɛ wa wo-zeiɲɔɠɔi lukpɔɠaaleʋe ga sɔledai. 16 À
mina lɔɠɔ ɲɔu vaa ʋɛɛ wa-nuɓusɛiti ta ʋa. À mina zɛɛ zeele woo wo
wo-zeiɲɔɠɔi laalɔɠɔma, aɠɛ ga saa zaɓu. Nà ga Ɠɔoɠɔ GALAGI.

17 «À mina wo-ɠɛɛloin wɔinzeɠe wo-yiimaʋɛ. À dama, waɠɛna zelii loga
wo-ɠɛɛloin ma, wo mina koto laɓɔɠɔ unma tɔun ná-faa zu. 18À mina nɔnɔ
ʋotokula vaa ɠɛ, wo mina faa zei yiima wa-nuɓusɛiti ta laalɔɠɔma. Wa wo-
zeiɲɔɠɔi nɛɛʋɛ, eɠɛ waɓɔɠɔi. Nà ga Ɠɔoɠɔ GALAGI.

19 «Wa ɠolo nà-deveiti bɛ. À mina sua ma zii felegɔ ʋu ɓɔɠɔ ma, ti ʋa
pɛɛpoluwo. Àmina ani zuwu zii felegɔwoliwa-ɓalagiʋa. Àmina seɠe looɠɔba
fɛlɛai ga gezei ma zii felegɔ.

20 «Siɛgi zu zunui ta a laana ga duɔ anzanui ta, nii maazogai zunuɠili bɛ, é la
unmɔɔni, é laɓɔɠɔ yeema, ta faa zuɠoloɠologiɓɛtɛ, kɛlɛ ti la tiʋaa,
mazɔlɔɔ anzanui naa la ɓɔɠɔ yeema. 21 Zunui ɠa ʋa ga baala sinɛ ɠila,
Ɠɔoɠɔ GALAGIʋɔ, ga ná-faa zuɓɛtɛ zalaɠai GALA daaɠomi seɠeʋɛlɛi
laaʋɛ. 22 Zalaɠa ɠula nui ɠa koto gba vai ɠɛ tɔun bɛ, Ɠɔoɠɔ GALAGI
ɠakala, ná-kotoi vaa zu é kɛai, é kɛ ga baala sinɛi, é kulazu ga faazuɓɛtɛ zalaɠai,
kotoi naa é kɛai, suvaaɠa yɛ bɛ.

23 «Siɛgi zu wo liizu la zooi ná zu, wa ɓena ga gwaa wului ma zii pɛ siin, wa ti-
ma waaiti pɛtɛ kona saʋagɔ laawu ga tiɠɔzɔʋɛ, à mina ta miɲɛgɛlɛin.
24 Konagi naanisiɛi ma, wa ti-ma waaiti kpein fe Ɠɔoɠɔ GALAGI ná-maamusɛ vaa
zu. 25 Konagi lɔɔlusiɛi ma, wa zoo wo ma waaiti ta mi. Ni wa naa ɠɛɛna, wa-
ɠulanumaiɠa li ga wɔɔlɔa. Nà ga Ɠɔoɠɔ GALAGI, wa-ƓALAGI.

26 «À mina sua nɔpɛ mi, nii ɲamai su. À mina ɓɔɠɔ lɔ zoɠo vaa zu, ta
ungaiziɛ vaa nɔpɛ. 27 À mina wɔungiti buuwo, wo mina wo-ɓakalagiti bo. 28 À

mina wɛn dɔ wo-ɠɔlɔgi ma gɔvɛʋɛ, wo mina pɔlɔpalɛ lɔɓɔɠɔma.
Nà ga Ɠɔoɠɔ GALAGI.

29 «À mina wo-loun anzanuiɠaazu unfe seɠe ga woʋa dɔ koloɠologi zu, galagi
tanɔpɛ dɛbi vaa ma, naaɠa a kɛ zooi zu nuɓusɛiti ti mina lɔ koloɠologi zu, ná
zulaa aʋa ve ga kɔzɔba vai. 30Wanà-dooɠo foloiti maaɲɛ, wo unfe sèizuɲadegai
ma. Nà ga Ɠɔoɠɔ GALAGI.

31«Àmina li, woʋa gɔvɛ laawooleʋe nuiti gaazaɠa,ɓaa niiti gɔvɛiti tiʋelela
ʋele vaiti bosu ti ma. À mina tiɠaiziɛ, wo minaɓɔɠɔ ɠɔzɔ ga tiye. Nà ga
Ɠɔoɠɔ GALAGI, wa-ƓALAGI.

32 «Wa wuzeɠe un kolegiti kpein bɛ, wo kɛwolaʋɔlɔi lɛbi. Wa lua wa-ƓALAGI
ʋa. Nà ga Ɠɔoɠɔ GALAGI.

33 «Ni seikɔɠɔma nui ta a ʋaana wo zaama wa-yooi zu, à mina suziɠa. 34 Wa
seikɔɠɔma nui zo ga pagɔ, eɠɛ pelegi wo zou loin zosu da. Wa nɛɛʋɛ eɠɛ
wa ɓɔɠɔi. Mazɔlɔɔ wo ɠɛni ga seikɔɠɔma nuiti Ezipete yooi zu. Nà ga
Ɠɔoɠɔ GALAGI, wa-ƓALAGI.

35 «À mina telebotala vaaɠɛ, tukpɔɠaaleʋeiti su, anɛɛ kɔɠɔgiti su,ɓaa
aniiti sɔligɔiti su,ɓaa aniiti buɲɛgiti su. 36Kɛni wa-ɠɔɠɔ ganiiti ti zɔle, bui
ʋelei zoloo. Nà ga Ɠɔoɠɔ GALAGI, wa-ƓALAGI, nii é woɠulani Ezipete yooiʋa.
37Wa nà-deveiti kpein so, ta nà-tɔgiti, wo ti makɛ, wo ziɛ ga tiye. Nà ga Ɠɔoɠɔ
GALAGI.»

20
Kotoiti ma zalai

1Ɠɔoɠɔ GALAGIɓɔɛni Moizeʋɔ, éɠɛma: 2 «Ɠɛ Izelayɛle nuiti ma: Nu-
o-nu éɠɛni Izelayɛle nuiti saama,ɓaa seikɔɠɔma nu, nii a ná-doin taɠulana
ga zalaɠa saleiʋɛ, daa ga Mɔlɔke, ta naama nuiʋaa. Zooi zu nuɓusɛiti ta sɔ
ga kɔtui, é za. 3 Nɔ̀un nà ʋoluave naama nui ʋa, gè kpeteʋe ná-nuɓusɛiti ba,
tɔɔzei ba é ná-doin ta leʋegɛ salei Mɔlɔkeʋɔ, é sèizuɲadegaiɠɔzɔʋɛ,
é dàasei ɲadegai ɠoloɠolo. 4 Ni Izelayɛle nuiti ta gilina ba, ti ɠaazuʋɛɛ ma
naama nui letegi, nii é ná-doin ta leʋegai salei Mɔlɔkeʋɔ, ni ti la paani, 5 nɔ̀un,
nàʋoluave ma nuiʋa, ta ná-pɛlɛyeɠei, nà kpeteʋe ná-nuɓusɛiti ba, éʋɛɛ
naati kpein ba, niiti ti kɔɔɠɔ gani kɔɔ vaiɠɛɛzu, eɠɛʋelei é kɛɛzu la
salei Mɔlɔkeʋɛ.

6 «Ni nui ta a liina, é gɔvɛ laawooleʋe nuiti gaazaɠa,ɓaa niiti gɔvɛiti tiʋelela
ʋele vaiti bosu ti ma, nii é ga kɔɔɠɔ gani kɔɔ vai ma zii, nàʋoluave naama nui
ʋa, gè kpeteʋe ná-nuɓusɛiti ba. 7 Àɓɔɠɔɲade, waɲade, mazɔlɔɔ nà ga
Ɠɔoɠɔ GALAGI, wa-ƓALAGI. 8 À nà-deveiti makɛ, wo ziɛ ga tiye. Nà ga Ɠɔoɠɔ
GALAGI, nii é woɲadesu.

9 «Zɔi nɔpɛ é kɛɛɠɛ ɓaa dee ɠotozu, ta naama nui ʋaa, tɔɔzei é
kɛɛɠɛɓaa deeɠotoa, maɲamaiɠa la tɔɓɔɠɔ unma.

10 «Siɛgi zu zunui ta a wɛɛnziɛ bona la ga seiɲɔɠɔi ta anza, wa wɛɛnziɛ
nuiti felegɔ pɛ paa.

11«Ni zunui ta a laana ga kɛɛɠɛ anzai, é kɛɛɠɛɠaazuunfe seɠea, wanaama
zunui ta naama anzanuiti paa. Ti-maɲamaiɠa la ti unma. 12Ni zunui ta a laana ga ná-
doun anzai, wa ti felegɔi pɛ paa. Ti unfetala vaiɠɛa, ti-maɲamaiɠa la ti unma.

13 «Ni zunui ta a laana ga zunui ta, ti kɔzɔba vaiɠɛa, wa tiʋaa. Ti-maɲamai
ɠa la ti unma.

14 «Ni zunui ta a anzanui ta dee zeɠena, é ti felegɔ zei ga anza, naaɠa ga faaɲɔu
wola. Ta ti saʋagɔɠala, naaɠa a kɛ faaɲɔu wolai naa mina yɛ wo zaama.

15 «Ni zunui ta a laana ga suai, wa zunui naaʋaa, wo suaiɓalaa paa. 16 Ni anzanui
ta a maaɓuɠana suai taʋa, é la koba, wa anzanuiʋaa, wo suaiʋaa. Ta ti pɛ paa,
ti-maɲamaiɠa la ti unma.

17 «Ni zunui ta a ná-seelai zeina ga anza, kɛɛɠɛ ná-doun anzanui,ɓaa dee ná-

doun anzanui, é naa unfega, ta éɓɔɠɔ unfega. Unfetala vaa wolaɠana, tiɓe ka
leʋe ta-nuɓusɛiti ba, naaɠaɠɛ ta-nuiti pɛ gaazu. Zunui naa é ná-seelai unfegai,
ná-faaɠaaza golai maɠasɔiɠa la unma.

18 «Ni zunui ta a laana ga anzanui ta, é ná-alugiɠaai, ti felegɔ pɛ tiɓe ka leʋe
ta-nuɓusɛiti ba, mazɔlɔɔ ti ná-alugi maɲamaiɠaa.

19 «À mina la ga wo-lee diɛɓaa deɠe anzanui ta,ɓaa wo-ɠɛɛ ná-seelai ta. Ni
zunui ta a laana ga ná-nuɠiteɠitegi ta, ta-vaaɠaaza golai maɠasɔiɠa la ti unma.

20 «Zunui ta a laana ga kɛɛɠɛ diɛɓaa deɠe zunui ta anza, é zunui naaɠaazu
unfe seɠea. Ti felegɔ ta ta-ɠotoi ma ɠasɔi zeɠe, ta za ɠana nɔ, ti la doun
zɔlɔɔga.

21 «Ni zunui ta a kɛɛloin anzai zeina, kɔzɔba vaaɠana, é kɛɛɠɛloin unfega,
ti la doun zɔlɔɔga.

22 «Wa makɛ nà-deveiti ma, ta nà-tɔgiti, wo ti zo kpaan, naaɠa a kɛ zooiʋɛ gè
ʋaazu liizu ga woye ná, ga wo zei ná, é la unpiliga ga woye. 23Àmina ziɛ ga zii naati ta-
luʋai, niiti gèʋaazu tiɓɛɛzu wo luɠɔ, mazɔlɔɔ ti naamaɠɛɛwotiiti kpein
kɛɛʋɛ, naaʋɛlɛzeɠe bɛ̀. 24Gè boga wo ma: Waɠa wo ta-yooi zɔlɔɔsu, nà
feezu wo ʋɛ ga wɔnɔ, zooi ʋe, ʋɛ nɔnɔi ta kɔin gulɔi ʋooʋaai ná. Nà
ga Ɠɔoɠɔ GALAGI, wa-ƓALAGI, nii é wo yeeɠaaɠwɛa, wa zɔɔma ziiti. 25 Wa
zɔɠɔzu ɠɛ kɔzɔba zuaiti ta sua ɲadegaiti ba, ta kɔzɔba wɔniiti ta wɔni
ɲadegaiti ba, naaɠa a kɛ wo minaɓɔɠɔɠɛ ga kɔzɔbaʋea, ga suaiti,ɓaa
wɔniiti,ɓaa ga naati kpein, niiti tiɓokposu zooi ma. Gè ti yeeɠaaɠwɛa, ta suai
zɔiti, nii a kɛ wo kwɛɛ ga tiɠɔzɔʋɛ.

26 «Àɲade nɔ̀un bɛ, mazɔlɔɔ ɲàdegɛ, nɔ̀un nà, Ɠɔoɠɔ GALAGI, gè wo
yeeɠaaɠwɛɛʋɛ wa zɔɔma ziiti, naaɠa a kɛ, woɠɛ ga nɔ̀nɔiti.

27 «Zunuiɓaa anzanui nii é ga gɔvɛ laawooleʋe nui,ɓaa nii gɔvɛiti tiʋelela
ʋele vaiti bosu ma, wa sɔ ga kɔtui, é za. Maɲamaiɠa la unma.»

21
Deveiti

é lo zalaɠaɠula nuiti ba
1 Ɠɔoɠɔ GALAGIɠɛni Moize ma: «Ɓɔɛ zalaɠaɠula nuiti pɔ, Aalɔn ná-

doun zunuiti, è ɠɛ ti ma: Zalaɠa ɠula nui la ɓɔɠɔ ɠɔzɔa ná-nuɓusɛiti
saama gɔvɛ maaʋele ma. 2 Éɠula ná-nuɠiteɠitegiti polu, dee,ɓaa kɛɛɠɛ,
ɓaa ná-doun zunui,ɓaa ná-doun anzanui,ɓaa kɛɛɠɛloin, 3ɓaa ná-seelai, nii é
la dɛ zeini zunuʋɛ. Toɠa zoo éɓɔɠɔɠɔzɔ ná-seelai naaʋɛ, tɔɔzei naa
ɠa ná-pɛlɛyeɠei wu, é la dɛ lɛɛni zunuɠili ná-pɛlɛ wu. 4Toɠa ga kundiɠii
ná-nuɓusɛiti saama, é laɓɔɠɔɠɔzɔa, éʋa lɔɠɔiɠoloɠolo.

5 «Ni saaɠa lona zalaɠaɠula nuiti ma, ti la kpaana pɛa tɔungi zu, ti laɓakalagiti
boga, ti la pɔlɔpalɛ lɔa ɓɔɠɔ ma. 6 Ta ɲade ta-ƓALAGI ʋɛ, ti mina ta-
ƓALAGI lɔɠɔiɠoloɠolo, mazɔlɔɔ ta zalaɠaiti kulazu Ɠɔoɠɔ GALAGIʋɛ,
ná-daamianigi ʋe é ɠalazu abui ɠa. Ti maanɛɛʋɛ, ti ɲade. 7 Ti la koloɠolo
anzanu zeiɗa,ɓaa nii tɔɠɔiɠoloɠologai. Ti la anzanu zeiɗa, nii sinigiɠɛlɛai
ba, mazɔlɔɔ zalaɠaɠula nuiɲadegɛ ná-GALAGIʋɛ. 8Wa pɛtɛ gaɲade nu,
mazɔlɔɔ toɠa é daamianigiɠulazu ga zalaɠai wa-ƓALAGIʋɛ. Toɠaɠɛ ga
ɲade nu wo ʋɛ, mazɔlɔɔ nɔ̀un ɲadegɛ, nɛ̀i gè ga Ɠɔoɠɔ GALAGI, nii é
woɲadesu. 9 Ni zalaɠaɠula nui ná-doun anzanui a lɔɠɔiɠoloɠolona ga é lɔ
koloɠologi zu, toɠa kɛɛɠɛ lɔɠɔiɠoloɠolosu, ta gala, é za.

10 «Zalaɠaɠula nui nii kundiɠilai zea, kɛɛɠɛlointi maazu, nii gulɔɲadegai
ziaai ma, ta nii zalaɠaɠula zeɠeiti toai kɔba, é la nɔundeɠaiti zɛga yaɠaba, ta
é la ná-seɠeiti balia ga. 11 É la lia pooma ɠoba, é la ɓɔɠɔ ɠɔzɔa, anɛɛ ni
kɛɛɠɛ a zaana,ɓaa dee. 12É laɠula seizuɲadegaiʋa, naaɠa a kɛ émina seizu

ɲadegaiɠɔzɔ, mazɔlɔɔ feeʋɛ bɛ̀ ga nà-siɛmawulɔɲadegaimaaʋele. Nà
ga Ɠɔoɠɔ GALAGI.

13 «Zalaɠaɠula nui naa mina anzanu zei, nii é zunu vaaɠwɛɛ. 14 É la poanza
zeiɗa,ɓaa anzanui nii sinigiɠɛlɛai ba,ɓaa koloɠolo anzanu,ɓaa nii tɔɠɔi
ɠoloɠologai, kɛlɛ anzanui a ɠɛ seizu, kɛni é ɠɛ ga ná-bolodai zu anzalopo
ɓeai, é la dɛ zunu vaa ɠwɛɛ. 15 Zalaɠa ɠula nui naa la mavofodai lɔɠɔ
ɠoloɠologa ná-bolodai zaama, mazɔlɔɔ nà ga Ɠɔoɠɔ GALAGI, nii é tɔun
ɲadesu.»

16Ɠɔoɠɔ GALAGIɓɔɛni Moizeʋɔ, éɠɛma: 17«Ɓɔɛ Aalɔnʋɔ, èɠɛ
ma: È-mavofodai zu zunui tanɔpɛ, nii nɛɛʋuzu ba, naa mina maaɓuɠa ga é ná-
GALAGI ná-daamianigi ɠula ga zalaɠai. 18 Zunui tanɔpɛ, nii nɛɛʋuzu a ɠɛ
ba, naa la maaɓuɠaa ná ʋa: gaazuɠole nu, ɓaa mɛɠɛlɛ nu, ɓaa nii sokpai
maaʋegai,ɓaa baalobazuʋɛ ta zeɠeai kɛʋele ma, 19ɓaa zunui ta, nii kɔɠɔi
ɠaleai,ɓaa zeei, 20ɓaa zunui ta, nii gɔgɔi polu,ɓaa é ga kutui,ɓaa gaazu wana
nu,ɓaa dɔɠɔi ma,ɓaa kulama zeeɓɛi ba,ɓaa nii pɔlɔɠɛzɛɠain woloai.
21Zalaɠaɠula nui Aalɔn mavofodai zu, zunui tanɔpɛ nii nɛɛʋuzu ba, naa mina
maaɓuɠa ga éʋa zalaɠaiti kula, tiɠalazu abuiɠa. Tɛi nɛɛʋuzuʋɛ ba, émina
maaɓuɠa, éʋa ná-GALAGI ná-daamianigiɠula ga zalaɠai. 22Toɠa zoo é ná-GALAGI
ná-daamianigi ta mi, aniiti ti wolaɲadegai, ta aniɲadegaiti. 23 Kɛlɛ é la lia seɠe
zuɠooza golaiʋɔ pelei, ta é la maaɓuɠaa zalaɠaɠulazuʋɛ ʋa, mazɔlɔɔ
nɛɛʋuzuʋɛɠa ba. É la nà-adaɲadegaiɠɔzɔa ta ma zɔɔlaiti, mazɔlɔɔ
nà ga Ɠɔoɠɔ GALAGI, nii é tiɲadesu.»

24Moize naama wooiti daazeelini Aalɔn ma ta ná-doun zunuiti, éʋɛɛ Izelayɛle
nuiti kpein ba.

22
Maaɲɛɛi é lo zalaɠa aniiti faiʋa

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Aalɔn ta ná-doun zunuiti
kala ga fai niiti ta ti maaɲɛ, é lo vebɛani ɲadegaiti ba, niiti Izelayɛle nuiti ti ti
ɠulazu bɛ̀, naaɠa a kɛ ti mina dàaseiɲadegaiɠoloɠolo. Nà ga Ɠɔoɠɔ GALAGI.

3 «Ɠɛ ti ma: Wo-mavofodaiti saama, zunu nɔpɛ kɔzɔai a yɛ de, é maaɓuɠa
vebɛaniɲadegaiti ba, niiti Izelayɛle nuiti ti ti veezu bɛ̀, naama nuiɠaɓɛ, é zeɠe
gàazu. Nà ga Ɠɔoɠɔ GALAGI. 4 Nu-o-nu Aalɔn mavofodai zu, kulama zeeɓɛi a
ɠɛ ba,ɓaa kalaɲa kolegi, naa la vebɛaniɲadegaiti ta mia, eyɛsu éɓe gaɲade.
Zekana é la ga zɔi a vɔɔɠuna nui ta ʋa, kɔzɔai ga poomai, ɓaa é ɓɔɠɔ
maaɠoloɠologai. 5 Zɔi a vɔɔɠuna kpokpo ganii taʋa, é kɔzɔi maazɔlɔɔ,
ɓaa nu vului ta, nii kɔzɔba anii ma zii tanɔpɛ aʋɛɛna ba, éɠɔzɔ ga naa,
6 zɔi a vɔɔɠuna taʋa, naaɠa yɛ kɔzɔyai zu eyɛsu kpɔkɔi, é la vebɛani
ɲadegaiti ta mia, kɛni é maagba. 7 Foloi aɓena ga da, toɠaɲade, naaʋolu toɠa
zoo niina é vebɛaniɲadegaiti ta mi, mazɔlɔɔ ná-daamianigiʋe. 8É la suaʋooma
mia,ɓaa nii baliʋaliai ga, nii a kɛ é minaɓɔɠɔɠɔzɔ ga naa. Nà ga Ɠɔoɠɔ
GALAGI.

9 «Zalaɠaɠula nuiti ta nà-deveiti makɛ, naaɠa a kɛ ti mina koloɠolo, kotoʋa
la ti unma, ti minaʋa zaazu. Nà ga Ɠɔoɠɔ GALAGI, nii é tiɲadesu.

10 «Izelayɛle nu nɔpɛ ge mina vebɛaniɲadegai ta mi, ni é la ga zalaɠaɠula
nu. Anɛɛ zalaɠaɠula nui ma wɛɛin ta ná-botiɠɛ nui, ti la vebɛaniɲadegai
ta mia. 11 Kɛlɛ duɔi nii zalaɠa ɠula nui geyaai, naa ɠa zoo é ta mi, ta nii
ɓalaagi sɔlɔɔgai ná-pɛlɛi wu, ta ná-daamianigi ta mi. 12 Zalaɠaɠula nui ná-
doun anzanui, sinigi la ga zalaɠa ɠula nu, naa la naa ta mia, nii seɠeai vebɛani
ɲadegaiti ba. 13 Kɛlɛ zalaɠaɠula nui ná-doun anzanui, nii é ga poanzai,ɓaa nii
sinigiɠɛlɛai ba, é la doun zɔlɔɔni, ta nii éʋaazuɠalesu ma, é yɛ kɛɛɠɛ

ná-pɛlɛi wu, eɠɛʋelei éɠɛni ná la, ná-nu niinɛlai zu, naaɠa zoo é kɛɛɠɛ
ná-daamianigiti ta mi. Nu nɔpɛ ge la ta mia, ni é la ga zalaɠaɠula nu.

14 «Ni nui ta a vebɛaniɲadegai miina, ki ge la ba, toɠa vebɛanii liegɔi naa ve
zalaɠaɠula nui ya, é taʋɛɛ ba ga gaaɠwɛsu lɔɔlugɔi zeizuɠilagi. 15Zalaɠa
ɠula nuiti ti mina Izelayɛle nuiti ta-vebɛaniɲadegaiti kɔzɔ, nii naati ti seɠezu
ba Ɠɔoɠɔ GALAGIʋɛ. 16Ni naati ta ta-vebɛaniɲadegaiti miina, ta ta-vaaɠaaza
golai laɓɔɠɔ unma, tiɠɛ ga sɔba nuiti, mazɔlɔɔ nà ga Ɠɔoɠɔ GALAGI, nii
é tiɲadesu.»

Suai niiti ta zooɠulazu
ga zalaɠai

17 Ɠɔoɠɔ GALAGIɓɔɛni Moizeʋɔ, éɠɛ ma: 18 «Ɓɔɛ Aalɔn ta ná-doun
zunuiti pɔ, naaʋɛɛ Izelayɛle nuiti kpein ba, èɠɛ ti ma: Nu kpein é ga Izelayɛle
nu,ɓaa ti ga seikɔɠɔma nu Izelayɛle yooi zu, niiti ta gala zalaɠaiɠula Ɠɔoɠɔ
GALAGI ʋɛ, minazeɠe daazeeli vaa zu, ɓaa vebɛanii vaa zu ti daai ɠisu, 19 nii a
kɛ daazo, toɠaʋa ga togani zinɛɠila, nii nɛɛʋuzu la ba, é kula nikɛiti saama,
ɓaa baalagiti, ɓaa boliiti. 20 À mina ani nɔpɛ kula ga zalaɠai, nii nɛɛʋuzu a
ɠɛ ba, mazɔlɔɔ daa la zoga woʋɛ. 21 Ni zunui ta a toganii ma wolaiɓaa ma
goi taɠulana ga ziilɛi zalaɠai, éɠɛni ga minazeɠe daazeeli vai,ɓaa éɠɛni ga
vebɛanii nii é daaiɠisu, nɛɛʋuzuminaɠɛ zalaɠa aniiʋa, naaɠa a kɛ daazo.
Nɛɛʋuzu nɔpɛ ge minaɠɛ ba. 22À mina sua nɔpɛ kula ga zalaɠai Ɠɔoɠɔ
GALAGIʋɛ, nii gaazuɠoleai,ɓaa maalɛɠɛfɛgai,ɓaa koliiti ti ba,ɓaa kaʋai
ɠulaai ma,ɓaa gɛlɛɠɛlɛgiɠulaai ma. À mina naaɠala zalaɠaɠulazuʋɛ
Ɠɔoɠɔ GALAGIʋɛ. 23Nikɛ zinɛiɓaa baala ziʋoi nii baalobazuʋɛ taɠoozaai,
ɓaa taɓuɠa, wa zoowonaaɠula ga zalaɠaiɓaa vebɛanii, nii wo daaiɠisu, kɛlɛ
naa ɠɛɠala zuai ma zalaɠai la daazoga minazeɠe daazeeli vaa zu. 24 À mina sua
ɠula ga zalaɠai Ɠɔoɠɔ GALAGIʋɛ, nii pɔlɔɠɛzɛɠain woloai,ɓaa kulaai
su,ɓaa teʋeai ga. À mina naa taɠɛ ga zalaɠa wa-yooi zu. 25 À mina suai naa ma
zii tanɔpɛ geya wɛɛn ma, woʋa kula wa-ƓALAGIʋɛ ga zalaɠai. Mazɔlɔɔ ti
maalɛɠɛfɛgɛ, nɛɛʋuzuʋɛɠa ba, daa la zoga woʋɛ.»

26 Ɠɔoɠɔ GALAGI ɓɔɛni Moize ʋɔ, é ɠɛ ma: 27 «Siɛgi zu nikɛi a
zɔlɔɔna da,ɓaa baalagi,ɓaa bolii, toɠa yɛ ma leeiʋa, é kɛ ga folo lɔfela. É
zo folo lɔsaʋasiɛi ma, eyɛsu zɔɔma voloiti, aɠulana ga zalaɠai, nii abui galazu
Ɠɔoɠɔ GALAGIʋɛ, daaɠa zo. 28 À mina togani leei ta ma yiʋoiʋaaʋɔɔma
foloɠila nɔ. 29Waɠɛna mama fee zalaɠaiɠulaa Ɠɔoɠɔ GALAGIʋɛ, wa kula
ʋeleɓɛtɛ, nii a kɛ daazo. 30Wa ti pɛ mi ma voloi nɔ ma, wo la ta yɛ ga ná, é
ʋa yɛsu sobuiʋa zeeli. Nà ga Ɠɔoɠɔ GALAGI.

31 «Wa nà-deveiti so, wo ziɛ ga tiye. Nà ga Ɠɔoɠɔ GALAGI.
32 «À mina dàasei ɲadegai ɠoloɠolo, nà-ɲadedai ɠa maamusɛi zɔlɔɔ Ize-

layɛle nuiti saama. Nɔ̀un nà Ɠɔoɠɔ GALAGI, nii é woɲadesu, 33nɛ̀i gè woɠulaai
Ezipete yooiʋa, ga gèɠɛ ga wa-ƓALAGI. Nà ga Ɠɔoɠɔ GALAGI.»

23
Fɛti voloiti

1Ɠɔoɠɔ GALAGIɓɔɛni Moizeʋɔ, éɠɛma: 2«Ɓɔɛ Izelayɛle nuiti pɔ, è
ɠɛ ti ma: Fɛti voloiɠa ga niiti, wo maanɛai wo tiɠula, ti ga nà-fɛti voloiti. Naati
ma vaa zu, wa nuɓusɛiti toli, ti gaalɛbaɲadegai wo.

3 «Ɛsɛ ka ná-boti ɠɛ folo lɔzita laawu, kɛlɛ foloi lɔfelasiɛi ɠa ga dooɠo
foloi, gaalɛbaɲadegaiɠa wo ma. Wo la boti nɔpɛ kɛa naama voloi. Dooɠo foloi
ɠaɠɛ de Ɠɔoɠɔ GALAGI lɛbi vai ma,ʋɛ nɔpɛ wa zei ná.

4 «Wɛlɛ Ɠɔoɠɔ GALAGI ná-fɛti voloɠiligi tanigaaʋa, niiti wo maanɛai wo
nuɓusɛiti toli ma, ti gaalɛbaɲadegai wo naamaɠuiti ma, ti logai.

Pakegi taɓului lɛʋɛ la su,

naati ma vɛtii
(Gaalu Sɛʋɛi 28:16-25)

5 «Alu mɔungi ma volo puugɔ maazu naanisiɛi (14) ma ɓɔkɔi, kpidii a
ʋɛɛna, naaɠa é ga Ɠɔoɠɔ GALAGI ná-Pakegi. 6Alugi naa ma volo puugɔmaazu
lɔɔlusiɛi (15), naa ɠa ɠɛ ga ɓului nii lɛʋɛ la su, naa ma vɛtii, Ɠɔoɠɔ
GALAGI lɛbi vai ma. Folo lɔfela laawu, wa yɛɓului miizu, nii lɛʋɛ la su. 7 Folo
mɔungi, wa gaalɛbaɲadegai wo, wo la boti nɔpɛ kɛa, eɠɛʋelei waɗa kɛ
la. 8 Folo lɔfela laawu, wa zalaɠaiɠula, nii abui galazu, Ɠɔoɠɔ GALAGIʋɛ. Folo
lɔfelasiɛi ma, wa nuɓusɛiti toli, wo gaalɛbaɲadegai wo, wo la boti nɔpɛ kɛa,
eɠɛʋelei waɗa kɛ la.»

Zooiʋa lɔnɔ mɔungiti
ma vɛtii

9Ɠɔoɠɔ GALAGIɓɔɛniMoizeʋɔ, éɠɛma: 10«Ɓɔɛ Izelayɛle nuiti pɔ, è
ɠɛ ti ma: Siɛgi zu woʋaazu lɔɔzu la zooi zu, nii gè feezu wo ya, wamoloi leʋena,
waʋa ga maɠiliɠila, zalaɠaɠula nuiʋɔ, wa-molo leʋea mɔungi zu. 11Dooɠo
foloiʋoluma zobui, zalaɠaɠula nuiɠa moloɠilii latɛɠɛ vai maʋoogiɠɛ,
Ɠɔoɠɔ GALAGIɠakala, naaɠa a kɛ daazo woʋɛ. 12Voloi woʋaazu moloɠilii
latɛɠɛ vai maʋoogiɠɛɛzu la, wa kona gila baala sinɛi zo, nii nɛɛʋuzu la
ba, wo kula ga gala zalaɠai Ɠɔoɠɔ GALAGI ʋɛ. 13 Wa ɓulu vukɔ ʋagɔi kilo
lɔzitaʋɛɛ ba, gaayɔgai ga gulɔi, eɠɛ vebɛanii galaai abuiɠa, makugi nɛai
Ɠɔoɠɔ GALAGIʋɛ, ta puya zalaɠai litɛlɛɠila ta tukpɛ (1,5) dɔɔi zu. 14Aisa
naama voloiʋa zeeli, woʋaazu ma ga vebɛanii wa-ƓALAGIʋɔ, à minaɓulu mi,
ɓaa aniɠɔpɔ geega,ɓaamolo niinɛi. Naaɠa gaɠɔoɠɔ tɔgiwo-mavofodaiti
kpein bɛ,ʋɛ nɔpɛ wa zei ná.

Pantekote voloi
(Gaalu Sɛʋɛi 28:26-31)

15 «Wa dɔɔɠɔiɠaalu ga dɔfela, é zo dooɠo foloiʋoluma voloi ma, yeei wo
ʋaazu la ga molo ɠili, wo datɛɠɛ mà. 16 É zo dooɠo foloi ma voloi ma, wa
foloʋuulɔɔlugɔ (50)ɠaalu, wo molo niinɛi ma vebɛaniɠili kɛʋeleɓɛtɛ
Ɠɔoɠɔ GALAGIʋɛ. 17 Waʋa gaɓulu felegɔ, wo zeɠe la wo-zeizuʋɛ, wo ti
latɛɠɛ, ti ɠilagilagi ɠa ɓɛtɛ ga ɓulu vukɔ ʋagɔi kilo lɔzita, ti mɔ ga
lɛʋɛi. Naati ta ga zooiʋa lɔnɔ mɔungiti Ɠɔoɠɔ GALAGIʋɛ. 18Ɓului naati
poluma, wa kona gila baala ziʋo lɔfelaɠula ga zalaɠai, nɛɛʋuzu minaɠɛ ti
ʋa, ta nikɛ zinɛɓokpa gila ta baala sinɛ felegɔ, tiɠula ga gala zalaɠai, éʋɛɛ
ta-vebɛanii ʋa, ta ta-ʋuya zalaɠai. Zalaɠai ʋe, nii abui galazu, makugi nɛai
Ɠɔoɠɔ GALAGIʋɛ. 19Wa boli zinɛiɠula ga koto gba zalaɠai, ta kona gila baala
sinɛ felegɔ, wo kula ga ziilɛi zalaɠai. 20 Zalaɠaɠula nuiɠa ti latɛɠɛ vai ma
ʋoogiɠɛ, Ɠɔoɠɔ GALAGIɠakala, éʋɛɛ zooiʋa lɔnɔmɔungiti maɓului
ʋa, éʋɛɛ baala ziʋo felegɔiti ba. Ta zeɠe, ti ve Ɠɔoɠɔ GALAGIʋɛ, tiɠɛ ga
zalaɠaɠula nui nɔnɔi. 21Naama voloi nɔ, wa nuɓusɛiti toli, ti gaalɛbaɲadegai
wo. Wo la boti nɔpɛ kɛa, eɠɛʋelei waɗa kɛ la. Naaɠaɠɛ gaɠɔoɠɔ
tɔgi wo-mavofodaiti kpein bɛ,ʋɛ nɔpɛ wa zei ná.

22 «Siɛgi zu wo moloi leʋezu la wa-yooi zu, wa kpala kpelamaʋɛ yɛ ná, wo
mina ná leʋe, wo minaɠale ma posuyɛʋɛi ma. Wa naa yɛ ná bala nuiti bɛ, ta
seikɔɠɔma nuiti. Nà ga Ɠɔoɠɔ GALAGI, wa-ƓALAGI.»

Puʋu fɛɛ vɛtii
(Gaalu Sɛʋɛi 29:1-6)

23Ɠɔoɠɔ GALAGIɓɔɛniMoizeʋɔ, éɠɛma: 24«Ɓɔɛ Izelayɛle nuiti pɔ,
èɠɛ ti ma: Alugi lɔfelasiɛi ma volo mɔungi ma, toɠaɠɛ ga dooɠo folo wola
woʋɛ, woɠitoo sù, wa puʋugiti fɛ, wo gaalɛbaɲadegai wo. 25Wo la boti nɔpɛ

kɛa, eɠɛʋelei waɗa kɛ la. Wa zalaɠaiɠula, nii abui galazu, Ɠɔoɠɔ GALAGI
ʋɛ.»

Koto gba voloi
(Gaalu Sɛʋɛi 29:7-11)

26 Ɠɔoɠɔ GALAGIɓɔɛni Moizeʋɔ, éɠɛ ma: 27 «Alugi lɔfelasiɛi ma volo
puugɔi ma, naaɠaɠɛ ga koto gba voloi. Wa gaalɛbaɲadegai wo, wo zugi zo, wo
zalaɠaiɠula, nii abui galazu, Ɠɔoɠɔ GALAGIʋɛ. 28Wo la boti nɔpɛ kɛa naama
voloi, mazɔlɔɔ koto gba voloiʋe, yeei koto gba vai maanɛai éɠɛ la woʋɛ,
Ɠɔoɠɔ GALAGIɠaazu, wa-ƓALAGI. 29Nu-o-nu nii é la zugi zoni naama voloi, naaɓe
ka leʋe ná-nuɓusɛiti ba. 30 Nu nɔpɛ a botiɠɛɛna naama voloi, nà undaaʋili
ná-nuɓusɛiti saama. 31Wo la boti nɔpɛ kɛa. Naaɠaɠɛ gaɠɔoɠɔ tɔgi wo-
mavofodaiti kpein bɛ,ʋɛ nɔpɛ wo zeizu ná. 32Toɠaɠɛ woʋɛ ga dooɠo folo
wolai, wa zugi zo. É zo alugi ma voloi laaʋuusiɛi maɓɔkɔi ma, é li poluma zobui
maɓɔkɔiʋɔ, kɛni wo looɠo.»

Kota lo fɛtii
(Gaalu Sɛʋɛi 29:12-39)

33 Ɠɔoɠɔ GALAGI ɓɔɛni Moize ʋɔ, é ɠɛ ma: 34 «Ɓɔɛ Izelayɛle nuiti
pɔ, èɠɛ ti ma: Ma alugi lɔfelasiɛi nɔ ma volo puugɔ maazu lɔɔlusiɛi (15)
ma, naa ɠa ɠɛ ga kota vɛtii Ɠɔoɠɔ GALAGI ʋɛ, folo lɔfela laawu. 35 Folo
mɔungi, gaalɛbaɲadegaiɠa wo. Wo la boti nɔpɛ kɛa, eɠɛʋelei waɗa kɛ
la. 36 Folo lɔfela laawu, folo-o-folo wa gala zalaɠai gila kula, Ɠɔoɠɔ GALAGIʋɛ.
Foloi lɔsaʋasiɛi, wa gaalɛbaɲadegai wo, wo gala zalaɠaiti kula Ɠɔoɠɔ GALAGI
ʋɛ. Toɠaɠɛ ga gaalɛbaɲadegai GALA dɛbi vai ma. Wo la boti nɔpɛ kɛa,
eɠɛʋelei waɗa kɛ la.

37 «Fɛti voloiti kana, Ɠɔoɠɔ GALAGI lɛbi vai ma, niiti wo maanɛai wo
nuɓusɛiti toli ti ma, ti gaalɛbaɲadegai wo. Ti zalaɠaiti kula, tiɠalazu abuiɠa,
ta vebɛaniiti, ta zalaɠaiti, ta puya zalaɠaiti, é zoloo foloiɠilagilagi ma leveiti ma.
38Wa Ɠɔoɠɔ GALAGI ná-dooɠo foloiti maaɲɛ, wo ti la wa-vebɛaniiti maazu, ta
wa-minazeɠegiti, ta wa-vebɛaniiti kpein wo ti laaiɠisu, niiti wo ti veezu Ɠɔoɠɔ
GALAGIʋɛ.

39 «Alu dɔfelasiɛi ma volo puugɔ maazu lɔɔlusiɛi (15) ma, siɛgi zu wo zooi
zu ani waaiti kulazu la, wa fɛtii ɠula Ɠɔoɠɔ GALAGI lɛbi vai ma. Wa naa ɠɛ
folo lɔfela laawu. Folo mɔungiɠaɠɛ ga dooɠogi, dɔsaʋasiɛiɓalaaɠɛ ga
dooɠogi. 40 Folo mɔungi, wa guluʋagɔiti ma waai zeɠe, ta dɔɔ laagiti, ta gulu
ɓekegiti, ti ɠaaɓiiliai, ta ziɛla ɠulu ɓekegiti. Wa ɠoozunɛ Ɠɔoɠɔ GALAGI
ɠaazu, wa-ƓALAGI, wo naaɠɛ folo lɔfela laawu. 41Kona-o-kona wa fɛtii naaɠula
Ɠɔoɠɔ GALAGI lɛbi vai ma, folo lɔfela laawu. Toɠa ga ɠɔoɠɔ tɔgi wo-
mavofodaiti kpein bɛ. Waɠɛ kulazu alu dɔfelasiɛi ma. 42 Wa zei kotaiti bu folo
lɔfela laawu. Izelayɛle yooi zu, zou lointi kpein ta zei kotaiti bu, 43 naaɠa a kɛ, wo-
mavofodaiti ti kwɛɛ ga gè Izelayɛle nuiti seini kotaiti bu, gè tiɠulaai ma Ezipete
yooiʋa. Nà ga Ɠɔoɠɔ GALAGI, wa-ƓALAGI.»

44 Ʋeleɠana Moize kalagiti feeni la Izelayɛle nuiti zea, éʋilɛ Ɠɔoɠɔ GALAGI
ná-fɛti voloiti ba.

24
Deveiti

é lo seizuɲadegai ná-fitinaiti ba
(Ɛgezɔde 27:20-21)

1Ɠɔoɠɔ GALAGIɓɔɛni Moizeʋɔ, éɠɛma: 2 «Devei ve Izelayɛle nuiti zea,
ga ti ʋa è ʋɔ ga wolive wulɔ ʋagɔi, kpɛtɛai fitinai vaa zu, naa ɠa a kɛ wo
yeeyɛ fitinaiti ba, yeenɔpɛ ti mina za. 3 GALA daaɠomi seɠeʋɛlɛi wu, seɠe
zuɠooza golaiɠakalaʋɛ, nii é zeele wooɠesuiɠakalaʋɛ, mináɠa Aalɔn a sei

ná, fitinaiti ti so, é zo kpɔkɔi ma, eyɛsu geelaalao, Ɠɔoɠɔ GALAGIɠaazu. Toɠa
gaɠɔoɠɔ tɔgi, wo-mavofodaiti kpein bɛ. 4Toɠa fitinaiti kɛʋeleɓɛtɛ, fitina
zei aniiɠa, é ga zanu kitei, tiɗa zo yeenɔpɛ Ɠɔoɠɔ GALAGIɠaazu.

Ɓului éɠɛni veezu GALA bɛ
5 «Ɗaɓulu vukɔʋagɔi zeɠe, èɓulu puugɔmaazu felegɔ (12)ɓɛtɛ,ɓului

ɠilagilagi ɠa ɠɛ ga kilo lɔzita. 6 Ɗa ti ɠɛʋele ɓɛtɛ zanu kitei ma laɓalii
ɠa, Ɠɔoɠɔ GALAGIɠaazu, ga seizu felegɔ. 7Ɗa ani maku nɛɛnɛ kitei taʋu
seizuɠilagilagi ma. Naaʋoluɗa ani maku nɛɛnɛ kiteiɠala Ɠɔoɠɔ GALAGI
ɠaazu,ɓuluiʋotogi zu, eɠɛɠizɛsui. 8Dooɠo foloiɠilagilagi, taɗaɓului naati
kɛʋeleɓɛtɛ yeenɔpɛ Ɠɔoɠɔ GALAGIɠaazu. Toɠa ga minazeɠegi é yɛsu
náɠɔ, Izelayɛle nuiti ta-vaa zu. 9Ɓului naati taɠɛ ga Aalɔn ta ná-doun zunuiti
tɔnɔ, ta ti mi adaɲadegai ta, mazɔlɔɔ toɠaɠɛ tiʋɛ ga vebɛaniɲadega
wolai, naati saama, niiti ti ɠalazu, Ɠɔoɠɔ GALAGI ɠaazu. Toɠa ga ɠɔoɠɔ
tɔgi.»

Wooɲɔu wo nuiti
ta nuʋaa nuiti so pelei

10Yeeta, Izelayɛle anzanuɠila ta Ezipete zunuɠila, ti-loun zunuiʋaani Izelayɛle
nuiti saama. Kpɔɛi leʋeni ti-ʋuuzuʋɛ, Izelayɛle anzanui naa ná-doun zunui ta
Izelayɛle zunui ta ti yɔɠɔzu. 11 Izelayɛle anzanui naa ná-doun zunui wooɲɔiti
boni GALA daalɔɠɔma, é koto. Ti ʋaani la Moize ʋɔ. Dee laaseigi ɠɛni ga
Selɔmite, Diɓeli ná-doun anzanui, Dan ná-bolodai zu. 12 Ti makɛni ga pagɔ, eyɛsu
deve zɔlɔɔ Ɠɔoɠɔ GALAGI ya.

13 Ɠɔoɠɔ GALAGIɓɔɛni Moizeʋɔ, éɠɛ ma: 14 «À wooɲɔu wo nuiɠula
wo-ʋuuzuʋɛ ʋa. Niiti kpein ti gooi mɛnigai, naati ti yeeiti pɛɛ unma, naa
ʋoluma bɛbɛi kpein ge sɔ ga kɔtui, é za. 15Ɗaɓɔɛ Izelayɛle nuiti pɔ ga, nu-
o-nu a ná-GALAGIɠotona, naama nuiɠa ná-kotoi maɠasɔi zeɠe. 16 Zɔi nɔpɛ a
wooɲɔu wona Ɠɔoɠɔ GALAGI laaseigi laalɔɠɔma, ta naama nuiʋaa, bɛbɛi
kpein ka sɔ ga kɔtui, é za, éɠɛni ga seikɔɠɔma nuɓaa zou loun, tɔɔzei é woo
ɲɔi woga GALA daaseigi laalɔɠɔma.

17 «Zɔi a nuʋaana, ta naama nuiʋaa. 18 Zɔi a suaʋaana, toɠa potogi ve ga suai
ta. Zɛnvuiʋoto kaɠɛ ga zɛnvui. 19 Ni nui ta a seiɲɔɠɔi maawanana, toɠa
ɠɛ la, eɠɛʋelei tɔɓɔɠɔi é kɛa la ga zɔi. 20Nii a nuɠaeiɠale, naama nui
ɠaeiɠaɠale, nuɠaazuɠɛzɛgiʋoto kaɠɛ ga nuɠaazuɠɛzɛgi, nuɲiiga
ʋoto kaɠɛ ga nuɲiiga. Ta naama maawanaiɠɛɠalaiɠɛ ga naa, nii é kɛa ga
zɔi. 21 Zɔi a suaʋaana, toɠa potogi ve. Kɛlɛ zɔi a nuʋaana, ta naama nuiʋaa.

22 «Tɔ gilagi nɔ ɠa seiɗai wo ma, seikɔɠɔma nu ʋɛɛ zou loun ʋa,
mazɔlɔɔ nà ga Ɠɔoɠɔ GALAGI, wa-ƓALAGI.»

23Moizeɓɔɛni Izelayɛle nuiti pɔ. Ti wooɲɔu wo nuiɠulani ti-ʋuuzuʋɛ
ʋa, ti sɔ ga kɔtuiti, é za. Izelayɛle nuiti ti kɛɛniɠana, eɠɛʋelei Ɠɔoɠɔ
GALAGI ma levei veeni la Moize ya.

25
Zooi ná-dooɠo konagi
(Tɔ Sɛʋɛi Velesiɛi 15:1-11)

1 Ɠɔoɠɔ GALAGI ɓɔɛni Moize ʋɔ Sinayi gizei ma, é ɠɛ ma: 2 «Ɓɔɛ
Izelayɛle nuiti pɔ, è ɠɛ ti ma: Siɛgi zu wo ʋaazu lɛɛzu la zooi naa zu, gè
feezu wo ʋɛ, wa ɗa zooi yɛ ná, é ɗa looɠo yeeɠɛɠalai tanigaa zu, naa ɠa
ɠɛ Ɠɔoɠɔ GALAGI ná-lɛbiyai vaa ma. 3 Kona dɔzita laawu, wa wa-ani zuwui
vaza wa-ɓalagiti su. Kona dɔzita laawu, wa wa-leezɛnɓeleiti suɓɛtɛ ga pagɔ,
wo gaawaaiɠula. 4 Kɛlɛ kona dɔfelasiɛi, dooɠogiɠa ve zooi ya, dooɠogiɠa

ɠɛ Ɠɔoɠɔ GALAGI lɛbi vai ma. Wo la ani zuwu vazaga wa-ɓalagiti ba. Wo la wa-
leezɛnɓeleiti suɓɛtɛa. 5Wo lamoloɠɔɠɔʋolu leʋea, womina leezɛnɠula
kpelei zu, nii su laɓɛtɛni. Naaɠaɠɛ ga dooɠogiɲɛgɛlɛin zooiʋɛ. 6 Zooi
ná-dooɠogi zaala zu, waɠɔnɔgi zɔlɔɔ, wɔun wa, wa-wotiɠɛ zunuiti, ta wa-
wotiɠɛ anzanuiti, ta nui nii wo salazu folo-o-folo, ta wɛɛn é zeini woɠɔɠɔma,
7 ta wa-loganiiti, ta suaiti ti wa-yooi zu, zooiʋa lɔnɔgi kpein kaɠɛ ga daamianigi.

Ɓɔɠɔyeemai ta unmɔɔ konagi
8 «Wa dooɠo kona dɔfela ɠaalu, kona dɔfela zeizu lɔfela, naa ɠa é ga kona

ʋuunaanigɔ maazu taaʋuugɔ (49). 9 Alu dɔfelasiɛi ma voloi ʋuusiɛi ma, wa
puʋugi vɛ, gooɠula, koto gba voloi, wa puʋugi vɛ wa-yooi kpein su. 10 Wa kona
ʋuulɔɔlusiɛi (50) naa leve ga konaɲadegai, woɓɔɠɔyeemai laazeeli zooi zu
zei wo nuiti kpeinma. Toɠaɠɛwoʋɛ gaɓɔɠɔyeemaɠonagi,ɛsɛ gilagilagi
ná-zooi ɠa ɠaaɠale ma pɔ, ta ɛsɛ ka ɠale ma ná-pɛlɛyeɠei wu. 11 Kona
ʋuulɔɔlusiɛi (50)ɠaɠɛ woʋɛ gaɓɔɠɔyeemaɠonagi: wo la ani zuwu
vazaga, wo mina moloɠɔɠɔʋolu leʋe, wo mina leezɛnɠula kpelei zu, nii su la
ɓɛtɛni. 12Mazɔlɔɔɓɔɠɔyeemaɠonagiʋe. Wa deve gaɲadegɛ. Anii niiti
tiʋɔnɔsuɓɔɠɔʋɛ kpalagi zu, wa naati mi.

13 «Ɓɔɠɔyeema ɠonagi naa zu, ɛsɛ gilagilagi ná-zooi ɠa ɠaaɠale ma pɔ.
14 Ni wa zou ʋɔdina, ɓaa wo geya Izelayɛle nui ta ma, à mina tooma vaa ɠɛ.
15Wa zouʋɔdi zɔngɔiɓaa geya zɔngɔiɠwɛteʋe, é tɔɔzeiɓɔɠɔyeema
ɠona gaaɓelagi ma, konagi liegɔi teʋegai, ta molo leʋei liegɔi a ɠɛ, aisa
ɓɔɠɔyeemaɠonagiʋa zeeli. 16 Konagi ta aɠɛna laa ta ma, wa sɔngɔi ta la
ma, konagi ma ge laɠɛ dɛmɔinni, wo taɠula sɔngɔi la. Mazɔlɔɔmolo leʋe
laa liegɔiɠa, é pɔdizu wo ma. 17Wo tanɔpɛ ge mina loo seiɲɔɠɔi ma. Wa lua
wa-ƓALAGIʋa, mazɔlɔɔ nà ga Ɠɔoɠɔ GALAGI, wa-ƓALAGI.

18 «À nà-tɔgiti so, ta nà-deveiti, wo ti makɛ, wo ziɛ ga tiye, wa zei zooi zu ziilɛigi
zu. 19 Zooiɠa ná-kulanumaiti fe, wa daami wo, wo yiɠo, wo zei ziilɛigi zu. 20 Ni wa
ɠɛna ma: ‹Leeni ɠa gá mi konagi lɔfelasiɛi, mazɔlɔɔ gi la tii ɠɛɛni, gi la
ʋaazu ani zuwuma lɔnɔ kulazu?› 21Nà, nà-tuyai loo woʋɛ, konagi lɔzitasiɛi, nii
a kona saʋagɔ molo leʋei liegɔi ve wo ya. 22Wa tiiɠɛ konagi lɔsaʋasiɛi ma,
ta wa moloʋɔlɔmai mi, eyɛsu molo leʋea niinɛi zeeli, waɠɛ maʋɔlɔmai
miizu.

Poganiiti unmɔɔ fai
23 «Zooi laʋɔdia, éʋa yɛsuɠɔ, mazɔlɔɔ zooiɠa ga nɔ̀nɔ, wa pɔ̀ bɛ ga

wɛɛinti, eɠɛ nuiti tiʋaai zeizu zooi zu yeeɠɛɠala go laawu. 24Zooi zu ná kpein,
ʋɛ woʋaazu zeizu ná, éɠɛ ga wɔnɔ, wa tɔgi zei, é zobogi veezuɛsɛ pɛ bɛ
ga é ná-zooi unmɔɔ.

25 «Ni Izelayɛle nui ta aɠɛna zeaɲakalai zu, é ná-zooi taʋɔdi, nii maanɛai ga é
lo unmɔɔ faiɠa, é ga ná-nuɠiteɠitegi, naaɠaʋa, é naa unmɔɔ, nii kɛɛloin
pɔdia. 26 Ni nui taɠa ná, nu la zea, maanɛai ga é lo unmɔɔ faiɠa bɛ, ni a ani
zɔlɔɔnaɓɔɠɔʋɛ, nii a ná-unmɔɔ faiɠɛ la, 27 toɠa tɔɔzei ga konagiti
gaaluga, é zo pɔdi voloi ma, é naaʋotogi ve, nii é laazu maazu geya nuiʋɛ, ná-zooi
ɠaaɠale ma pɔ. 28 Ni é la ani zɔlɔɔni, a potogi leʋe da, zooiɠa yɛ geya nui
yeezu, eyɛsuɓɔɠɔyeemaɠonagi zeeli. Toɠaɠaaɠale ma, éɠɛ zeezu, éɠɛ
ga nɔnɔ názu.

29 «Ni nui ta a daa ʋɛlɛi ʋɔdina taai ta zu, maalatigai ga siɠigi, toɠa zoo
é unmɔɔ kona gila daawu, é zo pɔdi voloi ma. Ná-unmɔɔ fai ɠa lɛbisu ga
kona gila nɔ. 30 Kɛlɛ pɛlɛi naa togai taai ta zu, maalatigai ga siɠigi, ni naa
la unmɔɔni kona gilagi ɠɛɛzu é pilɛ da, toɠa ɠɛ ga geya nui nɔnɔ niina
eyɛsuɠɔ, ta nɔnɔ mavofodai, ti la mɔ teʋega, anɛɛɓɔɠɔyeemaɠonagi
a zeelina. 31 Pɛlɛiti ti taaiti su, siɠi ge la ti ma, naati ta leve, eɠɛʋelei zooi ma

lɔgiti ti la. Pɔdi nuiɠa zoo é unmɔɔ, ni naa laade pɛlɛiɠa leʋe ma nuiʋɔ
ɓɔɠɔyeemaɠonagi.

32 «Nii é ga Leevi nuiti ta-ʋɛlɛiti ta-vai, niiti ti ta-laaiti su, Leevi nuiti ta zoo ti
unmɔɔ faiɠɛ eyɛsuɠɔ. 33 Zɔi a pɛlɛi taɠeyana Leevi nu ma taai zu, toɠa
ɠula pɛlɛi naa wu, pɔdiai ma,ɓɔɠɔyeemaɠonagi ma. Mazɔlɔɔ Leevi nuiti
ta-ʋɛlɛiti ta-laaiti su, ta ga ta-ʋoganii Izelayɛle nuiti saama. 34Kpalagiti ti ta-laaiti
maaɠoolii zu, naati maa la nɛɛni, tiʋaʋɔdi, mazɔlɔɔ tiyaɠa ta-ʋoganiiʋe
eyɛsuɠɔ.

Tɔgi é lo bala nuiti
maaɠuyeiti ba

35«Ni Izelayɛle nui ta aɠɛna ga zeaɲaka nuwoɠoba, aniiti balagai zea, wa yeezei
bu, eɠɛʋelei wo kɛɛzu la wɛɛintiɓaa seikɔɠɔma nuiti bɛ, naaɠa a kɛ é
zɛnvui wo woɠoba. 36À mina talama maaloli ma,ɓaa kulanumai, wa lua wa-ƓALAGI
ʋa, wo-ɠɛɛloin zɛnvui wo woɠoba. 37 À mina kuyeʋɛɛ ga wa-walii, woʋa
ta la ma. Wo la wa-laamianigi vea zea ga lɔdɔgi, woʋa ta la ma. 38Nà ga Ɠɔoɠɔ
GALAGI, wa-ƓALAGI, nii é woɠula Ezipete yooiʋa, ga é Kanaan yooi ve wo ya, naaɠa
a kɛ gèɠɛ ga wa-ƓALAGI.

Tɔgi é lo
nuɓusɛiti unmɔɔ faiʋa

(Ɛgezɔde 21:2-6;
Tɔ Sɛʋɛi Velesiɛi 15:12-18)

39 «Ni Izelayɛle nui ta aɠɛna ga zeaɲaka nu woɠoba, éɓɔɠɔʋɔdi woma,
à mina duɔla wotii la unma. 40 Toɠaɠɛ woʋɔ bɛ, eɠɛ nui é botiiɠɛɛzu,
woɗa sala, éɠɛ eɠɛ seikɔɠɔma yeeɠɛɠala go nɔ zu. Toɠa yɛ wa-wotii
laawu eyɛsuɓɔɠɔyeemaɠonagi zeeli. 41 Toɠa zeɠe názu woʋɔ bɛ, tɔ-o,
ná-dointi-yo, éɠale ma ná-bolodai zu, kɛɛɠɛʋoganii zaama. 42Mazɔlɔɔ nà-
botiɠɛ nuiti be, gè ti ɠulaai Ezipete yooiʋa, ti la ʋɔdia, eɠɛʋelei duɔiti ta
ʋɔdi la. 43 È la zeiɗa unda ga maaɓa, kɛlɛ wa lua wa-ƓALAGIʋa.

44 «Ziiti ti wo-maaɠoolii zu, naati saama ɠa wa duɔ zunui ɓaa duɔ anzanui
zeɠena, ti ɠɛ ga wɔnɔ, tiya ɠa wa duɔiti geya ti zu. 45 Niiti ti ʋaai zeizu wo
zaama, yeeɠɛɠala go laawu, wa zoo wo naati geya, ta ti-mavofodaiti. Ta ɠɛ ga
wɔnɔ. 46 Wa ti yɛ ná, wa zeɠena ná, ti ɠɛ ga pogani wo-loun zunuiti bɛ, ti
ɠɛ ga tɔnɔ. Wa zoo wo ti makɛ, ti ɠɛ ga duɔiti eyɛsu ɠɔ. Kɛlɛ wo-
ɠɛɛlointi tetemazu, ti ga Izelayɛle nuiti, wo tanɔpɛ ge mina zei kɛɛɠɛloin
unga ga maaɓa.

47 «Ni wɛɛnɓaa seikɔɠɔmanu, aɠɛna ga kpɛtɛ nui, Izelayɛle nui taɠɛ
ga zeaɲaka nu koba, ni aɓɔɠɔʋɔdina wɛɛn naa ma,ɓaa seikɔɠɔma nui
naa ma,ɓaa wɛɛn ná-bolodai zu nui ta ma, 48 unmɔɔgi ma zobogi maanɛɛʋɛ
é ɠɛ bɛ, anɛɛ ni é ɓega ga ɓɔɠɔ ʋɔdi. Kɛɛɠɛloin ta ɠa zoo é
unmɔɔ. 49 Kɛɛɠɛ diɛ ɓaa deɠe zunui ta, ɓaa naa ná-doun zunui ta, ɓaa
ná-nuɠiteɠitegi ta, é ná-bolodai zu, naaɠa zoo é unmɔɔ. Ɓaa ni sɔlɔɔ gani
ɠa ná, nii zeelaai ma, toɠaɓɔɠɔ unmɔɔ. 50 Ta geya nui ta konagiɠaalu, é zo
pɔdi voloi ma, é zeeliɓɔɠɔyeemaɠonagi ma. Unmɔɔ salaiɠa leve, é zoloo nui
ná-foloɠila wotiɠɛ zalai ma, naaɠa gaalusu, é zoloo konagi liegɔi ma. 51Ni konagi
wola mɔinʋɛ dɛ, ná-unmɔɔ fai zu, toɠa letemaʋɛ ma waliiɠula, nii zunui
naa geyaai la. 52Ni kona mɔinmɔin ge la mɔ yɛni, eyɛsuɓɔɠɔyeemaɠonagi
zeeli, toɠa gaalugiɠɛ, é letemaʋɛ ma waliiɠaaɠale ma, ná-unmɔɔ fai zu, é
zoloo naamaɠonagiti ma. 53 Toɠaɠɛ maliɠiiʋɔ bɛ eɠɛ botiɠɛ nu, éɗa
zalai zeɠe konagi laawu. Naa la zeiɗa unda, éʋa sopeleɲɔu ga maaɓa. 54Ni é la
unmɔɔni ga naamaʋelei tanɔpɛ, toɠa yɛ ná, eyɛsuɓɔɠɔyeemaɠonagi
zeeli, é ɠɛ ɓɔɠɔ yeema, tɔ-o, dointi-yo. 55 Mazɔlɔɔ Izelayɛle nuiti ta ga

botiɠɛ nuiti bɛ̀, tɔɔzei gè tiɠulani Ezipete yooiʋa. Nà ga Ɠɔoɠɔ GALAGI,
wa-ƓALAGI.»

26
Tuyaiti
(Tɔ Sɛʋɛi Velesiɛi 7:12-24;

28:1-14)
1 «À mina kɔɔɠɔ ganigiti kpɛtɛɓɔɠɔʋɛ. À mina vololibaʋilɛ,ɓaa

saleɠɔɔɠɔtu. À mina kɔtui tanɔpɛ saɠa, woʋaɗa nɔkɔ bu wa-yooi zu,
mazɔlɔɔ nà ga Ɠɔoɠɔ GALAGI, wa-ƓALAGI.

2 «Wa nà-dooɠo foloiti maaɲɛ, wo unfe sèizu ɲadegai ma. Nà ga Ɠɔoɠɔ
GALAGI.

3 «Ni wa ziɛna ga nà-deveiti, woɠolo nà-tɔgiti bɛ, ni wa ti zona, 4 nà tonaiti fe
wo ya ma yeeɠɛɠalai ma, zooiɠa ná-kulanumaiti fe, guluiti ta waa. 5Wa yɛɠɔ
moloi loɠazu, eyɛsu dɔɔɓɛtɛ yeeɠɛɠalai zeeli, wo yɛɠɔ dɔɔɓɛtɛ
vaiɠɛɛzu, eyɛsu ani zuwu vaza yeeɠɛɠalai zeeli. Wa daamianigi zɔlɔɔ ga
mɔinɗa, wo zei ga pagɔ ziilɛigi zu, wa-yooi zu. 6 Nà ziilɛigi lɔ zooi zu, wa
ɲiimɛnii wo, faa nɔpɛ ge la woɓɔlɔa. Nà sua vilɛiti kpein kula wa-yooiʋa,
kɔɔ laɠɔa wa-yooi zu. 7Waʋilɛ wo zili nuiti polu, wo zobo sɔlɔɔ ti ma ga wa-
woɠa zɔkpɔi, ti loo. 8Wo zaama, nu lɔɔlugɔɠa pilɛ sɔlɔɔ nu ungila (100)
ma, ta nu ungila (100) ka nu waapuugɔ (10 000)ɓɛ. Wa-woɠa zɔkpɔiɠaɠɛ
wo zili nuiti toozu bu. 9 Nà yeeyɛ woʋa, gè woɠɛ ga kpuɠu nu, wo wola mɔin.
Nà nà-minazeɠegi makɛ kpaan woʋɛ. 10Wa moloʋɔlɔmai mi, wo mɔtai likpi
vɔlɔ, nii a kɛ wo ma niinɛiʋuuzu zɔlɔɔ. 11 Nà sèizuʋɛ ɓɛtɛ wo zaama,
gè la mɔɠɛlɛa woʋa pɛ. 12Nà ziɛ wo zaama, gèɠɛ ga wa-ƓALAGI, woɠɛ
ga nà-nuɓusɛiti. 13Nà ga Ɠɔoɠɔ GALAGI, wa-ƓALAGI, nii é woɠulani Ezipete yooi
ʋa, é woɠula duɔlai zu. Gè wa-unbawuluiti galeɠaleni, wo ziɛ unbuzeɠei zu.

Foovooiti
(Tɔ Sɛʋɛi Velesiɛi 28:15-68)

14 «Kɛlɛ ni wo la woiloni gòo ma, wo ʋa ziɛ ga devei niiti kpein, 15 ni wa nà-
deveiti wɔinzeɠena, woɠɛlɛ nà-tɔgiti ba, wo la ziɛni ga nà-deveiti kpein, wo
nà-minazeɠegiɠoloɠolo, 16àwɛlɛʋelegi gèʋaazuwo zosu da: Nà ziiɓɔlɔi lɔ
wo zaama, kɔsɔ kolegi ta kɔlɔkpadimaiɗawo zo, tiɗawo-ɠaazuʋɛtimaaɓidi,
taɗaɠula wo-zii la. Wa wa-ani zuwuiti faza fuun nɔ, mazɔlɔɔ wo zili nuiti ta wa-
molo leʋeaiti seɠe. 17Nàɠale ma wo laalɔɠɔma, wo-ɠɔɔɲɔɠɔiti ta zobo
sɔlɔɔ woma. Niiti ti wo wɔinzeɠezu, naati ta zei wo unda. Waʋela, anɛɛ ni nu
laʋilɛni woʋolu, éʋaɗa woɓɛ.

18 «Ni naa pɛ poluma, wo la woiloni gòo ma, nà wo maaɠolo ná zeizuɠɛ lɔfela
wa-ɠotoiti faa zu. 19Nà wa-wasogi ma zɛbɛiɠoloɠolosu, geezuʋɛɠaɓaa wo
ma eɠɛ kɔlui, wa-yooiɠɛ eɠɛ kɔluɓɔigi. 20Wo-zuvikɛiɠaɓe, éɠula wo
ya fuun, wa-yooi la mɔ ná-kulanumaiti fea, zooiɠa wuluiti ti la mɔ waa.

21 «Ni waɠɛlɛna, wo la kɛɛni, woʋa woilo gòo ma, nà wo loɠa ná zeizuɠɛ
lɔfela, eɠɛʋeleiwa-ɠotoiti ti la. 22Nàdɔɓɔ zuaiti teʋewo laalɔɠɔma, ti wo-
lointi paa, ti wa-loganiiti suwuɠaaleʋe, ti womaalɔi, wa-ʋeleiti taʋaazuɠɛɛzu
ga teʋebaiti.

23 «Ni, anɛɛ naaʋe, wo la vaani bu, gèʋa wo maaɠolo, wa sàkpena, 24nàɓalaa,
nàwo zakpe, gèwo loɠa ná zeizuɠɛ lɔfelamɔnɔ, wa-ɠotoiti faa zu. 25Nàkɔɔiti
teʋewo laalɔɠɔma, tɔɔzeiwominazeɠegiɠoloɠologa. Waɠaalɛɛnabawa-
laaiti su, gèɗɔfɔ zeeɓɛi lɔ wo zaama, wa lɔ wo zili nuiti zeezu. 26 Siɛgi zu gè
woʋalasu la wo-ɠɔnɔgi ma, anzanu puugɔɠaɓului mɔ fuuluɠila su, tiʋaa
la woʋɔ, gaa aɠwɛɛna, wa daami wo, wo la yiɠoa.

27 «Ni, anɛɛ naaʋe, wo la woiloni gòoma, wa sàkpena, 28nàɓalaa, nà wo zakpe ga

ziiɠaawanai, gè wo loɠa ná zeizuɠɛ lɔfela mɔnɔ, wa-ɠotoiti faa zu. 29Wa wo-
loun zunuiti ma zuaiti mi, wo wo-loun anzanuiti ma zuaiti mi. 30 Nà wa-zalaɠaɠula
adaʋɛti koloɠolo, ta wa-ani maku nɛɛnɛgiti ma zalaɠa ɠulazuʋɛti, gè wo-
maʋoomaiti pu wa-ɠɔɔɠɔ ganigiti maʋoomaiti ma, nàɠɛlɛ woʋa. 31 Nà
wa-laaiti kɛ ga teʋebai, gè wa-adaɲadegaiti faza, wa-zalaɠa maku nɛɛnɛgiti ti
la mɔ zìilɛiɗa. 32Nàɓɔɠɔi, nà zooi zuɠoloɠolo, wo zili nuiti tiʋaai, ti zei ná,
naati koozuɠaʋili, ti laavɔ. 33Nà wo vaza ziiti saama, gèʋilɛ woʋolu ga boɠa
zɔkpɔi. Wa-yooi zuɠaɠoloɠolo, wa-laaiti taɠɛ ga teʋebai.

34 «Naazu zooiɠa dooɠo sɔlɔɔ, siɛgi kpein é kɛɛzu gaalɛi zu, waɠɛɛzu
wo zili nuiti ta-yooi zu. Zooiɠa looɠo názu. 35Siɛgi kpein é kɛɛzu gaalɛi zu, toɠa
dooɠogi zɔlɔɔ, nii é laɠɛa sɔlɔɔsu wa-looɠo konagiti su, siɛgi zu wo zeini
la ná.

36 «Wo zaama, niiti ti ɠɛɛzu zeini ti zili nuiti ta-yooiti su, nà ti-yiiti daave ga
dualuagi. Daai éɲiikpisu, naa lugiɠa ti maalua. Taʋela, eɠɛʋelei nu aɗaʋela la
sili nui ná-boɠa zɔkpɔiʋa. Ta loo, anɛɛ ni nu laʋilɛni tiʋolu. 37Taɓunɛsu
ɓɔɠɔma, eɠɛʋelei nu aɠɛ la boɠa zɔkpɔiɠakala, anɛɛ ni nu laʋilɛni
tiʋolu. Wo la ungalɔga wo zili nuiti kakala. 38Wo undaaɠaʋili ziiɠiligiti saama.
Wo zili nuiti ta-yooiɠa wo maaɓili. 39Niiti ta yɛ vulua wo zaama, naati taɓɔɠɔ
undaaʋili ti zili nuiti ta-yooi zu, ta-vaaɠaaza golaiti ta ti-mɛmɛwolani ta-vaaɠaaza
golaiti faa zu.

Ɠɔoɠɔ GALAGIɠa
ná-minazeɠegi makɛ kpaan

40 «Ta la zɔ ga, ga ta-vaaɠaaza golaiti, ta ti-mɛmɛwolani ta-vaaɠaaza golaiti, é
lo wooveledaiti ba, ti tiɠɛɛni ga ze, ta sakpegi ti bogai ga ze, 41 naaɠa é kɛa gè ti
zakpeni, gè li ga tiye ti zili nuiti ta-yooi zu. Ni taɓɔɠɔmaayeina, ta ti ta-vaaɠaaza
golaimaɠuyei zala, 42nàɠizɛ nà-minazeɠegi zu, gi yɔɠɔzu gá ti-mɛmɛwolani,
Zakɔɓe, Izaake, ta Aɓalaame, nà ɠizɛ ɓalaa zooi zu. 43 Mazɔlɔɔ ta ɠula
zooi ʋa, naa ɠa dooɠo sɔlɔɔ názu, siɛgi zu é gaalɛi zu la, ti maaɠoozaai
ba. Ta ta-vaaɠaaza golai ma ɠuyei zala, tɔɔzei ti ɠɛlɛni nà-deveiti ta nà-
tɔgiti ba. 44 Kɛlɛ siɛgi zu tiɠɛɛzu la, ti zili nuiti ta-yooi zu, gè laɠɛlɛa ti
ʋaɲɛgɛlɛin, gè la ti-ma zuwuɠaaleʋea, gè la nà-minazeɠegiɠoloɠologa ti
letemazu,mazɔlɔɔ nà gaƓɔoɠɔGALAGI, ta-ƓALAGI. 45Nàɠizɛsu nà-minazeɠe
mɔungi zu ti-mɛmɛwolani tetemazu, niiti gè ti ɠulani la Ezipete yooi ʋa, ziiti
gaazu, ga gèɠɛ ga ta-ƓALAGI. Nà ga Ɠɔoɠɔ GALAGI.»

46 Kalagiti kana, ta deveiti, ta tɔgiti, niiti Ɠɔoɠɔ GALAGI ti zeini, ti yɔɠɔzu ta
Izelayɛle nuiti, Sinayi gizei ma ga Moize maaʋele.

27
Minazeɠe daazeeli zɔngɔi

1Ɠɔoɠɔ GALAGIɓɔɛni Moizeʋɔ, éɠɛma: 2«Ɓɔɛ Izelayɛle nuiti pɔ, è
ɠɛ ti ma: Ni nui ta aminazeɠena ga é nui taɠɛ ga Ɠɔoɠɔ GALAGI nɔnɔ, toɠa
ná-minazeɠegi laazeeli ga sɔngɔi, 3 a lona zunui taʋa, nii é konaʋuufelegɔ (20)
zɔlɔɔga, eyɛsu é zeeli konaʋuulɔzita (60) ma, sɔngɔiɠaɠɛ ga waliɠaei
ʋuulɔɔlugɔ (50), é zoloo seizuɲadegai ma walii ma. 4Ni anzanuʋe, sɔngɔiɠa
ɠɛ gawaliɠaeʋuusaʋagɔ (30). 5Zunu loungoi, é zo kona dɔɔlugɔma, é li kona
ʋuufelegɔ (20)ʋɔ, sɔngɔiɠaɠɛ gawaliɠaeʋuufelegɔ (20), anzanu loungoi
ma zɔngɔi ɠa ɠɛ ga wali ɠae puugɔ. 6 É zo alu gila ma, é li kona dɔɔlugɔ
ʋɔ, zunu loungoi ma zɔngɔi ɠa ɠɛ ga wali ɠae lɔɔlugɔ, anzanu loungoi
ma zɔngɔi ɠa ɠɛ ga wali ɠae saʋagɔ. 7 É zo kona ʋuulɔzita (60) ma, é lɛ
zeemaazu, zunui ma zɔngɔiɠaɠɛ ga waliɠae puugɔ maazu lɔɔlugɔ (15), ta
anzanui ma zɔngɔiɠaɠɛ ga waliɠae puugɔ. 8Ni zɔi é minazeɠegiɠɛai, naa

ɠa ga zeaɲaka nu, é la zooga éʋa sɔngɔi zala, toɠaʋa ga zɔi nii é kalivaai, é
dɛɛ ga zalaɠaɠula nui. Naaɠa deve, é soloo ná-sɔlɔɔgiɠɛʋelei ma.

9 «Ni nu a minazeɠena ga é suai ta ve Ɠɔoɠɔ GALAGIʋɛ, nii a zooɠulazu ga
zalaɠa, naa veeʋɛ Ɠɔoɠɔ GALAGIʋɛ. 10 Nu la maavaliboga, nu la maʋagɔi
ʋotogiɠɛa ga maɲɔi, ɓaa maɲɔiʋotogiɠɛ ga maʋagɔi. Ni nu a suai
ʋotogiɠɛɛna ga taɠili, ti felegɔ ta ve Ɠɔoɠɔ GALAGIʋɛ.

11«Ni nu aminazeɠena ga é suaɠɔzɔai ta ve Ɠɔoɠɔ GALAGIʋɛ, nii é la zooga
ɠulazu ga zalaɠa, toɠa lɛ ga zalaɠaɠula nui, 12 naaɠa sɔngɔi leve, é zoloo pa
peleiɓaaɲɔuʋelei ma, ná-deveiɠa ta yeezei bu. 13Ni fee nuiɠa pɔ é unmɔɔ,
toɠa ta la ma ga dɔɔlugɔi zeizuɠilagi.

14 «Ni nui ta wɔinʋɛ ga é ná-pɛlɛi ve Ɠɔoɠɔ GALAGIʋɛ, é kɛ ga nɔnɔ,
zalaɠaɠula nuiɠa sɔngɔi leve, é zoloo ná-pagiɓaa ná-ɲɔi ma, ta yeezei naa wu,
sɔngɔi nɔpɛ é devezu. 15Ni zɔi nii é feai, toɠa pɔ é unmɔɔ, toɠa sɔngɔi ma
ɠaaɠwɛsu lɔɔlugɔiɠilazuʋɛ la sɔngɔi ma, naaɠaɠɛ ga nɔnɔ ʋolu
ga niinɛ.

16 «Ni nui ta a ná-kpalagi veena Ɠɔoɠɔ GALAGI ʋɛ, sɔngɔi liegɔi ɠa
ɠwɛɛ, é zoloo ani zuwui liegɔi ma, nii a vaza ba, wali ɠae ʋuulɔɔlugɔ (50)
moloi é ga wɔɔlezegi naama ɠilo unsaʋagɔ (300). 17 Ni a ná-kpalagi veena
ɓɔɠɔyeemaɠonagi lɔɔzeigi, ta va sɔngɔi liegɔi wu. 18 Ni toɠa ná-kpalagi
veɓɔɠɔyeemaɠonagi a leʋena, zalaɠaɠula nuiɠa sɔngɔiɠaalu, é zoloo
konagi liegɔi ma, nii zɛgai ná, eyɛsuɓɔɠɔyeemaɠonagi zɔi zeeli, ta taɠula
sɔngɔi liegɔi la. 19 Ni kpala nuiɠa pɔ é ná-kpalagi unmɔɔ, toɠa sɔngɔi ma
ɠaaɠwɛsu lɔɔlugɔiɠilazuʋɛʋɛɛ ba, eɠɛʋelei zalaɠaɠula nui aɠida
la sɔngɔi liegɔi wu, toɠa kpalagi zeɠeʋolu. 20Ni é la kpalagi unmɔɔni, éʋɔdi
zunui taɠilima, zobo ge lamɔ ná, éʋaunmɔɔ, 21ɓɔɠɔyeemaɠonagi a zeelina,
kpalagi naaɠaɠɛ ga Ɠɔoɠɔ GALAGI nɔnɔ, éɠɛ ga zalaɠaɠula nui nɔnɔ,
eɠɛ kpalagi nii feai Ɠɔoɠɔ GALAGIʋɛ eyɛsuɠɔ.

22 «Ni nui ta a kpalagi veena Ɠɔoɠɔ GALAGIʋɛ, nii é geyaai, é laʋɛɛni ná-
poganiiti ba, 23 zalaɠaɠula nuiɠaɠida sɔngɔi liegɔi wu, é zoloo konagi liegɔi
ma, a yɛ ná, eyɛsuɓɔɠɔyeemaɠonagi zɔi zeeli. Zou vee nuiɠa naama walii
liegɔi zala, naama voloi nɔ yeei deveai la, mazɔlɔɔ kpalagi veeʋɛ Ɠɔoɠɔ
GALAGIʋɛ. 24Kɛlɛɓɔɠɔyeemaɠonagi ma, kpalagiɠaɠaaɠale ma naa ma,
nii éɠeyani ma, nii zooiɓɔɠɔiɠɛa zea ga poganii.

25 «Sɔngɔi kpein ka wo é zoloo seizu ɲadegai ma walii ma, nii ma ɠae ɠilagi
wuɲɛgi ga galamu puugɔi.

26 «Nu nɔpɛ ge la zooga éʋa ná-togani ma yiʋo mɔungi ve Ɠɔoɠɔ GALAGI
ʋɛ, mazɔlɔɔ ma mɔungi kpein ka niina ga Ɠɔoɠɔ GALAGI nɔnɔi, éɠɛni
ga togani goiti ɓaa ma wolaiti ti-ma yiʋoiti. 27 Ni toɠa ɠɛ ga sua ɠɔzɔai
ta, é la ɠulaa ga zalaɠa, toɠa unmɔɔ, eɠɛʋelei sɔngɔi la, é sɔngɔi ma
ɠaaɠwɛsu lɔɔlugɔi ɠilazuʋɛ zeɠe, é pɛɛ ba. Ni é la unmɔɔni, toɠa
ʋɔdi, eɠɛʋelei sɔngɔi la.

28 «Naa ʋoluma, nii kpein nu a kona Ɠɔoɠɔ GALAGI ma, kɔligaa zaama ti ga
nɔnɔi, naa la zoogaʋɔdizu,ɓaa éʋa unmɔɔ, éɠɛni ga nu vului,ɓaa toganii,
ɓaa kpalagi é ga zeaɠɔligi. Nii kpein aɠona Ɠɔoɠɔ GALAGI ma, naaɠaɠɛ
ga nɔnɔ ta anii golaɲadegai. 29 Anɛɛ ni nuɓusɛiʋe a kona, nu la zooga éʋa
unmɔɔ, ta naama nuiʋaa.

30 «Zooi ná-puusiɛiti, éɠɛni ga zooiʋa lɔnɔgiti,ɓaa guluiti gaawaaiti, ta ga
Ɠɔoɠɔ GALAGI nɔnɔ, aniʋe feai Ɠɔoɠɔ GALAGIʋɛ. 31Ni nui taɠa pɔ é ná-
puusiɛi ma anii ta unmɔɔ, toɠa sɔngɔi maɠaaɠwɛsu lɔɔlugɔiɠilazuʋɛ
zeɠe, é pɛɛ ba. 32Puusiɛ vai, nii éʋilɛsu nikɛiti ba, ta baalagiti, ta boliiti, toganii
a leʋena puu, tukpɔi wu, puusiɛi ɠa ve Ɠɔoɠɔ GALAGI ʋɛ. 33 Togani nui la
zooga éʋa ziimazeɠe kɛ, maʋagɔi ta maɲɔi zu. Nu la ta maavaliboga ga taɠili.

Ni nu a taʋotogiɠɛɛna ga taɠili, ti felegɔ taɠɛ ga aniɲadegai, ti la zooga
unmɔɔsu.»

34 Deveiti kana Ɠɔoɠɔ GALAGI ti veeni Moize ya, Izelayɛle nuiti ta vaa ma, Sinayi
gizei ma.

Gaalu Sɛʋɛi
Sɛʋɛi nii laaseigiʋɛɛʋɛ ga gaalu sɛʋɛi, tɔɔzei toɠa Izelayɛle nuiti

gaalu fai wosu ná zeizu mɔin. Izelayɛle nuiti kpegai ma ga tɔgiti kpein sɔlɔɔ,
GALA ge feeni ti ya Sinayi gizei ma, tiɠɛniɠɛʋeleɓɛtɛzu ga tiʋilɛ pelei zu,
nii é liizu zooi zu, nii GALA ge maminazeɠeni Izelayɛle nuiti bɛ (1:1--10:10). Ta-ziɛi
ɠa dɛ liizu ga tiye Kadɛse-Ɓaalenea, nu lɔɔzuʋɛɓɔɠɔi zooi ná zu.

Kɛlɛ ti luani ga ti lɛɛ vai zooi ná zu, kɛni mu naazu ti konaʋuunaanigɔ (40)
ɠɛ teʋebai zu, tiɠalema, ti liʋolu ga lɛkpɛmaʋelei nu yeezazuʋɛ, nii a kɛ ti
Moaɓe yooi maazɔlɔɔ gaaɓelasu, ti kaku siɛɠoozagiti bo, kpoloɗɛiʋɔ pelei
foloɠulazuʋelei (10:11--21:35).

Gaaɠwɛsuɠaaɓelagiti ta faiti ma ziiti dɛɛzu, niiti tiɓogi zeiɗai Moaɓe yooi
ʋa. Mináɠa Izelayɛle a zoo é lɔ ga náʋelei Kanaan yooi zu (22:1--36:13).

Sɛʋɛi nii ɠa ʋilɛsu Ɛgezɔde ta Leevi nuiti ta-zɛʋɛi ti polu, é GALA ná-
nuɓusɛiti kɛʋelei lɛ, ta-nuɓusɛlai zu, ʋɛ lada vai ta inɛinɛ faiti ti ná, ta
iɲɔdɔɔi ta iɲɔteʋei, ta bɔɔlɔi ta unmaayei. Toɠa GALA ná-wooɠɛɠiladai
lɛɛzu ɓalaa, nii é la latiga, é ʋa ɠɛ ga ma ɲɔu, ná-nuɓusɛiti tetema,
wooɠɛɠiladai nii é la ná-to kpaangi ta ná-telebodai zeɠea ma.

Moize ɠa tosuʋɛ ná ɓaai Maliɠii ta ná-nuɓusɛiti zɔɠɔzu, GALA ná-faiti
maaɓakpa fai, toɠa ga naamaɠeelai, ta nii nɛɛbɛɠilibalai su, toɠa losu tɔun
kakalaɓalaa, éɠɛ ga maalobo nui, nii é laɓɔlɔa woovele nuɓusɛiti ta-vaa zu.

IZELAYƐLE NUITI KƐAI MASINAYI TEƲEBAI ZU
(1:1--10:10)
Izelayɛle nuiti gaalu faa mɔungi

1 Ɠɔoɠɔ GALAGIɓɔɛni Moizeʋɔ Sinayi teʋebai zu, GALA daaɠomi seɠe
ʋɛlɛi wu, alugi velesiɛi ma volo mɔungi ma, tiɠulaai ma Ezipete yooiʋa, ma
ɠonagi velesiɛi. Éɠɛni ma: 2«À Izelayɛle nuɓusɛiti kpein gaalu, eɠɛʋelei ta-
wolodamaiti ti la, ta ta-ʋɛlɛyeɠeiti, wo zunuiti kpein gaalu, 3 é zo konaʋuufelegɔ
(20) ma, é lɛ zeemaazu, nii dɔin seeliai kɔɔɠɔ vai ma Izelayɛle nuiti saama. Wa
Aalɔn, wa tiɠaalu ga kɔɔʋɛbɛiɠɛʋelei.

4 «Zunuɠilagila kaɠɛ woʋa, éɠula bolodaiɠilagilagi zu, zunui nii aɠɛ ga
pɛlɛyeɠeɠundiɠii. 5Wɛlɛ zunuiti daaseigiti ba, niiti taɓɔ woʋa:

Luɓɛnʋɔ bɛ, Elisuul, Sedeyuul ná-doun zunui,
6 Simiyɔnʋɔ bɛ, Selumiyɛle, Sulisadayi ná-doun zunui,
7 Zudaʋɔ bɛ, Naason, Aminadaɓe ná-doun zunui,
8 Isakaalʋɔ bɛ, Netaneyɛle, Suaal ná-doun zunui,
9 Zaɓulɔnʋɔ bɛ, Eliaɓe, Ɠeelon ná-doun zunui,
10 Zozɛfe ná-doun zunuiti pɔ bɛ,
Efelayimeʋɔ bɛ, Elisama, Amiyude ná-doun zunui,
Manaseeʋɔ bɛ, Gameliyɛle, Peedaasuul ná-doun zunui,
11Ɓɛnzamɛnʋɔ bɛ, Aɓidan, Gideyɔni ná-doun zunui,
12 Danʋɔ bɛ, Ayiyezɛɛl, Amisadayi ná-doun zunui,
13 Asɛɛlʋɔ bɛ, Pagiyɛle, Wɔkelan ná-doun zunui,
14 Gadeʋɔ bɛ, Eliazafe, Deyuwɛle ná-doun zunui,
15Nɛfetaliʋɔ bɛ, Ayila, Enan ná-doun zunui.»
16 Naati ka ti ɠɛni ga nuɓusɛiti gaazuʋɛti, ti ti lolini. Ti ɠɛni ga ta-

wolodamaiti ta-lotuɠɔiti. Tiyaɠa tiɠɛniɓalaa ga Izelayɛleɠɔɔɓɔgi ma
ɠundiɠiiti.

17 Moize ta Aalɔn ti zunui niiti kpɔni ɓɔɠɔ ʋa, niiti ziimazeɠegi ɠɛni
ga tiye ga ti-laaseigiti. 18 Ti nuɓusɛiti pɛ gaalɛɛni ba, alugi velesiɛi ma volo

mɔungi ma. Ti Izelayɛle nuiti kpein gaaluni, eɠɛʋelei ta-wolodamaiti ti la, ta ta-
ʋɛlɛyeɠeiti. Ti zunuiti daaseigiti sɛʋɛni ga gilagila, é zo konaʋuufelegɔ (20)
ma, é lɛ zeemaazu, 19eɠɛʋelei Ɠɔoɠɔ GALAGIma levei veeni laMoize ya. Zekana
Moize ta-ɠaalugi woni da Sinayi teʋebai zu.

20 Luɓɛn, Izelayɛle ná-doun zunu mɔungi, mavofodaiti tetemazu, ti zunuiti
gaaluni ga gilagila, eɠɛʋelei ta-wolodamaiti ti la, ta ta-ʋɛlɛyeɠeiti, é zo
kona ʋuufelegɔ (20) ma, é lɛ zeemaazu, niiti kpein ta la zoo ti li kɔɔmaʋɛ.
21 Luɓɛn ná-bolodai zu nii gaaluni, naaɠɛni ga zunu waaʋuunaani maazu lɔzita
undɔɔlugɔ (46 500).

22 Simiyɔn mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 23 Simiyɔn ná-bolodai zu nii gaaluni, naaɠɛni
ga zunu waaʋuulɔɔlu maazu taaʋuu unsaʋagɔ (59 300).

24 Gade mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 25 Gade ná-bolodai zu nii gaaluni, naaɠɛni ga
zunu waaʋuunaani maazu lɔɔlu undɔzita puulɔɔlu (45 650).

26 Zuda mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 27 Zuda ná-bolodai zu nii gaaluni, naaɠɛni ga
zunu waaʋuulɔfela maazu naani undɔzita (74 600).

28 Isakaal mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 29 Isakaal ná-bolodai zu nii gaaluni, naaɠɛni
ga zunu waaʋuulɔɔlu maazu naani unnaani (54 400).

30 Zaɓulɔn mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 31Zaɓulɔnná-bolodai zu nii gaaluni, naaɠɛni
ga zunu waaʋuulɔɔlu maazu lɔfela unnaani (57 400).

32 Zozɛfe ná-doun zunui Efelayime mavofodaiti tetemazu, ti zunuiti gaaluni ga
gilagila, eɠɛʋelei ta-wolodamaiti ti la, ta ta-ʋɛlɛyeɠeiti, é zo konaʋuufelegɔ
(20) ma, é lɛ zeemaazu, niiti kpein ta la zoo ti li kɔɔmaʋɛ. 33 Efelayime ná-bolodai
zu nii gaaluni, naaɠɛni ga zunu waaʋuunaani undɔɔlu (40 500).

34 Manasee mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 35Manasee ná-bolodai zu nii gaaluni, naaɠɛni
ga zunu waaʋuusaʋa maazu fele unfelegɔ (32 200).

36 Ɓɛnzamɛn mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 37 Ɓɛnzamɛn ná-bolodai zu nii gaaluni, naa
ɠɛni ga zunu waaʋuusaʋa maazu lɔɔlu unnaanigɔ (35 400).

38 Dan mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 39 Dan ná-bolodai zu nii gaaluni, naaɠɛni ga
zunu waaʋuulɔzita maazu fele undɔfela (62 700).

40 Asɛɛl mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,
niiti kpein ta la zoo ti li kɔɔmaʋɛ. 41Asɛɛl ná-bolodai zu nii gaaluni, naaɠɛni
ga zunu waaʋuunaani maazuɠila undɔɔlugɔ (41 500).

42 Nɛfetali mavofodaiti tetemazu, ti zunuiti gaaluni ga gilagila, eɠɛʋelei ta-
wolodamaiti ti la, ta ta-ʋɛlɛyeɠeiti, é zo konaʋuufelegɔ (20) ma, é lɛ zeemaazu,

niiti kpein ta la zoo ti li kɔɔmaʋɛ. 43Nɛfetali ná-bolodai zu nii gaaluni, naaɠɛni
ga zunu waaʋuulɔɔlu maazu saʋa unnaanigɔ (53 400).

44 Naati tiegɔiɠa Moizeni ta Aalɔn ti gaaluni. Zunu puugɔ maazu felegɔiti (12)
niiti ti ɠɛni ga Izelayɛle woloda ɠundiɠiiti, naati ti ɓɔni ti ʋa. 45 Izelayɛle
nuiti saama, niiti kpein ti ti ɠaaluni, eɠɛʋelei ta-ʋɛlɛyeɠeiti ti la, é zo kona
ʋuufelegɔ (20) ma, é lɛ zeemaazu, niiti kpein ta la zoo ti li kɔɔmaʋɛ, 46 tiɠɛni
ga zunu waaundɔzita zunu waasaʋagɔ undɔɔlu puulɔɔlu (603 550).

Leevi nuiti ta-vai
47 Leevi nuiti ta-wolodai zu, ti-ɠɛɛ ʋɛlɛyeɠeiti bu, ti ɠaa la ɠɛni luni ti

zaama. 48 Ɠɔoɠɔ GALAGIɓɔɛni Moizeʋɔ, éɠɛ ma: 49 «Mina Leevi nuiti ta-
wolodamaiti gaalu,mina tiɠaalu Izelayɛle nuiti saamaɲɛgɛlɛin. 50Seɠeʋɛlɛ
ɲadegai, nii zeele wooɠesui bu, naamawotii ve Leevi nuiti zea, tama zɔɔlaiti kpein,
ta nii kpein é ga naama vai. Ta seɠeʋɛlɛi zeɠe, ta ná-sɔɔlaiti kpein, ti ná-botii
ɠɛ, tiʋu seɠeʋɛlɛɲadegai maaɠoolii zu. 51 Siɛgi zu seɠeʋɛlɛɲadegai
aɠɛna zeɠea la losuʋɛ, éʋa li adaɠili, Leevi nuiti ta kulakula ba, ti toʋolu ga
niinɛ, ʋɛ ta ɠɛ zeizu ná. Zɔi nɔpɛ a maaɓuɠana ná ʋa, nii é la ga Leevi
ná-bolodai zu nui ta, ta naama nui ʋaa. 52 Izelayɛle nuiti ta ʋu ti-ʋuuzuʋɛ ti
ɠilagilagi, ná-bolodai ná-poogiɠobaʋɛ. 53 Kɛlɛ Leevi nuiti taʋu seɠeʋɛlɛ
ɲadegai maaɠoolii zu, nii zeele wooɠesui bu, naaɠa a kɛ nà-ziiɠaawanai mina
vuka Izelayɛleʋɛbɛi ma. Leevi nuiti taɠɛ seɠeʋɛlɛɲadegai makɛsu.»

54 Izelayɛle nuiti tiɠoloni, ti deveiti kpein so, niiti Ɠɔoɠɔ GALAGI ti veeni Moize
ya.

2
Izelayɛle nuiti puuʋelei

1 Ɠɔoɠɔ GALAGIɓɔɛni Moize ta Aalɔnʋɔ, éɠɛ ti ma: 2 «Izelayɛle nuiti
tiɠilagilagiɠaʋu ná-bolodai ná-poogiɠobaʋɛ, ta-ʋɛlɛyeɠeiti ta-ʋoogi wu.
Taʋu GALA daaɠomi seɠeʋɛlɛi letema, ta maaɠoolii zu.

3 «Zuda ná-bolodai ɠa ʋu folo ɠulazu ʋelei, ná-poogi wu, ga ná-kɔɔɓɔgiti
kɛʋelei. Ná-kundiɠii ɠa ɠɛ ga Naason, Aminadaɓe ná-doun zunui. 4 Ná-
kɔɔɓɔgi liegɔiɠaɠɛ ga zunu waaʋuulɔfela maazu naani undɔzita (74 600).
5 Isakaal ná-bolodaiɠaʋu kobaʋɛ. Ná-kundiɠiiɠaɠɛ ga Netaneyɛle, Suaal ná-
doun zunui. 6Ná-kɔɔɓɔgi liegɔiɠaɠɛ ga zunu waaʋuulɔɔlu maazu naani
unnaanigɔ (54 400). 7 Zaɓulɔn ná-bolodaiɠaʋu zɔɔlaʋelei. Ná-kundiɠiiɠa
ɠɛ ga Eliaɓe, Ɠeelon ná-doun zunui. 8 Ná-kɔɔɓɔgi liegɔi ɠa ɠɛ ga zunu
waaʋuulɔɔlu maazu lɔfela unnaanigɔ (57 400). 9 Zuda ná-kɔɔɓɔgiti ti-liegɔi
ɠaɠɛ ga zunu waaungila puulɔsaʋa maazu lɔzita unnaanigɔ (186 400). Naati ka
ta lo siɛi maʋelei la.

10 «Luɓɛn ná-bolodaiɠaʋu nu yeezazuʋelei, ná-poogi wu, ga ná-kɔɔɓɔgiti
kɛʋelei. Ná-kundiɠii ɠa ɠɛ ga Elisuul, Sedeyuul ná-doun zunui. 11 Ná-
kɔɔɓɔgi liegɔi ɠa ɠɛ ga zunu waaʋuunaani maazu lɔzita undɔɔlugɔ
(46 500). 12 Simiyɔn ná-bolodai ɠa ʋu kobaʋɛ. Ná-kundiɠii ɠa ɠɛ ga
Selumiyɛle, Sulisadayi ná-doun zunui. 13 Ná-kɔɔɓɔgi liegɔi ɠa ɠɛ ga
zunu waaʋuulɔɔlu maazu taaʋuu unsaʋagɔ (59 300). 14 Gade ná-bolodai ɠa
ʋu zɔɔla ʋelei. Ná-kundiɠii ɠa ɠɛ ga Eliazafe, Leyuwɛle ná-doun zunui.
15 Ná-kɔɔɓɔgi liegɔi ɠa ɠɛ ga zunu waaʋuunaani maazu lɔɔlu undɔzita
puulɔɔlugɔ (45 650). 16 Luɓɛn ná-kɔɔɓɔgiti ti-liegɔi ɠa ɠɛ ga zunu
waaungila puulɔɔlu maazuɠila unnaani puulɔɔlugɔ (151 450). Naati ka taɠɛ
ʋelelaiti poluʋɛ siɛ wo fai zu.

17 «Naaʋoluma, Leevi nuiti taʋilɛ tiʋolu ga GALA daaɠomi seɠeʋɛlɛi, siɛ
wo fai zu. Taɠɛ kɔɔɓɔ felegɔ mɔungiti ta kɔɔɓɔ felegɔ ɠaaɓelagiti

zɔɠɔzu. Ʋelei tiʋuuʋelei la, peleɠana ta lii la,ɛsɛ ge yɛ losu, tiɠilagilagi,
ta ta-ʋoogiti.

18 «Efelayime ná-bolodaiɠaʋu folo liizuʋelei, ná-poogi wu, ga ná-kɔɔɓɔgiti
kɛʋelei. Ná-kundiɠii ɠa ɠɛ ga Elisama, Amiyude ná-doun zunui. 19 Ná-
kɔɔɓɔgi liegɔi ɠa ɠɛ ga zunu waaʋuunaani undɔɔlugɔ (40 500).
20 Manasee ná-bolodai ɠa ʋu kobaʋɛ. Ná-kundiɠii ɠa ɠɛ ga Gameliyɛle,
Peedaasuul ná-doun zunui. 21Ná-kɔɔɓɔgi liegɔiɠaɠɛ ga zunu waaʋuusaʋa
maazu fele unfelegɔ (32 200). 22Ɓɛnzamɛn ná-bolodaiɠaʋu zɔɔlaʋelei. Ná-
kundiɠii ɠa ɠɛ ga Aɓidan, Gideyɔni ná-doun zunui. 23 Ná-kɔɔɓɔgi liegɔi
ɠaɠɛ ga zunu waaʋuusaʋa maazu lɔɔlu unnaanigɔ (35 400). 24 Efelayime ná-
kɔɔɓɔgiti ti-liegɔiɠaɠɛ ga zunu waaungila maazu lɔsaʋa ungila (108 100).
Naati ka taɠɛ liizu togi zaʋasiɛi zu.

25 Dan ná-bolodaiɠaʋu nuɠɔʋɛzuʋelei, ná-poogi wu, ga ná-kɔɔɓɔgiti
kɛʋelei. Ná-kundiɠii ɠa ɠɛ ga Ayiyezɛɛl, Amisadayi ná-doun zunui. 26 Ná-
kɔɔɓɔgi liegɔi ɠa ɠɛ ga zunu waaʋuulɔzita maazu felegɔ undɔfela
(62 700). 27Asɛɛl ná-bolodaiɠaʋu kobaʋɛ. Ná-kundiɠiiɠaɠɛ ga Pagiyɛle,
Wɔkelan ná-doun zunui. 28 Ná-kɔɔɓɔgi liegɔiɠaɠɛ ga zunu waaʋuunaani
maazuɠila undɔɔlugɔ (41 500). 29Nɛfetali ná-bolodaiɠaʋu zɔɔlaʋelei. Ná-
kundiɠiiɠaɠɛ ga Ayila, Enan ná-doun zunui. 30 Ná-kɔɔɓɔgi liegɔiɠaɠɛ
ga zunu waaʋuulɔɔlu maazu saʋa unnaanigɔ (53 400). 31Dan ná-kɔɔɓɔgiti ti-
liegɔiɠaɠɛ ga zunu waaungila puulɔɔlugɔ maazu lɔfela undɔzita (157 600).
Naati ka ta li ga gaaɓelagi ta ta-ʋoogiti.»

32 Izelayɛle nuɓusɛiti ti ti ɠaaluni ga pɛlɛyeɠei, ta ta-ɠɔɔɓɔgiti
kɛʋelei, ti-liegɔi ɠɛni ga zunu waaundɔzita zunu waasaʋagɔ undɔɔlu
puulɔɔlugɔ (603 550). 33 Leevi nuiti gaa laɠɛni luni Izelayɛle nui zɔiti saama,
eɠɛʋelei Ɠɔoɠɔ GALAGI ma levei veeni la Moize ya.

34 Izelayɛle nuiti ti ziɛni ga deveiti pɛ, eɠɛʋelei Ɠɔoɠɔ GALAGI ma levei
veeni la Moize ya. Naaɠa é kɛɛni, tiɠɛniʋuuzu ta-ʋoogiɠoba. Taɠɛna ziaa,
ti lo ga ta-wolodaʋelei, ta pɛlɛyeɠeʋelei.

3
Aalɔn ná-doun zunuiti ta-wotii

1 Aalɔn ta Moize ti-mavofodai ʋɛtɛ, siɛgi zu Ɠɔoɠɔ GALAGI ɓɔɛni la
Moizeʋɔ Sinayi gizei ma.

2 Aalɔn ná-doun zunuiti daaseigiti kaa: ma mɔungi laaseigi ɠɛni ga Nadaɓe,
naaʋolumai Aɓiyu ta Eleazaal, ta Itamaal. 3 Tiɠɛni ga zalaɠaɠula nuiti, gulɔ
ɲadegai ziɛni ti ma, zobogi ve ti ya, ga ti zalaɠaɠula wotiiɠɛ. 4 Kɛlɛ Nadaɓe
ta Aɓiyu ti zaani Ɠɔoɠɔ GALAGI ɠaazu Sinayi teʋebai zu, tɔɔzei ti ʋaani ga
abuɠiligi. Ti laɠɛni dounɠa zɔlɔɔni. Eleazaal ta Itamaal ti zalaɠaɠula wotii
ɠɛɛni, ti-ɠɛɛ Aalɔnɗa wɛlɛ ti ma.

Leevi nuiti kɛɛ vai
zalaɠaɠula nuiti ta-wotii zu

5 Ɠɔoɠɔ GALAGI ɓɔɛni Moize ʋɔ, é ɠɛ ma: 6 «Ʋa ga Leevi mavofodai, è
ma nuɓusɛiti pu zalaɠaɠula nui Aalɔn yeema, ga tiɗaɓɔ ba. 7Taɠɛɛzu ná-
botii zu, ta nuɓusɛiti ta-wotii, GALA daaɠomi seɠeʋɛlɛiɠakala, ti ti-losuʋɛti
kpein kɛ, ti daazeeli, é lo seɠeʋɛlɛ ɲadegaiʋa. 8 Tiɠaaɓa GALA daaɠomi
seɠeʋɛlɛi wu zɔɔlaiti ma, ti ti makɛ, tiɠɛ Izelayɛle nuiti ta-wotii zu, ti ti-
losuʋɛ kpein kɛ, ti daazeeli, é lo seɠeʋɛlɛɲadegai vaiʋa. 9Ɗa Leevi nuiti fe
Aalɔn ta ná-doun zunuiti zea. Ta veezu bɛɲɛgɛlɛin, tiɠɛ ga Izelayɛle nuiti
gaazuʋɛ. 10ƊaAalɔn ta ná-doun zunuiti sei, ti zalaɠaɠula wotiiɠɛ. Zɔi nɔpɛ
a maaɓuɠana seɠeʋɛlɛɲadegaiʋa, nii é la ga ta-ʋɛlɛyeɠei wu nui ta, ta
naama nuiʋaa.»

11 Ɠɔoɠɔ GALAGIɓɔɛni Moizeʋɔ, éɠɛ ma: 12 «Wɛlɛ, gè yiimazeɠea

ga Leevi nuiti, Izelayɛle nuiti saama, doun zunu mɔungiti kpein potogi zu, Izelayɛle
anzanuiti ti-lounmɔungiti. Ta ga nɔ̀nɔiti. 13Doun zunumɔungi kpein ka ganɔ̀nɔ,
é zo naama voloi ma, yeei gè Ezipete yooi zu loun zunumɔungiti paani la, gè Izelayɛle
loun zunumɔungitimakɛniɓɔɠɔʋɛ, é zo nuiti ti-lointima, é li suaiti ti-yiʋoiti
pɔ. Ta ga nɔ̀nɔ. Nà ga Ɠɔoɠɔ GALAGI.»

Leevi nuiti gaalu fai
14 Ɠɔoɠɔ GALAGI devei veeni Moize ya, Sinayi teʋebai zu, éɠɛ ma: 15 «Leevi

mavofodaiti gaalu, eɠɛʋelei ta-ʋɛlɛyeɠeiti ti la, ta ta-wolodamaiti. Ɗa zunuiti
kpein gaalu, é zo alu gila ma, é lɛ zeemaazu.» 16Moize tiɠaaluni Ɠɔoɠɔ GALAGI
ná-devei zu, eɠɛʋelei é ma levei zɔlɔɔni da.

17 Leevi ná-doun zunuiti daaseigiti ti ɠɛni ga: Gɛɛleson, Keɠate ta Melali.
18 Gɛɛleson ná-doun zunuiti daaseigiti kaa, eɠɛʋelei ta-wolodamaiti ti la: Liɓeni
ta Simeyi. 19 Keɠate ná-doun zunuiti daaseigiti kaa, eɠɛʋelei ta-wolodamaiti ti la:
Amelame, Yiseɠaal, Ɠeeɓelɔn, ta Uziyɛle. 20Melali ná-doun zunuiti daaseigiti kaa,
eɠɛʋelei ta-wolodamaiti ti la: Maali taMusi. Leevi ná-bolodamaiti kana, eɠɛʋelei
ta-ʋɛlɛyeɠeiti ti la.

21 Gɛɛleson mavofodaiti tiɠɛni ga Liɓeni ná-bolodamaiti ta Simeyi nɔnɔiti.
22 Ti-liegɔi ɠɛni ga zunu waadɔfela undɔɔlugɔ (7 500), é zo alu gila ma, é
lɛ zeemaazu. 23 Gɛɛleson ná-bolodamaiti ti-ʋuuzuʋɛ ɠɛni ga seɠe ʋɛlɛ
ɲadegai ʋolu ʋelei, folo liizu ʋelei. 24 Gɛɛleson ná-bolodamaiti ta-ɠundiɠii
ɠɛni ga Eliazafe, Layɛle ná-doun zunui. 25 Ti-losuʋɛ ɠɛni ga tiɠaaɓa GALA
daaɠomi seɠe ʋɛlɛi ʋaalobazuʋɛ niiti ma: seɠe ʋɛlɛ ɲadegai, ta ma
ʋɛɛmazeɠei, ta seɠe zuɠooza golai, nii é GALA daaɠomi seɠeʋɛlɛi laaʋɛ,
26 ta koii ma zasai laaʋɛ ma zeɠe zuɠooza golai, ta sasai ma zeɠeiti, nii é seɠe
ʋɛlɛɲadegai ta zalaɠaɠulazuʋɛ maaɠoolii zu, éʋɛɛ ta-ɠaluiti ba. Tiya
ɠa ti-ɠasɔɠɛni ga botii, nii togai naama aniiti kpein ba.

27Keɠate mavofodaiti tiɠɛni ga Amelame ná-bolodamaiti, ta Yiseɠaal nɔnɔiti,
naa ʋɛɛ Ɠeeɓelɔn ta Uziyɛle tɔnɔiti ba. 28 Ti-liegɔi ɠɛni ga zunu
waadɔsaʋa undɔzita (8 600), é zo alu gila ma, é lɛ zeemaazu. Ti pɛ ka ti
ɠɛni seizu ɲadegai ma wotii zu. 29 Keɠate ná-bolodamaiti ti-ʋuuzuʋɛ ɠɛni
ga nu yeezazuʋelei seɠeʋɛlɛ ɲadegaiɠilazuʋɛ. 30 Keɠate ná-bolodamaiti
ta-ʋɛlɛyeɠeiti ta-ɠundiɠii ɠɛni ga Elisafan, Uziyɛle ná-doun zunui. 31 Ti-
losuʋɛ ɠɛni ga ti ɠaaɓa GALA daaɠomi seɠe ʋɛlɛi ma zɔɔlai niiti ma:
minazeɠe kesui, ta taɓalii, ta fitina zei anii, ta zalaɠaɠulazuʋɛti, ta seizuɲadegai
ma zɔɔlaiti kpein, niiti botiiɠɛniɠɛɛzu ga tiye, ta seɠe zuɠooza golai. Tiya
ɠa ti-ɠasɔɠɛni ga botii, nii togai naama aniiti kpein ba. 32 Leevi nuiti ta-ɠundiɠi
wolai ɠɛni ga Eleazaal, zalaɠa ɠula nui Aalɔn ná-doun zunui. Toɠa é ɠɛni
wɛlɛzu Leevi nuiti ma, niiti tiɠɛni seizuɲadegai ma wotii zu.

33Melalimavofodaiti tiɠɛni gaMaali ná-bolodamaiti taMusi nɔnɔiti. 34Ti-liegɔi
ɠɛni ga zunu waadɔzita unfelegɔ (6 200), é zo alu gila ma, é lɛ zeemaazu. 35Melali
ná-bolodamaiti ta-ʋɛlɛyeɠeiti ta-ɠundiɠii ɠɛni ga Suliyɛle, Aɓiyayile ná-
doun zunui. Ti-ʋuuzuʋɛ ɠɛni ga seɠe ʋɛlɛ ɲadegai ɠilazu ʋelei nu
ɠɔʋɛzuʋɛ. 36 Ti-losuʋɛ ɠɛni ga tiɠaaɓa GALA daaɠomi seɠeʋɛlɛi
ʋaalobazuʋɛ niiti ma: seɠe ʋɛlɛ ɲadegai ma ɓɛdɛgiti, ta ma wulu
zɔkpɔiti, ta ma lɔpkalaiti, ta ta-labuiti, ta ta-zɔɔlaiti kpein niiti botii ɠɛni
ɠɛɛzu ga tiye, 37 ta tɔkpalaiti tiɠɛni ga koii ma zasai, éɠooli ma, éʋɛɛ ta-
labuiti ba, ta ti zuzo kɔluiti, ta ta-ɠaluiti.

38 Moize-o, Aalɔn ta ná-doun zunuiti-yo, ti ʋuuni seɠe ʋɛlɛ ɲadegai
ɠakalaʋɛ, folo ɠulazu ʋelei, GALA daaɠomi seɠe ʋɛlɛi laaʋɛ. Ti ɠɛni
seizu ɲadegai ma wotii ɠɛɛzu Izelayɛle nuiti daaseigi zu. Zɔi nɔpɛ a la
maaɓuɠana náʋa, ta naama nuiʋaa.

39 Leevi nuiti kpein, niiti Moizeni ta Aalɔn ti tiɠaaluni, zunuiti, é zo alu gila ma, é

lɛ zeemaazu, eɠɛʋelei Ɠɔoɠɔ GALAGI ná-deveiɠɛni la, é lo pɛlɛyeɠeiti ba,
tiɠɛni ga zunu waaʋuufele maazu felegɔ (22 000).

Doun mɔungiti unmɔɔ fai
40Ɠɔoɠɔ GALAGIɠɛni Moize ma: «Doun zunumɔungiti kpein gaalu Izelayɛle

nuiti saama, é zo alu gila ma, é lɛ zeemaazu, è ti-laaseigiti sɛʋɛ. 41Ɗa Leevi nuiti fe
bɛ̀, Izelayɛle nuiti ti-loun zunu mɔungiti potogi zu. Nà ga Ɠɔoɠɔ GALAGI. Leevi
nuiti ta-loganiiti taɠɛ ga nɔ̀nɔ, Izelayɛle nuiti ta-logani zinɛ mɔungiti potogi
zu.» 42 Moize doun zunu mɔungiti kpein gaaluni Izelayɛle nuiti saama, eɠɛʋelei
Ɠɔoɠɔ GALAGI ma levei veeni la zea. 43 Doun zunu mɔungi kpein gaaluni, é zo alu
gila ma, é lɛ zeemaazu. Ti-liegɔiɠɛni ga waaʋuufele maazu fele unfele puulɔfela
maazu saʋagɔ (22 273).

44ƓɔoɠɔGALAGIɓɔɛniMoizeʋɔ, éɠɛma: 45«Leevi nuiti fe bɛ̀, Izelayɛle
nuiti ti-loun zunu mɔungiti potogi zu, ta Leevi nuiti ta-loganiiti, Izelayɛle nuiti ta-
loganiiti potogi zu. Leevi nuiti taɠɛ ga nɔ̀nɔ. Nà ga Ɠɔoɠɔ GALAGI. 46 Izelayɛle
nuiti ti-loun zunumɔungiti, zunu unfele puulɔfelamaazu saʋagɔ (273) unmɔɔ fai
zu, nii daaima, ti yɔɠɔzuma ta Leevi nuiti, 47naaɠa gaɗawaliɠae lɔɔludɔɔlu
kula tiɠilagilagi unmɔɔ fai zu. Waliɠaei naa zoloo seizuɲadegai ma walii ma, nii
buɲɛgi ga galamu puugɔ. 48Ɗa walii naa ve Aalɔn ta ná-doun zunuiti zea, ga naati
unmɔɔ ganii, niiti ti-liegɔi a leʋe Leevi nuiti tiegɔiʋa.» 49Moize unmɔɔgi ma
walii zoni, éɠula naati zea, niiti ti-liegɔiɓudɛni Leevi nuiti maazu, ti unmɔɔgai,
50 é walii zoni, éɠula Izelayɛle nuiti ti-loun zunu mɔungiti zea, éɠɛ ga waliɠaei
waagila unsaʋa puulɔzita maazu lɔɔlugɔ (1 365), eɠɛʋelei seizuɲadegai ma
walii la. 51 Moize unmɔɔgi ma walii veeni Aalɔn ta ná-doun zunuiti zea, é zoloo
Ɠɔoɠɔ GALAGI ná-devei ma, eɠɛʋelei Ɠɔoɠɔ GALAGI Moizeɓɔɠɔi leveni
la.

4
Keɠate ná-doun zunuiti ta-wotii

1 Ɠɔoɠɔ GALAGI ɓɔɛni Moize ta Aalɔn ʋɔ, é ɠɛ ti ma: 2 «Keɠate
mavofodaiti gaalu, Leevi ná-doun zunuiti saama, eɠɛʋelei ta-wolodamaiti ti la, ta ta-
ʋɛlɛyeɠeiti, 3 é zo konaʋuusaʋagɔ (30) ma, é li konaʋuulɔɔlugɔ (50)ʋɔ,
nii nɔpɛgi a zoloo GALA daaɠomi seɠeʋɛlɛi ma wotii taɠɛɛ vai ma.

4 «Keɠate mavofodaiti ta-wotii ʋɛtɛ, ta ɠɛ kɛɛzu GALA daaɠomi seɠe
ʋɛlɛi wu: adaɲadegawolai maɠasɔiɠaɠɛ ti unma. 5Siɛgi zu taɠɛ liizu la,
ti zeɠe ti-ʋuuzuʋɛ, Aalɔn ta ná-doun zunuiti ta seɠe zuɠooza golaiɠula, ti zeele
wooɠesui maavelevele la, 6 nuniɠɔlɔiʋɛɛ ma, ti seɠeɓiiniiʋɛɛ maazu,
naaʋolu ti kesui zeɠe wulu zɔkpɔiti to ba.

7 «Ta seɠe ɓiinii ʋɛɛ taɓalii ma, nii ɓului laazu ga GALA bɛ, ti diɠiiti sei
maazu, ta tazaiti, puya zalaɠai vaa zu, ta kokoiti, ta ziawɔiti. Ɓuluiti ti veai GALA bɛ,
naati ta yɛ ná taɓaliiɠa. 8Ta pɛɛmazeɠeɓɔi sɔsɔgiʋɛɛma aniiti ma, naa
ʋolu ti nuniɠɔlɔi velevele ti ma, naaʋolu ti taɓalii zeɠe wulu zɔkpɔiti to ba.

9 «Ta seɠeɓiinii zeɠe, ti felevele fitina zei anii ma, wozaɠala fai zu, ta ná-fitinaiti,
ta ná-salaʋa zo sɔɔlaiti, ta ná-salaʋa zeɠe aniɲakaiti, ta ná-gulɔ aniɲakaiti, ná-
botiiɠɛɛ vai ma. 10 Ta ti maavelevele, ta ná-sɔɔlaiti kpein, nuniɠɔlɔi zu, ti ti
la kasɔ zeɠe wului ma.

11 «Ta pɛɛmazeɠe ɓiinii ʋɛɛ zalaɠa ɠulazuʋɛ ma, nii zanugi ziɛni
maaʋɛ, ti maavelevele ga nuni ɠɔlɔi, naa ʋolu ti seɠe wulu zɔkpɔiti to ba.
12 Ta aniɲakaiti kpein seɠe, niiti ti botiiɠɛɛzu ga tiye seizuɲadegai zu, ti tiʋu
seɠeɓiinii zu, ti ti maavelevele ga nuniɠɔlɔi, naaʋolu ti ti la kasɔ zeɠe wului
ma.

13 «Ta zalaɠa ɠulazuʋɛ ma yuʋui ɠula su, ti pɛɛmazeɠe ɓɔigi ʋɛɛ
niina gaazu, 14naaɠa ti sɔɔlaiti kpein puuzumaazu, niiti ti ga ná-botiɠɛ aniiti: abu

zeɠe aniiti, sua zɔɔmitɛ wolaiti, pɛluiti, ta kokoiti. Naaʋoluma ta nuniɠɔlɔi
ʋɛɛ ti pɛ maazu, ti seɠe wulu zɔkpɔiti to ba.

15 «Siɛgi zu Aalɔn ta ná-doun zunuiti ti ɓesu la ga seizu ɲadegai ta sɔɔlaiti
maavelevele, ti lii ziɛgi zu, tiʋa zeɠeʋuuzuʋɛ, Keɠate ná-nuiti taʋa niina, ti
ti zeɠe. Kɛlɛ ti mina yeevɔɔɠu adaɲadegai ma anii taʋa, tiʋa za. Keɠate
mavofodaiti tosuʋɛɠana, GALA daaɠomi seɠeʋɛlɛi ná-fai zu.

16 «Zalaɠaɠula nui Aalɔn ná-doun zunui Eleazaal losuʋɛɠa ga, éɗa wɛlɛ
fitinai ná-gulɔi ma ta ani maku nɛɛnɛgi, ta vebɛanii é ɠulazu folo-o-folo, ta
siɛma wulɔ ɲadegai. Toɠa seɠe ʋɛlɛ ɲadegai ma wɛlɛma vai kpein kɛ,
ta bu anii kpein, ta seizuɲadegai, éʋɛɛ ma zɔɔlaiti kpein ba.»

17 Ɠɔoɠɔ GALAGIɓɔɛni Moize ta Aalɔnʋɔ, éɠɛ ti ma: 18 «À mina va bu
ga Keɠate nuiti ta-wolodai maʋɛlɛyeɠeiti ma zuwuɠaaleʋe Leevi nuiti saama.
19Wɛlɛ pelegi maanɛai wo kɛ la tiʋɛ, nii a kɛ ti zɛnvui wo, ti mina za: Siɛgi
zu tiʋaazu la aniɲadegaiti pɔ bɛ,ɗɛi è ga Aalɔn, wa è-loun zunuiti, wa lɛ, wo
ɛsɛ tosuʋɛ lɛɛ la, nii maanɛai é kɛ. 20 Keɠate nuiti ti maa la nɛɛni, tiʋa
lɛ adaɲadegai eyɛsu pɛ, naaʋɛtɛ faa zu, anɛɛ yeeɠɛɠala go nɔ laawu, ti
ʋa za.»

Gɛɛlesome nuiti ta-wotii
21 Ɠɔoɠɔ GALAGI ɓɔɛni Moize ʋɔ, é ɠɛ ma: 22 «Gɛɛleson mavofodai

ɠaalu, eɠɛʋelei ta-wolodamaiti ti la, ta ta-ʋɛlɛyeɠeiti. 23 Ɗa zunuiti kpein
gaalu, é zo konaʋuusaʋagɔ (30)ma, é li konaʋuulɔɔlugɔ (50)ʋɔ, nii nɔpɛgi
a zoloo GALA daaɠomi seɠeʋɛlɛi ma wotii taɠɛɛ vai ma. 24Wɛlɛ niiɠa é
ɠɛɛzu ga Gɛɛleson nuiti ta-ʋɛlɛyeɠeiti tosuʋɛ, nii ta kɛ, ta nii ta seɠe:
25 taɗa seɠeʋɛlɛɲadegai ma landaiti seɠe, ta GALA daaɠomi seɠeʋɛlɛi,
ta ma ʋɛɛmazeɠeiti, ta nuni ɠɔlɔi é ʋɛɛzu ti maazu, ta seɠe zuɠooza
golai é GALA daaɠomi seɠeʋɛlɛi laaʋɛ, 26 ta koii ma zasai, nii é seɠeʋɛlɛ
ɲadegai ta zalaɠa ɠulazuʋɛ maaɠoolii zu, ta sasai laaʋɛ ma zeɠe zuɠooza
golai, éʋɛɛ ta-ɠaluiti ba, ta naama zɔɔlaiti kpein. Ta botii kpein kɛ, nii togai
naaʋa. 27Gɛɛleson mavofodaiti ta ta-wotii kpein kɛ Aalɔn ta ná-doun zunuiti ta-
levei wu, ti naamaɠasɔi zeɠe, nii maanɛai ti seɠe, ti ti-losuʋɛ laazeeli. 28 Pele
ɠana Gɛɛleson nuiti ta-ʋɛlɛyeɠeiti ta-wotii aɠɛ la, é lo GALA daaɠomi seɠe
ʋɛlɛi vaiʋa. Ta kɛ, ti daazeeli zalaɠaɠula nui Aalɔn ná-doun zunui Itamaal ná-
devei wu.

Melali nuiti ta-wotii
29 «Ɗa Melali mavofodaiti gaalu ɓalaa, eɠɛʋelei ta-wolodamaiti ti la, ta ta-

ʋɛlɛyeɠeiti. 30Ɗa zunuiti kpein gaalu, é zo konaʋuusaʋagɔ (30) ma, é li kona
ʋuulɔɔlugɔ (50)ʋɔ, nii nɔpɛgi a zoloo GALA daaɠomi seɠeʋɛlɛi mawotii
taɠɛɛ vai ma.

31 «Wɛlɛ, nii ɠa maanɛai ga ti ɗa seɠe, GALA daaɠomi seɠe ʋɛlɛi ma
zɔɔlaiti su: seɠe ʋɛlɛ ɲadegai ma ɓɛdɛgiti, ta ma wulu zɔkpɔiti, ta ma
lɔkpalaiti, tama labuiti, 32 ta tɔkpalaiti tiɠɛni ga koiima zasai, éɠoolima, éʋɛɛ
ta-labuiti ba, ta ti zuzo kɔluiti, ta ta-ɠaluiti, ta sɔɔlai nii kpein fizɔgai ti loda vai
zu. Wa ɛsɛ ná-sɔɔla lɛɛ la, nii a ɠɛ seɠezu. 33 Pele ɠana Melali nuiti ta-
ʋɛlɛyeɠeiti ta-wotii aɠɛ la, ta ti-losuʋɛ, é lo GALA daaɠomi seɠeʋɛlɛi
vaiʋa. Naaɠa taɠɛ kɛɛzu Itamaal yeezu, nii é ga zalaɠaɠula nui Aalɔn ná-
doun zunui.»

Leevi nuiti gaalu fai,
niiti tiɠɛni botii zu

34 Moize ta Aalɔn ta nuɓusɛiti ta-ɠundiɠiiti ti Keɠate mavofodaiti gaaluni,
eɠɛʋelei ta-wolodamaiti ti la, ta ta-ʋɛlɛyeɠeiti, 35 é zo konaʋuusaʋagɔ (30)
ma, é li kona ʋuulɔɔlugɔ (50) ʋɔ, nii nɔpɛgi a zoloo GALA daaɠomi seɠe
ʋɛlɛi ma wotii ta ɠɛɛ vai ma. 36 Nii gaaluni ta-wolodamaiti su, naa ɠɛni ga
zunu waafelegɔ undɔfela puulɔɔlugɔ (2 750). 37Keɠate ná-bolodamaiti kana, ti ti

ɠaaluni, nii kpein éɠɛni botiiɠɛɛzu GALA daaɠomi seɠeʋɛlɛi wu. Moize
ta Aalɔn ti tiɠaaluni, eɠɛʋelei Ɠɔoɠɔ GALAGI ma levei veeni la Moize ya.

38 Gɛɛleson mavofodaiti ti ɠaaluni, eɠɛʋelei ta-wolodamaiti ti la, ta ta-
ʋɛlɛyeɠeiti, 39é zo konaʋuusaʋagɔ (30) ma, é li konaʋuulɔɔlugɔ (50)ʋɔ,
nii nɔpɛgi a zoloo GALA daaɠomi seɠeʋɛlɛi ma wotii taɠɛɛ vai ma, 40 nii
gaaluni, eɠɛʋelei ta-wolodamaiti ti la, ta ta-ʋɛlɛyeɠeiti, naa ɠɛni ga zunu
waafelegɔ undɔzita puusaʋagɔ (2 630). 41 Gɛɛleson ná-bolodamaiti kana, ti ti
ɠaaluni, nii kpein éɠɛni botiiɠɛɛzu GALA daaɠomi seɠeʋɛlɛi wu. Moize
ta Aalɔn ti tiɠaaluni, eɠɛʋelei Ɠɔoɠɔ GALAGI ma levei veeni la ti ya.

42 Melali ná-bolodamaiti ti ɠaaluni, eɠɛʋelei ta-wolodamaiti ti la, ta ta-
ʋɛlɛyeɠeiti, 43é zo konaʋuusaʋagɔ (30) ma, é li konaʋuulɔɔlugɔ (50)ʋɔ,
nii nɔpɛgi a zoloo GALA daaɠomi seɠeʋɛlɛi ma wotii taɠɛɛ vai ma, 44 nii
gaaluni, eɠɛʋelei ta-wolodamaiti ti la, naaɠɛni ga zunu waasaʋagɔ unfelegɔ
(3 200). 45 Melali ná-bolodamaiti kana, ti ti ɠaaluni. Moize ta Aalɔn ti ti ɠaaluni,
eɠɛʋelei Ɠɔoɠɔ GALAGI ma levei veeni la Moize ya.

46 Leevi nuiti, Moize ta Aalɔn ta Izelayɛle nuiti ta-ɠundiɠiiti ti ti ɠaaluni,
eɠɛʋelei ta-wolodamaiti ti la, ta ta-ʋɛlɛyeɠeiti, 47 é zo kona ʋuusaʋagɔ
(30) ma, é li kona ʋuulɔɔlugɔ (50) ʋɔ, nii nɔpɛgi a zoloo GALA daaɠomi
seɠe ʋɛlɛi ma wotii ta ɠɛɛ vai ma, 48 ti-liegɔi ɠɛni ga zunu waadɔsaʋa
undɔɔlugɔ puulɔsaʋa (8 580). 49Ɠɔoɠɔ GALAGIɠa é devei veeni ga ti tiɠaalu,
Moize ɛsɛ ná-boti lɛɛni la, nii maanɛai é kɛ, ta kasɔi nii maanɛai é seɠe,
eɠɛʋelei Ɠɔoɠɔ GALAGI ma levei veeni la Moize ya.

5
Tɔgi é loɲade faiʋa

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Devei ve Izelayɛle nuiti
zea ga ti naati kpein kula ɓɔɠɔ zaama ti-ʋuuzuʋɛ, niiti ti ɠɔzɔai ga gee
zeeɓɛi, ɓaa kalaɲa kolegi, ɓaa ti vɔɔɠuai poomai ta ʋa. 3 É ɠɛni ga zunu
ɓaa anzanu, wa tiɠula wo-ʋuuzuʋɛʋa, ti mina wo-ʋuuzuʋɛɠɔzɔ,ʋɛ gè
zeini ná wo zaama.» 4 Izelayɛle nuiti ti woozogiɠɛɛni, ti naama nuiti kpein kulani
ti-ʋuuzuʋɛʋa, ti li náʋoluʋɛ, eɠɛʋelei Ɠɔoɠɔ GALAGI ma levei veeni la
Moize ya.

Unmai ma vaazuɓɛtɛi
5 Ɠɔoɠɔ GALAGIɓɔɛni Moizeʋɔ, éɠɛ ma: 6 «Ɓɔɛ Izelayɛle nuiti pɔ,

èɠɛ ti ma: Ni zunuɓaa anzanu aɓaaɠona nui ta ma, toɠaɠɛ ga ladalala nu
Ɠɔoɠɔ GALAGI letema, kɛni é leve ga sɔɓa nu. 7 Toɠa la zɔ ga ga kotoi é kɛai.
Toɠama aniiɠaaɠalema naaʋɔ, nii éɓaaɠogaima, é kpɔ ba gama gaaɠwɛsu
lɔɔlugɔi zeizuɠilagi. 8Ni nui nii kpaaɠomaiwogai la, naa za, tama ná-pogani zeɠe
nu la ná, nii faazuɓɛtɛi a wo zeezaama, aniiti kpein ta ve Ɠɔoɠɔ GALAGIʋɛ, naa
ɠa ga zalaɠaɠula nuiɠa ta ve zea, éɓɔ baala sinɛiʋa, é ga koto gba zalaɠai
sɔɓa nuiʋɛ. 9Vebɛaniɲadegai kpein Izelayɛle nuiti ta kula, faanɛɛ gelei nii
a zeɠe ba, é ve zalaɠa ɠula nui ya, naa ɠa ɠɛ ga naa nɔnɔ. 10 Nii nui feezu
Ɠɔoɠɔ GALAGIʋɛ, naaɠa ve zalaɠaɠula nui ya, nii nui a fe zalaɠaɠula nui
ya, naa nɔnɔɠana.»

Tolo vai éʋilɛ anzanuiʋa
11Ɠɔoɠɔ GALAGIɓɔɛniMoizeʋɔ, éɠɛma: 12«Ɓɔɛ Izelayɛle nuiti pɔ,

èɠɛ ti ma: Wɛlɛ nii maanɛai wo kɛ, ni anzanui ta a sinigi yaavana, éɠɛ bɛ
ga ladalala nu. 13 Ni zunu ɠili ka laana la, sinigi la ɠoleni ma, tɔɔzei é ɓɔɠɔ
ɠɔzɔʋɛ dɔɔɠuzu, zeele la ná, a zeele woo wo daalɔɠɔma, tama é la zoni
ná kɛɛzuʋɛ, 14 siɛgi zu tolo ɠigi ɠɛɛzu la sinigi ʋɛ, é zooʋi anzai ma, é
ɠɛni gaɠite vaaɓaa zɛɛ, 15 toɠaʋaa la zalaɠaɠula nuiʋɔ bɛ, moloi nii
é ga wɔɔlezegi, toɠa naama ɠɛzɛi kilo saʋagɔ zeɠe, é kɛ bɛ ga zalaɠai,



Gaalu Sɛʋɛi 5:16 159 Gaalu Sɛʋɛi 6:11
é mina gulɔ ʋu ma, é mina ani maku nɛɛnɛ pu ma, mazɔlɔɔ toɠa ga tolo
zalaɠai, vebɛanii nii é faaɠaaza golai ma vai loozu nuɠisu.

16 «Zalaɠaɠula nuiɠa maaɓuɠa ga anzanui seizuɲadegaiʋa, é lo Ɠɔoɠɔ
GALAGIɠakala. 17Toɠa ziɛɲadegai zaɠa pɔlɔ liɠi zu, é seɠeʋɛlɛɲadegai
ma vufiligi yɛʋɛ, é pu su. 18 Toɠa anzanui ɠaalɔ Ɠɔoɠɔ GALAGI ɠaazu, é
nɔungi vie, é vebɛanii ve zea, nii é ná-faaɠaazagi maɠizɛsui wosu, naaɠa é ga
tolo zalaɠai, kɛlɛ zalaɠaɠula nuiɓɔɠɔiɠa foovooɗɛ wanai zo ya. 19Toɠa
ɠɛ anzanuima: ‹Ɗaɠonazu ga: Ni zunuɠili ge la dɛ laani gaɗe, è la dɛɓɔɠɔ
ɠɔzɔni, èʋa è-zinigi yaava, kaipa è zeini bɛ, naazu foovooɗɛ wanai nii mina faa
ɲɔu nɔpɛ kɛ ga ɗe. 20 Kɛlɛ tama, è zeiɗai ma zini bɛ, ni è è-zinigi yaava,
èɓɔɠɔɠɔzɔ, è la zunuɠili koba, 21ɗaɠonazu, è yeezei niima voovooiti bu:
Ɠɔoɠɔ GALAGI è-ɓalaiti fɔ, é è-ɠogi lɛ da, eyɛsu ɗa-nuɓusɛiti ta ɠɛna
foovoo loa, ti pokɔɠɔ è ma. 22 Foovooɗɛi tɛi ge lɔ èɠoozu, é è-ɠogi lɛ da, é
è-ɓalaiti fɔ!› Anzanuiɠa gooɠaaʋote, éɠɛ ma: ‹Ungo, éɠɛɠana!›

23 «Zalaɠaɠula nuiɠa foovoo vai niiti sɛʋɛ sɛʋɛi zu, é gba ziɛ wanai wu.
24Toɠa ziɛ wanai naa lo anzanui la, nii é ga foovooɗɛi, é kpɔle, é yei koozu. 25Aisa
naa ʋa ɠɛ, zalaɠa ɠula nui ɠa tolo zalaɠai zeɠe anzanui ya, é datɛɠɛ vai
ma ʋoogi ɠɛ Ɠɔoɠɔ GALAGI ɠaazu, naa ʋolu é ʋaa la zalaɠa ɠulazuʋɛ.
26 Zalaɠa ɠula nuiɠa zeeɲɛ gila seɠe ba, é makɛ gaɠizɛsui, é gala, zalaɠa
ɠulazuʋɛ, naaʋoluma, é ziɛi ve anzanui ya, é kpɔle. 27Ni gaamaʋe ga éɓɔɠɔ
ɠɔzɔʋɛ, é ɠɛ ga ladalala nui sinigi ʋɛ, foovoo ɗɛi ɠa yei koozuʋɛ, é
naa wona, kogi lɛ da, kpalaiti ta vɔ, eyɛsu ná-nuɓusɛiti taɠɛna foovoo loa, ti
pokɔɠɔ ma. 28 Kɛlɛ ni anzanui la ɓɔɠɔ ɠɔzɔni, ni ɲadegɛ, faa ɲɔu
nɔpɛ ge laɠɛa la, toɠa zoo é dounɠa zɔlɔɔʋolu.

29«Naaɠa é ga tɔgi éʋilɛ tolo vaiʋa, siɛgi zu anzanui é zini bɛ, é sinigi yaavazu
la, éɓɔɠɔɠɔzɔ, 30ɓaa ni tolo yii a lɔɔna zunui ta yiima, é zooʋi anzai ma
koloɠolo fai zu. Toɠaɠula la Ɠɔoɠɔ GALAGIɠakala. Zalaɠaɠula nuiɠa naa
ɠɛ, nii kpein sɛʋɛai tɔgi zu. 31Anzazinigiɠaɠɛ ga sɔbalala nunaazu, anzanui
ná-faaɠaaza golai maɠasɔiɠa la tɔɓɔɠɔi unma.»

6
Nuiti tiɓɔɠɔɠalivaazu

Ɠɔoɠɔ GALAGI ma
1Ɠɔoɠɔ GALAGIɓɔɛni Moizeʋɔ, éɠɛma: 2«Ɓɔɛ Izelayɛle nuiti pɔ, è

ɠɛ tima: Siɛgi zu zunui ta,ɓaa anzanui taɓɔɠɔɠalivaazu la Ɠɔoɠɔ GALAGI
ʋɛ, éɓɔɠɔɠalivaaminazeɠegi wo, 3kɛni éɓɔɠɔ zo, émina dɔɔɓɔle,
ɓaa kpɔɔle ani nɔpɛ a nuɠaazulati, é mina dɔɔ laɓaɓɔle, anɛɛ kpɔɔle
ani laɓai ta ma zii nɔpɛ nii a nu zo, é mina leezɛin ma ɗɛi ta ɓɔle, é mina
leezɛin ta mi, ma unduiɓaa ma vɔɔi. 4 Eyɛsu kalivaa ziɛgiɓe, é mina leezɛin
ʋaalobazuʋɛ tanɔpɛ mi, é zo maɠaei ma, é li maɠɔlɔ pɔ.

5 «Naama yeeɠɛɠalai kpein daawu, niiti kalivaai ti zu Ɠɔoɠɔ GALAGI ma,
nɔungi mina wo, eyɛsu naama yeeɠɛɠalaiti daazeeli, toɠa ɲade niina, é
nɔundeɠai ta kpɛlɛiti zɛ ná.

6 «Yeeɠɛɠalai kpein daawu, é deveai ga é ɓɔɠɔ ɠaliva Ɠɔoɠɔ GALAGI
ma, é mina maaɓuɠa nu ʋooma ʋa. 7 É mina ɓɔɠɔ ɠɔzɔ tɔgi letemazu,
kɛɛɠɛʋɛ,ɓaa dee,ɓaa kɛɛɠɛloun zunuʋɛ,ɓaa baazeelaʋɛ, ni naa
ta a zaana, mazɔlɔɔ ná-kalivaa vai GALA ma, naamaʋoogiɠa unmaʋɛ. 8Kalivaa
ziɛgi kpein daawu, toɠa ga nuɲadegai Ɠɔoɠɔ GALAGIʋɛ.

9 «Ni nui ta a zaana koba kpaun, nɔungi é kalivaai, naa ɠɔzɔa, toɠa nɔungi
wo ta kpɛlɛi, folo lɔfelasiɛi ma, ná-ɲade foloi. 10 Foloi lɔsaʋasiɛi, toɠa li ga
kpumago felegɔ ɓaa poopo kpokpa felegɔ zalaɠaɠula nuiʋɔ, GALA daaɠomi
seɠeʋɛlɛi laaʋɛ. 11 Zalaɠaɠula nuiɠa gila kula ga koto gba zalaɠai, é zɔi

ɠɛ ga gala zalaɠai, kotoi kɛai ga é yeevɔɔɠupoomaiʋa, naa gbaaiɠana. Naama
voloi nɔ zu, toɠa nɔungiɠaliva mɔnɔ ga niinɛ. 12Toɠaɓɔɠɔɠalivaʋolu
ga niinɛ Ɠɔoɠɔ GALAGIma, ná-kalivaa yeeɠɛɠalaiti faa zu éɠɛa deveni. Toɠa
kona gila baala sinɛiɠula ga faazuɓɛtɛ zalaɠai. Foloiti ti leʋegai, é mina mɔ
naati gaalu, tɔɔzei ná-kalivaa voloiti tiɠɔzɔni.

13 «Tɔgiʋɛtɛ éʋilɛ ɓɔɠɔ ɠalivaa vaiʋa: foloi ná-kalivaa vaiɓesu la,
naama voloi ta ʋaa la GALA daaɠomi seɠe ʋɛlɛi laaʋɛ. 14 Toɠa ná-zalaɠai
ɠula Ɠɔoɠɔ GALAGI ʋɛ: kona gila baala sinɛ ɠila, nii nɛɛʋuzu la ba, naa
ɠa ɠɛ ga gala zalaɠai, ta kona gila baala saa ɠila, nii nɛɛʋuzu la ba, naa ɠa
ɠɛ ga koto gba zalaɠai, ta baala sinɛ wolai, nii nɛɛʋuzu la ba, naaɠaɠɛ ga
ziilɛi zalaɠai. 15 Ɓului lɛʋɛ la su, toɠa ʋa ɓalaa ga naama ɓɔlɔgi: ɓului
kpɛtɛai gaɓulu vukɔʋagɔi, gaayɔgai ga gulɔi, taɓulu lɛɛvɛiti lɛʋɛ la
su, gulɔiʋuai ma, éɓɔ ta-vebɛaniiti ba, ta ta-ʋuya zalaɠaiti. 16 Zalaɠaɠula
nuiɠaʋa ga ti pɛ Ɠɔoɠɔ GALAGIɠakala, é ná-koto gba zalaɠaiɠula, ta ná-gala
zalaɠai. 17 Toɠa baala sinɛ wolaiɠula ga ziilɛi zalaɠai Ɠɔoɠɔ GALAGIʋɛ, ta
ɓului lɛʋɛ la su, naama ɓɔlɔgi, é kpɔ ná-vebɛanii ʋa ta ná-puya zalaɠai.
18 Nui kalivaai, naa ɠa nɔungi wo, GALA daaɠomi seɠe ʋɛlɛi laaʋɛ. Toɠa
nɔundeɠai zeɠe ta kpɛlɛi, é tiʋili abuiɠa, nii é ziilɛi zalaɠai wu. 19 Zalaɠa
ɠula nui ɠa baala sinɛ wolai ma ɓakigi zeɠe, nii giliai, ta ɓulu ɠila lɛʋɛ la
su, taɓulu lɛɛvɛɠila lɛʋɛ la su, é fe nui naa ya, nii éɓɔɠɔɠalivaai, naa
aɓena ga nɔungi wo. 20Naaʋolu, zalaɠaɠula nuiɠa ti latɛɠɛ vai maʋoogi
ɠɛƓɔoɠɔGALAGIɠaazu. Daamianigi naatiɲadegɛ, taɠɛ ga zalaɠaɠulanui
nɔnɔ, éɓɔ maɠekegi ta maɓalaiʋa, niiti tiɠula ga datɛɠɛ vai maʋoogi.
Naaɠɛaʋoluma, nii éɓɔɠɔɠalivaai, naaɠa zoo é dɔɔiɓɔle niina.

21 «Tɔgi ɠana é ʋilɛ naama nui ʋa, nii é ɓɔɠɔ ɠalivaazu, é minazeɠegi
ɠɛai, nii maanɛai é kula ga zalaɠai Ɠɔoɠɔ GALAGIʋɛ kalivaa vai zu, gaalu ge
la naaʋa, nii aɠɛ ga faanɛɛi ma zobogi bɛ ga é kɛ. Toɠa kɛ eɠɛʋelei a
minazeɠe la, éɓɔ naaʋa, nii tɔgi bogai, éʋilɛ nuiɠalivaa vaiʋa.»

Tuyai looʋelei
22 Ɠɔoɠɔ GALAGIɓɔɛni Moizeʋɔ, éɠɛ ma: 23 «Ɓɔɛ Aalɔn ta ná-doun

zunuiti pɔ, èɠɛ ti ma: ‹Wɛlɛ,ʋeleɠa waɠɛ tuya loozu la Izelayɛle nuiti bɛ,
waɠɛ ti ma:
24 Ɠɔoɠɔ GALAGI tuya loo woʋɛ, é wo makɛ!
25 Ɠɔoɠɔ GALAGI yeezei wo wu ga pagɔ!
É zaalai la wo ma!
26 Ɠɔoɠɔ GALAGI wɛlɛ wo ma!
É ziilɛigi ve woʋɛ!›

27Zekana ta wooɠula lamà, Izelayɛle nuiti ta-vaa zu, nɔ̀un nà, nà tuya loo tiʋɛ.»
7

Botii lɔɔzei vai
seɠeʋɛlɛɲadegai wu

1 Yeei Moize ɓeni da ga seɠe ʋɛlɛ ɲadegai lo, é gulɔ ɲadegai ziɛni ma, é
fe GALA bɛ. É kɛɛniɠana nɔ ga ma zɔɔlaiti, naaʋɛɛ zalaɠaɠulazuʋɛ
ʋa, ta ma zɔɔlaiti. 2 Pɛlɛyeɠe ɠundiɠiiti, ti ga bolodaiti ta-ɠundiɠiiti ti
maaɓuɠani. Tɛiti ti loni gaalugi untuɠɔ. 3 Ti ʋaani ga vebɛaniiti Ɠɔoɠɔ
GALAGI ʋɛ: wotolo lɔzita ti maazuʋɛai, ta nikɛ puugɔ maazu felegɔ (12),
kundiɠi felegɔ wotoloɠila, nikɛɠilagila. Tiʋaani ga tiye seɠeʋɛlɛɲadegai
laaʋɛ.

4 Ɠɔoɠɔ GALAGIɓɔɛni Moizeʋɔ, éɠɛ ma: 5 «Ta-vebɛaniiti so. Wotoloi
niiti, ta nikɛi niiti, ta lɔ GALA daaɠomi seɠeʋɛlɛi ma wotii zu. Ɗa kaliva Leevi
nuitima, eɠɛʋelei tiɠilagilagi ta-wotiiɓɛdɛmavai la.» 6Moize yeezeiniwotoloiti
bu, ta nikɛiti, é ti ɠaaɠwɛ Leevi nuiti ba. 7 É wotolo felegɔ zeɠeni, ta nikɛ

naanigɔ, é fe Gɛɛleson ná-nuiti zea, eɠɛʋelei ta-wotiiɓɛdɛma vaiɠɛni la.
8 É wotolo naanigɔ ta nikɛ lɔsaʋa ve Melali ná-nuiti zea, tɔɔzei botii liegɔiʋa,
tiɠɛni kɛɛzu Itamaal yeezu, zalaɠaɠula nui Aalɔn ná-doun zunui. 9 É laɠɛni
ta veeni Keɠate ná-nuiti zea, mazɔlɔɔ naati ka aniɲadegaiti maɠasɔiɠɛni ti
unma, kɛni tiɓena ti zeɠeɠɔma.

Zalaɠaɠulazuʋɛ laalao fai
ma vebɛaniiti

10 Kundiɠiiti tiʋaani ga ta-vebɛaniiti, voloi ti zalaɠaɠulazuʋɛ veeni la GALA
bɛ, ti daalao, ti gulɔ ɲadegai ziɛ ma. Kundiɠiiti ti ʋaani ga ta-vebɛaniiti
zalaɠaɠulazuʋɛɠakalaʋɛ. 11Názuɠa Ɠɔoɠɔ GALAGIɠɛni la Moize ma:
«Kundiɠiiti ti ʋa ga ta-vebɛaniiti, ti ɠilagilagi pɛ, nu ɠila, folo ɠila, zalaɠa
ɠulazuʋɛ laalao fai zu.»

12 Folo mɔungi, Naason, Aminadaɓe ná-doun zunuiʋaani, é ná-vebɛanii lɛ. Naa
ɠa éɠɛni ga Zuda mavofodai nɔnɔi. 13 Éʋaani ga tazai, é ga walii, buɲɛgi ga
kiloɠila ta tukpɛ (1,5), ta kokoɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 14 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 15 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 16 ta boli zinɛɠila, koto gba zalaɠai
vai zu, 17 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Aminadaɓe ná-doun zunui
Naason ná-vebɛaniiɠɛni ga naa.

18 Foloi velesiɛi, Netaneyɛle, Suaal ná-doun zunui, Isakaal mavofodaiti ta-
ɠundiɠiiʋaani, é ná-vebɛanii lɛ. 19 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 20 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 21 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 22 ta boli zinɛɠila, koto gba zalaɠai vai
zu, 23 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta kona
gila baala sinɛ lɔɔlugɔ, tiɠɛ ga ziilɛi zalaɠai. Suaal ná-doun zunui Netaneyɛle
ná-vebɛaniiɠɛni ga naa.

24 Foloi zaʋasiɛi, Eliaɓe, Ɠeelon ná-doun zunui, Zaɓulɔn mavofodaiti ta-
ɠundiɠiiʋaani, é ná-vebɛanii lɛ. 25 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 26 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 27 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 28 ta boli zinɛɠila, koto gba zalaɠai vai
zu, 29 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta kona
gila baala sinɛ lɔɔlugɔ, tiɠɛ ga ziilɛi zalaɠai. Ɠeelon ná-doun zunui Eliaɓe
ná-vebɛaniiɠɛni ga naa.

30 Foloi naanisiɛi, Elisuul, Sedeyuul ná-doun zunui, Luɓɛn mavofodaiti ta-
ɠundiɠiʋaani, é ná-vebɛanii lɛ. 31 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 32 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku

nɛɛnɛgi. 33 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 34 ta boli zinɛɠila, koto gba zalaɠai
vai zu, 35 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Sedeyuul ná-doun zunui
Elisuul ná-vebɛaniiɠɛni ga naa.

36 Folo lɔɔlusiɛi, Selumiyɛle, Sulisadayi ná-doun zunui, Simiyɔnmavofodaiti ta-
ɠundiɠiiʋaani, é ná-vebɛanii lɛ. 37 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 38 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 39 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 40 ta boli zinɛɠila, koto gba zalaɠai
vai zu, 41 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Sulisadayi ná-doun zunui
Selumiyɛle ná-vebɛaniiɠɛni ga naa.

42 Foloi lɔzitasiɛi, Eliazafe, Deyuwɛle ná-doun zunui, Gade mavofodaiti ta-
ɠundiɠiiʋaani, é ná-vebɛanii lɛ. 43 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 44 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 45 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 46 ta boli zinɛɠila, koto gba zalaɠai
vai zu, 47 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Deyuwɛle ná-doun zunui
Eliazafe ná-vebɛaniiɠɛni ga naa.

48 Foloi lɔfelasiɛi, Elisama, Amiyude ná-doun zunui, Efelayime mavofodaiti ta-
ɠundiɠiiʋaani, é ná-vebɛanii lɛ. 49 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 50 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 51 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 52 ta boli zinɛɠila, koto gba zalaɠai
vai zu, 53 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Amiyude ná-doun zunui
Elisama ná-vebɛaniiɠɛni ga naa.

54 Foloi lɔsaʋasiɛi, Gameliyɛle, Peedaasuul ná-doun zunui, Manasee mavofodaiti
ta-ɠundiɠiiʋaani, é ná-vebɛanii lɛ. 55 Éɠɛni ga tazai, é ga walii, buɲɛgi ga
kiloɠila ta tukpɛ (1,5), ta kokoɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 56 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 57 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 58 ta boli zinɛɠila, koto gba zalaɠai
vai zu, 59 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Peedaasuul ná-doun zunui
Gameliyɛle ná-vebɛaniiɠɛni ga naa.

60 Foloi laaʋuusiɛi, Aɓidan, Gideyɔni ná-doun zunui, Ɓɛnzamɛn mavofodaiti
ta-ɠundiɠiiʋaani, é ná-vebɛanii lɛ. 61 Éɠɛni ga tazai, é ga walii, buɲɛgi ga

kiloɠila ta tukpɛ (1,5), ta kokoɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 62 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 63 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 64 ta boli zinɛɠila, koto gba zalaɠai
vai zu, 65 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Gideyɔni ná-doun zunui
Aɓidan ná-vebɛaniiɠɛni ga naa.

66 Foloi ʋuusiɛi, Ayiyezɛɛl, Amisadayi ná-doun zunui, Dan mavofodaiti ta-
ɠundiɠiiʋaani, é ná-vebɛanii lɛ. 67 Éɠɛni ga tazai, é ga walii, buɲɛgi ga kilo
ɠila ta tukpɛ (1,5), ta koko ɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 68 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 69 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 70 ta boli zinɛɠila, koto gba zalaɠai
vai zu, 71 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Amisadayi ná-doun zunui
Ayiyezɛɛl ná-vebɛaniiɠɛni ga naa.

72 Folo puugɔ maazu ɠilasiɛi (11), Pagiyɛle, Wɔkelan ná-doun zunui Asɛɛl
mavofodaiti ta-ɠundiɠiiʋaani, é ná-vebɛanii lɛ. 73 Éɠɛni ga tazai, é ga walii,
buɲɛgi ga kilo ɠila ta tukpɛ (1,5), ta koko ɠila, é ga walii, buɲɛgi ga galamu
undɔsaʋa (800), eɠɛʋelei seizu ɲadegai ma ɠɔɠɔgi ɠɛni ɠɛɛzu la, ti
felegɔ pɛ daavega ɠɛni de ga ɓulu vukɔ ʋagɔi, gaayɔgai ga gulɔi, é ʋa
ɠɛ ga vebɛanii, 74 ta zanu aniɲakaɠila, buɲɛgi ga galamu ungila puugɔ (110),
daavegai ga animaku nɛɛnɛgi. 75Éʋaaniɓalaa ga nikɛ zinɛɓokpa gila, ta baala
sinɛ wolaɠila, ta kona gila baala sinɛɠila, gala zalaɠai vai zu, 76 ta boli zinɛɠila,
koto gba zalaɠai vai zu, 77 ta nikɛ felegɔ, ta baala sinɛ wola lɔɔlugɔ, ta boli zinɛ
lɔɔlugɔ, ta kona gila baala sinɛ lɔɔlugɔ, tiɠɛ ga ziilɛi zalaɠai. Wɔkelan
ná-doun zunui Pagiyɛle ná-vebɛaniiɠɛni ga naa.

78 Folo puugɔmaazu velesiɛi (12), Ayila, Enan ná-doun zunui, Nɛfetali mavofodaiti
ta-ɠundiɠiiʋaani, é ná-vebɛanii lɛ. 79 Éɠɛni ga tazai, é ga walii, buɲɛgi ga
kiloɠila ta tukpɛ (1,5), ta kokoɠila, é ga walii, buɲɛgi ga galamu undɔsaʋa (800),
eɠɛʋelei seizuɲadegai maɠɔɠɔgiɠɛniɠɛɛzu la, ti felegɔ pɛ daavega
ɠɛni de gaɓulu vukɔ ʋagɔi, gaayɔgai ga gulɔi, éʋaɠɛ ga vebɛanii, 80 ta
zanu aniɲaka ɠila, buɲɛgi ga galamu ungila puugɔ (110), daavegai ga ani maku
nɛɛnɛgi. 81 Éʋaaniɓalaa ga nikɛ zinɛɓokpa gila, ta baala sinɛ wolaɠila, ta
kona gila baala sinɛɠila, gala zalaɠai vai zu, 82 ta boli zinɛɠila, koto gba zalaɠai
vai zu, 83 ta nikɛ felegɔ, ta baala sinɛ wola lɔɔlugɔ, ta boli zinɛ lɔɔlugɔ, ta
kona gila baala sinɛ lɔɔlugɔ, tiɠɛ ga ziilɛi zalaɠai. Enan ná-doun zunui Ayila
ná-vebɛaniiɠɛni ga naa.

84Voloi ti zalaɠaɠulazuʋɛ latɛɠɛni la Ɠɔoɠɔ GALAGIma, ti gulɔɲadegai
ziɛ ma, kundiɠiiti ta-vebɛaniiti tiɠɛni ga: wali laza puugɔ maazu fele (12), wali
ɠoko puugɔ maazu fele (12), zanu aniɲaka puugɔ maazu fele (12). 85 Wali lazai
ɠilagilagi wuɲɛgiɠɛni ga kiloɠila ta tukpɛ (1,5), waliɠokoɠilagilagiɠɛni
ga galamu undɔsaʋa (800), nii ti kulani, ti pɛ ge ɠɛni ga kilo ʋuufele maazu
lɔfela ta tukpɛ (27,5) walii zu, eɠɛʋelei seizuɲadegai maɠɔɠɔgi la. 86 Zanu
aniɲakaiɠilagilagi wuɲɛgiɠɛni ga galamu ungila puugɔ (110), daavegai ga ani
maku nɛɛnɛgi, nii ti kulani, naa kpein ge ɠɛni ga galamu waagila unsaʋagɔ
(1 300) zanugi zu, eɠɛʋelei seizuɲadegaimaɠɔɠɔgi la. 87Nii tiʋaani la ga gala

zalaɠai, naaɠɛni ga: nikɛ zinɛ puugɔ maazu fele (12), baala sinɛ wola puugɔ
maazu fele (12), kona gila baala sinɛ puugɔ maazu fele (12), éʋɛɛ vebɛaniiti ba,
tiɠɛni pɛɛzu tiʋa. Tiʋaaniɓalaa ga boli zinɛ puugɔ maazu fele (12), koto
gba zalaɠai vai zu. 88Ziilɛi zalaɠai ma vai zu, nii ti kulani, naaɠɛni ga: nikɛ zinɛ
ʋuufele maazu naanigɔ (24), baala sinɛ wolaʋuulɔzita (60), boli zinɛʋuulɔzita
(60), ta kona gila baala sinɛ ʋuulɔzita (60). Vebɛaniiti kɛni ga naati, ti ɠulani
zalaɠaɠulazuʋɛ laalaosuʋɛ, tiɓegai ma ga fe GALA bɛ, ti gulɔɲadegai ziɛ
ma.

89 Siɛgi zu Moize ɠɛni lɛɛzu la GALA daaɠomi seɠe ʋɛlɛi wu, ga é ʋa
ɓɔɛ Ɠɔoɠɔ GALAGIʋɔ, éɠɛni wooimɛnisu, éɗaɓɔɛ pɔ, é zeɠe kesui
lakulugi maazuʋɛ seeluɓɛin felegɔiti zɔɠɔzuʋɛ, ti zeiɗai zeele wooɠesui
maazu. Éɠɛniɓɔɛzu pɔ.

8
Fitinaiti seiʋelei ti-zeizuʋɛti

1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Aalɔnʋɔ, èɠɛ
ma: Siɛgi zu è fitina lɔfelaiti seizu la ti-zeizuʋɛti,ɗa ti zei ga pagɔ, nii a kɛ ti-ma
zezeiɗaɠula fitina zei aniiɠakala,ʋelelaʋelei.»

3Aalɔn kɛɛniɠana. É fitinaiti seini, fitina zei aniiɠaʋelelaʋelei, eɠɛʋelei
Ɠɔoɠɔ GALAGI ma levei veeni la Moize ya. 4 Pɛtɛʋelei fitina zei aniiɓɛtɛni
la, éɠɛni ga zanu doɠai, é zo kɔɠɔi ma, é lɛ ma wuluʋuaiti pɔ. Ti fitina zei
aniiɓɛtɛni, é zoloo naamaɠazaʋigi ma, nii Ɠɔoɠɔ GALAGI dɛɛni ga Moize.

Leevi nuiti fee vai GALA bɛ
5 Ɠɔoɠɔ GALAGIɓɔɛni Moizeʋɔ, éɠɛ ma: 6 «Leevi nuiti seɠe Izelayɛle

nuiti saama, è tiɲade. 7Wɛlɛ ʋelegiɗa tiɲade da. Ɗa ziɛi vaza ti ma, nii é ga
ɲadeɗɛi, ti kpekai zeɠe, ti ti-ɓusɛi maaʋɛ pɛ bo da, ti ta-zeɠeiti gba. Tɔgi
letemazu ti ɲadegai ɠana. 8 Ta nikɛ zinɛ ɓokpa gila seɠe, é ʋɛɛ vebɛanii
ʋa, nii soloogai ma, naa ɠa é ga ɓulu vukɔ ʋagɔi, gaayɔgai ga gulɔi. Ɗɔun
ɗa nikɛ zinɛɓokpagi velesiɛi zeɠe, éɠɛ ga koto gba zalaɠai. 9Ɗa li ga Leevi
nuiti GALA daaɠomi seɠeʋɛlɛi laaʋɛ, è Izelayɛle nuɓusɛiti kpein toli. 10Ɗa
Leevi nuiti maaɓuɠa Ɠɔoɠɔ GALAGIʋa, Izelayɛle nuiti ti yeei la ti ma. 11Aalɔn
ɠa Leevi nuiti fe nɔ̀un bɛ, Ɠɔoɠɔ GALAGI, Izelayɛle nuiti bɛ, ta lɔ niina nà-
botii zu. 12 Leevi nuiti ta yeeiʋɛɛ nikɛ zinɛ felegɔiti unmaʋɛ. Ɗa tiɠula ga
zalaɠai, gilagiɠɛ ga koto gba zalaɠai, zɔiɠɛ ga gala zalaɠai, naaɠa a kɛ koto
gba zalaɠaiɠula Leevi nuiti bɛ, eɠɛʋelei tɔgi la. 13Ɗa Leevi nuiti to Aalɔn ta
ná-doun zunuiti kakala, è ti ve Ɠɔoɠɔ GALAGIʋɛ. 14Peleɠana,ɗa Leevi nuiti sei
la yɛ, Izelayɛle nuiti saama, taɠɛ ga nɔ̀nɔiti. 15 É zo názu ma niina, ta lɔ botii
zu, tiɗa kɛ GALA daaɠomi seɠeʋɛlɛi wu.

«Maanɛɛʋɛ è Leevi nuitiɲade, è ti ve bɛ̀ ɠana. 16Mazɔlɔɔ ti veeʋɛ bɛ̀
ɲɛgɛlɛin Izelayɛle nuiti saama, ga Izelayɛle nuiti ti-loun zunu mɔungiti potogi.
Gè Leevi nuiti seɠeʋɛ ga nɔ̀nɔiti. 17Mazɔlɔɔ doun zunu mɔungi kpein ka ga
nɔ̀nɔ, Izelayɛle nuiti saama, nuiti ti-lointi, ta suaiti ti-ma yiʋoiti. Voloi gè doun
zunu mɔungiti paani la Ezipete yooi zu, naama yeei ɠa gè ti makɛni la ɓɔɠɔ
ʋɛ. 18 Gè Leevi nuiti seɠeʋɛ, ga Izelayɛle nuiti ti-loun zunu mɔungiti potogi.
19 Gè ti veeʋɛ Aalɔn ta ná-doun zunuiti bɛ Izelayɛle nuiti saama, ga ti Izelayɛle
nuiti ta-wotiiɠɛ GALA daaɠomi seɠeʋɛlɛi wu, ta botiiɠɛ ti ya, koto gba vai
zu. Naazu faaɲɔu laɠɛa ga Izelayɛle nuiti, mazɔlɔɔ ti la maaɓuɠazu seizu
ɲadegaiʋa.»

20Moize ta Aalɔn, ta Izelayɛle nuʋɛbɛi kpein, ti naaɠɛɛni Leevi nuiti ta-vaa
zu, nii kpein Ɠɔoɠɔ GALAGI ma levei veeni Moize ya, éʋilɛ tiʋa. 21 Leevi nuiti
tiɓɔɠɔɲadeni, ti ta-zeɠeiti gba. Aalɔn ti veeni Ɠɔoɠɔ GALAGIʋɛ, é tɔgi
maɲade fai laazeeli koto gba vai zu tiʋɛ, nii a kɛ tiɲade. 22 Naaʋoluma, Leevi



Gaalu Sɛʋɛi 8:23 165 Gaalu Sɛʋɛi 9:17
nuiti ti lɔɔni botii zu, GALA daaɠomi seɠeʋɛlɛi wu, Aalɔn ta ná-doun zunuiti
zeezu. Ti kɛɛni ta-vaa zu, eɠɛʋelei nɔ Ɠɔoɠɔ GALAGI ma levei veeni la Moize
ya.

Leevi nuiti ta-wotiɠɛɠonagi liegɔi
23Ɠɔoɠɔ GALAGIɓɔɛni mɔnɔMoizeʋɔ, éɠɛma: 24 «Leevi nuiti ti kona

ʋuufelegɔ maazu lɔɔlugɔi (25) zɔlɔɔgai, eyɛsu é lɛ zeemaazu, ta lɔ botii
zu, tiɗa kɛ GALA daaɠomi seɠeʋɛlɛi wu. 25 Zɔi a konaʋuulɔɔlugɔ (50)
zɔlɔɔna, naa ná-botiiɠaɠwɛ niina, é la mɔ botiiɠɛa. 26Toɠa zoo éɗaɓɔ
kɛɛɠɛleaiti ba GALA daaɠomi seɠeʋɛlɛi wu, naati ta-wotiiti su, kɛlɛ tɔ
ɓɔɠɔi la mɔ botiiɠɛa. Peleɠanaɗa Leevi nuiti ta-boti vaiti so da.»

9
Pake fɛtiiɠula vai teʋebai zu

1 Konagi velesiɛi ma alu mɔungi ma, tiɠulaʋoluma Ezipete yooiʋa, Ɠɔoɠɔ
GALAGI ɓɔɛni Moize ʋɔ, Sinayi gizei ma leʋebai zu. É ɠɛni ma: 2 «Kɛni
Izelayɛle nuiti ti Pake fɛtiiɠula maɠu logai ma. 3Wa ma vɛtiiɠula niima alugi
ma volo puugɔ maazu naanisiɛi (14) ma, kpɔkɔi. Wa ma vɛtiiɠula, eɠɛʋelei
nɔ deveiti ta tɔgiti feai la, é lo ba.»

4 Moizeɓɔɛni Izelayɛle nuiti pɔ ga ti Pake fɛtiiɠula. 5 Ti ma vɛtiiɠulani
Sinayi teʋebai zu, alu mɔungi ma volo puugɔmaazu naanisiɛi (14) ma, kpɔkɔi, ti
kɛ nɔ kpein, eɠɛʋelei Ɠɔoɠɔ GALAGI ma levei veeni la Moize ya.

Nuiti ti laɲadeni,
éʋa zoloo tɔgi ma

6Nui tanigaani tiɠɛni ná, ti la zooni tiʋa Pake fɛtii taɠula, tɔɔzei tiɓɔɠɔ
ɠɔzɔni ga ti vɔɔɠu vai poomai taʋa. Ti liini ma volo ná nɔ Moizeʋɔ bɛ
ta Aalɔn, 7 ti ɠɛ ma: «Tɔgi maaʋele ma gi ɓɔɠɔ ɠɔzɔʋɛ, tɔɔzei gi
vɔɔɠuʋɛ poomaiʋa. Leeni vaa zu gi maa la nɛɛni, giʋaʋa ga gá-vebɛanii,
giʋa fe Ɠɔoɠɔ GALAGIʋɛʋɔɔma, gá Izelayɛle nui zɔiti, maɠu logai ma?»
8Moizeɠɛni ti ma: «À maaɓɔunʋɛ, gè li, gè woilo Ɠɔoɠɔ GALAGI wooi ma,
nii é bosu wa-vaa zu.»

9 Ɠɔoɠɔ GALAGIɠɛni Moize ma: 10 «Ɓɔɛ Izelayɛle nuiti pɔ, èɠɛ ti ma:
Ni nui ta aɠɛna ná wo zaama, niizuɓaa yeeɠɛɠalaiti su tiʋaazu, aɓɔɠɔ
ɠɔzɔna tɔgi letemazu, tɔɔzei fɔɔɠuʋɛ poomai ta ʋa, ɓaa é siɛ ma
ɠoozama, toɠa zoo nɔ é Pake fɛtiiɠula Ɠɔoɠɔ GALAGI lɛbi vai ma. 11 Alugi
velesiɛi ma volo puugɔmaazu naanisiɛi (14) ma, kpɔkɔiɠa ta Pake fɛtiiɠula la,
ti baala ziʋoimi, taɓului nii lɛʋɛ la su, ti pɛɛ tufawanaiti ba. 12Timina tanɔpɛ
zɛ sobuʋa zeeli, ti mina maɠaei tanɔpɛ gale. Ta ziɛ eɠɛʋelei deveiti ti la, é
lo Pakegiʋa. 13Kɛlɛ zɔi nɔpɛɲadegai tɔgi letemazu, é la siɛ ma, é Pake fɛti
vaiɠɛ ga faalakobai, naaɓe ka leʋe ná-nuɓusɛiti ba, ná-faaɠaazagi maɠasɔi
ɠa la unma, tɔɔzei é la ná-vebɛanii veeni Ɠɔoɠɔ GALAGIʋɛmaɠui ma. 14Ni
wɛɛin taɠa zeini wo zaama, é pɔ é Ɠɔoɠɔ GALAGI ná-Pake fɛtiiɠula, toɠa
ziɛ eɠɛʋelei Pakegi ma lɔgi la ta ma leveiti. Seikɔɠɔma nuʋɛɛ zou nuʋa,
niima lɔ gila kpe nɔɠa a zei ti ma.»

Tonaɓiingi nii éɠɛni ga poogi ga
GALA ka ti zaama

(Ɛgezɔde 40:34-38)
15 Voloi seɠe ʋɛlɛ ɲadegai ɠaalɔni da, nii zeele woo ɠesui ɠɛni bu,

tonaɓiingi ʋɛɛni ma. Kpɔkɔi, eyɛsu sobui, é ɠɛni seɠe ʋɛlɛ ɲadegai
ma eɠɛ abuzogi. 16 É ɠɛni ɠana nɔ yeenɔpɛ su: Foloi, tonaɓiingi ɠɛni
ʋɛɛzu seɠe ʋɛlɛi ma, kpidii ma ziɛgi zu, é ɠɛni ɠulazu eɠɛ abuzogi.
17 Siɛgi zu tonaɓiingiɠɛni wuzeɠezu la, é zeɠe seɠeʋɛlɛi maazu, názuɠa

Izelayɛle nuiti ti ɓena lii la, ʋɛ a la lona ná, ti ʋu miná. 18 Ɠɔoɠɔ GALAGI
ná-devei ɠa Izelayɛle nuiti ti ɓena zeɠe la ti-ʋuuzuʋɛ, a la ná-devei veena, ti
ʋu mɔnɔ. Ni nɔ tonaɓiingi ɠa dɛ ʋɛɛni seɠe ʋɛlɛ ɲadegai ma, ti la
ɠɛni zeɠezu ná. 19 Anɛɛ tonaɓiingi a la lɛbi pa seɠeʋɛlɛɲadegai maazu
suɠooza, Izelayɛle nuiti tiɠɛniɠolozu Ɠɔoɠɔ GALAGI wooiʋɛ, ti laɠɛni
liizu. 20Tanisu tonaɓiingiɠɛni foloi tanigaani nɔɠɛɛzu seɠeʋɛlɛɲadegai
maazuʋɛ, siɛnɔpɛ su, tiɠɛni nɔ Ɠɔoɠɔ GALAGI ná-devei maaɓɔunsu, ti
ʋaʋu ti-ʋuuzuʋɛ,ɓaa tiʋawuzeɠe ti-ʋuuzuʋɛ. 21Tanisuɓalaa tonaɓiingi
ɓena yɛ adaʋɛ ta nɔ kpɔkɔi eyɛsu geelaalao,ɓaa é kɛ nɔ ga foloɠila, kpidi
ɠila, é ɓena wuzeɠe nɔ feya, Izelayɛle nuiti ti wuzeɠe ti-ʋuuzuʋɛ. 22 Ni a
la yɛna seɠeʋɛlɛ ɲadegai ma, é kɛ ga folo felegɔ, ɓaa alu gila, ɓaa é wola
lɛbi suɠooza, Izelayɛle nuiti ti laɠɛni ti-ʋuuzuʋɛ valibosu, eyɛsu tonaɓiingi
wuzeɠe. 23 Ɠɔoɠɔ GALAGI ɓena devei ve pɛ, Izelayɛle nuiti ti ʋa ʋu ti-
ʋuuzuʋɛ,ɓaa tiʋawuzeɠe ti-ʋuuzuʋɛ. Tiɠɛni ti-losuʋɛti kpein kɛɛzu,
tiɠolo Ɠɔoɠɔ GALAGI ná-deveiti bɛ, eɠɛʋelei é devei veeni la Moize ya.

10
Puʋu felegɔiti

tiɓɛtɛni ga walii
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Puʋu felegɔ ɓɛtɛ ga

wali loɠai. Taɠɛ è ya, èɗa bɛbɛi loli da, éɠɛ ga poogi nuiti bɛ siɛ wo fai zu,
waɠɛna zeɠea wo-ʋuuzuʋɛ. 3 Ta puʋu felegɔiti fɛɛnaʋɔɔma, bɛbɛi
kpein ka maaɓɔ èʋɔ bɛ, GALA daaɠomi seɠeʋɛlɛi laaʋɛ. 4 Ni ta puʋu
gilagi nɔ vɛɛna, Izelayɛleɠundiɠiiti, bolodamaɠundiɠiiti nɔɠa, tamaaɓɔ
èʋɔ bɛ. 5 Siɛgi zu wo fɛɛzu la ga gooɠaaɓaingai, niiti tiʋuuni foloɠulazu
ʋelei, naati ta wuzeɠe, ti siɛi lɔɔzei. 6Siɛgi zu wo fɛɛzu la ga gooɠaaɓaingai,
ná zeizu velesiɛi, niiti tiʋuuni nu yeezazuʋelei, naati ta wuzeɠe, ti siɛi lɔɔzei.
Puʋu gooɠaaɓaingaiɠaɠɛ ga siɛ wo fai maʋoogi. 7Waɗa fɛɓalaa bɛbɛi
loli fai ma, kɛlɛ názu wo la puʋugi vɛa ga gooɠaaʋaɓain.

8 «Zalaɠaɠula nuiti ti ga Aalɔn mavofodaiti, naati gila nɔ ɠa taɗa puʋugiti
fɛ. Naaɠaɠɛ gaɠɔoɠɔ tɔgi, wo-mavofodaiti kpein bɛ.

9 «Siɛgi zu wa ɠɛna la wa-yooi zu, wa ɠɛna lia kɔɔmaʋɛ wo zili nuiti
daalɔɠɔma, ti laalɛ wo wu, wa puʋugi vɛ, wo goo ɠaaɓain, naazu nà ɠizɛ
wo zu, nɛ̀i gè ga Ɠɔoɠɔ GALAGI wa-ƓALAGI. Nà wo unmɔɔ, gè woɠula wo zili
nuiti zea. 10 Wa puʋugi vɛ, wa-ɠoozunɛɛ voloiti, ta wa-volo wolaiti, ta alugi ma
volo mɔungiti, siɛgi zu wo gala zalaɠaiti kulazu la, ta ziilɛi zalaɠaiti. Toɠaɠɛ
ga zaɓui, wa-ƓALAGIɠizɛ wo zu. Nà ga Ɠɔoɠɔ GALAGI, wa-ƓALAGI.»

SIƐI É ZO SINAYI GIZEI MA,
É ZEELI MOAƁE ƓWƐPELEMAƲƐ

(10:11--21:35)
Izelayɛle nuiti seɠe vai

Sinayi gizeiʋɔ bɛ
11 Konagi velesiɛi, ma alugi velesiɛi ma volo ʋuufelegɔi (20) ma, tonaɓiingi

zeɠeni seɠeʋɛlɛ ɲadegai maazu, nii zeele wooɠesuiɠɛni bu. 12 Izelayɛle
nuiti ti zeɠeni Sinayi teʋebai zu, ti li, eɠɛʋelei devei veeni la, éʋilɛ ta-ziɛ vai
ʋa. Tonaɓiingi loni Palan teʋebai zu. 13Ma mɔun geɠɛni ga nii tiʋa zeɠe ti-
ʋuuzuʋɛ, eɠɛʋelei Ɠɔoɠɔ GALAGI ná-deveiɠɛni la, nii ti sɔlɔɔni Moize
ya.

14 Nu ɓulugi nii gaalɛai ba Zuda ná-poogi wu, naa mɔunpa ka é ʋilɛni pelei
ma. Zuda mavofodaiti ta-nuɓulugiti tiɠɛni Aminadaɓe ná-doun zunui Naason ná-
deveiti bu. 15 Isakaalmavofodaiti ta-nuɓulugiɠɛni Suaal ná-doun zunui Netaneyɛle

ná-deveiti bu. 16 Zaɓulɔn mavofodaiti ta-nu ɓulugi ɠɛni Ɠeelon ná-doun zunui
Eliaɓe ná-deveiti bu.

17Naaʋoluma, ti seɠeʋɛlɛɲadegaiɠulakulani ba, Gɛɛleson mavofodaiti ta
Melali mavofodaiti ti seɠe, tiʋilɛ pelei ma.

18Naaʋolu, nuɓulugi nii gaalɛai ba Luɓɛn ná-poogi wu, naaʋilɛni pelei ma.
Luɓɛn mavofodaiti ta-nuɓulugiɠɛni Sedeyuul ná-doun zunui Elisuul ná-deveiti
bu. 19 Simiyɔn mavofodaiti ta-nuɓulugiɠɛni Sulisadayi ná-doun zunui mavofodai
Selumiyɛle ná-deveiti bu. 20 Gade mavofodaiti ta-nu ɓulugi ɠɛni Deyuwɛle ná-
doun zunui Eliazafe ná-deveiti bu.

21Naaʋolu, Keɠatemavofodaiti ti adaɲadegaima zɔɔlaiti seɠeni, tiʋilɛ pelei
ma. Leevi nui zɔiti ti ɠɛni seɠe ʋɛlɛ ɲadegai ʋɛɛpɛɛzu ba, ti to, aisa
Keɠate nuiti tiʋaʋa.

22 Naa ʋolu, nu ɓulugi nii gaalɛai ba Efelayime ná-poogi wu, naa ʋilɛni pelei
ma. Efelayime mavofodaiti ta-nuɓulugiɠɛni Amiyude ná-doun zunui Elisama ná-
deveiti bu. 23 Manasee mavofodaiti ta-nu ɓulugi ɠɛni Peedaasuul ná-doun zunui
Gameliyɛle ná-deveiti bu. 24Ɓɛnzamɛnmavofodaiti ta-nuɓulugiɠɛni Gideyɔni
ná-doun zunui Aɓidan ná-deveiti bu.

25 Naa ʋolu, nu ɓulugi nii gaalɛai ba Dan ná-poogi wu, naa ɠɛni ga ʋoluzui,
é ʋilɛ pelei ma. Dan mavofodaiti ta-nu ɓulugi ɠɛni Amisadayi ná-doun zunui
Ayiyezɛɛl ná-deveiti bu. 26 Asɛɛl mavofodaiti ta-nuɓulugiɠɛni Wɔkelan ná-
doun zunui Pagiyɛle ná-deveiti bu. 27Nɛfetali mavofodaiti ta-nuɓulugiɠɛni Enan
ná-doun zunui Ayila ná-deveiti bu.

28 Izelayɛle nuiti ta-nu ɓulugiti ta-zeikpasui ɠɛni ga ná, siɛgi zu ta la ɠɛna
siɛi woga da, tiʋa zeɠe ti-ʋuuzuʋɛ.

Ti zeɠe vai Sinayi
29 Moizeɠɛni nɛkoi, Madiyan nui Leyuwɛle ná-doun zunui Ɠɔɓaɓe ma: «Gá

ga li zooi naa zu, nii Ɠɔoɠɔ GALAGI minazeɠeni la giʋɛ, ga toɠa fe giʋɛ. Ʋa,
ade li, ɗa ɠɛ gaanɛ zu, mazɔlɔɔ Ɠɔoɠɔ GALAGI minazeɠeni ga toɠa faa
ʋagɔɠɛ Izelayɛleʋɛ.» 30Ɠɔɓaɓeɠɛni ma: «Gè laʋilɛsu èʋolu. Zìimai
ɠa ga gèɠale ma nà-zooi zu, nà-nuɓusɛiti pɔ bɛ.» 31Moizeɠilini ma, éɠɛma:
«Nà èmaanɛɛnɛzu, mina zeɠe giʋolu, mazɔlɔɔ è teʋebai nii zuɠwɛɛ gola,
ta adaʋɛti gá zoo giʋu ná,ɗaɠɛ giʋɛ ga totuɠɔi. 32Niɗa gi maazaana,ɗa
ɗɔnɔ zɔlɔɔ naama aniʋagɔiti kpein su, nii Ɠɔoɠɔ GALAGIʋaazu ti veezu
giʋɛ.»

33 Izelayɛle nuiti ti liini, ti zeɠe Ɠɔoɠɔ GALAGI ná-gizeima, ti folo saʋagɔ ziɛi
woni. Naamavolo saʋagɔiti daawu, ƓɔoɠɔGALAGI ná-minazeɠe kesuiɠɛni loni
ti luɠɔ, éɗa adaɠaiziɛ tiʋɛ,ʋɛ ta looɠo ná. 34 Siɛgi zu ta la zeɠena la ti-
ʋuuzuʋɛ, Ɠɔoɠɔ GALAGI ná-tonaɓiingiɠɛni zɛlɛsu ti maazu foloi.

35 Minazeɠe kesui lii la ɠilagila, Moize ɠɛni GALA falii ɠɛɛzu, é ɗa ɠɛ:
«Wuzeɠe Ɠɔoɠɔ GALAGI, è zili nuiti ti vaza, niiti ti è wɔinzeɠezu, naati tiʋela è
ʋa!» 36 Siɛgi zu ta la zeina la, éɠɛniɠɛɛzu ma: «Ʋaʋolu Ɠɔɔɠɔ GALAGI,
ɗa-nuɓusɛɓulu mɔinmɔingiti saama, ti ga Izelayɛle nuiti!»

11
Izelayɛle nuiti ta-unsuyeli lo fai

1 Foloi ta, nuɓusɛiti ti unsuyelii loni, ti daazeeli Ɠɔoɠɔ GALAGI ma. Siɛgi
zu Ɠɔoɠɔ GALAGI naa mɛnini da, é yiiɠaawanani. Ɠɔoɠɔ GALAGI ná-abui
soni ti-ʋuuzuʋɛ, é naa ɠobaʋɛ ɠala. 2 Nuɓusɛiti ti wooɠulani Moize ma,
naa Ɠɔoɠɔ GALAGI maanɛɛnɛ, abui za. 3 Ti naama adaʋɛ laasei pɛɛni ga
Taɓeyela (nii poluʋɛ ga «adaɠalai»), mazɔlɔɔ náɠa Ɠɔoɠɔ GALAGI ná-abui
soni ná ti-ʋuuzuʋɛ.

Bɛbɛi suai maaloli fai

4Nuɠiligiti tiɠɛni ga wɛɛinti Izelayɛle nuiti saama, naati ti-yiimaʋɛ laaveni

ga gaazuɠulapɔ vaiti. Názuɠa Izelayɛle nuiti ti tɔɔzeini la ga kpeei loa, tiɗa
ɠɛ: «Ni gá la zoo giɗa sua zɔlɔɔ, gi mi! 5 Gáɠitoozu kalei zu, giɠɛni miizu
Ezipete yooi zu, geya la ba, ta kilikamaiti, ta pasetɛkegiti, ta yaʋa laa kpaazagiti, ta
yaʋaɓaazagiti, ta yaʋaʋɛlɛʋɛlɛgiti! 6 Niizu gá gaɠaɲa. Giʋalagɛ anii
kpein ma, kɛni nɔ manegi, yeenɔpɛ nɔ manegi!»

7Manegi maɠazaʋigiɠɛni eɠɛ kɔliandelegi maɠaei, gaazuʋɛɠɛ eɠɛ
gulu mana maku nɛɛnɛgi, daaseigi gaɓedɛliwume. 8Nuɓusɛiti tiɓenaɠula,
ti vaza, tiɗa zɛʋɛ, tiɗa golowolo ga daamiani siɠaɠɔtui,ɓaa ti siɠa kodai
zu, ti gili diɠii zu, ti kɛ gaɓuluʋɛlɛʋɛlɛgi. Ná-nɛɛiɠɛai eɠɛ ɓulu
ʋɛlɛʋɛlɛgi gulɔi ba. 9 Éɠɛniʋuuzu kpidii ti-ʋuuzuʋɛ, ta nɔɗai.

10 Pɛlɛyeɠei ɠilagilagiʋuuni ná-seɠe ɠotai laaʋɛ, é ɗa kpeei loo. Moize
nuɓusɛiti gooi mɛnini, tiɗa wɔlɔ. Ɠɔoɠɔ GALAGI wola yiiɠaawanani. Moize
wolaɠaazuɠilini. 11 Éɠɛni Ɠɔoɠɔ GALAGI ma: «Lee vaaɲɔuɠa è kɛɛzu
ga ze, nɛ̀i gè gaɗa-wotiɠɛ nui? Lee vaa zu gè la zaalai zɔlɔɔni èɠaazu? Ɗa
zoo ɠale è niima nuɓusɛiti kpein ta-ɠasɔi la nɔ̀un unma? 12 Nà ɠa gè niima
nuɓusɛiti kpein sɔlɔɔgaɓaa? Nàɠa gè tiʋilɛga eteaɓaa, èɠɛɛzu mà:
‹Ti ʋɛɛ yii la, eɠɛʋelei doun deei a ɗa ná-ɲiimiɓɔlegi zo la,› gè naa ɠɛ
eyɛsu gi zeeli naama yooi zu, nii è ma minazeɠe boni ti-mɛmɛwolani bɛ, gaɗa
feezu ti ya? 13Miniɠa nà suai zɔlɔɔna, gèʋa gaaɠwɛ niima nuɓusɛiti kpein
ba, ti wɔlɔzu kòba, tiɗaɠɛma: ‹Suai ve gi ya, gi mi!› 14Gè la zooga, nàɠila ko, gè
ʋa niima nuɓusɛiti kpein ta-ɠasɔi zeɠe. Gola wuiʋɛ mà! 15Niɗa pɔ è zaalai
la mà, zɛ̀nvui zeɠe, aisa èʋa sòɠani, gè mina nà-maanɔɠɔiɠa!»

Kundiɠiʋuulɔfelaiti (70) pɛɛ vai
Moizeʋa

16 Ɠɔoɠɔ GALAGIɠɛni Moize ma: «Zunuʋuulɔfela (70)ɠaalɛ ba bɛ̀, è ti
ɠula Izelayɛleɠundiɠiiti saama, zunui niiti è tiɠwɛɛ ga ta ga sɔɓelama nua,
nuɓusɛiti ta-ɠundiɠiiti. Ʋa ga tiye GALA daaɠomi seɠeʋɛlɛi laaʋɛ, wo lo
náʋɔɔma, wa tiye. 17Nà yeizu ná, gèɓɔɛ èʋɔ, nà ta zeɠe zɛnvui naaʋa, nii
é èʋa, gè fe ti ya, naaɠa a kɛ, wo niima nuɓusɛiti ta-ɠasɔi zeɠeʋɔɔma,ɗa
ɠila è mina mɔ seɠe. 18Ɗaɠɛ nuɓusɛiti ma: ‹Àɓɔɠɔɲade lina voloi vaa
zu, waʋaazu suai miizu, tɔɔzei wo wɔlɔʋɛ Ɠɔoɠɔ GALAGI woizu ga: Ee, ni
gá la zoo gi sua mi! Giɠɛa gaanɛ zu Ezipete yooi zu! Naaɠa é ba, Ɠɔoɠɔ GALAGI
ɠaʋaazu suai veezu wo ya, wo mi. 19Waʋaazu miizuɠɔ, é la nɔ ga foloɠila faa,
ɓaa folo felegɔ,ɓaa folo lɔɔlugɔ,ɓaa folo puugɔ,ɓaa foloʋuufelegɔ (20).
20Kɛlɛ wa yɛsu miizu eyɛsu alu gila, eyɛsu éɠula wo-zokpai zu, unpili wɔinɗa
wo zo. Mazɔlɔɔ wo Ɠɔoɠɔ GALAGIʋɛlɛʋiliga, nii é wo zaama, wo wɔlɔa
gaazu, woɠɛ ma: Leeni vaa zu deɠɛmu gi zeɠeai Ezipete yooi zu?› »

21 Moize gooɠaaʋoteni, é ɠɛ ma: «Niima nuɓusɛiti gè ti zaama, gá ga
zunu waaundɔzita (600 000), è minazeɠe naati bɛ ga ta suai mi alu gila daawu
ɲɛgɛlɛin! 22 Ta baalagiti paa tiʋɛ, ta nikɛiti, éʋa kulaɠɛ tiʋa? Anɛɛ
ni nuɠa kpoloɗɛi wuɠaleiti kpein kpɛɛzu tiʋɛ, toɠa kulaɠɛ nɛi?»

23 Ɠɔoɠɔ GALAGI gooɠaaʋoteni, éɠɛ ma: «Ɠɔoɠɔ GALAGI yeeɠa wola
ɓuɠaɓaa? Su la mɔɠoozani,ɗa naaɠa, niɠiteʋe,ɓaa zɛɛʋe, ga ni nii
nà bo, toɠaɗaʋilɛ su.»

GALA Zɛnvui yei vai
kundiɠiʋuulɔfelaiti (70) ma

24 Moize ɠulani, é Ɠɔoɠɔ GALAGI laawooi wo nuɓusɛiti ma. Naa ʋolu, é
zunu ʋuulɔfelaiti (70) gaalɛɛni ba, ta-ɠundiɠiiti saama, é ti lo seɠe ʋɛlɛi
maaɠoolii zu. 25 Ɠɔoɠɔ GALAGI yeini tonaɓiingi zu, é ɓɔɛ pɔ. Zɛnvui nii
éɠɛni Moizeʋa, é ta zeɠeni naaʋa, é fe kundiɠiʋuulɔfelaiti (70) zea. Siɛgi

zu zɛnvui yeini la ti ma, ti tɔɔzeini gaɓɔɛa eɠɛ GALA goo wo nua, kɛlɛ ti la
ɠɛni lɛbini ga.

26 Zɛnvui yeini ɓalaa zunu felegɔ ma ti-ʋuuzuʋɛ, gilagi laaseigi ɠɛni ga
Eledade, zɔi laaseigi ɠɛ ga Meedade. Zɛnvui yeini ti ma, mazɔlɔɔ ti-laaseigi
zɛʋɛni zunuʋuulɔfelaiti (70) saama, kɛlɛ ti laɠɛni zeɠeni ti-ʋuuzuʋɛ,
tiʋa li seɠeʋɛlɛiʋɔ bɛ. Ti tɔɔzeini gaɓɔɛa eɠɛ GALA goo wo nua.
27 Zunu loungoi ta ɓizɛni, é li, é bo Moize ma, é ɠɛ ma: «Eledade ta Meedade ta
GALA ná-kulakɛlɛma vaiti bosu ade-ʋuuzuʋɛ.» 28Nun ná-doun zunui Zozuwe, nii é
ɠɛni ga Moize ná-kpɔba nui, é zo ná-doungo ziɛgi zu ma, naaɠɛni ma: «Màliɠii,
Moize, pele leʋe ti luɠɔ, ti ɓe naa ɠɛɛzu!» 29 Moize ɠɛni ma: «Ɗa mà lolo
ɠulazu? Ɠɔoɠɔ GALAGI ná-Zɛnvui yei Izelayɛle nuɓusɛiti pɛ ma, tiɠɛ ga
GALA goo wo nuiti!» 30Moize ta Izelayɛleɠundiɠiiti tiɠaleni ma ti-ʋuuzuʋɛ.

Kakalogiti
31 Ɠɔoɠɔ GALAGI fiilɛi leʋeni kpoloɗɛi ɠa, é ʋa ga kakalogiti, ti ʋu ti-

ʋuuzuʋɛ maaɠoolii zu, éɠaku ná ma ga foloɠila siɛ liegɔ. Ti zooi maaɓidini,
eyɛsu é lɛ ga mɛtɛlɛ ɠila sɔligɔ. 32 Nuɓusɛiti ti loni ɠɔɠɔma naama
voloi, ta ma ɓidii kpein, ta mɔnɔ poluma voloi ɲɛgɛlɛin, ti ɗa kakalogiti so.
Nu nɔpɛ ge la ɠɛni seɠeni, é ʋa yei kilo waasaʋagɔ (3 000) zeeɠɔɠɔwu.
Ti ti zuvieni, ti ɗa fɔ ti-ʋuuzuʋɛ maaɠoolii kpein su. 33 Suai naa yɛni nɔ ti-
laaʋɛ, ti la dɛ numani, eyɛsu Ɠɔoɠɔ GALAGI yiiɠaawana ti ma, é maanɔɠɔi
ʋɛɛ nuɓusɛiti ba. 34 Ti naama adaʋɛ laaseigiʋɛɛni ga Kiɓelɔte-Ɠataava
(nii poluʋɛ ga «gaazuɠulapɔ ɠabayeɠeiti»), mazɔlɔɔ miná ɠa ti naati ma
mɔinmɔin maaɠuluni ná, niiti daamii vai maɠaazuɠulapɔi ti zoni.

35 Nuɓusɛiti ti siɛi lɔɔzeini, ti zeɠe Kiɓelɔte-Ɠataava, ti ʋa Ɠaseelɔte, ti
ʋu miná.

12
Miliyame ta Aalɔn

ti vaa vai Moize ma
1 Moize Kuse anzanui ta zeɠeni ga anza. Miliyame ta Aalɔn ti ɠɛni vaazu ma.

2 Ti ɠɛni ma: «Moize ɠila nɔ lɛi Ɠɔoɠɔ GALAGI ɓɔɛai pɔ! Kpɔɛʋɛ
gá ɓalaagi gi ʋɔ!» Ɠɔoɠɔ GALAGI ti-wooi mɛnini. 3 Tama Moize ɠɛni ga
ɓɔɠɔmaayei nu gola, é leʋe nui pɛ ba eteai zu. 4 Gaamago nɔ, Ɠɔoɠɔ
GALAGI Moize lolini, naaʋɛɛ Aalɔnʋa, ta Miliyame, éɠɛ ti ma: «Àɠomi, wo
saʋagɔ, GALA daaɠomi seɠe ʋɛlɛi ʋɔ bɛ.» Ti liini ná. 5 Ɠɔoɠɔ GALAGI
yeini tonaɓiingi zu, é lo seɠeʋɛlɛi laaʋɛ maazuʋɛ. É Aalɔn ta Miliyameni
tolini. Ti felegɔ tiʋaani. 6 Éɠɛni ti ma: «À woilo, nii é bɛ̀, gè bo wo ma! Siɛgi zu
GALA goo wo nu aɠɛna la wo zaama, nà, Ɠɔoɠɔ GALAGI, nàɗaɓɔɠɔ lɛɛ la
kulakɛlɛmai zu, gèɓɔɛ pɔ segi zu. 7Kɛlɛ é laɠana ga nà-botiɠɛ nui Moize,
nii é ga lada nui nà-pɛlɛwu vai kpein su. 8 Nà ɗa ɓɔɛ pɔ ga wooi koleai, faa
zuɓidi laade, gèɓɔɠɔ lɛɛ la, é kà. Lee vaa zu wo la luani, woɗa va nà-botiɠɛ
nui Moize ma?»

9 Ɠɔoɠɔ GALAGI yiiɠaawanani ti laalɔɠɔma, é li. 10 Tonaɓiingi zeɠeni nɔ
feya seɠe ʋɛlɛi maazuʋɛ, geei ʋɛɛ Miliyame ma mɛɛ, koleai eɠɛ kobe
kolegi. Aalɔn wɛlɛni ba, é ka ga é ɠɛa ga gee nu. 11 Aalɔn ɠɛni Moize ma:
«Soma màliɠii, è mina gá-ɠotoi maɠasɔi la gi unma, gi kɛaiɠimalalai zu! 12 Ee,
de-ʋaazeelai minaɠɛ eɠɛ doin saai, éʋa zɔlɔɔ, nii kpusɛi ta luulaai, aisa é
ʋa zɔlɔɔ.»

13 Moize wooɠulani Ɠɔoɠɔ GALAGI ma, é ɠɛ ma: «Ee, GALA, nà è
maanɛɛnɛzu, kɛdɛ!»



Gaalu Sɛʋɛi 12:14 170 Gaalu Sɛʋɛi 13:25
14 Ɠɔoɠɔ GALAGIɠɛni Moize ma: «Ni kɛɛɠɛ a laɠɛni laaɗɛiʋuuni

gaazuʋɛ, é la ɓena yɛ ma unfegi zu, eyɛsu folo lɔfela? À kpɛ, é ɠula wo-
ʋuuzuʋɛ ʋa, é kɛ su ga folo lɔfela, naa ʋoluma, wa yeezei bu niina, é ʋa wo
zaama.»

15Miliyameɠulani ti-ʋuuzuʋɛʋa, é kɛ ga folo lɔfela. Nuɓusɛiti ti yɛni ti-
ʋuuzuʋɛ, eyɛsu éʋa, é lɔ ti zaamamɔnɔ. 16Naaʋoluma, ti zeɠeni Ɠaseelɔte,
ti li, tiʋu Palan teʋebai zu.

13
Kanaan yooi zuʋɛtɛ fai
(Tɔ Sɛʋɛi Velesiɛi 1:19-33)

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Zunuiti teʋe, ti Kanaan
yooi zuʋɛtɛ, gè feezu Izelayɛle nuiti bɛ. Yeelo nuɠila ba, bolodaiɠilagilagi zu,
seɠeai kundiɠiiti saama.»

3 Moize Ɠɔoɠɔ GALAGI wooi zoni, é zunuiti teʋeni, ti zeɠe Palan teʋebai zu.
Izelayɛle nuiti ta-ɠundiɠiiti tiɠɛni ga tiye.

4 Ti-laaseigiti tiɠɛni ga:
Luɓɛn ná-bolodai nɔnɔiɠɛni ga: Samua, Zakuul ná-doun zunui.
5 Simiyɔn ná-bolodai nɔnɔiɠɛni ga: Safate, Ɠɔli ná-doun zunui.
6 Zuda ná-bolodai nɔnɔiɠɛni ga: Kalɛɓe, Yefunee ná-doun zunui.
7 Isakaal ná-bolodai nɔnɔiɠɛni ga: Yigale, Zozɛfe ná-doun zunui.
8 Efelayime ná-bolodai nɔnɔiɠɛni ga: Ɠɔsea, Nun ná-doun zunui.
9Ɓɛnzamɛn ná-bolodai nɔnɔiɠɛni ga: Paleti, Lafu ná-doun zunui.
10 Zaɓulɔn ná-bolodai nɔnɔiɠɛni ga: Gadiyɛle, Sɔdi ná-doun zunui.
11 Zozɛfe ná-bolodai ta Manasee, tɔnɔiɠɛni ga: Gadi, Susi ná-doun zunui.
12 Dan ná-bolodai nɔnɔiɠɛni ga: Amiyɛle, Gemali ná-doun zunui.
13 Asɛɛl ná-bolodai nɔnɔiɠɛni ga: Setuul, Mikayɛle ná-doun zunui.
14Nɛfetali ná-bolodai nɔnɔiɠɛni ga: Naaɓi, Vɔfesi ná-doun zunui.
15 Gade ná-bolodai nɔnɔiɠɛni ga: Geyuwɛle, Maki ná-doun zunui.
16 Zunuiti daaseigiti kana, niiti Moize ti leʋeni ga ti Kanaan yooi zuʋɛtɛ. Moize

Nun ná-doun zunui Ɠɔsea laasei pɛɛni ga Zozuwe.
17 Moize ti leʋegai ma ga ti Kanaan yooi zuʋɛtɛ, é ɠɛni ti ma: «À leʋe ga

lɛkpɛmaʋɛ nu yeezazuʋɛ yooi zuʋele, wo zeeli gize yooiʋɔ pelei, 18woɠida
zooi ná-fai wu. Wo kaʋelei é la, ta nuiti ti zeini ná, wo tiʋɛtɛ ni ti zulogɛ,ɓaa ni
zɛbɛ la ti ya, ni ti mɔinʋɛ,ɓaa ni ti la mɔinni. 19Wo zooiʋɛtɛ,ʋɛ ti zeini
ná, ni pagɛ,ɓaa niɲɔuʋɛ, ta-laa wolaiti taɠale, ni siɠigiɠa ti ma,ɓaa ni é
la ti ma, 20 aniɓɛtɛ youʋe,ɓaa ani laɓɛtɛa ga, gulua ta ga,ɓaa ti la ná? À
yiilɔɔ! À zooi zu wulu waai tanigaa zeɠe.»

Éɠɛni ga leezɛn waa mɔungi ma yeeɠɛɠalai.
21 Zunui naati ti liini, ti zooi zuʋɛtɛ, é tɔɔzei Sin teʋebai zu eyɛsu Leɠɔɓe,

Leɓo-Ɠamate ɠobaʋɛ. 22 Ti lɛɛni lɛkpɛmaʋɛ nu yeezazuʋɛ yooi zu, ti
zeeli Ɠeeɓelɔn. Ayiman ta Seesayi ta Talemayi nuiti ti zeini ná, Anake mavofodaiti.
Ɠeeɓelɔn laai loni, é kɛ ga kona dɔfela aisa Soanʋa lo, nii é Ezipete yooi zu. 23 Ti
zeeliai ma Esekɔle nɛmɛi zu, ti leezɛn ansaɠɔgi ma ɓeke gila teʋeni ba, nii
leezɛnɠɔpɔgiɠɛni zɛlɛni ba. Buiʋeleima, ti dɔɔni guluiɠa, nu felegɔ da
ɠɔma, ti seɠe. Ti gelenade wului ma waaiti seɠeniɓalaa, ta kooleɠoolegiti. 24 Ti
naamaadaʋɛ laasei pɛɛni ga Esekɔle nɛmɛi (nii poluʋɛ ga «aniiɠɔpɔgima
nɛmɛi»), tɔɔzei leezɛnɠɔpɔgiʋa, Izelayɛle nuiti ti teʋeni ná. 25 Tiɠaleni
ma, ti zeɠe zooiʋɛtɛsuʋɛ, foloʋuunaanigɔ (40)ɠa ti kɛɛni.

Nɛnɛ puugɔ maazu felegɔiti (12)
ta-ʋoluvaawo gooi

26 Tiʋaani, ti Moizeɠa, ta Aalɔn, ta Izelayɛleʋɛbɛi kpein, Palan teʋebai zu

Kadɛse. Tiʋoluvaawo ti ma ga nii kpein ti kaani, ti zooi zu wulu waaiti dɛɛ ga tiye.
27Wɛlɛ poluvaawo gooiʋa, ti boniMoizema: «Gi zeelini zooi naa zu,ʋɛ è gi leʋeni
ná. Gaama zu, zou ʋe, ʋɛ nɔnɔi ta kɔin gulɔi ʋooʋaai ná, naa wulu waaiti
pɛtɛ. 28 Kɛlɛ-o, nuiti ti zeini ná, ti wola zuɓaaʋɛ. Taaiti bɔɔlɔʋɛ, siɠigi
ti ma. Gi Anake mavofodaitiɓalaa pɛtɛgɛ ná. 29Amalɛke nuiti ta zeini nu yeezazu
ʋelei. Ɠɛte nuiti, ta Yeeɓuse nuiti, ta Amɔɔl nuiti ta zeini gize yooi zu. Kanaan
nuiti ta zeini KpoloɗɛWolai laaʋɛ, ta Zuludɛn nɛmɛi zu.»

30Názuɠa Kalɛɓeɠaaɓaani la ga é nuɓusɛiti gaaɓɛ, niiti ti tɔɔzeini niina
ga wuzeɠea Moize laalɔɠɔma. Éɠɛni ti ma: «Ade li ná! Ada vɔni zooi ma, de
seɠe. Mazɔlɔɔ maɠaaɓaaiɠa ade ya.»

31 Kɛlɛ zunuiti tiɠɛni ga ná-siɛpoluiti, naati tiɠɛniɠɛɛzu ma: «Ma zobo
ge la adeʋɛ, deʋa laalɛ nuuma nuɓusɛiti bu, mazɔlɔɔ ti zuɓaaʋɛ deʋa.»
32 Ti tɔɔzeini Izelayɛle nuiti gaazu ga zooi naa ná-fai zuvalaga, nii ti liini ti ka, ti
ɠɛni ma: «Zooi nii gi suɓizaai, gi suʋɛtɛ, toɠa ga zooi nii é naati paazu, niiti ti
ʋaazu, ti zei ga. Nuiti kpein gi tiɠaai ná, ta ga nuɠoozagiti. 33Gi kooza nuiti kaaʋɛ
náɓalaa, Anake mavofodaiti, nuɠoozagiti ma zuwuzui. Giɠɛa tiɠoba, éɠɛ gi
ɠaazu, eɠɛ gáɠɛ ga kotogiti nɔ, tiyaɓalaa, tiɠaazu, giɠɛni eɠɛ kotogaa
nɔ!»

14
Izelayɛle nuiti kpaka fai

1 Izelayɛle nuɓusɛiti kpein ti kpeei looni, ti ɲii wɔlɔzu naama ɓidii. 2 Ti
unsuyelii loni Moize ta Aalɔn laalɔɠɔma. Nuɓusɛiti kpein tiɠɛni ti ma: «Ni
suɠila gi zaani Ezipete yooi zu,ɓaa teʋebai zu! 3 Leeni vaa zu Ɠɔoɠɔ GALAGI pɔ
ga éʋa ga giye niima yooi zu, tiʋa giʋaa ga kɔɔi, gi-anzaiti, ta gi-lointi, tiʋaɠɛ
ga gi zili nuiti daamianigi? É laɠɛa giʋɛ ga faaʋagɔɓaa, ga giɠale ma Ezipete
yooi zu?» 4 Tiɠilagilagiti tiɠɛniɠɛɛzuɓɔɠɔ ma: «Ade yeelo kundiɠiɠila
ba, deɠale ma Ezipete yooi zu!»

5 Moize ta Aalɔn ti looni zooi ma, ti laaʋɛɛ Izelayɛle nuɓusɛiti kpein gaazu,
tiɠaalɛai ba. 6 Zozuwe, Nun ná-doun zunui, ta Kalɛɓe, Yefunee ná-doun zunui, nu
felegɔi naati, tiɠɛni zɔiti ba, tɛiti ti liini zooi zuʋɛtɛsu, ti felegɔ ti ta-zeɠeiti
balini ga, 7 tiɠɛ Izelayɛle nuɓusɛiti kpein ma: «Zooi nii gi suɓizaai, gi suʋɛtɛ,
toɠa ga zouʋagɔ wola. 8Ni Ɠɔoɠɔ GALAGIɠa adeʋɛ, toɠa ade lɔ zooi naa
zu, é fe deʋɛ, ʋɛ nɔnɔi ta kɔin gulɔiʋooʋaai ná. 9 Toɠa nɔ ga, à mina
wuzeɠe Ɠɔoɠɔ GALAGI laalɔɠɔma. À mina lua zooi naa zu nuiti ba, mazɔlɔɔ
ta ɠɛɛzu nɔ ga ade-ɠɔnɔ, niinigi é ɠɛa ti makɛsu, naa maaɠooza ti ʋa,
tama Ɠɔoɠɔ GALAGIɠa adeʋa. Deɠɛmu, à mina lua tiʋa pa!»

10 Nuɓusɛiti kpein ti ɠɛni ɠɛɛzu, ti ti zɔɔ ga kɔtui, ti ti ʋaa, kɛlɛ
gaamanɔ Ɠɔoɠɔ GALAGI ná-lɛbiyaiɠulani kɛlɛma Izelayɛle nuiti bɛ GALA
daaɠomi seɠe ʋɛlɛi maazu. 11 Ɠɔoɠɔ GALAGI ɠɛni Moize ma: «Niima
nuɓusɛiti ta yɛsu bɛ̀lɛʋilisu eyɛsu siɛgi ɓɛgele zu? Ta yɛsu ɠɛlɛzu
ga ti mina la dà, eyɛsu siɛgiɓɛgele zu? Anɛɛ gè poo gola mɔinmɔin kɛa ti
zaama. 12Nàɗɔfɔ zeeɓɛiʋɛɛzu tiʋa, gè ti-ma zuwuɠaaleʋe, naaʋolu nà
ziiɓɛtɛzu, éɠula è zu, nii sɛbɛi a wɔɔlɔ, ta é mɔin Izelayɛleʋa!»

13Moize Ɠɔoɠɔ GALAGI wooɠaaʋoteni, éɠɛ ma: «Ezipete nuiti ti kwɛɛ ga
ɗaɠa è niima nuɓusɛiti kula ta-yooiʋa gaɗa-zɛbɛi. 14 Ti bogɛ niima you zu
nuiti kpein ma. Ti mɛnigɛ gaɗa, Ɠɔoɠɔ GALAGI,ɗa niima nuɓusɛiti saama,
ɗaɓɔɠɔ lɛɛzu kpezekele. Timɛnigɛ gaɗa-lonaɓiingiɠa zɛlɛni timaazu,
ɗa losu ti luɠɔ foloi tonaɓiingi zu, ta kpidii abuzogi zu. 15 Niɗa niima nuɓusɛi
kpein paana eɠɛ nuɠila, zooiti ti è-ɠɛɛvaiti ma woomɛniga, è tiɠɛai, naati ta
ʋaazuɠɛɛzuma: 16 ‹Ɠɔoɠɔ GALAGI laɓena zobo sɔlɔɔ, éʋa li ga nuɓusɛi

tɛiti zooi naa zu, nii é maɠona woni ga é fe ti ya, naaɠa é kɛai é tiʋaa teʋebai
zu.› 17Niizu Màliɠii, nà è maanɛɛnɛzu,ɗa-zobogiɠula kɛlɛma ga zɛbɛi pɛ,
eɠɛʋelei è boni la gima ga: 18 ‹Ɠɔoɠɔ GALAGI yii laɗa gaɠula fala, kpɛtɛʋɛ
wooɠɛɠiladai zu, toɠaɗa faaɠaaza golai zuvaayɛ ta tɔ koloɠologi. Kɛlɛ é
laɗa ga sɔba nui levea ga sɔbalala nu, toɠa doun kɛɛɠɛiti ta-vaaɠaaza golai
zala ti-lointi ma, eyɛsu yamani zaʋasiɛiɓaa naanisiɛi.› 19 Nà è maanɛɛnɛzu,
niima nuɓusɛiti suvaayɛ ga ta-vaaɠaaza golai,ɗa-wooɠɛɠiladai maaʋele ma,
eɠɛʋelei nɔ è niima nuɓusɛiti suvaayɛsu da, è zo tiɠula voloi ma Ezipete yooi
ʋa, é zeeli za ma.»

20Ɠɔoɠɔ GALAGIɠɛni ma: «Gè ti maavaayɛga, eɠɛʋelei è falia la. 21Kɛlɛ
eɠɛʋelei gè vulua la ga ɠite, nɛ̀i gè ga Ɠɔoɠɔ GALAGI, nà-lɛbiyai eteai pɛ
daavegai, gèɠonaa ga: 22 Nui niiti ti nà-lɛbiyaiɠaani, ta poo golaiti gè tiɠɛɛni
Ezipete yooi zu, ta teʋebai zu, ti sùɠɔɠɔ daaɠɛa puu, ti laɠoloni bɛ̀, 23 ti taɠila
kpalaa, ti la zooi naaɠaa, nii gèmaminazeɠe boni, gèɠona su ti-mɛmɛwolani bɛ.
Tɛiti kpein ti bɛ̀lɛʋiligai, taɠila kpalaa ge la lɛa ná. 24 Kɛlɛ nà-botiɠɛ nui
Kalɛɓe, ɠi kili ka é ɠɛni naa ʋɛ, kɛɛʋɛ bɛ̀ ga wooɠɛɠila nu eyɛsu
ɠɔ. Naa ɠa é ba, nà lɛ ga naa, ma yooi zu, ʋɛ é liini ná, mavofodaiti ta naa
zɔlɔɔ. 25 Tɛi Amalɛke nuiti ta Kanaan nuiti ti zeini nɛmɛi zu, lina sobu nɔ,
wa nuiti gaaɠalesu ma teʋebai zu, wo li ga Seeli Kpoloɗɛiʋɔ pelei.»

26Ɠɔoɠɔ GALAGIɠɛniMoize ta Aalɔnma: 27«Nà niima nuɓusɛɲɔiti zɛsu
ná, tiɗa unsuyelii lo dàalɔɠɔma, eyɛsu yeelɛ? Mazɔlɔɔ gè Izelayɛle nuiti ta-
unsuyeliiti mɛnigɛ, ti tosu dàalɔɠɔma. 28Ɠɛ ti ma: ‹Ɠɔoɠɔ GALAGIwooiɠaa:
Eɠɛʋelei gè vulua la gaɠite, nà wo zosu, eɠɛʋelei wo wooiti bogai la gòizu. 29Wa
za teʋebai tɛi su, wo-maʋoomaiti ti la ná. Wɔiti dɔin ti woɠaaluni, é zo kona
ʋuufelegɔ (20) ma, é lɛ zeemaazu, mazɔlɔɔ wo unsuyelii logɛ dàalɔɠɔma,
30wo la mɔ lɔa zooi naa zu, nii gè ma minazeɠegi woni, gèɠona ga wa zei ga, kɛni
Kalɛɓe, Yefunee ná-doun zunui, ta Zozuwe, Nun ná-doun zunui. 31 Kɛlɛ wo-lointi,
woɠɛniɠɛɛzu ma taɠɛ ga wo zili nuiti daamiani, nà liizu ga tiye ma yooi zu,
ta zooi naa ɠwɛɛ, nii wo bɛlɛʋiligai. 32 Kɛlɛ wɔun, wa zaazu teʋebai tɛi
su. 33Wo-lointi taɠɛɛzu ga teʋeteʋe nuiti, konaʋuunaanigɔ (40) laawu. Ta wa-
wooʋaladai ma zalai zɔlɔɔɠana, nii wo kɛa ga ze, eyɛsu wo pɛ wo za teʋebai
zu. 34 Folo ʋuunaanigɔ (40) ɠa wo kɛɛni zooi zuʋɛtɛsuʋɛ, tama, wa wa-
vaaɠaaza golai ma zalai zɔlɔɔ konaʋuunaanigɔ (40) laawu, kona gila, foloɠilagi
ʋotogi zu. Wa kwɛɛ naazu ga waɠɛlɛna bà, waɓala. 35Nà, Ɠɔoɠɔ GALAGI,
nàɠa kpɔ̀ɛai. Ungo, zekana gèʋaazu niima nuɓusɛɲɔiti sosu da, tiɠiliaiʋa,
ti wuzeɠe dàalɔɠɔma. Taɲɛɛlɛzu teʋebai tɛi su, ti za ná.»

36ZunuitiMoize ti leʋeni ga ti zooi zuʋɛtɛ, tiɠalegaimama, ti nuiti unsuleʋeni,
ti unsuyelii lo daalɔɠɔma, ga zooi zu vaiti suvala pelei. 37 Ɠɔoɠɔ GALAGI zunui
naati doɠani, ti za, tɔɔzei ti zooi ná-fai zuvalani. 38 Zunuiti ti liini zooi zuʋɛtɛsu,
ti pɛ ti zaani, kɛni Zozuwe, Nun ná-doun zunui, ta Kalɛɓe, Yefunee ná-doun zunui,
naati nɔɠa ti yɛni vulua.

Woozotala niinɛi
(Tɔ Sɛʋɛi Velesiɛi 1:41-46)

39 Siɛgi zuMoize Ɠɔoɠɔ GALAGI laawooi woni da Izelayɛle nuiti ma, nuɓusɛiti
golaɠaalɛini. 40 Poluma zobui, ti wuzeɠeni ga sobuzobui, ti lɛ gize yooiʋɔ pelei,
tiɠɛma: «Gi kotoɠɛa, kɛlɛ gá ga lɛ,ʋɛ Ɠɔoɠɔ GALAGIɓɔɛai, éʋilɛ
náʋa.»

41Moizeɠɛni ti ma: «Leeni vaa zu wo zeɠezu Ɠɔoɠɔ GALAGI wooiʋolu? Wo
la zobo sɔlɔɔga! 42 À mina lɛ, mazɔlɔɔ Ɠɔoɠɔ GALAGI la wo zaama. Wo zili
nuiti ti mina woʋaa fuun. 43Mazɔlɔɔ wa Amalɛke nuiti kaazu luɠɔ, ta Kanaan
nuiti, waɓɔɠɔʋaa. Ʋelei woʋoluavegai da Ɠɔoɠɔ GALAGIʋa, é lamɔɠɛa
woʋa.»



Gaalu Sɛʋɛi 14:44 173 Gaalu Sɛʋɛi 15:25
44 Ti daani mɛɛ, kɛni ti lɛɛni gize yooi ʋɔ pelei, kɛlɛ Ɠɔɠɔ GALAGI

ná-minazeɠe kesui la ɠɛni liini, ta Moize ɓalaa, ti ʋa ɠula ti-ʋuuzuʋɛ ʋa.
45Amalɛkenuiti ta Kanaannuiti tiɠɛniʋuuni gize yooi zu, naati ti yeini, ti Izelayɛle
nuiti sakpe, ti tiɠoloɠolo, tiʋilɛ tiʋolu, eyɛsu ti li,ʋɛ ná laaseigi ga Ɠɔɔlema.

15
Tɔgi é lo vebɛaniiti ba,

ta puya zalaɠaiti
1 Ɠɔoɠɔ GALAGIɓɔɛni Moizeʋɔ, éɠɛ ma: 2 «Ɓɔɛ Izelayɛle nuiti pɔ,

èɠɛ ti ma: Siɛgi zu wo zeelizu la zooi naa zu, gèʋaazu feezu woʋɛ ga wo zei
ná, 3 wa ɠɛna pɔ wo zalaɠaiti kula Ɠɔoɠɔ GALAGI ʋɛ, nii abui galazu, gala
zalaɠai,ɓaaminazeɠe daazeeli zalaɠai,ɓaa vebɛanii nui daaiɠisu,ɓaa zalaɠai
nii éʋilɛsu wa-ƓALA fai ma vɛti voloi taʋa, wa kɛ ga nikɛi,ɓaa baalagi,ɓaa
bolii, nii éɠalazu, makugi nɛai Ɠɔoɠɔ GALAGIʋɛ. 4Wa vebɛaniiti kpɔ zalaɠa
zuaɠilagilagi pɛ ba. Waɓulu vukɔ ʋagɔi kilo saʋagɔ ɓɔ ba, gaayɔgai ga
gulɔi litɛlɛɠila ta tukpɛ (1,5), 5 ta puya zalaɠaiɠɛ ga dɔɔi litɛlɛɠila ta
tukpɛ (1,5), ni zalaɠa zuaiɠa ga baala ziʋoi. 6Ni baala sinɛ wolaiʋe, wa vebɛanii
ɠɛ gaɓulu vukɔʋagɔi kilo lɔzita, gaayɔgai ga gulɔi litɛlɛ felegɔ, 7 ta puya
zalaɠaiɠɛ ga dɔɔi litɛlɛ felegɔ. Naama zalaɠaiti makugiɠa nɛɛ Ɠɔoɠɔ
GALAGIʋɛ. 8Ni nikɛ zinɛiɠawo kulazu ga zalaɠai Ɠɔoɠɔ GALAGIʋɛ, éɠɛ
ga gala zalaɠai,ɓaa minazeɠe daazeeli zalaɠai,ɓaa éɠɛ ga ziilɛi zalaɠai, 9wa
ɓulu vukɔʋagɔi kilo taaʋuugɔɓɔ ba ga vebɛanii, gaayɔgai ga gulɔi litɛlɛ
saʋagɔ, 10 ta puya zalaɠaiɠɛ ga dɔɔi litɛlɛ saʋagɔ. Zalaɠaiʋe, nii abui
galazu, makugi nɛai Ɠɔoɠɔ GALAGIʋɛ.

11 «Peleɠana wo maanɛai wo nikɛ zinɛ zalaɠaiɠula la,ɓaa baala sinɛi,ɓaa
baala sinɛ yiʋoi,ɓaa boli yiʋoi. 12 Toganii mɔinʋaʋele-o-ʋele, vebɛaniiɠa
ʋɛɛ tiɠilagilagiʋa. 13 Izelayɛle nuɓɔɔɓɔgi kpein maanɛɛʋɛ é naama
lɔgi zo, aɠɛna zalaɠaiɠulaa, nii abui galazu,makugi nɛai Ɠɔoɠɔ GALAGIʋɛ.
14Tɔ gilagi naa nɔɠa a zei nuɓusɛi pɛ ma, ga faaɠila nɔ anɛɛ wɛɛin é ga
seikɔɠɔma nui,ɓaa ná-pɛlɛyeɠei wo zaama wo-mavofodaiti kpein su, ni ta pɔ
ti zalaɠaɠula, nii abui galazu, makugi nɛai Ɠɔoɠɔ GALAGIʋɛ. 15Nuɓusɛi pɛ
ka tɔgi naa zo, ga faaɠila nɔ toɠa laɛsɛ gilagilagi pɛ ma, Izelayɛle nuʋɛɛ
seikɔɠɔma nuʋa. Naaɠaɠɛ gaɠɔoɠɔ tɔgi, wo-mavofodaiti kpein bɛ, ta
seikɔɠɔma nui, Ɠɔoɠɔ GALAGIɠaazu. 16 Tɔ gilagi, ta deveɠilagi nɔ ɠa a
ɠɛ ná wo pɛ bɛ, wa seikɔɠɔma nui.»

Ɓulu mɔungiti ma vebɛanii
17 Ɠɔoɠɔ GALAGIɠɛni Moize ma: 18 «Ɓɔɛ Izelayɛle nuiti pɔ, èɠɛ ti ma:

Siɛgi zu wo zeelizu la zooi zu,ʋɛ gè losu wo luɠɔ, wo li ná, 19wo ma you zuɓului
miizu, wa gilazu zeɠe ba ga vebɛanii Ɠɔoɠɔ GALAGIʋɛ. 20 Siɛgi zu woɓului
mɔsu da, wa ma mɔungi zeɠe ba, wo kula bɛ̀ ga zalaɠai, eɠɛʋelei waɗa molo
niinɛi nɔnɔi zeɠe ba la. 21Vebɛaniiɠana, wa fe Ɠɔoɠɔ GALAGIʋɛ, éɠula
wa-vuului ná-botiiɠɛa mɔungi zu, wo-mavofodaiti kpein su.

Teʋezeaɠotoi ma zalaɠai
22 «Ni wa koto ɠɛɛna, wo la gaaɠilini ma, wo la tɔgi niiti kpein soni, niiti

Ɠɔoɠɔ GALAGI ti veai Moize ya, 23 é zo naama voloi ma Ɠɔoɠɔ GALAGI deveiti
feeni la, eyɛsu é li wo-mavofodaiti pɔʋelelaʋelei, 24ni faaɠaazagi aɠɛɛna, é la
ɠɛɛni ga gaaɠilima, éɠɛ ga nuɓusɛiti kwɛɛtala zu vaa, nuɓusɛi kpein ka
nikɛ zinɛɓokpa gila kula ga zalaɠai, makugi nɛai Ɠɔoɠɔ GALAGIʋɛ, éɓɔ
vebɛaniiʋa, ta puya zalaɠai, eɠɛʋelei deveai la tɔgi zu, ta boli zinɛi, nii aɠɛ
ga koto gba zalaɠai. 25Zalaɠaɠula nuiɠa kotoi gba Izelayɛle nuɓusɛiti kpein bɛ,
suvaaɠa yɛ tiʋɛ, tɔɔzei faaɠaazagiʋe, ti kɛai, ti la gaaɠilini ma. Siɛgi zu

tiʋaazu la ga ta-zalaɠai, nii abui galazu, Ɠɔoɠɔ GALAGIʋɛ, ta koto gba zalaɠai
Ɠɔoɠɔ GALAGIɠaazu, tɔɔzei ta-vaaɠaazagi vaaʋa, ti kɛai, ti la gaaɠilini ma,
26 suvaaɠa yɛ Izelayɛle nuɓusɛiti kpein bɛ, ta seikɔɠɔma nuiti, mazɔlɔɔ
nuɓusɛiti ti naama vaaɠaazagiɠɛɛʋɛ, ti la gaaɠilini ma.

27 «Ni nuɠila kpe nɔʋe, é kotoiɠɛai, é la gaaɠilini ma, toɠa kona gila boli zaai
ɠula ga koto gba zalaɠai. 28Zalaɠaɠula nuiɠa kotoi gba Ɠɔoɠɔ GALAGIɠaazu,
nui naaʋɛ, nii é kotoiɠɛai, é la gaaɠilini ma. Siɛgi zu é kotoi gbazu la bɛ, naa
zuvaaɠa yɛ bɛ. 29 Siɛgi zu nu a kotoɠɛɛna la, nii é la gaaɠilini ma, tɔ gilagi
nii nɔɠa a zei nui pɛ ma, Izelayɛle nuiti ti ga zou lointi, ta seikɔɠɔma nuiti.

30 «Kɛlɛ nu-o-nu, nii a gaaɠili ma, é kotoi ɠɛ, Izelayɛle nui, é ga zou loin,
ɓaa seikɔɠɔma nui, é Ɠɔoɠɔ GALAGI lɔɠɔiɠoloɠologa, kpe ka leʋe ná-
nuɓusɛiti ba, é ɠula ti zaama. 31 É GALA daawooi ʋɛlɛʋiliga, é ná-deveiti
koloɠolo, kɛni kpe ge leʋe ná-nuiti ba. Ná-faaɠaaza golai maɠasɔiɠa la unma.»

Dooɠo foloi zo fai
32 Tɛi Izelayɛle nuiti tiɠɛni teʋebai zu, ti zunui taɠaani, éɗa koʋiiɠale

dooɠo foloi. 33Tɛiti ti soni ná, tiʋaani la Moizeʋɔ ta Aalɔn, ta nuɓusɛiti kpein
pɔ. 34Timakɛnima ga pagɔ, tɔɔzei faa nɔpɛ ge laɠɛni dɛ leveni, éʋaʋilɛ
naaʋa, nii a zoo éɠɛ la. 35 Ɠɔoɠɔ GALAGIɠɛni Moize ma: «Ta naama zunui
ʋaa. Wa lii la wo-ʋuuzuʋɛʋoluʋɛ, nuɓusɛi kpein ge sɔ ga kɔtui.» 36 Názu
ɠa nuɓusɛiti tiɠulani la la, ti-ʋuuzuʋɛʋoluʋɛ, ti sɔ ga kɔtui, eyɛsu é za,
eɠɛʋelei Ɠɔoɠɔ GALAGI ma levei veeni la Moize ya.

Geze yiizayiizagi ma levei
37 Ɠɔoɠɔ GALAGI ɠɛni Moize ma: 38 «Bo Izelayɛle nuiti ma ga, tiya-o, ti-

mavofodaiti-yo, ti geze yiizayiizagi lo ta-ʋɛɛkɔma zeɠeiti goizuʋɛ, ta gezeɠaali
ɓiinii. 39 Siɛgi zu wo geze yiizayiizagiti kaazu la, wa ɠizɛ Ɠɔoɠɔ GALAGI ná-
deveiti su, woɗa kɛ, wo laɓɔɠɔ ɠakaga, woʋaʋilɛ wo yiima vaiti polu, ta
wa-ɠaazuɠulapɔiti, niiti ti wo lɔɔzuwooʋaladai zu. 40Naazuwaɠizɛ nà-deveiti
kpein su, woɠolo tiʋɛ. Waɲade wa-ƓALAGIʋɛ. 41Nà ga Ɠɔoɠɔ GALAGI, wa-
ƓALAGI, nii éwoɠulaai Ezipete yooiʋa, ga éɠɛ gawa-ƓALAGI.Ungo, nà gaƓɔoɠɔ
GALAGI, wa-ƓALAGI.»

16
Kɔleeɓaka fai

1 Kɔlee, Yiseɠaal ná-doun zunui, Keɠate ná-pɛlɛyeɠei wu, Leevi ná-bolodai
zu zunui ta ɠɛni de, é Luɓɛn ná-bolodai zu zunu saʋagɔ ʋɛɛni ɓɔɠɔ
ʋa, Datan ta Aɓilame, Eliaɓe ná-doun zunuiti, ta Won, Peelɛte ná-doun zunui, 2 ti
wuzeɠeni Moize laalɔɠɔma, ti Izelayɛle nuiti nu unfelegɔ puulɔɔlugɔ (250)
ʋɛɛni ɓɔɠɔ ʋa, niiti ti ɠɛni ga nuɓusɛiti ta-ɠundiɠiiti, ti ɠɛni ga
ɓalaa nuiti tɛnɛ nuiti maaɓɔgiti su, ti ga nuiti unfemai tiʋɛ. 3 Tiɠaalɛɛni
ba Moize ta Aalɔnni daalɔɠɔma, tiɠɛ ti ma: «É kulaɠɛa! Nuɓusɛi kpein ka
ɲadegai, Ɠɔoɠɔ GALAGIɠa ade pɛ ba. Zobogiɓɛgeleɠa é wo ya, ga wo zei
Ɠɔoɠɔ GALAGI ná-bɛbɛiɠaɲii?»

4 Siɛgi zu Moize naama yelilomaiti mɛnini da, é laaʋɛɛni zooi ma. 5Naaʋolu
éɓɔɛni Kɔleeʋɔ, ta polu nuiti, éɠɛ ma: «Lina sobu, Ɠɔoɠɔ GALAGIɠa
naa lɛ, nii é ga nɔnɔi ta niiɲadegai, a zoo maaɓuɠazu ba, nii é yiimazeɠezu la.
6Wɛlɛ nii woʋaazu kɛɛzu, Kɔlee ta polu nuiti kpein ta ani maku nɛɛnɛ gala
liɠiiti seɠe, 7 ti ti laave ga abulekaiti, ti animaku nɛɛnɛgiʋu ga, Ɠɔoɠɔ GALAGI
ɠaazu. Nii Ɠɔoɠɔ GALAGI a yiimazeɠe la, naaɠaɲadegai. É kulaɠɛa, Leevi ma
zuwuzuiti!»

8Moizeɠɛni Kɔlee ma mɔnɔ: «À woilo gòoi ma ga pagɔ, Leevi nuiti! 9Naaɠa
woɠaazu ga faa goɓaa, ga Izelayɛle ná-GALAGI yiimazeɠe ga woye yɛ, Izelayɛle

nuɓusɛiti saama, é zobo fe woʋɛ, wo maaɓuɠa ba, woɗa botiiɠɛ Ɠɔoɠɔ
GALAGI ná-seɠeʋɛlɛɲadegaiwu,wo lonuɓusɛiti untuɠɔ, wobotiiɠɛ tɔun
bɛ? 10Éma zobogi veeʋɛ woʋɛ ga woɗa maaɓuɠa ba, wa è-ɠɛɛleaiti, Leevi
nuiti. Naaɠawo zalaɠaɠula nui losuʋɛɠaiziɛzumɔnɔ? 11Naaɠa é kɛaɗa-
o,ɗa-nuiti-yo, wo gilia ba, wo wuzeɠe Ɠɔoɠɔ GALAGI laalɔɠɔma! Mazɔlɔɔ
Aalɔnɠa gaɓɛ, woʋaɠɛ unsuyelii losu daalɔɠɔma?»

12 Moize nu leʋeni ga ti Datan loli ta Aɓilame, Eliaɓe ná-doun zunuiti. Kɛlɛ ti
ɠɛni ma: «Gi la liizu! 13 È gi ɠula zou ʋagɔi ʋa, ʋɛ nɔnɔi ta kɔin gulɔi
ʋooʋaai ná, é ʋa ga giye teʋebai zu ga gi za, faa go ɠana ɓaa? Ɗa ɠɛɛzu
mɔnɔ, è zei gi undaɓaa? 14 È laʋaani ga giye zou zu,ʋɛ nɔnɔi ta kɔin gulɔi
ʋooʋaai ná! È la kpalagaa veeni gi ya,ɓaa kpelea ga gɔnɔ. Ɗa niima nuiti kpein
kaazu ga gaazuɠole nuiti? Ɓa-o, gi la liizu pɛ!» 15Moize wola yiiɠaawanani, éɠɛ
Ɠɔoɠɔ GALAGIma: «Mina yeezei ta-vebɛanii wu! Gè la ta-ɠɔli nɔpɛ kulani zea,
foloɠilaɓalaa, anɛɛ soovale gila pa, gè la dɛ faaɲɔuɠɛɛni ga taɠilaɓalaa!»

16 Moize ɠɛni Kɔlee ma: «Ɗa-o, è ʋolu nuiti-yo, é ɓɔ Aalɔn ʋa, à ɠula
kɛlɛma lina Ɠɔoɠɔ GALAGI ɠakala. 17 Wo ɠilagilagi, ani maku nɛɛnɛ gala
liɠii zeɠe, è ani maku nɛɛnɛgiʋu su, èʋa Ɠɔoɠɔ GALAGIɠakala. Waʋa
ga ani maku nɛɛnɛ gala liɠi unfelegɔ puulɔɔlugɔ (250), ɗa-o, Aalɔn-o, wo
ɠilagilagiɠa nɔnɔi zo ya.»

18 Tiɠilagilagi, ti ta-ani maku nɛɛnɛ gala liɠii zeɠeni, ti abulekaiti pu su, ti ani
maku nɛɛnɛgiʋu ga. Ti pɛ ti loni GALA daaɠomi seɠeʋɛlɛi laaʋɛ, Moize
ɓalaagi ta Aalɔn. 19 Kɔlee bɛbɛiɠaalɛɛni ba ti laalɔɠɔma GALA daaɠomi
seɠeʋɛlɛi laaʋɛ.

Naazu, Ɠɔoɠɔ GALAGI ná-lɛbiyai ɠulani kɛlɛma bɛbɛi kpein bɛ.
20 Ɠɔoɠɔ GALAGIɠɛni Moize ta Aalɔn ma: 21 «Àɠula niima nuɓusɛiti saama,
nà ti undaaʋilisu ɠaniɠanigi nɔ!» 22 Kɛlɛ Moize ta Aalɔn ti laaʋɛɛni zooi
ma, ti maanɛɛnɛi wo, tiɠɛ ma: «Ee, GALA! GALAGI nii deve kpɛtɛaniiti kpein
zɛnvui ma,ɗaʋaazu bɛbɛi kpein sosu ga nuɠilagi ná-kotoi?»

23 Ɠɔoɠɔ GALAGIɠɛni Moize ma: 24 «Ɓɔɛ nuɓusɛiti pɔ, è devei ve ti ya ga
ti maaɠooza Kɔlee ta Datan ta Aɓilameni ta-zeɠeɠotaiti ba.»

25 Moize wuzeɠeni zooi ma. Izelayɛle ɠundiɠiiti ti ʋilɛni polu, ti li Datan ta
Aɓilame ʋɔ bɛ. 26 É ɠɛni nuɓusɛiti ma: «À maaɠooza kotoba nui tɛiti ta-
zeɠe ɠotaiti ba. À mina vɔɔɠu ti-yeaɠɔligi tanɔpɛ ba, ni wo la wɔinni,
wo undaa ʋa ʋili ta-ɠotoiti faa zu!» 27 Naazu, ti maaɠoozani Kɔlee ta Datan ta
Aɓilameni ta-zeɠeɠotaiti ba.

Datan ta Aɓilame tiɠulani, ti lo ta-zeɠeɠotaiti daaʋɛ, ta ti-anzaiti, ta ti-loun
zunuiti, ta ti-loun lointi. 28 Moize ɠɛni ma: «Nii ɠa wa kwɛɛ da ga Ɠɔoɠɔ
GALAGIɠa é tèʋega, ga gè kɛɛwotii niiti kɛ, gè la faa nɔpɛ kɛɛzuɓɔɠɔ
ʋɛ ɠana nɔ. 29 Ni niima nuɓusɛiti ta zaana ga nu zaa ʋele nɔ, eɠɛʋelei
deveai la nuɓusɛi ma ga é za, naazu Ɠɔoɠɔ GALAGI laade éʋa vali mà, éʋa tèʋe.
30Kɛlɛ ni Ɠɔoɠɔ GALAGI a fai taɠɛɛna, nii kɛɠala la dɛɠɛɛni, ni zooi a
laalaona, é tiɓɔle ta ti-yeaɠɔligiti kpein, ti ma vului yei gɔvɛalaazu, wa kwɛɛ
naazu ga nui niiti tiɲɛɛɠulaʋɛ Ɠɔoɠɔ GALAGI zu.»

31Moizeɓeni nɔ gawooɠaaɓela, zooiʋalini ga Datan ta Aɓilameni kɔɠɔwu.
32 Zooi laalaoni, é ti ɓɔle, ta ta-ʋɛlɛyeɠeiti, ta Kɔlee ná-nuiti, ta ti-ɠɔligiti.
33Naama nuiti ti yeini gɔvɛalaazu ga ti ma vului, ta tɔnɔiti kpein. Zooi laaɠuluni
ti maʋolu. Peleɠana tiɠaalani da, nuɓusɛiti saama. 34Ta-ɓee wooi mɛnigai ma,
Izelayɛle nuiti kpein tiɠɛni loni námaaɠoolii zu, tiɓizɛni, tiɗa kpeei loo, tiɠɛ
ma: «Adeɓizɛ, zooi mina adeɓɔle, adaɓalaa!» 35 Abuiɠulani Ɠɔoɠɔ GALAGI
ʋɔ bɛ, é zunu unfelegɔ puulɔɔlugɔiti (250) gala, niiti ani maku nɛɛnɛgi
ɠɛni ti ya.

Ɓɛɠa a zoo
é maaɓuɠa GALA ba?

1Ɠɔoɠɔ GALAGIɓɔɛniMoizeʋɔ, éɠɛma: 2«Ɓɔɛ Eleazaalʋɔ, zalaɠa
ɠula nui Aalɔn ná-doun zunui, bo ma ga é ani maku nɛɛnɛ gala liɠiiti kula abui
zu, é abulekaiti pu yaɠoozama, mazɔlɔɔ diɠii naati tiɲadega. 3Nui niiti, ti zaai
ta-ɠotoi maaʋele ma, à ta-ani maku nɛɛnɛ gala liɠiiti seɠe, wo ti loɠa, wo ti
ɓɛtɛ ga kɔluɓɔi sɛpɛgiti, nii aʋɛɛ zalaɠaɠulazuʋɛma. Diɠii naati ti
ɲadega, mazɔlɔɔ tiʋaaʋɛ ga tiye pɔ̀. Taɠɛ ga poogi Izelayɛle nuiti bɛ.»

4 Zalaɠaɠula nui Eleazaal ani maku nɛɛnɛ gala liɠiiti seɠeni, niiti ti ga kɔlu
ɓɔigi, zunuiti niiti tiʋaani ga tiye, abui naati galani. Ti ti loɠani, ti tiɠɛ ga ma
zɛpɛgiti, ti pɛɛ zalaɠaɠulazuʋɛ ma. 5Naaɠa é gaɠizɛsui Izelayɛle nuiti
bɛ, ga nu nɔpɛ nii é la ga Aalɔn mavofodai, maa la nɛɛni, é ʋa maaɓuɠa
Ɠɔoɠɔ GALAGI ʋa, é ʋa ani maku nɛɛnɛ kula ga zalaɠai gaazu, a ʋa ɠɛ
eɠɛ Kɔlee ta ná-nuɓusɛiti, eɠɛʋelei Ɠɔoɠɔ GALAGI devei veeni la Moize ya
ga é bo ma.

Nuɓusɛiti ti zelii lo fai
Moize ta Aalɔn ma

6 Poluma zobui Izelayɛle nuɓusɛiti kpein ti ɠɛni zelii losu Moize ta Aalɔn
ma, ti ɠɛ ma: «Wo Ɠɔoɠɔ GALAGI ná-nuɓusɛiti paaʋɛ!» 7 Ti maaɓɔni ba
Moize ta Aalɔn maaɠoolii zu. Ti ɠɛai ma latisu GALA daaɠomi seɠe ʋɛlɛi
ʋɔ pelei, pɛtɛ, tonaɓiingi ʋɛɛni ma, Ɠɔoɠɔ GALAGI ná-lɛbiyai ɠulani
kɛlɛma. 8 Moize ta Aalɔn ti liini, ti lo GALA daaɠomi seɠe ʋɛlɛi laaʋɛ.
9 Ɠɔoɠɔ GALAGIɠɛni Moize ma: 10 «Àɠula bɛbɛi tɛi saama, nà ti-ma zuwu
ɠaaleʋezuɠani nɔ.» Ti laaʋɛɛni zooi ma. 11Naaʋolu Moizeɠɛni Aalɔn ma:
«Ɗa-ani maku nɛɛnɛ gala liɠii zeɠe fala, abulekaiti seɠe zalaɠaɠulazuʋɛ, è
pu su, è ani maku nɛɛnɛgiʋu ga. Suvilɛ, è lii la nuɓusɛiti pɔ bɛ, è koto gba
vaiɠɛ, mazɔlɔɔ Ɠɔɠɔ GALAGI ná-ziiɠaawanai lokoleʋea, niizu maanɔɠɔi
tɔɔzeiɗa.»

12 Aalɔn naaɠɛɛni, nii Moize boni ma. É ani maku nɛɛnɛ gala liɠii zeɠeni,
é ɓizɛ, é li nuɓusɛiti saama. Naazu maanɔɠɔi tɔɔzeini niina ga zeelia
nuɓusɛiti ma. É ani maku nɛɛnɛgiti galani, é koto gba vaiɠɛ nuɓusɛiti bɛ.
13É loni nuiti saama, niiti ti zaaɠɛni de na, ta niiti tiɠɛni vulua, maanɔɠɔiɓeni.
14Nui liegɔi é zaani naamamaanɔɠɔi zu, éɠɛni ganuwaapuugɔmaazunaanigɔ
undɔfela (14 700), éɠula niiti polu, ti undaaʋilini Kɔlee ná-fai zu. 15Aalɔnɠaleni
ma Moize ʋɔ bɛ GALA daaɠomi seɠe ʋɛlɛi laaʋɛ, siɛgi zu maanɔɠɔi
ɓeni la.

Aalɔn ná-tukpɔi
16 Ɠɔoɠɔ GALAGIɓɔɛni Moizeʋɔ, éɠɛ ma: 17 «Devei ve Izelayɛle nuiti

zea, ga bolodama ɠundiɠii ɠilagilagi tukpɔi ɠila fe è ya. Tukpɔ puugɔ maazu
felegɔ (12)ɠa bolodamaɠundiɠiiti ta fe è ya. È tiɠilagilagi laaseigi zɛʋɛɛsɛ
nɔnɔma. 18Ɗa Aalɔn laaseigi zɛʋɛ Leevi ná-bolodai ná-tukpɔi ma, mazɔlɔɔ
bolodamaɠundiɠiɠilagilagi ná-tukpɔiɠaɠɛ ná. 19Ɗa ti la GALAdaaɠomi seɠe
ʋɛlɛi wu, zeele wooɠesuiɠakalaʋɛ,ʋɛ adaɠɛɠomisu ná. 20 Zunui nii gè
yiimazeɠezu la, naa ná-tukpɔiɠaʋɔnɔ ba, naaɠa a kɛ gè Izelayɛle nuiti ta-
unsuyeliiɓe, nii ti bosu gòizu yeenɔpɛ wo laalɔɠɔma.»

21 Moize naama leveiti feeni Izelayɛle nuiti zea. Bolodama ɠundiɠiiti gilagilagi
tukpɔ ɠilagila feeni zea, é ɠɛ ga tukpɔ puugɔ maazu felegɔ (12). Aalɔn ná-
tukpɔi ɠɛni tɔnɔiti saama. 22 Moize ti laani Ɠɔoɠɔ GALAGI ɠaazu, seɠe
ʋɛlɛi wu, nii zeele wooɠesuiɠɛni bu.

23 Poluma zobui, Moize lɛɛni seɠeʋɛlɛi wu. É kaani ga Aalɔn ná-tukpɔi, nii
é laani Leevi ná-bolodai laaseigi zu, éʋɔnɔni ba, fulɔlɔiti gaaʋuye, gulu waai é

ga amandegi, naa ma ɓɔigi ɠɛni ba. 24 Moize tukpɔi kpein seɠeni ʋolu seɠe
ʋɛlɛi wu, Ɠɔoɠɔ GALAGIɠaazu, é li, é dɛɛ ga Izelayɛle nuiti. Ti naaɠaani
nii kɛai,ɛsɛ ge ná-tukpɔ zeɠeni.

25 Ɠɔoɠɔ GALAGIɠɛni Moize ma: «Aalɔn ná-tukpɔi laʋolu zeele wooɠesui
ɠakalaʋɛ. Toɠa makɛsu ná eɠɛ poogi niiti bɛ, taɠɛ tiɓaka, naaɠa a kɛ
è tiɓeteʋe unsuyeli lo faiʋa gàazu, tiʋa za.» 26Moize kɛɛniɠana. É Ɠɔoɠɔ
GALAGI wooi zoni, eɠɛʋelei naa deveni la.

27 Izelayɛle nuiti ti ɠɛni Moize ma: «Wɛlɛ, gi loa ya, gá zaazu ɲɛgɛlɛin!
28 Nu-o-nu a maaɓuɠa Ɠɔoɠɔ GALAGI ná-seɠe ʋɛlɛi ʋa, naa ɠa zaazu!
Zekana gi pɛ giɠaaɓelazu la?»

18
Zalaɠaɠula nuiti

ta Leevi nuiti tosuʋɛ
1 Ɠɔoɠɔ GALAGI ɠɛni Aalɔn ma: «Ɗa-o, è-loun zunuiti-yo, ta è-ɠɛɛ

mavofodaiti, faaɠaaza golaiti kpein ti ɠɛɛzu seizu ɲadegai laalɔɠɔma, ma
ɠasɔiɠa la wo unma. Ɗa-o, è-loun zunuiti-yo, faaɠaaza golaiti kpein tiɠɛɛzu,
wa-zalaɠa ɠula wotii ma ziɛgi zu, wa ɠa naama ɠasɔi a la wo unma. 2 È-
ɠɛɛleaiti maaɓuɠaɓɔɠɔʋa, Leevi ná-bolodai, è-ɠɛɛ ná-bolodai, tiɠili è
ʋa, tiɓɔ èʋa, wa è-loun zunuiti woɠɛ botii zu seɠeʋɛlɛi wu, nii zeele woo
ɠesui bu. 3Taɗa-levei zo, tiɗa seɠeʋɛlɛi kpein makɛ, kɛlɛ ti la maaɓuɠaa
seizuɲadegai ma zɔɔlaiti ba, anɛɛ zalaɠaɠulazuʋɛɓalaa, waʋa lia zaazu,
tiya-o, wa-o. 4Taɠɛ woʋa,ɗa-wotii zu, taɠɛ GALA daaɠomi seɠeʋɛlɛi wu
wotii kpein su, ti ɗa botii pɛ kɛ, nii maanɛai ga ti kɛ. Kɛlɛ nu ɠili nɔpɛ
ge la maaɓuɠaa wo ʋa. 5 Wa ɠa seizu ɲadegai ma ɠasɔi a ɠɛ wo unma, ta
zalaɠa ɠulazuʋɛ, nà-ziiɠaawanai loko la leʋea naazu, é ʋa yei Izelayɛle nuiti
daalɔɠɔma. 6 À wɛlɛ, gè yiimazeɠeni ga wo-ɠɛɛleaiti, Leevi nuiti, Izelayɛle
nui zɔiti saama, ta ga nɔ̀nɔi, gè ti veeʋɛwo ya ga ti GALA daaɠomi seɠeʋɛlɛi
ma wotiiɠɛ. 7Ɗɔunɗa Aalɔn, wa è-mavofodaiti, wa wa-zalaɠaɠula wotiiɠɛ,
naa kpein su nii éʋilɛsu zalaɠaɠulazuʋɛʋa, ta nii é adaɲadega wolai, seɠe
zuɠooza golai ʋoluʋɛ, wo-ɠasɔi ɠana. Gè wa-zalaɠa ɠula wotii veeʋɛ wo
ʋɛ ga faanɛɛi. Zɔi nɔpɛ a maaɓuɠana náʋa, ga woɠɛʋele, ta naama nui
ʋaa.»

Zalaɠaɠula nuiti ti-laamiizuʋɛ
8 Ɠɔoɠɔ GALAGI ɠɛni Aalɔn ma: «Woilo, nii dɔin Izelayɛle nuiti ti kulazu

vebɛani ɲadegaiti ba, nà ɓɔɠɔi gè naa makɛ fai ɠaliva è ma. Gè fea è ʋɛ,
wa è-mavofodaiti, wɔnɔi ɠa ná, naaɠa ɠɛ gaɠɔoɠɔ tɔgi. 9 Wɛlɛ nii a
ɠɛ ga wɔnɔi vebɛaniɲadegaiti su, nii é ga nɔ̀nɔi, naa a zeɠena ba, éɠala: nii
dɔin Izelayɛle nuiti ti kɛɛzu bɛ̀ ga vebɛaniiti moloi zu, ta koto gba zalaɠaiti, ta
ná-faa zuɓɛtɛ zalaɠaiti, tiʋaazu ga tiye pɔ̀. Naama aniɲadega wolaiti taɠɛ
gaɗɔnɔ, wa è-loun zunuiti. 10Wa ti mi adaɲadegai ta. Zunuiti nɔ ɠa ta mi. Ta
ɠɛ ga aniɲadega wolaiti woʋɛ.

11 «É ɓudɛ naa maazu, vebɛanii niiti Izelayɛle nuiti ti feezu bɛ̀, ɗa naa
ɠilazuʋɛ zeɠe. Gè naa kpein fea èʋɛ, wa è-loun zunuiti, ta è-loun anzanuiti, naa
ɠa gaɠɔoɠɔ tɔgi. Nuiti kpein taɠɛɗa-ʋɛlɛi wu, ti la tɔ koloɠoloni, ta
zoo ti ta mi. 12 Zooiʋa lɔnɔ mɔungiti ti feezu bɛ̀, gè naatiɓalaa fea woʋɛ, naa
ɠa é ga gulɔi, ta dɔɔ niinɛi, ta moloi, 13 zooiʋa lɔnɔ mɔungi kpein tiʋaazu
la Ɠɔoɠɔ GALAGIʋɔ. Nuiti kpein taɠɛɗa-ʋɛlɛi wu, ti la tɔ koloɠoloni,
ta zoo ti ta mi.

14 «Nii kpein Izelayɛle nuiti ta konana mà ga nɔ̀nɔi, naaɠɛaɓalaa ga wɔnɔ.
15Dounmɔungiti, ta toganimɔungiti, ta ti ve Ɠɔoɠɔ GALAGIʋɛ, naati taɠɛ ga
ɗɔnɔ. Kɛni è doun zunu mɔungi unmɔɔ, è togani yiʋo zinɛ mɔungiɓalaa
unmɔɔ, nii é la zooga éʋaɠula ga zalaɠa. 16 Zunu loin unmɔɔ ganiiɠaɠula,

a alu gila sɔlɔɔna, sɔngɔiɠaɠɛ ga waliɠae lɔɔlugɔ, seizuɲadegai ma
valibogi zu, naama waliɠaeiɠilagiɠa ga galamu puugɔ. 17Kɛlɛmina va bu, tiʋa
nikɛ yiʋo mɔungi unmɔɔ, ɓaa baala ziʋo mɔungi, ɓaa boli yiʋo mɔungi,
ta ga zalaɠa aniɲadegaiti. Wa ti-maɲamai vaza zalaɠaɠulazuʋɛ ma, wo ti-ma
wulɔiɠula ga zalaɠai, nii abui galazu, makugi nɛai Ɠɔoɠɔ GALAGIʋɛ. 18Ti-ma
zuaiɠaɠɛ gaɗɔnɔ, eɠɛʋelei zalaɠa zuaiti taɗaɠɛ la, maɠekegi ta ma
ɓalai é ga zeezazuʋelei, niiti tiɠula ga datɛɠɛ vai maʋoogi. 19 Aniɲadegaiti
kpein Izelayɛle nuiti ti seɠezu ba Ɠɔoɠɔ GALAGIʋɛ ta-vebɛaniiti su, gè naati
fea woʋɛ,ɗa-o, è-loun zunuiti-yo, è-loun anzanuiti-yo, naaɠa gaɠɔoɠɔ tɔgi.
Toɠa ga minazeɠegi é laɠoloɠologa ta é la valiboga, wo yɔɠɔzu wa Ɠɔoɠɔ
GALAGI ta è-mavofodaiti.»

20 Ɠɔoɠɔ GALAGI ɠɛni Aalɔn ma: «È la zou zɔlɔɔga, ga è ɓɔɠɔ gele,
Izelayɛle yooi zu,ɗɔnɔ nɔpɛ ge laɠɛa ná, ti zaama. Nàɠa gè gaɗɔnɔi ta
ɗa-ɓɛtɛi Izelayɛle nuiti saama.

Leevi nuiti ti-laamiizuʋɛ
21 «Puusiɛi nii kpein Izelayɛle nuiti ti kulazu, gè naa vea Leevi nuiti bɛ ga tɔnɔ,

botii vaa zu ti kɛɛzu, nii ti kɛɛzu GALA daaɠomi seɠeʋɛlɛi wu. 22 Izelayɛle
nuiti ti la mɔmaaɓuɠaa GALA daaɠomi seɠeʋɛlɛiʋa, tiʋa koto zeɠe, tiʋa
za. 23 Leevi nuiti nɔ ɠa taɠɛ GALA daaɠomi seɠeʋɛlɛi wu wotiiti kɛɛzu,
ni faaɠaaza gola ɠa ɠɛɛna ná, tiya ɠa ma ɠasɔi a la ti unma. Toɠa ɠɛ
gaɠɔoɠɔ tɔgi, wo-mavofodaiti kpein bɛ. Ti la zou zɔlɔɔga Izelayɛle nuiti
saama, 24mazɔlɔɔ nà puusiɛi kpein feezu Leevi nuiti bɛ ga tɔnɔ, nii Izelayɛle
nuiti ti kulazu Ɠɔoɠɔ GALAGI ʋɛ. Naa ɠa é kɛa, gè boni ti ma ga ti la zou
zɔlɔɔga Izelayɛle nuiti saama.»

Leevi nuiti ta-ʋuusiɛi
25 Ɠɔoɠɔ GALAGIɠɛni Moize ma: 26 «Bo Leevi nuiti ma ga: ‹Siɛgi zu Izelayɛle

nuiti tiʋaazu ga puusiɛiti woʋɔ, gè feezu wo ya ga wɔnɔ, wa puusiɛiɠula ba
ga vebɛanii Ɠɔoɠɔ GALAGI ʋɛ, naa ɠa é ɠɛɛzu ga puusiɛi ma ʋuusiɛi.
27 Wɔnɔ ma ɠuladai naa ɠa levezu ga, eɠɛʋelei naa la, nii é ɠulazu molo
loɠazuʋɛ ta dɔɔ ɓɛtɛzuʋɛ. 28 Peleɠana wa taɠula da la, waɓalaagi, é
ɠɛ ga vebɛanii Ɠɔoɠɔ GALAGIʋɛ, éɠula puusiɛi kpein ba, wo sɔlɔɔsu
Izelayɛle nuiti zea. Wa fe zalaɠaɠula nui Aalɔn ya, éɠɛ ga zalaɠai Ɠɔoɠɔ
GALAGI ʋɛ. 29 Faanɛɛi kpein wo sɔlɔɔsu, wa vebɛanii zeɠe ba Ɠɔoɠɔ
GALAGIʋɛ, wa maʋagɔi zeɠe ba, éɠɛ ga maʋagɔɲadegai seɠeai ba yɛ.›

30 «Ɗaɠɛ ti ma mɔnɔ: ‹Wa maʋagɔiɠulana ba, mɔtaiɠaɠɛ woʋɛ,
Leevi nuiti, eɠɛʋelei naa la, nii éɠulazumolo loɠazuʋɛ ta dɔɔɓɛtɛzuʋɛ.
31Wa mi,ʋɛ nɔpɛ ná nɛai woʋɛ, wa wa-ʋɛlɛyeɠeiti, mazɔlɔɔ wo-zalai
ɠana, botii kpein faa zu nii wo kɛɛzu GALA daaɠomi seɠeʋɛlɛi wu. 32 Wo la
faaɠaaza nɔpɛ kɛa ga naa, tɔɔzei wo maʋagɔi zeɠeʋɛ ba bɛ̀. Naazu wo la
Izelayɛle nuiti ta-vebɛaniɲadegaiti kɔzɔaɲɛgɛlɛin, woʋa za.»

19
Ɲadeɗɛi ná-fai

1Ɠɔoɠɔ GALAGIɓɔɛni Moize ta Aalɔnʋɔ, éɠɛ ti ma: 2 «Pɛtɛ, devei nii
ɠa é Ɠɔoɠɔ GALAGI ná-tɔgi zu: À bo Izelayɛle nuitima, tiʋa ga nikɛ zaaɓɔigi,
nii nɛɛʋuzu la ba,ɓaa maaʋa lɛɠɛfɛ, nii é la dɛ wozawolini. 3Wa fe zalaɠa
ɠula nui Eleazaal ya. Naaɓalaagiɠa lii la wo-ʋuuzuʋɛʋoluʋɛ, ti kɔdaaleʋe
gaazu. 4 Toɠa maɲamai ta zo, é yeeɓeɠai lɔ bu, é faza ná zeizuɠɛ lɔfela GALA
daaɠomi seɠeʋɛlɛi letemaʋelei. 5Naaʋolu, ta nikɛ zaai naaɠala gaazu: ma
ɠɔlɔi, naaʋɛɛ ma zuaiʋa, ta maɲamai, naaʋɛɛ maɓooiti pɛ ba. 6Naa
ʋolu, zalaɠaɠula nuiɠa sɛdele guluɓuɠai zeɠe, taɠizɔɔpe tufaɓifɔgi,
ta geze ɓɔi sɔsɔgi, é ti ʋili abuzogi zaamaʋɛ, ʋɛ nikɛ zaa ɓɔigi ɠalazu

ná. 7Naa pɛ poluma, zalaɠaɠula nuiɠa ná-seɠeiti gba, éɓɔɠɔ maagba, aisa
éʋaɠale ma wo-ʋuuzuʋɛ, anɛɛ naaʋe, kɔzɔaiɠa yɛ de tɔgi letemazu
eyɛsu kpɔkɔi zeeli. 8 Zɔi ɓalaagi a nikɛ zaai ɠala, naa ɠa ná-seɠeiti gba, é
ɓɔɠɔmaagba, kɔzɔaiɠa yɛ de eyɛsu kpɔkɔi zeeli. 9Zunuɠila niiɲadegai
tɔgi letemazu, naaɠa nikɛ zaai ma yuʋuiɠaalɛ ba, é lii la wo-ʋuuzuʋɛʋolu
ʋelei, é pu adaɲadegai ta,ʋɛ a makɛ ná Izelayɛle nuɓusɛiti bɛ,ɲadeɗɛi
ɓɛtɛ vai zu, koto gba vai zu. 10 Zɔi a nikɛ zaai ma yuʋuiɠaalɛ ba, naaɓalaa
ɠa ná-seɠeiti gba, kɔzɔai ɠa yɛ de eyɛsu kpɔkɔi zeeli. Izelayɛle nuiti ta
seikɔɠɔma nuiti, ta tɔgi nii zo eyɛsuɠɔ.

11 «Nu-o-nu a vɔɔɠu nuʋoomaʋa, kɔzɔaiɠa yɛ de, tɔgi letemazu, folo
lɔfela laawu. 12Ni aɓɔɠɔɲadena foloi zaʋasiɛi ta dɔfelasiɛi, ga niimaɗɛi,
toɠa ɲade. Ni naa la ɠɛɛni, kɔzɔai ɠa yɛ de. 13 Nu-o-nu nii a vɔɔɠu
nuʋoomaʋa, é laɓɔɠɔ ɲade faiɠɛɛni, toɠa Ɠɔoɠɔ GALAGI ná-seɠe
ʋɛlɛ ɲadegai ɠɔzɔzu. Naama nui ɓe ka leʋe Izelayɛle nuiti ba. Tɔɔzei
ɲadeɗɛi la vazani ma, kɔzɔaiɠa yɛ de.

14 «Tɔgiʋɛtɛ, nii maanɛai ga wo so: Ni nu a zaana seɠeɠotai wu, niiti kpein
ti lɛɛzu ná, ta niiti kpein ti ɠɛni ná, ti ɠɔzɔai ɠa yɛ de folo lɔfela laawu.
15 Aniɲakai kpein daalaogai, dakulu ge la ʋɛɛni da, naa ɠa ɠɔzɔ. 16 Ni nu a
vɔɔɠuna nu ʋooma ʋa dɔɓɔi zu, nu paa, ɓaa é za ɓɔɠɔ ʋɛ, ɓaa é
vɔɔɠu nuɠaeiɓaa kabaiʋa, kɔzɔaiɠa yɛ de folo lɔfela laawu.

17 «Nii a kɛ éɲade, ta nikɛ zaai ma yuʋui zeɠe, nii kulaai ga zalaɠai, éɠala,
koto gba vai zu, ti pu aniɲakai zu, ti ziɛungi zuɗɛiʋu ma. 18 Zunui niiɲadegai
tɔgi letemazu, naaɠaɠizɔɔpe tufaɓifɔgi gila seɠe, é dɔ ziɛi wu, é ta vaza
seɠeɠotai wu,ʋɛ nui ta zaai ná, ta aniɲakaiti ma, ta nuiti kpein ma tiɠɛni ná.
Toɠa kɛ ɠana nɔ naama nuiʋɛ, nii fɔɔɠuai nuɠaeiti ba,ɓaa nuʋoomai
ʋa, nii nui ta paai,ɓaa saaiɓɔɠɔʋɛ,ɓaa nii fɔɔɠuai kabaiʋa. 19Nui nii
ɲadegai tɔgi letemazu, naaɠa a ziɛi vaza zɔi ma nii kɔzɔai. Toɠa naaɠɛ foloi
zaʋasiɛi ta dɔfelasiɛi ma. Folo lɔfelasiɛi, zunui kɔzɔai, naaɠa ná-seɠeiti gba,
éɓɔɠɔ maagba. Kpɔkɔi, toɠaɲade.

20 «Kɛlɛ ni zunui nii kɔzɔai, é laɓɔɠɔɲadeni, kpe ka leʋe Izelayɛle nuiti
ba, mazɔlɔɔ toɠa Ɠɔoɠɔ GALAGI zeizu ɲadegai ɠɔzɔzu. Tɔɔzei ɲade
ɗɛi la vazani ma, kɔzɔaiɠa yɛ de.

21 «Izelayɛle nuiti ta niima lɔgi zo eyɛsuɠɔ. Zɔi aɲadeɗɛi vazana, naaɠa
ná-seɠeiti gba. Zɔi a vɔɔɠuna naamaɗɛiʋa, naaɠaɠɔzɔ eyɛsu kpɔkɔi
zeeli. 22Zunui kɔzɔai, anii kpein a vɔɔɠu ba, naati taɠɔzɔ, nu-o-nu a vɔɔɠu
nuiʋa, nii kɔzɔai, tɔɓɔɠɔiɠaɠɔzɔ eyɛsu kpɔkɔi.»

20
Miliyame zaa vai

ta Meeliɓaɗɛi
(Ɛgezɔde 17:1-7)

1 Konagi ma alu mɔungi, Izelayɛle nuɓusɛiti ti zeelini Sin teʋebai zu, ti ʋu
Kadɛse. Mináɠa Miliyame zaani ná, ti maaɠulu ná.

2 Ziɛ la ɠɛni ná. Nuɓusɛiti ti ɠaalɛɛni ba Moize ta Aalɔn laalɔɠɔma.
3 Ti kpɔɛiʋɛɛni Moizeʋa, tiɠɛ ma: «Ee, ni gá laɠɛni zaani, siɛgi zu gi-
ɠɛɛleaiti tiɠɛni zaazu la, Ɠɔoɠɔ GALAGIɠaazu! 4 Leeni vaa zu woʋaai ga
Ɠɔoɠɔ GALAGI ná-nuɓusɛiti niima leʋebai zu, gi za gá gá-loganiiti? 5 Leeni vaa
zu wo zeɠeai ga giye Ezipete yooi zu, woʋa ga giye niima adaʋɛ nimizai zu? Nu la
zooga éʋa ani nɔpɛ sinʋɛ. Nu la kooleɠoole guluɠaazuʋɛ,ɓaa kpelei,ɓaa
gelenade gului. Ziɛ vɔlɔɠa é la ná, nuʋaɓɔɔle.»

6 Moize ta Aalɔn ti maaɠoozani bɛbɛiʋa, ti li GALA daaɠomi seɠeʋɛlɛi

laaʋɛ, náʋɛɠa ti looni ná, ti laaʋɛɛ zooi ma. Názuɠa Ɠɔoɠɔ GALAGI ná-
lɛbiyaiɠulani la tiʋɛ kɛlɛma. 7Ɠɔoɠɔ GALAGIɓɔɛni Moizeʋɔ, éɠɛ
ma: 8 «Ɗa-lukpɔi zeɠe, wa è-liɛ Aalɔn, wo nuɓusɛiti gaalɛ ba. Waɓɔɛ fasa
ɠɔtuiʋɔ tiɠaazu, é ziɛi ve. Ɗa ziɛiɠulazu fasaɠɔtui naaʋa, è fe nuɓusɛiti
zea, tiɓɔɔle ta ta-loganiiti.»

9Moize liini, é ná-tukpɔi zeɠe Ɠɔoɠɔ GALAGIɠaazu, eɠɛʋelei naama levei
veeni la zea. 10Moize ta Aalɔn ti bɛbɛi lolini fasaɠɔtuiʋɔ bɛ, nii é lɛɛni ga
tiye. Moizeɠɛni tima: «Àwoilo, wɔiti wo ga kololala nuiti! Wo laaʋɛ daɓaa, ga gá
zoo gi ziɛiɠula fasaɠɔtui tɛi ba woʋɛ?» 11Moize yeewuzeɠeni, é fasaɠɔtui
loɠa laɠɛ fele ga ná-tukpɔi. Ziɛiɠulani ga bɔɔlɔa. Nuɓusɛiti ta toganiiti ti
zooni tiɓɔɔle.

12Kɛlɛ Ɠɔoɠɔ GALAGIɠɛni Moize ta Aalɔnma: «Tɔɔzei wo la laani dà, wo
ʋa nà-ɲadedai wɔɔlɔ Izelayɛle nuiti gaazu, naa maaʋele ma, wa la mɔ de, wa
lo niimaʋɛbɛi luɠɔ, woʋa lii la naama yooi zu, nii gè feezu tiʋɛ.»

13Meeliɓaɗɛiti kana, Meeliɓa laaseigiɠa é ga «sakpegi.» Náɠa Izelayɛle nuiti
ti kpɔɛiʋɛɛni ná Ɠɔoɠɔ GALAGIʋa. Náɠa mɔnɔ é ná-lɛbiyaiɠulani ná
kɛlɛma tiʋɛ.

Edɔme masagiɠɛlɛ vai
Izelayɛle leʋe faiʋa ná-zooi zu

14 Moize keelaiti teʋeni, ti zeɠe Kadɛse, ti li Edɔme masagiʋɔ bɛ. Tiɠɛni
ma: «È-ɠɛɛloin Izelayɛle ɠɛ, è kpɔlɔiti kpein kwɛɛ, nii gi sɔlɔɔgai.
15 Kaite gi-mɛmɛwolani ti liini Ezipete yooi zu, gi zeini ná kona mɔinmɔin daawu.
Kɛlɛ Ezipete nuiti ti gi zopele ɲɔuni, eɠɛʋelei ti gi-mɛmɛwolani sopele
ɲɔuni la. 16 Giɓainni Ɠɔoɠɔ GALAGI woizu, é gi woomɛni. É ná-geezuɠeelai
leʋeni, é gi ɠula Ezipete yooi ʋa. Niizu gá Kadɛse, taai nii é ʋuuni ɗa-yooi ma
ɠwɛpelemaʋɛ. 17Va bu, gi leʋeɗa-yooi zu. Gi la ziɛzu kpalagaa zu,ɓaa kpelea,
gi la wa-ɠɔlɔyeɠeɗɛɓɔlezu. Gáʋilɛsu nɔ pele wolai nɔ ma, gi la zeɠezu
ba, giʋa li ga yeezazuʋele,ɓaaɠɔʋɛzuʋele, eyɛsu giɗa-yooimaazuɓudɛ.»

18 Edɔme masagi gooɠaaʋoteni, é ɠɛ ma: «Wo la leʋesu nà-zooi zu. Ni naa
laade, nà kɔɔiʋɛɛ woʋa.»

19 Izelayɛleɠeelaiti tiɠɛni ma: «Gá ziɛzu nɔ ga pele wolai, ni gáɗa-ɗɛi ta
ɓɔlena, gá gá-loganiiti, gá sɔngɔi ve è ya. Gi la faaɠili nɔpɛ maaɠaazaɠabosu
è ma, kɛni nɔ è va bu, gi ziɛɠɔɠɔa, gi leʋeɗa-yooi zu.»

20Masagi ti wooɠaaʋoteni, éɠɛ ti ma: «Wo la leʋesuʋɛ!»
Edɔme nuiti ti Izelayɛle laaɠomini ga kɔɔɓɔgi, ti wola mɔin, ti wola

yeeɠaaɓaai, 21 ti pele ɓesa ti luɠɔ, ti ʋa leʋe ta-yooi zu, naa ɠa é kɛɛni
Izelayɛle nuiti ti liini la ga peleɠili.

Aalɔn zaa vai
22 Izelayɛle nuɓusɛiti kpein ti zeɠeni Kadɛse, ti zeeli Ɠɔɔl gizei ma.

23 Ɠɔoɠɔ GALAGI ɓɔɛni Moize ta Aalɔn ʋɔ, Ɠɔɔl gizei ma, Edɔme yooi
ma ɠwɛpelemaʋɛ, é ɠɛ ti ma: 24 «Aalɔn ɠana ʋa liizu mɛmɛwolani pɔ,
ti zaai. É la lɔɔzu zooi naa zu, nii gèʋaazu feezu Izelayɛle nuiti zea, mazɔlɔɔ wo
woozotalaiɠɛɛni ga nà-deveiti, Meeliɓaɗɛi ná-faa zu. 25Aalɔn zeɠe ta ná-doun
zunui Eleazaal, è lɛ ga tiye Ɠɔɔl gizei ma. 26Ɗa Aalɔn ná-zalaɠaɠula zeɠeiti kula
kɔba, è ti loo ná-doun zunui Eleazaalɠɔba. Naazu Aalɔnɠa li niinamɛmɛwolani
pɔ, toɠa za miná.»

27Moize naaɠɛɛni, nii Ɠɔoɠɔ GALAGI deveni la. Ti saʋagɔ, ti lɛɛni Ɠɔɔl
gizei ma, nuɓusɛiti gaazu. 28Moize Aalɔn ná-seɠeiti kulani kɔba, é ti loo ná-doun
zunui Eleazaalɠɔba. Aalɔn zaani ná, gize unmaʋɛ. Moize ta Eleazaal ti yeini, ti
zeɠe gize unmaʋɛ. 29 Izelayɛle nuɓusɛiti kpein ti suɠwɛɛni ga Aalɔn zaa.
Nuɓusɛiti kpein ti ná-wɔlɔi woni foloʋuusaʋagɔ (30) laawu.



Gaalu Sɛʋɛi 21:1 181 Gaalu Sɛʋɛi 21:20
21

Izelayɛle nuiti ti zobo sɔlɔɔ fai
Kanaan nuiti ma

1 Masagi Alade, Kanaan nui, éɠɛni zeini lɛkpɛmaʋɛ nu yeezazuʋɛ yooi zu,
é mɛnini ga Izelayɛle nuiti ta leʋesu ga Atalimeʋelei. É laalɛɛni ti wu, é tanigaa
zo ti zaama ga duɔi. 2 Izelayɛle nuiti ti minazeɠeni Ɠɔoɠɔ GALAGIʋɛ, tiɠɛ
ma: «Niɗa niima nuɓusɛiti dɔɔna gi yeezu, gá ta-laaiti kpein koloɠolo mɛtu.»
3 Ɠɔoɠɔ GALAGI Izelayɛle nuiti gooi zoni, é zobogi ve ti ʋɛ, ti pilɛ sɔlɔɔ
Kanaan nuiti ma. Izelayɛle nuiti ti ti zuwuɠaaleʋeni, ti ta-laaiti koloɠolo. Ti naama
adaʋɛ laaseigiʋɛɛni ga Ɠɔɔlema (nii poluʋɛ ga «éɠoloɠologa»).

Kaaliɲɔiti ta-vai
4 Izelayɛle nuiti ti zeɠeni Ɠɔɔl gizei ma, ti li ga Seeli Kpoloɗɛiʋɔ pelei, nii a

kɛ ti Edɔme yooi maala. Kɛlɛ nuɓusɛiti iɲɔ ge leʋeni pelei zu. 5Ti tɔɔzeini
gaɓɔɛa GALA daalɔɠɔma ta Moize, tiɗaɠɛ ma: «Lee vaa zu wo giɠulaai
Ezipete yooiʋa, woʋa ga giye, giʋa za teʋebai zu? Mazɔlɔɔɓulu la ná, ziɛ la
ná, niima maanɔɠɔ laamianigi wɔinzeɠea gi ma!»

6 Názuɠa Ɠɔoɠɔ GALAGI kaaliɲɔiti teʋeni la nuɓusɛiti daalɔɠɔma, ti
ɗa tiɲi. Izelayɛle nuɓusɛi zaani ga gola. 7 Nuɓusɛiti tiʋaani, ti Moizeɠa, ti
ɠɛ ma: «Gi kotoiɠɛɛni, siɛgi zu giɓɔɛa la Ɠɔoɠɔ GALAGI laalɔɠɔma
taɗaɓɔɠɔi. Niizu, soma è Ɠɔoɠɔ GALAGI maanɛɛnɛ, é kaali tɛiti kula gi
ma!» Moize maanɛɛnɛi woni nuɓusɛiti bɛ.

8 Ɠɔoɠɔ GALAGI gooɠaaʋoteni, éɠɛ ma: «Kaaliiɓɛtɛ ga kɔlui, è sɛlɛ
guluɠoozagiʋa. Zɔi nɔpɛ kaali aɲiina, éɠaazuwuzeɠe, é wɛlɛ kaalii tɔna
ba, naa la zaa.» 9Moize kaaliiɓɛtɛni ga kɔluɓɔigi, é sɛlɛ guluɠoozagiʋa.
É zo názu ma, nu nɔpɛ kaalii a laɲiina, éɠaazuwuzeɠe, é wɛlɛ kaaliiʋa, é ga
kɔluɓɔigi, naa la mɔɠɛni za.

Minazeɠe zooi maɠwɛpelemaʋɛ
10 Naa ʋoluma, Izelayɛle nuiti ti zeɠeni ti-ʋuuzuʋɛ, ti li, ti ʋu Wɔɓɔte.

11 Ti zeɠeni miná, ti li Iye-Aɓalime, nii é teʋebai zu, gaaʋotegai Moaɓe yooi ma,
foloɠulazuʋelei. 12Naaʋoluma, ti liini, tiʋu Zeelɛde nɛmɛi zu, 13 naaʋolu ti
liini, tiʋu ziɛ wolai Aalenɔnʋoluʋelei, ziɛi naaɠa é yeizu teʋebai zu, éɗa
ɠula Amɔɔl nuiti ta-yooi zu, é ga kwɛpelegi Moaɓe yooi ta Amɔɔl nuiti ta-yooi
yɔɠɔzu. 14Naaɠa é ba, bogɛ éɠole, ƓɔoɠɔGALAGI ná-kɔɔ vaitima zɛʋɛi
zu ga: «Waɠɛɓe nii é Sufa, ta maɓekegiti, ta Aalenɔn, 15 éɓɔ maɓekegiti ba, ti
yeizu Aal taaiʋɔ pelei, tiyaɠa ti ga Moaɓeɠwɛpelegiti.»

16Ti zeɠeniminá, ti li Ɓeel. Kɔlɔyeɠei naa ná-faiɠa é kɛɛni Ɠɔoɠɔ GALAGI
ɠɛni Moize ma: «Nuɓusɛiti gaalɛ ba, nà ziɛi veezu ti ya.» 17 Izelayɛle nuiti ti
niima wuyei looni, tiɠɛ ma:
«Ziɛiɠula kɔlɔyeɠei zu, é lɛ!
À maamusɛi wo!
18 À kɔlɔyeɠeiʋɛtɛ,
nii kundiɠiiti ti bɔɔni,
nii nu wolaiti ti bɔɔni
ga ta-lukpɔi ta ta-ɓakɔiti.»

Ti zeɠeni teʋebai zu, ti liMatana, 19 ti li Naɠaliyɛle, taƁamɔte. 20Ti liini nɛmɛi
zu, nii é Moaɓe yooi zu, gizei nii daaseigi ga Pizega, naa unmaʋɛ,ʋɛ ná zɛlɛgai
teʋebai maazu.

Izelayɛle pilɛ sɔlɔɔ fai masagi
Siɠon ma ta masagi Wɔge

(Tɔ Sɛʋɛi Velesiɛ 2:26--3:11)

21 Izelayɛle nuiti ti keelaiti teʋeni Amɔɔl nuiti ta-masagi Siɠon ma, ti ɠɛ

ma: 22 «Va bu, gi leʋe ɗa-yooi zu. Gi la ziɛzu kpalagaa zu, ɓaa kpelea, gi la wa-
ɠɔlɔyeɠeɗɛ ɓɔlezu. Gáʋilɛsu nɔ pele wolai nɔ ma, eyɛsu giɗa-yooi
maazuɓudɛ.»

23 Anɛɛ naaʋe, Siɠonɠɛlɛni, é laɓeni tiʋa, tiʋa ziɛ ná-zooi zu. É ná-
kɔɔɠɔ nuiti pɛ gaalɛɛni ba, é li Izelayɛle nuiti daalɔɠɔma teʋebai zu, é
kɔɔiʋɛɛ tiʋa Yaɠase. 24 Kɛlɛ Izelayɛle nuiti ti vɔnini ma, ti ná-zooi pɛ
seɠe, é zo ziɛ wolai Aalenɔn ma, nu yeezazuʋelei, é li ziɛ wolai Yaɓɔkeʋɔ
pelei, nuɠɔʋɛzuʋɛ, eyɛsu é li Amɔn nuiti ta-ɠwɛpelemaʋɛ, foloɠulazu
ʋelei, ná makɛgaɠɛni de kpekpe. 25 Izelayɛle Amɔɔl nuiti ta-laaiti kpein soni,
é zei ti zu, Ɠɛseɓon taai la ma mɛɛ, ta maaɠoolii zu geleiti pɛ. 26 Mazɔlɔɔ
Ɠɛseɓonɠɛni ga taa wola,ʋɛ Amɔɔl nuiti ta-masagi Siɠonɠɛni zeini ná, é
zo naama ziɛgi zu ma, é kɔɔiʋɛɛni la Moaɓe masagiʋa, é zooi kpein seɠeni,
é zeeli ziɛ wolai Aalenɔn ma. 27Naaɠa é ba, faaɠwɛ nuiti ti boni la, tiɠɛ ma:
«Àʋa Ɠɛseɓon!
Siɠon ná-taai loʋolu,
é loʋolu!
28Mazɔlɔɔ abuiɠa vukazu, éɗaɠula Ɠɛseɓon,
abuzogi vazaga, éɗaɠula Siɠon ná-taazuʋɛ,
é Aalɠala Moaɓe yooi zu,
ta Aalenɔn adaɠaaɠoozagiti maliɠiiti.
29Maanɔɠɔiɠa èʋɛ, Moaɓe!
È loa ya, Kemɔse ná-nuɓusɛi!
È-loun zunuiti tiʋela.
È-loun anzanuiti tiɠɛa ga
Amɔɔl nuiti ta-masagi ná-duɔiti,
ungo, Siɠon masagi.
30 Gi gá-mɛɛinti pilini Amɔɔl nuiti ma!
Niizu zooi pɛ geɠoloɠologa,
é zo Ɠɛseɓon, eyɛsu é zeeli Diɓon.
Eyɛsu é li Nɔfa, é liɠite Meedeɓa,
gi ti kpein koloɠoloni!»

31 Zekana Izelayɛle nuiti ti zeini la Amɔɔl nuiti ta-yooi zu. 32Moize zou zuʋɛtɛ
nuiti teʋeni, ti li, ti Yazɛɛl taaiʋɛtɛ. Taaiti kpein tiɠɛni ba, Izelayɛle nuiti ti
naati soni, ti Amɔɔl nuiti kpɛ ná.

Izelayɛle nuiti ti pilɛ sɔlɔɔ fai
Ɓasan masagi Wɔge ma

33 Naa ʋolu ti latini, ti li ga Ɓasan ʋele. Ɓasan masagi Wɔge ɠulani, ta ná-
kɔɔɠɔ nuiti kpein, ti ti laaɠomi, tiʋa kɔɔiʋɛɛ tiʋa Edeleyi. 34 Ɠɔoɠɔ
GALAGI ɠɛni Moize ma: «Mina lua tɔun ba, mazɔlɔɔ gè dɔa è yeezu, ta ná-
kɔɔɠɔ nuiti kpein, éʋɛɛ ná-zooiʋa. Ɗa so, eɠɛʋelei è Amɔɔl nuiti ta-
masagi Siɠon zoni da, nii éɠɛni zeini Ɠɛseɓon.»

35 Izelayɛle nuiti ti Wɔgeʋaani ta ná-doun zunuiti, ta ná-kɔɔɠɔ nuiti kpein.
Nuɠila kpalaa ge laɠulani. Ti ná-zooi zoni.

IZELAYƐLE NUITI KƐAI MAMOAƁE NƐMƐI ZU
22

(22:1--36:13)
Ɓalaame ta Ɓalake ta-vai

1 Izelayɛle nuiti ti liini mɔnɔ, tiʋu Moaɓe nɛmɛi zu ziɛ wolai Zuludɛn folo
ɠulazuʋelei, Zeeliko letemaʋɛ. 2Sipɔɔl ná-doun zunuiƁalakenaa kpein kaani, nii



Gaalu Sɛʋɛi 22:3 183 Gaalu Sɛʋɛi 22:25
Izelayɛle kɛɛni ga Amɔɔl nuiti. 3Moaɓe nuiti ti wola luani nuɓusɛiti mɔin vai
ʋa. Moaɓe nuiti sasuɓalini Izelayɛle nuiti tuɠɔ. 4Tiɓɔɠɔɠaani ta Madiyan
nuiti ta-ɠundiɠiiti, ti ɠɛ naati ma: «Niima ʋɛbɛ wolai ɠa ʋaazu, ti zooi ta
maaɠoolii kpein koloɠolo, eɠɛʋelei nikɛiti taɗa tufaiti gaamii la dɔɓɔiti su.»
Naama ziɛgi zu Sipɔɔl ná-doun zunui Ɓalakeɠɛni masadaiɠɛɛzu Moaɓe yooi
unda. 5 É keelaiti teʋeni Ɓeyɔɔl ná-doun zunui Ɓalaame ma Petɔɔl, ziɛ wolai
Ufelateɠobaʋɛ, zooi naaɠa é zɔlɔɔni su, éɠɛ naa ma: «Wɛlɛ nuɓusɛiti
kulaʋɛ Ezipete! Ti vazaga adaʋɛ pɛ, ti zeiɗa nà-zooi letemaʋɛ. 6 Niizu nà
è maanɛɛnɛzu ga è ʋa. Niima nuɓusɛiti foovo bɛ̀, mazɔlɔɔ ti-zɛbɛi
wɔɔlɔʋɛ nɔ̀nɔiʋa. Tanisu nà zoo naazu gè vala tiʋa, gè vɔni ti ma, gè ti
ɓɛ, tiɠula zooiʋa. Mazɔlɔɔ gè kwɛɛ, zɔiɗa tuya loo bɛ, tuyaiɠa naa
ʋɛ, zɔiɗa foovo, naa voovooʋɛ.»

7Moaɓeɠɛwolaiti ta Madiyanɠɛwolaiti ti liini ga lobɛanii, ungaiziɛ vai zu, ti
ʋa fe Ɓalaame ya. Ti zeelini Ɓalaameʋɔ bɛ, ti Ɓalake laawooi wo ma. 8Ɓalaame ti
wooɠaaʋoteni, éɠɛ ma: «À yɛʋɛ za kpɔkɔi. Lina, nà nà-gooɠaaʋotegi ve
wo ya, eɠɛʋelei Ɠɔoɠɔ GALAGI aɓɔɛ la pɔ̀.» Moaɓeɠundiɠiiti tiɲiini
pɔ bɛ.

9 GALA geʋaani Ɓalaameʋɔ bɛ, é gaazaɠa, éɠɛ ma: «Nuiɓɛgeleɠa ga
niiti ti èʋɔ bɛ?»

10 Ɓalaame gooɠaaʋoteni, é ɠɛ ma: «Nuiti be Sipɔɔl ná-doun zunui Ɓalake,
Moaɓe masagi ti leʋegai, ga tiɠɛ mà: 11 ‹Nuɓusɛiti tiɠulaai Ezipete yooiʋa,
niizu tiʋɛa zooi zu mɛɛ. Ʋa, è ti voovo bɛ̀, tanisu nà zoo naazu gè ti zakpe, gè ti
ɓɛ.› » 12 Kɛlɛ GALA geɠɛni Ɓalaame ma: «Minaʋilɛ tiʋolu, woʋa li. È la
niima nuɓusɛiti foovoa, mazɔlɔɔ tuyaiɠa ti ma.»

13 Poluma zobui, Ɓalaame liini, éɠɛ kundiɠiiti ma, niiti Ɓalake ti leʋeni: «Àɠale
ma wa-yooi zu, mazɔlɔɔ Ɠɔoɠɔ GALAGI la yeezeini bu ga gèʋilɛ woʋolu.»

14 Moaɓe zou zuɠundiɠiiti ti wuzeɠeni, tiɠale ma Ɓalakeʋɔ bɛ, tiɠɛni
ma: «Ɓalaame la kɛɛni, éʋaʋilɛ giʋolu, giʋaʋa.»

15Ɓalake kundiɠiɠiligaa leʋeni, ti mɔin gola, é leʋemamɔungiʋa, ta unfemai
veezu ti ʋɛ, é leʋe mɔun keleiti ba. 16 Ti ʋaani Ɓalaame ʋɔ bɛ, ti ɠɛ ma:
«Sipɔɔl ná-doun zunui Ɓalakeɠɛ: ‹Soma, è minaɠɛlɛ, èʋa èɓɔ bà. 17 Nà
è wola wɔɔlɔ, nà naa pɛ kɛ, niiɗa maaɠaazaɠabo mà. Kɛlɛ kɛni èʋa, è
nuɓusɛi tɛiti foovo bɛ̀.› »

18ƁalaameƁalake ná-botiɠɛ nuiti gooɠaaʋoteni, éɠɛ tima: «Anɛɛ niƁalake
ɠaʋaazu ga walii ta zanugi, nii é ná-masa pɛlɛi laavegai, é fe zèa, gè la Ɠɔoɠɔ
GALAGI, nà-GALAGI ná-devei tanɔpɛ koloɠologa, ma wola, ɓaa ma go. 19 Kɛlɛ
tama, waɓalaa, à yɛʋɛ za kpɔkɔi. Nà pɔ gè naaɠwɛɛ, nii Ɠɔoɠɔ GALAGI
ɠa pɔ é fai ta wo mà dɛ.» 20 Kpidii GALA geʋaani, éɠɛ Ɓalaame ma: «Ni niima
zunuiti tiʋaa è lolisu, à li wa tiye. Kɛlɛmina faa nɔpɛ kɛ, kɛni nii nà bona èma.»
21Ɓalaame wuzeɠeni sobui, é ná-soovale saai maaɠili, ti li ta Moaɓeɠundiɠiiti.

Geezuɠeelai pele leʋe vai
Ɓalaame luɠɔ

22 GALA ge yiiɠaawanani siɛ vai naa zu. Ɠɔoɠɔ GALAGI ná-geezuɠeelai loni
pelei zu, é ɓesa tuɠɔ. Ɓalaame ɠɛni ná-soovale saai ɠɔma, ná-botiɠɛ nu
felegɔʋilɛgai polu. 23 Soovale saai geezuɠeelaiɠaani, boɠa zɔkpɔi zea, kulaai
maalaɠagi zu, é loni pele zaamaʋɛ. É zeɠeni peleiʋa, é li ga dɔɓɔi zuʋele.
Ɓalaame tɔɔzeini ga doɠaa, éʋaa la pelei zu.

24Geezuɠeelai liini, é loɠoozama pele zokogi zu, leezɛnɓeleiti zɔɠɔzu, kɔtu
ziɠigi zɔɔlaʋele, é zɔɔlaʋele. 25Soovale saai Ɠɔoɠɔ GALAGI ná-geezuɠeelai
ɠaani, é ziɠa kɔtu ziɠigi ʋa, é Ɓalaame ɠɔɠɔi ɓata kɔtu ziɠigi ʋa. Naa
ɓalaa tɔɔzeini ga doɠaa.

26Ɠɔoɠɔ GALAGI ná-geezuɠeelai leʋeni tiʋa mɔnɔ, é li, é lo peleɓoɠologi

zu, ʋɛ nu la zooga é ʋa leʋe ná, ga nu yeezazu ʋele, ɓaa nu ɠɔʋɛzu
ʋele. 27 Siɛgi zu soovale saai kaani la, é ʋɛɛni zooi ma, Ɓalaame wu. Ɓalaame
yiiɠaawanani, é tɔɔzei ga suloɠaa ga ná-tukpɔi. 28 Ɠɔoɠɔ GALAGI soovale
saai laaʋɛ vieni, éɓɔɛ Ɓalaameʋɔ, éɠɛ ma: «Leeniɠa gè kɛai gaɗe, è
dòɠa ná zeizuɠɛa saʋa?» 29 Ɓalaame gooɠaaʋoteni, éɠɛ ma: «Mazɔlɔɔ è
ɲɛɛɠulaʋɛ sù. Ee, ni boɠa zɔkpɔɠɛni zèa, gèɠɛa èʋaazuɠani nɔ!»
30 Soovale saai gooɠaaʋoteni, éɠɛ ma: «Nà laade gèʋaɠɛ gaɗa-zoovale saai,
nii ɗa ɗa zei kɔma yeenɔpɛ? Zekaa nɛi nà ɗa è zo da pɔlɔmazu ɓaa?» É
gooɠaaʋoteni, éɠɛ ma: «Ɓa!»

31 Gaamago nɔ, Ɠɔoɠɔ GALAGI Ɓalaame ɠaazuʋɛ zeɠeni ma, é Ɠɔoɠɔ
GALAGI ná-geezuɠeelai ɠa, é loni pele zaamaʋɛ, ná-boɠa zɔkpɔi zea, kulaai
maalaɠagi zu. Ɓalaameʋilɛniɲiibiɠa, é nɔkɔ, é unpilɛ zooi ma. 32 Ɠɔoɠɔ
GALAGI ná-geezuɠeelaiɠɛni ma: «Leeni vaa zu èɗa-zoovale saai loɠaai ná zeizu
ɠɛ saʋa? Nàɠa pàai, gè pele leʋe è luɠɔ, mazɔlɔɔ siɛi nii è tɔɔzeiɗai,
undaaʋili peleiʋe. 33Soovale saai kàaʋɛ, é màala ná zeizuɠɛ saʋa. Ni é laɠɛni
màalaani, é ga gè èʋaa, gè tɔun zɛ vulua.»

34 Ɓalaame ɠɛni Ɠɔoɠɔ GALAGI ná-geezuɠeelai ma: «Gè gaazaʋɛ,
mazɔlɔɔ gè laɠɛa kwɛɛ gaɗa loni tùɠɔ pelei zu. Ni siɛi nii wanaʋɛ èma,
gè ɠale ma.» 35 Ɠɔoɠɔ GALAGI ná-geezuɠeelai ɠɛni ma: «À li wa zunui tɛiti,
kɛlɛ kɛni nɔ è ɗa woo ɠilagi nɔ wo, nii nà bo è ma.» Ɓalaame ta kundiɠiiti
Ɓalake ti leʋeni, tiʋilɛni pelei zu, tiɗa li.

36 Siɛgi zu Ɓalake mɛnini da ga Ɓalaame ʋaa, é liini, é daaɠomi Moaɓe taa
wolai zu, nii é zouɠwɛmaʋɛɠobaʋɛ, ziɛ wolai Aalenɔnɠobaʋɛ. 37Ɓalake
Ɓalaameɠaazaɠani, éɠɛ ma: «Gè la keela mɔungiti teʋeniɓaa, ga èʋa? Leeni
vaa zu è laʋaani gaamago nɔ pɔ̀ bɛ? Èɠɛniɠisiɛzu ga gè la zooga gèʋa è
wɔɔlɔ?» 38 Ɓalaame Ɓalake wooɠaaʋoteni, éɠɛ ma: «Wɛlɛ, gèʋaa èʋɔ
bɛ. Ɗa kaazu niina ga nà zooɓɔɛzu èʋɔ ɓɔɠɔ ʋɛ ɠana nɔ? Wooi nii
GALA ka pu dà, naa nɔɠa nà bo è ma.»

39 Ɓalaame ʋilɛni Ɓalake ʋolu, ti li Kiliyate-Ɠutesɔte. 40 Ɓalake nikɛiti ta
baalagiti kulani ga zalaɠai, é Ɓalaame nɔnɔi leʋe ma, ta kundiɠiiti ti yɛni polu, ti
ʋa.

Ɓalaame tuya loo vai
Izelayɛle nuiti bɛ

41 Poluma zobui, Ɓalakeʋaani, é Ɓalaame laaɠomi, ti lɛ Ɓamɔte-Ɓaale, ʋɛ é
ɠɛni Izelayɛle nuɓusɛiɠilazuʋɛɠaazu ná.

23
1 Ɓalaame ɠɛni Ɓalake ma: «Zalaɠa ɠulazu lɔfela lo bɛ̀ ʋɛ, è nikɛ zinɛ

lɔfela ta baala sinɛ lɔfela ɠɛʋele ɓɛtɛ bɛ̀ ʋɛ.» 2 Ɓalake naa ɠɛɛni,
nii Ɓalaame boni. Ɓalake ta Ɓalaame ti nikɛ zinɛ ɠila ta baala sinɛ ɠila kulani
ga zalaɠai, zalaɠaɠulazuʋɛ ɠilagilagi. 3 Ɓalaameɠɛni Ɓalake ma: «Ɠaalɔ, è
loɗa-ɠala zalaɠaiɠoba. Nà maaɠoozazu, tanisu Ɠɔoɠɔ GALAGIɠaʋaazu é
dàaɠomi. Nà naama wooi laazeeli è ma, nii a kula kɛlɛma bɛ̀.» É liini gizei ta ma,
nii gulu la ma. 4GALA geɠulani kɛlɛma Ɓalaameʋɛ, naaɠɛni ma: «Gè zalaɠa
ɠulazu lɔfela logɛ, gè nikɛ zinɛi ta baala sinɛi ɠulaʋɛ ga zalaɠai, zalaɠa
ɠulazuʋɛɠilagilagi.»

5Ɠɔoɠɔ GALAGI wooiʋuuni Ɓalaame la, éɠɛma: «Ɠale ma Ɓalakeʋɔ bɛ, è
ɓɔɛ pɔɠani.» 6Ɓalaameɠaleni ma Ɓalakeʋɔ bɛ, nii éɠɛni ná-gala zalaɠai
ɠoba, ta Moaɓeɠundiɠiiti. 7Ɓalaame faalaalii nii woni, éɠɛ ma:
«Moaɓe masagi Ɓalake zeɠeʋɛ ga ze
Siili yooi zu gizeiti su.
Éɠɛ mà: ‹Ʋa, è Zakɔɓe mavofodai voovo bɛ̀!

Ʋa, èɗa-yiiɠaawanai yei Izelayɛle laalɔɠɔma!›
8Nà naa voovoozuɠale, nii GALA ge la foovooni?
Nà yiiɠulaɠale nuɓusɛiti ma, siɛgi zu Ɠɔoɠɔ GALAGI yii laɠulani la?
9Nà yɛsu fasaɠizeiti unmaʋɛ, gè pɛtɛ,
nà yɛna gizeiti unmaʋɛ, gè pɛtɛ,
nuɓusɛʋe é zeizu yɛ,
zɔɠɔzuɠa tiʋa ta zii zɔiti.
10Ɓɛɠa a zoo é Zakɔɓe mavofodai maʋɛbɛiɠaalu,
ɓaa é Izelayɛle nuɓulugiɠaalu?
Gè za, eɠɛʋelei sɔle nui zaaʋelei la.
Gàaɓelaʋeleiɠɛ ga nɔnɔiɠɛʋelei.»

11Ɓalakeɠɛni Ɓalaame ma: «Leeniɠa è kɛa ga ze? Gè è zeɠeʋɛ ga è sìli nuiti
foovo, wɛlɛɗa ba, èɗa tuya loo tiʋɛ!» 12 Éɠɛni ma: «Nàɠɛnaɓɔɛa, gè
la naa wogaɓaa, nii Ɠɔoɠɔ GALAGI pua dà?»

Ɓalaame ná-tuyai velesiɛi
13Ɓalakeɠɛma: «Ʋa pɔ̀ bɛ, de li ada taɠili,ʋɛɗa tiɠa ná. Ɗa tiɠilazuʋɛ

nɔɠa, è la ti pɛ kaa, mináɠaɗa ti voovo ná nɔ̀un bɛ.»
14 É liini la Sɔfime kpalagaʋɛ, Pizega gizei unmaʋɛ, é zalaɠaɠulazu lɔfela lo,

é nikɛ zinɛɠila ta baala sinɛɠila kula ga zalaɠai, tiɠilagilagi maazu. 15Ɓalaame
ɠɛni ma: «Lo ʋɛ ɗa-ɠala zalaɠai ɠoba, gè li munu, gè Ɠɔoɠɔ GALAGI
laaɠomi.»

16Ɠɔoɠɔ GALAGIɠulani kɛlɛmaƁalaameʋɛ, é wooiʋu da, éɠɛma: «Ɠale
ma Ɓalake ʋɔ bɛ, è ɓɔɛ pɔ ɠani.» 17 Ɓalaame ɠaleni ma Ɓalake ʋɔ bɛ,
naaɠɛni loni ná-gala zalaɠaiɠobaʋɛ, ta Moaɓeɠundiɠiiti. Ɓalakeɠɛni ma:
«Leeniɠa Ɠɔoɠɔ GALAGI bogai?»

18Ɓalaame faalaalii nii woni, éɠɛ ma:
«Ɓalake wuzeɠe, è woilo!
Sipɔɔl ná-doun zunui, woilo gòoi ma!
19 GALA ge la ga nuɓusɛi, éʋa zɛɛi wo,
ɓaa nu vulu, éʋa zeɠe kpɔɛ wooiʋa.
Nii é bogai, é la naaɠɛaɓaa?
Toɠa woo wo, é la su vaiɠɛa?
20Wɛlɛ, gè devei zɔlɔɔga ga gè tuya loo,
GALA ge tuya loa, gè la seɠezu ma.
21 É la telebotala vaaɠaani Zakɔɓeʋa,
é la sɔletala vaaɠaani Izelayɛle nuɓusɛiti ba.
Ɠɔoɠɔ GALAGI, é ga ná-GALAGI, naaɠa tɔun polu,
toɠa masadai maɠoozunɛɛi zɔlɔɔ tiʋɔ bɛ.
22 GALA ge tiɠulani Ezipete yooiʋa,
suvikɛiɠulaʋɛ ga teɠui zuvikɛi tiʋɛ.
23 Zoɠolai la ga faa nɔpɛ Zakɔɓe mavofodaiɠaazu,
ɓaa adɔɓɛɛ vai Izelayɛle laalɔɠɔma.
Yeeɠɛɠalaʋagɔi ma, toɠaɗa wo Zakɔɓe ta Izelayɛle ma,
nii kpein GALA ge kɛɛzu.
24Niima nuɓusɛiti ta wuzeɠezu eɠɛ zalai,
toɠaɠaalɔsu eɠɛ zalai,
éɗa ná-sua zogai mi,
éɗa ná-sua zogai maɲamaiɓɔle,
naaʋolumaɠa niina aɗa laa la.»

25 Ɓalake ɠɛni Ɓalaame ma: «Ni è la ti voovooni, mina tuya loo ti ʋɛ, ga tago
ɓalaa.» 26Ɓalaame gooɠaaʋoteni, éɠɛma: «Gè la boni è maɓaa ga nà naati kpein
nɔɠɛ, nii Ɠɔoɠɔ GALAGI bosu?»

Ɓalaame ná-tuyai zaʋasiɛi

27Ɓalakeɠɛni Ɓalaame ma: «Ʋa deɠɛmu, nà liizu gaɗe adaʋɛ taɠili, tanisu

GALA ka pɛtɛ názu gaɗa nuɓusɛi niiti foovo nɔ̀un bɛ. 28Ɓalake liini ga Ɓalaame
Peyɔɔl gizei unmaʋɛ, nii é zɛlɛni teʋebai maazu. 29Ɓalaameɠɛni Ɓalake ma:
«Zalaɠaɠulazu lɔfela lo bɛ̀, è nikɛ zinɛ lɔfela ta baala sinɛ lɔfelaɠɛʋele
ɓɛtɛ bɛ̀ ʋɛ.» 30 Ɓalake naaɠɛɛni, nii Ɓalaame boni. É nikɛ zinɛ ɠila ta
baala sinɛɠila kulani ga zalaɠai, zalaɠaɠulazuʋɛɠilagilagi.

24
1 Ɓalaame pɛtɛni ga nɛɛʋɛ Ɠɔoɠɔ GALAGI ʋɛ ga tuyai loo Izelayɛle

ʋɛ, é la mɔ ɠɛni liini kulakɛlɛma ɠili gaiziɛzu, eɠɛ pelegi é ɠɛni
kɛɛzu la zɔɔma ziɛgiti su, kɛlɛ é ɠaazu latini teʋebai letema ʋelei. 2 É
ɠaazuwuzeɠeni, é Izelayɛle ɠa ʋuuni, eɠɛʋelei ná-bolodaiti ti la. Názu ɠa
GALA Zɛnvui yeini la tɔun ma. 3Ɓalaame faalaalii nii laazeelini, éɠɛ ma:
«Ɓeyɔɔl ná-doun zunui Ɓalaame ná-keela wooiɠaa,
zunui nii gaazuzeɠeai ma, ná-keela wooiɠaa,
4 nui nii é GALA gooiti mɛnisu, naa ná-keela wooiɠaa,
é Zɛbɛi-Pɛ-Maliɠii ná-kulakɛlɛmaiɠaazu,
siɛgi zu é loozu la suɠili, gaazuzeɠe ma:
5 Ee Zakɔɓe,ɗa-zeɠeɠotaiti wolaʋagɛ,
ta è-ɲiizuʋɛtiɓalaa, Izelayɛle!
6 Tiɗa yei ga zuviega eɠɛ laasamagiti,
eɠɛ kpeleiti, ti ziɛɠobaʋɛ,
eɠɛ alɔwɛ gului, Maliɠii siingai,
eɠɛ sɛdele gului, ti ziɛlaʋɛ.
7 Ziɛiɠa yeizu, éɗaɠula seizuʋɛ,
ziɛ mɔinmɔingiti ta ná-ani zuwuiti fae.
Ná-masagiɠa zobogi zɔlɔɔ Agage ma,
ná-masadai zɛbɛiɠa wɔɔlɔ.
8 GALA ge kulaʋɛ Ezipete yooiʋa,
teɠui zɛbɛiɠɛɠalaiɠa é zea,
toɠa zobo sɔlɔɔ ziiti ma, ti ga sili nuiti,
é ti-maɠaeiti golowolo,
é ti zɔ ga ná-mɛɛinti.
9 Toɠaɓili, éʋɛɛ eɠɛ zala zinɛi,
eɠɛʋelei zala zaai la,
ɓɛɠa a kata ga é wuzeɠe?
Nui nii a tuya loo èʋɛ, tuyaɠa naaʋɛ,
nui nii a è voovo, foovooiɠa naa zo.»

10 Ɓalake yiiɠaawanani Ɓalaame ma, é yealoɠani, é ɠɛni Ɓalaame ma: «Gè è
loligɛ ga èʋa, è sìli nuiti foovo, wɛlɛ, ná zeizuɠɛa saʋa, èɗa tuya loo tiʋɛ.
11Tɛi éɠɛaɠana, liinaɗa-yooi zu! Gè boni ga nà faanɛɛmɔinmɔin kɛ èʋɛ,
kɛlɛ Ɠɔoɠɔ GALAGI èʋalagɛ faanɛɛiti sɔlɔɔ fai ma.»

Ɓalaame GALA ná-kulakɛlɛmaiti bo fai
Izelayɛle ná-faa zu

12 Ɓalaame Ɓalake wooɠaaʋoteni, é ɠɛ ma: «Gè ɓɔɛni ɠani keelaiti pɔ,
è ti leʋeni mà: 13 ‹Anɛɛ ni Ɓalake ɠa ʋaazu ga walii ta zanugi, nii é ná-masa
pɛlɛi laavegai, é fe zèa, gè la zooga faa nɔpɛ kɛɛzu ga ma ʋagɔ, ɓaa ma
ɲɔu, Ɠɔoɠɔ GALAGI ná-devei laalɔɠɔma. Nà naa nɔ wo, nii Ɠɔoɠɔ GALAGI
a bo mà.› 14 Niizu nà ga li nà-nuɓusɛiti pɔ. Ʋa, nà naa lɛɛzu ga ɗe, nii
Izelayɛle nuɓusɛiti ti ʋaazu kɛɛzu ga ɗa-nuɓusɛiti, yeeɠɛɠalaiti su ti
ʋaazu.» 15Ɓalaame faalaalii nii laazeelini, éɠɛ ma:
«Ɓeyɔɔl ná-doun zunui Ɓalaame ná-keela wooiɠaa,
zunui nii gaazuzeɠeai ma, ná-keela wooiɠaa,



Gaalu Sɛʋɛi 24:16 187 Gaalu Sɛʋɛi 25:9
16 nui nii é GALA gooiti mɛnisu, naa ná-keela wooiɠaa,
nii é Anii-Pɛ-Unda ná-faaɠwɛgiti feai zea,
é Zɛbɛi-Pɛ-Maliɠii ná-kulakɛlɛmaiɠaazu,
siɛgi zu é loozu la suɠili, gaazuzeɠe ma:
17Nà pɛtɛsu, kɛlɛ niizu laade dɛ,
nà sumɔsu, kɛlɛ maa la dɛɓuɠani,
ʋelelaʋelei, somideɠai taɠaɠulazu Zakɔɓe mavofodai zu,
masadai ma lukpɔiɠaɠɛ Izelayɛle zaama,
nii aɠɛ Moaɓe nuiti goizu loɠazu,
toɠa Sɛte ná-doun zunuiti kpein doɠa tɔungi zu.
18 Toɠa Edɔme yooi zo, éɠɛ ga nɔnɔ,
sili nuiti su, Seyiil yooiɠa zo,
Izelayɛleɠa ná-zeeɠaaɓaai lɛ.
19Nui nii éɠulazu Zakɔɓe mavofodai zu, naaɠa masadaiɠɛ,
toɠa naati undaaʋili, niiti tiʋelazu, tiɠula taaiti ba.»

Ɓalaame Izelayɛle zili nuiti
koloɠolo fai wo fai

20Ɓalaame Amalɛkeɠaani. É faalaalii nii laazeelini, éɠɛ ma:
«Amalɛkeɠa é ga ziiti pɛ ti-ma mɔungi.
Kɛlɛ gaaɓelasu, toɠaɠoloɠolosu.»

21 É Ken nuiti kaani. É faalaalii nii laazeelini, éɠɛ ma:
«È-zeizuʋɛ logɛ kpe,
è-laɠagi logɛ fasaɠizei ma.
22 Kɛlɛ Ken nuiti taɠɛ ga abui laamianigi.
Gaaɓelasu, Asuul nuiti ta li ga woye, ti woɠɛ ga kasoɠa nuiti.»

23 Gaaɓelasu, é faalaalii nii laazeelini, éɠɛ ma:
«Ee, maanɔɠɔi nii éʋaazu! Ɓɛɠa a yɛ vulua GALA ná-kɛɛwotii luɠɔ?
24 Kɛlɛ keingiti ti ziɛiɠa, tiʋaazu, ti zeɠe Kitime,
ta Asuul nuiti maanɔɠɔ, ti Eɓɛɛl nuiti maanɔɠɔ.
Tɔɓalaa toɠa liizu undaaʋiligi zu.»

25Ɓalaame liini, éɠale ma ná-zooi zu. Ɓalakeɓalaagi liini gaʋɔ pelei.
25

Izelayɛle nuiti tiɓɔɠɔ lɔɔ vai
kɔɔɠɔ gani kɔɔ vaiti su

1 Izelayɛle nuiti ti zeini Sitime. Nuɓusɛiti ti tɔɔzeini ga ɓɔɠɔ lɔa
koloɠologi zu, ta Moaɓe anzanu lointi. 2 Naati ti ti lolini ga ti zalaɠai ɠula ta-
ɠalagiti bɛ. Nuɓusɛiti ti vaani bu, ti zalaɠa laamii wo, ti nɔkɔ naati ta-ɠalagiti
bu. 3 Ti ʋɔɔpɛɛni naati ta-ɠalagi Ɓaale-Peyɔɔl lɛbi vai ʋa. Naama vai
Ɠɔoɠɔ GALAGI yiiɠaawanani ti laalɔɠɔma. 4 Ɠɔoɠɔ GALAGI ɠɛni Moize
ma: «Nuɓusɛiti kpein gaalɛ ba, è ta-ɠundiɠiiti sɛlɛ guluiti ba, foloiɠa, gàazu,
naa ɠa a kɛ nà-ziiɠaawanai zeɠe Izelayɛle maala.» 5 Moize ɠɛni Izelayɛle
lukpɔɠaaleʋe nuiti ma: «Wo ɠilagilagi ná-nuiti paa, niiti ti ʋɔɔpɛai Ɓaale-
Peyɔɔl lɛbi vaiʋa.»

6 Zunu ɠila ge ɠɛni Izelayɛle nuiti saama, é ʋaani ga Madiyan anzanu ɠila
kɛɛɠɛlointi saama, Moize ta Izelayɛle ʋɛbɛi kpein gaazu, naazu naati ti ɗa
wɔlɔ, GALA daaɠomi seɠeʋɛlɛi laaʋɛ. 7 Zalaɠaɠula nui Aalɔn ná-doun
zunui Eleazaal ná-doun zunui Finease naama vaiɠaai ma, é wuzeɠeni bɛbɛi zaama,
é kpɛɛin zeɠe, 8 é ʋilɛ Izelayɛle zunui ʋolu ná-seɠe ɠotai wu, é ti felegɔ
pɛ sɔʋɔɔma, kpɛɛin zunui volokula, é anzanui zo kobuʋɛ. Naazu nimiza vai
ɓeni Izelayɛle nuiti saama. 9Nu waaʋuufelegɔmaazu naanigɔ (24 000)ɠa é zaani
nimizai naa zu.

10 Ɠɔoɠɔ GALAGIɓɔɛni Moizeʋɔ, éɠɛ ma: 11 «Zalaɠaɠula nui, Aalɔn

ná-doun zunui Eleazaal ná-doun zunui Fineaseɠa é nà-ziiɠaawanai zeɠea Izelayɛle
nuiti maala, nà-ziizoolɛi ɠa é ma ti zaama, naa ɠa é kɛa, nɛ̀i gè ga GALAGI, nà
pɔ ga ti nàɠila nɔ dɛ̀bi, nà-ziiɠaawanai zu, gè la mɔ Izelayɛle nuiti ma zuwu
ɠaaleʋeni. 12Naaɠa é ba,ɗaɠɛma: ‹Gè minazeɠegiɠɛa tɔun bɛ, nii aɠɛ
ga ziilɛigi ma ungi. 13Toɠaɠɛ ga tɔun nɔnɔ, ta mavofodaiti. Zalaɠaɠula wotii
ɠaɠɛ ga tɔnɔ, yeeɠɛɠalai pɛ su, tɔɔzei é ná-ziizoolɛiɠulaʋɛ kɛlɛma
ná-GALAGIʋɛ, é koto gba vaiɠɛɛʋɛ Izelayɛle nuiti ta-vaa zu.»

14 Izelayɛle zunui ti paani ta Madiyan anzanuiʋɔɔma, daaseigiɠɛni ga Zimeli,
Salu ná-doun zunui. Éɠɛni ga Simiyɔn ná-pɛlɛyeɠeɠundiɠii ta. 15 Madiyan
anzanui nii ti paani, daaseigiɠɛni ga Kɔzeɓi, kɛɛɠɛ laaseigiɠɛni ga Suul, nii
éɠɛni ga bolodama mɔinmɔin maɠundiɠii, kulaai bolodai gila su Madiyan yooi
zu.

16 Ɠɔoɠɔ GALAGIɓɔɛni Moizeʋɔ, éɠɛ ma: 17 «Vala Madiyan nuiti ba, è
ti-ma zuwuɠaaleʋe. 18Mazɔlɔɔ tiɠɛni ga wo zili nuiti, ti laavegai ga keleɠele
ɲɔi, Peyɔɔl ná-fai zu, ta Kɔzeɓi, nii éɠɛni ga Madiyanɠundiɠii ta ná-doun
anzanui, nii é zaani, Peyɔɔl ná-nimiza voloi.»

Izelayɛle nuiti gaalu daa velesiɛi
19Nimiza vai naa leʋegaʋoluma,

26
1 Ɠɔoɠɔ GALAGIɠɛni Moize ta zalaɠaɠula nui Eleazaal ma, nii é ga Aalɔn

ná-doun zunui: 2 «À Izelayɛleʋɛbɛi kpein gaalu, é zo konaʋuufelegɔ (20) ma, é
lɛ zeemaazu, eɠɛʋelei ta-ʋɛlɛyeɠeiti ti la, Izelayɛle nuiti kpein su, niiti ta zoo
ti li kɔɔmaʋɛ.» 3Moize ta zalaɠaɠula nui Eleazaal, tiɓɔɛni tiʋɔ Moaɓe
nɛmɛi zu, Zuludɛn ɠobaʋɛ, Zeeliko letemaʋɛ, ti ɠɛ ma: 4 «Ada ʋaazu
gaalugi wosu, é zo kona ʋuufelegɔ (20) ma, é lɛ zeemaazu, eɠɛʋelei Ɠɔoɠɔ
GALAGI ma levei veeni la Moize ya.»

Izelayɛle nuɓusɛiti pɛtɛ, niiti tiɠulani Ezipete yooiʋa:
5 Izelayɛle nii daa ga Zakɔɓe, ná-doun zunumɔungi é sɔlɔɔni, daaseigiɠɛni

ga Luɓɛn. Luɓɛn ná-doun zunuiti ti-mavofodaiti, ti ɠɛni ga: Ɠeenɔke mavo-
fodaiti, Palu mavofodaiti, 6 Ɠɛselon mavofodaiti, ta Kaalemi mavofodaiti. 7 Luɓɛn
mavofodaiti tiegɔi ɠɛni ga zunu waaʋuunaani maazu saʋagɔ undɔfela pu-
usaʋagɔ (43 730). 8 Palu ná-doun zunui ɠɛni ga Eliaɓe. 9 Naa ɠa é ɠɛni ga
Nemuwɛle kɛɛɠɛ, ta Datan, ta Aɓilame. Datan naa, ta Aɓilame ti ɠɛni ga
kundiɠiiti bɛbɛi untuɠɔ, ti wuzeɠeni Moize ta Aalɔn laalɔɠɔma, ta Kɔlee
ná-nu ɓulugiti, siɛgi zu ti wuzeɠeni la Ɠɔoɠɔ GALAGI laalɔɠɔma. 10 Zooi
laaʋalini, é ti maalɔɔɠu, ta Kɔlee, siɛgi zu ná-nuɓulugiti ti zaani la, ta siɛgi
zu abui zunu unfelegɔ puulɔɔlugɔ (250)ɠalani la. Tiɠɛni nuɓusɛiti bɛ ga
kizɛsu vai. 11Kɛlɛ Kɔlee ná-doun zunuiti ti laɠɛni zaani.

12 Simiyɔn ná-doun zunuiti, eɠɛʋelei ti-mavofodaiti ti la, ti ɠɛni ga: Ne-
muwɛle mavofodaiti, Yamin mavofodaiti, Yakin mavofodaiti, 13 Zeela mavofodaiti, ta
Sayile mavofodaiti. 14 Simiyɔnmavofodaiti tiegɔiɠɛni ga zunu waaʋuufele maazu
fele unfelegɔ (22 200).

15 Gade ná-doun zunuiti, eɠɛʋelei ti-mavofodaiti ti la, tiɠɛni ga: Sefon mavo-
fodaiti, Ɠagi mavofodaiti, Suni mavofodaiti, 16 Wɔzeni mavofodaiti, Eli mavofodaiti,
17Alɔde mavofodaiti, ta Aleeli mavofodaiti. 18Gade mavofodaiti tiegɔiɠɛni ga zunu
waaʋuunaanigɔ undɔɔlugɔ (40 500).

19 Zuda ná-doun zunuiti ti ɠɛni ga Ɛɛl ta Wɔnan. Ɛɛl ta Wɔnan ti zaani
Kanaan yooi zu. 20 Zuda ná-doun zunuiti, eɠɛʋelei ti-mavofodaiti ti la, ti ɠɛni
ga: Seela mavofodaiti, Peelɛse mavofodaiti, ta Zeela mavofodaiti. 21 Peelɛse ná-
doun zunuiti ti-mavofodaiti tiɠɛni ga: Ɠɛselon mavofodaiti ta Ɠamule mavofodaiti.

22Zudamavofodaiti tiegɔiɠɛni ga zunuwaaʋuulɔfelamaazu lɔzita undɔɔlugɔ
(76 500).

23 Isakaal ná-doun zunuiti, eɠɛʋelei ta-wolodamaiti ti la, tiɠɛni ga: Tɔla mavo-
fodaiti, Puva mavofodaiti, 24 Yasuɓe mavofodaiti, ta Simelon mavofodaiti. 25 Isakaal
mavofodaiti tiegɔiɠɛni ga zunu waaʋuulɔzita maazu naani unsaʋagɔ (64 300).

26 Zaɓulɔn ná-doun zunuiti, eɠɛʋelei ti-mavofodaiti ti la, tiɠɛni ga: Seelɛde
mavofodaiti, Elon mavofodaiti, ta Yaaleyɛle mavofodaiti. 27 Zaɓulɔn mavofodaiti
tiegɔiɠɛni ga zunu waaʋuulɔzita undɔɔlugɔ (60 500).

28 Zozɛfe ná-doun zunuiti, eɠɛʋelei ti-mavofodaiti ti la, tiɠɛni ga: Manasee ta
Efelayime. 29Manasee ná-doun zunuiti ti-mavofodaiti tiɠɛni ga: Makiil mavofodaiti,
Galaade mavofodaiti, nii éɠɛni ga Makiil ná-doun zunui. 30 Galaade ná-doun zunuiti
ti-mavofodaiti tiɠɛni ga: Yeezɛɛl mavofodaiti, Ɠeelɛke mavofodaiti, 31Aseliyɛle
mavofodaiti, Sikɛme mavofodaiti, 32 Semida mavofodaiti, ta Ɠeefɛɛl mavofodaiti.
33 Ɠeefɛɛl ná-doun zunui Selɔfeɠade la ɠɛni doun zunua zɔlɔɔni, kɛlɛ é
doun anzanuiti sɔlɔɔni, ti-laaseigiti kaa: Maala, Noa, Ɠɔgela, Mileka ta Tiilesa.
34 Manasee mavofodaiti tiegɔi ɠɛni ga zunu waaʋuulɔɔlugɔ maazu felegɔ
undɔfela (52 700).

35 Efelayime ná-doun zunuiti, eɠɛʋelei ti-mavofodaiti ti la, tiɠɛni ga: Suteela
mavofodaiti, Ɓeekɛɛl mavofodaiti, ta Taɠan mavofodaiti. 36 Suteela ná-doun zunuiti
ti-mavofodaiti tiɠɛni ga: Elanmavofodaiti. 37Efelayimemavofodaiti tiegɔiɠɛni ga
zunuwaaʋuusaʋagɔmaazu felegɔ undɔɔlugɔ (32 500). Zozɛfe ná-doun zunuiti
kana, eɠɛʋelei ti-mavofodaiti ti la.

38Ɓɛnzamɛn ná-doun zunuiti, eɠɛʋelei ti-mavofodaiti ti la, tiɠɛni ga: Ɓeela
mavofodaiti, Aseɓɛle mavofodaiti, Ayilame mavofodaiti, 39 Sufame mavofodaiti, ta
Ɠufame mavofodaiti. 40 Ɓeela ná-doun zunuiti ti-mavofodaiti ti ɠɛni ga: Aalede
mavofodaiti ta Naamanmavofodaiti. 41Ɓɛnzamɛnmavofodaiti tiegɔiɠɛni ga zunu
waaʋuunaani maazu lɔɔlugɔ undɔzita (45 600).

42 Dan ná-doun zunuiti, eɠɛʋelei ti-mavofodaiti ti la, ti ɠɛni ga: Suɠame
mavofodaiti. 43 Suɠame mavofodaiti tiegɔi ɠɛni ga zunu waaʋuulɔzita maazu
naanigɔ unnaanigɔ (64 400).

44 Asɛɛl ná-doun zunuiti, eɠɛʋelei ti-mavofodaiti ti la, ti ɠɛni ga: Yimena
mavofodaiti, Yisevi mavofodaiti, ta Ɓelia mavofodaiti. 45 Ɓelia ná-doun zunuiti
ti-mavofodaiti ti ɠɛni ga: Ɠeeɓɛɛl mavofodaiti ta Malekiyɛle mavofodaiti.
46 Anzanu loun ɠɛni Asɛɛl ya, daaseigi ɠɛni ga Seela. 47 Asɛɛl mavofodaiti
tiegɔiɠɛni ga zunu waaʋuulɔɔlugɔ maazu saʋagɔ unnaanigɔ (53 400).

48Nɛfetali ná-doun zunuiti, eɠɛʋelei ti-mavofodaiti ti la, tiɠɛni ga: Yaaseyɛle
mavofodaiti, Guni mavofodaiti, 49 Yeesɛɛl mavofodaiti, ta Sileeme mavofodaiti.
50 Nɛfetali mavofodaiti tiegɔi ɠɛni ga zunu waaʋuunaanigɔ maazu lɔɔlugɔ
unnaanigɔ (45 400).

51 Izelayɛle nuiti tiegɔi ɠɛni ga zunu waaundɔzita maazu ɠila undɔfela
puusaʋagɔ (601 730).

Zooiɠaaɠwɛɛ vai
52 Ɠɔoɠɔ GALAGIɓɔɛni Moizeʋɔ, éɠɛ ma: 53 «Zooiɠaaɠwɛ bolodaiti

ba, é zoloo nuiti tiegɔiti ma. 54 Bolodaiti ti mɔinɗai,ɗa zooi ve ti ya ga bɔɔlɔa,
niiti ti lɔiɗai, è zooi tago ve ti ya. Ɛsɛ gilagilagi ná-zooi ɠa ve zea, é zoloo
ti-liegɔi ma. 55 Kɛlɛ zooi ɠaa ɠa ɠwɛ ga kpakutoomai. Ta ti zɔlɔɔ ga
tɔnɔ, eɠɛʋelei ti-ɠɛɛni ta-wolodaiti daaseigi la. 56 Zooi ɠaa ɠa ɠwɛ ga
kpakutoomai, naati zɔɠɔzu, niiti ti wola mɔinɗai, ta niiti ti wola la mɔinni.»

Leevi nuiti gaalu daa velesiɛi
57 Leevi nuiti, tiɠaaluni, eɠɛʋelei ti-mavofodaiti ti la, tiɠɛni ga: Gɛɛleson

mavofodaiti, Keɠate mavofodaiti, ta Melali mavofodaiti. 58 Leevi mavofodaiti tiɠɛni
ga: Liɓeni mavofodaiti, Ɠeeɓelɔn mavofodaiti, Maali mavofodaiti, Musi mavofodaiti,

ta Kɔlee mavofodaiti. Keɠate Amelame zɔlɔɔni. 59Amelame anzai laaseigiɠɛni
ga Yɔkeeɓɛde, Leevi ná-doun anzanui, nii é zɔlɔɔni Leeviʋɛ Ezipete yooi zu. É
dounɠa zɔlɔɔni Amelameʋɛ ga Aalɔn ta Moize, ta Miliyame, nii éɠɛni ga ti-
ʋaazeelai. 60Niiti ti zɔlɔɔni Aalɔnʋɛ tiɠɛni ga Nadaɓe, Aɓiyu, naaʋɛɛ
Eleazaalʋa, ta Itamaal. 61Nadaɓe ta Aɓiyu ti zaani, naaɠɛni siɛgi zu tiʋaani la
ga abuɠiligi Ɠɔoɠɔ GALAGIɠakala.

62 Niiti ti ɠaaluni, zunuiti kpein é zo alu gila ma, é lɛ zeemaazu, zunuiti ta zunu
lointi, tiɠɛni ga zunu waafelegɔ maazu saʋagɔ (23 000). Ti laɠɛni tiʋɛɛni
Izelayɛle nuiti ba, tiʋa tiɠaalu, mazɔlɔɔ zou laɠɛni veeni ti ya Izelayɛle nuiti
saama.

Gaalugi unseizuʋɛ
63Naati kaMoize ta Eleazaal ti tiɠaaluniMoaɓe nɛmɛiti su, Zuludɛnɠobaʋɛ,

Zeeliko letemaʋɛ. 64Niiti kpeinMoize ta zalaɠaɠula nui Aalɔn ti tiɠaaluni Sinayi
teʋebai zu, naa ta nɔpɛ ge la mɔ ɠɛni niiti saama. 65 Mazɔlɔɔ Ɠɔoɠɔ
GALAGIɠɛni ti ma: «Ta zaazu teʋebai zu.» Gila kpalaa ge laɠɛni yɛni vulua, é
ɠula Yefunee ná-doun zunui Kalɛɓeʋolu, ta Nun ná-doun zunui Zozuwe.

27
Tɔgi é lo anzanuiti

ta-ʋogani zeɠe vaiti ba
1 Anzanu loun lɔɔlugɔ ɠɛni ná, ti-laaseigi ga: Maala, Noa, Ɠɔgela, Mileka,

ta Tiilesa. Ti-ɠɛɛ laaseigi ɠɛni ga Selɔfeɠade, Ɠeefɛɛl ná-doun zunui.
Kɛɛɠɛ wolani tiɠɛni ga Galaade, ta Makiil, ta Manasee, ta Zozɛfe. Anzanu naati
ka ti ʋaani, 2 ti lo Moize ɠakala, ta Eleazaal, ta kundiɠiiti, ta bɛbɛi kpein, GALA
daaɠomi seɠeʋɛlɛi laaʋɛ, tiɠɛma: 3«Gi-ɠɛɛ zaaʋɛ teʋebai zu, kɛlɛ
é la ɠɛni naati ta-ɓɔgi zu, niiti ti wuzeɠeni Ɠɔoɠɔ GALAGI laalɔɠɔma,
Kɔlee ná-nu ɓulugiti, kɛlɛ é zaani ga kpɔɠɔ ɠotoi maaʋele, doun zunu la
ɠɛni zea. 4 Leeni vaa zu gi-ɠɛɛ laaseigi aɠula ná-bolodai zaama, tɔɔzei doun
zunuʋalagi maaʋele ma? Gi-ʋɔɔda ve, gi-ɠɛɛ kɛɛɠɛlointi saama.»

5Moize liini ga ti-maavai ƓɔoɠɔGALAGIɠakala. 6ƓɔoɠɔGALAGIɠɛniMoize
ma: 7 «Gaamai ɠa Selɔfeɠade ná-doun anzanuiti ti bosu. Ɗa zooi ve ti ya, é ɠɛ
ga tɔnɔi, ti-ɠɛɛ kɛɛɠɛlointi saama. Tiyaɠaɗa ti-ɠɛɛ nɔnɔi leʋe ti
ʋɔ. 8Ɗaɓɔɛ Izelayɛle nuiti pɔ, èɠɛ tima: Siɛgi zu zunui ta zaazu la, é la doun
zunuyɛni, waná-poganii ve ná-doun anzanui ya. 9Ni doun anzanu la zea, waná-poganii
ve kɛɛɠɛlointi zea. 10Ni kɛɛɠɛlounɠa ti la bɛ, wa ná-poganii ve kɛɛɠɛ
kɛɛɠɛlointi zea. 11Ni kɛɛɠɛlounɠa ti la kɛɛɠɛʋɛ, wa ná-poganii leʋe
ná-nuɠiteɠitegi taʋɔ bolodai zu, naaɠa a yɛ zea. Toɠaɠɛ ga devei ta tɔgi
Izelayɛle nuiti bɛ, eɠɛʋelei Ɠɔoɠɔ GALAGI ma levei veeni la Moize ya.»

Zozuweɠɛɛ vai ga Moizeʋotogi
(Tɔ Sɛʋɛi Velesiɛ 31:1-8)

12 Ɠɔoɠɔ GALAGI ɠɛni Moize ma: «Lɛ Aɓalime ɠizei nii ma, è wɛlɛ
zooi ʋa, gè feezu Izelayɛle nuiti bɛ. 13 Ɗa wɛlɛzu ba, kɛlɛ ɗa ɓalaagi ɗa
zaazu, è li è-mɛmɛwolani pɔ, ti zaai, eɠɛʋelei è-ɠɛɛloin Aalɔn zaani la, é
li mɛmɛwolani pɔ ti zaai. 14Mazɔlɔɔ woɠɛɛʋɛ ga kololala nuiti nà-devei
laalɔɠɔma, Sin teʋebai zu, siɛgi zu bɛbɛi zu nuɓusɛiti ti maaɠaaliiɠɛɛni
la, ti kpɔɛi ʋɛɛ bà. Wo la ɠɛni nà-ɲadedai maawuini nuɓusɛiti gaazu, é
lo ziɛi vai ʋa, ti ɠɛni maalolisu.» (Naa ɠɛni ga Meeliɓa ɗɛi ná-fai é ɠɛni
Kadɛse, Sin teʋebai zu.)

15 Moize ɓɔɛni Ɠɔoɠɔ GALAGI ʋɔ, é ɠɛ ma: 16 «Ɠɔoɠɔ GALAGI é ga
kpusɛi kpein ta-zɛnvuiti ta-ƓALAGI,ɗaɓɔɠɔi yiimazeɠe ga nu, è sei bɛbɛi
unda, éɠɛ ga kundiɠii, 17 nui nii aɠɛ losu ti untuɠɔ kɔɔɠɔzuʋɛti, éɗa

li ga tiye, é ɗa ʋa ga tiye, nii a kɛ Ɠɔoɠɔ GALAGI ná-nuɓusɛiti ti mina ɠɛ
eɠɛʋelei baalagiti ti la, ti makɛ nu la ná.»

18 Ɠɔoɠɔ GALAGIɠɛni Moize ma: «Nun ná-doun zunui Zozuwe zeɠe, zunuʋe
nii zɛnvui zeini su,ɗa yeela ma. 19Ɗa lii la, è sei zalaɠaɠula nui Eleazaalɠakala, ta
bɛbɛi kpein, è deveiti fe zea tiɠaazu. 20Ɗaɗa-ɠundiɠilai ma zobogi ta ve zea, naa
ɠa a kɛ Izelayɛleʋɛbɛiɠolo bɛ. 21Toɠa zei zalaɠaɠula nui Eleazaalɠakala,
naaɠaɗa gaazaɠa tɔun bɛ, ga anii nii daaseigi ga wuulimegi. Nii nɔpɛ a bona,
ʋeleɠana Zozuwe ta Izelayɛle nuɓusɛiti ta ta-ɠɔɔɠɔ vaiti so da.»

22Moize kɛɛni, eɠɛʋelei Ɠɔoɠɔ GALAGIma levei veeni la zea. É Zozuwe zeini
zalaɠaɠula nui Eleazaalɠakala, ta bɛbɛi kpein. 23É yeeiti daanima, é deveiti fe zea,
eɠɛʋelei Ɠɔoɠɔ GALAGI boni la ma.

28
Tɔgi é lo zalaɠaiti ba
(Ɛgezɔde 29:38-46)

1ƓɔoɠɔGALAGIɓɔɛniMoizeʋɔ, éɠɛma: 2«Niima levei laazeeli Izelayɛle
nuiti ma, è ɠɛ ti ma: Wa dama kpɛ, wo nɔ̀nɔ ma vebɛanii ve, yeeɠɛɠala
ʋagɔi zu, é ga nà-zalaɠaiti, daamianigiti tiɠalazu abuiɠa, ti bɛ̀ ga animaku nɛai.
3Ɗaɠɛ tima: Folo-o-folo, wa kona gila baala sinɛ felegɔɠula, nii nɛɛʋuzu la ba,
Ɠɔoɠɔ GALAGIʋɛ ga gala zalaɠai, nii abui galazu. 4Ɗa baala ziʋoɠilagiɠula ga
zalaɠai sobui, è zɔɔmaʋaala ziʋoiɠula kpɔkɔi, 5naaʋɛɛ vebɛaniiʋa, nii é
gaɓulu vukɔʋagɔi kilo saʋagɔ, gaayɔgai ga wolive wulɔʋagɔi litɛlɛɠila
ta tukpɛ (1,5). 6 Gala zalaɠaiɠana, folo-o-folo, nii éɠɛɛzuɠulazu, eɠɛʋelei
deveai la Sinayi gizei ma. Zalaɠaiʋe, nii abui galazu, makugi nɛai Ɠɔoɠɔ GALAGI
ʋɛ. 7 Wa puya zalaɠai ɓɔ baala ziʋo mɔungi ʋa, ga dɔɔ ɓaagi litɛlɛ
ɠila ta tukpɛ (1,5), ada ɲadegai zu ɠa wa puya zalaɠai naa ɠula ná, ga dɔɔ
ɓaagi Ɠɔoɠɔ GALAGIʋɛ. 8 Baala ziʋoi velesiɛiɠaɠula ga zalaɠai kpɔkɔi,
vebɛanii ta puya zalaɠai, niiti ti ɓɔgai sobu gelei ʋa, naa ma ziiti nɔ ɓɔ ba.
Zalaɠaiʋe, nii abui galazu, makugi nɛai Ɠɔoɠɔ GALAGIʋɛ.

Dooɠo foloi ma zalaɠaiti
9 «Dooɠo foloi, wa baala ziʋo felegɔɠula ga zalaɠai, niiti ti kona gila nɔɠɛa,

nɛɛʋuzu nɔpɛ ge la ba, è vebɛaniiʋu ma gaɓulu vukɔ ʋagɔi kilo lɔzita,
gaayɔgai ga gulɔi, puya zalaɠaiʋu ma. 10Wa gala zalaɠai naaɠula dooɠo foloi
ɠilagilagi. Naa kpein ge ɓɔ gala zalaɠai ʋa, é ɠulazu folo-o-folo, ta ná-puya
zalaɠai.

Alugi laaɠulazuʋɛ ma zalaɠai
11 «Alugi laaɠulazuʋɛ, wa nikɛ zinɛ ɓokpa felegɔ ɠula ga gala zalaɠai

ƓɔoɠɔGALAGIʋɛ, ta baala sinɛɠila, ta kona gila baala sinɛ lɔfela, nɛɛʋuzu
minaɠɛ tiʋa. 12Wa vebɛaniiʋɛɛ gala zalaɠa zuaiti ba, toɠaɠɛ gaɓulu
vukɔ ʋagɔi, gaayɔgai ga gulɔi: kilo taaʋuugɔ nikɛ zinɛiɠilagilagiʋɛ, ta
kilo lɔzita baala sinɛi ʋɛ, 13 ta kilo saʋagɔ baala ziʋoi ɠilagilagi ʋɛ. Gala
zalaɠai ʋe, zalaɠai nii abui galazu, makugi nɛai Ɠɔoɠɔ GALAGI ʋɛ. 14 Puya
zalaɠaiti taɠɛɛzu ga dɔɔi litɛlɛ saʋagɔ, éʋɛɛ nikɛ zinɛ ɠilagiʋa,
litɛlɛ felegɔʋɛɛ baala sinɛiʋa, ta litɛlɛɠila ta tukpɛ (1,5) geʋɛɛ baala
ziʋoiʋa. Gala zalaɠaiti kana, taɠɛɠulazu alugi laaɠulazuʋɛ, alu-o-alu, konagi
zu. 15Waboli zinɛiɠulaɓalaa ga koto gba zalaɠai Ɠɔoɠɔ GALAGIʋɛ. Naa kpein
geɓɔ gala zalaɠaiʋa, éɠulazu folo-o-folo, ta ná-puya zalaɠai.

Pakegi ma zalaɠaiti
(Leevi Nuiti 23:5-14)

16 «Alu mɔungi ma volo puugɔ maazu naanisiɛi (14)ɠaɠɛɛzu ga Ɠɔoɠɔ
GALAGI ná-Pakegi.



Gaalu Sɛʋɛi 28:17 192 Gaalu Sɛʋɛi 29:11
17 «Alugi naa ma volo puugɔmaazu lɔɔlusiɛi (15)ɠa fɛtii lɔɔzeizu ma. Ɓului

nii lɛʋɛ la su, naa ɠa wa ɠɛ miizu eyɛsu folo lɔfela. 18 Folo mɔungi, wa
gaalɛbaɲadegai wo, wo la boti nɔpɛ kɛa, eɠɛʋelei waɗa kɛ la, 19wa nikɛ
zinɛɓokpa felegɔɠula ga gala zalaɠai Ɠɔoɠɔ GALAGIʋɛ, ta baala sinɛɠila,
ta kona gila baala sinɛ lɔfela, nɛɛʋuzu minaɠɛ tiʋa. 20Wa vebɛaniiʋɛɛ
gala zalaɠa zuaiti ba, toɠa ɠɛ ga ɓulu vukɔ ʋagɔi, gaayɔgai ga gulɔi: kilo
taaʋuugɔ nikɛ zinɛi ɠilagilagi ʋɛ, ta kilo lɔzita baala sinɛi ʋɛ, 21 ta kilo
saʋagɔ baala ziʋoiɠilagilagiʋɛ. 22Wa boli zinɛɠila kula ga koto gba zalaɠai,
naaɠa a kɛ koto gba vaiɠɛ woʋɛ. 23Naati kpein ta laazu gala zalaɠai maazu, é
ɠulazu sobu-o-sobu. 24 Folo-o-folo, folo lɔfela laawu, wa naama laamianigiti kula, nii
abui galazu, makugi nɛai Ɠɔoɠɔ GALAGIʋɛ. Wa tiɠula ga zalaɠai, éɓɔ gala
zalaɠaiʋa, éɠulazu folo-o-folo, ta ná-puya zalaɠai. 25Foloi lɔfelasiɛi, wa gaalɛba
ɲadegai wo, wo la boti nɔpɛ kɛa, eɠɛʋelei waɗa kɛ la.

Pantekote voloi ma zalaɠaiti
(Leevi Nuiti 23:15-22)

26 «Zooiʋa lɔnɔ mɔungiti maɠoozunɛɛ voloi, woʋaazu vebɛanii veezu la
Ɠɔoɠɔ GALAGIʋɛ, ga ani niinɛiti, dɔɔɠɔiti ma vɛtii, wa gaalɛbaɲadegai
wo, wo la boti nɔpɛ kɛa, eɠɛʋelei waɗa kɛ la. 27Wanikɛ zinɛɓokpa felegɔ
ɠula ga gala zalaɠai, ta baala sinɛ ɠila, ta kona gila baala sinɛ lɔfela, makugi
nɛai Ɠɔoɠɔ GALAGIʋɛ. 28Wavebɛaniiʋɛɛ gala zalaɠa zuaiti ba, toɠaɠɛ
gaɓulu vukɔʋagɔi, gaayɔgai ga gulɔi: kilo taaʋuugɔ nikɛ zinɛiɠilagilagi
ʋɛ, ta kilo lɔzita baala sinɛiʋɛ, 29 ta kilo saʋagɔ baala ziʋoiɠilagilagiʋɛ.
30 Wa boli zinɛi ɠula ɓalaa, naa ɠa a kɛ koto gba vai ɠɛ wo ʋɛ. 31 Wa suai
niiti kula, nɛɛʋuzu minaɠɛ tiʋa, ta ta-ʋuya zalaɠaiti. Naa kpein geɓɔ gala
zalaɠaiʋa, éɠulazu folo-o-folo, ta ná-vebɛanii.

29
Puʋu fɛɛ vɛtii ma zalaɠaiti
(Leevi Nuiti 23:23-25)

1 «Alugi lɔfelasiɛi ma volo mɔungi, wa gaalɛbaɲadegai wo. Wo la boti nɔpɛ
kɛa, eɠɛʋelei waɗa kɛ la. Toɠaɠɛ woʋɛ ga puʋu fɛɛ yeei. 2Wa nikɛ
zinɛ ɓokpa gila kula ga gala zalaɠai, ta baala sinɛ ɠila, ta kona gila baala sinɛ
lɔfela, nɛɛʋuzu mina ɠɛ ti ʋa, makugi nɛai Ɠɔoɠɔ GALAGI ʋɛ. 3 Wa
vebɛaniiʋɛɛ gala zalaɠa zuaiti ba, toɠaɠɛ gaɓulu vukɔʋagɔi, gaayɔgai
ga gulɔi: kilo taaʋuugɔ nikɛ zinɛiʋɛ, ta kilo lɔzita baala sinɛiʋɛ, 4 ta kilo
saʋagɔ baala ziʋoiɠilagilagiʋɛ. 5Wa boli zinɛɠila kula ga koto gba zalaɠai,
naa ɠa a kɛ koto gba vai ɠɛ wo ʋɛ. 6 Naama zalaɠaiti ta ɓɔ gala zalaɠaiti
ba, niiti ti ɠulazu alu-o-alu ta folo-o-folo, ta ta-vebɛaniiti, ta ta-ʋuya zalaɠaiti,
eɠɛʋelei deveai la tɔgi zu ta-vaa zu. Zalaɠaiti be, niiti abui tiɠalazu, makugi nɛai
Ɠɔoɠɔ GALAGIʋɛ.

Koto gba voloi ma zalaɠaiti
(Leevi Nuiti 23:26-32)

7 «Alugi lɔfelasiɛi ma volo puugɔi ma, wa gaalɛbaɲadegai wo. Wa zugi zo, wo
la boti nɔpɛ kɛa. 8Wa nikɛ zinɛɓokpa gila kula ga gala zalaɠai, ta baala sinɛ
ɠila, ta kona gila baala sinɛ lɔfelaiti, nɛɛʋuzu mina ɠɛ ti ʋa, makugi nɛai
Ɠɔoɠɔ GALAGIʋɛ. 9 Wa vebɛaniiʋɛɛ gala zalaɠa zuaiti ba, toɠaɠɛ ga
ɓulu vukɔ ʋagɔi, gaayɔgai ga gulɔi: kilo taaʋuugɔ nikɛ zinɛiʋɛ, ta kilo
lɔzita baala sinɛi ʋɛ, 10 ta kilo saʋagɔ baala ziʋoi ɠilagilagi ʋɛ. 11 Wa boli
zinɛiɠulaɓalaa ga ga koto gba zalaɠai. Naa kpein geɓɔ koto gba zalaɠaiʋa,
nii éɠulazu koto gba voloi, ta gala zalaɠai, nii éɠulazu folo-o-folo, ta ná-vebɛanii,
ta ta-ʋuya zalaɠaiti.

Kota lo fɛtii ma zalaɠaiti
(Leevi Nuiti 23:33-44)

12«Alugi lɔfelasiɛi ma volo puugɔmaazu naanisiɛi (14)ma, wa gaalɛbaɲadegai
wo, wo la boti nɔpɛ kɛa, eɠɛʋelei wa ɗa kɛ la. Wa fɛtii ɠula Ɠɔoɠɔ
GALAGI lɛbi vai ma, wa naaɠɛ folo lɔfela laawu. 13Wa nikɛ zinɛɓokpa puugɔ
maazu saʋagɔ (13)ɠula ga gala zalaɠai, ta boli zinɛ felegɔ, ta kona gila baala sinɛ
puugɔ maazu naanigɔ (14), nɛɛʋuzu minaɠɛ tiʋa, makugi nɛai Ɠɔoɠɔ
GALAGIʋɛ. 14Wa vebɛaniiʋɛɛ gala zalaɠa zuaiti ba, toɠaɠɛ gaɓulu vukɔ
ʋagɔi, gaayɔgai ga gulɔi: kilo taaʋuugɔ nikɛ zinɛi ɠilagilagi ʋɛ, ta kilo
lɔzita baala sinɛi ɠilagilagi ʋɛ, 15 ta kilo saʋagɔ baala ziʋoi ɠilagilagi ʋɛ.
16Wa boli zinɛiɠulaɓalaa ga koto gba zalaɠai. Naa kpein geɓɔ gala zalaɠaiʋa,
éɠulazu folo-o-folo, ta ná-vebɛanii, ta ná-puya zalaɠai.

17 «Foloi velesiɛi ma, wa nikɛ zinɛ ɓokpa puugɔ maazu felegɔ (12) ɠula ga
zalaɠai, ta baala sinɛ felegɔ, ta kona gila baala sinɛ puugɔ maazu naanigɔ (14),
nɛɛʋuzu minaɠɛ tiʋa. 18Wa vebɛaniiti ta puya zalaɠaiti pɛɛ zalaɠa zuaiti
ba, kɔɠɔgi liegɔi zoloo ti-liegɔima, eɠɛʋelei deveai la tɔgi zu. 19Waboli zinɛi
ɠulaɓalaa ga koto gba zalaɠai. Naa kpein geɓɔ gala zalaɠaiʋa, éɠulazu folo-
o-folo, ta ná-vebɛanii, ta ná-puya zalaɠai.

20 «Foloi zaʋasiɛi ma, wa nikɛ zinɛ puugɔ maazuɠila (11) kula ga zalaɠai, ta
baala sinɛ felegɔ, ta kona gila baala sinɛ puugɔ maazu naanigɔ (14), nɛɛʋuzu
minaɠɛ tiʋa. 21Wavebɛaniiti ta puya zalaɠaiti pɛɛ zalaɠa zuaiti ba, kɔɠɔgi
liegɔi zoloo ti-liegɔi ma, eɠɛʋelei deveai la tɔgi zu. 22Wa boli zinɛiɠulaɓalaa
ga koto gba zalaɠai. Naa kpein geɓɔ gala zalaɠaiʋa, éɠulazu folo-o-folo, ta ná-
vebɛanii, ta ná-puya zalaɠai.

23 «Foloi naanisiɛi ma, wa nikɛ zinɛ puugɔ ɠula ga zalaɠai, ta baala sinɛ
felegɔ, ta kona gila baala sinɛ puugɔ maazu naanigɔ (14), nɛɛʋuzu minaɠɛ
tiʋa. 24Wa vebɛaniiti ta puya zalaɠaiti pɛɛ zalaɠa zuaiti ba, kɔɠɔgi liegɔi
zoloo ti-liegɔi ma, eɠɛʋelei deveai la tɔgi zu. 25Wa boli zinɛiɠulaɓalaa ga koto
gba zalaɠai. Naa kpein geɓɔ gala zalaɠaiʋa, éɠulazu folo-o-folo, ta ná-vebɛanii,
ta ná-puya zalaɠai.

26 «Foloi lɔɔlusiɛi ma, wa nikɛ zinɛ taaʋuugɔɠula ga zalaɠai, ta baala sinɛ
felegɔ, ta kona gila baala sinɛ puugɔ maazu naanigɔ (14), nɛɛʋuzu minaɠɛ
tiʋa. 27Wa vebɛaniiti ta puya zalaɠaiti pɛɛ zalaɠa zuaiti ba, kɔɠɔgi liegɔi
zoloo ti-liegɔi ma, eɠɛʋelei deveai la tɔgi zu. 28Wa boli zinɛiɠulaɓalaa ga koto
gba zalaɠai. Naa kpein geɓɔ gala zalaɠaiʋa, éɠulazu folo-o-folo, ta ná-vebɛanii,
ta ná-puya zalaɠai.

29 «Foloi lɔzitasiɛi ma, wa nikɛ zinɛ lɔsaʋaɠula ga zalaɠai, ta baala sinɛ
felegɔ, ta kona gila baala sinɛ puugɔ maazu naanigɔ (14), nɛɛʋuzu minaɠɛ
tiʋa. 30Wa vebɛaniiti ta puya zalaɠaiti pɛɛ zalaɠa zuaiti ba, kɔɠɔgi liegɔi
zoloo ti-liegɔi ma, eɠɛʋelei deveai la tɔgi zu. 31Wa boli zinɛiɠulaɓalaa ga koto
gba zalaɠai. Naa kpein geɓɔ gala zalaɠaiʋa, éɠulazu folo-o-folo, ta ná-vebɛanii,
ta ná-puya zalaɠai.

32 «Foloi lɔfelasiɛi ma, wa nikɛ zinɛ lɔfela ɠula ga zalaɠai, ta baala sinɛ
felegɔ, ta kona gila baala sinɛ puugɔ maazu naanigɔ (14), nɛɛʋuzu minaɠɛ
tiʋa. 33Wa vebɛaniiti ta puya zalaɠaiti pɛɛ zalaɠa zuaiti ba, kɔɠɔgi liegɔi
zoloo ti-liegɔi ma, eɠɛʋelei deveai la tɔgi zu. 34Wa boli zinɛiɠulaɓalaa ga koto
gba zalaɠai. Naa kpein geɓɔ gala zalaɠaiʋa, éɠulazu folo-o-folo, ta ná-vebɛanii,
ta ná-puya zalaɠai.

35 «Foloi lɔsaʋasiɛi ma, wa GALA dɛbi ɠaalɛbai wo. Naama voloi, wo la boti
nɔpɛ kɛa, eɠɛʋelei waɗa kɛ la. 36Wa nikɛ zinɛɠila kula ga gala zalaɠai,
baala sinɛɠila, ta kona gila baala sinɛ lɔfela, nɛɛʋuzu minaɠɛ tiʋa, makugi
nɛai Ɠɔoɠɔ GALAGIʋɛ. 37Wa vebɛaniiti ta puya zalaɠaiti pɛɛ zalaɠa zuaiti

ba, kɔɠɔgi liegɔi zoloo ti-liegɔima, eɠɛʋelei deveai la tɔgi zu. 38Waboli zinɛi
ɠulaɓalaa ga koto gba zalaɠai. Naa kpein geɓɔ gala zalaɠaiʋa, éɠulazu folo-
o-folo, ta ná-vebɛanii, ta ná-puya zalaɠai.

39«Naaɠawa kɛ Ɠɔoɠɔ GALAGIʋɛ, wa-vɛti voloiti su, éɠulawa-vebɛaniiti
polu, wo ti laaiɠisu, ta wa-minazeɠe daazeeli zalaɠaiti, ti ga wa-ɠala zalaɠaiti, ta
wa-vebɛaniiti, ta wa-ʋuya zalaɠaiti, ta wa-yiilɛi zalaɠaiti.»

30
1Moize devei naati kpein boni Izelayɛle nuiti ma, niiti Ɠɔoɠɔ GALAGI ti veeni zea.
Tɔgi é lo minazeɠegiti ba

2 Moize ɓɔɛni Izelayɛle nuiti ma wolodama ɠundiɠiiti pɔ, é ɠɛni ti ma:
«Deveiʋɛtɛ, nii ƓɔoɠɔGALAGI feai: 3Siɛgi zu zunui taminazeɠezu la Ɠɔoɠɔ
GALAGIʋɛ,ɓaa é konai wo, éʋilɛ fai taʋa, nii é pɔ ga é kɛ, é la mɔ daawooi
zeɠea ma. Toɠa naa kpein kɛ, niiti tiɠulaai da, é bo.

4 «Ni anzalopoi ta, nii é kɛɛɠɛ ná-pɛlɛi wu dɛ, a minazeɠe kɛɛna
Ɠɔoɠɔ GALAGIʋɛ, éɓɔɠɔɠili ga naa, 5 ni kɛɛɠɛ a ná-minazeɠe fai ta
ná-kona vai zuɠwɛɛna, éɓɔɠɔɠiliai la, ni kɛɛɠɛ a maaɠɛna kpɔ, é la
faa woni tɔun tetegi, ná-minazeɠegiti ta ná-konaiti kpein ta yɛ ma, niiti éɓɔɠɔ
ɠiliai ga tiye. 6 Kɛlɛ ni kɛɛɠɛ la yeezeini bu, yeei nɔ é faaɠwɛɛgai la su,
minazeɠegiti ta konai kpein éɓɔɠɔɠiliai la, naati ti la mɔ yɛga ma. Ɠɔoɠɔ
GALAGIɠa suvaayɛ, mazɔlɔɔ kɛɛɠɛ la yeezeini ti wu.

7«Ni toɠa zini bɛ, éminazeɠegaaɠɛai na,ɓaa éɓɔɠɔɠiliai na, ga kpɔɛi
ta nii kulaai na da, é bo, 8 ta sinigi a faaɠwɛɛna su, é maaɠɛ kpɔ tɔun tetegi
voloi nɔ é faa ɠwɛɛgai la su, ná-minazeɠegiti ta yɛ ma, ta konaiti é ɓɔɠɔ
ɠiliai ga tiye, ta yɛ ma. 9 Kɛlɛ ni sinigi la yeezeini bu, voloi nɔ é suɠwɛɛsu da,
é minazeɠegiɠaaʋa, nii é kɛai, ta kpɔɛi kulaai daaʋɛ, niiti éɓɔɠɔɠiliai
ga tiye, Ɠɔoɠɔ GALAGIɠa suvaayɛ.

10 «Poanzai,ɓaa anzanui tiɠɛlɛai ba, minazeɠegi naa a bo,ɓaa konai nɔpɛ
kulaai daaʋɛ, nii éɓɔɠɔɠilizu la, giliaiɠa yɛ de.

11 «Anzanui nii é zini bɛ, naa a minazeɠegaaɠɛɛna, ɓaa éɓɔɠɔ ɠili ga
konai ta, 12 sinigi a faaɠwɛɛna su, émaaɠɛ kpɔ, é la yeeɠulani bu, éʋaɠɛlɛ,
ná-minazeɠegiti kpein ta yɛma, ta kona wooi nɔpɛ éɓɔɠɔɠiliai la. 13Kɛlɛ
ni sinigi aɠɛlɛna, voloi nɔ é suɠwɛɛsu da, ná-minazeɠegi kpein ta kona wooi
kpein é lo tɔɓɔɠɔiʋa,ɓaa daawooiʋa, naati ti la yɛga ma. Sinigi tiɠaaʋaa,
Ɠɔoɠɔ GALAGIɠa suvaayɛ. 14 Sinigiɠa zoo é ti yɛma,ɓaa é minazeɠegi kpein
koloɠolo,ɓaa konai kpein nii a zooɠɛlɛzu la anii taʋa. 15Ni sinigi laɠɛlɛni,
a maaɠɛna kpɔ eyɛsu poluma zobui zeeli, anzaiɠaɠili minazeɠegi kpein su, ta
kona wooiti kpein su, é ti woga. É vaa bu ga é ti makɛ, tɔɔzei é maaɠɛga kpɔ, é la
faa woni, foloi é mɛniga da. 16 Kɛlɛ ni toɠa ti zeɠe ma, foloi tanigaani teʋega
ʋoluma, kpega ʋoluma ga suɠwɛɛ, toɠa anzai ná-faaɠaaza golai ma ɠasɔi
zeɠe.»

17 Tɔgiti kana, niiti Ɠɔoɠɔ GALAGI ti veeni Moize ya, éʋilɛ zunui ta anzai ti
yɔɠɔzuʋɛʋa, doun kɛɛɠɛi ta ná-doun anzanui ti yɔɠɔzuʋɛʋa, siɛgi
zu é ga nu niinɛi, é kɛɛɠɛ ná-pɛlɛi wu dɛ.

31
Pilɛ sɔlɔɔ fai Madiyan nuiti ma

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Izelayɛle nuiti tɔnɔi
ʋotokula Madiyan nuiti ma, naaʋolu,ɗa li niina è-mɛmɛwolani pɔ, ti zaai.»

3 Moize ɓɔɛni nuɓusɛiti pɔ, é ɠɛ ti ma: «À zunui tanigaani maaɠili ga
kɔɔɠɔ zɔɔlaiti wo zaama, ti li Madiyan nuiti daalɔɠɔma, naa ɠa a kɛ,

Ɠɔoɠɔ GALAGI ná-potokulai laazeeli Madiyan nuiti ma. 4 Bolodaiɠilagilagi zu, wa
zunu waagila (1 000) kula ti zaama, wo ti leʋe kɔɔmaʋɛ.»

5 Ti ziimazeɠegi woni Izelayɛle nuɓusɛiti saama, bolodai ɠilagilagi zu, zunu
waagilagila (1 000), ti-liegɔi ɠɛni ga zunu waapuugɔ maazu felegɔ (12 000) ti
maaɠiliai kɔɔɠɔ vai ma. 6Moize ti leʋeni kɔɔmaʋɛ, é Fineaseʋɛɛ tiʋa,
zalaɠaɠula nui Eleazaal ná-doun zunui, naaɠa éɠɛni seizuɲadegai ma zɔɔlaiti
seɠezu, ta puʋugiti éʋaɗa poogiti dɛɛ la.

7 Ti kɔɔɠɔ zɔɔlaiti seɠeni, ti li Madiyan nuiti daalɔɠɔma, eɠɛʋelei
Ɠɔoɠɔ GALAGI devei veeni la Moize ya. Ti zunuiti kpein paani, 8 é ɓɔ Madiyan
nuiti ta-masa dɔɔlugɔʋa, ti ga: Evi, Leekɛme, Suul, Ɠuul, ta Leeɓa. Ti Ɓeyɔɔl
ná-doun zunui Ɓalaameɓalaagiʋaani ga boɠa zɔkpɔi. 9 Izelayɛle nuiti ti Madiyan
anzanuiti ta ti-lointi soni ga duɔiti, ti li ga tiye. Ti ta-zuaiti soni, ta ta-loganiɓulugiti
kpein, éʋɛɛ ti-yeaɠɔligi kpein ba. 10Ti abui loni ta-laaiti kpein ba,ʋɛti tiɠɛni
zeini ná, ta ti-ʋuuzuʋɛti kpein. 11 Ti liini ga aniiti kpein ti ti zoni kɔɔmaʋɛ,
nuiti tiʋɛɛ toganiiti ba. 12 Ti liini ga duɔiti, ta kɔɔzoganiiti, ta kɔɔi zu aniiti
Moizeʋɔ, ta zalaɠaɠula nui Eleazaal, ta Izelayɛleʋɛbɛi, naati tiɠɛniʋuuni
Moaɓe nɛmɛi zu, Zuludɛnɠobaʋɛ, Zeeliko letemaʋɛ.

Kɔɔɠɔ nuitiɲade fai
13 Moize ta zalaɠaɠula nui Eleazaal ta bɛbɛi ná-kundiɠiiti kpein ti wuzeɠeni,

ti li, ti laaɠomisuʋɛ, ti-ʋuuzuʋɛ ʋolu ʋelei. 14 Moize yiiɠaawanani
kɔɔɠuluɓaiti ma, nu waagilagila kundiɠiiti, ta nu ungilagila kundiɠiiti, niiti ti
ʋaani, ti zeɠe kɔɔmaʋɛ. 15Moize tiɠaazaɠani, éɠɛ ti ma: «Lee vaa zu wo
niima anzanuiti kpein zɛgai vulua? 16 Àɠizɛ su ga, tiyaɠa ti Ɓalaame ná-tɛnɛ
gooi zoni, ti Izelayɛle nuiti dɔ wooʋaladai zu, Ɠɔoɠɔ GALAGI laalɔɠɔma,
Peyɔɔl ná-fai zu, naaɠa éʋaani ga maanɔɠɔi Ɠɔoɠɔ GALAGI ná-nuɓusɛiti
saama. 17Niizu niina, à zunu loungoiti kpein paa, wo anzanui kpein paa, niiti ti zunu vaa
ɠwɛɛgai na. 18Anzanu loungoiti, niiti ti la dɛ zunu laakoba vaaɠwɛɛ, naati nɔ
ɠa wa ti yɛ ná, wo ti makɛɓɔɠɔʋɛ.

19«Wɔunwa, à li, woʋu adaɠila ade-ʋuuzuʋɛʋoluʋɛ, wo yɛ ná folo lɔfela
laawu, wɔiti wo nu ʋaai, ɓaa wo vɔɔɠu pooma ʋa, wa ɓɔɠɔ ɲade foloi
zaʋasiɛi, ta foloi lɔfelasiɛi, wa-o, wa-luɔiti-yo. 20Wa seɠeiti kpeinɲadeɓalaagi,
sɔɔla kpein kpɛtɛai ga kɔlɔi,ɓaa boli leɠa zeɠei kpein, ta aniɲaka kpein é ga
gului.»

21Zalaɠaɠula nui Eleazaalɓɔɛni kɔɔɠɔ nuiti pɔ, ti zeɠeni kɔɔmaʋɛ,
éɠɛ ti ma: «À wɛlɛ faazeikpasuiʋa, é tɔgi zu, Ɠɔoɠɔ GALAGI ma levei veai
Moize ya: 22 zanugi, walii, kɔluɓɔigi, kɔlui, foɠagi, ta bɔbɔgi, 23 anii kpein nii a
zoo lɔɔzu abuiɠa, é laɠala, wa naa lɔ abuiɠa, éɲade. Naaʋolu, wa ti lɔɓalaa
ziɛɲadegai wu. Kɛlɛ, sɔɔla kpein é la zooga lɔɔzu abuiɠa, wa naati dɔ nɔ
ziɛɲadegai wu. 24Wawa-zeɠeiti gba, foloi lɔfelasiɛi, waɲade niina, naaʋoluma,
wa zoo lɔɔzu ade-ʋuuzuʋɛ.»

Kɔɔzoganiiti gaaɠwɛɛ vai
25Ɠɔoɠɔ GALAGIɠɛni Moize ma: 26 «Zalaɠaɠula nui Eleazaal zeɠe, éʋɛɛ

è ʋa, ta nuɓusɛiti ta-ʋɛlɛyeɠeiti ma ɠundiɠiiti, wo kɔɔzoganiiti gaalu,
duɔiti ta toganiiti. 27 Ɗa kɔɔzoganii naati gaaɠwɛ su fele, ma ʋali saamai ve
kɔɔɠɔ nuiti zea, maʋali saamai ve nuɓusɛi zɔiti kpein zea. 28Nii éɠɛɛzu
ga kɔɔɠɔ nuiti tɔnɔi, vebɛanii ɠa zeɠe ba, é ɠɛ ga Ɠɔoɠɔ GALAGI
nɔnɔi, nuɠila ka zeɠe nu undɔɔlugɔi (500) zaama, toganiɠila ka zeɠe togani
undɔɔlugɔi (500) zaama, ma wolaiti ta ma goiti ta soovalegiti saama. 29 Ma ʋali
saamai nii feai ti ya, ɗa seɠe naa ʋa, è fe zalaɠa ɠula nui Eleazaal ya, é ɠɛ ga
vebɛanii seɠeai ba Ɠɔoɠɔ GALAGI ʋɛ. 30 Ma ʋali saamai nii é ɠɛɛzu ga
Izelayɛle nuiti tɔnɔi, ɗa nu ɠila seɠe nu ʋuulɔɔlugɔi (50) zaama, è togani
ɠila seɠe togani ʋuulɔɔlugɔi (50) zaama, ma wolaiti ta ma goiti ta soovalegiti

saama, è ti ve Leevi nuiti zea, niiti Ɠɔoɠɔ GALAGI ná-seɠeʋɛlɛɲadegai makɛ
faiɠalivaai ti ma.»

31 Moize ta zalaɠaɠula nui Eleazaal ti kɛɛni, eɠɛʋelei Ɠɔoɠɔ GALAGI ma
levei veeni la Moize ya.

32 Kɔɔzoganiiti niiti kɔɔɠɔ nuiti ti ʋaani la, naa ɠɛni ga: baalagi ta bolii
waaundɔzita waaʋuulɔfela maazu lɔɔlu (675 000), 33nikɛ waaʋuulɔfela maazu
felegɔ (72 000), 34soovalewaaʋuulɔzitamaazuɠila (61 000), 35anzanu loungoi niiti ti
laɠɛni dɛ zunu laakoba vaaɠwɛɛ, naati tiɠɛni ga nuwaaʋuusaʋagɔmaazu
felegɔ (32 000).

36 Ma ʋali saamai nii é ɠɛni ga kɔɔɠɔ nuiti tɔnɔi, tiegɔi ɠɛni ga:
baalagi ta bolii waaunsaʋagɔ waaʋuusaʋagɔ maazu lɔfela undɔɔlu (337 500),
37 naa ɠa undɔzita puulɔfela maazu lɔɔlugɔi (675) zeɠeni ba, é ɠɛ ga
Ɠɔoɠɔ GALAGI nɔnɔi, 38 nikɛ waaʋuusaʋagɔ maazu lɔzitai (36 000), naa
ɠa puulɔfela maazu felegɔi (72) zeɠeni ba, éɠɛ ga Ɠɔoɠɔ GALAGI nɔnɔi,
39 soovale waaʋuusaʋagɔ undɔɔlugɔi (30 500), naaɠa puulɔzita maazuɠilagi
(61) zeɠeni ba, éɠɛ ga Ɠɔoɠɔ GALAGI nɔnɔi, 40 nuɓusɛ waapuugɔ maazu
lɔzitai (16 000), naaɠa nuʋuusaʋagɔ maazu felegɔi (32) zeɠeni ba, éɠɛ ga
Ɠɔoɠɔ GALAGI nɔnɔi. 41Vebɛanii kpein éɠɛni ga Ɠɔoɠɔ GALAGI nɔnɔi,
Moize naa zeɠeni, é pu zalaɠaɠula nui Eleazaal yeezu, eɠɛʋelei Ɠɔoɠɔ GALAGI
ma levei veeni la zea.

42 Maʋali saamai éɠɛni ga Izelayɛle nuɓusɛiti tɔnɔi, nii Moize puuni yɛ,
kɔɔɠɔ nuiti tɔnɔi ʋoluma, 43 naa ɠɛni ga: baalagi ta bolii waaunsaʋagɔ
waaʋuusaʋagɔ maazu lɔfela undɔɔlu (337 500), 44 nikɛ waaʋuusaʋagɔ
maazu lɔzita (36 000), 45 soovale waaʋuusaʋagɔ undɔɔlu (30 500), 46 nuɓusɛ
waapuugɔ maazu lɔzita (16 000).

47 Ma ʋali saamai é ɠɛni ga Izelayɛle nuiti tɔnɔi, Moize nu ɠilagilagi
zeɠeni nu ʋuulɔɔludɔɔlugi (50) kpein ba, é togani ɠilagilagi ɠula togani
ʋuulɔɔludɔɔlugi (50) kpein saama, é ti ve Leevi nuiti zea, niiti ti Ɠɔoɠɔ GALAGI
ná-seɠeʋɛlɛ ɲadegai makɛsu, eɠɛʋelei Ɠɔoɠɔ GALAGI ma levei veeni la
zea.

Faanɛɛ wuuɠwɛɛ fai
ma vebɛaniiti

48 Kɔɔɓɔgiti deve ɠundiɠiiti, waagilagila kundiɠiiti, ta nu ungilagila
kundiɠiiti, naati tiʋaani naazu, 49 tiɠɛMoizema: «Gɛi gi gaɗa-wotiɠɛ nuiti, gi
kɔɔɠɔ nuiti gaaluga, niiti tiɠɛa gá-leveiti bu, tiɠaavɔnigɛ, zunuɠila kpalaa
ge la yɛni náʋolu gi zaama. 50 Giɠilagilagi gáʋaazu ga zanu sɔɔlaiti Ɠɔoɠɔ
GALAGIʋɔ, tiɠɛ ga vebɛaniiti, nii gi ka, zanu balaiti, yɔlɔɠɔiti, balaɠaegiti,
goizu anigiti, ta kɔbu ansaiti, éɠɛ ga koto gba anii tɔgi letemazu, gi-ɓusɛiti faa
zu, Ɠɔoɠɔ GALAGIɠaazu.»

51 Moize ta zalaɠa ɠula nui Eleazaal ti yeezeini naama zɔɔlaiti bu, ti ti veeni
ti ya, ti ɓɛtɛai ga zanugi. 52 Zanugi kpein nu waagilagila kundiɠiiti ta nu
ungilagila kundiɠiiti ti gaaluni Ɠɔoɠɔ GALAGIʋɛ, buɲɛgiɠɛni ga kilo ungila
puulɔsaʋa maazu naanigɔ (184). 53 Kɔɔɠɔ nuiti ɛsɛ ge ná-kɔɔzoganii
zeɠeni ɓɔɠɔ ʋɛ. 54 Moize ta zalaɠa ɠula nui Eleazaal ti zanugi zeɠeni, nu
waagilagila kundiɠiiti ta nu ungilagila (kundiɠiiti zea, ti lii la GALA daaɠomi seɠe
ʋɛlɛi wu, éɠɛ gaɠizɛsui Izelayɛle nuiti bɛ, Ɠɔoɠɔ GALAGIɠaazu.

32
Galaade yooi vee vai

Gade ta Luɓɛn mavofodaiti zea
(Tɔ Sɛʋɛi Velesiɛ 3:12-22)

1 Toganiɓulu golaiɠɛni Luɓɛn mavofodaiti ta Gade mavofodaiti zea. Ti kaani

ga Yazɛɛl yooi ta Galaade yooi ta ga adaʋagɔ toganiiti to fai zu. 2 Tiʋaani, ti zeeli
Moize ma, ta zalaɠaɠula nui Eleazaal, ta nuɓusɛiti ta-ɠundiɠiiti, tiɠɛ ti ma:
3«Taaiti ti ga, Atalɔte, Diɓon, Yazɛɛl, Nimela, Ɠɛseɓon, Elealee, Seɓame, Neeɓo
ta Ɓeyon, 4 zooi nii Ɠɔoɠɔ GALAGI feai Izelayɛleʋɛ, toɠa ga zooi pagai togani lo
fai ma. Tama, toganii wola mɔinʋɛ gi ya gɛi gi gaɗa-wotiɠɛ nuiti.» 5 Tiɠɛni
ma: «Ni gi zaalai zɔlɔɔgɛ èɠaazu, yeezei bu, è zooi nii ve gi ya, gɛi gi gaɗa-
wotiɠɛ nuiti. Mina giɓudɛ ga Zuludɛnʋoluʋelei.»

6Moize bolodama felegɔi niiti gooɠaaʋoteni, éɠɛ ti ma: «Wa pɔ wo yɛʋɛ,
wo-ɠɛɛlointi ta ɠɛɛna lia kɔɔmaʋɛ, naa ɠa ɠɛ ɠale? 7 Lee vaa zu wo
pɔ Izelayɛle nuiti iɲɔteʋe ti lɛɛ vai zu zooi zu, nii Ɠɔoɠɔ GALAGI feezu ti
ya? 8 Zekana kpein nɔ wo-ɠɛɛni ti kɛɛni la, siɛgi zu gè ti leʋeni la, ti zeɠe
Kadɛse-Ɓaalenea, ti li, ti zooi ʋɛtɛ. 9 Ti lɛɛni, ti zeeli Esekɔle nɛmɛi zu, ti
ɓegai ma ga zooi ʋɛtɛ, ti Izelayɛle nuiti iɲɔteʋeni ga ti mina li zooi zu, nii
Ɠɔoɠɔ GALAGI feezu ti ya. 10Ɠɔoɠɔ GALAGI yiiɠaawanani naama voloi, éɠona,
éɠɛma: 11 ‹Zunui niiti tiɠulaai Ezipete yooiʋa, é zo konaʋuufelegɔ (20)ma, é lɛ
zeemaazu, naati ti laɠaazulaa zooi ma, nii gèmaɠonawoga ga nà feezu Aɓalaame ya,
ta Izaake, ta Zakɔɓe, mazɔlɔɔ ti laʋilɛni gòoiʋolu, tiʋaɠolo bɛ̀, 12 éɠula
Kalɛɓe ʋolu, Yefunee ná-doun zunui, nii é ga Keenize nui, ta Nun ná-doun zunui
Zozuwe, niiti tiʋilɛni Ɠɔoɠɔ GALAGI laawooiʋolu, tiɠolo bɛ.›

13 «Ɠɔoɠɔ GALAGI yiiɠaawanani Izelayɛle nuiti ma, é ti leʋeteʋe teʋebai
zu kona ʋuunaanigɔ (40) laawu, eyɛsu naama yamanii kpein ge zeɠe ná, niiti ti
Ɠɔoɠɔ GALAGI wanama vaiɠɛɛni. 14Wɛlɛ, waɠa wo wo-ɠɛɛni tosuʋɛ
zeɠea, eɠɛʋelei wo la ga kotoba nuiti ti zɔlɔɔgai, wo Ɠɔoɠɔ GALAGI ná-
ziiɠaawanai ɠaalɛɛzu ba Izelayɛle laalɔɠɔma. 15 Mazɔlɔɔ ni wo la ɠɛ
kɛɛni, wo ʋa ɠolo tɔun bɛ, toɠa Izelayɛle yɛ nɔ teʋebai zu, wa ɠɛ ga
zaɓui wo niima nuɓusɛi kpein undaaʋili.»

16 Ti Moize wooɠaaʋoteni, tiɠɛ ma: «Ɓa-o, gá sasaiti nɔ losuʋɛ, gá-logani
ɓulugiti faa zu, gi taaiti to gá-ʋɛlɛyeɠeiti bɛ. 17 Gɔun gi letegi, gá ɓɔɠɔ
maaɠili ga kɔɔɠɔ zɔɔlaiti gaazuvilɛi zu, gi lo Izelayɛle nuiti untuɠɔ, eyɛsu
gi lɔ ga tiye naama adaʋɛ, ʋɛ ná veai ti ya. Gá-ʋɛlɛyeɠeiti gila nɔ ɠa ta
ɠɛ yɛsu taaiti su, siɠigiti ti ti ma, nii a kɛ ti maalɔɔɠu zooi zu nuɓusɛiti ba.
18 Gi la ɠalega ma gá-ʋɛlɛiti bu, eyɛsu Izelayɛle nuiti gilagilagiti ti tɔnɔ ma
yooiti sɔlɔɔ. 19 Kɛlɛ gi la mɔ zou zɔlɔɔga Zuludɛnʋoluʋelei, anɛɛ ná
maaɠooza ʋa, tɔɔzei gi gɔnɔ ma yooi zɔlɔɔga Zuludɛn ɠakamaʋɛ folo
ɠulazuʋelei.»

20 Moize ɠɛni ti ma: «Ni wa minazeɠe gooi naa laazeelina, ni wa ɓɔɠɔ
maaɠilina ga wo kɔɔi ɠɔ Ɠɔoɠɔ GALAGI ɠaazu, 21 ni wa-ɠɔɔɠɔ nuiti
kpein taɓɔɠɔmaaɠili, ti Zuludɛnɓudɛ, Ɠɔoɠɔ GALAGIɠaazu, eyɛsu é sili
nuiti kpein kpɛɠaazu, 22 ni waɠale ma, siɛgi zu nɔ zooi maaɠolozu la Ɠɔoɠɔ
GALAGI ɠaazu, faa la mɔ ɠɛa woʋa, wa vie naazu Ɠɔoɠɔ GALAGI ɠaazu, ta
Izelayɛle letegi. Naazu, niima ada yɔɠɔzuʋɛ ɠa ɠɛ ga wɔnɔ Ɠɔoɠɔ
GALAGIɠaazu. 23Kɛlɛ niwo laɠɛ kɛɛniɠana, wo kotoɠɛa Ɠɔoɠɔ GALAGI
laalɔɠɔma. À suɠwɛɛ ga wa-ɠotoiɠa woɠɔɠɔzumɛn! 24 À taaiti to wa-
ʋɛlɛyeɠeiti bɛ, wo sasaiti to wa-loganiɓulugiti bɛ. Nii éɠulaa wo-la, wo bo, à
ziɛ ga naa.»

25 Gade mavofodaiti ta Luɓɛn mavofodaiti tiɠɛni Moize ma: «Ɗa-wotiɠɛ nuiti
gá kɛ, eɠɛʋelei màliɠii devei wogai la. 26 Gi-lointi, gi-anzaiti, gá-loganiiti, ta gá-
logani ɓulugiti ta yɛ Galaade taaiti su. 27 Gɛi gi ga ɗa-wotiɠɛ zunuiti, gi pɛ
gi maaɠiliai ga kɔɔɠɔ zɔɔlaiti, gá Zuludɛnɓudɛ, gi kɔɔiɠɔ Ɠɔoɠɔ
GALAGIɠaazu, eɠɛʋelei màliɠii bosu da.»

28 Moize devei veeni ta-vaa zu zalaɠaɠula nui Eleazaal ya, ta Nun ná-doun zunui
Zozuwe ya, éʋɛɛ Izelayɛle wolodamaʋɛlɛyeɠeɠundiɠiiti ba. 29 Éɠɛni ti

ma: «Ni wa Gade mavofodaiti ta Luɓɛn mavofodaiti, wa Zuludɛn maazuɓudɛna
ʋɔɔma, ti maaɠiliai ga kɔɔɠɔ zɔɔlaiti, ti kɔɔi ɠɔ Ɠɔoɠɔ GALAGI
ɠaazu, eyɛsu zooi maaɠolo woʋɛ, wa Galaade yooi ve ti ya ga tɔnɔ. 30 Kɛlɛ
ni ti la Zuludɛn ɓudɛni, ti ɠɛʋele ɓɛtɛai ʋa ɠɛ de, ga wo kɔɔi ɠɔ
ʋɔɔma, ta zei wo zaama Kanaan yooi zu.»

31 Gade mavofodaiti ta Luɓɛn mavofodaiti ti gooɠaaʋoteni, tiɠɛ ma: «Gá naa
ɠɛ, nii Ɠɔoɠɔ GALAGI bogai gi ma, gɛi gi gaɗa-wotiɠɛ nuiti. 32Gáɓudɛ, gi
maaɠiliai ga kɔɔɠɔ zɔɔlaiti, Ɠɔoɠɔ GALAGIɠaazu, Kanaan yooi zu, kɛlɛ
gá gɔnɔi ma yooi zɔlɔɔ Zuludɛnɠakalaʋelei.»

33 Amɔɔl nuiti ta-masagi Siɠon, ta Ɓasan nuiti ta-masagi Wɔge, Moize naati
ta-masadai ta ta-yooiti feeni Gade mavofodaiti zea, ta Luɓɛn mavofodaiti, éʋɛɛ
Manasee ná-bolodaiɠilazuʋɛʋa, nii é ga Zozɛfe ná-doun zunui, éʋɛɛ ta-laaiti
ba, ta ma yooiti tiɠɛni tiʋa.

34 Taai niiti Gade mavofodaiti ti ti loni, tiɠɛni ga: Diɓon, Atalɔte, Alɔwɛɛl,
35 Atelɔte-Sɔfan, Yazɛɛl, Yɔgeɓeɠa, 36 Ɓɛte-Nimela, ta Ɓɛte-Ɠalan, taaiti
siɠigi ti ma. Ti sasaiti toni toganiɓulugiti faa zu.

37 Taai niiti Luɓɛn mavofodaiti ti ti loni, ti ɠɛni ga: Ɠɛseɓon, Elealee, ta
Kiliyatayime, 38 Neeɓo, ta Ɓaale-Meyon, naati ti-laaseigi valiboni, ta Siɓema. Ti
daaseigiti pɛɛni taaiti ba, niiti ti ti loni.

39 Makiil mavofodaiti, nii é ga Manasee ná-doun zunui, naati ti liini Galaade
laalɔɠɔma, ti vɔni ma, ti zobo sɔlɔɔ Amɔɔl nuiti ma, ti ɠɛni zeini ná, ti
ti zeɠe. 40Moize Galaade yooi veeni ti ya, ti zeini ná. 41Yayiil é ga Manasee ná-dounloin
ta, naa wuzeɠeni, é li, éɓalaɠaiti so, é ti-laasei pɛɛni ga Yayiil ná-taaiti. 42Nɔɓa
laalɛɛni Kenate wu, é so, ta taaiti tiɠilini ba, é tɔɓɔɠɔi daaseigiʋɛɛ tiʋa.

33
Izelayɛle nuiti teʋesuʋɛti

1 Peleiti pɛtɛ Izelayɛle nuiti ti leʋeni da, tiɠulaai ma Ezipete yooiʋa, ti zeiɗai
kpasu, Moize ta Aalɔn ti loni ti luɠɔ. 2 Moize ti-ʋuuzuʋɛti ta ti-ziɛzuʋɛti
sɛʋɛni, eɠɛʋelei Ɠɔoɠɔ GALAGI ná-deveiɠɛni la.

3 Alu mɔungi ma volo puugɔ maazu lɔɔlugɔi (15) ma, Pakegi ʋoluma zobui,
ti liini, ti zeɠe Lamesɛse. Izelayɛle nuiti ti ɠulani ɓɔɠɔ yeema zooi ʋa,
Ezipete nuiti kpein gaazuɠɛni tiʋa. 4 Ezipete nuiti tiɠɛni ti-loun zunu mɔungiti
maaɠuluzu, niiti Ɠɔoɠɔ GALAGI tiʋaani. Tukpɔiɠana é daalɛɛni ta-ɠalagiti
bu.

5 Izelayɛle nuiti ti zeɠeni Lamesɛse, ti li, tiʋu Sukɔte. 6Ti zeɠeni Sukɔte, ti li, ti
ʋu Etame, nii é teʋebaiɠaaɓelazuʋɛ. 7Ti zeɠeni Etame, tiɠaaɠalema gaʋogi
Pi-Ɠaɠilɔteʋele, Ɓaale-Sefon foloɠulazuʋelei, ti li, tiʋu Migedɔle letemaʋɛ.
8Ti zeɠeni Pi-Ɠaɠilɔte, ti leʋe Seeli Kpoloɗɛi zaamaʋɛ, teʋebaiʋɔ pelei. Ti
folo saʋagɔ ziɛ woni Etame teʋebai zu, ti li, tiʋu Mala. 9 Ti zeɠeni Mala, ti zeeli
Elime,ʋɛ ziɛ un puugɔ maazu felegɔ (12)ɠɛni ná, ta dɔɔ wuluʋuulɔfela
(70), mináɠa tiʋuuni ná. 10Ti zeɠeni Elime, ti li, tiʋu Seeli Kpoloɗɛiɠobaʋɛ.
11 Ti zeɠeni Seeli Kpoloɗɛiɠobaʋɛ, ti li, tiʋu Sin teʋebai zu. 12 Ti zeɠeni Sin
teʋebai zu, ti li, tiʋu Dɔfeka. 13 Ti zeɠeni Dɔfeka, ti li, tiʋu Aluse. 14 Ti zeɠeni
Aluse, ti li, tiʋu Lefidime,ʋɛ nuɓusɛiti ti laɠɛni ziɛ zɔlɔɔni ná ga tiʋa
ɓɔɔle.

15 Ti zeɠeni Lefidime, ti li, tiʋu Sinayi teʋebai zu. 16Ti zeɠeni Sinayi teʋebai zu,
ti li, tiʋu Kiɓelɔte-Ɠataava. 17Ti zeɠeni Kiɓelɔte-Ɠataava, ti li, tiʋu Ɠaseelɔte.
18 Ti zeɠeni Ɠaseelɔte, ti li, ti ʋu Litema. 19 Ti zeɠeni Litema, ti li, ti ʋu Limon-
Peelɛse. 20 Ti zeɠeni Limon-Peelɛse, ti li, ti ʋu Liɓena. 21 Ti zeɠeni Liɓena, ti
li, ti ʋu Lisa. 22 Ti zeɠeni Lisa, ti li, ti ʋu Keɠeelata. 23 Ti zeɠeni Keɠeelata, ti
li, ti ʋu Safɛɛl gizei ma. 24 Ti zeɠeni Safɛɛl gizei ma, ti li, ti ʋu Ɠalada. 25 Ti
zeɠeni Ɠalada, ti li, tiʋu Makeelɔte. 26 Ti zeɠeni Makeelɔte, ti li, tiʋu Taɠate.

27Ti zeɠeni Taɠate, ti li, tiʋu Tala. 28Ti zeɠeni Tala, ti li, tiʋuMiteka. 29Ti zeɠeni
Miteka, ti li, ti ʋu Ɠasemɔna. 30 Ti zeɠeni Ɠasemɔna, ti li, ti ʋu Mɔseelɔte.
31 Ti zeɠeni Mɔseelɔte, ti li, ti ʋu Ɓenee-Yaakan. 32 Ti zeɠeni Ɓenee-Yaakan, ti
li, tiʋu Ɠɔɔl-Gidegade. 33 Ti zeɠeni Ɠɔɔl-Gidegade, ti li, tiʋu Yɔteɓata. 34 Ti
zeɠeni Yɔteɓata, ti li, tiʋu Aɓelɔna. 35 Ti zeɠeni Aɓelɔna, ti li, tiʋu Ɛsiyon-
Geeɓɛɛl. 36 Ti zeɠeni Ɛsiyon-Geeɓɛɛl, ti li, ti ʋu Sin teʋebai zu, toɠa é ga
Kadɛse. 37Ti zeɠeni Kadɛse, ti li, tiʋu Ɠɔɔl gizei ma, Edɔme yooiɠwɛmaʋɛ.

38 Eɠɛʋelei Ɠɔoɠɔ GALAGI ná-devei woni da, zalaɠa ɠula nui Aalɔn
lɛɛni Ɠɔɔl gizei ma, é za, Izelayɛle nuiti kulaai ma Ezipete yooiʋa maɠonagi
ʋuunaanisiɛi (40) ma, alugi lɔɔlusiɛi ma volo mɔungi ma. 39 Aalɔn ná-konagi
ɠɛni ga kona ungila konaʋuufele maazu saʋagɔ (123), siɛgi zu é zaani la Ɠɔɔl
gizei ma.

40 Názu ɠa Alade masagi, Kanaan yooi zu nui, nii é ɠɛni zeini zooi unda
lɛkpɛmaʋɛ nu yeezazuʋɛ, naa mɛnini da ga Izelayɛle nuiti taʋaazu.

41 Ti zeɠeni Ɠɔɔl gizei ma, ti li, tiʋu Salemɔna. 42 Ti zeɠeni Salemɔna, ti li,
ti ʋu Punon. 43 Ti zeɠeni Punon, ti li, ti ʋu Wɔɓɔte. 44 Ti zeɠeni Wɔɓɔte,
ti li, tiʋu Iye-Aɓalime, Moaɓe kwɛpelemaʋɛ. 45 Ti zeɠeni Iye-Aɓalime, ti li, ti
ʋu Diɓon-Gade. 46 Ti zeɠeni Diɓon-Gade, ti li, tiʋu Alemon-Diɓelatayime. 47 Ti
zeɠeni Alemon-Diɓelatayime, ti li, ti ʋu Aɓalime gizeiti zɔɠɔzuʋɛ, Neeɓo
gizei ɠakalaʋɛ. 48 Ti zeɠeni Aɓalime gizeiti ma, ti li, ti ʋu Moaɓe nɛmɛi
zu, Zuludɛnɠobaʋɛ, Zeeliko letemaʋɛ. 49 Tiʋuuni Zuludɛnɠobaʋɛ, é zo
Ɓɛte-Ɠayesimɔte, é li Aɓɛle-Sitime, Moaɓe nɛmɛiti su.

Kanaan yooi zo fai ma levei
50 Ɠɔoɠɔ GALAGI ɓɔɛni Moize ʋɔ, Moaɓe nɛmɛiti su Zuludɛn

ɠobaʋɛ, Zeeliko letemaʋɛ, 51 éɠɛ ma: «Ɓɔɛ Izelayɛle nuiti pɔ, èɠɛ ti
ma: Siɛgi zu wo Zuludɛnɓudɛzu la, wo lɔ Kanaan yooi zu, 52wa zooi zu nuiti kpein
kpɛ luɠɔ, wo ta-ɠɔɔɠɔ ganigiti kpein koloɠolo, ti tiɓɛtɛai ga kɔtui, wo
ta-vololibaiti kpein koloɠolo, tiɓɛtɛai ga kɔlui gaawuungai, wo ta-zalaɠaɠula
adaʋɛti kpein koloɠolo. 53Wa zooi zeɠe ga wɔnɔ, wo zei ná, mazɔlɔɔ gè zooi
vea wo ya, é ɠɛ ga wɔnɔ. 54 Wa zooi ɠaaɠwɛ ʋa, wa kɛ ga kpakutoomai,
eɠɛʋelei wa-wolodamaiti ti la. Niiti ti mɔinɗai, wa ta-yooi wɔɔlɔ, wo fe ti
ya, niiti ti la mɔinni, wa ta-yooi ve ti ya, kɛlɛ gola mina wɔɔlɔ. Ɛsɛ ka naa
zɔlɔɔ, nii a ve zea ga kpakutoomai, wa ti zeɠe ga wɔnɔ, eɠɛʋelei wo-ɠɛɛni
ta-wolodamaiti ti la. 55Kɛlɛ ni wo la zooi zu nuiti kpɛɛni luɠɔ, ti zaama, niiti wa
ti yɛ ná, taɠɛɛzu gaɠaingi, tiɗaʋu wo-ɠaazuʋɛti, ta aniɠaazoɓagiti ti
ɗa wo-ɠo kakamaʋɛti kpota, taɠɛ ga wo zili nuiti zooi naa zu,ʋɛ woʋaazu
zeizu ná. 56Názuɠa nà wo zo da, eɠɛʋelei gè deveni la ga gè ti zo da.»

34
Kanaan yooi maɠwɛpelegiti

1 Ɠɔoɠɔ GALAGI ɓɔɛni Moize ʋɔ, é ɠɛ ma: 2 «Devei nii ve Izelayɛle
nuiti zea, è ɠɛ ti ma: Siɛgi zu wo ʋaazu lɛɛzu la Kanaan yooi zu, wɛlɛ zooi
ʋa, nii éʋaazu veezu wo ya ga wɔnɔ, Kanaan yooi, éʋɛɛ ná-kwɛpelegiti ba.
3 Lɛkpɛmaʋɛ nu yeezazuʋɛ, wa-you ɠwɛgi lɔɔ ɠa zei Sin teʋebai zu, é
lɛ ga Edɔme yooi zakpai. Foloɠulazuʋelei, wo-ɠwɛgi sogai lɛkpɛmaʋɛ nu
yeezazuʋɛ, naaɠa liizu, é lo Kpoloɗɛ Wanaiʋa, 4wo-ɠwɛgi zuɠaɓilisu gize
yɔɠɔzuʋɛ Akelaɓime, lɛkpɛmaʋɛ nu yeezazuʋɛ, é leʋe ga Sin ʋele, é
zeeli Kadɛse-Ɓaalenea, lɛkpɛmaʋɛ nu yeezazuʋɛ. É li ga Ɠasaal-Adaalʋele, é
leʋe ga Asemonʋele, 5é zo Asemon, é lati, é li, é zeeli Ezipeteɠɔtuɗɛi ma, éʋilɛ
KpoloɗɛWolaiʋa.

6 «Wa-ɠwɛpelemaʋɛ é folo liizuʋelei, naaɠaɠɛ ga KpoloɗɛWolai.

7 «Wɛlɛ nii é ɠɛɛzu ga wa-ɠwɛpelemaʋɛ lɛkpɛmaʋɛ nu

ɠɔʋɛzuʋɛ, é zo Kpoloɗɛ Wolai ma, wa kwɛgi la, eyɛsu é zeeli Ɠɔɔl
gizei ma. 8Waɠwɛgi la, é zo Ɠɔɔl gizei ma, é li Leɓo-Ɠamate, éʋilɛ Sedadeʋa,
9 é zo miná, é li ga Zifelon ʋele, é li, é ʋilɛ Ɠasaal-Enan ʋa. Lɛkpɛmaʋɛ nu
ɠɔʋɛzuʋeleɠwɛpelegiɠana.

10 «Waɠwɛpelemaʋɛ leʋe ba foloɠulazuʋelei, é zo Ɠasaal-Enan, é li Sefame
ʋele, 11 é zo miná, é yei Liɓela, Ayɛn foloɠulazuʋelei, kwɛpelemaʋɛɠa yeizu,
éʋilɛ Kineelɛteɓoloɗɛiʋa, foloɠulazuʋelei, 12 é yei mɔnɔ ga ziɛ wolai
Zuludɛn, éʋilɛ KpoloɗɛWanaiʋa. Wa-yooiɠwɛgiti kana.»

13 Moize Izelayɛle nuiti kalani ga niima vaiti, é ɠɛ ti ma: «Zooi ɠana nii
wo ʋaazu gaaɠwɛɛzu ga kpakutoomai, Ɠɔoɠɔ GALAGI devea ga é ve boloda
taaʋuugɔi ta ma lukpɛgi ya. 14 Mazɔlɔɔ Luɓɛn nuiti ta-wolodamaiti,
eɠɛʋelei ta-ʋɛlɛyeɠeiti ti la, ti ta-yooiti seɠea, ta Gade nuiti ta-wolodamaiti
ɓalaa, eɠɛʋelei ta-ʋɛlɛyeɠeiti ti la, Manasee ná-bolodaiɠilazuʋɛɓalaagi
ná-zooi zeɠea. 15 Boloda felegɔi naati ta boloda lukpɛgi, ti tɔnɔi zeɠea Zuludɛn
ʋoluʋelei, Zeeliko letemaʋɛ, foloɠulazuʋelei.»

Seikpasui é lo
zooiɠaaɠwɛɛ vaiʋa

16 Ɠɔoɠɔ GALAGIɓɔɛni Moizeʋɔ, éɠɛ ma: 17 «Wɛlɛ zunuiti daaseigiti
ba, ti ʋaazu zooi ɠaaɠwɛɛzu wo yɔɠɔzu: zalaɠa ɠula nui Eleazaal, ta Nun
ná-doun zunui é ga Zozuwe. 18 Wa bolodama ɠundiɠii ɠilagilagi zeɠe ga ti zooi
ɠaaɠwɛ. 19Naama zunuiti daaseigiti ta ga:

Zuda ná-bolodai zu, Yefunee ná-doun zunui Kalɛɓe,
20 Simiyɔn nɔnɔi, Amiyude ná-doun zunui Samiyɛle,
21Ɓɛnzamɛn nɔnɔi, Kiselon ná-doun zunui Elidade,
22 Dan nɔnɔi, Yɔgeli ná-doun zunui Ɓuki é ga kundiɠii,
23 Zozɛfe mavofodaiti su,
Manasee nɔnɔi, kundiɠii Ɠaniyɛle, Efɔde ná-doun zunui,
24 Efelayime nɔnɔi, kundiɠii Kemuwɛle, Sifetan ná-doun zunui,
25 Zaɓulɔn nɔnɔi, kundiɠii Elisafan, Paalenake ná-doun zunui,
26 Isakaal nɔnɔi, kundiɠii Paletiyɛle, Azan ná-doun zunui,
27 Asɛɛl nɔnɔi, kundiɠii Ayiyude, Selɔmi ná-doun zunui,
28Nɛfetali nɔnɔi, kundiɠii Pedaɠɛle, Amiyude ná-doun zunui.»
29Naati ka Ɠɔoɠɔ GALAGI devei veeni ti ya, ga ti Kanaan yooiɠaaɠwɛ Izelayɛle

nuiti zɔɠɔzu.
35

Leevi nuiti ta-laaiti
1 Ɠɔoɠɔ GALAGI ɓɔɛni Moize ʋɔ, Moaɓe nɛmɛiti su, Zuludɛn

ɠobaʋɛ, Zeeliko letemaʋɛ. 2 Éɠɛni ma: «Devei ve Izelayɛle nuiti zea, ga ti va
bu, ti taai tanigaa ve Leevi nuiti zea ta-yooi zu, nii ti sɔlɔɔgai ga tɔnɔ,ʋɛti ta zoo
ti zei náti. Wa náti maaɠooliiti fe Leevi nuiti zea. 3Naama laaiti taɠɛ ga ti-zeizuʋɛ.
Ti-maaɠooliiti suɠɛ ga ta-logani losuʋɛti, ti-yeaɠɔligiti tiɠɛ ná, ta ta-logani
ɓulugiti. 4 Taaiti maaɠooliiti su, niiti wo ti veezu Leevi nuiti zea, zooi ɠaɠɛ ba,
éɠaku ma ga mɛtɛlɛ undɔɔlugɔ (500), é tɔɔzei siɠigiti ma, é li poluʋelei
maaɠoolii kpein su. 5Wa kɔɠɔ, wo kwɛgi la taaʋoluʋelei, gamɛtɛlɛwaagila
(1 000), éɠaku ma kpoloo, taaiɠaɠɛ zaamazuʋɛ. Ʋeleɠana zooi aɠɛ la, ta-
laaiti maaɠoolii zu. 6Wayeelo taa lɔzitaʋa, wo fe Leevi nuiti bɛ, tiɠɛ gamaaʋela
wosuʋɛ, nui niiti ti nuʋaazu, ti la gaaɠilini ma, ta zoo tiʋela, ti li ná, éʋɛɛ taa
ʋuunaanigɔ maazu felegɔ (42)ɠiligaaʋa. 7 Taaiti woʋaazu ti veezu Leevi nuiti
bɛ, tiegɔiɠaɠɛ ga puunaanigɔ maazu lɔsaʋa (48), éʋɛɛ ti-maaɠoolii ma
yooiti ba, tiɠilagilagi pɛ. 8 Taaiti woʋaazu ti zeɠezu Izelayɛle nuiti ta-yooiti su,
mɔinɗaɠaɠula naati zea, niiti gola ti ya, tago nɔɠa aɠula naati zea, niiti é la

mɔinni ti ya. Bolodaiɠilagilagiɠa ná-taai ta ve Leevi nuiti bɛ, eɠɛʋelei a zoloo
da sɔlɔɔgi ma, éʋaazu bosu.»

Maaʋela laaiti
(Tɔ Sɛʋɛi Velesiɛ 4:41-43;

19:1-13;
Zozuwe 20:1-9)

9 Ɠɔoɠɔ GALAGIɓɔɛni Moizeʋɔ, éɠɛma: 10 «Ɓɔɛ Izelayɛle nuiti pɔ,
èɠɛ ti ma: Siɛgi zu wo Zuludɛnɓudɛzu la, wo lɛ Kanaan yooi zu, 11wa yeelo taai
tanigaani ba, taɠɛ woʋɛ ga maaʋela laaiti, ni nu a nuʋaana, é la gaaɠilini ma, é
ʋela, é li ná. 12 Naama laaiti ta ɠɛ wo ʋɛ ga maaʋela laaiti, ɲamai ʋotokula
nui ʋa, naa ɠa a kɛ nu ʋaa nui mina za, aisa é ʋa ɠula kɛlɛma nuɓusɛiti
gaazu, ná-tukpɔiɠaaʋa leʋe. 13Wa yeelo taa lɔzitaʋa, tiɠɛ ga maaʋela laaiti,
14wa taa saʋagɔ ve Zuludɛnʋoluʋelei, wo taa saʋagɔ ve Kanaan yooi zu. Naati
taɠɛɛzu ga maaʋela laaiti. 15 Naama laa lɔzitaiti taɠɛɛzu ga maaʋela laaiti
Izelayɛle nuiti bɛ, ta wɛɛinti, naaʋɛɛ seikɔɠɔma nuiti ba, nu-o-nu nii a nu
ʋaana, é la gaaɠilini ma, mináɠa aʋela, é li ná.

16 «Ni zunui ta a seiɲɔɠɔi loɠana ga kɔlu ani, naa za, toɠa ga nuʋaa nu. Ta nu
ʋaa nui naaʋaa. 17Ni a sɔɔna ga kɔtu, naa za, toɠa ga nuʋaa nu. Ta nuʋaa nui
naaʋaa. 18Ni a doɠana ga gulu, naa za, toɠa ga nuʋaa nu. Ta nuʋaa nui naaʋaa.
19 Ɲamaiʋotokula nuiɠa nuʋaa nui naaʋaa, siɛgi zu é maazɔlɔɔsu da. 20 Ni
zunui ta a zɔɔna seiɲɔɠɔiʋa ga wɔinzeɠemai,ɓaa é ani zeɠe, é pili ma ga
kisiɛɲɔi, saa vaaɠula su, 21ɓaa ni a doɠana ga yeei, sili vaa zu, saa vaaɠula su,
toɠa ga nuʋaa nu, ta paa. Ɲamaiʋotokula nui naaɠa nuʋaa nui naaʋaa, siɛgi
zu é yeezeelizu la ma.

22 «Kɛlɛ ni zunui ta a zɔɔna seiɲɔɠɔiʋa, é la gaaɠilini ma, é la daaniɠisu,
ɓaa é anii taʋili ma, é la daaniɠisu, 23ɓaa é la naaɠaazu, eyɛsu é kɔtui loo ma,
naaʋoluɠɛ ga saai, é la ga siliɲɔɠɔ, é la faaɲɔuɓɛtɛzu daalɔɠɔma,
24 nuɓusɛiti ta tukpɔɠaaleʋe, é zoloo tɔgi ma, nuʋaa nui taɲamaiʋotokula
nuiti zɔɠɔzu. 25 Nuɓusɛiti ta nuʋaa nuiɠizo, ti kulaɲamaiʋotokula nui ya.
Nuɓusɛiti ta gaaɠale ma maaʋela laai zu,ʋɛ pelaai, é li ná. Toɠa yɛ ná eyɛsu
zalaɠaɠulaɠundiɠi wolai, nii gulɔɲadegai ziaai ma, naa za.

26 «Ni nuʋaa nui aɓudɛna maaʋela laai maɠwɛgiti maazu,ʋɛ pelaai, é li
ná, 27ni taɠomina taɲamaiʋotokula nui taaʋoluʋɛ, naa paa, é laɠɛa ga sɔba
nu, nuʋaa vaa zu. 28Mazɔlɔɔ, nuʋaa nui maanɛɛʋɛ, é yɛ maaʋela laai zu,
eyɛsu zalaɠaɠulaɠundiɠi wolai za. Zalaɠaɠulaɠundiɠi wolai zaaʋoluma,
nuʋaa nuiɠa zoo éɠale ma ná-poganii unda.

29 «Deveiti kana wo ma vaa zu, wo-mavofodaiti kpein su,ʋɛ nɔpɛ wa zei ná. 30Ni
nui ta a nu loɠana, é za, ta nuʋaa nuiʋaa, zeeleiti gooi ma. Kɛlɛ zeeleɠila ge la
kulaɠɛa, peelalaiʋa ve nui ya ga ti paa.

31 «À mina yeezei walii wu, nu ʋaa nui yɛnvui vaa zu, nii maanɛai ga é za,
mazɔlɔɔ kɛni ti naama nuiʋaa. 32 À mina yeezei walii wu, woʋa pelei ve zea,
éʋaɠula maaʋela laaiʋa, éʋaɠale ma ná-zooi zu, aisa zalaɠaɠulaɠundiɠi
wolai ʋa za. 33 À mina zooi ɠɔzɔ, ʋɛ wo ʋaazu zeizu ná, mazɔlɔɔ ɲamai
ɠaɗa zooiɠɔzɔ. Koto gba vaa laɠɛaɲamai ná-faa zu nii puai, kɛni naama
nuiɲamai, nii éɲamaiʋuai. 34Wo la zooi naaɠɔzɔa,ʋɛ woʋaazu zeizu ná,
ʋɛ nàɓalaagi gèʋaazu zeizu ná, mazɔlɔɔ nà ga Ɠɔoɠɔ GALAGI, nii é zeini
Izelayɛle nuiti saama.»

36
Tɔgi é lo

pɛlɛyeɠeiti ta-you vaiti ba

1 Pɛlɛyeɠe ɠundiɠiiti ti ɠulaai Galaade ná-bolodai zu, Makiil ná-doun zunui,

Manasee ná-doun zunui, Zozɛfe ná-doun zunuiti ta-wolodamaiti saama, tiʋaaniMoize
ʋɔ bɛ, tiɓɔɛ pɔ, ta Izelayɛle nuiti ta-ʋɛlɛyeɠeɠundiɠiiti, 2 tiɠɛ ti ma:
«Ɠɔoɠɔ GALAGI devei veeni màliɠii ya, ga é zooiɠaaɠwɛ Izelayɛle nuiti ba ga
kpakutoomai. Naa ʋoluma, màliɠii devei zɔlɔɔni Ɠɔoɠɔ GALAGI ya, ga é gi-
ɠɛɛloin Selɔfeɠade ná-poganii ve ná-doun anzanuiti zea. 3Ni ta vuluna Izelayɛle
nuiti ta-wolodamai taɠili ma, ta-ʋoganiiɠa zeɠe gi-mɛmɛwolani ta-ʋoganiiʋa,
éʋɛɛ bolodai naa, ná-poganiiʋa, nii tiɠiliai ba, naa maaʋele ma, taɠaɠulazu
poganii la, nii gaaɠwɛai giʋa ga kpakutoomai. 4 Ɓɔɠɔyeemaɠonagi a zeelina
Izelayɛle nuiti bɛ, ta-ʋoganiiɠaʋɛɛ bolodai naa nɔnɔiʋa, nii tiɠilizu ba,
toɠa zeɠe gá-wolodai nɔnɔ ma geleiʋa.»

5 Moize Ɠɔoɠɔ GALAGI ná-deveiti daazeelini Izelayɛle nuiti ma, é ɠɛ ti ma:
«Zozɛfe mavofodaiti ta-wolodai ɠa gaamai wosu. 6 Pɛtɛ nii Ɠɔoɠɔ GALAGI
deveai Selɔfeɠade ná-doun anzanuiti ma: Ta zei naama nuiti bɛ, niiti taɠɛ tiʋɔ,
ni nɔ ta zei ti-ɠɛɛni ta-wolodai zu. 7 Izelayɛle yooi zu, poganii tanɔpɛ ge la
ɠulaa bolodai ta zu, éʋa li bolodai zɔi zu, kɛlɛ Izelayɛle nuiɠilagilagiɠaɠili
kɛɛɠɛni ta-wolodai maʋoganiiʋa. 8Anzanu loinɠilagilagi kpein poganii aɠɛ
zea, Izelayɛle nuiti ta-wolodaiti su, kɛni naa zei zini bɛ, kɛɛɠɛ ná-bolodai zu, naa
ɠa a kɛ Izelayɛle nuiti gilagilagiti ti ti-mɛmɛwolani ta-ʋoganii zɔlɔɔ. 9Poganii
tanɔpɛ ge laɠulaa bolodai taʋa, éʋa li bolodai taɠili su, kɛlɛ Izelayɛle nuiti
ta-wolodaiti taɠili tiɠilagilagi ta-ʋoganiiʋa.»

10Selɔfeɠade ná-doun anzanuiti ti kɛɛni, eɠɛʋelei Ɠɔoɠɔ GALAGIma levei
veeni laMoize ya. 11Selɔfeɠade ná-doun anzanuiti ti gaMaala, Tiilesa, Ɠɔgela,Mileka
ta Noa, ti zeini ti-ɠɛɛ kɛɛɠɛlointi ti-loun zunuiti bɛ, 12 ti zeini Zozɛfe ná-doun
zunui Manasee mavofodaiti bɛ, ta-ʋoganiiti ti yɛni ti-ɠɛɛni ta-wolodai zu.

13 Deveiti ta tɔgiti kana, niiti Ɠɔoɠɔ GALAGI feeni Izelayɛle nuiti zea, ga Moize
maaʋele, Moaɓe nɛmɛi zu, Zuludɛnɠobaʋɛ, Zeeliko letemaʋɛ.

Tɔ Sɛʋɛi VelesiɛiSɛʋɛi lɔɔzeizuʋɛ ma woo mɔungiti
Gaalu Sɛʋɛiɠaaɓelazuʋɛɠa dɛɛzu ga adeye, ga Izelayɛle nuiti ti zeelia

zouɠwɛmaʋɛ, ti lɔɔ vaiʋe niina minazeɠe zooi zu. Tɔ Sɛʋɛi Velesiɛi
éʋilɛsu polu, Moizeɓɔɛ laɠɛni su saʋa Izelayɛle nuiti pɔ (1:1--4:43; 4:44--
28:68; 28:69--30:20). Moize ti looniɠisu ga GALA ná-kɛɛwotiiti, ná-nɛɛbɛi zu, nii
kwɛ ge la ba, é kɛɛni ná-nuɓusɛiti tetegi: é minazeɠe bo tiʋɛ, é lo ti luɠɔ
konaʋuunaanigɔ (40) laawu teʋebai zu, é ti makɛ ti zili nuiti ti la ziɛni ti wu, é
ná-deveiti ta ná-minazeɠegiti fe ti ya.

Anɛɛ naa ʋe, é la nɔ ga faiti ti ɠɛai, ɓaa tɔgi é veeni naa ɠwɛɛ fai
nɔ ʋolu. Kɛlɛ Moize ɠa ɓɔɛzu eɠɛ tɛnɛbo nui, nii zɛbɛi ba, é ti
loli ga ti ɠizɛ ti-Maliɠii ná-wooɠɛɠiladai zu, ti lo naa ma, ti GALA kitei ná-
kpɔfaamaiɠaiziɛ. «Woilo, Izelayɛle! Ɠɔoɠɔ GALAGI ada-ƓALAGIɠa é ga GALA
gila kpegi. Ɗa Ɠɔoɠɔ GALAGI ɗa-ƓALAGI nɛɛ ʋɛ ga è-yii pɛ, ta è-yɛnvui
pɛ, ta è-zuvikɛi pɛ» (6:4-5, bogɛ Mat 22:37 zu). Niima wooiɠa kɛai ga dɔlɔgi
lɔɔzeizuʋɛ Izelayɛle nuiti bɛ, é lo kidaaleʋeʋeleiʋa, ta folo-o-folo ƓALA fali
vai.

Sɛʋɛi nii maɠaaɠwɛsu naanigɔi maɠaaɓelagiti, felegɔiɠa koozuɠele
ɓɔɛi wosu, ta kizɛsu vaa felegɔ: mɔunpa maamusɛ wuyei é lolisu ga «Moize ná-
guyei» (gaaɠwɛsu 32), ta tuyaiMoize tooni Izelayɛlewoloda puugɔmaazu felegɔiti
(12) bɛ (gaaɠwɛsu 33), naaʋolu,ʋɛ ná dɛɛzuʋelei ziimazeɠegiɠɛni la ga
Zozuwe, é loMoizeʋotogi zu, éʋa li ga Izelayɛle minazeɠe zooi zu (gaaɠwɛsu 31),
ta Moize ná-saa vai (gaaɠwɛsu 34).

Tɔ Sɛʋɛi Velesiɛi tɛi su vaa wolaiɠa ga, «Tɔ sɛʋɛi,» nii éɠaani GALA
seiʋɛlɛi wu Zeeluzalɛme, masagi Zɔziase ná-masadai ma ziɛgi zu (2Ma 22), naa
ɠa éɠɛni ga faiti falibo fai lɔɔzeigi GALA pelei ma, nii masa niinɛi tɔɔzeini. Su
wooiɠaɠalasu sɛʋɛ mɔinmɔin su minazeɠe pɔlɔi zu (Masagiti, Zeeleemi),
eyɛsu é zeeli minazeɠe niinɛi zu (Mat 4:4, 7, 10; Mak 12:32).

Niiti ti kalasu niizu, ta mɔun keleiti, Tɔ Sɛʋɛi Velesiɛi ɠa dɛɛzu ga
undaanɛɛi nii nuɓusɛi pɛ ge gaiziɛzu, kɛni nu ɠolo GALA bɛ pɛ, nii é ga
Kizo Nui ta Unmɔɔ Nui, éʋa leɠa sɔlɔɔ, fai pɛ su.

MOIZE NÁ-KPƆƐZUƓULA MƆUNGI
(1:1--4:44)

1 Sɛʋɛi nii ɠa wooiti bosu, niiti Moize ti laazeelini Izelayɛle nuiti kpein ma,
Zuludɛn foloɠulazuʋelei, teʋebai zu, pɛtu nɛmɛi zu Sufe letemaʋɛ. Nɛmɛi
naaɠa Palanni zɔɠɔzuʋɛ ta taa naanigɔi zɔiti: Tɔfɛle ta Laɓan, naaʋɛɛ
Ɠaseelɔte ta Di-Zaɠaɓe ʋa. 2 (Folo puugɔ maazu ɠila (11) siɛ ɠa é ná, é zo
Ɠɔɔlɛɓe gizeima, éʋa ga Seyiilɠizei maʋelei, é zeeli Kadɛse-Ɓaalenea.) 3Kona
ʋuunaanisiɛi (40) ma alu puugɔ maazu ɠilagi (11) ma volo mɔungi ma, ti ɠula
ʋoluma Ezipete yooiʋa, Moizeɓɔɛni Izelayɛle nuiti pɔ, eɠɛʋelei Ɠɔoɠɔ
GALAGI devei veeni la zea ta-vaa zu. 4 Naa ɠɛɛni, siɛgi zu é ɓeni da ga vɔni
Amɔɔl nuiti ta-masagi Siɠon ma, nii ná-taa wolai ɠɛni ga Ɠɛseɓon, ta Ɓasan
masagi Wɔge, nii éɠɛni zeini Asetalɔte ta Edeleyi.

5 Zuludɛnʋoluʋelei, Moaɓe yooi zu, mináɠa Moize tɔɔzeini ná ga tɔgi nii
yɔɠɔzulɛa ga tiye, éɠɛ ti ma:

6 Ɠɔoɠɔ GALAGI da-ƓALAGIɓɔɛni deʋɔ Ɠɔɔlɛɓe gizei ma, éɠɛ ma:
«Wo wola lɛbigɛ zeini gizei niiʋɔ bɛ. 7À latina, wo li Amɔɔl nuiti ta-ɠize yooi
zu, ta ná maaɠooliiti su,ʋɛ Kanaan nuiti ti zeini ná, Zuludɛn maʋɛtu nɛmɛi
zu, ta gizeiti ma, naa ʋɛɛ ziɛlaʋɛ ma nɛmɛi zu ʋa, ta lɛkpɛmaʋɛ nu

yeezazuʋɛ, ta KpoloɗɛWolaiɠobaʋɛti, eyɛsu é zeeli Liɓanɠizeiti ma, ta ziɛ
wolai Ufelatema. 8À pɛtɛ, gè zooi tɛi fea woʋɛ. À li, wo zooi naa zeɠe gawɔnɔ,
nii nɔ̀un nà Ɠɔoɠɔ GALAGI gè maɠona woni wo-mɛmɛwolani bɛ, Aɓalaame,
ta Izaake, naaʋɛɛ Zakɔɓeʋa, ga gè fe tiʋɛ, ta ti-mavofodaiti, ta zeɠena ná.»

Moize tukpɔɠaaleʋe nuiti sei vai
(Ɛgezɔde 18:13-27)

9Moizeɠɛni ma mɔnɔ: naama ziɛgi zu, gèɓɔɛni woʋɔɠani, ga: «Gè la
zooga, nàɠila, gèʋa lo wo luɠɔ. 10Ɠɔoɠɔ GALAGI wa-ƓALAGI, womaamɔinɗa,
za wo mɔinɗa eɠɛ geeɠɔlɔgi ma zomideɠaiti. 11 Ɠɔoɠɔ GALAGI, wo-
mɛmɛwolani ta-ƓALAGI, taɓɔ woʋa ná zeizuɠɛ ga waagila (1 000), é tuya loo
woʋɛ, eɠɛʋelei é minazeɠeni la! 12Nàɠila, nà wa-ɠasɔi zeɠeɠale, gè wa-
vaiti gaaɠula ba, ta wa-ɓɔɛ vaiti? 13 À yeelo zunui tanigaani ba, wa-wolodaiti su,
ti gaɠima nuiti, tiɠeleɠelegai, ta lɔɠɔ ʋagɔi tiʋa, gè ti zei wo unda.» 14Wo
gòoɠaaʋoteni, woɠɛmà: «Nii èɠisiaa su ga è kɛ, naaɠa ga faaʋagɔ.» 15Gèwa-
wolodamaɠundiɠiiti seɠeni,ɠima nuiti, lɔɠɔʋagɔi tiʋa. Gè tanigaa zei wo
unda ga nu waagilagila kundiɠiiti, nu ungilagila kundiɠiiti, nuʋuulɔɔludɔɔlu
kundiɠiiti, ta nu ʋuupuu kundiɠiiti. Gè zɔiti kɛ ga faaɠaaɠulaba nuiti wa-
wolodaiti su. 16 Gè devei veeni naama ziɛgi zu, wa-lukpɔɠaaleʋe nuiti zea, gèɠɛ
ti ma: «À woilo wo-ɠɛɛleaiti goo ma, wo ti lukpɔɠaaleʋe ti yɔɠɔzu vaiti su,
ta ti-ɠɛɛleaiti, ta wɛɛinti, ga telebodai. 17À mina zeelɔzɔɠɔzuɠɛ nuiti su,
wa woilo mɔnɛ nuiti goo ma, ta zobobɛ nuiti. À mina lua nu nɔpɛ ba, mazɔlɔɔ
GALA ka po ge ga tukpɔɠaaleʋe vai. Ni fai ta aɓaana wo ya gola, waʋaa la pɔ̀ bɛ,
gè gaaɠula ba.» 18 Peleɠana naama ziɛgi zu gè devei veeni la, ga nii kpein wa kɛ.

Kpakagi éɠɛɛni Kadɛse
(Gaalu Sɛʋɛi 13:1-33;

14:20-45)
19Ade zeɠeni Ɠɔɔlɛɓe gizeiʋɔ bɛ, de ziɛ teʋeba wolai zu, nii maayikiai, de

li ga Amɔɔl nuiti ta-ɠize yooi zuʋelei, eɠɛʋelei Ɠɔoɠɔ GALAGI ade leveni la.
Ade zeelini Kadɛse-Ɓaalenea. 20 Gèɠɛni wo ma: «Wo zeelia Amɔɔl nuiti ta-ɠize
yooi zu, nii Ɠɔoɠɔ GALAGI da-ƓALAGI fea deʋɛ. 21 Pɛtɛ, Ɠɔoɠɔ GALAGI wa-
ƓALAGI zooi laa woɠakala. À lɛ, wo seɠe ga wɔnɔ, eɠɛʋelei Ɠɔoɠɔ GALAGI,
wo-mɛmɛwolani ta-ƓALAGI boni la wo ma. À mina lua. À minaɓali.»

22 Wo pɛ wo maaɓuɠani bà, wo ɠɛ mà: «Ade zunui tanigaa leʋe, ti zooi
zuʋɛtɛ, tiʋa, tiʋoluvaawo ade ma, pelei da ziɛ la, taaitiʋɛ da li ná, ti naati
dɛɛ.» 23 Wo ɠisu vai naa nɛɛni bɛ̀. Naa ɠa é kɛɛni, gè yeelo zunu puugɔ
maazu felegɔ (12)ʋa wo zaama, bolodaɠila, zunuɠila. 24 Ti liini, ti lɛ ga gize yooi
ʋɔ pelei, eyɛsu ti li Esekɔle nɛmɛi zu, ti náti sumɔni. 25 Tiʋaani ga ma yooi
ma wulu waaiti ya, ti dɛɛ ga adeye, tiʋoluvaawo, tiɠɛ ma: «Zouʋagɔʋe, nii
Ɠɔoɠɔ GALAGI da-ƓALAGI feezu deʋɛ.»

26 Kɛlɛ wo la kɛɛni, woʋa lɛ. Woɓakani wa-ƓALAGI Ɠɔoɠɔ GALAGI ná-
devei laalɔɠɔma. 27Woɓɔɛni unsu wa-zeɠeɠotaiti bu, woɠɛma: «Tɛi ade
wɔinzeɠea Ɠɔoɠɔ GALAGI ma, naaɠa é deɠulaai la Ezipete yooiʋa, éʋa de
lɔ Amɔɔl nuiti zeezu, ti de undaaʋili. 28Miniɠa ade liizu ná? Ade-ɠɛɛleaiti ti
de iɲɔteʋea, tiɠɛ ma: ‹Nuɓusɛaʋe ti wola mɔinɗai, ti wolaɠoozakoozagai
adeʋa, taaiti be ti wola wɔɔlɔai, siɠigi ti ma, é zei geeiʋa, gi Anake mavofodaiti
kaaʋɛ náɠite.› »

29 Gè ɠɛni wo ma: «À mina ɓali. À mina lua ti ʋa. 30 Ɠɔoɠɔ GALAGI wa-
ƓALAGI, nii é loni wo luɠɔ, tɔɓɔɠɔiɠa a kɔɔiɠɔ woʋɛ, eɠɛʋelei é
kɛɛni la woʋɛ, woɠaazu, Ezipete yooi zu, 31naaʋolu teʋebai zu, wo kaani miná,
Ɠɔoɠɔ GALAGIwa-ƓALAGIwo zeɠeni, eɠɛʋelei zunui aɗa ná-doun zunui zeɠe
la, pelei kpein su, eyɛsu wo zeeli niima adaʋɛ.» 32Anɛɛ naaʋe, wo laɠɛni laani
Ɠɔoɠɔ GALAGI la, wa-ƓALAGI, 33nii éɠɛni losu wo luɠɔ pelei zu, ga é wo-ʋuuzu

ɠaiziɛ, éɠɛni losu wo luɠɔ kpidii abuzogi zu, é pelei lɛ ga woye, nii wo ziɛzu
la, foloi é lo wo luɠɔ tonaɓiingi zu.

34 Ɠɔoɠɔ GALAGI wo ɠisu vai ɠwɛɛni, é yiiɠaawana, é minazeɠe ɠani:
35«Niima yamanii zu nuɓusɛɲɔiti taɠila kpalaa ge la zooi naaɠaa, nii gèmaɠona
woga ga gè fewo-mɛmɛwolani zea, 36kɛni Kalɛɓe, Yefunee ná-doun zunui, tɔɠa
a ka. Nà zooi naa ve zea, nii siaai su, ta ná-doun zunuiti, tɔɔzei siɛʋɛ ga zìimai.»

37 Ɠɔoɠɔ GALAGI yiiɠaawanani màɓalaa wa-vaa zu, éɠɛ mà: «Ɗaɓalaagi,
è la mɔ lɛa ná. 38 Kɛlɛ Nun ná-doun zunui Zozuwe, ɗa-ɓɔba nui, naaɠa lɛ
ná. Naa iɲɔdɔ, mazɔlɔɔ toɠa éʋaazu losu Izelayɛle nuiti tuɠɔ zooi zo fai
zu. 39Wo-lointi, woɠɛniɠɛɛzu ma taɠɛ ga wo zili nuiti daamiani, ta wo-loun
zunuiti, niiti ti la faaʋagɔi ta faaɲɔi yɔɠɔzuɠwɛɛ za, naati ka ti lɛɛzu ná,
naati ka gè feezu tiʋɛ, ti seɠe ga tɔnɔ. 40 Kɛlɛ wɔun, àɠale ma, wo liʋolu
teʋebai zu, Seeli Kpoloɗɛiʋɔ pelei.»

41Wo gòoɠaaʋoteni, woɠɛmà: «Gi kotoɠɛa Ɠɔoɠɔ GALAGI laalɔɠɔma.
Gá lɛɛzu, gi kɔɔi ɠɔ, eɠɛʋelei Ɠɔoɠɔ GALAGI gá-ƓALAGI devei vea la gi
ya.» Woɠilagilagi wo wa-ɠɔɔɠɔ zɔɔlaiti seɠeni, wo ka ga faa go, wo lɛɛ vai
gize yooi zu. 42Kɛlɛ Ɠɔoɠɔ GALAGIɠɛni mà: «Ɠɛ ti ma: À mina lɛ, ta à mina
kɔɔ ɠɔ, mazɔlɔɔ gè la wo zaamaɲɛgɛlɛin, wo zili nuiti ta woɠoloɠolo
nɔ fuun.» 43 Anɛɛ naa ʋe, gè ɓɔlɔni ga ɓɔɛa wo ʋɔ, wo la woiloni, wo
ɓakani Ɠɔoɠɔ GALAGI ya, wo lɛɛni ga goizuɓɔlɔi gize yooi zu. 44 Názu ɠa
Amɔɔl nuiti ti zeini gize yooi zu, tiɠulani, ti wo laaɠomi, tiʋilɛ woʋolu eɠɛ
kɔingiti, ti laalɛ wo wu, é zo Seyiil lugi zu, eyɛsu é zeeli Ɠɔɔlema.

45 Wo ɠalegai ma ma, wo wɔlɔni Ɠɔoɠɔ GALAGI ɠakala, kɛlɛ Ɠɔoɠɔ
GALAGI laɠɛni woiloni wo-wooi ma, é woizuɓɔlɔni. 46Naaɠa é kɛɛni wo yɛni
Kadɛse, wo wola lɛbi ná.

2
Edɔme ta Moaɓe ta Amɔn yooiti

maazuɓudɛ vai
1 Ade latini, de li ga teʋebai zuʋele, de Seeli Kpoloɗɛi maʋelei zo, eɠɛʋelei

Ɠɔoɠɔ GALAGI boni mà la. Ade folo mɔinmɔin kɛɛni, deɗa lati Seyiilɠize
yooi ma.

2 Ɠɔoɠɔ GALAGI ɠɛni mà: 3 «Wo lɛbiga latisu gize yooi tɛi ma. À latina ga
lɛkpɛmaʋɛ nu ɠɔʋɛzu ʋelei. 4 Devei nii ve nuɓusɛiti zea, ga wa ʋaazu
leʋesu wo-ɠɛɛleaiti Ezawu ná-doun zunuiti ta-ɠwɛpelemaʋɛ, ti zeini Seyiil
yooi zu. Ta lua woʋa, kɛlɛ à dama gaɓɔɠɔ. 5 À mina laalɛ ti wu, mazɔlɔɔ
gè la wo-ɠɔɠɔ losu nɔpɛ feezu ta-yooi zu, tɔɔzei gè Seyiilɠize yooi veeʋɛ
Ezawu ʋɛ ga nɔnɔ. 6 Wa daamianigi zɔlɔɔ ti ya, ga wo geya ga walii, wo mi,
anɛɛ ziɛi waɠɛ kpɔlezu, wa sɔlɔɔ ti ya ga wo geya ga walii.»

7 Mazɔlɔɔ Ɠɔoɠɔ GALAGI wa-ƓALAGI tuya looʋɛ woʋɛ, wo-yeavaiti pɛ
su, gwɛlɛʋɛ wo ma wa-ziɛi zu, teʋeba wolai nii zu. Konaʋuunaanigɔ (40)ɠa
Ɠɔoɠɔ GALAGI wa-ƓALAGIɠa woʋa, wo laʋalani ani nɔpɛ ma.

8 Ade-ɠɛɛleaiti Ezawu ná-doun zunuiti ti zeini Seyiil yooi zu, ade ti yɛni
ɠoozama, de leʋe tiʋa, de lagomaaɠoozani Zuludɛnmaʋɛtu nɛmɛi zuʋelei
ʋa, ta Elate, ta Ɛsiyon-Geeɓɛɛl. Naaʋolu, ade latini, de li ga Moaɓe teʋebai zu
ʋelei.

9 Ɠɔoɠɔ GALAGI ɠɛni mà: «À mina laalɛ Moaɓe nuiti bu, wo mina kɔɔ
ʋɛɛ ti ʋa, mazɔlɔɔ gè la ada nɔpɛ feezu wo ya ná-zooi zu, Lɔte ná-doun
zunuiti ka gè Aal yooi veai ti ya ga tɔnɔ.»

10 (Eme mavofodaiti ka ti ɠɛni zeini ná mɔungi, ma nuɓusɛiti ti wɔɔlɔni,
ti wola mɔin, ti ɠoozakooza eɠɛ Anake mavofodaiti. 11 Tiya ɓalaagi ti ɠɛni ti
ʋɛtɛsu eɠɛ Leefa mavofodaiti,ʋelei nɔ Anake mavofodaiti ti la, kɛlɛ Moaɓe

nuiti ti ɠɛni ti lolisu ga Eme mavofodaiti. 12 Ɠɔɔl nuiti ka ti ɠɛni zeini Seyiil,
Ezawu ná-doun zunuiti ti ti zoni, ti ti-ma zuwuɠaaleʋe luɠɔ, ti zei ti-ʋotogi zu,
eɠɛʋelei Izelayɛle kɛɛni la zooi naa zu, nii é zea, nii Ɠɔoɠɔ GALAGI feeni zea.)

13 Ɠɔoɠɔ GALAGI ɠɛni ma mɔnɔ: «À wuzeɠena niizu, wo Zeelɛde
ɠɔtuɗɛi ɓudɛ.» Názu ɠa ade Zeelɛde ɠɔtuɗɛi ɓudɛni la.
14 Yeeɠɛɠalai ade kɛɛni, de ɗa ziɛ, é zo Kadɛse-Ɓaalenea, é li Zeelɛde
ɠɔtuɗɛi maazuɓudɛ voloi ʋɔ, é ɠɛni ga kona ʋuusaʋa maazu lɔsaʋa
(38), eyɛsu zunuiti ti zeelini kɔɔɠɔ vai ma, naati kpein ti ɲɛɛlɛ de zaama,
eɠɛʋelei Ɠɔoɠɔ GALAGI ma ɠonai woni la ti ʋɛ. 15 Ɠɔoɠɔ GALAGI
ɓɔɠɔiɠɛni ti laalɔɠɔma, éɗa tiʋaa, eyɛsu tiɲɛɛlɛ de zaama.

16 Siɛgi zu kɔɔɠɔ nuiti kpein ti ɲɛɛlɛni la nuɓusɛiti saama ga ti za,
17Ɠɔoɠɔ GALAGIɠɛni mà: 18 «Wa Moaɓeɠwɛpelemaʋɛ maazuɓudɛzu za,
wo leʋe ga Aal taaiɠobaʋelei, 19waʋaazu maaɓuɠazu Amɔn nuiti ba. À mina
laalɛ ti wu, wo mina kɔɔ ʋɛɛ tiʋa, mazɔlɔɔ gè la ada nɔpɛ feezu wo ya
Amɔn nuiti ta-yooi zu, Lɔte ná-doun zunuiti ka gè naa veai ti ya ga tɔnɔ.»

20 (Naama adaʋɛ leveni ga Leefamavofodaiti ta-yooi, Leefamavofodaiti ka tiɠɛni
zeini ná mɔungi, Amɔn nuiti ti ɠɛni ti lolisu ga Zamezume nuiti, 21 ti ɠɛni ga
nuɓusɛiti ti wɔɔlɔni, ti wola mɔin, ti ɠoozakooza eɠɛ Anake mavofodaiti.
Ɠɔoɠɔ GALAGI tiɠoloɠoloni Amɔn nuiti, naati ti ti zo, ti zei ti-ʋotogi zu. 22Ʋele
ɠana Ɠɔoɠɔ GALAGI kɛɛni la Edɔme nuiti bɛ, ti ga Ezawu mavofodaiti, niiti
ti zeini Seyiil, siɛgi zu é Ɠɔɔl nuiti koloɠoloni la, naati ti ta-yooi zoni, ti zei ná
ti-ʋotogi zu, eyɛsu zaaɠaza. 23 Avi nuiti ti zeini taa goiti su, eyɛsu é zeeli Gaza,
Kafetɔɔl nuiti tiʋaani, ti naati koloɠolo, ti zei ti-ʋotogi zu.)

24 Ɠɔoɠɔ GALAGI ɠɛ ma: «À wuzeɠe, wo pele zo, wo ziɛ wolai Aalenɔn
ɓudɛ. Wɛlɛ, gè Ɠɛseɓon masagi Siɠon Amɔɔl nui lɔa wo yeezu, ta ná-zooi.
À tɔɔzei ga kɔɔiʋɛɛ ba, wo ná-zooi zeɠe ga wɔnɔ. 25 Za, nà tɔɔzeizu ga
wo-ʋaaluabai lɔa nuɓusɛiti kpein su, niiti ti zeini geeɠɔlɔgi wu, ta lua woʋa.
Siɛgi zu ti wo-maawooi mɛnisu da, taɓali, tiɠɛ nɔ unga wuulee wo luɠɔ.»

Ɠɛseɓon masagi Siɠon ná-zooi zo fai
(Gaalu Sɛʋɛi 21:21-30)

26 De yɛni Kedeemɔte teʋebai zu, gè keelaiti teʋe Ɠɛseɓon masagi Siɠon ma,
ga ziilɛi kpɔɛiti. Gè boni ma ga: 27 «Va bu, gi leʋe ɗa-yooi zu. Gá leʋesu ga
pele zakpai nɔ, gi la zeɠezu ba, gi ʋa li ga yeezazu ʋele, ɓaa ɠɔʋɛzu ʋele.
28 Daamiani kpein gá mi, ɗa ti ʋɔdi gi ma, ziɛi nii kpein gá kpɔle, ɗa ti ʋɔdi
gi ma, gá leʋesu nɔ náɠɔɠɔa. 29 Naaɠa Ezawu ná-doun zunuiti ti kɛɛni gi
ʋɛ, niiti ti zeini Seyiil, zenɔ ɠana Moaɓe nuiti ti kɛɛni la giʋɛ, niiti ti zeini
Aal taazuʋɛ. Va bu gi leʋe, eyɛsu gi Zuludɛn maazuɓudɛ, gi lɔ zooi naa zu,
nii Ɠɔoɠɔ GALAGI gá-ƓALAGI feezu giʋɛ.» 30Kɛlɛ Ɠɛseɓon masagi Siɠon la
ɠɛni kɛɛni, éʋa va bu, adeʋa leʋe pɔ bɛ, mazɔlɔɔ Ɠɔoɠɔ GALAGI wa-
ƓALAGI kigiɓaani, éɠaazumaavɔ, nii a kɛ é lɔ wo yeezu, eɠɛʋelei wo pɛtɛsu
la za.

31Naaʋoluma, Ɠɔoɠɔ GALAGIɠɛni mà: «Wɛlɛ, gè tɔɔzeiɗa ga gè Siɠon
ta ná-zooi lɔ wo yeezu. À tɔɔzei ga ná-zooi zeɠe ga wɔnɔ.» 32 Siɠonɠulani ga
ná-kɔɔɓɔgi pɛ, ti laalɛ ade wu, ti kɔɔiʋɛɛ adeʋa Yaɠase. 33 Ɠɔoɠɔ
GALAGI ada-ƓALAGI dɔɔni de yeezu, de zobogi zɔlɔɔni ma, ta ná-doun zunuiti, ta
ná-nuɓusɛiti pɛ. 34 Naama ziɛgi zu, ade ná-taaiti kpein soni da, de tiɠoloɠolo.
Ade nuɓusɛiti suwuɠaaleʋeni ti zu, zunuiti, ta anzanuiti, ta doungoiti, gila kpalaa
ge la ɠulani. 35 Toganiiti nɔ ɠa ade ti makɛni ɓɔɠɔ ʋɛ, ta kɔɔzoganiiti,
ade ti yɛʋɛni taaiti su, niiti ade ti zoni. 36 É zo Alɔwɛɛl, ziɛ wolai Aalenɔn
ɠomaʋɛ, ta taai naa nii é nɛmɛi zu, eyɛsu é zeeli Galaade, taa nɔpɛ ge laɠɛni
ná, nii ade la vɔnini ma, mazɔlɔɔ Ɠɔoɠɔ GALAGI da-ƓALAGI ti pɛ dɔɔni

de yeezu. 37 Kɛlɛ wo laɠɛni maaɓuɠani Amɔn nuiti ta-yooiʋa, anɛɛ ziɛ
wolai Yaɓɔkeɠomaʋɛ, ta taaiti ti gize yooi zu, ta naama adaʋɛti tanɔpɛ, niiti
Ɠɔoɠɔ GALAGI ma levei veeni ade ya ga deɓaa ti maazu.

3
Ɓasan masagi Wɔge ná-zooi zo fai
(Gaalu Sɛʋɛi 21:31-35)

1 Ade latini, de li ga Ɓasan ʋele. Ɓasan masagi Wɔge ɠulani, ta ná-kɔɔɠɔ
nuiti kpein, ti ade laaɠomi, tiʋa kɔɔiʋɛɛ adeʋa Edeleyi. 2 Ɠɔoɠɔ GALAGI
ɠɛni mà: «Mina lua tɔun ba, mazɔlɔɔ gè dɔa è yeezu, ta ná-kɔɔɠɔ nuiti
kpein, éʋɛɛ ná-zooiʋa. Ɗa so, eɠɛʋelei è Amɔɔl nuiti ta-masagi Siɠon zoni
da, nii éɠɛni zeini Ɠɛseɓon.» 3Ɠɔoɠɔ GALAGI da-ƓALAGI Ɓasan masagi Wɔge
lɔɔni ade yeezu, éɓɔ ná-kɔɔɠɔ nuiti kpein ba. De ti pɛ paani. Nuɠila kpalaa
ge la ɠulani. 4 Názu ɠa de ná-taaiti pɛ soni da, taa ʋuulɔzita (60) ɠa é ɠɛni
Aalegɔɓe yooi maaɠoolii zu, niiti Wɔgeɠɛni masadaiɠɛɛzu ti unda, Ɓasan
yooi zu. Taaɠila kpalaa ge laɠɛni yɛni, nii de laɠɛni soni. 5 Naama laa wolaiti
toga ɠɛni de gola, siɠi gaaɠoozagiti ti ti ma, ta kɔlu ɓogiti nu ti loozu. Taaiti
ti ɠɛni ná ɓalaa, ti mɔinɗai, niiti siɠi ge la ɠɛni ti ma. 6 Ade taai naati pɛ
koloɠoloni, eɠɛʋelei de kɛɛni la ga Ɠɛseɓon masagi, Siɠon, nɔnɔiti. Ade
nuɓusɛiti pɛ suwuɠaaleʋeni ti zu, zunuiti, ta anzanuiti, ta doungoiti. 7Kɛlɛ ade
toganiiti soniɓɔɠɔʋɛ, ta kɔɔzoganiiti niiti tiɠɛni taai naati su.

8Zekana, naama ziɛgi zu, ade adaʋɛ náti kulani la Amɔɔl nuiti ta-masa felegɔiti
zea, zooi nii é Zuludɛn ʋolu ʋelei, é zo ziɛ wolai Aalenɔn ma, eyɛsu é zeeli
Ɠɛɛlemɔn gizei ma. 9 (Sidɔn nuiti ti Ɠɛɛlemɔn gizei laasei pɛɛʋɛ ga,
Siliyɔn, Amɔɔl nuiti ti daasei pɛɛ ga Seniil.) 10Ade zooi kpein soni, niiti tiɠɛni
Ɓasanmasagi Wɔge ná-masadai zu: gize nɛmɛ zu laaiti kpein, ta Galaade yooi kpein,
naaʋɛɛƁasan yooiʋa, eyɛsu é zeeli Saleka taai ta Edeleyi taaima. 11 (Ɓasanmasagi
Wɔgeɠila kpe ka é yɛni vulua, Leefamavofodaiti saama. Ná-poomaɠesui kpɛtɛai
ga kɔtui, naa ɠa dɛ Laɓa, Amɔn nuiti ta-laa wolai zu. Sakpai ɠa ga mɛtɛlɛ
naanigɔ, kogiɠɛ ga mɛtɛlɛ felegɔ.)

Zuludɛn foloɠulazuʋele yooi
ɠaaɠwɛɛ vai

(Gaalu Sɛʋɛi 32:1-42)
12 Naama ziɛgi zu, ade ɓeni ga zooi naati kpein so. Luɓɛn ta Gade nuiti ta-

wolodamaiti ka gè zooi naa veeni ti ya, nii é Alɔwɛɛl letemaʋɛ lɛkpɛma nu
ɠɔʋɛzuʋɛ, ziɛ wolai Aalenɔn ma, ta Galaade ɠize yooi ɠilazuʋɛ, é ɓɔ
ná-taaiti ba. 13Manasee ná-bolodaiɠilazuʋɛɠa gè Galaade yooi mɔtai veai zea, ta
Ɓasan yooi kpein, nii Wɔgeɠɛni masadaiɠɛɛzu unda. (Aalegɔɓe maaɠoolii
kpein, é ɓɔ Ɓasan kpein ba, naa ɠa é ɠɛni lolisu ga Leefa mavofodaiti ta-yooi.
14Yayiil é ga Manasee ná-dounloin ta, naaɠa é Aalegɔɓe yooi kpein seɠeni, eyɛsu
é zeeli Gesuul nuiti ta Maakate nuiti ta-ɠwɛpelemaʋɛ, é daaseigiʋɛɛni Ɓasan
laaiti ba, zaaɠaza ta lolisu ga Yayiil ná-taaiti.) 15 Gè Galaade yooi veeni Makiil ʋɛ.
16 Gè Galaade ɠilazuʋɛ veeni Luɓɛn nuiti bɛ, ta Gade nuiti, eyɛsu é zeeli ziɛ
wolai Aalenɔn ma, toɠa é ga kwɛpelegi, eyɛsu é zeeli ziɛ wolai Yaɓɔke ma,
Amɔn nuiti ta-ɠwɛpelemaʋɛ. 17 Folo liizuɠwɛpelemaʋɛɠɛni ga Zuludɛn
ma ʋɛtu nɛmɛi, é zo Kineelɛte ʋa, é zeeli Kpoloɗɛ Wanai ma. Folo ɠulazu
ɠwɛpelemaʋɛɠɛni ga Pizegaɠizeiɠɔɠɔaʋɛ.

18 Naama ziɛgi zu, gè niima levei veeni wo ya, ga: ‹Ɠɔoɠɔ GALAGI wa-ƓALAGI
niima yooi vea wo ʋɛ, nii a kɛ é ɠɛ ga wɔnɔ. Wɔiti kpein wo ga zunuiti,
waɗaɓɔɠɔ maaɠili ga kɔɔɠɔ zɔɔlaiti, wo leʋe wo-ɠɛɛleaiti tuɠɔ,
Izelayɛle nuiti. 19Wo-anzaiti, wo-lointi, ta wa-loganiiti nɔɠa ta yɛ ná, naama laaiti

su gè ti veai wo ya. (Wa-loganiiti mɔinʋɛ, gè naa zuɠwɛɛ.) 20 Wa ɓɔ wo-
ɠɛɛleaiti ba, eyɛsu Ɠɔoɠɔ GALAGI dooɠo fe tiʋɛ, eɠɛʋelei é kɛai la wo
ʋɛ, tiyaɓalaagi ti zooi zɔlɔɔ ga tɔnɔ, nii Ɠɔoɠɔ GALAGI wa-ƓALAGI feezu
tiya Zuludɛnʋoluʋelei. Názuɠa waɠale ma la wa-yooiti su, niiti gè ti veai wo ya.

21 Naama ziɛgi zu, gè devei veeni Zozuwe ya, gè ɠɛ ma: «È-ɠaazuʋɛ naa
kpein kaani, nii Ɠɔoɠɔ GALAGI wa-ƓALAGI kɛɛni ga masa felegɔiti, peleɠana
Ɠɔoɠɔ GALAGI a kɛ la ga masadai kpein,ʋɛ èʋaazu leʋesu ná. 22 À mina lua
tiʋa, mazɔlɔɔ Ɠɔoɠɔ GALAGI wa-ƓALAGIɓɔɠɔiɠa é kɔɔiɠɔɔzu wo
ʋɛ.»

Moize la lɛa Kana minazeɠe zooi zu
23 Naama ziɛgi zu, gè Ɠɔoɠɔ GALAGI maanɛɛnɛni, gèɠɛ ma: 24 «Màliɠii,

Ɠɔoɠɔ GALAGI, è tɔɔzeiɗa ga è wɔɔlɔ ʋelei ta è-zɛbɛi lɛa ga ze, nɛ̀i
gè ga ɗa-wotiɠɛ zunui, mazɔlɔɔ galagi ɓɛgele ɠa é geeɠɔlɔgi zu, ɓaa
zooi ma, nii a zoo é ʋokɔɠɔ ɗa-ɠɛɛwotiiti ma, ta ɗa-vaa wolaiti? 25 Nà è
maanɛɛnɛzu ga è va bu, gè Zuludɛn maazuɓudɛ, gè zou ʋagɔi naa ɠa, nii
é zɔɔla ʋelei, naama ɠize you ʋagɔi, ta Liɓan.» 26 Kɛlɛ Ɠɔoɠɔ GALAGI
yiiɠaawanani mà wa-vaa zu, é la mɔɠɛni pɔ ga éʋa gòomɛni. Éɠɛni mà: «É
kulaɠɛa! Minamɔɓɔɛ pɔ̀ ga naama vai ta. 27Lɛ Pizega gizei ma, èɠaazuziɛ,
folo liizu ʋelei, ta lɛkpɛma ʋelei nu ɠɔʋɛzuʋɛ, ta nu yeezazuʋɛ, ta folo
ɠulazuʋelei, è pɛtɛ gaɠaazuʋɛ, mazɔlɔɔ è la Zuludɛn nii maazuɓudɛa
pɛ. 28 Deveiti fe Zozuwe ya, è iɲɔdɔ, è sɛbɛlɔ, mazɔlɔɔ toɠa é losu niima
nuɓusɛiti tuɠɔ, é zooi nii ve tiya ga tɔnɔ, nii èʋaazu pɛtɛsu.» 29 Ade yɛni
nɛmɛi zu, Ɓɛte-Peyɔɔl letemaʋɛ.

4
Nuɠolo vai GALA ná-tɔgiti bɛ

1 Niizu, Izelayɛle nuɓusɛiti, à woilo tɔgiti ta deveiti ma, gè woɠalasu da. À ti
zo, wo makɛ ti ma, naa ɠa a kɛ wo zɛnvui wo, wo zooi zɔlɔɔ ga wɔnɔ, nii
Ɠɔoɠɔ GALAGI, wo-mɛmɛwolani ta-ƓALAGI feezu wo ʋɛ. 2 À mina ta ʋɛɛ
devei naaʋa, nii gè feezuwo ya, àmina tanɔpɛ seɠe ba. Waɠolo Ɠɔoɠɔ GALAGI
wa-ƓALAGI ná-deveiti bɛ, ʋelei gè feezu la wo ya. 3 Wo-ɠaazuʋɛ naaɠaani, nii
Ɠɔoɠɔ GALAGI kɛɛni, é lo Ɓaale-Peyɔɔl ʋa. Ɠɔoɠɔ GALAGI wa-ƓALAGI
naati kpein undaaʋilini wo zaama, niiti tiʋɔɔpɛɛni Ɓaale-Peyɔɔl lɛbi vaiʋa.
4Wɔiti woɠilini Ɠɔoɠɔ GALAGI wa-ƓALAGIʋa, wo pɛ wa vulua za.

5 Wo suɠwɛɛ ga gè wo ɠalagɛ ga tɔgiti, ta deveiti, eɠɛʋelei Ɠɔoɠɔ
GALAGI nà-GALAGI ma levei veeni la zèa, naaɠa a kɛ wo so, wo makɛ naama yooi
zu,ʋɛ woʋaazu lɛɛzu ná, wo sɔlɔɔ ga wɔnɔ. 6 À so, wo makɛ, naaɠa a
woɠɛ gaɠima nuiti, ta keleɠele nuiti, nuiti gaazu, ta naama vaiti mɛni, tiɠɛ
ma: «Zii wolai niiɠa gaɠima nu, tiɠeleɠelegɛ.» 7 Ziiɓɛgeleɠa é ná, anɛɛ
zou wolaiti saama, nii ná-galagiti maaɓuɠaai ba, eɠɛʋelei Ɠɔoɠɔ GALAGI da-
ƓALAGI maaɓuɠaai la deʋa, siɛgi zu de wooɠulazu la ma? 8 Zii wolaiɓɛgeleɠa
é ná, nii tɔgiti ta deveiti ti zea, ti zɔlegai, eɠɛʋelei niima lɔgi la, gè feezu wo ya
za?

Kulakɛlɛmaiti ti veai
Sinayi gizei ma

9 Kɛlɛ à dama gaɓɔɠɔ, woɓaa wo-yɛnvui maazu, wo-zii ma voloi pɛ su,
waʋa yeema naama vaiti ma, niiti tiɠɛɛni woɠaazu, wo ga ti-ma zeeleiti, ti mina
ɠula woɠisu. À ti lɛ ga wo-lointi, ta wo-lounlointi. 10Àmina yeema naama voloi ma,
yeei wo loni da Ɠɔoɠɔ GALAGI wa-ƓALAGIɠakala, Ɠɔɔlɛɓe gizei ma, siɛgi zu
Ɠɔoɠɔ GALAGIɠɛni mà la: «Niima nuɓusɛiti gaalɛ ba kàkalaʋɛ, gè dàawooi
lɛ ga tiye, naaɠa a kɛ ti tɔɔzei ga lua bà, ti-zii ma voloi pɛ su eteai zu, ti ti-lointi

kala da.» 11Womaaɓuɠani gizeiʋa, wo lo kɔɠɔaʋɛ. Abui soni gizeiʋa, eyɛsu
é lɛ geezuʋɛ. Kpidii ʋɛɛni, ta tonaɓiingi, ta ɓumugi. 12 Ɠɔoɠɔ GALAGI
ɓɔɛni abui zaamaʋɛ woʋɔ. Wo kpɔɛ wooiti mɛnini, kɛlɛ wo laɠɛni
gaazuʋɛɠaani, wooi nɔɠa éɠɛni ná. 13 É ná-minazeɠegiɠulani kɛlɛmawo
ʋɛ, nii é wo leveni gawo so, naaɠa é ga tɔ puugɔiti. Naaʋolu é ti zɛʋɛni kɔtu
ɠokolo felegɔiti ma. 14Naama ziɛgi zu, Ɠɔoɠɔ GALAGI devei veeni zèa, ga gè wo
ɠala ga deveiti ta tɔgiti, naaɠa a kɛ, wo ti zo, woɗa ziɛ ga tiye zooi naa zu, nii wo
ʋaazu lɛɛzu su, wo seɠe, éɠɛ woʋɛ ga wɔnɔ.

Kɔɔɠɔ ganigiti kɔɔ vai
maaɲɛɛ vai

15 Tɔɔzei wo la ɠɛni nu nɔpɛ gaazu ɠaani, voloi Ɠɔoɠɔ GALAGI ɠɛni
ɓɔɛzu la woʋɔ, abui zaamaʋɛ, Ɠɔɔlɛɓe gizeima, à dama gaɓɔɠɔ, 16wo
minaɓɔɠɔ yaava, woʋa kɔɔɠɔ ganigi taɓɛtɛɓɔɠɔʋɛ, éʋaɠɛ
ga anii tanɔpɛ baaɠulaba, zunuɠɛʋele,ɓaa anzanui, 17ɓaa suai taɠɛʋele,
nii é vulua eteai zu,ɓaa wɔnii, nii éɠoʋesu geezuʋɛ, 18ɓaa suai taɠɛʋele,
nii éɓokposu zooi ma,ɓaa kalei taɠɛʋele, nii é ziɛi wu zooi wu. 19 À mina ungi
wuzeɠe, woʋa wɛlɛ geezuʋɛ, woʋa foloiʋɛtɛ, ta alugi, ta somideɠaiti, ta
niiti kpein ti volozu geezuʋɛ, woʋa nɔkɔ ti wu, woʋaɗa ti lɛbi. Ɠɔoɠɔ
GALAGI wa-ƓALAGI naama vai yɛgɛ nuɓusɛi zɔiti zea, zooi ma geeɠɔlɔgi wu
ná pɛ. 20 Kɛlɛ wɔun, Ɠɔoɠɔ GALAGI liini, é woɠaiziɛ, é wo volo abu zulugi
naa zu, nii éɠɛni ga Ezipete yooi, é woɠɛ ga ná-nuɓusɛiti, woɠɛ ga nɔnɔiti,
eɠɛʋelei wo la za.

21 Ɠɔoɠɔ GALAGI yiiɠaawanani mà wa-vaa zu, éɠona, éɠɛ, gè la Zuludɛn
maazuɓudɛa, gè ʋa lɔ zou ʋagɔi zu, nii Ɠɔoɠɔ GALAGI wa-ƓALAGI feezu
wo ya ga wɔnɔ. 22 Nɔ̀un nà, nà zaazu deɠɛmu niima yooi zu, gè la Zuludɛn
maazuɓudɛaɲɛgɛlɛin, kɛlɛ wɔun, wa kpudɛzu, wo zouʋagɔi naa zeɠe
ga wɔnɔ. 23 À dama, wo mina yeema minazeɠegi ma, nii Ɠɔoɠɔ GALAGI wa-
ƓALAGI seɠeni woʋɛ, woʋa kɔɔɠɔ ganigi taɓɛtɛ ɓɔɠɔ ʋɛ, éʋa
ɠɛ ga anii tanɔpɛ baaɠulaba, nii aɠɛ Ɠɔoɠɔ GALAGI wa-ƓALAGI ná-deveiti
daalɔɠɔma. 24Mazɔlɔɔ Ɠɔoɠɔ GALAGI wa-ƓALAGIɠɛɛʋɛ eɠɛ abui,
nii é anii pɛ galazu, GALAGI nii toloai.

25 Siɛgi zu wo dointi sɔlɔɔsu da, ta dounlointi, wo lɛbi zeini zooi zu, waɠakana,
wo kɔɔɠɔ ganigi taɓɛtɛ ga ani nɔpɛ baaɠulaba, wo wa-ƓALAGI Ɠɔoɠɔ
GALAGI wanama vai ɠɛɛni, wo ziiɠaawana, 26 gè geeɠɔlɔgi ta zooi zoga za ga
zeeleiti wo laalɔɠɔma, kulafiliba zaa ɓaungi ɠa zeeli wo ma, wo ɲɛɛlɛ zooi
ɠa, woʋaazu sɔlɔɔsu ga wɔnɔ, wa Zuludɛnɓudɛna, wo-zii zu laɠoozaa ná,
mazɔlɔɔwaɠoloɠoloɲɛgɛlɛin. 27Ɠɔoɠɔ GALAGIɠawo vaza nuɓusɛiti
saama, wo wola ɠaaɠalɔi zii ɠiligiti saama, ʋɛ Ɠɔoɠɔ GALAGI a li ga woye
ná. 28 Miná, waɠɛ gala kiligiti dɛbizu, nii nuɓusɛi yeei kpɛtɛai ga guluiɓaa
kɔtui, é la zooga éʋa wozaɠa, ɓaa éʋa faa mɛni, ɓaa éʋa daami wo, ɓaa é
ʋa ani maku mɛni. 29 Miná ɠa ɓalaagi wo ʋaazu Ɠɔoɠɔ GALAGI wa-ƓALAGI
ɠaiziɛzu náʋolu, wa ka, ni wa gaiziɛna ga wo-yiimaʋɛ pɛ, ta wo-yɛnvui pɛ.
30 Niima vai kpein ka zeeli wo ma, wa-ɠidaaʋiligiti su. Naama ziɛgiti su tiʋaazu,
waɠale ma Ɠɔoɠɔ GALAGI wa-ƓALAGIʋɔ, woɠolo gooiʋɛ. 31 Mazɔlɔɔ
Ɠɔoɠɔ GALAGI wa-ƓALAGIɠa ga maawɔinɠaa ƓALAGI, é laɠɛlɛa woʋa, é la
woɠoloɠologa, é la yeemaaminazeɠegi ma, nii émaɠonai woni wo-mɛmɛwolani
bɛ.

Ɠɔoɠɔ GALAGIɠila kpe nɔɠa
é ga GALAGI

32 Àɠigaiziɛ lɛɛ su, fai niiti kpein tiɠɛai, aisa woʋa zɔlɔɔ, kaipa GALA
ge nuɓusɛiɓɛtɛni, é kula etea, é zo geeɓela, é li zɔɔlaʋele, fai nii kɛɠala

la dɛ ɠɛɛni ga laavɔɔ vai, taɠɛaɓaa? Nu niiɠɛɠala vaa mɛnigaɓaa?
33 Nuɓusɛ galagi ta laawoo mɛniga nɛi ɓaa, é ɗa ɓɔɛ abui zaamaʋɛ, é
la zaani, eɠɛʋelei kɛai la ga woye? 34 Galagi ɓɛgele ɠa é lia ná-nuɓusɛiti
gaiziɛzu, ziiɠiligiti saama, gaʋoluɠulaiti, ta laavɔɔ vaiti, naaʋɛɛmaaɓɛlɛ
vaiti ba, é kɔɔiɠɔ ga yeei, é maalua vaiti kɛ, eɠɛʋelei Ɠɔoɠɔ GALAGI wa-
ƓALAGI kɛɛni la woʋɛ, Ezipete yooi zu, wo-ɠaazuʋɛ naaɠa? 35 É naa kpein
dɛɛni ga woye, woɠɛ kwɛɛ ga Ɠɔoɠɔ GALAGIɠa é ga GALA, taɠili nɔpɛ
ge la ná tɔun polu. 36Daawooi zeɠeni geezuʋɛ, womɛni, é woɠala, é ná-abuwolai
lɛ ga woye zooi ma. Wo daawooiti mɛnini, éɠula abui zaamaʋɛ. 37Tɔɔzei é wo-
mɛmɛwolani nɛɛniʋɛ, é yiimazeɠe ga ti-mavofodaiti, ta yɛ ná tiʋoluʋelei,
naaɠa é kɛa, tɔɓɔɠɔi woɠula Ezipete yooiʋa, ga ná-zɛbɛ wolai, 38 é ziiti
kpɛ wo luɠɔ, ti wola wɔɔlɔai, ti zuɓa woʋa, é wo lɔ ta-yooi zu, é fe wo ya ga
wɔnɔ, eɠɛʋelei wo pɛtɛsu da za. 39À suɠwɛɛ deɠɛmu za, wo makɛɠɔ
wo-yiimaʋɛ, ga Ɠɔoɠɔ GALAGIɠa é ga GALA gila kpegi, geezuʋɛ ta zooi ma,
taɠili nɔpɛ ge la ná tɔun polu. 40Wa ná-tɔgiti so, wo ti makɛ, ta ná-deveiti, gè
ti veezu wo ya za, naaɠa a kɛ, wo undaanɛ, wa wo-lointi ti yɛsu ná wa zaana, wo-
zii zuɠooza zooi naa zu, nii Ɠɔoɠɔ GALAGI wa-ƓALAGI feezu woʋɛ ga wɔnɔ
eyɛsuɠɔ.

Maaʋela wo taa saʋagɔiti
41Moize yeeloni taa saʋagɔʋa Zuludɛn foloɠulazuʋelei, 42 tiɠɛ gamaaʋela

laai naama nuiʋɛ, nii é la gaaɠilini ma, é nuʋa, é la wɔinzeɠeni pɔlɔma, nu
ʋaa nuiɠaʋela, é li taai naa gila su, zɛnvuiɠa yɛ zea. 43 Luɓɛn ná-bolodamaiti
tɔnɔi ɠɛni ga Ɓeesɛɛl, nii é ɠɛni teʋebai zu gize nɛmɛi ma, Gade nuiti
tɔnɔi ɠɛni ga Lamɔte, Galaade yooi zu, Manasee nuiti ɓalaa tɔnɔi ɠɛ ga
Gɔlan, Ɓasan yooi zu.

MOIZE NÁ-KPƆƐZUƓULAI VELESIƐI
(4:45--11:32)

44 Tɔgiʋɛtɛ Moize dɛɛni ga Izelayɛle nuiti. 45Tiɠɛni ga deveiti, ta tɔgiti,
ta kala gooiti é ti veeni Izelayɛle nuiti zea, ti ɠulaai ma Ezipete yooi ʋa. 46 Naa
ɠɛɛni Zuludɛn ʋolu ʋelei, nɛmɛi zu, Ɓɛte-Peyɔɔl letemaʋɛ, Amɔɔl
nuiti ta-masagi Siɠon ná-zooi zu, nii éɠɛni zeini Ɠɛseɓon, nii Moize ta Izelayɛle
nuiti ti kɔɔiʋɛɛni ba, ti vɔni ma, tiɠulaai ma Ezipete yooiʋa. 47 Ti ná-zooi
zeɠeni ga tɔnɔ, ta Ɓasan masagi Wɔge ná-zooi. Amɔɔl nuiti ta-masa felegɔi
naati tiɠɛni Zuludɛnʋoluʋelei, foloɠulazuʋelei. 48 Izelayɛle zeini ná kpein,
é zo Alɔwɛɛl, ziɛ wolai Aalenɔn ɠomaʋɛ, é zeeli Siyon gizei ma, nii é ga
Ɠɛɛlemɔn, 49 éɓɔ Zuludɛn maʋɛtu nɛmɛi kpein ba, Zuludɛn foloɠulazu
ʋelei, é zeeli KpoloɗɛWanai ma, Pizegaɠizeiɠɔɠɔaʋɛ.

5
Tɔ Puugɔiti
(Ɛgezɔde 20:1-17)

1 Moize Izelayɛle nuiti pɛ tolini, é ɠɛ ti ma: À woilo, Izelayɛle nuɓusɛiti,
deveiti ta tɔgiti kaa, gè feezu wo ya za. À tiɠala, wo ti zo, woɗa tiɠɛ. 2Ɠɔoɠɔ
GALAGI da-ƓALAGI minazeɠe boni de ʋɛ, Ɠɔɔlɛɓe gizei ma. 3 É la ga de-
mɛmɛwolani gila nɔɠa Ɠɔoɠɔ GALAGI minazeɠeni tiʋɛ, kɛlɛ deaɓalaa,
dɛi pɛ de ʋɛ za, de vulua. 4 Ɠɔoɠɔ GALAGI ɓɔɛni wo ʋɔ, ɠaazuni ta
ɠaazu, gizei ma, abui zaama. 5 Naama ziɛgi zu, gè loni wo yɔɠɔzu, wa Ɠɔoɠɔ
GALAGI, gè daawooi laazeeli woma. Mazɔlɔɔwo luani abuiʋa, wo laɠɛni lɛɛni
gizei ma. Pɛtɛ nii é boni, éɠɛni: 6 «Nà ga Ɠɔoɠɔ GALAGIɗa-ƓALAGI, nii é è
ɠulani Ezipete yooiʋa, duɔlaʋɛlɛi wu.

7 «Gala kiligaa ti minaɠɛ èʋɛ nɔ̀un polu.

8 «Mina ani maaniini saɠa ɓɔɠɔ ʋɛ ɲɛgɛlɛin, ga anii tanɔpɛ

baaɠulaba, niiti ti geeɠɔlɔgi zu, ɓaa niiti ti zooi ma, ɓaa ziɛiti bu zooi wu.
9 Mina nɔkɔ ti wu ɲɛgɛlɛin, mina ti lɛbi ɲɛgɛlɛin, mazɔlɔɔ nà,
Ɠɔoɠɔ GALAGI, ɗa-ƓALAGI, nà ga GALAGI toloai, nii a ɗa ɠɛɛɠɛiti ta-vaa
ɲɔiʋotokula ti-lointi ma, eyɛsu é zeeli yamanii zaʋasiɛi ta naanisiɛi ma, niiti
ti màayoseɠezuʋɛ. 10 Kɛlɛ nàɗa wooɠɛɠiladaiɠɛ, eyɛsu é zeeli yamani
waagilasiɛi (1 000) ma, naati bɛ, niiti ti nɛ̀ɛzuʋɛ, ta ti nà-deveiti sosu.

11 «Mina Ɠɔoɠɔ GALAGIɗa-ƓALAGI laaseigi wo fuunɲɛgɛlɛin, mazɔlɔɔ
Ɠɔoɠɔ GALAGIɠa naama nui leve ga sɔba nu, nii é daaseigi wosu fuun.

12 «Dooɠo foloi leve ga maaɲɛɛba voloi, eɠɛʋelei Ɠɔoɠɔ GALAGI ɗa-
ƓALAGI ma levei veai la è ya. 13 Ɗa botii ɠɛ folo lɔzitai zu, è ɗa-wotii kpein
kɛ. 14 Kɛlɛ folo lɔfelasiɛiɠa ga Ɠɔoɠɔ GALAGIɗa-ƓALAGI ná-dooɠo foloi.
Mina boti nɔpɛ kɛ ma,ɗa-o, è-loun zunuiti-yo, è-loun anzanuiti-yo,ɗa-wotiɠɛ
zunuiti-yo, ɗa-wotiɠɛ anzanuiti-yo, ɗa-wotiɠɛ nikɛiti-yo, ɗa-zoovalegiti-yo,
anɛɛɗa-logania kpein, anɛɛ wɛɛinti niiti ti zeini èɠɔɠɔma, naaɠa a kɛ,
ɗa-wotiɠɛ zunuiti taɗa-wotiɠɛ anzanuiti ti la looɠo ga èɠɛʋele. 15Ɗaɠizɛ
su ga èɠɛni ga duɔi Ezipete yooi zu, Ɠɔoɠɔ GALAGIɗa-ƓALAGIɠa é èɠulani
ná ga ná-zeeɠaaɓaai. Naaɠa é ba, Ɠɔoɠɔ GALAGIɗa-ƓALAGI è levea ga è dooɠo
foloi maaɲɛɛ.

16 «È-ɠɛɛ lɛbi ta è-lee, eɠɛʋelei Ɠɔoɠɔ GALAGIɗa-ƓALAGIma levei veeni
la è ya, naaɠa a kɛ è-zii ma voloiti suɠooza, èɗa-eteai ziɛ undaanɛɛi zu, naama
yooi zu nii Ɠɔoɠɔ GALAGIɗa-ƓALAGI feezu èʋɛ.

17 «Mina nuʋaaɲɛgɛlɛin.
18 «Mina wɛɛnziɛ boɲɛgɛlɛin.
19 «Mina unma woɲɛgɛlɛin.
20 «Mina zɛɛ zeele woo woɲɛgɛlɛin è-zeiɲɔɠɔi laalɔɠɔma.
21 «Mina ɠaazuɠula ɲɛgɛlɛin è-zeiɲɔɠɔi anzai ʋa. Mina ɠaazuɠula

è-zeiɲɔɠɔi ná-pɛlɛi ʋa, anɛɛ ná-kpalagi, ɓaa ná-botiɠɛ zunui, ɓaa
ná-botiɠɛ anzanui, ɓaa ná-nikɛi, ɓaa ná-soovalegi, ɓaa ani nɔpɛ é ga è-
zeiɲɔɠɔi nɔnɔ.»

22Wooiti kana, Ɠɔoɠɔ GALAGI ti woni wa-nuɓusɛiti ma, é wooɠula la gizei ma,
abui zaamaʋɛ, tonaɓiingi zu, ta ɓumugi, é la tanɔpɛ daani ma. É ti zɛʋɛni
kɔtuɠokolo felegɔiti ma, é ti ve zèa.

Moize, GALA daa vaa wo nui
(Ɛgezɔde 20:18-21)

23Wowooimɛnigaima, nii éɠɛniɠulazu kpidii zu, tama abui gizeiʋa, woʋaani
pɔ̀ bɛ, wawa-wolodamaɠundiɠiiti kpein, tawa-ɠɛwolaiti, 24woɠɛni: «Wɛlɛ,
Ɠɔoɠɔ GALAGI gá-ƓALAGI ná-lɛbiyai lɛa ga giye, ta ná-bɔɔlɔi ɠɛʋelei, gi
gooi mɛniga abui zaama, za gi kwɛɛga ga GALA ka zoo é ɓɔɛ nui ʋɔ, naa
zoo é yɛ ná, é yɛ vulua. 25 Kɛlɛ niizu, lee vaa zu gá liɓɔɠɔ lɔɔzu saai zu?
Mazɔlɔɔ abu wolai niiɠa gi undaaʋili. Ni gá yɛna Ɠɔoɠɔ GALAGI gá-ƓALAGI
wooi mɛnisu, gá za. 26Nuɠilaɓalaa ka ná nɛi eteai zu, nii é zɛnvu su ƓALAGI wooi
mɛniga ga giɠɛʋele, éɗaɓɔɛ abui zaama, é yɛ vulua, é la zaani? 27 Liɗa
ɓɔɠɔi, è woilo naa kpein ma, nii Ɠɔoɠɔ GALAGI gá-ƓALAGI bosu, naaʋolu è ti
wo gi ma, gá woilo ma, gi kɛ.»

28Ɠɔoɠɔ GALAGI wo-wooiti mɛnini, woɠɛai maɓɔɛzu pɔ̀, éɠɛmà: «Gè
niima nuɓusɛiti daawooiti mɛniga, ti bogai è ma, gè vaa bu. 29Ni nɔ ta la kɛʋele
ʋagɔi naati makɛna, ti lua bà ti-yiimaʋɛ, ti nà-deveiti so yeenɔpɛ, nii a kɛ tiya-
o, ti-mavofodaiti-yo, ti undaanɛ eyɛsuɠɔ! 30 Li, èɠɛ ti ma, tiɠale ma ta-zeɠe
ɠotaiti bu. 31 Kɛlɛɗɔun,ɗa yɛsu bàʋɛ, nà deveiti, ta tɔgiti, ta faliiti bosu è
ma, niiɗa tiɠala da, ti so, tiɗa kɛ zooi naa zu, nii gè feezu tiʋɛ ga tɔnɔ.»

32Nii Ɠɔoɠɔ GALAGI wa-ƓALAGI ma levei vea wo ya, wa naa zo, woɗa kɛ, à mina

zeɠe gila kpalaa ba. 33Wa ziɛ ga pelei naa nɔɲɛgɛlɛin, nii Ɠɔoɠɔ GALAGIwa-
ƓALAGI wo leveai ma, naaɠa a kɛ woɗa-eteai ziɛ undaanɛɛi zu, wo-zii zuɠooza,
zooi naa zu, nii wo sɔlɔɔsu ga wɔnɔ.

6
À wa-ƓALAGI nɛɛʋɛ,

wo ná-deveiti so
1 À wɛlɛ deveiti ba, ta tɔgiti, ta faliiti, nii Ɠɔoɠɔ GALAGI wa-ƓALAGI dèveni

ga gè woɠala da, nii a kɛ wo so, woɗa kɛ, zooi naa zu wo lɔɔzu su, wo seɠe ga
wɔnɔ, 2wo lua Ɠɔoɠɔ GALAGIʋa, wa-ƓALAGI, woɠolowo-ziima voloi pɛ su ná-
deveiti bɛ, ta ná-tɔgiti, gè ti veai wo ya. Ta ga wɔnɔ, wa wo-lointi ta ti-mavofodaiti,
naaɠa a kɛ wo-zii zuɠooza. 3 Naaɠa é ba, Izelayɛle nuɓusɛiti, à woilo ti ma,
woɠaaɓa woɠolo tiʋɛ, wo tiɠɛ, nii a kɛ wo undaanɛ, wo wola mɔin naama
yooi zu,ʋɛ nɔnɔi ta kɔin gulɔiʋooʋaai ná, eɠɛʋelei Ɠɔoɠɔ GALAGI, wo-
mɛmɛwolani ta-ƓALAGI boni la wo ma.

4 À woilo, Izelayɛle nuɓusɛiti! Ɠɔoɠɔ GALAGI ada-ƓALAGIɠa é ga GALA gila
kpegi. 5Ɗa Ɠɔoɠɔ GALAGIɗa-ƓALAGI nɛɛʋɛ ga è-yii pɛ, è-yɛnvui pɛ, ta è-
zuvikɛi pɛ. 6Wooi niiti gè ti veezu è ya za, taɠɛ è-yiimaʋɛ. 7 È-lointi kala ga tiye,
è yɛpɛ la ti ma,ɗaɠɛna zeiniɗa-ʋɛlɛi wu, taɗaɠɛna ziaa pelei zu,ɗa
ɠɛna laa, taɗa wuzeɠena. 8Tiɠɛ ga poogi, tiʋɛɛ è-yeeiʋa, tiɠɛ ga poogi
è-loʋalaʋɛ. 9Ɗa sɛʋɛɗa-ʋɛlɛi ma laamasagi ma, taɗa-laa ziɠidaʋɛma.

Izelayɛle maa la nɛɛnɛni,
éʋa yeema ná-GALAGI ma

10 Siɛgi zu Ɠɔoɠɔ GALAGI wa-ƓALAGI lɛɛzu la ga woye zooi naa zu, nii é ma
ɠonai woni wo-mɛmɛwolani bɛ, Aɓalaame, ta Izaake, naaʋɛɛ Zakɔɓeʋa,
ga é fe woʋɛ, ta taa wolaiti tiʋagai, niiti wo la ti loni, 11 pɛlɛiti ti laavegai ga ani
ʋagɔiti, wa laade woʋa naati pu ti wu, kɔlɔyeɠeiti ti wɔai, wa laade woʋa ti
wɔ, leezɛnɓeleiti, ta wolive wuluiti, wa laade woʋa ti zin, 12 siɛgi zu wo laamiizu
la, wo yiɠo, à dama gaɓɔɠɔ, waʋa yeema Ɠɔoɠɔ GALAGI ma, nii é woɠulaai
Ezipete yooiʋa, duɔlaʋɛlɛi wu. 13 À lua Ɠɔoɠɔ GALAGIʋa, wa-ƓALAGI, tɔ
ɠila kpe ka wa dɛbi, wo ɠona daaseigi zu. 14 À mina ʋɔɔpɛɛ gala kiligiti ta-
vaaʋa, nuɓusɛiti ti wo-maaɠoolii zu ta-ɠalagiti, 15mazɔlɔɔ Ɠɔoɠɔ GALAGI
wa-ƓALAGIɠa wo zaama, ga GALAGI nii toloai. Toɠa yiiɠaawana wo laalɔɠɔma, é
wo-ma zuwuɠaaleʋe eteai zu.

16ÀminaƓɔoɠɔGALAGIwa-ƓALAGI zuɠɔɠɔ, eɠɛʋeleiwo kɛɛni laMasa.
17 Kɛlɛ àɠolo Ɠɔoɠɔ GALAGI wa-ƓALAGI ná-deveiti ta ná-tɔgiti bɛ, ta faliiti è
ti woni wo ma. 18 Wa naa ɠɛ, nii Ɠɔoɠɔ GALAGI devezu ga sɔlegɛ, ta pagɛ,
naaɠa a kɛ wo undaanɛ, wo zoo wo zouʋagɔi zɔlɔɔ ga wɔnɔ, nii Ɠɔoɠɔ
GALAGI maɠona woni wo-mɛmɛwolani bɛ, 19 é wo zili nuiti kpein kpɛ wo luɠɔ,
eɠɛʋelei Ɠɔoɠɔ GALAGI boni la.

20 Siɛgi zu, ʋelela ʋelei, wo-loun zunuiti ti wo ɠaazaɠasu da ga: «Lee vaa zu
Ɠɔoɠɔ GALAGI da-ƓALAGI kala gooi niiti, ta deveiti, ta tɔgiti feai wo ya?», 21wa ti
wooɠaaʋote ga: «Giɠɛni ga duɔiti Falaɠɔn ya Ezipete yooi zu, Ɠɔoɠɔ GALAGI
ɠa é giɠulani ná ga ná-zɛbɛi. 22 É laavɔɔ vaiti kɛɛni giɠaazu, ta poo golaiti,
nii éɠɛni ga Ezipete yooi nimiza vai, éɠɛɛni Falaɠɔn ta ná-pɛlɛyeɠei kpein
daalɔɠɔma. 23 Kɛlɛ gɔun, é gi ɠulani ná ʋa, é ʋa ga giyeʋɛ, é zooi ve gi
ʋɛ, nii é ma minazeɠegi woni, éɠona gi-mɛmɛwolani bɛ. 24 Ɠɔoɠɔ GALAGI
devei veeni ade ya, ga de tɔgi tɛiti so, de kɛ, de lua Ɠɔoɠɔ GALAGI da-ƓALAGIʋa,
naaɠa a kɛ de undaanɛ eyɛsuɠɔ, é de-yɛnvui makɛ, eɠɛʋelei é kɛɛzu la
zaaɠaza. 25Adɔun de letema, toɠa ga telebo faa, ni da Ɠɔoɠɔ GALAGI da-ƓALAGI
ná-deveiti sona, de makɛ, eɠɛʋelei é boni la de ma.»

Kanaan nuiti ta ta-ɠɔɔɠɔ ganigiti
(Ɛgezɔde 34:11-16)

1Siɛgi zu Ɠɔoɠɔ GALAGIwa-ƓALAGIʋaazu la gawoye, zooi naa zuwo seɠezu ga
wɔnɔ, é ziiti kpein kpɛwo luɠɔ, Ɠɛte nuiti, ta Giilegase nuiti, ta Amɔɔl nuiti, ta
Kanaan nuiti, ta Feeleeze nuiti, ta Ɠeeve nuiti, ta Yeeɓuse nuiti, zii lɔfela ti mɔinɗai,
ti-zɛbɛi wɔɔlɔ wɔnɔiʋa, 2 a ti lɔɔna wo yeezu, wa zobo sɔlɔɔna ti ma,
wa ti zuwuɠaaleʋe. À mina minazeɠe nɔpɛ kɛ tiʋɛ, à mina ti maawɔinɠa.
3 À mina vulu ɓɔɠɔ ma wa nuɓusɛi naati. À mina wo-loun anzanu ve ti-loun
zunu ʋɛ, wo mina ti-loun anzanu zeɠe wo-loun zunu ʋɛ. 4 Ni naa laade, ta wo-
lointi seɠezu Ɠɔoɠɔ GALAGIʋa, tiɗa gala kiligiti dɛbi. Ɠɔoɠɔ GALAGIɠa
yiiɠaawana wo laalɔɠɔma, é wo-ma zuwuɠaaleʋe gaamago nɔ. 5Wɛlɛʋelei
wa ti zo da: Wa ta-zalaɠaɠulazuʋɛti golo, wo ta-zaleɠɔɔɠɔtuiti kpezeɠele,
wo ta-zaleɠɔɔ wuluiti teʋe ga, wo ta-ɠɔɔɠɔ ganigiti gala. 6Mazɔlɔɔ wa
ga nuɓusɛiti tiɲadegai Ɠɔoɠɔ GALAGI wa-ƓALAGIʋɛ. É yiimazeɠeni ga woye
ziiti kpein saama eteai zu, ga woɠɛ ga nuɓusɛiti ti wola vizɔgai.

Maliɠii ná-wooɠɛɠiladai
ná-minazeɠe fai zu

7 É la ga wo mɔin ɠa bogai zɔɔma nuɓusɛiti ba, naa ɠa é kɛai, Ɠɔoɠɔ
GALAGI ɠiliai la wo ʋa, é yiimazeɠe ga woye, mazɔlɔɔ wɔun ka wo lɔiɗai
nuɓusɛiti kpein saama. 8 Kɛlɛ tɔɔzei Ɠɔoɠɔ GALAGI wo nɛɛʋɛ ʋɛ,
tɔɔzei toɠa pɔ ga é ná-minazeɠe konai laazeeli, nii é boni wo-mɛmɛwolani
ma, naa ɠa é kɛa, é wo ɠula ga ná-zeeɠaaɓaai duɔla ʋɛlɛi wu, é wo ɠula
Ezipete masagi Falaɠɔn ya. 9 À suɠwɛɛ deɠɛmu ga Ɠɔoɠɔ GALAGI wa-
ƓALAGIɠa é ga gaama ƓALA gila kpegi. Wooɠɛɠila GALAGI, é ná-minazeɠegi ta
ná-wooɠɛɠiladai makɛsu eyɛsu é zeeli yamani waagilasiɛi (1 000) ma, naati bɛ,
niiti ti nɛɛzuʋɛ, ta ti ná-deveiti sosu. 10Kɛlɛ toɠaɗa naati sala gaamago nɔ, é
zoloo ta-ɠɛɛwotiiti ma, niiti ti maayoseɠezu, é ti undaaʋili. Toɠa naama nui zala
gaamago nɔ, nii é maayoseɠezu, é zoloo ná-kɛɛwotii ma. 11 Wa deveiti so mu, ta
tɔgiti, ta kala gooiti, wo ti makɛ, niiti gè ti veezu wo ya za, woɗa ziɛ ga tiye.

Tuyai é koloi zu
(Tɔ Sɛʋɛi Velesiɛi 28:1-14)

12 Ni nɔ wa yɛ woilosu tɔgiti ma, wo ti zo, wo ziɛ ga tiye, Ɠɔoɠɔ GALAGI
wa-ƓALAGIɠa ná-minazeɠegi ta ná-wooɠɛɠiladai makɛ woʋɛ, eɠɛʋelei é
ɠonani la wo-mɛmɛwolani bɛ. 13 Toɠa wo nɛɛʋɛ, é tuya loo woʋɛ, é wo
maamɔin, é doun mɔinmɔin fe wo ya. Toɠa tuya loo woʋɛ zooiʋa lɔnɔgiti
ma: wa-moloi é gaɓeleegi, ta wa-lɔɔɓɔigi, ta wa-wulɔi, é wa-loganiiti ma wolaiti
ta ma goiti kpuɠu vai maawɔɔlɔ zooi zu, ʋelei é minazeɠeni la, é ɠona wo-
mɛmɛwolani bɛ, ga é fe wo ya. 14 Wa-luyai ɠa wɔɔlɔ ziiti kpein tɔnɔi ʋa.
Zunuɓaa anzanu laɠɛa wo zaama ga doun zɔlɔɔtala nu, wa-loganiɓulugi zu,
gila kpalaa ge laɠɛa ti zaama ga ziʋoʋuulala gele. 15Ɠɔoɠɔ GALAGIɠa seeɓɛ
ɲɔiti kpudɛ wo maazu, é la naama ɗɔfɔ ɲɔi tanɔpɛ pɛa wo ʋa, niiti ti
zeelini Ezipete yooi ma, wo naa zuɠwɛɛ, kɛlɛ toɠa ti leʋe naati ma, niiti ti wo
maayoseɠezuʋɛ.

16Wa nuɓusɛi kpein suwuɠaaleʋe, niiti Ɠɔoɠɔ GALAGI wa-ƓALAGI ti lɔɔzu
wo yeezu, ta maawɔin mina wo zo. À mina ta-ɠalagiti dɛbi, toɠaɠɛ ga balii wo
ʋɛ.

Maliɠiiɠa ga ná-nuɓusɛiti makɛ nui
17Waɠisiɛzu tanisu ga: «Zii niiti mɔinʋɛ giʋa, gá ti zooɠale?» 18À mina lua

tiʋa. Àɠitoo naa zu nɔ, nii Ɠɔoɠɔ GALAGI wa-ƓALAGI kɛɛni ga Falaɠɔn, ta
Ezipete yooi kpein, 19ʋoluɠula wolaiti wo-ɠaazuʋɛ tiɠaani, poogiti, ta laavɔɔ

vaa wolaiti, Ɠɔoɠɔ GALAGI wa-ƓALAGI ná-zeeɠaaɓaai, é woɠulani la Ezipete yooi
ʋa. Ʋele nɔ ɠana Ɠɔoɠɔ GALAGI wa-ƓALAGI a naama nuɓusɛiti kpein so da,
niiti wo luazu tiʋa. 20Ɠɔoɠɔ GALAGI wa-ƓALAGIɠa kaogiti teʋe ti laalɔɠɔma,
eyɛsu ti naati kpein paa, niiti ti yɛsu ná, ti lɔɔɠuzu wo ʋa. 21 Wo zasu mina
ɓali tiɠaazu, mazɔlɔɔ Ɠɔoɠɔ GALAGI wa-ƓALAGIɠa wo zaama, GALAGIʋe,
bɔɔlɔai, ta maayikiai. 22Ɠɔoɠɔ GALAGI wa-ƓALAGIɠa zii naati kpɛ wo luɠɔ
vaavaa, wo la zooga woʋa ti-ma zuwuɠaaleʋe gaamago nɔ, naaɠa a kɛ, dɔɓɔ
zuaiti ti mina mɔin, tiʋa wuzeɠe wo laalɔɠɔma. 23Ɠɔoɠɔ GALAGI wa-ƓALAGI
ɠa niima nuɓusɛiti dɔwo yeezu, tiɠɛ ungawuulee, eyɛsu ti undaaʋili. 24Toɠa
ta-masagiti dɔ wo yeezu, wa ti-laaseigi ɠaaʋa geeɠɔlɔgi wu zooi ma, taɠila
kpalaa ge la loga wo luɠɔ, eyɛsu wo ti pɛ koloɠolo. 25Ta-ɠalagiti ti ga vololibaiti,
wa naati gala. À minaɠaazuɠula waliʋaɓaa zanugi, nii é zɛlɛni tiʋa. À mina
ta zeɠeʋɛ, aʋaɠɛ woʋɛ ga balii, mazɔlɔɔ Ɠɔoɠɔ GALAGI wa-ƓALAGI
ti wɔinzeɠeʋɛ. 26 À mina lɛ ga kɔzɔba ani wa-ʋɛlɛiti bu, woʋaɠɔzɔ
ga tɔun kɛʋele. À naama aniiɠoloɠolo, woɠɛlɛ ba, wo deve ga kɔzɔba anii,
mazɔlɔɔ tɔgiɠa ma.

8
Izelayɛle maaɠolo vai teʋebai zu

1Deveiti kpein gè ti veezu wo ya za, wa ti zo, wo ziɛ ga tiye, naaɠa a kɛ wo zɛnvui
wo, wo maamɔin, wo zooi naa zeɠe ga wɔnɔ, nii Ɠɔoɠɔ GALAGI maɠona woni
wo-mɛmɛwolani bɛ. 2Àɠizɛ peleiti kpein su, niiti Ɠɔoɠɔ GALAGI wa-ƓALAGI
wo ziɛni ga tiye konaʋuunaanigɔ (40) laawu, teʋebai zu, é baladai lɛ ga woye, é
woʋoluɠula. É naaɠɛɛni, nii a kɛ é woɠoozu vaaɠiteiɠwɛɛ, ni waɠolo
ná-deveiti bɛ,ɓaa ni waɠɛlɛ. 3 Ungo, é vaani bu, wo baladaiɠwɛɛ, ta pului,
é wo laamianigi ve ga manegi, nii wo la ɠɛni kwɛɛ, wo-mɛmɛwolani ɓalaa ti
laɠɛni kwɛɛ. Naa maaʋele ma, éɠɛni pɔ é woɠala ga nui la zɛnvui woga
ga daamianigi nɔ, kɛlɛ kɛniɓalaa ga wooiti pɛ maaʋele tiɠulazu Ɠɔoɠɔ
GALAGI la. 4Wa-zeɠe laɠɛni zaɠani woɠɔba, wo-ɠɔɠɔ la veni wowu, naama
ɠona ʋuunaanigɔ (40) laawu. 5 À suɠwɛɛ wo-yiimaʋɛ ga Ɠɔoɠɔ GALAGI
ɠa wo maaɠolozu, eɠɛʋelei zunui ná-doin maaɠolozu la. 6 À Ɠɔoɠɔ GALAGI
wa-ƓALAGI ná-deveiti so mu, wo ziɛ ga ná-peleiti, wo lua ba.

Suɠɔɠɔgiti ta wo minazeɠe zooi zu
7Mazɔlɔɔ Ɠɔoɠɔ GALAGI wa-ƓALAGIɠa wo lɔɔzu zouʋagɔi zu, zooi nii

ziɛimɔinɗai su, ziɛungiti ta zouɗɛiti ti laani nɛmɛiti su, ta tiɠulazu gizeiti ba.
8 Zouʋe, nii moloiti kpein tiɓɛtɛzu ga, ti-laa gaɓelee ta wɔɔlezegi, ta leezɛn
ɓelei, ta kooleɠoole gului, ta gelenade gului, ta wolive wului, ta kɔin gulɔi, 9ʋɛ
wo la kpala laamii woga ná, zou ʋe wo la ʋalaga ani nɔpɛ ma ná, kɔlui ɠa ma
vasaiti su, wa zoo wo kɔluɓɔigiɠula maɠizeiti su. 10Wa daami wo, wo yiɠo, wa
Ɠɔoɠɔ GALAGI wa-ƓALAGI mama zouʋagɔi vaa zu, nii é feai wo ya.

11 À dama, wo mina yeema Ɠɔoɠɔ GALAGI wa-ƓALAGI ma, woʋaɓe ná-deveiti
sosu, ta ná-fali wooiti, ta ná-tɔgiti, niiti gè ti veezu wo ya za. 12 Siɛgi zu wo daami
wosu la, wo yiɠo, siɛgi zu wo pɛlɛ ʋagɔiti tosu da, wo ɗa ɲi ti wu, 13 siɛgi
zu wa-loganii ma wolaiti ta ma goiti ti mɔinzu la, walii ta zanugi mɔin wo ya, wo-
yeaɠɔligi kpein ge mɔin, 14 à dama, wo yiilaa mina ve ga wasogi, wo ʋa yeema
Ɠɔoɠɔ GALAGI wa-ƓALAGI ma, nii é wo ɠulani Ezipete yooiʋa, duɔla ʋɛlɛi
wu. 15 É loni wo luɠɔ, wo ziɛ teʋeba wolai zu, nii maayikiai, sulaavegai ga kaali
ɲɔiti, ta akuɠɔtɔkaaliiti, ada vɔɔi, ziɛ la ná, mináɠa é ziɛiɠulani ná fasai
ʋa. 16 Teʋebai naa zu, é wo ɠɔnɔkulani ga manegi, nii wo-mɛmɛwolani ti la
ɠɛni kwɛɛ. É naa pɛ kɛɛni, nii a kɛ é zeaɲakalai lɛ gawoye, é woʋoluɠula,
naaʋoluma é faanɛɛɠɛwoʋɛ. 17À dama, wominaɠɛmawo-yiimaʋɛ: «Nà

ɓɔɠɔi nà-zobogi ta nà-zɛbɛiɠa gè niimanaavoloiti sɔlɔɔgai da.» 18Waɠizɛ
Ɠɔoɠɔ GALAGI zu, wa-ƓALAGI, mazɔlɔɔ toɠa é zobogi vea woʋɛ, wo naama
naavoloiti sɔlɔɔ, eɠɛʋelei é dɛɛzu la za mɔnɔ, ga ná-minazeɠegi maaʋele,
nii é maɠonai woni wo-mɛmɛwolani bɛ.

19 Ni gaama wa yeemana Ɠɔoɠɔ GALAGI ma, wa-ƓALAGI, wo ʋilɛ gala kiligiti
polu, woɗa ti lɛbi, woɗa nɔkɔ ti wu, nà dɛɛzu ga woye za, ga wo undaaɠa
ʋili. 20Ungo, wo undaaɠaʋili, eɠɛʋelei Ɠɔoɠɔ GALAGI ziiti undaaʋilisu da
wo luɠɔ, ni wo la woiloni Ɠɔoɠɔ GALAGI wooi ma, wa-ƓALAGI.

9
Izelayɛle nuiti ta-ɠololalai

1 À woilo, Izelayɛle nuɓusɛiti! Wa gaʋa Zuludɛn maazuɓudɛzu za, wo li, wo
ziiti kpɛ, ti wɔɔlɔʋɛ woʋa, ti-zɛbɛi wɔɔlɔ wɔnɔiʋa, ta taa wolaiti su,
siɠigi ti ma, é zei geeiʋa, 2 ta ga nuɓusɛiti ti wɔɔlɔai, ti wolaɠoozakooza, Anake
mavofodaiti, wo tiɠwɛɛ, wo ti-maawoomɛnini ga: «Ɓɛɠa a zoo é Anake ná-doun
zunuiti sakpe?» 3 À suɠwɛɛ ʋolu za, ga Ɠɔoɠɔ GALAGI wa-ƓALAGI ɓɔɠɔi
ɠa losu wo luɠɔ eɠɛ abui nii é galai wosu. Toɠa niima nuɓusɛiti koloɠolo, é ti
unmaayei woʋɛ, wa zobo sɔlɔɔ ti ma, wo ti undaaʋili gaamago nɔ, eɠɛʋelei
Ɠɔoɠɔ GALAGI boni la wo ma.

4 Siɛgi zu Ɠɔoɠɔ GALAGI wa-ƓALAGI ti ɓɛɛzu la wo luɠɔ, à mina bo wo-
yiimaʋɛ: «Ada-zɔledai ʋe, é kɛɛzu Ɠɔoɠɔ GALAGI zooi veezu la de ya, ga
adɔnɔ.» Mazɔlɔɔ zii niiti ta-vaa ɲɔi ɠa Ɠɔoɠɔ GALAGI ti ɓɛɛzu la wo
luɠɔ. 5 É la ga wo lelebogɛ, ɓaa wo zɔlegɛ wo-yiimaʋɛ, naa ɠa é kɛɛzu
woʋaazu ta-yooi zɔlɔɔsu da ga wɔnɔ, kɛlɛ zii naati ta-vaaɲɔiɠa é kɛa,
Ɠɔoɠɔ GALAGI wa-ƓALAGI, ti ɓɛɛzu la wo luɠɔ, é daawooi laazeeli, nii é ma
ɠona woni wo-mɛmɛwolani bɛ, Aɓalaame, ta Izaake, naaʋɛɛ Zakɔɓeʋa.
6À suɠwɛɛ deɠɛmu ga, é la ga wo lelebogɛ, naaɠa é kɛɛzu, Ɠɔoɠɔ GALAGI
wa-ƓALAGI niima youʋagɔi veezu lawo ya, gawɔnɔ, mazɔlɔɔwaganuɓusɛiti
ti zuvɔai.

Nuɓusɛiti ta-vaaɠaazagi
é lo nikɛ yiʋoiʋa

7 À ɠizɛ su, wo mina yeema, ʋelegi wo ɠɛni Ɠɔoɠɔ GALAGI wa-ƓALAGI
yiiɠaawana vaiti kɛɛzu la teʋebai zu. É zowoɠula voloima Ezipete, eyɛsuwo zeeli
adaʋɛ tɛi, woɠɛni wuzeɠezu Ɠɔoɠɔ GALAGI laalɔɠɔma. 8Wo Ɠɔoɠɔ
GALAGI yiiɠaawanani Ɠɔɔlɛɓe gizei ma, é yiiɠaawanani, wɔin ɠɛni ma ga
é wo-ma zuwu ɠaaleʋe. 9 Siɛgi zu gè lɛɛni la gizei ma, ga gè minazeɠe kɔtu
ɠokologiti seɠe, minazeɠegi nii Ɠɔoɠɔ GALAGI kɛɛni wo yɔɠɔzu wa tiye,
gè yɛni náʋɛ, eyɛsu folo ʋuunaanigɔ ta kpidi ʋuunaanigɔ (40), gè la daami
woni, gè laɓɔɔleni. 10 Ɠɔoɠɔ GALAGI kɔtuɠokolo felegɔiti feeni zèa, GALA
ge ti zɛʋɛai ga yeeɓeɠai, ti zoloo wooiti kpein ma, é ti woni wo ma gizei ma, abui
zaamaʋɛ, gaalɛba voloi.

11 Folo ʋuunaanigɔ (40) ta kpidi ʋuunaanigɔi (40) laawu, Ɠɔoɠɔ GALAGI
minazeɠe kɔtu ɠokolo felegɔiti feeni zèa. 12 É ɠɛni mà: «Wuzeɠe, è yei
gaamanɔ, è zeɠe gizei ma, mazɔlɔɔ ɗa-nuɓusɛiti, è logai ti luɠɔ, è tiɠula
Ezipete yooiʋa, ti koto wolaɠɛa. Ti zeɠea peleiʋa fala, nii gè deveni ga ti ziɛ la.
Ti kɔluɠaawuungaiɓɛtɛa ga kɔɔɠɔ ganigi.»

13 Ɠɔoɠɔ GALAGI ɠɛni mà: «Gè niima nuɓusɛiti pɛtɛga, ti zuvɔɔʋɛ.
14Ɓe bà, gè ti-ma zuwuɠaaleʋe, gè ti-laaseigiɓale, éɠula geeɠɔlɔgi wu. Zii niiti
ta-zobogi wɔɔlɔai, ti wola mɔinɗai, ti leʋe niiti ba, nà èɠɛ ga naati ti-ɠɛɛ.»

15 Gè yeini, gè zeɠe gizei ma, minazeɠe kokolo felegɔiti ti zoni zèa, abui ɗa so
gizei ʋa. 16 Gè wɛlɛni, pɛtɛ, wo kotoi ɠɛɛni Ɠɔoɠɔ GALAGI wa-ƓALAGI
laalɔɠɔma. Wo nikɛ yiʋoiɓɛtɛni ga kɔluɠaawuungi. Wo zeɠeni gaamago

nɔ naamaʋeleiʋa, nii Ɠɔoɠɔ GALAGI ná-fai zɛʋɛni. 17 Gè kokolo felegɔiti
soni ga yee felegɔi, gè tiʋili zooi ma, ti wolowolo woɠaazu.

18 Naa ʋoluma gè laani Ɠɔoɠɔ GALAGI ɠɔɠɔwu, gè yɛni ná, eɠɛʋelei
nɔ é ɠɛni la mɔungi, folo ʋuunaanigɔ (40) ta kpidi ʋuunaanigɔ (40), gè la
daami woni, gè laɓɔɔleni, tɔɔzei koto wolaiʋa, wo Ɠɔoɠɔ GALAGI wanama
vaiɠɛɛni, wo ziiɠaawana. 19Mazɔlɔɔ gè luani ziiɠaawanai naaʋa, ziiɠulagi
nii Ɠɔoɠɔ GALAGI ɠɛni su wo laalɔɠɔma, é ɠɛni pɔ ga é wo-ma zuwu
ɠaaleʋe. Kɛlɛ názu mɔnɔ, Ɠɔoɠɔ GALAGI gòoɠaaʋoteni.

20 Ɠɔoɠɔ GALAGI wola yiiɠaawanani Aalɔn ma ɓalaa, é ɠɛni pɔ ga é
undaaʋili. Gè maanɛɛnɛni Aalɔn ɓalaa ʋɛ naama ziɛgi zu. 21 Nii é ɠɛni
ga wa-ɠotoiɠɛ ungi, nikɛ yiʋoi naa wo kpɛtɛni, gè galani, gè fukɔ, gè kɛ ga
fufiligi, gè ma vukɔiʋili kɔtuɗɛiɠa, nii é yeizu gizei ma.

Nuɓusɛiti ta-vaaɠaaza kiligiti
22 Wo Ɠɔoɠɔ GALAGI yiiɠaawanani mɔnɔ Taɓeyela, ta Masa, ta Kiɓelɔte-

Ɠataava. 23 Siɛgi zu Ɠɔoɠɔ GALAGI wo leʋeni la ga wo zeɠe Kadɛse-Ɓaalenea,
é ɠɛ wo ma: «À lɛ, wo zooi zeɠe ga wɔnɔ, nii gè feezu wo ya,» wo woozotalai
ɠɛɛni ga Ɠɔoɠɔ GALAGI wa-ƓALAGI, wo laɠɛni laani tɔun da, wo laɠɛni
woiloni goo ma. 24Kaipa gè woɠwɛɛni, wo laɠoloni Ɠɔoɠɔ GALAGIʋɛ.

25 Siɛgi zu Ɠɔoɠɔ GALAGIɠɛniɠɛɛzu la, é wo-ma zuwuɠaaleʋe, gè laani
Ɠɔoɠɔ GALAGI ɠɔɠɔwu, gè yɛni ná eyɛsu folo ʋuunaanigɔ (40) ta kpidi
ʋuunaanigɔ (40). 26 Gè falini, gèɠɛ ma: «Màliɠii, Ɠɔoɠɔ GALAGI, minaɗa-
nuɓusɛiti ma zuwu ɠaaleʋe, ɗɔnɔiti è ti unmɔɔgai ga ɗa-zobogi, è kulaai
Ezipete yooi ʋa ga è-yeei ná-zɛbɛi. 27 Ɠizɛ ɗa-wotiɠɛ nuiti su, Aɓalaame, ta
Izaake, naaʋɛɛ Zakɔɓeʋa. Mina niima nuɓusɛiti so ga ti-zɔɲɔi, ta ta-vaa
ɲɔi, ta ta-ɠotoi maaʋele! 28Ni naa laade, zooi nii è giɠulaai su, naama nuɓusɛiti
taɠɛ ma: Ɠɔoɠɔ GALAGI tiɠulaʋɛ Ezipete yooi zu, éʋa tiʋaa teʋebai zu,
tɔɔzei zobo ge la ɠɛni bɛ, é ʋa li ga tiye zooi naa zu, nii é ma vaa woni ti ma.
29 Tama, ta gaɗa-nuɓusɛiti,ɗɔnɔiti, niiti è tiɠulaai gaɗa-zobo golai, taɗa-
yeeɠaaɓaai.»

10
GALA ge ná-nuɓusɛiti maavaayɛ fai
(Ɛgezɔde 34:1-10)

1Naama ziɛgi zu, Ɠɔoɠɔ GALAGIɠɛni mà: «Kɔtuɠokolo felegɔ zaɠa gama
mɔungiti kɛʋele, è lɛ pɔ̀ bɛ, gizei ma, è kesuiɓɛtɛɓalaa ga gului. 2Nàwooiti
sɛʋɛzu naamaɠɔtuɠokologiti ma, wooi niiti tiɠɛni ma mɔungiti ma, niiti è
ti wolowoloni,ɗa ti la kesui zu.»

3 Gè kesuiɓɛtɛni ga akasia wului, gè kɔtuɠokolo felegɔi zaɠani, eɠɛʋelei
ma mɔungiti tiɠɛni la, gè lɛɛni gizei ma, kokolo felegɔiti ti zoni zèa. 4Ɠɔoɠɔ
GALAGI sɛʋɛi ɠɛɛni kokolo niinɛiti ma ga ma mɔungiti kɛʋelei, tɔ
puugɔiti é ti veeni wo ya gizei ma abui zaamaʋɛ, voloi woɠaalɛɛni ba la. É feeni
zèa. 5Gèɠalenima, gè gizei yei, gè kokologiti daani kesui zu, nii gè kpɛtɛni. Ti yɛgɛ
laani su, eɠɛʋelei Ɠɔoɠɔ GALAGI ma levei veeni la zèa.

6 (Izelayɛle nuiti ti zeɠeni Ɓeelɔte-Ɓenee-Yaakan, ti li Mɔseela. Mináɠa Aalɔn
zaani ná, timaaɠulu. Ná-doun zunui Eleazaal zeini potogi zu ga zalaɠaɠulaɠundiɠi
wolai. 7Ti zeɠeni miná, ti li Gudegɔda, ti zeɠe miná, ti li Yɔteɓata, zooiʋɛ ziɛi
wola mɔinɗai ná. 8Naama ziɛgi zuɠa Ɠɔoɠɔ GALAGI yiimazeɠeni la ga Leevi
ná-bolodai, ga tiɗaƓɔoɠɔGALAGI ná-minazeɠe kesui zeɠe, ti lo kakala, nii a kɛ ti
ná-botiiɠɛ, ti tuya loo nuɓusɛiti bɛ daaseigi zu, naaɠa ti kɛɛzu zaaɠaza. 9Naa
ɠa é ba, Leevi nuiti ti la tɔnɔ zɔlɔɔni la zooi zu ti-ɠɛɛleaiti saama: Ɠɔoɠɔ
GALAGIɠa é ga tɔnɔi, eɠɛʋelei Ɠɔoɠɔ GALAGI wa-ƓALAGI boni la ti ma.)

10 Gè yɛni gizei ma, eɠɛʋelei éɠɛɛni la ma mɔungi, foloʋuunaanigɔ (40)

ta kpidiʋuunaanigɔ (40). Ɠɔoɠɔ GALAGI gòoɠaaʋoteni mɔnɔ niizu, é zeɠe
wo undaaʋili faiʋolu. 11 Éɠɛni mà: «Wuzeɠe, li, è lo niima nuɓusɛiti tuɠɔ. Ti
li zooi naa zu, ti seɠe ga tɔnɔ, nii gèɠonani ti-mɛmɛwolani bɛ ga nà fe ti ya.»

Tɔgi é lo nɛɛbɛi
ta koloi ma vaiʋa

12Niizu Izelayɛle nuɓusɛiti, leeniɠa Ɠɔoɠɔ GALAGIwa-ƓALAGI pɔ gawo kɛ
bɛ? Toɠa nɔ ga wo lua ba, wo ziɛ ga ná-peleiti kpein, wo nɛɛʋɛ, wo dɛbi ga
wo-yii pɛ, ta wo-yɛnvui pɛ, 13wo Ɠɔoɠɔ GALAGI ná-deveiti so, ta ná-tɔgiti, gè ti
veezu wo ya za, naaɠa a kɛ wo undaanɛ.

14 Wɛlɛ, geeɠɔlɔ sɛbɛlɛ golai maaɠoozaai, naaɠa ga Ɠɔoɠɔ GALAGI
wa-ƓALAGI nɔnɔ, naa ʋɛɛ zooi ta gaa aniiti kpein ba. 15 Anɛɛ naa ʋe, wo-
mɛmɛwolani nɔɠa Ɠɔoɠɔ GALAGIɠilini tiʋa, wo ti nɛɛʋɛ, tiʋoluma,
waʋe wo ga ti-mavofodaiti, waɠa é yiimazeɠea ga woye ziiti saama, eɠɛʋelei wo
kaazu la za. 16 À valibo mu wo-yiimaʋɛ, wo minaɠɔgiɓaa ga Ɠɔoɠɔ GALAGI
laalɔɠɔma. 17 Mazɔlɔɔ Ɠɔoɠɔ GALAGI wa-ƓALAGI ɠa é ga GALAGI nii é
galagiti unga, maliɠiiti ti-Maliɠii, GALAGI nii bɔɔlɔai, zeeɠaaɓaai, maayiki, é la
zeelɔzɔɠɔzuɠɛɛzu, é la lobɛani zoga, 18 é telebodaiɠɛɛzu podoinʋɛ, ta
poanzai, seikɔɠɔmanui nɛai bɛ, é kɔnɔgi ta seɠei veezu zea. 19À seikɔɠɔma
nui nɛɛʋɛ, mazɔlɔɔ woɠɛni ga seikɔɠɔma nuiti Ezipete yooi zu.

20 À lua Ɠɔoɠɔ GALAGI wa-ƓALAGIʋa, woɗa dɛbi, woɠili tɔɠila kpe nɔ
ʋa, wa ɠɛna ɠonaa, wo ɠona daaseigi zu. 21 Tɔ ɠa é ga wa-maamusɛi ma
ungi, toɠa ga wa-ƓALAGI, toɠa é kɛɛwoti wolaiti kɛa woʋɛ, ti maayikiai, wo-
ɠaazuʋɛ ti ɠa. 22 Wo-mɛmɛwolani ti yeini Ezipete yooi zu, ti liegi ɠɛni ga
nu ʋuulɔfela (70), niizu Ɠɔoɠɔ GALAGI wa-ƓALAGI wo ɠɛa ga maamɔin nu,
eɠɛʋelei geeɠɔlɔgiɠaaʋɛ zomideɠaiti ti la.

11
À Ɠɔoɠɔ GALAGI nɛɛʋɛ,

woɠolo ná-deveiti bɛ
1 Wa Ɠɔoɠɔ GALAGI wa-ƓALAGI nɛɛ ʋɛ, wo ná-deveiti so yeenɔpɛ, ta ná-

tɔgiti, ta ná-kala gooiti, ta ná-fali wooiti. 2Wo la ga wo-lointi kɛʋele, niiti ti la niima
vaiti kwɛɛ, ti la ti ɠaani, wɔi wo ná za, wo naa ɠwɛɛ, nii Ɠɔoɠɔ GALAGI
woɠalani da, bɔɔlɔʋelei, ná-zeeɠaaɓaai, ta ná-zɛbɛi, 3 laavɔɔʋoogiti, ta
kɛɛwotiiti é ti laazeelini Ezipete yooi zu, Falaɠɔn laalɔɠɔma, Ezipete masagi, ta
ná-zooi kpein daalɔɠɔma, 4 nii é kɛɛni ga Ezipeteɠɔɔɠɔ nuiti, ta ta-zooiti,
ta ta-wotoloiti, ʋelei é Seeli Kpoloɗɛi ɠaaɠaleni ma la, é ʋu ti ma, siɛgi zu ti
ɠɛni wo zaɠalabosu la, é ti maalɔɔɠuni, ti ɲɛɛlɛ ɲɛgɛlɛin. 5 Wo naa
kpein kwɛɛ, nii é kɛɛni woʋɛ teʋebai zu, eyɛsu woʋa zeeli niima adaʋɛ,
6ʋelei é Datan zoni da, ta Aɓilame, Eliaɓe ná-doun zunuiti, Luɓɛn ná-bolodai zu,
siɛgi zu zooi laalaoni da tiɠɔɠɔwu, é timaaɠulu ta ta-ʋɛlɛyeɠeiti, ta ta-zeɠe
ɠotaiti, ta niiti kpein tiɠɛni loni tiʋolu, Izelayɛle nuiti saama. 7Mazɔlɔɔ wo
kɛɛwoti wolai naa kpein kaani, nii Ɠɔoɠɔ GALAGI kɛɛni.

8Naaɠa é ba, à deveiti kpein so, gè feezu wo ya za, nii a kɛ wo zɛbɛi zɔlɔɔ, wo
li, wo zooi zo,ʋɛ wo liizu, wo ná zeɠe ga wɔnɔ, 9wo-zii zuɠaɠooza zooi naa zu,
nii Ɠɔoɠɔ GALAGI maɠonai woni wo-mɛmɛwolani bɛ, ta ti-mavofodaiti, zooi
ʋɛ nɔnɔi ta kɔin gulɔiʋooʋaai ná. 10Mazɔlɔɔ zooi nii wo liizu, wo seɠe
ga wɔnɔ, é la ga Ezipete yooiɠɛʋele,ʋɛ woɠulaai ná. Miná wa la ani zuwui
vazana, kɛni woɓena kɔ, eɠɛ guulu kpelei. 11 Zooi nii wo leʋesu, wo li, wo seɠe
ga wɔnɔ, toɠa ga zooi nii gizeiti ti su ta nɛmɛiti, é yɛɓɛzu ga tona ɗɛi é
zeɠezu geezuʋɛ. 12Zouʋe nii Ɠɔoɠɔ GALAGI wa-ƓALAGI daazɔbosu, éɠaaɓa
ma, é zo konagi ma volo mɔungi ma, é li maɠaaɓelagiʋɔ.

13 Ni waɠolona deveiti bɛ, gè ti veezu wo ya za, wo Ɠɔoɠɔ GALAGI wa-ƓALAGI

nɛɛʋɛ, woɗa lɛbi ga wo-yii pɛ, ta wo-yɛnvui pɛ, 14 toɠa tonaiʋu wa-yooi
zu, siɛgi zu maanɛai éʋu la, sama gelei ta foɠo gelei, wa wa-moloiɠaalɛ ba, nii
é gaɓeleegi, ta wa-lɔɔ niinɛi, ta wa-wulɔi, 15 toɠa tufaʋagɔiti pu wa-lɔɓɔi
zu, wa-loganiiti daamii vai zu, wa daami wo, wo yiɠo.

16 Wa dama ga ɓɔɠɔ, wo mina ɓɔɠɔ yɛ ná, wo ʋa ɠaka, wo ʋa li ga
gala kiligiti pɔ pelei, woʋa ti lɛbi, woʋa nɔkɔ ti wu. 17 Ɠɔoɠɔ GALAGIɠa
yiiɠaawana wo ma, é geeɠɔlɔgi laaɠulu, tona laʋua, zooi la aniiti pɔnɔga, wo
undaaɠaʋili gaamanɔ zouʋagɔi naa zu, nii Ɠɔoɠɔ GALAGI fea woʋɛ.

18 Tɔgi niiti gè ti veezu, wa ti zɛʋɛ wo-yiimaʋɛ, ti ɠɛ wo ɠisu, ti ɠili
wo-yeeiti ba eɠɛ poogi, poogiɠɛ wo-loʋalaʋɛ ʋa. 19 À wo-lointi kala ga tiye,
wo yɛpɛ la ti ma, wa ɠɛna zeini wa-ʋɛlɛi wu, ta wa ɠɛna ziaa pelei zu, wa
ɠɛna laa, ta wa wuzeɠena. 20Wa ti zɛʋɛ wa-ʋɛlɛi ma laamasagi ma, ta wa-laa
ziɠidaʋɛma. 21Wo-ziiti ta wo-loun zunuiti siiti suɠaɠooza, eɠɛ geeɠɔlɔgiti
siiti, niiti ti zɛlɛgai zooi maazu, naama yooi zu, nii Ɠɔoɠɔ GALAGI maɠona woni
wo-mɛmɛwolani bɛ, ga é fe ti ya.

22 Mazɔlɔɔ ni wa ɠolona devei niiti pɛ bɛ, gè feezu wo ya ga wo makɛ, wo
Ɠɔoɠɔ GALAGI wa-ƓALAGI nɛɛʋɛ, wo ziɛ ga pelei kpein é woɠalaga da, wo
ɠili tɔ ɠilagiʋa, 23 toɠa zii niiti kpein kpɛ wo luɠɔ, wa ziiti ta-yooi zeɠe ga
wɔnɔ, niiti ti mɔinɗai woʋa, zɛbɛi tiʋa ti leʋe woʋa. 24Adaʋɛ kpein wo
ɠɔɠɔlosu náma, mináɠaɠɛ ga wɔnɔ, wa-ɠwɛpelemaʋɛɠa zeeli Liɓan
teʋebai ma, ta ziɛ wolai Ufelate, eyɛsu é zeeli folo liizuʋeleɓoloɗɛi ma. 25Nu
nɔpɛ ge la zooga éʋa wo zakpe, eɠɛʋelei é boni la wo ma, Ɠɔoɠɔ GALAGI wa-
ƓALAGIɠa dualuagi lɔ nuiti su wo luɠɔ, ti zasuɗaɓali, zooi kpein suʋɛ wo
leʋesu ná.

Tuyai ta foovooi
26Gè tuyai ta foovooi zeiɗa wo luɠɔ za, wo yiimazeɠe: 27wa tuyai zɔlɔɔ, ni wa

ɠolona Ɠɔoɠɔ GALAGI wa-ƓALAGI ná-deveiti bɛ, gè feezu wo ya za, 28wa foovooi
zɔlɔɔ, ni wo laɠoloni Ɠɔoɠɔ GALAGI wa-ƓALAGI ná-deveiti bɛ, ni wa zeɠena
peleiʋa, gè ma levei veezu wo ya za, woɠili gala kiligiti ba, niiti wo la tiɠwɛɛ.

29 Siɛgi zu Ɠɔoɠɔ GALAGI wa-ƓALAGI liizu la ga woye zooi naa zu, ʋɛ wo ná
zeɠezu ga wɔnɔ, wa tuyai loo Galizime gizei ma, wo foovooi loo Eɓale gizei ma.
30 Naama ɠize felegɔiti pɛ ta Zuludɛn ʋolu ʋelei, pelei nii é folo liizu ʋelei
naaʋoluʋɛ, Kanaan nuiti ta-yooi zu, niiti ti zeini Zuludɛn maʋɛtu nɛmɛi zu,
Gilegale letemaʋɛ, Mɔlee sɛne gului, naati kobaʋɛ. 31 Mazɔlɔɔ wa ga ʋa
Zuludɛnɓudɛzu, wo li, wo zooi zo, nii Ɠɔoɠɔ GALAGI wa-ƓALAGI feezu wo ya.
Wa seɠe ga wɔnɔ, wo zei ná. 32Wa dama, woɠolo deveiti bɛ ta tɔgiti, gè ti veezu
wo ya za.

TƆGITI TA DEVEITI
12

(12:1--26:19)
1 Wɛlɛ tɔgiti ta deveiti ba, niiti wa ti zo, woɗa ziɛ ga tiye wo-zii ma voloi pɛ

su, zooi naa zu, Ɠɔoɠɔ GALAGI, wo-mɛmɛwolani ta-ƓALAGI feezu woʋɛ, ga wo
seɠe ga wɔnɔ.

GALA falizuʋɛɠɛɠila nɔ
2Wanaama adaʋɛti pɛ kpezeɠele,ʋɛ zii naati woʋaazu tiɓɛɛzu, tiɠɛni

ta-ɠalagiti dɛbizu ná, gizeɠaaɠoozagiti ma, ta gize goiti, ta gulu wolaiti bu. 3Wa ta-
zalaɠaɠulazuʋɛti toka, wo ta-zaleɠɔɔɠɔtuiti kpezeɠele, wo ta-zaleɠɔɔ
wuluiti gala, wo ta-ɠɔɔɠɔ ganigiti galeɠale, ti ga ta-ɠalagiti, wo ti-laaseigiɓale,
é ɠula adaʋɛ náti, é ɲɛɛlɛ. 4 À mina ti ɠɛɛ woti naama zii ta ɠɛ ga
Ɠɔoɠɔ GALAGIwa-ƓALAGI. 5Kɛlɛ Ɠɔoɠɔ GALAGIwa-ƓALAGIɠa yiimazeɠezu

ga adaʋɛ ta, wo-mavofodaiti kpein saama, ʋɛ ná a ɠɛ ga seizuʋɛ, miná ɠa
wa li ná, wo ɗa nɔkɔ bu. 6 Miná ɠa wa gala zalaɠaiti kula ná, ta zalaɠaiti, ta
puusiɛiti, taɠuladaiti, ta minazeɠe daazeeli zalaɠaiti, ta vebɛaniiti wo daaiɠisu,
ta wa-loganii ma wolaiti ta ma goiti ma yiʋomɔungiti. 7Mináɠaɓalaa wa daami wo
ná, Ɠɔoɠɔ GALAGI wa-ƓALAGIɠaazu, wa-o, wa-ʋɛlɛyeɠeiti-yo, woɠoozunɛ
naama aniʋagɔi pɛ faa zu aɠɛ wo ya, niiti Ɠɔoɠɔ GALAGI wa-ƓALAGI a tuya
loo woʋɛ ti zu.

8 À mina faiti kɛ, eɠɛʋelei ade kɛɛzu la zaʋɛ,ɛsɛ ka naaɠɛɛzu nɔ,
nii pagai gaazu. 9 Tɔɔzei wo la dɛ zeelini dooɠo bosuʋɛ, ta zooi zu, nii Ɠɔoɠɔ
GALAGI wa-ƓALAGI feezu woʋɛ ga wɔnɔ. 10Wa gaʋa Zuludɛn maazuɓudɛzu,
wo zei zooi zu, nii Ɠɔoɠɔ GALAGI wa-ƓALAGI feezu wo ʋɛ ga wɔnɔ, toɠa
dooɠogi ve wo ya, é wo ɠula wo zili nuiti kpein zea, ti wo-maaɠoolii zu, wa zei
zooi naa zu ziilɛigi zu. 11 Adaʋɛɠaɠɛ miná, nii Ɠɔoɠɔ GALAGI wa-ƓALAGI a
yiimazeɠe ganá,ʋɛ daaseigi a yɛ náʋa. Mináɠawanaati kpein kula ná, niiti gèwo
levezu tima, wa-ɠala zalaɠaiti, ta wa-zalaɠaiti, ta wa-ʋuusiɛiti, ta wa-ɠuladaiti, ta
vebɛaniiti wominazeɠezu ga tiye Ɠɔoɠɔ GALAGIʋɛ. 12Waɠoozunɛ Ɠɔoɠɔ
GALAGI wa-ƓALAGIɠaazu, wa wo-loun zunuiti, ta wo-loun anzanuiti, ta wa-wotiɠɛ
zunuiti, ta wa-wotiɠɛ anzanuiti, naa ʋɛɛ Leevi nuiti ba, ti zeini wa-laaiti su,
mazɔlɔɔ naati ti la zou nɔpɛ sɔlɔɔni wo zaama.

13 À dama gaɓɔɠɔ, wo mina wa-ɠala zalaɠaiti kula adaʋɛ tanɔpɛ nɔ, wa
náɠa, 14 kɛlɛ wa wa-ɠala zalaɠaiti kula naama adaʋɛ,ʋɛ Ɠɔoɠɔ GALAGI
a yeelo náʋa, wa-wolodai ta zu, mináɠa wa naa kpein kɛ ná, nii gè wo levezu ma.
15 Anɛɛ naaʋe, siɛgi zu wɔin a wo zo da, wa zoo wo toganii taʋaa, wo ma zuai
mi, é zoloo tuyai ma, nii Ɠɔoɠɔ GALAGI wa-ƓALAGI bosu woʋɛ,ʋɛ nɔpɛ wa
zei ná. Nui nii kɔzɔai,ɓaa niiɲadegai, ta zoo ti ta mi, eɠɛ nɔʋelei nu dopa zuai
ɓaa goe suai miizu la. 16À mina nɔɲamai mi, kɛlɛ wa pu ya zooi ma eɠɛ ziɛi.

17Àminawa-moloi maʋuusiɛi mi wo-zeizuʋɛ, ta wa-lɔɔ niinɛi, ta wa-wulɔi,
ta wa-loganii ma wolaiti ta ma goiti ma yiʋoiti, anɛɛ minazeɠe ganii gila kpalaa,
ɓaa wa-vebɛaniiti wo daaiɠisu, ta wa-ɠuladaiti. 18Waɠɛ nɔ Ɠɔoɠɔ GALAGI
wa-ƓALAGIɠaazu, naama adaʋɛ,ʋɛ é yeelosu náʋa, mináɠa wa ti mi ná, wawo-
loun zunuiti, ta wo-loun anzanuiti, ta wa-wotiɠɛ zunuiti, ta wa-wotiɠɛ anzanuiti,
ta Leevi nuiti ti zeini wa-laaiti su, waɠoozunɛ Ɠɔoɠɔ GALAGI wa-ƓALAGIɠaazu,
wa-wotii ma lɔnɔgiti kpein su. 19À mina yeema Leevi nuiti ma, eyɛsu pɛ wo-zii ma
voloi pɛ su, wa-yooi zu.

20 Siɛgi zu Ɠɔoɠɔ GALAGI wa-ƓALAGI wa-yooi zuwɔɔlɔzu la, eɠɛʋelei é
minazeɠeni la woʋɛ, ni sua wɔin a wo zona, wa zoo wo naa kpein mi, nii a nɛ wo
ʋɛ. 21Ni adaʋɛ Ɠɔoɠɔ GALAGI wa-ƓALAGI yeelosu náʋa ga daaseigiɠɛ ná,
ná maaɠoozaʋɛ woʋa, wa-loganiiti Ɠɔoɠɔ GALAGI feezu woʋɛ, wa zoo wo
ta zeɠe ma wolaiti su,ɓaa ma goiti su, wo paa, eɠɛʋelei gè devei veeni la wo ya,
wa zoo wo mi,ʋɛ wo zeini ná, eɠɛʋelei wo pɔ la. 22Wa mi, eɠɛʋelei nu aɗa
dopa zuaiɓaa goe suai mi la, nui kɔzɔai,ɓaa niiɲadegai, naa felegɔ pɛ ka zoo
é ta mi. 23 À dama nɔ, wo minaɲamai mi, mazɔlɔɔ ɲamaiɠa é ga zɛnvui, à
mina zɛnvuiɓɔ suaiʋa, woʋa mi. 24Àmina ta miɲɛgɛlɛin, wa pu ya zooi ma
eɠɛ ziɛi. 25À mina mi, naaɠa a kɛ wo undaanɛ, wa wo-mavofodaiti, tɔɔzei wo
naaɠɛa, nii sɔlegai Ɠɔoɠɔ GALAGIɠaazu.

26 Kɛlɛ wa-loganiiti wo ti veezu GALA bɛ, ta minazeɠe daazeeli zalaɠaiti,
wa li ga naati naama adaʋɛ, ʋɛ Ɠɔoɠɔ GALAGI yeelosu ná ʋa. 27 Wa gala
zalaɠaiti kula, suaiʋɛɛ maɲamaiʋa, Ɠɔoɠɔ GALAGI wa-ƓALAGI ná-zalaɠa
ɠulazuʋɛ. Wa-zalaɠai zɔiti maɲamaiɠa vaza Ɠɔoɠɔ GALAGI wa-ƓALAGI ná-
zalaɠaɠulazuʋɛ, wa zoo wo ma zuai ta mi.

28 Àɠizɛ devei niiti kpein su, gè feezu wo ya, àɠolo ti pɛ bɛ. Naazu wo undaa
ɠa nɛ, wa wo-mavofodaiti, tɔɔzei nii pagai, é zɔle Ɠɔoɠɔ GALAGIɠaazu, wa
naaɠɛɛzu.

Nu minaʋokɔɠɔ

Kanaan nuiti ma
29 Siɛgi zu Ɠɔoɠɔ GALAGI wa-ƓALAGI ziiti ma zuwuɠaaleʋezu la wo luɠɔ,

niiti wo liizu tiʋɔ bɛ, wo ti zo, siɛgi zu wo tiɓɛɛzu la, wo zei ta-yooi zu, 30 à
dama gaɓɔɠɔ, wominaɠɔ ga ta-ʋalii, woʋaʋokɔɠɔ ti ma, ti undaaʋiliga
ʋoluma wo luɠɔ. À minaʋɔɔpɛɛ ta-ɠalagiti ta vaaʋa, woʋa gaazaɠa bo
ga: «Nuɓusɛi niiti tiɠɛni ta-ɠalagiti dɛbizuɠale? Gá pɔ gáɓalaagi gi kɛ ga
tiɠɛʋele.» 31Woɠɛʋelei minaɠɛɠana Ɠɔoɠɔ GALAGI wa-ƓALAGI letema.
Mazɔlɔɔ zii naati tiɠɛni faima zii pɛ kɛɛzu, niiti ti ƓɔoɠɔGALAGIɠaazu ga
kɔzɔba vaiti, ti wɔin la ma. Ti yɛni liizu la, tiɗa ti-loun zunuiti ta ti-loun anzanuiti
gala ga zalaɠai ta-ɠalagiti bɛ.

13
1Waɠolo devei kpein bɛ, nii gè feezu wo ya, wo makɛ, à mina tanɔpɛ da ma, à

mina tanɔpɛ seɠe ba.
Kɔɔɠɔ gani kɔɔ nuiti maaɠolo vai

Izelayɛle nuiti saama
2 Tanisu GALA goo wo nui taɠa wuzeɠe wo zaama, ɓaa kulakɛlɛmaɠaa nui,

é poogi ta ve wo ya, é wo laavɔ, é maaɓɛlɛ vai ta lɛ ga woye. 3 Ni poogi ɓaa
maaɓɛlɛ vai é bogai, naa laa a zeelina, éɠɛ wo ma: «Ade li, deʋilɛ gala kiligiti
polu, de ti lɛbi,» tama wo la galagi naati kwɛɛ, 4 à mina woilo GALA goo wo nui naa
wooi ma,ɓaa kulakɛlɛmaɠaa nui naa wooi ma, mazɔlɔɔ Ɠɔoɠɔ GALAGI wa-
ƓALAGI seɠeʋɛ ga é woʋoluɠula la, nii a kɛ é kwɛɛ ni nɛɛʋɛ woʋɛ,
gaamai zu, ga wo-yii pɛ, ta wo-yɛnvui pɛ. 5Ɠɔoɠɔ GALAGI wa-ƓALAGIɠila kpe
nɔɠa waʋilɛ polu, wo lua ba, woɠolo ná-deveiti bɛ, wo woilo goo ma, wo dɛbi,
woɠili tɔun ba. 6Maanɛɛʋɛ ga ti GALA goo wo nui naaʋaa,ɓaa kulakɛlɛma
ɠaa nui naa, mazɔlɔɔ kpɔɛʋɛ ga nuiti ti kololalaiɠɛ Ɠɔoɠɔ GALAGI wa-
ƓALAGI laalɔɠɔma, nii é woɠulani Ezipete yooi zu, é woɠula duɔlaʋɛlɛi wu,
mazɔlɔɔ éɠɛni pɔ ga é wo zeɠe peleiʋa, nii Ɠɔoɠɔ GALAGI wa-ƓALAGI ma
levei veeni ga wo ziɛ la. Wa faaɲɔi lɔɔɠulaɠanaɓɔɠɔ zaama.

Wo wɔɔla mina woɠaka
7Ni è-ɠɛɛloin, è-lee ná-doun zunui,ɓaa è-loun zunui,ɓaa è-loun anzanui,ɓaa

è yiima anzai,ɓaa è-wɔɔlai nɛai èʋɛ, naa ta a suɠɔɠɔna dɔɔɠuzu ga é è
lɛ ga, éɠɛ èma: «De li, de gala kiligiti dɛbi,» tamaɗa-o, è-mɛmɛwolani-yo, wo la
ɠɛni galagi naati kwɛɛ, 8 galagiti ti wɛɛn nuɓusɛiti saama, tiɓuɠama,ɓaa
ɠoozama, ti zeini, é zo zouɓela ga, é li zouɓela ga, 9mina kisu vai zo, mina woilo goo
ma,minamaawɔinɠa,minamaazasa,minaná-kakagi lɔɔɠu. 10Èmaanɛɛʋɛ ga
è paa. Yeewuzeɠe daalɔɠɔmamɔunpa, ga è paa, naaʋoluma, nuɓusɛiti tiɓɔ
èʋa. 11Ɗa sɔ ga kɔtui, é za, tɔɔzei wɔinɠɛa ma ga é è zeɠe Ɠɔoɠɔ GALAGI
ʋa,ɗa-ƓALAGI, nii é èɠulani Ezipete yooiʋa, duɔlaʋɛlɛi wu. 12 Izelayɛle nuiti
kpein ta mɛni, ti lua, nu nɔpɛ ge la mɔ naamaɠɛɛwotiɲɔi ma zii taɠɛa wo
zaama.

Kololala nuiti maaɠolo vai
Izelayɛle nuiti saama

13 Ni wa mɛnina taai taɠila ná-faa zu, nii Ɠɔoɠɔ GALAGI wa-ƓALAGI feai wo
ʋɛ ga wo zei su, 14 nu ɲakaiti kulaʋɛ wa-nuɓusɛiti ɓɔɠɔi nɔ zaama, ti
ta-laazu nuiti kala ga: «Ade li, de gala kiligiti dɛbi,» tama wo la ɠɛni galagi naati
kwɛɛ, 15wa naa wuuzumɔ, woɠida bu, wo nuiti gaazaɠa ga pagɔ. Ni fai naaɠa
ga gaama, daazuɠaʋe nɛi, naama vaaɲɔu wolaiɠɛɛʋɛ nɛi wo zaama, 16wa
taa nuiti kpein paa ga boɠa zɔkpɔi, ta toganiiti. Wa koloɠolo ta su anii kpein. 17Wa
kɔɔzoganii kpein gaalɛ ba zaamazuʋɛ, wo taaiɠalaɲɛgɛlɛin, éʋɛɛ ná-
kɔɔzoganiiʋa ga zalaɠai Ɠɔoɠɔ GALAGIʋɛ. Adaʋɛ náɠaɠɛ gaʋɛ ná

ɠoloɠologai, taai la mɔ logaʋolu eyɛsu pɛ. 18 À mina anii naa tanɔpɛ seɠe,
nii maaɲɛɛʋɛai ba, naaɠa a kɛ, Ɠɔoɠɔ GALAGI ná-ziiɠaawanaiɠaayei, é
womaawɔinɠa, é womaamɔin, eɠɛʋelei é maɠonai woni la wo-mɛmɛwolani
bɛ, 19wa woilona Ɠɔoɠɔ GALAGI wa-ƓALAGI woo ma, woɠolo ná-deveiti bɛ, gè ti
veezu wo ya za, wo naaɠɛ, nii sɔlegai Ɠɔoɠɔ GALAGI wa-ƓALAGIɠaazu.

14
Fai niiti tɔgi zeiɗai ti ma,

é lo saa vaiʋa
1 Wa ga Ɠɔoɠɔ GALAGI wa-ƓALAGI ná-dointi. Saai a loona, à mina wɛn ɓaa

pɔlɔpalɛ lɔ ɓɔɠɔ ma, ɓaa wo ʋa wɔungi ɓuye wo-loʋala ʋelei ga saa
wɔlɔi maʋoogi. 2Mazɔlɔɔ wa ga nuɓusɛiti tiɲadegai Ɠɔoɠɔ GALAGI wa-
ƓALAGIʋɛ, Ɠɔoɠɔ GALAGI yiimazeɠeʋɛ ga woye, é woɠula ziiti kpein saama
eteai zu, ga woɠɛ ga nɔnɔ yɛ.

Suaɲadegaiti taɲadetala geleiti
(Leevi Nuiti 11:1-47)

3 À mina kɔzɔba ani nɔpɛ mi. 4 À wɛlɛ suai niiti ka wa zoo ti miizu: nikɛi,
baalagi, ta bolii, 5 dopai ma zii pɛ, goegi ma zii pɛ, gize wolii, dɔɓɔ ʋaalagi,
dɔɓɔ wolii, 6 suai nii kpein polokagiɠaaʋaliai, é miizu, éɗa tɛʋolu. 7 Kɛlɛ
niiti wo la ti mia, anɛɛ ni ti-ʋolokagiɠaaʋaliʋɛ,ɓaa ti miizu, tiɗa tɛʋolu,
naati ta ga niiti: ɲɔmɛi, zaɓei, ta fasa wolii, anɛɛ ni ta miizu, tiɗa tɛ ʋolu,
kɛlɛ ti-ʋolokagiɠaa laʋalini. Wa ti leve ga tiɠɔzɔʋɛ. 8Boigiɓalaa, polokagi
ɠaaʋaliʋɛ, kɛlɛ é la miizu, éʋaɗa tɛʋolu, wa deve ga kɔzɔʋɛ. À mina
ti-ma zuai ta mi, wo mina vɔɔɠu ti-maʋoomai taʋa.

9 Ziɛ wu zuaiti kpein su, nii wa zoo wo mi, naaɠa ga, niiti ma woekegi tiʋa, ta
maaɠalai ti ma. 10Kɛlɛ à mina naati mi, niiti ma woeke ge la tiʋa,ɓaa maaɠala la
ti ma, wa naati deve ga tiɠɔzɔʋɛ.

11Wa zoowowɔniɲadegai kpeinmi. 12Kɛlɛwɛlɛ niiti wo la zoogawoʋa timi:
ɗuai ma zii pɛ, koɠɛi ma zii pɛ, 13 seeʋei ma zii pɛ, 14 ta kalawɔnii ma zii pɛ,
15 sizigoi ma zii pɛ, buungi ma zii pɛ, 16ma wolaiti ta ma goiti, 17 kpoloɗɛ laaʋɛ
wɔnii ma zii tanigaa, 18 ziɛ wɔnii ma zii tanigaa, ta zɛgbɛlutugi, ta dɛvɛi.

19 Fuluani goi kpein koʋegi ba, wa naati deve ga ti ɠɔzɔʋɛ, à mina naati mi.
20Kɛlɛ wa zoo wo naati mi, niiti tiɠoʋesu, ta tiɲadegai.

21 À mina sua mi, nii saaiɓɔɠɔ ʋɛ. Wa zoo wo fe seikɔɠɔma nui ta ya, é
woʋɔ bɛ, ga é mi,ɓaa wo pɔdi wɛɛin ta ma. Mazɔlɔɔ wa ga nuɓusɛiti ti
ɲadegai wa-ƓALAGIʋɛ.

À mina boli yiʋoiɠili ga dee ná-ɲiimiɗɛi.
Puusiɛɠula vai ma lɔgi

22 Kona-o-kona wa wa-ɓalagi zu aniiti kpein ma ʋuusiɛi zeɠe ba. 23 Wa mi
Ɠɔoɠɔ GALAGI wa-ƓALAGIɠaazu, naama adaʋɛ,ʋɛ daaseigi a zei ná, éɠɛni
ga wa-moloi maʋuusiɛi, ta dɔɔ niinɛi nɔnɔi, ta gulɔi nɔnɔi, éʋɛɛ wa-
loganiiti ma wolaiti ta ma goiti ma yiʋo mɔungiti ba, naaɠa a kɛ wo lua Ɠɔoɠɔ
GALAGI wa-ƓALAGI ʋa eyɛsu ɠɔ, wo-zii ma voloi pɛ su. 24 Siɛgi zu Ɠɔoɠɔ
GALAGI wa-ƓALAGI tuya loozu la woʋɛ, éʋooʋa gola, tanisu wo la zooga woʋa
lii la,ʋɛ Ɠɔoɠɔ GALAGI wa-ƓALAGI yeelosu náʋa ga daaseigiɠɛ ná, tɔɔzei
námaaɠooza vaiʋa, 25wapuusiɛiʋɔdi, womawalii zeɠe, wo lii la naama adaʋɛ,
ʋɛ Ɠɔoɠɔ GALAGI wa-ƓALAGI yeelosu náʋa. 26Miná, wa zoo wo naa kpein geya,
nii wɔin wo ma, toganii ma wolaiti ta ma goiti, ta dɔɔi, ta kpɔleɓɔle ganiiti ta nu
ɠaazulati, nii nɔpɛ nɛai woʋɛ, wo daami wo ná, Ɠɔoɠɔ GALAGI wa-ƓALAGI
ɠaazu, woɠoozunɛ, wa-o, wa-ʋɛlɛyeɠeiti-yo.

27 À mina yeema Leevi nuiti ma, ta ɠɛ wo zaama, mazɔlɔɔ ti la ada nɔpɛ

sɔlɔɔni zooi zu ga tɔnɔ ga wo ɠɛʋele. 28 Kona zaʋasaʋagi ma, wa konagi
zaʋasiɛi ma ʋuusiɛi zeɠe wa-ɓalagi zu aniiti kpein ba, wo pu wa-laazuʋɛ.
29 Leevi nuiti, ti la ada nɔpɛ sɔlɔɔni zooi zu ga tɔnɔ, naati ta ʋa, ta
seikɔɠɔmanuiti, ta podointi, ta poanzaiti ti zeini wa-laazuʋɛ, ti daamiwo, ti yiɠo.
Naazu Ɠɔoɠɔ GALAGIɠa tuya loo wa-wotii kpein ma, niiti waɠɛ tiɠɛɛzu.

15
Kuyeiti suvaayɛ konagiti
(Leevi Nuiti 25:1-7)

1Konagi lɔfelasiɛiti kpeinma, wa kuyeiti suvaayɛ. 2Wɛlɛ kuyeiti suvaayɛ pelei
ʋa: Siɛgi zu kuyei zuvaayɛ konagi ma zezei wosu da, Ɠɔoɠɔ GALAGI lɛbi vai ma,
nu kpein é kuyeʋɛai seiɲɔɠɔi ma, é ga zou loin ga tɔun kɛʋele, é mina ani
nɔpɛmaaloli ma. 3Wa zoowoɓɔi wɛɛinti da ga ti ta-ɠuyeiti sala, kɛlɛwawo-
zeiɲɔɠɔiti, zou lointi tɔnɔi yɛ ná, womina ani nɔpɛmaaloli ti ma. 4Tamamaa
la nɛɛni ga bala nuʋaɠɛ wo zaama, mazɔlɔɔ Ɠɔoɠɔ GALAGI wa-ƓALAGI
ɠa pɔ ga é tuyai loo woʋɛ, éʋooʋa, zooi naa zu, nii é feezu woʋɛ ga wɔnɔ,
5 ni nɔ wa woilo Ɠɔoɠɔ GALAGI wa-ƓALAGI wooi ma, deveiti gè ti veezu wo ya za,
wo ti zo, woɗa ziɛ ga tiye. 6Mazɔlɔɔ Ɠɔoɠɔ GALAGI wa-ƓALAGIɠa tuya loo
woʋɛ, eɠɛʋelei é minazeɠeni la. Naazu waɗa waliɠuyeiʋɛɛ zouɠiligaa
ma, wo la lɔdɔ boga eyɛsu pɛ. Wa zei zii mɔinmɔin unda, kɛlɛ tanɔpɛ ge la
zeiɗa wo unda.

7 Ni wo-zeiɲɔɠɔi, zou loin ta a lɔɔna baladai zu, naama yooi zu nii Ɠɔoɠɔ
GALAGI wa-ƓALAGI feezu wo ʋɛ, à mina ɠaazumaavɔ bɛ, wo ʋa ɓe kuyei
ʋɛɛzu ma. 8 Kɛlɛ wa naa ʋɛɛ ma ga kuyei, nii a kula kpɛdɛ ma vai zu
ɲɛgɛlɛin. 9À dama, kisiɛɲɔi mina lɔ wo-yiimaʋɛ, woʋaɠɛma: «Konagi
lɔfelasiɛi maaɓuɠa, kuyeiti suvaayɛ konagi,» naamaaʋelema, woɠaazuɲɔi lo
wo-zeiɲɔɠɔi zou loinʋa, é ga bala nui, wo la ani nɔpɛ fea zea. Mazɔlɔɔ toɠa
ɓaazaɠa gawo-lɔɠɔ Ɠɔoɠɔ GALAGIma, waɠɛ ga sɔba nu. 10À kuyeiʋɛɛ
ma, wo fe zea ga koozunɛɛi. À mina kɛ ga ɓala vaa. Naa a ɠɛɛna, Ɠɔoɠɔ
GALAGIɠa tuya loo wa-wotiɠɛai kpeinma, ta wa-wotiɠɛɛzuʋɛti kpein. 11Bala
nuiti ta ɠɛ nɔ ɠɔ wo zaama zooi zu, naa ɠa é ba, gè wo levea ga wo ɠɛ ga
faanɛɛ ɠɛɛ nu, wo yeavie gola wo-zeiɲɔɠɔi zou lointi bɛ, ta maanɔɠɔ
nuiti, ta bala nuiti ti zooi zu.

Duɔiti kula vai duɔlai zu
(Ɛgezɔde 21:1-11;

Leevi Nuiti 25:39-46)
12 Ni wo-ɠɛɛloin Eɓulu nui ta, zunuɓaa anzanu, aɓɔɠɔ ʋɔdina wo ma,

toɠa botiiɠɛ woʋɛ kona dɔzita laawu. Kɛlɛ konagi lɔfelasiɛi ma, wa fie, é
zeɠe woʋɔ bɛ, é li. 13 Siɛgi zu wo fiesu la, ga éɠɛɓɔɠɔ yeema, é zeɠe wo
ʋɔ bɛ, é li, à minaɓe ba, éʋa li ga yeaɲaka. 14 Wa faanɛɛ ɠɛ bɛ, é zoloo
tuyai ma, nii Ɠɔoɠɔ GALAGI wa-ƓALAGI toa woʋɛ, wo seɠe wa-logani goiti ba,
ta wa-moloi é gaɓeleegi, ta wa-lɔɔi. 15 Àɠizɛ su ga waɓɔɠɔi woɠɛni ga
duɔiti Ezipete yooi zu, Ɠɔoɠɔ GALAGI wa-ƓALAGIɠa é wo unmɔɔni. Naaɠa é
kɛɛzu, gè niima levei veezu la wo ya za.

16 Ni wa-luɔi aɠɛna, é la pɔ é zeɠe woʋɔ bɛ, tɔɔzei éɠilia woʋa, wa
wa-ʋɛlɛyeɠei, toɠa gaanɛ zu woʋɔ bɛ, 17naazu wa kɔluɠaazoɓagi zeɠe,
wo goiiʋɛɛ wa-ɓogiʋa, wo bɔ. Naazu toɠaɠɛ ga wa-wotiɠɛ nui eyɛsu
ɠɔ. Wa kɛɠana nɔ ga wa-wotiɠɛ anzanui.

18Naaminaɠɛwoʋɛ ga faaɓa, duɔ vie fai zuwoʋɛ, éʋa liɓɔɠɔ yeema,
é zeɠe wo ʋɔ bɛ, mazɔlɔɔ é botii ɠɛa wo ʋɛ kona dɔzita laawu, é botii

ɠɛa woʋɛ, nii aɠɛ ga sala zeɠe nui nɔnɔi zeizu felegɔɠɛʋele. Ɠɔoɠɔ
GALAGI wa-ƓALAGI tuya loo woʋɛ, naa kpein su, nii wo kɛɛzu.

19 Wa-loganii ma wolaiti ta ma goiti ma yiʋo mɔungiti, ti ga ma zinɛiti, à naati
fe Ɠɔoɠɔ GALAGI wa-ƓALAGI ʋɛ. À mina boti ɠɛ ga wa-nikɛiti ma yiʋo
mɔungi. À mina wa-ʋaalagiti ma yiʋo mɔungiti maaleɠai leʋe. 20 Wa-o, wa-
ʋɛlɛyeɠeiti-yo, waɗami konagi leʋe daaɠilagila, Ɠɔoɠɔ GALAGI wa-ƓALAGI
ɠaazu, naama adaʋɛ, ʋɛ é yeelosu ná ʋa. 21 Ni nɛɛʋuzu ɠa ba, ni toɠa
lɛkpuzu, ɓaa gaazuɠolea ʋe, ɓaa nɛɛʋuzu wola ɠili ge ɠɛ ba, à mina naa
ɠula ga zalaɠa Ɠɔoɠɔ GALAGI wa-ƓALAGIʋɛ. 22Wami,ʋɛ wo zeini ná, nui nii
kɔzɔai,ɓaa niiɲadegai, naati seizu felegɔiti pɛ ta zoo ti ta mi, eɠɛʋelei nɔ
nu aɗa dopaiɓaa goegi mi la. 23 Kɛlɛ à mina maɲamai mi eyɛsu pɛ. Wa pu ya
zooi ma, eɠɛ ziɛi.

16
Pake fɛtii
(Ɛgezɔde 12:1-20)

1 À ɠaaɓa, molo ɠulasu alugi ma, wo Pake fɛtii ɠula Ɠɔoɠɔ GALAGI wa-
ƓALAGI lɛbi vai ma, mazɔlɔɔ naama alugi maɓidii taɠa Ɠɔoɠɔ GALAGI wa-
ƓALAGI woɠulani la Ezipete yooiʋa. 2Wa nikɛiɠula ga Pake zalaɠai,ɓaa baalagi,
ɓaa bolii, Ɠɔoɠɔ GALAGI wa-ƓALAGI lɛbi vaa ma, naama adaʋɛ,ʋɛ a yeelo ná
ʋa, ga daaseigiɠɛ ná. 3Ɓului lɛʋɛi su, à mina naaɓɔ Pake daamianigiʋa, wo
ʋami, kɛlɛ folo lɔfela laawu, wa yɛɓuluimiizu, nii lɛʋɛ la su. Ziizoolɛɓului
naaɠa woɠitoo su ga wo zeɠeni Ezipete yooi zu ga gaazuvilɛi. Naa maaʋele ma,
wo-zii ma voloi pɛ su, wo-ɠi ka yɛ wo zeɠe voloi zu Ezipete yooi zu. 4Naama volo
lɔfelai kpein daawu, maa la nɛɛni nuʋa lɛʋɛiʋo gila kpalaa ka wo-zeizuʋɛ
wa-yooi kpein su. Nii é ga suai é ɠulazu ga zalaɠai folo mɔungi ma ɓɔkɔi, nu
mina tanɔpɛ makɛ, é ʋa yɛsu sobui ʋa zeeli. 5 Wo la zooga wo ʋa Pakegi ma
zalaɠa zuaiʋaa taaiti pɛ nɔ zu, niiti Ɠɔoɠɔ GALAGI wa-ƓALAGI ti veezu wo ya
ga wo-zeizuʋɛ. 6 Kɛni nɔ ʋɛ Ɠɔoɠɔ GALAGI wa-ƓALAGI yeelosu ná ʋa, ga
daaseigiɠɛ ná, mináɠa wa Pake zalaɠaiɠula ná. Wa zalaɠa zuaiɠɔdaaleʋe
foloi daa ziɛgi zu, siɛgi zu wo wuzeɠeni la Ezipete yooi zu. 7 Wa suai ɠili, wo mi
naama adaʋɛ,ʋɛ Ɠɔoɠɔ GALAGI wa-ƓALAGI yeelosu náʋa. Poluma zobui, wa
zoo wo li wa-zeɠeɠotaiti bu. 8 Folo lɔzita laawu, wa yɛɓului miizu, nii lɛʋɛ la
su. Folo lɔfelasiɛi, wa maaɓɔɲadegai wo Ɠɔoɠɔ GALAGI wa-ƓALAGI lɛbi vai
ma. À mina boti nɔpɛ kɛ naama volo ná.

Pantekote voloi ma vɛtii
(Ɛgezɔde 34:22;

Leevi Nuiti 23:15-21)
9 Wa dɔɔɠɔi ɠaalu ga dɔfela. Wa gaalu fai lɔɔzei, siɛgi zu moloi é ga

ɓeleegi, wa naa leʋe vai lɔɔzeina la, wo wɔlɔtɔi lɔ su nɔ feya. 10 Naaʋolu,
wa dɔɔɠɔiti ma vɛtii ɠula Ɠɔoɠɔ GALAGI wa-ƓALAGI lɛbi vaa ma. Wa
vebɛaniiti fe bɛ, wo daai ɠisu, é zoloo tuyai ma, nii wa-ƓALAGI a too wo ʋɛ.
11Waɠoozunɛ Ɠɔoɠɔ GALAGI wa-ƓALAGIɠaazu, wawo-loun zunuiti, wawo-loun
anzanuiti, wa wa-wotiɠɛ zunuiti, wa wa-wotiɠɛ anzanuiti, wa Leevi nuiti taɠɛ
zeini wa-laaiti su, ta seikɔɠɔma nuiti, ta podointi, ta poanzaiti ta ɠɛ wo zaama,
naama adaʋɛ,ʋɛ Ɠɔoɠɔ GALAGI wa-ƓALAGI yeelosu náʋa ga daaseigiɠɛ ná.
12Waɠizɛ su ga woɠɛni ga duɔiti Ezipete yooi zu. Waɠaaɓa, wo devei tɛiti so,
wo ziɛ ga tiye.

Kota lo fɛtii
(Leevi Nuiti 23:33-43)

13 Siɛgi zu woɓesu la ga moloi loɠa, nii é gaɓeleegi, ta dɔɔ ɓɛtɛ vai, wa

kota vɛtiiɠula, wa naaɠɛ folo lɔfela laawu. 14Waɠɛ koozunɛɛi zu, woɗa
fɛtii ɠula, wa wo-loun zunuiti, wa wo-loun anzanuiti, wa wa-wotiɠɛ zunuiti, wa
wa-wotiɠɛ anzanuiti, éʋɛɛ Leevi nuiti ba, ta seikɔɠɔma nuiti, ta podointi, ta
poanzaiti ti zeini wo zaama. 15 Folo lɔfelaɠa wa kɛ fɛtiiɠa Ɠɔoɠɔ GALAGI wa-
ƓALAGI lɛbi vaama, naama adaʋɛ,ʋɛ é yeelosu náʋa, tɔɔzei toɠaʋaazu tuya
loozu kpalagi zu anii kpeinma, ta botii kpeinwa kɛ, naaɠa a kɛ, woɠɛ koozunɛɛi
zu, nii kwɛ ge la ba.

16 Ná zeizu ɠa ɠɛ saʋa konagi zu, zunuiti kpein ti ɠula kɛlɛma Ɠɔoɠɔ
GALAGI wa-ƓALAGIɠaazu, naama adaʋɛ,ʋɛ a yeelo náʋa: ɓului nii lɛʋɛ la
su naama vɛtii zu, ta dɔɔɠɔiti ma vɛtii zu, ta kota vɛtii zu. Nu nɔpɛ ge mina
ɠula kɛlɛma Ɠɔoɠɔ GALAGIɠaazu ga yeaɲaka. 17 Kɛlɛɛsɛ gilagilagiɠa
ʋa ga gala kɔɔi, é zoloo ná-sɔlɔɔgima, eɠɛʋelei Ɠɔoɠɔ GALAGIwa-ƓALAGI
tuya loa bɛ la.

Tukpɔɠaaleʋe nuiti sei vai
18 Taaiti kpein Ɠɔoɠɔ GALAGI wa-ƓALAGI ti veezu woʋɛ, wa tukpɔɠaaleʋe

nuiti sei naati, ta kundiɠiiti wa-wolodaiti su, ti ɗa nuɓusɛiti tukpɔɠaaleʋe ga
telebodai. 19Àmina tukpɔi maaʋe, à mina zeelɔzɔɠɔzuɠɛ, à mina lobɛani zo,
woʋa yaava, mazɔlɔɔ lobɛaniiɠaɗaɠima nuiti gaazuɠole, é sɔbalala nuiti
ta-vai maaʋe. 20Àɠaaɓa, wo tukpɔɠaaleʋe ga sɔledai, naazu wa zoo wowa-eteai
ziɛ, wo zooi zeɠe ga wɔnɔ, nii Ɠɔoɠɔ GALAGI wa-ƓALAGI feezu woʋɛ.

Faiti tɔgi zeiɗai ti ma
21 À mina sale ɠɔɔ wului ta lo zalaɠa ɠulazuʋɛ ɠobaʋɛ, nii wo ʋaazu

kpɛtɛzu Ɠɔoɠɔ GALAGI wa-ƓALAGIʋɛ. 22 À mina saleɠɔɔ ɠɔtuɠaalɔ
naa ɠobaʋɛ, mazɔlɔɔ naama ɠɛɛwotii ma ziiti wɔinzeɠeʋɛ Ɠɔoɠɔ
GALAGI wa-ƓALAGI ma.

17
1 À mina sua ɠula ga zalaɠa Ɠɔoɠɔ GALAGI wa-ƓALAGI ʋɛ, nii

nɛɛʋuzuʋɛ tanɔpɛ ge ba, é ɠɛni ga nikɛi, ɓaa baalagi, ɓaa bolii,
mazɔlɔɔ toɠaɠɛ ga kɔzɔba ani Ɠɔoɠɔ GALAGI wa-ƓALAGIʋɛ.

2 Tanisu taaiti Ɠɔoɠɔ GALAGI wa-ƓALAGI ti veezu woʋɛ, zunui ta,ɓaa anzanui
ta ɠa ɠɛ ta zu, é ɗa wa-ƓALAGI Ɠɔoɠɔ GALAGI wanama vai ɠɛ, é ná-
minazeɠegiɠoloɠolo, 3 é li, éɗa gala kiligiti dɛbi, éɗa nɔkɔ ti wu, éɗa nɔkɔ
foloi wu, ta alugi,ɓaa somideɠaiti kpein, nii é devei laalɔɠɔmanii gè feeni. 4Wama
woomɛnina feya, woɠwɛɛ faaɠɛ su, à náwolawuuɓɛ ga pagɔ. Ni gaamaʋe,
fai naaɠoleʋɛ, faaɲɔi naaɠɛɛʋɛ Izelayɛle nuiti saama, 5 nuɲɔi naa, é
ɠɛni ga zunuɓaa anzanu, waʋaa la nu lɛɛzuʋɛ taazuʋɛ, wo sɔ ga kɔtuiti, é
za. 6Nii maanɛai é za, zeele felegɔɓaa saʋagɔ ná-zeele wooiɠa wa lo ma, wo paa,
zeeleɠila ná-zeele woo la kulaɠɛa su. 7 Zeeleiti taɠɛ ga ma mɔungi ti kɔtuiti
pili ma, paa vai zu, nuɓusɛi mɔtaiti taɓɔ tiʋa niina. Wa faaɲɔiɠulaɓɔɠɔ
zaamaɠana.

Faaɓaagiti ka
ti-ma lukpɔiɠaa a leʋe
GALA seizuʋɛ

8 Ni fai ta a ʋaana, é ʋilɛ nu ʋaa vaa ʋa, ɓaa kpɔɛ vaa, ɓaa nu maawana
vaa,ɓaa faa ta, nii kpaai, wa li ga naa,ʋɛ Ɠɔoɠɔ GALAGI wa-ƓALAGI yeelosu ná
ʋa. 9Wa li, wo zalaɠaɠula nuiti, Leevi nuiti pɛtɛ, ta tukpɔɠaaleʋe nui é ná. Wa
tiɠaazaɠa, ti tukpɔiɠaaleʋe woʋɛ. 10 Wa kɛ ɠana, eɠɛʋelei ta tukpɔi
ɠaaleʋe la woʋɛ,ʋɛ Ɠɔoɠɔ GALAGI yeelosu náʋa. Waɠaaɓa, wo ziɛ ga
naa, nii tawoɠala da. 11Waziɛ ga tɔ gooi, tawoɠala da, ta tukpɔi naa ti gaaleʋezu,
wo mina zeɠe ta-levei gila kpalaa ba. 12Ni nui ta aɠɛlɛna ga ná-wasogi maaʋele,

é la woiloni zalaɠaɠula nui wooi ma, nii é Ɠɔoɠɔ GALAGI wa-ƓALAGI ná-botii zu,
ɓaa tukpɔɠaaleʋe nui é ná, zunui naaɠa za. Wa faaɲɔiɠulaɠana Izelayɛle
nuiti saama. 13Nuɓusɛiti ta mɛnina, dualuagiɠa ti kpein so, nu nɔpɛ ge la mɔ
waso fai naa ma zii taɠɛa.

Masadai
14 Siɛgi zu wo lɛɛzu la naama yooi zu, nii Ɠɔoɠɔ GALAGI wa-ƓALAGI feezu

woʋɛ, wo seɠe ga wɔnɔ, wo zei su, tanisu waʋaazuɠɛɛzu ma: «Ade masa
seiɓɔɠɔ unda, eɠɛʋelei zii zɔiti ti la, ti de-maaɠoolii zu.» 15Wa masagi naa
zeiɓɔɠɔ unda, nii Ɠɔoɠɔ GALAGI wa-ƓALAGI a yiimazeɠe la. Zou loin taɠa
wa seɠe, wo seiɓɔɠɔ unda, wo la zooga woʋa yeelo wɛɛnʋa ga wa-masagi.
16Masagi naamina sooi wola mɔinɓɔɠɔ ya, é mina nuɓusɛiti teʋe Ezipete yooi
zu, ga ti li, ti soo mɔinɗaɠeya ná. Mazɔlɔɔ Ɠɔoɠɔ GALAGIɠɛni wo ma: «À
mina mɔɠale ma, woʋa ziɛ ga pelei ná.» 17 Anzai mina mɔin, kigi aʋaʋote, a
ʋa zeɠe GALA ba. É mina walii wolaɠaalɛ ba,ɓaa zanugi.

18 Siɛgi zu a zeina la masa kpɔkpɔgiɠa, toɠa tɔ sɛʋɛi zɛʋɛ ɓɔɠɔ
ʋɛ, sɛʋɛi ta zu, toɠa bo zalaɠa ɠula nuiti ma, ti ga Leevi nuiti, ga ti fe zea.
19 Naama zɛʋɛi mina ɠula zea, é ɗa kala sii ma voloi pɛ su, naa ɠa a kɛ é
Ɠɔoɠɔ GALAGI ná-GALAGI ɠaazuluaba vai maaɠɔli, é tɔ gooiti kpein so, ta
deveiti, éɗa ziɛ ga tiye, 20 naaɠa a kɛ, é minaʋili kibɔɔlɔmai zu, éʋa waso
zou nuiti ma, éʋa zeɠe devei gila kpalaa ba, nii a kɛ, sii zuɠooza ná-masadai zu, ta
mavofodaiti, Izelayɛle nuiti saama.

18
Zalaɠaɠula nui

Leevi nuiti daamiizuʋɛ
1 Zalaɠa ɠula nui Leevi nuiti, ta Leevi mavofodai zɔiti kpein, ti la zou nɔpɛ

sɔlɔɔga ga tɔnɔ, eɠɛʋelei Izelayɛle nui zɔiti ti la. Ta ti-ɠɔnɔgi zɔlɔɔ
gala zalaɠaiti su, ta aniʋagɔi kpein niiti ti veezu Ɠɔoɠɔ GALAGIʋɛ. 2 Zou la
ɠɛa ti ya ga tɔnɔ, zou lointi saama. Ɠɔoɠɔ GALAGIɠa é ga tɔnɔi, eɠɛʋelei
tɔɓɔɠɔi boni la wo ma.

3Wɛlɛ,ʋɛ ná aɠɛ ga zalaɠaɠula nuiti daamiizu, nuɓusɛiti ta fe ti ya, niiti
ta nikɛiɠula ga zalaɠai,ɓaa baalagi, ta maɓakigi ve zalaɠaɠula nuiti zea, ta ma
ɓalɔiti, tamaɓudɛgi. 4Wa zooiʋa lɔnɔmɔungiti kpein fe ti ya, gamoloi nii é ga
ɓeleegi, ta dɔɔ niinɛi, ta gulɔi, ta baala deɠamɔungi wa teʋe wa-ʋaalagiti ma.
5Mazɔlɔɔwa-wolodamaiti saama, Ɠɔoɠɔ GALAGI wa-ƓALAGI yiimazeɠeʋɛ ga
Leevi nuiti ta ti-mavofodaiti, é ti lo seizuɲadegai ma wotii untuɠɔ daaseigi vaa zu
eyɛsuɠɔ.

6Siɛgi zu Leevi nui ta zeɠezu la Izelayɛle laai ta zu,ʋɛ éɠɛni zeini ná, tɔɔzei
wɔinʋɛ ga é liʋɛ Ɠɔoɠɔ GALAGI yeelogai náʋa, 7 éɗa botiiɠɛ, Ɠɔoɠɔ
GALAGI, ná-GALAGI laaseigi zu, eɠɛʋelei nɔ kɛɛɠɛleaiti, Leevi nui zɔiti ti losu
da Ɠɔoɠɔ GALAGIɠakala. 8 Toɠa nɔnɔ ma laamianigi zɔlɔɔ, é zoloo naati
tɔnɔi liegɔi ma, naa laɓɔni poganiʋa lɔnɔgiʋa, é pɔdizu, nii é sɔlɔɔni
kɛɛɠɛni zea.

Zɛɛɠala goo wo nuiti ta-vai
9 Siɛgi zu wo lɛɛzu la zooi naa zu, nii Ɠɔoɠɔ GALAGI wa-ƓALAGI feezu wo

ʋɛ, à mina ʋokɔɠɔ kɛɛwoti ɲɔi naati ma, niiti zooi naa zu nuɓusɛiti ti
tiɠɛɛzu. 10 Nu nɔpɛ ge minaɠɛ wo zaama, nii a ná-doun zunuiɓaa ná-doun
anzanuiɠula ga zalaɠai, éʋa gala abuiɠa. Nu nɔpɛ ge mina ungaiziɛ vaaɠɛ,
ɓaa adɔɓɛɛ vaa,ɓaa zoɠo vaa,ɓaa mɔta vaa, 11ɓaa foovoo vaa,ɓaa zɛnvu
ɠaazaɠa faa,ɓaa saleʋili ma vaa,ɓaa gɔvɛ ɠaazaɠa faa. 12Mazɔlɔɔ niiti
ti naama vaiti kɛɛzu, naati wɔinzeɠeʋɛ Ɠɔoɠɔ GALAGI ma, tɔɔzei zooi nii
wo ʋaazu lɔɔzu su, nuiti ti zeini ná, naati ti ɓɔɠɔ veeni naama vaiti zea, naa

ɠa é kɛɛzu Ɠɔoɠɔ GALAGI wa-ƓALAGIɠa tiɓɛɛzu wo luɠɔ. 13Wɔun wo
letegi, àɓɔɠɔ ve Ɠɔoɠɔ GALAGI wa-ƓALAGIʋɛ, peelalazu minaɠɛ woʋa.
14Mazɔlɔɔ zii naati woʋaazu tiɓɛɛzu, taɗa woilo adɔɓɛɛ nuiti gooi ma,
ta ungaiziɛ nuiti, kɛlɛ wɔun wa, Ɠɔoɠɔ GALAGI wa-ƓALAGI la pɔ ga woʋa
naa ma zii tanɔpɛ kɛ.

GALA goo wo nuɠiteiti
15 Ɠɔoɠɔ GALAGI wa-ƓALAGI ɠa GALA goo wo nui ta wuzeɠezu wo ʋɛ ga

nɔ̀un kɛʋele, wo-ɠɛɛleaiti saama. À woilo goo ma. 16 Naa zoloogɛ naa ma, nii
wo maaɠaazaɠaboni Ɠɔoɠɔ GALAGI wa-ƓALAGI ma, voloi wo ɠaalɛɛni ba la
Ɠɔɔlɛɓe gizei ma, woɠɛni ma: «Gi la mɔ pɔ ga giʋa Ɠɔoɠɔ GALAGI gá-
ƓALAGI wooi mɛni, gi la mɔ pɔ gi ʋa niima abu wolai ɠa. Gi la pɔ gi ʋa za.»
17Ɠɔoɠɔ GALAGIɠɛni mà naazu: «Gè vaa naa wu, nii ti bosuɠani. 18Nà GALA goo
wo nui ta wuzeɠezu tiʋɛ, ti-ɠɛɛleaiti saama, ga èɠɛʋele. Nà dàawooiʋu da,
toɠa naa kpein bo ti ma, nii nà deve ma. 19Ni nui ta aɠɛlɛna, ga é mina woilo naa
ma, nii é bosu dàaseigi zu, nàɓɔɠɔi, nà suɓolo ve zea. 20 Kɛlɛ ni gala goo wo
nui ta aɓɔɛna dàaseigi zu ga gaazumaanɛɛi, é wooi ta wo, nii gè la deveni ga é bo,
ɓaa éɓɔɛ gala kiligiti daaseigi zu, gala goo wo nui naaɠa za.»

21Tanisu, waɓɔɠɔɠaazaɠasu, ga: «Gá wooi naaɠwɛɛɠale, nii é la zeɠeni
Ɠɔoɠɔ GALAGIʋɔ?» 22 Siɛgi zu gala goo wo nuiɓɔɛzu la Ɠɔoɠɔ GALAGI
laaseigi zu, gooi laʋilɛni su, naa laɠɛɛni, nii é bogai, Ɠɔoɠɔ GALAGI laade é
ʋa naama wooi wo. Gaazulɛɛi nɔɠa gala goo wo nui naa, a naa wo da. À mina va
bu, éʋa wo laavɔ.

19
Maaʋela laaiti
(Gaalu Sɛʋɛi 35:9-34;

Zozuwe 20:1-9)
1 Siɛgi zu Ɠɔoɠɔ GALAGI wa-ƓALAGI ʋaazu ziiti kpɛɛzu la, niiti é pɔ é ta-

yooi ve wo ya, siɛgi zu wo tiɓɛɛzu la, wo zei ta-laaiti su, ta ta-ʋɛlɛiti bu, 2wa
taa saʋagɔ yɛ ná yɛ zooi zu, nii Ɠɔoɠɔ GALAGI wa-ƓALAGI feezu woʋɛ ga
wɔnɔ. 3Wa peleiti to tiʋa, nii a kɛ nuʋaa nuiɗa lɔɔɠuzuɠaiziɛ ná, wa zooi
ʋalisu ga saʋagɔ, nii Ɠɔoɠɔ GALAGI wa-ƓALAGI feezu woʋɛ ga wɔnɔ.

4Wɛlɛʋelei nuʋaa nui maanɛai la, éɓɔɠɔ maaʋela la, taai naati gila su,
zɛnvuiʋaɠizo: ni é seiɲɔɠɔiʋaaʋɛ, é la gaaɠilinima, naaná-wɔinzeɠema
ɠi ge laɠɛa kisu kaipa. 5 Aɠɛna nɔ ga tanisu ti li ta bɔɔlai dɔɓɔi zu, gulu
leʋezuʋɛ, a yɛna guluiʋɔsu, zoovɛiɠula ma ungiɠa, é bɔɔlai zaɠa, é za.
Zunui naaɠa zoo éʋela, é li taai naati gila su, zɛnvuiɠizo, 6 naaɠa a kɛ,ɲamai
ʋotokula nui mina liaʋilɛsu polu, ná-ziiɠaawana wolai zu, éʋa so, ni siɛɠooza
ka a wo, éʋa zeeli taai naa ma, aʋa paa, tama zunui naa maa la nɛɛni, éʋa za.
Wɔinzeɠema vaa laɠɛa ti yɔɠɔzu kaipa ta seiɲɔɠɔi, é paai. 7Naaɠa é ba,
gè devei vea wo ya, ga wo yeelo taa saʋagɔʋaɓɔɠɔʋɛ yɛ.

8 Ni Ɠɔoɠɔ GALAGI wa-ƓALAGI a wa-yooi zuwɔɔlɔna, eɠɛʋelei é mi-
nazeɠeni wo-mɛmɛwolani bɛ, é zooi kpein fe wo ya, nii é minazeɠea ga é fe wo
ya, 9 ni nɔ wa devei niiti so, woɗa ziɛ ga tiye, nii gè feezu wo ya za, wo Ɠɔoɠɔ
GALAGI wa-ƓALAGI nɛɛ ʋɛ, wo ziɛ siɛnɔpɛ su ga ná-pelei, wa taa saʋagɔ
la taa saʋagɔi niiti maɓɔɠɔʋɛ, 10 naaɠa a kɛ, nu la sɔbalala nuʋaa, ma
ɲamaiʋaʋu zooi nii zu, nii Ɠɔoɠɔ GALAGI wa-ƓALAGI feezu woʋɛ ga wɔnɔ,
nuʋaaɲamaɠotoi laɠɛa woʋa naazu.

11 Kɛlɛ ni wɔinzeɠemai ɠa nui ta ɠisu seiɲɔɠɔi laalɔɠɔma, é ɗa
gaaʋɛɛnɛ, é so, é doɠa, naa za, éʋela, é li, é zei naama laai taɠila su, 12ná-taazu
ɠɛwolaiti ta nu leʋe kalama, aʋaana, ti feɲamai puai, naaʋotokula nui ya, naa

ɠa a kɛ é za. 13Àminamaawɔinɠa, wa Izelayɛleɲadeɠana sɔbalala nuiɲamai
ma puai, waɠɛ gaanɛɛi zu.

Kwɛmaʋɛ ma maaɲɛɛ
ta zɛɛ zeele vai

14 Siɛgi zu wo zeizu la zooi naa zu, Ɠɔoɠɔ GALAGI wa-ƓALAGI feezu wo ʋɛ
ga wɔnɔ, à mina kwɛ maɠɔtui zeɠe daazuʋɛ, nii é wo-zeiɲɔɠɔiɠwɛgi
lɛɛzu, nii nu mɔungiti ti daani, tiʋaai ma.

15Zeeleɠilagi ná-zeele wooi la zoga nuɠilagi laalɔɠɔma, éʋa lo ná-faaɠaazagi
ʋa,ɓaa ná-faaɲɔi,ɓaa kotoi tanɔpɛ nu a kɛ. Fai pɛ gaaɠaɠula ba nɔ, ga
zeele felegɔɓaa zeele saʋagɔ ná-zeele wooi maaʋele. 16 Ni zɛɛ zeelei a zɛɛi
ʋɛɛna nui ta ma, faa ɲɔi ta ma vaa zu, 17 nu felegɔiti ti zakpegai, naati ta ʋa
Ɠɔoɠɔ GALAGI ɠakala, zalaɠa ɠula nuiti ta tukpɔɠaaleʋe nuiti kakala, niiti
ti botii zu naama ziɛgi zu. 18 Tukpɔɠaaleʋe nuiti ta naa wuuɓɛ ga pagɔ gola.
Ni ta kaana ga zeelei zɛɛi woni, zɛɛ zeele wooi nɔ ɠa é boni kɛɛɠɛloin
laalɔɠɔma, 19 naazu wa naaɠɛ la, nii é wɔinni ga éɠɛ ga kɛɛɠɛloin. Ʋele
ɠana wa faaɲɔiɠula laɓɔɠɔ zaama. 20 Zɔiti ta mɛnina, ta lua, nu nɔpɛ ge
la mɔ naaɠɛɠala vaaɲɔi taɠɛa wo zaama. 21Àminamaawɔinɠaɠɛ, devei
ɠaɠɛ ga: Zɛnvuiʋoto kaɠɛ ga zɛnvui, nuɠaazuɠɛzɛgiʋoto kaɠɛ ga
nuɠaazuɠɛzɛgi, nuɲiigaʋoto kaɠɛ ga nuɲiiga, nu yeeiʋoto kaɠɛ ga nu
yeei, nuɠɔɠɔiʋoto kaɠɛ ga nuɠɔɠɔi.

20
Kɔɔɠɔ vai ma lɔgiti

1 Siɛgi zu wo liizu la kɔɔmaʋɛ wo zili nuiti daalɔɠɔma, wo sooiti ka, ta
kɔɔɠɔ wotoloiti, ta kɔɔɠɔ nuiti, ti mɔinɗai wo ʋa, à mina lua ti ʋa.
Mazɔlɔɔ Ɠɔoɠɔ GALAGI wa-ƓALAGI nii é woɠulani Ezipete yooiʋa, naaɠa
woʋa. 2Waɠɛnaɠɛʋeleɓɛtɛa ga woʋa kɔɔi lɔɔzei, zalaɠaɠula nui
ɠa maaɓuɠa woʋa, éɓɔɛ kɔɔɠɔ nuiti pɔ. 3 Toɠaɠɛ ma: «À woilo ma,
Izelayɛle nuiti! Woʋaa za, ga wo kɔɔiɠɔ wo zili nuiti daalɔɠɔma. À mina
iɲɔteʋewo-yiimaʋɛ. Àmina lua, wo zasuminaɓali, wo-ɠigimina zupu tiɠaazu.
4Mazɔlɔɔ Ɠɔoɠɔ GALAGI wa-ƓALAGIɠa losu wo luɠɔ, é kɔɔiɠɔ woʋɛ
wo zili nuiti daalɔɠɔma, naaɠa a kɛ é woɠizo.»

5 Naa ʋoluma, kundiɠiiti ta ɓɔɛ kɔɔɠɔ nuiti pɔ, ti ɠɛ ti ma: «Nui ta
ɠa wo zaama nɛi ɓaa, nii é pɛlɛ logai, é la dɛ niinɛni? É ɠale ma ná-taazu,
aʋa za kɔɔmaʋɛ, nuɠili geʋa niinɛ mɔunpa. 6 Nui taɠa wo zaama nɛi,
nii é leezɛnɓelei leʋeai, é la dɛ ma waa mɔungiɠulani? Éɠale ma ná-taazu, a
ʋa za kɔɔmaʋɛ, nuɠili geʋa ná-leezɛnɓelei ma waa mɔungiɠula. 7 Nui
ta ɠa wo zaama nɛi, nii é anzanui ta maazogai, é la dɛ fuluni? É ɠale ma ná-
taazu, a ʋa za kɔɔmaʋɛ, taɠili ge ʋa ná-anzanu maazogai zei.» 8 Kundiɠiiti
ta ɓɔɛ kɔɔɠɔ nuiti pɔ mɔnɔ, ti ɠɛ ti ma: «Nui ta ɠa wo zaama nɛi,
nii é luazu, iɲɔteʋeai? É ɠale ma ná-taazu, a ʋa kɛɛɠɛleaiti iɲɔteʋe ga
ɓɔɠɔ ɠɛʋele.» 9 Siɛgi zu kundiɠiiti ti ɓesu da ga ɓɔɛ kɔɔɠɔ nuiti
pɔ, ta kundiɠiiti sei niina nuɓulugiti unda.

10 Siɛgi zu wo liizu la taai zosu, wo bo taazeigiti ma ga, ti ɓɔɠɔ ve wo ya,
kɔɔɠɔ vaa minaɠɛ ba. 11Ni ta vaana woɠisu vai wu, ti taai laalao woʋɛ, ta-
nuɓusɛiti kpein taɠɛ ga wa-wotiɠɛ nuiti, tiɠɛ ga wa-luɔiti. 12 Taɠɛlɛna
woɠisu vaiʋa, ti kɔɔi laalɛ wo wu, wa lati taai ma, wo sei kɛlɛ su. 13Ɠɔoɠɔ
GALAGIwa-ƓALAGIɠa dɔwoyeezu, wa zunuiti kpein paa ga boɠa zɔkpɔi. 14Kɛlɛ
anzanuiti, ta doungoiti, ta toganiiti, ta kɔɔzoganiiti wa ka taazuʋɛ, wa naati kpein
seɠe ɓɔɠɔ ʋɛ. Kɔɔzoganiiti wa ti ɠula wo zili nuiti zea, wa naa zeɠe,
Ɠɔoɠɔ GALAGI wa-ƓALAGIɠa é naa veezu woʋɛ. 15 Zekana wa kɛ la ga naama
laaiti kpein ti maaɠoozaai wo ʋa, niiti ti la ɓɔni naama yooi ʋa, nii wo zeini su.

16 Kɛlɛ naama laaiti ma nuɓusɛiti, niiti Ɠɔoɠɔ GALAGI wa-ƓALAGI ta-yooi veai
ga é ɠɛ wo ʋɛ ga wɔnɔ, nii kpein é yɛnvuzu ná, à mina tanɔpɛ zɛ vulua.
17Waniiti kpein suwuɠaaleʋe, niiti ti ga Ɠɛte nuiti, ta Amɔɔl nuiti, ta Kanaan nuiti,
ta Feeleeze nuiti, ta Ɠeeve nuiti, ta Yeeɓuse nuiti, eɠɛʋelei Ɠɔoɠɔ GALAGI wa-
ƓALAGI ma levei veeni la wo ya, 18 naa ɠa a kɛ, ti mina wo ɠala ga ta-ɠoloɠolo
kɛɛwotiiti ti kɛɛzu, ta-ɠalagiti dɛbi vai zu, woʋa taɠɛ tiɠɛʋele, woʋa
kotoiɠɛ Ɠɔoɠɔ GALAGI wa-ƓALAGI laalɔɠɔma.

19 Siɛgi zu wo taai zeizu la kɛlɛ su, suɠooza, aisa woʋa so, àmina zoovɛʋɛɛ
maaɠoolii zu wuluiti ba, ti waazu. Wa zoo wo ti-ma waaiti ta mi, kɛlɛ à mina tiʋɔ.
Mazɔlɔɔ dɔɓɔzu wului la ga nuɓusɛi, nii wa li kɔɔi loozu ma. 20Gului niiti ti
la gwaa woga, nuʋa ma waai mi, naati nɔɠa wa zoo wo tiʋɔ. Wa zoo wo ti zeɠe,
tiɠɛ ga gului, wo kɔɔɠɔ zɔɔlaiti kpɛtɛ ga tiye taai naa laalɔɠɔma, nii wo
maalatigai, wo zei ma, é kɔɔiɠɔɔzu wo laalɔɠɔma, eyɛsu é loo bu.

21
Ni ta nuʋaana,

nu la paa nuiɠwɛɛ
1Zooi nii Ɠɔoɠɔ GALAGI wa-ƓALAGI feezuwo ya gawɔnɔ, ni ta nui taʋaana ná,

wo maʋoomaiɠa dɔɓɔi zu, wo la nuʋaa nuiɠwɛɛni, 2wa-ɠundiɠiiti ta wa-
lukpɔɠaaleʋe nuiti ta li naama adaʋɛ, ti ná yɔɠɔzuʋɛɠɔɠɔ, é zo poomai
ʋɔ bɛʋa, é zeeli maaɠoolii ma laaiti su, 3 tiɠɛ kwɛɛ nii maaɓuɠaai. Naama
laai maɠundiɠiiti ta nikɛ zaa yiʋoi zeɠe, nii é la dɛ botiiɠɛɛni, unbawulu la
dɛ ʋilini unba. 4 Ta lii la kɔtuɗɛi taʋɔ bɛ, nii é laɗa ga vɔa eyɛsuɠɔ,
ʋɛ nu la dɛwozawolini ná,ɓaa nuʋa ani vaza ná. Mináɠa ta nikɛ yiʋoi ma zaai
ɓoɓoɠaʋɛ wolo ná, kɔtuɗɛi wu.

5 Názuʋɛɠa zalaɠaɠula nuiti, Leevi nuiti ta maaɓuɠa la náʋa, mazɔlɔɔ
tiyaɠa Ɠɔoɠɔ GALAGI wa-ƓALAGI yiimazeɠeai ga tiye, ga tiɠɛ ná-botii zu, tiɗa
tuyai loo daaseigi zu. Tiyaɠa ti maanɛai, ti kpɔɛ vaiti gaaɠula ba, ta doɠa vaiti,
ta nu maawana vaiti. 6Naaʋolu, kundiɠiiti ti taai naa zu, nii dɛai ga maaɓuɠaʋɛ
poomaiʋa, ta yagba nikɛ zaa yiʋoimaazu, nii kpoɓoɠaʋɛwoloai kɔtuɗɛi wu.
7 Tiɠɛ ma: «Gi-yeeiti ti laɠɛɛni ga, nui nii maɲamaʋuu nua, giɠaazuʋɛ
la faa nɔpɛ kaani, é ʋa lo ba, gá ɠɛ su ga zeele. 8 Ee, Ɠɔoɠɔ GALAGI, ɗa-
nuɓusɛiti maavaayɛ, Izelayɛle nuiti, è ti unmɔɔgai. Mina sɔbalala nuʋaa vai
maɠasɔi la ti unma.» Peleɠanaɲamai puai maɠoto gba vai aɠɛ la tiʋɛ. 9Wa
sɔbalala nuʋaa vai maɠasɔi zeɠeɓɔɠɔ unmaɠana, tɔɔzei wo naaɠɛa,
nii sɔlegai Ɠɔoɠɔ GALAGIɠaazu.

Duɔ anzanuiti ta-vai
10 Siɛgi zu wo liizu la, wo kɔɔi loo wo zili nuiti ma, Ɠɔoɠɔ GALAGI wa-ƓALAGI

ti lɔ wo yeezu, niiti wo tiɠɛɛzu ga duɔiti, tanisu ti zaama, 11wo zaama ta a duɔ
anzanuʋagɔ taɠana, wɔin so, é pɔ ga é zei bɛ ga anza. 12 Toɠa lii la ná-pɛlɛi
wu. Anzanuiɠa nɔungiɓuye, ta é zeezaingiti teʋe. 13 Toɠa ná-duɔ zeɠeiʋu,
nii éɠɛni kɔba. Toɠa zei sinigi ná-pɛlɛi wu, é wɔlɔ kɛɛɠɛ ta dee ta-vaa
zu, alu gila daawu. Naa a leʋena, toɠaʋilɛ polu niina, éɠɛ ga sinigi, naaɠɛ ga
anzai. 14 Su aɠoozana, wɔin a zeɠena zunui ma, toɠaɓe ba, é liʋɛ ná nɛai bɛ.
Zunui la zooga éʋa pɔdi,ɓaa éʋa dɔ duɔla zu, tɔɔzei é laa koba, tiɓɔ faa ma.

Doun zunu mɔungiti tosuʋɛ
15 Ni anza felegɔ aɠɛna zunui ta ya, tanisu toɠa gilagi nɛɛʋɛ, é leʋe zɔi

ʋa. Ni ti felegɔ ta dointi sɔlɔɔna bɛ, tanisu doun zunu mɔungiɠɛ ga anzanui
naa nɔnɔi, nii gola la ziimani. 16 A ɠɛna pogani ɠaaɠwɛa ná-doun zunuiti
zɔɠɔzu, é la zooga éʋa doun mɔun tosuʋɛ ve anzanui naa ná-doun zunui ya,
nii gola nɛai bɛ, é ʋa kula naa ná-doun zunui ya, nii gola la ziimani, ni naa ɠa é
ga doun mɔungi. 17 Kɛni anzanui naa gola la nɛɛni bɛ, é ná-doun zunuiɠwɛɛ
ga doun zunu mɔungi, é pogani ma ʋɛɛda felegɔi ve zea, zeaɠɔligi kpein su.

Mazɔlɔɔ doun zunui naaɠa é ga suvikɛi ma mɔungi, doun mɔun tosuʋɛɠa
ga tɔun nɔnɔ.

Doun zunui nii kpakagai
18 Ni zunui taɠa ná, doun zunui ta zea, kpakagai, gaazulɛ, é laɠoloni kɛɛɠɛ

ta deeʋɛ, ni ta maaɠolona, kɛlɛ é laɠoloni, 19 kɛɛɠɛ ta dee ta so, ti lii la
taa ɠundiɠiiti pɔ bɛ, taa ziɠidaʋɛ. 20 Ta ɠɛ kundiɠiiti ma: «Gi-loun zunui
ʋɛtɛ, kpakagai, gaazulɛ, é la ɠoloni gi ʋɛ, é ɠɛa ga koloɠolo nu, ta dɔɔ
ɓɔle nu.» 21 Ná-taazu zunuiti kpein ta sɔ ga kɔtui, é za. Wa faaɲɔi lɔɔɠula
ɠanaɓɔɠɔ zaama. Izelayɛle nuiti kpein ta ma wooi mɛnina, ta lua.

Nu zɛlɛgai maʋoomai ná-fai
22 Ni zunui ta a faaɲɔi taɠɛɛna, soloogai ga é za, wo sɛlɛ guluiʋa, 23 ma

ʋoomai maa la nɛɛni éʋa kpidiiɠɛ zɛlɛni guluiʋa. Wa maaɠulu ma yeei
nɔ, mazɔlɔɔ nii sɛlɛgai guluiʋa, naaɠa ga foovooi GALA gaazu. À mina zooi
ɠɔzɔ, nii Ɠɔoɠɔ GALAGI wa-ƓALAGI feezu woʋɛ ga wɔnɔ.

22
À lua wo-wɔɔlaiti kɔligiti ba

1 Wa wo-ɠɛɛloin ná-nikɛi ɓaa ná-baalagi ɠaana, toai ya, à mina gaazu-
maavɔɔ ɠɛ, kɛni wo lii la pɔ. 2 Ni wo la zeini adaɠila wa wo-ɠɛɛloin naa,
maaɠoozaʋɛ woʋa,ɓaa wo la kwɛɛni, à li ga toganii wa-ʋɛlɛi wu, womakɛ
ba wa-ʋɛlɛi wu, eyɛsu é maaɠaazaɠabo, názu wa fe zea. 3 Zekana wa kɛ la ga
ná-soovalegi, ɓaa ná-seɠei, ɓaa ani nɔpɛ nɔ wo-ɠɛɛloin a toona ya, wo ka,
à mina gaazumaavɔɔ vaaɠɛ la. 4 Ni wa wo-ɠɛɛloin ná-soovalegiɠaana,ɓaa
ná-nikɛi, toai pelei zu, àminaɠaazumaavɔ, woʋa leʋe ba, waɓɔ ba, wo buzeɠe.

Tɔgiti é lo faa mɔinmɔin ba
5Anzanumina zunu zeɠe looɠɔba, zunumina anzanu zeɠe looɠɔba, niiti kpein

ti naama vaiɠɛɛzu, naati ta ga eteaɠoloɠolo nuiti Ɠɔoɠɔ GALAGIɠaazu.
6 Ni wa wɔni laɠa kaana pelei zu, é gului zu, ɓaa zooi ma, ma leei ʋɛɛni ma

ɠainti ma,ɓaa ma yiʋoiti, à mina ma leei ta ma yiʋoiti kpɔsu, woʋa ti zeɠe. 7À
ɓema leeiʋa, éɠoʋe, é li. Wa zoo woma yiʋoiti seɠe. Wa ziɛnaɠana, wo undaa
ɠa nɛɛ, wo-zii zuɠooza.

8 Ni wa pɛlɛ niinɛ lona, kɔmaʋɛ ɠaanɛmɛai, kɛni wo sasai lo pɛlɛ
ɠɔmaʋɛ, éɠakuma, nu aʋaɠula ná, éʋa loo, a zaana, ma lɔɠɔ aʋaʋɛɛ
woʋa.

9 À mina aniɠiligaa zin wa-leezɛnɓelei zu, ni naa laade, nii nɔpɛ a zɔlɔɔna
ná, leezɛinti, ta ani waai zɔiti, tɔgiɠaɠɛ ti ma. 10À mina nikɛ zinɛi ta soovale
sinɛiɓɔsu, woʋa ti lɔ unbawuluɠilagi wu, tiʋa wozai woli woʋɛ. 11 À mina
seɠe looɠɔba, nii fɛlɛai zupuai ga baala deɠai ta gezei.

12 Seɠei nii wo felevelesuɓɔɠɔ ma, wa geze yiizayiizagi lo goizu naanigɔiti ba.
Vulu vai ma maaɲɛɛ tanigaani

13 Ni zunui ta a anzanui ta zeina, ti ɓɔ faa ma, naa ʋoluma, naa wɔinzeɠe
ma, 14 é zɛɛ vaiti kpɛtɛ anzanui laalɔɠɔma, é kisiɛ ɲɔi wo, é lo ba, éɠɛ
ma: «Gè la ɠɛni ma ɓea zeɠeni, gè fuluai ma, gè ʋilɛ polu,» 15 naazu, anzanui
kɛɛɠɛ ta dee ta maɓeaʋoogi zeɠe, ti lii la taaɠundiɠiiti pɔ taa ziɠidaʋɛ,
ti-zeizuʋɛ. 16 Kɛɛɠɛɠaɠɛ ti ma: «Gè dòun anzanui veeni zunui tɛi bɛ ga
vului, kɛlɛ é maaɓoa, 17 é tɔɔzeiɗa ga maaɓoa, ga wɛɛnziɛ nuʋe, é la ma
ɓea zeɠeni. Kɛlɛ poogiʋɛtɛ, nii é dɛɛzu ga dòun anzanui maɓeaiɠɛni
de.» Ta maazaa kpidii ma lasuzeɠei zuvie taaɠundiɠiiti gaazu, niiɲamai vazagai su.
18 Taaɠundiɠiiti ta zunui naa zo, ti faa la ma, 19 tɔɔzei é Izelayɛle anzanuɓeai
ta maaɓoa, kɛni ti alamanii loo ma, ga wali ɠaei ungila (100), é fe anzanu loungoi

kɛɛɠɛ ya. Toɠa yɛ zea ga anzai eyɛsu saai, ma zobo nɔpɛ ge la mɔ ɠɛa
bɛ, éʋaɠɛlɛ ba.

20 Kɛlɛ tama, ni kɛɛʋɛ ga gaama, anzanu loungoi ná-kpea vai ma ʋoogi la
ɠaani, 21 ta anzanu loungoiɠula, ti to kɛɛɠɛ ná-pɛlɛlaʋɛ, ná-taazuiti ta sɔ
ga kɔtui, é za, tɔɔzei é eteaɠoloɠolo faaɠɛa Izelayɛle nuiti saama, é koloɠologi
ɠɛ, kɛai ma kɛɛɠɛ ná-pɛlɛi wu. Pele ɠana wa faa ɲɔi lɔɔɠula la
ɓɔɠɔ zaama, nii é woɠɔzɔzu.

Dakoba vaiti maaɲɛ tiʋa
22 Ni ta zunui ta zona, éɗa la ga anzanui é zini bɛ, ta ti felegɔ pɛ paa, zunui ta

anzanui. Wa faaɲɔi lɔɔɠulaɠana Izelayɛle nuiti saama.
23 Ni anzalopoi ta maazogɛ zunui ta ʋɛ, ta ɠomina ta zunui taɠili taazuʋɛ,

é la koba, 24 wa li ga ti felegɔ taa ziɠidaʋɛ, wo ti zɔɔ ga kɔtui, ti za. Anzanu
loungoiɠa za, tɔɔzei é la kpee looni, anɛɛ ni taazuʋɛʋe, zunuiɠa za, tɔɔzei
éɓaaɠulaa seiɲɔɠɔi anzai ma. Wa faaɲɔi lɔɔɠulaɠanaɓɔɠɔ zaama.
25 Ni dɔɓɔi zu ɠa zunui ɠomigai ná ga anzanu loungoi, nii maazogai, ni a sona,
é la koba, zunui é dakobai wogai, naa ɠila nɔ ɠa a za. 26 À mina faa nɔpɛ kɛ
ga anzalopoi, mazɔlɔɔ é la faaɠaaza faa nɔpɛ kɛɛni, nii soloogai saai ma. É
ɓɔɠɔ ɠaani faaɓaagi laawu nɔ, eɠɛʋelei zunu a vala la seiɲɔɠɔiʋa, é
paa. 27Anzalopoi maazogai, zunuiɠomigai da dɔɓɔi zu, é kpeei looʋɛ, kɛlɛ nu
laʋaani, éʋaɓɔ ba.

28 Ni zunui ta anzalopoi ta taɠomina, nii nu la dɛ maazoni, é so zeeʋa, é laa la, ti
ti zo ná, 29 zunui daai la, naaɠa waliɠaeʋuulɔɔlugɔ (50) ve doun kɛɛɠɛi ya,
toɠa seɠe, éɠɛ ga anza, tɔɔzei toɠa é maɓea zeɠeai. Kɛlɛ é la pilɛga, sii
ma voloi pɛ su.

23
1 Nu nɔpɛ ge la kɛɛɠɛ anzai tanɔpɛ seiɗa ga anza, é mina ɓaaɠula

kɛɛɠɛ maɠana.
Nui niiti maanɛai ga

tiɠula maaɓɔgi zaama
2 Zunu nɔpɛ nii pɔlɔɠɛzɛɠain woloai, ɓaa sɛɛɠagai, naa la lɔa

Ɠɔoɠɔ GALAGI ná-maaɓɔgi zu.
3 Wɛɛn loun la lɔa Ɠɔoɠɔ GALAGI ná-maaɓɔgi zu, anɛɛ ti-mavofodai

ʋuusiɛiʋe, é la lɔa Ɠɔoɠɔ GALAGI ná-maaɓɔgi zu.
4 Amɔn nuiti ta Moaɓe nuiti ti la lɔa Ɠɔoɠɔ GALAGI ná-maaɓɔgi zu, anɛɛ

ti-mavofodaiʋuusiɛiʋe, é la lɔa Ɠɔoɠɔ GALAGI ná-maaɓɔgi zu. 5Éɠɛɠana
eyɛsu ɠɔ, tɔɔzei wo ɠulazuʋɛ Ezipete yooi ʋa, ti la ɠɛni ʋaani wo ʋɔ
pelei zu gaɓuluɓaa ziɛ, kɛlɛ ti Ɓeyɔɔl ná-doun zunui Ɓalaame lɛɛni ga wo
laalɔɠɔma, nii éɠɛni Petɔɔl, Meezɔpɔtami yooi zu, ga é wo voovo. 6 Kɛlɛ
ƓɔoɠɔGALAGIwa-ƓALAGI laɠɛni kɛɛni, éʋawoiloƁalaamewooima, é foovooi
latini woʋɛ ga tuyai, mazɔlɔɔ Ɠɔoɠɔ GALAGI wa-ƓALAGI wo nɛɛʋɛʋɛ.
7Wa-eteai pɛ su, à mina yiizoolɛ ga ta-yiilɛi faa,ɓaa ta-undaanɛɛ vaa.

8 À mina Edɔme nuiti wɔinzeɠe, mazɔlɔɔ wo-ɠɛɛlointi be, à mina Ezipete
nuiti wɔinzeɠe, mazɔlɔɔ wo ɠɛni ga seikɔɠɔma nuiti ta-yooi zu, 9 doun
zunuiti ti ti zɔlɔɔsu ti-mavofodai zaʋasiɛi zu, naati ta zoo ti lɔ Ɠɔoɠɔ GALAGI
ná-maaɓɔgi zu.

Kɔɔɠɔ nuiti puuzuʋɛɲade fai
10 Siɛgi zu wo liizu la kɔɔmaʋɛ wo zili nuiti daalɔɠɔma, wa wa-ɠɔɔlaɠai

ʋuuna, à dama, wo mina faa nɔpɛ kɛ, a woɠɔzɔ. 11Ni zunui ta aɠɛna ná, é
ɠɔzɔ tɔgi letemazu, maaɠoloɠolo kpidii, toɠaɠula wo-ʋuuzuʋɛʋa, émina
lɛ ná ga foloi. 12Kpɔkɔ voloi, toɠamaagba, foloi a daana, toɠa zoo niina é lɔʋolu
wo-ʋuuzuʋɛ.

13 Wa adaʋɛ ta leʋe ba wo-ʋuuzuʋɛ ʋoluʋɛ, eteaʋɛ, mináɠa waɠɛ

liizu ná dɔɓɔzu. 14 Kɔɔɠɔ nuiɠilagilagiɠa sɔɔlai ta makɛ ná-kasɔi zu,
siɛgi zu maaɠalasu da, toɠa zeɠei wɔ, naa ʋolu a ɓena, é ná-kpooi maaɠulu.
15 Mazɔlɔɔ Ɠɔoɠɔ GALAGI wa-ƓALAGI ɠa ziɛzu wo-ʋuuzuʋɛ, é ɗa wo
makɛ, é zobogi ve woʋɛ, wo pilɛ sɔlɔɔ wo zili nuiti ma. Wo-ʋuuzuʋɛ kpein
maanɛɛʋɛ, éɲade, GALA ge mina faa zolootala nɔpɛ ka wo zaama, nii aɠɛ ga
zaɓu, éʋoluave woʋa.

Tɔgi é lo duɔiti ba
16 Duɔi aʋelana, é zeɠe maliɠiiʋɔ bɛ, éʋa, é lɔɔɠu woʋɔ bɛ, à mina

gaaɠale maʋolu maliɠiiʋɔ bɛ. 17Toɠa yɛ wo zaama wa-yooi zu,ʋɛ ná a nɛ
bɛ, wa-laai ta zu,ʋɛ aɠɛ ná gaanɛ zu. À mina suziɠa.

Walii nui sɔlɔɔsu koloɠologi zu
18 Koloɠolo anzanu nɔpɛ ɓaa koloɠolo zunu nɔpɛ ge mina ɠɛ Izelayɛle

nuiti saama, galagi tanɔpɛ dɛbi vaa ma. 19 Anzanui ɓaa zunui a koloɠologi
ɠɛɛna, ti sala, à minaʋa ga ma walii tanɔpɛ Ɠɔoɠɔ GALAGI wa-ƓALAGI ná-
pɛlɛi wu, minazeɠe daazeeli vaa zu. Mazɔlɔɔ ti felegɔ pɛ ti maayo ge la
Ɠɔoɠɔ GALAGI wa-ƓALAGIʋɛ.

Kuyei maalamai ba
20 À mina wo-ɠɛɛloinɠata ga é maalamai la walii ma,ɓaa daamianigi ma,ɓaa

ani nɔpɛma, nii nu a seɠe ga é ta la ma. 21Wa zoo wo wɛɛnɠata ga é maalamai la
ma, kɛlɛ à mina maalamaɠula wo-ɠɛɛloin ya, naaɠa a kɛ Ɠɔoɠɔ GALAGI
wa-ƓALAGI tuya loo woʋɛ, wo-yeavaiti kpein su, zooi naa zu, nii wo liizu wo seɠe ga
wɔnɔ.

Minazeɠe faiti
22 Wa minazeɠe bona Ɠɔoɠɔ GALAGI wa-ƓALAGI ʋɛ, à mina suɠooza, wo

daazeeli. Mazɔlɔɔ Ɠɔoɠɔ GALAGI wa-ƓALAGI ɠa ma ɠuyei ɓɛ wo ma, wa
koto zeɠe ga naa. 23Ni waɓɔɠɔ zona, wo la minazeɠe boni, wo la kotoɠɛɛni.
24 Kɛlɛ minazeɠe goo a ɠulana wo-laaʋɛ, wo bo, kɛni wo so, wo daazeeli
Ɠɔoɠɔ GALAGIwa-ƓALAGIʋɛ, eɠɛʋelei wo kulaa la yiima, wo bogawo-laaʋɛ.

Siɛʋelei zu laamii
25 Ni wa lɔɔna wo-zeiɲɔɠɔi ná-leezɛn ɓelei zu, wa zoo wo ma waai ta mi,

wo yiɠo, kɛlɛ à mina ta ʋu wa-aniɲaka zu, wo ʋa lii la. 26 Ni wa lɔɔna
wo-zeiɲɔɠɔi ná-kpalagi zu, moloi é ga ɓeleegi, wa zoo wo ma ɠɔpɔgi ta
ɠaaʋolososo ga yeei, kɛlɛ à mina wɔlɔtɔ lɔ wo-zeiɲɔɠɔi ná-moloi zu, wo
ʋa ta leʋe.

24
Vulu zaa vai

1 Ni tanisu zunui ta a anzanui ta zeina, ti yɛ liizu la, wɔinzeɠe ma, tɔɔzei é fai
taɠa naaʋa, nii é la nɛɛni bɛ, toɠa vulu zaa zɛʋɛiɓɛtɛ, é fe zea, é pilɛ, é
ɠula ná-pɛlɛi wu, 2naa a zeɠena pɔ bɛ, é li, é zeiʋolu zunuɠili bɛ, 3ni wɔin
a zeɠena naama zunui ma, é vulu zaa zɛʋɛiɓɛtɛ, é fe zea, é kula ná-pɛlɛi wu,
ɓaa zunuɠaaɓelagi ná, nii éɠɛa seini, naa za, 4 zunumɔungi é pilɛni, naa la mɔ
zooga éʋa sei ga anza, kɔzɔaʋoluma,mazɔlɔɔ naaɠa ga fai kɔzɔai Ɠɔoɠɔ
GALAGIɠaazu. Àmina zooi zulaave ga kotoi, nii Ɠɔoɠɔ GALAGI wa-ƓALAGI feezuwo
ʋɛ ga wɔnɔ.

Tɔgi zeikɔlɔgiti
5Siɛgi zu zunui anzai zeizu la ga niinɛ, suvaaɠa yɛ ga kɔɔɠɔ vai, daalobawoti

vaa la laa unma, toɠa yɛ ná-pɛlɛyeɠei yeema, eyɛsu kona gila, anzai é fuluai, é
naaɠoozunɛɛ vaiɠɛ.

6 À mina wo-zeiɲɔɠɔi ná-molo ziɠa ɠodai ta etei ti felegɔ zeɠe ʋɔɔma

ga kpɔunma. À mina vɔlɔ ɠite etei ɠula zea, mazɔlɔɔ wa naa ɠɛɛna,
kɛɛʋɛ eɠɛ wa zɛnvuiɠula zea.

7Ni wa zunui taɠaana, é nu vului ta unmaai wo-ɠɛɛlointi Izelayɛle nuiti saama,
é dɔ duɔlai zu,ɓaa é pɔdi, kɛni unma nui naa za. Wa faaɲɔi lɔɔɠulaɠana
ɓɔɠɔ zaama.

8À dama ga gee zeeɓɛi, wo naa kpein so, wo ziɛ la, nii zalaɠaɠula nui Leevi nuiti
ti woɠalasu da. Wa devei naati so, wo ziɛ ga tiye, nii gè feeni ti ya. 9 Àɠizɛ naa
zu, nii Ɠɔoɠɔ GALAGI wa-ƓALAGI kɛɛni ga Miliyame, woɠɛai ma siɛi wosu, wo
ɠulaai ma Ezipete yooiʋa.

10 Wa kuyei ʋɛɛna wo-zeiɲɔɠɔi ma, à mina lɛ ná-pɛlɛi wu, wo ʋa ma
ɓɔunma ani zeɠe, 11wa kuye zo nuimaaɓɔun eteaʋɛ, éʋa ga ná-kpɔunma anii
woʋɔ eteaʋɛ. 12Ni bala nuiʋe, é ná-seɠe wolai veai wo ya ga kpɔunmai, aisa wo
ʋa la, kɛni wo ná-kpɔunma aniiɠaaɠale ma, wo fe zea. 13À minaɓe teʋesu pɔ
pa, foloi aɠɛna daa, naaɠa a kɛ aɠɛna laa, é pɛɛɓɔɠɔ ma, é tuya loo wo
ʋɛ. Ɠɔoɠɔ GALAGI wa-ƓALAGIɠa naama vai leve woʋɛ ga telebodai.

14 À mina tooma vaa ɠɛ ga zeaɲaka nui, ɓaa maanɔɠɔ nui, wo ʋa ná-folo
wotii ma zalaiɠoloɠolo, éɠɛni ga Izelayɛle nu,ɓaa seikɔɠɔma nui nii é zeini
wo zaama, wa-yooi zu. 15Kɛni wo salai ve zea, folo-o-folo aisa foloiʋa da, mazɔlɔɔ
toɠa ga zeaɲaka nui, kpalaʋɛ ga zalai zɔlɔɔ fai. Ni naa laade, toɠa kpee loo
Ɠɔoɠɔ GALAGI woizu wo laalɔɠɔma, maɠotoiɠa la wo unma.

16 Nu la doun kɛɛɠɛiti paa ti-lointi ta-ɠoto ɠɛai vaa zu, nu la dointi paa ti
zɔlɔɔ nuiti ta-ɠotoɠɛai vaa zu. Ɛsɛ gilagilagiɠa za tɔɓɔɠɔi ná-kotoi vaa
zu, nii é kɛai.

17 À mina tukpɔɠaaleʋe ga zeelɔzɔɠɔzu, woʋa seikɔɠɔma nui lɔ,ɓaa
podoin. À mina poanzai ná-seɠei zo ga kpɔunma. 18 À ɠizɛ su ga wo ɠɛni ga
duɔiti Ezipete yooi zu, Ɠɔoɠɔ GALAGI wa-ƓALAGI wo unmɔɔni. Naaɠa é kɛa,
gè devei nii veezu ga wo ziɛ la.

19Siɛgi zuwomoloi leʋezu lawa-ɓalagaʋɛ, wa yeemanamoloɠilii tamakpalagi
zu, à minaɠale ma, woʋa seɠe. À zɛ ná. Toɠa yɛ ná seikɔɠɔma nuiti bɛ, ta
podointi, ta poanzaiti, naaɠa a kɛ Ɠɔoɠɔ GALAGI tuya loo woʋɛ, fai kpein su
wo kɛɛzu. 20Wawolive wului ma waai loɠana ga, à mina ziɛʋogi zu, niiti ti yɛgai
maɓekegiti ga, naati taɠɛ ga seikɔɠɔma nuiti tɔnɔ, ta podointi, ta poanzaiti.
21 Zenɔɠana, siɛgi zu wo leezɛinti kulazu la, à minaɠale maʋogi zu, woʋa ma
ɠɔpɔgi mɔtaiti kula, niiti ti yɛgai maɓekegiti ba, naaɠaɠɛ ga seikɔɠɔma
nuiti tɔnɔ, ta podointi, ta poanzaiti. 22 Àɠizɛ su ga woɠɛni ga duɔiti Ezipete
yooi zu. Naaɠa é ba, gè devei nii veezu wo ya, ga wo so, wo ziɛ la.

25
1Kpɔɛ aɠɛna zunu felegɔiti zɔɠɔzu, ta li tukpɔɠaaleʋezuʋɛ, zɔi peai,

faa laɠɛa naaʋa, sɔbanuiʋeelala. 2Nimaanɛɛʋɛ ga é loɠa, tukpɔɠaaleʋe
nuiɠa pɛɛ zooi ma, é doɠa pee nuiɠaazu ga kpakɔɲɛ tiegɔi, nii soloogai ná-
faaɠoloɠologima. 3Kɛlɛ é la loɠaa, éʋaɓudɛ kpakɔɲɛʋuunaanigɔi (40)
maazu, tiʋa yɛ doɠazu, tiʋa pooʋa ma gola, woʋa wo-ɠɛɛloinɠaazu unfe
seɠe.

4 À mina nikɛi laaʋɛɠili, aɠɛna moloiɠaaliaga.
Poanza zei vai,

nii é la dɛ doun zɔlɔɔni
5Ɠɛɛɠɛlointi ta zeina adaɠila, gilagi za, é la doun zunu yɛni, nii saai, naa anzai

laɠula koiiʋa, éʋa zei nuɠili bɛ, kɛlɛ kɛɛɠɛloinɠaʋilɛ polu, é sei ga
anza, é kɛɛɠɛloun vai laazeeli. 6Doun zunumɔungi anzanui naa sɔlɔɔsu, toɠa
leve ga kɛɛɠɛloin saai naa ná-doun zunui, naaɠa a kɛ daaseigi naa mina loo ya
Izelayɛle nuiti saama. 7Ni wɔin la zunui naa ma ga éʋa nimɔɠɔi zei, anzanuiɠa

li taa ɠundiɠiiti pɔ bɛ taa ziɠidaʋɛ, é ɠɛ ti ma: «Nìmɔɠɔi ɠɛlɛʋɛ
ga é mina kɛɛɠɛloin laaseigi yɛ Izelayɛle nuiti saama, é la pɔ é ʋa sèi, nɛ̀i
gè ga nimɔɠɔi.» 8 Taaɠundiɠiiti ta toli, tiɓɔɛ pɔ. Ni a lona kpaan, éɠɛ:
«Gè la pɔ gèʋa seɠe,» 9nimɔɠɔiɠa maaɓuɠa ba taaɠundiɠiiti gaazu, é naa
ná-saʋalagiɠula kɔɠɔʋa, é laaɗɛiʋu gaazu. Toɠa bo, é wooɠula la, éɠɛ:
«Zunui nii é la pɔ ga kɛɛɠɛloin ná-pɛlɛiɠaaʋa lɔ, naama nuiɠaɠɛ ga nii
ɠɛʋelei.» 10 Daaseigiɠaʋɛɛ ba Izelayɛle nuiti saama ga: «Zunui nii kɔɠɔa
zaʋalagiɠulaai kɔɠɔa, naa ná-pɛlɛi.»

Ɲɛpi lɔgi
11 Siɛgi zu zunu felegɔiti tiɲɛpiiɠɔɔzu la, ni gilagi anzai a maaɓuɠana ti

ʋa, éɠɛ é sinigiɠula zɔi ya, naaɓe doɠazu, anzanui naa a yeemaalena, é zunui
zo tuɠɔ, 12wa zeei leʋe ba. À mina maawɔinɠa.

Zɛɛɠɔɠɔganiiti
13 Kilo ɠɔtui ma zii felegɔ mina ɠɛ wo ya wa-ɓɔlɔi zu, gilagi wui, zɔi

wuɲɛgi veɠa. 14Kɔɠɔganii ma zii felegɔminaɠɛwo yawa-ʋɛlɛi wu, gilagi
wola wɔɔlɔ, zɔi wola lɔi. 15Kiloɠɔtui ta kɔɠɔganii, niiti taɠɛwo ya, kɛni
ti zɔle, ti zoloo su kpein nɔ, naaɠa a kɛwo-zii zuɠooza naamayooi zu, nii Ɠɔoɠɔ
GALAGI wa-ƓALAGI feezu woʋɛ. 16Mazɔlɔɔ nu nɔpɛ é ziɛzuɠana, nu nɔpɛ
é yaava vai naaɠɛɛzu, naa maayo ge la Ɠɔoɠɔ GALAGI wa-ƓALAGIʋɛ.

Amalɛke nuiti ta-vai
17 Àɠizɛ suʋelei Amalɛke nuiti ti wo zoni da pelei zu, woɠulazuʋɛ Ezipete

yooi zu, 18ʋelei tiʋilɛni la woʋolu, tiʋoluzu nuiti so, fikɛ laɠɛni wo zu, wo
ɓɔlɔai, tɔɔzei ti laɠɛni luazuGALAba. 19Siɛgi zuƓɔoɠɔGALAGIwa-ƓALAGI
dooɠo feezu la woʋɛ, é woɠula wo zili nuiti zea, ti wo-maaɠoolii zu, zooi naa zu
é feezu woʋɛ ga wɔnɔ, à Amalɛke nuiti ma zuwuɠaaleʋe geeɠɔlɔgi wu, ti-
laaseigiɓale, ta-ɠisiɛiɲɛɛlɛ. À mina yeema naa ma pa, wo kɛ.

26
Minazeɠe zooi zu

wulu waa mɔungiti
1 Siɛgi zu wo zeelizu la naama yooi zu, nii Ɠɔoɠɔ GALAGI wa-ƓALAGI feezu wo

ʋɛ ga wɔnɔ, siɛgi zu wo seɠezu la, wo zei ná, 2woɠilagilagiɠa ta zeɠe zooi
ma lɔnɔ mɔungi ʋa, é ʋaazu sɔlɔɔsu zooi naa zu, nii Ɠɔoɠɔ GALAGI wa-
ƓALAGI feezu wo ya, toɠa tiʋu kpɔlɔgi zu, é liʋɛ Ɠɔoɠɔ GALAGI wa-ƓALAGI
yeelosu ná ʋa ga daaseigi ɠɛ ná. 3 Toɠa li, é zalaɠa ɠula nui ɠa, nii é botii zu
naama ziɛgi zu, éɠɛma: «Nà dɛɛzu za ga Ɠɔoɠɔ GALAGIɗa-ƓALAGI ga gè lɔa
zooi naa zu, nii Ɠɔoɠɔ GALAGIɠonani ade-mɛmɛwolani bɛ ná-faa zu, ga é fe de
ʋɛ.» 4 Zalaɠaɠula nuiɠa kpɔlɔgiɠula zea, é sei Ɠɔoɠɔ GALAGI ná-zalaɠa
ɠulazuʋɛɠakalaʋɛ. 5 Zunuiɠaɓɔɛ Ɠɔoɠɔ GALAGI ná-GALAGIɠaazu, é
ɠɛ: «Kɛ̀wolaɠɛni ga Alame nui, siɛziɛ nu, é yeini Ezipete yooi zu ga nuɓulu ko
nɔ, é zei ná, tiɠɛ ga zii wola ná, ti zɛbɛ, ti wola mɔin. 6Kɛlɛ Ezipete nuiti ti gi
zopeleɲɔuni, ti gi wɔinzeɠe, ti gi lɔ duɔlaɓaa golai zu. 7Názuɠa gi kpee looni
la Ɠɔoɠɔ GALAGI woizu, gi-mɛmɛwolani ta-ƓALAGI. É giɓala gooiti mɛnini, é
gá-maawɔin ɠa, ta gá-ɓɔlɔi, ta gá-ʋoluɠulai, 8 é gi ɠulani Ezipete ʋa ga ná-
zeeɠaaɓaai, naaɠɛni ga kiteʋe vaa wola Ezipete nuiti bɛ, ta poogiti, ta laavɔɔ
vaiti. 9 Naa ʋolu, é loni gi luɠɔ, é ʋa ga giye niima yooi zu, é zooi nii ve gi ʋɛ
ga faanɛɛ,ʋɛ nɔnɔi ta kɔin gulɔiʋooʋaai ná. 10Naaɠa é ba, ee, Ɠɔoɠɔ
GALAGI, gèʋaa èʋɔ za ga zooi ná-tɔnɔmɔungiti, zooi nii è fea bɛ̀.» Naaʋoluma,
toɠa kpɔlɔgi zei Ɠɔoɠɔ GALAGI ná-GALAGIɠakala, é nɔkɔ bu. 11 Naaʋolu,
waɠoozunɛ, wa Leevi nuiti, ta seikɔɠɔma nuiti ti wo zaama, aniʋagɔiti kpein
su, nii Ɠɔoɠɔ GALAGI wa-ƓALAGI fea woʋɛ, wa wa-ʋɛlɛyeɠeiti.

Kona saʋagɔʋuusiɛiti

12 Siɛgi zu woɓesu la ga wo zɔlɔɔ ganiiti kpein maʋuusiɛi zeɠe ba, konagi
zaʋasiɛi ma, puusiɛɠonagi ma, wa feena Leevi nuiti zea, ta seikɔɠɔma nuiti ti
wo zaama, ta podointi, ta poanzaiti, ti ani zɔlɔɔ, ti mi, ti yiɠo, ʋɛ wo zeini ná,
13 naazu, wa nii wo Ɠɔoɠɔ GALAGI wa-ƓALAGIɠaazu, woɠɛ ma: «Nii kpein é ga
ɗɔnɔ nà-pɛlɛi wu, gè naaɠula ná, gè fe Leevi nuiti zea, ta seikɔɠɔma nuiti,
ta podointi, ta poanzaiti, é zoloo deveiti kpein ma, è feeni zèa. Gè laɗa-leveiti taɠila
kpalaa koloɠoloni,ɓaa gèʋa yeema ta ma. 14Gè la puusiɛi nii ta zeɠeni ba, gèʋa
mi saa wɔlɔwo faa zu, gè la ta zeɠeni ba, siɛgi zu kɔ̀zɔaɠɛni de la, gè la ta veeni
gɔvɛ ya. Gè Ɠɔoɠɔ GALAGI nà-GALAGI wooi zogɛ, gè ziɛ gaɗa-leveiti kpein, è
ti veeni zèa. 15Yɛ geezuʋɛ, èɠaazulo è-zeizuɲadegaiʋa, geeɠɔlɔgi ungaʋɛ,
tuya looɗa-nuɓusɛiti bɛ, Izelayɛle nuiti, ta zooi nii è feai giʋɛ, eɠɛʋelei è
maɠonai woni la gi-mɛmɛwolani bɛ, zooiʋɛ nɔnɔi ta kɔin gulɔiʋooʋaai
ná.»

Minazeɠe gooɠaaɓelagi
16 Za, Ɠɔoɠɔ GALAGI wa-ƓALAGIɠaɓɔɛzu woʋɔ, ga wo ná-deveiti so, ta

ná-tɔgiti. Wa ɠolo ti ʋɛ, wo ti zo ga yiimaʋɛ pɛ, ta wo-yɛnvui pɛ. 17 Wo
minazeɠea za Ɠɔoɠɔ GALAGI ʋɛ, ga toɠa ɠɛ ga wa-ƓALAGI, ta wa ziɛ ga
pelei naa, nii é dɛa ga woye, wo ziima vaiti kɛ, wo ɠolo ná-deveiti ta ná-tɔgiti
bɛ, wo woilo gooi ma. 18 Ɠɔoɠɔ GALAGI letemazu, é minazeɠea wo ʋɛ za, ga
waɠɛ bɛ ga nuɓusɛiti ti wola vizɔgai, niiti tiɠolozu ná-deveiti bɛ. 19 Ungo,
Ɠɔoɠɔ GALAGI wa-ƓALAGI ɠa pɔ wo yeeleʋe ziiti pɛ ba, é ti ɓɛtɛai, wo
lɛbiyai zɔlɔɔ, wo-lɔɠɔiɠula, wo-losuʋɛ wɔɔlɔ, woɠɛ ga nuɓusɛiti
tiɲadegai bɛ, eɠɛʋelei é boni la.

MINAZEƓEGI NIINƐ VAI
27

(27:1--28:68)
Tɔgi zɛʋɛ vai

1 Nuɓusɛiti ta-ɠɛwolaiti ti ʋilɛni Moize ʋolu, é tɔgi veeni Izelayɛle nuiti
zea, é ɠɛ ti ma: Wa deveiti kpein so, nii gè feezu wo ya za. 2 Foloi wa Zuludɛn
ɓudɛ la, wo lɔ zooi naa zu, nii Ɠɔoɠɔ GALAGI wa-ƓALAGI feezu wo ʋɛ, wa
kɔtuɓaazagi ma ziɠigiɠaalɛ ba, wo kobegi ziɛ ma. 3 Wa ziɛ wolaiɓudɛna,
wo tɔ gooi kpein sɛʋɛ kɔtui naati ma. Wa lɔ ɠana naama yooi zu, nii
Ɠɔoɠɔ GALAGI wa-ƓALAGI feezu woʋɛ,ʋɛ nɔnɔi ta kɔin gulɔiʋooʋaai
ná, eɠɛʋelei Ɠɔoɠɔ GALAGI, wo-mɛmɛwolani ta-ƓALAGI minazeɠeni la wo
ʋɛ. 4Wa Zuludɛnɓudɛna, wa kɔtu ziɠigi lo Eɓale gizei ma, eɠɛʋelei gè ma
levei veezu la wo ya za, wo kobegi ziɛ ti ma. 5 Naama adaʋɛ nɔ ɠa wo zalaɠa
ɠulazuʋɛ losu ná Ɠɔoɠɔ GALAGI wa-ƓALAGI ʋɛ, ga kɔtuiti, nii kɔlu ani la
dɛ vɔɔɠuni ba. 6 À mina Ɠɔoɠɔ GALAGI wa-ƓALAGI ná-zalaɠaɠulazuʋɛ lo
ga kɔtu zaɠaai. Wa gala zalaɠaiti kula bɛ naama zalaɠaɠulazuʋɛ. 7Wa ziilɛi
zalaɠaiti kula, wo naa mi náʋɛ nɔ, wo ɠoozunɛ Ɠɔoɠɔ GALAGI wa-ƓALAGI
ɠaazu. 8Wa niima lɔ gooiti kpein sɛʋɛ kɔtu ziɠigi ma ga pagɔ, nuɗa zoo é
kala ga pagɔ.

9 Naa ʋoluma, zalaɠa ɠula nui Leevi nuiti ti ʋilɛni Moize ʋolu, é ɓɔɛni
mɔnɔ Izelayɛle nuiti kpein pɔ, é ɠɛ ti ma: Izelayɛle nuɓusɛiti, à maaɠɛ
kpɔ, wo woilo! Za, wo ɠɛa ga Ɠɔoɠɔ GALAGI wa-ƓALAGI ná-nuɓusɛiti. 10 À
ɠolo deɠɛmu Ɠɔoɠɔ GALAGI wa-ƓALAGI laawooiʋɛ. À ná-deveiti so kpaan, ta
ná-tɔgiti gè ti veezu wo ya za.

11 Naama volo ná nɔ ɠa Moize niima levei veeni la nuɓusɛiti zea, éɠɛ ti ma:
12 Siɛgi zu wo Zuludɛnɓudɛzu la, Simiyɔn ná-bolodamaiti, ta Leevi nɔnɔiti, ta
Zuda nɔnɔiti, ta Isakaal nɔnɔiti, ta Zozɛfe nɔnɔiti, ta Ɓɛnzamɛn nɔnɔiti,

ta lo Galizime gizei ma, ti tuyai loo nuɓusɛiti bɛ. 13 Luɓɛn ná-bolodamaiti, ta Gade
nɔnɔiti, ta Asɛɛl nɔnɔiti, ta Zaɓulɔn nɔnɔiti, ta Dan nɔnɔiti, ta Nɛfetali
nɔnɔiti, ta lo Eɓale gizei ma, ti foovooi loo.

Foovooiti
14 Leevi nuiti ta kpɔɛi zeɠe, ti bo Izelayɛle nuiti ma ga woo wola, ti ɠɛ ma:

15 «Foovoo nu ɠa ga nui naa, nii é kɔɔɠɔ ganigi ta ɓɛtɛzu, é pɔnɛ, ɓaa
é vololibai ɓɛtɛzu ga kɔlu ɠaawuungai, ga é to ada maalɔɔɠuai ta zu, naa
ɠɛɠala aniɓɛtɛaiti, maayo ge la Ɠɔoɠɔ GALAGIʋɛ.» Nuɓusɛi kpein ka
ɠɛ ma: «Amina!»

16 «Foovoo nuɠa ga naa, zɔi éɓaaɠulazu kɛɛɠɛ ta deema.» Nuɓusɛi kpein
kaɠɛ ma: «Amina!»

17 «Foovoo nuɠa ga naa, zɔi é tiɠwɛpelemaʋɛ maɠɔtui zeɠezu daazu ta
seiɲɔɠɔi, é taʋiliʋɔ pelei zu.» Nuɓusɛi kpein kaɠɛ ma: «Amina!»

18 «Foovoo nuɠa ga naa, zɔi a gaazuɠole nuiɠaka.» Nuɓusɛi kpein kaɠɛma:
«Amina!»

19 «Foovoo nu ɠa ga naa, zɔi é tukpɔɠaaleʋe vai maaʋesu seikɔɠɔma nui
laalɔɠɔma,ɓaa podoin,ɓaa poanzai.» Nuɓusɛi kpein kaɠɛ ma: «Amina!»

20 «Foovoo nuɠa ga naa, zɔi a la ga kɛɛɠɛ anzai ta, mazɔlɔɔ éɓaaɠula
kɛɛɠɛ ma.» Nuɓusɛi kpein kaɠɛ ma: «Amina!»

21 «Foovoo nuɠa ga naa, zɔi a la ga suai ma zii nɔpɛ.» Nuɓusɛi kpein kaɠɛ
ma: «Amina!»

22 «Foovoo nuɠa ga naa, zɔi a la ga baazeelai, kɛɛɠɛ ná-doun anzanui,ɓaa dee
ná-doun anzanui.» Nuɓusɛi kpein kaɠɛ ma: «Amina!»

23 «Foovoo nu ɠa ga naa, zɔi a la ga mɔɛin.» Nuɓusɛi kpein ka ɠɛ ma:
«Amina!»

24 «Foovoo nuɠa ga naa, zɔi é seiɲɔɠɔiʋaazu dɔɔɠuzu.» Nuɓusɛi kpein
kaɠɛ ma: «Amina!»

25«Foovoo nuɠa ga naa, zɔi a lobɛani zo, ga é sɔbalala nuiʋaa.»Nuɓusɛi kpein
kaɠɛ ma: «Amina!»

26 «Foovoo nuɠa ga naa, zɔi nɔpɛ é laɠɛ unfema veeni tɔ gooi niiti bɛ, é ti
zo yɔɔɠɛ, é la ziɛni ga tiye.» Nuɓusɛi kpein kaɠɛ ma: «Amina!»

28
Tuya loo vaiti
(Leevi Nuiti 26:3-13;

Tɔ Sɛʋɛi Velesiɛi 7:12-24)
1 Ni waɠolona ga pagɔ Ɠɔoɠɔ GALAGI wa-ƓALAGIʋɛ, wo ná-deveiti so, wo

ziɛ ga tiye, niiti gè ti veezu wo ya za, Ɠɔoɠɔ GALAGI wa-ƓALAGIɠa woɠɛ ga
ma mɔungi, wo wɔɔlɔ ziiti kpein ba eteai zu. 2 Ni waɠolona Ɠɔoɠɔ GALAGI
wa-ƓALAGIʋɛ, wɛlɛ tuyaiti ba, éʋaazu ti loozu woʋɛ: 3Toɠa tuya loo woʋɛ
taazuʋɛ, taɓalaɠai zu. 4 Toɠa tuya loo woʋɛ, é doun mɔinmɔin fe wo ya, é
daamianigi ve wo ya ga bɔɔlɔa, é wa-nikɛiti gaawɔɔlɔ, ta wa-ʋaalagiti, ta wa-
woliiti. 5 Toɠa tuya loo wa-ɓɔlɔgiti ta wa-ɓaɠa liɠiiti ma. 6 Toɠa tuya loo wo
ʋɛ, waɠɛna lia, ta waɠɛnaʋaa.

7 Ɠɔoɠɔ GALAGIɠa wo zili nuiti suvaza, taʋaana laalɛɛzu wo wu. Ta ziɛ ga
peleɠila nɔ, taɠɛnaʋaa wo laalɔɠɔma, kɛlɛ taʋela woʋa, ti li ga pele
lɔfela. 8 Ɠɔoɠɔ GALAGIɠa tuya loo woʋɛ, é moloɠotaiti daave, woɓɔɠɔ
zɔlɔɔ wo-yeavai pɛ su. Ungo, Ɠɔoɠɔ GALAGI wa-ƓALAGIɠa tuya loo woʋɛ
zooi naa zu, nii é feezu woʋɛ.

9 Ni waɠolona Ɠɔoɠɔ GALAGI wa-ƓALAGI ná-deveiti bɛ, wo ziɛ ga pelei naati,
é ti lɛa ga woye, toɠa wo ɠɛ ga ná-nuɓusɛiti ti ɲadegai bɛ, eɠɛʋelei é
minazeɠeni la. 10 Eteai zu nuɓusɛiti kpein ta ka ga Ɠɔoɠɔ GALAGI laaseigiɠa
wosu wo ʋɛ. Ta unfema ve wo ʋɛ. 11 Ɠɔoɠɔ GALAGI ɠa ani ʋagɔi kpein

gaavɔni woʋɛ, zooi naa zu, nii é minazeɠea, éɠona ma vaa zu wo-mɛmɛwolani
bɛ, ga é fe wo ya: toɠa doun mɔinmɔin fe wo ya, wa-loganiiti tiɓuɠu, ti mɔin,
é daamianigi ve wo ya ga bɔɔlɔa. 12 Ɠɔoɠɔ GALAGI ɠa ná-naavolo makɛsu
ʋagɔi laalao wo ʋɛ, geezuʋɛ, é tonai ʋu wa-yooi zu ma yeeɠɛɠalai ma, é
tuya loo botii kpein ma, nii wo-yeei kɛɛzu. Wa kuyeiʋɛɛ zou mɔinmɔin ma,
kɛlɛ waɓɔɠɔi woɓɛdɛ laɠɛa ba ga wo kuye zeɠe. 13 Ɠɔoɠɔ GALAGI
ɠa tosu mɔungi ve wo ya ziiti kpein saama, wo laɠɛa ga maɠaaɓela. Wa yɛ loni
ʋelelaʋɛ nɔ, wo la yeiɗa bu, ni nɔ wa woilosu Ɠɔoɠɔ GALAGI wa-ƓALAGI ná-
deveiti ma, gè ti veezu wo ya za, woɠolo tiʋɛ, wo ziɛ ga tiye, 14wo mina zeɠe gila
kpalaa ba, devei nii kpein gè feai wo ya za, wo minaɠili gala kiligiti ba, woʋa ti lɛbi.

Foovooi taɠiligaa
(Leevi Nuiti 26:14-46)

15 Kɛlɛ ni wo la ɠɛ ɠoloni Ɠɔoɠɔ GALAGI wa-ƓALAGI ʋɛ, ni wo la
ɠaaɓaani, woʋa ná-deveiti ta ná-tɔgiti so, woʋa ziɛ ga tiye, niiti gè ti veezu wo
ya za, wɛlɛ foovooiti ba, ti ʋaazu zeelizu wo ma: 16 Toɠa wo ɠoto taazuʋɛ, ta
ɓalaɠai zu. 17Toɠa wa-ɓɔlɔgiti ta wa-ɓaɠa liɠiiti koto. 18Toɠa woɠoto, é la
doun mɔinmɔin fea wo ya, éʋa daamianigi ve wo ya ga bɔɔlɔa, éʋa wa-nikɛiti
gaawɔɔlɔ, ta wa-ʋaalagiti, ta wa-woliiti. 19 Toɠa woɠoto, waɠɛna lia, ta wa
ɠɛnaʋaa.

20 Ɠɔoɠɔ GALAGI ɠa yeeɓe maanɔɠɔi ʋa, é ʋa wo laalɔɠɔma, ta
faazupui, ta wo ɠoloɠolo fai, fai kpein su wa ɠɛ kɛɛzu, eyɛsu wo ɠoloɠolo
mɛtu, su laɠooza woɲɛɛlɛ, tɔɔzei woɠɛlɛa ba, wo faaɲɔiti kɛ.

21 Ɠɔoɠɔ GALAGIɠaɗɔfɔ zeeɓɛiɠili woʋa, nii a wo-ma zuwuɠaaleʋe
zooi naa zu, nii woʋaazu sɔlɔɔsu ga wɔnɔ. 22Toɠa woɓɔlɔ ga kɔsɔ kolegi,
kɔlɔkpadimai, ta kpɔlɔɓɔlɔgima zii pɛ. Toɠa fɔɔvɔgiʋili wa-ɓalagiti su,
ta siinziin ganigiti ta-zeeɓɛiti. Naamamaanɔɠɔiti kpein taʋilɛwoʋolu, eyɛsu
wo undaaʋili. 23Geeɠɔlɔgi é womaazuʋɛ, naaɠaɓaa eɠɛ kɔluɓɔigi, zooi
wo ma, naaɓaa eɠɛ kɔlui. 24 Ɠɔoɠɔ GALAGIɠa fufiligi taɲaɠaegi leʋe wa-
yooi zu tonaiʋotogi zu, naati ka taɠɛ ʋuuzu wo ma, ti zeɠe geezuʋɛ, eyɛsu
wo-ma zuwuɠaaleʋe.

25 Toɠa va bu, woɓizɛ wo zili nuiti ba, ni wa ziɛna ga peleɠila nɔ, woɗa li ti
laalɔɠɔma, pele lɔfelaɠa waʋela la tiʋa. Fai niiti taɠɛ zeelizu wo ma, naati
ta eteai mamasadaiti kpein maalua. 26Wo-maʋoomaiti taɠɛ ga wɔniiti ta dɔɓɔ
zuaiti daamianigi, nu nɔpɛ ge laʋaa, éʋa tiɲiikpi wo maazu.

27 Ɠɔoɠɔ GALAGIɠa divologi lo woʋa, eɠɛʋelei éɠɛni la ga Ezipete nuiti,
ta puzɛɠulagi, ta dɔɠɔi, ta maaɓelegi niiti ti la zalea. 28 Toɠa titi seeɓɛiʋili
wo ma, ta gaazuɠolei, taɠimalalai, 29woɗa yeeʋɛɛ mɛmɛ foloi, eɠɛʋelei
gaazuɠole nuiti ta ɗa kɛ la kpidii zu. Wo-ɠɛɛvai tanɔpɛ su la ɓɛtɛa.
Yeenɔpɛ, kɛni nɔ nuiti tiɗa loo woma, ti wo yeaɓale, nu nɔpɛ ge laɓɔga wo
ʋa, éʋa wo maalobo.

30 Ni zunui ta a anzalopo maazona, zunui taɠili ka naaɓea. Nui ta a pɛlɛ lona,
taɠili ka a zei naa wu. Nui ta a kpele leʋena, tɔɓɔɠɔi la ma waai ta mia. 31Ta wa-
nikɛiti paa woɠaazu, kɛlɛ wo la ma zuai tanɔpɛmia. Ta wa-zoovalegiti unma wo
ɠaazu, wo la sɔlɔɔgaʋoluɲɛgɛlɛin. Wo zili nuiti tawa-ʋaalagiti tawa-woliiti
kula wo ya, nu nɔpɛ ge laɓɔga woʋa. 32Wo-loun zunuiti ta wo-loun anzanuiti ta
lɔ ziiɠiligiti zeezu, waɠɛ naaɠaazu, ti wɔinɗawo zo, kɛlɛwo la zoogawoʋa
faa nɔpɛ kɛ. 33Zii wo la kwɛɛ, naaɠa a wa-yooi ma lɔnɔgi mi, ta botii kpein wo
kɛɛzu, naama lɔnɔgiti, nuiti taɠɛ nɔ loozu wo maɠɔ, tiɗa woɠoloɠolo.
34 Naama vaiti ta ɠɛna ɠɛa wo ɠaazu, wo ɗa ti ɠa, wo-ɠigi ɠa ɠula wo ya.
35Ɠɔoɠɔ GALAGIɠa divologi lo wo-ɲiibiiti ba, ta wo-ɓalaiti, toɠa lo wo-ɓusɛi
kpein ba, é zo wo-ɠɔɠɔaʋɛ, é lɛ wɔungi zu, nii é laɠɛdɛga eyɛsu pɛ.

36 Ɠɔoɠɔ GALAGIɠa wo lɔ duɔlai zu, wa wa-masagi wa seiɓɔɠɔ unda, wo

li zii ta zaama, nii wa-o, wo-mɛmɛwolani-yo, wo laɠɛni kwɛɛɲɛgɛlɛin. Wa
lɔ gala kiligiti dɛbi vai zu, niiti ti ga guluiti, ta kɔtuiti. 37Nuɓusɛiti kpein Ɠɔoɠɔ
GALAGI a li ga woye tiʋɔ bɛ, wa-vaiɠa ti laavɔ, woɠɛ tiʋɛ ga faalaalii, tiɗa
ɲɛɛɠula wo zu.

38 Wa ani zuwu mɔinmɔin faza wa-ɓalagi zu, kɛlɛ tago nɔ ɠa wa sɔlɔɔ,
mazɔlɔɔ kotogiti ta ti pɛ koloɠolo. 39Wa leezɛnɓeleiti teʋe, wo botiɠɛ ti zu,
kɛlɛwo la dɔɔ zɔlɔɔga ba, woʋa kpɔle, wo lamawaaɠila kpalaa sɔlɔɔga,
woʋa kula, mazɔlɔɔɓelekpelegiti ta ti pɛ mi. 40Wolive wuluiɠaɠɛ wa-yooi
ɠa ná pɛ, kɛlɛ wo la gulɔ zɔlɔɔga ma waaiʋa ga mɔinɗa, anɛɛ nii wa
ɠɛ siɛzuɓɔɠɔma, mazɔlɔɔwa-wolivemaʋuaiɠa aɠɛʋuuzu ya. 41Wa
doun zunuiti ta doun anzanuiti sɔlɔɔ, kɛlɛ ti laɠɛa ga wɔnɔ, mazɔlɔɔ ta
ti lɔ duɔlai zu. 42Kotogiti ta wa-wuluiti kpein gaami, ta zooiɠaa lufaiti.

43 Seikɔɠɔma nuiti taɠɛ wo zaama, ti-losuʋɛ ɠa li ga wɔɔlɔa wɔnɔi
ʋa, wɔunwa yɛ nɔ yeizu buɠɔ. 44Tiyaɠa taɠɛ kuyeiʋɛɛzuwoma, kɛlɛ
wɔun wo la ani nɔpɛ sɔlɔɔga, woʋa kuyeʋɛɛ ti ma. Taɠɛ wo luɠɔ, wo
ɠɛ ga tiʋoluʋelei.

45 Naama voovooi kpein ka la wo unma, é ʋilɛ wo ʋolu, é wo zo, eyɛsu wo-ma
zuwuɠaaleʋe, tɔɔzei wo laɠolozu Ɠɔoɠɔ GALAGI wa-ƓALAGIʋɛ, woʋa ná-
deveiti so, ta ná-tɔgiti, niiti é ti veeni wo ya. 46Taɠɛ woʋɛ wa wo-mavofodaiti ga
poogiti ta maaɓɛlɛ vaiti, waɠisɔlɔɔ ga ti maaʋele.

47 Tɔɔzei wo la botiiɠɛɛni Ɠɔoɠɔ GALAGI wa-ƓALAGIʋɛ ga koozunɛɛi,
wo-yiimaʋɛʋa zɔle, siɛgi zu anii pɛ geɠɛaʋooʋani la wo ya, 48wo zili nuiti
Ɠɔoɠɔ GALAGI ti leʋesu wo laalɔɠɔma, wa botiiɠɛ ti yeezu, pului zaama, ta
kpɔɔle wɔin, woɠɛ seɠe vɛɛloi zu, woʋala anii kpein ma, unbawului nii é
ga kɔlu gelei, naaɠa ta pili woɠɔba, eyɛsu wo-ma zuwuɠaaleʋe. 49 Ɠɔoɠɔ
GALAGIɠaʋa ga zii ta wo laalɔɠɔma, é zeɠeɠoozama, zouɓela ga, nii wo la
daawooi mɛnisu, toɠa loo wo ma, eɠɛ koɠɛi a ɠɛ loozu ná-daamianigi ma.
50 Toɠa ɠɛ ga zii ná, zunuiti ti su, ti ɠaazumaavɔai, ti la unfema vea kɛwola
ʋɔlɔ ʋɛ, ti la doungo maawɔinɠaa. 51 Ta wa-loganiiti mi, ta wa-yooi ʋa
lɔnɔgiti, eyɛsu ti wo-ma zuwu ɠaaleʋe. Wa za ga pului, mazɔlɔɔ ti la molo
yɛga wo ya,ɓaa dɔɔi,ɓaa gulɔi,ɓaa nikɛiti,ɓaa baalagiti,ɓaa boliiti, eyɛsu
ti wo pɛ wo undaaʋili.

52 Ta wa-laaiti sei kɛlɛ su, eyɛsu siɠi gaaɠoozagiti woɠigi tiʋa, naati ti loo
bu, wa-yooi zu ná pɛ, ta wa-laaiti kpein sei kɛlɛ su zooi zu ná pɛ, nii Ɠɔoɠɔ
GALAGI wa-ƓALAGI feezu woʋɛ. 53 Siɛgi pɛ daawu wo zeiɗai la kɛlɛ su, wo zili
nuiti ta yɛ ɓɔizu wo la, eyɛsuʋoluɠulai naa zu, woɗa wo-lointi mi, ungo, wa
wo-loun zunuiti ta wo-loun anzanuiti ma zuaiti mi, niiti Ɠɔoɠɔ GALAGI wa-ƓALAGI
ʋaazu ti veezu woʋɛ. 54 Zunui nii ná-fai wolaɠaanɛai wo zaama, naaɠa wɛlɛ
kɛɛɠɛloinʋa gaɲɔuɗa, ta nɛɛbɛ anzai, ta doin niiti ta yɛ dɛ zea, 55 ga
é mina ná-dointi ma zuai ta ve ti tanɔpɛ zea, makɛ fai zu bɛ ga tɔɓɔɠɔi ná-
daamianigi, mazɔlɔɔ ani nɔpɛ ge la mɔ zea, tɔɔzei ʋoluɠulai ʋa, wo zili
nuiti ta da wo ma, ga wa-laaiti kpein sei vaiʋa kɛlɛ su. 56 Anzanui nii ná-fai wola
ɠaanɛai wo zaama, é laɠɛni zoosu éʋaɠɔɠɔaʋɛ ʋɛɛ zouɲakai ma,
naa ɠa ɠaazu ɲɔi lo nɛɛbɛ zinigi ʋa, ta ná-doun zunui, ta ná-doun anzanui,
57 mazɔlɔɔ toɠa wɔin ga é doun ɲɛgi ta doun laɠagi mi dɔɔɠuzu, nii é
sɔlɔɔgai, wɔin galui leʋeai nɔ feya, tɔɔzeiʋoluɠulaiʋa, wo zili nuiti ta da
wo ma, ga wa-laaiti kpein maalati fai.

58 Ni wo la tɔ gooi tɛiti kpein soni, ti sɛʋɛi zu, woʋa ziɛ ga tiye, woʋa naa
lɛbi, nii lɛbiyai bɛ, maayikiai, Ɠɔoɠɔ GALAGI wa-ƓALAGI, 59 Ɠɔoɠɔ GALAGI
ɠa wo loɠa ga laavɔɔ vai, wa wo-mavofodaiti, gaɗɔfɔ zeeɓɛiti taɠili wo ma,
ta seeɓɛɲɔiti taɠili wo ma. 60Ɗɔfɔ zeeɓɛi kpein é pɛɛni Ezipete nuiti ba,

woɠɛni luazu tiʋa. Toɠa naa kpein pɛɛ woʋa. 61 Naaʋoluma, toɠaʋa ga
seeɓɛi ma zii pɛ taɗɔfɔi niiti ti-laasei ge la woni tɔ sɛʋɛi nii zu, eyɛsu wo-
ma zuwu ɠaaleʋe. 62 Wo mɔin ʋa ga somideɠaiti tiegɔ, wo wola maa ɠa lɔi,
tɔɔzei wo laɠoloni Ɠɔoɠɔ GALAGI wa-ƓALAGI laawooiʋɛ. 63 Eɠɛʋelei nɔ
é nɛɛni la Ɠɔoɠɔ GALAGIʋɛ ga é faanɛɛiɠɛwoʋɛ, wowolamɔin, zenɔ
ɠana a nɛ la bɛ mɔnɔ ga é wo undaaʋili, woɠoloɠolo, woɠula zooi naaʋa,
nii woʋaazu lɔɔzu su, wo sɔlɔɔ ga wɔnɔ.

64 Ɠɔoɠɔ GALAGIɠa wo vaza eteai zu ná pɛ, nuɓusɛiti saama. Wa gala kiligiti
dɛbi, nii wa ɓɔɠɔi wo la ɠɛni kwɛɛ, ɓaa wo-mɛmɛwolani, galagiti ti ga
gului, ta kɔtui. 65 Zii naati saama, wo laɠɛa gaanɛ zu, wo la zeiɗa ada,ʋɛ wa
dooɠo sɔlɔɔ ná. Ɠɔoɠɔ GALAGIɠa wo lɔ ziizoolɛi zu, woɠaazuɗa zoolɛ,
iɲɔteʋeiɗaɓɔi wo la, 66gaa nɔpɛ ge laɠɛa wo luɠɔʋele vaiti ba, waɠɛ
dualuagi zu, kpidiʋɛɛ foloʋa, kito ge laɠɛa woʋɛ wa-eteai vaa zu. 67 Sobui a
zeelina, woɗaɠɛ: «Ee, ni kpɔkɔiɠɛni de!» Kpɔkɔi woɠɛ ma: «Ee, ni sobui
ɠɛni de!» Tɔɔzei dualuagimaaʋelema, nii wo sɔlɔɔsuwo-yiimaʋɛ, ta naama
vaiti maaʋele waɠɛ tiɠaazu. 68Ɠɔoɠɔ GALAGIɠa woʋilɛ Ezipeteʋelei ma,
wo li keingiti su ga pelei naa, nii gèɠɛni wo ma: «Wo la mɔ kaʋolu pɛ.» Miná,
zinaa pɛ ta anzaa pɛ, waɓɔɠɔ ve wo zili nuiti bɛ, ga ti woɠeya, woɠɛ ga
duɔiti. Kɛlɛ, nu nɔpɛ ge la woɠeyaa.

MOIZE NÁ-KPƆƐZUƓULA ƓAAƁELAGI
(28:69--30:20)

69 Wɛlɛ minazeɠe gooiti ba Ɠɔoɠɔ GALAGI feeni Moize ya, naa ɠɛɛni
Izelayɛle ná-faa ma Moaɓe yooi zu, é ɓɔ minazeɠegi ʋa, nii é boni ti ʋɛ
Ɠɔɔlɛɓe gizei ma.

29
Faiti GALA ge tiɠɛɛni

Izelayɛle nuiti bɛ
1Moize Izelayɛle nuiti kpein tolini, éɠɛ tima: Wonaa kpein kaani gawaɓɔɠɔi

wo-ɠaazuʋɛ, nii Ɠɔoɠɔ GALAGI kɛɛni Ezipete yooi zu, ga masagi Falaɠɔn, ta
ná-botiɠɛ nuiti kpein, ta ná-zooi pɛ. 2Woʋoluɠula vaa wolaiɠaani, nii é seini ti
ma, woɠɛni ga zeelei poogiti ta maaɓɛlɛ vaiti su, é tiɠɛɛni. 3Kɛlɛ zaaɠaza,
Ɠɔoɠɔ GALAGI la kwɛɛ kigi veeni woʋɛ, ɓaa wozaɠaɠaazuʋɛ, ɓaa faa
mɛni goiyeɠei.

4 Tògɛ wo luɠɔ teʋebai zu eyɛsu konaʋuunaanigɔ (40), wa-zeɠe la zaɠani
woɠɔba, wa-zaʋala ge la zaɠani woɠɔɠɔa. 5Woɓɛdɛ laʋilɛniɓulu mii
vaaʋa,ɓaa dɔɔɓɔle vaa, anɛɛ gaazulati gani nɔpɛ, naaɠa a kɛwo kwɛɛ
ga nà ga Ɠɔoɠɔ GALAGI, wa-ƓALAGI.

6Ade zeeliaima adaʋɛ tɛi, Ɠɛseɓonmasagi Siɠon taƁasanmasagiWɔge, naati
tiɠulani, ti ade laaɠomi, ti kɔɔiʋɛɛ adeʋa, ade pilɛ sɔlɔɔni ti ma. 7 Ade
ta-yooi zoni, de fe Luɓɛn ná-bolodaiti zea ga tɔnɔ, ta Gade ná-bolodaiti, naaʋɛɛ
Manasee ná-bolodaiɠilazuʋɛʋa. 8Àɠolominazeɠegi tɛi ma wooiti bɛ, wo ziɛ
ga tiye, naaɠa a kɛ wo-ɠɛɛvaiti pɛ suɓɛtɛ.

Minazeɠegiɠa ga sɔɓelama vaa
GALA gaazu

9 Wa za losu Ɠɔoɠɔ GALAGI wa-ƓALAGIɠaazu, wo pɛ, bolodamaɠundiɠiiti,
kɛwolaiti, ta kundiɠiiti, Izelayɛle zunuiti kpein, 10 wo-lointi, wo-anzaiti, ta
seikɔɠɔma nuiti ti wo zaama wo-ʋuuzuʋɛ, ti gului leʋezu woʋɛ,ɓaa ti ziɛi
zaɠazu woʋɛ. 11Wa zaʋɛ, ga wo lɔ minazeɠegi zu, nii Ɠɔoɠɔ GALAGI wa-
ƓALAGI pɔ é bo woʋɛ za, ga konaiti, 12 naaɠa a kɛ woɠɛ ga ná-nuɓusɛiti,
tɔ ɓɔɠɔi ɠɛ ga wa-ƓALAGI, eɠɛʋelei é boni la wo ma, eɠɛʋelei é ma
ɠonai woni la wo-mɛmɛwolani bɛ, Aɓalaame, ta Izaake, naaʋɛɛ Zakɔɓeʋa.

13Waɠila nɔ laade, Ɠɔoɠɔ GALAGIʋaɠɛ niima minazeɠegi wosu woʋɛ, ga
konaiti, 14 toɠa wosu woʋɛ, wɔiti wo loni za Ɠɔoɠɔ GALAGI da-ƓALAGIɠaazu,
ta zɔitiɓalaa ti ga de-mavofodaiti ti la dɛ zɔlɔɔni.

Maaɲɛɛɠa kɔɔɠɔ gani kɔɔ vaiʋa
15 Wo kwɛɛ ʋelei ade ɠɛni la Ezipete yooi zu, ʋelei ade ziiti ta-yooiti

maazuɓudɛni la, ʋɛ wo ziɛni ná. 16 Wo kɔɔɠɔ gani ɲɔuɲɔugiti kaani,
ti ga gului, ta kɔtui, naaʋɛɛ waliɠaeiʋa, ta zanugi. 17Nu nɔpɛ ge minaɠɛ
wo zaama, zunu, ɓaa anzanu, ɓaa pɛlɛyeɠe, ɓaa bolodai ta, nii kigi a zeɠe za
Ɠɔoɠɔ GALAGI ada-ƓALAGIʋa, éʋa li zii naati ta-ɠalagiti dɛbizu. À lua, ga nu
nɔpɛ ge mina ɠɛ wo zaama, eɠɛ gului nii ma zapei ga nu ʋaa ani, ɓaa ani
wana. 18 Nu nɔpɛ ge mina ɠɛ wo zaama, niima ɠona wooiti mɛniga ʋoluma,
é ʋa ɓɔɠɔ maamusɛ, é ʋa ɠɛ: «Fai pɛ ka zoloo nɔ̀un bɛ, anɛɛ ni nà
ʋilɛsu kìsu vaiti nɔʋolu.»Ni zooi nii zɛɓɛai naa amaanɔɠɔi zɔlɔɔna, zɔi
nii fɔai naaɓalaaɠa ta zɔlɔɔ. 19 Ɠɔoɠɔ GALAGI la vaa bu, éʋa maavaayɛ.
Kɛlɛ ná-ziiɠaawanaiɠa zeeli ma zunui naa, ná-ladalalai maaʋele ma, foovoo vaiti
kpein ti zɛʋɛai niima zɛʋɛi tɛi su, naati ta la unma, toɠa daaseigi ɠaaʋa,
é kula eteai zu. 20 Nii a kɛ maanɔɠɔ, Ɠɔoɠɔ GALAGI ɠa kpeteʋe Izelayɛle
wolodamaiti kpein ba, eɠɛʋelei minazeɠegi zu voovoo vaiti kpein sɛʋɛai la,
niima lɔ sɛʋɛi zu.

Kɔɔɠɔ gani kɔɔ vai ma zalai
21Wo-mavofodaiti tiʋaazu, wo-loun zunuiti tiwuzeɠezu, wa zeɠenaná, tawɛɛin

éʋaazu, é zeɠe zouɠili suɠoozama, ta zooi nii zumaanɔɠɔiti kaana, ta seeɓɛiti
Ɠɔoɠɔ GALAGI tiʋɛai ba, 22 zooi pɛ galaai ga timinigi, ta kpoloi, nu la zooga é
ʋa ani nɔpɛ sin ná, ani nɔpɛ ge laʋɔnɔ ga, tufa nɔpɛ ge la mɔ ɓɛtɛa
ga, é ɠɛa ga faazupui ɠɛʋele nii é ɠɛni Sɔdɔme, ta Gɔmɔɔl, ta Adema,
ta Seɓɔyime, ʋɛ Ɠɔoɠɔ GALAGI ná ma vaiti supuni, ná-ziiɠaawanai ta ná-
ziiɠulagi zu, 23 ziiti kpein taɠɛma: «Leeni vaa zu Ɠɔoɠɔ GALAGI niima yooi zogai
ɠani? Leeniɠa é ga niima yiiɠaawana wolai?» 24Ta ti wooɠaaʋote, tiɠɛma: «Nii
ɠɛɛʋɛ, tɔɔzei tiɠɛlɛʋɛminazeɠegiʋa, nii ti-mɛmɛwolani ta-ƓALAGI
Ɠɔoɠɔ GALAGI kɛɛni ti yɔɠɔzu, é tiɠulaai ma Ezipete yooi zu. 25 Tɔɔzei ti
liiʋɛ, ti gala kiligiti dɛbi, ti nɔkɔ gala kiligiti bu, ti la ɠɛni ti ɠwɛɛ kaipa,
é la veeni ti ya ga tɔnɔ. 26 Naa ɠa é kɛa, Ɠɔoɠɔ GALAGI ná-ziiɠaawanai ʋa
zooi nii laalɔɠɔma, éʋa gamaanɔɠɔ vai kpein, nii sɛʋɛai niima lɔ sɛʋɛi
zu. 27 É ti lɔɔɠulani ta-yooi zu ga ná-ziiɠaawanai, ta ná-ziiɠulagi, naaʋɛɛ ná-
ziimaleʋeiʋa. É tiɓɛ, ti li zouɠili su,ʋɛ ti zeini ná dɛ za.»

28 Fai niiti ti lɔɔɠuai, Ɠɔoɠɔ GALAGI da-ƓALAGIɠa é naati kwɛɛ. Kɛlɛ
niiti tiɠulaai kɛlɛma, naati ta ga adɔnɔ, da de-lointi eyɛsuɠɔ, naaɠa é ga
tɔgi nii zu wooiti, nii maanɛai, de so, de ziɛ la.

30
Galemaʋolui GALA pɔ

1 Wooi niiti gè ti wogai wo ma, tuyai ta foovooi, taʋaazuɠɛɛzu. Ni wa ti zona
ʋolu ga niinɛ wo-yiimaʋɛ, nuɓusɛiti saama,ʋɛ Ɠɔoɠɔ GALAGI wa-ƓALAGI
ʋaazu woɓɛɛzu, wo vaza náti, 2ni waɠalena ma, woʋaʋolu Ɠɔoɠɔ GALAGI
wa-ƓALAGI ʋɔ, ni wa woilona gooi ma, wo ɠolo bɛ ga wo-yiimaʋɛ pɛ, ta wo-
yɛnvui pɛ, wa wo-lointi, nii kpein nɔ gè feezu wo ya za, 3 naazu, Ɠɔoɠɔ GALAGI
wa-ƓALAGI ɠa wo niinɛ, é wo maawɔinɠa, toɠa wo ɠaalɛ ba, é ʋa ga woye,
wo ɠula nuɓusɛiti saama, ʋɛ wo ɠɛa vazani ná. 4 Anɛɛ ni wa ɠɛ pela
ʋelei zu, zouɓela ga, Ɠɔoɠɔ GALAGI wa-ƓALAGIɠa li, é woɠaiziɛ náʋɛ, é
woɠaalɛ ba, 5 éʋa ga woye naama yooi zu, nii wo-mɛmɛwolani ti sɔlɔɔgai, wa
seɠe ga wɔnɔ. Toɠa wo undaanɛ, é wo mɔin, wo leʋe wo-mɛmɛwolani ba.

6 Ɠɔoɠɔ GALAGI wa-ƓALAGIɠa wo valibo wo-yiimaʋɛ, wa wo-mavofodaiti, naa
ɠa a kɛ wo nɛɛʋɛ ga wo-yiimaʋɛ pɛ, ta wo-yɛnvui pɛ, naazu, wa zɛnvui
wo. 7 Foovoo vai niiti kpein gè ti zɛʋɛai wo ʋɛ, naa ɠa zeeli wo zili nuiti ma,
niiti ti wo maayoseɠezu, ti wo wɔinzeɠe. 8Wɔun wa, waɠale ma, woʋa tɔun
pɔʋolu, wo woilo gooi ma, wo ná-deveiti kpein so, nii gè feezu wo ya za. 9 Ɠɔoɠɔ
GALAGI wa-ƓALAGIɠa undaanɛɛiɠɛ woʋɛ, é wo-ɠɛɛvaiti kpein suɓɛtɛ,
woɓuɠu ga doun mɔinmɔin, wa-loganiiti golaɠaawɔɔlɔ, daamianigiʋooʋa
wo ya. Mazɔlɔɔ Ɠɔoɠɔ GALAGIɠawɔin gawa-undaanɛɛiʋolu, eɠɛʋelei
éwɔinni la gawo-mɛmɛwolani ta-undaanɛɛi, 10ni nɔwawoilo gooima, woɠolo
ná-tɔgiti bɛ, ta ná-deveiti, niiti ti zɛʋɛai tɔ sɛʋɛi nii zu, siɛgi zu woɠalesu
ma la, woʋa pɔ, ga wo-yiimaʋɛ pɛ, ta wo-yɛnvui pɛ.

Tɔgiɠa nu yiimaʋɛ
11Devei gè feezu wo ya za, é laɓaani, éʋaɓudɛ wa-zɛbɛi maazu,ɓaa maaʋa

ɠooza woʋa. 12 É la geeɠɔlɔgi zu, waʋaɠɛ ma: «Ɓɛɠa a lɛ geeɠɔlɔgi
zu giʋɛ, éʋaa la giʋɛ, éʋa su vai wo gi ma, naaɠa a kɛ, gi so, gi ziɛ la?» 13É la
kpoloɗɛiʋoluʋelei, waʋaɠɛma: «Ɓɛɠa aɓudɛ giʋɛ kpoloɗɛiʋolu
ʋelei, éʋaa la giʋɛ, é su vai wo gi ma, naaɠa a kɛ gi so, gi ziɛ la?» 14Wooiɠa
woɠoba nɔ, toɠa wo-laaʋɛ, ta wo-yiimaʋɛ, ga wo so, wo ziɛ la.

Zɛnvui ta saai
15 À wɛlɛ, za gè zɛnvui ta undaanɛɛi zeiɗa wo luɠɔ, gè saai ta maanɔɠɔi

ɓalaa seiɗa wo luɠɔ. 16Devei gè feezu wo ya za, naaɠa é ga, wo Ɠɔoɠɔ GALAGI
wa-ƓALAGI nɛɛʋɛ, wo ziɛ ga pelei, nii é dɛa ga woye, woɠolo ná-deveiti bɛ, ta
ná-tɔgiti, ta ná-kala gooiti, naaɠa a kɛ wo zɛnvui wo, wo mɔin, wo tuyai zɔlɔɔ
Ɠɔoɠɔ GALAGI ya, wa-ƓALAGI, naama yooi zu,ʋɛwo liizu ná, wo seɠe ga wɔnɔ.
17 Kɛlɛ ni wo-ɠigi a zeɠena tɔun ba, ni wo la kɛɛni, wo ʋa ɠolo bɛ, wa
ɓɔɠɔ yɛna ná, woɗa nɔkɔ gala kiligiti bu, woɗa ti lɛbi, 18nà wo loozuɠisu
naa luɠɔ za ga wo undaaɠaʋili. Wo-zii zu laɠooza naama yooi zu Zuludɛnʋolu
ʋelei,ʋɛ woʋaazu liizu ná, wo seɠe ga wɔnɔ.

19 Gè geeɠɔlɔgi ta zooi zoga za ga zeelei wo laalɔɠɔma, ga wo yiimazeɠe
zɛnvui ta saai ti yɔɠɔzu, tuyai ta foovooi ti yɔɠɔzu. À yiimazeɠe ga zɛnvui, naa
ɠa a kɛ, wo zɛnvui wo, wa wo-mavofodaiti. 20À yiimazeɠe ga wo Ɠɔoɠɔ GALAGI
wa-ƓALAGI nɛɛʋɛ, woɠolo tɔun bɛ, woɠili baɠɔ, mazɔlɔɔ toɠa é ga
wo-yɛnvui, é wo-zii zuɠoozazu, woʋa zei zooi naaɠa, nii é maɠona woni ga é fe
wo-mɛmɛwolani zea, Aɓalaame, ta Izaake, naaʋɛɛ Zakɔɓeʋa.

MOIZE NÁ-FALIMAITA SAA VAI
31

(31:1--34:12)
1 Moize ɓɔɛni Izelayɛle nuiti kpein pɔ ɠani, é ɠɛ ti ma: 2 «Niizu gè kona

ungila puufelegɔ (120) zɔlɔɔga, gè la mɔ zooga gèʋa lo wo luɠɔ. Ɠɔoɠɔ
GALAGIɠɛni mà, gè la Zuludɛn nii maazuɓudɛa. 3 Ɠɔoɠɔ GALAGI wa-ƓALAGI
ɓɔɠɔiɠa lo wo luɠɔ. Zii naati ti zeini ná, toɠa naati koloɠolo wo luɠɔ, wo
zoowo ta-yooi zeɠe gawɔnɔ. Zozuweɠa é losuwountuɠɔ, eɠɛʋelei Ɠɔoɠɔ
GALAGI bogai la. 4Ɠɔoɠɔ GALAGIɠa tiɠoloɠolo, eɠɛʋelei é Amɔɔl masagiti
koloɠoloni da, Siɠon ta Wɔge ta ta-yooi. 5 Toɠa zobogi ve wo ʋɛ, wo vɔni zii
naati ma, wa ti zo kpein nɔ, eɠɛʋelei gè wo leveni la. 6À yiilɔɔ, wo zɛbɛzeɠe!
À mina lua, ti mina wo zasuɓali, mazɔlɔɔ Ɠɔoɠɔ GALAGI wa-ƓALAGIɓɔɠɔi
ɠa liizu woʋolu, é la yeeɓega woʋa, é laɠɛlɛa woʋa.»

Zozuweʋilɛ fai Moizeʋotogi zu

7 Naaʋolu, Moize Zozuwe lolini, éɠɛ ma Izelayɛle nuiti kpein gaazu: «Yiilɔɔ,

è zɛbɛzeɠe, mazɔlɔɔɗaɠa è lɛɛzu ga niima nuɓusɛiti naama yooi zu, nii
Ɠɔoɠɔ GALAGI maɠona woni ti-mɛmɛwolani bɛ, éʋa fe ti ya. Ɗaɠa èʋaazu
liizu ga tiye, ti seɠe ga tɔnɔ. 8 Ɠɔoɠɔ GALAGIɓɔɠɔiɠa lo è luɠɔ, toɠa
ɠɛ èʋa, é la yeeɓega èʋa, é laɠɛlɛa èʋa. Mina lua ani nɔpɛ ba, è zasumina
ɓali.»

Tɔ sɛʋɛiɠala yeeɠɛɠalaiti
9 Moize niima lɔ gooiti kpein sɛʋɛni, é kaliva zalaɠa ɠula nuiti ma, Leevi

mavofodaiti, ti-losuʋɛɠɛni ga tiɗa Ɠɔoɠɔ GALAGI ná-minazeɠe kesui zeɠe,
ta Izelayɛle ɠundiɠiiti kpein. 10 É niima levei veeni ti ya, é ɠɛ ti ma: «Konagi
lɔfelasiɛi ɠilagilagi kpein ma, kuye zuvaayɛ konagi laawu, kota vɛtii ma ziɛgi
zu, 11 siɛgi zu Izelayɛle nuiti kpein ti ʋaazu la, ti lo Ɠɔoɠɔ GALAGI wa-ƓALAGI
ɠakala, naama adaʋɛ,ʋɛ é yeelosu náʋa, wa tɔ gooi niiɠala ná Izelayɛle nuiti
kpein bɛ. 12 Wa nuɓusɛiti kpein gaalɛ ba, zunuiti, ta anzanuiti, ta doungoiti, ta
wɛɛinti ti seikɔɠɔmai zu wo zaama, naaɠa a kɛ ti pɛ ti tɔgiɠala gooi mɛni,
ti Ɠɔoɠɔ GALAGI wa-ƓALAGIɠaazuluabai maalɛlɛ, ti niima lɔ gooiti kpein so,
tiɗa ziɛ la, 13 ti-lointiɓalaa, niiti ti la kwɛɛ, naati ta mɛni, ti Ɠɔoɠɔ GALAGI
wa-ƓALAGIɠaazuluabai maalɛlɛ, yeenɔpɛ, wo-zii ma voloi pɛ su, naama yooi zu
woʋaazu seɠezu ga wɔnɔ, wo Zuludɛnɓudɛaʋoluma.»

Izelayɛle nuiti taɠɛ ga
wooʋalada nuiti

14 Ɠɔoɠɔ GALAGIɠɛni Moize ma: «Wɛlɛ, è-ziiɠaaɓelazuʋɛ maaɓuɠa.
Ʋa ga Zozuwe, wo lo GALA daaɠomi seɠeʋɛlɛi wu, mináɠa gè nà-deveiti feezu
zea ná.» Moize ta Aalɔn ti liini, ti lo GALA daaɠomi seɠeʋɛlɛi wu.

15 Ɠɔoɠɔ GALAGI ɠulani kɛlɛma ti ʋɛ miná, tonaɓiingi zu, é lo GALA
daaɠomi seɠe ʋɛlɛi laaʋɛ. 16 É ɓɔɛni Moize ʋɔ, é ɠɛ ma: «Wɛlɛ,
nágo ʋe na, è li è-mɛmɛwolani pɔ, ti zaai. È zaa ʋoluma, niima nuɓusɛiti ta
ʋaazu koloɠologiɠɛɛzu ta gala kiligiti, naama yooi zu,ʋɛ tiʋaazu liizu ná. Ta
ɠɛlɛ bà, ti minazeɠegi ɠoloɠolo, nii gè kɛɛni ti ʋɛ. 17 Naa maaʋele ma,
nà yiiɠaawana ti ma naama voloi zu. Nà ɠɛlɛ ti ʋa, gè ʋoluave ti ʋa. Naazu,
nuɓusɛiti ta ɠɛ ga zii taɠili daamiani, kpɔlɔ mɔinmɔin ka zeeli ti ma, ta
faaɓaagiti. Naama voloi, Izelayɛle nuiti taɠɛ ɓɔɠɔ ma: ‹Gaamazu, tɛi ada-
ƓALAGI la mɔ de zaama, naaɠa é kɛɛzu, niima maanɔɠɔiti ti zeelizu la de ma.›
18Ungo, naama ziɛgi zu nàʋoluave tiʋaɲɛgɛlɛin, faaɲɔi kpein faa zu, nii ta
kɛ, taɠaaʋotena gala kiligiti ma.

19 «À guyei nii zɛʋɛ niizu. Ɗaʋe Moize, Izelayɛle nuiti kala da, tiɗa too, naa
ɠa a kɛ, guyei naaɠɛ bɛ̀ ga zeelei ti laalɔɠɔma. 20Nà liizu ga tiye zooi naa zu,
ʋɛ nɔnɔi ta kɔin gulɔiʋooʋaai ná, gèminazeɠeni, gèɠona ti-mɛmɛwolani
bɛ, ta daami wo, ti yiɠo, ta zei ná, anii pɛ geʋooʋa ti ya, názuɠa taɠaaʋote da
gala kiligiti ma, tiɗa ti lɛbi, ta zìiɠoloɠolo, ti nà-minazeɠegiɠoloɠolo. 21 Siɛgi
zu maanɔɠɔ mɔinmɔingi zeelizu la ti ma, ta faaɓaagi, naazu guyei niiɠaɠɛ
ga zeelei ti laalɔɠɔma. Mazɔlɔɔ ti-mavofodaiti ti la yeemaa, tiʋaɓe too vai
ʋa. Gè ti-yiimaʋɛ ɠɛʋeleiɠwɛɛ niina, aisa gèʋa li ga tiye zooi naa zu, nii
gè minazeɠeni, gè maɠona wo tiʋɛ.» 22 Naama volo ná nɔ ɠa Moize guyei naa
zɛʋɛni la, nii é Izelayɛle nuiti kalani da.

23 Naaʋoluma, Ɠɔoɠɔ GALAGI ná-deveiti feeni Nun ná-doun zunui Zozuwe ya,
éɠɛ ma: «Yiilɔɔ, è zɛbɛzeɠe, mazɔlɔɔɗaɠa èʋaazu liizu ga Izelayɛle
nuiti naama yooi zu, nii gè minazeɠeni ma vaa zu, gèɠona. Nɔ̀un nà, nàɠɛɛzu è
ʋa.»

24 Siɛgi zu Moize ɓeni da ga tɔ gooiti kpein sɛʋɛ, sɛʋɛ ɠila su, ta la
yɛniʋoluzu, 25 é niima levei veeni Leevi nuiti zea, niiti tiɠɛni Ɠɔoɠɔ GALAGI
ná-minazeɠe kesui zeɠezu, é ɠɛ ti ma: 26 «À tɔ sɛʋɛi nii zeɠe, wo da

Ɠɔoɠɔ GALAGI wa-ƓALAGI ná-minazeɠe kesuiɠobaʋɛ. Toɠa yɛsu ná, éɠɛ
ga zeelei Izelayɛle nuɓusɛiti daalɔɠɔma. 27 Tɔɔzei ba ga, gè kwɛɛ wa ga
kololala nuiti, wo ɓakagɛ. Ni za, nà vulua wo zaama, wo ɗa wuzeɠe Ɠɔoɠɔ
GALAGI laalɔɠɔma, waʋaazu kɛɛzuɠale, sàaʋoluma! 28Niizu, à wa-wolodama
ɠɛwolaiti gaalɛ bamàaɠoolii zu, ta kundiɠiiti kpein, gè guyeimawooiti bo tima, nà
geeɠɔlɔgi ta zooi zosu ga zeelei ti laalɔɠɔma. 29Gè kwɛɛ, gèɠɛ, sàaʋoluma,
kɛni nɔ wo ɓɔɠɔ ɠɔzɔ, wo zeɠe pelei ʋa, nii gè ná-fai zɛʋɛai. Naazu
kpɔlɔi ɠa zeeli wo ma ʋelela ʋelei, tɔɔzei wa Ɠɔoɠɔ GALAGI wanama vai
ɠɛ, wo ziɛʋeleiti taʋaazu ná-ziiɠaawanai maalolisu wo ma.»

30Naaʋoluma, Moize guye wooiti kpein dɛɛni ga Izelayɛle nuʋɛbɛi, ti ti pɛ
mɛnini.

32
Moize ná-guyei

1 Ee, geeɠɔlɔgi, woilo, nàɓɔɛzu.
Ɗaʋe, ee, zooi, dàawooiti mɛni!
2Nà-faaɠwɛgiʋu eɠɛ tonai,
gòoi ziɛ eɠɛ nɔɗai,
eɠɛ duɓui é tufa lɛtɛiɠa,
eɠɛ sabalagi é tufaiɠa.
3Mazɔlɔɔ nà Ɠɔoɠɔ GALAGI laaseigi wosu.
À ada-ƓALAGI maamusɛ!
4 Toɠa ga fasai, ná-kɛɛwotii laazeeliʋɛ,
ná-peleiti pɛ sɔlegɛ,
wooɠɛɠila GALAGIʋe, telebotala vaa la ziima,
toɠa telebogai, é zɔle.
5Wɔun wa, tɔun tetemazu, wo yaavaʋɛ,
wo la mɔ ga ná-dointi,
tɔɔzei sɔgiɠa woʋa,
wa ga yaava nuiti, ta sɔletala nuiti.
6 Ɠimalala nuɓusɛiti,ɠi ge la ti ma,
Ɠɔoɠɔ GALAGI zopeleiɠana woʋɛ?
Wo-ɠɛɛ laadeɓaa, woɓɛtɛ nui?
Tɔ laade éʋa woɓɛtɛ, éʋa wo zei?
7 Àɠizɛ wɔlɔwɔlɔ voloiti su,
woɠida yeeɠɛɠalaɠilagilagi maɠonagiti bu.
À wo zɔlɔɔ nuiti gaazaɠa, ta dɛɛ ga woye.
À wa-nuʋɔlɔiti gaazaɠa, ta woɠala da.
8 Siɛgi zu nii é Anii-Pɛ-Unda, é zooi veeni la nuɓusɛiti bɛ,
é nuɓusɛiti gaaɠwɛ, ti vaza zooiɠa,
é zooiti kwɛgi la,
é zoloo GALA dointi tiegɔi ma.
9 Ɠɔoɠɔ GALAGI nɔnɔiɠa é ga ná-nuɓusɛiti,
Zakɔɓe ná-dointi ka ti ga nɔnɔ.
10 É Izelayɛleɠaani teʋebai zu, ná zuɲakai,
ʋɛ nu la zeini ná, kɛni suaiti kpain gooi nɔ.
É sɛsɛboni, é seɠe, é kula su,
éɠaaɓa ma, eɠɛ gaazuleegi.
11 Kɛɛʋɛ eɠɛ koɠɛi nii paai ma yiʋoiti maaloɠazu,
éɠoʋesu ná-ziʋoiti maazu,
éɠoʋegi zuvie, é ti zeɠe,

é ti zo gaɠoʋedeɠaiti, éɗa li ga tiye.
12 Ɠɔoɠɔ GALAGIɠila kpe nɔɠa é loni ti luɠɔ,
gala kili gila kpalaa ge laɠɛniɓɔni ba.
13 É lɛɛni ga tiye zooiɠaaɠoozazuʋɛ,
é tiɠɔnɔkulani ga kpalaga aniiti.
É tiɠɔnɔkulani ga kɔin gulɔi, éɠulazu fasaiʋa,
é wolive wuluiti pɔnɔni kɔtuɠɔtu zooi zu.
14 É tiɠɔnɔkulani ga nikɛ zaaiti ta-nɔnɔi,
ta boli zaaiti ta-nɔnɔi,
éʋɛɛ baala suai ma wulɔiti ba,
ta Ɓasan yooi zuʋaala golaiti, ta ma woli zinɛiti,
ta moloʋapagi é gaɓeleegi,
ta dɔɔɓɔi papagi.
15 Su laɠoozani, Yesulun, nii é ga Izelayɛle,
éɓɔɠɔ maalɔtɔai ma, éɓakani.
É wɔɔlɔni, éɓakpa, gaazuʋɛɗa volo.
Éɠɛlɛni GALAGIʋa, nii é tɔun kpɛtɛai,
é ná-kizo fasaiʋɛlɛʋili.
16 Izelayɛle nuiti ti GALA diini toloi ma,
tɔɔzei ti gaaʋɛɛni,
tiʋilɛ gala kiligiti polu,
ti ziiɠaawanani ga ti ziɛʋeleɲɔiti.
17 Tiɠɛa zalaɠaiti kulazu inɛgiti bɛ,
niiti ti la vɔlɔ ga gala,
niiti ti la tiɠwɛɛ, tiɠulaai ga niinɛ,
niiti wo-mɛmɛwolani ti laɠɛni ti lɛbizu.
18 Izelayɛle, è yeema è makɛ vasai ma, nii è zɔlɔɔgai la,
è yeema GALA ma, nii é zɛnvui veai è ya.
19 Siɛgi zu Ɠɔoɠɔ GALAGI naaɠaani la, é yiiɠaawanani,
tɔɔzei ná-doun zunuiti ta ná-doun anzanuiti tiɓaaɠoni ma.
20 É boni, éɠɛ ma: «Nàʋoluavesu tiʋa,
fai nii éʋaazu ti zɔlɔɔsu, nà naaʋɛtɛ názu.
Mazɔlɔɔ nuɓusɛiti be, ti yaavaai,
dointi be, ti la ga wooɠɛɠila nu.
21 Ti kɛ̀a ga tolo nu ga naa maaʋele, nii é la ga gala,
ti zìiɠaawana ga kɔɔɠɔ ganigiti.
Nàɓalaa, nà tiɠɛɛzu ga tolo nuiti ga naa maaʋele, nii é la ga zii nɔpɛ.
Nà ti yiiɠaawanazu ga zii ta, niiɠi ge la ma.
22Mazɔlɔɔ nà-ziiɠaawana abui soga,
toɠa galai wosu, eyɛsu é zeeli gɔvɛalaazuɓogi zu,
toɠa zooi ta gaa aniiti miizu,
é soga gizeiti kpogiti ba.
23Nà maanɔɠɔiɠiizisu ti ma,
nà nà-mɛɛinti kpein pilisu ti ma.
24 Puluiɠa tiɠoloɠolo,
kɔlɔkpadimaiʋɛɛ tiʋa,ɗɔfɔi tiʋaa.
Gè suaiti teʋe ti ma, tiɗa tiʋali ga ga ti-ɲiigai,
ta kaaliɲɔiti ma wanai.
25 Koi yɔɠɔzuʋɛti, boɠa zɔkpɔiɠaɠɛ tiʋolu miná,
éɗa tiʋala ti-lointi ma,

pɛlɛiti bu, dualuagiɠa zeeli ti pɛ ma,
zunu loungoiti, ta anzanu loungoiti,
taɲiimiɓɔlegiti, ta kɛwolaʋɔlɔiti, ti pɛ.
26Wɔinɠɛni mà ga gè ti pɛ ma zuwuɠaaleʋe,
nuɓusɛiti ti mina mɔɠisiɛ ti zu eteai zu.
27 Kɛlɛ gè luani ga ti zili nuiti ti minaɲɛɛɠula nɔ̀un su,
tiʋaɠisiɛ ga ta-zobogiɠa é naaɠɛa,
Ɠɔoɠɔ GALAGI laade, éʋa naati kpein kɛ.
28 Izelayɛleɠa ga zii, nii balagaiɠi pagɔi ma,
tiʋalagɛ keleɠelegi ma.
29Ni tiɠɛni gaɠima nu,
ta laɠɛ faiti zɔɠɔzuɠaazu,
tiɠidaʋelelaʋele vaiti bu.
30 Kɔɔɠɔ nuɠilagiɠa zooɠale é nu waagila (1 000) kpɛ?
Ɓaa nu felegɔi nɔ nu waapuugɔi (10 000)ɓɛ?
Naa laɓe naaɠɛ, ni ti makɛ vasai laɠɛni tiʋɔdini,
ni Ɠɔoɠɔ GALAGI laɠɛni yeezeɠeni ti maazu.
31Mazɔlɔɔ ti zili nuiti ti kwɛɛ ga,
ta-ɠalagi é ti makɛsu, naa la ga Izelayɛle ná-GALAGIɠɛʋele.
32 Tiɠɛɛʋɛ eɠɛ kpelei, nii ma zuwui zeɠeai Sɔdɔme,
ta ga kpelei nii seɠeai Gɔmɔɔl.
Ma lɔɓɔi gwaai wanaʋɛ,
leezɛnɓelei ma waai wanaʋɛ.
33 Ta-lɔɔiɠa ga kaali wanai,
toɠa ga pɛɛɠaali wanaɲɔi.
34 Kɛlɛ pɛtɛ, nɔ̀un nà, Ɠɔoɠɔ GALAGI,
nii gè kɛʋeleɓɛtɛai dɔɔɠuzu,
gè makɛ ba ti laalɔɠɔma.
35Nàɠa gè ga potokula nui, gè ti zala,ʋelei soloogai la ti ma,
siɛgi zu ti-ɠɔɠɔiɓunɛsu la.
Mazɔlɔɔ tiɠoloɠolo foloi maaɓuɠa gola,
nii deveai ti ma, naa wola maaɓuɠa.»
36Ungo, Ɠɔoɠɔ GALAGIɠa ná-nuɓusɛiti tukpɔɠaaleʋe ga telebodai,
toɠa ná-botiɠɛ nuiti maawɔinɠa,
siɛgi zu é kwɛɛsu la ga ti-zɛbɛiɓega,
nu la mɔ ti zaama aɠɛ ga duɔ,ɓaaɓɔɠɔyeema nu.
37Názu, toɠaɠɛ ma:
«Wa-yɛɛɠalagiti ta mini mu?
Miniɠa fasai ná, nii woɠɛniɠitosu ba?
38 Galagiti tiɠɛni wa-zalaɠa zua wulɔiti miizu,
tiɗa wa-ʋuya zalaɠai ma lɔɔiɓɔle,
ti wuzeɠe lɛɛ, tiɓɔ woʋa.
Tiɠɛ woʋɛ ga wo makɛ anii.
39 À suɠwɛɛ deɠɛmu, ga nàɠila kpe ka gè ga GALAGI,
taɠili ge la ná nɔ̀un polu.
Nàɠa nàɗa paai wo,
nàɠila kpe nɔɠa nàɗa zɛnvui ve,
nàɠa gè maawanai woni, nàɠa gè kɛdɛsu,
nà sona, nu nɔpɛ ge la zooga éʋa kula zèa.
40Mazɔlɔɔ gè yeelɛa geezu,

gè dɛɛ, gèɠɛ ma:
‹Eɠɛʋelei gè vulua la gaɠite, eyɛsuɠɔ,
41 gè nà-boɠa zɔkpɔiɠaalia,
gè wuzeɠea potokulai ma,
nà nɔ̀nɔʋotokulazu màayoseɠe nuiti ma,
gè naati kpein sala, niiti ti wɔ̀inzeɠeai.
42 Sìli nuiti ti-ɲamaiɠa nà-mɛɛinti so eɠɛ dɔɔi,
nà-boɠa zɔkpɔiɠa yiɠo ga nuiti ma zuai,
ta nu maawanaiti ta duɔiti ti-maɲamai,
ta sìli nuiti ta-ɠundiɠiiti tɔungiti.› »
43 Ziiɠiligiti, àɠoozunɛ ná-nuɓusɛiti ma!
Ɠɔoɠɔ GALAGIɠa ná-botiɠɛ nuiti ti zaa vaiʋotokulazu,
toɠa potokulaiɠɛɛzu sili nuiti ma,
toɠa koto gba vaiɠɛɛzu zooiʋɛ, ná-nuɓusɛiti bɛ.

44 Moize ta Nun ná-doun zunui Zozuwe ti ʋaani, ti niima wuye wooiti kpein kala
nuɓusɛiti bɛ, naati ti mɛnini.

Kɛni nuiti tiɠolo
45 Moizeɓegai ma ga niima wooiti kpein bo Izelayɛle nuiti ma, 46 éɠɛni ti ma:

«À ɠizɛ niima wooiti kpein su, nii gè kɛɛzu ga zeele wooi wo laalɔɠɔma za.
Wa wo-lointi kala ga tiye, naaɠa a kɛ, tiɠolo tɔgi ná-deveiti kpein bu, ti ziɛ la.
47Mazɔlɔɔ é la ga wafuun goo woʋɛ, wa-eteaiɠa su, niima wooi maaʋele ma,
wo-zii zuɠaɠooza naama yooi zu, nii woʋaazu sɔlɔɔsu ga wɔnɔ, wa Zuludɛn
ɓudɛna.»

Moize zaa vai wo fai
48 Naama volo ná nɔ, Ɠɔoɠɔ GALAGIɓɔɛni Moizeʋɔ, éɠɛ ma: 49 «Lɛ

Aɓalimeɠizeɲɛkpɛiti ma, è lɛ Neeɓo gizei ma, nii é Moaɓe yooi zu, Zeeliko
letemaʋɛ, è Kanaan yooi ʋɛtɛ, nii gè feezu Izelayɛle nuiti bɛ ga tɔnɔ.
50 Ɗa zaazu gizei naa ma, nii è ʋaazu lɛɛzu ma, è li è-mɛmɛwolani pɔ, ti zaai,
eɠɛʋelei è-liɛ Aalɔn zaani la Ɠɔɔl gizei ma, é li mɛmɛwolani pɔ ti zaai.
51 Tɔɔzei wo laɠɛɛni ga lada nu bɛ̀ Izelayɛle nuiti saama, Meeliɓaɗɛiti pɔ
bɛ, Kadɛse, Sin teʋebai zu. Wo laɠɛni vaani bu, nà-ɲadedaiʋaɠula kɛlɛma
Izelayɛle nuiti gaazu. 52 Ɗa yɛ ɠoozama, è zooi naa ɠa ga ɠaazu, nii gè feezu
Izelayɛle nuiti bɛ, kɛlɛ è la lɛa ná.»

33
Moize tuya loo vai

Izelayɛle nuiti bɛ
1Tuyaiʋɛtɛ, nii GALA nuiMoize tooni Izelayɛle nuiti bɛ, aisa éʋa za. 2Éɠɛni

ma:
Ɠɔoɠɔ GALAGIʋaaʋɛ, é zeɠe Sinayi gizei ma,
é wuzeɠeʋɛ tiʋɛ, eɠɛ foloi, é zeɠe Seyiil yooi zu,
toɠa volozu, é zo Palanɠizei ma zoligɔ,
paaʋɛ, éɠula ná-geezuɠeelaɲadegai waawaagiti saama,
tɔ sɛʋɛiɠɛni zea, abui ba.
3Ungo, nuɓusɛiti nɛɛʋɛ èʋɛ,
ɗa makɛsu naati ma, niiti ti gaɗɔnɔiti,
taʋuuni èɠɔɠɔwu, tiɗa è-laawooi mɛni.
4 Ada-vaaɠa é tɔgi veeni la Moize ya,
Zakɔɓe ná-nuɓusɛiti ti sɔlɔɔ ga tɔnɔ.
5 Éɠɛni ga masagi Yesulun unda,
siɛgi zu nuɓusɛiti ta-ɠundiɠiiti ti maaɓɔni da,

ta Izelayɛle wolodamaiti.
6 Luɓɛn zii zuɠooza, é mina za,
ná-nuɓusɛiti ti la mɔinni, naati yɛ náɠɔ.

7Wɛlɛ niiɠa é boni, é lo Zudaʋa:
Ee, Ɠɔoɠɔ GALAGI, woilo Zuda wooi ma.
Lo tuɠɔ, è lii la ná-nuɓusɛiti pɔ.
Zeeiti ti maalobo,
ɗaɓɔɠɔiɠɛ ga ná-kpɔba nui sili nuiti daalɔɠɔma.

8 Leevi letegi, éɠɛni ma:
Ee, Ɠɔoɠɔ GALAGI! Èwuulimegi ta tumimegi veeniɗa-ladawotiɠɛ nuiti zea, Leevi

mavofodaiti,
niiti è tiʋoluɠulaai Masa,
è ti zakpe Meeliɓaɗɛiti pɔ bɛ.
9 Leevi, nii éɠɛɛzu kɛɛɠɛ ta dee ta-vaa ma:
«Gè la wɛlɛzu tiʋa!»
Tɛigi é la zeelɔzɔɠɔzuɠɛɛni ná-doun zunuiti ta kɛɛɠɛlointi zɔɠɔzu,
kɛai ga wooɠɛɠila nu è-laawooiɠila nɔʋɛ, taɗa-minazeɠegi.
10 Leevi nuiti taɗa Zakɔɓe ná-nuiti kala gaɗa-levei,
ti Izelayɛle nuiti kala gaɗa-lɔgi,
ti ani maku nɛɛnɛgiti gala èʋɛ,
ti gala zalaɠaiɠulaɗa-zalaɠaɠulazuʋɛ.
11 Ee, Ɠɔoɠɔ GALAGI, taɓɔ ta-zɛbɛiʋa,
è tuya loo botii kpein ma, ti kɛɛzu ga yeei.
Ti zili nuiti ta-ɠaaɓaaiɠoloɠolo,
niiti kpein ti ti wɔinzeɠezu,
tanɔpɛ ge mina ungi wuzeɠe mɔnɔ eyɛsu pɛ.

12Ɓɛnzamɛn letegi, éɠɛni ma:
Ɠɔoɠɔ GALAGI nɛɛbɛ nui, toɠa zeini ziilɛigi zu tɔun koba,
GALA ka é makɛsu yeenɔpɛ,
toɠa zeini ná-gizeiti saama.

13 Zozɛfe letegi, éɠɛni ma:
Ɠɔoɠɔ GALAGI tuya looʋɛ ná-zooiʋɛ,
ga nɔɗaʋagɔi é zeɠezu geezuʋɛ,
ta zou wuɗɛ wolaiti,
14 ta gulu waaʋagɔiti, foloi tiɓɔizu,
ta gulu waai kpein nɛai, tiʋɔnɔsu alu-o-alu,
15 ta vebɛaniʋagɔiti, gizeʋɔlɔzaɠagiti ti feezu,
ta wɔlɔwɔlɔi zuɠizeiti ta-lɔnɔ pagɔiti.
16 Tɔnɔgi nii fizɔgai gola, é zooi laavegai.
GALA nii éɠulani kɛlɛma kpɔvɔ goi zu,
nii abuiɠɛni sosu ba, naa ná-faanɛɛiʋa,
éɠɛ ga masa bɔɔlɔgi Zozɛfe unba, tɛigi ziimazeɠegi wogai da,
éɠɛ ga kɛɛɠɛlointi ta-ɠundiɠii.
17Unfemaiɠa Zozɛfeʋɛ!
Suzeeliʋɛ eɠɛ nikɛ zinɛi.
Minɛ felegɔiɠa ba, eɠɛ wɔlɔwɔlɔ leɠui,
naati ka aɗa ziiti siɠa la,
é ti laaʋili, é li ga tiye zouɓela ga.
Minɛi gilagiɠa é ga Efelayime nuɓusɛ waawaagiti,
zɔiɠa é ga Manasee ná-nuɓusɛ mɔinmɔingiti.

18 Zaɓulɔn letegi, éɠɛni ma:

Zaɓulɔn,ɠoozunɛɗa-ʋɔdi loo vaiti su.
Isakaal,ɗɔun zei kpɛɗa-zeɠeɠotaiti bu.
19Wa nuɓusɛiti toli wa-ɠizeɠaaɠoozagi ma,
wa zalaɠaiti kula ga telebodai,
kpoloɗɛi ta ziɛlaʋɛɲaɠaegi taɠɛ ga zaɓu,
wo naavolo mɔinmɔin sɔlɔɔ.

20 Gade letegi, éɠɛni ma:
Maamusɛiɠa Ɠɔoɠɔ GALAGIʋɛ, nii é zou wolai veezu Gadeʋɛ.
Gadeɠa looɠosu eɠɛ zala zaai,
aɗa ná-sua zogaiʋali ga, é so kɔɠɔiti ma, é li nɔunkalagiʋɔ.
21 É yiimazeɠeni ga maʋagɔi,
ʋɛ ná makɛgai bɛ, kundiɠi laamiizuʋɛɠana.
Toɠa é loni nuɓusɛiti untuɠɔ,
é telebodai ziɛ, eɠɛʋelei GALA ge pɔ la,
é zoloo faa zɔlegaiti ma, ti wogai Izelayɛle ná-faa zu.

22 Dan letegi, éɠɛni ma:
Danɠa ga zalaɓokpagi,
nii éʋilisu, é zeɠe Ɓasan yooi zu.

23Nɛfetali letegi, éɠɛni ma:
Nɛfetali yiɠoa ga faanɛɛi,
é Ɠɔoɠɔ GALAGI ná-tuyaiti pɛ sɔlɔɔga.
Ná-zooi é seɠezu ga nɔnɔ,
toɠa zo foloɠulazu, é li lɛkpɛma nu yeezazuʋɛ.

24 Asɛɛl letegi, éɠɛni ma:
Asɛɛlɠa ga tuya nu, Zakɔɓe ná-doun zunuiti saama.
Undaanɛɠɛ bɛ yɛ, kɛɛɠɛlointi saama,
kɔɠɔiɠa lɔ gulɔi wu.
25Ná-taazuʋɛ, sɔɠɔgiti taɠɛ ga kɔlui ta kɔluɓɔigi,
ná-kɛdɛyai yɛ zea, sii ma voloi pɛ su.
26 Ee, Yesulun, GALA pokɔɠɔma la ná!
Toɠa geeɠɔlɔgiɓotasu, éʋa éɓɔ èʋa,
maayikiʋɛ, toɠa tonaɓiingiti su.
27 Ɠɔoɠɔ GALAGIɠa ga nu lɔɔɠuzuʋɛ,
toɠa gaɗa-ɓɔba nuiɠɔoɠɔ zooi ma.
Toɠa è zili nuiɓɛ è luɠɔ,
éɠɛ è ma: «Suwuɠaaleʋe!»
28Naazu Izelayɛle zeini ziilɛigi zu,
Zakɔɓe ná-dointi ta-ɗɛungiɠaɠulazu ga pagɔ yɛ,
zooi ná zu,ʋɛ moloi, é gaɓeleegi, naaʋɔnɔsu ná, leezɛnɓelei ná,
geezuʋɛɗa nɔɗai vaza ná ma.
29 Izelayɛle nuiti, wo undaanɛɛʋɛ! Ɓɛni ka ti woɠɛʋele,
wɔi wo ga nuɓusɛiti Ɠɔoɠɔ GALAGI tiɠizogai?
Toɠa ga wa-ɠɔɔɠɔ zɛpɛgi, nii éʋaazu éɓɔ woʋa.
Toɠaɓalaa ga boɠa zɔkpɔi, nii wo pilɛ sɔlɔɔsu da.
Wo zili nuiti taʋaana woʋɔ gaɓɔɠɔmaayeii,
waɠɔɠɔlo ta-adaɠaaɠoozagiti kpein ma.

Moize zaa vai
1Moize zeɠeniMoaɓe nɛmɛi zu, é lɛNeeɓo gizeima, Pizega unmaʋɛ, Zeeliko

letemaʋɛ. ƓɔoɠɔGALAGI zooi kpein dɛɛni la, é zoGalaade yooi zu, eyɛsu é zeeli
Dan taaima, 2Nɛfetali yooiti, ta Efelayime taManasee, ta Zuda yooi, é zei folo liizuʋele
ɓoloɗɛiʋa, 3 ta lɛkpɛmaʋɛ nu yeezazuʋɛ yooi, ta Zeeliko nɛmɛi, taai nii
dɔɔ wuluiti ti su, é zeeli Sɔwaal. 4 Ɠɔoɠɔ GALAGIɠɛni ma: «Zooiɠana, gè
minazeɠeni la, gèɠona Aɓalaameʋɛ, ta Izaake, ta Zakɔɓe, gèɠɛ ti ma: ‹Nà
feezu wo-mavofodaiti bɛ.› Gè dɛɛʋɛ gaɗe, è ka gaɠaazuʋɛ, kɛlɛ è la lɔa
ná pɛ.»

5 Miná ɠa Ɠɔoɠɔ GALAGI ná-botiɠɛ nui Moize zaani ná, Moaɓe yooi zu,
eɠɛʋelei Ɠɔoɠɔ GALAGI ná-devei ɠɛni la. 6 Ɠɔoɠɔ GALAGI maaɠuluni
miná, nɛmɛi zu, Moaɓe yooi zu, Ɓɛte-Peyɔɔl letemaʋɛ. Nu nɔpɛ ge la ná-
kabayeɠeiɠwɛɛni, eyɛsu niizu. 7Moize kona ungila puufelegɔ (120) zɔlɔɔni,
siɛgi zu é zaani la. Gaazu maa la ɠɛni ɓidini, ta la ɠɛni ɠulani ná-zɛbɛi
la. 8 Izelayɛle nuiti ti Moize ná-saa wɔlɔi woni folo ʋuusaʋagɔ (30) laawu,
Moaɓe nɛmɛi zu. Naaʋolu, gɔlɔi ta gaanɛɛnɛi é woni Moize ná-fai zu, naati
gaaɓelani.

9 Nun ná-doun zunui Zozuwe laaveni gaɠima yɛnvui, mazɔlɔɔ Moize yeelaani
ma. É zo názu ma, Izelayɛle nuiti ti ɠoloni bɛ, ti ziɛ é zoloo deveiti ma, niiti
Ɠɔoɠɔ GALAGI ti veeni Moize ya.

10 Kaipa, GALA goo wo nu la mɔ wuzeɠeni Izelayɛle nuiti saama ga Moize
ɠɛʋele, nii Ɠɔoɠɔ GALAGI ɠɛni kaazu ɠaazuni ta ɠaazu. 11 Nu nɔpɛ
ge la ʋokɔɠɔga ma, poogiti ta maaɓɛlɛ vaa wolaiti su, nii Ɠɔoɠɔ GALAGI
teʋeni ga é ti ɠɛ, Ezipete masagi Falaɠɔn ɠaazu ta ná-botiɠɛ nu wolaiti, ta
ná-nuɓusɛiti kpein, 12 ta zɛbɛsuɠɛɛwotiiti ti maayikiai, niiti Moize tiɠɛɛni
Izelayɛle nuiti gaazu.

ZozuweNá-SɛʋɛiSɛʋɛi lɔɔzeizuʋɛ ma woo mɔungiti
Zozuwe ná-sɛʋɛi ɠa Kanaan yooi zo fai lɛɛzu, ta Izelayɛle wolodamaiti sei

ʋelei zooi naa zu. Zozuwe, nii éɠɛni ga Moizeʋotogi, naaɠa é loni ti luɠɔ.
Sɛʋɛi nii zu vaiti tiɠɛɛni, é zo kona waagila unnaanigɔ (1 400) ma, é li kona

waagila unfelegɔ puunaanigɔ (1 240) ziɛgi zuʋɔ, aisa Yesu Kilistaʋa zɔlɔɔ.
Naa kpein geɠɛɛni konaʋuusaʋagɔ (30)ɠɛɠala laawu (14:10).

Izelayɛle nuɓusɛiti kulaai ma Ezipete yooi zu, ti kɛɛni ga konaʋuunaanigɔ
(40), aisa tiʋa lɔ minazeɠe zooi zu, nii é ga Kanaan yooi.

Kanaan yooi zo faiɠɛʋeleɓɛtɛni ga faa saʋagɔ:
1 Kanaan yooi zo fai, (gaaɠwɛsu 1 é li 12ʋɔ).
2 Zooiɠaaɠwɛɛ vai, (gaaɠwɛsu 13 é li 21ʋɔ).
3 Zozuwe ná-eteaiɠaaɓelagi, (gaaɠwɛsu 22 é li 24ʋɔ).
GALA ge zooi veeni ná-nuɓusɛiti zea, é ná-minazeɠegi laazeelini, nii é boni ti-

mɛmɛwolani bɛ, é niinɛ ga Moize maaʋele.
GALA ta Izelayɛle nuiti zɔɠɔzuʋɛ, é lo Kanaan yooi vaiʋa, faaʋe bɔɔlɔai,

eɠɛ tiɠula vai Ezipete yooi zu. Tiɠula vai Ezipete yooiʋa, GALAɓɔɠɔiɠa é
ti maaloboni, é kɔɔiɠɔ ná-nuɓusɛiti bɛ, ti li luɠɔma pilɛ sɔlɔɔgai zu.

Zooi ɠaaɠwɛɛ vai, nii sɔlɔɔgai, ta nii é la dɛ zɔlɔɔni, é ʋa ve ɛsɛ
gilagilagi ya, naaɠa GALA ná-nɛɛbɛi lɛɛzu, ga Izelayɛle nuiti pɛ geɓɔɠɔ
you zɔlɔɔ ga tɔnɔ. Naama ɠisiɛi ɠa de adaʋɛti daaseigiti kalasu la,
gaaɠwɛsui tanigaani su (gaaɠwɛsu 13, 15 ta 16 zu).

Kanaan yooi zo fai, ta gaaɠwɛɛ vai, ɠa GALA ná-wooɠɛɠiladai lɛɛzu, ná-
minazeɠegiti daazeeli vai zu, kɛlɛ Zozuwe ná-sɛʋɛiɠa dɛɛzuɓalaa ga kɛni
nuɓusɛiti ti zɛbɛzeɠe. Izelayɛle nuiti sei vai ziiɠiligiti saama, niiti ti la GALA
kwɛɛ, naaɠɛni ga faaɓaagi, é ti li kidaaleʋelalai ma. Naaɠa é kɛɛni Zozuwe
nuiti gaalɛɛni ba Sikɛme, ti minazeɠe ʋolu ga niinɛ, naa ɠa bogai ga kpɔɛ
ɠaaɓelagi gaaɠwɛsu 24 zu. Nuɓusɛiti ti minazeɠeni ga ti botii ɠɛ GALA
bɛ. Izelayɛle nuiti, ta ta-yooi ná-faaʋɔlɔmai, maɓɔɛzuɠulai lɔɔzeizuʋɛ
ɠana, siɛnɔpɛ su kɛni Izelayɛle nuiti ti looɠisu ga ziimazeɠegi ti boni, ti lɔɔ
ʋa faaɓaagi zu, kɛni ti naa laazeeli.

Zozuwe zei vai
nuɓusɛiti unda

1 Ɠɔoɠɔ GALAGI ná-botiɠɛ nui Moize zaaʋoluma, Ɠɔoɠɔ GALAGIɠɛni
Nun ná-doun zunui Zozuwe ma, Moize ná-kpɔba nui: 2 «Nà-botiɠɛ nui Moize zaa.
Niizu,ɠɛʋeleɓɛtɛna,ɗa-o, niima nuɓusɛiti-yo, wo Zuludɛnɓudɛ, wo lɔ
zooi naa zu, nii gè feezu Izelayɛle nuiti zea. 3Adaʋɛ nɔpɛ wo-ɠɔɠɔi a lona ná
ma, gè miná vea woʋɛ, eɠɛʋelei gè boni la Moize ma. 4Wa-yooiɠa zo teʋebai
ma, eyɛsu é zeeli Liɓanɠizeiti ma, ta ziɛ wolai Ufelate, Ɠɛte nuiti ta-yooi kpein ka
ɠɛ su, é zei Kpoloɗɛ Wolaiʋa, folo liizuʋelei. 5 Nu nɔpɛ ge la loga è luɠɔ,
è-zii ma voloi pɛ su. Nàɠɛ èʋa, eɠɛʋelei gèɠɛni la Moizeʋa, gè la yeeɓega
èʋa pɛ, gè laɠɛlɛa èʋaɲɛgɛlɛin. 6 Yiilɔɔ, è zɛbɛzeɠe, mazɔlɔɔ
è-zaalai zuɠa niima nuɓusɛiti ti zooi zɔlɔɔsu da ga tɔnɔ, nii gè ma minazeɠe
boni ti-mɛmɛwolani bɛ, ga nà feezu ti ya. 7 Kɛni nɔ è yiilɔɔ, è zɛbɛzeɠe ga
pagɔ, èɠolo tɔ gooi kpein bɛ, nii nà-botiɠɛ nui Moize sɛʋɛni èʋɛ, è ziɛ
la, è mina zeɠe ba, èʋa li ga yeeza,ɓaaɠɔʋɛi, naazuɗa zobo sɔlɔɔ fai kpein
su, è kɛɛzu. 8 Èɗa tɔ sɛʋɛi niiɠala, èɗa yɛpɛ ga su wooiti, èɠisiɛ ti zu

foloʋɛɛ kpidiʋa, naaɠa a kɛ èɠolo su wooi pɛ bɛ, mazɔlɔɔ názuɠa è-
ɠɛɛvaiti suɓɛtɛzu la, è zobo sɔlɔɔ fai kpein su, è kɛɛzu. 9 Gè la boni è ma
ɓaa ga, yiilɔɔ, è zɛbɛzeɠe? Mina lua ani nɔpɛ ba, è zasuminaɓali, mazɔlɔɔ
nà, Ɠɔoɠɔ GALAGI,ɗa-ƓALAGI, nàɠɛ èʋa,ʋɛ nɔpɛ è liizu ná.»

Zuludɛnɓudɛ vai
maɠɛʋeleɓɛtɛi

10 Zozuwe niima leveiti feeni nuɓusɛiti ta-ɠundiɠiiti zea, é ɠɛ ti ma: 11 «À
ziɛ ade-ʋuuzuʋɛ ná pɛ, wo devei ve nuɓusɛiti zea, ga ti daamianigiɠɛʋele
ɓɛtɛ ɓɔɠɔ ʋɛ, mazɔlɔɔ folo saʋagɔ ʋoluma, wa Zuludɛn nii
ɓudɛzu, wo li, wo zooi zeɠe ga wɔnɔ, nii Ɠɔoɠɔ GALAGI wa-ƓALAGI feezu.»

12 Zozuwe ɓɔɛni Luɓɛn ná-bolodai ʋɔ, ta Gade ná-bolodai, ta Manasee ná-
bolodai ɠilazuʋɛ, é ɠɛ ti ma: 13 «À ɠizɛ devei zu, nii Ɠɔoɠɔ GALAGI ná-
botiɠɛ nui Moize feeni wo ya, éɠɛ wo ma: ‹Ɠɔoɠɔ GALAGI wa-ƓALAGI zooi vea
wo ya, é dooɠogi ve wo ya.› 14Wo-anzaiti, ta wo-lointi, ta wa-loganiiti ta yɛ Zuludɛn
ʋoluʋɛ foloɠulazuʋelei, zooi naa zu nii Moize feeni wo ya, kɛlɛ zunuiti kpein,
ti ga kɔɔɠɔ nuiti, wa ɓudɛ, wo lo wo-ɠɛɛleaiti untuɠɔ kɔɔmaʋɛ,
wo yeeve ti ʋɛ, 15 eyɛsu Ɠɔoɠɔ GALAGI wa-ƓALAGI dooɠo fe ti ʋɛ ga wo
ɠɛʋele, ti zooi naa zɔlɔɔ, nii é feezu tiʋɛ. Naaʋoluma, waɠale ma niina
wɔnɔma yooi zu, wo zei ná pɛ, Zuludɛn foloɠulazuʋelei, eɠɛʋelei Ɠɔoɠɔ
GALAGI ná-botiɠɛ nui Moize boni la.»

16 Ti Zozuwe wooɠaaʋoteni, tiɠɛ ma: «Devei kpein è fea, gá naa kpein so,ʋɛ
nɔpɛ è gi leʋesu ná, gá li miná. 17 Gáɠolo èʋɛ, eɠɛʋelei giɠoloni la Moize
ʋɛ. Ɠɔoɠɔ GALAGI,ɗa-ƓALAGIɠɛ èʋa, eɠɛʋelei éɠɛni la Moizeʋa.
18 Zɔi nɔpɛ aɓakanaɗa-ɠundiɠilai laalɔɠɔma, é laɠoloniɗa-leveiti kpein
bɛ, ta naama nuiʋaa. Yiilɔɔ nɔ, è zɛbɛzeɠe!»

2
Zeeliko zuʋɛtɛ fai

1 Nun ná-doun zunui Zozuwe nɛnɛ felegɔ leʋeni dɔɔɠuzu, ti zeɠe Akasia
nɛmɛi zu, éɠɛ ti ma: «À li, wo zooi zuʋɛtɛ, ta Zeelikoɓɔɔɓɔ.» Ti liini, ti
ɲi koloɠolo anzanui ta ná-pɛlɛi wu, nii daaseigiɠɛni ga Laɠaɓe.

2 Tiɠɛni Zeeliko masagi ma: «Wɛlɛ, Izelayɛle nuiti seeliʋɛʋɛ kpidii, ga ti
zooi zuʋɛtɛ.» 3Zeeliko masagi keelai leʋeni Laɠaɓe ma, éɠɛma: «Zunuiti fe gi
ya, tiɲiaiɗa-ʋɛlɛi wu, mazɔlɔɔ zooi zuʋɛtɛ faiɠa tiʋaai ma.» 4 Kɛlɛ
anzanui zunu felegɔiti seɠeni, é ti lɔɔɠu, é ɠɛ ma: «Gaamazu, zunui naati ti
ʋaani pɔ̀ bɛ, kɛlɛ gè laɠɛni ti-zeɠezuɠwɛɛ. 5Siɠi daaʋɛ laaɠulu ziɛgi
zu, fitilimaʋɛ, ma zunuiti tiɠulani, ti li, gè la kwɛɛ,ʋɛ ti liai ná. À suvilɛ, wo
ʋilɛ tiʋolu, wa tiɠɔɠɔzumɛɛnsu.»

6 Tɔun é ti lɛɛni pɛlɛɠɔmaʋɛ dooɠo bosuʋɛ, é ti lɔɔɠu gezeɓaku
ziɠigi wu, nii é kɛʋeleɓɛtɛniɓɔɠɔʋɛ ná-pɛlɛɠɔmaʋɛ. 7Masagi
ná-keelaiti tiʋilɛni tiʋolu pelei naa zu, nii é liizu Zuludɛn maaleʋesuʋelei. Ti
ɠulani nɔ taaiʋa feya, ti siɠigi laaɠulu tiʋoluʋelei.

Laɠaɓe ta nɛnɛ felegɔiti
ta-woolaamai

8 Laɠaɓe lɛɛni pɛlɛɠɔmaʋɛ dooɠo bosuʋɛ, é ma wɛɛinti ka, aisa ti
ʋa la. 9 É ɠɛni ti ma: «Gè kwɛɛni ga Ɠɔoɠɔ GALAGI niima yooi veeʋɛ wo
ʋɛ, dualuagi gi zoga, ʋɛ yɔɠɔzuʋɛ nuɓusɛiti kpein sasu ɠa ɓalizu wo
luɠɔ. 10 Mazɔlɔɔ gi mɛnini ga Ɠɔoɠɔ GALAGI Seeli Kpoloɗɛi vɔɔni su
wo luɠɔ, siɛgi zu woɠulani la Ezipete yooiʋa. Gi naa mɛnini,ʋelei wo Amɔɔl
nuiti ta-masa felegɔiti soni da, Siɠon taWɔge, tiɠɛni masadaiɠɛɛzu Zuludɛn
ʋolu ʋelei, folo ɠulazu ʋelei, wo ti zuwuɠaaleʋe ta ta-nuɓusɛiti, wo ta-yooi
ɠoloɠolo. 11 Gi naama vaiti mɛnigai ma, gi iɲɔ ge leʋea. Nu nɔpɛ zii la lɔa, é

ʋa lo wo luɠɔ. Tɔɔzei Ɠɔoɠɔ GALAGI wa-ƓALAGIɠa é ga GALA, geeɠɔlɔgi
zu ta zooi ma. 12 Niizu, àɠonana bɛ̀, Ɠɔoɠɔ GALAGI laaseigi zu, ga faanɛɛi gè
kɛai woʋɛ, wa buuɠwɛɛ, waɓalaagi wo faanɛɛɠɛ nà-pɛlɛyeɠeiʋɛ.
À poogi ta ve zèa, nii nà la da. 13 À minazeɠe bɛ̀ ga wa kɛ̀ɛ yɛ vulua, ta dèe, ta
kɛ̀ɛ ná-dointi, ta tɔnɔiti kpein, wo la vaa bu, giʋa za.» 14 Zunui niiti tiɠɛni ma:
«Ni nɔ wo la gi maalɔɔni, gi ɠonaa gi-yɛnvui ma, gá ɠɛ ga wooɠɛɠila nu
gá-minazeɠegi zu, gáɠɛ ga faanɛɛ wuuɠwɛɛ nu èʋɛ, siɛgi zu Ɠɔoɠɔ
GALAGI zooi veezu la giʋɛ.»

15 Laɠaɓe ná-pɛlɛiɠɛni loni taai ma ziɠigiʋa, siɠigiɠoozuʋɛɓɔɠɔi
ɠa éɠɛni zeini ná. Naaɠa é kɛɛni, é zooni é zunu felegɔiti kula fenɛtɛlɛi
laaʋɛ, é ti yei ga galui. 16 Éɠɛni ti ma: «À li ga gize yooi zuʋelei, ni naa laade,
wo laɠulaa woɓɛɛ nuiti zea. À lɔɔɠu ná folo saʋagɔ laawu, eyɛsu tiɠale
ma. Naaʋolu, wa pele zo niina.» 17 Zunu felegɔi naati tiɠɛni ma: «Wɛlɛ,ʋelei
gá minazeɠegi a yɛ ma la, nii è boga ga gi kɛ è ʋɛ, faa la ɠɛa gi ʋa: 18 Aisa
giʋaʋa zooi zu, galuɓɔigi niiɠili fenɛtɛlɛi laaʋɛ, nii giɠulaai daaʋɛ,
giʋilɛ, è è-ɠɛɛ, ta è-lee, ta è-ɠɛɛleaiti, taɗa-ʋɛlɛyeɠei kpein gaalɛ ba
ɗa-ʋɛlɛi wu. 19 Nu nɔpɛ aɓudɛnaɗa-ʋɛlɛi maɓofalagi maazu, éɠula
eteaʋɛ, naa maɲamaiɠa la tɔɓɔɠɔi unma, faa laɠɛa giʋa. Kɛlɛ ni gá
yeevɔɔɠuna naa taɠila kpalaa ba, niiti ti èʋa pɛlɛi wu, naa maɲamaiɠa la gi
unma. 20Niɗa gimaalɔɔna, faa la giʋa, é lo konaiʋa, gi bogai èʋɛ.» 21Éɠɛni ti
ma: «Éɠɛ, eɠɛʋelei wa-minazeɠegi la!» Éɓeni tiʋa, ti li. É galuɓɔigiɠilini
ná-fenɛtɛlɛi laaʋɛ.

22Ti liini, ti zeeli gize yooi zu, ti yɛ ná, eyɛsu folo saʋagɔ, eyɛsu tiɠaiziɛ nuiti ti
ɠale ma. Tiɠaiziɛ nuiti ti tiɠaiziɛni peleɠobaʋɛ ná pɛ, ti la tiɠaani. 23Zunu
felegɔiti ti yeiniʋolu, ti zeɠe gize yooi zu, ti Zuludɛnɓudɛ. Ti zeelini Zozuweʋɔ
bɛ, Nun ná-doun zunui, tiʋoluvaawo ma ga nii kpein é ziɛni. 24 Tiɠɛni Zozuwe
ma: «Gaamaʋe, Ɠɔoɠɔ GALAGI zooi kpein feeʋɛ adeʋɛ, mazɔlɔɔ zooi zu
nuɓusɛiti kpein sasuɠaɓalizu ade luɠɔ.»

3
Zuludɛnɓudɛ vai

1 Zozuwe wuzeɠeni poluma zobui, ta Izelayɛle nuiti kpein ti zeɠe ti-ʋuuzuʋɛ
Akasia nɛmɛi zu, ti li, ti ʋu Zuludɛn ziɛlaʋɛ, ti ɲi miná, aisa ti ʋa ɓudɛ.
2 Folo saʋagɔʋoluma, nuɓusɛiti ta-ɠundiɠiiti ti ti-ʋuuzuʋɛmaaɠakuni, 3 ti
devei niiti fe ti ya: «Siɛgi zu wa zalaɠaɠula nuiti kaana la, Leevi nuiti ti Ɠɔoɠɔ
GALAGI wa-ƓALAGI ná-minazeɠe kesui zeɠeai, wa zeɠe niina wo-ʋuuzuʋɛ wo ná,
woʋilɛ tiʋolu. 4Wa zɔɠɔzuɠɛɓɔɠɔʋawaminazeɠe kesui, ga kiloɠila.
À mina maaɓuɠa ba. Wa peleiɠwɛɛ naazu, nii wa ziɛ la, mazɔlɔɔ kaipa wo la
dɛ ziɛni ga náʋelei.»

5 Zozuwe ɠɛni nuɓusɛiti ma: «À ɓɔɠɔ ɲade, mazɔlɔɔ lina, Ɠɔoɠɔ
GALAGI ɠa laavɔɔ vaa wolaiti kɛɛzu wo zaama.» 6 É ɠɛni zalaɠa ɠula nuiti
ma: «À minazeɠe kesui zeɠe, wo lo nuɓusɛiti tuɠɔ siɛi zu.» Ti minazeɠe kesui
zeɠeni, ti lo nuɓusɛiti tuɠɔ.

7 Ɠɔoɠɔ GALAGI ɠɛni Zozuwe ma: «Za nɔ, nà tɔɔzeizu ga è wɔɔlɔa
Izelayɛle nuiti gaazu, ti kwɛɛ ga nàɠɛɛzu èʋa, eɠɛʋelei gèɠɛni la Moize
ʋa. 8Devei nii ve zalaɠaɠula nuiti zea, niiti ti minazeɠe kesui zeɠezu, ga ta zeelina
Zuludɛn ziɛ wolai laaʋɛ, ti-ɠɔɠɔi a lona ziɛi wu, ti lo miná.»

9 Zozuweɓɔɛni Izelayɛle nuiti kpein pɔ, éɠɛ ti ma: «À maaɓuɠa, wo woilo
Ɠɔoɠɔ GALAGI wa-ƓALAGI laawooiti ma. 10 Pɛtɛʋelei wa kwɛɛ da ga zɛnvu
su ƓALAGI, toɠa wo zaama, toɠa Kanaan nuiti kpɛwo luɠɔ, ta Ɠɛte nuiti, ta Ɠeeve
nuiti, ta Feeleeze nuiti, ta Giilegase nuiti, ta Amɔɔl nuiti, ta Yeeɓuse nuiti: 11Eteai pɛ
Maliɠii ná-minazeɠe kesuiɠa Zuludɛnɓudɛzuwoɠaazu. 12À yeelo zunu puugɔ

maazu felegɔ (12)ʋa niina, Izelayɛle wolodaiti su, bolodaɠila, nuɠila. 13 Siɛgi zu
zalaɠaɠula nuiti ti Ɠɔoɠɔ GALAGI, eteai pɛMaliɠii ná-minazeɠe kesui zeɠezu,
naati ti-ɠɔɠɔiʋilɛsu la Zuludɛn wu, ziɛ wolaiɠa leʋesu fele, ziɛi é zeɠezu
maazuʋelei, naaɠa lo, gaalɛ ba eɠɛ siɠigi.»

14Nuɓusɛiti ti ta-zeɠeɠotaiti pɛɛni su, Zuludɛnɓudɛ vai zu. Zalaɠaɠula
nuiti ti minazeɠe kesui zeɠeni, ti lo ti luɠɔ. 15 Molo leʋe ziɛgi zu ɠɛni de,
Zuludɛn aɗa ve yeenɔpɛ, éɓudɛ maɠakegiti maazu. Siɛgi zu zalaɠaɠula
nuiti ti minazeɠe kesui zeɠezu la, ti-ɠɔɠɔi maayɛɓɛni la ziɛi wu, 16 ziɛi
nii éɠɛni yeizu, éɗa zeɠe maazuʋelei, naa zuzoni, é la mɔɠɛni yeizu, é loni
gaaɠooza eɠɛ siɠigi, é liɠoozama, é zo Adame taai ma, é li Saaletanʋele. Kɛlɛ
tɔun, buuʋelei, ziɛi nii é yeizu Kpoloɗɛ Wanaiʋɔ pelei, Zuludɛn maʋɛtu
nɛmɛi zu, naaɠɛni yeizu, eyɛsu é vɔ. Nuɓusɛiti ti leʋeni Zeeliko letemaʋɛ.
17 Zalaɠaɠula nuiti tiɠɛni Ɠɔoɠɔ GALAGI ná-minazeɠe kesui zeɠezu, ti loni
Zuludɛn ziɛ laazuʋɛ, ná vɔai. Ti yɛni loni ná kpaan, eyɛsu nuiti kpein ti leʋe,
ti-ɠɔɠɔi maavɔai.

4
Kizɛsuɠɔtu

puugɔ maazu felegɔiti (12)
1Nuɓusɛiti kpein kpegaimagaZuludɛnɓudɛ, ƓɔoɠɔGALAGIɠɛni Zozuwe

ma: 2 «À yeelo zunu puugɔ maazu felegɔ (12)ʋa, bolodaɠila, nuɠila. 3À bo ti ma,
ti li, ti kɔtu puugɔ maazu felegɔ (12) zeɠe, Zuludɛn ziɛ laazuʋɛ,ʋɛ zalaɠa
ɠula nuiti tiɠɛa loni ná, wo li ga tiye adaʋɛ woɲiizu ná, zaɓidii.»

4 Zozuwe zunu puugɔ maazu felegɔiti (12) tolini, niiti é yeeloni tiʋa, Izelayɛle
nuiti saama, boloda ɠila, nu ɠila, 5 é ɠɛ ti ma: «À leʋe Ɠɔoɠɔ GALAGI ná-
minazeɠe kesui ɠakalaʋɛ, wo li Zuludɛn ziɛ laazuʋɛ, wo ɠilagilagi kɔtui
ɠaiziɛ, é daɠɔma, wo seɠe ga Izelayɛle wolodai liegɔi, 6 naaɠa a kɛ, éɠɛ
ga poogi wo zaama. Siɛnɔpɛ su wo-loun zunuiti ta woɠaazaɠana la ga: ‹Niima
ɠɔtuiti ta ga leeni woʋɛ?›, 7 waɠɛ ti ma: ‹Zuludɛn leʋeni su fele Ɠɔoɠɔ
GALAGI ná-minazeɠe kesui luɠɔ, siɛgi zu éɠɛni ziɛ wolaiɓudɛzu la. Niima
ɠɔtuiti ta gaɠizɛsui Izelayɛle nuiti kpein bɛ eyɛsuɠɔ, é dɛɛ ga Zuludɛn
leʋeni su fele.› »

8 Izelayɛle nuiti ti naa ɠɛɛni, nii Zozuwe boni ti ma. Ti kɔtu puugɔ maazu
felegɔ (12) zeɠeni Zuludɛn ziɛ laazuʋɛ, kɔtu ɠilagila Izelayɛle wolodai
ɠilagilagiʋɛ, eɠɛʋelei Ɠɔoɠɔ GALAGI dɛɛni la ga Zozuwe. Ti liini ga tiye ti-
ʋuuzuʋɛ, ti ti la ná. 9Zozuwekɔtu puugɔmaazu felegɔ (12)ɠiligaa loni Zuludɛn
ziɛ laazuʋɛ,ʋɛ zalaɠaɠula nuiti tiɠɛni loni ná, niiti minazeɠe kesuiɠɛni
ti ya. Kɔtui naati ta ná zaaɠaza.

10 Zalaɠa ɠula nuiti ti ɠɛni minazeɠe kesui zeɠezu, ti yɛni loni Zuludɛn
ziɛ laazuʋɛ, eyɛsu devei nii kpein Ɠɔoɠɔ GALAGI boni Zozuwe ma, nuɓusɛiti
ti naati kpein kɛ. Zozuwe deveiti kpein kɛɛni, eɠɛʋelei Moize feeni la zea.
Nuɓusɛiti ti ɠaazuvilɛni, ti leʋe. 11 Siɛgi zu nuɓusɛiti kpein ti leʋeni da
ziɛ ʋolu ʋelei, Ɠɔoɠɔ GALAGI ná-minazeɠe kesui ta zalaɠa ɠula nuiti ti
leʋeni, ti lo nuɓusɛiti untuɠɔ. 12 Luɓɛn ná-bolodai, ta Gade ná-bolodai, ta
Manasee ná-bolodaiɠilazuʋɛ, naati ta-zunuiti tiɠɛni ziɛzu Izelayɛle nui zɔiti
tuɠɔ, ti maaɠiliai ga kɔɔɠɔ zɔɔlaiti, eɠɛʋelei Moize ma levei veeni la ti
ya. 13 Kɔɔɠɔ nu waaʋuunaanigɔ (40 000)ɠɛɠala, ti maaɠiliai ga kɔɔɠɔ
zɔɔlaiti, naati ka ti liini kɔɔɠɔ vaima, Ɠɔoɠɔ GALAGIɠaazu, Zeeliko nɛmɛi
zu. 14 Naama voloi, Ɠɔoɠɔ GALAGI Zozuwe wɔɔlɔni Izelayɛle nuiti gaazu, ti
unfema veeni ná-kundiɠilai ʋɛ, eɠɛʋelei nɔ ti kɛɛni la Moize ʋɛ, sii ma
voloi pɛ su.

15 Ɠɔoɠɔ GALAGIɠɛni Zozuwe ma: 16 «Devei ve zalaɠaɠula nuiti zea, ti zeele
wooɠesui zeɠezu, ti lɛ, tiɠula Zuludɛn ziɛ laazuʋɛ.» 17 Zozuwe naama levei

veeni zalaɠaɠula nuiti zea, éɠɛ ti ma: «À lɛ, woɠula Zuludɛn ziɛ laazuʋɛ.»
18 Siɛgi zu zalaɠaɠula nuiti, niiti ti Ɠɔoɠɔ GALAGI ná-minazeɠe kesui zeɠezu,
tiɠulani la ziɛ laazuʋɛ, ti-ɠɔɠɔi lo kakei ma, Zuludɛnɗɛi laani suʋolu, é
náti pɛ daave, éɗa yei, eɠɛʋelei éɠɛni la pɔlɔmazu.

19 Nuɓusɛiti ti Zuludɛn ɓudɛni, alu mɔungi ma volo puugɔi ma. Ti liini, ti
ʋu Gilegale, Zeeliko ɠwɛpelemaʋɛ, folo ɠulazu ʋelei. 20 Kɔtu puugɔ maazu
felegɔiti (12) ti ti zeɠeni Zuludɛn ziɛ laazuʋɛ, Zozuwe naati toni Gilegale.
21 Naa ʋolu é ɠɛni Izelayɛle nuiti ma: «Ni yeei ta, wo-mavofodaiti ti ti-ɠɛɛni
gaazaɠasu da ga kɔtui niiti ta ga leeni? 22 Wa gaalɛ ga tiye, ʋelei Izelayɛle
nuɓusɛiti ti Zuludɛn ɓudɛni la ga ɠɔɠɔa vɔɔi, 23 mazɔlɔɔ Ɠɔoɠɔ
GALAGI wa-ƓALAGI Zuludɛn vɔɔni su daazuʋɛ, eyɛsu wo leʋe, eɠɛʋelei é
kɛɛni la ga Seeli Kpoloɗɛi gi luɠɔ, nii a kɛ giɓudɛ. 24 É naaɠɛɛni, nii a
kɛ eteai zu nuɓusɛiti kpein ti kwɛɛʋelei ná-zɛbɛi wɔɔlɔai la, naaɠa a kɛ
waɓalaagi wo lua Ɠɔoɠɔ GALAGI wa-ƓALAGIʋa, woɗa dɛbi.»

5
1 Amɔɔl nuiti ta-masagiti kpein ti zeini Zuludɛn folo liizu ʋelei, ta Kanaan

masagiti ti zeini Kpoloɗɛ Wolai laaʋɛ, ti mɛnini ga Ɠɔoɠɔ GALAGI Zuludɛn
vɔɔni su Izelayɛle nuiti tuɠɔ, eyɛsu ti leʋe. Ti iɲɔ ge leʋeni, nu nɔpɛ zii
laɠɛni lɔɔni, éʋa lo Izelayɛle nuiti tuɠɔ.

Buzeɠe niinɛgiti
tati fai pɛlɛʋolu

2 Naama ziɛgi zu nɔ, Ɠɔoɠɔ GALAGIɠɛni Zozuwe ma: «Kɔtuiti kpɛtɛ ga
boɠai, é tatipɛlɛʋolu vai lɔɔzeiʋolu Izelayɛle nu niinɛi niiti ta-vaa zu.»

3 Zozuwe kɔtuiti kpɛtɛni ga boɠai, é Izelayɛle nuiti tatini pɛlɛʋolu gizei
ɠobaʋɛ, Alalɔte (nii poluʋɛ ga «tatipɛlɛʋolui»). 4 Pɛtɛ, lee vaa zu Zozuwe
ti latini pɛlɛʋolu: Zunui nii kpein ná-konagi zeelini kɔɔɠɔ vai ma, ti ɠulani
Ezipete yooi zu, naati pɛ ti zaani pelei zu, teʋebai zu, tiɠulaaima Ezipete yooiʋa. 5Ti
pɛ ti latini pɛlɛʋolu. Kɛlɛ zunu loin kpein é zɔlɔɔni pelei zu, teʋebaiɓudɛ
ziɛgi zu, tiɠulaai ma Ezipete yooiʋa, nu laɠɛni naa tanɔpɛ tatini pɛlɛʋolu.
6 Izelayɛle nuiti ti yɛni ziɛzu teʋebai zu, éɠɛ ga konaʋuunaanigɔ (40), eyɛsu
zunuiti, ma ɠɛɠalamaiti, niiti ti zeelini kɔɔɠɔ vai ma, ti ɠulazuʋɛ Ezipete
yooi ʋa, naati ti za. Tɔɔzei ti la ɠɛni Ɠɔoɠɔ GALAGI wooi zoni. Ɠɔoɠɔ
GALAGIɠonani ga é la ti yɛga ná, tiʋa zooi naaɠa gaɠaazu, nii é minazeɠeni,
éɠona ná-faa zu ti-mɛmɛwolani bɛ, ga é fe adeʋɛ,ʋɛ nɔnɔi ta kɔin gulɔi
ʋooʋaai ná. 7 Ti-loun zunuiti ka é ti zeini ti-ʋotogi zu. Zozuwe ti latini pɛlɛʋolu,
tɔɔzei ti laɠɛni dɛ latini pɛlɛʋolu, ta-ziɛ wo siɛgi zu teʋebai zu.

8 Siɛgi zu ti zunuiti pɛ tatini da pɛlɛʋolu, ti yɛni adaɠilagi, ti-ʋuuzuʋɛ,
eyɛsu tiɠɛdɛ. 9Naaʋoluma, Ɠɔoɠɔ GALAGIɠɛni Zozuwema: «Za, gè Ezipete
unfegi zeɠea woɠaazu.»

Naa ɠa é ba, adaʋɛ ná laaseigi ʋɛɛni ga Gilegale.* Daaseigi naa ɠa é ba
zaaɠaza.

Pake fɛtii
ta manegiɓe fai

10 Siɛgi zu Izelayɛle nuiti tiɠɛniʋuuni la Gilegale, ti Pake fɛtiiɠulani alugi ma
volo puugɔ maazu naanisiɛi (14) maɓɔkɔi, Zeeliko nɛmɛi zu. 11 Poluma voloi
nɔ, ti zooiʋa lɔnɔgi ta miini,ɓului nii lɛʋɛ la su, ta aniɠaeɠeegai. 12Poluma
voloi nɔ ɠa manegiɓeteʋeni laʋuu vaiʋa, tɔɔzei tiɠɛni zoosu tiɠɔnɔ
sɔlɔɔ ga zooi zu ziinziin ganigiti ma waaiti. Mane ge la mɔ ɠɛni ná Izelayɛle
nuiti bɛ, tiɠɛni niina Kanaan yooi zu ziinziin ganigiti miizu naamaɠonagi.
* 5:9 Gilegale: daaseigi nii ti maaɓuɠaaiʋa ta «seɠeai.»

Ɠɔoɠɔ GALAGI ná-kɔɔɠundiɠii

ʋaa vai
13 Foloi ta, Zozuwe ɠɛni Zeeliko ɠobaʋɛ, é ɠaazuwuzeɠeni, é zunui ta ɠa,

é loni kakalaʋɛ, ná-boɠa zɔkpɔi ɠulaai maalaɠagi zu, é zoni zea. Zozuwe
maaɓuɠani ba, é gaazaɠa, éɠɛma: «Ɗa ga gá-nui ta,ɓaa gi zili nuiti ti ta?» 14Zunui
gooɠaaʋoteni, é ɠɛ ma: «Ɓa-o. Nà ga Ɠɔoɠɔ GALAGI ná-kɔɔ ɠundiɠii,
unkulaʋeleɠa gè su.»

Zozuwe nɔkɔni, é unpilɛ zooi ma, é ɠɛ ma: «Màliɠii, nà ga ɗa-
wotiɠɛ nui,ɗa-leveiɠa gaɓɛgeleni?» 15 Ɠɔoɠɔ GALAGI ná-kɔɔɠundiɠii
gooɠaaʋoteni, é ɠɛ ma: «Ɗa-zaʋalagiti kula ɠɔɠɔa, mazɔlɔɔ adaʋɛ è
loni ná, naaɲadegɛ.» Zozuwe gooi zoni, é kɛɠana.

6
Zeeliko zo fai

Izelayɛle nuiti bɛ
1 Zeeliko taai laaɠuluni kpekpe, Izelayɛle nuiti maaʋele ma. Nu laɠɛni lɛɛzu,

nu laɠɛniɠulazu. 2Ɠɔoɠɔ GALAGIɠɛni Zozuwe ma: «Wɛlɛ, gè Zeeliko lɔa
è yeezu, ta ná-masagi, ta ná-kɔɔɠɔ nu ɠɛzɛɠɛzɛgiti kpein. 3 Folo lɔzita
laawu,ɗa-o,ɗa-ɠɔɔɠɔ nuiti-yo, folo-o-folo waɗa lati taai ma, naaɠɛ ɠila
foloɠila. 4 Zalaɠaɠula nu lɔfela, niiti baala minɛʋuʋugi tiɠilagilagi ya, naati
ta lo minazeɠe kesui luɠɔ. Folo lɔfelasiɛi, wa lati taai ma, náɠɛ lɔfela, zalaɠa
ɠula nuiti ta puʋugi vɛ niina. 5 Siɛgi zu nuɓusɛiti ti baala sinɛ ʋuʋugi vɛ
wooimɛnisu da suɠoozaai,ɛsɛ pɛ ka kpeei looʋɔɔma, taai ma ziɠigiti ta wolo
gaamago nɔ. Nuɓusɛiti ta taai zo,ɛsɛ ge lɔ ga letegi.»

6 Nun ná-doun zunui Zozuwe zalaɠaɠula nuiti tolini, éɠɛ ti ma: «À minazeɠe
kesui zeɠe, zalaɠaɠula nu lɔfela baala sinɛʋuʋu dɔfela zeɠe, ti lo Ɠɔoɠɔ
GALAGI ná-minazeɠe kesui luɠɔ.» 7 Naa ʋoluma é ɠɛni nuɓusɛiti ma: «À li,
wo lati taai ma, kɔɔɠɔ zunuɠɛzɛɠɛzɛgiti kpein ti lo Ɠɔoɠɔ GALAGI ná-
minazeɠe kesui luɠɔ.»

8 Nuɓusɛiti ti kɛɛni, eɠɛʋelei Zozuwe devei veeni la. Zalaɠa ɠula nu
lɔfelaiti, ti puʋu dɔfelaiti seɠeni, kpɛtɛai ga baala sinɛ minɛiti. Ti loni
Ɠɔoɠɔ GALAGI ná-minazeɠe kesui luɠɔ, ti tɔɔzei ga puʋugi vɛa. Ɠɔoɠɔ
GALAGI ná-minazeɠe kesuiʋilɛni tiʋolu. 9 Kɔɔɠɔ nui tanigaa tiɠɛni loni
zalaɠaɠula nuiti tuɠɔ, niiti tiɠɛni puʋugi vɛɛzu, ta kɔɔɠɔ nui zɔiti ti
ʋilɛni kesuiʋolu. Tiɠɛni ziɛzu puʋugi wooi ma. 10 Zozuwe naama levei veeni
nuɓusɛiti zea, éɠɛ ti ma: «À mina kpee loo pa, nu mina wo woomɛni, wooɠila
kpalaa minaɠula wo-laaʋɛ, eyɛsu foloi nà devei ve la wo ya, ga wo kpeei loo. Wa
wooɠula niina.» 11Ɠɔoɠɔ GALAGI ná-minazeɠe kesui latini taai ma, náɠɛɠila.
Naaʋolu ti liini ti-ʋuuzuʋɛ, tiɲi ná kpidii.

12 Zozuwe wuzeɠeni ga sobuzobui. Zalaɠa ɠula nuiti ti Ɠɔoɠɔ GALAGI ná-
minazeɠe kesui zeɠeni. 13 Zalaɠa ɠula nu lɔfelaiti, ti puʋu dɔfelaiti seɠeni,
niiti tiɓɛtɛai ga baala sinɛ minɛiti, naati tiʋilɛni pelei zu mɔnɔ, Ɠɔoɠɔ
GALAGI ná-minazeɠe kesui luɠɔ, tiɗa ti vɛ. Kɔɔɠɔ nui tanigaa ti loni ti luɠɔ,
kɔɔɠɔ nui zɔiti tiʋilɛni Ɠɔoɠɔ GALAGI ná-minazeɠe kesuiʋolu. Tiɠɛni
ziɛzu puʋugi wooi nɔma. 14Ti latini taai ma, náɠɛɠila, foloi velesiɛi. Naaʋolu
tiɠale ma ti-ʋuuzuʋɛ. Ti kɛɛniɠana nɔ folo lɔzitai kpein su.

15 Foloi lɔfelasiɛi ma, ti wuzeɠeni ga gosui, ti lati taai ma, náɠɛ lɔfelaɠana
nɔ. Naama volo ɠila kpegi nɔ ti latini taai ma ga dɔfela. 16 Dɔfelasiɛi ma,
zalaɠaɠula nuiti ti puʋugi vɛɛni, Zozuweɠɛni nuɓusɛiti ma: «À kpeei loo,
mazɔlɔɔ Ɠɔoɠɔ GALAGI taai vea wo ʋɛ! 17 Taai ɠa ɠulazu ga zalaɠai
Ɠɔoɠɔ GALAGIʋɛ, ta su aniiti kpein. Kɛni koloɠolo anzanui Laɠaɓeɠila kpe
nɔɠa a yɛ vulua, ta niiti kpein taɠɛ ba ná-pɛlɛi wu, mazɔlɔɔ toɠa é zunuiti
dɔɔɠuni, niiti ade ti leʋeni. 18 Kɛlɛ à dama! À ɓɔɠɔ zo, wo dama ga nii

maaɲɛɛi ba Ɠɔoɠɔ GALAGIʋɛ. À mina naa tanɔpɛ seɠe, nii maaɲɛɛi
ba, wo ʋa Izelayɛle ʋuuzuʋɛ lɔ nimizai zu, wo ʋa maanɔɠɔi ʋɛɛ ba.
19Walii kpein, ta zanugi, ta kɔluɓɔi sɔɔlaiti, ta kɔlu zɔɔlaiti, naa kpein feeʋɛ
Ɠɔoɠɔ GALAGIʋɛ. Taʋuuzu Ɠɔoɠɔ GALAGI ná-naavolo makɛsuʋɛ.»

20 Ti puʋugi vɛɛni. Nuɓusɛiti ti mɛnigai ma, ti kpeei looni, ti wooɠula la,
siɠigi woloni gaamago nɔ. Nuɓusɛiti tiʋilini taazuʋɛ, ɛsɛ ge lɔ ga letegi,
ti taai zo. 21 Ti taai zu nuɓusɛiti pɛ suwuɠaaleʋeni, zunuiti ta anzanuiti, nu
niinɛiti ta nuʋɔlɔiti. Anɛɛ nikɛiti pɛ ka ti ti zuwuɠaaleʋeni, ta baalagiti,
ta soovalegiti.

Laɠaɓe ta ná-nuiti makɛ fai
22Zozuweɠɛni zunu felegɔiti ma, niiti ti zooi zuʋɛtɛni: «À li koloɠolo anzanui

ná-pɛlɛi wu, wo anzanui naaɠula, ta nɔnɔiti kpein, eɠɛʋeleiwominazeɠeni la
bɛ, woɠona.» 23Zunu felegɔiti ti liini zou zuʋɛtɛ fai ma, naati ti liini, ti Laɠaɓe
ɠula, ta kɛɛɠɛ, ta dee, ta kɛɛɠɛleaiti, ta nɔnɔiti kpein, ti ná-nuiti pɛ kula.
Tiɓaa ti maazu, ti tiʋu Izelayɛle nuiti puuzuʋɛʋoluʋɛ. 24Ti taaiɠalani, ta nii
kpein éɠɛni ná. Kɛni walii, ta zanugi, ta kɔluɓɔi sɔɔlaiti, ta kɔlu zɔɔlaiti, ti
naati puuni Ɠɔoɠɔ GALAGI ná-naavolo makɛsuʋɛ. 25 Zozuwe koloɠolo anzanui
Laɠaɓe yɛnvui makɛni, ta ná-pɛlɛyeɠei, ta niiti kpein tiɠɛni ga nɔnɔ. É
zeini Izelayɛle nuiti saama eyɛsu zaaɠaza. Mazɔlɔɔ é keelaiti dɔɔɠuni ga
pagɔ, niiti Zozuwe ti leʋeni Zeelikoʋɛtɛ fai ma.

26Naama ziɛgi zu, Zozuwe niimaɠonai woni, éɠɛ ma:
«Naama zunuiɠa ga foovoo nu Ɠɔoɠɔ GALAGIɠaazu,
nii a wuzeɠe, éɠɛ é Zeeliko taai loʋolu.
Ná-doun zunu mɔungi yɛnvuiɠa
a yɛ buulaagi ma yeɠei wɔɔ vai zu.
Ná-doun zunuɠaaɓelagi yɛnvuiɠa
a yɛ kpogiti too vai zu.»

27 Ɠɔoɠɔ GALAGIɠɛni Zozuweʋa, tɔɠɔiɠulani zooi pɛ su.
7

Akan ná-kotoi
1 Izelayɛle nuiti ti wooʋalada vaa wola ɠɛɛni, é lo aniiti ba, niiti Ɠɔoɠɔ

GALAGI maaɲɛɛiʋɛɛni tiʋa, ga numina ta zeɠe. Zuda ná-bolodai zu nui ta, nii
daa ga Akan, Kaalemi ná-doun zunui, nii é ga Zaɓedi ná-doun zunui, Zaɓedi nɔnɔ
ma ɠɛɛɠɛi ɠɛni ga Zeela. Akan naa ɠa é ma anii tanigaa zeɠeni ɓɔɠɔ
ʋɛ. Ɠɔoɠɔ GALAGI wola yiiɠaawanani Izelayɛle nuiti ma.

2 Zozuwe yɛni Zeeliko, é zunuiti teʋe Ayi taazuʋɛ, Ɓɛte-Avɛn ɠobaʋɛ,
Ɓeetɛle folo ɠulazu ʋelei, é valini ti ma ga ti ma yooi zuʋɛtɛ. Nɛnɛgi naati
ti liini, ti Ayiʋɛtɛ. 3 Tiɠaleni ma Zozuweʋɔ bɛ, tiɠɛ ma: «Nuɓusɛi kpein
ge mina li, zunu waafelegɔ (2 000)ɓaa waasaʋagɔ (3 000) nɔ li, ta vɔni Ayi ma.
Mina nuɓusɛi kpein kpɔlɔ, de-zakpeɲɔɠɔiti ti la mɔinni.»

4 Naaɠa é kɛɛni ti kɔɔɠɔ nu waasaʋagɔ (3 000) leʋeni, ti li, ti laalɛ taai
wu, kɛlɛ Ayi laaʋeaiti ti tiɓɛɛni. 5Ayi nuiti ti zunuʋuusaʋagɔ maazu lɔzita
(36)ɠɛɠalaʋaani tiʋa. Tiʋilɛni zɔiti polu, ti zeɠe nu lɛɛzuʋɛ taazuʋɛ.
Ti vɔnini ti ma taai maɠizei yeizuʋɛ, eyɛsu ti zeeli zanu kulazuʋɛ. Nuɓusɛiti
ti iɲɔ ge leʋeni, tiʋala ta-zobogi pɛ ma.

6 Zozuwe ta Izelayɛleɠɛwolaiti ti ta-zeɠeiti balini ga, ti fufiligiʋu tɔungiti ma,
ti la zooi ma Ɠɔoɠɔ GALAGI ná-minazeɠe kesuiɠakalaʋɛ, ti yɛni ná, kpɔkɔi
zeeli. 7 Zozuwe ɠɛni ma: «Ee, Màliɠii, Ɠɔoɠɔ GALAGI, lee vaa zu è Zuludɛn
maazuɓudɛai ga niima nuɓusɛiti, gi lɔɔ vaiʋe Amɔɔl nuiti zeezuɓaa, ga ti gi
undaaʋili? Ni gi yɛni suɠila Zuludɛn ziɛ wolaiʋoluʋelei! 8Nɔ̀un nà, Màliɠii,
leeniɠa nà bo, niizu Izelayɛle nuiti tiʋelaa ti zili nuiti ba? 9Kanaan nuiti ta zii zɔiti

ti zeini zooi zu, ta suɠwɛɛsu, ta gi maaɠoolizu, ti gi-laaseigiɠaaʋa, éɠula zooi
ɠa. Naazu leeniɠa è kɛɛzu ga è-laasei golai?»

10ƓɔoɠɔGALAGIɠɛni Zozuwema: «Wuzeɠe! Lee vaa zu è yɛsu laani zooima, è
laaɓadɔai? 11 Izelayɛle kotoiɠɛɛʋɛ. Ti minazeɠegiɠoloɠologɛ, nii gè boni
tiʋɛ. Ti maaɲɛɛba aniiti seɠeʋɛ, ti ga nɔ̀nɔiti, ti ti unma, ti zɛɛi wo, ti dɔ
ɓɔɠɔ aniiti saama. 12Naaɠa é ba, Izelayɛle nuiti ti la loga ti zili nuiti tuɠɔ, tiʋa
ziɛ ti wu. Ta yɛʋelazu nɔɠɔ ti zili nuiti ba, mazɔlɔɔ tiyaɓɔɠɔi tiɠɛa
gamaaɲɛɛba anii. Gè la yɛsuɠɔɠɛɛzuwoʋa, ni wo la naaɠoloɠoloni, nii é
wo zaama ga maaɲɛɛba anii. 13Wuzeɠe, è nuɓusɛiti toli, è tiɲade. Bo ti ma ga ti
ɓɔɠɔɲade lina vaa ma, mazɔlɔɔ wɛlɛ niiɠa Ɠɔoɠɔ GALAGI, Izelayɛle
ná-GALAGI bosu: Maaɲɛɛba aniiɠa wo zaama, Izelayɛle nuiti. Wo la zooga woʋa
ziɛ wo zili nuiti bu, ni wo la naaɠulaniɓɔɠɔ zaama. 14 Lina sobu, waʋaazu, wo
lo gàazu ga bolodaʋelei. Naaʋolu bolodai nii Ɠɔoɠɔ GALAGI a yeelona ba, naati
taɓɔɠɔ lɛ ga koiʋelei. Pɛlɛyeɠei nii Ɠɔoɠɔ GALAGI a yeelona ba, naama
zunuiti taɓɔɠɔ lɛ niina ga gilagila. 15 Zɔi nɔpɛ a zona ga sɔba nui, ga toɠa é
maaɲɛɛba anii zeɠeai, toɠaɠala ta nɔnɔiti kpein, tɔɔzei é Ɠɔoɠɔ GALAGI
ná-minazeɠegiɠoloɠologɛ, éɓaaɠula ma vaaɠɛa Izelayɛle nuiti saama.»

Akan ná-kotoi ma zalai
zɔlɔɔ fai

16 Poluma zobui, Zozuwe wuzeɠeni ga sobui, é Izelayɛle nuiti toli ga bolodaʋelei.
Zuda ná-bolodaiɠa é zoni. 17 É ti lolini ga koiʋelei. Zeela ná-koiiɠa é zoni. É Zeela
ná-koii lolini. Zaɓedi ná-pɛlɛyeɠeiɠa é zoni. 18 É naamaʋɛlɛyeɠei lolini ga
zunui ɠilagilagi. Akan ɠa é zoni, Kaalemi ná-doun zunui, nii é ga Zaɓedi ná-doun
zunui, Zaɓedi nɔnɔ maɠɛɛɠɛiɠɛni ga Zeela, Zuda ná-bolodai zu.

19 Zozuwe ɠɛni Akan ma: «Dòun zunu, lɛbiyai ve Ɠɔoɠɔ GALAGI ʋɛ,
Izelayɛle ná-GALAGI, unfemai ve bɛ, naa lɛ ga ze, nii è kɛai, mina dɔɔɠu bà.»

20 Akan Zozuwe wooɠaaʋoteni, é ɠɛ ma: «Gaama ʋe, gè kotoi ɠɛɛʋɛ
Ɠɔoɠɔ GALAGI laalɔɠɔma, Izelayɛle ná-GALAGI. Wɛlɛ nii ɠa gè kɛai:
21 Gè seɠeungiɠaani Ɓaɓilɔne zeɠei, pagai gola, é kɔɔzoganiiti saama, ta wali
ɠae unfelegɔ (200), ta zanu pagɔi nii buɲɛgi ga galamu undɔɔlugɔ (500),
gàazuɠulani tiʋa, gè ti zeɠe. Ti lɔɔɠuʋɛ niina zooi wu, nà-seɠeɠotai wu,
waliɠaeiɠa bu.»

22 Zozuwe numaa leʋeni Akan ná-seɠe ɠotai wu. Ti ɓizɛni, ti li, ti aniiti
dɔɔɠuaiɠa seɠeɠotai wu, waliɠaei laani bu. 23 Ti ti pɛ kulani seɠeɠotai
wu, tiʋaa la Zozuweʋɔ, ta Izelayɛle nuiti pɛ, ti tiʋu Ɠɔoɠɔ GALAGIɠakala.
24 Zozuwe ta Izelayɛle nuiti ti Zeela ná-dounloin Akan zoni, ta walii, ta seɠeungi, ta
zanu kpui, ta ná-doun zunuiti, ta ná-doun anzanuiti, ta ná-nikɛiti, ta ná-soovalegiti,
ta ná-baalagiti, ta ná-seɠe ɠotai, é ɓɔ zeaɠɔligi kpein ba, ti li ga tiye Akɔɔl
nɛmɛi zu.* 25 Zozuweɠɛni Akan ma: «Lee vaa zu è maanɔɠɔi zeiɗai gi ma?
Ɠɔoɠɔ GALAGI maanɔɠɔi zei è ma za!» Gaamanɔ Izelayɛle nuiti pɛ ti sɔɔni
ga kɔtui, é za. Ti ná-nuiti pɛ sɔɔni ga kɔtui, ti za. Naa ʋolu, ti ti pɛ gala ta
zeaɠɔligiti. 26Naaʋoluma ti kɔtu ziɠigi loni maazu, nii é ná zaaɠaza. Ɠɔoɠɔ
GALAGI yeeɠulani ná-ziiɠaawanai zu. Naaɠa é kɛa naama adaʋɛ laasei pɛai la
ga Akɔɔl nɛmɛi zu, daaseigi naaɠa é ba zaaɠaza.

8
Ayi taai zo fai

1 Ɠɔoɠɔ GALAGIɠɛni Zozuwe ma: «Mina lua, è zasu minaɓaliɲɛgɛlɛin.
Kɔɔɠɔ nuiti kpein seɠe, wo li, wo laalɛ Ayi taai wu. Mazɔlɔɔ gè Ayi masagi
lɔa è yeezu, ta ná-nuɓusɛiti kpein, ná-taai ta ná-zooi pɛ. 2Ɗa Ayi zo ta ná-masagi,
* 7:24 Akɔɔl: daaseigi nii ti maaɓuɠaaiʋa ta «maanɔɠɔi.»

eɠɛʋelei è Zeeliko ta ná-masagi zoni da. Kɛlɛ niizu, niiti ta ɠɛ ga wɔnɔ
kɔɔzoganii zu, naaɠaɠɛ ga ti-yeaɠɔligiti, ta ta-loganiiti. Kɔɔɠɔ nui tanigaa
lɔɔɠu taaʋoluʋɛ.»

3 Zozuwe ná-kɔɔɠɔ nuiti kpein seɠeni, ti ʋilɛ pelei ma, ti li, ti laalɛ Ayi
taai wu. Zozuwe yeeloni kɔɔɠɔ nu ɠɛzɛɠɛzɛ waaʋuusaʋagɔ (30 000)
ʋa, é ti leʋe kpidii. 4 É niima levei veeni ti ya, é ɠɛ ma: «À li, wo lɔɔɠu taai
ʋoluʋɛ. À mina maaɠooza gola taaiʋa, woɠɛʋeleɓɛtɛ wo pɛ. 5 Nɔ̀un
nà, gá nuɓusɛiti ti bà, gá maaɓuɠazu taaiʋa. Ayi nuiti taɠulana gi laaɠomisu,
eɠɛʋelei ti kɛɛni la mɔungi, gá ʋelazu ti ʋa. 6 Ta ɠula, ti ʋilɛ gi ʋolu,
eyɛsu gi ti yeeleʋe taaiʋa, mazɔlɔɔ taɠɛ ma: ‹Taʋelazu giʋa, eɠɛʋelei
éɠɛɛni la zɔi zu.› 7 Waɠula dɔɔɠuʋelei zu, wo taai zo. Ɠɔoɠɔ GALAGI
wa-ƓALAGI dɔa wo yeezu. 8 Siɛgi zu wo vɔnisu da taai ma, wa abui lo ba. Wa kɛ,
eɠɛʋelei Ɠɔoɠɔ GALAGI laawooi la. À ziɛ ga devei, nii gè fea wo ya.» 9 Zozuwe ti
leʋeni, ti li, ti lɔɔɠu Ɓeetɛleni zɔɠɔzuʋɛ ta Ayi, Ayi folo liizuʋelei. Zozuwe
yɛni nuɓusɛiti saama naamaɓidii.

10 Zozuwe wuzeɠeni sobuzobui, é ná-kɔɔɠɔ nuiti pɛtɛ, naa ʋolu é loni
ti untuɠɔ, ta Izelayɛle ɠundiɠiiti, ti li Ayi laalɔɠɔma. 11 Kɔɔɠɔ nuiti
kpein ti ʋilɛni polu, ti yɛni liizu ɠana, eyɛsu ti zeeli taai letemaʋɛ. Ti
ʋuuni Ayi lɛkpɛmaʋɛ nu ɠɔʋɛzuʋɛ, nɛmɛi ɠɛni ti yɔɠɔzu ta
Ayi. 12 Zozuwe zunu waadɔɔlugɔ (5 000) zeɠeni, é ti lɔɔɠu Ɓeetɛle ta Ayi ti
yɔɠɔzuʋɛ, taaʋoluʋɛ folo liizuʋelei. 13 Kɔɔɠɔ nuiti ti zeini ti-ʋuuzu
ɓiingi, lɛkpɛmaʋɛ nuɠɔʋɛzuʋɛ. Niiti tiɠɛni ti makɛsuʋoluzuʋelei,
naati ti ɠɛni taa ʋoluʋɛ folo liizu ʋelei. Zozuwe ɲiini naama ɓidii nɛmɛi
zaamaʋɛ.

14 Siɛgi zu Ayi masagi suɠwɛɛni da, é ná-zunuiti buzeɠeni gaamanɔ, ti suvilɛ,
ti ɠula taai ʋa, ti li kɔɔɠɔzuʋɛ, ti lo Izelayɛle laalɔɠɔma, Zuludɛn ma
ʋɛtu nɛmɛi letemaʋɛ. Masagiɠi ge laɠɛni ba ga ni nua lɔɔɠuʋɛ taa
ʋoluʋɛ tɔun daalɔɠɔma. 15Zozuwe ta Izelayɛle nuiti ti kɛɛni eɠɛ ta vɔni
ti ma, tiʋela, ti li ga teʋebai zuʋele. 16Ti taazu nuɓusɛiti kpein tolini ga tiʋilɛ ti
ʋolu. Tiʋilɛni Zozuweʋolu, ti yeeleʋe taaiʋa. 17Nunɔpɛ ge laɠɛni yɛni Ayi
ta Ɓeetɛle taazuʋɛti, nii é laɠɛniɠulani, éʋa li Izelayɛle nuiti kpɛɛzuʋɛ.
Ti taa laalaogai yɛni, tiʋilɛ Izelayɛle nuiti polu.

18 Ɠɔoɠɔ GALAGI ɠɛni Zozuwe ma: «Ɗa-ɓɛɛin maale Ayi letema ʋelei,
mazɔlɔɔ nà dɔɔzu è yeezu.» Zozuwe kpɛɛin maaleni taai letegi. 19 Zozuwe
yeemaalegai ma nɔ feya, zunuiti ti lɔɔɠuni, naati ti ɠulani, ti ʋili taai zu. Ti
lɛɛni, ti so, ti abuiʋili ba.

20Ayi nuɓusɛiti ti wɛlɛniʋoluʋelei, ti duuluiɠa, éɗaɠula taaiʋa, éɗa lɛ
geezuʋɛ. Ti lamɔɠɛni zobo nɔpɛ sɔlɔɔni, tiʋaʋela ga yeezazuʋeleɓaa
ɠɔʋɛzuʋele. Pele leʋeni ti luɠɔ ná pɛ, mazɔlɔɔ Izelayɛle nuiti tiɠɛni
ʋelazu, tiɗa li ga teʋebai zuʋele, naati tiɠaleni ma tiɓɛɛ nuiti daalɔɠɔma.
21 Zozuwe ta Izelayɛle nuiti kpein ti kaai ma ga zunuiti ti lɔɔɠuni, naati tiɠulaa,
ti taai zo, taaiɠala luuluiɠɛni lɛɛzu, tiɠaaʋoteni Ayi nuiti ma, ti laalɛ ti wu.
22 Kɔɔɠɔ nui zɔitiɓalaa, tiɠulani taaiʋa, ti li, tiʋɛɛ zɔiti ba. Izelayɛle
nuiti ti Ayi nuiti kalini. Ti zobo sɔlɔɔni ti ma, nuɠila kpalaa ge laɠulani, ti la gila
kpalaa zɛni vulua. 23Kɛlɛ ti Ayi masagi ma vului zoni, tiʋaa la Zozuweʋɔ.

24 Izelayɛle nuiti ti Ayi nuiti kpein paani, niiti tiɠɛniɓalaɠaiti su, ta teʋebai
zu, ʋɛti ti ʋilɛni ti ʋolu náti, ti ti pɛ paani ga ta-woɠa zɔkpɔiti, é zeeli ma
ɠaaɓelagi ma. Naaʋoluma, Izelayɛle zunuiti kpein ti lɛɛni taazuʋɛ, ti taazu
nuɓusɛiti mɔta zuwuɠaaleʋe. 25 Ʋeleɠana, naama voloi, nu waapuugɔ maazu
felegɔ (12 000) undaaʋilini da, zunu, anzanu, nii kpein é ɠɛni ga Ayi nuɓusɛ.
26Zozuwená-kpɛɛinmaalegai yɛni de, eyɛsuAyi nuɓusɛiti kpein suwuɠaaleʋe.

27 Anɛɛ naaʋe, Izelayɛle nuiti ti toganiiti ta aniʋagɔiti soni ga kɔɔzoganiiti,
niiti tiɠɛni taazuʋɛ, eɠɛʋelei Ɠɔoɠɔ GALAGI ma levei veeni la Zozuwe ya.

28 Zozuwe Ayiɠalani, é náɠoloɠolo, náɠɛ ga teʋebai eyɛsuɠɔ, zekana ná
la zaaɠaza. 29Ti Ayi masagi zɛlɛni guluiʋa, é yɛni ná eyɛsu kpɔkɔi zeeli. Foloi
ɠɛai ma daazu, Zozuwe devei veeni ga ti maʋooma yei, ti kula gului ma. Ti pilini ya
nu lɛɛzuʋɛ taazuʋɛ, ti kɔtu ziɠigiʋuuni ma, naaɠa ná zaaɠaza.

Tɔ sɛʋɛiɠala fai
nuɓusɛi kpein gaazu

30 Zozuwe zalaɠa ɠulazuʋɛ loni Eɓale gizei ma, Ɠɔoɠɔ GALAGI ʋɛ,
Izelayɛle ná-GALAGI. 31 É toni, eɠɛʋelei Ɠɔoɠɔ GALAGI ná-botiɠɛ nui Moize
ma levei veeni la Izelayɛle nuiti zea, niiti ti zɛʋɛai Moize ná-tɔgi zu: zalaɠa
ɠulazuʋɛ nii togai ga kɔtuiti, niiti kɔlu ani la vɔɔɠuni tiʋa. Ti gala zalaɠaiti
ta ziilɛi zalaɠaiti kulani ná Ɠɔoɠɔ GALAGI ʋɛ. 32 Tɔgi nii Moize sɛʋɛni,
Zozuwe naa zu wooiti sɛʋɛni kɔtuiti ma, Izelayɛle nuiti gaazu. 33 Naama ziɛgi
kpein su, Izelayɛle nuiti kpein, kɛwolaiti, ta kundiɠiiti, ta tukpɔɠaaleʋe nuiti,
ti ɠɛni loni Ɠɔoɠɔ GALAGI ná-minazeɠe kesui maaɠoolii zu, Leevi nuiti ti ga
zalaɠaɠula nuiti naati gaazu, tɛiti ti seɠezu. Seikɔɠɔma nuiti ta Izelayɛle nu
ɓɔɔɓɔgiti, tiɠɛni ná. Tiɠilazuʋɛɠɛni loni Galizime gizei letemaʋɛ, ti
ɠilazuʋɛɠɛni Eɓale gizei letemaʋɛ, eɠɛʋelei Moize, Ɠɔoɠɔ GALAGI ná-
botiɠɛ nui boni la kaite, ga tiɗa tuyai loo la Izelayɛle nuɓusɛiti bɛ.

34 Naaʋoluma, Zozuwe tɔ gooiti kpein kalani, tuya looɓɔɛiti ta foovoo geleiti,
eɠɛʋelei nɔ éɠɛni la tɔgi ma zɛʋɛi zu. 35Zozuwe ti pɛ kalani Izelayɛle nu
ʋɛbɛiti kpein gaazu, nii kpein nɔMoize feeni ga devei, é la tanɔpɛ zɛniʋoluzu,
naaɠɛni anzaiti gaazu, ta doungoiti, ta seikɔɠɔma nuiti.

9
Gaɓaɠɔn nuiti ta-ɠeleɠeleɲɔi

1Ma wooi zeelini masagiti kpein ma, niiti ti zeini zooiti su, niiti ti Zuludɛn folo liizu
ʋelei, gize yooiti su, ta Kpoloɗɛ Wolai laaʋɛ ma nɛmɛi, eyɛsu é zeeli Liɓan
yooi maɠizeiti ma. Ɠɛte masagiti, ta Amɔɔl geleiti, ta Kanaan geleiti, ta Feeleeze
geleiti, ta Ɠeeve geleiti, ta Yeeɓuse geleiti, 2 tiɠaalɛɛni ba, ti zoloo su ga ti laalɛ
Zozuwe ta Izelayɛle nuiti bu.

3 Gaɓaɠɔn nuiti ti naa kpein mɛnini, nii Zozuwe kɛɛni ga Zeeliko ta Ayi.
4 Ti keleɠele ɲɔi ɓɛtɛni, ti li, eɠɛ ta ti leʋe siɛ ma, ti ɓɔlɔ zaɠaiti
pɛɛ ta-zoovalegiti kɔma, ti kɔlɔ wooleʋɔlɔzaɠagiti seɠe, baliai ga, ti daɠa.
5 Saʋala pɔlɔmaiti ti ɠɛni ti ɠɔɠɔa, ti ti laɠagai, ti ɓɔɠɔ maaɠili ga
seɠe ʋɔlɔmaiti. Ɓuluiti ti ti ɓɛtɛni, naati ti vɔɔni niina, ti vuinfuin. 6 Ti
ʋaani Gilegale, ti Zozuweʋɛtɛ, tiɓɔɛ tiʋɔ ta Izelayɛle zunuiti, tiɠɛ ma:
«Gi zeɠeʋɛ ɠoozama zooi ta zu, giʋa, gi wo maanɛɛnɛ ga ade minazeɠe bo
yɔɠɔzu.»

7 Izelayɛle zunuiti ti Ɠeeve nui naati gooɠaaʋoteni, ti ɠɛ ti ma: «Ɓɛ ɠa é
kwɛɛ, ni wo la ga gi-zeiɲɔɠɔiti ta? Niizu gi la zooga gi ʋa minazeɠe bo wo
ʋɛ.»

8Tiɠɛni Zozuwema: «Gá pɔ giɠɛ gaɗa-wotiɠɛ nuiti.» Zozuweɠɛni ti ma:
«Ɓɛɠa ga woye, miniɠa wo zeɠeai ná?»

9 Ti gooɠaaʋoteni, ti ɠɛ ma: «Ɗa-wotiɠɛ nuiti gi zeɠeʋɛ zooi ta zu,
ɠoozama, giʋa, tɔɔzei Ɠɔoɠɔ GALAGI,ɗa-ƓALAGI maawooiʋa. Gi maawooi
mɛnigɛ, ta nii kpein é kɛɛni Ezipete yooi zu, 10ʋelei é Amɔɔl nuiti ta-masagiti
soni da, niiti ti ɠɛni masadai ɠɛɛzu Zuludɛn ʋolu ʋelei, Ɠɛseɓon masagi
Siɠon, ta Ɓasan masagi Wɔge, nii éɠɛni zeini Asetalɔte. 11 Gá-ɠɛwolaiti, ta gá-
you zunuiti kpein tiɠɛni gima: «À siɛɠɔnɔgiti seɠe ya, wo li, wo Izelayɛle nuiti
ka, woɠɛ ti ma: ‹Gá pɔ giɠɛ ga wa-wotiɠɛ nuiti. Ademinazeɠe bo yɔɠɔzu.›

12Gá-ɓuluiti pɛtɛ, tiɓadiaɠɛni de, siɛgi zu gi ti zeɠeni la ga siɛɠɔnɔgi, gi
ɗaɠula gá-ʋɛlɛiti bu, foloi gi siɛi lɔɔzeini la, ga giʋa woʋɔ bɛ. Wɛlɛ,
niizu ti vɔa, tiɗa vuinfuin. 13Niima lɔɔ wooleiti pɛtɛ, ti ma niinɛɠɛɛʋɛ
de, gi ti laave, tiʋalia ga. Gá-zeɠeiti pɛtɛ, ta gá-zaʋalagiti, ti pɛ tiʋɔlɔzaɠaga,
tɔɔzei siɛɠoozagiʋa.»

14 Izelayɛle nuiti ti ta-laamianigiti seɠeni, kɛlɛ ti la ɠɛni Ɠɔoɠɔ GALAGI
ɠaazaɠani. 15 Zozuwe ziilɛi fai ma minazeɠegi ɠɛɛni ti yɔɠɔzu, é ɓaa ti-
yɛnvui maazu. Nuɓusɛiti ta-ɠundiɠiiti ti minazeɠeni, tiɠona.

16 Folo saʋagɔ leʋegai ma, minazeɠegi woga ʋoluma ti ʋɛ, pɛtɛ nii é
ɠɛɛni, Izelayɛle nuiti ti kwɛɛni ga ti-zeiɲɔɠɔiti be, ti ɠɛni zeini ɠoba.
17 Izelayɛle nuiti ti zeɠeni ti-zeizuʋɛ, ti folo saʋagɔ ziɛ wo, ti zeeli ta-
laazuʋɛti. Naama laaiti ta ga: Gaɓaɠɔn, Kefila, Ɓeelɔte, ta Kiliyate-Yeyalime.
18 Izelayɛle nuiti ti la ɠɛni ti ʋaani, tɔɔzei konai ʋa bɛbɛiti ta-ɠundiɠiiti
ti boni, Ɠɔoɠɔ GALAGI, Izelayɛle ná-GALAGI laaseigi zu. Kɛlɛ nuɓusɛiti ti
unsuyelii loni kundiɠiiti daalɔɠɔma. 19Kundiɠiiti kpein ti dɛɛni ga nuɓusɛiti,
tiɠɛ ti ma: «Giyaɠa gi konai woni tiʋɛ, Ɠɔoɠɔ GALAGI, Izelayɛle ná-GALAGI
laaseigi zu, niizu ade la zooga adeʋa vɔɔɠu tiʋa. 20 À wɛlɛ,ʋelei adeʋaazu
ti zosu da, da ti yɛsu vulua, de mina Ɠɔoɠɔ GALAGIɠaazuɲɔu loɓɔɠɔʋa,
tɔɔzei konaiʋa, gi boni tiʋɛ.» 21Kundiɠiiti tiɠɛ ti ma: «Ta yɛsu vulua. Kɛlɛ
kɛni tiɗa koʋiiɠale, tiɗa ziɛi zaɠa nuɓusɛiti kpein bɛ.» Naaɠa éɠɛni ga
kundiɠiiti ta-levei.

22 Zozuwe Gaɓaɠɔn nuiti tolini, éɠɛ ti ma: «Leeni vaa zu wo gi yaavani, wo kula
eɠɛ waɠɛ ɠɛni zeiniɠoozama, tama wo zeini giɠobaʋɛ nɔ? 23 Niizu, wo
voovooʋɛ, wo la mɔ ɠula duɔlai zu, eyɛsu ɠɔ, wa koʋii ɠale, wo ɗa ziɛi
zaɠa, nà-GALAGI ná-pɛlɛi wu.»

24 Gaɓaɠɔn nuiti ti gooɠaaʋoteni, tiɠɛ ma: «Gi kɛɛniɠana, tɔɔzei ti gi
ɠobavaawoni, ga Ɠɔoɠɔ GALAGI,ɗa-ƓALAGI devei veeni ná-botiɠɛ nuiMoize ya,
ga toɠa zooi kpein feezu wo ya, éɠɛ wo gaa nui kpein undaaʋili, waɠɛna lia ga
zeiɗa ga. Woʋaazuʋɛ, gi wola luani, é lo gi-yɛnvuiʋa. Naaɠa é kɛɛni, gi naa
ɠɛɛni. 25Gá niina è yeezu, gi zo, eɠɛʋelei soloogai la èɠaazu, nii sɔlegai.»

26 Peleɠana Zozuweɓaani la ti maazu, ga Izelayɛle nuiti ti mina tiʋaa. 27 É ti
losuʋɛɠɛɛni ga tiɗa koʋiiɠale, tiɗa ziɛi zaɠa nuɓusɛiti bɛ, ta Ɠɔoɠɔ
GALAGI ná-zalaɠaɠulazuʋɛ, naama adaʋɛ,ʋɛ éʋaazu yeelosu náʋa. Naaɠa
ti yɛgai kɛɛzu eyɛsu zaaɠaza.

10
Kɔɔi éɠɔɔni Gaɓaɠɔn

ta maaɠoolii zu
1 Zeeluzalɛme masagi Adɔni-Seedɛke mɛnini ga Zozuwe taai zoga, nii é ga

Ayi, é koloɠolo mɛtu, nii é kɛɛni ga Zeeliko taai ta ná-masagi, naa ɠɛɠalai
ɠa é kɛɛni ga Ayi ta ná-masagi. É mɛnini ɓalaa ga Gaɓaɠɔn nuiti ti
yɔɠɔzuɓɛtɛni ta Izelayɛle nuiti, ta zeini ti zaama. 2 É wola luani, mazɔlɔɔ
Gaɓaɠɔnɠɛni ga taaɓiin gola, eɠɛʋelei nɔmasa taaiti ti la, é wɔɔlɔni Ayi
ʋa, naaʋɛɛ, zunuiti kpein tiɠɛni ga kɔɔɠɔ nuɠɛzɛɠɛzɛgiti. 3Naaɠa
é kɛɛni, Zeeluzalɛme masagi Adɔni-Seedɛke keelaiti teʋeni Ɠeeɓelɔn masagi
Ɠɔɠame ma, ta Yaalemute masagi Pileyame, ta Lakise masagi Yafia, ta Egelon masagi
Deɓiil, ga é wo ti ma ga: 4 «Àʋa, wo yeeve bɛ̀, ade Gaɓaɠɔn zakpe, tɔɔzei ná-
nuiti ti ziilɛi minazeɠegi woga yɔɠɔzu ta Zozuwe, ta Izelayɛle nuiti.»

5 Naa ɠa é kɛɛni, Amɔɔl nuiti ta-masa dɔɔlugɔiti, ti woolaani ma,
Zeeluzalɛme gelei, ta Ɠeeɓelɔn gelei, ta Yaalemute gelei, ta Lakise gelei, ta Egelon
gelei, ti lo ta-zalaʋusuiti untuɠɔ, ti li Gaɓaɠɔn laalɔɠɔma. Ti Gaɓaɠɔn
zeini kɛlɛ su, ti laalɛ taai wu.

6 Gaɓaɠɔn nuiti ti keelaiti teʋeni Zozuwe ma ti-ʋuuzuʋɛ Gilegale, tiɠɛma:

«Minaɠɛlɛɗa-wotiɠɛ nuiti giʋa. Ʋa fala, èɓɔ giʋa, è giɠizo, mazɔlɔɔ
Amɔɔl nuiti ta-masagiti ti zeini gize yooi zu, ti yeezoga, tiʋa gi laalɔɠɔma.»

7 Zozuwe ta kɔɔɠɔ nuiti kpein ti lɛɛni, ti zeɠe Gilegale, ta ná-kɔɔɠɔ nu
ɠɛzɛɠɛzɛgiti. 8Ɠɔoɠɔ GALAGIɠɛni Zozuwema: «Mina lua naamamasagiti
ba, mazɔlɔɔ gè zobogi vea èʋɛ, è vɔni ti ma, ti taɠila kpalaa ge la zooga éʋa è
zakpe.»

9 Zozuweɲiini piin ziɛzu, é zo Gilegale. Éɠulani ti viliba, é loo ti ma. 10Ɠɔoɠɔ
GALAGI ti zuvazani Izelayɛle nuiti tuɠɔ, kɔɔi ɠoloɠoloni ti ya Gaɓaɠɔn
ɠakalaʋɛ. Izelayɛle nuiti ti pilɛ sɔlɔɔni ti ma, ti ʋilɛ ti ʋolu pelei zu, é
lɛɛzu gize yɔɠɔzuʋɛ Ɓɛte-Ɠɔlon, eyɛsu ti zeeli Azeeka ta Makeeda. 11Siɛgi
zu Amɔɔl nuiti ti ɠɛni ʋelazu la Izelayɛle nuiti ba, ti ɗa yei ga pelei, é gize
yɔɠɔzuʋɛ Ɓɛte-Ɠɔlon, Ɠɔoɠɔ GALAGI sakɔtu wolai yeini ti ma, é zeɠe
geezuʋɛ, é ɗa ʋu ti ma, eyɛsu é zeeli Azeeka. Naa nui wola ʋaani, é leʋe
Izelayɛle nuiti ta-nuʋaaiʋa ga boɠa zɔkpɔi.

12 Naama volo ná, Zozuwe wooɠulani Ɠɔoɠɔ GALAGI ma, yeei Ɠɔoɠɔ GALAGI
feeni la Izelayɛle nuiti bɛ ga ti pilɛ sɔlɔɔ Amɔɔl nuiti ma. Zozuwe wooɠulani
Izelayɛle nuiti kpein gaazu, éɠɛ:
«Foloi, lo kpɛ Gaɓaɠɔn maazuʋɛ!
Alugi, lo Ayalon nɛmɛi maazuʋɛ!»

13 Foloi loni, é laɲiikpini. Alugiɓalaa loni, eyɛsu nuɓusɛiti ti potokulaiɠɛ ti
zili nuiti ma. Naa zɛʋɛʋɛ «Telebo nui ná-sɛʋɛi» zu. Foloi loni, é tɛai ma, é la
daani eyɛsu foloɠila kpalain. 14 Foloɠila kpalaa ge la dɛɠɛɛni ga naama voloi
ɠɛʋele, naa luɠɔ ɓaa naaʋoluma, ga Ɠɔoɠɔ GALAGIʋa woilo nui woo ma
ɠana, mazɔlɔɔ Ɠɔoɠɔ GALAGI ɠa é ɠɛni kɔɔi ɠɔɔzu Izelayɛle nuiti
bɛ.

15 Zozuwe ta Izelayɛle nuiti kpein tiɠaleni ma ti-ʋuuzuʋɛ Gilegale.
Zozuwe masagiti paa vai

16Masa dɔɔlugɔi naati tiʋelani, ti lɔɔɠuMakeeda, pugi zu. 17Nui tanigaani ti
Zozuweɠobavaawoni, tiɠɛ ma: «Masa dɔɔlugɔiti dɔɔɠuʋɛ Makeeda, pugi
zu.» 18 Zozuweɠɛni ma: «À kɔtu wolaiti kilikili, wo da pugi laaʋɛ, wo zunuiti sei
ná, ti naa makɛ. 19Wɔun wa, à mina looɠo, àʋilɛ wo zili nuiti polu, à pele leʋe
ti luɠɔ, ti mina lɛ ta-laazuʋɛti, mazɔlɔɔ Ɠɔoɠɔ GALAGI wa-ƓALAGI ti lɔa
wo yeezu.»

20 Zozuwe ta Izelayɛle nuiti ti ɓeni ga yeezeeli ti ma, nágo ti ʋa ti-ma zuwu
ɠaaleʋe, kɛni pela geleiti nɔ, niiti ti liini ta-laaiti su, niiti siɠigi ti ma. 21 Naa
ʋolu, nuɓusɛiti kpein gaazɔlegaiʋaani ga pagɔ ti-ʋuuzuʋɛ, Zozuweʋɔ bɛ,
Makeeda. Naa ʋoluma, ma yooi kpein su, nu nɔpɛ ge la mɔ ɠɛni ɓɔɛzu
Izelayɛle nuiti daalɔɠɔma.

22 Zozuwe ɠɛni ti ma: «À pugi laalao, wo masa dɔɔlugɔiti kula su, wo ʋa ga
tiye pɔ̀.» 23 Zekana ti kɛɛni la, ti masa dɔɔlugɔiti kulani pugi zu, ti li ga tiye
pɔ, Zeeluzalɛmemasagi, Ɠeeɓelɔnmasagi, ta Yaalemutemasagi, naaʋɛɛ Lakise
masagiʋa, ta Egelon masagi. 24 Siɛgi zu ti masagi naati kulani la, tiʋa ga tiye Zozuwe
ʋɔ, Zozuwe Izelayɛle zunuiti kpein tolini, ta kɔɔɠɔ nuɠundiɠiiti niiti tiɓɔni
ba kɔɔɠɔzuʋɛ, é ɠɛ ti ma: «À maaɓuɠa bà, wo ɠɔɠɔlo masagi niiti
kɔda.» Ti maaɓuɠani ba, tiɠɔɠɔlo ti-ɠɔdaʋɛti. 25 Zozuweɠɛni ti ma: «À
mina lua, wo zasu mina ɓali. À yiilɔɔ, wo zɛbɛzeɠe, mazɔlɔɔ ʋele ɠana
Ɠɔoɠɔ GALAGI wo zili nuiti sosu da, niiti woʋaazu ti zakpesu.»

26Naaʋoluma, Zozuwe tiʋaani, é ti zɛlɛ gulu lɔɔlugɔiti ba. Ti yɛni zɛlɛni
ná eyɛsu kpɔkɔi. 27 Foloi daa ziɛgi zu, Zozuwe devei veeni, ga ti ti-maʋoomaiti

kula guluiti ba, ti tiʋili ya pugi zu, ʋɛ masagiti ti lɔɔɠuni ná. Naaʋoluma, ti
daaɠulu ga kɔtu wolaiti. Naati ta ná zaaɠaza.

Zooi lɛkpɛmaʋɛ nu yeezazuʋɛ
zo fai

28 Zozuwe Makeeda zoni naama voloi nɔ. É taa ʋeaiti kpein suwuɠaaleʋeni ta
ta-masagi, é laɠɛni gila kpalaa zɛni vulua. É Makeeda masagi zoni, eɠɛʋelei é
Zeeliko masagi zoni da.

29Zozuwe ta Izelayɛle nuiti ti zeɠeniMakeeda, ti li Liɓena, ti laalɛ bu. 30Ɠɔoɠɔ
GALAGI taai naa ta taa masagi lɔɔni Izelayɛle nuiti zeezu. Ti taa ʋeaiti kpein
suwuɠaaleʋeni, ti la gila kpalaa zɛni vulua. Zozuwe ma masagi zoni, eɠɛʋelei
é Zeeliko masagi zoni da.

31 Zozuwe ta Izelayɛle nuiti ti zeɠeni Liɓena, ti li Lakise. Ti seini kɛlɛ su, ti
laalɛ bu. 32Ɠɔoɠɔ GALAGI Lakise lɔɔni ti yeezu, ti naa zoni foloi velesiɛi. Ti taa
ʋeaiti kpein suwuɠaaleʋe, niiti tiɠɛni ná, eɠɛʋelei ti kɛɛni la ga Liɓena.
33 Geezɛɛl masagi Ɠɔɔlameʋaani Lakise maalobosu. Kɛlɛ Zozuwe vɔnini ma,
ta ná-nuɓusɛiti, é la gila kpalaa zɛni vulua.

34 Zozuwe ta Izelayɛle nuiti ti zeɠeni Lakise, ti li Egelon. Ti seini kɛlɛ su, ti laalɛ
bu. 35 Ti soni ma voloɠilagi nɔ. Ti taaʋeaiti kpein suwuɠaaleʋeni, niiti tiɠɛni
ná. Zozuwe ná zuɠoloɠoloni ma yee nɔ, eɠɛʋelei é kɛɛni la ga Lakise.

36 Zozuwe ta Izelayɛle nuiti ti zeɠeni Egelon, ti li Ɠeeɓelɔn, ti laalɛ bu. 37 Ti
taai zoni, ti masagi ta nuɓusɛiti pɛ suwuɠaaleʋe, ta taa goiti tiɠɛni ba, naati su
nuɓusɛiti, eɠɛʋelei ti kɛɛni la ga Egelon. Zozuwe taaiɠoloɠoloni mɛtu, é la
ɠɛni nuɠila kpalaa zɛni vulua.

38 Naaʋoluma, Zozuwe ta Izelayɛle nuiti tiɠaleni ma Deɓiilʋele, ti laalɛ bu.
39 Ti taai zoni, ti taa masagi zo, ta taa goiti kpein ti ɠɛni ba. Ti nuɓusɛi kpein
suwuɠaaleʋeni, niiti tiɠɛni ná, ti la gila kpalaa zɛni vulua. Zozuwe Deɓiil ta ná-
masagi zoni, eɠɛʋelei é Ɠeeɓelɔn zoni da, ta ná-masagi, ta Liɓena ta ná-masagi.

40 Zozuwe zooi pɛ soni, é pilɛ sɔlɔɔni masagiti ma, ti ɠɛni gize yooi zu, ta
lɛkpɛmaʋɛ nu yeezazuʋɛ yooi zu, ta ziɛlaʋɛ ma nɛmɛi, ta niiti tiɠɛni
gizeɠaaɠoozagiti ma. É nu vului kpein suwuɠaaleʋeni, é la nuɓusɛiɠila kpalaa
zɛni ná, eɠɛʋelei ƓɔoɠɔGALAGI, Izelayɛle ná-GALAGIma levei veeni la. 41Énaa
yɔɠɔzuʋɛ ma yooi pɛ soni, é zo Kadɛse-Ɓaalenea, é zeeli Gaza, ta Gɔsɛn lugi
zu, é zeeli Gaɓaɠɔn. 42Kula laaɠila kpegi nɔ zu, é zobo sɔlɔɔni masagiti kpein
ma, é ta-yooiti pɛ so, mazɔlɔɔ Ɠɔoɠɔ GALAGI, Izelayɛle ná-GALAGI ɠɛni
kɔɔiɠɔɔzu ná-nuɓusɛiti bɛ.

43Naaʋoluma, Zozuwe ta Izelayɛle nuiti tiɠaleni ma ti-ʋuuzuʋɛ Gilegale.
11

Kɔɔ wolaiɠɔɔ vai
Meelɔmeɗɛiɠobaʋɛ

1 Siɛgi zu Ɠasɔɔl masagi Yaɓin mɛnini da ga Zozuwe pilɛ sɔlɔɔgɛ, é
keelaiti teʋeni Madonmasagi Yɔɓaɓema, ta Simelonmasagi, ta Akesafemasagi, 2 ta
naati ma tiɠɛni zeini gize yooi zu lɛkpɛmaʋɛ nuɠɔʋɛzuʋɛ, ta Zuludɛn
maʋɛtu nɛmɛi zu, ziɛ wolai Zeeneezalɛte lɛkpɛmaʋɛ nu yeezazuʋɛ, ta
ziɛlaʋɛ ma nɛmɛi zu, ta folo liizuʋelei, Dɔɔl yooi zu. 3 É ta leʋeni Kanaan
nuiti ma, folo ɠulazu ʋelei, ta folo liizu ʋelei, ta Amɔɔl nuiti, ta Ɠɛte nuiti, ta
Feeleeze nuiti, ta Yeeɓuse nuiti ti gize yooi zu, ta Ɠeeve nuiti ti Ɠɛɛlemɔn gizei
ɠɔɠɔaʋɛ, Misepa yooi zu. 4 Naama masagiti ta ta-ɠɔɔɠɔ nuiti kpein ti
ɠulani. Tiɠɛni ga bɛbɛi nii mɔinɗai, eɠɛ kpoloɗɛiɠobaɲaɠaegi. Soo
ɓulugi ta wotoloiti ti ɠɛni ti ya, ti wola mɔinni gola. 5 Naama masagiti kpein ti
yeezoni, ti li, ti-ʋuuzuʋɛ ɓɛtɛ Meelɔme ɗɛi ɠobaʋɛ, ga ti kɔɔi ɠɔ
Izelayɛle laalɔɠɔma.

6 Ɠɔoɠɔ GALAGI ɠɛni Zozuwe ma: «Mina lua ti ʋa, mazɔlɔɔ lina, niima

yeeɠɛɠalai ma, nà ti lɔɔzu Izelayɛle nuiti zeezu, ti maawana, ti za. Ɗa ta-zooiti
kɔɠɔʋoluɲatai leʋe, è ta-wotoloiti gala.»

7 Zozuwe ta ná-kɔɔɠɔ nuiti tiɠulani ti viliba, ti laalɛ ti wu Meelɔmeɗɛi
ɠobaʋɛ. 8Ɠɔoɠɔ GALAGI ti lɔɔni Izelayɛle nuiti zeezu, ti vɔni ti ma, tiʋilɛ
tiʋolu, eyɛsu ti zeeli Sidɔn taa wolaiʋɔ bɛ, eyɛsu ti zeeli Miselefɔte-Mayime,
eyɛsu ti zeeli Misepa nɛmɛi zu, foloɠulazuʋelei. Ti pilɛ sɔlɔɔni ti ma, eyɛsu
ti la nu vuluɠila kpalaa zɛni ná. 9 Zozuwe ti zoni, eɠɛʋelei Ɠɔoɠɔ GALAGI ma
levei veeni la zea. É ta-zooiti kɔɠɔʋoluɲataiti teʋeni, é ta-wotoloiti gala.

Masagiti ta-laaiti so fai
10 Naama ziɛgi zu, Zozuweɠalesuʋɛ ma gaʋogi, é Ɠasɔɔl zoni, é ma masagi

ʋaa ga boɠa zɔkpɔi. Tɔun, mɔungi Ɠasɔɔlɠa éɠɛni ga masadai naati kpein
ma laa wolai. 11Ti naaɠoloɠoloni, ti nuɓusɛi kpein suwuɠaaleʋe, nu vulu nɔpɛ
ge laɠɛni yɛni ná. Ti Ɠasɔɔlɠalani. 12 Zozuwe masagi naati ta-laa wolaiti kpein
soni ɓalaa, é ti ɠoloɠolo, é ma masagiti ta ta-nuɓusɛiti kpein suwuɠaaleʋe,
eɠɛʋelei Ɠɔoɠɔ GALAGI ná-botiɠɛ nui Moize ma levei veeni la. 13 Anɛɛ
naa ʋe, Izelayɛle nuiti ti la ɠɛni taa wolai taɠila kpalaa galani, niiti ti ʋuuni
gizeiti ma, kɛni Ɠasɔɔl nɔ, nii Zozuwe galani. 14 Izelayɛle nuiti ti naavoloi kpein
seɠeniɓɔɠɔʋɛ, ta taazuʋɛ ma loganiiti, kɛlɛ ti nuɓusɛi kpein ma zuwu
ɠaaleʋeni, ti la nu vulu ɠila kpalaa zɛni ná. 15 Devei nii kpein Ɠɔoɠɔ GALAGI
feeni ná-botiɠɛ nui Moize ya, Moize feeni ɠana nɔ Zozuwe ya, naa ma ge ti pɛ
kɛɛniɠana nɔ. É laɠɛni devei naa tanɔpɛ soni ga faaʋalagaazu vaa.

Zooi niiti Zozuwe ti zoni
16 Zozuwe zooi kpein soni: gize yooi, ta zooi nii é lɛkpɛmaʋɛ nu yeezazuʋɛ, ta

Gɔsɛn yooi kpein, ta ziɛlaʋɛma nɛmɛi kpein, ta Zuludɛnmaʋɛtu nɛmɛi,
ta gize yooi pɛ, ta lɛkpɛmaʋɛ nuɠɔʋɛzuʋɛ ma nɛmɛi pɛ. 17 É masagiti
soni, é tiʋaa, é zo Ɠalake gizei, nii é Seyiilɠobaʋɛ, lɛkpɛmaʋɛ nu yeezazuʋɛ,
eyɛsu é zeeli Ɓaale-Gade, Liɓan ʋɛtugi zu, Ɠɛɛlemɔn gizei ɠɔɠɔaʋɛ,
lɛkpɛmaʋɛ nu ɠɔʋɛzuʋɛ. 18 Kɔɔi naa Zozuwe pɛɛni naama masagiti
ba, ti lɛbini ga ga gola. 19 Taa nɔpɛ ge laɠɛni ná, niiti ti zolooni ziilɛi faa ma ta
Izelayɛle nuiti, kɛni Gaɓaɠɔn,ʋɛ Ɠeeve nuiti tiɠɛni zeini ná. Izelayɛle nuiti
ti kɔɔiɠɔɔni, ti taai pɛ so. 20Ti-ɠigiti kpaa vai zeɠeni Ɠɔoɠɔ GALAGIʋɔ,
ga ti kɔɔiɠɔ Izelayɛle laalɔɠɔma, nii a kɛ naa tiʋaa, é mina ti maawɔinɠa,
kɛlɛ kɛni é ti zuwuɠaaleʋe, eɠɛʋelei Ɠɔoɠɔ GALAGIma levei veeni laMoize
ya.

21 Naama ziɛgi nɔ zu, Zozuwe liini, é Anake mavofodaiti sakpe, niiti tiɠɛni zeini
Ɠeeɓelɔnɠizeiti ma, ta Deɓiil, ta Anaɓe, ta Zudaɠize yooi zu, ta Izelayɛleɠize
yooi zu. É ti zuwuɠaaleʋeni, é ta-laa wolaiti koloɠolo. 22 Zii nii é ga Anake, naama
nu nɔpɛ ge la ɠɛni yɛni Izelayɛle yooi zu ɲɛgɛlɛin. Tanigaani ti ɠɛni
zeini nɔ Gaza laai zu, ta Gate, ta Asedɔde. 23 Zozuwe zooiti pɛ seɠeni, eɠɛʋelei
Ɠɔoɠɔ GALAGI faiti kpein boni la Moize ma. Zozuwe feeni Izelayɛle nuiti bɛ
ga tɔnɔ, é gaaɠwɛ ti ʋa, ga ti zei ʋelei bolodaiti su. Ziilɛigi lɔɔni zooi zu,
kɔɔɠɔ vaiɓe.

12
Masagiti niiti Moize vɔnini ti ma

1 Masagiti pɛtɛ, niiti Izelayɛle nuiti ti vɔnini ti ma, Zuludɛn folo ɠulazu
ʋelei, ti zei ta-yooiti su, é zo ziɛ wolai Aalenɔn ma, eyɛsu é zeeli Ɠɛɛlemɔn
gizei ma, foloɠulazuʋelei, Zuludɛn maʋɛtu nɛmɛi zu. 2Ma mɔungiɠɛni
ga Siɠon, Amɔɔl nuiti ta-masagi, nii é ɠɛni zeini Ɠɛseɓon, ná-masadai zoni
Alɔwɛɛl ma, nii é ziɛ wolai Aalenɔn ma ʋɛtugi laaʋɛ, é zeeli Galaade yooi



Zozuwe 12:3 263 Zozuwe 13:9
ɠilazuʋɛ, eyɛsu ziɛ wolai Yaɓɔke ʋɔ bɛ, nii é ɠɛni ga Amɔn nuiti ta-
ɠwɛpelemaʋɛ. 3 Zuludɛn maʋɛtu nɛmɛiɠɛni zea, foloɠulazuʋelei, ta
ziɛ wolai Zeeneezalɛte, lɛkpɛmaʋɛ nuɠɔʋɛzuʋɛ, é zei Kpoloɗɛ Wanai
ʋa, Ɓɛte-Yesimɔteɠobaʋɛ, ta lɛkpɛmaʋɛ nu yeezazuʋɛ, zooi nii é Pizega
ɠizeiɠɔɠɔaʋɛ.

4 Ɓasan nuiti ta-masagi Wɔge, nii éɠɛni ga Leefa mavofodai maɠaaɓelagi ta,
éɠɛni masadaiɠɛɛzu Asetalɔte ta Edeleyi unda. 5 Éɠɛni masadaiɠɛɛzu
Ɠɛɛlemɔn gizei ta Saleka ta Ɓasan yooi pɛ unda, eyɛsu é zei Gesuul nuiti ta
Maakate nuiti ta-ɠwɛpelemaʋɛ ʋa, ta Galaade ɠilazuʋɛ unda, eyɛsu é zei
Ɠɛseɓon masagi Siɠon ná-kwɛpelemaʋɛʋa.

6 Ɠɔoɠɔ GALAGI ná-botiɠɛ nui Moize ta Izelayɛle nuiti ti vɔnini naama masa
felegɔiti ma. Moize ta-yooi veeni ga tɔnɔ Luɓɛn ná-bolodai ya, ta Gade ná-bolodai,
ta Manasee ná-bolodaiɠilazuʋɛ.

Masagiti niiti Zozuwe vɔnini ti ma
7Masagiti pɛtɛ, niiti Zozuwe ta Izelayɛle nuiti ti vɔnini ti ma Zuludɛn folo liizu

ʋelei, é zo Ɓaale-Gade, Liɓanʋɛtugi zu, é zeeli Ɠalake gizei ma, nii buzeɠeai Seyiil
ʋele. Zozuwe ti veeni Izelayɛle wolodaiti zea ga tɔnɔ, é gaaɠwɛ tiʋa. 8Naama
yooiti tiɠɛni gize yooi, ta ziɛlaʋɛmanɛmɛi, ta Zuludɛnmaʋɛtu nɛmɛi, ta
gize wolaiti ma, ta Zudee teʋebai zu, ta lɛkpɛmaʋɛ nu yeezazuʋɛ yooi zu. Zooi
naati tiɠɛni ga Ɠɛte nuiti ta-yooiti, ta Amɔɔl nuiti, naaʋɛɛ Kanaan nuiti ta
Feeleeze nuiti ba, ta Ɠeeve nuiti, ta Yeeɓuse nuiti. 9Masagiti ti pilɛ sɔlɔɔni ti ma, ti
ɠɛni ga niiti: Zeelikomasagi, Ayimasagi Ɓeetɛleɠobaʋɛ, 10Zeeluzalɛmemasagi,
Ɠeeɓelɔn masagi, 11 Yaalemute masagi, Lakise masagi, 12 Egelon masagi, Geezɛɛl
masagi, 13 Deɓiil masagi, Geedɛɛl masagi, 14 Ɠɔɔlema masagi, Alade masagi,
15 Liɓena masagi, Adulame masagi, 16 Makeeda masagi, Ɓeetɛle masagi, 17 Tapua
masagi, Ɠeefɛɛl masagi, 18Afɛke masagi, Lasalon masagi, 19Madonmasagi, Ɠasɔɔl
masagi, 20 Simelon-Melon masagi, Akesafe masagi, 21 Taanake masagi, Megido masagi,
22 Keedɛse masagi, Yɔkeneyame masagi é ɠɛni Kaalemɛle, 23 Dɔɔl masagi é
ɠɛni Dɔɔl yooi zu, Gɔyime masagi éɠɛni Gilegaleɠobaʋɛ, 24 Tiilesa masagi.
Masagiti tiegɔiɠɛni ga nuʋuusaʋagɔ maazuɠila (31).

13
Zooi niiti ti la dɛ zoni

1 Zozuwe ʋɔlɔzaɠani niina. Ɠɔoɠɔ GALAGI ɠɛni ma: «Wɛlɛ, è
ʋɔlɔzaɠaga, tama zooi wɔɔlɔʋɛ dɛ ná, nii é la dɛ zoni. 2 Zooi ʋɛtɛ,
zɛgai ná: Filiseti nuiti ta-yooiti kpein, ta Gesuul nuiti ta-yooi kpein. 3 É zo Siɠɔɔl
ɗɛi ma, é yeizu Ezipete yooi zu ʋele, Ekelɔn kwɛmaʋɛ lɛkpɛmaʋɛ nu
ɠɔʋɛzuʋɛ, naama adaʋɛ pɛ ka levezu ga Kanaan nuiti ta-yooi. Miná ɠa
Filiseti nuiti ta-masada lɔɔlugɔiti ma laa wolaiti ti ná, Gaza, Asedɔde, Asekalɔn,
Gate, ta Ekelɔn, ta Avi nuiti ta-yooi lɛkpɛmaʋɛ nu yeezazuʋɛ. 4Kanaan yooi pɛ
ka dɛ náɓalaa, maanɛai é zo, é zo Meyala ma, nii é ga Sidɔn nuiti tɔnɔi, eyɛsu é
zeeli Afɛke, Amɔɔl nuiti ta-ɠwɛpelemaʋɛ, 5 ta Geeɓale nuiti ta-yooi, ta Liɓan
kpein, foloɠulazuʋelei, é zo Ɓaale-Gade, Ɠɛɛlemɔn gizeiɠɔɠɔaʋɛ, eyɛsu
é zeeli Leɓo-Ɠamate, 6nuiti kpein ti zeini gize yooi zu, é zo Liɓan, é zeeli Miselefɔte-
Mayime, Sidɔn nuiti kpein. Nà ti ɓɛɛzu Izelayɛle nuiti tuɠɔ. Naa ɠa é ba,
naati kpein fe Izelayɛle ya ga kpakutoomai, eɠɛʋelei gè ma levei veeni la, 7 zooi
tɛi gaaɠwɛɛna, è fe boloda taaʋuugɔiti zea, ta Manasee ná-bolodaiɠilazuʋɛ.»

Zooiɠaaɠwɛɛ vai
Zuludɛn foloɠulazuʋelei

8Manasee ná-bolodaiɠilazuʋɛ zɔi ta Luɓɛn ná-bolodai, ta Gade nɔnɔi, naati
ti ta-yooi zɔlɔɔni. Ɠɔoɠɔ GALA ná-botiɠɛ nui Moize feeni ti ya Zuludɛn folo
ɠulazuʋelei, 9 é zo Alɔwɛɛl, ziɛ wolai Aalenɔn laaʋɛ, eyɛsu é zeeli taa wolai

ma, é pɛtugi zaamaʋɛ, éɓɔ gize nɛmɛi kpein ba, é zo Meedeɓa, eyɛsu é zeeli
Diɓon, 10 ta Amɔɔl nuiti ta-masagi Siɠon, nii éɠɛnimasadaiɠɛɛzuƓɛseɓon,
naa ná-taa wolaiti kpein, é zeeli Amɔn nuiti ta-ɠwɛpelemaʋɛ. 11 Éɓɔ Galaade
yooi ɓalaagi ʋa, ta Gesuul nuiti ta-yooi, ta Maakate nuiti, ta Ɠɛɛlemɔn gizei, ta
Ɓasan kpein é zeeli Saleka, 12 ta Wɔge ná-masadai kpein Ɓasan yooi zu, nii éɠɛni
ga Leefa mavofodai maɠaaɓelagi, é masadaiɠɛɛni Asetalɔte ta Edeleyi. Moize
zobogi zɔlɔɔni niima masagiti ma, é tiɓɛ ta-yooiɠa. 13Kɛlɛ Izelayɛle nuiti ti
laɠɛni Gesuul nuiti ta Maakate nuiti kpɛɛni, naaɠa é kɛa ti zeini Izelayɛle nuiti
saama, zaaɠaza.

14 Leevi ná-bolodaiɠila kpe ka é laɠɛni zou zɔlɔɔni ga nɔnɔ. Kɛlɛ gala
zalaɠaiti, ti ga Ɠɔoɠɔ GALAGI Izelayɛle ná-GALAGI nɔnɔi, naaɠa é ga tɔnɔi,
eɠɛʋelei é woni la tɔun ma.

Luɓɛn ná-bolodai ná-zooi
15Moize Luɓɛn ná-bolodai nɔnɔi veeni zea, eɠɛʋelei ta-ʋɛlɛyeɠeiti ti la.

16 Zooi ti sɔlɔɔni, é zoni Alɔwɛɛl, ziɛ wolai Aalenɔn laaʋɛ, ta taa wolai é
pɛtugi zaamaʋɛ, gize nɛmɛi kpein ma Meedeɓaɠobaʋɛ, 17 é li Ɠɛseɓon, ta
ma laa wolai kpein ti gize nɛmɛi ma: Diɓon, Ɓamɔte-Ɓaale, Ɓɛte-Ɓaale-Meyon,
18 Yaasa, Kedeemɔte, Meefaate, 19 Kiliyatayime, Siɓema, Seelɛte-Ɠasaɠaal pɛtugi
maɠizei ma, 20Ɓɛte-Peyɔɔl, Pizegaɠizeiɠɔɠɔaʋɛ, ta Ɓɛte-Ɠayesimɔte.
21 Gize nɛmɛi maaʋɛ laa wolai naati kpein poluma, ti Amɔɔl nuiti ta masagi
Siɠonná-masadaimayooi kpein sɔlɔɔni, nii éɠɛnimasadaiɠɛɛzuƓɛseɓon.
Moize zobogi zɔlɔɔni Siɠon ma, ta Madiyanɠundiɠiiti, tiɠoloni Siɠonʋɛ, ti
zeini zooi zu: Evi, Leekɛme, Suul, Ɠuul, ta Leeɓa. 22Ungaiziɛ nui Ɓalaame, Ɓeyɔɔl
ná-doun zunuiɠɛni naati saama, niiti Izelayɛle nuiti ti tiʋaani ga boɠa zɔkpɔi.
23 Luɓɛn mavofodaiti ta-ɠwɛpelemaʋɛɠɛni ga Zuludɛn, ta ziɛlaʋɛ.

Luɓɛnmavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti ti la,
taa wolaiti ta ma laa goiti.

Gade ná-bolodai ná-zooi
24 Moize Gade ná-bolodai nɔnɔi veeni zea, eɠɛʋelei ta-ʋɛlɛyeɠeiti ti la.

25 Nii ti sɔlɔɔni ga zooi ná ɠɛni ga: Yazɛɛl, ta Galaade laa wolaiti kpein,
ta Amɔn nuiti ta-yooi ɠilazuʋɛ, é zeeli Alɔwɛɛl, Laɓa letemaʋɛ, 26 é zo
Ɠɛseɓon, é zeeli Lamate-Misepee, ta Ɓetɔnime, é zo Maɠanayime, é zeeli Deɓiil
ɠwɛpelemaʋɛ, 27 ta nɛmɛi zu, Ɓɛte-Ɠalame, Ɓɛte-Nimela, Sukɔte, ta Safon,
Ɠɛseɓon masagi Siɠon ná-masadai ma yooi mɔtai. Naama yooi kpein éɠɛni ziɛ
wolai Zuludɛn ʋoluʋɛ. Zuludɛn ɠɛni zou ɠwɛpelemaʋɛ, nii é folo liizu
ʋelei, eyɛsu é zeeli ziɛ wolai Zeeneezalɛte ɠaaɓelazuʋɛ, lɛkpɛmaʋɛ nu
ɠɔʋɛzuʋɛ.

28 Gade mavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti ti la,
taa wolaiti ta ma laa goiti.

Manasee ná-bolodaiɠilazuʋɛ ná-zooi,
nii é foloɠulazuʋelei

29Naaʋoluma, MoizeManasee ná-bolodaiɠilazuʋɛ nɔnɔi veeni zea, gaaɠwɛ
ti ʋa, ʋelei ta-ʋɛlɛyeɠeiti ti la. 30 Zooi ti sɔlɔɔni, naa ɠɛni ga Ɓasan, é
zo Maɠanayime, Ɓasan masagi Wɔge ná-masadai ma yooi kpein, ta Yayiil ná-taa
go ʋuulɔzita (60), ti kpein ti ʋuuni ma yooi zu. 31 Naa ʋoluma, ti Galaade yooi
ɠilazuʋɛ zɔlɔɔni, ta Asetalɔte ta Edeleyi, Ɓasan masagi Wɔge ná-masadai ma
laa wolaiti. Ti ti pɛɠaaɠwɛ Makiil mavofodaiti ba, Manasee ná-doun zunui,ʋelei
ta-ʋɛlɛyeɠeiti ti la.

32 Zooiɠana, nii Moize feeni Moaɓe yooi ma nɛmɛiti su, Zuludɛnʋoluʋelei,
Zeeliko letemaʋɛ, foloɠulazuʋelei. 33Moize laɠɛni zou veeni Leevi mavofodaiti
zea. Ɠɔoɠɔ GALAGI, Izelayɛle ná-GALAGIɠa é ga tɔnɔi, eɠɛʋelei é boni la ti
ma.

14
Kanaan yooiɠaaɠwɛɛ vai

Zuludɛn folo liizuʋelei
1Wɛlɛ nii Izelayɛle nuiti ti sɔlɔɔni ga tɔnɔ, Kanaan yooi zu, nii zalaɠaɠula

nui Eleazaal, ta Nun ná-doun zunui Zozuwe, ta bolodaʋɛlɛyeɠeiti ta-ɠundiɠiiti
ti feeni ti ya. 2 Zouɠaaɠwɛɛ vai ná, boloda taaʋuugɔi ta ma lukpɛgiʋa, naa
ɠɛɛni ga kpakutoomai, eɠɛʋelei Ɠɔoɠɔ GALAGI ma levei veeni la Moize ya.
3MazɔlɔɔMoize zooi veeni niina boloda felegɔiti tama lukpɛgi ya, Zuludɛnʋolu
ʋelei, foloɠulazuʋelei, é laɠɛni ta veeni Leevi nuiti zea. 4 Zozɛfe mavofodaiti ti
ɠɛni ga boloda felegɔ, Manasee ta Efelayime, kɛlɛ ti laɠɛni zou veeni Leevi nuiti
zea, kɛni nɔ ta-laaiti, ta ná maaɠooliiti, ta-loganiiti faa zu, taʋɛ ta ti-ɠɔligiti
makɛ ná. 5 Izelayɛle nuiti ti kɛɛni, eɠɛʋelei Ɠɔoɠɔ GALAGI ma levei veeni la
Moize ya, ti zooiɠaaɠwɛɛni.

Ɠeeɓelɔn laai ta ma yooi
vee vai Kalɛɓe ya

6 Zuda ná-bolodamaiti ti maaɓuɠani Zozuweʋa Gilegale. Kalɛɓe, Yefunee ná-
doun zunui, nii éɠɛni ga Keenize nui, naaɠɛni ma: «È naaɠwɛɛ, nii Ɠɔoɠɔ
GALAGI boni GALA nui Moize ma, nɔ̀un nà-faa zu, ta ɗɔun ɗa-vaa zu, siɛgi zu
adeɠɛni la Kadɛse-Ɓaalenea. 7 Gè konaʋuunaanigɔ (40) zɔlɔɔni niina, siɛgi
zu Ɠɔoɠɔ GALAGI ná-botiɠɛ nui Moize tèʋeni la, gè zeɠe Kadɛse-Ɓaalenea,
gè li zooi zuʋɛtɛ fai ma. Gè ʋoluvaawoni ma, ga sɔledai zìimaʋɛ. 8 Kɛlɛ
zunuiti ti ɠɛni bà, naati ti nuɓusɛiti iɲɔteʋeni. Kɛlɛ nɔ̀un nà, gè ziɛni
ga wooɠɛɠiladai Ɠɔoɠɔ GALAGI, nà-GALAGI ná-pelei. 9 Naama volo ná, Moize
niimaɠonai woni, éɠɛ ma: ‹Gaamazu, zooi nii è ziaa su, naaɠaɠɛ gaɗɔnɔi,
wa è-mavofodai, eyɛsu ɠɔ, tɔɔzei è ziɛʋɛ wooɠɛɠiladai zu ga Ɠɔoɠɔ
GALAGI,ɗa-ƓALAGI ná-pelei.› 10 Niizu pɛtɛ, éɠɛa ga konaʋuunaanigɔ maazu
lɔɔlugɔ (45), siɛgi zu Ɠɔoɠɔ GALAGIɓɔɛni la Moizeʋɔ, Izelayɛleɠɛai
ma siɛi wosu teʋebai zu, émàvuluimakɛga ganá-minazeɠegimaaʋele. Za, gè kona
ʋuulɔsaʋa maazu lɔɔlugɔ (85) zɔlɔɔga. 11 Sùlogɛ dɛ, eɠɛ naama voloi
nɔ, yeei Moize tèʋeni da siɛi ma, zɛbɛiɠa dɛ bà kɔɔɠɔ vaa zu, eɠɛʋelei
éɠɛni bà la naama ziɛgi zu, nà zoo dɛ gèɗa li, gèɗaʋa. 12Niizu, gize yooi naa ve
zèa, nii Ɠɔoɠɔ GALAGI maminazeɠegi woni bɛ̀ma volo ná. Mazɔlɔɔ èmɛnini
naama voloi nɔ ga Anake mavofodaiti ta ná, taa wolaiti ta ná, siɠigi ti ma. Ɠɔoɠɔ
GALAGIɠɛ bà nɔ, nà tiɓɛ, eɠɛʋelei Ɠɔoɠɔ GALAGI boni la.»

13 Zozuwe tuya looni Kalɛɓe ʋɛ, Yefunee ná-doun zunui, é Ɠeeɓelɔn ve zea
ga nɔnɔ. 14 Ʋeleɠana Kalɛɓe, Yefunee ná-doun zunui, Keenize nui, Ɠeeɓelɔn
zɔlɔɔni da ga nɔnɔ eyɛsu zaaɠaza, tɔɔzei é ziɛni ga wooɠɛɠiladai,
Ɠɔoɠɔ GALAGI ná-pelei zu, Izelayɛle ná-GALAGI. 15 Mɔungi, Ɠeeɓelɔn laaseigi
ɠɛni ga Kiliyate-Aaleɓa. Aaleɓaɠɛni ga zunui nii unfemaiɠɛni bɛ gola, Anake
mavofodaiti saama.

É zo názuʋɛ ma niina, kɔɔiɓeni zooi zu, ziilɛigiɠɛni ná pɛ.
15

Zuda ná-bolodai ná-zooi
1 Zooi nii kpakutoomai feeni Zuda ná-bolodai ma ʋɛlɛyeɠeiti zea, é zeelini

Edɔme ɠwɛpelemaʋɛ Sin teʋebai zu, lɛkpɛmaʋɛ nu yeezazuʋɛ. 2 Pele
ɠana, ta-ɠwɛpelemaʋɛ lɛkpɛmaʋɛ nu yeezazuʋɛ, naa liini la Kpoloɗɛ
Wanaiɠaaɓelazuʋɛ, é zei lɛkpɛmaʋɛ nu yeezazuʋɛ yooiʋa, 3 é li, é too ma
lɛkpɛmaʋɛ nu yeezazuʋɛ, gize yɔɠɔzuʋɛ Akelaɓime, é leʋe ga Sinʋele,
é lɛ lɛkpɛmaʋɛ nu yeezazuʋɛ Kadɛse-Ɓaalenea, é leʋe miná ga Ɠɛselon
ʋele, é lɛ Adaal, é lati Kaalekaaʋele, 4 é leʋe naaʋolu ga Asemonʋele, é lo Ezipete

ɠɔtuɗɛi ʋa, kwɛpelegi loni Kpoloɗɛ Wolai ʋa. Naa ɠa é ga wo-ɠwɛgi
lɛkpɛmaʋɛ nu yeezazuʋɛ.

5 Foloɠulazuʋelei, kwɛpelemaʋɛ ɠɛni ga Kpoloɗɛ Wanai, eyɛsu é zei ti
loolaʋɛʋa ta Zuludɛn.

Lɛkpɛmaʋɛ nuɠɔʋɛzuʋɛ, kwɛmaʋɛ zoni kpoloɗɛi zuzeizuʋɛ, nii
é ti loolaʋɛ ta Zuludɛn. 6 É lɛɛni ga Ɓɛte-Ɠɔgelaʋele, é leʋe Ɓɛte-Alaɓa,
lɛkpɛmaʋɛ nuɠɔʋɛzuʋɛ, é lo kɔtuiʋa, tiɠɛɛzumaƁɔɠan, Luɓɛn
ná-doun zunui taɠila daasei kana, 7 kwɛpelemaʋɛ liini Deɓiil, é leʋe Akɔɔl
nɛmɛi zu, é li lɛkpɛmaʋɛ nuɠɔʋɛzuʋelei Gilegale, é gize yɔɠɔzuʋɛ
Adumime letemaʋɛ, kɔtuɗɛi ʋɔ bɛ, lɛkpɛmaʋɛ nu yeezazuʋɛ. Naa
ʋolu é leʋe En-Seemɛse ziɛungiti pɔ bɛ, é too ma En-Lɔgɛle. 8 Kwɛpelegi
lɛɛni, é leʋe ga Ɓɛne-Ɠinɔme ʋɛtugi zu ʋele, Yeeɓuse nuiti ta-ɠizei
ɠɔɠɔaʋɛ, nii é ga Zeeluzalɛme, lɛkpɛmaʋɛ nu yeezazuʋɛ. Kwɛpelegi
untɛɛni gizei ma, nii é ʋuuni folo liizu ʋelei, Ɠinɔme ʋɛtugi zu, Lefayime
ʋɛtugiɠaaɓelazuʋɛ, lɛkpɛmaʋɛ nuɠɔʋɛzuʋɛ. 9É zo gize unmaʋɛ,
é yei, é zeeli Nɛfetoaɗɛungiti ma, é li Efelon gizei ma laaiti pɔ pelei, aisa éʋa li ga
Ɓaalaʋele, nii é ga Kiliyate-Yeyalime. 10 É zo Ɓaala, kwɛpelemaʋɛ, é lati folo liizu
ʋelei, Seyiilɠizeiti pɔ pelei, é leʋe Dɔɓɔɠizeiɠɔɠɔaʋɛ, lɛkpɛmaʋɛ
nuɠɔʋɛzuʋɛ, naaɠa é ga Kezalon, é yei Ɓɛte-Seemɛse, é leʋe Timena. 11 É
zeɠeminá, é zeeli Ekelɔnɠizeɠɔɠɔaʋɛ, lɛkpɛmaʋɛ nuɠɔʋɛzuʋɛ,
éʋa Sikelon, é leʋe Ɓaala gizeiʋɔ bɛ, é li Yaɓeneyɛle, é lo KpoloɗɛWolaiʋa.

12 Folo liizuʋelei maɠwɛmaʋɛɠɛni ga KpoloɗɛWolai laaʋɛ. Ʋeleɠana
kwɛpelemaʋɛti tiɠɛni la, é lo zooiʋa, é veeni Zuda mavofodaiti zea, eɠɛʋelei
ta-ʋɛlɛyeɠeiti ti la.

Kalɛɓe ná-zooi zo faiɓɔɠɔʋɛ
(Tukpɔɠaaleʋe Nuiti 1:10-15)

13 Ti Yefunee ná-doun zunui Kalɛɓe nɔnɔi veeni zea Zuda mavofodaiti saama,
eɠɛʋelei Ɠɔoɠɔ GALAGI ma levei veeni la Zozuwe ya: Kiliyate-Aaleɓa, nii é ga
Ɠeeɓelɔn. Aaleɓaɠɛni ga Anake mɛmɛwolai. 14 Kalɛɓe Anake mavofodaiti
kpɛɛni: Seesayi nuiti, Ayiman nuiti, ta Talemayi nuiti. 15 É zeɠeni miná, é li é Deɓiil
nuiti sakpe. Mɔungi Deɓiil laaseigiɠɛni ga Kiliyate-Seefɛɛl. 16 Kalɛɓeɠɛni
ma: «Nà dòun anzanui Akesa ve naama nuiʋɛ ga anza, nii a Kiliyate-Seefɛɛl zakpe,
é so.» 17 Kalɛɓe kɛɛɠɛloin Kenaze ná-doun zunui Wɔteniyɛle ɠa é ná zoni.
Kalɛɓe ná-doun anzanui Akesa veeni bɛ ga anza.

18 Seeliai ma sinigi ʋɔ bɛ, é dɛɛni ga naa, ga naa kpalagi ta vali kɛɛɠɛ
Kalɛɓe ma. Naa ʋolu, Akesa ʋilini, é zeɠe ná-soovalegi ɠɔma. Kalɛɓe
gaazaɠani, é ɠɛ ma: «Leeni ɠa wɔin è ma?» 19 É gooɠaaʋoteni, é ɠɛ ma:
«Faanɛɛɠɛ bɛ̀! Ziɛungaa ve bɛ̀, mazɔlɔɔ zooi è sèiɗai su, lɛkpɛmaʋɛ
nu yeezazuʋɛ, naa vɔɔʋɛ.» Kalɛɓe ziɛungiti feeni bɛ maazuʋelei, ta buu
ʋelei.

Zuda mavofodaiti ta-laaiti
20 Zuda mavofodaiti ta-wolodai nɔnɔi ɠana, eɠɛʋelei ta-ʋɛlɛyeɠeiti ti

la. 21 Zuda mavofodaiti ta-laaiti ti ɠɛni lɛkpɛmaʋɛ nu yeezazuʋɛ, Edɔme
ɠwɛpelemaʋɛ letegi, naati ti ɠɛni ga: Kaɓeseyɛle, Edɛɛl, Yaguul, 22 Kina,
Dimona, Adada, 23 Keedɛse, Ɠasɔɔl, Itan, 24 Zife, Teelɛme, Ɓealɔte, 25 Ɠasɔɔl-
Ɠadata, Keliyɔte-Ɠɛselon, nii é ga Ɠasɔɔl, 26 Amame, Sema, Mɔlada, 27 Ɠasaal-
Gada, Ɠɛsemon, Ɓɛte-Palɛte, 28 Ɠasaal-Suale, Ɓeel-Seeɓa, Ɓiziyɔtiya, 29 Ɓaala,
Iyime, Asɛme, 30 Ɛletɔlade, Kezile, Ɠɔɔlema, 31 Sikelage, Mademana, Sansana,
32 Leɓayɔte, Sileɠime, Ayɛn, ta Limon. Taa wolai liegɔiɠɛni ga taaʋuufelegɔ
maazu taaʋuugɔ (29), ta ma laa goiti.

33 Taai niiti tiɠɛni ziɛlaʋɛ ma nɛmɛi zu, naati tiɠɛni ga niiti: Esetawɔle,

Sɔleya, Asena, 34 Zanoa, En-Ganime, Tapua, Ename, 35 Yaalemute, Adulame, Soko,
Azeeka, 36 Saalayime, Aditayime, Gedeela, ta Gedeelɔtayime. Taa wolai liegɔiɠɛni
ga puugɔ maazu naanigɔ (14), ta ma laa goiti.

37 Senan, Ɠadasa, Migedale-Gade. 38 Dileyan, Misepee, Yɔketeyɛle, 39 Lakise,
Ɓɔsekate, Egelon, 40 Kaɓon, Laamase, Kitelise, 41 Gedeelɔte, Ɓɛte-Dagon, Naama,
ta Makeeda. Taa wolai liegɔiɠɛni ga puugɔ maazu lɔzita (16), ta ma laa goiti.

42 Liɓena, Etɛɛl, Asan 43Yifeta, Asena, Nesiɓe, 44Keyila, Akeziɓe, ta Maleesa. Taa
wolai liegɔiɠɛni ga taaʋuugɔ, ta ma laa goiti.

45 Ekelɔn ta ma laa goiti, ta ma ɓalaɠaiti, 46 taa wolai nii kpein é Asedɔde
ɠobaʋɛ, ta ma laa goiti, Ekelɔn ta KpoloɗɛWolai ti yɔɠɔzuʋɛ.

47Asedɔde tama laa goiti, tamaɓalaɠaiti, ta Gaza tama laa goiti, tamaɓalaɠaiti,
eyɛsu é zeeli Ezipeteɠɔtuɗɛi ma, é li KpoloɗɛWolai laaʋɛ.

48 Gize yooi maʋele geleiti tiɠɛni ga: Samiil, Yatiil, Soko, 49 Dana, Kiliyate-Sana,
nii é ga Deɓiil, 50Anaɓe, Esetemo, Anime, 51Gɔsɛn, Ɠɔlon, ta Gilo. Taa wolai liegɔi
ɠɛni ga puugɔ maazuɠila (11), ta ma laa goiti.

52 Alaɓe, Luma, Esɛyan, 53 Yanume, Ɓɛte-Tapua, Afeeka, 54 Ɠumeta, Kiliyate-
Aaleɓa, nii é ga Ɠeeɓelɔn, ta Siyɔɔl. Taa wolai liegɔiɠɛni ga taaʋuugɔ, ta
ma laa goiti.

55 Maon, Kaalemɛle, Zife, Yuta, 56 Zizeleyɛle, Yɔkedeyame, Zanoa, 57 Kayɛn,
Giɓea, ta Timena. Taa wolai liegɔiɠɛni ga puugɔ, ta ma laa goiti.

58 Ɠaleɠule, Ɓɛte-Suul, Gedɔɔl, 59Maalate, Ɓɛte-Anɔte, ta Ɛletekon. Taa wolai
liegɔiɠɛni ga dɔzita, ta ma laa goiti.

60 Kiliyate-Ɓaale nii é ga Kiliyate-Yeyalime, ta Laɓa. Taa wolai liegɔi ɠɛni ga
felegɔ, ta ma laa goiti.

61Teʋebai zu geleiti tiɠɛni ga: Ɓɛte-Alaɓa,Midin, Sekaka, 62Niɓesan, Iil-Meela,
ta En-Geedi. Taa wolai liegɔiɠɛni ga dɔzita, ta ma laa goiti.

63 Zuda mavofodaiti ti laɠɛni zooni tiʋa Yeeɓuse nuiti kpɛ, niiti tiɠɛni zeini
Zeeluzalɛme, naati ta dɛ zeini ná zaaɠaza ta Zuda nuiti.

16
Zozɛfe mavofodai ná-zooi

1 Zozɛfe mavofodai ná-zooi é sɔlɔɔni ga kpakutoomai, maɠwɛpelei tɔɔzeini
Zuludɛn ʋa, Zeeliko ɠobaʋɛ, folo ɠulazu ʋelei, ziɛungi letemaʋɛ, nii é
kpɔɔleɗɛi veezu taa nuiti zea. É zeɠeni miná, é lɛ ga gize yooi zuʋelei, teʋebai
zu, é li Ɓeetɛle. 2 É zeɠeni Ɓeetɛle, é li ga Luze ʋele, é leʋe Aaleke nuiti ta-
ɠwɛpelemaʋɛ Atalɔteʋele. 3Naaʋolu é yeini folo liizuʋelei, ga Yafelɛte nuiti
pɔ pelei, eyɛsuƁɛte-Ɠɔlonnáɠɔɠɔwuʋelei, é zeeli Geezɛɛl, é lo Kpoloɗɛ
Wolai ʋa. 4 Zooi ɠana, nii é ɠɛni ga Zozɛfe mavofodaiti tɔnɔi, Manasee ta
Efelayime.

Efelayime ná-bolodai ná-zooi
5 Zooiʋɛtɛ, nii é veeni Efelayimemavofodaiti zea, eɠɛʋelei ta-ʋɛlɛyeɠeiti

ti la: Folo ɠulazu ʋelei, ta-ɠwɛpelemaʋɛ zoni Atalɔte-Adaal, é zeeli Ɓɛte-
Ɠɔlon námaazuʋelei. 6É loni KpoloɗɛWolaiʋa, folo liizuʋelei. Lɛkpɛmaʋɛ
nuɠɔʋɛzuʋɛ, kwɛpelemaʋɛ liini ga Mikemetateʋele, é lati ga foloɠulazu
ʋelei, é Taanate-Silo maaleʋe, é li ga Yanoaʋele. 7Mináɠa é yeini ná ga Atalɔte
ʋele, ta Naalata, é lo Zeelikoʋa, éʋilɛ Zuludɛnʋa. 8 É zoni Tapua, é li folo liizu
ʋelei, Kana kɔtuɗɛi ʋɔ bɛ, é lo Kpoloɗɛ Wolai ʋa. Naa ɠa é ɠɛni ga
Efelayime mavofodai nɔnɔi, eɠɛʋelei ta-ʋɛlɛyeɠeiti ti la, 9 éɓɔ taa wolaiti
ba, ta ma laa goiti, niiti ti makɛni tiʋɛ, Manasee mavofodai ná-zooi zu. 10 Efelayime

nuiti ti laɠɛni zooni tiʋa Kanaan nuiti kpɛ, niiti tiɠɛni zeini Geezɛɛl. Naati ta
zeini ti zaama, zaaɠaza, kɛlɛ Efelayime nuiti ti botiɓaagi kpein daani ti unma.

17
Manasee ná-bolodaiɠilazuʋɛ ná-zooi,

nii é folo liizuʋelei
1 Zooi ta veeni Manasee mavofodai ya, toɠa é ɠɛni ga Zozɛfe ná-doun zunu

mɔungi. Makiil ɠɛni ga Manasee ná-doun zunu mɔungi, é ɠɛ ga Galaade
kɛɛɠɛ, toɠa é Galaade ta Ɓasan yooiti sɔlɔɔni, Zuludɛn folo ɠulazu
ʋelei, mazɔlɔɔ é ɠɛni ga kɔɔɠɔ nu wola. 2 Manasee mavofodai zɔiti
ti zooiti sɔlɔɔni, Zuludɛn folo liizu ʋelei, eɠɛʋelei ta-ʋɛlɛyeɠeiti ti la.
Aɓiyezɛɛl mavofodaiti ti ta zɔlɔɔni, ta Ɠeelɛke mavofodaiti, ta Aseliyɛle
mavofodaiti, ta Sikɛme mavofodaiti, ta Ɠeefɛɛl mavofodaiti, ta Semida mavofodaiti.
Zozɛfe ná-doun zunui Manasee mavofodaiti kana, eɠɛʋelei ta-ʋɛlɛyeɠeiti ti la.

3 Manasee wolodamai ta ɠɛni ná, daa ga Selɔfeɠade, doun zunu la ɠɛni zea,
kɛni nɔ anzanu lointi, ti-laaseigiti kaa: Maala, Noa, Ɠɔgela, Mileka, ta Tiilesa.
Selɔfeɠade ɠɛni ga Ɠeefɛɛl ná-doun zunui. Kɛɛɠɛ wolani ti ɠɛni ga
Galaade, ta Makiil, ta Manasee. 4 Ná-doun anzanui naati ti ʋaani zalaɠa ɠula
nui Eleazaal ʋɔ bɛ, ta Zozuwe, Nun ná-doun zunui, ta kundiɠiiti, ti ɠɛ ti ma:
«Ɠɔoɠɔ GALAGI devei veeni Moize ya, ga é zou ve gi ya, gi-ɠɛɛ kɛɛɠɛlointi
saama.» Ti zou veeni ti ya, ti-ɠɛɛ kɛɛɠɛlointi saama, eɠɛʋelei Ɠɔoɠɔ
GALAGI ná-deveiɠɛni la. 5 Manasee ná-bolodai zou puugɔ zɔlɔɔni, Galaade ta
Ɓasan yooiti ti la naamaɠaalugi zu, niiti ti Zuludɛn foloɠulazuʋelei, 6mazɔlɔɔ
Manasee ná-doun anzanuiti ti zou zɔlɔɔni ná-doun zunuiti saama. Galaade yooi ma
geɠɛ ga Manasee ná-doun zunui zɔiti tɔnɔ.

7 Manasee ná-kwɛpelemaʋɛ zoni Asɛɛl ma, é li Mikemetate nii é Sikɛme
letemaʋɛ, é zeɠe miná, é yei Yamin ʋele, En-Tapua nuiti pɔ bɛ. 8 Tapua yooi
ɠɛni ga Manasee mavofodaiti tɔnɔ, kɛlɛ Tapua taai, nii é ɠɛni Manasee
kwɛpelemaʋɛ, miná ɠɛni ga Efelayime mavofodaiti tɔnɔ. 9 Kwɛpelemaʋɛ
loni Kana kɔtuɗɛiʋa nu yeezazuʋɛ. Kɛlɛ taawolai niiti tiɠɛni ga kɔtuɗɛi
ʋoluʋelei nu yeezazuʋɛ, naati tiɠɛni ga Efelayime nɔnɔ, anɛɛ ni ti tiɠɛni
Manasee yooi ma. Manasee ná-kwɛpelegi leʋeni kɔtuɗɛiɠoba, lɛkpɛmaʋɛ
nu ɠɔʋɛzuʋɛ, é zei Kpoloɗɛ Wolai ʋa. 10 Naa ɠa é kɛɛni, Efelayime ná-
zooi liini ga lɛkpɛmaʋelei nu yeezazuʋɛ, Manasee nɔnɔi ma ge li ga lɛkpɛma
ʋelei nuɠɔʋɛzuʋɛ. Kpoloɗɛ Wolaiɠɛni ga kwɛmaʋɛ, folo liizuʋelei.
Lɛkpɛmaʋɛ nu ɠɔʋɛzuʋɛ, é zeini Asɛɛl ʋa, folo ɠulazu ʋelei, é zei
Isakaalʋa.

11Manasee taa wola mɔinmɔin sɔlɔɔniɓalaa Asɛɛl ná-zooi zu ta Isakaal. Ta
ga Ɓɛte-Seyan ta ma laa goiti, Yiɓeleyame ta ma laa goiti, éʋɛɛ Dɔɔlɓalaagi
ʋa, ta ná-koʋi saʋagɔiti, niiti ti ga En-Dɔɔl, Taanake, taMegido, tama nuɓusɛiti
pɛ, ta ma laa goiti pɛ. 12 Anɛɛ naaʋe, Manasee ná-nuiti ti laɠɛni zooni tiʋa
taa wolai naati su nuiti so, Kanaan nuiti ti yɛni zeini ma yooi zu. 13 Siɛgi zu Izelayɛle
nuiti ti zɛbɛi zɔlɔɔni da, ti Kanaan nuiti dɔɔni botiɓaagiti kɛɛ vai zu, kɛlɛ
ti laɠɛni zooni tiʋa tiɓɛ.

Taɓɔ fai Zozɛfe mavofodai ná-zooiʋa
14 Zozɛfe mavofodaiti ti ʋaani, ti ɓaazaɠa Zozuwe ma, ti ɠɛ ma: «Leeni vaa

zu è zooi tago nɔ veai gi ya, ga kpakutoomai? Tama Ɠɔoɠɔ GALAGI tuya loa gi
ʋɛ gola, niizu gi wola mɔinɗa gola.» 15 Zozuwe ti wooɠaaʋoteni, é ɠɛ ti ma:
«Ni wo wola mɔinɗa gola, ni Efelayime ɠize yooi la mɔ kula ɠɛa wo ʋa, à li
Feeleezenuiti ta-lɔɓɔiti su, ta Leefamavofodaiti, woná tamaazaɠaɓɔɠɔʋɛ.»
16 Zozɛfe mavofodaiti tiɠɛni ma: «Gaamaiʋe gize yooi la kulaa giʋa, naaʋolu
kɔlu wotoloiti ta Kanaan nuiti zea, ti zeini pɛtugi zu, niiti ti Ɓɛte-Seyan, ta niiti ti
logai ba, ta niiti ti zeini Zizeleyɛle pɛtugi zu.» 17 Zozuwe ɠɛni Efelayime nuiti ta

Manasee nuiti ma, ti ga Zozɛfe mavofodaiti: «Wa ga nuɓusɛiti ti wola mɔinɗai,
wo-zɛbɛi wɔɔlɔa, wo la mɔ vɔniga zou go nɔma. 18Kɛlɛ wa gize yooi zeɠe,
nii dɔɓɔi ma. Wa maazaɠa, wo zei ná pɛ. Wa Kanaan nuiti kpɛ, anɛɛ kɔlu
wotoloiti ta ti ya, zɛbɛiɠɛ tiʋa.»

18
Zooiɠaaɠwɛɛ vai

boloda lɔfelai zɔiti ba
1 Izelayɛle nuiti ti zooi zogai ma, ti maaɠolo, ti ɠaalɛɛni ba Silo. Ti GALA

daaɠomi seɠeʋɛlɛi loni ná. 2 Boloda lɔfelaɠa é yɛni Izelayɛle nuiti saama,
niiti ti laɠɛni dɛ tɔnɔi zɔlɔɔni.

3 Zozuwe ɠɛni naazu Izelayɛle nuiti ma: «Yeeɠɛɠala lielegɔ ɠa dɛ wo
kɛɛzu faalakobai zu, woʋa li, woʋa zooi zeɠe ga wɔnɔ, nii Ɠɔoɠɔ GALAGI,
wo-mɛmɛwolani ta-ƓALAGI feai wo ʋɛ? 4 À yeelo zunu saʋagɔ ʋa bolodai
ɠilagilagi zu, nà ti leʋesu ada. Tawuzeɠezu, ti zooi zuɓizɛ, ti ta-wolodamai nɔnɔi
ʋɛtɛ, ti ná-fai zɛʋɛ, ti ʋaa la pɔ̀ bɛ. 5 Ta kɛɛzu su lɔfela, ti gaaɠwɛ
ɓɔɠɔʋa. Zudaɠa yɛsu ná-kwɛpelemaʋɛ, lɛkpɛmaʋɛ nu yeezazuʋɛ.
Zozɛfe ná-pɛlɛyeɠei ɠa yɛsu ná-kwɛpelemaʋɛ, lɛkpɛmaʋɛ nu
ɠɔʋɛzuʋɛ. 6 Wa zooi ɠaaɠwɛɛzu su lɔfela, wo ʋa ʋɛ pɔ̀ ga ma
zɛʋɛi. Nà kpakutoomaiɠɛɛzu woʋɛ,ʋɛ nɔ Ɠɔoɠɔ GALAGI da-ƓALAGI
ɠaazu. 7 Kɛlɛ Leevi mavofodai la zou nɔpɛ sɔlɔɔga ga nɔnɔ wo zaama,
mazɔlɔɔ Ɠɔoɠɔ GALAGI ná-zalaɠa ɠula vai ɠa é ga tɔnɔi. Nii é ga Gade
ná-bolodai, ta Luɓɛn ná-bolodai, ta Manasee ná-bolodaiɠilazuʋɛ, naati ti tɔnɔi
zɔlɔɔgɛ na, Zuludɛn ʋolu ʋelei, folo ɠulazu ʋelei, nii Moize, Ɠɔoɠɔ
GALAGI ná-botiɠɛ nui feeni ti ya.»

8Zunuiti ti yeeloni tiʋa ga ti zooiɠaaɠwɛ, naati ti pele zoni. Aisa tiʋa li, Zozuwe
niima leveiti feeni ti ya, éɠɛ ti ma: «À li, wo ziɛ zooi zu, wo gaaɠwɛ sɛʋɛi zu,
naaʋolu woɠale ma pɔ̀ bɛ. Siloʋɛ nɔ ɠa, gè kpakutoomaiɠɛɛzu ná wo
ʋɛ, Ɠɔoɠɔ GALAGIɠaazu.»

9 Zunui naati ti liini, ti ziɛ zooi zu, ti gaaɠwɛ sɛʋɛi zu, ti kɛ su lɔfela,
eɠɛʋelei taa wolaiti ti la. Ti ɠaleni ma Zozuwe ʋɔ bɛ, ti-ʋuuzuʋɛ Silo.
10 Zozuwe zooi ɠaaɠwɛɛni Izelayɛle nuiti ba ga kpakutoomai Silo, Ɠɔoɠɔ
GALAGIɠaazu, é bolodaiɠilagilagi nɔnɔi ve zea.

Ɓɛnzamɛn ná-bolodai ná-zooi
11 Zooi ma mɔungi kpakui looni ma, naa ɠɛni ga Ɓɛnzamɛn mavofodaiti ta-

wolodai nɔnɔi, eɠɛʋelei ta-ʋɛlɛyeɠeiti ti la. Ná-zooi ɠwɛgi ɠɛni Zuda
ná-bolodai ta Zozɛfe mavofodaiti ta-wolodaiti zɔɠɔzuʋɛ. 12 Lɛkpɛmaʋɛ
nu ɠɔʋɛzuʋɛ, ti ɠwɛgi zoni Zuludɛn ʋa, é lɛ Zeeliko ɠobaʋɛ,
lɛkpɛmaʋɛ nu ɠɔʋɛzuʋɛ, é lɛ gize yooi zu folo liizu ʋelei, é li, é
ʋilɛ Ɓɛte-Avɛn leʋebai ʋa. 13 Kwɛpelemaʋɛ leʋeni ga Luze ʋele, nii daa
ga Ɓeetɛle, lɛkpɛmaʋɛ nu yeezazuʋɛ, naa ʋolu é yeini ga Atalɔte-Adaal
ʋele gize maazuʋɛ, nii é Ɓɛte-Ɠɔlon náɠɔɠɔwuʋelei, lɛkpɛmaʋɛ nu
yeezazuʋɛ. 14Foloɠulazuʋelei, kwɛpelemaʋɛ liini, é lati kpoloɗɛiʋɔ pelei,
é zo gizeiʋa, nii é Ɓɛte-Ɠɔlon letemaʋɛ, lɛkpɛmaʋɛ nu yeezazuʋɛ, é li, é lo
Kiliyate-Ɓaaleʋa, nii é ga Kiliyate-Yeyalime, Zuda mavofodaiti ta-laa wolai. Folo liizu
ʋeleɠwɛpelegiɠana.

15 Lɛkpɛmaʋɛ nu yeezazuʋelei maɠwɛgi zoni Kiliyate-Yeyalimeʋa, é liini
folo liizuʋelei Nɛfetoaɗɛungiti pɔ bɛ, 16mináɠa é yeini ná gizeɠɔɠɔaʋɛ,
nii é zɛlɛni Ɓɛne-Ɠinɔmeʋɛtugi maazu, Lefayimeʋɛtugi zu, lɛkpɛmaʋɛ
nuɠɔʋɛzuʋɛ. É yeini Ɠinɔmeʋɛtugi zu, Yeeɓuse nuiti ta-ɠizeɠobuʋɛ,
lɛkpɛmaʋɛ nu yeezazuʋɛ, eyɛsu é zeeli En-Lɔgɛle. 17 É latini lɛkpɛma
ʋelei nu ɠɔʋɛzuʋɛ, é lo En-Seemɛse ʋa, naa ʋolu é lo Gelilɔte ʋa, gize

yɔɠɔzuʋɛ Adumime letemaʋɛ. É zo miná, é yeini kɔtui naaʋɔ bɛ, nii daa
ga Ɓɔɠan, Luɓɛn ná-doun zunui taɠila daasei kana. 18 É leʋeni gizeiɠobuʋɛ
lɛkpɛmaʋɛ nu ɠɔʋɛzuʋɛ, nii sɛlɛgai Zuludɛn ma ʋɛtu nɛmɛi
maazu, é yeini pɛtu nɛmɛi zu. 19 É liini Ɓɛte-Ɠɔgelaɠoba, lɛkpɛmaʋɛ nu
ɠɔʋɛzuʋɛ, é li, é lo Kpoloɗɛ Wanai ʋa ga nu ɠɔʋɛzu ʋelei tosuʋɛ
Zuludɛnʋa. Lɛkpɛmaʋɛ nu yeezazuʋɛʋeleɠwɛpelegiɠana.

20 Foloɠulazuʋelei, Zuludɛnɠa éɠɛni ga kwɛmaʋɛ.
Ɓɛnzamɛnmavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti

ti la, ta ta-ɠwɛpelemaʋɛti é lati ti ma.
21 Ɓɛnzamɛn mavofodaiti ta-laa wolaiti ti ɠɛni ga niiti, eɠɛʋelei ta-

ʋɛlɛyeɠeiti ti la: Zeeliko, Ɓɛte-Ɠɔgela, Emɛke-Kesise, 22Ɓɛte-Alaɓa, Semalay-
ime, Ɓeetɛle, 23 Avime, Pala, Wɔfela, 24 Kefaal-Amɔnayi, Wɔfeni, ta Geeɓa. Taa
wolai liegɔiɠɛni ga puugɔ maazu felegɔ (12), ta ma laa goiti.

25 Gaɓaɠɔn, Lama, Ɓeelɔte, 26Misepee, Kefila, Mɔsa, 27 Leekɛme, Yiilepeyɛle,
Taleyala, 28 Seela, Elɛfe, Yeeɓuse, nii é ga Zeeluzalɛme, Giɓeate, ta Kiliyate. Taa
wolai liegɔiɠɛni ga puugɔ maazu naanigɔ (14), ta ma laa goiti.

Ɓɛnzamɛnmavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti
ti la.

19
Simiyɔn ná-bolodai ná-zooi

1 Zooi velesiɛi kpakui looni ma, naa ɠɛni ga Simiyɔn ná-bolodai nɔnɔi,
eɠɛʋelei ta-ʋɛlɛyeɠeiti ti la. Ta-yooiɠɛni Zuda nɔnɔi zaamaʋɛ. 2Ta-yooi
zu laaiti tiɠɛni ga niiti: Ɓeel-Seeɓa, Seeɓa, Mɔlada, 3Ɠasaal-Suale, Ɓala, Asɛme,
4Ɛletɔlade, Ɓetule, Ɠɔɔlema, 5Sikelage, Ɓɛte-Maalekaɓɔte, Ɠasaal-Suza, 6Ɓɛte-
Leɓayɔte, ta Saluɠɛn. Taa wolai liegɔiɠɛni ga puugɔ maazu saʋagɔ (13), ta
ma laa goiti.

7Ayɛn, Limon, Etɛɛl, ta Asan. Taawolai liegɔiɠɛni ga naanigɔ, tama laa goiti,
8 ta taa goiti kpein ti naama laa wolaiti maaɠoolii zu, eyɛsu é zeeli Ɓaalate-Ɓeel, nii é
ga Lamate, lɛkpɛmaʋɛ nu yeezazuʋɛ yooi zu.

Simiyɔn mavofodaiti ta-wolodai nɔnɔi ɠana, eɠɛʋelei ta-ʋɛlɛyeɠeiti ti
la. 9 Simiyɔn mavofodai ná-zooi zeɠeni Zuda nuiti tɔnɔi ʋa, mazɔlɔɔ Zuda
mavofodaiti ta-yooi ti sɔlɔɔni, golaɓaaɠoni ti ma. Naaɠa é kɛɛni, Zuda ná-
zooi Simiyɔn mavofodaiti maalatini.

Zaɓulɔn ná-bolodai ná-zooi
10 Zooi zaʋasiɛi kpakui looni ma, naaɠɛni ga Zaɓulɔn mavofodaiti ta-wolodai

nɔnɔi, eɠɛʋelei ta-ʋɛlɛyeɠeiti ti la. Ta-yooi ma ɠwɛpelemaʋɛ zeelini
Salide. 11 É lɛɛni folo liizuʋelei, Maleyalaʋele, é zei Daɓeesɛteʋa, naaʋolu
kɔtuɗɛi nii é yeizu Yɔkeneyameɠakalaʋɛ. 12 É zo Salide, é latini foloɠulazu
ʋelei, Kiselɔte-Taɓɔɔlɠwɛpelemaʋɛ, éʋilɛ Daɓelateʋa, é lɛ Yafia. 13 É
zeɠeniminá, é leʋe foloɠulazuʋelei ga Gita-Ɠeefɛɛlʋele ta Ita-Kasin, é lo Limon
ʋa, é lati, é zeeli Neya. 14Lɛkpɛmaʋɛ nuɠɔʋɛzuʋɛ, kwɛpelemaʋɛ latini,
é li Ɠanaton, é lo Yifeta-Ɛleʋɛtugiʋa. 15 Éɓɔ Katateʋa, ta Naɠalale, ta Simelon,
ta Yideyala, ta Ɓɛteleyɛme. Taa wolai liegɔiɠɛni ga puugɔ maazu felegɔ (12),
ta ma laa goiti.

16 Zaɓulɔn mavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti
ti la, taa wolaiti ta ma laa goiti.

Isakaal ná-bolodai ná-zooi
17 Zooi naanisiɛi kpakui looni ma, naa ɠɛni ga Isakaal mavofodaiti ta-wolodai

nɔnɔi, eɠɛʋelei ta-ʋɛlɛyeɠeiti ti la. 18 Ta-yooi zu laaiti ti ɠɛni ga niiti:
Yizeleyɛle, Kezulɔte, Sunɛme, 19 Ɠafalayime, Siyon, Anaɠalate, 20 Laɓite, Kisiyon,

Aɓɛse, 21 Leemɛte, En-Ganime, En-Ɠada, ta Ɓɛte-Pasɛse. 22 Ta-ɠwɛpelemaʋɛ
loni Taɓɔɔlʋa, Saɠasima, ta Ɓɛte-Seemɛse, é lo Zuludɛnʋa. Taa wolai liegɔi
ɠɛni ga puugɔ maazu lɔzita (16), ta ma laa goiti.

23 Isakaalmavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti ti la,
taa wolaiti ta ma laa goiti.

Asɛɛl ná-bolodai ná-zooi
24 Zooi lɔɔlusiɛi kpakui looni ma, naaɠɛni ga Asɛɛl mavofodaiti ta-wolodai

nɔnɔi, eɠɛʋelei ta-ʋɛlɛyeɠeiti ti la. 25 Ta-yooi zu laaiti ti ɠɛni ga niiti:
Ɠɛlekate, Ɠali, Ɓeetɛn, Akesafe, 26 Alameelɛke, Ameade, Miseyale. Folo liizuʋelei
ta-ɠwɛpelemaʋɛ zeini Kaalemɛleʋa, ta Siɠɔɔl-Liɓenate. 27 Naaʋolu, folo
ɠulazu ʋelei, é latini ga Ɓɛte-Dagon ʋele, é lo Zaɓulɔn yooi ʋa, ta Yifeta-Ɛle
ʋɛtugi, é li lɛkpɛmaʋɛ nuɠɔʋɛzuʋelei, é zeeli Ɓɛte-Emɛke ta Neyiyɛle,
é loni Kaɓuleʋa nuɠɔʋɛzuʋɛ, 28 Eɓelonʋele, ta Leɠɔɓe, ta Ɠamon, ta
Kana, eyɛsu é zeeli Sidɔn wolai ma. 29 Kwɛpelemaʋɛ lati mɔnɔ Lamaʋele, é
lo Tiil taa wolaiʋa siɠigi ma, Ɠɔzaʋele, é li, é lo Kpoloɗɛ Wolaiʋa, ga Akeziɓe
yooiʋɔ pelei, 30 éɓɔ Umaʋa, ta Afɛke, ta Leɠɔɓe. Taa wolai liegɔiɠɛni ga
puufelegɔ maazu felegɔ (22), ta ma laa goiti.

31 Asɛɛl mavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti ti
la, taa wolaiti ta ma laa goiti.

Nɛfetali ná-bolodai ná-zooi
32 Zooi lɔzitasiɛi kpakui looni ma, naaɠɛni ga Nɛfetali mavofodaiti ta-wolodai

nɔnɔi, eɠɛʋelei ta-ʋɛlɛyeɠeiti ti la. 33Ta-ɠwɛpelemaʋɛ zeelini Ɠeelɛfe
zɔli, é zo Saananime sɛne gului, ta Adami-Neekɛɓe, ta Yaɓeneyɛle, é zeeli
Lakume, é lo Zuludɛnʋa. 34 É latini folo liizuʋelei, ga Azenɔte-Taɓɔɔlʋele,
é zeɠe miná, é li, é lo Ɠukɔkeʋa, é zei Zaɓulɔn yooiʋa ga nu yeezazuʋelei, é lo
Asɛɛl yooiʋa folo liizuʋelei, ta Yeɠuda, Zuludɛnɠɛni ga foloɠulazuʋelei.
35 Taa wolaiti siɠigiɠɛni ti ma, naati tiɠɛni ga: Sidime, Sɛɛl, Ɠamate, Lakate,
Kineelɛte, 36 Adama, Lama, Ɠasɔɔl, 37 Keedɛse, Edeleyi, En-Ɠasɔɔl, 38 Yileyon,
Migedale-Ɛle, Ɠɔɔlɛme, Ɓɛte-Anate, ta Ɓɛte-Seemɛse. Taa wolai liegɔiɠɛni
ga puugɔ maazu taaʋuugɔ (19), ta ma laa goiti.

39Nɛfetali mavofodaiti ta-wolodai nɔnɔiɠana, eɠɛʋelei ta-ʋɛlɛyeɠeiti ti
la, taa wolaiti ta ma laa goiti.

Dan ná-bolodai ná-zooi
40 Zooi lɔfelasiɛi kpakui looni ma, naa ɠɛni ga Dan mavofodaiti ta-wolodai

nɔnɔi, eɠɛʋelei ta-ʋɛlɛyeɠeiti ti la. 41 Ta-yooi zu laaiti ti ɠɛni ga ni-
iti: Sɔleya, Esetawɔle, Iil-Seemɛse, 42 Saalaɓin, Ayalon, Yitela, 43 Elon, Time-
nata, Ekelɔn, 44 Ɛletekee, Giɓeton, Ɓaalate, 45 Yeɠude, Ɓenee-Ɓelake, Gate-Limon,
46Yaalekonɗɛi, ta Lakon, éɓɔ zooiʋa, é Zafa letemaʋɛ.

47 Dan mavofodaiti tiʋalani ta-yooi ma. Dan mavofodaiti ti lɛɛni naazu, ti kɔɔi
ʋɛɛ Leesɛmeʋa. Ti vɔnini taai naama, ti su nuɓusɛi pɛ pa ga boɠa zɔkpɔi,
ti seɠe ga tɔnɔ, ti zei ná. Ti ti-mɛmɛwolai Dan laaseigiʋɛɛni Leesɛmeʋa.

48 Dan mavofodaiti ta-wolodai nɔnɔi ɠana, eɠɛʋelei ta-ʋɛlɛyeɠeiti ti la,
taa wolaiti ta ma laa goiti.

Timenate-Seela laai
vee vai Zozuwe ya

49 Siɛgi zu Izelayɛle nuiti tiɓeni la ga zooiɠaaɠwɛɓɔɠɔʋa, ti kwɛgiti
da, ti zooi ta veeni Zozuwe ʋɛ, Nun ná-doun zunui, é ɠɛ ga nɔnɔi ti zaama.
50 Eɠɛʋelei Ɠɔoɠɔ GALAGI ná-deveiɠɛni la, taa wolai é yiimazeɠeni la, naa
ɠa ti feeni zea, Timenate-Seela, nii éɠɛni Efelayimeɠize yooi zu. É taai naa loni
ʋolu, é zei ná.

51 Zooiti kana, niiti zalaɠa ɠula nui Eleazaal, ta Nun ná-doun zunui Zozuwe, ta
pɛlɛyeɠeɠundiɠiiti ti Izelayɛle wolodaiti su, ti gaaɠwɛɛni ga kpakutoomai,
Ɠɔoɠɔ GALAGIɠaazu, Silo, GALA daaɠomi seɠeʋɛlɛi laaʋɛ. Peleɠana ti
zooiɠaaɠwɛɛ vaiɠaaɓelani la.

20
Maaʋela wo taa lɔzitaiti
(Gaalu Sɛʋɛi 35:9-34;

Tɔ Sɛʋɛi Velesiɛ 4:41-43;
19:1-13)

1Ɠɔoɠɔ GALAGIɓɔɛni Zozuweʋɔ, éɠɛma: 2«Ɓɔɛ Izelayɛle nuiti pɔ,
èɠɛ ti ma: ‹À taaiti kpɛtɛɓɔɠɔʋɛ ga maaʋela laaiti, nii gè ma vai woni wo
ma ga Moize maaʋele. 3Nuʋaa nui nii a nuʋaana, é la gaaɠilini ma, é ga teʋezea
vaa nɔ, toɠa zoo éʋela, é li ná. Toɠaɠɛ ga wo-ʋelazuʋɛ,ɲamaiʋotokula
nuiʋa. 4Nuʋaa nuiɠaʋela, é li ma laai taɠila su, toɠa lo siɠidaʋɛ, é ná-fai lɛ
ga taaɠundiɠiiti. Naati ta yeezei bu, é yɛ tiʋɔ bɛ taazuʋɛ, ti ada ve zea,ʋɛ a
yɛ ná. 5Ɲamaiʋotokula nui aʋilɛna polu, ti la nuʋaa nui vea zea. Mazɔlɔɔ é la
gaaɠilinima, éʋa seiɲɔɠɔiʋa, é laɠɛni ga naa zili nu pɔlɔmazu. 6Toɠa yɛ
naama laazuʋɛ, eyɛsu éɠula kɛlɛma nuɓusɛiti gaazu, ti ná-tukpɔiɠaaleʋe,
ɓaa eyɛsu zalaɠaɠulaɠundiɠi wolai, nii é botii zu naama yeeɠɛɠalai, naa za.
Naama ziɛgi zu ɠa nu ʋaa nui a ɠale ma la ná-pɛlɛi wu, ná-taazuʋɛ, ʋɛ é
ʋelani, é zeɠe ná.› »

7Ti yiimazeɠeni gaKeedɛse, taai nii é Galilee, Nɛfetaliɠize yooi zu, ta Sikɛme, nii
é Efelayimeɠize yooi zu, ta Kiliyate-Aaleɓa, nii é lolisuɓalaa ga Ɠeeɓelɔn, é Zuda
ɠize yooi zu. 8 Zuludɛnʋoluʋɛ, Zeeliko foloɠulazuʋelei, ti yeeloni Ɓeesɛɛl
ʋa, é zɛlɛni teʋebai maazu, Luɓɛn yooi zu, ta Lamɔte, nii é Galaade, Gade yooi
zu, ta Gɔlan, nii é Ɓasan, Manasee yooi zu. 9 Taaiti kana, ti yeeloni tiʋa, tiɠɛ ga
maaʋela laaiti, Izelayɛle nuiti bɛ, ta seikɔɠɔma nuiti taɠɛ ti zaama, nu-o-nu
nii a nuʋaana, é la gaaɠilini ma, naaɠa zoo éʋela, é li ná,ɲamaiʋotokula nui la
pa, aisa éʋaɠula kɛlɛma nuɓusɛiti gaazu, ná-tukpɔiɠaaʋa leʋe.

21
Leevi nuiti ta-laa wolaiti

1 Leevi nuiti ta-ʋɛlɛyeɠeɠundiɠiiti tiʋaani zalaɠaɠula nui Eleazaalʋɔ
bɛ, ta Nun ná-doun zunui Zozuwe, ta Izelayɛle wolodai zɔiti ta-ʋɛlɛyeɠe
ɠundiɠiiti, 2 Silo, Kanaan yooi zu. Tiɓɔɛni tiʋɔ, tiɠɛma: «Ɠɔoɠɔ GALAGI
devei veeni Moize ya, ga taaiti ti ve gi ya, ga gi zei ti zu, ta ti-maaɠooliiti, ʋɛ gá-
loganiiti taɠɛ laamiizu ná.» 3 Izelayɛle nuiti ti taai tanigaa zeɠeni ta-yooiti su, ta
ti-maaɠooliiti, ti fe Leevi nuiti zea, eɠɛʋelei Ɠɔoɠɔ GALAGI ná-deveiɠɛni la.

4 Kpakutoomai zolooni mɔunpa su Keɠate mavofodaiti ta-ʋɛlɛyeɠeiti ma. Ti
zaama, Leevi nuiti ti ɠɛni ga zalaɠa ɠula nui Aalɔn mavofodaiti, naati ti taa
puugɔ maazu saʋagɔ (13) zɔlɔɔni kpakutoomai zu, niiti ti Zuda, Simiyɔn, ta
Ɓɛnzamɛnni ta-wolodaiti ta-yooiti su. 5 Keɠate mavofodai zɔiti ti taa puugɔ
zɔlɔɔni kpakutoomai zu, Efelayime ná-bolodai ná-zooi zu, ta Dan ná-bolodai ná-zooi
zu, ta Manasee ná-bolodaiɠilazuʋɛ ná-zooi zu.

6Gɛɛlesonmavofodaiti ti taa puugɔmaazu saʋagɔ (13) zɔlɔɔni kpakutoomai
zu, Isakaal ná-bolodai ná-zooi zu, ta Asɛɛl ná-bolodai ná-zooi zu, ta Nɛfetali ná-
bolodai ná-zooi zu, ta Manasee ná-bolodaiɠilazuʋɛ ná-zooi zu, nii é zeini Ɓasan yooi
zu.

7Melalimavofodaiti, eɠɛʋelei ta-ʋɛlɛyeɠeiti ti la, ti taa puugɔmaazu felegɔ
(12) zɔlɔɔni Luɓɛn ná-bolodai ná-zooi zu, ta Gade ná-bolodai ná-zooi zu, ta
Zaɓulɔn ná-bolodai ná-zooi zu.

8 Izelayɛle nuiti ti naama laaiti ta ti-maaɠooliiti feeni Leevi nuiti zea ga kpaku-
toomai, eɠɛʋelei Ɠɔoɠɔ GALAGI ma levei veeni la Moize ya.

9 Zuda ná-bolodai ná-zooi zu, ta Simiyɔn ná-bolodai ná-zooi zu, taai niiti ti ti veeni
naati zea, ti-laaseigiti kaa, 10 ti ɠɛni ga Keɠate ná-pɛlɛyeɠeiti tɔnɔ, Aalɔn
mavofodaiti saama, Leevi ná-bolodai zu. Mazɔlɔɔ tiya ɠa kpakutoomai ti zoni
mɔunpa. 11 Ti Kiliyate-Aaleɓa veeni ti ya, nii é ga Ɠeeɓelɔn, Zuda ɠize yooi zu,
ta maaɠoolii. Aaleɓaɠɛni ga Anake kɛɛɠɛ. 12 Kɛlɛ kpalagiti ta taa goiti ti
ɠilini ma laaiʋa, naati ti veeni Yefunee ná-doun zunui Kalɛɓe ya ga nɔnɔ. 13Taai
niiti ti veeni zalaɠaɠula nui Aalɔnmavofodaiti zea, ta ti-maaɠooliiti, naati tiɠɛni
ga: Ɠeeɓelɔn, taai naaɠɛni ga nuʋaa nuiti maaʋelazuʋɛ ta, Liɓena, 14 Yatiil,
Esetemoa, 15 Ɠɔlon, Deɓiil, 16 Ayɛn, Yuta, éʋɛɛ Ɓɛte-Seemɛseʋa. Taa wola
taaʋuugɔɠana, ti sɔlɔɔni Zudani ta Simiyɔn ta-wolodaiti ta-yooi zu. 17Taai niiti
ti ti zɔlɔɔniƁɛnzamɛnná-bolodai ná-zooi zu, ta ti-maaɠooliiti, naati tiɠɛni ga:
Gaɓaɠɔn, ta Geeɓa, 18 éʋɛɛ Anatɔteʋa, ta Alemon, taa wola naanigɔ. 19 Taa
wolai liegɔi zalaɠaɠula nuiti Aalɔn mavofodaiti ti sɔlɔɔni, éɠɛni ga taa wola
puugɔ maazu saʋagɔ (13), éʋɛɛ ti-maaɠooliiti ba.

20 Leevi nuiti ti ga Keɠate mavofodai zɔiti ta-ʋɛlɛyeɠeiti, naati ti taa wolaiti
sɔlɔɔni ga kpakutoomai, Efelayime ná-bolodai ná-zooi zu. 21 Taai niiti ti ti
zɔlɔɔni, ta ti-maaɠooliiti, naati ti ɠɛni ga: Sikɛme, taai naa ɠɛni ga nu
ʋaa nuiti maaʋelazuʋɛ ta, Efelayime ɠize yooi zu, naa ʋɛɛ Geezɛɛl ʋa,
22 ta Kiɓesayime, é ʋɛɛ Ɓɛte-Ɠɔlon ʋa, taa wola naanigɔ. 23 Taai niiti ti ti
zɔlɔɔni Dan ná-bolodai ná-zooi zu, ta ti-maaɠooliiti, naati tiɠɛni ga: Ɛletekee,
ta Giɓeton, 24 ta Ayalon, éʋɛɛ Gate-Limonʋa, taa wola naanigɔ. 25 Taai niiti ti
ti zɔlɔɔni Manasee ná-bolodai ɠilazuʋɛ ná-zooi zu, ta ti-maaɠooliiti, naati ti
ɠɛni ga: Taanake, é ʋɛɛ Gate-Limon ʋa, taa wola felegɔ. 26 Taa wolai liegɔi
Keɠate mavofodai zɔiti ti sɔlɔɔni, é ɠɛni ga taa wola puugɔ, é ʋɛɛ ti-
maaɠooliiti ba.

Gɛɛlesome mavofodai ná-taa wolaiti
27 Leevi ʋɛlɛyeɠeiti ti ga Gɛɛleson mavofodaiti, taai niiti ti ti zɔlɔɔni

Manasee ná-bolodai ɠilazuʋɛ ná-zooi zu, ta ti-maaɠooliiti, naati ti ɠɛni ga:
Gɔlan, nii é Ɓasan yooi zu, taai naa ɠɛni ga nu ʋaa nuiti maaʋelazuʋɛ ta,
é ʋɛɛ Ɓeesetela ʋa, taa wola felegɔ. 28 Taai niiti ti ti zɔlɔɔni Isakaal ná-
bolodai ná-zooi zu, ta ti-maaɠooliiti, naati ti ɠɛni ga: Kisiyon, ta Daɓelate, 29 ta
Yaalemute, é ʋɛɛ En-Ganime ʋa, taa wola naanigɔ. 30 Taai niiti ti ti zɔlɔɔni
Asɛɛl ná-bolodai ná-zooi zu, ta ti-maaɠooliiti, naati tiɠɛni ga: Miseyale, Aɓedon,
31 Ɠɛlekate, éʋɛɛ Leɠɔɓeʋa, taa wola naanigɔ. 32 Taai niiti ti ti zɔlɔɔni
Nɛfetali ná-bolodai ná-zooi zu, ta ti-maaɠooliiti, naati tiɠɛni ga: Keedɛse, nii é
Galilee yooi zu, taai naaɠɛni ga nuʋaa nuiti maaʋelazuʋɛ ta, ta Ɠamɔte-Dɔɔl,
éʋɛɛ Kaaletanʋa, taawola saʋagɔ. 33Taawolai liegɔi Gɛɛlesonmavofodaiti ti
sɔlɔɔni, éɠɛni ga taa wola puugɔmaazu saʋagɔ (13), éʋɛɛ ti-maaɠooliiti
ba.

Melali mavofodai ná-taa wolaiti
34 Taai niiti ti ti veeni Leevi ná-pɛlɛyeɠei mɔtaiti zea, ti ga Melali mavofodaiti,

Zaɓulɔn ná-bolodai ná-zooi zu, ta ti-maaɠooliiti, naati tiɠɛni ga: Yɔkeneyame,
Kaaleta, 35 ta Dimena, é ʋɛɛ Naɠalale ʋa, taa wola naanigɔ. 36 Taai niiti ti
ti zɔlɔɔni Luɓɛn ná-bolodai ná-zooi zu, ta ti-maaɠooliiti, naati ti ɠɛni ga:
Ɓeesɛɛl, Yaasa, 37 ta Kedeemɔte, éʋɛɛ Meefaateʋa, taa wola naanigɔ. 38 Taai
niiti ti ti zɔlɔɔni Gade ná-bolodai ná-zooi zu, ta ti-maaɠooliiti, naati tiɠɛni ga:
Lamɔte, nii é Galaade yooi zu, taai naaɠɛni ga nuʋaa nuiti maaʋelazuʋɛ ta, ta
Maɠanayime, 39 ta Ɠɛseɓon, éʋɛɛ Yazɛɛlʋa, taa wola naanigɔ. 40 Taa wolai
liegɔi Melali mavofodaiti ti sɔlɔɔni kpakutoomai zu, ti ga Leevi ná-pɛlɛyeɠei
mɔtaiti, éɠɛni ga taa wola puugɔ maazu felegɔ (12).

taa wolaʋuunaanigɔ maazu lɔsaʋa (48), éʋɛɛ ti-maaɠooliiti ba. 42 Taa wolai
naaɠilagilagi pɛ, zooiɠɛnimaaɠoolii zu, peleɠana éɠɛni la, é lo taawolai naati
kpein ba.

GALA ge ná-minazeɠegi laazeeli vai
43 Ʋele ɠana Ɠɔoɠɔ GALAGI zooi kpein feeni la Izelayɛle nuiti bɛ, nii é ma

ɠonai woni ti-mɛmɛwolani bɛ. Ti seɠeni ga tɔnɔ, ti zei ná. 44 GALA ge
dooɠogi veeni ti ya ta-youɠwɛmaʋɛti pɛ, eɠɛʋelei é maɠonai woni la ti-
mɛmɛwolani bɛ. Ti zili nu nɔpɛ ge la vɔnini ti ma, é ɓɔni ti ʋa, ti pilɛ
sɔlɔɔ ti zili nuiti kpein ma, ta la loni ti luɠɔ. 45 Faanɛɛi kpein Ɠɔoɠɔ GALAGI
maminazeɠeni ga é kɛ Izelayɛle nuɓusɛiti bɛ,ʋeleɠana naa pɛ daazeelini la,
tanɔpɛ suɲaka laɠɛni yɛni.

22
Bolodai niiti ti zeini

Zuludɛn foloɠulazuʋelei
1 Zozuwe Luɓɛn zunuiti tolini ta Gade zunuiti, ta Manasee ná-bolodaiɠilazuʋɛ

ma zunuiti, 2éɠɛ ti ma: «Wo naa kpein kɛɛʋɛ, nii Ɠɔoɠɔ GALAGI ná-botiɠɛ
nui Moize ma levei veeni wo ya, woɠoloʋɛ nà-devei kpein bɛ. 3Wo laɓeteʋeni
wo-ɠɛɛleaiti ba siɛnɔpɛ su, eyɛsu zaaɠaza, wo devei naa zogɛ, wo ziɛ la,
nii Ɠɔoɠɔ GALAGI wa-ƓALAGI feeni wo ya. 4 Niizu, Ɠɔoɠɔ GALAGI wa-ƓALAGI
dooɠo fea wo-ɠɛɛleaiti bɛ, eɠɛʋelei é boni la ti ma. À pele zona, wo li wa-
zeɠeɠotaiti bu, wa-yooi zu, nii Ɠɔoɠɔ GALAGI ná-botiɠɛ nui Moize feeni wo ya
gawɔnɔ, Zuludɛnʋoluʋelei. 5À dama, wo ziɛ ga devei, wo tɔgi zo, nii Ɠɔoɠɔ
GALAGI ná-botiɠɛ nuiMoize feeniwo ya. ÀƓɔoɠɔ GALAGIwa-ƓALAGI nɛɛʋɛ,
wo ziɛ ga ná-peleiti kpein, wo ná-deveiti so, wo ziɛ la, woɠili tɔun ba, wo dɛbi ga
wo-yiimaʋɛ pɛ, ta wo-yɛnvui pɛ.»

6 Zozuwe tuya looni tiʋɛ, é tiʋilɛ, ti li ta-laaiti su. 7Moize zou veeni Manasee
ná-bolodai ɠilazuʋɛ ya ga nɔnɔ, Ɓasan yooi zu. Zɔɔma lukpɛgi nɔnɔ ma
yooi zɔlɔɔni Zuludɛn folo liizuʋelei, ti zei ná ta ti-ɠɛɛleaiti. Siɛgi zu Zozuwe
ti ʋilɛni da, ga ti li ta-zeɠe ɠotaiti bu, é tuya looni ti ʋɛ, 8 é ɠɛ ti ma: «À
ɠale ma, wo li wa-zeɠeɠotaiti bu ga naavolo wolaiti, ta toganiɓulu golaiti, ta wali
mɔinmɔin gola, ta zanugi, ta kɔluɓɔigi, ta kɔlui, ta seɠeiti. Wa wo-ɠɛɛleaiti,
à kɔɔzoganiiɠaaɠwɛʋa, nii wo kulaai wo zili nuiti zea.»

9 Luɓɛn ná-bolodai, ta Gade ná-bolodai, naa ʋɛɛ Manasee ná-bolodai
ɠilazuʋɛʋa, naati ti zeɠeni Izelayɛle nuiti pɔ bɛ Silo, Kanaan yooi zu, tiɠale
ma Galaade yooi zu, zooi nii ti sɔlɔɔni ga tɔnɔ Moize ya, Ɠɔoɠɔ GALAGI ná-
devei zu.

Zalaɠaɠulazuʋɛ,
éɠɛni Zuludɛnʋoluʋelei

10 Siɛgi zu ti zeelini la Zuludɛn laaʋɛ, ti ɠɛni dɛ Kanaan yooi zu ʋele,
Luɓɛn ná-bolodai, ta Gade ná-bolodai, ta Manasee ná-bolodaiɠilazuʋɛ, ti zalaɠa
ɠulazuʋɛ loni ziɛlaʋɛ, gola maayikini. 11 Izelayɛle nui zɔiti ti mɛnini ga
Luɓɛn ná-bolodai, ta Gade ná-bolodai, ta Manasee ná-bolodaiɠilazuʋɛ, ti zalaɠa
ɠulazuʋɛ logɛ Zuludɛn laaʋɛ, Kanaan yooi zuʋele, Izelayɛle nui zɔiti koba
ʋelei.

12 Izelayɛle nui zɔiti ti mɛnigai ma, ti kpein ti ɠaalɛɛni ba Silo, ti ʋa li ga
kɔɔi ti laalɔɠɔma. 13 Ti zunuiti teʋeni Luɓɛn ná-bolodai ʋɔ bɛ, ta Gade
ná-bolodai, ta Manasee ná-bolodaiɠilazuʋɛ, Galaade yooi zu. Nuiti ti ti leʋeni, ta
ɠɛni ga Finease, zalaɠaɠula nui Eleazaal ná-doun zunui, 14kundiɠi puugɔɓɔni
ba, boloda ɠila kundiɠi ɠila. Ti pɛ ti ɠɛni ga kundiɠii ta-ʋɛlɛyeɠeiti bu,
Izelayɛle wolodamaiti su.

ɠilazuʋɛ, Galaade yooi zu, ti ɓɔɛni ti ʋɔ, ti ɠɛ ti ma: 16 «Wɛlɛ nii ɠa
Ɠɔoɠɔ GALAGI ná-nuɓusɛiti ti boga: Lee vaa zu wo wooʋaladai ɠɛɛzu, wo
wuzeɠe Izelayɛle ná-GALAGI laalɔɠɔma? Lee vaa zuwo zeɠezu Ɠɔoɠɔ GALAGI
ʋolu niizu? Mazɔlɔɔ wa zalaɠaɠulazu lonaɓɔɠɔʋɛ za, wo la wuzeɠeni
Ɠɔoɠɔ GALAGI laalɔɠɔmaɓaa? 17 Ade faaɠaaza golaɠɛɛni Peyɔɔl, de la
dɛɓeni gaɲade naa ma zaaɠaza, anɛɛ nii é kpɔlɔi laani de ma. Naa la kulani
ɓaa? 18 Wa ga ʋoluave za Ɠɔoɠɔ GALAGI ʋa! Ni wa wuzeɠena za Ɠɔoɠɔ
GALAGI laalɔɠɔma, lina, zii ɠa ɠula Izelayɛle nuɓusɛi kpein ma. 19 Zooi nii
feai wo ya ga wɔnɔ, ni naa ɠɔzɔʋɛ wo ɠaazu, à ʋa naama yooi zu, nii é ga
Ɠɔoɠɔ GALAGI nɔnɔi,ʋɛ é seizuʋɛɓɛtɛai ná, wo zei gi zaama. Kɛlɛ à
mina wuzeɠe Ɠɔoɠɔ GALAGI laalɔɠɔma, à mina wuzeɠe gi laalɔɠɔma, wo
ʋaɓɔɠɔ zalaɠaɠulazu lo, éɠula Ɠɔoɠɔ GALAGI da-ƓALAGI nɔnɔiʋolu.
20 Siɛgi zu Zeela ná-doun zunui Akan faaɠaaza golai ɠɛɛni la, é ʋilɛ aniiti ba,
niiti Ɠɔoɠɔ GALAGImaaɲɛɛiʋɛɛni tiʋa, é ti zeɠeni, Izelayɛle nuɓusɛiti
kpein ti Ɠɔoɠɔ GALAGI ná-ziiɠaawanai zɔlɔɔni, wo naa zuɠwɛɛ ga pagɔ.
Tɔɠila taɠɛni de, undaaʋaʋili ná-faaɲɔi vaa zu.»

21 Luɓɛn ná-bolodai, ta Gade ná-bolodai, ta Manasee ná-bolodaiɠilazuʋɛ, naati
ti Izelayɛle wolodai zɔiti ta-ɠundiɠiiti gooɠaaʋoteni, tiɠɛ ti ma: 22 «Ɠɔoɠɔ
GALAGI, GALAGIɠɛɠala la ná, ungo GALAGIɠɛɠala la ná, Ɠɔoɠɔ GALAGI naa
ɠwɛɛ! Izelayɛleɓalaa ka kwɛɛ! Ni kpaka faaɠa gi kɛai ma,ɓaa wooʋalada
vaa, é mina gi ɠizo za voloi! 23 Ni gi zalaɠa ɠulazuʋɛ logɛ, nii a kɛ gi zeɠe
Ɠɔoɠɔ GALAGI ʋa, gi ʋa ɗa gala zalaɠaiti kula ná, ta vebɛaniiti, ta ziilɛi
zalaɠaiti, Ɠɔoɠɔ GALAGI ɓɔɠɔi gi zakpe! 24 Kɛlɛ ɓa-o, naa laade! Gi nii
ɠɛɛʋɛ, gi ɠoozuʋilini, gi ɗa ɠisiɛ ga lina ɠa lina, wo-mavofodaiti ti mina
ɠɛ gi-mavofodaiti ma: ‹Leeɓɔfaamaɠa é wo yɔɠɔzu, wa Ɠɔoɠɔ GALAGI,
Izelayɛle ná-GALAGI? 25 Luɓɛn ná-bolodai, ta Gade ná-bolodai, Ɠɔoɠɔ GALAGI
ɓɔɠɔi la Zuludɛn ɠɛɛni ga kwɛpelemaʋɛ ade yɔɠɔzu ɓaa? Wɔnɔ
la Ɠɔoɠɔ GALAGI ná-faiti su!› Wo-mavofodaiti taɠɛ ga zaɓu, gi-mavofodaiti ti
ɓeteʋe Ɠɔoɠɔ GALAGI lɛbi vaiʋa. 26Naaɠa é kɛɛni, giɠɛɓɔɠɔ ma:
‹Ade zalaɠaɠulazuʋɛ lo.› É la ga giʋaɠɛ gala zalaɠaɠulazu ná,ɓaa zalaɠa
ɠiligaa, 27 éɠɛ nɔ ga zeele vaa ade yɔɠɔzu, ta ade-mavofodaiti zɔɠɔzu, ada
zeɠena ná, gi Ɠɔoɠɔ GALAGI lɛbi vai ɠɛ tɔ ɓɔɠɔi ɠaazu, ga gá-ɠala
zalaɠaiti, ta gá-yiilɛi zalaɠaiti, ta gá-zalaɠaɠiligiti. Nii gi pɔ ga é minaɠɛ, naa
ɠa ga, yeeta, wo-mavofodai minaɠɛ gɔnɔi ma: ‹Wa-vaa la Ɠɔoɠɔ GALAGI ná-
faa zu!› 28Giɠɛni ma, ni yeeta ta naamaɓɔɛi wona gi ma,ɓaa gi-mavofodaiti ma,
gá ti wooɠaaʋote, giɠɛ ti ma: ‹À Ɠɔoɠɔ GALAGI ná-zalaɠaɠulazuʋɛ ma zii
ʋɛtɛ, nii gi-mɛmɛwolani ti kpɛtɛni, é la ga gala zalaɠaiti tiʋaɗaɠula ná,
ɓaa zalaɠaɠiligaa, kɛlɛ éɠɛ ga zeelei ade yɔɠɔzu.› 29Naa maaɠooza giʋa,
giʋa wuzeɠe Ɠɔoɠɔ GALAGI laalɔɠɔma, giʋaʋoluave Ɠɔoɠɔ GALAGIʋa
za, giʋa zalaɠaɠulazuʋɛ lo, giʋaɗa gala zalaɠaiti kula ná, ta vebɛaniiti, ta
zalaɠaɠiligiti, giʋaɓudɛ Ɠɔoɠɔ GALAGI, gá-ƓALAGI ná-zalaɠaɠulazuʋɛ
maazu, nii é seizuʋɛɠakalaʋɛ.»

30 Siɛgi zu zalaɠa ɠula nui Finease ta kundiɠiiti, ta pɛlɛyeɠe ɠundiɠiiti,
ti naama woozuɠula gooiti kpein mɛnini da, nii Luɓɛn ná-nuiti ti boni ta Gade
ná-nuiti, ta Manasee ná-nuiti, ti yiilɛini. 31 Zalaɠa ɠula nui Eleazaal ná-doun
zunui Fineaseɠɛni Luɓɛn ná-nuiti ma, ta Gade ná-nuiti, ta Manasee ná-nuiti: «Gi
kwɛɛga za ga Ɠɔoɠɔ GALAGI ɠa ade zaama, tɔɔzei wo la wooʋalada vaa
ɠɛɛni Ɠɔoɠɔ GALAGI laalɔɠɔma. Wo la Izelayɛle nuiti dɔɔni Ɠɔoɠɔ
GALAGI yeezu, éʋa faaɲɔuɠɛ ga tiye.»

32Zalaɠaɠula nui Eleazaal ná-doun zunui Finease ta kundiɠiiti, ti zeɠeni Luɓɛn
ná-nuiti pɔ bɛ, ta Gade ná-nuiti, Galaade yooi zu. Tiʋaani Kanaan yooi zu, Izelayɛle

nuiti pɔ bɛ, ti ʋoluvaawo. 33 Poluvaawogi naa Izelayɛle nuiti ziilɛini, ti GALA
mama, ti la mɔɠɛni faa woni ga tiʋa li, tiʋa kɔɔʋɛɛ Luɓɛn ná-nuiti ba,
ta Gade ná-nuiti, tiʋa zooi naaɠoloɠolo, nii ti zeini su. 34 Luɓɛn ná-nuiti ta Gade
ná-nuiti ti daaseigi ʋɛɛni zalaɠa ɠulazuʋɛ naa ʋa, ga «zeelei,» mazɔlɔɔ
tiɠɛni ma: «Toɠa ga zeelei ade yɔɠɔzu ga Ɠɔoɠɔ GALAGIɠila kpe ka é ga
GALAGI.»

23
Zozuwe ná-falima wooɠaaɓelagiti

1 Kona mɔinmɔin ge leʋeni, Ɠɔoɠɔ GALAGI dooɠogi veai ma Izelayɛle
nuiti zea, é ti ɠula ti zili nuiti zea, niiti ti ɠɛni ti-maaɠoolii zu. Zozuwe wola
ʋɔlɔzaɠani niina. 2 Zozuwe Izelayɛle nuiti kpein tolini, ta-ɠɛwolaiti, ta-
ɠundiɠiiti, ta-lukpɔɠaaleʋe nuiti, ta-ɠɔɔɠɔ nu ɠundiɠiiti. É ɠɛni ti
ma: «Gè wola ʋɔlɔzaɠaga. 3 Wɔun, wo naa kpein kaa, nii Ɠɔoɠɔ GALAGI
wa-ƓALAGI kɛɛni ga zii ɠiligiti, wa-vaa zu. Mazɔlɔɔ Ɠɔoɠɔ GALAGI wa-
ƓALAGIɠa é kɔɔiɠɔɔni woʋɛ. 4Wɛlɛ, gè zooi veeni wo ya ga kpakutoomai,
eɠɛʋelei wa-wolodaiti ti la, zii naati ti zo fai yɛgaiʋoluzu, ta ziiti kpein gè ti-ma
zuwu ɠaaleʋeni, é zo Zuludɛn ʋa, eyɛsu é zeeli Kpoloɗɛ Wolai ma, folo liizu
ʋelei. 5 Ɠɔoɠɔ GALAGI wa-ƓALAGI ti laaʋili, ti maaɠooza wo ʋa, é ti ɓɛ wo
luɠɔ, wa ta-yooi zeɠe ga wɔnɔ, eɠɛʋelei Ɠɔoɠɔ GALAGI wa-ƓALAGI boni la
wo ma.

6 «Àɠaaɓa ga zɛbɛi pɛ, wo naa kpein so, wo ziɛ la, nii sɛʋɛai, Moize ná-tɔ
sɛʋɛi zu, wo mina zeɠe ba ga yeezai,ɓaa gaɠɔʋɛi. 7À mina zupu, wa zii niiti
ti yɛgai wo zaama. À mina ta-ɠalagiti daasei bo. À mina ta wo wa-ɠona wo faiti su. À
mina ti lɛbi. À mina nɔkɔ ti wu. 8 Kɛlɛ àɠili Ɠɔoɠɔ GALAGI wa-ƓALAGIʋa,
eɠɛʋelei wo kɛɛzu la zaaɠaza.

9 «Naazu Ɠɔoɠɔ GALAGIɠa nuɓusɛ mɔinmɔingiti kpɛ wo luɠɔ, niiti ti
zɛbɛi wola wɔɔlɔai, eyɛsu za zeeli, nu nɔpɛ ge la dɛ loni wo luɠɔ, éʋa
zoo wo la. 10Wo zaama, nuɠilagiɠɛni nu waagilagi (1 000)ɓɛɛzu, mazɔlɔɔ
Ɠɔoɠɔ GALAGI wa-ƓALAGIɠɛni kɔɔiɠɔɔzu woʋɛ, eɠɛʋelei é boni la.
11À dama gaɓɔɠɔ gola, à Ɠɔoɠɔ GALAGI wa-ƓALAGI nɛɛʋɛ.

12 «Mazɔlɔɔ ni waʋoluavena tɔun ba, woɠili ziiti ba, ti dɛ wo zaama, wo vulu
ɓɔɠɔ ma wa tiye, ni wa zupuna wa tiye, 13 à suɠwɛɛ ga Ɠɔoɠɔ GALAGI wa-
ƓALAGI la yɛga zii niiti kpɛɛzuwo luɠɔ, kɛlɛ taɠɛwoʋɛ ga tumɔi, ta balii,
ta kpakɔi é wo loɠazu, taɠaingi é wo-ɠaazuʋɛ, eyɛsu wo undaaʋili zouʋagɔi
zu, nii Ɠɔoɠɔ GALAGI wa-ƓALAGI feeni woʋɛ.

14 «Nɔ̀un nà, nà ga ʋa zaazu. Niizu à suɠwɛɛ ga pagɔ wo-yiimaʋɛ ta wa-
ɠisiɛi zu, ga Ɠɔoɠɔ GALAGI wa-ƓALAGI ná-minazeɠe kpɔɛʋagɔiti ma wooi
gila kpalaa suɲaka la yɛni. Ti pɛ daazeeliʋɛ woʋɛ, gila kpalaa suɲaka la yɛni.
15Eɠɛʋelei Ɠɔoɠɔ GALAGIwa-ƓALAGI ná-minazeɠe kpɔɛʋagɔiti boni la wo
ma, ti laazeeli woʋɛ, toɠamaanɔɠɔ vaiti daazeeli wo laalɔɠɔma, eyɛsu éwo-
ma zuwuɠaaleʋe, woɠula zouʋagɔiɠa, nii é feai woʋɛ. 16Ni wa minazeɠegi
ɠoloɠolona, nii Ɠɔoɠɔ GALAGI wa-ƓALAGI boni woʋɛ, wo li, woɗa gala kiligiti
dɛbi, woɗa nɔkɔ ti wu, Ɠɔoɠɔ GALAGIɠa yiiɠaawana wo ma, toɠa woɠula
zouʋagɔi naaʋa, nii é feai woʋɛ, wo undaaʋili.»

24
Gaalɛbaɠaaɓelagi ti boni Sikɛme

1 Zozuwe Izelayɛle wolodamaiti kpein gaalɛɛni ba Sikɛme. É Izelayɛle
ɠɛwolaiti tolini, ta kundiɠiiti, ta tukpɔɠaaleʋe nuiti, ta kɔɔɠɔ nu
ɠundiɠiiti. Ti loni GALA gaazu.

2 Zozuwe ɠɛni nuɓusɛiti kpein ma: «Ɠɔoɠɔ GALAGI, Izelayɛle ná-GALAGI
wooi ɠaa: ‹Suɠooza gola, wo-mɛmɛwolani, Teela ɓɔɔɓɔ, Aɓalaame ta

Naɠɔɔlni ti-ɠɛɛ, naati ti zeini ziɛ wolai Ufelateʋoluʋele yooi zu, tiɠɛni
gala kiligiti dɛbizu. 3Gè wo-mɛmɛwola Aɓalaame zeɠeni ziɛ wolai Ufelateʋolu
ʋele yooi zu. Gè ziɛni la Kanaan yooi zu ná pɛ. Gè mavofodai mɔinni gola, gè Izaake
ve zea ga doun zunui. 4Gè Zakɔɓe ta Ezawu veeni Izaake ya. Gè Seyiilɠize yooi veeni
Ezawuʋɛ ga nɔnɔ. Zakɔɓe ta ná-doun zunuiti ti liini Ezipete yooi zu.

5 « ‹Suɠoozaai ma, gè Moizeni ta Aalɔn leʋeni, gè maanɔɠɔ vaa mɔinmɔin
daa Ezipete yooi ma, naa ʋoluma gè wo ɠula ná. 6 Gè wo-mɛmɛwolani kulani
Ezipete yooiʋa, wo zeeli kpoloɗɛi ma. Ezipete nuiti tiʋilɛni wo-mɛmɛwolani
polu ga wotoloiti, ta sooɓizɛ zalaʋusuiti, ti zeeli Seeli Kpoloɗɛiʋɔ bɛ. 7Wo-
mɛmɛwolani ti kpeei looni gòizu. Gè kpidii lɔɔni wo yɔɠɔzu wa Ezipete nuiti,
gè kpoloɗɛiɠaaɠale ma, gè pu ti ma, é ti maalɔɔɠu. Wo naa kpein suɠwɛɛ
ga pagɔ, nii gè kɛɛni ga Ezipete nuiti. Wo yɛni zeini teʋebai zu, eyɛsu suɠooza.

8 « ‹Gè liini ga woye Amɔɔl nuiti ta-yooi zu, niiti ti zeini Zuludɛnʋoluʋelei, folo
ɠulazuʋelei. Ti kɔɔiʋɛɛni woʋa, kɛlɛ gè zobogi veeni woʋɛ, wo pilɛ
sɔlɔɔ ti ma. Wo ta-yooi zeɠeni ga wɔnɔ, gè tiɠoloɠoloni wo luɠɔ. 9 Sipɔɔl
ná-doun zunui Ɓalake, Moaɓe masagi wuzeɠeni, é Izelayɛle zakpe. É Ɓeyɔɔl ná-
doun zunui Ɓalaame lolini, ga é wo voovo. 10Kɛlɛ gè laɠɛni kɛɛni, gèʋa woilo
Ɓalaame wooi ma, tuyaiɠa é tooni woʋɛ. Gè woɠulani Ɓalake yeezu.

11 « ‹Wo Zuludɛn maazuɓudɛni, woʋa Zeeliko. Naama laa wolai zu nuiti ti wo
zakpeni, gè zobogi vewoʋɛ, wo pilɛ sɔlɔɔ ti ma. Pele nɔɠanawo sɔlɔɔni la
Amɔɔl nuiti ma, ta Feeleeze nuiti, ta Kanaan nuiti, ta Ɠɛte nuiti, ta Giilegase nuiti, ta
Ɠeeve nuiti, ta Yeeɓuse nuiti. 12Gè kaogiti teʋeni wo luɠɔ, ti Amɔɔl nuiti ta-masa
felegɔi tɛiti kpɛɛni wo luɠɔ, ti ti maaɠooza woʋa, wa-woɠa zɔkpɔiɓaa
wa-mɛɛin laade, woʋa tiɓɛɛ la. 13Gè zooi veeni woʋɛ, nii wo la tiiɠɛɛni
ma, ta taa wolaiti wo la ti loni, wo zeizu ti zu, ta leezɛnɓeleiti, ta wolive wuluiti, niiti
wo la ti ziinni, kɛlɛ wo ma waaiti miizu.› »

Izelayɛle nuiti ti yiimazeɠe vai
ga Ɠɔoɠɔ GALAGI lɛbi vai

14 Zozuweɠɛni ti ma: «Niizu, à lua Ɠɔoɠɔ GALAGIʋa, wo dɛbi ga sɔledai ta
wooɠɛɠiladai. À gala kiligiti kulaɓɔɠɔ zaama, niiti wo-mɛmɛwolani tiɠɛni
ti lɛbizu ziɛ wolai Ufelateʋoluʋelei ta Ezipete yooi zu. À Ɠɔoɠɔ GALAGI lɛbi.
15 Ni é la nɛɛni wo ʋɛ ga wo Ɠɔoɠɔ GALAGI lɛbi, à yiimazeɠe za ga galagi
naa, nii wa dɛbi, ɓaa naati niiti wo-mɛmɛwolani ti ti lɛbini ziɛ wolai Ufelate
ʋolu ʋele yooi zu, ɓaa Amɔɔl nuiti ta-ɠalagiti, niiti wo zeini ta-yooi zu. Nà-o,
nà-pɛlɛyeɠei-yo, gá Ɠɔoɠɔ GALAGI lɛbi.»

16 Nuɓusɛiti ti gooɠaaʋoteni, tiɠɛ ma: «Naamaɠisiɛi maaɠooza giʋa, gi
ʋaɠɛlɛ Ɠɔoɠɔ GALAGIʋa, giʋa gala kiligiti dɛbi! 17Mazɔlɔɔ Ɠɔoɠɔ
GALAGI, gá-ƓALAGIɠa é giɠulani Ezipete yooiʋa, gá gi-mɛmɛwolani, zooi nii gi
ɠɛni su ga duɔiti. É poo golaiti kɛɛni giɠaazu, é gi makɛni pelei zu,ʋɛ kpein
gi ziɛni ná, ta nuɓusɛiti kpein saama, niiti gi ta-yooi maazuɓudɛni. 18 Ɠɔoɠɔ
GALAGIɠa é nuɓusɛiti kpein kpɛɛni gi luɠɔ, ma un ge damamɛɛ ga Amɔɔl
nuiti tiɠɛni zeini zooi tɛi su. Gáɓalaagi, gá Ɠɔoɠɔ GALAGI lɛbi, mazɔlɔɔ
toɠa ga gá-ƓALAGI.»

19 Zozuwe ɠɛni nuɓusɛiti ma: «Wo la zooga wo ʋa Ɠɔoɠɔ GALAGI lɛbi,
mazɔlɔɔ GALAGI ʋe ɲadegai, GALAGI ʋe toloai, é la wa-lɔ koloɠologiti su-
vaayɛga, ta wa-ɠotoiti. 20 Wa ɠɛlɛna ba, wo ɗa gala kiligiti dɛbi, toɠa ɠale
ma wo laalɔɠɔma, é faaɲɔiɠɛ ga woye. É faanɛɛiɠɛaʋoluma woʋɛ,
toɠa wo-ma zuwuɠaaleʋe.»

21 Nuɓusɛiti ti Zozuwe wooɠaaʋoteni, ti ɠɛ ma: «Ɓa-o! Ɠɔoɠɔ GALAGI
ɠa gá dɛbi.» 22 Zozuwe ɠɛni ti ma: «Wo ɠɛa ga zeeleiti, wa ɓɔɠɔi wo
laalɔɠɔma, ga wa ɠa wo yiimazeɠea ga Ɠɔoɠɔ GALAGI, ga wo dɛbi.» Ti
gooɠaaʋoteni, tiɠɛ ma: «Gá ga ma zeeleiti.»

Ɠɔoɠɔ GALAGI ma, Izelayɛle ná-GALAGI, ga wo-yiimaʋɛ pɛ.» 24 Nuɓusɛiti ti
gooɠaaʋoteni, tiɠɛma: «GáƓɔoɠɔGALAGI lɛbi, gá-ƓALAGI, giɠolo ná-deveiti
bɛ.»

Minazeɠegi unso fai
25 Naama volo ná Sikɛme, Zozuwe minazeɠegi unsoni nuɓusɛiti bɛ, é tɔgi ve

ti ya, ta deveiti. 26 Zozuwe niima vaiti kpein sɛʋɛni GALA ná-Tɔ Sɛʋɛi zu. É
kɔtu wolai zeɠeni, é gaalɔ sɛne gului wu, nii é ɠɛni Ɠɔoɠɔ GALAGI zeizu
ɲadegai. 27Zozuweɠɛni nuɓusɛiti ma: «Wɛlɛ, kɔtui niiɠaɠɛɛzu ga zeelei
ade laalɔɠɔma, mazɔlɔɔ wooi kpein Ɠɔoɠɔ GALAGI bogai ade ma, é naati
pɛ mɛnigɛ. Ungo, toɠaɠɛ ga zeelei wo laalɔɠɔma, ga wo minaɠɛlɛ wa-
ƓALAGI ʋa.» 28 Ti ɓegai ma, Zozuwe yeeɓeni nuɓusɛiti ba, ɛsɛ ge li, é zei ná-
poganii unda.

Zozuwe zaa vai
29 Naama vaiti poluma, Nun ná-doun zunui Zozuwe, Ɠɔoɠɔ GALAGI ná-botiɠɛ

nui zaani, ná-konagiɠɛni ga kona ungila kona puugɔ (110). 30 Ti maaɠuluni zooi
naa zu, nii é sɔlɔɔni ga nɔnɔ, Timenate-Seela, Efelayimeɠize yooi zu, Gaase gizei
lɛkpɛmaʋɛ nuɠɔʋɛzuʋɛ.

31 Izelayɛle nuiti tiɠɛni Ɠɔoɠɔ GALAGI lɛbizu, Zozuwe zii ma voloi pɛ su, saa
ʋolumaɓalaa, kɛwolai naati sii ma voloi pɛ su, niiti ti yɛni vulua Zozuwe ná-siɛgi
kpein su, ti naama vaa wolaiti kpein kaai, niiti Ɠɔoɠɔ GALAGI tiɠɛɛni Izelayɛle
ʋɛ.

32 Zozɛfe maɠaeiti Izelayɛle nuiti tiʋaani ga tiye, ti zeɠe ga tiye Ezipete yooi
zu, ti naati maaɠuluni Sikɛme taazuʋɛ, zou goi naa zu, nii Zakɔɓe geyani ga wali
ɠae ungila (100), Ɠamɔɔl mavofodaiti ma, nii éɠɛni ga Sikɛme kɛɛɠɛ. Ná
ɠɛɛni ga Zozɛfe mavofodaiti tɔnɔ ma yooi ta.

33 Aalɔn ná-doun zunui Eleazaalɓalaagi zaani. Ti maaɠuluni gizei ma, nii é veeni
ná-doun zunui Finease ya, Efelayimeɠize yooi zu.

Tukpɔɠaaleʋe Nuiti
Ta-ZɛʋɛiSɛʋɛi lɔɔzeizuʋɛ

Faiti ti zɛʋɛai Tukpɔɠaaleʋe nuiti ta-zɛʋɛi zu, naati togɛ naama vaiti ba,
niiti tiɠɛɛni Izelayɛle nuiti kɛaima zeizu ga niinɛ Kanaan yooi zu, Zozuweɠɛai
ma loni ti untuɠɔ, eyɛsu naamaɠonagiti tiɓe niiti tiɠɛɛni Samiyɛle ná-siɛgi
zu, aisa masadai lɔɔʋa zei.

Niima vaiti tiɠɛɛni kona waagila unsaʋagɔ puulɔsaʋa (1 380) ta kona waagila
puulɔɔlugɔ (1 050) yɔɠɔzuʋɛ,ɓaa kona waagila unfele puufelegɔ (1 220) ta
kona waagila puulɔɔlugɔi (1 050) yɔɠɔzuʋɛ, aisa Yesu Kilistaʋa zɔlɔɔ.

Naama laaseigi, ga tukpɔɠaaleʋe nuiti, naaɠa ga nuiti ti zobogi zɔlɔɔni GALA
ɓɔɠɔi yeezu, é la ga faawo bo faaɠila nɔ, kɛlɛ ti loni nuɓusɛiti untuɠɔ faiti
pɛ su, tiɠɛ ga ta-ɠundiɠiiti. Ti bolodamai tanigaani kulaɓalaa faaɓaagiti su.

Tukpɔɠaaleʋe nuiti ta-zɛʋɛiɠaaɠwɛɛʋɛ su ga faa wola saʋagɔ:
1) Ma mɔungiɠa naama vaiti dɛɛzu, niiti tiɠɛɛni Izelayɛle nuiti kɛai ma

zeizu ga niinɛ Kanaan yooi zu, eyɛsu Zozuwe za (1:1 é li 2:10).
2) Fai velesiɛiɠa dɛɛzu,ʋelegi GALA gaɗa ná-nuɓusɛiti unmɔɔ da, é yeelo

nuiti ba, é ti leʋe ti unmɔɔ fai naaɠɛ (2:11 é li 16:31).
3) Fai zaʋasiɛiɠa dɛɛzu ga faazupuiɠɛniɠɛɛzu Izelayɛle wolodama nuiti

saama, aisa masadaiʋa zei kpasu (gaaɠwɛsu 17 é li 21).
Faiti kpein ti ɠɛɛni ga Izelayɛle nuiti, tukpɔɠaaleʋe nuiti ta-zɛʋɛi zu,

naati ti ɠɛɛni tɔɔzei ti yɔɠɔzuʋɛ ɠɛʋelei ʋa ta GALA. Siɛgi zu ta la
wooʋaladaiɠɛɛna la ga GALA, nuɓusɛiti tiɓena ti maanɔɠɔ, niiti ti zeini ti
zaama, ta ti-maaɠoolii zu geleitiɓalaa. Kɛlɛ ta laɠalena ma GALAma, ti wooɠula
ma ga éɓɔ tiʋa, GALA geɠɛni ti unmɔɔsu. Yeenɔpɛ nɔ, tɛgaiɠɛni ti
ʋolu ga ti nɔkɔ gala kiligiti bu, niiti tiɠɛni Kanaan yooi zu,ɓaa tiʋilɛ GALA
polu taɓɔɠɔi ta-ɠulagaanɛɛzui vaa ma (gaaɠwɛsu 17 é li 18),ɓaa ti yeema
GALA ná-deveiti ma (gaaɠwɛsu 19 é li 21). Ta laɠɛna naaɠɛa, undaaʋili pelei
ɠa tiɓena so, ni GALA ge laʋaani, éʋaɓɔ tiʋa.

Fai zaʋasiɛiɠa naa lɛɛzu, ʋelei Izelayɛle nuiti ta laɠɛ la, ni taɓɔɠɔ
yeema nɔ, ti ʋolu la zeini GALA ba. Toɠa dɛɛzu deɠɛmu ga, GALA ná-
nuɓusɛiti, gaazaɠagiɠa ga, kɛni éɠwɛɛ, ga zobogiɓɛgeleɠa ti wɔinni ti
ta-eteai ziɛ su? Soloo faaɠa ga ná nɛi, gaɛsɛ ge ná-eteai ziɛ, eɠɛʋelei soloogai
la nɔ gaazu?

Lɛkpɛmaʋɛ nu yeezazuʋele wolodaiti
ta-yooi zo fai

1 Zozuwe zaai ma, Izelayɛle nuiti ti Ɠɔoɠɔ GALAGIɠaazaɠani, tiɠɛ ma: «Gi
zaama,ɓɛɠa a li mɔunpa, é kɔɔiʋɛɛ Kanaan nuiti ba?»

2 Ɠɔoɠɔ GALAGIɠɛni ma: «Zuda mɔunpa ka a li, gè zooi lɔa zeezu.»
3 Zuda nuiti tiɠɛni ti-ɠɛɛloin Simiyɔn ná-nuiti ma: «Ade lɛ woɓɔ giʋa

zooi naa vaa zu, nii feai gi ya, ade Kanaan nuiti sakpe, gáɓalaa gáʋilɛ woʋolu, ade
li naama yooi zu, nii feai wo ya.»

Simiyɔn ná-nuiti tiʋilɛni tiʋolu ti li. 4 Zuda nuiti ti lɛɛni, Ɠɔoɠɔ GALAGI
Kanaan nuiti dɔɔni ti yeezu, ta Feeleeze nuiti. Ti zunu waapuugɔ (10 000) ʋaani
naati ba Ɓeezɛke. 5 Ti masagi Adɔni-Ɓeezɛke ɠaani Ɓeezɛke, ti sakpeni, ti
zobogi zɔlɔɔni Kanaan nuiti ma, ta Feeleeze nuiti. 6 Adɔni-Ɓeezɛke ɓizɛni,
kɛlɛ tiʋilɛni polu, ti so, ti zeezinɛkpotogiti ta kɔɠɔzinɛkpotogiti teʋeni ba.

7Adɔni-Ɓeezɛkeɠɛni ma: «Masa puulɔfela (70), niiti ti ti-yeezinɛkpotogiti, ta ti-
ɠɔɠɔzinɛkpotogiti teʋeni ba, naati tiɠɛni daamianigi mɔtai yɛʋɛzu, nii é
ɠɛni loozu, éɗaɠula nà-taɓaliiɠa. GALA ge naaɠɛa ga ze, nii gè kɛɛni.» Ti
liini la Zeeluzalɛme, mináɠa é zaani ná.

8 Zuda nuiti ti laalɛɛni Zeeluzalɛmewu, ti soni. Ti ma laai zu nuɓusɛiti pɛ paa,
ti abui lo taaiʋa. 9Naaʋoluma, ti liini ti kɔɔiʋɛɛ Kanaan nuiti ba, niiti tiɠɛni
zeini gize yooi zu, ta lɛkpɛmaʋɛ nu yeezazuʋɛ yooi zu, ta ziɛlaʋɛmanɛmɛi
zu.

10 Zuda nuiti ti kɔɔiʋɛɛni Kanaan nuiti ba, niiti tiɠɛni zeini Ɠeeɓelɔn, nii
daaseigiɠɛni mɔungi ga Kiliyate-Aaleɓa. Ti zobo sɔlɔɔni Seesayi nuiti ma, ta
Ayiman nuiti, ta Talemayi nuiti. 11 Ti zeɠeni miná, ti li ti Deɓiil nuiti sakpe. Mɔungi,
Deɓiil laaseigiɠɛni ga Kiliyate-Seefɛɛl. 12Kalɛɓeɠɛni ma: «Nà dòun anzanui
Akesa venaamanuiʋɛ ga anza, nii a Kiliyate-Seefɛɛl zakpe, é so.» 13Kalɛɓe deɠei
Kenaze ná-doun zunui Wɔteniyɛleɠa é ná zoni. Kalɛɓe ná-doun anzanui Akesa
veeni bɛ ga anza. 14 Seeliai ma sinigi ʋɔ bɛ, é dɛɛni ga naa, ga naa kpalagi ta
vali kɛɛɠɛ Kalɛɓe ma. Naaʋolu, Akesaʋilini, é zeɠe ná-soovalegiɠɔma.
Kalɛɓe gaazaɠani, éɠɛ ma: «Leeniɠa wɔin è ma?»

15 É gooɠaaʋoteni, éɠɛma: «Faanɛɛɠɛ bɛ̀! Ziɛungaa ve bɛ̀, mazɔlɔɔ
zooi è sèiɗai su, lɛkpɛmaʋɛ nu yeezazuʋɛ, naa vɔɔʋɛ.» Kalɛɓe ziɛungiti
feeni bɛ maazuʋelei, ta buuʋelei.

16 Ken nuiti, Moize nɛkoi mavofodaiti, ti zeɠeni Zeeliko, Dɔza Taa Wolai, ta
Zuda nuiti, ti li ti zei nuɓusɛiti saama, teʋebai zu Zuda yooi zu, ʋɛ ná Alade
lɛkpɛmaʋɛ nu yeezazuʋɛ. 17 Zuda nuiti ti ɓɔni ti-ɠɛɛloin Simiyɔn ná-
nuiti ba, ti li ti Kanaan nuiti sakpe, niiti ti ɠɛni zeini Sefate. Ti nuɓusɛiti kpein
suwuɠaaleʋeni, ti taai ɠoloɠolo ɲɛgɛlɛin. Ti taai naa laasei pɛɛni ga
Ɠɔɔlema (nii poluʋɛ ga «é ɠoloɠologa»). 18 Zuda nuiti ti Gaza zoni ɓalaa, ta
Asekalɔn, ta Ekelɔn, ta naama laa wolaiti maaɠoolii ma yooiti. 19 Ɠɔoɠɔ GALAGI
ɓɔɠɔiɠɛni tiʋa, naaɠa é kɛɛni Zuda nuiti ti zoo, ti gize yooi zo. Kɛlɛ ti
laɠɛni zooni, tiʋa pɛtugi zu nuiti kpɛ, mazɔlɔɔ naati, kɔɔɠɔ wotoloiti ti
ɠɛni naati zea, nii é ga kɔlu geleiti. 20Kalɛɓe Ɠeeɓelɔn zɔlɔɔni, eɠɛʋelei
Moize ma levei veeni la. É Anake mavofoda saʋagɔiti kpɛɛni ná. 21 Ɓɛnzamɛn
mavofodai laɠɛni Yeeɓuse nuiti kpɛɛni, niiti tiɠɛni zeini Zeeluzalɛme, naati
ta dɛ zeini Zeeluzalɛme zaaɠaza, ta Ɓɛnzamɛn mavofodai.

Lɛkpɛmaʋɛ nuɠɔʋɛzuʋele wolodaiti
ta-yooi zo fai

22 Zozɛfe mavofodaiɓalaa liini, é laalɛ Ɓeetɛle wu, Ɠɔoɠɔ GALAGIɠɛni ti
ʋa. 23Ti nuiti teʋeni ga ti Ɓeetɛle taaiʋɛtɛ, nii mɔungi daaseigiɠɛni ga Luze.
24 Keelaiti ti zunuɠila kaani, éɗaɠula taazuʋɛ, tiɠɛni ma: «Pele lɛ ga giye,
ʋɛ gá lɔ ná taazuʋɛ, gá faanɛɛɠɛ èʋɛ.» 25Pelei ta lɛɛ la taazuʋɛ, é naa
lɛɛni ga tiye. Ti taa nuiti kpein paani, kɛlɛ ti zunui naa ta ná-pɛlɛyeɠei yɛni
ná, naati ti li. 26 Zunui naa liini Ɠɛte nuiti ta-yooi zu, é taai loni ná, é daasei pɛɛni ga
Luze, daaseigi naaɠa é ba zaaɠaza.

27Manasee nuiti ti laɠɛni Ɓɛte-Seyan nuiti kpɛɛni, ta Taanake nuiti, ta Dɔɔl
nuiti, ta Yiɓeleyame nuiti, ta Megido nuiti, ta ti-ʋaalobaiti kpein. Kanaan nui naati ti
yɛni zeini ma yooi zu. 28Siɛgi zu Izelayɛle nuiti sɛbɛi wɔɔlɔni la, tiɠɛni boti
ɓaagi veezu ti ya, tiɗa kɛ, kɛlɛ ti laɠɛni tiɓɛɛni.

29 Efelayime nuiti ti laɠɛni Kanaan nuiti kpɛɛni, niiti tiɠɛni zeini Geezɛɛl,
naati ti yɛni zeini Efelayime nuiti saama.

30 Zaɓulɔn nuiti ti la ɠɛni zooni ti ʋa Kitelon nuiti kpɛ, ta Naɠalɔle nuiti.
Kanaan nui naati ti yɛni zeini Zaɓulɔn nuiti saama, kɛlɛ naati tiɠɛni botiɓaagi
veezu ti ya, tiɗa kɛ.

31 Asɛɛl nuiti ti la ɠɛni Ako nuiti kpɛɛni, ta Sidɔn nuiti, ta Aalaɓe nuiti,
ta Akeziɓe nuiti, ta Ɠɛleɓa nuiti, ta Afike nuiti, ta Leɠɔɓe nuiti. 32 Asɛɛl

mavofodaiti ti zeini Kanaan nui naati saama, niiti tiɠɛni zeini zooi naa zu, mazɔlɔɔ
ti laɠɛni tiɓɛɛni.

33Nɛfetali nuiti ti laɠɛniƁɛte-Seemɛse nuiti kpɛɛni, taƁɛte-Anate, ti yɛni
zeini Kanaan nui naati saama, niiti ti ɠɛni zeini zooi naa zu. Kɛlɛ ti ɠɛni boti
ɓaagi veezu taa wola felegɔi naati su nuiti zea, tiɗa kɛ.

34Amɔɔl nuiti, ti Dan ná-nuiti kpɛɛni, ti lɛ gize yooi zu, ti laɠɛni vaani bu ga ti
yei nɛmɛi zu. 35Amɔɔl nuiti ti yɛni zeini Ɠaal-Ɠeelɛse, ta Ayalon, ta Saaleɓime,
kɛlɛ Zozɛfe mavofodai zɛbɛiɠɛni liizu ga wɔɔlɔa ti laalɔɠɔma, tiɠɛni
boti ɓaagi veezu ti ya, ti ɗa kɛ. 36 Amɔɔl nuiti ta-ɠwɛpelemaʋɛ liini gize
yɔɠɔzuʋɛ Akelaɓime, é zo Seela, é li náʋoluʋelei.

2
Izelayɛle nuiti ti laɠɛniɠɛɛni

ga wooɠɛɠila nu
1 Ɠɔoɠɔ GALAGI ná-keelai zeɠeni Gilegale, éʋa Ɓɔkime, éɓɔɛni Izelayɛle

nuiti pɔ, éɠɛ ti ma: «Gè woɠulani Ezipete yooiʋa, gèʋaani ga woye zooi naa
zu, nii gè minazeɠeni ná-faa zu, gè maɠonai wo, wo-mɛmɛwolani bɛ. Gèɠɛni
ma: ‹Eyɛsuɠɔ, gè la nà-minazeɠegiɠoloɠologa wo letema. 2 Wɔun wa, wo la
minazeɠe boga niima yooi ma nuɓusɛiti bɛ, wa ta-zalaɠa ɠulazuʋɛti toka.›
Kɛlɛ wo la woiloni gòoi ma. Lee vaa zu wo naaɠɛɛni? 3 Názuɠa gèɠɛni la
ma, gè la tiɓɛɛzu wo luɠɔ, ta yɛsu woɠoba, ta-ɠalagiti tiɠɛ ga baliiti wo
luɠɔ.»

4 Siɛgi zu Ɠɔoɠɔ GALAGI ná-keelai niima wooiti boni la Izelayɛle nuiti ma,
nuɓusɛiti ti tɔɔzeini ga wɔlɔa. 5 Ti naama adaʋɛ laasei pɛɛni ga Ɓɔkime
(nii poluʋɛ ga «gɔlɔ nuiti»). Ti zalaɠaiti kulani ná Ɠɔoɠɔ GALAGIʋɛ.

Zozuwe zaa vai
6 Zozuwe yeeɓeni nuɓusɛiti ba, Izelayɛle nuiti ti liini ti zooi zeɠe, tiɠilagilagi

zei ná-poganii unda. 7Nuɓusɛiti tiɠɛni Ɠɔoɠɔ GALAGI lɛbizu, Zozuwe zii ma
voloi pɛ su, ta kɛwolai naati kpein ta-ziɛgi zu, niiti ti ɠɛni ma ta Zozuweni, ti
kɛɛwoti wolaiti kpein kaani, niiti Ɠɔoɠɔ GALAGI tiɠɛɛni, Izelayɛle ná-faa zu.

8Nun ná-doun zunui Zozuwe, Ɠɔoɠɔ GALAGI ná-botiɠɛ nui zaani, siɛgi zu ná-
konagiɠɛni la ga ungila puugɔ (110). 9 Ti maaɠuluni ná-zooi ma, nii é sɔlɔɔni
ga nɔnɔ Timenate-Ɠeelɛse, Efelayime ɠize yooi zu, Gaase gizei lɛkpɛmaʋɛ
nu ɠɔʋɛzuʋɛ. 10 Ma ɠɛɠalamaiti kpein ɓalaa ti zeɠeni ná, ti za, ti li ti-
mɛmɛwolani pɔ, ti zaai. Ɠɛɠalamaɠili gewuzeɠeni naati poluma, nii é laɠɛni
Ɠɔoɠɔ GALAGIɠwɛɛ, anɛɛ kɛɛwotii nii é kɛɛni Izelayɛle ná-faa ma.

Nuɓusɛiti tiɠɛlɛ vai
Ɠɔoɠɔ GALAGIʋa

11 Názu ɠa Izelayɛle nuiti ti Ɠɔoɠɔ GALAGI wanama vai ɠɛɛni la, ti Ɓaale
ɠalagiti dɛbini. 12 Tiɠɛlɛni Ɠɔoɠɔ GALAGIʋa, ti-mɛmɛwolani ta-ƓALAGI,
nii é ti ɠulani Ezipete yooi ʋa, ti ʋilɛ gala kiligiti polu, nuɓusɛiti ta-ɠalagiti
saama, niiti ti ti-maaɠoolii zu. Ti ɠɛni nɔkɔsu ti wu, ti ɗa Ɠɔoɠɔ GALAGI
yiiɠaawana. 13 Ʋele ɠana ti ɠɛlɛni Ɠɔoɠɔ GALAGI ʋa, ti ɗa Ɓaaleni dɛbi
ta Asetaateiti.

14 Ɠɔoɠɔ GALAGI yiiɠaawanani Izelayɛle nuiti ma. Éɓeni tiʋa, toosu nuiti ti
loo ti ma, é la ti maaloboni. É ti lɔɔni ti zili nuiti zeezu, niiti tiɠɛni ti-maaɠoolii
zu, ti la zobo sɔlɔɔni, tiʋa lo ti zili nuiti daalɔɠɔma. 15 Siɛnɔpɛ su ta la liina
la kɔɔmaʋɛ, Ɠɔoɠɔ GALAGIɠɛni suɠoloɠolosu ti ya, eɠɛʋelei é boni la
ti ma, é maɠonai wo. Ʋeleɠana ti lɔɔni la iɲɔteʋe wolai zu.

16 Ɠɔoɠɔ GALAGI tukpɔɠaaleʋe nuiti buzeɠeni, niiti ti tiɠizoni, ti tiɠula ti
zili nuiti zea, niiti tiɠɛni loozu tima. 17Kɛlɛ ti laɠɛniwoilosu ta-lukpɔɠaaleʋe
nuiti gooi ma. Ti ɠɛni nɔ ɓɔɠɔ ɠɔzɔzu ga gala kiligiti, ti ɗa nɔkɔ ti

wu. Tiɠɛni zeɠezu gaamanɔ naamaʋeleiʋa, nii ti-mɛmɛwolani ti ziɛni la,
niiti tiɠoloni Ɠɔoɠɔ GALAGI ná-deveiʋɛ, ti laɠɛniʋokɔɠɔni naati ma,
ti ziɛʋeleiɠɛni yɛ. 18 Siɛnɔpɛ su Ɠɔoɠɔ GALAGIɠɛni tukpɔɠaaleʋe
nui leʋesu da, éɠɛniɠɛɛzu naaʋa, é ti unmɔɔ, é tiɠula ti zili nuiti zeezu,
tukpɔɠaaleʋe nui naa ná-yeeɠɛɠalai kpein su. Mazɔlɔɔ Ɠɔoɠɔ GALAGI
a la ná-nuɓusɛiti kaana, ti ɗa kpeei loo unbawului wu, ti zili nuiti zea, ti ɗa ti
maanɔɠɔ, ti maawɔin ɠɛni sosu. 19 Kɛlɛ siɛgi zu tukpɔɠaaleʋe nui a
la zaana la, nuɓusɛiti ti ɓena tɔɔzei ga ɓɔɠɔ ɠɔzɔa mɔnɔ, é leʋe ti-
mɛmɛwolani tɔnɔiʋa, tiʋilɛ gala kiligiti polu, tiɗa ti lɛbi, tiɗa nɔkɔ ti
wu, ti laɠɛni yeeɓesu ti-zɔɲɔiti ba, ta ta-ɠikpaiti.

GALA ge Izelayɛle lɔɔ vai
ʋoluɠulai zu

20 Ɠɔoɠɔ GALAGI yiiɠaawanani Izelayɛle ma, é ɠɛ ma: «Tɔɔzei niima
nuɓusɛiti ti nà-minazeɠegiɠoloɠologa, nii gè boni ti-mɛmɛwolani bɛ, tɔɔzei
ti laɠoloni gòoiʋɛ, 21 nɔ̀un nà, gè la mɔ zii niiti gila kpalaa kpɛa, tɛiti ti yɛgai
ná, eyɛsu Zozuwe za, 22 naa ɠa a kɛ gè ti ɠɛ ga Izelayɛle ʋoluɠula anii, gè
kwɛɛ, ni ta ziɛ ga nà-pelei, eɠɛʋelei ti-mɛmɛwolani ti ziɛni la, tiɠolo bɛ̀.»
23 Ɠɔoɠɔ GALAGI zii naati zɛni ná, ti zei ziilɛigi zu, é laɠaazuvilɛni ga tiɓɛa,
tɛiti é laɠɛni ti lɔɔni Zozuwe yeezu.

3
1 Ziiti pɛtɛ, niiti Ɠɔoɠɔ GALAGI ti yɛni zooi zu, ga tiɠɛ gaʋoluɠula anii

Izelayɛleʋɛ, tiyaɠa ti laɠɛni Kanaan yooi zo fai maɠɔɔi taɠɔɔni. 2Naa
ɠɛ ungiɠɛni gaɠɛɠalama niinɛi, é wuzeɠezu Izelayɛle nuiti saama, niiti ti la
kɔɔɠɔ vaaɠwɛɛ, naati ti kɔɔɠɔ vai maalɛlɛ. 3Ɠɔoɠɔ GALAGI Filiseti
nuiti ta-masada lɔɔlugɔi ma nuɓusɛiti zɛni zooi zu, ta Kanaan nuiti kpein, ta
Sidɔn nuiti, ta Ɠeeve nuiti tiɠɛni zeini Liɓanɠizeiti ma, é zo Ɓaale-Ɠɛɛlemɔn
gizei ma, eyɛsu é zeeli Leɓo-Ɠamate. 4 Zooi naati tiɠɛni ná, Izelayɛleʋoluɠula
vai ma, ni taɠolo deveiti bɛ, niiti Ɠɔoɠɔ GALAGI ti veeni ti-mɛmɛwolani zea ga
Moize maaʋele.

5 Izelayɛle nuiti ti zeini Kanaan nuiti saama, ta Ɠɛte nuiti, ta Amɔɔl nuiti, ta
Feeleeze nuiti, ta Ɠeeve nuiti, ta Yeeɓuse nuiti. 6Ti zooi naati su nuiti ti-loun anzanuiti
seini ga ti-anzaiti, ti ti-loun anzanuiti fe naati ti-loun zunuiti bɛ ga ti-anzaiti, ti ɗa
ta-ɠalagiti dɛbi.

Wɔteniyɛle,
tukpɔɠaaleʋe nui Izelayɛle unda

7 Izelayɛle nuiti ti Ɠɔoɠɔ GALAGI wanama vaiɠɛɛni. Ti yeemani Ɠɔoɠɔ
GALA ma, ta-ƓALAGI, ti li ti ɗa nɔkɔ Ɓaaleni bu, ta Aseelani. 8 Ɠɔoɠɔ
GALAGI yiiɠaawanani Izelayɛle ma, é ti ʋɔdini Meezɔpɔtami masagi Kusan-
Liseyatayime ma. Ti duɔlai ɠɛɛni Kusan-Liseyatayime yeezu ga kona dɔsaʋa.
9 Ti kpeei looni Ɠɔoɠɔ GALAGI woizu, naa unmɔɔ nu wuzeɠeni Izelayɛle
nuiti bɛ, naa ti ɠizoni, Wɔteniyɛle ɠɛni ga naa, nii é ɠɛni ga Kenaze ná-
doun zunui, Kalɛɓe deɠei. 10 Ɠɔoɠɔ GALAGI ná-Zɛnvui ɠɛni tɔun ba. É
ɠɛni ga tukpɔɠaaleʋe nui Izelayɛle unda. É liini ga kɔɔi Kusan-Liseyatayime
laalɔɠɔma, Meezɔpɔtami masagi, Ɠɔoɠɔ GALAGI zobogi veeni bɛ, é pilɛ
sɔlɔɔ naa ma. 11 Ziilɛigi ɠɛni zooi zu ná pɛ, kona ʋuunaanigɔ (40) laawu.
Kenaze ná-doun zunui Wɔteniyɛle zaani.

Eɠude,
tukpɔɠaaleʋe nui Izelayɛle unda

12 Izelayɛle nuiti ti Ɠɔoɠɔ GALAGI wanama vaiɠɛɛni mɔnɔ. Naa maaʋele
ma, Ɠɔoɠɔ GALAGI Moaɓe masagi Egelon iɲɔdɔɔni, é wuzeɠe Izelayɛle
laalɔɠɔma. 13 Egelon Amɔn nuiti kpɔniɓɔɠɔ ʋa, ta Amalɛke nuiti, ti li ti

laalɛ Izelayɛle wu, ti zobogi zɔlɔɔni ma, ti kpɛ ti kula Zeeliko ʋa, Dɔza Taa
Wolai, ti so. 14 Izelayɛle nuiti ti lɔɔni duɔlai zu, Moaɓe masagi Egelon yeezu, kona
puugɔ maazu lɔsaʋa (18) laawu.

15 Izelayɛle nuiti ti kpeei looni Ɠɔoɠɔ GALAGI woizu, naa unmɔɔ nu leʋeni
ti ma ga Eɠude, Ɓɛnzamɛn nui, Geela ná-doun zunui, nii éɠɛni ga kɔʋɛ nui.
Izelayɛle nuiti ti valini ma ga é li ga maazoloo ganii Egelon ʋɔ, Moaɓe masagi.
16 Eɠude boɠa zɔkpɔi ɓɛtɛni ɓɔɠɔ ʋɛ, ga gaavelegi, é ɠɛ ga zeelo
felegɔ ta tukpɛ (2,5), é gilini ná-saamaɠiligiʋa ná-seɠeiwu, ga zeezazuʋele kpalai
ma. 17 É liini é maazoloo ganii ve Egelon ya, Moaɓe masagi. Tama Egelonɠɛni ga
zunui, nii gola wɔɔlɔni. 18 Siɛgi zu éɓeni da ga maazoloo ganii ve zea, é yeeɓeni
zunuiti ba, ti li, tɛiti tiʋaani ga anii naati. 19 Seeliai ma kɔɔɠɔ ganigiti pɔ bɛ, ti
ga kɔtui, Gilegaleɠobaʋɛ, éɠaleni maʋolu, éɠɛmasagi ma: «Ee, masagi, keela
wooɠa zèa, èʋɛ, é ga dɔɔɠuzu vaa.»

Masagi devei veeni ga tiɓe ba, niiti kpein tiɠɛni ná, naati pɛ tiɠulani pɛlɛi
wu. 20 Názu ɠa Eɠude maaɓuɠani la masagi ʋa, é ɠɛni zeini sangasoi wu
maazuʋɛ, nii é makɛni ɓɔɠɔ ʋɛ dooɠo bosuʋɛ maazuʋɛ, fiilɛi ɠa.
Eɠudeɠɛni ma: «GALA ná-keela wooiɠa é zèa, ga é wo è ma.» Masagi wuzeɠeni
ná-kpɔkpɔgi zu. 21 Eɠude ɠɔʋɛi maaleni yeezazu ʋelei, é boɠa zɔkpɔi
mɛɛnni, é pu ba kogi zu. 22 Ma ungi ɓalaa lɔɔni, ma mɛɛngi lɔa ʋoluma,
mawulɔi ziɛni ma mɛɛngi ma, é naa laaɠulu. Mazɔlɔɔ boɠa zɔkpɔi
folokulani ga poluʋelei, é laɠɛni mɛɛnni, éʋa kula. 23 Eɠudeɠulani ga pɛlɛ
ʋoluʋelei, é daaɠulu, é sɔɠɔgi loo.

24 Siɛgi zu éɠulani la, masagi ná-botiɠɛ nuiti ti liini ti naaʋɛtɛ, ti kaani ga
sangasoi maʋɛlɛlaʋɛti daaɠuluni, sɔɠɔgi loo. Tiɠɛni ma: «Tanisu, toɠa
ɠɛ latini pɛlɛi ʋolu.» 25 Ti ɓɔlɔni ga maaɓɔunga, kɛlɛ tɛi é la ɠɛni
sangasoi maʋɛlɛlaʋɛti daalaoni maazuʋɛ, ti kpakui zeɠeni, ti daalao, pɛtɛ
ti-maliɠiiɠɛni laani zooi ma, saai.

26 Tɛi ti wola lɛbini maaɓɔungiɠa, Eɠudeʋelani. Kɔɔɠɔ ganigiti ti ga
kɔtui, é naati pɔ bɛ maazuɓudɛni, éʋela é li Seyila. 27 Seeliai ma miná feya, é
puʋugi vɛɛni Efelayimeɠize yooi zu. Izelayɛle nuiti ti yeini, ti zeɠe gize yooi zu,
é loni ti untuɠɔ.

28 Éɠɛni ti ma: «Àʋilɛ pòlu, mazɔlɔɔ, Ɠɔoɠɔ GALAGI Moaɓe nuiti dɔa
wo yeezu, wo zili nuiti.» Ti ʋilɛni polu, ti Zuludɛn maaleʋesuʋɛti so Moaɓe
yooi letemaʋɛ, ti la nu nɔpɛ zɛni ná, é ʋa ziɛ wolai maazuɓudɛ. 29 Naama
voloi, ti zunu waapuugɔ (10 000)ʋaani Moaɓe nuiti ba, ti pɛ ti ga zunuiti ti zuloga,
kɔɔɠɔ nuɠɛzɛɠɛzɛgiti, gila kpalaa ge laɠulani. 30 Naama voloi, Moaɓe
unmaayeini Izelayɛle yeewu. Ziilɛigi lɔɔni zooi zu, eyɛsu konaʋuulɔsaʋa (80)
laawu.

Samegaal,
tukpɔɠaaleʋe nui Izelayɛle unda

31 Tɔun poluma, Anate ná-doun zunui Samegaalɠa é wuzeɠeni. É zunu undɔzita
(600)ʋaani Filiseti nuiti ba, ga nikɛ maaɓɛɛ lukpɔi kɔluɠaazoɓagi ga. Tɔ
ɓalaa é Izelayɛle nuɓusɛiti unmɔɔni.

4
Deeɓola,

tukpɔɠaaleʋe nui Izelayɛle unda
1 Eɠude zaaʋoluma, Izelayɛle nuiti ti tɔɔzeini ga Ɠɔoɠɔ GALAGI wanama vai

ɠɛa. 2Ɠɔoɠɔ GALAGI ti lɔɔni Kanaanmasagi Yaɓin yeezu, nii éɠɛni masadai
ɠɛɛzu Ɠasɔɔl taa wolai unda. Ná-kɔɔɠɔɠundiɠiiɠɛni ga Sisela, éɠɛni
zeini Ɠalɔsɛte-Gɔyime. 3 Kɔlu wotolo untaaʋuugɔ (900)ɠa éɠɛni Yaɓin ya,

é Izelayɛle nuiti gola zopeleɲɔuni, konaʋuufelegɔ (20) laawu. Naati ti kpeei looni
Ɠɔoɠɔ GALAGI woizu ga éɓɔ tiʋa.

4 Naama ziɛgi zu, Lapidɔte anzai Deeɓola, GALA goo wo anzanui, é ɠɛni ga
tukpɔɠaaleʋe nui Izelayɛle yooi zu. 5 É ɠɛni zeizu dɔɔ wului wu, ti daasei
pɛɛni ga Deeɓola ná-dɔɔ wului, Lama ta Ɓeetɛle ti yɔɠɔzuʋɛ, Efelayime
ɠize yooi zu. Izelayɛle nuiti ti ɠɛni liizu pɔ bɛ faawo bo fai ma. 6 Foloi ta, é
keela leʋeni Ɓalake ma, Aɓinoame ná-doun zunui, Keedɛse nui, Nɛfetali yooi zu,
éɠɛ ma: «Wɛlɛ, Ɠɔoɠɔ GALAGI, Izelayɛle ná-GALAGI devei, nii veeʋɛ è ya:
‹Li è zunu waapuugɔ (10 000) laasei sɛʋɛ, Nɛfetali ná-bolodai zu, ta Zaɓulɔn ná-
bolodai, è lo ti luɠɔ, wo li Taɓɔɔl gizei ma. 7 Nàʋaazu ga Yaɓin ná-kɔɔɠɔ
ɠundiɠii Sisela èʋɔ, ziɛ wolai Kisonʋɔ bɛ, ta ná-wotoloiti, ta ná-salaʋusuiti,
nà ti lɔɔzu è yeezu.› »

8Ɓalake Deeɓola wooɠaaʋoteni, éɠɛ ma: «Niɗaʋilɛ pòlu, nà li, kɛlɛ ni è
laʋilɛni pòlu, gè la lia.»

9 É gooɠaaʋoteni, é ɠɛ ma: «Nà ʋilɛsu è ʋolu, de li, kɛlɛ è la lɛbiya
zɔlɔɔga pelei naa zu, è ɓɔɠɔ lɔɔzu su, mazɔlɔɔ Ɠɔoɠɔ GALAGI ɠa
Sisela lɔɔzu anzanu yeezu.» Deeɓolaʋilɛni Ɓalakeʋolu, ti li Keedɛse. 10Ɓalake
Nɛfetali ná-bolodai lolini Keedɛse, ta Zaɓulɔn ná-bolodai. Zunu waapuugɔ
(10 000)ʋilɛni polu, Deeɓolaʋɛɛni tiʋa, ti li.

11 Ma ziɛgi nɔ zu, Ɠeeɓɛɛl, Ken nui,ɓeteʋeni Ken nui zɔiti ba, Ɠɔɓaɓe
mavofodaiti, Moize nɛkoi, é liini é ná-seɠeɠotai lo Keedɛse, Saananime sɛne gului
ɠobaʋɛ.

12 É woni Sisela ma, ga Aɓinoame ná-doun zunui Ɓalake lɛa Taɓɔɔl gizei
ma. 13 Sisela ná-salaʋusuiti gaalɛɛni ba, ta kɔlu wotolo untaaʋuugɔ (900).
Ná-kɔɔɠɔ nuiti kpein ti liini Ɠalɔsɛte-Gɔyime, ziɛ wolai Kison ʋɔ bɛ.
14 Deeɓola ɠɛni Ɓalake ma: «De liina! Za ɠa Ɠɔoɠɔ GALAGI Sisela lɔɔzu la
è yeezu, è pilɛ sɔlɔɔ ma. Ɠɔoɠɔ GALAGIɓɔɠɔiɠa losu è luɠɔ.» Ɓalake
loni zunu waapuugɔ (10 000) untuɠɔ, ti Taɓɔɔl gizei yei. 15 Ɠɔoɠɔ GALAGI
Siselaɓɛɛni ta ná-wotoloiti, ta ná-salaʋusuiti, é ti pɛ kpɛɛni ga boɠa zɔkpɔi
Ɓalake luɠɔ. Sisela ɠulani ná-wotoloi zu, é ʋilɛ ɠɔɠɔa, é ʋela. 16 Ɓalake
ʋilɛni wotoloiti polu, ta salaʋusuiti, eyɛsu ti zeeli Ɠalɔsɛte-Gɔyime, ti Sisela ná-
salaʋusuiti kpein paani. Nuɠila kpalaa ge laɠɛniɠulani.

17 Siselaɓizɛniɠɔɠɔa, é li Ken nui Eɓɛɛl anzai Yayɛle ná-seɠeɠotai wu,
mazɔlɔɔ ziilɛigi maminazeɠegiɠɛni Ɠasɔɔl masagi Yaɓin ta Ɠeeɓɛɛl ná-
pɛlɛyeɠei ti zɔɠɔzu. 18Yayɛleɠulani, é Sisela laaɠomi, éɠɛma: «Lɛʋɛ,
màliɠii, lɛ pɔ̀ bɛ. Mina lua!» É lɛɛni ná-seɠe ɠotai wu, naa pɛɛmazeɠei
ʋɛɛni ma.

19 Éɠɛni ma: «Soma è ziɛ ve zèa, gèɓɔɔle, kpɔɔle wɔinɠa mà.» É kɔlɔ
woolei laalaoni nɔnɔi su, é fe zea, éɓɔɔle, naaʋolu, é seɠeiʋɛɛ ma.

20 Siselaɠɛni ma: «Li è lo seɠeɠotai laaʋɛ, ni nu aʋaana, é èɠaazaɠa ga:
‹Nuɠaʋɛ?›,ɗaɠɛ ma: ‹Ɓa-o!› »

21 Sisela wola ɓɔlɔa ɠɛni de, é ɲiini poun. Ɠeeɓɛɛl anzai Yayɛle, seɠe
ɠotai ma wuluɠaazoɓagi ta zeɠeni, é pɛɛ malitoiʋa, é maaɓuɠa ba vaavaa, é
kpadɔ nɔungiʋa, é folokula é zooi zo, é zaani.

22 Ɓalake yɛni Siselaɓɛɛzu, éʋa ná, Yayɛleɠulani é daaɠomi, éɠɛ ma:
«Ʋa gè zunui lɛ gaɗe, nii è gaiziɛzu.» É lɛɛni naaʋɔ bɛ, é Siselaɠa laani zooi
ma, saai, seɠeɠotai ma wuluɠaazoɓagi nɔungi volokulaai.

23 Zekana, naama volo ná, GALA ge zobogi veeni la Izelayɛle nuiti bɛ, ti pilɛ
sɔlɔɔ Kanaan masagi Yaɓin ma. 24 Izelayɛle nuiti ta-zobogi liini ga wɔɔlɔa,
Kanaan masagi Yaɓin laalɔɠɔma, eyɛsu ti-ma zuwuɠaaleʋe.

Deeɓola ná-guyei
1 Naama voloi Deeɓola ta Aɓinoame ná-doun zunui Ɓalake ti guyei looni, tiɠɛ

ma:
2 Izelayɛle,ɛsɛ nɔungi viegɛ, kɛʋeleɓɛtɛ ga é kɔɔiɠɔ,
nuɓusɛiti tiɓɔɠɔ veeʋɛ ga ti kɔɔiɠɔ:
Ɠɔoɠɔ GALAGI mama!
3Masagiti, à woilo mà! Kundiɠiiti, à woilo!
Nà guyei loozu, ungo, nɔ̀un, nà guyei loozu Ɠɔoɠɔ GALAGIʋɛ,
gè guyei loo Ɠɔoɠɔ GALAGI lɛbi vai ma, Izelayɛle ná-GALAGI!
4 Ee, Ɠɔoɠɔ GALAGI, siɛgi zu è Seyiilɠizei yeini la,
èʋaai ma, è zeɠe Edɔme yooi zu,
zooiɓalini, tonaɓiingi yeeɓeni tonaiʋa, éʋu.
5 Gizeiti tiɓusɛni è luɠɔ,
Sinayi gizei ná-Ɠɔoɠɔ GALAGI, Izelayɛle ná-GALAGI.
6 Anate ná-doun zunui Samegaal ná-siɛgi zu,
Yayɛle ná-siɛgi zu, peleiti kpein ti laaɠuluni,
siɛ wo nuiti tiɠɛni ziɛzu ga kaku peleiti.
7 Ɛsɛ pɛ geɠɛlɛni Izelayɛle laa wolaiti ba,
tiɠɛlɛni tiʋa,
eyɛsu nà, Deeɓola, gè wuzeɠe,
gè wuzeɠe, eɠɛ doun deei Izelayɛleʋɛ.
8 Izelayɛle nuiti ti yiimazeɠeni ga gala kiligiti,
gaamago nɔ, kɔɔiʋaani ta-ʋɛlɛlaʋɛti.
Kɔɔɠɔ nui waaʋuunaanigɔ (40 000)ɠa é Izelayɛle,
kɛlɛ kɔɔɠɔ zɛpɛ gila kpalaa ge la ná, anɛɛ mɛɛnɠila kpalaa.
9 Zìiɠa zoolɛzu Izelayɛleɠundiɠiiti ta-vaa zu,
tiɓɔɠɔ veai nuɓusɛiti saama, ga ti kɔɔiɠɔ.
À mamagi ve Ɠɔoɠɔ GALAGIʋɛ!
10Wɔiti wo lɛɛzu soovale saaɠolegiti kɔma,
wɔiti wo zeini seɠe wolaiti su,
wɔiti wo ziɛzu peleiti su, àɠigaiziɛ!
11Niiti ti ziɛungiti kobaʋɛ, tiɗa ziɛiɠaaɠwɛ,
ta Ɠɔoɠɔ GALAGI ná-faanɛɛiti maamusɛzu,
ná-faanɛɛiti Izelayɛleɠundiɠiiti tetema,
siɛgi zu Ɠɔoɠɔ GALAGI ná-nuɓusɛiti ti yeini la, taa wolai ma ziɠidaʋɛti.
12Wuzeɠe Deeɓola, wuzeɠe!
Ɠaalɔ, guyeɠila too!
Aɓinoame ná-doun zunui Ɓalake, wuzeɠe!
Li gaɗa-luɔiti.
13Nui mɔtai zɛgai zobobɛ nuiti su,
GALA ge feeni naati bɛ, ga ti zei nuɓusɛiti unda,
Ɠɔoɠɔ GALAGI feeni bɛ̀, ga nɔ̀un gèɠɛ kɔɔɠundiɠiiti saama!
14Niiti ti pilɛ sɔlɔɔgai Amalɛke ma, naati kulaʋɛ Efelayime.
Ɓɛnzamɛnʋilɛni tiʋolu, toɠa ta-ɠɔɔɠɔ nuiti saama.
Makiil ná-pɛlɛyeɠei kundiɠiiti kulani.
Zaɓulɔn ná-bolodai ma ge gaalu bo nuiti fe, ti sɛʋɛi ɠɛ ga sɛʋɛ ɠɛ nui

ná-tukpɔi.
15 Isakaal ná-kundiɠiiti tiɠɛni Deeɓolaʋa,
Isakaalɠa Ɓalakeʋa,

ti yeini nɛmɛi zu.
Luɓɛn ná-nuiti saama,ɓɔɠɔɠaai woni,
kpɔɛzuɠulai woni, goolaama laɠulani su.
16 Lee vaa zu è yɛni loni togani makɛsu felegɔi yɔɠɔzu,
èɗa woilo togani makɛ nuiti kpain gooi ma?
Luɓɛn ná-nuiti saama,ɓɔɠɔɠaai woni,
kpɔɛzuɠulai woni, goolaama laɠulani su.
17 Galaade yɛni Zuludɛnʋoluʋelei.
Dan la zeɠeni ná-ɓatoiti koba.
Asɛɛl yɛni zeini kpoloɗɛi laaʋɛ,
é zeini kpɛ, ziilɛigi zu, ná-ɓato losuʋɛ.
18 Zaɓulɔnɠa ga nuɓusɛi, nii tɛɠɛai saai zu,
Nɛfetaliɓalaagi, zenɔɠana é la, kɔɔɠɔzuʋɛ.
19Masagiti, ti ziliai ga giye, Kanaan masagiti,
ti kɔɔiʋɛɛni giʋa Taanake, Megidoɗɛiti pɔ bɛ,
kɛlɛ ti la liini ga ani nɔpɛ, waliɓaa kɔɔzogani.
20 Geeɠɔlɔgi zu, somideɠaiti ti kɔɔiɠɔɔni,
tiʋilɛni ti ziɛʋeleiti ba, ti Sisela zakpe.
21 Ziɛ wolai Kison ti yɛʋɛni, é yei ga tiye,
wɔlɔwɔlɔɗɛ wolai, ziɛ wolai Kison.
De ziɛ ga zɛbɛi!
22 Sooiti ti leʋeni ga kpizɛi,
ti-ʋolokagiti tugiɗaɠula, ti-lugiɗaɠula zooi ma.
23 Ɠɔoɠɔ GALAGI ná-geezuɠeelaiɠɛni ma:
«À Meelɔze voovo! À foovo, wo ná-taai zu nuiti foovo!
Mazɔlɔɔ ti laʋaani, tiʋaɓɔ Ɠɔoɠɔ GALAGIʋa,
tiʋaɓɔ Ɠɔoɠɔ GALAGIʋa, kɔɔɠɔɠundiɠiiti saama!»
24 Yayɛleɠa ga tuya nu anzanuiti saama,
Ken nui Ɠeeɓɛɛl anzai!
Tuyaiɠa bɛ, anzanuiti saama,
niiti ti zeini seɠeɠotaiti bu!
25 Sisela ziɛi valini ma,
é nɔnɔi veeni naa ya.
É nikɛɲiimiɗɛi ma wulɔi veeni zea lɛbiyaɓɔɔleɲakai zu.
26 É guluɠaazoɓagi zoni ga yeei gilagi,
é botiɠɛ nuiti ta-malitoi zeɠe ga yeezai.
É Sisela loɠani ga malitoi, é naa nɔungiʋalini su!
É tooni, é nɔungiɓota.
27 É zeini Yayɛleɠɔɠɔwu,
é looni, é la.
É zeini kɔɠɔwu, é looni.
Ʋɛ é zeini ná, mináɠa é looni ná, é zumaale, é za.
28Maazuʋɛ, fenɛtɛlɛ laaʋɛ,
mináɠa Sisela dee wɛlɛni ná, daavɔ, éɠɛ:
«Lee vaa zu ná-wotoloi lɛbisu, é laʋaazu?
Lee vaa zu ná-wotoloiti ti liizu vaa?»
29 Éɠɛni naa wosu nɔɠɔ,
nii ná-botiɠɛɠima anzanuiti ti boni:
30 «Salaʋusuiti ti kɔɔzoganiiti ka ga bɔɔlɔa,
tiɗa tiɠaaɠwɛɓɔɠɔʋa:
Anzalopoɠila,ɓaa anzalopo felegɔ,
naa ve kɔɔɠɔ nuiɠilagilagi ya.

Siselaɠa seɠe zupuʋagɔi zɔlɔɔsu,
seɠeiti tiʋodaai, ti zuʋuai,
seɠe zuʋua felegɔiɠa loo zobo sɔlɔɔ nuiɠɔba.»
31 Ee, Ɠɔoɠɔ GALAGI, è zili nuiti undaaʋiliɠana!
Kɛlɛ niiti ti è nɛaiʋɛ,
naati ti volo ga foloiɠɛʋele, aɠɛna toa gola!

Ziilɛigi lɔɔni zooi zu konaʋuunaanigɔ (40) laawu.
6

Madiyan nuiti ti Izelayɛleɓɔlɔ vai
1 Izelayɛle nuiti ti Ɠɔoɠɔ GALAGI wanama vaiɠɛɛni mɔnɔ. Naa ti lɔɔni

Madiyan nuiti zeezu, kona dɔfela laawu. 2Madiyan nuiti ti Izelayɛle wolaɓɔlɔni.
Madiyan nuiti ta-vaaɠa é kɛɛni, Izelayɛle nuiti ti lɔɔɠuzuʋɛti kpɛtɛni la
gizeiti ba, ta pugiti, ta fasaiti. 3 Siɛgi zu Izelayɛle nuiti ta la tiiɠɛɛna la, Madiyan
nuiti tiɠɛni lɛɛzu ta Amalɛke nuiti, siɛziɛ nuiti ti ga foloɠulazuʋele nuiti, ti
li ti laalɔɠɔma. 4 Tiʋuuzuʋɛɓɛtɛni zooi zu, tiɗa zooi zuɠulanumai kpein
koloɠolo, Gaza maaɠoolii zu. Ti laɠɛni daamiani nɔpɛ zɛsu Izelayɛle nuiti zea,
anɛɛ baalagiti,ɓaa nikɛiti, anɛɛ soovalegiti. 5 Tiɠɛniʋaazu ga ta-loganiiti,
ta ta-zeɠeɠotaiti, eɠɛ koto kpulugiti, nu laɠɛni zooga, éʋa tiɠaalu, tiya-o,
ta-ɲɔmɛiti-yo, tiɠɛniʋaazu zooi zu, zooiɠoloɠolo fai ma.

6 Izelayɛle wola ʋalani, tɔɔzei Madiyan nuiti ba, Izelayɛle nuiti ti kpeei looni
Ɠɔoɠɔ GALAGI woizu. 7 Siɛgi zu ti kpeei looni la Ɠɔoɠɔ GALAGI woizu, Madiyan
ná-faa zu, 8 é GALA goo wo nui leʋeni ti ma, naa ɠɛni ti ma: «Ɠɔoɠɔ GALAGI,
Izelayɛle ná-GALAGI wooi ɠaa: ‹Gè lɛɛni ga woye, gè wo ɠula Ezipete yooi ʋa,
gè woɠulani duɔlai maʋɛlɛi wu. 9 Gè woɠizoni, gè woɠula Ezipete nuiti zea,
ta niiti kpein tiɠɛni wo maanɔɠɔzu, gè tiɓɛ wo luɠɔ, gè ta-yooi ve wo ya.
10Gèɠɛni woma: Nà ga Ɠɔoɠɔ GALAGI, wa-ƓALAGI, à mina nɔkɔ Amɔɔl nuiti
ta-ɠalagiti bu, niiti wo zeini ta-yooi zu. Kɛlɛ wo la woiloni gòoi ma.› »

GALA ge vali vai Zeedeyɔn ma
ga é Izelayɛle unmɔɔ

11 Ɠɔoɠɔ GALAGI ná-geezuɠeelaiʋaani Wɔfela taazuʋɛ. É zeini sɛne gului
wu, nii éɠɛni loni Zoase ná-zooi zu, Aɓiyezɛɛl ná-pɛlɛyeɠei wu nui. Ná-doun
zunui Zeedeyɔnɠɛni moloi loɠazu, dɔɔɓɔigiɓɛtɛzuʋɛ, éɗa dɔɔɠu
Madiyan nuiti ba. 12Ɠɔoɠɔ GALAGI ná-geezuɠeelaiɠulani kɛlɛma bɛ, éɠɛni
ma: «Ɠɔoɠɔ GALAGIɠa èʋa, kɔɔɠɔ nu wolai!»

13 Zeedeyɔn gooɠaaʋoteni, éɠɛ ma: «Ee, màliɠii, ni Ɠɔoɠɔ GALAGIɠa gi
ʋa, lee vaa zu niimamaanɔɠɔ vaiti kpein ti zeizu gi ma? Poo golai naati tamini, niiti
gi-mɛmɛwolani ti-ma vaiti boni gi ma, siɛgi zu tiɠɛni la gi ma: ‹Ɠɔoɠɔ GALAGI
ɠa é giɠulani Ezipete yooi zu?› Niizu éɠɛlɛa giʋa, é gi lɔMadiyan nuiti zeezu.»

14 Ɠɔoɠɔ GALAGIɠaaʋoteni ma, éɠɛ ma: «Li ga naama zɛbɛi, nii é èʋa,
ɗa Izelayɛle nuiti unmɔɔ, è tiɠulaMadiyan nuiti zeezu. Nà laadeɓaa, gèʋaɠɛ
è leʋesu?»

15 Kɛlɛ Zeedeyɔnɠɛni ma: «Ee, màliɠii, leeniɠa nà Izelayɛle nuiti kizo da?
Nà-pɛlɛyeɠeiɠa gaalɔiɗai Manasee ná-bolodai zu, nàɠa gè ga doungoi kɛ̀ɛ
ná-doun zunuiti saama.»

16 Ɠɔoɠɔ GALAGIɠɛni ma: «Kɛlɛ nàɠɛ èʋa,ɗa zobo sɔlɔɔ Madiyan
nuiti ma, eɠɛ zunuɠila nɔ.»

17 Zeedeyɔnɠɛni ma: «Ni è zaalai laa mà, poo fe zèa, nii nà kwɛɛ da, gaMàliɠii,
ɗaɠa èɓɔɛzu pɔ̀. 18Nà è maanɛɛnɛzu, mina maaɠoozaʋɛʋa, eyɛsu gè
ʋa ga nà-vebɛanii, gè da èɠɔɠɔwu.»

Naaɠɛni ma: «Nà yɛsuʋɛ, eyɛsu èɠale ma, èʋaʋɛ.»
19 Zeedeyɔn liini é boliɓokpagiɓɛtɛ, éɓɔ ɓulu vukɔi kiloʋuusaʋagɔ

(30)ʋa, é naaɓɛtɛni gaɓului, nii lɛʋɛ la su. É suaiʋuuni kpɔlɔgi zu, é sua
ɗɛiʋu pɔlɔ liɠii zu, é li ga tiye pɔ sɛne gului wu, é sei kakala.

20 GALA ná-geezuɠeelai ɠɛni ma: «Suai zeɠe ta ɓului nii lɛʋɛ la su, ti la
kɔtu wolai tɛi maazu, è sua ɗɛi ʋu ti ma.» Zeedeyɔn gooi zoni. 21 Tukpɔi é
ɠɛni Ɠɔoɠɔ GALAGI ná-geezuɠeelai ya, é naa zokpai loni suaiʋa, taɓului nii
lɛʋɛ la su. Abui soni kɔtu wolaiʋa, é suaiɠala, taɓului nii lɛʋɛ la su. Naa
ʋolu, Ɠɔoɠɔ GALAGI ná-geezuɠeelaiɲɛɛlɛni gaazu. 22 Zeedeyɔn kwɛɛni
ga Ɠɔoɠɔ GALAGI ná-geezuɠeelai ʋe. É kpeei looni, é ɠɛ: «Màanɔɠɔa,
Màliɠii, Ɠɔoɠɔ GALAGI! Mazɔlɔɔ gè Ɠɔoɠɔ GALAGI ná-geezuɠeelai ɠaa,
ga gàazuʋɛ.»

23 Kɛlɛ Ɠɔoɠɔ GALAGIɠɛni ma: «Yiilɛi, mina lua, è la zaazu.»
24 Zeedeyɔn zalaɠa ɠulazuʋɛ loni náʋɛ Ɠɔoɠɔ GALAGI ʋɛ, é daasei

pɛɛni ga: «Ziilɛi GALAGI.» Toɠa dɛ ná, zaaɠazaWɔfela taazuʋɛ, Aɓiyezɛɛl
ná-pɛlɛyeɠei zaama.

Zeedeyɔn Ɓaale ná-zalaɠaɠulazuʋɛ
ɠoloɠolo fai

25 Maɓɔkɔi nɔ, Ɠɔoɠɔ GALAGIɠɛni Zeedeyɔn ma: «È-ɠɛɛ ná-nikɛ
zinɛi zo, kona dɔfela gelei. Ɓaale ná-zalaɠa ɠulazuʋɛ ɠoloɠolo, nii é ga è-
ɠɛɛ nɔnɔi, saleɠɔɔ wului é loni koba, naaɓalaaɠoloɠolo. 26Naamaɠizei
maazuʋɛɠa è zalaɠaɠulazuʋɛɓɛtɛzu ná, ga pagɔ, Ɠɔoɠɔ GALAGI,ɗa-
ƓALAGIʋɛ. Ɗa nikɛ zinɛi velesiɛi zo, è kula ga gala zalaɠai, saleɠɔɔ wului nii
è koloɠolosu, naaɠaɗa seɠe, è kɛ ga koʋii.»

27 Zeedeyɔn zunu puugɔ zeɠeni ná-botiɠɛ nuiti saama, é naa ɠɛɛni nii
kpein Ɠɔoɠɔ GALAGI boni ma. Kɛlɛ é la ɠɛni zooni, é ʋa naa ɠɛ ga foloi,
kɛni kpidii, tɔɔzei é ɠɛni luazu kɛɛɠɛ ná-pɛlɛyeɠei ʋa, ta taaʋeaiti.
28 Siɛgi zu taaʋeaiti ti wuzeɠeni la ga sobuzobui, ti pɛtɛni ga Ɓaale ná-zalaɠa
ɠulazuʋɛɠoloɠoloni, saleɠɔɔwuluiɠoloɠoloni, nikɛ zinɛiɠilagiɠulani
ga gala zalaɠai zalaɠa ɠulazuʋɛ, naa ɓɛtɛa niinɛi. 29 Ti ɠɛni ɓɔɠɔ
ɠaazaɠasu, tiɗaɠɛ: «Ɓɛɠa é naaɠɛai?»

Siɛgi zu tiɠɛni gaazaɠagi wosu da, tiɠɛni ti ma: «Zeedeyɔnʋe, Zoase ná-
doun zunui, naaɠa é naaɠɛɛni.»

30 Gaamanɔ, taaʋeaiti ti ɠɛni Zoase ma: «È-loun zunui ɠula, kɛni é za,
mazɔlɔɔ é Ɓaale ná-zalaɠa ɠulazuʋɛ ɠoloɠologa, ta sale ɠɔɔ wului é
ɠɛni náɠobaʋɛ.»

31 Zoase maaɠoolii zu nuɓusɛiti gooɠaaʋoteni, éɠɛ ti ma: «Waɠa wa Ɓaale
maalogi wo bɛ ɓaa? Wa ɠa wa ɓɔ ba, wo kizo? Nu-o-nu a Ɓaale maalobona, ta
naama nuiʋaa, aisa lina sobu. Ni Ɓaaleɠa ga gala, éɓɔɠɔ maalogi woɓɔɠɔ
ʋɛ, tɔɔzei ti ná-zalaɠaɠulazuʋɛɓezeɠelega.»

32 É zo naama voloi ma, ti Zeedeyɔn laasei pɛɛni ga Yeluɓaale (nii poluʋɛ ga
«ɓaale ɓɔɠɔ maalobo»), tɔɔzei ti ɠɛ ma: «Ɓaale ɓɔɠɔ maalobo tɔun
daalɔɠɔma, tɔɔzei é ná-zalaɠaɠulazuʋɛɠoloɠoloni.»

Zeedeyɔn poogiɠaiziɛ vai
33Madiyan nuiti ta Amalɛke nuiti, siɛziɛ nuiti ti ga foloɠulazuʋele nuɓusɛiti,

tiɠaalɛɛni ba, ti Zuludɛnɓudɛ, ti li tiʋu Zizeleyɛle nɛmɛi zu. 34 Ɠɔoɠɔ
GALAGI ná-Zɛnvui yeini Zeedeyɔn ma, é lɔ su. É puʋugi vɛɛni, é Aɓiyezɛɛl
ná-pɛlɛyeɠei lolini, tiʋilɛ polu. 35 É keelaiti teʋeni Manasee ná-zooi zu, ti naati
tolini tiʋilɛ polu. É keelaiti teʋeni Asɛɛl ná pɛ, ta Zaɓulɔn, ta Nɛfetali, naati
ti lɛɛni ti ti laaɠomi.

36 Zeedeyɔn ɠɛni GALA ma: «Ni ɗa pɔ, è Izelayɛle ɠizo ga ze, eɠɛʋelei
è bogai la, 37 wɛlɛ, niiɠa gè falizu è ma, nà baala kɔlɔiʋɛɛzu zooi ma, molo

loɠazuʋɛ. Ni nɔɗai aʋuuna baala kɔlɔi nɔ ma, zooi nii é maaɠoolii zu, ná
pɛ maavɔai yɛ de, nà kwɛɛ gèɠɛɗa pɔ è Izelayɛleɠizo ga ze, eɠɛʋelei
è bogai la.»

38Ʋele nɔɠana éɠɛɛni la. Poluma zobui, é wuzeɠeni ga sobuzobui, é li é baala
kɔlɔi luɓa, ma nɔɗai kokoi laaveni.

39 Zeedeyɔnɠɛni GALA ma: «Mina yiiɠaawana mà, gaazaɠa gila kpe nɔɠa gè
bosu gaɗe, poo gaaɓelagi éʋilɛ baala kɔlɔiʋa, tɔɠila kpe nɔ vɔai yɛ de,
kɛlɛ nɔɗai zooi maaʋɛ kpein zɛɓɛ maaɠoolii zu.»

40GALA ge naa nɔɠɛɛnimɔnɔ kpidii naa. Baala kɔlɔiɠila kpe nɔɠa fɔai
yɛni de, nɔɗaiʋuuni zooi ma ná pɛ.

7
Zeedeyɔn

ta kɔɔɠɔ nu unsaʋagɔiti (300)
1Poluma zobui, Yeluɓaale, nii é ga Zeedeyɔn, ta ná-kɔɔɠɔ nuiti tiʋilɛni pelei

zu, ti liini tiʋu Ɠalɔde ziɛungiɠobaʋɛ. Madiyan nuiti tiʋuuni tiɠɔʋɛzu
ʋelei, é zo Mɔlee ɠizei ʋa, eyɛsu ma nɛmɛi zu. 2 Ɠɔoɠɔ GALAGI ɠɛni
Zeedeyɔn ma: «Nuɓusɛi é èʋolu, naati gola mɔinʋɛ, gèʋa va bu, tiʋa pilɛ
sɔlɔɔ Madiyan nuiti ma. Naa a ɠɛɛna, Izelayɛle nuiti ta waso nɔ̀un ma, ti
ɠisiɛ ga tiɓɔɠɔ zɛbɛiɠa tiɓɔɠɔ unmɔɔgai da. 3Niimaɠaazaɠagi wo
ɗa-ɠɔɔɠɔ nuiti saama, èɠɛ ma: ‹Ɓɛɠa é wo zaama, é luazu sasuɗaɓali?
É maaɠooza Galaade gizeiʋa, é li ná-taazu.› » Ná-kɔɔɠɔ nui zunu waaʋuufele
maazu felegɔ (22 000)ɠa éɠaleni ma, é yɛni ná ga zunu waapuugɔ (10 000).

4Kɛlɛ Ɠɔoɠɔ GALAGIɠɛni Zeedeyɔnma: «Kɔɔɠɔ nuiti gola mɔinʋɛ
dɛ. Yei ga tiye kɔtuɗɛiʋɔ bɛ, mináɠa suwɛɛngi wosu ná. Nii nàɠɛ è ma:
‹Niiɠaʋilɛ èʋolu,› naaɠaʋilɛ èʋolu. Kɛlɛ nii kpein nàɠɛ èma: ‹Nii mina
ʋilɛ èʋolu, woʋa li,› naa minaʋilɛ èʋolu, woʋa li.»

5 Zeedeyɔn yeini ga ná-zunuiti kɔtuɗɛi laaʋɛ. Ɠɔoɠɔ GALAGIɠɛni ma:
«Nui nii kpein a laaʋɛ ziɛiɠa, éɗa kpɔle ga gilɛiɠɛʋele, naati seɠe zɔiti ba,
tiʋilɛsuɲiibiɠa, tiɗaɓɔɔle, è tiʋu yɛ.» 6Nui niiti tiɠɛni ziɛiɓɔlezu, ti
seɠe ga yeei, ti to la, naati tiɠɛni ga zunu unsaʋagɔ (300). Zɔiti kpein tiʋilɛni
ɲiibiɠa, ti laaʋɛɛ ziɛiɠa, tiɗa kpɔle.

7 Ɠɔoɠɔ GALAGI ɠɛni Zeedeyɔn ma: «Zunu unsaʋagɔi (300) niiti ti ziɛi
ɓɔlea ga yeei, naati ka gè wo unmɔɔsu ga ti maaʋele, gè Madiyan nuiti dɔ
wo yeezu. Nuɓusɛi mɔtaiti ti ɠale ma ta-ʋɛlɛiti bu.» 8 Naa ʋolu, Zeedeyɔn
Izelayɛle zunuiti kpein gaaɠaleni ma, ɛsɛ ge li ná-seɠe ɠotai wu, é zunu
unsaʋagɔ (300) nɔmakɛ, naatima ti ta-laamianigiti seɠeni, ta ta-ʋuʋugiti. Tama
Madiyan nuiti tiɠɛniʋuuni ti yeeɠɔɠɔwuʋɛ nɔ nɛmɛi zu.

Zeedeyɔn zili nuiti ta-ɠɔɔɠɔ nui
ta segi wo fai

9 Naama ɓidi ná, Ɠɔoɠɔ GALAGI ɠɛni Zeedeyɔn ma: «Li, è laalɛ Madiyan
nuiti bu ta-ɠɔɔlaɠai zu, mazɔlɔɔ gè ti lɔa è yeezu. 10Niɗa luazu ga è yei ná,
à yei ta-ɠɔɔlaɠai zu, waɗa-wotiɠɛ nui Pula. 11Woilo, è naa mɛni nii ti bosu,
naaɠa è zɛbɛlɔ, ɗa yei naaʋolu è laalɛ ta-ɠɔɔlaɠai wu.» Zeedeyɔnni ti
yeini ta ná-botiɠɛ nui Pula, naati ta-ɠɔɔlaɠai ma mɔungiʋɔ bɛ. 12Madiyan
nuiti, ta Amalɛke nuiti, ta foloɠulazuʋele nuiti, ti vazagaɠɛni de nɛmɛi zu, ti
mɔin gola, eɠɛ kotogiti, nu laɓena zoo éʋa ta-ɲɔmɛiti gaalu, ti mɔinni eɠɛ
kpoloɗɛiɠobaʋɛɲaɠaegi.

13 Zeedeyɔn zeeliai ma ná, wɛlɛ zunui ta ɠɛni segi zuɠulazu bɔɔlai ta
ma. É ɠɛni ma: «Sèsuʋɛ, wɛlɛ wɔɔlezegi ma ɓului gila ge ɠilikilini, é li

é loo Madiyan nuiti ta-ɠɔɔlaɠai zu, seeliai ma seɠe ɠotai ʋɔ bɛ, é loɠani
maazuʋɛ ta buuʋɛʋa, é toka zooi ma.»

14 Bɔɔlai gooɠaaʋoteni, éɠɛ ma: «Aniɠili nɔpɛ ta ga ná, kɛni Zoase ná-
doun zunui Zeedeyɔnná-boɠa zɔkpɔi, Izelayɛle zunui, nii GALAge zobogi veai bɛ,
ga é pilɛ sɔlɔɔ Madiyan ma, ta ná-kɔɔɠɔ nuiti.»

15Siɛgi zu Zeedeyɔn segi zuwooimɛnini da, ta poluwogooi, é nɔkɔni, éɠalema
Izelayɛle nuiti ta-ɠɔɔlaɠai zu, éɠɛ ti ma: «À wuzeɠe, mazɔlɔɔ Ɠɔoɠɔ
GALAGI zobogi vea woʋɛ, wo pilɛ sɔlɔɔMadiyan nuiti ta-ɠɔɔɠɔ nuiti ma.»

16 Zeedeyɔn zunu unsaʋagɔiti (300) gaaɠwɛɛni su saʋa, é puʋugi veeni
kɔɔɠɔ nui ɠilagilagi pɛ zea, ta pɔlɔ liɠi zuɲakai, nii ti ɠɛni sɔmɔgi
ɠaazosu, ti dɔ su. 17 Éɠɛni ti ma: «Waɠɛ nɔ̀un pɛtɛsu, woɗa naa nɔɠɛ,
nii gè kɛɛzu. Nà zeelina nɔ feya ta-ɠɔɔlaɠaiɠobaʋɛ, nii gè kɛɛzu, wo naa
ɠɛ. 18 Siɛgi zu gè puʋugi vɛɛzu la, niiti kpein ti bà, wa puʋugi vɛ waɓalaagi
ta-ɠɔɔlaɠaimaaɠoolii zu, woɠɛma: ‹Ɠɔoɠɔ GALAGIʋɛ, Zeedeyɔnʋɛ!›
»

Ɠɔoɠɔ GALAGI zobogi vee vai
Izelayɛle ya

19 Zeedeyɔn ta zunu ungilagiti (100) ti zeelini Madiyan nuiti ta-ɠɔɔlaɠai zu, aisa
kua zaamai. Naati ti kɔɔlaɠa maaɓɛɛ nuiti maavaliboni nɔ feya. Gaamago nɔ,
Zeedeyɔn ta ná-nuiti ti puʋugi vɛɛni, ti pɔlɔ liɠiiti golo, niiti tiɠɛni zoni ti ya.
20 Ti-zeizu saʋagɔiti pɛ ti puʋugiʋɛɛni, ti ta-ʋɔlɔ liɠiiti golo. Ti sɔmɔgi
zoni ga ti-ɠɔʋɛi, puʋugi ɠɛ ti-yeezai ɠa, ti ɗa fɛ, ti ɗa kpeei loo, ti ɠɛ
ma: «À sogi wo ga wa-woɠa zɔkpɔi Ɠɔoɠɔ GALAGI ʋɛ, ta Zeedeyɔn ʋɛ!»
21 Tiɠilagilagi pɛ ge yɛni loni losuʋɛ, kɔɔlaɠai maaɠoolii zu, zunuiti kpein ti
ʋelani tiɠula kɔɔlaɠaiʋa ga kpizɛi, tiɗa kpeei loo. 22 Zunu unsaʋagɔi (300)
ɠɛai ma puʋugi vɛɛzu, Ɠɔoɠɔ GALAGI vaani bu, ga tɛiti tiɠɛni kɔɔlaɠai
zu, tiʋɛɛɓɔɠɔmaga boɠa zɔkpɔiti. Kɔɔlaɠai zu nuimɔtaiti tiɓizɛni,
eyɛsu ti li Ɓɛte-Sita, ti li ga Seleelaʋele, ti zeeli Aɓɛle-Meɠɔla taa wolaiʋɔ
bɛ, Taɓateɠobaʋɛ.

Izelayɛleɠɔɔɠɔ nui zɔiti
tiʋaa vai kpɔbai ma

23 Izelayɛle zunuiti tiɠaalɛɛni ba, Nɛfetali geleiti, ta Asɛɛl ta Manasee geleiti,
tiʋilɛni Madiyan nuiti polu. 24 Zeedeyɔn keelaiti teʋeni Efelayimeɠize yooi zu ná
pɛ, tiɠɛma: «À yei wo Madiyan nuiti daaɠomi, wo ziɛ leʋesuʋɛti so ti luɠɔ,
eyɛsu Ɓɛte-Ɓala, ta Zuludɛn leʋesuʋɛti.» Ti Efelayime zunuiti kpein tolini, ti
yeini ti ziɛ leʋesuʋɛti so, eyɛsu Ɓɛte-Ɓala, ta Zuludɛn leʋesuʋɛti. 25 Ti
Madiyan nuiti ta-ɠundiɠi felegɔ zoni, Wɔlɛɓe ta Zeeɓe, ti Wɔlɛɓe ʋaani
fasaima, daasei pɛai gaWɔlɛɓe vasai, ti Zeeɓeʋaani dɔɔɓɔi kpɛtɛzuʋɛ,
nii daasei pɛai ga Zeeɓe ná-dɔɔ ɓɔi kpɛtɛzuʋɛ. Tiʋilɛni Madiyan nuiti
polu, ti liini ga Wɔlɛɓe nɔungi, ta Zeeɓe nɔungi, ti fe Zeedeyɔn ya, Zuludɛn
ʋoluʋelei, foloɠulazuʋelei.

8
Efelayime nuiti ta-yiiɠaawana vai

1 Efelayime zunuiti tiɠɛni Zeedeyɔn ma: «Leeni vaaɠa è kɛai ga giye? Lee vaa
zu è la gi lolini, è liizuʋɛ Madiyan nuiti sakpesu?» Ti laalɛɛni bu, tiɓɔɛ gola.

2 Zeedeyɔn ti wooɠaaʋoteni, é ɠɛ ti ma: «Lee vaa wola ɠa gè kɛai, nii nu
a pokɔɠɔna wɔnɔ ɠɛai ma? Efelayime nuiti, wo-losuʋɛ wo naa ɠɛai,
posuyɛʋɛi naa la wɔɔlɔni, éʋa leʋe Aɓiyezɛɛl ná-pɛlɛyeɠei nɔnɔma
lɔɔ ɓɔi kpɛtɛaiʋa? 3 Naa pɛ poluma, waɠa GALA ge Madiyanɠundiɠiiti

Wɔlɛɓe ta Zeeɓe lɔɔni wo yeezu. Leeʋokɔɠɔma vaaɠa gè kɛɛni ga woye
naazu?» Zeedeyɔn ná-gooɠaaʋotegi ti yiilɛini, ti zeɠe ziiɠaawanaiʋolu.

Zobo sɔlɔɔ fai
Madiyan masagiti ma

4 Zeedeyɔn zeeliai ma Zuludɛnma, ta zunu unsaʋagɔiti (300), ti maazuɓudɛni,
ti wola ɓɔlɔai, kɛlɛ ti ɠɛni nɔ ti zili nuiti kpɛɛzu. 5 Zeedeyɔnni seeliai
ma Sukɔte taa wolai zu, éɠɛni taaʋeaiti ma: «Nà wo maanɛɛnɛzu, àɓulua ve
zunuiti zea, niiti ti màazaasu, mazɔlɔɔ tiɓɔlɔa, tama nà dɛ Zeeɓa ta Salemuna
ɓɛɛzu, niiti ti ga Madiyan masagiti.»

6 Sukɔteɠundiɠiiti ti gooɠaaʋoteni, tiɠɛ ma: «Leeni vaa zu gá daamianigi ve
ɗa-ɠɔɔɠɔ nuiti zea? È yeeziɛ Zeeɓa ta Salemunani bu,ɓaa ti lɔ è yeezu?»

7 Zeedeyɔnɠɛni ti ma: «Ni éɠɛaɠana, siɛgi zu Ɠɔoɠɔ GALAGI Zeeɓa ta
Salemuna lɔɔzu la zèezu, nà wo zuvala ga teʋebai zuɠaingiti taɠaingi ma zii pɛ.»

8 Zeedeyɔn zeɠeni ná, é li Penuwele, é faliɠilagi naa nɔ woni ma laaʋeaiti ma.
Penuwele nuiti ti gooɠaaʋote gilagi naa nɔ woni da, nii Sukɔte nuiti ti boni la. 9 É
ɠɛni Penuwele nuiti ma: «Siɛgi zu kɔɔi aɓena la, nàɠalena ma ziilɛigi zu, nà
wa-laaʋeaiti ta-ʋɛlɛɠaaɠooza golai loka.»

10 Zeeɓa ta Salemuna tiɠɛni Kaalekɔɔl ta ta-ɠɔɔɠɔ nuiti, ti-liegɔiɠɛni
ga zunuwaapuugɔmaazu lɔɔlu (15 000). Naa nɔɠa é yɛni ti ya, foloɠulazuʋele
nuiti ta-ɠɔɔɠɔ nuiti su zunu waaungila waaʋuufelegɔ (120 000) kpein ge zaani,
niiti tiɠɛni kɔɔiɠɔɔzu ga boɠa zɔkpɔi. 11 Zeedeyɔn lɛɛni ga teʋeteʋe
nuiti ta-ʋelei, Nɔɓa foloɠulazuʋelei ta Yɔgeɓeɠa, é liini é kɔɔlaɠai zakpe,
nii é laani ɓɔɠɔ la, maaɠili la ɠɛni ma. 12 Madiyan masa felegɔiti, Zeeɓa
ta Salemuna, ti ʋelani. Zeedeyɔn ʋilɛni ti ʋolu, ti ti zo, dualuagi lɔɔni ta-
ɠɔɔɠɔ nuiti su, ti vaza.

Sukɔte ta Penuwele nuiti suloɠa vai
13 Zoase ná-doun zunui, Zeedeyɔn zeɠezuʋɛ kɔɔmaʋɛ, é lɛɛni ga pelei,

é gize yɔɠɔzuʋɛ Ɠeelɛse. 14 É zunu loungoi ta zoni, Sukɔte nuiti saama, é
gaazaɠa, naa Sukɔteɠundiɠiiti ta kɛwolaiti daaseigi zɛʋɛni, é fe zea, tiɠɛni
ga zunuʋuulɔfela maazu lɔfela (77). 15Naaʋolu, éʋaani Sukɔte nuiti pɔ bɛ, é
ɠɛ ti ma: «Àwɛlɛ Zeeɓa ta Salemunaʋa, niiti wo pòomuni ta-vaa zu, woɗaɠɛ
mà: ‹Zeeɓa ta Salemuna ti lɔa è yeezuɓaa, giʋa daamiani feɗa-nuiti zea, niiti ti
ɓɔlɔai?› » 16 É Sukɔte taaɠɛwolaiti soni, é teʋebai zuɠaingiti kula, taɠaingi
ma zii pɛ, é ti zuvala da. 17 É Penuwele taaʋeaiti ta-ʋɛlɛɠaaɠooza golai lokani
ɓalaa, é zunuiti paa.

18 Zeedeyɔn ɠɛni Zeeɓa ta Salemuna ma: «Zunuiti ti ɠɛni ɠale, niiti wo ti
ʋaani Taɓɔɔl?»

Ti gooɠaaʋoteni, tiɠɛma: «Tiɠɛni ga èɠɛʋele, tiɠɛʋeleiɠɛni eɠɛ
masa dounɠa.»

19 Zeedeyɔn ɠɛni ti ma: «Kɛ̀ɛleaiti kana, gi dee ma. Nà ɠonazu Ɠɔoɠɔ
GALAGI ma, nii é vulua, ni wo ti yɛni vulua, wo la tiʋaani, gè laɓena woʋaa pɛ!»
20 Éɠɛni ná-doun zunu mɔungi Yeetɛɛl ma: «Wuzeɠe, è tiʋaa!» Kɛlɛ zunu
loungoi laɠɛni ná-boɠa zɔkpɔiɠulani su, tɔɔzei éɠɛni luazu, mazɔlɔɔ
zunu loungoi nɔɠɛni de dɛ.

21 Zeeɓa ta Salemuna tiɠɛni Zeedeyɔn ma: «Wuzeɠe, è giʋaaɗaɓɔɠɔi!
Mazɔlɔɔʋelei zunui la, zekana ná-zɛbɛi la!» Zeedeyɔn wuzeɠeni, é Zeeɓa ta
Salemunaʋaa. Naaʋolu, é ta-ɲɔmɛiti kɔbu yɔlɔɠɔʋagɔiti seɠeni.

Zeedeyɔnɠɛlɛ vai masadaiʋa
22 Izelayɛle zunuiti tiɠɛni Zeedeyɔn ma: «Zei ga masagi gi unda, ɗa zeɠena

ná è-loun zunui, naaʋolu è-lounloin, mazɔlɔɔ è giɠizoga giɠula Madiyan nuiti
zea.»

23 Zeedeyɔnɠɛni ti ma: «Gè la zeizu wo unda ga masa, anɛɛ dòun zunuiʋe,

ɓaa dòunloin. Ɠɔoɠɔ GALAGIɠa é zeizu wo unda ga masagi.» 24Zeedeyɔnɠɛni
ti ma mɔnɔ: «Nà faa ɠila bosu wo ma ga wo kɛ: Wo ɠilagilagi zanu goizu anigi
gila fe bɛ̀, aniiti su ti zogai kɔɔi zu.» Zanu goizu anigiti tiɠɛni Madiyan nuiti zea,
tɔɔzeiʋeleɠana teʋebai zu nuiti tiɠɛni la.

25 Tiɠɛni ma: «Gá ti ve ga koozunɛ.» Ti seɠe wolai zuvieni,ɛsɛ geɗa goizu
anigi ʋili su, é ɠula naa zu, nii é sogai kɔɔi zu. 26 Zanu goizu anigi Zeedeyɔn
sɔlɔɔni, ti pɛ buɲɛgi ɠɛni ga kilo ʋuufelegɔ (20). É kɔbu yɔlɔɠɔiti
sɔlɔɔniɓalaa, ta seɠeɓɔi pagɔiti, niiti Madiyan masagiti tiɓena tooɠɔba,
ta yɔlɔɠɔ ʋagɔiti, ti ɠɛni ta-ɲɔmɛiti kɔbu. 27 Zeedeyɔn zalaɠa ɠula
zeɠei ɓɛtɛni la, nii é ga kakazu gelei, é daani ná-taazuʋɛ, Wɔfela. Miná ɠa
Izelayɛle nuiti tiɓɔɠɔɠɔzɔni ná, tɔɔzei tiɠɛni nɔkɔsu bu. Éɠɛni ga
balii Zeedeyɔnʋɛ ta ná-pɛlɛyeɠei.

Zeedeyɔn zaa vai
28Madiyanɠoloni Izelayɛleʋɛ, ti la mɔ ungi wuzeɠeni pɛ. Zooi zeini ziilɛigi

zu, konaʋuunaanigɔ (40) laawu Zeedeyɔn zii ma voloi pɛ su.
29 Zoase ná-doun zunui Yeluɓaale, nii é ga Zeedeyɔn,ɠaleni ma, é zei ná-pɛlɛi

wu. 30 Zeedeyɔn doun zunuʋuulɔfela (70) zɔlɔɔni, kpɔɠɔ gelei, mazɔlɔɔ
anzai wolamɔinni. 31Anzai Sikɛme, nii é laɠɛni vuluni ga zɔiti kɛʋele, naa doun
zunuɠila sɔlɔɔni bɛɓalaa, é naa laasei pɛɛni ga Aɓimeelɛke.

32 Zoase ná-doun zunui, Zeedeyɔn zaani, kɛlɛ é pɔlɔzaɠagi woni undaanɛɛi
zu. Ti maaɠuluni kɛɛɠɛ Zoase ná-kabayeɠei zu, Wɔfela taazuʋɛ, nii éɠɛni
ga Aɓiyezɛɛl ná-pɛlɛyeɠei nɔnɔi.

33 Siɛgi zu Zeedeyɔn zaani la, Izelayɛle nuiti ti tɔɔzeini ga koloɠologiɠɛa
ta Ɓaaleni, ti Ɓaale-Ɓeliteɠɛni ga ta-ɠalagi. 34 Izelayɛle nuiti ti laɠɛniɠizɛni
Ɠɔoɠɔ GALAGI zu, ta-ƓALAGI, nii é ti vieni, é tiɠula ti zili nuiti kpein zeezu, niiti ti
ɠɛni ti-maaɠoolii zu. 35Ti laɠɛni faanɛɛi wuuɠwɛɛni, ga tago nɔpɛ, éʋa
lo Zeedeyɔn ná-pɛlɛyeɠeiʋa, nii é ga Yeluɓaale, faaʋagɔi nii kpein é kɛɛni
Izelayɛle letema.

9
Aɓimeelɛke zei vai

ga masagi Sikɛme
1 Yeluɓaale, nii é ga Zeedeyɔn, naa ná-doun zunui gila, nii é ga Aɓimeelɛke, naa

ɠa é liini kɛkɛni pɔ bɛ Sikɛme, éɓɔɛ dee ná-pɛlɛyeɠei wu nuɓusɛiti
pɔ, éɠɛ ti ma: 2 «À Sikɛme nu wolaiti gaazaɠa, woɠɛ ti ma: ‹Leeniɠa fizɔgai
wo ma, Yeluɓaale ná-doun zunuʋuulɔfelaiti (70) ti zei wo unda,ɓaa nuɠila nɔ
zei wo unda?› Àɠizɛ su ga wo taɠa ga ze, ada gaɲamaɠilagi.»

3 Kɛkɛni ti liini ti naama wooiti daazeeli Sikɛme nu wolaiti kpein ma. Naati kpein
ti ɠitoni Aɓimeelɛke ʋa, mazɔlɔɔ ti ɠɛni ma: «Gi ta ʋe.» 4 Ti wali ɠae
ʋuulɔfela (70) veeni zea, ti seɠe Ɓaale-Ɓelite lɛbiʋɛlɛi wu. Aɓimeelɛke nu
ɲakaiti ta teʋeteʋe nuiti seɠeni ga naama walii, tiʋilɛ polu. 5Naaʋoluma, é liini
kɛɛɠɛ ná-taazuʋɛWɔfela, é kɛɛɠɛYeluɓaale ná-doun zunuʋuulɔfelaiti
(70) paa, é ti pɛ paani kɔtuɠilagi maazu. Kɛni Yɔtameɠila kpe, Yeluɓaale ná-
doun zunui, nii gola lɔini ti zu, naa laɠɛni zaani, tɔɔzei é lɔɔɠuni. 6Sikɛmenu
wolaiti kpein ta Ɓɛte-Milo nuɓusɛiti kpein tiɠaalɛɛni ba, ti Aɓimeelɛke zei ga
masagi, ti naaɠɛni sɛne gului wu Sikɛme, zalaɠaɠɔtuɠaaɠoozagiɠobaʋɛ.

Yɔtame ná-faalaalii
7 Naa kpein ge woni Yɔtame ma. É liini é lo Galizime gizei unmaʋɛ, éɓɔɛni ti

ʋɔ, é wooɠula la, éɠɛ ma:

À woilo gòo ma, Sikɛme nu wolaiti,
ni wa pɔ ga GALA ge wo woomɛni!
8 Gulu wolaiti ti liini,
ga ti gulɔi ziɛ masagi ma, é zei ti unda.
Tiɠɛni wolive wului ma:
«Zei gi unda ga masagi.»
9 Kɛlɛ wolive wului ti wooɠaaʋoteni, éɠɛ ti ma:
«Gèɓe mà waai ma wulɔi vee vaiʋaɓaa,
nii taɗa GALA ta nuɓusɛiti dɛbi la,
gè li gèɓɔɠɔɓɔlɔ ga gè zei guluiti unda?»
10 Guluiti tiɠɛni naazu kooleɠoole gului ma:
«Ʋa, è zei gi unda ga masagi!»
11 Kɛlɛ kooleɠoole guluiɠɛni ti ma:
«Gèɠɛlɛ mà nɛɛiʋa, ta mà waaʋagɔi,
gè li gèɓɔɠɔɓɔlɔ ga gè zei guluiti unda?»
12 Guluiti tiɠɛni leezɛn ansaɠɔgi ma:
«Ʋa,ɗɔun è zei gi unda ga masagi.»
13 Kɛlɛ leezɛn ansaɠɔgiɠɛni ti ma:
«Gèɠɛlɛ nà-dɔɔiʋa,
nii é GALA ta nuiti koozunɛɛzu,
gè li gèɓɔɠɔɓɔlɔ ga gè zei guluiti unda?»
14Názuɠa guluiti kpein tiɠɛni laɠain ba wului ma:
«Ʋa, è zei gi unda ga masagi.»
15 Ɠain ba wului ti wooɠaaʋoteni, éɠɛ ti ma:
«Ni wo-yiimaiɠana, wo gulɔi ziɛ mà,
wo kɛ̀ ga masagi wo unda,
àʋa wo lɔɔɠu mà niinigi wu.
Ni waɠɛlɛna, abuiɠaɠula màɠaingiti su,
é Liɓan sɛdele guluiti gala.»

16 Yɔtame ɠɛni ma mɔnɔ: «Niizu deɠɛmu, kisiɛ ʋagɔi ɠa wo bogai
nɛi, ta sɔledai, Aɓimeelɛke zei vai zu ga masagi? Faa ʋagɔ ɠana nɛi wo
kɛai Yeluɓaale ná-pɛlɛyeɠei letema? Wo unfemai veeʋɛ bɛ nɛi, é zoloo ná-
kɛɛwoti ʋagɔiti ma, niiti é ti ɠɛɛni? 17 Mazɔlɔɔ kɛ̀ɛ kɔɔi ɠɔɔni
wo ʋɛ, é ɠikulani zɛnvui zu kɔɔmaʋɛ, é wo ɠulani Madiyan nuiti zea.
18Wɔun, wo wuzeɠea kɛ̀ɛ ná-pɛlɛyeɠei laalɔɠɔma za, wo ná-doun zunuiti
paani, zunu ʋuulɔfela (70), kɔtu ɠilagi maazu. Wo ná-botiɠɛ anzanui ná-doun
zunui Aɓimeelɛke lo Sikɛme ga masagi, tɔɔzei toɠa ga wo-ɠɛɛloin. 19 Ni
kisiɛ ʋagɔiɠana wo bogai za, ta sɔledai, Yeluɓaale letema, ta ná-pɛlɛyeɠei,
Aɓimeelɛke wo yiima vaiɠɛ woʋɛ, waɓalaa wo ziima vaiɠɛ! 20Ni naa laade,
abuɠila kaɠula Aɓimeelɛke zu, nii a Sikɛmenuwolaiti gala, taMiloʋɛlɛyeɠei,
abuɠila kaɠula Sikɛmenuwolaiti su, ta Ɓɛte-Milo nuiti, nii a Aɓimeelɛkeɠala!»

21 Yɔtame ʋelani é li é lɔɔɠu Ɓeel, miná ɠa é yɛni ná, é maaɠooza
kɛɛɠɛloin Aɓimeelɛkeʋa.

Nuiti ti wuzeɠe vai
Aɓimeelɛke laalɔɠɔma Sikɛme

22 Aɓimeelɛke ɠɛni ga kundiɠii Izelayɛle unda kona saʋagɔ laawu. 23 Naa
ʋoluma, GALA ge gooɠaaɠaalala yɛnvui lɔɔni Aɓimeelɛke ta Sikɛme nu
wolaiti zɔɠɔzu, naati ti wuzeɠeni daalɔɠɔma, 24 tɔɔzei faa ɲɔi ʋa é
kɛɛni ga Yeluɓaale ná-doun zunuʋuulɔfelaiti (70), naaɠa a kɛ ti maɲamai la
Aɓimeelɛke unma, tɔɔzei ti-ɠɛɛloinʋe, toɠa é tiʋaani, Sikɛme nu wolaiti
ti ɓɔ ba. 25 Nii a kɛ ti zoo Aɓimeelɛke la, Sikɛme nuiti, ti nuiti seini gizeiti
unmaʋɛ, ti ti lɔɔɠu taa wolaiɠobaʋɛ, naama zunuiti tiɠɛni loozu nuiti ma,
niiti tiɠɛni leʋesu tiɠobaʋɛ. Ma wooi woni Aɓimeelɛke ma.

26Yeeta, Eɓɛde ná-doun zunui Gaale, ta kɛɛɠɛlointi tiɠɛni leʋesu Sikɛme.

Sikɛme nu wolaiti kpein ti laani da. 27 Ti liini ta-leezɛnɓeleiti su, ti ma waaiti kula,
ti ti ɓɛtɛ, ti koozunɛ vɛtii ɠula, ti li ta-ɠalagi ná-pɛlɛi wu, ti daamii wo, ti
ɓɔɔle, ti Aɓimeelɛkeɠoto. 28Eɓɛde ná-doun zunui Gaaleɠɛniɠɛɛzu ma:
«Ɓɛ ɠa é ga Aɓimeelɛke,ɓɛ ɠa é ga Sikɛme, giʋa botiiɠɛ Aɓimeelɛke
ʋɛ? Yeluɓaale ná-doun zunui laadeɓaa, Zeɓule laade éʋaɠɛ ga ná-keelai? À
botiiɠɛ Ɠamɔɔl zunuiti bɛ, nii é ga Sikɛme kɛɛɠɛ. Gɔun, leeni vaa zu gá
botiiɠɛ Aɓimeelɛkeʋɛ? 29 Ni nui ta a niima nuɓusɛiti ta-ɠundiɠilai veena
zèa! Nà la Aɓimeelɛke maaɠooza. Nà laɠɛ Aɓimeelɛke ma: ‹Li è taɓɔ ɗa-
zalaʋusuiti ba, èʋa è kɔɔiɠɔ!› »

30 Zeɓule taa masa golai, naa mɛnini nii Gaale boni, Eɓɛde ná-doun zunui, gola
yiiɠaawanani. 31É keelaiti teʋeni dɔɔɠuzu Aɓimeelɛkema, éɠɛma: «Wɛlɛ,
Eɓɛde ná-doun zunui Gaale, ta kɛɛɠɛlointi tiʋaaʋɛ Sikɛme, ti taai wuzeɠea
è laalɔɠɔma. 32 Kɛni niina èɓaɠa ga kuai, wa nuɓusɛiti ti èʋa, à lɔɔɠu ti
ʋaɓalaɠai zu. 33 Sobui, foloi aɠulana,ɗa wuzeɠe è yei ti ma taa wolai zu. Siɛgi
zu Gaale ta polu nuɓusɛiti ta wuzeɠena la è laalɔɠɔma,ɗa naaɠɛ la, niiɗa-
zɛbɛi a zoo da.»

34 Aɓimeelɛke ta nuɓusɛiti tiɠɛni polu, ti wuzeɠeni ga kuai, ti li ti lɔɔɠu
Sikɛme ɠobaʋɛ, ti ɓɔɠɔ zeini su ga naanigɔ. 35 Eɓɛde ná-doun zunui,
Gaaleɠulani, é lo taa ziɠidaʋɛ. Aɓimeelɛke ta nuɓusɛiti kpein tiɠɛni polu
dɔɔɠuʋelei zu, tiɠulani kɛlɛma.

36 Gaale tiɠaani, éɠɛ Zeɓule ma: «Wɛlɛ nuɓusɛiti ba, ti gizei yeizu.»
Zeɓule gooɠaaʋoteni, éɠɛ ma: «Gizeiti ma niinigiɠa è kaazu ga numaaʋe.»
37 Gaaleɠɛni ma mɔnɔ: «Nuɓusɛiti be ti yeizu zou zaamaʋɛ, bɛbɛiɠa

ʋaazu ga ungaiziɛ sɛne gului maʋelei.»
38 Zeɓule gooɠaaʋoteni, éɠɛma: «Ɗa-ɓɔɛzuɠulaʋagɔiti ta mini,ɗɛi è

ɠɛniɠɛɛzu ma: ‹Ɓɛɠa é ga Aɓimeelɛke, giʋa botiiɠɛ bɛ?› Nuɓusɛiti
ta ga naa, èɠɛni tiʋɛlɛʋɛlɛsu? Liina niina è kɔɔiʋɛɛ ba!»

39 Gaale loni Sikɛme nu wolaiti tuɠɔ, é kɔɔi ʋɛɛ Aɓimeelɛke ʋa.
40 Aɓimeelɛke ʋilɛni polu, é ʋela naa ʋa. Nu mɔinmɔin maawanani ti za,
tanigaa ti looni, aisa ti ʋa zeeli taa ziɠidaʋɛ. 41 Aɓimeelɛke ɠwɛni Aluma.
Zeɓule Gaaleɓɛɛni ta kɛɛɠɛleaiti, ti la zooni tiʋa yɛ Sikɛme.

Aɓimeelɛke Sikɛmeɠoloɠolo fai
42Poluma zobui, Sikɛmenuɓusɛiti tiɠulaniɓalaɠai zu. NaawoniAɓimeelɛke

ma, 43 é ná-kɔɔɠɔ nuiti seɠeni, é tiɠaaɠwɛ su ga seizu saʋagɔ, é lɔɔɠu
ɓalaɠai zu, ti pelei ɓɔun. É kaai ma ga nuɓusɛiti ta ɠulazu taa wolai zu, é
wuzeɠeni ti laalɔɠɔma, é ti zakpe. 44 Aɓimeelɛke ta nu zeizu liegɔi é polu,
ti vazani, ti loni taa ziɠidaʋɛ, nu ɓulu felegɔiti ti ʋuuni naati kpein ma, niiti
ti ɠɛni ɓalaɠai zu, ti ti zakpe. 45 É laalɛɛni taai wu, é luʋa loni ba folo ɠila
ɲɛgɛlɛin. Yɔvɛlɛɛ éʋa leɠa taai zo, é zu nuɓusɛiti pɛ paa tiɠɛni ná.
É taai lokani, é kpoloi vaza ná.

46 Siɛgi zu Migedale-Sikɛme nu wolaiti ti naa mɛnini da, tiʋelani ti li ti lɔɔɠu
zeɠei zu, ta-ɠalagi Ɓelite ná-pɛlɛi wu. 47 É woni Aɓimeelɛke ma ga Migedale-
Sikɛme nu wolaiti pɛ tiɠaalɛɛni ba. 48 Aɓimeelɛke lɛɛni Salemon gizei ma,
ta nuɓusɛiti tiɠɛni polu. É zoovɛi zeɠeni, é guluɓekegi leʋega, é kula ba, é da
ɠɔma. Naaʋolu, éɠɛni polu nuɓusɛiti ma: «Wo naaɠaa, nii gè kɛai, à suvilɛ
wo kɛ, eɠɛʋelei gè kɛai la.» 49 Nuɓusɛiti kpein ɛsɛ ge gulu ɓeke gilagila
teʋeni, ti ʋilɛ Aɓimeelɛke ʋolu. Ti liini ti gulu ɓekegiti pu zeɠei laaʋɛ, ti
abui lo ba, ti naaɠala, ta nii kpein éɠɛni ná. Zekana ti Migedale-Sikɛme taaʋeaiti
kpein undaaʋilini la, nu waagila (1 000) kɛɠalaɠɛni de, zunuiti ta anzanuiti.

Aɓimeelɛke zaa vai

50 Naaʋoluma, Aɓimeelɛke liini Teeɓɛse. É laalɛɛni taai wu, é so. 51 Pɛlɛ

ɠaaɠooza golaiɠɛni taa zaamaʋɛ,ʋɛ zunuiti ta anzanuiti tiɠɛni lɔɔɠuzu
ná, ta taa nu wolaiti. Ti daaɠuluniɓɔɠɔ ma, ti lɛ kɔmaʋɛ. 52 Aɓimeelɛke
ʋaani pɛlɛ ɠaaɠoozagi ʋɔ bɛ, ʋɛ ná ɠɛni ga ti-lɔɔɠuzuʋɛ, é
laalɛɛni bu, é maaɓuɠa pɛlɛlaʋɛ ʋa, ga é abui lo ba. 53 Názu ɠa anzanui
ta molo ziɠa ɠɔtui looni la Aɓimeelɛke nɔungi zu, é nɔunkalagi wolowolo.
54 Gaamago nɔ, é zunu loungoi lolini, nii éɠɛni ná-kɔɔɠɔ zɔɔlai zeɠezu, é
ɠɛ ma: «Ɗa-woɠa zɔkpɔiɠula su, è pàa, naaɠa a kɛ ti minaɗa gaɠɛ ma:
‹Anzanuɠa é paani.› » Zunu loungoi bɔɔni, é za. 55 Izelayɛle zunuiti ti kaai ma ga
Aɓimeelɛke za,ɛsɛ ge liini ná-taazu.

56 Ʋeleɠana GALA ge Aɓimeelɛke ná-faaɲɔi zalani la tɔ ɓɔɠɔi ma, nii é
kɛɛni ga kɛɛɠɛ, tɔɔzei kɛɛɠɛlounʋuulɔfelaiti (70) paa vaiʋa. 57GALA
ge Sikɛme nuiti ta-vaaɲɔiʋotokulani tiyaɓɔɠɔi ma. Ʋeleɠana Yeluɓaale
ná-doun zunui Yɔtame ná-foovooi laazeelini la.

10
Tɔla ta Yayiil,

tukpɔɠaaleʋe nuiti Izelayɛle unda
1 Aɓimeelɛke zaa ʋoluma, Pua ná-doun zunui Tɔla, nii é ɠɛni ga Dodo ná-

dounloin, Isakaal ná-bolodai zu nui ta, naaɠa é wuzeɠeni ga é Izelayɛle unmɔɔ.
Éɠɛni zeini Samiil, Efelayimeɠize yooi zu. 2Éɠɛni Izelayɛle ga tukpɔɠaaleʋe
nui konaʋuufelegɔ maazu saʋagɔ (23) laawu. Naaʋoluma é zaani, ti maaɠuluni
Samiil.

3 Yayiil Galaade nui ɠa é zeini potogi zu, ga tukpɔɠaaleʋe nui Izelayɛle unda,
konaʋuufelegɔ maazu felegɔ (22) laawu. 4 Ná-doun zunuiɠɛni ga puusaʋagɔ
(30), tiɠɛni zeizu soovaleʋuusaʋagɔiti (30) kɔma, taaʋuusaʋagɔ (30)ɠa é
ɠɛni ti ya, ti ti-laaseigiʋɛɛni ga Yayiil ná-taaiti, zaaɠaza naa nɔɠa é tiʋa, ta
ʋuuni Galaade yooi zu. 5Yayiil zaani, ti maaɠuluni Kamon.

Amɔn nuiti ti Izelayɛle nuiti kpɔlɔ vai
6 Izelayɛle nuiti ti Ɠɔoɠɔ GALAGI wanama vai ɠɛɛni mɔnɔ. Ti Ɓaaleni

dɛbini, ta Asetaateiti, ta Siili nuiti ta-ɠalagiti, ta Sidɔn nuiti ta-ɠalagiti, ta Moaɓe
nuiti ta-ɠalagiti, ta Amɔn nuiti, ta Filiseti nuiti. Ti ɠɛlɛni Ɠɔoɠɔ GALAGI
ʋa, ti la mɔ ɠɛni dɛbizu. 7 Ɠɔoɠɔ GALAGI yiiɠaawanani Izelayɛle ma, é
ti ʋɔdi Filiseti nuiti ma, ta Amɔn nuiti. 8 É zo naama ɠonagi ma, eyɛsu kona
puugɔmaazu lɔsaʋa (18) laawu, ti Izelayɛle nuiti maanɔɠɔni, ti ti nimiza. Tɛiti
ti ɠɛni Zuludɛn folo ɠulazu ʋelei, Amɔɔl nuiti ta-yooi zu Galaade. 9 Amɔn
nuiti ti Zuludɛnɓudɛni, ti kɔɔiʋɛɛ Zudaʋa, ta Ɓɛnzamɛn, ta Efelayime
ʋɛlɛyeɠei. Izelayɛle nuiti tiɠɛni kidaaʋili golai zu. 10 Izelayɛle nuiti tiɓainni
Ɠɔoɠɔ GALAGI woizu, tiɠɛ ma: «Gi kotoiɠɛa è laalɔɠɔma, mazɔlɔɔ gi
ɠɛlɛa èʋa, gá-ƓALAGI, giɗa Ɓaaleni dɛbi.»

11 Ɠɔoɠɔ GALAGIɠɛni Izelayɛle nuiti ma: «É zo Ezipete nuiti ma, é li Amɔɔl
nuiti pɔ, ta Amɔn nuiti, ta Filiseti nuiti, 12 ta Sidɔn nuiti, ta Amalɛke nuiti, ta Maon
nuiti, naati kpein ti wo nimizani, kɛlɛ siɛgi zu wo kpee looni la gòizu, gè laɠɛni
woɠizoni, gèʋa woɠula ti yaɓaa? 13 Kɛlɛ wa ya, woɠɛlɛni bà, woɗa gala
kiligiti dɛbi. Naaɠa é ba, gè lamɔwoɠizosumɔnɔ. 14À li wo kpeei loo gala kiligiti
goizu, niiti wo yiimazeɠeai ga tiye, ti woɠizo wa-maanɔɠɔ ziɛgi zu!»

15 Izelayɛle nuiti tiɠɛni Ɠɔoɠɔ GALAGI ma: «Gi kotoiɠɛa, gi zo, eɠɛʋelei
è pɔ la. Kɛlɛ yiilɔɔ, è gi ɠizo za!» 16 Ti gala kiligiti kulani ɓɔɠɔ zaama,
ti Ɠɔoɠɔ GALAGI lɛbi. Ɠɔoɠɔ GALAGI la ɠɛni vaani bu, ga Izelayɛle yɛ
kpɔlɔi zu.

17 Amɔn nuiti ti ɠaalɛɛni ba, ti ta-ɠɔɔlaɠai ʋu Galaade, Izelayɛle nuiti

ti ɠaalɛɛni ba ɓalaa, ti ta-ɠɔɔlaɠai ʋu Misepa. 18 Nuɓusɛiti ta Galaade
ɠundiɠiiti ti ɓɔɠɔ ɠaazaɠani ga: «Zunui ɓɛ ɠa a laalɛ Amɔn nuiti bu?
Toɠaɠɛ ga Galaade nuiti kpein ta-ɠundiɠii.»

11
Zɛfetee,

tukpɔɠaaleʋe nui Izelayɛle unda
1 Galaade nui Zɛfetee ɠɛni ga kɔɔɠɔ nu wola. É ɠɛni ga koloɠolo

anzanui ná-doun zunui, ti yɔɠɔzu ta zunui daa ɠɛni ga Galaade. 2 Zunui naa
ɓɔɠɔ anzai ɓalaa ge zunu lointi sɔlɔɔni. Naati ti wɔɔlɔni, ti Zɛfetee
ɓɛɛni pɛlɛyeɠei wu, tiɠɛ ma: «È la pogani zɔlɔɔga gi-ɠɛɛ ná-pɛlɛi
wu, mazɔlɔɔ ɗa ga anzanuɠili ná-doun zunu.» 3 Zɛfeteeʋelani, é maaɠooza
kɛɛɠɛleaiti ba. É liini é zei Tɔɓe yooi zu. Nuɲakaiti maɓulugiʋilɛni polu, ti
ɗa siɛpolui wo.

4 Yeeɠɛɠalai tanigaa ʋoluma, Amɔn nuiti ti kɔɔi ʋɛɛni Izelayɛle ʋa.
5 Tɛi Amɔn nuiti ti kɔɔi ʋɛɛni Izelayɛle ʋa, Galaade ɠɛwolaiti ti liini,
ti Zɛfetee loli Tɔɓe yooi zu. 6 Ti ɠɛni Zɛfetee ma: «Ʋa è ɠɛ ga gá-
ɠɔɔɠuluɓai, ade Amɔn nuiti sakpe.»

7 Zɛfetee Galaade ɠɛwolaiti gooɠaaʋoteni, é ɠɛ ti ma: «Wo la ɠɛni
wɔ̀inzeɠeniɓaa, woʋa kpɛ̀, wo kùla kɛ̀ɛ ná-pɛlɛyeɠeiʋa? Lee vaa zu wo
ʋaazu pɔ̀ niina, tɛi wo kidaaʋiligi zuɓaa?»

8 Galaadeɠɛwolaiti tiɠɛni Zɛfetee ma: «Naa mu ka é kɛai giʋaai èʋɔ bɛ
ʋolu niizu, è lo gi luɠɔ, è Amɔn nuiti sakpe, èɠɛ ga gá-ɠundiɠii, èɓɔ Galaade
nuiti kpein ba.»

9 Zɛfetee Galaadeɠɛwolaiti gooɠaaʋoteni, éɠɛ ti ma: «Wa liina ga zeʋolu,
gè Amɔn nuiti sakpe, ni Ɠɔoɠɔ GALAGI a ti lɔɔna zèezu, nàɠa gaɠɛ ga wa-
ɠundiɠii.»

10 Galaadeɠɛwolaiti tiɠɛni Zɛfetee ma: «Ɠɔoɠɔ GALAGIɠa ga zeelei, nii gi
bosu gá ziɛ ga è-wooi.» 11Zɛfeteeʋilɛni Galaadeɠɛwolaiti polu, ti li. Nuɓusɛiti
ti yeeloni ba, ti kɛ ga kundiɠii, ta kɔɔɠuluɓaiɓɔɠɔ unda. Zɛfetee naa kpein
suɠulani, nii ti zolooni ma ta kɛwolaiti, Ɠɔoɠɔ GALAGIɠaazu Misepa.

Zɛfetee ná-keela wooi leʋe fai
Amɔn nuiti ma

12 Zɛfetee keelaiti teʋeni Amɔn masagi ma, é ɠɛ ma: «Leeni ɠa é è ɠisu
dàalɔɠɔma, èʋaazu èɗa kɔɔiʋɛɛ nà-zooiʋa?»

13Amɔn nuiti ta-masagi keelaiti gooɠaaʋoteni, éɠɛ ti ma: «Toɠa ga Izelayɛle
ɠulazuʋɛ Ezipete yooiʋa, ti nà-zooi zeɠeni, é zo ziɛ wolai Aalenɔnʋa, é li ziɛ
wolai Yaɓɔkeʋɔ bɛ, é zeeli Zuludɛn ma nɛmɛi ma. À mináti fe zèa, ziilɛigi
zu.»

14Zɛfetee keelaiti teʋeniʋolu ga niinɛAmɔnnuiti ta-masagima, 15 ti liini tiɠɛ
ma: «Zɛfetee bogɛ ga: Izelayɛle la Moaɓe you zeɠeni,ɓaa Amɔn nuiti ta-you.
16 Tɔɔzei Izelayɛle lɛɛni é zeɠe Ezipete, é ziɛni ga teʋebai zuʋelei, eyɛsu é
zeeli Seeli Kpoloɗɛi ma, é zeeli Kadɛse. 17Názuɠa Izelayɛle nuiti ti keelaiti teʋeni
la Edɔmemasagi ma, tiɠɛma: ‹Soma gi leʋe gaɗa-yooi zuʋele.› Kɛlɛ Edɔme
masagi la ɠɛni kɛɛni, é ʋa woilo. Ti ta leʋeni ɓalaa Moaɓe masagi ma, naa
ɓalaaɠɛlɛni. Izelayɛle nuiti ti yɛni Kadɛse.

18 «Ti ziɛni teʋebai zu, ti latini Edɔme yooi ma, ta Moaɓe yooi, tiʋa ga Moaɓe
yooi foloɠulazuʋelei, tiʋuuni ziɛ wolai Aalenɔnʋoluʋɛ, ti la lɛɛni Moaɓe
yooi zu, mazɔlɔɔ Aalenɔnɠa é ga Moaɓe youɠwɛgi.

19 «Izelayɛle nuiti ti keelaiti teʋeni Amɔɔl nuiti ta-masagi Siɠonma, Ɠɛseɓon
masagi, tiɠɛ ma: ‹Soma, gi ziɛɗa-yooi zu, gi leʋe, gi liʋɛ gi liizu ná.› 20Kɛlɛ

Siɠon la ɠɛni wola laani Izelayɛle la, é ʋa va bu ga naa ʋa leʋe ná-zooi zu. É
ná-nuɓusɛiti kpein gaalɛɛni ba, ti tiɓɔun Yaɠase, ti kɔɔiʋɛɛ tiʋa.

21 «Ɠɔoɠɔ GALAGI, Izelayɛle ná-GALAGI, Siɠon ta ná-nuɓusɛiti dɔɔni
Izelayɛle yeezu, é pilɛ sɔlɔɔ ti ma. Izelayɛle zooi kpein soni,ʋɛ Amɔɔl nuiti
tiɠɛni ná. 22Ti Amɔɔl nuiti ta-yooi kpein soni, é zo ziɛwolai Aalenɔnma, eyɛsu
é zeeli ziɛ wolai Yaɓɔke ma, é zo teʋebai ma, é zeeli Zuludɛn ma.

23 «Niizu niina, ni Ɠɔoɠɔ GALAGI, Izelayɛle ná-GALAGI, Amɔɔl nuiti kpɛa ná-
nuɓusɛiti Izelayɛle luɠɔ, ɗa pɔ è ti ɓɛ ná ɓaa? 24 Nii nɔpɛ ɗa-ɠalagi
Kemɔse feezu è ya ga è so, è la naa zoga ɓaa? Nii kpein Ɠɔoɠɔ GALAGI, gá-
ƓALAGI seizu gi luɠɔ ga gi seɠe, gi la naa zeɠeaɓaa? 25 È vizɔgɛ mu Ɓalakeʋa
ɓaa, Sipɔɔl ná-doun zunui, Moaɓe masagi? É Izelayɛle zakpeni nɛiɓaa,ɓaa é
kɔɔʋɛɛni ba? 26 Éɠɛa ga kona unsaʋagɔ (300) Izelayɛle zeini Ɠɛseɓon, ta
Alɔwɛɛl, ta taaiti tiɠiliai tiʋa, ta taa wolaiti kpein ti ziɛ wolai Aalenɔn laaʋɛ.
Leeni vaa zu wo laɠɛni tiɠulani ti ya naama ziɛgi zu? 27Nɔ̀un nà, gè la kotoba vaa
nɔpɛ kɛɛni è laalɔɠɔma,ɗaɠa è faaɲɔiɠɛɛzu ga ze, è kɔɔiʋɛɛ
vai nɔ̀un ba. Ɠɔoɠɔ GALAGI, tukpɔɠaaleʋe ƓALAGI,ɠɛ za ga tukpɔɠaaleʋe
nui Izelayɛle nuiti ta Amɔn nuiti zɔɠɔzu!»

28 Amɔn nuiti ta-masagi laɠɛni woiloni naama wooiti ma, niiti Zɛfeteeɠɛni ti
wosu ma.

Zɛfetee ná-minazeɠegi
ta ná-pilɛ sɔlɔɔ fai

29Naazuʋɛ, Ɠɔoɠɔ GALAGI ná-Zɛnvui yeini Zɛfeteema, é Galaade taManasee
yooiti maazuɓudɛni, é leʋe Misepa Galaade yooi zu, seɠeai ma miná, é liini luɠɔ,
é laalɛ Amɔn nuiti bu. 30 Zɛfetee minazeɠeni Ɠɔoɠɔ GALAGIʋɛ, éɠɛ: «Ni
gaamazuɗa zobo feena bɛ̀, gè pilɛ sɔlɔɔ Amɔn nuiti ma, 31 nà nu mɔungi naa
ve èʋɛ, gè kula ga gala zalaɠai, nii aɠula nà-pɛlɛi wu, éʋa dàaɠomisu, nà zobo
sɔlɔɔna Amɔn nuiti ma kɔɔi zu, gèɠale ma.»

32 Zɛfetee leʋeni é li Amɔn nuiti daalɔɠɔma, é kɔɔiʋɛɛ tiʋa, Ɠɔoɠɔ
GALAGI ti lɔɔni zeezu. 33 É ti wola zuɠoloɠoloni taa wola ʋuufelegɔ (20) zu, é
zo Alɔwɛɛl, Miniteʋele, eyɛsu é zeeli Aɓɛle-Kelamime. Amɔn nuiti tiɠoloni
Izelayɛle nuiti bɛ.

Zɛfetee ná-doun anzanui ná-fai
34 Zɛfeteeɠaleni maʋolu ná-pɛlɛi wu Misepa. Wɛlɛ, ná-doun anzanuiɠa é

ɠulani, é daaɠomi ga tamadegiti ta kua wo faiti. Ná-dounɠila kpegiɠɛni de, zunu
loun laɠɛni zea,ɓaa anzanu loun. 35 É kaani nɔ feya, é ná-seɠeiti balini ga, éɠɛ
ma: «Ee, dòun anzanu! È kpɔ̀lɔa,ɗa màanɔɠɔ nuiti saama! Gè minazeɠe bogɛ
Ɠɔoɠɔ GALAGIɠaazu, gè la zeɠea nà-minazeɠeiʋolu.»

36 Éɠɛni ma: «Kɛ̀ɛ, ni è minazeɠe boga, Ɠɔoɠɔ GALAGIɠaazu, nii kulaai è
laaʋɛ, è bo, naaɠɛ ga ze, niizu Ɠɔoɠɔ GALAGIɗɔnɔʋotokula è zili nuiti ma,
Amɔn nuiti.» 37 Éɠɛni kɛɛɠɛ ma: «Faaɠila ka gè falizu è ma, è kɛ bɛ̀, alu
felegɔ ve bɛ̀, gè li ga bɔ̀ɔlaiti gizei ma, gi nà-kpea wɔlɔi wo.»

38 Zɛfetee gooɠaaʋoteni, é ɠɛ ma: «Li!» É valini ma ga alu felegɔ. É liini
gizei ma, ta bɔɔlaiti, ti ná-kpea wɔlɔi wo. 39 Alu felegɔi ʋoluma, é ɠaleni ma
kɛɛɠɛʋɔ bɛ, naama ge ná-minazeɠegi laazeelini la. É laɠɛni dɛ zunu vaa
ɠwɛɛ.

Naama yeei ɠa ma lɔgi zeini la Izelayɛle zaama ga, 40 kona-o-kona, Izelayɛle
anzalopoiti ti ɗa li, ti wɔlɔ ga folo naanigɔ Zɛfetee ná-doun anzanui ná-faa zu,
nii é ga Galaade nui.

12
Ziiɠɔɔi Efelayime ta Galaade yɔɠɔzu

1 Efelayime wolodai ma zunuiti tiɠaalɛɛni ba, ti Zuludɛnɓudɛ, ti li Safon, ti

ɠɛni Zɛfetee ma: «Leeni vaa zu è leʋegai, è li, è kɔɔiʋɛɛ Amɔn nuiti ba, è la
gi lolini, giʋaʋilɛ èʋolu? Gá pɔ giɗa-ʋɛlɛiɠala, gi èɓɔ ba, èɠala.»

2 Zɛfetee ti wooɠaaʋoteni, éɠɛ ti ma: «Kpɔɛ wolaɠa éɠɛa loni giʋa gá
nà-nuɓusɛiti, é lo gi yɔɠɔzuʋɛʋa gá Amɔn nuiti. Siɛgi zu gè wo lolini la, ga
woʋa woɓɔ bà, wo laʋaani woʋaɓɔ bà, woʋa kùla ti ya. 3Siɛgi zu gè kaani la
ga gè la zoogaɠitosu woʋa, gèɠikulani zɛ̀nvui zu, gè liini nàɠila, gè Amɔn nuiti
sakpe. Ɠɔoɠɔ GALAGI ti lɔɔni zèezu. Lee vaa zu za woʋaazu dàalɔɠɔma, ga
wo kɔɔʋɛɛ bà?»

4 Efelayime nuiti tiɠɛniɠɛɛzu: «Wa ya, Galaade nuiti, wa ga Efelayime nuiti ti
ʋelaai, ti li Manasee.» Naaɠa é kɛɛni, Zɛfetee Galaade zunuiti kpein gaalɛ ba, é
kɔɔiʋɛɛ Efelayime nui naati ba, ti pilɛ sɔlɔɔ tima. 5Galaade nuiti ti Zuludɛn
maaleʋesuʋɛti soni Efelayime letemaʋɛ. Pela nuiti tiɠɛni zeɠezu Efelayime,
naa ta a laɠɛna: «Nà pɔ gè leʋe,» Galaade nuiti tiɠɛni gaazaɠasu, tiɠɛ ma:
«Ɗa ga Efelayime nuiti ta?» A laɠɛna ti ma: «Ɓa-o,» 6 tiɠɛniɠɛɛzu ma: «Ɗa
ɠɛ ‹Siɓɔlɛte.› » Éɠɛniɠɛɛzu «Ziɓɔlɛte,» mazɔlɔɔ ti laɠɛni zoosu
tiʋa bo ga pagɔ. Naaɠa éɠɛni kɛɛzu, Galaade zunuiti tiɠɛni ti zosu, tiɗa ti
ɠɔdaaleʋe Zuludɛn maaleʋesuʋɛ. Efelayime zunuiti ti undaaʋilini naama vai
zu, éɠɛni ga nu waaʋuunaani maazu fele (42 000).

7 Zɛfeteeɠɛni ga tukpɔɠaaleʋe nui Izelayɛle yooi zu kona dɔzita laawu. Naa
ʋoluma Galaade nui Zɛfetee zaani, ti maaɠuluni Galaade laa wolai ta zu.

Iɓesan ta Elon ta Aɓedon,
tukpɔɠaaleʋe nuiti

8Tɔunpoluma, Ɓɛteleyɛmenui Iɓesanɠɛni ga tukpɔɠaaleʋe nui Izelayɛle
yooi zu. 9 É doun zunuʋuusaʋagɔ (30) zɔlɔɔni, ta doun anzanuʋuusaʋagɔ
(30), é ti veeni Izelayɛle wolodamaɠiligiti bɛ ga anzai, é anzanuiti fuluni ná-doun
zunuiti bɛ, ti ɠula Izelayɛle wolodama ɠiligiti su. É ɠɛni ga tukpɔɠaaleʋe
nui Izelayɛle yooi zu, kona dɔfela laawu. 10 Naa ʋolu, Iɓesan zaani, ti maaɠulu
Ɓɛteleyɛme.

11 Tɔun poluma, Zaɓulɔn nui Elonɠɛni ga tukpɔɠaaleʋe nui Izelayɛle yooi
zu kona puugɔ laawu. 12 Saai ma, ti maaɠuluni Ayalon, Zaɓulɔn yooi zu.

13 Tɔun poluma, Aɓedon, Pilaton nui Ɠilɛle ná-doun zunui ɠɛni ga
tukpɔɠaaleʋe nui Izelayɛle yooi zu. 14 É doun zunuʋuunaanigɔ (40) zɔlɔɔni,
ná-dounloin ɠɛni ga puusaʋagɔ (30), ti ga zunuiti, ti pɛ ti ɠɛni zeizu soovale
ʋuulɔfela (70) ɠɔma. É ɠɛni ga tukpɔɠaaleʋe nui Izelayɛle yooi zu kona
dɔsaʋa laawu. 15 Naa ʋolu, Pilaton nui Ɠilɛle ná-doun zunui Aɓedon zaani, ti
maaɠulu Pilaton, Efelayime yooi zu, Amalɛke nuiti ta-ɠize yooi zu.

13
Samesɔn zɔlɔɔ fai

1 Izelayɛle nuiti ti Ɠɔoɠɔ GALAGI wanama vai ɠɛɛni mɔnɔ. Ɠɔoɠɔ
GALAGI ti lɔɔni Filiseti nuiti zeezu konaʋuunaanigɔ (40) laawu.

2 Zunui ta ɠɛni Sɔleya, Dan ná-bolodai zu, daa ɠɛni ga Manoa. Anzai ɠɛni
ga doun zɔlɔɔtala nui, é laɠɛni zooni éʋa doun zɔlɔɔ. 3 Foloi ta, Ɠɔoɠɔ
GALAGI ná-geezuɠeelaiɠulani kɛlɛma anza nui naaʋɛ, éɠɛma: «Wɛlɛ,ɗa
ga doun zɔlɔɔtala anzai, è la dɛ doun zɔlɔɔni,ɗa kogi zeɠezu, kɛlɛ è doun
zunu zɔlɔɔ. 4 Niizu, dama gaɓɔɠɔ, mina dɔɔ ɓɔle,ɓaa ani nɔpɛ a nu
ɠaazulati, ta è mina ani mi, nii kɔzɔai. 5 Mazɔlɔɔ ɗa ʋaazu kogi zeɠezu, è
doun zunu zɔlɔɔ. Doungoi naaɠa yɛsu deeɠoozu, éɠaliva GALA ma, eyɛsu
pɛ, maa la nɛɛni, éʋa nɔungi wo,ɓaa kpɛlɛi. Toɠa a tɔɔzei ga Izelayɛle
ɠula Filiseti nuiti zeezu.»

6 Anzanui liini ná-koizu, éɠɛ sinigi ma: «GALA nui taʋaaʋɛ pɔ̀ bɛ, éɠɛa

ɠulani ga GALA ná-geezuɠeelai ta, gaamazu maayikiʋɛ. Gè la gaazaɠani gaʋɛ
seɠeai ná, ta é la laasei dɛɛni ga ze. 7 Kɛlɛ kɛɛʋɛ mà: ‹Wɛlɛ,ɗaʋaazu
kogi zeɠezu, è doun zunu zɔlɔɔ. Niizu mina dɔɔɓɔle,ɓaa gaazulati gani, ta
mina ani mi, nii kɔzɔai, tɔɔzei doungoi naa yɛgɛ deeɠoozu, éɠaliva GALAma,
eyɛsu saa voloi zeeli.› »

8 Manoa Ɠɔoɠɔ GALAGI valini, é ɠɛ ma: «Ee, Màliɠii, GALA nui è teʋeni, é
ʋaana mɔnɔ giʋɔ bɛ, é giɠala ga nii maanɛai gi kɛ doungoi ná-fai zu, nii é
zɔlɔɔsu!»

9 GALA ge Manoa wooi mɛnini, GALA ná-geezuɠeelaiʋaani mɔnɔ anzanuiʋɔ
bɛ, siɛgi zu éɠɛni zeini la kpalagaʋɛ, sinigi Manoa laɠɛni ba ná. 10 É suvilɛni
éɓizɛ, é li, é bo sinigi ma, éɠɛ ma: «Wɛlɛ, zunui nii éʋaani pɔ̀ bɛ zɔizu, é
ɠula kɛlɛma bɛ̀ mɔnɔ.»

11 Manoa wuzeɠeni, éʋilɛ anzaiʋolu, ti li zunuiʋɔ bɛ, éɠɛ naa ma: «Ɗa
ɠa nɛi èɓɔɛai anzanui niiʋɔ?»

Naa gooɠaaʋoteni, éɠɛ ma: «Nàʋe.»
12Manoaɠɛnima: «Niizu è-laawooi aʋilɛna su, tɔgiɓɛgeleɠa gá so doungoi

ná-faa zu, leeniɠa gá kɛ?»
13 Ɠɔoɠɔ GALAGI ná-geezuɠeelai gooɠaaʋoteni, é ɠɛ ma: «È-anzai

maanɛɛʋɛ éɓɔɠɔ zo naa pɛ su, nii gè boni ma. 14 É mina leezɛn ansaɠɔgi
ma waai mi, é mina dɔɔ ɓɔle, ɓaa gaazulati gani, é mina ani nɔpɛ mi, nii
kɔzɔai, é ziɛ ga devei naa, eɠɛʋelei gè boni ma la.»

15 Manoaɠɛni Ɠɔoɠɔ GALAGI ná-geezuɠeelai ma, naazu: «Va bu gi è zuzo, gi
boli yiʋoɠila kpɛtɛ èʋɛ.»

16 Ɠɔoɠɔ GALAGI ná-geezuɠeelai gooɠaaʋoteni, é ɠɛ ma: «Anɛɛ ni ɗa
sùzosu, gè laɗa-laamianigi ta mia, kɛlɛ niɗa pɔ è gala zalaɠaiɠula Ɠɔoɠɔ
GALAGIʋɛ, naaɠɛ!»Manoa laɠɛni kwɛɛ gaƓɔoɠɔGALAGI ná-geezuɠeelai
ʋe.

17 É geezuɠeelaiɠaazaɠani, éɠɛma: «È-laaseigi? Naaɠa a kɛ, nii è bogai, naa
laa a zeelina, gi zoo gi è wɔɔlɔ.»

18 Ɠɔoɠɔ GALAGI ná-geezuɠeelai gooɠaaʋoteni, é ɠɛ ma: «Lee vaa zu è
gàazaɠasu dàaseigi ma? Daasei be maayikiai.»

19Manoa boli yiʋoi zeɠeni, é kpɔ vebɛaniiʋa, é gala zalaɠaɠula kɔtu wolai
ma Ɠɔoɠɔ GALAGIʋɛ. Laavɔɔ vaaɠɛɛni, siɛgi zu Manoa ta anzai tiɠɛni
wɛlɛzu la, 20 abuzogiɠɛni lɛɛzu geezuʋelei, éɗa zeɠe zalaɠaɠulazuʋɛ,
Ɠɔoɠɔ GALAGI ná-geezuɠeelai lɛɛni zalaɠaɠulazuʋɛma abuzogi zu. Manoa
ta anzai ti naaɠaaima, ti looni zooima, ti laaʋɛ. 21ƓɔoɠɔGALAGIná-geezuɠeelai
la mɔ ɠɛni ɠulani kɛlɛma Manoani bɛ ta anzai. Manoa kwɛɛni naazu ga
Ɠɔoɠɔ GALAGI ná-geezuɠeelaiɠɛni de.

22Manoaɠɛni anzai ma: «Da zaazu ti, mazɔlɔɔ de GALA kaa.»
23 Anzai gooɠaaʋoteni, éɠɛ ma: «Ni Ɠɔoɠɔ GALAGIɠɛni pɔ ga é deʋaa,

é laɓena da-vebɛanii ta gala zalaɠai zo, é laɓena naama vaiti kpein dɛɛ ga deye,
é laɓena naama vaiti kpein bo de ma.»

24Anzanui doun zunu zɔlɔɔni, é daasei pɛɛ ga Samesɔn. Doungoi wɔɔlɔni,
Ɠɔoɠɔ GALAGI tuya looni bɛ. 25 Ɠɔoɠɔ GALAGI ná-Zɛnvui tɔɔzeini ga botii
ɠɛa la Maɠanee-Dan, Sɔleya ta Esetawɔle ti yɔɠɔzuʋɛ.

14
Samesɔn Filiseti anzanui vulu vai

1 Foloi ta, Samesɔn yeini Timena, é Filiseti nuiti ta-anzalopoi taɠaani. 2 Éɠalegai
ma ma, é boni kɛɛɠɛ ta dee ma, éɠɛ ti ma: «Gè anzanui taɠaaʋɛ Timena,
Filiseti anzalopoiti saama, à li wo naa vulu bɛ̀ ga anza.»

3 Kɛɛɠɛ ta dee tiɠɛni ma: «Anzanu la è-ɠɛɛleaiti ti-loun anzanuiti saama

ɓaa, ta da-nuɓusɛiti kpein, è liizu anzanu zeɠezu Filiseti nuiti pɔ bɛ, naama
latipɛlɛʋolulala nuiti?»

Samesɔnɠɛni kɛɛɠɛ ma: «À naa zeɠe bɛ̀, mazɔlɔɔ naa zoloogɛ mà.»
4 Kɛɛɠɛ ta dee ti laɠɛni kwɛɛ ga Ɠɔoɠɔ GALAGIɠa é loni naama vaiti

untuɠɔ, mazɔlɔɔ naa ɠɛni kpɔɛ ɠeleɠele gaiziɛzu é lo Filiseti nuiti ba.
Naama ziɛgi zu Filiseti nuiti ka tiɠɛni zeini Izelayɛle nuiti unda.

5 Samesɔn yeini Timena ta kɛɛɠɛni ta dee, ti zeelini leezɛnɓeleiʋɔ bɛ,
gaamago nɔ zalaɓokpagiɠulani, éɗa zikɔ, é daaɠomi. 6 Ɠɔoɠɔ GALAGI ná-
Zɛnvui yeini Samesɔn ma, zeaɲakai, é zalai zoni, é bali ga, eɠɛʋelei nu aɗa boli
yiʋoiʋali ga la. Kɛlɛ é laɠɛni naa woni kɛɛɠɛ ta dee ma. 7 É yeini éɓɔɛ
anzanuiʋɔ, naa ná-fai wola nɛɛni bɛ.

8 Foloi tanigaani teʋegai ma, éɠaleni ma ga é li é vuluiɠɛ, é zeɠeni peleiʋa, é
li é zalai maʋoomaiʋɛtɛ. É kɔingiti kaani, ti zalai maʋoomai zu, ta kɔin gulɔi.
9 É ta zeɠeni ya, éɗa ziɛ, éɗa kɔmɔ pelei zu. Siɛgi zu é zeelini la kɛɛɠɛ ta
deeʋɔ bɛ, é ta veeni ti ya, naati ti ta miini. Kɛlɛ é laɠɛni boni ti ma ga é kɔin
gulɔiɠulani zalaʋoomai zu.

Samesɔn faalaalii wo fai
Filiseti nuiti ma

10 Samesɔn kɛɛɠɛ yeini anzanui ʋɔ bɛ. Samesɔn vulu vai ma laaɠolii
woni, mazɔlɔɔ zekana nu niinɛiti ti ɠɛni kɛɛzu la. 11 Ti kaai ma, ti yeeloni
nuʋuusaʋagɔ (30)ʋa ga ná-siɛpoluiti, tiɠɛ ba.

12 Samesɔnɠɛni ti ma: «Nà faalaalii ta wosuwoma. Ni wa poluwonamà, aisa fɛtii
ma volo lɔfelaiʋaɓe, nà seɠewuzeɠeʋuusaʋagɔ (30) ve wo ya, ta seɠe wola
ʋuusaʋagɔ (30). 13Kɛlɛ niwo la zooniwoʋa poluwomà, waɠawa seɠewuzeɠe
ʋuusaʋagɔ (30) ve zèa, ta seɠe wolaʋuusaʋagɔ (30).»

Tiɠɛni ma: «Ɗa-vaalaalii wo, gi mɛni.»
14 Éɠɛni ti ma:

«Nii é mii wosu, nu laamianigiɠulaʋɛ naa zu,
Nii suɓaai, nɛɛ geleiɠulani naa zu.»

Folo saʋagɔ laawu, nu niinɛiti ti laɠɛni zooni tiʋa faalaaliiʋoluwo. 15 Foloi
naanisiɛi, tiɠɛni Samesɔn anzai ma: «È-zinigi nɛɛnɛso, é faalaaliiʋoluʋɛ
wo è ma, èʋa è bo gi ma, ni naa laade, gá èɠalazu,ɗa-o,ɗa-ʋɛlɛyeɠei-yo. Wo
gi loligɛ ga wo loo gi zuɓaa?»

16 Samesɔn anzai tɔɔzeini ga wɔlɔa daalɔɠɔma, éɗaɠɛ: «È la nɛ̀ɛni
ʋɛ! Wɔ̀in la è ma! È faalaalii woga nà-zou zu nuiti ma, è la poluʋɛ lɛɛni ga ze!»

Kɛlɛ éɠɛnima: «Gè la poluwoni kɛ̀ɛma, anɛɛ dèeɓalaa,ɗaɠa ga poluwo
è ma?»

17 Éɠɛni wɔlɔzu goizu fɛtii ma volo lɔfelaiti kpein daawu, foloi lɔfelasiɛi é
faalaaliiʋoluʋɛ woni ma, mazɔlɔɔ anzanuiɓɔini da. Naa liini gaamanɔ é bo
ná-nuɓusɛiti ma.

18 Foloi lɔfelasiɛi, aisa foloiʋa da, taazuʋɛ nu niinɛiti tiɠɛni Samesɔn ma:
«Leeniɠaɲɛmigai kɔin gulɔiʋa,ɓɛɠa suɓaai zalaiʋa?»

É ti wooɠaaʋoteni, éɠɛ ti ma: «Ni wo laɠɛni wozai wolini ga nà-nikɛ zaai, wo
laɓena gooɠaaʋote sɔlɔɔ.»

19 Ɠɔoɠɔ GALAGI ná-Zɛnvui yeini ma, é yeini Asekalɔn. É zunuʋuusaʋagɔ
(30) ʋaani, é ta-zɔɔlaiti seɠeni, é seɠe wolaiti feeni naati zea, niiti ti faalaalii
ʋoluʋɛwoni. Naaʋolu, gola yiiɠaawanaiɠa éɠalenima la kɛɛɠɛ ná-pɛlɛi
wu.

20 Ti Samesɔn anzai veeni zunu loungoi naa ya, nii éɠɛni ga bɔɔlai vulu vai zu.

Samesɔn potokulai wo fai
Filiseti nuiti ma

1 Yeeɠɛɠalai tanigaa leʋegai ma, moloi é ga ɓeleegi, naa leʋe ziɛgi zu,
Samesɔn liini laaliizu anzai ma ga boli yiʋoi, éɗaɠɛ: «Nà lɛɛzu ànzai ná-pɛlɛi
wu.» Kɛlɛ anzai kɛɛɠɛ laɠɛni kɛɛni, éʋa lɛ ná.

2 Naaɠɛni ma: «Gèɠɛa laani da ga wɔin la è ma, gè fea è-wɔɔlai ya ga anza.
Deɠe anzanui laʋani, éʋa leʋe tɔun baɓaa? Naa zeɠe tɔun potogi zu.»

3 Samesɔn ɠɛni ti ma: «Niizu gè la mɔ ɠɛa ga sɔba nu Filiseti nuiti ta-vaa
zu, ni nà faaɲɔuɠɛɛna ga tiye.» 4 Samesɔn liini, é koʋe unsaʋagɔ (300) zo, é
felefelegiti wɔɔngiti giliɓɔɠɔʋa, é sɔmɔgiɠili ti-wɔɔn felegɔiti saama.
5 É abui loni sɔmɔgiti ba, é yeeɓe koʋeiti ba, tiʋilɛ Filiseti nuiti ta-moloiti su, nii
é gaɓeleegi, maɠiliiti ta ma mɔɔiti tiɠala, ta woliveɓeleiti.

6 Filiseti nuiti tiɠɛni ma: «Ɓɛɠa é niima vaiɠɛai?»
Tiɠɛni ti ma: «Samesɔnʋe, Timena nui nɛkoi, tɔɔzei naa anzai zeɠeʋɛ, é

fe bɔɔlai ya ga anza.» Filiseti nuiti ti liini, ti anzanui naaɠala, ta kɛɛɠɛ.
7 Samesɔnɠɛni ti ma: «Zekana wo kɛɛzu laɓaa? Gè la mɔ looɠoga eyɛsu

gè nɔnɔʋotokula wo ma.» 8 É laalɛɛni ti wu, é ti zuloɠani gola. Naaʋolu, é li é
zei Etame pugi zu.

Samesɔn vee vai
Filiseti nuiti zea

9 Filiseti nuiti ti liini tiʋu Zuda yooi zu, ti vaza Leyiʋele. 10Zuda nuiti ti gaazaɠagi
woni, tiɠɛ ma: «Lee vaa zu wo lɛai gi laalɔɠɔma?»

Tiɠɛni ti ma: «Giʋaaʋɛ ga gi Samesɔnɠili, gi naaʋotokula, nii é kɛai ga
giye.»

11 Naaɠa é kɛɛni, Zuda yooi zu zunu waasaʋagɔ (3 000) liini Etame pugi zu, ti
ɠɛ Samesɔn ma: «È la suɠwɛɛɓaa ga Filiseti nuiti ta zeini ade unda? Leeniɠa
è kɛai ga giye?»

É ti wooɠaaʋoteni, éɠɛ ti ma: «Gè ti zogɛ, eɠɛʋelei ti sògai la.»
12 Tiɠɛni ma: «Giʋaaʋɛ gi èɠili, naaʋolu gi è ve Filiseti nuiti zea.»
Samesɔnɠɛni ti ma: «Àɠona bɛ̀, ga wo la pàa waɓɔɠɔi.»
13 Ti gooɠaaʋoteni, tiɠɛ ma: «Ɓa-o, gá pɔ nɔ ga gi èɠili, gi è leʋe tiʋɔ,

kɛlɛ gi la è ʋaazu.» Ti gilini ga galu niinɛ felegɔ, ti kula pugi zu. 14 Siɛgi zu
ti zeelini la Leyi, Filiseti nuiti ti kpeei looni ga koozunɛɛi, ti daaɠomi. Ɠɔoɠɔ
GALAGI ná-Zɛnvui yeini Samesɔn ma gaamanɔ. Galuiti ti ɠɛni zee ʋa, naati ti
ɠɛni eɠɛ gezei, nii abui galaai, giliɠaluiti pɛ tiʋuuni ya, tiɠula zeeʋa. 15 É
soovalegi nɛkpɛ ɠae niinɛi ɠaani, é yeemaaleni, é seɠe, é zunu waagila (1 000)
paani ga naa.

16 Samesɔnɠɛni ma:
«Gè poomaiti gaalɛ ba
ga soovale nɛkpɛɠae gilagi,
ungo gè zunu waagila (1 000) paa,
ga soovale nɛkpɛɠae gilagi.»

17 Siɛgi zu é ɓeni la ga ɓɔɛ, é soovale nɛkpɛ ɠaegi ʋilini ya. Ti naama
adaʋɛ laasei pɛɛni ga Lamate-Leyi.

18 Kpɔɔle wɔin wolaɓɔini da, é wooɠulani Ɠɔoɠɔ GALAGI ma, éɠɛ: «Ɗa
ɠa è kizo faa wolai niiɠɛai ga zèei, nɛ̀i gè gaɗa-wotiɠɛ nui, niizu nà ga za ga
kpɔɔle wɔin, nà ga loo tatipɛlɛʋolulala nuiti zeezaama?» 19 Gaamanɔ, GALA
ge kɔtui ma yeɠei laalaoni, nii é Leyi, ziɛiɠulani ná, Samesɔnɓɔɔleni, ziilɛi
tɔɔn, ziila é zɛbɛi zɔlɔɔʋolu. Naaɠa é kɛɛni ti ziɛungi naa laasei pɛɛni
ga En-Ɠakɔlee, naa ná-ziɛungi, toɠa dɛ ná zaaɠaza Leyi.

20 Samesɔnɠɛni ga tukpɔɠaaleʋe nui Izelayɛle yooi zu, Filiseti nuiti ta-ziɛgi

zu konaʋuufelegɔ (20) laawu.
16

Samesɔn ná-fai Gaza taazuʋɛ
1 Samesɔn liini Gaza taazuʋɛ, é koloɠolo anzanui ta ɠaani ná, é lɛɛni naa

ná-pɛlɛi wu. 2 Ti ɠɛni Gaza nuiti ma: «Samesɔn zeeliʋɛ taazuʋɛ.» Ti nu
ɠulazuʋɛ kpein makɛni kpidii, tiɗa maaɓɔun taa ziɠidaʋɛ. Anɛɛ naaʋe,
tiɠaalɛini kpidiiɲɛgɛlɛin, ti deve ga ti paa sobui.

3 Samesɔn yɛni laani dɔin eyɛsu kua zaamai. Kua zaamai, é wuzeɠeni, é taai ma
ziɠigi maɓo sɛʋɛiti soni ta daamasa felegɔiti, é kpo sɔɠɔgiʋa, é ti pɛ pu
ɠɔma, é li ga tiye gize unmaʋɛ Ɠeeɓelɔn letemaʋɛ.

Dalila Samesɔn yaava vai
4 Tago zuɠoozaai ma, Samesɔn anzanui ta nɛɛniʋɛ, nii daaɠɛni ga Dalila, é

ɠɛni zeini Sɔlɛke nɛmɛi zu. 5 Filiseti nuiti ta-ɠundiɠiiti ti liini naaʋɔ bɛ, ti
ɠɛma: «Nɛɛnɛso dɛɛ, è kwɛɛʋɛ ná-zɛbɛ wolai zeɠezu ná, taʋelei ga
zobo sɔlɔɔ da ma, gá gilizu, gi vɔni ma, giɠilagilagiɠa waliɠaei waagila ungila
(1 100) fe è ya.»

6Dalilaɠɛni Samesɔnma: «Nà èmaanɛɛnɛzu,ʋɛɗa-zɛbɛwolai zeɠezu
ná, soma è ná lɛ ga ze, ta leeniɠa nu a èɠili la, nu vɔni è ma.»

7 Samesɔn gooɠaaʋoteni, éɠɛ ma: «Ni nu a gìlina ga kilɛ galu niinɛ lɔfela,
niiti ti la dɛ vɔɔni, zɛbɛiɠaɠula zèa, nàɠɛ nɔ eɠɛ nuimɔtaiti kɛʋele.»

8 Filiseti nuiti ta-ɠundiɠiiti ti ʋaani ga kilɛ galu niinɛ lɔfelaiti Dalila ʋɔ,
niiti ti la ɠɛni dɛ vɔɔni. É gilini ga naati. 9 Kɛlɛ ti nuiti dɔɔɠuni koba
pɛlɛi wu. Anzanui ɠɛni ma: «Filiseti nuiti ta ga è zo, Samesɔn!» É kilɛ galui
naati suleʋeleʋeni eɠɛ nɔ geze vuɓe gaɠala abuɠa. Ná-zɛbɛi zeɠezuʋɛ
laɠɛniɠwɛɛni.

10 Dalilaɠɛni Samesɔn ma: «Wɛlɛ, è gàaɓoloɠazu, zɛɛiti ka è ti woga mà.
Niizu nà è maanɛɛnɛzu, soma è naa lɛ ga ze, nii nuɠa èɠili la.»

11 Éɠɛni ma: «Ni ta gìlina ga galuʋɔɲɔ niinɛiti, ti la dɛ botiiɠɛɛni ga
tiye, zɛbɛiɠaɠula zèa, nàɠɛ nɔ eɠɛ nui mɔtaiti kɛʋele.»

12 Dalila galu ʋɔɲɔ niinɛiti seɠeni, é gili ga tiye. Naa ʋoluma, é ɠɛ ma:
«Filiseti nuiti ta ga è zo, Samesɔn!» Nuiti ma tiɠɛni loni koba pɛlɛwuʋɛ. Kɛlɛ
galuiti tiɠɛni zeeiʋa, é ti leʋeniga eɠɛ gezeɠaaliɠila nɔ.

13 Dalilaɠɛni Samesɔn ma: «Zaaɠazaɗa gàaɓoloɠazu, zɛɛiti nɔ ɠa è ti
wosu mà. Dɛɛ ga ze, nii nuɠa èɠili la.»

Samesɔnɠɛni ma: «Niɗa nɔ̀un kpaɠa lɔfelaiti fɛlɛna geze vɛlɛɓakogi
zu, è ti zei da ga pagɔ ga gului, nàʋala nà-zɛbɛi ma, nàɠɛ eɠɛʋelei nuɓusɛi
mɔtaiti ti la.»

14 Kɛai maɲiizu, Dalila nɔun kpaɠa lɔfelaiti fɛlɛni geze vɛlɛɓakogi zu, è
ti zei da ga pagɔ ga gului. Éɠɛni ma: «Filiseti nuiti ta ga è zo, Samesɔn!»

É wuunni, éɠula ná-ɲiimɛnii zu, é kpako guluiti tɔɔɠulani.
15 Dalila ɠɛni ma: «Ɗa zoo ɠale è ɠɛ mà: ‹Gè è nɛɛʋɛ ʋɛ.› È la laani

dà! Wɛlɛ, ná zeizuɠɛa saʋa, èɗa gàaɓoloɠa, è la kɛɛni, èʋaɗa-zɛbɛ
wolai zeɠezuʋɛ lɛ ga ze.» 16 Tɛi folo-o-folo éɠɛni kpɔlɔzu, éɗa zelii lo ma
ga daawooiti, saa wɔin soni.

17 É ɠoozu vai pɛ boni ma, é ɠɛ ma: «Kpeka la dɛ vɔɔɠuni nɔ̀ungi ʋa,
tɔɔzei gè yɛni dèe ɠoozu, gè ɠaliva GALA ma. Ni nɔ̀ungi a wona, nà ʋala nà-
zɛbɛi ma, nàɠɛ eɠɛʋelei nuɓusɛi mɔtaiti ti la.»

18 Dalila kaai ma ga é ɠoozu vai pɛ boga ma, é wooleʋeni, ti Filiseti nuiti ta-
ɠundiɠiiti toli, éɠɛ ti ma: «Àʋaana niizu, mazɔlɔɔ éɠoozu vai pɛ bogamà.»
Filiseti nuiti ta-ɠundiɠiiti ti liini pɔ bɛ, ga waliiti ya. 19 É Samesɔn laaniɠɔɠɔi

ma, naaɲi, naaʋolu é zunui ta lolini, naa nɔundeɠa vɛlɛa lɔfelaiti teʋe ga. Pele
ɠana é tɔɔzeini la ga vɔniga ma, tɔɔzei ná-zɛbɛiɠulani zea.

20 Éɠɛni ma: «Filiseti nuiti ta ta è zo, Samesɔn!»
É wuunni, éɠula ná-ɲiimɛnii zu, éɠɛɓɔɠɔ ma: «Nàɠulazu, eɠɛʋelei

gè kɛai la mɔungiti su, gèɓɔɠɔ vie!» É laɠɛni kwɛɛ ga Ɠɔoɠɔ GALAGI
zeɠea polu.

21 Filiseti nuiti ti soni, ti gaazuɠɛzɛ felegɔiti kulani su. Ti yeini la Gaza, ti gili ga
kɔluɓɔi yɔlɔɠɔi, ti pili kasoiɠa, éɗa molo ziɠaɠɔtui lati.

Samesɔn ná-potokulai ta saa vai
22 Anɛɛ naa ʋe, nɔungi ɓuyega ʋoluma, nɔundeɠai tɔɔzeini ga lɛa

nɔungi ma. 23 Tama, Filiseti nuiti ta-ɠundiɠiiti tiɠaalɛɛni ba, ga ti zalaɠa wola
ɠula ta-ɠalagi Dagonʋɛ, tiɠoozunɛ. Tiɠɛniɠɛɛzu: «Gá-ɠalagi gi zili nui
Samesɔn lɔa gi yeezu.»

24 Siɛgi zu nuɓusɛiti ti kaani la, tiɠoozunɛɛni, ti ta-ɠalagi maamusɛ, tiɠɛ
ma:
«Gá-ɠalagi gi zili nui lɔa gi yeezu,
toɠa éɠɛni gá-yooiɠoloɠolosu,
éɗa gá-nu mɔinmɔingiti paa.»

25 Tɛi ti wolaɠoozunɛɛni, tiɠɛni ma: «À Samesɔn loli, éʋa éɠaogi wo gi
ʋɛ!» Ti Samesɔn lolini, éɠula kasoiɠa, éɗaɠaogi wo tiɠaazu. Ti toni pɛlɛi
maɓɛdɛgiti zɔɠɔzuʋɛ.

26 Samesɔn ɠɛni zunu loungoi ma, nii é ɠɛni sosu zee ʋa: «Lo tùɠɔ, è zèe
ʋɛɛ kpɛdɛgiti ba, niiti pɛlɛi zeini tiɠa, gè yeeve tiʋɛ.»

27 Pɛlɛ wolai naa laaveni ga nuɓusɛi, zunuiti ta anzanuiti, Filiseti nuiti ta-
ɠundiɠiiti kpein tiɠɛni ná. Seizeibosuʋɛ pɛlɛɠɔmaʋɛ, miná pɛ ka naa
laaveni, nuwaasaʋagɔ (3 000)ɠa éɠɛni ná, zunuiti ta anzanuiti, tiɠɛniwɛlɛzu
Samesɔnʋa, éɗaɠaogi wo. 28 Samesɔn wooɠulani Ɠɔoɠɔ GALAGI ma, éɠɛ
ma: «Màliɠii, Ɠɔoɠɔ GALAGI! Nà èmaanɛɛnɛzu,ɠizɛ sù, ee, GALA, zɛbɛi ve
bɛ̀, niizu, naaɠɛɠila kpe nɔ, gè gàazuɠɛzɛ felegɔi vaaʋotokula Filiseti nuiti
ma!»

29 Samesɔn yeeveeni zaamazu ɓɛdɛ felegɔiti bɛ, pɛlɛi ɠɛni zeini ga, é
vɔɔɠu ti ʋa, zɔi ɠɛni zeezazuʋɛ, zɔi ɠɛ kɔʋɛzuʋɛ. 30 Naa ʋolu é
ɠɛni ma: «Gi za ʋɔɔma gá Filiseti nuiti!» É ti laaʋilini ga zɛbɛi pɛ, pɛlɛi
woloni Filiseti nuiti ta-ɠundiɠiiti ma, ta bɛbɛi, nii é ɠɛni ná. Nii é paani
saazuʋɛ, naa mɔinni é leʋe kɛai ma vulua geleʋa.

31 Kɛɛɠɛleaiti ta ná-nuiti kpein, ti yeini, ti ma ʋoomai zeɠe, ti lii la, ga ti
maaɠulu Sɔleya ta Esetawɔle ti yɔɠɔzuʋɛ, kɛɛɠɛ Manoa ná-kabayeɠei
zu. Éɠɛni ga tukpɔɠaaleʋe nui Izelayɛle yooi zu konaʋuufelegɔ (20) laawu.

17
Mika ná-zalaɠaɠulazuʋɛ

1 Zunui taɠɛni zeini Efelayimeɠize yooi zu, daaseigiɠɛni ga Mika. 2 Éɠɛni
dee ma: «È-ɠi ka su ga ti wali ɠaei waagila ungila (1 100) unmani è ya, è unma nui
voovooni gàazu. Nàɠa gè walii naaɠulani è ya, toɠa pɔ̀ bɛ.»

Deeɠɛni ma: «Ɠɔoɠɔ GALAGI tuya loo dòun zunuiʋɛ!»
3 É waliɠaei waagila ungilagi (1 100) veeni dee ya, naaɠɛni ma: «Nà niima wali

ɠaei veezu Ɠɔoɠɔ GALAGIʋɛ ga nàɓɔɠɔi zeei, éɠɛ dòun zunuiʋɛ, ga
vololibai ta kɔɔɠɔ ganigi é ga kɔlui gaawuungai. Zekana gè feezu la è yaʋolu.»

4 É wali ɠaei veeni dee ya. Dee wali ɠaei unfelegɔi (200) zeɠeni, é fe kɔlu

ɠaawuun nui ya. Naa vololibai ta kɔɔɠɔ ganigiɓɛtɛni ga kɔluɠaawuungai.
Ti tiʋuuni Mika ná-pɛlɛi wu.

5Mika naa, ada zɔlɔɔni ná-pɛlɛi wu,ʋɛ éɠɛni nɔkɔsu ná ti wu. É zalaɠa
ɠula zeɠei ta pɛlɛ wu zalei taɠiligaa ɓɛtɛni, é ná-doun zunui ta zei ga ná-
zalaɠaɠula nui.

Mika ná-zalaɠaɠula nui
6 Naama ziɛgi zu, masa ge la ɠɛni Izelayɛle unda. Ɛsɛ ge ɠɛni naa nɔ

ɠɛɛzu, nii pagai gaazu. 7 Zunu loungoi taɠɛni Ɓɛteleyɛme laai zu, Zuda yooi
zu, Zuda ná-bolodai zu. Éɠɛni ga Leevi nui ta, éɠɛni seikɔɠɔmai zu. 8Zunui naa
zeɠeni Ɓɛteleyɛme taazuʋɛ, Zuda yooi zu, é li zeizu adaʋɛ ta,ʋɛ a zei ná. É
yɛni ziɛzu pelei zu, é zeeli Efelayimeɠize yooi zu, eyɛsu é zeeli Mika ná-pɛlɛi wu.

9Mikaɠɛni ma: «Ɗa zeɠezu mini?»
É gooɠaaʋoteni, éɠɛ ma: «Nà ga Leevi nui, Ɓɛteleyɛme, Zuda yooi zu, nà liizu

gè zeiʋɛ nà zoo zeizu ná.»
10Mikaɠɛni ma: «Yɛ pɔ̀ bɛ, èɠɛ ga kɛ̀ɛ, ta zalaɠaɠula nui bɛ̀, nà wali

ɠae puugɔ ve è ya kona gilagi laawu, éɓɔ seɠeiti ba, ta daamianigi.»
Leevi nui ná-botii lɔɔzeini. 11É vaani buɠana, é yɛ zunui naaʋɔ bɛ, naaɓalaa

yeezeini bu, é deve ga ná-doun zunui ta. 12Mika Leevi nui zeini zalaɠaɠula wotii unda,
zunu loungoi naaɠɛni ga ná-zalaɠaɠula nui. É naa laazuʋɛɛni ná-pɛlɛi wu.
13Mikaɠɛni ma: «Niizu, gè kwɛɛga ga Ɠɔoɠɔ GALAGIɠa faanɛɛɠɛ bɛ̀,
tɔɔzei Leevi nui niiɠa bà ga zalaɠaɠula nui.»

18
Zouɠaiziɛ vai Dan mavofodaiti bɛ

1 Naama ziɛgi zu, masa ge la ɠɛni Izelayɛle unda. Dan mavofodaiti ti ɠɛni
zouɠaiziɛzu,ʋɛ ta zei ná. Mazɔlɔɔ eyɛsu naama ziɛgi zu zeeli, ti laɠɛni
dɛ zou zɔlɔɔni Izelayɛleʋɛlɛyeɠei zɔiti saama. 2 Dan mavofodaiti ti zunu
ɠɛzɛɠɛzɛ dɔɔlugɔɠulaniɓɔɠɔ zaama, ti zeɠe Sɔleya ta Esetawɔle,
ti li ti zooiʋɛtɛ, ti ziɛziɛ su. Tiɠɛni ti ma: «À li, wo zooi zuʋɛtɛ.»

Ti zeelini Efelayime ɠize yooi zu, eyɛsu ti li Mika ná-pɛlɛi wu, ti ɲi ná.
3 Ti maaɓuɠaai ma Mika ná-pɛlɛi ʋa, ti Leevi zunu loungoi wooi ʋaaɠulabai
ɠwɛɛni, tiɠale ma, tiɠɛ ma: «Ɓɛ ɠa paai gaɗeʋɛ? Leeniɠa è kɛɛzu
ʋɛ? Leeni vaa zu è yɛsuʋɛ?»

4 Nii kpein Mika kɛɛni bɛ, é naati boni ti ma, éɠɛ ti ma: «Toɠaɗa sàla, gè
ɠɛa ga ná-zalaɠaɠula nui.»

5 Názuɠa tiɠɛni ma la: «Gá è maanɛɛnɛzu, GALA gaazaɠa dɛɛ, gi kwɛɛ
ni siɛi gi tɔɔzeiɗa, toɠa zoloo.»

6 Zalaɠa ɠula nui ti wooɠaaʋoteni, é ɠɛ ti ma: «À li ziilɛigi zu, Ɠɔoɠɔ
GALAGIɠa woʋa, siɛi zu wo tɔɔzeizu.»

7 Zunu lɔɔlugɔi naati ti liini, ti zeeli Layise. Ti nuɓusɛiti kaani ti zeini ná, ti laai
ɓɔɠɔ la, ga Sidɔn nuiti kɛʋele, ti yiilɛiɗai kitogi zu. Nu nɔpɛ ge laɠɛni
tiɓɔlɔzu ti-maaɠoolii zu,ɓaa éʋa zei ti unda. Ti maaɠoozani Sidɔn nuiti ba,
kpɔfaama laɠɛni ti yɔɠɔzu ta nu nɔpɛ.

8 Zunu lɔɔlugɔi naati ti ɠaleni ma, ti li ti-ɠɛɛleaiti pɔ bɛ Sɔleya ta
Esetawɔle, naati tiɠɛni ti ma: «Lee vaaɠa siɛi ma?»

9Tiɠɛni tima: «Àwuzeɠe! Ade lɛ ti laalɔɠɔma,mazɔlɔɔ gi zooiɠaaʋɛ,
golaʋagɛ. Toɠaɠale! Wa zeini nɔ, wo la faa wosu! À minaɠɛ ga dɔɔʋɛ
nui. À pele zo, wo li wo zooi naa zo! 10Wa zeelina náʋɛ, wa nuɓusɛiti ka ná, ti laai
ɓɔɠɔ la. Zouʋe gola wɔɔlɔai, GALA ge fea wo ya, adaʋe nu laʋalaga ani
nɔpɛ ma ná, anii nii kpein nɔ é eteai zu.»

11 Zunu undɔzita (600), Dan mavofodaiti su, naati ka ti ta-ɠɔɔɠɔ zɔɔlaiti

seɠeni, ti zeɠe Sɔleya ta Esetawɔle. 12 Ti lɛɛni, ti kɔɔlaɠai ʋu Kiliyate-
Yeyalime ʋoluʋɛ, Zuda yooi zu. Naa ɠa é ba, naama adaʋɛ laasei pɛai ga
Maɠanee-Dan, zaaɠaza (nii poluʋɛ ga «Dan ná-kɔɔlaɠai»). 13Ti zeɠeni miná, ti
li Efelayimeɠize yooi zu, eyɛsu ti zeeli Mika ná-pɛlɛi wu.

14 Zunu lɔɔlugɔi niiti ti liini Layise yooi zuʋɛtɛsu, naati tiɠɛni ti-wɔɔlaiti
ma: «Wo suɠwɛɛ nɛiɓaa, ga zalaɠaɠula zeɠeiɠa pɛlɛi nii ta wu, ta pɛlɛ
wu zaleiti, ta vololibai, ta kɔɔɠɔ ganigi taɠili, nii é ga kɔluɠaawuungai? À naa
leve, nii wa kɛ.» 15 Tiɠaleni ma miná, ti lɛ Leevi zunu loungoi ná-pɛlɛi wu, Mika
ná-pɛlɛi wu, ti tuʋɔgi wo. 16Názu niina, Dan mavofodaiti, nu undɔzitai (600) niiti
kɔɔɠɔ zɔɔlai ɠɛni ti ya, ti ɠɛʋele ɓɛtɛai kɔɔɠɔ vai ma, naati ti
ɠɛni loni pɛlɛlaʋɛ. 17 Zunu lɔɔlugɔi niiti ti liini zooi zuʋɛtɛsu, naati ti
lɛɛni, ti vololibai zeɠe, ta zalaɠaɠula zeɠei, ta pɛlɛ wu zaleiti, ta kɔɔɠɔ
ganigi, nii éɠɛni ga kɔluɠaawuungai. Zalaɠaɠula nuiɠɛni loni pɛlɛlaʋɛ
ta nu undɔzitaiti (600) niiti kɔɔɠɔ zɔɔlaiɠɛni ti ya.

18 Zalaɠaɠula nui zɔiti kaai ma, ti lɛ Mika ná-pɛlɛi wu, ti vololibai zeɠe, ta
zalaɠaɠula zeɠei, ta pɛlɛ wu zaleiti, ta kɔɔɠɔ ganigi é ga kɔluɠaawuungai,
éɠɛni ti ma: «Leeniɠa wo kɛɛzu miná?»

19 Ti gooɠaaʋoteni, tiɠɛ ma: «Maaɠɛ kpɔ! Yeeʋɛɛ la, èʋilɛ giʋolu,
ɠɛ gaɠɛɛɠɛi giʋɛ, ta zalaɠaɠula nui. Fizɔgɛ è ma nɛiɓaa, èɠɛ ga
zalaɠaɠula nui zunuɠilagi nɔʋɛ,ɓaa èɠɛ ga zalaɠaɠula nui bolodaiʋɛ,
ta pɛlɛyeɠeiʋɛ, Izelayɛle yooi zu?»

20 Zalaɠaɠula nui wolaɠoozunɛ naama vai zu. É zalaɠaɠula zeɠei zeɠeni, ta
pɛlɛ wu zaleiti, ta vololibai, éʋilɛ nuɓusɛiti saama.

21 Ti pele zoni, tiɗa li, ti doungoiti toni luɠɔ, ta toganiiti, ta kasɔiti.
22 Ti maaɠoozaai ma Mika ná-pɛlɛiʋa, Mika zeiɲɔɠɔiti tiɓɔɠɔ lolini, ti

ʋilɛ Dan ná-nuiti polu. 23Tiɠɛni kpeei loozu Dan ná-nuiti polu, naati tiɠaleni ma,
tiɠɛ Mika ma: «Leeniɠa kɛai, è toligi wosuɠana?»

24 É ti wooɠaaʋoteni, é ɠɛ ti ma: «Nà-galagiti gè ti ɓɛtɛni, wo ti zeɠea, é
ʋɛɛ zalaɠaɠula nuiʋa, wo lia ga tiye, leeɠili ka niina zɛgai zèa, wa gaazaɠa
mà vaa zu?»

25 Dan ná-nuiti ti gooɠaaʋoteni, ti ɠɛ ma: «Mina gi woizuɓɔlɔ! Tanisu gi
zaama, nui tanigaa yiiɠaawana, ti loo è ma. Toɠa ɠɛ ga è undaaʋili faa, wa
ɗa-ʋɛlɛyeɠei.» 26 Dan ná-nuiti ti pele zoni, ti ɗa li. Mika kaai ma ga ta-zobogi
wɔɔlɔʋɛ nɔnɔiʋa, éɠaleni ma, é li ná-pɛlɛi wu.

Dan mavofodaiti ti zei vai Layise
27 Nii kpein Mika kpɛtɛni, zekana Dan ná-nuiti ti naati seɠeni la, ti li ga tiye, é

ʋɛɛ zalaɠaɠula nuiʋa, éɠɛni zea. Naaʋoluma, ti laalɛɛni Layise wu, ti
nuɓusɛiti paa, niiti tiɠaalɛini, ti laaiɓɔɠɔ la, ti zeini ziilɛigi zu, naaʋolu
ti abui loni taaiʋa. 28 Nu nɔpɛ ge laɠɛniʋaani, éʋaɓɔ tiʋa, mazɔlɔɔ
ti maaɠoozani Sidɔn yooiʋa, kpɔfaama laɠɛni ti yɔɠɔzu ta nu nɔpɛ, ná
ɠɛni nɛmɛi zu, nii é Ɓɛte-Leɠɔɓe.

Dan ná-nuiti ti taai loni ʋolu, ti zei ná. 29 Ti taai laasei pɛɛni ga Dan, ti-
mɛmɛwolaDan laaseigi, Izelayɛle ná-doun zunui, kɛlɛmɔungi daaseigiɠɛni ga
Layise. 30Dan ná-nuiti ti vololibai naaɠaalɔni ná, ti Zonatan zei ga zalaɠaɠula nui,
Dan mavofodaiti bɛ, nii éɠɛni ga Gɛɛlesome ná-doun zunui, Moize ná-dounloin.
Naa mavofodaiti ka tiɠɛni naama wotii ma, eyɛsu ti li ga tiye duɔlai zu. 31Vololibai
niiMika kpɛtɛni, ti naamakɛni, GALApɛlɛi nii éɠɛni Silo, naa ná-yeeɠɛɠalai
kpein daawu.

19
Giɓea laaʋeaiti ta-vaaɲɔi

1 Naama ziɛgi zu, masa ge la ɠɛni Izelayɛle unda. Leevi nui ta ɠɛni ná, é

ɠɛni zeini Efelayimeɠize yooiɠaaɓelazuʋɛ, é anzai ta zeɠeni Ɓɛteleyɛme
Zuda yooi zu, nii é la vuluni ga zɔiti kɛʋele. 2Kɛlɛ anzanui naaɓɔɠɔ lɔɔni
koloɠologi zu, é zeɠeni pɔ bɛ, é ɠale ma kɛɛɠɛ ʋɔ bɛ Ɓɛteleyɛme, é
kɛɛni ná ga alu naanigɔ. 3 Sinigi wuzeɠeni, é li pɔ bɛ, éʋaɓɔɛ pɔ, é ziila,
é lii la. Ná-botiɠɛ zunu loungoiɠɛni ba, ta soovale felegɔ. Anzanu loungoi naa
lɛɛni kɛɛɠɛ ná-pɛlɛi wu, siɛgi zu kɛɛɠɛ zunuiɠaani la, é yeezeini bu
ga koozunɛ.

4 Nɛkoi, anzanu loungoi kɛɛɠɛ, naa yeeʋilini su, é yɛ naaʋɔ bɛ, é kɛ ná
ga folo saʋagɔ. Tiɗa daamii wo, tiɗaɓɔɔle, tiɗaɲi ná. 5 Foloi naanisiɛi, ti
wuzeɠeni ga sobuzobui, Leevi nuiɠɛʋeleɓɛtɛni ga é li. Kɛlɛ anzanu loungoi
kɛɛɠɛɠɛni nɛkoi ma: «Ani go mi, è zɛbɛ zɔlɔɔ, wa li niina.»

6 Ti zeini, ti daamii wo, tiɓɔɔleʋɔɔma ti felegɔ. Naaʋolu anzanu loungoi
kɛɛɠɛɠɛni anza zinigi ma: «Deve, èɲiʋɛ, è yiilɛi.» 7Anza zinigi wuzeɠeni
ga é li, kɛlɛ nɛkoiɠilini ma, é kpidiɠila kɛɛni ná mɔnɔ. 8 Foloi lɔɔlusiɛi, é
wuzeɠeni ga sobuzobui ga é li. Anzanui kɛɛɠɛɠɛni ma: «Nà è maanɛɛnɛzu,
ani go mi, wo naa maaɓɔun, foloi gaayei.» Ti felegɔ pɛ ti daamii woni.

9 Anza zinigi wuzeɠeni, ga ti li ta anzai nii é laɠɛni fuluni ga zɔiti kɛʋele, ta
ná-botiɠɛ zunu loungoi, kɛlɛ anzai kɛɛɠɛɠɛnima: «Wɛlɛ foloi gaayeiɗa,
woza lia, àɲiʋɛ, foloi lia. Àɲiʋɛ, è yiiɠaalɛi, lina wawuzeɠe ga sobuzobui, wo
ʋilɛ pelei zu, è liɗa-laazu.» 10Anza zinigi laɠɛni pɔ ga éʋaɲi ná, é wuzeɠeni,
é li. É zeelini Yeeɓuse ɠakalaʋɛ, nii é ga Zeeluzalɛme, ta soovale felegɔiti ti
maaɠiliai, ta anzai nii é laɠɛni vuluni ga zɔiti kɛʋele.

11 Siɛgi zu ti zeelini la Yeeɓuse, foloi wola liini niina. Botiɠɛ zunu loungoiɠɛni
maliɠii ma: «Ade li, de lati Yeeɓuse nuiti ta-laai tɛi ma, adeɲi ná.»

12Maliɠii gooɠaaʋoteni, éɠɛ ma: «Ɓa-o, ade la laazu ziiɠiligiti ta-laazu,ʋɛ
Izelayɛle nu la ná, adaɲiizu Giɓea.» 13 Éɠɛni mɔnɔ ná-botiɠɛ zunu loungoi
ma: «Ade li, de maaɓuɠa nuuma adaʋɛti taʋa, Giɓeaɓaa Lama, deɲi ná.» 14Ti
yɛni ziɛzu eyɛsu foloi da, siɛgi zu ti maaɓuɠani la Giɓeaʋa, nii é Ɓɛnzamɛn
yooi zu. 15 Ti latini eyɛsu ti zeeli miná, ti ɲi Giɓea. Leevi nui lɛɛni, é lo taa
zaamaʋɛ. Nu nɔpɛ ge la ɠɛni suzoni, é ʋa daazuʋɛɛ ná-pɛlɛi wu, ga é
ɲi ná.

16 Gaaɓelasu, kɛwola ʋɔlɔi ta ʋaani kpɔkɔi, é zeɠe boti ɠɛɛzuʋɛ
kpalagaʋɛ, zunui naaɠɛni ga Efelayimeɠize yooi zu nui ta, éɠɛni zeini Giɓea,
kɛlɛ náʋɛ nuiti tiɠɛni ga Ɓɛnzamɛn nuiti. 17 Éɠaazuwuzeɠeni, é wɛɛin
ɠa taa zaamaʋɛ. Kɛwolaiɠɛni ma: «Ɗa liizu mini? Ɗa zeɠezu mini?»

18 É gooɠaaʋoteni, é ɠɛ ma: «Gá zeɠezu Ɓɛteleyɛme Zuda yooi zu, gá liizu
Efelayimeɠize yooiɠaaɓelazuʋɛ, mináɠa gè zɔlɔɔni ná. Pàaʋɛ, gè zeɠe
ƁɛteleyɛmeZuda yooi zu, nà liizuƓɔoɠɔGALAGI ná-pɛlɛi wu, kɛlɛ nunɔpɛ
ge la ná, nii é yeezeizu bù. 19 Tama, tufaiɠa gi ya soovalegiti kɔnɔ fai zu, taɓului
ɓalaa, ta dɔɔi, giʋɛ ga ànzai ta nà-botiɠɛ nui, giɓɛdɛ la ani nɔpɛ ba.»

20 Kɛwolai ɠɛni ma naazu: «Ziilɛigi ɠɛ è ʋɛ! Gè minazeɠea ga è-maavai
pɛ, è laɲia taa zaamaʋɛ.» 21 É ti lɛɛni ná-pɛlɛi wu, é tufai ve soovalegiti zea.
Siɛʋeaiti tiɠɔɠɔiti maagbani, naaʋolu ti daamii wo, tiɓɔɔle.

22 Siɛgi zu tiɠɛniɠoozunɛɛzu la, taazuʋɛ zunuiti, nuɲakaiti, tiʋaani ti
ɠaku pɛlɛi ma, tiɗa daa ziɠa, tiɗaɠɛ kɛwolaʋɔlɔi ma, pɛlɛ kɛɛ nui:
«Zunuiɠula, nii tɛai èʋɔ bɛ, giɓɛdɛɠula la!»

23 Pɛlɛ kɛɛ nuiɠulani, é li tiʋɔ bɛ, éɠɛ ti ma: «Ɓa-o, kɛ̀ɛleaiti, à mina
faaɲɔuɠɛ, nà wo maanɛɛnɛzu, tɔɔzei zunui niiɠa ga mà wɛɛn, à mina
tɔɠɔ ɠoloɠolo faaɠɛ. 24Wɛlɛ dòun anzanuiʋa, kpeaai, ta zunui anzai, nà
ɠulazu ga naati. À loo naati ma, wo naaɠɛ nii wo wɔinni wo kɛ. Kɛlɛ à mina
tɔɠɔɠoloɠolo faa wolai naaɠɛ ga zunui nii.»

25 Zunui naati ti laɠɛni woiloni goo ma. Názuɠa Leevi nui anzai zoni la, é kula

eteaʋɛ. Tiʋuunima, tiʋooʋama, é zo kpidiima eyɛsu sobui, naaʋolu sobuzobui
ti yeeɓe ba. 26 Sobui, anzanui naaʋaani, é loo zunui naa ná-pɛlɛlaʋɛ,ʋɛ sinigi
ɠɛni ná, eyɛsu wozaɠala.

27 Sobui sinigi wuzeɠeni, é pɛlɛi laalao, é ɠula, é ʋa li ná-siɛi ma. Kɛlɛ
anzanui naa, é ga anzai nii é laɠɛni fuluni ga zɔiti kɛʋele, é naaɠaani laani nu
lɛɛzuʋɛ pɛlɛi wu, zeeiti pɛai kpofalagi ma. 28 Éɠɛni ma: «Wuzeɠe, de li!»
Kɛlɛ gooɠaaʋote ge laɠɛni veeni. Sinigi seɠeni, é pɛɛ soovalegi gila kɔma,
éʋilɛ pelei zu, éɗa li ná-taazu.

29 Seeliai ma ná-pɛlɛi wu, é boɠai zeɠeni, é anzai leʋeleʋe, é kɛ ga ma
ɓulukpulu puugɔmaazu felegɔ (12), é teʋeni Izelayɛle yooi zu ná pɛ. 30Niiti kpein
ti naaɠaani, tiɠɛni ma: «Niiɠɛɠala vaa nɔpɛ ge la dɛɠɛɛni, nu la dɛ ta
ɠaani, kaipa Izelayɛle nuiti ti lɛɛni, tiɠula Ezipete yooiʋa, eyɛsu zaaɠaza. À
ɠisiɛ su, woɓɔɠɔɠa, wo deve wo!»

20
Izelayɛle nuiti ti devei wo fai

Ɓɛnzamɛn nuiti daalɔɠɔma
1 Izelayɛle nuiti kpein ti ʋaani, é zo Dan é li Ɓeel-Seeɓa, eyɛsu Galaade yooi

zu, bɛbɛi ɠaalɛɛni ba Ɠɔoɠɔ GALAGI ɠakala eɠɛ nu ɠila nɔ Misepa.
2 Nuɓusɛiti ta-ɠundiɠiiti kpein, ti ga Izelayɛle wolodamaiti, ti ɠɛni GALA ná-
nuɓusɛiti ta-maaɓɔgi zu, zunu waaunnaanigɔ (400 000)ɠɛni ná, niiti tiɠɛni
ziɛzu ɠɔɠɔa, boɠa zɔkpɔi ɠɛni ti ya. 3 Ɓɛnzamɛn nuiti ti mɛnini ga
Izelayɛle nuiti ti lɛɛni Misepa. Izelayɛle nuiti ti ɠɛni ma: «Ʋelei faa ɲɔi nii
ʋaai la, à naa wo lɛɛ gi ma.»

4 Leevi nui nii ti anzaiʋaani, naaɠɛni ti ma: «Ànzai nii é laɠɛni vuluni ga zɔiti
kɛʋele, gá naaɠa giʋaani Giɓea Ɓɛnzamɛn yooi zu, ga giɲi ná. 5 Taaʋeaiti ti
laalɛɛni nɔ̀un bu. Kpidii, ti pɛlɛi maalatini, ʋɛ gè ɠɛni ná, ti ɠɛ ti pàa.
Ti ʋilɛni ànzai ʋolu, ti yɛ laazu la eyɛsu ti paa. 6 Gè ma ʋoomai zeɠeni, gè
teʋeleʋe, gè sei su puu maazu fele (12), gè teʋe Izelayɛle yooi zu ná pɛ. Tɔɔzei
ɲamaba vai é ga tɔɠɔ ɠoloɠologi niima ziiɠɛa Izelayɛle yooi zu. 7 Wɛlɛ,
Izelayɛle nuiti wo kpein ka, woɠaalɛai ba, à unpilɛna, wo faaɠila deve!»

8 Nuɓusɛi kpein ge wuzeɠeni sɔ gilagi zu, ti ɠɛ ma: «Nu ɠila kpalaa ge la
ɠalesu ma ná-seɠeɠotai wu, nuɠila kpalaa ge la liizu ná-pɛlɛi wu. 9Wɛlɛ nii
ade kɛɛzu niina ga Giɓea nuiti, ada kpakutoomaiɠɛɛzu, ade kwɛɛ nii da kɛ
ga tiye. 10 Izelayɛle wolodai kpein su, ada nu puugɔ zeɠezu nu ungilagi (100) zu, ta
nu ungila (100) nu waagilagi (1 000) zu, ta nu waagila (1 000) nu waapuugɔi (10 000) zu,
ta liizu ti daamiani gaiziɛ nuɓusɛiti bɛ, naaɠa a kɛ taɠalena ma, ade Giɓea zo,
nii é Ɓɛnzamɛn yooi zu, eɠɛʋelei ta-ɲamaba vaaɲɔi la, ti kɛai Izelayɛle yooi
zu.» 11 Zekana Izelayɛle zunuiti kpein ti ɠaalɛɛni ba la taai laalɔɠɔma, eɠɛ
zunuɠila kpe nɔ.

12 Izelayɛle wolodaiti ti zunuiti teʋeni Ɓɛnzamɛn ná-pɛlɛyeɠei ma, tiɠɛ
ma: «Ɲamaba vai, niiɲɔuɗai, naaɠɛɛʋɛɠale wo zaama? 13Gaamago nɔ, su
minaɠooza, à nuɲakaiti fe gi ya, niiti ti Giɓea, gi ti undaaʋili, gi faaɲɔiɠula
Izelayɛle zaamaɠana!»

Ɓɛnzamɛnnuiti ti laɠɛni kɛɛni, tiʋawoilo ti-ɠɛɛleaiti gooma, Izelayɛle
nuiti. 14 Ɓɛnzamɛn nuiti ti zeɠeni ta-laa wolaiti su, ti ɠaalɛ ba Giɓea, ti ʋa li
ga kɔɔi Izelayɛle laalɔɠɔma. 15Ɓɛnzamɛn nuiti gaaluni ma volo ná, tiɠɛni
ga, zunu waaʋuufele maazu lɔzita (26 000), niiti boɠa zɔkpɔiɠɛni ti ya, Giɓea
taaʋeaiti ti la naama ɠaalugi zu, tɔɔzei naati tiegi ɠɛni ga nu undɔfela (700),
ti ga kɔɔɠɔ nuɠɛzɛɠɛzɛgiti. 16 Naamaɠɔɔɠɔ nuiti saama, kɔʋɛ
nuiɠɛni ti zaama ga nu undɔfela (700), naati kpein tiɠɛni zoosu ti kɔtuiʋili ga

fɛlɛvɛlɛgi, ti laʋoola nu undeɠaɠila kpegiʋa. 17 Ti Izelayɛle nuiti gaaluni
ɓalaa, ti ɠɛni ga nu waaunnaanigɔ (400 000), niiti boɠa zɔkpɔi ti ya, ti ga
kɔɔɠɔ nuiti, Ɓɛnzamɛn nuiti ti la naamaɠaalugi zu.

Kɔɔiɠɔɔ vai
Ɓɛnzamɛn nuiti daalɔɠɔma

18 Izelayɛle nuiti ti wuzeɠeni, ti lɛ Ɓeetɛle, ti GALA gaazaɠa, tiɠɛ ma: «Gi
zaamaɓɛɠa a lɛ dɛ mɔunpa, é Ɓɛnzamɛn nuiti sakpe?»

Ɠɔoɠɔ GALAGIɠɛni ma: «Zuda nuiti ka ta lɛ ti tɔɔzei.»
19 Geelaalaoni nɔ feya, Izelayɛle nuiti ti wuzeɠe ti ta-ɠɔɔlaɠai ʋu Giɓea

ɠobaʋɛ. 20 Tiɠulani, ti li ga ti kɔɔiʋɛɛ Ɓɛnzamɛn nuiti ba, tiɓɔɠɔ
zeini su, ti lo Giɓea laawu. 21 Ɓɛnzamɛn nuiti ti ɠulani Giɓea, ti Izelayɛle
nui ʋaani kɔɔɠɔzuʋɛ naama volo ná ga nu waaʋuufele maazu fele (22 000).
22 Nuɓusɛiti, Izelayɛle nuiti, ti ɓɔɠɔ iɲɔdɔɔni, ti ɠɛʋele ɓɛtɛni
kɔɔɠɔ vai ma mɔnɔ ga niinɛ naama adaʋɛ nɔ, ʋɛ ti ɠɛni ʋuuni ná
folo mɔungi. 23 Izelayɛle nuiti ti lɛɛni, ti wɔlɔ Ɠɔoɠɔ GALAGIɠaazu, eyɛsu
kpɔkɔi zeeli. Ti Ɠɔoɠɔ GALAGIɠaazaɠani, tiɠɛ ma: «Gi maanɛɛʋɛ nɛi
gi kɔɔ laalɛ Ɓɛnzamɛn nuiti bu, gi-ɠɛɛleaiti?»

Ɠɔoɠɔ GALAGIɠɛni ti ma: «À li ti laalɔɠɔma.»
24 Poluma zobui, Izelayɛle nuiti ti laalɛɛni Ɓɛnzamɛn nuiti buʋolu, ná zeizu

velesiɛi. 25Ná zeizu velesiɛi naa, Ɓɛnzamɛn nuiti tiɠulani Giɓea, ti ti laaɠomi,
ti nu waapuugɔ maazu lɔsaʋa (18 000) ʋaani Izelayɛle ɠɔɔɠɔ nuiti ba,
kɔɔɠɔzuʋɛ, ti zoogai boɠa zɔkpɔiʋilisu.

26 Izelayɛle nuiti kpein, ti ma ʋɛbɛiti ti lɛɛni Ɓeetɛle. Ti yɛni zeini ná,
Ɠɔoɠɔ GALAGIɠakala, tiɗa wɔlɔ, ti zugi zo eyɛsu kpɔkɔi, ti gala zalaɠaiti
kula, ta ziilɛi zalaɠaiti Ɠɔoɠɔ GALAGIɠakala. 27Ti Ɠɔoɠɔ GALAGIɠaazaɠani
mɔnɔ. Naama ziɛgi zu, mináɠa Ɠɔoɠɔ GALAGI ná-minazeɠe kesuiɠɛni ná.
28Eleazaal ná-doun zunui, Finease, nii é ga Aalɔn ná-dounloin, naaɠa éɠɛni botii zu
naamaɠonagi. Tiɠɛ ma: «Gi maanɛɛʋɛ gi li mɔnɔ, gi gi-ɠɛɛleaiti sakpe,
Ɓɛnzamɛn mavofodaiti,ɓaa gi looɠo?»

Ɠɔoɠɔ GALAGIɠɛni ti ma: «À li, mazɔlɔɔ lina, nà zobo feezu woʋɛ, wo
pilɛ sɔlɔɔ ti ma.»

29 Izelayɛle nuiti, ti zunuiti seini dɔɔɠuzu Giɓea maaɠoolii zu. 30Naaʋolu, ti
liini, ti laalɛ Ɓɛnzamɛn nuiti bu ná foloi zaʋasiɛi. Tiɓɔɠɔ zeini su kɔɔɠɔ
vai ma Giɓea luɠɔ, eɠɛʋelei mamɔun felegɔiɠɛni la. 31Ɓɛnzamɛn nuiti ti
ɠulani kɔɔɠɔ vai ma, tiɓeniɓɔɠɔʋa, ti yeeɓeteʋe taaiʋa. Ti tɔɔzeini
ga nuiti paa nuɓusɛiti saama, eɠɛʋelei nɔ ti kɛɛni la mɔungiti su, pelei naati
su, nii gilagi lɛɛzu ga Ɓeetɛle ʋele, gilagi ɗa li ga Giɓea ʋele ɓalaɠai zu.
Izelayɛle zunui ti paani, éɠɛni ga nuʋuusaʋagɔ (30).

32 Ɓɛnzamɛn nuiti ti ɠɛni ɠɛɛzu ma: «Ade vɔniga ti ma ga mɔungi nɔ
ɠɛʋelei.»

Kɛlɛ Izelayɛle nuiti tiɠɛniɠɛɛzu: «Adeʋela tiʋa, de tiɓeteʋe taaiʋa,
de li ga tiye pelei zu.»

33 Izelayɛle zunui kpein ge zeɠeni losuʋɛti, tiɓɔɠɔɠɛʋeleɓɛtɛƁaale-
Tamaal. Izelayɛle ná-nuiti ti lɔɔɠuni, naati ti zeɠeni Maalee-Geeɓa, ʋɛ ti
ɠɛni ná. 34 Kɔɔɠɔ nuɠɛzɛɠɛzɛ waapuugɔ (10 000), niiti zeelobai woni
ga tiye Izelayɛle zaama, naati ti zeelini Giɓea ɠakalaʋɛ. Kɔɔi wola ɓɔini,
kɛlɛ Ɓɛnzamɛn nuiti ti la ɠɛni kwɛɛ ga maanɔɠɔi ɠa ʋaazu ti ʋɔ.
35Ɠɔoɠɔ GALAGIƁɛnzamɛnnuiti sakpeni Izelayɛleʋɛ, naama voloi, Izelayɛle
zunu waaʋuufelegɔ maazu lɔɔlugɔ ungila (25 100) paani, ti pɛ ti zoogai kɔɔi
ɠɔɔzu ga boɠa zɔkpɔi.

36 Ɓɛnzamɛn nuiti ti kwɛɛni ga Izelayɛle nuiti ti pilɛ sɔlɔɔga ti ma.

Izelayɛle zunuiti ti kɛɛni, eɠɛ taɠɛ ʋelazu Ɓɛnzamɛn nuiti ba, kɛlɛ ti-
ɠigi ɠɛni ta-ɠɔɔɠɔ nuiti ba, niiti ti lɔɔɠuni Giɓea ɠobaʋɛ. 37 Názu
ɠa nui naati ti lɔɔɠuni, ti ɠulani la, ti loo Giɓea zu, ti vaza taazuʋɛ, ti nuiti
undaaʋili. 38 Ti zolooni ma ta Izelayɛleɠɔɔɠɔ nui zɔiti, ga ti abui lo, ma luului
wuzeɠe taazuʋɛ, éɗa lɛ geezuʋɛ. 39 Izelayɛle zunuiti tiɠaaʋoteniʋolu ti
ma, ga kɔɔɠɔi. Ɓɛnzamɛn nuiti ti nuʋuusaʋagɔ (30)ɠɛɠalaʋaani niina
tiʋa, naa maaʋele ma, tiɠɛniɠɛɛzu ma: «Tiʋoluazoga, tiɗaʋela adeʋa,
eɠɛʋelei éɠɛni la kɔɔɠɔ volo mɔungi zu.»

40 Gaamanɔ, duulu wolai tɔɔzeini ga wuzeɠea taazuʋɛ. Ɓɛnzamɛn nuiti
ti latini, ti ka ga abuzogi ɠa ta-laai ʋa, ma abuzogi ɗa lɛ geezuʋɛ. 41 Názu
ɠa Izelayɛle zunuiti tiɠaleni ma la Ɓɛnzamɛn nuiti daalɔɠɔma, naati ti wola
zuluani. Mazɔlɔɔ ti undaaʋiligi ɠaani, nii é ɠɛni ti luɠɔ. 42 Ti ʋoluaveni
Izelayɛle zunuiti ba, tiɗa li ga teʋebai zuʋele. Kɛlɛ kɔɔi laɠɛniɓudɛni
ti maazu, niiti ti zeɠeni taazu ʋelei, naati ti ɠɛni ti ʋaazu, tɔɔzei ti ɠɛni ti
yɔɠɔzu. 43 Izelayɛle nuiti ti Ɓɛnzamɛn nuiti maalatini, tiʋilɛni tiʋolu, tiɗa
ti ʋaa, ʋɛ kpein ti ɠɛni ɠɛɛzu ti looɠo ná, eyɛsu Giɓea letemaʋɛ, folo
ɠulazuʋelei. 44 Ti Ɓɛnzamɛn zunu waapuugɔ maazu lɔsaʋa (18 000)ʋaani, ti
pɛ ti ga kɔɔɠɔ nuɠɛzɛɠɛzɛgiti. 45Niiti ti yɛni vulua, naati tiɓizɛni, ti
li teʋebai zu, Limon fasaiʋɔ pelei, ti nu waadɔɔlugɔ (5 000)ʋaani naati saama
pelei zu, tiʋilɛ tiʋolu, eyɛsu ti zeeli Gidome, ti nu waafelegɔ (2 000)ʋaa tiʋa
miná.

46 Ɓɛnzamɛn nui liegɔi é zaani, é ɠɛni ga zunu waaʋuufele maazu lɔɔlu
(25 000), ti pɛ ti ga kɔɔɠɔ nuɠɛzɛɠɛzɛgiti. 47 Zunu undɔzita (600), niiti
ti ʋoluaveni, ti ʋela ti li teʋebai zu, Limon fasai ʋɔ pelei, naati ti yɛni miná
eyɛsu alu naanigɔ. 48Naaʋoluma, Izelayɛle nuiti tiɠaaʋoteni Ɓɛnzamɛn nuiti
daalɔɠɔma, tiɗa zunuiti paa ga boɠa zɔkpɔi taaiti su, ta toganiiti, ta niiti kpein
nɔ tiɠɛni tiɠaazu luɠɔ. Ti abui loni taaiti kpein ba, ma yooi zu, niiti ti tiɠaani.

21
Ɓɛnzamɛn mavofodaiʋuu vai suʋolu

1 Zunuiti tiɠonani Misepa ga ti la mɔ ti-loun anzanu vea Ɓɛnzamɛn nuʋɛ ga
vulu.

2 Nuɓusɛiti tiʋaani Ɓeetɛle, ti yɛni zeini ná GALA kakala eyɛsu kpɔkɔi. Ti
yɛni zɔngɔzu, tiɗa wɔlɔ gola, 3 tiɗaɠɛma: «Leeni vaa zu, Ɠɔoɠɔ GALAGI,
Izelayɛle ná-GALAGI, niima vaaɲɔu ziiɠɛai Izelayɛle? Leeni vaa zu Izelayɛle
ʋalagai za ná-bolodai gila ma?»

4 Poluma zobui, nuɓusɛiti kpein ti wuzeɠeni ga sobuzobui, ti zalaɠaɠulazuʋɛ
loni náʋɛ. Ti gala zalaɠaiti kulani ta ziilɛi zalaɠaiti. 5 Naa ʋolu, Izelayɛle
nuiti ti ɠɛni ɓɔɠɔ ma: «Izelayɛle wolodai kpein su, ma ɓɛgele ɠa é laade
zaama, gaalɛbai zu, Ɠɔoɠɔ GALAGIɠaazu?» Mazɔlɔɔ ti konai woni naama nui
laalɔɠɔma, nii é laʋaani Ɠɔoɠɔ GALAGIɠakala Misepa, é woni ga ta naama nui
ʋaa.

6 Izelayɛle nuiti ti-ɠɛɛloin Ɓɛnzamɛn ná-fai ma maawɔin ti zoni, tiɗaɠɛ
ma: «Za, bolodai gila kpeteʋea Izelayɛleʋa. 7Leeniɠa ada kɛ tiʋɛ, nii a kɛ niiti
ti yɛgai vulua, naati ti anza zɔlɔɔ? Tɔɔzei deɠonani Ɠɔoɠɔ GALAGIʋɛ, ga
de la de-loun anzanuiti ta vea ti ya ga anza.» 8 Tiɠɛni ma: «Nui taɠa ná nɛiɓaa,
Izelayɛle ná-bolodaiti saama, nii é la lɛɛni Misepa, Ɠɔoɠɔ GALAGIɠakala?» Ti
kaani ga Yaɓeese nii é Galaade, naa ná-nuɠila kpalaa ge laɠɛniʋaani kɔɔlaɠai
zu, ta maaɓɔgi zu. 9 Ti nuɓusɛiti gaalugai ma, Yaɓeese nii é Galaade, ti laɠɛni
naa ná-nuɠila kpalaa kaani.

10Nuɓusɛiti ti kɔɔɠɔ nuwaapuugɔmaazu felegɔ (12 000) leʋeni, ti devei ve
ti ya, tiɠɛ tima: «À li Galaade yooi zu, woYaɓeese laaʋeaiti pɛ paa, anzanuiti pɛ ta

doungoiti. 11Wɛlɛʋelei wa kɛ la, à zunuiti kpein suwuɠaaleʋe, ta anzanui kpein
niiti ti zunu vaaɠwɛɛ.» 12 Kɔɔɠɔ nui naati ti anzalopoɓea unnaanigɔ (400)
ɠaani Yaɓeese taaʋeaiti saama, Galaade yooi zu, niiti zunu laɠɛni dɛ vɔɔɠuni
tiʋa. Ti liini ga tiye, Silo kɔɔlaɠai zu, Kanaan yooi zu.

13 Nuɓusɛiti kpein ti keelaiti teʋeni Ɓɛnzamɛn nuiti ma, niiti ti lɔɔɠuni
Limon fasai ma, nii a kɛ ti yɔɠɔzuɓɛtɛ, ziilɛigiɠɛ ti zaama. 14Ɓɛnzamɛn
nuiti tiɠaleni ma. Ti anzanuiti feeni ti ya, niiti ti laɠɛni tiʋaani Yaɓeese, Galaade
yooi zu, kɛlɛ é laɠɛni kulaɠɛɛni tiʋa.

15 Ɓɛnzamɛn nuiti maawɔin nuɓusɛiti soni, tɔɔzei Ɠɔoɠɔ GALAGI zeɠe
ɲaka wɔɔni Izelayɛle wolodamaiti saama. 16 Bɛbɛi ma ɠundiɠiiti ti ɠɛni
ma: «Ada kɛ ɠale, de ʋa anzanu zɔlɔɔ zɔiti bɛ, ti yɛgai vulua, tɔɔzei
Ɓɛnzamɛn anzanuiti kpein undaaʋiligɛ?» 17Tiɠɛni ma mɔnɔ: «Niiti ti yɛgai
vulua Ɓɛnzamɛn nuiti saama, naati ti ta-ʋoganiiti makɛ, naaɠa a kɛ bolodai ta
ɠaa minaʋala ba Izelayɛle zu. 18 Kɛlɛ ade la zooga deʋa de-loun anzanui ta ve
tiʋɛ ga anza.» Mazɔlɔɔ Izelayɛle nuiti ti konai woni, tiɠɛ ma: «Naama nui
ɠotoʋɛ, nii a anza ve Ɓɛnzamɛn nui ta ya!» 19 Ti ɠɛni ma: «Wɛlɛ kona-o-
kona Ɠɔoɠɔ GALAGI ná-fɛtiiɠaɗaɠula Silo, nii é Ɓeetɛle lɛkpɛmaʋɛ nu
ɠɔʋɛzuʋɛ, é lo pelei naaʋa foloɠulazuʋelei, nii é zeɠezu Ɓeetɛle éɗa li
Sikɛme, ta Leɓɔna lɛkpɛmaʋɛ nu yeezazuʋɛ.»

20 Naa ʋolu, ti niima levei veeni Ɓɛnzamɛn nuiti zea, ti ɠɛ ti ma: «À li wo
lɔɔɠu ná, leezɛnɓeleiti su. 21 Siɛgi zu wo Silo anzalopoiti kaazu la, tiɗa kuai
wo, tiɗa lati, waɠula leezɛnɓelei zu, woɠilagilagiɠa anzalopoɠila soɓɔɠɔ
ʋɛ ga anza, wo li ga tiye Ɓɛnzamɛn yooi zu. 22Ni ti-ɠɛɛni,ɓaa ti-ɠɛɛleaiti,
taʋaana tiɓaazaɠa giʋɔ bɛ, gáɠɛ ti ma: ‹À gi maawɔinɠa, mazɔlɔɔ gi
la anzanu zɔlɔɔni tiʋɛ kɔɔi zu. Wa laade woʋa fe ti ya, ni waɠɛni de, wa la
ɠɛ ga sɔba nu.› »

23 Zekana Ɓɛnzamɛn zunuiti ti kɛɛni la, ti anzanuiti seɠeni ga ti-liegɔi, éɠula
anzalopoiti saama, niiti tiɠɛni kuai wosu Silo, naaʋolu ti li ga tiye. Ti ta-laaiti to
ʋolu, ti zei ná, ta-ʋoganiiti saama tiɠilagilagi pɛ. 24Naama ziɛgi nɔ zu, Izelayɛle
nui zɔiti ti liini ta-wolodaiti su, ta-ʋɛlɛyeɠeiti bu, tiɠilagilagi ti zei ta-ʋoganii
unda.

25 Naama ziɛgi zu, masa ge la ɠɛni Izelayɛle unda. Ɛsɛ ge ɠɛni naa nɔ
ɠɛɛzu, nii pagai gaazu.



Lute 1:1 311 Lute 1:10

LuteNá-SɛʋɛiLute ná-sɛʋɛi lɔɔzeiʋelei
Ɓɛɠa é ga sɛʋɛi niiɠɛ nui: Nu la kwɛɛ.
Sɛʋɛi nii zuɓɔɛ ma ungi: GALA ná-zaalai ta ná-gaazumaawɔinɠaiɠa naati

kɔnɔ fe, niiti tiɠigi losu ba.
Sɛʋɛi nii ɠɛ ziɛgi: Kona waagila kona ungila (1 100) siɛgi zu, Yesu Kilista

zɔlɔɔ siɛgi yeeluɠɔ.
Lute ná-fai ziɛʋeleiɠa deɠigi loozu tukpɔɠaaleʋe nuiti ta-ziɛgi zu, tiɠɛai

ma Izelayɛle nuɓusɛiti untuɠɔ.
Sɛʋɛi nii ɠɛ ungi ta ɠa ga, é dɛɛ eɠɛʋelei anzanu ɠili ge ʋaani la,

é zei GALA ná-nuɓusɛiti saama. Naa maaʋele ma, sɛʋɛi nii ɠaa: Lute ná-
wooɠɛɠiladai maaɓakpasu, nii nuɠaʋokɔɠɔ ma, é lo sinigi ná-pɛlɛyeɠei
ʋa, é ʋɛɛ Izelayɛle ná-GALAGI ʋa. Toɠa naa ɠɛʋelei lɛɛzu, eɠɛʋelei
GALA ge Moaɓe nui Lute mɔɛin veeni la, ná-wooɠɛɠiladai vaa zu. Lute ta
deemɔɔin Naomi ti maanɔɠɔni mɔungi tiɠɛni ga maawɔin nuiti, kɛlɛ ti
ɠulani naa zu, tiɠɛ ziilɛigi zu ta undaanɛɛi. Sɛʋɛi nii zu vai zuɠulaʋe ga
pagɔ, toɠa lɔɠɔʋagɔ wosu, é lo wooɠɛɠiladaiʋa ga nuɓusɛiti zɔɠɔzu
nɛɛbɛi maaʋele, ta éʋilɛ GALA ná-kitogiʋa é nui zu.

Ɓoazeɠɛʋeleɓɛtɛni ga é Lute unmɔɔ, tɔɔzei ba: Elimeelɛke nii éɠɛni
ga ná-nuɓɔɔɓɔgi, zobo ge laɠɛni bɛ, éʋa unmɔɔ. Ɓoazeɠa ga Kilista ma
ʋoogi, nii paai naa laazeelizu, nii tɔgi la zooni éʋa kɛ: É nuiti unmɔɔni.

Lute ná-doun zunui zɔlɔɔ faiɠa ga sɛʋɛi nii zu vai maɓiingi: Doin naaɠa
éɠɛni ga masagi Davide kɛɛɠɛ wolai, toɠa ga kɛɛɠɛ wolaiti ti ta.

Lute Moaɓe anzanuiɠa Yesu Kilistaɓɔɠɔi mavofodai zaama. (Matiyo 1:5)

Elimeelɛke ná-pɛlɛyeɠei
ná-maanɔɠɔ vai

1 Tukpɔɠaaleʋe nuiti ta-ziɛgi zu, pului looni Izelayɛle nuiti ta-yooi zu.
Ɓɛteleyɛme laai é Zuda yooi zu, naama zunui ta liini ta anzai ta ná-doun zunu
felegɔiti, ga ti lago zei Moaɓe yooi zu. 2 Zunui naa laaseigi ɠɛni ga Elimeelɛke,
anzai laaseigiɠɛni gaNaomi, ta ná-doun zunu felegɔiti daaseigiti tiɠɛni gaMaalon
ta Kiliyon. Tiɠɛni ga Efelata nuiti, Ɓɛteleyɛme laai zu Zuda yooi zu. Ti zeeliai ma
Moaɓe yooi zu, ti zeizuʋɛ ɓɛtɛni ná. 3 Naomi zinigi Elimeelɛke zaani, anzanui
ɠila ko yɛni niina ná, ta ná-doun zunu felegɔiti. 4 Ti Moaɓe anzanuiti seini. Gilagi
laaseigiɠɛni ga Wɔɔlepa, felesiɛi laaseigiɠɛ ga Lute. Ti zeini ná kona puugɔ
laawu. 5Maalon ta Kiliyon ti zaaniɓalaa ti felegɔ pɛ. Naomi yɛni ná, balagai ná-
doun felegɔiti ma ta sinigi.

Lute ta Naomi
ti lii vai Ɓɛteleyɛme

6 É yɛni Moaɓe yooi zu, é mɛni ga Ɠɔoɠɔ GALAGI undaanɛɛ laa ná-
nuɓusɛiti bɛ, é daamianigi vea ti ya. É wuzeɠeni, tɔ-o, ná-doun anzaiti-yo, ga ti
zeɠe Moaɓe yooi zu. 7 Ti zeɠeni ti-zeizuʋɛ, ta ná-doun anza felegɔiti, tiʋilɛ
pelei ma, ga tiɠale ma Zuda yooi zu. 8 Naomiɠɛni naazu ná-doun anza felegɔiti
ma: «Àɠale ma,ɛsɛ ge li dee ná-pɛlɛi wu. Ɠɔoɠɔ GALAGI faaɓɔɠɔɠɛ
wo ʋɛ, ʋelei wo kɛa la wo-zinigiti bɛ, niiti ti zaai, ta wo kɛa la nà ɓalaa bɛ.
9 Ɠɔoɠɔ GALAGI woɠilagilagi zeiʋeleɓɛtɛ zini pɛlɛi wu, waɠɛ bu!» É ti
nɛɛnɛni. Ti tɔɔzeini ga wɔlɔa. 10Tiɠɛni ma: «Ɓa-o, ada liizuʋɔɔmaɗa-
nuɓusɛiti pɔ bɛ.»

11Naomiɠɛni ti ma: «Àɠale ma, dòun anzanuiti! Lee vaa zu waʋilɛ pòlu? Doun

zunua ta kòozu mɔnɔɓaa, taɠɛ ga wo-zinigiti? 12 Àɠale ma, dòun anzanuiti. À
li! Mazɔlɔɔ gòlaʋɔlɔʋɛ na, gèʋa zei zini bɛ. Anɛɛ ɓalaa nàɠɛɛzu
ma: ‹Kito ka bɛ̀, ga zaɓidii, gè ve zini bɛ ga gè zunu lounɠa zɔlɔɔ,› 13wa naati
maaɓɔun ga ti wɔɔlɔ, waɠɛlɛ wo zei vaiʋa zini bɛ naazuɓaa? Ɓa-o, dòun
anzanuiti! Mazɔlɔɔ nà-kpɔlɔi wɔɔlɔʋɛ wɔnɔiʋa, ta mɔnɔ Ɠɔoɠɔ
GALAGI yeewuzeɠeʋɛ dàalɔɠɔma.»

14 Ti wɔlɔni mɔnɔ. Wɔɔlepa deemɔɔn nɛɛnɛni, ti bali ma, kɛlɛ Lute
ɠilini ba. 15Naomiɠɛni Lute ma: «Pɛtɛ, è-zeebɔiɠalega ma ná-nuɓusɛiti pɔ
ta ná-galagiti. Ɠale ma, èʋilɛ è-zeebɔiʋolu.»

16 Kɛlɛ Luteɠɛni ma: «Minaɓɔi dà ga gè zeɠe èʋolu, ga gèɠɛlɛ èʋa!
Ʋɛɗa li ná, nà li miná,ʋɛɗa zei ná, nà zei miná. Ɗa-nuɓusɛiti taɠɛ ga nà-
nuɓusɛiti,ɗa-ƓALAGIɠaɠɛ ga nà-GALAGI. 17Ʋɛɗa za ná, nà zaminá,màaɠulu
ná. ƓɔoɠɔGALAGI sòná-ziiɠaawanai pɛ su, ni aniɠili ka kpèteʋena èʋa, éɠula
saaiʋolu!» 18Naomi kaai ma ga wɔinʋɛ ga ti liʋɔɔma, é zɛni kana niina.

19 Ti felegɔ ti ziɛniʋɔɔma, eyɛsu ti zeeli Ɓɛteleyɛme. Siɛgi zu ti lɛɛni la
Ɓɛteleyɛme, taai kpein geɓusɛni ti maaʋelema, anzanuiti tiɠɛniɠɛɛzuma:
«Naomiɠa nɛiɓaa?» 20 Éɠɛni ti ma-o: «À mina mɔ tòli ga Naomi,* kɛni Mala.†
Mazɔlɔɔ Zɛbɛi-Pɛ-Maliɠii eteai ɓaa mà. 21 Dìizuʋɛ, zèei laavega ɠɛni
de, Ɠɔoɠɔ GALAGI ʋaa ga ze zèaɲakai. Lee vaa zu wa tòli ga Naomi? Tɔɔzei
Ɠɔoɠɔ GALAGIʋoluavega bà, Zɛbɛi-Pɛ-Maliɠii màanɔɠɔa.»

22Zekana Naomi ta ná-doun anzai Lute, Moaɓe nui, tiʋaani la, ti zeɠeMoaɓe yooi
zu. Ti zeelini Ɓɛteleyɛme, moloi nii daa ga wɔɔlezegi, naa leʋe vai lɔɔzeiɗai
nɔ kpein.

2
Lute moloɠɔpɔgi yɛʋɛ vai

Ɓoaze ná-kpalagaʋɛ
1Naomi zinigi ná-nui taɠɛni ná. Éɠɛni ga zobobɛ nukpɛtɛai, Elimeelɛkená-

pɛlɛyeɠei wu, daaseigiɠɛni ga Ɓoaze. 2Moaɓe nui Luteɠɛni Naomi ma: «Nà è
maanɛɛnɛzu ga è va bu, gè li moloɠɔpɔ gaiziɛzuʋɛ kpalagaʋɛ, naama nui
wosuʋɛ, nii a màawɔinɠa.» Éɠɛni ma: «Li, dòun anzanu.»

3 É liini moloɠɔpɔ gaiziɛzuʋɛ kpalagi ta zu, molo leʋe nuiti pogi zu. É zolooni
nɔ kpein ga kpalagi naa ɠɛni ga Ɓoaze nɔnɔi, nii é ɠɛni ga Elimeelɛke ná-
pɛlɛyeɠei wu nui.

4Ná tago kɛai ma, Ɓoazeʋaani, é zeɠe Ɓɛteleyɛme, éɠɛmolo leʋe nuiti ma:
«Ɠɔoɠɔ GALAGIɠɛ woʋa!» Ti gooɠaaʋoteni, tiɠɛ ma: «Ɠɔoɠɔ GALAGI
tuya loo èʋɛ!»

5 Ɓoaze ɠɛni ná-botiɠɛ zunui ma, nii é ɠɛni wɛlɛzu molo leʋe nuiti ma:
«Anzanu loungoi niiɠa gaɓɛ ná-doun?» 6 Botiɠɛ zunui éɠɛni wɛlɛzu molo
leʋe nuiti ma, naa gooɠaaʋoteni, éɠɛ ma: «Moaɓe anzanu loungoi taʋe, nii ti
ʋaai taNaomi, ti zeɠeMoaɓe yooi zu. 7Ébogɛmàgagè vabu, éɗamoloɠɔpɔgiti
gaiziɛ, moloɠiliiti zɔɠɔzu, molo leʋe nuiti poluʋelei, éɗa tiɠaalɛ ba. Paa
yee ma za sobui, toɠa loni nɔ eyɛsu niizu, é lago looɠogɛ nɔ kotai wu.»

8Ɓoazeɠɛni Lute ma: «Woilo, dòun anzanu, mina li moloɠɔpɔ gaiziɛzu kpala
kili su, mina maaɠoozaʋɛʋa, yɛ nà-botiɠɛ anzanuiti ba. 9Wɛlɛʋɛ moloi
leʋezu ná kpalagi zu, è li ti ʋolu. Gè nà-botiɠɛ zunuiti tɛnɛgɛ ga ti mina
vɔɔɠu è ʋa. Siɛgi zu kpɔɔle wɔin è zosu da, ɗa li ziɛ liɠiiti pɔ bɛ, è
ɓɔɔle ga nii botiɠɛ zunuiti ta saɠa.» 10 Éʋilɛniɲiibiɠa zooi ma, é nɔkɔ,
* 1:20 Naomi: daaseigi nii poluʋɛ ga «koozunɛɛ anzanui.» † 1:20 Mala: daaseigi nii poluʋɛ
ga «ziiɓɔlɔ anzanui.»

é ɠɛ ma: «Gè zaalai zɔlɔɔgɛ ɠale è ɠaazu, ga è ɠɛɛzu mà bɛbɛ, nɛ̀i
gè ga wɛɛn anzanui?» 11 Ɓoaze gooɠaaʋoteni, é ɠɛ ma: «Ti naa kpein bogɛ
mà, nii è kɛa è-leemɔɔn ʋɛ, è-zinigi zaa ʋoluma, ʋelei è zeɠeai la è-ɠɛɛ
ta è-leeni ba, ta zooi è zɔlɔɔgai su, ga è ʋa nuɓusɛiti pɔ, niiti è la ɠɛa ti
ɠwɛɛ pɔlɔmazu. 12 Ɠɔoɠɔ GALAGI naa ɠɛ è ʋɛ, nii è kɛa. Ɠɔoɠɔ
GALAGI, Izelayɛle ná-GALAGI, nii èʋaa, è lɔɔɠu koʋegi wu, naa èɠɔnɔkula
ga gola.» 13 Luteɠɛni ma: «Ee, Màliɠii, gè zaalai zɔlɔɔga èɠaazu! Mazɔlɔɔ è
gàanɛɛnɛa, ta èɓɔɛa pɔ̀, è zìila, nɛ̀i, gè gaɗa-wotiɠɛ anzanui. Anɛɛ naa
ʋe, nɔ̀un, gè la gaɗa-wotiɠɛ anzanuiti gila kpalaa kɛʋele.»

14 Daamii ziɛgi zu, Ɓoazeɠɛni ma: «Maaɓuɠa, è daamii wo,ɗa-ɓuluɓuɠai
lɔ guulu daɓai wu.» É zeini molo leʋe nuiti kobaʋɛ. Ɓoaze aniɠaeɠeegai veeni
zea. Émiini, é yiɠo, émɔtaimakɛ. 15Naaʋolu éwuzeɠeni posuyɛʋɛima. Ɓoaze
niima levei veeni ná-botiɠɛ zunuiti zea, éɠɛ ti ma: «À yeezei bu ga é posuyɛʋɛi
ɠɛ ɓalaa molo ɠiliiti zɔɠɔzu. À mina kpɔlɔ. 16 Anɛɛ wa ma ɠɔpɔgi
tanigaaɠula maɠiliiti ba, ga wo zɛ ná, é zɛʋɛ, wo mina zelilo ma.»

17 É posuyɛʋɛi ɠɛɛni kpalagaʋɛ eyɛsu kpɔkɔi. É naa loɠani, nii é
zɛʋɛni. É kiloʋuusaʋagɔ (30)ɓɔlɔɠila daaveni ga moloɠaamagi nii daa ga
wɔɔlezegi. 18Nii é zɛʋɛni, é naa zeɠeni, é lii la taa zu, é dɛɛni ga deemɔɔn.
É ná-daamianigi mɔtaiɓalaaɠulani, é ti ve zea. 19Deemɔɔnɠɛni ma: «Miniɠa
è posuyɛʋɛiɠɛai ná za? Miniɠa è botiiɠɛai ná za? Tuyaɠa naaʋɛ, zɔi é è
zɛsɛbogai!» É naa kpein suɠulani deemɔɔn ma, nii kpein é ziɛni su. Naaʋolu, é
ɠɛni ma: «Zunui nii gè botiiɠɛai pɔ bɛ, daaɠa ga Ɓoaze.» 20Naomiɠɛni ná-
doun anzai ma: «Ɠɔoɠɔ GALAGI tuya loo naama nui ʋɛ, tɛigi é maawɔinɠai
ɠɛɛzu naati bɛ, ti vulua, ta naati bɛ, niiti ti zaai!» Naomi ɠɛni ma mɔnɔ:
«Zunui naa ɠa ga da-nu ɠiteɠite, toɠa ga naati ti ta, niiti ti-losuʋɛ ga ti de
unmɔɔ.»

21Moaɓe nui Lute ta laani ma, éɠɛma: «Kɛɛʋɛmàɓalaa: ‹Yɛ nà-botiɠɛ
nuiti ba, eyɛsu tiɓe ga nà-moloi leʋe.› » 22 Naomiɠɛni ná-doun anzai Lute ma:
«Naaʋagɛ, dòun anzanu, ga èɠɛ ná-botiɠɛ anzanuiti ba, naaɠa a kɛ nu mina
èɓɔlɔ kpalagi taɠili su.»

23 Naazu, é yɛni Ɓoaze ná-botiɠɛ anzanuiti ba, éɗa posuyɛʋɛiɠɛ, eyɛsu
moloi nii daa ga wɔɔlezegi tamoloi nii daa gaɓeleegi, naati ti leʋe vaiti kpein tiɓe.
Naa pɛ su éɠɛɛni deemɔɔnʋɔ bɛ.

3
Lute ná-maanɛɛnɛi

1 Yeeta Lute deemɔɔn Naomi ɠɛni ma: «Dòun anzanu, nà pɔ gè è zeiʋele
ɓɛtɛ, naa ɠa a kɛ è ɠɛ undaanɛɛi zu. 2 È kwɛɛni ga Ɓoaze nii è ɠɛa
ná-botiɠɛ anzanuiti ba, naa ɠa ga da-nui ta. Tama za kpɔkɔi, toɠa liizu moloi
ɠaavɛɛzu, ná-molo loɠazuʋɛ. 3Maagba, è gulɔmaku nɛɛnɛgi ziɛɓɔɠɔ
ma, èɗa-zeɠeʋagɔiti too, è yei molo loɠazuʋɛ. Minaɓɔɠɔ lɛɛ la, eyɛsu
éɓe ga daamii wo, éɓɔɔle. 4 Siɛgi zu é liizu la, é la, náʋɛtɛ,ʋɛ é laazu ná.
Naaʋolu maaɓuɠa ba, è seɠei tago wuzeɠe kɔɠɔiti ma, è la. Tɔɓɔɠɔgo,
toɠa naa wo è ma, nii maanɛai ga è kɛ.» 5 Lute gooɠaaʋoteni, éɠɛ ma: «Nà naa
kpein kɛ, nii è boga mà.»

6 É yeini molo loɠazuʋɛ, é naa kpein kɛɛni, nii deemɔɔn deveni ma. 7Ɓoaze
laamiini, éɓɔɔle, koozunɛɛni ziimaʋɛ. É liini, é la moloɠiliiti poluʋɛ. Lute
ʋaani naazu vaavaa, é seɠei zeɠe kɔɠɔiti ma, é la. 8Kua zaamai, zunui naa wuunni
kami, é lati, é ka ga anzanui taɠa laani kɔɠɔiti bu. 9 Éɠɛ ma: «Ɓɛɠa gaɗe?»
Naa gooɠaaʋoteni, éɠɛ ma: «Nàʋe, Luteʋe,ɗa-wotiɠɛ anzanui. Ɓaa màazu,
mazɔlɔɔʋelei è la ga giɓɔɠɔ nu, unmɔɔ faima losuʋɛ veeʋɛ è ya nɔ̀un
tetema.»

10 Éɠɛni ma: «Ɠɔoɠɔ GALAGI tuya loo èʋɛ, dòun anzanu! Faaɠaaɓelagi

nii ɠa ɗa-wooɠɛɠiladai lɛɛzu mɔnɔ, é leʋe ma mɔungi ʋa, mazɔlɔɔ
è la nu niinɛiti gaiziɛni, bala nua, ɓaa kpɛtɛ nua. 11 Niizu, dòun anzanu, mina
luaɲɛgɛlɛin. Nà naa kpein kɛ èʋɛ, nii è bosu, mazɔlɔɔ nuɓusɛ pɛ ge
suɠwɛɛ gaɗa ga anzanu zɔɓelama. 12 Gaamaiʋe ga unmɔɔ fai ma losuʋɛ
ɠa zèa, kɛlɛ taɠili ka ná, nii é nɔ̀un tuɠɔ. 13 Ɲi ʋɛ. Lina, ni toɠa pɔ é
unmɔɔ fai ma losuʋɛ ɠɛ èʋɛ, é kɛ. Kɛlɛ ni é la nɛɛni bɛ ga é kɛ è
ʋɛ, gè ɠona Ɠɔoɠɔ GALAGI ma, nii é vulua, nɔ̀un, nà kɛ è ʋɛ. Yɛ laani
eyɛsu sobu.»

14 É yɛni laani kɔɠɔiti bu eyɛsu sobui. É wuzeɠeni ga kpidiɓidigi, nu la dɛ
zooga èʋa nu maaɓɛɛɠagaɠa. Mazɔlɔɔ Ɓoazeɠɛni ma: «Maa la nɛɛni
ga nuʋa suɠwɛɛ ga anzanu lɛɛʋɛ molo loɠazuʋɛ.» 15 Éɠɛni ma: «Ɗa-
zeɠe wolai zuvie, è so.» É soni. Naa su lɔzitaɠɔɠɔni moloi zu, é pu su, é daalɛ
bu. Naaʋolu é lɛɛni taa zu.

16 Luteʋaani deemɔɔnʋɔ bɛ. Naomiɠɛnima: «Ɗaʋeɓaa, dòun anzanu?»
Lute naa kpein suɠulani, nii zunui naa kɛɛni bɛ. 17 É ɠɛni ma: «É su lɔzita
veeʋɛ bɛ̀ moloi zu, é ɠɛ mà: ‹È la lia ga yeaɲaka è-leemɔɔn ʋɔ bɛ.› »
18Naomiɠɛni ma: «Yɛʋɛ, è yiilɛi, dòun anzanu, eyɛsu è kwɛɛʋelei niima
vaiʋaazuɓesu da, mazɔlɔɔ zunui nii la dooɠo nɔpɛ bogaɲɛgɛlɛin, kɛni
a niima vaiɠaaɓelana za.»

4
Lute vulu vai Ɓoazeʋɛ

1Ɓoaze liini taa ziɠidaʋɛ, é zei ná. Pɛtɛ, zɔi unmɔɔ fai ma losuʋɛɠɛni
zea, nii Ɓoaze ná-fai woni, naaʋaani, éɗa leʋe. Ɓoazeɠɛni ma: «Ʋaa lɛɛʋɛ,
zei lɛɛ ʋɛ.» Naaʋaani, é zei. 2 Ɓoaze nu puugɔ zeɠeni taaɠɛwolaiti saama,
éɠɛni ti ma: «À zei lɛɛ ʋɛ.» Ti zeini. 3 Naaʋolu éɠɛni naama nui ma, nii
unmɔɔ fai ma losuʋɛɠɛni zea: «È suɠwɛɛni ga Naomiʋa, é zeɠe Moaɓe
yooi zu. Toɠa pɔ é zouɓuɠaiʋɔdi, nii é ga ade-ɠɛɛloin Elimeelɛke nɔnɔi.
4 Gèɠisiɛʋɛ ga gè naa wo è ma, ga è geya taaʋeaiti gaazu, ta nà-nuɓusɛiti ta-
ɠɛwolaiti gaazu. Niɗa pɔ è unmɔɔ, unmɔɔ. Ni è la unmɔɔsu, dɛɛ ga ze,
gèɠɛ kwɛɛ, mazɔlɔɔɗaɠa mɔunpa ma losuʋɛ è ya. Nàɠa é zèaɗɔun
èʋoluma.» É gooɠaaʋoteni, éɠɛ ma: «Nà pɔ gè zooi unmɔɔ.»

5Ɓoazeɠɛni ma: «Foloi è zooiɠeyazu la Naomi ma,ɗa Moaɓe nui Luteɓalaagi
zei naama ziɛgi zu, nii é ga poanzai, nii a kɛ vofoda ɠɛ sinigi ʋa, nii saai, niiti
ta ná-poganii zeɠe.» 6 Zɔi unmɔɔ fai ma losuʋɛ ɠɛni zea, naa gooɠaaʋote,
éɠɛ ma: «Ni naaʋe, gèɠɛlɛa unmɔɔ tosuʋɛ ʋa, gè minaʋa nà-poganii
ɠoloɠolosu. Unmɔɔ fai ma losuʋɛ zeɠe gaɗɔnɔ, mazɔlɔɔ gè la zooga gè
ʋa unmɔɔ.»

7 Izelayɛle nuiti saama mɔungi, faa nɔpɛ a laɠɛnaɠilia ba, é lo unmɔɔ faa
ʋa,ɓaa aniimaavalibo faaʋa, gilagiɓena ná-saʋalagiɠulaɠɔɠɔiɠa, é fe zɔi
ya, naaɓenaɠɛ ga poogi Izelayɛle nuiti bɛ ga naama vaiɓɛtɛa. 8Zɔi unmɔɔ
fai ma losuʋɛɠɛni zea, naaɠɛni Ɓoaze ma: «Zooiɠeyaɓɔɠɔʋɛ,» é ná-
saʋalagiɠulaniɠɔɠɔa.

9 Ɓoazeɠɛni naazu kɛwolaiti ta nuɓusɛiti kpein ma: «Woɠɛa ga zeeleiti za,
ga nii kpein éɠɛa ga Elimeelɛke nɔnɔ ta Kiliyon, naaʋɛɛMaalonʋa, gè naati
pɛ geyaa Naomi ma. 10Gè Moaɓe nui Lute zeiɗaɓalaa, éɠɛ ga ànza, nii éɠɛni
ga Maalon anzai, ga nii saai naa laaseigi minaɲɛɛlɛ ná-poganii zaama, naaɠa a
kɛ nii saai naa laaseigi yɛɠɔ kɛɛɠɛleaiti saama, sɔlɔɔ taa ziɠidaʋɛ. Wo
ɠɛa ga ma zeeleiti za.»

11Nuɓusɛi niiti kpein tiɠɛni taa ziɠidaʋɛ ta kɛwolaiti, tiɠɛni ma: «Gá ga
naama zeeleiti! Anzanui é lɛɛzuɗa-ʋɛlɛi wu, Ɠɔoɠɔ GALAGI kɛ ga Zakɔɓe

anzaiti Lasɛle ta Leani kɛʋele, niiti ti felegɔiti ti Izelayɛle ʋɛlɛyeɠei logai!
Ɗa ɓɔɠɔi ɓalaa, tuyai ɠɛ è ma Efelata, ta è lɔɠɔ zɔlɔɔ Ɓɛteleyɛme!
12 Vofodai nii Ɠɔoɠɔ GALAGI feezu è ya ga anzanu loungoi nii maaʋele, é ɗa-
ʋɛlɛyeɠei ɠɛ ga Peelɛse ná-pɛlɛyeɠei ɠɛʋele, nii Tamaal sɔlɔɔni
Zudaʋɛ!»

13Ɓoaze Lute zeɠeni, é kɛ ga anza, é daaniʋolu. Ɠɔoɠɔ GALAGI vaani bu Lute
kogi zeɠe, é doun zunu zɔlɔɔ. 14 Anzanuiti ti ɠɛni Naomi ma: «Mamagi ɠa
Ɠɔoɠɔ GALAGIʋɛ, nii é la vaani bu, èʋaʋala za pɛlɛyeɠei makɛ nui ma,
GALA ge kɛ daaseigi wɔɔlɔ Izelayɛle nuiti saama faan! 15 Doin niiɠa è-yɛnvui
niinɛ, é è makɛ ɗa ʋɔlɔzaɠana, mazɔlɔɔ è-loun anzai nii è nɛai bɛ, ta
fizɔgai èʋɛ zunu loun lɔfelaʋa, naaɠa é sɔlɔɔgai.» 16 Naomi doin zeɠeni,
é pɛɛ yii la. Tɔɠa é kulani su. 17Anzanuiti tiɠɛni ga seiɲɔɠɔiti, naati tiɠɛ
ma: «Doun zunu zɔlɔɔga Naomiʋɛ!» Ti daasei pɛɛni ga Wɔɓɛde. Toɠa é
ɠɛni ga Izayi kɛɛɠɛ, éɠɛ ga Davide kɛɛɠɛwola.

Davide mɛmɛwolaiti
18 Peelɛse mavofodaiti ta ga: Peelɛse Ɠɛselon zɔlɔɔni, 19 Ɠɛselon Lame

zɔlɔɔ, Lame Aminadaɓe zɔlɔɔ, 20Aminadaɓe Naason zɔlɔɔ, Naason Salema
zɔlɔɔ, 21 Salema Ɓoaze zɔlɔɔ, Ɓoaze Wɔɓɛde zɔlɔɔ, 22 Wɔɓɛde Izayi
zɔlɔɔ, ta Izayi Davide zɔlɔɔ.

Samiyɛle
Ná-Sɛʋɛ Mɔungi
SAMIYƐLE NÁ-FAI

(1:1--7:17)
Ane lii vai GALA seiʋɛlɛi wu Silo

1 Efelayime zunui taɠɛni Lama, Sɔfeɠoʋii ma, Efelayimeɠize yooi zu. Daaseigi
ɠɛni ga Ɛlekana. Éɠɛni ga Yelɔɠame ná-doun zunui, kɛwolaɠɛni ga Tɔɠu
ná-doun zunui Eliyu. Tɔɠu naa, kɛɛɠɛɠɛni ga Sufe. 2Anza felegɔɠa Ɛlekana
seini. Ma mɔungi laa ɠɛni ga Ane, felesiɛi laa ɠɛ ga Penina, dointi ti ɠɛni
Peninaʋɛ, kɛlɛ ta laɠɛni Aneʋɛ.

3 Kona-o-kona Ɛlekana ɓena zeɠe ná-taazuʋɛ, é li Silo, é nɔkɔ Ɠɔoɠɔ
GALAGI wu, Fai-Pɛ-Maliɠii. Eli ná-doun zunu felegɔiti, Ɠɔfeni ta Finease, naati ti
ɠɛni ga Ɠɔoɠɔ GALAGI ná-zalaɠaɠula nuiti Silo taazuʋɛ. 4 Zalaɠaiɠula laa
ɠilagila, Ɛlekanaʋɛ, éɓena ma zuai taɠaaɠwɛ Penina ta ná-dointi ba. 5Kɛlɛ
Ane nɔnɔiɓenawɔɔlɔ ga seizu felegɔ, tɔɔzei Anewola nɛɛni Ɛlekanaʋɛ,
anɛɛ ni GALA ge laɠɛni doun veeni naaʋɛ. 6Sinianzai Penina laɠɛni looɠosu
ga gaazu unfe seɠeai, mazɔlɔɔ Ɠɔoɠɔ GALAGI laɠɛni doun veeni bɛ. 7Kona-
o-kona, naa nɔ ɠa ti ɠɛni daawu. Penina ɗa Ane yiiɓɔlɔ, tɛɛ laa ɠilagila
Ɠɔoɠɔ GALAGI zeiʋɛlɛi wu.

Ti yɛni naazu konagi ta, Ane tɔɔzei ga éɗa wɔlɔ, éɗaɠɛlɛ daami wo fai
ʋa. 8 Sinigi Ɛlekana gaazaɠani, éɠɛ ma: «Ane, lee vaa zu è wɔlɔzu, èɗaɠɛlɛ
daamianigi ʋa? Toɠa ɠale, è ɓɔɠɔ maawɔinzu? Nà ɠila gè la vizɔni doun
puugɔʋa èʋɛɓaa?»

Ane ná-GALA maanɛɛnɛi
9 Ti daamii wogai ma, ti ɓɔɔle Silo, Ane wuzeɠeni, é li zalaɠa ɠulazu

ʋelei, zalaɠa ɠula nui Eli ɠɛni zeini ná-kpɔkpɔgi ɠa, Ɠɔoɠɔ GALAGI zei
ʋɛlɛi laaʋɛ. 10 Tɔɔzei ziiɓɔlɔa ɠɛni de koozu gola, é Ɠɔoɠɔ GALAGI
maanɛɛnɛni, é ɗa wɔlɔ gola. 11 É minazeɠegi woni, é ɠɛ: «Ee, Ɠɔoɠɔ
GALAGI, Fai-Pɛ-Maliɠii! Niɗa nà-kpɔlɔiʋɛtɛna, è gàazumaawɔinɠa, ni è la
yeemani mà, niɗa doun zunu veena bɛ̀, nà fe èʋɛ, Ɠɔoɠɔ GALAGI, sii ma voloi
pɛ su, kpeka la vɔɔɠua nɔundeɠai ta kpɛlɛiʋa eyɛsu pɛ.»

12 Tɛi Ane lɛbini Ɠɔoɠɔ GALAGI valizu, Eli ɠɛni dakɔlɔgiti ɲiikpi pelei
zumɔsu. 13 É ɠɛni naa lakɔlɔgiti kaazu, ti ɗa ɲiikpi, kɛlɛ nu la ɠɛni woo
nɔpɛ mɛnisu, mazɔlɔɔ Ane ɠɛni GALA falizu yiimaʋɛ. Eli ɠisiɛni ga
dɔɔiɠa é Ane zogai. 14 Eliɠɛni Ane ma: «Ɗaɠulazu niimaɠɛʋelei zu yeelɛ?
Li, èɗa-lɔɔiɠulaɠaazu adaɠili pele.»

15 Ane gooɠaaʋoteni, éɠɛ ma: «Ɓa-o, màliɠii, dɔɔ lɛi éʋaɠɛ bà, gè la
dɔɔ ɓɔleni, ɓaa gaazulati gani nɔpɛ. Kɛlɛ zìi ɠa é ɓɔlɔzu kòozu. Nà
ʋɛ ga gè nà-ziiɓɔlɔi lɛ ga Ɠɔoɠɔ GALAGI. 16Mina pɛ̀tɛ ga anzanuɲakai,
ziiɓɔlɔ lateʋegaiɠa é kɛa gè lɛbiga nà-GALA falii zu.»

17 Eli gooɠaaʋoteni, é ɠɛ ma: «Ni naa ʋe, li, ziilɛigi ɠɛ è ʋɛ, Izelayɛle
ná-GALAGI è wooɠaaʋote, nii è falia ma, é naa ve è ya!»

18 Ane Eli wooɠaaʋoteni, éɠɛ ma: «Ɗa-nuɓɔɠɔlai zoo é yɛ bà.» Naa woga
ʋoluma Ane ʋɛ, é liini, é daamii wo, gaazuʋɛ zei ga pagɔ. 19 Poluma zobui,
kpidiɓidigi, Ɛlekana ta ná-pɛlɛyeɠei pɛ ti liini, ti nɔkɔ Ɠɔoɠɔ GALAGI wu,
naaʋoluma, tiɠaleni ma, ti li ta-laazu Lama.

Ɛlekanaɓɛdɛni anzai Ane ma, Ɠɔoɠɔ GALAGI ge naa maawɔinɠaani. 20Ane

kogi zeɠeni naamaɠonagi nɔ laawu, é zunu loun zɔlɔɔ, éɠɛ ma: «Doin nii laa
ɠa ga Samiyɛle, mazɔlɔɔ gè faliʋɛ Ɠɔoɠɔ GALAGI ma.»

Ane ná-doinɠalivaa vai GALA ma
21 Naa ʋoluma, Ɛlekana ta ná-pɛlɛyeɠei pɛ ti ɠɛni liizu mɔnɔ Silo, ga ti

naama zalaɠai ɠula, nii ta ɗa kula kona-o-kona, Ɠɔoɠɔ GALAGI ʋɛ, ta é ná-
minazeɠegi laazeeli, nii é kɛɛni. 22KɛlɛAne laɠɛniʋilɛni tiʋolu naama ziɛi
zu, éɠɛni sinigi ma: «Nà naa maaɓɔunsu, eyɛsu doin laaɠulaɲiimiiʋa, naazu
nà lii la niina Silo, gè fe Ɠɔoɠɔ GALAGIʋɛ, nii a kɛ doin tɛi ge yɛ Ɠɔoɠɔ
GALAGI ya, sii ma voloi pɛ su.»

23 Sinigi Ɛlekanaɠɛni ma: «Kɛ eɠɛʋelei è devea la, naa maaɓɔun eyɛsu è
doin laaɠulaɲiimiiʋa. Ɠɔoɠɔ GALAGI ge kɛ, nii é minazeɠea la, naa laazeeli.»
Ane yɛni ná, éɗaɲiimii ve doungoi ya, eyɛsu naa laaɠulaɲiimiiʋa.

24 Doin laaɠulaai ma ɲiimii ʋa, dee Ane seɠeni, é lii la Silo, anɛɛ ni doungoi
lɔiɗaɠɛni de dɛ. É kona saʋagɔ nikɛ zinɛi zeɠeni, éʋɛɛɓulu vukɔi kilo
ʋuusaʋagɔ (30)ʋa, ta kɔlɔ wooleɠila daavegai ga dɔɔi. 25 Ti nikɛiʋaani,
ti kula ga zalaɠai, naa ʋoluma, ti liini ga doungoi Eli ʋɔ. 26 Ane ɠɛni ma: «Ee,
màliɠii, è-ɠi ka naa zu nɛiɓaa, ga anzanui taʋaani, éɗa Ɠɔoɠɔ GALAGI vali
èɠobaʋɛ? GALA ka kàazu, eɠɛʋelei è vulua la gaɠite, gaamazu nàɠɛni de.
27Wɛlɛ, doin niiɠa gèɠɛni falizu GALAma. Tama Ɠɔoɠɔ GALAGI fea zèa. 28Nà
ɓalaagi, nà pɔ ga gè kaliva Ɠɔoɠɔ GALAGI ma, toɠa ga nɔnɔ sii ma voloi pɛ
su.» Ti nɔkɔni ná Ɠɔoɠɔ GALAGI wu.

2
Ane ná-mama guyei

1 Ane GALA faliniɠani:
«Zìi laavegɛ ga koozunɛɛi, Ɠɔoɠɔ GALAGI zaalai zu.
Gè unbuzeɠei zɔlɔɔga Ɠɔoɠɔ GALAGI zaalai zu,
nà zoo niina gèɓɔɛ, gè sìli nuiti gooɠaaʋote,
kòozunɛɛʋɛ, tɔɔzei GALA geɓɔga bà.
2 Ɠɔoɠɔ GALAGIɠɛɠala la ná, tɔɠila kpe kaɲadegai.
Èɠula tɔun polu, gala kili ge la ná,
gala kili ge la ná, éʋaɠɛ ga fasai, ga gɔnɔ ma ƓALAGIɠɛʋele.
3 À wa-waso kpɔɛiti kpelana mu pele zu,
ta poomu gooiti tiɠɛaɠulazu wo-laaʋɛti.
Mazɔlɔɔ Ɠɔoɠɔ GALAGIɠa ga GALAGI, nii é fai pɛ kwɛɛ,
toɠa é nuɓusɛiti ta-ɠɛɛwotiiti buɲɛgiɠɔɠɔsu.
4 Kɔɔɠuluɓa wolaiti ta-ɠilɛgiti tiɠaleɠalea,
kɛlɛ zɛbɛsulala nuiti ti zɛbɛi zɔlɔɔga.
5 Zɔiti ti yiɠoaɠɛa de, naati ta laamiani gaiziɛzu.
Kɛlɛ niitimupuluiɠɛa tima, ti lamɔɓɛdɛni ga ti botiɠɛ pɛ, tiʋaɠɔnɔ

sɔlɔɔ.
Doun zɔlɔɔtala anzanui doun lɔfela zɔlɔɔga, zɔi ma doinɠɛa mɔinni zea,

naa maaloga.
6 Ɠɔoɠɔ GALAGIɠa aɗa paai wo, é lati, é zɛnvui ve,
tɔɠa aɗa nui yɛnvui yei gɔvɛalaazu,
tɔ nɔɠaɓalaa aɗa nui yɛnvuiɠula gɔvɛalaazu.
7 Ɠɔoɠɔ GALAGIɠila kpe ka aɗa baladai ve,
é kpɛtɛiɓalaa fe.
Tɔɠa aɗa nui maayei,
kɛlɛ toɠaɗa nui unbuzeɠeɓalaa.

8 Toɠaɗa bala nui wuzeɠe, é kula fufiligi zu,
é zeaɲaka nui wuzeɠe, é kula kpoɠagi zu,
é seizu ve ti ya, seizumaanɛɛgiti saama,
é unfema losuʋɛ ve ti ya.
Zooi maɓɛdɛgiti, ta ga Ɠɔoɠɔ GALAGI nɔnɔ,
tiyaɠa é eteai zeini ti ma.
9 Ɠɔoɠɔ GALAGIɠaɗaɓaa ná-wooɠɛɠila nuiti maazu, ti-ziɛzuʋɛ pɛ.
Kɛlɛ faaɲɔuɠɛ nuiti undaaɠaʋili kpidii zu,
mazɔlɔɔ nu nɔpɛ ge la vɔniga faa ma, ga tɔɓɔɠɔi zɛbɛi.
10 Zɔiti ti wuzeɠezu Ɠɔoɠɔ GALAGI laalɔɠɔma,
ti kpein ti zuɠaɠoloɠolo.
Ɠɔoɠɔ GALAGIɠa yɛsu geeɠɔlɔgi zu, éɓain ga tiye, eɠɛ geeɓadɛ lugi.
Toɠa eteai lukpɔɠaaleʋe, é zeeli zouɓela ga naa pɛ.
Toɠa zobogi ve ná-masagi ya,
nii é gulɔi ziaai ma, é taʋɛɛ sɛbɛiʋa.»

11 Naa pɛ poluma, Ɛlekana ɠaleni ma, ná-taazu Lama, kɛlɛ zunu loungoi
Samiyɛle yɛni Silo, é ɗa botii ɠɛ Ɠɔoɠɔ GALAGI ʋɛ, zalaɠa ɠula nui Eli
ɠobaʋɛ.

Eli ná-dointi ta-vai
12 Eli ná-doun zunuiti tiɠɛni ga nuɲakaiti, ti laɠɛni unfesu Ɠɔoɠɔ GALAGI

ma. 13Wɛlɛ, ti ziɛʋeleiɠɛni ga nii, nii tiɠɛni kɛɛzu ga bɛbɛi: nu nɔpɛ
éʋaazu ga zalaɠai kula vai ma, zalaɠaɠula nui ná-botiɠɛ nuiɠɛni liizu, naama
nui ʋɔ bɛ, siɛgi zu zalaɠa zuai ɠɛɛzu la abui ɠa, é ɗa ɠili, a ɠɛna lia
sua zɔɔ mitɛ wolaiɠa zea, niiɲiigai ga ga saʋagɔ. 14 Éɓena mitɛ wolai lɔ
aniɲakai zu, nii é ga diɠii, ɓaa pɔlɔ liɠii, ni naa laade kokoi, nii nɔpɛ mitɛi
naa a lɔɔna ba, naaɠa é ga zalaɠaɠula nui nɔnɔi. Naaɠa tiɠɛni kɛɛzu ga
Izelayɛle nuiti kpein, niiti tiɠɛniʋaazu Silo zalaɠaɠula vai ma. 15 Yeetaɓena
ɠɛleɠite, tiʋaɠɛ ti zalaɠa zuai ma wulɔiti gala, zalaɠaɠula nui ná-botiɠɛ
nui ɓena ʋa, naama nui ʋɔ bɛ, é ɠɛ ma: «Zalaɠa ɠula nui ná-mɔ suai ve,
mazɔlɔɔ é laʋaazu giliai ta zosu, ma undui nɔɠa é pɔ.»

16 Ni zunui nii ti ná-zalaɠai ɠulazu, naa a ɠɛna ma: «Zɛna dɛ, gi ɓe ga ma
wulɔi ɠala, ɗa ʋa niina, nii nɔpɛ è pɔ, è naa zeɠe,» zalaɠa ɠula nui ná-
botiɠɛ nui ɓena ɠɛ ma: «Ɓa, kɛni è fe niizu, è la na kɛɛni, nà ta zeɠe ga
zeeɠaaɓaai.»

17 Niima zunu loungoiti sɔgi wola ɲɔuni, Ɠɔoɠɔ GALAGI ɠaazu, tɔɔzei
vebɛanii niiti nuiti tiɠɛni feezu Ɠɔoɠɔ GALAGIʋɛ, zunu loungoi niiti tiɠɛni
naaɠɛɛzu ga fuun gani.

18Kɛlɛ doungoi Samiyɛleɠɛni ná-botiiɠɛɛzuƓɔoɠɔGALAGIʋɛ, kɔba
zeɠeiɠɛni ga zalaɠaɠula zeɠei.

Samiyɛle ta sɔlɔɔ nuiti
19 Kona kula laaɠilagila, Samiyɛle deeɓena seɠe maavɔnigiɓɛtɛ bɛ, ta la

ɠɛna lia ta sinigi Silo, zalaɠaɠula vai ma, éɠɛni liizu ga naama zeɠei ná-doin
ʋɔ. 20 Eli tuya looni Ɛlekana ta anzaiʋɛ, éɠɛ ti ma: «Ɠɔoɠɔ GALAGI va bu
ga é dounɠiligaa zɔlɔɔ è-anzai niiʋa, niiti taɠɛ ga Samiyɛleʋotogi, nii é fea
Ɠɔoɠɔ GALAGIʋɛ.» Naaʋoluma, tiɠaleni ma ta-laazu. 21Ɠɔoɠɔ GALAGI Ane
maawɔinɠaani, poluɠɛ ga Ane zunu loun saʋagɔ, ta anzanu loun felegɔɠiligaa
zɔlɔɔni ʋolu. Naama ziɛgi zu Samiyɛle ɠɛni ba, é ɗa wɔɔlɔ, Ɠɔoɠɔ
GALAGIɠaazu.

Eli ta ná-dointi
22 Eliʋɔlɔzaɠani niina ga gola. É ná-doun zunuiti siɛ ʋelei ma woo mɛnini,

éʋilɛ Izelayɛle nuiti ba, é mɛnini ga ná-doun zunuiti ta vɔlɔ laazu ga anzanuiti,



1 Samiyɛle 2:23 319 1 Samiyɛle 3:3
niiti tiɠaalɛɛzu ba GALA daaɠomi seɠeʋɛlɛi laaʋɛ. 23 Eliɠɛni ná-doun
zunuiti ma: «Leeniɠa gè mɛnisu, éʋilɛ woʋa? Ɛsɛ pɛ ka wo-lɔɠɔ ɲɔi
wosu, tɔɔzei wo ziɛʋelei laʋani. Leeni vaa zu wo naaɠɛɛzu? 24Dòun zunuiti,
à yeeɠula naazu, nii gèmɛnisu éʋilɛwoʋa, naa laʋani. WaƓɔoɠɔ GALAGI ná-
nuɓusɛiti diizu tɔ koloɠologiti ma. 25Ni nui ta a kotoɠɛɛna bɔɔla nuɓusɛi
ta laalɔɠɔma, GALAka é ga tukpɔɠaaleʋenui naazu, kɛlɛ zɔi é kotoiɠɛɛzu,
Ɠɔoɠɔ GALAGI ɓɔɠɔi laalɔɠɔma, ɓɛ ɠa a naama nui maavaawo?» Eli
nii kpein boni, kɛlɛ ná-doun zunuiti ti laɠɛni kɛɛni, tiʋa ti-ɠɛɛ wooi zo,
tɔɔzei Ɠɔoɠɔ GALAGI deveni niina ga ti za.

26 Samiyɛle ma zunu loungoiɠɛni wɔɔlɔzu, éɗa GALA ta nuɓusɛiti ziilaa.
Nimizai é zeini

Eli ná-pɛlɛyeɠei ma
27Yeeta GALA goowonui taʋaani, éɠɛ Elima: «Woilo niima nii GALA ge bosu èma:

‹È suɠwɛɛ kala, ga è-mɛmɛwolani kɛai ma Ezipete yooi zu, Falaɠɔn ná-pɛlɛi
wu ga duɔiti, gèɓɔɠɔ lɛɛni ga tiye, tiya-o, ta-ʋɛlɛyeɠeiti-yo. 28 Izelayɛle
ʋɛlɛyeɠei kpein saama, è-mɛmɛwola Aalɔnɠa gè yiimazeɠeni la, ga éɠɛ
ga nà-zalaɠaɠula nui. Éɗa lo nà-zalaɠaɠulazuʋɛ, éɗa nà-zalaɠaiti daazeeli
mà, éɗa ani maku nɛɛnɛgiti gala bɛ̀, ta éɗa gàazaɠa. Gè ti-laamiizu veeni, tɔ-
o, mavofodai-o, zalaɠa zuaiti ba, niiti Izelayɛle nuiti tiʋaazu la. 29 Toɠaɠale mu,
wo bɛlɛɠulazu nà-zalaɠaiti ta nà-vebɛaniiti ba, nii gè ma levei veai, ga éɗaɠɛ
nà-pɛlɛi wu? Lee vaa zu è è-loun zunuiti fizɔsu bà? Woɗaɓɔɠɔɠɔnɔkula
ga zalaɠa zuaiʋasuʋɛti, niiti nà-nuɓusɛiti, Izelayɛle nuiti, tiʋaazu la pɔ̀?

30 « ‹Naa ɠa é ba, tɛi é ɠɛa ɠana, nɛ̀i gè ga Izelayɛle ná-GALAGI, gòoi ɠa
é ga nii: Gè minazeɠeni è ʋɛ, ɗa-o, ɗa-ʋɛlɛyeɠei-yo, ta è-mɛmɛwolani
tɔnɔmaʋɛlɛyeɠeiɓalaa, ga waɠa wo ga nà-botiɠɛ nuiti yeenɔpɛ eyɛsu
ɠɔ. Kɛlɛ, nɔ̀un nà, Ɠɔɔɠɔ GALAGI, nà bosu è ma ga minazeɠegi naa li
poun. Mazɔlɔɔ nà ɗa ɠaazu unfegi ve naati bɛ, niiti ti dɛ̀bizu, kɛlɛ niiti ti
bɛ̀lɛlalazu, unfegiɠaɗa yei ga tiye. 31 Su laɠooza, nàʋaazuɗa-ʋɛlɛyeɠei,
ta è-mɛmɛwola nɔnɔ ma ʋɛlɛyeɠei zuvikɛi ɠulazu ti ya, naa ɠa a kɛ,
nu ʋɔlɔzaɠa nɔpɛ ge mina mɔ ɠɛ ɗa-ʋɛlɛyeɠei wu. 32 Ɗa wɛlɛ, è
è zili nui ɠa, é ɗa ɠaaɓa sèi ʋɛlɛi ma. Fai pɛ ka ɠɛ ga pagɔ Izelayɛle
ʋɛlɛyeɠe ʋɛ, naama ziɛgi zu nu la mɔ kɛwola ʋɔlɔ nɔpɛ kaa, ɗa-
ʋɛlɛi wu. 33Naa pɛ geɠɛɛʋa, nàʋaazu è-mavofodai gilamakɛsu, nà-zalaɠa
ɠulazuʋɛɠobaʋɛ, nii a kɛ éɗa nimizaɓɔɠɔ ma, ga toloi ta kiteʋei. Názu
ma,ɗa-ʋɛlɛyeɠei wu nui mɔtaiti kpein ta za, ti-ma niinɛlai zu.

34 « ‹Nii é ʋaazu ɠɛɛzu ga è-loun felegɔiti, Ɠɔfeni, ta Finease, naa ɠa é
ɠɛɛzu ga poogi èʋɛ, ga nii gè bosu gaamaiʋe, tɔɔzei, ti felegɔ pɛ ta zaazu
foloɠila kpe. 35Naaʋoluma, nà yiimazeɠe ga zalaɠaɠula nuɓɔɠɔʋɛ, gè sei,
nii aɠɛ ga lada nu, toɠa ziɛ ga nà-kisiɛiti, ta zìimai vaiti. Nà mavofodaiɓɛtɛ
ba, nii a yɛ náɠɔ, éɠɛ ga zalaɠaɠula nui, masagiɠoba, nii gè yiimazeɠezu
la, gè gulɔi ziɛ ma. 36 Zɔi a yɛ vulua è-mavofodai zu, naaɠaʋa zalaɠaɠula nui
naaʋɔ bɛ, éʋilɛɲiibiɠa kakala, nii a kɛ éʋa waliɠilagi zɔlɔɔ,ɓaaɓulu
ɓuɠaɠila ko. Toɠa zalaɠaɠula nui naa maanɛɛnɛ, éɠɛma: Soma, è boti ve
zèa, zalaɠaɠulazuʋɛ, nii a kɛ gèɓuluɓuɠa go zɔlɔɔ ga kɔnɔgi.› »

3
Samiyɛle loli fai GALA bɛ

1Zunu loungoi Samiyɛleɠɛni ƓɔoɠɔGALAGI ná-botiiɠɛɛzu, Eliɠobaʋɛ.
Naama ziɛgi zu, Ɠɔoɠɔ GALAGI la ɠɛni ɓɔɛni nuiti pɔ, valafala, ti la mɔ
ɠɛni ná-kulakɛlɛma vaiti sɔlɔɔsu valafala.

2 Éɠɛni ga kpidii ta, zalaɠaɠula nui Eliɠɛni laani daazuʋɛ, naama ziɛgi zu
Eliɠaazuʋɛti maaɓidini niina. É la mɔ ɠɛni wozaɠaazu fɔɔn. 3 Samiyɛle

ɓalaaɠɛni GALA seiʋɛlɛi wu, éɠɛni laani minazeɠe kesuiɠobaʋɛ, naazu
GALA ná-fitinai ɗa zo dɛ. 4 Naama ziɛgi zu, Ɠɔoɠɔ GALAGI Samiyɛle lolini,
Samiyɛleɠɛ ma: «Nàɠaa!»

5 Samiyɛleɓizɛni, é li Eliʋɔ bɛ, éɠɛ ma: «Nàɠaa, mazɔlɔɔ è tòligɛ.»
Eli gooɠaaʋoteni, éɠɛma: «Gè la toli boni,ɠale ma, è li, è la.» Samiyɛle liini, é

laʋolu.
6 Ɠɔoɠɔ GALAGI Samiyɛle loliniʋolu. Samiyɛle wuzeɠeni, é li Eliʋɔ bɛ, é

ɠɛ ma: «Nàɠaa, mazɔlɔɔ è tòligɛ.»
Eli gooɠaaʋoteni, éɠɛ ma: «Dòun zunu! Gè la toli boni, li, è la.»
7 Samiyɛle ma ge laɠɛni dɛ Ɠɔoɠɔ GALAGIɠwɛɛ, tɔɔzei kaipa naa la

ɠɛni dɛɓɔɛni tɔɓɔɠɔiʋɔ.
8Ɠɔoɠɔ GALAGI Samiyɛle loliniʋolu, ná zeizu zaʋasiɛi. Samiyɛleɠalenima

Eliʋɔ bɛ, éɠɛ ma: «Nàɠaa, mazɔlɔɔ è tòligɛ.»
Eli gaaɠaani niina ga Ɠɔoɠɔ GALAGIɠa é doungoi lolisu. 9 Eliɠɛni Samiyɛle

ma naazu: «Liina, è la, ni ɗa toli kili mɛnina, ɗa ɠɛ ma: ‹Ɓɔɛna, Ɠɔoɠɔ
GALAGI,ɗa-wotiɠɛ nui woilogɛ.› » Samiyɛle liini, é la daazuʋɛ.

10 Ɠɔoɠɔ GALAGIʋaani, é lo kobaʋɛ, é toli ga ma mɔungiti kɛʋele, éɠɛ
ma: «Samiyɛle! Samiyɛle!»

Samiyɛle gooɠaaʋoteni, é ɠɛ ma: «Ɓɔɛna, mazɔlɔɔ nɛ̀i gè ga ɗa-
wotiɠɛ nui gòilogɛ.»

11 Ɠɔoɠɔ GALAGI ɠɛni Samiyɛle ma: «Nà ʋaazu faa laazu Izelayɛle
nuɓusɛiti ma, nu-o-nu amawooimɛnina, daaɠa vɔ. 12Naama voloi, maanɔɠɔi
nii kpein gè deveai Eli ta ná-pɛlɛyeɠei ʋɛ, nà ti pɛ daazeeli, gè la gila kpalaa
zɛga ʋoluzu. 13 Gè dɛɛʋɛ la ga, nà ná-pɛlɛyeɠei ʋeelalazu eyɛsu ɠɔ,
mazɔlɔɔ é ɠɛa suɠwɛɛ ga ná-dointi ta bɛ̀lɛlalazu, kɛlɛ é la kɛɛni, é
ʋa naati maaɠolo. 14 Naaɠa é ba, gèɠona Eli ná-pɛlɛyeɠeiʋɛ, gèɠɛ ma:
‹Zalaɠai ɓaa vebɛaniiti ti la zooga ti ʋa Eli ná-pɛlɛyeɠei ná-kotoi gba eyɛsu
pɛ.› »

15 Samiyɛle yɛni laani eyɛsu geelaalao. Naa ʋoluma, é wuzeɠeni, é GALA sei
ʋɛlɛi maʋɛlɛlaʋɛti daalao. Kɛlɛ nii GALA ge boni ma, éɠɛni luazu ga é
ʋa naa wo Eli ma. 16Kɛlɛ Eli tolini, éɠɛ ma: «Samiyɛle, dòun zunui!»

Doungoi gooɠaaʋoteni, éɠɛ ma: «Nàɠaa.»
17 Eliɠɛ ma: «Leeɠa Ɠɔoɠɔ GALAGI bogai è ma? Mina tanɔpɛ dɔɔɠu bà.

GALA ka è zo ná-ziiɠaawanai pɛ su, niɗa gila kpalaa dɔɔɠuna bà!» 18 Samiyɛle
daanima kpɛ, é ti pɛ daazeeli ma, é laɠɛni tanɔpɛ dɔɔɠuni Eliʋa. Eliɠɛni
ma: «Tɔɠa é ga Ɠɔoɠɔ GALAGI, é naaɠɛ, nii pagai gaazu.»

19 Samiyɛle ɠɛni wɔɔlɔzu, Ɠɔoɠɔ GALAGI ɠɛni ba yeenɔpɛ, wooi
ɠilagilagi kpein éɠɛni bosu, Ɠɔoɠɔ GALAGI laaseigi zu, ti pɛ daaɠɛni zeelizu.
20 Naa ɠa é kɛɛni, Izelayɛle kpein, é lɔɔzei Dan, é zeeli Ɓeel-Seeɓa, ti pɛ ti
kwɛɛni, ga Samiyɛle ɠa ga Ɠɔoɠɔ GALAGI ná-keelai. 21 Ɠɔoɠɔ GALAGI la
ɠɛni ɓeni ɠula vai ʋa kɛlɛma Silo, mazɔlɔɔ miná ɠa é ɠɛni ɓɔɠɔ
lɛɛzu ná ga Samiyɛle, éɗa daawooi lɛɛ la.

4
1 Samiyɛleɠɛni naama wooi laazeelizu Izelayɛle pɛma, nii éɠɛni sɔlɔɔsu

Ɠɔoɠɔ GALAGI ya.
Minazeɠe kesui zeɠe vai

Filiseti nuiti bɛ
Izelayɛle nuiti ti ɠulani ga ti Filiseti nuiti daaɠomi ga kɔɔi, Izelayɛle ná-

kɔɔʋɛbɛiʋuuni Eɓɛn-Ezɛɛl. Filiseti nuiti ti tɔnɔiʋu Afɛke taazuʋɛ.
2 Filiseti nuiti ti lopeleɓɛtɛni kɔɔɠɔ vai ma, ti kɔɔi lɔɔzeini ta Izelayɛle
nuiti. Kɔɔi ɓɔini ga gola, Filiseti nuiti ti zeelini Izelayɛle nuiti ma, ti nu
waanaanigɔ (4 000)ɠɛɠalaʋaani ti zaama, kɔɔɠɔzuʋɛ. 3 Zɔiti tiʋelani,

naati ti ɠalegai ma ma kɔɔlaɠai zu, Izelayɛle lotuɠɔiti ti ɠɛni ɓɔɠɔ
ɠaazaɠasu ga: «Lee vaa zu Ɠɔoɠɔ GALAGI ade yɛgana Filiseti nuiti tiɗa vɔni
ade ma?» Tiɠɛniɓɔɠɔ ma: «Ade li Silo, adeʋa ga GALA ná-minazeɠe kesui.
Naa aɠɛna ade zaama, toɠa adeɠizo ade zili nuiti zeei ma.»

4 Ti numaa leʋeni Silo, Ɠɔoɠɔ GALAGI ná-minazeɠe kesui ɠalama, Fai-Pɛ-
Maliɠii, nii é zeini seeluɓɛinti unda. Zalaɠaɠula nui Eli ná-doun zunu felegɔiti
Ɠɔfeni ta Finease ti yɛni minazeɠe kesuiʋolu, tiʋa.

5 Ti zeeliai ma ga minazeɠe kesui kɔɔlaɠai zu, Izelayɛle ɠɔɔʋɛbɛi
wooɠulani ga koozunɛɛi, eyɛsu zooiɓali ti wu,ʋɛ tiɠɛni ná. 6 Filiseti nuiti
ti zɔngɔ wooi naa mɛnigai ma, ti ɠɛni ɓɔɠɔ ɠaazaɠasu, ti ɗa ɠɛ ma:
«Kpee wolai niiʋoluʋɛ ɠa ga leeni, Eɓulu nuiti ta-ɠɔɔlaɠai zu?» Ti mɛnini
ga Ɠɔoɠɔ GALAGI ná-minazeɠe kesuiɠa tiʋaai la Izelayɛle ná-kɔɔlaɠai zu.
7 Ti wola luani, ti ɗa ɠɛ ɓɔɠɔ ma: «Ade maanɔɠɔa, tɔɔzei GALA ge ʋa
Eɓulu nuiti ta-ɠɔɔlaɠai zu, é la ɠɛa ɠana pɔlɔma. 8 Ade maanɔɠɔa-
o! Ɓɛ ɠa a ade ɠula zɛbɛsu ɠalagi niiti zea? Galagi tɛiti ka ti maanɔɠɔi
ma zii mɔinmɔin seini Ezipete nuiti ma, teʋebai zu. 9 À zasulo! Filiseti nuiti, wo
ɠɛ ga zunuɓɔɠɔɓɔɠɔ! Wo minaʋa lɔɔzu duɔlai zu, Eɓulu nuiti zea,
eɠɛʋelei ti ɠɛa la wo ya duɔlai zu, naa ɠa é ba, à zunuyai ɠɛna, wo kɔɔi
ɠɔ.»

10 Filiseti nuiti ti kɔɔi lɔɔzeini, ti vɔnini Izelayɛle ma, ɛsɛ pɛ ge ɗa
ɓizɛ ga lɔɔɠua ná-seɠe ɠotai wu. Ti vɔnini Izelayɛle ma ga gola, nu
waaʋuusaʋagɔ (30 000) ɠa é zaani Izelayɛle ʋa. 11 Filiseti nuiti ti GALA ná-
minazeɠe kesui zeɠeni, Eli ná-doun zunu felegɔiti ma, Ɠɔfeni ta Finease, naati ti
za kɔɔi zu.

Eli ta ná-doun anzai ti zaa vai
12 Naama voloɠilagi nɔ, zunuɠila geɓizɛni, éɠula kɔɔlaɠai zu, éɠɛni

ga Ɓɛnzamɛn mavofodai zu nui ta, é ʋaani Silo, ná-seɠeiti baliʋaliai ga, fufiligi
nɔungi pɛ unma, ziiɓɔlɔi maaʋelema. 13Tɛaima taazuʋɛ, Eliɠɛni zeini ná-
kpɔkpɔgiɠa, peleɠobaʋɛ, éɗa maaɓɔungi wo, tɔɔzei ziiɠɛni zoolɛzu
ga GALA ná-minazeɠe kesui ma vai. Zunui tɛi paai ma, é nuuma wooi wo taazuʋɛ,
nuɓusɛiti pɛ ti kpeeiɠulani bu.

14 Eli naamaɓeei mɛnigai ma, é gaazaɠagi woni, ga: «Lee maɓeeɠa é loozu?»
Zunui tɛi geʋaani, ga é naama vai laazeeli Eli ma. 15Naama ziɛgi zu, Eli zii ma voloi

ɠɛni ga konaʋuutaaʋuu maazu lɔsaʋa (98), gaazuɠoleni niina. 16 Zunuiɠɛni
Eli ma: «Pèlaʋɛ, gè zeɠe kɔɔɠɔzuʋɛ za nɔ.»

Eliɠɛni ma: «Leeniɠa kɛai, dòun zunu?»
17Keelai gooɠaaʋoteni, éɠɛma: «Izelayɛleɓizaa Filiseti nuiti ba, gi looʋɛ bu

ga gola. È-loun zunu felegɔiti saaʋɛ vɔlɔ kɔɔi zu, Ɠɔfeni ta Finease. GALA ná-
minazeɠe kesuiɓalaagi zeɠeʋɛ Filiseti nuiti bɛ.» 18 Siɛgi zu keelaiɓɔɛni la, é
ʋilɛminazeɠe kesuiʋa, Eliɠulani ná-kpɔkpɔgiɠa, éɓudɛɓɔɠɔmaazu,
é loo kpogiɠobaʋɛ, kpoɓoi woloni, é za. Mazɔlɔɔ, Eliʋɔlɔzaɠani niina, é
wuiniɓɔɠɔ maɓalaa. Eli Izelayɛle lukpɔɠaaleʋeni konaʋuunaanigɔ (40)
laawu.

19 Ná-doin, Finease anzaiɠogiɠaawɔɔni niina. É mɛnigai ma, ga ti GALA ná-
minazeɠe kesui zeɠeʋɛ, naa ʋoluma, kɛɛmɔɔin ta sinigi ti zaa, anzanui nii
zeiniɠɔɠɔʋolu, é doin zɔlɔɔ, tɔɔzei koozu wanai soni gaamanɔ. 20 Tɛi é
ɠɛnina zaazu, anzanui niiti tiɠɛni koba, naati tiɠɛni ma: «Mina lua, mazɔlɔɔ
è zunu loun zɔlɔɔga.» Kɛlɛ é la vɔlɔ ɠɛni woiloni naa ma, é ʋa ta zeɠe
ba ti ʋɛ. 21 É doin laasei pɛɛni ga I-Kaɓɔde (nii poluʋɛ ga «lɛbiya la mɔ
ná»). Mazɔlɔɔ é ɠɛni ma: «GALA ná-lɛbiyai zeɠea Izelayɛle ʋa.» Kɛai ma
naa wosu, éɠisiɛni, éʋilɛ GALA ná-minazeɠe kesuiʋa, nii Filiseti nuiti ti seɠeni,



1 Samiyɛle 4:22 322 1 Samiyɛle 6:4
ta kɛɛmɔɔin ta sinigi ti zaa vai. 22 É wooɠulani, éɠɛ ma: «Ungo, lɛbiyaiɠula
Izelayɛleʋa, mazɔlɔɔ Izelayɛle zili nuiti ti lia ga GALA ná-minazeɠe kesui.»

5
Minazeɠe kesui vai

Filiseti nuiti pɔ bɛ
1 Filiseti nuiti ti GALA ná-minazeɠe kesui zeɠeni Eɓɛn-Ezɛɛl, ti lii la Asedɔde

taazuʋɛ. 2 Ti tɛɛni ta-ɠalagi Dagon ná-pɛlɛi wu, ti da maaniini saɠai naa
ɠobaʋɛ. 3Asedɔde nuiti ti wuzeɠeni sobuzobui, ti ka ga Dagonɠa laani daaʋɛai
zooi ma, Ɠɔoɠɔ GALAGI ná-minazeɠe kesui ɠakalaʋɛ. Ti buzeɠeni, ti to
tosuʋɛ. 4 Poluma zobui mɔnɔ, ti wuzeɠeni kpidiɓidigi, ti ka ga Dagon ɠa
laani daaʋɛai mɔnɔ zooi ma, Ɠɔoɠɔ GALAGI ná-minazeɠe kesuiɠakalaʋɛ,
nɔungi ta zee felegɔiti teʋeai ba, ti vazagai kpofalagi maazu, kpusɛi nɔɠa é yɛni
ná niina. 5Naaɠa é kɛa, Dagon ná-zalaɠaɠula nuiti, ta niiti kpein ti lɛɛzu Dagon
ná-pɛlɛi wu Asedɔde, ti laɗa ga ziɛ kpofalagi ma, zaaɠaza.

6 Ɠɔoɠɔ GALAGI ná-zɛbɛi lɛɛni ga Asedɔde nuiti, é dualuagi lɔɔni ti zu, é
puzɛɠulagiʋɛɛni tiʋa, Asedɔde ta ná-zooi pɛ su. 7Asedɔde nuiti ti naama vai
ɠaai ma, éɗaɠɛ ga tiye, tiɠɛnima: «Izelayɛle ná-GALAGI ná-minazeɠe kesui la
lɛbiga ada-laazuʋɛ, mazɔlɔɔ zeei ná-zɛbɛiɠa ade laalɔɠɔma, ada-o, ada-
ɠalagi Dagon-o.»

8 Ti Filisetiɠundiɠiiti tolini Asedɔde taazuʋɛ, ti tiɠaazaɠa, tiɠɛ ma: «Lee
ɠa ada kɛ ga Izelayɛle ná-GALAGI ná-minazeɠe kesui nii?»

Naati ti ti wooɠaaʋoteni, ti ɠɛni ti ma: «Kɛni Izelayɛle ná-GALAGI ná-
minazeɠe kesui leʋe Gate.» Ti liini ga GALA ná-minazeɠe kesui miná. 9 Kɛlɛ ti lia
ʋoluma la, Ɠɔoɠɔ GALAGI wuzeɠeni Gate taai laalɔɠɔma. Dualua golai lɔɔni
ti pɛ su, puzɛɠulagi ti zoni, é lɔɔzei doungoiti ma, é li kpakologiti pɔ.

10Gaamago nɔ, ti GALA ná-minazeɠe kesuiɠulani naaʋa, ti lii la Ekelɔn. Kɛlɛ
ti zeeliai ma la Ekelɔn, Ekelɔn nuiti ti kpee wolai looni, ti ɠɛ ma: «Ti ʋa ga
Izelayɛle ná-GALAGI ná-minazeɠe kesui ada-laazuʋɛ, nii a kɛ ade za, adeya-o, ada-
nuɓusɛiti-o!» 11 Tiyaɓalaa, ti Filisetiɠundiɠiiti tolini, tiɠɛ ti ma: «À Izelayɛle
ná-GALAGI ná-minazeɠe kesuiɠaaɠalemaná-zooi zu, ni naa laade, gi kpein gáʋaazu
zaazu, giya-o, gá-nuɓusɛiti-o!» Mazɔlɔɔ nuiti tiɠɛni zaazu ga duɔi taazuʋɛ
ná pɛ. Mazɔlɔɔ GALA ge ná-zɛbɛi lɛɛni ga tiye gola. 12Nui niiti saai a laʋoola
tiʋa, puzɛɠulagiɠa éɓena naati so, naa maaʋele ma, taai zu nuɓusɛiti kpain
gooi lɛɛni geeɠɔlɔgi zu.

6
GALA ná-minazeɠe kesui

ɠaaɠale ma vai Izelayɛle yooi zu
1 Ɠɔoɠɔ GALAGI ná-minazeɠe kesui kɛɛni ga alu dɔfela Filiseti nuiti ta-yooi

zu. 2 Filiseti nuiti, ti ta-zalaɠaɠula nuiti taʋelelaʋele vaa wo nuiti gaalɛɛni ba, ti
ɠɛ ti ma: «Leeniɠa gá kɛ ga Ɠɔoɠɔ GALAGI ná-minazeɠe kesui? À pele lɛ ga
giye, nii gá leʋe da, gi daazeeli ná-zooi zu.»

3Naati ti ti wooɠaaʋoteni, tiɠɛ ma: «Ni wa Izelayɛle ná-GALAGI ná-minazeɠe
kesui leʋesu ná-zooi zu, à mina maɲakai nɔ leʋe. Kɛni wo faazuɓɛtɛ zalaɠaa
ɠula bɛ. Wa naa ɠɛɛna, wa ɠɛdɛ, wa kwɛɛ leeni vaa zu é wuzeɠezu wo
laalɔɠɔma siɛnɔpɛ.»

4 Filiseti nuiti ti tiɠaazaɠaniʋolu ga: «Faazuɓɛtɛ zalaɠai ma ziiɓɛgeleɠa
gá kula?»

Zalaɠaɠula nuiti taʋelelaʋele vaa wo nuiti ti ti wooɠaaʋoteni, ga: «À zanu
sɔɔla lɔɔlugɔ ɓɛtɛ, é ɠɛ ga puzɛɠulagi ʋaaɠulabai, ta zanu sɔɔla
lɔɔlugɔ, nii éɠɛɛzu ga inɛgiti baaɠulabai, naaɠa é zoloosu Filisetiɠundiɠi

lɔɔlugɔiti tiegɔi ma, mazɔlɔɔ kpakɔɠilagi nɔɠa seeliai wo ma, wa-o, wa-
ɠundiɠiiti-yo. 5 À wa-ʋuzɛɠulagiti ta inɛgiti baaɠulabaiti kpɛtɛ, niiti ti faa
zuɠoloɠologiɠɛɛzu zooi zu, wo zɛba wo lɛbiyai ve Izelayɛle ná-GALAGIʋɛ,
tanisu toɠa ná-ziiɠaawanai yɛ ná, é bosu wo laalɔɠɔma, wa-o, wa-ɠalagiti-yo,
ta wa-yooi. 6 À minaɠikpa ga Falaɠɔn ta Ezipete nuiti kɛʋele. Woɠizɛ su, ga
GALAGI niiɠa énaati kpɔlɔni ga kɛʋelemɔinmɔin, eyɛsunaati tiɓe Izelayɛle
ʋa, éɠula duɔlai zu.

7 «À wotolo niinɛi ɓɛtɛna, wo nikɛ zaa felegɔ zeɠe, niiti ti-ma yiʋoiti ti
ɲiimiiɓɔlezu, nikɛ zaai niiti unbawului laade laani ti unma kaipa. Wo tiɠili wotoloi
ʋa, kɛlɛ wo li ga ti-ma yiʋoiti togani makɛ pɛlɛi wu. 8À Ɠɔoɠɔ GALAGI ná-
minazeɠe kesui zeɠe, wo da wotoloi zu, wo zɛba wo kesui taɠili seɠe, wo zanu
sɔɔlaiti pu su, niiti wo ti ɠulaai ga wa-vaa zuɓɛtɛ zalaɠai, Ɠɔoɠɔ GALAGI
ʋɛ, à naamaɠesui la minazeɠe kesuiɠoba, wotoloi zu, woɓe wotoloiʋa, éɗa li.
9Wa losu, woɗa wɛlɛ nikɛiti ba. Ni ta liina ga Izelayɛle yooi zuʋele, kwɛpelema
ʋelei,ʋɛʋele Ɓɛte-Seemɛse ná, wa kwɛɛ naazu, ga Izelayɛle ná-GALAGIɠa
émaanɔɠɔi niiti seiɗa adema. Kɛlɛ, ni ti la liini ga naaʋele, adaɠɛma naazu:
‹Tɔ laade zeeʋaɠɛ adeʋa, kɛlɛ niima vaiʋaaʋɛ nɔɓɔɠɔʋɛ.› »

10 Filiseti nuiti ti ziɛni ga naama lɛnɛ gooi. Ti koima nikɛ felegɔi zeɠeni, ti ti
ɠili wotoloiʋa, ti nikɛ yiʋoiti tɛ togani makɛ pɛlɛi wu. 11Ti Ɠɔoɠɔ GALAGI
ná-minazeɠe kesui laani wotoloi zu, ta kesui nii zanu sɔɔlaiti ti su, puzɛɠulagi
ta inɛgiti baaɠulabai. 12 Nikɛ zaaiti ti liini ga Ɓɛte-Seemɛse ʋele, ti lete nɔ
tein, tiɗa li gaɓainga, ti laɠɛni zeɠeni peleiʋa, tiʋa li ga yeezazuʋele,ɓaa
ɠɔʋɛzuʋele. Filisetiɠundiɠiiti ti yɛni tiʋolu, eyɛsu ti zeeli Ɓɛte-Seemɛse
ɠwɛpelemaʋɛ.

13Ɓɛte-Seemɛse nuiti tiɠɛni nɛmɛ wolai zu, molo leʋezuʋɛ. Ti minazeɠe
kesuiɠaai ma, ti wolaɠoozunɛɛni. 14Wotoloi zeelini Ɓɛte-Seemɛse nui, Zozuwe
ná-kpalagi zu, wotoloi loni kɔtu wolai ɠobaʋɛ. Nuiti ti wotoloi ma wuluiti
teʋeleʋeni, ti baliʋali, ti zɛba ti nikɛ felegɔiti kɛ ga gala zalaɠai Ɠɔoɠɔ
GALAGIʋɛ. 15Leevi nuiti ti Ɠɔoɠɔ GALAGI ná-minazeɠe kesuiɠulani wotoloi zu,
ta kesui nii zanu sɔɔlaiti tiɠɛni su, ti ti la kɔtu wolai maazu. Naama voloɠilagi
nɔ, Ɓɛte-Seemɛse nuiti ti gala zalaɠaiti kulani Ɠɔoɠɔ GALAGIʋɛ, ta zalaɠai
taɠiligaa. 16Siɛgi zu Filisetiɠundiɠiiti ti mináɠaaima la, tiɠalenima naama voloi
nɔ Ekelɔn.

17 Filiseti nuiti ti faazuɓɛtɛ zalaɠai ɠulani Ɠɔoɠɔ GALAGI ʋɛ. Zanu
sɔɔla lɔɔlugɔ ɠɛni de, nii éɠɛni ga ta-ʋuzɛɠulagiʋaaɠulabai, é zoloo
ta-laa wola lɔɔlugɔi niiti tiegɔi ma: Asedɔde, Gaza, Asekalɔn, Gate, ta Ekelɔn.
18 Inɛgiti baaɠulabaitiɓalaa tiɠɛni ná, naaɓalaa zolooni taai naatima, niiti Filiseti
ɠundiɠi lɔɔlugɔiti ti zeini ti unda, é lɔɔzei taa wolaiti ma, niiti siɠigi ti ma, é
li taa goiti pɔ, niiti siɠi ge la ti ma. Kɔtu wolai nii Leevi nuiti ti Ɠɔoɠɔ GALAGI
ná-minazeɠe kesui laani ma, Ɓɛte-Seemɛse nui Zozuwe ná-kpalagi zu, naaɠa dɛ
ná, zaaɠaza, ga niima vaiti ma zeelei.

19Ɠɔoɠɔ GALAGI yeeʋɛɛniƁɛte-Seemɛse nuitima, nuʋuulɔfela (70)ɠa é
zaani ti zaama,mazɔlɔɔ ti wɛlɛniminazeɠe kesui zu. Bɛbɛi kpein ge naama zaa
wɔlɔi woni, tɔɔzei Ɠɔoɠɔ GALAGI vɔɔɠuni tiʋa gola. 20 Ɓɛte-Seemɛse
nuiti tiɠɛni ma: «Ɓɛ ɠa a zoo é lo Ɠɔoɠɔ GALAGIɠaazu, GALAɲadegai nii?
Ɓɛʋɔɔdaɠa ada zoo ade ná-minazeɠe kesui leʋe ná, nii a kɛ é zeɠe adeʋɔ
bɛ?» 21 Ti keelaiti teʋeni Kiliyate-Yeyalime nuiti ma, tiɠɛ ti ma: «Filiseti nuiti ti
Ɠɔoɠɔ GALAGI ná-minazeɠe kesuiɠaaɠalega ma, àʋa, wo seɠe, wo lii la wa-
laazuʋɛ.»

7
1 Kiliyate-Yeyalime nuiti tiʋaani, ti Ɠɔoɠɔ GALAGI ná-minazeɠe kesui zeɠe, ti

lii la, ti tɛ Aɓinadaɓe ná-pɛlɛi wu, gizei ma. Ti yiimazeɠeni ga ná-doun zunui

Eleazaal, ga éɗa makɛ Ɠɔoɠɔ GALAGI ná-minazeɠe kesuiʋa.

Izelayɛle nuiti paa vaiʋolu
Ɠɔoɠɔ GALAGIʋɔ

2 É lɔɔzei minazeɠe kesuiʋa voloi ma Kiliyate-Yeyalime, suɠoozani gola, kona
ʋuufelegɔ (20) leʋeni niina. Naazu Izelayɛle nuiti kpein ti ɠɛni ɓalakpalasu,
mazɔlɔɔ wɔinɠɛni ti ma, ga tiʋaʋolu Ɠɔoɠɔ GALAGIʋɔ. 3 Samiyɛle
ɠɛni Izelayɛleʋɛlɛyeɠei pɛ ma: «Ni waɠalesu ma Ɠɔoɠɔ GALAGI ma ga
wo-yii pɛ, à gala kiligiti kulaɓɔɠɔ zaama, ta saleiti ti-laa ga Asetaatee, woɠili
Ɠɔoɠɔ GALAGIʋa ga wo-yii pɛ, wo tɔɠila kpe dɛbi, naazu toɠa woɠizo, é wo
ɠula Filiseti nuiti zea.» 4 Izelayɛle nuiti ti Ɓaaleni ta Asetaateiti kpein kulaniɓɔɠɔ
zaama, ti lamɔɠɛni aniɠili nɔpɛ dɛbini, kɛni Ɠɔoɠɔ GALAGIɠila kpe nɔ.

5 Samiyɛleɠɛni ti ma: «À Izelayɛle nuiti kpein gaalɛ ba Misepa, gè Ɠɔoɠɔ
GALAGI maanɛɛnɛ wa-vaa zu.»

6 Tiɠaalɛɛni ba Misepa, tiɗa ziɛi zaɠa, tiɗa pu ya zooi ma, Ɠɔoɠɔ GALAGI
ɠaazu. Ti zugi zoni naama voloi, ti laani zɔ ga ga ta-ɠotoiti, tiɠɛ ma: «Gi kotoi
ɠɛa Ɠɔoɠɔ GALAGI laalɔɠɔma.» Misepaɠa Samiyɛleɠɛni ná ga Izelayɛle
ná-tukpɔɠaaleʋe nui.

Izelayɛle vɔni fai Filiseti nuiti ma
7 Siɛgi zu Filiseti nuiti ti mɛnini da ga Izelayɛle ɠaalɛɛʋɛ ba Misepa, ta-

ɠundiɠi lɔɔlugɔiti ti deveni ga tiʋa ti kɔɔiʋɛɛ Izelayɛleʋa. Izelayɛle
nuiti ti ma wooi mɛnigai ma, ti luani ga gola Filiseti nuiti ba. 8 Tiɠɛni Samiyɛle
ma: «Minamaaɠɛ kpɔ, èɗa wooɠula adeʋɛ Ɠɔoɠɔ GALAGIma, ada-ƓALAGI,
nii a kɛ é adeɠizo Filiseti nuiti ma.» 9 Samiyɛle baala ziʋoi zeɠeni, nii éɠɛni
dɛ ɲiimiiɓɔlezu, é kula ga gala zalaɠai Ɠɔoɠɔ GALAGIʋɛ. Naaʋoluma, é
Ɠɔoɠɔ GALAGI maanɛɛnɛni Izelayɛleʋɛ, Ɠɔoɠɔ GALAGI gooɠaaʋoteni.

10 Siɛgi zu Samiyɛleɠɛni gala zalaɠaiɠulazu la, Filiseti nuiti ti maaɓuɠani
Izelayɛle ʋa, ga ti kɔɔi ʋɛɛ ba. Kɛlɛ naama volo ná, Ɠɔoɠɔ GALAGI
geeɓadɛ lu golai ʋilini ti zaama, é ti ɓɛ, ti ʋoluazo. Izelayɛle nuiti ti vɔnini
ti ma. 11 Izelayɛle nuiti tiɠulani Misepaʋa, tiʋilɛ Filiseti nuiti polu, tiɗa tiɓɛ,
tiɗa tiʋaa, ti yɛni Filiseti nuiti polu, eyɛsu ti zeeli Ɓɛte-Kaal taaɠɔɠɔwuʋɛ.

12 Samiyɛle wooɠulani, éɠɛ ma: «Ɠɔoɠɔ GALAGIɓɔgɛ adeʋa, eyɛsu
ade zeeliʋɛ.» É kɔtu wolaɠila seɠeni, naazu é kpadɔ Misepani zɔɠɔzuʋɛ,
ta Seen, é daaseigi ʋɛɛ ga Eɓɛn-Ezɛɛl (nii poluʋɛ ga «kpɔba ɠɔtui»).
13 Filiseti nuiti gaazu unfegi zeɠeni naazu pa, ti la mɔ ɠɛni ɓudɛni ta-
ɠwɛpelemaʋɛ maazu, tiʋaʋili Izelayɛle yooi zuʋele. Mazɔlɔɔ Ɠɔoɠɔ
GALAGI yeewuzeɠeni ti laalɔɠɔma Samiyɛle zii ma voloi pɛ daawu. 14 Izelayɛle
laa wolaiti kpein, niiti tiɠɛni Filiseti nuiti zea, naati kpein, tiɠaaɠaleni maʋolu,
ti zeeli Izelayɛle ya, é zo Ekelɔn, é li Gate, éʋɛɛ naa maaɠoolii ma yooi pɛ ba, ti
ɠulani ti ya. Ziilɛigiɠɛni Izelayɛle nuiti zɔɠɔzu ta Amɔɔl nuiti.

15 Samiyɛleɠɛni ga tukpɔɠaaleʋe nui, sii ma voloi pɛ daawu, Izelayɛle yooi
zu. 16 Kona-o-kona, Samiyɛleɓena leʋe zooi zu, é tɔɔzei Ɓeetɛle, é li Gilegale, é
zeeliMisepa, éɗa Izelayɛle nuiti tukpɔɠaaleʋe, naama laaiti su. 17Naa pɛ poluma,
éɓenaɠale ma Lama,ʋɛ ná-pɛlɛiɠɛni ná, mináɠa éɓena Izelayɛle nuiti
tukpɔɠaaleʋe ná. Ná nɔɠa é zalaɠaɠulazuʋɛɓɛtɛni ná Ɠɔoɠɔ GALAGI
ʋɛ. MASA FAI LƆƆZEI ƲELEI

8
(8:1--12:25)
Masa gaiziɛ vai Izelayɛleʋɛ

1Samiyɛleʋɔlɔzaɠagaima, é ná-doun zunuiti seiniʋotogi zu, tukpɔɠaaleʋe
vaima, Izelayɛle yooi zu. 2Ná-doun zunumɔungi laaseigiɠɛni ga Zowɛle, felesiɛi

laaseigiɠɛ ga Aɓiya. Ti zeini Ɓeel-Seeɓa, ga tiɗa tukpɔɠaaleʋe miná. 3Kɛlɛ
ti la ɠɛni ʋilɛni ti-ɠɛɛ Samiyɛle ziɛ ʋelei ʋolu. Tɛi walii ná-nɛɛbɛi
ɠɛni ti-yiimaʋɛ ga gola, ti ɠɛni lobɛaniiti sosu, ti ɗa tukpɔi ɠaaleʋe ga
telebotalai.

4Naaɠa é kɛɛni, Izelayɛleɠundiɠiiti kpein timaaɓɔni Lama, Samiyɛleʋɔ
bɛ. 5Tiɠɛni Samiyɛlema: «Ɗaɠaa, èʋɔlɔzaɠagai, tama è-lointi ti la ziɛzu ga
pagɔ, ga èɠɛʋele. Naaɠa é ba, masa seina gi unda, nii aɠɛ gi levezu, eɠɛʋelei
éɠɛɛzu la zɔɔma yooiti su.»

6 Naama wooi wanani Samiyɛle ma, ga ti ɠɛɛ vai ma: «Masa sei gi unda, nii a
ɠɛ gi levezu.» Samiyɛle Ɠɔoɠɔ GALAGI valini. 7 Ɠɔoɠɔ GALAGI Samiyɛle
wooɠaaʋoteni, éɠɛ ma: «Woilo Izelayɛle nuiti gooi ma, nii ti maaɠaazaɠaboga,
yeezei naa wu. Mazɔlɔɔɗa laade tiʋaɠɛɠɛlɛzu èʋa, nàɠa tiɠɛlɛzu
bà, ga gè mina mɔ ɠɛ ga masagi ti unda. 8 Nii ti kɛɛzu ga ɗe, naa nɔ ɠa ti
kɛɛzu ga ze kaite, é lɔɔzei voloi gè tiɠulani la Ezipete yooiʋa, duɔlai zu, taɗa
ɠɛlɛ bà, tiɗa gala kiligiti dɛbi. 9Naaɠa é ba, nii ti boga naaɠɛ tiʋɛ, kɛlɛ
ti lɛnɛ ga gola, è naati dɛɛ ga tiye, nii kpein aɠɛ ga masagi zɔgiti.»

10 Samiyɛle liini, é Ɠɔoɠɔ GALAGI wooi pɛ daazeeli bɛbɛi ma, niiti tiɠɛni
ɠɛɛzu ma, é masa sei ti unda. 11 Samiyɛle ɠɛni ti ma: «À woilo fai niiti ma,
niiti ti ɠɛɛzu ga masagi zɔgi: mɔunpa, toɠa wo-loun zunuiti seɠe, é ti ɠɛ
ga ná-salaʋusuiti. Ti ɠɛ ga ná-kɔɔɠɔ wotolo ɓizɛ nuiti, ɓaa ná-sooiti
kpizɛ nuiti, ɓaa niiti ti ziɛzu tɔ ɓɔɠɔi ná-wotoloi ɠakalaʋɛ. 12 Toɠa
yiimazeɠe ga tanigaa, é ti ɠɛ ga nu waagilagilagiti ta-ɠundiɠiiti, é tanigaa ɠɛ
ga nuʋuulɔɔludɔɔlugiti ta-ɠundiɠiiti salaʋusuiti saama. Toɠa tanigaaɠɛ
ga ná-wozawoli nuiti, zɔiti tiɠɛ ga ná-molo leʋe nuiti. Toɠa taɠiligaa zeɠe, é ti
ɠɛ gaɠain bo nuiti, tiɗa kɔɔɠɔ zɔɔlaiti gain, ta ma wotoloiʋa zɔɔlaiti.
13 Toɠa wo-loun anzanuiti seɠe, é tanigaa ɠɛ ga gulɔ maku nɛɛnɛ kpɛtɛ
nuiti, ɓaa daaɠoli wo nuiti, ɓaa ɓulu ɓɛtɛ nuiti. 14 Toɠa wa-ɓalagiti seɠe,
ta wa-leezɛnɓeleiti, ta wa-woliveɓeleʋapagiti, é ti ve ná-botiɠɛ nu wolaiti zea.
15 Toɠa puusiɛiɠula wa-ani zuwuiti ba, ta wa-leezɛnɓeleiti, é ti ve ná-nu wolaiti
zea, ta ná-botiɠɛ nu wolaiti. 16 Toɠa wa-wotiɠɛ nuiti, zunuiti ta anzanuiti seɠe,
naaɓɔ wa-nu niinɛiti ba, niiti ti ga zɛbɛsu geleiti, ta wa-zoovalegiti, tiɗa botii
ɠɛ bɛ. 17 Toɠa wa-loganiiti ma ʋuusiɛiti seɠe, wa ɓɔɠɔi, wa ɠɛ ga ná-
duɔiti. 18Naama voloi, wa kpeei loo ga wa-masagi laalɔɠɔi, nii wo yiimazeɠeai la,
kɛlɛ Ɠɔoɠɔ GALAGI la woiloga wo-wooi ma.»

19 Izelayɛle nuiti ti la ɠɛni kɛɛni, ti ʋa Samiyɛle wooi zo, ti ɠɛni ma:
«Gá vaa ɠana! Gi ɠɛ masagi ɠɛ nɔ gi unda, 20 naa ɠa a kɛ, gá ɓalaa gi
ɠɛ ga zɔɔma yooiti kɛʋele, gá-masagi ɗa gi lukpɔɠaaleʋe, é ɗa lo gá-
ɠɔɔʋɛbɛiti tuɠɔ, giɗa kɔɔiɠɔʋɔɔma.»

21 Samiyɛleɓegai ma ga Izelayɛle nuiti ta-ɓɔɛi naati mɛni, é ti pɛ daazeelini
Ɠɔoɠɔ GALAGI ma. 22 Ɠɔoɠɔ GALAGIɠɛni Samiyɛle ma: «Yeezei naa wu, nii
ti maaɠaazaɠaboga è ma, masagi zei ti unda.»

Naaʋoluma, Samiyɛleɠɛni Izelayɛle nuiti ma: «Ɛsɛ pɛ ge liina ná-taazu.»
9

Sayile soovale saaiti gaiziɛ vai
1 Zunui taɠɛni Ɓɛnzamɛn mavofodai zu, nii daaɠɛni ga Kise, Aɓiyɛle ná-

doun zunui ɠɛni de, Aɓiyɛle kɛɛɠɛ ɠɛni ga Selɔɔl, Selɔɔl kɛɛɠɛ
ɠɛ ga Ɓekɔlate, Ɓekɔlate kɛɛɠɛ ɠɛ ga Afia, Afia ɓalaa ɠɛni ga
Ɓɛnzamɛn mavofodai zu nui ta ná-doun zunu. Kiseɠɛni ga zɛbɛsu nu. 2 Zunu
loun ɠila ge ɠɛni Kise nii ya, nii daaseigi ɠɛni ga Sayile, zunu loungo ʋapa ge
ɠɛni de. Izelayɛle nuiti saama, tanɔpɛ ge laɠɛni zeelini su pagi zu, éɠoozani
é leʋe ti pɛ ba.

3Yeeta, Kise ná-soovale saaiti ti looni ya, éɗaɠɛ ná-doin Sayile ma: «Botiɠɛ nui

gila seɠe, wo li, wo soovale saaiti gaiziɛ.» 4Sayile ta ná-botiɠɛ nui ti Efelayimeɠize
yooi zuɓizɛni, ti leʋe mináʋa, ti li ga Salisa yooi zuʋele, ti la soovale saaiti kaani.
Ti liini mɔnɔ ga Saalime yooi zuʋele, ta Ɓɛnzamɛn yooi zuʋele, kɛlɛ ti la ti
ɠaani pɛ.

5 Ti zeeliai ma Sufe yooi zu, Sayileɠɛni ná-botiɠɛ nui ma: «Deɠale ma taazu, ni
naa laade, kɛ̀ɛɠaʋaazu yeemazu soovale saaiti fai ma, é yiizoolɛ ga deye.»

6Ná-botiɠɛ nuiɠɛnima: «GALA goowonui taɠa taai nii zu é de luɠɔ, tɔɠɔi
wolaɠulaʋɛ, nii nɔpɛ é bosu, naaɠaɗaʋilɛsu. De li, de gaazaɠa,ɓafɔ toɠa
de liiʋele lɛ da-ziɛi niizu.»

7 Sayileɠɛni ná-botiɠɛ nui ma: «Ungo, kɛlɛ leeniɠa de liizu la zunui tɔna
pɔ? Daamianigiɓega da-ɓɔlɔiti su, vebɛaniɠili ge la de ya, nii da fe GALA goo
wo nui ya. Leeniɠa é de ya?»

8Ná-botiɠɛ nuiɠɛni ma: «Waliɠila ka dɛ zèa, nà naa ve GALA goo wo nui ya, é
pelei lɛ ga deye, nii da ziɛ la.»

9 (Mɔungi, Izelayɛle nuiti pɔ bɛ, ta laɠɛna lia GALA gaazaɠasu, tiɓenaɠɛ
ɓɔɠɔma: «Àʋa, ade li wozaɠaa nuiʋɔ bɛ.» Mazɔlɔɔ nii daaseigi ga «GALA
goo wo nui» za, naa laaɠɛni ga «wozaɠaa nui.»)

10 Sayileɠɛni ná-botiɠɛ nui ma: «Gaamaɠa è ya, de liina.» Ti liini ga taai naa zu
ʋele,ʋɛ GALA goowo nuiɠɛni ná. 11Tiɠɛai ma taaɠizei lɛɛzu, tiɠomini ga
anzalopoiti, tiɗa gizei yei ziɛ zaɠazuʋɛ, ti naati gaazaɠani, tiɠɛma: «Wozaɠaa
nuiɠa nɛi taazuʋɛ?»

12 Anzalopoiti ti ti wooɠaaʋoteni, ti ɠɛ ma: «Ungo, paa ɠa feya wo luɠɔ,
paaʋɛ za gá-laazuʋɛ, tɔɔzei taai kpein ka za zalaɠa ɠulazu, zalaɠa ɠula
adaʋɛ ma. À li fala. 13Waʋaazu kaazu, wa lɛɛna nɔ feya taazuʋɛ, éʋaɠɛ
é li zalaɠa ɠula adaʋɛ daamii vai ma. À liina fala, wa ka, tɔɔzei nuɓusɛiti ti
la daami woga tɔun polu, mazɔlɔɔ toɠa tuyai loo zalaɠai ma pɛ, niiti ti loligai,
naati tiʋa daami wo.»

Sayile lii vai
Samiyɛleʋɔ bɛ Lama

14 Ti liini taazuʋɛ, nu lɛɛzuʋɛ taai zu, Samiyɛleɗaɠula ga tiʋɔ pelei, é
ʋa li zalaɠaɠula adaʋɛ.

15 Tama Sayile ʋa ɠɛ é ʋa, folo ɠila ge yɛni naa luɠɔ, Ɠɔoɠɔ GALAGI
niima vai lɛ ga Samiyɛle. 16 Éɠɛ ma: «Lina, niima yeeɠɛɠalai nɔ zu, nà zunui
ta leʋesu è ma, é ɠula Ɓɛnzamɛn yooi zu. Ɗa gulɔi ziɛ ma, è kɛ ga masagi
nà-nuɓusɛiti unda, Izelayɛle nuiti. Toɠa ti unmɔɔ, é ti ɠula Filiseti nuiti zea.
Mazɔlɔɔ gè nà-nuiti ta-ɓɔlɔiɠaa, gè tiɓain gooi mɛniga.»

17 Samiyɛle Sayileɠaai ma, Ɠɔoɠɔ GALAGIɠɛni ma: «Zunui niiɠa gèɠɛni
ná-fai wosu è ma, niiɠa é masadaiɠɛɛzu nà-nuɓusɛiti unda.»

18 Sayile maaɓuɠani Samiyɛle ʋa, nu lɛɛzuʋɛ taazuʋɛ, é ɠɛ ma:
«Wozaɠaa nui ná-pɛlɛi lɛ ga ze.»

19 Samiyɛle gooɠaaʋoteni, é ɠɛ ma: «Nà ɠa gè ga wozaɠaa nui, lo tùɠɔ,
de li zalaɠa ɠula adaʋɛ. Ada laamiizu ʋɔɔma za, lina sobu, nà ɓena ga ɗa-
ɠidaaʋili faiti kpein suɠula èma, nàɓeniina èʋa, èɗa li. 20Nii é ga soovale saaiti, ti
loai yama volo zaʋasiɛɠa, minamɔ yiizoolɛ ga naati, mazɔlɔɔ ti naati kaaʋɛ
na. Kɛlɛ éɓudɛ naa maazu, aniʋagɔi niiti kpein ti Izelayɛle yooi zu, naati ta ga
ɓɛ nɔnɔ? Ɗa laadeɓaa? Ɗa-o, è-ɠɛɛ ná-pɛlɛyeɠei-yo?»

21 Sayile gooɠaaʋoteni, é ɠɛ ma: «Lee vaa zu è naa wosu mà? Nɛ̀i gè ga
Ɓɛnzamɛn mavofodai zu nui ta nɔ, nii gaalɔiɗai Izelayɛle wolodai kpein su.
Kɛ̀ɛ ná-pɛlɛi lɛi éʋa lɔi Ɓɛnzamɛn wolodamai kpein saamaɓaa?»

22 Samiyɛle lɛɛni ga Sayile, ta ná-botiɠɛ nui, daamii wo pɛlɛi wu, é seizu
ʋagɔ ve ti yaʋelelaʋɛ, naama nuʋuusaʋagɔiti (30) saama, niiti ti lolini daamii

wo fai ma. 23 Samiyɛleɠɛni daaɠoli wo nui ma: «Ʋa ga suai gèɠɛa feeni è ya, ga
è makɛ ba yɛ.»

24 Daaɠoli wo nui suaɓalai zeɠeni, éʋɛɛ baalobai pɛ ba, éʋaa la, é da Sayile
ɠakala. Samiyɛleɠɛni Sayile ma naazu: «Niiɠa gèɠɛa makɛni èʋɛ, siɛgi
zu gè nuiti toligai ma la daamii vai ma, toɠa ná, miina.» Zekana éɠɛɛni la Sayile
ta Samiyɛle ti daamii woniʋɔɔma naama voloi. 25Naaʋoluma, ti zeɠeni zalaɠa
ɠula adaʋɛ, ti yei ga taazuʋele. Samiyɛle ta Sayile ti liini, ti zei dooɠo bosuʋɛ,
pɛlɛi maazuʋɛ, tiɗa yɛpɛ.

Samiyɛle gulɔi ziɛ vai Sayile ma
26 Poluma zobui, Sayileni ta ná-botiɠɛ nui ti wuzeɠeai ma, Samiyɛle Sayile lolini

dooɠo bosuʋɛ pɛlɛi maazuʋɛ, éɠɛ ma: «De liina, gè èʋu ga pele.» Sayileni
tiʋilɛni pelei ma ta Samiyɛle, tiɗa li. 27Ti zeeliai ma taaiɠwɛmaʋɛ, Samiyɛle
ɠɛni Sayile ma: «Boɗa-wotiɠɛ nui ma, é leʋeʋelelaʋɛ.» Naa liini gaʋelela
ʋelei. Samiyɛleɠɛni Sayile ma: «Lo dɛɛ, nii Ɠɔoɠɔ GALAGI bogai, gè naa lɛ
gaɗe.»

10
1 Samiyɛle ná-gulɔwoolei laalaoni, nii éɠɛni zea. É gulɔiʋuuni Sayile nɔungi

ma. É nɛɛnɛni ga daaʋɛ komagai, éɠɛ ma: «Ɠɔoɠɔ GALAGI gulɔi ziaa è
ma, è ʋa ɠɛ ga ná-nuɓusɛiti ta-lotuɠɔi. 2 Za, da balina ma, ɗa liizu, è ɠula
zunu felegɔ ma Lasɛle ná-kabaiɠobaʋɛ, Sɛlesa Ɓɛnzamɛn yooi zu, taʋaazu
ɠɛɛzu è ma: ‹Soovale saai niiti èɠɛa liini tiɠaiziɛzu, ti tiɠaa. È-ɠɛɛ la mɔ
yiizoolɛzu ga naati, wa-yiizoolɛiɠa è ma niina, éɗaɓɔɠɔɠaazaɠa ga: Toɠa
kɛɠale, éʋa ná-doun zunuiɠa?›

3 «Ɗa zeɠena miná, ɗa lago liizu poun, è zeeli gulu wolai ma, é Taɓɔɔl. Wa
ɠomisu miná, wa zunu saʋagɔ, ti ɗa li Ɓeetɛle GALA dɛbi vai ma, boli yiʋo
saʋagɔiɠa ma mɔungi ya,ɓulu saʋagɔi zoni felesiɛi ya, kɔlɔ wooleɠila ge
zoni saʋasiɛi ya, daavegai ga dɔɔi. 4 Taʋaazu laaliizu è ma, tiɓulu felegɔ ve è
ʋɛ, yeezei bu.

5 «Naaʋolumaɗa zeelizu Giɓea-Elɔyime,ʋɛ Filiseti nuiti ta-ɠundiɠii gila ge
zeini ná. Ɗaɠɛna lɛa taazuʋɛ, waɠomisu wa GALA goo wo nuiti maɓulugi, ti
ɗa zeɠe zalaɠaɠula adaʋɛ, gɛingɛin gani gɛin nuiti ti ti luɠɔ, tiɗa kɔnigi
ɠɛin, ta papai, ta tamadegiti, tiɗa koolei vɛ. GALA goo wo nui naati, tiɗa GALA
ná-kulakɛlɛma vaiti bo. 6Ɠɔoɠɔ GALAGI ná-Zɛnvuiɠa yeizu è ma,ɗaɓalaagi,
èɗa GALA ná-kulakɛlɛma vaiti bo ga tiɠɛʋele,ɗa valibosu, èɠɛ ga nu niinɛ.
7 Niima vaiti kpein daa ɠa zeelina, ɗa kwɛɛ naazu ga GALA ka è ʋa. Naazu nii
maanɛai ga è kɛ, naaɠɛ.

8 «Naa pɛ poluma ɗa tosu da tùɠɔ, è li Gilegale, nà ʋaazu, gè è ɠa ná, gala
zalaɠaiti kula vai ma, ta ziilɛi zalaɠaiti. Ɗa màaɓɔunsu ná folo lɔfela laawu,
eyɛsu gèʋa, gè naa lɛ gaɗe, nii maanɛai ga è kɛ.»

9 Sayileʋoluaveni nɔ feya Samiyɛleʋa, éɗa li, GALA ge zii maavaliboni, nii kpein
Samiyɛle bonima, ti pɛ daazeelini naama voloi nɔ. 10Seeliaima Giɓea, GALA goowo
nuɓulugi daaɠomini, GALA Zɛnvui yeini ma, tɔɓalaa éʋili ti zaama, éɗa GALA
ná-kulakɛlɛma vaiti bo. 11Zɔiti kpein tiɠɛni kwɛɛ kaite, ti kaai ma, éɗa GALA
ná-kulakɛlɛma vaiti bo, GALA goo wo nuiti saama, tiɠɛniɓɔɠɔɠaazaɠasu,
ga: «Leeniɠa kɛai ga Kise ná-doun zunui? Sayileɓalaa kana GALA goowonuiti saama
ɓaa?»

12Naama nui taɠɛni ma: «Ɓɛɠa mu é ga ta-ɠalamɔin?» Mináɠa faalaalii naa
zɔlɔɔni ná, ga: «Sayileɓalaa kana GALA goo wo nuiti saamaɓaa?» 13 Sayileɓegai
ma ga GALA ná-kulakɛlɛma vaiti bo, é liini zalaɠaɠula adaʋɛ.

14 Sayile kɛɛɠɛ kɛɛɠɛloinɠɛni ma: «Miniɠa woɠɛa liini ná, waɗa-
wotiɠɛ nui?»

É ɠɛni kɛɛɠɛ kɛɛɠɛloin ma: «Gi ɠɛa liini soovale saaiti gaiziɛzu,

kɛlɛ gi la tiɠaani, naaɠa é kɛa, gi lia, gi Samiyɛleɠaazaɠa.»
15 Kɛɛɠɛ kɛɛɠɛloinɠɛni ma: «Leeniɠa mu Samiyɛle boga wo ma?»
16 Sayile gooɠaaʋoteni, éɠɛ ma: «Kɛɛʋɛ nɔ gi ma, soovale saaiti kaaʋɛ

na.» Kɛlɛ Sayile laɠɛni kɛɛni, éʋa naa wo kɛɛɠɛ kɛɛɠɛloin ma, nii
Samiyɛle boni, éʋilɛ masa faiʋa.

Sayile zei vai
ga masagi Izelayɛle unda

17 Samiyɛle Izelayɛle nuɓusɛiti pɛ tolini Ɠɔoɠɔ GALAGIɠaazu Misepa, 18 é
ɠɛ ti ma: «Ɠɔoɠɔ GALAGI, Izelayɛle ná-GALAGI wooiɠaa: ‹Nàɠa gè Izelayɛle
ɠulani Ezipete yooi zu, gè lɛɛ la. Gè wo unmɔɔ, gè wo ɠula Ezipete nuiti zea,
ta zɔɔma masa zooiti, niiti tiɠɛni wo wɔinzeɠezu.› 19Waɠa za, woɠɛlɛzu
wa-ƓALAGIʋa, tama ka é woɠizoni wa-yiiɓɔlɔi yeeɠɛɠalai, ta wa-maanɔɠɔ
voloiti su. Woɠɛ nɔ̀un ma: ‹Masa sei gi unda.› Naaɠa é ba, àɠaalɛ ba Ɠɔoɠɔ
GALAGIɠakala ga bolodamaʋelei, ta pɛlɛyeɠeʋelei.»

20 Samiyɛle Izelayɛle nuiti teʋeni ga bolodama ʋelei, Ɓɛnzamɛn ná-
bolodamaiti ka zeelobai woni ga tiye. 21Samiyɛle Ɓɛnzamɛn ná-bolodamaiti teʋeni
ga pɛlɛyeɠeʋelei, ziimazeɠegi zolooni Mateli ná-pɛlɛyeɠei ma, naati saama,
Kise ná-doun zunui Sayileɠa ziimazeɠegi zolooni ma. Ti gaiziɛni, kɛlɛ ti la kaani.
22Ti Ɠɔoɠɔ GALAGIɠaazaɠaniʋolu, tiɠɛma: «Zunui taɠili kanaɓaa, nii paai
ʋɛ?»

Ɠɔoɠɔ GALAGI ti wooɠaaʋoteni, é ɠɛ ti ma: «À wɛlɛ, dɔɔɠuʋɛ
kasɔiti poluʋɛ.»

23 Tiɓizɛni, ti li, tiʋaa la, é lo bɛbɛi zaama, gaaɠoozani ti pɛ ba. 24 Samiyɛle
ɠɛni bɛbɛi pɛ ma: «À wɛlɛ, zunui tɛi ka Ɠɔoɠɔ GALAGI yiimazeɠeni la,
kɛɠala nɔpɛ ge la wo zaama.»

Ti pɛ ti wooɠulani, tiɗaɠɛ ma: «Masagi lɛbiɠeke faan!»
25Naaʋoluma, Samiyɛle daani ma kpɛ é naa lɛ ga tiye, niiti maanɛai tiɠɛ ga

masagi laamiizuʋɛ ta tosuʋɛ, é lati, é sɛʋɛ, é da Ɠɔoɠɔ GALAGI lɛbizuʋɛ.
Kpegai ma, é nuɓusɛiti pɛ gaaɠaleni ma,ɛsɛ ge li ná-taazu. 26 Sayileɓalaa ge
ɠaleni ma ná-taazu, Giɓea, sɔɓelama nui tanigaa ti ʋilɛni polu, niiti GALA ge
puuni ti yiima, ga tiɠili tɔun ba. 27Anɛɛ naaʋe, nuɲakai tanigaa tiɠɛni ná, ti
ɗaɠɛma: «Lee maɓɔbaɠa nii a zoo kɛɛzu adeʋɛ?» Tiɠɛni bɛlɛlalazu,
ti laɠɛni vebɛani nɔpɛ feeni bɛ. Kɛlɛ Sayile laɠɛni faa woni.

11
Sayile vɔni fai Amɔn nuiti ma

1 Amɔn nuiti ta-masagi Naɠase ʋaani ga ná-kɔɔʋɛbɛi, é Yaɓeese taai zei
kɛlɛ su, nii é Galaade yooi zu. Yaɓeese nuiti tiɠɛni Naɠase ma: «Ade minazeɠe
bo yɔɠɔzu, gáɠolo èʋɛ.»

2 Kɛlɛ Naɠase ti wooɠaaʋoteni, ga: «Ni wa pɔ ade minazeɠe bo yɔɠɔzu,
kɛni wo va bu, gè wo yeezazuʋeleɠaazuɠɛzɛgiti kula su, woɠilagilagi pɛ, gè
unfegiʋu Izelayɛle nuiti pɛ gaazu ga naa.»

3 Yaɓeese ɠɛwolaiti ti ɠɛni Naɠase ma: «Dɔɔɠɔ ɠila ku ve gi ʋɛ, gi
keelaiti teʋe Izelayɛle yooi zu ná pɛ. Ni nu nɔpɛ ge la zɔlɔɔni, nii a kpɔba
ve giʋɛ, gáɓɔɠɔ ve è ya naazu.»

4 Keelaiti ti zeelini Giɓea, Sayile ná-taazuʋɛ, ti naama vai pɛ bo taazuʋɛ nui
pɛ ma. Bɛbɛi pɛ ge wɔlɔni. 5Naa zolooni nɔ Sayileɗa zeɠe kpalagaʋɛ ga
ná-nikɛiti. É gaazaɠagi woni, éɠɛma: «Leeɠa kɛai ga nuɓusɛiti ti wɔlɔzu?»
Ti Yaɓeese nuiti daawooi laazeelini ma.

6 Naama wooiti mɛnigai ma Sayile ʋɛ, GALA Zɛnvui yeini ma, ziiɠaawanani
ga gola. 7 Sayile nikɛ felegɔ zoni, é ti ʋaa, é suɓulukpulu, é fe keelaiti zea, é ti

leʋe Izelayɛle yooi zu ná pɛ, é vali ti ma ga: «Nu nɔpɛ é la kɛɛni, é ʋa li
kɔɔɠɔzuʋɛ Sayile ta Samiyɛleʋolu, zekana ma nui ná-nikɛiti taɓulukpulu
da.» GALA maaɲɛigi yeini Izelayɛle nuiti pɛ ma, ti lua gola, tiɠulani, tiɗa li ná,
eɠɛ nuɠila nɔ. 8 Sayile tiɠaaluni Ɓeezɛke. Izelayɛle wolodamai zɔiti tiɠɛni
ga nu waaunsaʋagɔ (300 000), Zuda wolodamaiti ti ɠɛ ga nu waaʋuusaʋagɔ
(30 000).

9 Tiɠɛni Yaɓeeseɠeelaiti ma: «À li, woɠɛ Yaɓeese nuiti ma, Galaade yooi zu:
‹Lina, wa unmɔɔgi zɔlɔɔ, siɛgi zu foloi gaalɔsu da.› » Keelaiti ti liini, ti naama
wooi wo Yaɓeese nuiti ma, éɠɛni ga koozunɛɛ wola tiʋɛ. 10 Tiɠɛni Amɔn
nuiti ma: «Lina gáɓɔɠɔ ve wo ya, nii nɔpɛ wo pɔ, wo naaɠɛ ga giye.»

11 Poluma voloi, Sayile ná-kɔɔʋɛbɛiɠaaɠwɛɛni su ga saʋagɔ. Ti lɔɔni
Amɔn nuiti ta-ɠɔɔlaɠai zu ga gosui, ti yɛni naati paazu, eyɛsu folo gaalɔgai.
Zɔiti ti laɠɛni zaani, naati ti vazani ga gilagila, ti tanɔpɛ ti laɠɛniʋolu fele.

12 Izelayɛle nuiti tiɠɛni Samiyɛle ma: «Ɓɛni ka tiɠɛniɠɛɛzu ma: ‹Sayile
la masadaiɠɛa gi unda?› À ti ve gi ya, gi tiʋaa.»

13Kɛlɛ Sayileɠɛni ti ma: «Àmina nu nɔpɛ paa zaɠɛɠala foloi, mazɔlɔɔ
Ɠɔoɠɔ GALAGI fɔnifaamai vea adeʋɛ za, Izelayɛle nuiti.»

14 Samiyɛle ɠɛni Izelayɛle nuiti ma: «À ʋa, ade li Gilegale, ade laa la Sayile
ná-masadai maazu, ade maaɓakpa.» 15 Bɛbɛi pɛ geɠaalɛɛni ba Gilegale. Ti bo
Ɠɔoɠɔ GALAGIɠaazu, ti maaɓakpa, ga Sayileɠa ga masagi. Ti ziilɛi zalaɠaiti
kulani Ɠɔoɠɔ GALAGIʋɛ. Sayile ta Izelayɛle nuiti pɛ ti wolaɠoozunɛɛni.

12
Samiyɛle ná-falimaɓɔɛiti

1 Samiyɛleɠɛni Izelayɛle nuiti ma: «Wo kaa, gè woilogawo-wooma, nii woɠɛa
pɔ, gè naa pɛ kɛa woʋɛ, gè masagi zeiɗa wo unda. 2Zaʋoluma, masagi niiɠa a
ɗa lo wo luɠɔ niina. Nɔ̀un gè lo ga wo luɠɔ, é lɔɔzei mà loungo yee ma, é zeeli
za ma. Gèʋɔlɔzaɠa ga, nɔ̀undeɠaiti tiɠolea, dòintiɓalaa kana ti wo zaama.
3Nà losu za woɠaazu, gè woɠaazaɠa, à gòoɠaaʋote, Ɠɔoɠɔ GALAGIɠaazu, ta
masagi nii é gulɔi ziaai ma. Wo zaama,ɓɛɠa gè ná-nikɛ,ɓaa ná-soovale kula zea?
Ɓɛɠa gèmɔnɛa,ɓaa gè suziɠaa, wafuun? Ɓɛɠa é lobɛani vea zèa, nii a kɛ gè
ɠaazuʋɛɛ ma, ná-faaɠaazagiti ma? À bo dɛɛ mà, ni nàɠɛ ani nɔpɛ kulani
nu ya telebotala maazu, nà ti pɛ gaaɠale ma.»

4 Ti gooɠaaʋoteni ga: «È la gi mɔnɛni, èʋa gi zuziɠa fuun, è laɓalaa lobɛani
nɔpɛ kulani nu ya.»

5 Samiyɛleɠɛni ti maʋolu: «Ɠɔoɠɔ GALAGI, ta wa-masagi, ta ga zeelei, ga wo
la sɔ kaani bà, nii wa pèelala su.»

Tiɠɛni ma: «Ungo, zekana é la.»
6 Samiyɛleɠɛni nuɓusɛiti ma, mɔnɔ: «Ɠɔoɠɔ GALAGIɠa é yiimazeɠeni

ga Moize ta Aalɔnni ga ti wo-mɛmɛwolani kula Ezipete yooi zu. 7 Naa ɠa é ba, à
ɠaalɛɛna ba Ɠɔoɠɔ GALAGIɠakala, gè woɠitoo naama vaa wolaiti su, niiti é ti
ɠɛa woɠizo faa zu, wa-o, wo-mɛmɛwolani-yo.

8 «Zakɔɓe ta ná-nuɓusɛiti, ti liai ma Ezipete yooi zu, kpɔlɔi yɛni zeizu ti ma, ti
Ɠɔoɠɔ GALAGI lolini, ga éɓɔ tiʋa, naaɠa é kɛɛni Ɠɔoɠɔ GALAGI Moize ta
Aalɔnni teʋeni, ti tiɠula Ezipete yooiʋa, tiʋa ga tiye, ti zei zooi nii zu,ʋɛ ade ná
za. 9Kɛlɛ wo-mɛmɛwolani tiɠɛlɛni Ɠɔoɠɔ GALAGIʋa, ta-ƓALAGI. Naaɠa
é kɛɛni, Ɠɔoɠɔ GALAGI yeeɓeni tiʋa la, ti lɔ Ɠasɔɔlɠɔɔɠuluɓai Sisela
yeezu, ta Filiseti nuiti, taMoaɓemasagi, niiti ti kɔɔiʋɛɛni tiʋa. 10Tiwooɠulani
mɔnɔ Ɠɔoɠɔ GALAGIma, ti la zɔ ga ga ta-ɠotoiti, tiɠɛma: ‹Ɠɔoɠɔ GALAGI,
gá ga sɔba nu, mazɔlɔɔ giɠɛlɛa èʋa, giɗa kɔɔɠɔ ganigiti dɛbi, Ɓaaleni,
ta Asetaateiti. Kɛlɛ gi unmɔɔ niizu, è gi ɠula gi zili nuiti zea, naa a ɠɛɛna,

gá è lɛbi.› 11 Naa ʋoluma, Ɠɔoɠɔ GALAGI Zeedeyɔn leʋeni, é Ɓedan leʋe, ta
Zɛfetee, é gaaɓela ga ze, nà Samiyɛle, ga é woɠizo wo zili nuiti ma, niiti tiɠɛni
wo-maaɠoolii zu, naaɠa é kɛa, wo zeini ziilɛigi zu zooi zu.

12 «Wo Amɔn nuiti ta-masagi Naɠaseɠaai ma, éɗaʋa kɔɔiʋɛɛzu woʋa,
woɠɛni mà: ‹Masa sei gi unda.› Wo naaɠɛ, eɠɛ Ɠɔoɠɔ GALAGI lɛi, éʋa
ɠɛ ga wa-masagi. 13 Wa-masagi ɠaa mu, eɠɛʋelei wo yiimazeɠea la da, ta wo
maaɠaazaɠaboga da mà. Ɠɔoɠɔ GALAGIɠa é seiɗa wo unda. 14 É lɔɔzei za ma,
ni wa Ɠɔoɠɔ GALAGI lɛbina, wo botiiɠɛ bɛ, woɠolo bɛ, ni wo la wuzeɠeni
ná-tɔgiti daalɔɠɔma, ni wa-o, wa-masagi-yo, waʋilɛna Ɠɔoɠɔ GALAGIʋolu,
fai pɛ ka ɠɛ ga pagɔ. 15 Kɛlɛ ni wo la woiloni gooi ma, wa wuzeɠena ná-
deveiti daalɔɠɔma, Ɠɔoɠɔ GALAGI ɠa yeewuzeɠe wo laalɔɠɔma ga gola,
eɠɛʋelei é kɛɛni la ga wo-mɛmɛwolani.

16«Àyɛ losuʋɛti, wo laavɔɔ vaawolaiɠa, nii ƓɔoɠɔGALAGIʋaazu kɛɛzu
woɠaazu. 17 Foɠoi lɛi adeʋaɠɛ suɓaa? Nà Ɠɔoɠɔ GALAGI valizu, é yeeɓe
geeɓadɛi ʋa, ta tonai, ti ʋa, wo kwɛɛ ga naati ga faa ɲɔu wola ɠa wo kɛa
Ɠɔoɠɔ GALAGIɠaazu, ga wo masa gaiziɛɓɔɠɔʋɛ.»

18 Samiyɛle Ɠɔoɠɔ GALAGI valini, naama voloi Ɠɔoɠɔ GALAGI tonaiʋuuni,
é geeɓadɛiti too. Izelayɛle nuiti pɛ ti luani Ɠɔoɠɔ GALAGIʋa, ta Samiyɛle.
19Ti pɛ tiɠɛni Samiyɛle ma: «Ɗa-ƓALAGI maanɛɛnɛ giʋɛ, nii é ga Ɠɔoɠɔ
GALAGI, nii a kɛ gi mina za, mazɔlɔɔ gá-ɠotoi zɔiti pɛ poluma, gi ta laa ma, ga
gi masa gaiziɛɓɔɠɔʋɛ.»

20 Samiyɛleɠɛni ti ma: «À mina lua. Waɠa wo niima vaaɲɔiɠɛa, kɛlɛ à
minaʋoluave Ɠɔoɠɔ GALAGIʋa, kɛlɛ à dɛbi ga wo-yii pɛ. 21Waʋoluavena
ba, naa ʋolu ɠa ga wo ʋilɛ kɔɔɠɔ ganigiti polu, niiti zobo ge la ti ʋɛ, ti
ʋa ɓɔ nu ʋa, ɓaa ti ʋa nu ɠizo, mazɔlɔɔ ta ga fuun ganiiti. 22 Nɛɛʋɛ
Ɠɔoɠɔ GALAGIʋɛ, ga é woɠɛ ga ná-nuɓusɛiti, naaɠa é ba, é laɠɛlɛa wo
ʋa, mazɔlɔɔ toɠa pɔ ga lɛbiyai ve daasei golaiʋɛ. 23Niima é ga nɔ̀un tetegi,
GALA ge kìzo naamaɠoto wolaiɠɛɛ vai ma, tɔun daalɔɠɔma, ga gèʋaɓe
maanɛɛnɛi wosu woʋɛ. Nà yɛsu woɠalasu ga pelei pagai, ta sɔlegai. 24Wama,
à lua Ɠɔoɠɔ GALAGIʋa, wo dɛbi gaamai zu, ga wo-yii pɛ. Mazɔlɔɔ àɠizɛ
faa wolaiti su, é tiɠɛai woɠaazu. 25Kɛlɛ ni wa faaɲɔiɠɛɛna, wo undaaɠa
ʋili, wa-o, wa-masagi-yo.»

SAYILE NÁ-MASADAI
13

(13:1--31:13)
Izelayɛleɓaka fai

Filiseti nuiti daalɔɠɔma
1 Sayile ná-konagiɠɛni ga puusaʋagɔ (30), siɛgi zu é zeini la ga masagi. Kona

ʋuunaanigɔ maazu felegɔ (42)ɠa é kɛɛni masadai zu, Izelayɛle unda.
2 Sayile yeeloni salaʋusu waasaʋagɔ (3 000) ʋa, Izelayɛle nuiti saama, nu

waafelegɔi (2 000) yɛni koba Mikemase ta Ɓeetɛle ɠize yooi zu, mɔta waagilagi
(1 000)ʋilɛni ná-doun zunui Zonatanʋolu, ti li, ti zei Giɓea, Ɓɛnzamɛn yooi zu.
Sayile nuɓusɛi mɔtaiti gaaɠaleni ma,ɛsɛ ge li ná-pɛlɛi wu.

3 Yeeta, Zonatan Filiseti nuiti ta-ɠɔɔlaɠai zoni, nii é ɠɛni Geeɓa. Naama
wooi zeelini Filiseti nuiti ma. Sayileɠɛni ti puʋugi vɛ Izelayɛle yooi zu ná pɛ,
mazɔlɔɔ é ɠɛni bosu, é ɗa ɠɛ ma: «Kɛni Eɓulu nuiti pɛ ti suɠwɛɛ.»
4 Izelayɛle nuiti pɛ ti mɛnini ga Sayile Filiseti nuiti ta-ɠɔɔlaɠai zogɛ, naa
maaʋele ma, Izelayɛle wɔinzeɠea Filiseti nuiti ma. Izelayɛleɠɔɔʋɛbɛi pɛ
geɠaalɛɛni ba Sayileɠoba, Gilegale.

5 Filiseti nuiti ɓalaa, ti ta-ɠɔɔʋɛbɛi ɠaalɛɛni ba, ga ti kɔɔi ʋɛɛ
Izelayɛle ʋa. Kɔɔɠɔ wotolo waasaʋagɔ (3 000) ɠa é ɠɛni ti ya, soo

ɓizɛ zalaʋusu waadɔzita (6 000), salaʋusuiti ti mɔin, éɠɛ kpoloɗɛi laaʋɛ
ɲaɠaegi. Ti tɔnɔ ma ɠɔɔlaɠai ʋuuni Mikemase, folo ɠulazu ʋelei Ɓɛte-
Avɛn letemaʋɛ. 6 Izelayɛle nuiti ti kaai ma ga faaɓaagiɠa ti daawu, mazɔlɔɔ
ti zili nuiti ti tiɠatani, tiɠɛni lɔɔɠuzu pugiti su, pɛtugiti su, zeɠeiti su, kɔtu
yeɠeiti su, ta ziɛyeɠeiti su niiti ti zuvɔai. 7 Eɓulu nuiti saama, tanigaa ti Zuludɛn
maaleʋesuʋɛɓudɛni, ga ti li, ti lɔɔɠu Gade ta Galaade yooi zu.

Naazu Sayileɠɛni dɛ Gilegale, ná-kɔɔʋɛbɛi koba, tiɗaɓali ga dualuagi.
8 Folo lɔfela laawu, tiɠɛni Samiyɛleɓɔunsu, mazɔlɔɔ é boni ga toɠaʋaazu.
Kɛlɛ é laɠɛni dɛʋaani Gilegale, kɔɔɠɔ nuiti ti tɔɔzeini ga tiɗa vaza, ti
ɗa zeɠe Sayileɠoba.

Sayile ná-faaɠaazagi
9 Sayile ɠɛni ti ma: «À ʋa ga zalaɠa loganiiti pɔ̀, gala zalaɠaiti, ta ziilɛi

zalaɠaiti.» Tɔɓɔɠɔi é gala zalaɠaiɠulani. 10Kpesuʋɛ ga kula, Samiyɛleɗa
zeeli ná. Sayile liini, é daaɠomi, é tuʋɔ.

11 Samiyɛleɠɛni ma: «Leeɠa è kɛai?»
Sayile gooɠaaʋoteni, éɠɛ ma: «Siɛgi zu gè kaa la, ga nà-kɔɔɠɔ nuiti ta ta

zeɠe kòba, ɗa ma, è la ʋaani fala toligi ma, nii bogai, Filiseti nuiti ma gaalɛai na
ba Mikemase, 12 gèɠɛni ma: ‹Filiseti nuiti taʋaazu ti loo gi ma Gilegale, aisa giʋa
Ɠɔoɠɔ GALAGI maanɛɛnɛ!› Naa ɠa é kɛa, gè ɠɛɛlala vaa ɠɛa, gè gala
zalaɠaiɠula.»

13 Samiyɛleɠɛni Sayile ma: «Èɠimalala vaaɠɛɛʋɛ, è laɠoloni devei naa
ʋɛ, nii Ɠɔoɠɔ GALAGI, ɗa-ƓALAGI feai è ya. Ni è ná-devei zoni, é ɠɛa vaazu
buɗa-ʋɛlɛyeɠei yɛ masadai zu eyɛsuɠɔ, Izelayɛle unda. 14 Kɛlɛ tɛi è
laɠoloni Ɠɔoɠɔ GALAGI ná-deveiti bɛ,ɗa-masadai la yɛga náɠɔ. Ɠɔoɠɔ
GALAGI devea ga é ziima nuiɠaiziɛ, é naa zei ná-nuɓusɛiti unda, Izelayɛle nuiti.»

Kɔɔɠɔ nuiti tiɠɛʋeleɓɛtɛ vai
15 Naa ʋoluma, Samiyɛle zeɠeni koba Gilegale, é li Giɓea, Ɓɛnzamɛn yooi

zu. Sayile ná-kɔɔɠɔ nuiti gaaluni, niiti ti ɠɛni koba, ti ɠɛ ga nu undɔzita
(600). 16 Sayile ta ná-doun zunui Zonatan, ta ta-ɠɔɔɠɔ nuiti, niiti tiɠɛni tiʋa
Geeɓa, Ɓɛnzamɛn yooi zu, ti lopeleɓɛtɛni kɔɔɠɔ vai ma, naazu Filiseti nuiti
ɓalaa, ti lopeleɓɛtɛaMikemase. 17Faa zuɠoloɠolo kɔɔʋɛbɛiɠulani Filiseti
nuiti ta-ɠɔɔlaɠai zu, tiɠaaɠwɛ su ga saʋagɔ, ma mɔungiti ti Wɔfelaʋelei
zoni, Suale yooi zu ʋele. 18 Felesiɛiti ti li ga Ɓɛte-Ɠɔlon ʋele, saʋasiɛiti ti li
ga kwɛpelemaʋelei nii é liizu ga pɛtugi zuʋele, nii daa ga Seɓɔyimeʋɛtugi,
teʋebaiʋɔ pelei.

19 Naama ziɛgi zu,ɠain bo nu nɔpɛ ge laɠɛni Izelayɛle yooi zu ná tanɔpɛ,
mazɔlɔɔ Filiseti nuiti tiɠɛni ma: «Ade peleɓesa Eɓulu nuiti tuɠɔ, ga ti mina
boɠa zɔkpɔ ɓaa kpɛɛnɓɛtɛ ɓɔɠɔ ʋɛ.» 20 Kɛni, Izelayɛle nuiti pɛ
tiɓena li Filiseti nuiti pɔ bɛ, ga ti ta-wozawoli nikɛiti ta-ɠaliiti gaali, ta zoovɛiti,
naaʋɛɛ zeɠe wɔɔ ɠɔluiti ba, ta kɔtu woloɠɔluiti. 21 Siɛgi zu wozawoli
nikɛiti ta-ɠaliiti, ta kɔtu woloɠɔluiti, ta gaazaʋa kɔluiti, ta zoovɛiti, ti-ɠaa a
la zaana,ɓaa togani makɛ nuiti ta-ɠɔluɠaazoɓagi zokpai zɔle fai zu, kɛni ti li
Filiseti nuiti pɔ bɛ.

22 Kɔɔɠɔ voloi zeeliai ma, boɠa zɔkpɔ nɔpɛ ge la nu nɔpɛ zea, anɛɛ
kpɛɛin, kɛni Sayile ta Zonatanni nɔɠa taɠɛni ti ya.

23 Filiseti ɠɔɔʋɛbɛi gila ge ʋaani, é gize yɔɠɔzu ʋelei zo Mikemase
ɠobaʋɛ.

14
Zonatan kɔɔiʋɛɛ vai

Filiseti nuiti ta-ɠɔɔlaɠai gila ba

1 Yeeta, Sayile ná-doun zunui Zonatanɠɛni ná-kɔɔɠɔ zɔɔla zeɠe nui ma:

«Ʋa, de li Filisetiɠɔɔʋɛbɛi niiʋɔ bɛ, nii é kwɛpelegiʋoluʋelei.» Kɛlɛ
Zonatan laɠɛni faa woni kɛɛɠɛ ma.

2 Sayile ɠɛni zeini Giɓea taa ɠwɛmaʋɛ, gului ta wu, nii daa ga gɛlɛnade
gului, nii é Migelon. Kɔɔɠɔ nu undɔzita (600) ɠɛɠala ɠa é ɠɛni zea.
3 Zalaɠaɠula nui, nii éɠɛni loni naaɠoba, zalaɠaɠula zeɠei kɔba, daaɠɛni
ga Ayiya, Ayituɓe ná-doun zunui. Ayituɓe kɛɛɠɛloinɠɛni ga I-Kaɓɔde. Ti-
ɠɛɛ laaseigiɠɛni ga Finease, Eli nii éɠɛni ga zalaɠaɠula nui Silo, naa ná-doun
zunui. Nu nɔpɛ ge laɠɛni suɠwɛɛ ga Zonatan lia ada.

4 Pelei nii Zonatan soni, nii a kɛ é zeeli Filiseti ɠɔɔɓɔgi ma, ma ʋelei
ɠɛni laani fasaɠaazoɓa felegɔi yɔɠɔzuʋɛ, niiti ti-laa ga Ɓɔsɛse, ta Senee.
5Ma mɔungiɠɛni loni lɛkpɛmaʋɛ nuɠɔʋɛzuʋɛ Mikemase letemaʋɛ,
felesiɛiɠɛni loni lɛkpɛmaʋɛ nu yeezazuʋɛ Geeɓa letemaʋɛ.

6 Zonatan ɠɛni zunu loungoi ma: «Ʋa, de vala tatipɛlɛʋolulala nui tɛiti ta-
ɠɔɔlaɠai ʋa, tanisu Ɠɔoɠɔ GALAGI ɠa ʋaazu ɓɔsu de ʋa. Mazɔlɔɔ
zobogi ɠa bɛ, é kizogi wo, ga nu ɓulu ko nɔ, eɠɛʋelei a kɛɛ la ga nu ɓulu
golai.»

7 Zunu loungoiɠɛni ma: «Nii é èɠisu, de naaɠɛ. De li, kɛ̀ʋeleɓɛtɛʋɛ
ga gèʋilɛ èʋolu,ʋɛ nɔpɛ è pɔ ga de li ná.»

8Zonatanɠɛnima: «Da ziɛzu vaavaa, de zeeli nui niitima, eyɛsu deɠula ti viliba.
9Ni ta deɠaana, tiɠɛ de ma: ‹À lo miná, à mina zeɠe ná, eyɛsu gi zeeli wo ma,› da
yɛ de-losuʋɛ, de la lia tiʋɔ bɛ. 10 Kɛlɛ ni taɠɛɛna de ma: ‹À lɛʋɛ,› da
liizu, naaɠa é dɛɛzu ga Ɠɔoɠɔ GALAGIɠa vaazu bu, de vɔni ti ma.»

11 Siɛgi zu tiɓɔɠɔ lɛɛni la, ga Filiseti nui naati, niiti tiɠɛni kɔɔlaɠai naa
zu, naati tiɓainni, tiɠɛ ma: «À wɛlɛ Eɓulu nuiti ba! Tiɠula zeɠeiti su,ʋɛti
ti ɠɛa lɔɔɠuni náti.» 12 Ti ɠɛni Zonatan ta zunu loungoi ma, nii é kɔɔɠɔ
zɔɔlaiti seɠezu: «À lɛʋɛ, giɓɔɠɔ lɛ ga woye.»

Zonatanɠɛni ná-botiɠɛ nui ma: «Ʋilɛ pòlu, de lɛ gize unmaʋɛ. Mazɔlɔɔ
Ɠɔoɠɔ GALAGI zobogi vea Izelayɛle ya, ga é vɔni ti ma.»

13Zonatanʋɛɛni ya, éɗa ziɛ. Filiseti nuiti tiɠɛni loozu Zonatanɠɔɠɔwu,
zunu loungoi ná-kɔɔɠɔ zɔɔlaiti tiɠɛni zea, naaɗa tiʋaa ga poluʋelei. 14Nu
ʋuufelegɔ (20)ɠa Zonatan ta ná-kɔɔɠɔ zɔɔla zeɠe nui, ti paani ada lɔilɔi
koi miná. 15 Filisetiɠɔɔlaɠai zuɠɛni nɔ wuulee, bɛbɛiti kpein tiɠɛni ná
maaɠoolii zu laaiti su, ti pɛ ti luani. Dualuagi taa makɛ kɔɔɓɔgi zoni, taɲɛpi
ɠɔɔ gelei nii éɠɛni Filiseti nuiti zea. Naa pɛ poluma, zooi tɔɔzeini ga éɗa
ɓali, naa ti mɔtaɠɛ unga wuulee.

16Taamaaɓɛ nuiti, niiti Sayile tiʋilɛni Giɓea taai ma, nii é Ɓɛnzamɛn yooi zu,
naati ti Filiseti nuɓulugiɠaani, tiɗa vaza, tiɗa li pele ungi pɛ su. 17 Sayileɠɛni
ná-kɔɔɠɔ nuiti ma, niiti tiɠɛni koba: «À gaalugi wo dɛɛ, wo ka niiti tiɠulaai
ade zaama, ti li.» Ti gaalugi woni, ti ka ga Zonatan ta ná-kɔɔɠɔ zɔɔla zeɠe nui,
ti la ti zaama.

18 Sayileɠɛni Ayiya ma: «Maaɓuɠa ga Ɠɔoɠɔ GALAGI ná-minazeɠe kesui.»
Mazɔlɔɔ naama voloi minazeɠe kesuiɠɛni Izelayɛle nuiti zea. 19Siɛgi zu Sayile
ɠɛniɓɔɛzu la zalaɠaɠula nuiʋɔ, zɔngɔi wolaɠɛni wɔɔlɔzu Filiseti
nuiti saama. Sayileɠɛni zalaɠaɠula nui ma: «Yeeɠula niina naa zu.»

20 Sayile ná-kɔɔɠɔ nuiti gaalɛɛni ba, ti li kɔɔɠɔzuʋɛ. Ti ti zili nuiti
kaani, tiɗaɓɔɠɔʋaa ga boɠa zɔkpɔiti, éɠɛni ga faazupu wolai. 21 Eɓulu
nuiti tiɠɛni Filiseti nuiti zea dɛ, duɔlai zu, ti yɛni tiʋolu, ti li kɔɔlaɠai zu,
naati ti latini ga Izelayɛle nuiti pɔ pelei, tiʋɛɛ naati ba, niiti tiɠɛni Sayile ta
Zonatan ʋolu. 22 Izelayɛle nuiti ɓalaa, niiti ti lɔɔɠuni Efelayime ɠize yooi zu,
naati ti mɛnini ga Filiseti nuiti tiʋelani, tiɠulani, tiɗa Filiseti nuiti kpɛ, tiɗa

ti ʋaa. 23 Naama voloi Ɠɔoɠɔ GALAGI unmɔɔgi veeni Izelayɛle ʋɛ, ti yɛni
kɔɔiɠa eyɛsu ti leʋe Ɓɛte-Avɛnʋa.

24 Ma voloi Izelayɛle nuiti ti wolaɓɔlɔni, mazɔlɔɔ Sayile tiʋilɛni foovooi
laawu, éɠɛ ma: «Ni gè la dɛ wanaɠulani sìli nuiti ba, zɔi nɔpɛ a daami wona,
kpɔkɔ ʋa ɠɛ é zeeli, ma nui voovooʋɛ.» Naa maaʋele ma, nu nɔpɛ ge la
ɠɛni daamiani nɔpɛ miini.

25 Ti pɛ ti zeeli dɔɓɔi ta zu,ʋɛ gului taɠɛni ná, kɔin gulɔi ma yeɠei zu, é
ɗaʋu ya zooi ma. 26Ti zeeliai ma gului naa ma, ti pɛ ti kaani, kɔin gulɔiɗa yei la.
Kɛlɛ tanɔpɛ ge laɠɛni yeeʋilɛni ga, éʋa tɛ la, mazɔlɔɔ tiɠɛni luazu
foovooi ʋa, nii Sayile tooni. 27 Kɛlɛ Zonatan la ɠɛni kɛɛɠɛ wooi mɛnini,
siɛgi zu naaɠɛni foovooi loozu la bɛbɛi laalɔɠɔma. Kpakui éɠɛni zoni zea,
é naa lɔɔni kɔin gulɔiɠa, é dɔ la, gaamago gaazuzeini ga pagɔ. 28 Kɔɔɠɔ
nui gila geɠɛni ma: «È-ɠɛɛ foovooi looʋɛ ga: Zɔi a daami wona za, naama nui
voovooʋɛ. Toɠa é kɛa,ɛsɛ pɛ suvikɛiɠulaai.»

29 Zonatanɠɛni ma: «Kɛ̀ɛɠa é kpɔlɔi zeiɗa bɛbɛi ma. À wɛlɛna,ʋelei
gè zɛbɛi zɔlɔɔga la, kɔin gulɔi nii taɠɔmɔgai ma bɛ̀. 30Ni kɔɔɠɔ nuiti
pɛ ti daami woni za, ga aniiti ti zogai kɔɔi zu, adeɠɛa Filiseti nuiti paazu, é leʋe
niiʋa kɛai.»

31Naama voloi Izelayɛle vɔnini Filiseti nuiti ma, ti yɛ tiʋolu ti zeɠe Mikemase,
ti zeeli Ayalon. Ti zuvikɛi pɛ geɠulani niina ti ya. 32 Ti looni ani naati su ti zogai
kɔɔi zu. Ti baalagiti ta nikɛiti ta nikɛ yiʋoiti soni, ti tiʋaa náʋɛ nɔ, tiɗa suai
ʋɛɛ maɲamaiʋa, tiɗa mi. 33 Nui taʋaani, éɠɛ Sayile ma: «Nuɓusɛiti ta
ga kotoiɠɛ Ɠɔoɠɔ GALAGI laalɔɠɔma, ta suaiʋɛɛzu maɲamaiʋa, tiɗa
mi.»

Sayileɓainni ga tiye, éɠɛ tima: «Wa gawooʋalada nuiti! À kɔtuwolai taɠilikili
fala, woʋaa laʋɛ. 34 Naaʋoluma, à leʋe ga bogaɛsɛ pɛ ma, ga tiɠaalɛ ba
pɔ̀ bɛ,ɛsɛ gaɠɛnaʋaa, éʋa ga ná-nikɛi,ɓaa ná-baalagi,ʋɛɠa maanɛai
ga ti ta-loganiiti kɔdaaleʋe ná, taɗa mi niina, naaɠa a kɛ, ti mina kotoi naa ma
ziiɠɛ Ɠɔoɠɔ GALAGI laalɔɠɔma, ga tiɗa suaiʋɛɛ maɲamaiʋa, tiɗa
mi.» Naamaɓɔkɔi,ɛsɛ pɛ geʋaani ga ná-toganii, ti kɔdaaleʋe miná. 35 Sayile
zalaɠaɠulazuʋɛɓɛtɛni miná Ɠɔoɠɔ GALAGIʋɛ. Naaɠa éɠɛni ga ma
mɔungi, nii é kpɛtɛni Ɠɔoɠɔ GALAGI lɛbi vaa ma.

36 Sayile ɠɛ ma: «Ade li za ɓidii, ade loo Filiseti nuiti su, eyɛsu geelaalao, ade
ti-ɠɔligiti seɠe ga zeeɠaaɓaai, ade minaɓe nuɠila kpalaa ba, zɛnvuiʋa yɛ
su.»

Nuiti tiɠɛni ma: «Nii nɛai èʋɛ, naaɠɛ.»
Kɛlɛ zalaɠaɠula nuiɠɛ ma: «Ade Ɠɔoɠɔ GALAGIɠaazaɠa dɛ.»
37 Sayile Ɠɔoɠɔ GALAGIɠaazaɠani, éɠɛ ma: «Nà zoo nɛi gè yei Filiseti nuiti

polu? Nà liina,ɗa kɛ nɛiɓaa, è ti lɔ gi yeezu, gi vɔni ti ma?» Kɛlɛ GALA ge la
ɠɛni gooɠaaʋoteni naama voloi.

38 Sayile Izelayɛleɠundiɠiiti pɛ gaalɛɛni ba, éɠɛ ti ma: «À faiti buuʋɛtɛ
ga pagɔ, woɠɛ kwɛɛ kotoi nii kɛai za. 39 Gèɠonaa Ɠɔoɠɔ GALAGI ma, nii
é vulua, Izelayɛle ná-unmɔɔ GALAGI, ga: Zɔi é niima vaaɲɔiɠɛai, kɛni é za,
anɛɛɓalaa dòun zunui Zonatanʋe.» Kɛlɛ bɛbɛi zaama, nu nɔpɛ ge laɠɛni
gooɠaaʋoteni.

40 Sayile ɗa ɠɛ ti ma: «Wo pɛ à lo ga ʋepema ɠila pele, nà-o, dòun zunui
Zonatan-o, gi lo gaʋepemaɠila pelei, gi felegɔ.»

Nuiti tiɠɛni ma: «Nii nɔpɛ è pɔ, naaɠɛ.»
41 Sayile ɠɛni Ɠɔoɠɔ GALAGI ma: «Izelayɛle ná-GALAGI! Gaamai ɠula

kɛlɛma.» GALA ná-gooɠaaʋotegi é feeni, naa Sayile ta Zonatan zoni, faa zeɠe
nuɓusɛiti ba niina. 42 Sayile devei veeni, ga kpakutoomaiɠɛ ti yɔɠɔzu ta ná-
doun zunui Zonatan. Naaɠɛai ma, Zonatanɠa é zoni.

43 Sayileɠɛni Zonatan ma: «Nii è kɛai, bo dɛɛ mà.»

Zonatanɠɛni ma: «Gè kɔin gulɔi tagoɠɔɠɔgɛ ga tukpɔiɓogi, nii éɠɛa

zèa. Nàɠaa, kɛ̀ʋeleɓɛtɛʋɛ ga gè za.»
44 Sayileɠɛ ma: «È gaamai woga, kɛni è za, Zonatan. GALA ge sò ná-ziiɠaawanai

pɛ su, ni è la zaani.»
45 Kɔɔɠɔ nuiti tiɠɛni Sayile ma: «Èɠɛ ma lee? Zonatan za! Naa li poun!

Nii éɠɛa ga zaɓui, é zobogi ve Izelayɛleʋɛ sili nuiti ma. Giɠonaa Ɠɔoɠɔ
GALAGIma, nii é vulua, ga gi la vaa bupɛ, ga nɔundeɠai gila kpalaa geʋa loo zooima,
mazɔlɔɔ, nii é kɛai za, é naaɠɛɛʋɛ GALA ná-kpɔbai zu.» Naaɠa é kɛɛni
kɔɔɠɔ nuiti ti Zonatanɠizoni da saai ma.

46 Sayile la mɔɠɛniʋilɛni Filiseti nuiti polu, naati tiɠaleni ma ta-yooi zu.
Sayile ná-fɔnifaamaiti sili nuiti ma

47 Sayile masadai zɔlɔɔgai ma Izelayɛle unda, é kɔɔi ʋɛɛni sili nuiti pɛ
ba, tiɠɛni maaɠoolii zu, Moaɓe nuiti, Amɔn nuiti, Edɔme nuiti, Sɔɓa yooi zu
masadaiti, ta Filiseti nuiti. Naamaɠɔɔi pɛ su, éɠɛni vɔnisu sili nuiti ma. 48É ná-
zɛbɛsulai lɛɛni, siɛgi zu é vɔnini da Amalɛke nuiti ma, é Izelayɛleɠula naati
zea, niiti kpein tiɠɛni zeaɠɔligiti seɠezu ga zeeɠaaɓaai.

49 Sayile zunu lounɠa zɔlɔɔni, ti-laaseigiti ti ɠɛni ga: Zonatan, Yisevi, ta
Malekisua. É doun anzanu felegɔ zɔlɔɔni ɓalaa, ma mɔungi laa ɠɛni ga
Meelaɓe, felesiɛi laaɠɛ gaMikale. 50Sayile anzai laaɠɛni ga, Ayinoame, Ayimaase
ná-doun anzanuiɠɛni de. Sayile ná-kɔɔɠuluɓa wolai laaɠɛni ga, Aɓenɛɛl,
Nɛɛl ná-doun zunui, Nɛɛl naaɠɛni ga, Sayile kɛɛɠɛ deɠei. 51Tɔɔzei, Kise
nii é ga Sayile kɛɛɠɛ, naati ta Nɛɛlɠa tiɠɛniɠɛɛma, ti-ɠɛɛ laaɠɛni
ga, Aɓiyɛle.

52 Siɛgi kpein Sayile kɛɛni masadai zu, kɔɔiɠɛni nɔ ti yɔɠɔzu ta Filiseti
nuiti ga zeeɠaaɓaa. Naaɠa é kɛɛni, Sayile a la zunui taɠaana, é ga zɛbɛsu nu,
ɓaa é ga ziilɔɔ nu, éɠɛni naa zeɠezu, é dɔ ná-kɔɔɓɔgi zaama.

15
GALA kɛlɛ vai Sayileʋa

1Yeeta, Samiyɛleɠɛni Sayile ma: «Nàɠa Ɠɔoɠɔ GALAGI tèʋeni, ga gè gulɔi
ziɛ è ma, èɠɛ ga Izelayɛle ná-masagi, niiti ti ga ná-nuiti. Woilo naa ma, nii é pɔ
gè bo è ma. 2 Ɠɔoɠɔ GALAGI Fai-Pɛ-Maliɠii wooi ɠaa: ‹Kì ka su ga Izelayɛle
zeɠezuʋɛ Ezipete yooi zu, Amalɛke nuiti ti pele ɓesani tuɠɔ. 3 Naa ɠa é ba,
li, è vala ti ʋa, è ti-yeaɠɔligiti pɛ kona GALA ma. Nii kpein é ga fuluani, naati
pɛ suwuɠaaleʋe, è mina gaazumaawɔinɠaa nɔpɛ kɛ, tɔɔzei zunuiti ma, é
li anzanuiti pɔ, ta doungoiti, naaʋɛɛ ɲiimiɓɔlegiti pɛ ba, nikɛitiɓalaa, ta
baalagiti,ɲɔmɛiti, ta soovalegiti.› »

4 Sayile ná-kɔɔʋɛbɛiɠaalɛɛni ba, é tiɠaalu Telayime taazuʋɛ. Izelayɛle
wolodai zɔiti ta-ɠɔɔɠɔ nuiti ti ɠɛni ga nu waaunfelegɔ (200 000), Zuda
wolodai zu geleiti tiɠɛni ga, nu waapuugɔ (10 000). 5 Sayile loni ti luɠɔ, eyɛsu
ti zeeli Amalɛke nuiti ta-laai ɠobaʋɛ, é zɛba é nuiti pilɛ, ti lɔɔɠu, ti pelei
ɓɔun, ti luɠɔ nɛmɛi zu. 6Sayileɠɛni Ken nuitima: «Àmina yɛ Amalɛke nuiti
saama, à maaɠooza tiʋa. Gè la pɔ ga nii gè seizu ti ma, waʋa wɔnɔ zɔlɔɔ su,
mazɔlɔɔ, woɠɛni gawooɠɛɠila nu Izelayɛle nuiti bɛ, ti zeɠezuʋɛ Ezipete
yooi zu.» Ken nuiti tiɠulani Amalɛke nuiti saama.

7 Sayile Amalɛke nuiti paa vai lɔɔzeini Ɠavila, é yɛ ti ʋolu, ti zeeli Suul, taai
nii é Ezipeteɠobaʋɛ, foloɠulazuʋelei. 8 Sayile Amalɛke nuiti ta-masagi Agage
zoni ga ma vului, é nuɓusɛi mɔtaiti suwuɠaaleʋe ga boɠa zɔkpɔi. 9 Kɛlɛ
Sayile ta ná-kɔɔɠɔ nuiti ti Agage yɛni vulua, ta toganiʋagɔiti, niiti ti zoni kɔɔi
zu, baalagiti, nikɛiti, boliiti, togani niiti ti wola wulɔai, ta baala ziʋoiti, ti laɠɛni

kɛɛni, tiʋa naati suwuɠaaleʋe. Kɛlɛ zɔiti ti laɠɛniʋani, tosu la tiʋa, naati
ka ti ti zuwuɠaaleʋe.

10 Ɠɔoɠɔ GALAGIɓɔɛni Samiyɛleʋɔ, éɠɛ ma: 11 «Gè nimizaaɓɔɠɔ
ma, ziimazeɠe vai zu ga Sayile, ga gè kɛ ga masagi, mazɔlɔɔ é ʋoluavega bà,
nà-devei nii gè fea zea, é la ziɛni ga naa.» Samiyɛle yiiɓɔlɔni koozu, kpidii
ɲɛgɛlɛin, éɠɛni Ɠɔoɠɔ GALAGI maanɛɛnɛzu.

12Poluma zobui, Samiyɛle wuzeɠeni ga sobuzobui, é li é Sayileɠa. É yɛni pelei zu,
émɛni ga Sayile lɛɛni Kaalemɛle gizeima, ga éɠizɛsu aniʋilɛ ná, naaʋoluma,
éɠaleni ma, é yei ga Gilegaleʋele.

13 Samiyɛle zeeliai ma Sayile ma, naa daaɠomini, éɠɛ ma: «Ɠɔoɠɔ GALAGI
tuya loo èʋɛ! Devei nii Ɠɔoɠɔ GALAGI feai zèa, gè kɛa.»

14 Samiyɛleɠɛni ma: «Miniɠa baalagiti kpain gooi zeɠezu ná, nii gè mɛnisu,
ta nikɛiti kpain gooi, é loozu gòizu?»

15 Sayileɠɛni ma: «Kɔɔɠɔ nuiti ka ti yiimazeɠeai ga baalagiti ta nikɛiti ma
ʋapagiti, ti zeɠe ga tiye Amalɛke nuiti pɔ bɛ, ga ti ʋa ɠɛ ga zalaɠai, ɗa-
ƓALAGI, Ɠɔoɠɔ GALAGIʋɛ. Gi mɔtaiti suwuɠaaleʋeɲɛgɛlɛin.»

16 Samiyɛleɠɛni Sayile ma: «Ɠwɛmina! Naa kulaɠɛa su. Ɓɛ gè naa wo è ma,
nii Ɠɔoɠɔ GALAGI dɛɛni ga ze kpidii teʋegai.»

Sayileɠɛni ma: «Awa,ɓɔɛna.»
17 Samiyɛleɠɛni ma: «Siɛgi zu è laɠɛniɓɔɠɔ ɠaazu la ga sɔɓelama

nu, názuɠa èɠɛa la ga masagi Izelayɛle wolodamaiti unda, Ɠɔoɠɔ GALAGIɠa
é gulɔi ziɛ è ma, èɠɛ ga masagi Izelayɛle unda. 18 Tama Ɠɔoɠɔ GALAGI è ziɛ
ʋelei lɛa, é devei ve è ya, ga è li, è Amalɛke nuiti suwuɠaaleʋe, kotoba nui naati,
è kɔɔiʋɛɛ tiʋa, eyɛsu è ti zuɠoloɠolo. 19 Lee vaa zu è laɠoloni Ɠɔoɠɔ
GALAGI ná-devei ʋɛ? Lee vaa zu è Ɠɔoɠɔ GALAGI wanama vai ɠɛɛzu, è ɗa
aniiti seɠe, niiti ti zogai kɔɔi zu?»

20 Sayileɠɛni Samiyɛle ma: «Nà ma, kòloʋɛ Ɠɔoɠɔ GALAGI ná-deveiʋɛ,
nii é fea zèa, nii é tèʋegai kɛ̀ɛvai ma, gè naa ɠɛɛʋɛ, gè ɠale ma ga Agage,
Amalɛke nuiti ta-masagi, gè nui mɔtaiti suwuɠaaleʋe Ɠɔoɠɔ GALAGI ʋɛ.
21Kɛlɛ kɔɔɠɔ nuiti ka ti baalagiti ta nikɛiti maʋapagiti seɠeai, anii naati su ti
zogai kɔɔi zu, niitimaanɛaɠɛni de gamaaɲɛɛiʋɛɛ tiʋaƓɔoɠɔGALAGI
ʋɛ, ti naati seɠeʋɛ ga tiʋaɠɛ ga zalaɠai Gilegale Ɠɔoɠɔ GALAGIʋɛ, nii
é gaɗa-ƓALAGI.»

Woozogi vizɔgɛ zalaɠaiʋa
22 Samiyɛle gooɠaaʋoteni, éɠɛni ma:

«Ɠɔoɠɔ GALAGI wɔinʋɛ nɛi ga zalaɠaiti ta gala zalaɠaiti,
eɠɛʋelei wɔinɗai la ga nuɠolo daawooiʋɛ?
Wɛlɛ, woozogi vizɔgɛ zalaɠaiti ba,
koloi vizɔgɛ é leʋe baala sinɛiti ma wulɔiʋa.
23 Mazɔlɔɔ zɔi é kololalaiɠɛɛzu, naaɲɔuʋɛ eɠɛʋelei ungaiziɛ wo fai

la.
Ɓɔɠɔmaayeilalaiɲɔuʋɛ, ta gaɠɛʋelei nɔ ta aniɠɔɔ vai.
Tɛi è Ɠɔoɠɔ GALAGI laawooiʋiliga ya,
tɔɓalaa é èʋiliga ya, é masadaiɠula è ya.»

24 Sayile kpɔɛi zeɠeni, é ɠɛ Samiyɛle ma: «Gè kotoi ɠɛa, mazɔlɔɔ gè
Ɠɔoɠɔ GALAGI ná-deveiɠoloɠologa, taɗɔnɔ ma lɛnɛ gooiti, è ti veai zèa.
Gè sumɔga dualuagi ma, ga gè mina kɔɔɠɔ nuiti ziiɠaawana, gè woiloga naa ma,
nii ti maaɠaazaɠabogamà. 25Nii gè èmaanɛɛnɛzu la, naaɠa ga, è soma è nà-kotoi
nii zuvaayɛ, èʋa, de li, gè nɔkɔ Ɠɔoɠɔ GALAGI wu.»

26 Samiyɛle gooɠaaʋoteni, éɠɛ ma: «Ɓa-o, de la liizuʋɔɔma, mazɔlɔɔ

è Ɠɔoɠɔ GALAGI ná-deveiti daaʋiligɛ, naaɠa é kɛa, tɔɓalaa é è laaʋiliga, é
masadaiɠula è ya Izelayɛle unda.»

27 Tɛi Samiyɛleɠɛniʋoluavesu, ga éɠale ma, Sayile soni ná-seɠei lakɔlɔgi
ʋa, éʋali ga, maɓuɠai yɛ zea. 28 Samiyɛleɠɛni ma: «Ʋeleɠana Ɠɔoɠɔ
GALAGI Izelayɛle masadaiʋalizu ga la, é kula è ya za, é fe taɠili zea, nii fizɔgai èʋa.
29 Suɠwɛɛ ga Maliɠii nii é ga Izelayɛle ná-lɛbiyai, é la zɛɛ woga, é la nimiza
ɓɔɠɔ ma ga nuɓusɛiɠɛʋele.»

30 Sayile ɠɛni ma ʋolu: «Gè kotoi ɠɛɛʋɛ, kɛlɛ anɛɛ naa ʋe, soma è
unfema ve zèa nà-nuɓusɛiti ta-ɠundiɠiiti gaazu, ta Izelayɛle nuiti pɛ gaazu. Soma
èʋilɛ pòlu, de li, gè nɔkɔɗa-ƓALAGI wu, nii é ga Ɠɔoɠɔ GALAGI.» 31 Samiyɛle
ʋilɛni Sayileʋolu, ti li, Sayile nɔkɔ Ɠɔoɠɔ GALAGI wu.

32 Samiyɛle ɠɛni ti ma: «À ʋa ga Amalɛke masagi Agage pɔ̀.» Agage ɠɛni
ʋaazu koozunɛai, éɗaɠisiɛ ga saaiɠa na aɓudɛ maazu. 33 Kɛlɛ Samiyɛle
ɠɛni Agage ma: «Ɗa-woɠa zɔkpɔiɠa é anzanui ma mɔinmɔin balani ti-lointi
ma, naa maaʋele ma, ɗa ɓalaa è-lee ɠa ʋala è ma za.» Samiyɛle Agage ʋaani
Gilegale, Ɠɔoɠɔ GALAGIɠaazu.

34 Naa ʋoluma, Samiyɛle ɠaleni ma Lama, Sayile ɓalaa ge ɠaleni ma ná-taazu
Giɓea. 35 Samiyɛle la mɔɠɛniɠaleni maʋolu, éʋa li Sayileɠa vaa ma, eyɛsu
saa voloi zeeli. Kɛlɛ Sayile ma yiizoolɛiɠɛni ma, mazɔlɔɔ Ɠɔoɠɔ GALAGI
ɠɛlɛni niina Sayileʋa, éɠɛ Sayile mina mɔɠɛ ga masagi.

16
GALA ge yiimazeɠe vai

ga Davide ga masa niinɛi
1Ɠɔoɠɔ GALAGIɠɛni Samiyɛle ma: «Ɗa yɛsu wɔlɔzu, eyɛsu yeelɛ, Sayile

ná-faa zu? Nɔ̀un gè ɠɛlɛa ba, nii a kɛ gè Izelayɛle masadai ɠula zea. Ɗa-
wulɔ minɛi laave, è li Ɓɛteleyɛme taazuʋɛ. Nà è leʋesu Izayi ná-pɛlɛi wu,
mazɔlɔɔ gè yiimazeɠeʋɛ ga ná-doun zunui gila, ga éɠɛ gamasagi.» 2Samiyɛle
ɠɛnima: «Naaɠa zoo éɠɛɠale? Sayile amɛnina, toɠa pàa.» Ɠɔoɠɔ GALAGI
ɠɛni ma: «Nikɛ ɓokpa gila seɠe, è lii la, ɗa ɠɛɛzu ma: ‹Pàaʋɛ zalaɠa
ɠulazu Ɠɔoɠɔ GALAGIʋɛ.› 3Ɗa Izayi loli zalaɠaɠulazuʋɛ. Nii gè pɔ ga è
kɛ, nà naa lɛ gaɗe niina. Nui nii gè dɛɛzu gaɗe, naaɠa è gulɔi ziɛzuma bɛ̀.»

4 Samiyɛle ɠoloni Ɠɔoɠɔ GALAGI wooi ʋɛ, é liini Ɓɛteleyɛme. Taa
ɠɛwolaiti ti Samiyɛle ɠaai ma, ti yiizoolɛni, ti gaazaɠa, ti ɠɛ ma: «È ʋaa
ungi ɠa ga faa ʋagɔ ɓaa?» 5 Samiyɛle ɠɛni ti ma: «Ungo, pàaʋɛ zalaɠa
ɠulazu Ɠɔoɠɔ GALAGI ʋɛ. À ɓɔɠɔ ɲadena zalaɠa ɠula vai ma, wa ʋa
niina pɔ̀ pelei.» Samiyɛle Izayi ta ná-dointi tolini ga tiɓɔɠɔɲade, tiʋa zalaɠa
ɠulazuʋɛ.

6 Naati paai ma, Samiyɛle Eliaɓeɠaani, éɗaɠɛɓɔɠɔ ma: «Tanisu niiɠa
Ɠɔoɠɔ GALAGI yiimazeɠeai la.» 7 Kɛlɛ Ɠɔoɠɔ GALAGIɠɛni Samiyɛle ma:
«Èɠaazu minaɠula kpusɛi ta koozaʋeleiʋa, mazɔlɔɔ gè la yiimazeɠeni la.
Gè la faiti pɛtɛsu ga eɠɛʋelei nuiti ti kaazu la. Nuɓusɛiɓelagiɠa nɔ ga nii é
kaazu gaɠaazuʋɛ, kɛlɛ nɔ̀un, nàɗa wɛlɛ nui yiimaʋɛ.»

8 Naa ʋoluma, Izayi Aɓinadaɓe lolini, é dɛɛ ga Samiyɛle, kɛlɛ Samiyɛle
ɠɛni ma: «Ɠɔoɠɔ GALAGI la yiimazeɠeni ga niiɓalaa.» 9Naaʋoluma, éʋaani
ga Sama. Samiyɛleɠɛnimaʋolu: «ƓɔoɠɔGALAGI la yiimazeɠeni ganiiɓalaa.»
10 Izayi ná-doun lɔfela lɛɛni ga Samiyɛleɠana nɔ, kɛlɛ Samiyɛleɠɛni ma:
«Ɠɔoɠɔ GALAGI la yiimazeɠeni ga nii tanɔpɛ.» 11 Samiyɛle Izayiɠaazaɠani, é
ɠɛma: «È-loun zunuiti tie ka náɓaa?» Izayiɠɛnima: «Ti-ma loungoiɠa dɔɓɔi



1 Samiyɛle 16:12 337 1 Samiyɛle 17:7
zu, éɗa baalagiti makɛ.» Samiyɛleɠɛni ma: «Nu leʋe, ti toli, éʋa, tɔɔzei ade
la zalaɠa laamii lɔɔzeizu polu, kɛni aʋaana.»

12 Izayi nu leʋeni, ti Davide loli, éʋa. Davideɠɛni ga zunu loungoi, éɠɛni ga
kpɔi nu, gaazuɠɛzɛiti seiɗai su ga pagɔ, dɔtɔai ɓalaa ga pagɔ. Ɠɔoɠɔ
GALAGI ɠɛni Samiyɛle ma: «Tɔ ɠaa, wuzeɠe, è gulɔi ziɛ ma.» 13 Samiyɛle
gulɔ minɛi zeɠeni, é gulɔi ziɛ Davide nɔungi ma, kɛɛɠɛlointi gaazu.
Ɠɔoɠɔ GALAGI ná-Zɛnvui yeini Davidema naama voloi, é yɛni baɠɔ. Samiyɛle
ɓegai ma, éɠaleni ma Lama.

GALA Zɛnvui zeɠe vai Sayileʋa
14 Ɠɔoɠɔ GALAGI ná-Zɛnvui zeɠeni Sayileʋa, zɛnvuɲɔi ta leʋegaɠɛni

de Ɠɔoɠɔ GALAGI ʋɛ, naa ɗa nɔungi zeɠe ma. 15 Sayile ná-botiɠɛ nuiti ti
ɠɛni ma: «Gi suɠwɛɛ ga GALA ge zɛnvuɲɔi ta leʋega, nii éɗɔungi zeɠezu
ma. 16 Naaɠa é ba, niɗa devei veena nɔ gi ya, gá nuɠaiziɛzu, nii soogai kɔnigi
ɠɛinsu, naaɠa a kɛ, siɛgi zu zɛnvuɲɔi aɗɔungi zeɠenama, gɛingɛin gani
gɛin nuiɠa kɔnigiɠɛin, naazuɗɔungi zuɠa la ga pagɔ.»

17 Sayileɠɛni ti ma: «Zèeɠa bu, à gɛingɛin gani gɛin nuɠaiziɛna bɛ̀, wo
ʋaa la pɔ̀.» 18Ná-botiɠɛ nui gila ge kpɔɛi zeɠeni, éɠɛ ma: «Gè zunu loungoi
taɠaaʋɛ Ɓɛteleyɛme taazuʋɛ, Izayi ná-dointi saama, soogɛ kɔnigiɠɛinsu.
Toɠa ga kɔɔɠɔ nu wola, éɓudɛ naa maazu, soogɛɓɔɛzu ga pagɔ, pagɛ
gola, Ɠɔoɠɔ GALAGIɠa ba.»

19 Sayile keelaiti teʋeni Izayi ma ga tiɠɛ ma: «Masagiɠɛ è Davide leʋe ma, è-
loin nii é baalagiti makɛsu.» 20 Izayiɓului tanigaa zeɠeni, ta kɔlɔ wooleɠila, nii
dɔɔi su, ta boli yiʋoɠila, é maɠasɔi la soovalegiʋolu, ná-doin Davide li ga tiye
Sayileʋɔ. 21 Davide zeelini nɔ feya Sayileʋɔ bɛ, é lɔ naa ná-botii zu. Davide
ná-fai nɛʋele ma Sayileʋɛ, é seɠeni, é kɛ ga ná-kɔɔɠɔ zɔɔlaiti seɠe nui.
22 Sayile keela leʋeni Izayi ma, éɠɛ ma: «È-loin Davide ná-fai wola nɛɛʋɛ bɛ̀,
ɓɛ é yɛ kòba, é ɗa boti ɠɛ bɛ̀.» 23 É lɔɔzei naama voloi ma, zɛnvu ɲɔi
GALA ge ɠɛni teʋesu, naa a la Sayile nɔungi zeɠena ma, Davide ɓena kɔnigi
zeɠe, éɗa gɛin. Sayile nɔungi zuɠɛni laazu ga pagɔ, é lago vizɔ, zɛnvuɲɔi
maaɠooza ba.

17
Gɔliate malimasakɛɛi leʋe fai

Izelayɛle nuiti ma
1 Filiseti nuiti ti ta-ɠɔɔɓɔgiti gaalɛɛni ba, ti ʋa kɔɔi loo. Ti ɓɔɠɔ

ɠaalɛɛni ba Soko, Zuda yooi zu. Ti ta-ɠɔɔlaɠai ʋuuni Efɛse-Damime, Soko
ta Azeeka ti yɔɠɔzuʋɛ. 2 Sayile ta Izelayɛleɠɔɔɓɔgitiɓalaa tiɓɔɠɔ
ɠaalɛɛni ba. Ti ta-ɠɔɔlaɠaiʋu Elaʋɛtugi zu, ti lopeleɓɛtɛni kɔɔɠɔ
vai ma, Filiseti nuiti daalɔɠɔma. 3 Naaɠɛai ma, Filiseti nuiti tiɠɛni gizeɠila
ma, Izelayɛle nuiti ɓalaa ti ɠɛ gizei taɠili ma, zɔɔla ʋelei, pɛtugi ɠɛ ti
yɔɠɔzu.

4 Filiseti nuiti ta-ɠɔɔɠuluɓai ɠila ge ɠulani ti zaama. Gate taazuʋɛ
nu ɠɛni de, daaseigi ɠɛni ga Gɔliate, sɔligi ɠɛni ga, mɛtɛlɛ saʋagɔ.
5 Maaɠilia ɠɛni de ga kɔlu ɓɔi bɔɔlɔgi, kɔlu zeɠei nii é ga kaka makɛ
gelei, naa ɓalaa ɠɛni ga kɔlu ɓɔigi, buɲɛgi ɠɛni ga kilo ʋuulɔzita (60).
6 Kpekazuʋɛti makɛga ɠɛni de ga kɔlu ɓɔi kokologiti, kpɛɛn goi é ɠɛni
zɛlɛni kpaki poluʋɛ, naaɓalaaɠɛni ga kɔluɓɔigi. 7 Ná-kpɛɛn wolai ma
wuluiɓaaɠoni, eɠɛ seɠe vɛlɛ nui ná-gba gului, nii aɗa seɠeiʋuma, kpɛɛin
ma mɛɛngi wuɲɛgiɠɛni ga kilo lɔfela. Ná-kɔɔɠɔ zɛpɛ seɠe nuiɠɛni
loni tuɠɔ.

8 Filiseti nui loni Izelayɛleɠɔɔɠɔ nuiti daawu, éɠɛ ti ma: «Lee vaa zu wo

lopeleɓɛtɛzu kɔɔɠɔ vai ma? Nɔ̀un nà ga Filiseti nui, wa ma, wa ga Sayile ná-
duɔiti. À nuɠila kula, éʋa gi kɔɔiɠɔ gá tɔ. 9Ni a vɔnina mà, é pàa, gáɠɛ
ga wa-luɔiti, kɛlɛ ni nà ɠa ga vɔni ma, gè paa, wa ɠɛ ga gá-luɔiti. 10 Za, gè
malimasakɛɛi leʋea ga Izelayɛle ɠɔɔɓɔgi! À nu ɠila kula, gi kɔ gá tɔ.»
11 Siɛgi zu Sayile ta ná-kɔɔɓɔgi ti Filiseti nui naa wooi mɛnini da, ti zasuɓalini,
ti wola lua.

Davide lii vai Izelayɛleɠɔɔlaɠai zu
12Davideɠɛni ga Efelataʋɛlɛyeɠeiwunu, Izayi ná-doun zunui gila, nii éɠɛni

zeini Ɓɛteleyɛme, Zuda yooi zu, doun zunu lɔsaʋa ɠa é ɠɛni zea. Sayile ná-
siɛgi zu, Izayiʋɔlɔzaɠani niina ga gola. 13 Izayi ná-doun zunu mɔun saʋagɔiti
tiʋilɛni Sayileʋolu kɔɔɠɔzuʋɛ. Ma mɔungi laaɠɛni ga Eliaɓe, felesiɛi
laaɠɛni ga Aɓinadaɓe, saʋasiɛi laaɠɛni ga Sama. 14 Davideɠa éɠɛni ga
doungoi ti pɛ su. Diɛ saʋagɔiti tiʋilɛni Sayileʋolu kɔɔɠɔzuʋɛ. 15Davide
ɠɛni liizu kɔɔlaɠai zu, é ɗa ɠale ma Ɓɛteleyɛme, kɛɛɠɛ ná-baalagiti
makɛ fai zu. 16 Sobu ɠilagila, kpɔkɔ ɠilagila, Filiseti nui ɠɛni losu Izelayɛle
laawu. É kɛɛni ga foloʋuunaanigɔ (40).

17Názuɠa Izayiɠɛni la ná-doun zunui Davide ma: «Kiloʋuusaʋagɔ (30) zeɠe,
ani ɠae ɠeegai zu, è lii la, ta ɓulu puugɔi, è ti ve è-liɛni zea, kɔɔlaɠai zu.
18Folomaze puugɔi niitiɓalaa seɠe, è li, è fe ta-ɠɔɔɠundiɠii ya, nii é nuwaagila
(1 000) unda. Li, è ka, ni è-liɛni kɛdɛgɛ,ɗaɠɛnaʋaa, ti sabaliʋa ve è ya, èʋaa
la pɔ̀. 19Ɗa tiɠaazu Sayileʋɔ bɛ, ta Izelayɛleɠɔɔɓɔgi pɛ, Elaʋɛtugi zu.
Ta kɔɔiɠa, ta Filiseti nuiti.»

20 Poluma zobui, Davide wuzeɠeni ga sobuzobui, é kɛɛɠɛ ná-baalagiti kaliva
nu ɠili ma, ga naa ɗa ti makɛ. Kasɔi nii maanɛɛni ga é lii la, é naa zeɠeni,
eɠɛʋelei kɛɛɠɛ boni ma la. Davide zeelini nɔ kpein, siɛgi zu kɔɔʋɛbɛi
ɠɛni lopeleɓɛtɛzu la kɔɔɠɔ vai ma, ta tiɗa kɔɔ ɓeei loo. 21 Izelayɛle
nuiti ti lopeleɓɛtɛni, Filiseti nuiti ti lopeleɓɛtɛ, kɔɔɠɔ vai ma. 22 Davide
ná-kasɔiti kalivaani kasɔ makɛ nui ma, é li ga kɔɔɠɔzuʋelei, é diɛni tuʋɔ.
23Davideɠɛai maɓɔɛzu diɛni pɔ, é kaani ga, zunuɠila kaɠulazu Filiseti nuiti
saama, daa ga Gɔliate, Gate nuɠɛni de, éɗa maɓɔɛɠilagi nɔ wo. Davide gooi
mɛnini. 24 Izelayɛleɠɔɔɠɔ nuiti kpein ti kaai ma, ti wola luani, tiʋela. 25 Ti
ɗaɠɛ ɓɔɠɔ ma: «Wa zunui niiɠaazu? Toɠa naʋa mɔnɔ, ga é Izelayɛle
ʋoomu, zɔi nɔpɛ a zoo é zunui niiʋaa, masagiɠa naavolo mɔinmɔin fe ma nui
ya, é ná-doun anzanui ve bɛ ga vului, naaʋolu é ma nui kɛɛɠɛ ná-pɛlɛyeɠei
ɠula mului zu, Izelayɛle yooi zu.»

26Davide zunuiti gaazaɠani, niiti tiɠɛni koba, éɠɛ ti ma: «Leeniɠa ta fe naama
nui ya, nii a zoo é Filiseti nui nii ʋaa, é unfe kasɔi zeɠe Izelayɛle unma? Filiseti
nui niiɠa ga leeni, tatipɛlɛʋolulala nui tɛi, a zɛnvu su ƓALAGI ná-kɔɔɓɔgi
ʋoomu?» 27Ti Davide wooɠaaʋoteni, ga minazeɠe gooi nii bogai naama nui vaa ma,
nii a zoo é paa.

28 Diɛ Eliaɓe goomɛnini, tiɗa yɛpɛ ta zunuiti. É yiiɠaawanani, éɠɛ Davide
ma: «Lee ɠa è ʋaai kɛɛzu ʋɛ? Ɓɛ ɠa è baala kpulu koi yɛgai zea, teʋebai
zu? Gè ɗa-wasogi ɠwɛɛ, ta kibɔɔlɔmai, nii é è-yiimaʋɛ. È ʋaaʋɛ ga è
kɔɔɠɔzuʋɛɠa.»

29Davide diɛɠaazaɠani, éɠɛma: «Leeniɠa gè kɛa ga faaɲɔi? Gaazaɠa nɔ
ɠa gè boga.» 30Davideʋoluaveni diɛʋa, é gaazaɠagi wo ga kɔɔɠɔ nui taɠili,
é maɠaazaɠa gilagi nɔ woni, ga nu mɔinmɔin, tiɗa gooɠaaʋote gilagi nɔ ve
zea.

Davideɓɔɠɔɠula vai
ga ti kɔ ta Gɔliate

31 Davide ɓɔɛ wooi zeelini ɛsɛ pɛ ma, Sayile ɓɔɠɔi ɓalaa mɛnini, é

Davide lolini. 32 Davide ɠɛni Sayile ma: «Màliɠii, nu nɔpɛ ge mina ɓɔɠɔ
iɲɔteʋe Filiseti nui tɛi ná-faa zu, nɛ̀i gè gaɗa-wotiɠɛ nui, nà liizu, gi kɔ gá
tɔ.»

33 Sayile ɠɛni Davide ma: «Ɓa! È la zooga liizu laalɛɛzu Filiseti nui nii wu,
mazɔlɔɔɗa ga zunu loungo nɔ, tama toɠa ga kɔɔɠɔ nu kaite ma loungo ziɛ
su.» 34 Davideɠɛni Sayile ma: «Siɛgi zu nɛ̀i gè gaɗa-wotiɠɛ nui, nà laɠɛna
kɛ̀ɛ ná-baala kpulugiti makɛsu la, zalai ɓaa filɛ zuai ta a la ʋaana ga é togani
gila kula baala kpulugi zaama, 35 gèɓenaʋilɛ polu, gè toganii naaɠula daaʋɛ. Ni
zalaiɓaa filɛ zuai a laɠalena ma, é laalɛ bù, gèɓena so kɔma leɠaiʋa, gè yɛ
doɠazu, gè paa. 36 Ʋeleɠana gè zalai ta filɛ zuai ma mɔinmɔin paani la. Zekana
nɔ gè kɛɛzu la ga Filiseti nui nii, tatipɛlɛʋolulala nui tɛi, mazɔlɔɔ é zɛnvu
su ƓALAGI ná-kɔɔɓɔgiʋoomuga. 37Ɠɔoɠɔ GALAGI nii é kùla zalai ta filɛ zuai
zaingiti zea, naaɠa zoo é kùla Filiseti nui tɛi zea.»

Sayileɠɛni Davide ma: «Liina, Ɠɔoɠɔ GALAGI yɛ èʋa.» 38Naa wogaʋoluma,
Sayile Davide maaɠilini ga tɔ ɓɔɠɔi ná-kɔɔɠɔ zɔɔlaiti, é kɔlu ɓɔi
bɔɔlɔgi lɔ unba, é kaka makɛ kɔlu zeɠei loo kɔba. 39 Kɔɔɠɔ maaɠili
zɔɔlai naati poluma, Davide Sayile ná-boɠa zɔkpɔi ɠilini zaama, é ɠɛ é ziɛ
la, kɛlɛ é la ɠɛni zooni é ʋa ziɛ. Tɔɔzei, é la ɠɛni naa ma pɔlɔma. É
ɠɛni Sayile ma, naazu: «Gè la zooga gè ʋa ziɛ ga niiti pɛ, gè la ma pɔlɔma.»
Davide ti kpein kulaɓɔɠɔma. 40É ná-tukpɔi zeɠeni, é yei kɔtuɗɛiɠobaʋɛ,
é yiimazeɠe ga kɔtu lɔɔlugɔ náʋɛ, niiti ti maaloungai, é ti lɔ ná-ɓɔlɔi zu, é
ná-fɛlɛvɛlɛgi zeɠe, é li Filiseti nui laalɔɠɔma.

Davide vɔni fai Gɔliate ma
41 Filiseti nui ta ná-kɔɔɠɔ zɛpɛ seɠe nuiɓalaa, nii éɠɛni tuɠɔ, tiɠɛni

maaɓuɠazu Davide ʋa, vaavaa. 42 Filiseti nui wɛlɛni ga pagɔ, é Davide ɠaai
ma, é lɛɠɛni su, mazɔlɔɔ zunu loungoɠaazuiɠɛni ba, é ga kpɔi nu, pagai,
dɔtɔai. 43 Filiseti nuiɓainni ga Davide, éɠɛma: «Ɗa kàazu ga gilɛɓaa, èʋaazu
dàalɔɠɔma ga kpakuiti?» Kpegai ma ga Davide voovo, ná-galagiti kpein daaseigi zu,
44 é ɠɛni Davide ma: «Ʋa ʋɛ, gè è-ma zuai ve wɔniiti zea, ta dɔɓɔ zuaiti, ga
ti-ɠɔnɔgi.»

45 Davide gooɠaaʋoteni, éɠɛ ma: «Ɗɔunɗaʋaazu dàalɔɠɔma ga boɠa
zɔkpɔi, ta kpɛɛin, naa ʋɛɛ kpɛɛn goi ʋa, kɛlɛ nɔ̀un nà ʋaazu è
laalɔɠɔma Ɠɔoɠɔ GALAGI laaseigi zu, Fai-Pɛ-Maliɠii, Izelayɛleɠɔɔɓɔgi
ná-GALAGI, nii è poomugai. 46 Za, Ɠɔoɠɔ GALAGI zaalai zu, nà vɔnisu è ma, gè è
ʋaa, gèɗɔungi leʋe èʋa. Foloiʋaɠɛ é li za, nà Filisetiɠɔɔʋɛbɛiti ma
ʋoomaiti kɛɛzu ga wɔniiti, ta dɔɓɔ zuaiti kɔnɔgi. Naazu etea pɛ ka kwɛɛ
ga GALA ka Izelayɛleʋɛ. 47Bɛbɛi nii pɛ ka kwɛɛ ga Ɠɔoɠɔ GALAGIɠaɗa
nuɠizo, boɠa zɔkpɔ vaa la ba,ɓaa kpɛɛin. Mazɔlɔɔ, Ɠɔoɠɔ GALAGIɠa
po ge ga kɔɔi, toɠa wo lɔɔzu za gi yeezu.»

48 Gaamago nɔ, Filiseti nui tɔɔzeini ga ɠɛʋele ɓɛtɛa, é ʋa maaɓuɠa
Davideʋa. Davide suvilɛni gaɓizaa kɔɔɠɔzuʋɛ, éɗa li Filiseti nui laaɠomi
su. 49Davide yeelɔɔni ná-ɓɔlɔi zu, é kɔtuɠila seɠe, é pili ga ná-fɛlɛvɛlɛgi.
Kɔtui li nɔ, éʋilɛ Filiseti nui loʋalaʋɛ, é lɔ nɔungi zu, Filiseti nuiɠula unga,
é laaʋɛ zooi ma. 50Davide vɔni peleiɠana Filiseti nui ma, boɠa zɔkpɔ laɠɛni
zea, kɛni ná-fɛlɛvɛlɛgi nɔ, ta kɔtuɠila kpe naa nɔɠa é Filiseti nui zɔɔni
la, é paa. 51 Davideɓizɛni, é zeeli Filiseti nui ma, é naa ná-boɠa zɔkpɔiɠula ma
laɠagi zu, é nɔungi leʋe ba. Filiseti nuiti ti kaai ma ga, ta-ɠɔɔɠuluɓai zaa, ti
ʋelani.

52 Izelayɛle ta Zudaɠɔɔɠɔ nuiti tiʋilɛni Filiseti nuiti polu, tiɗa kɔɔɓeei
loo, ti yɛni Filiseti nuiti kpɛɛzu, eyɛsu ti zeeli pɛtugiɠobaʋɛ, ta Ekelɔn taa
ziɠidaʋɛ. Filiseti nui niiti ti tiʋaani, naati maʋoomai vazani Saalayimeʋelei ma,

eyɛsu é zeeli Gate ta Ekelɔn. 53 Izelayɛle nuiti ti zeɠeni Filiseti nuiti polu, tiɠalema
naati ta-ɠɔɔlaɠai zu, tiɗa naati zeaɠɔligiti seɠe. 54Davide Filiseti nui nɔungi
zeɠeni, é lii la Zeeluzalɛme. Kɛlɛ é naa ná-kɔɔɠɔ zɔɔlaiti puuni ná-seɠe
ɠotai wu.

55 Siɛgi zu Sayile Davide ɠaani la, é ɗa li Filiseti nui laalɔɠɔma, é ná-
kɔɔɠuluɓai Aɓenɛɛlɠaazaɠani, éɠɛma: «Zunu loungoi niiɠa gaɓɛ ná-
doun zunu?» Aɓenɛɛlɠɛnima: «Ee, masagi, GALA ka kàazu, eɠɛʋelei è vulua la
gaɠite, gaamazu gè la naama vaiɠwɛɛ.» 56Masagiɠɛnima: «Gaazaɠa bo, èɠɛ
zunu loungoi nii kɛɛɠɛɠwɛɛ.» 57 Davideɠalegai ma ma, kpegai ma ga Filiseti
nuiʋaa, Aɓenɛɛl loni tuɠɔ, ti li Sayileʋɔ bɛ. Filiseti nui nɔungiɠɛni dɛ
zoni Davide ya. 58 Sayile Davideɠaazaɠani, éɠɛ ma: «Doungo,ɓɛ doun zunuɠa
gaɗe?» Davide gooɠaaʋoteni, éɠɛ ma: «Nà gaɗa-wotiɠɛ nui Izayi ná-doun
zunui, Ɓɛteleyɛme nui.»

18
Zonatan ná-nɛɛbɛi

éʋilɛ Davideʋa
1 Davide ɓegai ma ga ɓɔɛ Sayile ʋɔ, Zonatan ɠilini Davide ʋa ziimaʋɛ.

É Davide nɛɛni ʋɛ, eɠɛ tɔ ɓɔɠɔi. 2 Naama voloi, Sayile la ɠɛni ɓeni
Davide ʋa, é ʋa li kɛɛɠɛ ʋɔ bɛ, é Davide makɛni ɠoba. 3 Zonatan ta
Davide ti minazeɠe boni yɔɠɔzu, tɔɔzei Zonatan Davide nɛɛni ʋɛ, eɠɛ
tɔ ɓɔɠɔi. 4 É ná-seɠe wolai ɠulani ɠɔba, é fe Davide ʋɛ, naa ʋɛɛ ná-
kɔɔɠɔ zeɠeiti ba, é ná-boɠa zɔkpɔi ta ná-kilɛgiti feeni Davide ʋɛ, ta ná-
saamaɠiligi. 5 Ʋɛ nɔpɛ Sayile a la Davide leʋe ná kɔɔmaʋɛ, Davide ɠɛni
vɔnisu naa ma, naaɠa é kɛɛni, Sayile pilɛni da ná-kɔɔɠɔ nuiti unda. Davide
ná-fai wola nɛɛni bɛbɛiʋɛ, ta Sayile ná-botiɠɛ nu wolaiti.

Sayile toloiɠula vai ga Davide
6Davideɓegai ma ga Filiseti nuiʋaa, tiɠalegai ma ma, ti zeɠe kɔɔɠɔzuʋɛ,

anzanuiti tiɠulani Izelayɛle laaiti pɛ su, ti masagi Sayile laaɠomi, tiɗa kuai wo, ti
ɗa guyei loo, ga koozunɛwoowolai, tiɗa tamadegiti ta gɛingɛin ganigi taɠiligaani
gɛin. 7 Ti pɛ tiɠɛni guyei loozuʋɔɔma ga koozunɛɛi, tiɗaɠɛ ma:
«Sayile vɔnini nu waagilagilagiti ma,
Davide ma ge vɔni nu waaʋuupuugiti ma!»

8 Sayile naama vai zeɠeni ga faaɲɔu, é yiiɠaawana ga gola, éɗaɠisiɛ ga: «Ta
waa seizuʋuupuugiti feezu Davide ya, tiɗa waa seizuɠilagilagiti fe zèa. Masadai nɔ
ɠa é la dɛ zea.» 9 É lɔɔzei naama voloi ma, Sayileɠɛni wɛlɛzu Davideʋa niina
ga toloi.

10Poluma voloi, GALA ge zɛnvuɲɔi gila teʋeni, é lɔ Sayile zu, é tɔɔzei ga éɗa
kulakɛlɛma vaiti bo ná-pɛlɛi wu. Davideɠɛni ná-kɔnigiɠɛinsu, eɠɛʋelei
éɠɛni kɛɛzu la zɔɔma voloiti su. Sayile ná-kpɛɛinɠɛni zoni zea. 11 Sayile
ná-kpɛɛinʋilini, éɗaɠɛ ɓɔɠɔ ma: «Nà sɔɔzu, gè kpadɔ pɛlɛiʋa.»
Kɛlɛ ná zeizuɠɛni fele, Davideɗa zeɠe tuɠɔ.

12 Sayile luani Davide ʋa, mazɔlɔɔ Ɠɔoɠɔ GALAGI ɠɛni Davide ʋolu,
kɛlɛ é zeɠea tɔun polu. 13 Naa ɠa é kɛɛni, Sayile Davide maaɠoozani la
ɓɔɠɔʋa, é sei salaʋusu waagila (1 000) unda. Davide ta ná-salaʋusuiti, tiɓena
li kɔɔɠɔzuʋɛti. 14 Ʋɛ nɔpɛ Davide a la li ná, éɠɛni zobogi zɔlɔɔsu fai
pɛ su, mazɔlɔɔ Ɠɔoɠɔ GALAGIɠɛni polu. 15 Sayile naama vɔnifaama wolaiti
kaai ma, taʋɛɛni ná-duaiʋa. 16Kɛlɛ Davide ná-fai wola nɛɛni Izelayɛleʋɛ,
ta Zuda nuɓusɛiti pɛ bɛ, mazɔlɔɔ toɠa éɠɛni losu ti luɠɔ ta-ɠɔɔɠɔ
vaiti su.

Davide Mikale vulu vai

17 Yeeta, Sayile ɠɛni Davide ma: «Wɔin ɠa mà ga gè dòun anzanu mɔungi

Meelaɓe ve è ʋɛ ga vului, ni ɗa ɠɛna bɛ̀ ga kɔɔɠuluɓa wola, è ɗa lo
Ɠɔoɠɔ GALAGI ná-kɔɔiti tuɠɔ.» Naa wosuʋɛ bɛ, éɠɛniɠisiɛzu ga: «Nà
ɓɔɠɔi gè la paazu, Filiseti nuiti ka ti paazu.» 18 Davide gooɠaaʋoteni, éɠɛ ma:
«Nà ga leeni,ɓaa tosuʋɛɓɛgeleɠa é kɛ̀ɛ ʋɛlɛiʋa, Izelayɛle yooi zu, gè
ɠɛ gamasagi nɛkoi?» 19Kɛlɛ siɛgi zeeliaima, ga Sayile ná-doun anzanuiMeelaɓe
ve Davide ya ga anzai, kɛɛɠɛ tatini, é fe Meɠɔla nui Adeliyɛle ya ga vului.

20 Sayile ná-doun anzanui velesiɛi, nii daa ɠɛni ga Mikale, naa Davide nɛɛni
ʋɛ. Sayile mɛnigai ma, koozunɛɛni ga gola. 21 Mazɔlɔɔ é ɠɛni ɠɛɛzu
ɓɔɠɔma: «Nà feezu bɛ ga vului, nii a kɛ, éɠɛ bɛ ga balii, Filiseti nuiti ti paa.»
Sayileɠɛni Davide maʋolu: «Ɗa zoo èɠɛ ga nɛ̀koi niina.»

22 Sayileɠɛni ná-botiɠɛ nu wolaiti ma, tiɓɔɛ Davideʋɔ ga pagɔ, tiɠɛ
ma: «Ɗa-vai nɛa masagi ta ná-nuɓusɛiti bɛ. Va bu za ga èɠɛ ga masagi nɛkoi.»
23 Sayile ná-botiɠɛ nu wolaiti ti liini, ti naama wooiti daazeeli Davide ma. Kɛlɛ
Davide ti wooɠaaʋoteni ga: «Toɠa woɠaazu ga faa goɓaa, ga nɔ̀un gèɠɛ ga
masagi nɛkoi? Nà ga bala nu nɔ, ta tosu wola la bà.»

24Sayile ná-botiɠɛ nuwolaiti ti liini, ti Davide ná-gooɠaaʋotegi laazeeli Sayilema.
25 Sayileɠɛni ti ma: «Àɠɛ Davide ma: ‹Masagi la vulu zɔngɔɠaiziɛzu ná-doun
anzanui vaa zu. Nii nɔwɔinma, naaɠa é ga, zunu ani laayɔɓɔ ungila (100), Filiseti
nuiti saama, naaɠa éɠɛɛzu ga ná-wanaɠulai sili nuiti ba.› » Sayile naa woni, nii a
kɛ, é Davide undaaʋili Filiseti nuiti zea.

26 Sayile ná-botiɠɛ nu wolaiti tiʋaani, ti naa wo Davide ma. Naama wooi Davide
ɛnɛkɛni, nii a kɛ, éɠɛ gamasagi nɛkoi. Kui nii masagi toni, naaʋaɠɛ é zeeli,
27Davide ta ná-kɔɔɠɔ nuiti ti liini ti Filiseti nu unfelegɔ (200)ʋa, ti naati ta-zunu
aniiti daayɔɓɔgiti teʋe. Davideʋaani ga ti pɛ gaavɔnigai, é fe masagi ya, nii a
kɛ, éɠɛ ga naa nɛkoi. Sayile ná-doun anzanui Mikale veeni Davideʋɛ ga anza.
28 Sayile gaaɠaai ma ga Ɠɔoɠɔ GALAGI ɠa Davide ʋa, ta Davide nɛɛʋɛ tɔ
ɓɔɠɔi ná-doun anzanui Mikaleʋɛ, 29 Sayile ná-dualuagi wɔɔlɔni, é lo Davide
ʋa, éɠɛni naa wɔinzeɠezu niina nɔ yeenɔpɛ.

30 Naama ziɛgi zu, Filiseti ɠundiɠiiti ti ɠɛni liizu ga kɔɔi, Izelayɛle nuiti
daalɔɠɔma. Kɛlɛ ti lii laaɠilagila ga kɔɔi, Davideɓena zobo sɔlɔɔ gola,
é leʋe Sayile ná-kɔɔɠuluɓaiti pɛ ba. Naaɠa é kɛɛni, tɔɠɔiɠulani gola.

19
Zonatan Davide maalobo fai

1 Sayileɓɔɛni ná-doun zunui Zonatanʋɔ, ta ná-botiɠɛ nuwolaiti, ga ti Davide
ʋa. Kɛlɛ Sayile ná-doun zunui Zonatan Davide nɛɛni ʋɛ ga gola. 2 É Davide
ɠoba vaa woni, éɠɛ ma: «Kɛ̀ɛ Sayileɠa pɔ ga é èʋa. Naaɠa é ba, wɛlɛ
ɓɔɠɔma, lina sobu, minaɠula kɛlɛma, lɔɔɠu. 3Gá kɛ̀ɛ, gáʋaazuɠulazu,
gi ziɛziɛ kpalagi naazu,ʋɛ è lɔɔɠuai ná. Nàɓɔɛzu kɛ̀ɛʋɔ gaɗa-vai, gè
kisu vaiɠwɛɛ, éʋilɛ èʋa, gèʋa, gè bo è ma.»

4 Zonatanɠɛni Davide maamusɛɓɔɛiti bosu kɛɛɠɛ Sayileɠoba, éɠɛ
ma: «Masagi mina ɓɔɠɔ ɠɛ ga sɔba nu ná-botiɠɛ nui Davide ná-faa zu,
mazɔlɔɔ é la faa ɠaazani è ma. Kɛlɛ ná-botii pɛ kɛɛʋɛ ga undaanɛ è
ʋɛ. 5 É ɠikulani zɛnvui zu, é li, é Filiseti nui ʋa, naa ɠɛni ga unmɔɔ faa
wola, nii Ɠɔoɠɔ GALAGI kɛɛni Izelayɛle pɛ bɛ. Ɗaɓɔɠɔi è mináɠaani, è
ɠoozunɛ naama vai zu. Lee vaa zu muɗa liɓɔɠɔ lɔɔzu kotoi naama zii zu, ga
è sɔbalala nui maɲamaiʋu, lee vaa zuɗa Davideʋa nɔ fuun?»

6 Sayile woiloni Zonatan ná-kpɔɛiti ma, éɠɛ ma: «Gèɠonaa Ɠɔoɠɔ GALAGI
ma, nii é vulua, ga Davide la zaa.» 7Zonatan Davide lolini, é naamaɓɔɛiti pɛ bo ma,
é lo Davide luɠɔ, é lii la Sayileʋɔ bɛ. Davide ná-botii lɔɔzeini Sayileʋɔ bɛ
ga mɔungiɠɛʋele.

Davideɠizo fai anzai Mikaleʋɛ

8 Tɛi kɔɔi lɔɔzeiniʋolu, Davide liini, é kɔɔiʋɛɛ Filiseti nuiti ba, é vɔni
ti ma ga gola, naati tiʋela ba.

9Zɛnvuɲɔi nii Ɠɔoɠɔ GALAGI teʋeni, naa lɔɔni Sayile zu, éɠɛni zeini ná-
pɛlɛi wu, ná-kpɛɛin zoni zea. Davideɠɛni zeini, éɗa kɔnigiɠɛin. 10 Sayile
ɠɛni pɔ ga é Davide zɔ, é kpadɔ pɛlɛi ʋa ga ná-kpɛɛin. Kɛlɛ Davide
lɛkpɛni kpɛɛin luɠɔ, kpɛɛin ɓadɔ pɛlɛi ʋa. Davide ɓizɛni, é ʋela.
Maɓidii nɔ, 11 Sayile keelaiti teʋeni Davide ná-pɛlɛlaʋɛ, ga ti ná makɛ, tiʋa
paa sobui. Kɛlɛ Davide anzai Mikale boni ma, éɠɛ ma: «Ni è laʋelani zaɓidii,
lina, è zaa.»

12 É kulani fenɛtɛlɛi laaʋɛ, é zei. Davideʋelani, é li. Peleɠana éɠulani la.
13Naaʋoluma, Mikale pɛlɛ wu zalei zeɠeni, é da betei zu. É boliɠɔlɔi zeɠe, é
dɔ unba, é seɠeiʋɛɛ ma.

14 Siɛgi zu Sayile keelaiti teʋeni da, ga ti Davide zo, éɠɛni ti ma: «É laɠɛdɛni.»
15 Sayile tiɠaaɠaleni ma, ga ti Davideʋɛtɛ. Éɠɛni ti ma: «À zɛ ná-betei zu, wo
ʋaa la pɔ̀, nii a kɛ gè paa.» 16 Keelaiti tiɠaleni maʋolu, wɛlɛ, pɛlɛ wu zalei
ɠa éɠɛni laani betei zu, boliɠɔlɔi laani unbu.

17 Sayileɠɛni Mikale ma: «Lee vaa zu è yàavaaiɠani, èɓe sìli nuiʋa, éʋela?»
Mikale gooɠaaʋoteni, éɠɛ ma: «Tɔɠa kɛai mà: ‹Zɛ̀na, gè li. Ni naa laade, nà è
ʋaazu.› »

Davideʋela vai Samiyɛleʋɔ bɛ
18 Davideʋelaʋeleiɠana, é li Samiyɛleʋɔ bɛ Lama. Nii pɛ Sayile kɛɛni, é

naati pɛ boni Samiyɛle ma. Naaʋoluma, ti felegɔ ti liini, ti zei Nayɔte. 19Nuiti ti
liini tiɠɛ Sayile ma: «Wɛlɛ, Davideɠa Nayɔte, Lamaɠobaʋɛ.» 20 Sayile nuiti
teʋeni ga ti Davide zo. Kɛlɛ ti liai ma, ti GALA goo wo nu ɓulugi ɠaani, ti ɗa
kulakɛlɛma vaiti bo, Samiyɛle loni ti luɠɔ, GALA Zɛnvui yeini ti ma, tiyaɓalaa,
tiɗa kulakɛlɛma vaiti bo. 21 Sayile mɛnigai ma, é taɠiligaa leʋeni mɔnɔ, naati
ɓalaa, tiɗa kulakɛlɛma vaiti bo. Sayile taɠiligaa leʋeni ná zeizu zaʋasiɛi, naati
ɓalaa, tiɗa kulakɛlɛmavaiti bo. 22Sayileɓɔɠɔi liini Lama. Seeliaima ziɛyeɠe
wolai ma, nii é Seeku taazuʋɛ, é gaazaɠagi woni, éɠɛ ma: «Miniɠa Samiyɛle
ta Davide ti ná?» Ti gooɠaaʋoteni, ti ɠɛ ma: «Ta Nayɔte, Lama ɠobaʋɛ.»
23 Diizuʋɛ miná, GALA Zɛnvui yeini ma, tɔɓalaa pelei zu, éɠɛni kulakɛlɛma
vaiti bosu, é ɗa li, eyɛsu é zeeli Nayɔte, Lama ɠobaʋɛ. 24 Seeliai ma, é seɠei
ɠulaniɠɔba tɔɓalaa, éɗa kulakɛlɛma vaiti bo, tɔɓalaa Samiyɛleɠaazu. É
looni suɠili, maaɲakai yɛni laani zooi ma, naama voloi, ta maɓidii. Naaɠa é kɛa,
tiɠɛni ma: «Sayileɓalaa kana GALA goo wo nuiti saamaɓaa?»

20
Davide ta Zonatan ta-woolaamai

1 Davideʋelani, é zeɠe Nayɔte, Lamaɠobaʋɛ. É liini, é Zonatanɠaazaɠa, é
ɠɛma: «Leeniɠa gè kɛa? Nà-faaɠaazagiɠa ga leeni, kotoiɓɛgeleɠa gè kɛa è-
ɠɛɛ laalɔɠɔma, éɠɛɛzu é pàa?» 2 Zonatan gooɠaaʋoteni, éɠɛ ma: «Naa
li poun! È la zaa. Kɛ̀ɛ la dɛ faa nɔpɛ kɛɛni, ni é la boni mà. Lee vaa zu mu
kɛ̀ɛ nii lɔɔɠuzu bà? Faa nɔpɛ ge la naazu.» 3Davideɠɛni ma: «Nàɠonazu è
ʋɛ ga è-ɠɛɛ kwɛɛni ga bɔ̀ɔlaiɠa gaɗe, toɠaɠɛɠisiɛni nɔ ga: ‹Kɛni
Zonatanmina faaɠwɛɛ niima vai zu, ni naa laade, ziiɠaɓɔlɔ.› Kɛlɛ gèɠonaa
Ɠɔoɠɔ GALAGI ma, nii é vulua, ta ɗa ɓalaa ma, ɗɛi è vulua, nà bosu è ma ga
kɔɠɔ lo daaɠila nɔɠa é gi yɔɠɔzu gá saai.»

4 Zonatan ɠɛni Davide ma: «Nii nɔpɛ è pɔ, bo mà, nà kɛ è ʋɛ.» 5 Davide
ɠɛni ma: «Linaɠa é ga alu niinɛi ma vɛtii, maanɛɛʋɛ gè daami wo masagi
ná-taɓaliiɠa. Kɛlɛ va bu, gè li, gè lɔɔɠu dɔɓɔi zu, eyɛsu foloi zaʋasiɛi
kpɔkɔ. 6Ni è-ɠɛɛ a kaana ga gè la ná,ɗaɠɛma: ‹Davide màanɛɛnɛʋɛ ga

gèɓe ba, é li fala ná-taazuƁɛteleyɛme. Mazɔlɔɔ ná-pɛlɛyeɠei pɛ ka zalaɠai
ɠulazu, nii taɗa kula kona-o-kona.› 7 Ni aɠɛna ma: ‹Naaʋagɛ,› naazu ziilɛigi
ɠa bɛ̀ ɗa-wotiɠɛ nui. Kɛlɛ, ni a yiiɠaawanana, kwɛɛ ga é devea ga é pàa.
8 Ɗa wooɠɛɠiladai lɛ ga ze naazu, nɛ̀i gè ga ɗa-wotiɠɛ nui, mazɔlɔɔ de
minazeɠea ɓɔɠɔ ʋɛ ga nɛɛbɛi, Ɠɔoɠɔ GALAGI laaseigi zu. Ni nà ɠɛ
ga sɔba nu faa nɔpɛ su, pàaɗaɓɔɠɔi, kɛlɛ mina li ga ze è-ɠɛɛʋɔ.»

9 Zonatanɠɛni ma: «Naamaɠigi maaɠooza bà poun! Ni nà kwɛɛna ga kɛ̀ɛ
ɠa pɔ é faaɲɔuɠɛ gaɗe, nà bo èma.» 10Davideɠɛni Zonatanma: «Ni è-ɠɛɛ
ɠa è wooɠaaʋotena gaɲɔuɗa,ɓɛɠa è teʋesu ga é bo mà?» 11Zonatanɠɛni
Davide ma: «Ʋa, de li dɔɓɔi zu.» Ti felegɔ ti liini dɔɓɔi zu.

12 Zonatanɠɛni ma: «Gè minazeɠea Ɠɔoɠɔ GALAGI laaseigi zu, Izelayɛle ná-
GALAGI, ga lina, ɓaa lina a leʋena, niima yeeɠɛɠalai nɔ ma, nà kɛ̀ɛ ɠoozu
ɠaazaɠasu, gè ná-kisiɛiti kwɛɛ. Ni ná-kisiɛiti pagɛ, éʋilɛ èʋa, naazu nà bo è
ma. 13Kɛlɛ, ni kɛ̀ɛɠa pɔ é faaɲɔuɠɛ gaɗe, gè la kɛɛni, gèʋa bo è ma,
Ɠɔoɠɔ GALAGI sò ná-ziiɠaawanai pɛ su. Nàɓe èʋa, è li ziilɛigi zu. Ɠɔoɠɔ
GALAGI ɠɛ è ʋa, eɠɛʋelei é ɠɛni la kɛ̀ɛ ʋa. 14 Ni nà dɛ vulua, ziɛ bɛ̀
ga Ɠɔoɠɔ GALAGI ná-wooɠɛɠiladai, nii a kɛ gè mina za. 15Ɗa-wooɠɛɠiladai
mina zeɠe màvofodaiti ba, anɛɛɓalaa, Ɠɔoɠɔ GALAGIɠa è zili nuiti pɛ kulazu
eteai zu.»

16 Zonatan minazeɠegi ɠɛɛni ti yɔɠɔzu ta Davide ná-pɛlɛyeɠei. Kpegai
ma, éɠɛma: «Niɗa minazeɠegi niiɠoloɠolona, Ɠɔoɠɔ GALAGIɠa è loɠa ga
è zili nuiti ta-ɓakɔi.»

17Naaʋoluma Zonatanɠɛni Davidema, éɠona ga toɠa nɛɛʋɛ eyɛsuɠɔ.
Mazɔlɔɔ Zonatan Davide nɛɛniʋɛ eɠɛ tɔɓɔɠɔi.

18 Zonatan ɠɛni ma: «Lina, ta kwɛɛsu ga è la ʋaani alu niinɛi ma vɛtii zu,
tɔɔzei è-zeizuʋɛɲakaiɠaɠɛɛzu lee. 19Lina a leʋena, liʋɛ è lɔɔɠuni ná,
siɛgi zu niima vaiti pɛ tɔɔzeini la,ɗa lɔɔɠu Ezɛleɠɔtuiɠobaʋɛ. 20 Nà
kilɛgiʋilisu saʋa kɔtuiʋɔ pelei, gèɗa tete anii ta ma. 21 Naaʋoluma, nà nà-
botiɠɛ zunu loungoi leʋesu, ga é ti zeɠe. Ni nàɠɛna ma: ‹Wɛlɛ, kilɛ kaeiti ta
èʋoluʋelei,ɠale ma, è ti zeɠe,› naazu,ɗa zooʋaazu, mazɔlɔɔ fai pɛ pagɛ
è luɠɔ. Gèɠonaa Ɠɔoɠɔ GALAGI ma, nii é vulua, ga faa nɔpɛ ge la ná, niiɗa
lua ba. 22Kɛlɛ ni nàɠɛna zunu loungoi ma: ‹Li poun, kilɛ kaeiti maaɠoozaʋɛ è
ʋa,› naazu, li, mazɔlɔɔ Ɠɔoɠɔ GALAGIɠa é pɔ ga è li. 23Wooiɠana de giliai
ba,ɓɔɠɔ yɔɠɔzu,ɗa-o, nà-o, Ɠɔoɠɔ GALAGI va bu, de yɛ wooɠɛɠiladai
zu, eyɛsuɠɔ.»

Sayile deve vai ga é Davideʋa
24 Davide liini, é lɔɔɠu dɔɓɔi zu. Alu niinɛi ma vɛtiiɠula yeei, kpɔkɔi,

masagi liini, é zei taɓaliiɠakala daami wosuʋɛ. 25Masagi zeini seizuʋɛ,ʋɛ a
ɗaɠɛ ná pɔlɔma, éʋoluzei pɛlɛiʋa, Zonatan zei éɠaaʋote ma, Aɓenɛɛl
zei Sayile ɠoba, kɛlɛ Davide zeizuʋɛ ɲakai ɠɛni de. 26 Sayile la ɠɛni faa
nɔpɛ boni naama voloi, éɠɛniɠisiɛzu ga naaɠaɠɛ kɔzɔba vai taɠɛɛni
kazemazu. 27Kɛlɛ, fɛtii ma voloi velesiɛi, Sayile Davide zeizuʋɛɲakaiɠaai ma
mɔnɔ, é Zonatanɠaazaɠani, éɠɛ ma: «Toɠaɠale gè la Davideɠaazu daami
wosuʋɛ, wogi, ta za?»

28 Zonatan gooɠaaʋoteni, é ɠɛ ma: «Davide gòla màanɛɛnɛʋɛ ga gè ɓe
ba, é li Ɓɛteleyɛme. 29 Kɛɛʋɛ mà: ‹Nà è maanɛɛnɛzu, yeeɓe bà, gè li.
Mazɔlɔɔ, gá zalaɠaɠulazu pɛlɛyeɠei wu, gá-laazu, dìɛ tòligɛma vai ma. Naa
ɠa é ba, va bu bɛ̀, gè li gèɠaazula nà-nuiti ma.› Naaɠa é kɛa, Davide la fɛti laamii
woni èʋɔ bɛ.»

30 Sayile wola yiiɠaawanani Zonatan ma, é ɠɛ ma: «Ɗa ga tuʋa ʋele ɲɔu
anzanui ta kololala anzanui ná-doun zunui. Gè suɠwɛɛ ga è Izayi ná-doun zunui
ɠɛa ga è-wɔɔlai,ɗa-unfe kana, è-lee ná-unfe geɠɛ lee. 31 Kɛlɛ, woilo nii ma,

gè bosu èma: ni nu laali nuuɠa vulua, è laɠɛa ziilɛi su pɛ, è la masadai zɔlɔɔga
eyɛsu pɛ. Naaɠa é ba, nu leʋe naa luɠɔ, ti so, tiʋaa la pɔ̀, kɛni é za.»

32 Zonatan kɛɛɠɛ Sayile wooɠaaʋoteni, éɠɛ ma: «Lee vaa zu é zaazu? Lee
ɠa é kɛa?» 33 Sayile ná-kpɛɛinʋilini ga é Zonatan zɔ. Zonatan gaaɠaani naazu
ga kɛɛɠɛ deveʋɛ ga é Davideʋaa. 34 É wuzeɠeni ga ziiɠaawanai, é la daami
woni naama voloi. Tɔɔzei ziiɠɛni zoolɛzu ga Davide ná-faa, kɛɛɠɛ ɠɛni
poomusu ga gola.

Davideni ti vali vai ta Zonatan
35Poluma zobui, Zonatan liini dɔɓɔi zu,ʋɛ ti zolooni náma, ta Davide. Botiɠɛ

zunu loungo ɠila ge ɠɛni polu. 36 É ɠɛni naa ma: «Ɓizɛ, è li, kilɛ kaeiti gè ti
ʋilisu, è ti yɛʋɛ.» Botiɠɛ zunu loungoiɓizɛni, Zonatan kilɛ kaeɠila pilini,
é kpudɛ naa maazu. 37 Zunu loungoi maaɓuɠaai ma, kilɛ kaeiɓadɔzuʋɛ ʋa,
Zonatanɠɛni ma: «Kilɛ kaei maaɠoozaʋɛ èʋa. 38Li ga suvilɛ, mina yɛminá!»
Zonatan ná-botiɠɛ zunu loungoi mɛɛinti gaalɛɛni ba, é li ga tiye maliɠiiʋɔ.
39Zunu loungoi laɠɛni faa nɔpɛ gaaɠaani, kɛni Zonatanni ta Davideɠa tiɠɛni
gaaɠaazu yɔɠɔzu. 40 Zonatan ná-kilɛgi, ta ná-mɛɛinti feeni ná-botiɠɛ zunu
loungoi ya, éɠɛ ma: «Li ga tiye taazu.»

41 Zunu loungoi liai ma, Davideɠulani dɔɔɠuzuʋɛ kɔtu ziɠigiʋoluʋɛ, é
nɔkɔ ná zeizuɠɛ saʋa, Zonatanɠakala, é unpilɛ zooi ma. Ti felegɔ tiɓɔɠɔ
nɛɛnɛni, ti lɛbi wɔlɔzu, Davideɓɔɔɓɔ ge wola wɔlɔni. 42Naaʋoluma,
Zonatan ɠɛni Davide ma: «Li ziilɛigi zu. Ɠizɛ bɔɔla vai ma minazeɠegi zu,
de felegɔ de boga yɔɠɔzu, Ɠɔoɠɔ GALAGI laaseigi zu, deɠɛ ma: ‹Ɠɔoɠɔ
GALAGI va bu, de yɛ wooɠɛɠiladai zu, eyɛsuɠɔ,ɗa-o, nà-o, ta de-mavofodaiti!›
»

21
1 Davide wuzeɠeni, é li, Zonatanɓalaa geɠale ma, é lɛ taazu.
Davideʋela vai Ayimeelɛkeʋɔ bɛ

2 Davide liini Nɔɓe, zalaɠa ɠula nui Ayimeelɛke ʋɔ bɛ. Naa kaai ma, é
daaɠomini ga kpalii, é gaazaɠa, éɠɛma: «Lee vaa zuɗaɠila èʋaazu, nu nɔpɛ
ge la èʋolu?» 3Davide gooɠaaʋoteni, éɠɛma: «Masagi tèʋegɛ keela ma, éɠɛ:
‹Nu nɔpɛ gemina faaɠwɛɛ niima vai zu, nii gè è leʋesuma, ta devei nii gè feezu è
ya.› Naaɠa é kɛa, gè ada lɛa ga nà-nuɓusɛiti ga giɠomi ná. 4Daamiani kpɛgele
ɠa é è yaɠani? Ɓulu lɔɔlugɔ ve zèa,ɓaa nii nɔpɛɗa sɔlɔɔ.»

5 Zalaɠa ɠula nui gooɠaaʋoteni, é ɠɛ ma: «Ɓulu ɠili ge la zèa, kɛni nii
makɛgai Ɠɔoɠɔ GALAGI ʋɛ. Ɗa zoo ti zeɠezu, è li ga tiye ɗa-nuiti bɛ, ni ti
la anzanu vaaɠɛɛni niizuʋɛ.» 6 Davide gooɠaaʋoteni, éɠɛ ma: «Siɛnɔpɛ
su gi niiɠɛɠala vai ta ma la, tɔ ka gi ma, éʋilɛ anzanu vaiʋa. Ni gáɠɛna lia
kɔɔɠɔzuʋɛ ta nɔ, nà-siɛpoluiti pɛ ta-ɠɔɔɠɔ zɔɔlaiti pɛ ɲadegɛ,
toɠaɓudɛ naamaazu, niima ziɛi zu.» 7Zalaɠaɠula nuiɓuluɲadegai naati feeni
Davide ya, mazɔlɔɔ taɠili ge la ɠɛni ná. Ɓului naati fea ɠɛni de Ɠɔoɠɔ
GALAGIʋɛ, naaʋoluma ti tiɠulani zalaɠaɠula laɓaliiɠa, ti maavalibo fai zu
ga ma niinɛi.

8 Naama voloi, Sayile ná-botiɠɛ nui ta ɠɛni Ɠɔoɠɔ GALAGI ná-zalaɠa
ɠulazuʋɛ, ga é fai taɠaaɠula ba, ti yɔɠɔzu ta GALA. Éɠɛni ga Edɔmenu, daa
ga Dɔwɛge, tɔɠa éɠɛni ga Sayile ná-baala makɛ nuiti ta-ɠundiɠii. 9 Davide
zalaɠaɠula nui Ayimeelɛkeɠaazaɠaniʋolu, éɠɛ ma: «Kpɛɛin la è ya,ɓaa
boɠa zɔkpɔ? Masagi ná-keela ziɛgi nii ɠɛɛʋɛ ga gaazuvilɛ vaa, tɔ ɠa é
kɛa gè la námaazɔlɔɔni, gèʋa nà-boɠa zɔkpɔi zeɠe,ɓaa kɔɔɠɔ zɔɔlai
taɠili.» 10Zalaɠaɠula nui gooɠaaʋoteni, éɠɛma: «Filiseti nui Gɔliate ná-boɠa
zɔkpɔiɠa éʋɛ, nii è paani Ela pɛtugi zu. Maavelevelegɛ seɠei ta zu, toɠa laani

zalaɠaɠula zeɠeiʋoluʋɛ. Niɗa pɔ ga è seɠe, seɠe, tɔɔzei taɠili ge la gi
yaʋɛ, kɛni tɔ nɔ.» Davideɠɛni ma: «Fe zèa, tɔɔzei kɛɠala la ná.»

Davide lii vai
Filiseti nuiti pɔ bɛ Gate

11 Davide wuzeɠeni, éʋela Sayileʋa, naama voloi nɔ. É liini Akiseʋɔ bɛ, Gate
masagi. 12 Akise ná-botiɠɛ nu wolaiti tiɠɛni ma: «Davide la ga niiɓaa, zooi ma
masagi? Nii lɛi tiɠɛni guyei loozu bɛ, tiɗa kuai wo, tiɗaɠɛ ma:
‹Sayile vɔnini nu waagilagilagiti ma,
Davide ma ge vɔni nu waaʋuupuugiti ma?› »

13 Davide naama wooiti seɠeni ga sɔɓelama vaa, é wola lua Gate masagi Akiseʋa.
14 Davideɓɔɠɔɠɛɛni gaɓoloɠa nui Filiseti nuiti gaazu, éɗa zeeʋozɛbaiti
kɛ kpogiti ma, éɗaɓe daaɗɛɲagiʋa, naaɗa yei kpɛlɛiɠa. 15Akiseɠɛni
ná-botiɠɛ nu wolaiti ma: «Wa kaazu waɓɔɠɔi ga zunui tɛi nɔungi zeɠea ma!
Lee vaa zu woʋaazu la pɔ̀? 16 Ɓoloɠa nuʋala ka é màɓaa, woʋaazu ga niima
gelei ga éɗaɓoloɠa vaiti kɛ gàazu? Waɠisiɛzu ga niiɠa lɛɛzu nà-pɛlɛi wu
ɓaa?»

22
Davideɠɛɛ vai ga kɔɔ lotuɠɔi

1 Davide zeɠeni miná, é li, é lɔɔɠu Adulame ʋugi zu. Kɛɛɠɛlointi ta ná-
pɛlɛyeɠei wu nuiti pɛ ti mɛnigai ma, ti liini pɔ bɛ. 2Naaʋoluma, maanɔɠɔ
nuiti pɛ, ta niiti kuyeiɠɛni ti ma, ta niiti tiɠoozu laɠɛni nɛɛni, naati pɛ ti
ɠaalɛɛni ba Davideɠoba, éɠɛ ga ta-ɠundiɠii. Tiɠɛni ga nu unnaanigɔ (400)
ɠɛɠala.

3 Davide zeɠeni miná, é li Misepee, Moaɓe yooi zu. Éɠɛni Moaɓe masagi ma:
«Nà è maanɛɛnɛzu, ga kɛ̀ɛni ta dèe ti ʋa, ti zei ʋɛ, eyɛsu gè ɗa sò pelei
ɠa, Ɠɔoɠɔ GALAGIʋɛ.» 4 Davide liini ga kɛɛɠɛ ta dee, Moaɓe masagi ná-
koizuʋɛ. Ti yɛni miná siɛgi naa pɛ su Davide kɛɛni dɔɔɠui zu.

5 Yeeta, GALA goo wo nui Gadeɠɛni Davide ma: «Ɠula dɔɔɠui nii zu,ɠale ma,
è li Zuda yooi zu.» Naazu Davide liini, é lɔ Ɠeelɛte lɔɓɔi zu.

Sayile Ayimeelɛkeʋaa vai
ta ná-pɛlɛyeɠei wu nuiti

6 Sayileɠɛni Giɓea, é zeini gizei ma, tamalise wului ma niinigi wu, ná-kpɛɛin
zoni zea, ná-botiɠɛ nuiti kakugai ma. É mɛnini ga ti Davide ta ná-nuiti kaaʋɛ. 7 É
ɠɛni ná-botiɠɛ nuiti ma: «Ɓɛnzamɛn nuiti, à woilo gòoi ma! Wa ɠisiɛzu ga
Izayi ná-doun zunui nuuɠa kpalagiti fe wo pɛ zea, ta leezɛnɓeleiti? Waɠisiɛzu
ga toɠa wo zei nu ungilagilagiti unda, ta nu waagilagilagiti unda ɓaa? 8 Lee vaa zu
mu, wo pɛ wo yaavai lɔɔzu mà? Mazɔlɔɔ wo tanɔpɛ ge la boni mà ga dòun
zunui ti, ta Izayi ná-doun zunui, Davide, ti minazeɠeni yɔɠɔzu. Wo tanɔpɛ ge la
yiizoolɛni ga éʋa dɛɛ ga ze, ga dòun zunuiɠa nà-botiɠɛ nui laaʋilisu mà, nii a
kɛ é bali lɛ tùɠɔ, eɠɛʋelei ade kaazu la za.»

9 Edɔme nui Dɔwɛge, nii éɠɛni Sayile ná-botiɠɛ nu wolaiti saama, naa Sayile
wooɠaaʋoteni, éɠɛma: «Gè Izayi ná-doun zunuiɠaaʋɛ, éʋa Nɔɓe, Ayituɓe
ná-doun zunui Ayimeelɛkeʋɔ bɛ. 10Ayimeelɛke Ɠɔoɠɔ GALAGIɠaazaɠagɛ
Davideʋɛ, é daamianigiti fe zea, é Filiseti nui Gɔliate ná-boɠa zɔkpɔi ve zea.»

11Masagi nuiti teʋeni, ga tiʋa ga Ayituɓe ná-doun zunui Ayimeelɛke, nii éɠɛni
ga zalaɠaɠula nui, ta ná-pɛlɛyeɠei wu nuiti pɛ, ti ga zalaɠaɠula nuiti Nɔɓe.
Ti pɛ ti ʋaani, ti ɓɔɠɔ lɛ ga masagi. 12 Sayile ɠɛni ma: «Woilo ga pagɔ,
Ayituɓe ná-doun zunui!» Naa gooɠaaʋoteni, éɠɛ ma: «Gòi logɛ, màliɠii.»

13 Sayile ɠɛ ma: «Lee vaa zu wa Izayi ná-doun zunui wo woyai lɔɔzu mà? Lee
vaa zu è ɓului ta boɠa zɔkpɔi veai zea, è Ɠɔoɠɔ GALAGI ɠaazaɠa bɛ, nii

a kɛ, é wuzeɠe dàalɔɠɔma, é bali lɛ tùɠɔ, eɠɛʋelei é kɛɛzu la za?»
14 Ayimeelɛke masagi wooɠaaʋoteni, é ɠɛ ma: «Ɗa-wotiɠɛ nuiti saama, ɓɛ
ɠa é gawooɠɛɠila nu, ga Davideɠɛʋele? É ga è-nɛkoi, é ga èmakɛ nui, naa pɛ
poluma tɔ lɛi unfemawolaiʋaɠɛ zeaɗa-ʋɛlɛi wuɓaa? 15Mamɔun ge la ga
nuuɓalaa, gèʋaɠɛ GALA gaazaɠasu bɛ. Kɛlɛ naa li poun! Gè laɠisiɛni kaipa
ga gè woya lɔ è ma. Tɔɠa é ba, mina niimaɠasɔi la ùnma,ɓaa nà-pɛlɛyeɠei
wu nuɓusɛiti unma, mazɔlɔɔ gè la faa nɔpɛ kwɛɛ niima vai zu.»

16Masagiɠɛni ma: «Ayimeelɛke,ɗa zaazu, waɗa-ʋɛlɛyeɠei wu nuiti pɛ.»
17 Naa ʋoluma masagi ɠɛni makɛ nuiti ma, ti ɠɛni kobaʋɛ: «À li, wo

Ɠɔoɠɔ GALAGI ná-zalaɠaɠula nuiti paa, mazɔlɔɔ tiyaɓalaa tiɓɔgɛ Davide
ʋa, ti ɠɛa kwɛɛni ga toɠa ʋelazu, ti la boni mà.» Kɛlɛ, masagi ná-botiɠɛ
nuiti ti laɠɛni kɛɛni, tiʋa yeevɔɔɠu Ɠɔoɠɔ GALAGI ná-zalaɠaɠula nuiti
ba. 18Masagiɠɛʋeleɠana Dɔwɛge ma: «Li, è zalaɠaɠula nuiti paa.» Edɔme
nui Dɔwɛgeɠa é latini, é zalaɠaɠula nuiti paa. Naama voloi, zunuʋuulɔsaʋa
maazu lɔɔlugɔ (85) ɠa é paani, niiti zalaɠa ɠula zeɠei ɠɛni ti ɠɔba. 19 É
Nɔɓe nuiti paani mɔnɔ ga boɠa zɔkpɔi, zalaɠa ɠula nuiti ta-laazuʋɛ. É
tɔɔzeini zunuiti ma, é li anzanuiti, ta doungoiti pɔ, naaʋɛɛɲiimiɓɔlegiti ba,
taɓalaa nikɛiti, ta soovalegiti, ta baalagiti, é ti pɛ paani.

20 Kɛni Aɓiataal, nii é ɠɛni ga Ayimeelɛke ná-doun zunui, é ga Ayituɓe ná-
doun loin, naa ɠila kpe nɔ ɠa é zooni é ʋela, é li Davide ʋɔ bɛ. 21 Aɓiataal
boni Davide ma ga Sayile Ɠɔoɠɔ GALAGI ná-zalaɠaɠula nuiti paaʋɛ. 22 Davide
ɠɛni Aɓiataal ma: «Gè gaaɠaani ga Edɔme nui Dɔwɛgeɠa li nɔ ti, é niima vaiti
daazeeli Sayile ma, tɔɔzei éɠɛni Nɔɓe naama voloi. Ɗa-ʋɛlɛyeɠei wu nuiti
saa vai ma ungi ɠa é ga ze. 23 Naa ɠa é ba, yɛ kòba, mina lua, mazɔlɔɔ zɔi é
zɛ̀nvuiɠaiziɛzu, toɠaɗaɓalaa è-yɛnvuiɠaiziɛzu. Kɛlɛ niɗa kòba, nà è
makɛ ga pagɔ.»

23
Davide Keyila taai unmɔɔ vai

1 Ti ʋaani, ti ɠɛ Davide ma: «Filiseti nuiti ti kɔɔi laalɛa Keyila taai wu, ti
ɗa moloi unma molo loɠazuʋɛ.» 2 Davide Ɠɔoɠɔ GALAGI ɠaazaɠani, é ɠɛ
ma: «Nà zoo nɛi gè li, gè kɔɔi ʋɛɛ Filiseti nui niiti ba?» Ɠɔoɠɔ GALAGI
gooɠaaʋoteni, éɠɛ ma: «Ungo, li,ɗa vɔnisu ti ma, è Keyila taaiɠula ti ya.»

3 Kɛlɛ Davide ná-nuiti tiɠɛni ma: «Zuda yooi zu mu ka gi ná dualuagi zu, gá liina
laalɛɛzu Filiseti nuiti bu Keyila, ta laʋɛa dualuagiʋaɓaa?»

4 Davide Ɠɔoɠɔ GALAGI ɠaazaɠani ʋolu, Ɠɔoɠɔ GALAGI gooɠaaʋote, é
ɠɛ ma: «Wuzeɠe, è li Keyila, mazɔlɔɔ nà Filiseti nuiti dɔɔzu è yeezu.»

5 Davide ta ná-kɔɔɠɔ nuiti tiɗa li Keyila, ti kɔɔiʋɛɛ Filiseti nuiti ba, ti
naati ta-logani ɓulugi zo, ti vɔni naati ma ga gola. Ʋele ɠana Davide Keyila nuiti
unmɔɔni da. 6 Siɛgi zu Ayimeelɛke ná-doun zunui, Aɓiataal ɠɛni ʋelazu la
Davideʋɔ bɛ Keyila, é liini ga zalaɠaɠula zeɠei ya, tiɠɛni Ɠɔoɠɔ GALAGI
ɠaazaɠasu da.

7Ti liini, tiɠɛ Sayilema: «Davideɠa Keyila.» Sayileɠɛma: «GALA ge dɔa zèezu,
mazɔlɔɔ éɓɔɠɔ lɔa baliɠa, ga dii vai é lɛ taai naa zu, kpogi da, ta pilisuiti.»

8 Sayile ná-nuiti pɛ gaalɛɛni ba, ga ti li, ti Davide ta ná-kɔɔɠɔ nuiti sei kɛlɛ
su, Keyila taazuʋɛ. 9Davide suɠwɛɛni ga Sayile maaɓɔteʋea, éɠɛni zalaɠa
ɠula nui Aɓiataal ma: «Ʋa ga zalaɠaɠula zeɠei.» 10Davideɠɛni ma: «Ɠɔoɠɔ
GALAGI, Izelayɛle ná-GALAGI, gè mɛniga ga Sayileɠaɠɛʋeleɓɛtɛzu ga éʋa,
é Keyila taaiɠoloɠolo nɔ̀un maaʋele ma. 11Keyilaɠundiɠiiti taʋaazu fèezu zea
ɓaa? Tɔun kaʋaazu gaɠite, eɠɛʋelei gè mɛnigai da, nɛ̀i gè gaɗa-wotiɠɛ
nui? Ɠɔoɠɔ GALAGI, Izelayɛle ná-GALAGI, zoo è naa lɛ ga ze.» Ɠɔoɠɔ GALAGI
gooɠaaʋoteni, éɠɛ ma: «Ungo, toɠaʋaazu.»

12 Davide ɠɛni ma ʋolu: «Sayile ɠa ʋaana, Keyila ɠundiɠiiti ta ʋaazu gi

leʋesu pɔɓaa, nà-o, nà-nuiti-yo?» Ɠɔoɠɔ GALAGIɠɛma: «Ta wo leʋesu pɔ.»
13 Davide ta ná-kɔɔɠɔ nuiti tiɠulani Keyila taaiʋa. Tiɠɛni ga nu undɔzita

(600)ɠɛɠala, ti liʋɛ ta zoo ti li ná. Sayile mɛnigai ma ga Davideɠulaa taaiʋa,
é ná-kɔɔɓɔgiɠaaɠaleni ma.

Zonatan ná-daalimai
14Davide zeelini Zife teʋebai zu, é zei gizeɠakamaʋɛ ná zɛlɛgai. Sayileɠɛni

gaiziɛzu folo-o-folo, kɛlɛ GALA ge laɠɛni feeni zea.
15 Davide suɠwɛɛni ga Sayile ʋilɛga polu, ga é paa. É yɛni Ɠɔɔlɛsa, Zife

teʋebai zu. 16 Názu ɠa Sayile ná-doun zunui Zonatan wuzeɠeni la, é ʋilɛ pelei
ma, ga é li Ɠɔɔlɛsa, é Davide iɲɔdɔ GALA ná-fai zu. 17 É ɠɛ ma: «Mina lua,
mazɔlɔɔ kɛ̀ɛ Sayile, yee la zeelia è ma pɛ. Ɗamasadaiɠɛɛzu Izelayɛle unda,
nɔ̀un gè ɠɛ ga ɗa-zeikobai. Kɛ̀ɛ ɓɔɠɔi suɠwɛɛ ga zekana é ɠɛɛzu
la.» 18Ti felegɔ ti minazeɠegiɠɛɛni yɔɠɔzu, Ɠɔoɠɔ GALAGIɠaazu. Davide
yɛni Ɠɔɔlɛsa, Zonatanɠale ma ná-taazu.

Sayileʋoola vai Davideʋa
19 Zife nui tanigaa ti liini Giɓea, Sayileʋɔ bɛ, tiɠɛ ma: «Davide lɔɔɠuʋɛ

gi zaama, dɔɔɠuʋɛ Ɠɔɔlɛsa, ada zɛlɛgiti Ɠakila ɠizei ma, teʋebai zu
lɛkpɛmaʋɛ nu yeezazuʋɛ. 20 Ee, masagi, niɗa pɔ ga è Davide zo,ʋa nɔ, gá fe
è ya.»

21 Sayile ti wooɠaaʋoteni, éɠɛ ti ma: «Ɠɔoɠɔ GALAGI tuya loo woʋɛ, wɔi
màawɔin wo zogai. 22Nà womaanɛɛnɛzu, à li dɛ, wo teʋesuʋɛti kwɛɛ,ɓɛ
ɠa é kaa? Mazɔlɔɔ gè mɛnigɛ ga keleɠelegɛ gola. 23 À faiti buuʋɛtɛ, wo
dɔɔɠuzuʋɛti kwɛɛ, naa ʋoluma wo ʋa, wo ma ɠaamai wo mà. Nà yɛ wo
ʋolu, naazu ade li. Ni toɠa zooi zu, nà gaiziɛ Zuda yooi ma zokogi pɛ su.» 24 Zife
nuiti ti toni da Sayile luɠɔ, tiɗa li Zife. Naazu Davide ta ná-kɔɔɠɔ nuiti, tiɠɛni
Maon teʋebai zu, Zuludɛn maʋɛtu nɛmɛi zu, nii é teʋebai zu lɛkpɛmaʋɛ
nu yeezazuʋɛ.

25Sayile ta ná-kɔɔɠɔ nuiti ti liini gaiziɛzu. Davidemɛnigaima, é yeini, é zei fasa
ɠizeiti saama, Maon teʋebai zu. Sayile mɛnigai ma, éʋilɛni Davideʋolu teʋebai
zu. 26 Sayile ta ná-kɔɔɠɔ nuiti tiɠɛni ziɛzu gizeiɠakamaʋɛ gilazuʋelei,
Davide ta nɔnɔiti tiɗa ziɛ zɔɔlaʋelei. Davideɠɛniʋelazu ga suvilɛ Sayile
ʋa. Sayile ta ná-kɔɔɠɔ nuiti tiɠɛnina zeelizu Davide ta ná-kɔɔɠɔ nuiti ma,
tiʋa ti maaɠaku, ti ti zo, 27 eyɛsu keela zeeli Sayile ma, éɠɛ ma: «Ʋa fala! Filiseti
nuiti ti kɔɔiʋɛa zooiʋa.» 28Sayileɠalenima gaʋoluʋelei, é zeɠeDavideʋolu,
é li, é Filiseti nuiti daaɠomi, ga kɔɔi. Naaɠa é kɛɛni ti miná laasei pɛɛni ga
Zeeɠaaɠwɛ Vasai.

24
Davideɠɛlɛ vai Sayileʋaa vaiʋa

1 Davide zeɠeni miná, é li, é zei En-Geedi, adaʋɛti náti maazɔlɔɔsu ɓaai.
2 Sayileɠalegai ma ma, é zeɠe Filiseti nuiti polu, é mɛnini ga Davideɠa En-Geedi
yooi ma leʋebai zu. 3 É yeeloni nu waasaʋagɔ (3 000) ʋa, niiti ti ga salaʋusu
ɠɛzɛɠɛzɛgiti Izelayɛle yooi ná pɛ su. Tɔ-o, naati-yo, ti li Davide ta ná-
kɔɔɠɔ nuiti gaiziɛzu, eyɛsu ti zeeli DɔɓɔWoliiti Ta-Vasaiti ma.

4 É zeelini baala sasai ma, nii éɠɛni peleɠobaʋɛ, pugi taɠɛni miná. Sayile
lɔɔni pugi naa zu, ga é lɔ dɔɓɔ zu. Davide ta ná-nuiti ti ɠɛni pugi naa
ɓomaʋɛ.

5 Davide ná-kɔɔɠɔ nuiti tiɠɛni ma: «Pɛtɛ yeeɠɛɠalaiɠa nii Ɠɔoɠɔ
GALAGI ma minazeɠe boni, ga é è zili nui lɔ è yeezu, nii a kɛ nii nɛai èʋɛ, è naa
ɠɛ la.» Davide wuzeɠeni, é li, é Sayile ná-seɠei laaʋɛ ta leʋe ba, Sayile la looni ga
naa. 6Davide naaɠɛai ma, zii doɠani, tɔɔzei é Sayile ná-seɠe wolai ta leʋeni ba.

7 Éɠɛ ná-kɔɔɠɔ nuiti ma: «Ɠɔoɠɔ GALAGI màkɛ, ga gè mina niiɠɛɠala
vai taɠɛ eyɛsu pɛ, gèʋa yeeloomàliɠii ma, nii Ɠɔoɠɔ GALAGI gulɔi ziaai ma,
mazɔlɔɔ Ɠɔoɠɔ GALAGIɠa é gulɔi ziaa ma.»

8 Davide ná-kɔɔɠɔ nuiti suzoni ga naama wooi, é la kɛɛni, naati ti ʋa vala
Sayileʋa. Sayile wuzeɠeni, éɠula pugi zu, éɗa li.

9 Naaʋoluma, Davide wuzeɠeni, éɠula pugi zu, éʋilɛ Sayileʋolu, éɗa toli,
éɠɛ ma: «Ee, masagi! Màliɠii!» Sayile wɛlɛniʋolu, Davideʋilɛniɲiibiɠa, é
unpilɛ zooi ma, é nɔkɔ. 10Davideɠɛni Sayile ma: «Lee vaa zu è woilosu naati goo
ma, niiti tiɠɛɛzu è ma: ‹Davideɠa pɔ é faaɲɔuɠɛ gaɗe?› 11Ɗaɓɔɠɔi
è naa ɠaa za ga è-ɠaazuɠɛzɛiti, ga Ɠɔoɠɔ GALAGI ɠɛa za è lɔɔni zèezu,
pugi zu. Ti ɠɛa ɠɛni mà, gè è ʋaa, kɛlɛ gè è yɛgɛ ná, gè ɠɛ ma: ‹Gè la
yeeloozumàliɠii ma, mazɔlɔɔ toɠa Ɠɔoɠɔ GALAGI yiimazeɠeai la, nii é gulɔi
ziaai ma.› 12 Ee, kɛ̀ɛ, wɛlɛnaɗa-zeɠe wolai lakɔlɔgiʋa, é zèa. Ni gèɗa-zeɠe
wolai lakɔlɔgi ta leʋea ba, kɛlɛ gè la èʋaani, gaaɠa ga naa ga sili vaa la kìsu,
ɓaa buzeɠe daalɔɠɔma vaa, gè laɓalaa kotoɠɛɛni è laalɔɠɔma. Ɗɔun ka
è gàiziɛzu ga è pàa. 13 Ɠɔoɠɔ GALAGIɠa éɠɛɛzu ga tukpɔɠaaleʋe nui de
yɔɠɔzu,ɗa-o, nà-o. Ɠɔoɠɔ GALAGIɠa nɔ̀nɔiʋotokula è ma, kɛlɛ nɔ̀un
gè la yeevɔɔɠuzu è ʋa. 14 Eɠɛʋelei faalaalii ʋɔlɔmai bosu la ga: ‹Suɲɔu
nuiti nɔɠa suɲɔiɠaɗaɠula ti zu.› Kɛlɛ, nɔ̀un, zèei laɠɛa è laalɔɠɔma.
15Ɓɛɠamu Izelayɛlemasagi liizu daalɔɠɔmagakɔɔi? Ɓɛɠa èʋilɛsu polu?
Gilɛ ʋoomai, koe fɔfɔ goi nɔ. 16 Ɠɔoɠɔ GALAGI ɠa telebodai ɠɛ, tɔ ɠa
éɠɛɛzu ga tukpɔɠaaleʋe nui de yɔɠɔzu, ɗa-o, nà-o, toɠa màalobo, toɠa
tukpɔi lo bɛ̀, é kùla è ya.»

17 Davideɓegai ma ga naamaɓɔɛiti bo Sayile ma, Sayile gaazaɠani, éɠɛ ma:
«Dòun zunu Davide, ɗa ɓɔɠɔɓɔɠɔ ka gè è woomɛnisu nɛi ɓaa?» Sayile
tɔɔzeini ga é ɗa wɔlɔ gola. 18 Naa ʋoluma, é ɠɛni Davide ma: «È lelebogɛ,
é leʋe nɔ̀un ba, mazɔlɔɔ è nuɓɔɠɔlai ɠɛa bɛ̀, nɔ̀un gè faa ɲɔi ɠɛ
gaɗe. 19 È nuɓɔɠɔlaiɠula kɛlɛma za, nii è kɛɛzu bɛ̀, tɔɔzei Ɠɔoɠɔ
GALAGIɠɛa fèeni è ya, kɛlɛ è la pàani. 20 Ni nui ta aɠulana sili nui viliba, toɠa
ɗa zɛ ná, é liɓɔɠɔ yeemaɓaa? Nii è kɛa bɛ̀ za, Ɠɔoɠɔ GALAGIɓɔɠɔi
naamaɠulanumai ve è ya. 21Gè kwɛɛga niina ga,ɗaɠɛɛzu gamasagi, Izelayɛle
masadaiɠa zei ga pagɔ è yeezu. 22 Ɠonana bɛ̀, Ɠɔoɠɔ GALAGI laaseigi zu, ga è la
màvofodaiɠaaleʋea, naaʋoluma, è la kɛ̀ɛʋɛlɛi laaseigiɓalega.»

23 Davide ɠonani Sayile ʋɛ. Sayile ɠaleni ma ná-taazu, Davide ɓalaa ta ná-
kɔɔɠɔ nuiti tiɠale ma ti-lɔɔɠuzuʋɛ.

25
1 Naama ziɛgi zu Samiyɛle zaani. Izelayɛle nuiti pɛ tiɠaalɛɛni ba, ti ná-saa

wɔlɔi wo, ti maaɠuluni ná-taazuʋɛ Lama.
Naɓale faanɛɛ wuuɠwɛɛtalai

ɠɛɛ vai ga Davide
Naa ʋoluma, Davide ʋilɛni pelei ma, é li ga Palan teʋebai zu ʋele. 2 Zunui ta

ɠɛni Maon, é ga kpɛtɛ nu wola, kɔligiti tiɠɛni Kaalemɛle taa goi zu. Baalagi
ɠɛni zea ga waasaʋagɔ (3 000), boliiɠɛ zea ga waagila (1 000). Niima ziɛgi zu é
ɠɛni Kaalemɛle, éɗa ná-baalagiti maaleɠai leʋe. 3 Zunui niiɠɛni ga Kalɛɓe
mavofodai zu nui ta, daaɠɛni ga Naɓale, anzai laaɠɛ ga Aɓigayile. Éɠɛni ga
ɠima anzanu, pagaiɓalaa, kɛlɛ sinigi ná-faiɓaani, suɲɔu.

4 Davide mɛnini teʋebai zu ga Naɓale ɠa ná-baalagiti maaleɠai leʋezu. 5 É
yeeloni zunu loungo puugɔ ʋa, ná-nuiti saama, éɠɛ ti ma: «À li Kaalemɛle, wo
Naɓale luʋɔ bɛ̀. 6 Wo ɠɛ ma: ‹È-zii zuɠooza! Ziilɛigi ɠɛ è ʋɛ, ɗa-o,
ɗa-ʋɛlɛyeɠei-yo, ta nii pɛ é ga ɗɔnɔ. 7 Gè mɛnigɛ ga ɗa ɗa-ʋaalagiti
maaleɠai leʋezu. Tama ɗa-ʋaala makɛ nuiti ti ɠɛa gi ʋa, gi la faa ɲɔu



1 Samiyɛle 25:8 349 1 Samiyɛle 25:28
ɠɛɛni ga tiye, ti la ʋalani ani nɔpɛ ma, yeeɠɛɠalai naa pɛ su, nii ti kɛa
Kaalemɛle. 8Tiɠaazaɠa ma, ta zoo ti bo è ma. Naaɠa é ba, yeezei nà-zunu loungoiti
bu ga pagɔ, tɔɔzei giʋaa gi zoloo fɛti voloi ma. Naa maaʋele ma, nii nɔpɛ é è
ya, naa ve gi ya, gɛi gi gaɗa-wotiɠɛ nuiti, gá è-loun zunui Davide.› »

9 Davide ná-zunu loungoiti seeliai ma, ti naama wooiti pɛ daazeelini Naɓale ma,
Davide laaseigi zu. Naaʋoluma ti maaɠɛ kpɔ. 10Naɓale ti wooɠaaʋoteni, éɠɛ
ti ma: «Ɓɛ ɠa é ga Davide? Ɓɛ ɠa é ga Izayi ná-doun zunui? Niizu botiɠɛ nu
mɔinmɔin kaʋelazu, ti zeɠe ta-luɔ kɛɛɠɛiti pɔ bɛ. 11Nɔ̀un gè nà-ɓului,
ta nà-ziɛi zeɠe, ta nà-suai, nii gè kɛʋeleɓɛtɛai nà-baala maaleɠa leʋe nuiti
bɛ, gè fe naama nuiti zea, niiti gè la ti-zeɠezuɠwɛɛ?»

12 Davide ná-zunu loungoiti ti ʋoluazoni, ti ɠale ma, ti Naɓale ná-kpɔɛiti pɛ
daazeeli Davide ma. 13 Davide ɠɛni naazu ná-kɔɔɠɔ nuiti ma: «Wo ɠilagilagi
pɛ ge ná-boɠa zɔkpɔiɠili zaama.» Davide ta ná-nuiti pɛ ti ta-woɠa zɔkpɔiti
gilini zaama. Nu unnaanigɔ (400)ɠa éʋilɛni polu, nu unfelegɔ (200) yɛ kasɔiti
koba.

Aɓigayileɓɔ fai Davideʋa
ga ná-ɠimalai

14 Naɓale ná-botiɠɛ nu ɠila ge liini, é naama vaiti pɛ daazeeli Naɓale anzai
Aɓigayile ma, é ɠɛ ma: «Davide keelaiti teʋegɛ, ti zeɠe teʋebai zu, ga ti gá-
ɠalamɔin luʋɔ, kɛlɛ é la yeezeini ti wu ga pagɔ. 15 Nui naati ma, tiɠɛni ga
nu ʋagɔ gi ʋɛ, ti la faa ɲɔu nɔpɛ kɛɛni ga giye, ani nɔpɛ ge la ɠulani
gi ya, yeeɠɛɠalai naa pɛ su, nii gi kɛɛni ti ɠoba. 16 Kpidii ʋɛɛ folo ʋa, ti
ɠɛa gi ma ga siɠigi, yeeɠɛɠalai naa pɛ su, nii gi kɛɛni tiɠoba, giɗa baalagiti
kɔnɔkula. 17Naaɠa é ba,ɠisiɛ naazu ga pagɔ, niiɗa kɛ, mazɔlɔɔ ni è la faa
ɠɛɛni, maanɔɠɔiɠa éʋaazu gá-ɠalamɔinʋɔ, ta ná-pɛlɛyeɠei. Tɔma,
toɠa ga nuɲaka, nu la zooga faa nɔpɛ bosu ma.»

18 Aɓigayile suvilɛni, éɓulu unfelegɔ (200) zeɠe, kɔlɔ woole felegɔ dɔɔi
zu, baala dɔɔlugɔ niiti ti ɠɛʋele ɓɛtɛa ɠɛni de niina, kɔɠɔ ganii zu
lɔɔlugɔ ani ɠae ɠeegai zu, leezɛn vɔɔi zeeɲɛ ungila (100), ta kooleɠoole
fɔɔi ma ɓuun ba unfelegɔ (200), é ti pɛ daani soovalegiti kɔma. 19 É ɠɛ ná-
botiɠɛ nuiti ma: «À lo tùɠɔ, nà wo ʋolu.» Sinigi Naɓale la ɠɛni faa nɔpɛ
kwɛɛ naama vaiti su.

20 Éɠɛni zeini ná-soovalegiɠɔma, éɗa yei, gizeiɠɛni gaazu luɠɔ. Naazuma
Davide ta ná-kɔɔɠɔ nuiti tiɗaʋa ga pɔ pelei, gaamago éɓɔɠɔɠaani naati
kakala.

21 Naazu Davideɓegai gaɠɛɓɔɠɔ ma: «Gè niiɠɔligiti makɛgɛ nɔ fuun
teʋebai zu, ga ta mina loo ya, é nà-faaʋagɔi zuloa ga faaɲɔi. 22 GALA ge sò ná-
ziiɠaawanai pɛ su, ni é zo za ma, é li lina ʋɔ, nà zunu ɠila kpalaa zɛ ná vulua
Naɓale ná-pɛlɛi wu.»

23Aɓigayile Davideɠaai ma, éɠulani ná-soovalegiɠɔma ga suvilɛ, éɠaazuyei
zooi ma, é nɔkɔ Davideɠɔɠɔwu. 24Naaʋoluma é looni kɔɠɔwu, éɠɛ ma:
«Màliɠii, va bu ga niima vaa ɲɔi pɛ ge ɠɛ ga ùnma ɠasɔ! Va bu, nɛ̀i gè ga
ɗa-wotiɠɛ anzanui, gèɓɔɛ èʋɔ, woilo gòo ma. 25 Màliɠii, mina wɛlɛ nu
ɲakai Naɓaleʋa, mazɔlɔɔ daaseigi sogɛɠɛzɛɠɛzɛ: daaɠa ga Naɓale,
poluʋɛ ga nuɲakai, tamaʋeleɠana é ziɛzu la. Nɛ̀i gè gaɗa-wotiɠɛ anzanui,
gè la zunu loungoiti kaani, niiti è ti leʋeni. 26Kɛlɛ gèɠonaa Ɠɔoɠɔ GALAGI ma,
nii é vulua, ta ɗa ɓalaa ma ɗɛi è vulua, ga Ɠɔoɠɔ GALAGI ɠa é pele ɓesaga
è luɠɔ ga è mina lɔ nu ʋaa vaa zu, ɓaa è ʋa potokulai ɠɛ ɓɔɠɔ ʋɛ.
Màliɠii è zili nuiti pɛ ti ɠɛ ga Naɓale ɠɛʋele. 27 Yeezei vebɛanii nii wu, gè
ʋaa la, è gaaɠwɛ zunu loungoiti ba, niiti ti èʋolu, màliɠii. 28 Soma è nà-faaɲɔi
zuvaayɛ bɛ̀, nɛ̀i gè ga ɗa-wotiɠɛ anzanui. Dàaʋɛ da ga Ɠɔoɠɔ GALAGI
ɠa masadai veezu è ya, ɗa-o, ɗa-ʋɛlɛyeɠei-yo, mazɔlɔɔ màliɠii ɗa losu

ɠɛɛzu Ɠɔoɠɔ GALAGI ná-kɔɔɠɔ vaiti su. Ni nu a wɛlɛna è ziɛʋeleiʋa,
è-zii ma voloiti su, nu la èɠa ga sɔba nu. 29 Ni nui ta aʋilɛna èʋolu ga é èʋaa,
Ɠɔoɠɔ GALAGIɗa-ƓALAGIɠamàliɠii è-yɛnvuimakɛɠoba, nii a kɛ è yɛ fulu
nuiti saama. Kɛlɛ toɠa è zili nui yɛnvuiʋili ya poun, eɠɛ fɛlɛvɛlɛ ka ani
ʋili ya. 30 Siɛgi zu Ɠɔoɠɔ GALAGIɓesu la ga faaʋagɔi naati pɛ kɛ èʋɛ,
niiti é minazeɠeai ga tiye èʋɛ, é èɠɛ ga Izelayɛle ná-totuɠɔi, 31màliɠii è-yii
laɓɔlɔa èɠoozu,ɓaa èʋa nimizaɓɔɠɔma ga èʋaɠɛ nuʋaani nɔ fuun,
ɓaa èʋa potokulaiɠɛɓɔɠɔʋɛ. Siɛgi zu Ɠɔoɠɔ GALAGIɓesu la ga faa
ʋagɔiɠɛ èʋɛ, màliɠii,ɠizɛ sù, nɛ̀i gè gaɗa-wotiɠɛ anzanui.»

32 Davide ɠɛni Aɓigayile ma: «Mamagi ɠa Ɠɔoɠɔ GALAGI ʋɛ, Izelayɛle
ná-GALAGI, nii é è leʋega za dàaɠomisu. 33 Tuyaɠa è maɗa-ɠimalaʋagɔi ma
vaa zu, tuyaɠa è maɓalaa è peleɓesa fai zu tùɠɔ ga gè mina nuʋaa, gè mina
potokulaiɠɛɓɔɠɔʋɛ. 34Gaamazu gèɠonaa Ɠɔoɠɔ GALAGI ma, Izelayɛle
ná-GALAGI, nii é vulua, ga é peleɓesagɛ tùɠɔ ga gè mina faaɲɔuɠɛ gaɗe.
Ni naa laade, ni è laɠɛni dàaɠomini fala, é zo niizu ma, é li lina sobuiʋɔ, zunu
ɠila kpalaa ge la mɔɠɛni yɛga vulua Naɓale ná-pɛlɛi wu.» 35 Davide yeezeini
vebɛanii wu, nii Aɓigayileʋaani la pɔ, éɠɛ naa ma: «Ɠale ma, è liɗa-ʋɛlɛi
wu, ziilɛigiɠɛ èʋɛ. Gè è woomɛniga, gè yeezei bu, eɠɛʋelei è bogai la mà.»

Davide Aɓigayile zeɠe vai ga anza
36 Aɓigayile zeeliai ma, é kaani ga Naɓale ɠa fɛtii ɠulazu eɠɛ masa. Gola

ɠoozunɛɛni, dɔɔi sogai, é la ɠɛni faa nɔpɛ boni naa ma, eyɛsu sobui.
37 Kɛlɛ sobui, Naɓale ná-dɔɔiɠulaai ma gaazu, anzai naama vaiti pɛ boni ma,
niiti ti leʋegai. Naɓale yii doɠani, suvidi. 38 Folo puugɔ leʋegai ma, Ɠɔoɠɔ
GALAGI doɠani, é za.

39 Davide mɛnigai ma ga Naɓale zaa, éɠɛni ma: «Mamagiɠa Ɠɔoɠɔ GALAGI
ʋɛ, nii é màaloboga, siɛgi zu Naɓaleɠɛni pòomusu la. Mamagiɠa bɛ, é pele
ɓesaga tùɠɔ, ga gè mina faaɲɔuɠɛ. Tɔɠa é Naɓale ná-faaɲɔuɠasɔi la
tɔɓɔɠɔ unma.»

Naa ʋoluma, Davide keela leʋeni Aɓigayile ma ga naa ɠɛ ga anzai. 40 Ti
zeelini Aɓigayileʋɔ bɛ Kaalemɛle, tiɠɛ ma: «Davide gi leʋegɛ èʋɔ bɛ,
mazɔlɔɔ toɠa pɔ ga èɠɛ ga anza.» 41 É wuzeɠeni gaamanɔ, é nɔkɔ zooi ma,
éɠɛ ma: «Kɛ̀ʋeleɓɛtɛʋɛ, ga gèɠɛ ga duɔi, gèɗa màliɠii ná-botiɠɛ
nuiti kɔɠɔiti maagba.» 42Naaʋoluma é wuzeɠeni, é zei soovalegiɠɔma, éʋilɛ
pelei ma ta Davide ná-keelaiti, ná-botiɠɛ anzanu lɔɔlugɔ ɠa é maazaani. Ʋele
ɠana éɠɛɛni la ga Davide anzai.

43Tɛi Davide Zizeleyɛle nui Ayinoame zeɠeni, ti felegɔ tiɠɛni gaDavide anzaiti.
44Mikale nii éɠɛni ga Davide anza mɔungi, naa kɛɛɠɛ Sayile feeni Paletiʋɛ
ga vului, Layise ná-doun zunui, nii éɠɛni ga Galime nui.

26
Davideɠɛlɛ vaiʋolu

Sayileʋaa vaiʋa
1 Zife nuiti ti liini Giɓea, ti ɠɛ Sayile ma: «Davide lɔɔɠuʋɛ Ɠakila ɠizei

ma, teʋebai ɠobaʋɛ.» 2 Sayile liini Zife teʋebai zu, ga é Davide ɠaiziɛ. Nu
waasaʋagɔ (3 000) ɠa é ɠɛni polu, niiti ti ga salaʋusu ɠɛzɛɠɛzɛgiti Ize-
layɛle yooi ná pɛ su. 3 É ná-kɔɔlaɠaiʋuuni Ɠakilaɠizei ma, teʋebaiɠobaʋɛ
pele laaʋɛ. Naama ziɛgi zu Davide ɠɛni ɲiizu teʋebai zu. É mɛnigai ma ga
Sayileʋilɛgɛ polu, éɗa gaiziɛ teʋebai zu, 4 é nɛnɛgiti teʋeni dɔɔɠuzu, é
kwɛɛni naazu ga Sayileʋaa gaɠite.

5 Davide wuzeɠeni, éʋilɛ pelei ma, é zeeliniʋɛ Sayile ná-kɔɔɓɔgiʋuuni
ná, é wɛlɛ ga pagɔ, é Sayileni daazuʋɛ ɠa, ta ná-kɔɔɠuluɓai Aɓenɛɛl,

Nɛɛl ná-doun zunui. Sayileɠɛni laani kɔɔlaɠai zaamaʋɛ, ná-salaʋusuiti ti
laani maaɠoolii zu.

6 Davide Ɠɛte nui Ayimeelɛke lolini, ta Aɓisayi, Seluya ná-doun zunui, Zoaɓe
kɛɛɠɛloin, é tiɠaazaɠani, éɠɛ ti ma: «Wo zaama, gáɓɛ ɠa gi liizu Sayile
ʋɔ bɛ, kɔɔlaɠai zu?» Aɓisayiɠɛma: «Nɔ̀un, kɛ̀ʋeleɓɛtɛʋɛ ga de li.»

7 Davide ta Aɓisayi ti lɔɔni kɔɔʋɛbɛi zaama ga kpidii, ti Sayileɠaani laani
zaamazuʋɛ, kɔɔlaɠai zu, ná-kpɛɛinɓadɔai unbuaʋɛ zooi ma. Aɓenɛɛl
ta salaʋusuiti ti laani maaɠoolii zu.

8 Aɓisayi ɠɛ Davide ma: «GALA ge è zili nui lɔa za è yeezu. Va bu gè sɔ ga
kpɛɛin, náɠɛɠila nɔ, felesiɛ vaa la ba.»

9KɛlɛDavideɠɛniAɓisayima: «Minapaa! Mazɔlɔɔɓɛɠa a yeeloonaama
nui ma, nii GALA ge yiimazeɠeai la, é gulɔi ziaai ma, ma nuiɠɛ ga sɔbalala nu?
10 Gèɠonaa Ɠɔoɠɔ GALAGI ma, nii é vulua, ga Ɠɔoɠɔ GALAGIɓɔɠɔiɠa é
nii yɛnvui zeɠezu ga saai,ɓaa é undaaʋili kɔɔi zu. 11 Ɠɔoɠɔ GALAGI kìzo naa
ma, gèʋa yeevɔɔɠu naama nuiʋa, nii é gulɔi ziaai ma. Kpɛɛin nɔ zeɠe, nii é
unbuaʋɛ, ta ziɛ woolei, de li.»

12 Davide kpɛɛin ta ziɛ woolei zeɠeni, niiti tiɠɛni Sayile unbuaʋɛ, tiɗa li.
Nu nɔpɛ ge la ti ɠaani, nu la looni ga ná, tanɔpɛ ge la ɓalaa wuunni, ti pɛ ti
ɠɛniɲiizu, mazɔlɔɔ Ɠɔoɠɔ GALAGIɲiimɛni wolai leʋeni ga tiye.

13 Davide pɛtugi maaleʋeni, é lo gize unmaʋɛɠoozama, ti yɔɠɔzuɠooza ta
Sayile ná-kɔɔlaɠai. 14 É tɔɔzeini ga wooɠula Nɛɛl ná-doun zunui Aɓenɛɛl
ma ta ná-kɔɔʋɛbɛi, éɠɛ ma: «Aɓenɛɛl, è la gòoɠaaʋotesu?» Aɓenɛɛl
ɠɛni ma: «Ɓɛɠa gaɗe,ɗɛi èɓainsu masagi woizu?»

15 Davide kpɔɛi zeɠeni ʋolu, é ɠɛ Aɓenɛɛl ma: «Ɗa ga zunu ɠiteɠite,
è ɠɛɠala nɔpɛ ge la Izelayɛle, lee vaa zu mu è la masagi makɛni, è-maliɠii?
Mazɔlɔɔ nuɓusɛiti saama nui taʋaaʋɛ, ga é è-maliɠiiɗa-masagiʋaa. 16Nii
è kɛai, é laʋani. Gèɠonaa Ɠɔoɠɔ GALAGI ma, nii é vulua, ga wo maanɛɛʋɛ
ga wo za, mazɔlɔɔ wo la masagi makɛni, wo-maliɠii, nii Ɠɔoɠɔ GALAGI gulɔi
ziaai ma. Wɛlɛna! Miniɠa masagi ná-kpɛɛin ta ná-ziɛ woolei ti ná, niiti tiɠɛa
unbuaʋɛ?»

17 Sayile Davide wooi ɠwɛɛni, é ɠɛ ma: «Dòun zunu Davide, è-wooi ɠa gè
mɛnisuɓaa?» Davide gooɠaaʋoteni, éɠɛma: «Ungo, masagi màliɠii, gòoiɠa è
mɛnisu.» 18 Éɠɛni ma: «Lee vaa zu màliɠiiʋilɛsu pòlu, nɛ̀i gè ga ná-botiɠɛ
nui? Lee ɠa gè kɛa? Faa ɲɔi ɓɛgele ɠa é ga sɔ̀gi? 19 Niizu, màliɠii, soma
é woilo gòoi ma, nɛ̀i gè ga ná-botiɠɛ nui: Ni Ɠɔoɠɔ GALAGI ɠa é è laaʋilisu
mà, naazu é soma é yeezei zalaɠaɠila bu, naa ziilɛi, kɛlɛ ni nuiti ka ti è laaʋilisu
mà, Ɠɔoɠɔ GALAGIɠa ma nuiti foovo, mazɔlɔɔ ta kpɛ̀ɛzu ga ti kùla zooiʋa
za, nii Ɠɔoɠɔ GALAGI feai ná-nuɓusɛiti zea ga tɔnɔ, kɛɛʋɛ eɠɛ taɠɛ
ɠɛɛzumà: ‹Li, è gala kiligiti dɛbi.› 20Kɛlɛ, ee! Màɲamaiminaʋu kae Ɠɔoɠɔ
GALAGIɠaazuɠɔpoluma,mazɔlɔɔ Izelayɛlemasagi liiʋɛ ga kɔɔi koe fɔfɔ
go nɔ laalɔɠɔma, eɠɛ taɠɛ kakalo kpɛɛzu gizeiti ma.»

21 Sayile ɓainni, é ɠɛ ma: «Gè kotoi ɠɛa. Ɠale ma è ʋa, dòun zunu Davide,
mazɔlɔɔ gè la mɔ faa ɲɔu nɔpɛ kɛa ga ɗe, tɔɔzei zɛ̀nvui vizɔga za è
ɠaazu. Ɠimalala vaaɠa gè kɛai, gè faaɠaaza golaiɠɛa.» 22Davide gooɠaaʋoteni,
éɠɛ ma: «Masagi, ɗa-ɓɛɛinɠa éʋɛ, ɗa-wotiɠɛ nui gila geʋa é seɠe.
23Ɠɔoɠɔ GALAGIɠaɛsɛ pɛ ná-telebodai, ta ná-wooɠɛɠiladai zulɔnɔgi ve
zea, mazɔlɔɔ Ɠɔoɠɔ GALAGIɠɛa è veeni zèa za, kɛlɛ gè la vaani bu, gèʋa
yeevɔɔɠu naaʋa, nii ná-gulɔi ziaai ma. 24 Eɠɛʋelei è-yɛnvui vizɔga la gàazu
za, nàɓalaa zɛ̀nvui vizɔɠana kae Ɠɔoɠɔ GALAGIɠaazu, é kùla kidaaʋiligi pɛ
su.» 25 Sayileɠɛni Davide ma: «Ɠɔoɠɔ GALAGI tuya loo èʋɛ, dòun zunu Davide.
Ɗaʋaazu faawolamɔinmɔin kɛɛzu, nii nɔpɛɗa tɔɔzei, ti pɛ suɠa nɛɛ.»
Naaʋoluma Davide liini gaʋɔ pelei, Sayileɓalaa ge li ná-taazu.

Davide lɔɔɠu vaiʋolu
Filiseti nuiti pɔ bɛ

1 Davideɠisiɛni, éɠɛɓɔɠɔ ma: «Yeeta Sayileɠaʋaazu vɔnisu mà, é pàa.
Nii pagai ga gè kɛ, naaɠa ga gèʋela, gè li, gè lɔɔɠuFiliseti nuiti ta-yooi zu, nii a kɛ
Sayile looɠo gàiziɛzu Izelayɛle yooi zu, naazu kùlaɠana zea.» 2 Davide wuzeɠeni,
ta nu undɔzitai (600) niiti tiɠɛni ba, ti li Maoke ná-doun zunui Akiseʋɔ bɛ, Gate
masagi. 3Davide ta ná-kɔɔɠɔ nuiti ti liini, ti zei Gate masagi Akiseɠoba,ɛsɛ pɛ
ta ná-pɛlɛyeɠei, Davideɓalaa, anza felegɔiti tiɠɛni zea, Ayinoame Zizeleyɛle
nui, ta Kaalemɛle nui Aɓigayile poanzai, nii Naɓale zɛni. 4 Ti liini, ti naa laazeeli
Sayile ma, ga Davideʋela, é li Gate. Sayile looɠoni Davideɠaiziɛ vaiʋa.

5 Davide ɠɛni Akise ma: «Ni ɗa kɛ è faaɓɔɠɔ ɠɛ bɛ̀, seizu ve zèa
dɔɓɔzu laai ta zu, ʋɛ nà li, gè zei ná. Mazɔlɔɔ é la ga faaʋagɔ ga nɛ̀i gè
gaɗa-wotiɠɛ nui, gè zei èɠoba, masa taai zu.» 6Naama voloi nɔ Akise Sikelage laai
veeni zea. Tɔɠa é kɛa Sikelageɠɛni la ga Zudamasagiti tɔnɔ eyɛsu za. 7Davide
kɛɛni Filiseti yooi zu ga kona gila, alu naanigɔ.

8 Davide ta ná-kɔɔɠɔ nuiti tiɠɛni liizu, tiɗa kɔɔiʋɛɛ Gesuul nuiti ba,
ta Giileze nuiti, ta Amalɛke nuiti, nuɓusɛi niiti tiɠɛni zooi naazu kaite Suul letegi,
é zeeli Ezipete yooi ɠwɛpelemaʋɛ. 9 Davide ɠɛni naama yooi zuɠoloɠolosu,
é la ɠɛni zunu ɓaa anzanu yɛsu vulua. É ɠɛni ʋaazu ga baalagiti, boliiti,
nikɛiti, soovalegiti,ɲɔmɛiti, ta seɠeiti, a laɠalena ma, éɠɛni liizu Akiseʋɔ
bɛ. 10 Akise ɓena Davide ɠaazaɠa, é ɠɛ ma: «Ɓɛni ka za wo kɔɔi ʋɛai
ti ʋa?» Davide ɠɛni gooɠaaʋotesu, é ɠɛ ma: «Zuda yooi lɛkpɛmaʋɛ nu
yeezazuʋɛ,»ɓaa «Yelaameyɛle yooi lɛkpɛmaʋɛ nu yeezazuʋɛ,»ɓaa «Ken
yooi lɛkpɛmaʋɛ nu yeezazuʋɛ.» 11 Davide la ɠɛni nu nɔpɛ zɛsu vulua, é
ɠɛni ga zunu, ɓaa anzanu, é ʋa lii la Gate ʋɔ, mazɔlɔɔ é ɠɛni ɠɛɛzu
ɓɔɠɔ ma: «Ti mina poluvaawo bo ga sɔ̀giɠa niiɓaa nii.» Naa nɔ ɠa Davide
ɠɛni kɛɛzu, yeeɠɛɠalai pɛ daawu, nii é kɛɛni Filiseti nuiti ta-yooi zu. 12Akise
laani Davide la ga gola, éɗaɠɛ ɓɔɠɔ ma: «Davideɓɔɠɔ wɔinzeɠea ná-
nuiti ma, Izelayɛle nuiti, toɠa yɛsu bùɠɔ, éɗa botiiɠɛ bɛ̀.»

28
1 Naama ziɛgi zu Filiseti nuiti ti ta-ɠɔɔʋɛbɛi ɠaalɛɛni ba, ga ti kɔɔi

ʋɛɛ Izelayɛleʋa. Akiseɠɛni Davide ma: «Kɛni è kwɛɛ gaɗa-o,ɗa-nuiti-
yo, waɠɛɛzu giʋɔ pelei kɔɔi nii zu.» 2 Davideɠɛni Akise ma: «Naaʋagɛ,
ɗaʋaazu kaazu, nɛ̀i gè gaɗa-wotiɠɛ nui, nii gèʋaazu kɛɛzu.» Akiseɠɛni
Davide maʋolu: «Gè è zeɠea ga màkɛ nui, eyɛsuɠɔ.»

Sayile lii vai
gɔvɛ laawooleʋe anzanui taʋɔ bɛ

3Ná laa yɔɠɔzu, Samiyɛle zaani, Izelayɛle pɛ gená-saawɔlɔi wo, timaaɠulu
ná-taazuʋɛ Lama. Sayile gɔvɛ laawooleʋe nuiti pɛ kulani Izelayɛle yooiʋa, ta
niiti gɔvɛiti tiʋelelaʋele vaiti bosu ti ma.

4 Filiseti nuiti ti ɠaalɛɛni ba, ti ta-ɠɔɔlaɠai ʋu Sunɛme. Sayile Ize-
layɛle pɛ gaalɛɛni ba, ti ta-ɠɔɔlaɠai ʋu Gileɓoa. 5 Sayile Filiseti nuiti ta-
ɠɔɔlaɠai ɠaai ma, dualuagi soni, sasuɓalini gola. 6 Sayile Ɠɔoɠɔ GALAGI
ɠaazaɠani, kɛlɛ Ɠɔoɠɔ GALAGI la kɛɛni, éʋa gooɠaaʋote, ga segiti,ɓaa
gaazaɠa sɔɔlaiti,ɓaa GALA goowonuitimaaʋele. 7Sayileɠɛni ná-botiɠɛ nuiti
ma: «À anzanui ta ɠaiziɛ bɛ̀, nii a zoo é gɔvɛiti daawooleʋe, gè li pɔ bɛ, gè
gaazaɠa.» Ná-botiɠɛ nu wolaiti tiɠɛni ma: «Anzanui taɠa En-Dɔɔl, nii aɗa
gɔvɛiti gaazaɠa.»

ʋolu, ti li En-Dɔɔl, ti zeelini anzanuiʋɔ bɛ ga kpidii, Sayileɠɛ ma: «Nà pɔ ga
èʋelelaʋele vaiti bo bɛ̀, ga è gɔvɛi ta laawooleʋe bɛ̀, nii gèɠɛɛzu, è toli.»

9Anzanuiɠɛni ma: «È suɠwɛɛ sɔ ga Sayile gɔvɛ laawooleʋe nuiti kulaʋɛ
zooi ʋa, ta niiti gɔvɛiti ti ʋelela ʋele vaiti bosu ti ma, ɗa ɠɛɛzu è balii lɛ
tùɠɔɓaa? Sàa vaiɠa è pɔɓaa?»

10 Sayile ɠonani Ɠɔoɠɔ GALAGI laaseigi zu, é ɠɛ ma: «Gè ɠonaa Ɠɔoɠɔ
GALAGI ma, nii é vulua, ga faaɲɔu nɔpɛ ge laɠula niima vai zu, éʋa zeeli è ma.»

11 Anzanui ɠɛni ma: «Ɓɛ ɠa è ɠɛɛzu gè toli è ʋɛ?» Sayile ɠɛ ma:
«Samiyɛle loli bɛ̀.» 12 Siɛgi zu anzanui Samiyɛleɠaani la, é wolaɓainni, éɠɛ
Sayile ma: «Lee vaa zu è yaavazu? Ɗaɠa è ga Sayile.»

13 Masagiɠɛni ma: «Mina lua, kɛlɛ ɓɛgeleɠa è kaazu?» Anzanuiɠɛ ma:
«Galagi ta ma ziiɠa gè kaazu, éɗaɠula zooi wu.»

14 Sayile ɠɛ ma: «Kɛʋelei ɠa ɠale?» Anzanui gooɠaaʋoteni, é ɠɛ ma:
«Kɛwola ʋɔlɔi ʋe de, é lɛɛzu, maavelevelegai ga seɠei.» Sayile kwɛɛni ga
Samiyɛleʋe, é unpilɛni zooi ma, é nɔkɔ.

15 Samiyɛleɠɛni Sayile ma: «Lee vaa zu è ná-dooɠogi zuɠoloɠologai? Lee vaa
zu è tòlisu?» Sayile gooɠaaʋoteni, éɠɛ ma: «Nà ziiɓɔlɔ wolai zu, Filiseti nuiti ti
kɔɔi laalɛa bù, Ɠɔoɠɔ GALAGI ma ge zeɠea bà, é la gòoɠaaʋoteni ga GALA goo
wo nuitiɓaa segiti maaʋele. Gè è loligɛ ga nii nà kɛ, è naa lɛ ga ze.»

16 Samiyɛleɠɛ ma: «Lee vaa zu mu è tòlisu, ni Ɠɔoɠɔ GALAGIɠɛlɛa èʋa,
é ɠɛa ga è zili nui? 17 Ɠɔoɠɔ GALAGI naa laazeelia, nii é ɠɛni gè bo è ma. É
masadaiɠulaa è ya, é fe èɠoba nui ta ya, Davide ya. 18 Tɛi è la kɛɛni, èʋaɠolo
Ɠɔoɠɔ GALAGI ná-deveiʋɛ,ʋelei éɠɛniɠɛɛzu, é yeeʋɛɛ la Amalɛke
nuiti ma, ná-ziiɠaawanai zu, è la naaɠɛɛni. Naaɠa é kɛa, Ɠɔoɠɔ GALAGI è
zosu laɠani za. 19Ɠɔoɠɔ GALAGIɠa vɔlɔ wo lɔɔzu Filiseti nuiti zeezu,ɗa-o,
Izelayɛle nuiti-yo. Ɗa-o, è-lointi-yo, waʋaazu pɔ̀ pelei lina, Ɠɔoɠɔ GALAGIɠa
Izelayɛleɠɔɔʋɛbɛi pɛ dɔ Filiseti nuiti zeezu.»

20 Gaamago Sayile yɛni loni, é loo zooi ma, mazɔlɔɔ é wola luani Samiyɛle
laawooiʋa. Naaʋolu, tɛi é laɠɛni daamiwoni foloi, ta kpidii, zɛbɛ lamɔɠɛni
zea.

21Anzanuiʋaani Sayileɠoba, é ka ga naawola luaʋɛ, éɠɛni Sayilema: «Pɛtɛ,
nɛ̀i gè gaɗa-wotiɠɛ anzanui, gè woiloga è-woo ma, gèɠikula zɛnvui zu, gè naa
ɠɛ, nii è bogamà. 22Ɗaɓalaawoilona,ɗa-wotiɠɛ anzanui wooima:ɓɛ gèɓulu
ɓuɠaɠila kɛʋeleɓɛtɛ èʋɛ, è mi, nii a kɛ è zɛbɛ zɔlɔɔ, è wuzeɠe, è
ʋilɛ pelei ma, èɗa li.»

23 Sayile ɠɛlɛni, é ɠɛ ma: «Gè la daami wosu.» Kɛlɛ ná-botiɠɛ nuiti, ta
anzanui, tiɓɔini da, Sayile ma ge woilo ti-woo ma. É wuzeɠeni zooi ma, é zei betei
zu.

24Anzanui nikɛɓokpagiʋaani, nii éɠɛni zea, éɗamakɛ, éɓulu vukɔi zeɠe,
é gaayɔ, é kpɛtɛ ga ɓuluiti, nii lɛʋɛ la su. 25 Anzanui daamianigi naati feeni
Sayile ta ná-botiɠɛ nuiti zea. Tiɓegai ma ga daamii wo, ti wuzeɠeni, ti li maɓidi
naa nɔ.

29
Filiseti nuiti ti Davideɠaaɠale vai ma

1 Filiseti nuiti ti ta-ɠɔɔʋɛbɛi pɛ gaalɛɛni ba Afɛke, Izelayɛle ná-
kɔɔlaɠai ʋu ziɛ ungi ɠobaʋɛ, nii é Zizeleyɛle. 2 Filiseti ɠundiɠiiti ti
maaɓuɠani ga ta-nu ungilagiti, ta ta-nu waagilagiti. Davide ta ná-kɔɔɠɔ nuiti
tiʋilɛni masagi Akiseʋolu, tiɠɛniʋoluzuʋelei. 3 Filisetiɠundiɠiiti tiɠɛni
ma: «Ɓɛni ka ga Eɓulu nui niiti?» Akise ti wooɠaaʋoteni, éɠɛ ti ma: «Davideʋe,
Izelayɛle masagi Sayile ná-botiɠɛ nui, é folomɔinmɔin, ta konamɔinmɔin kɛa
kòba, gè la dɛ sɔ kaani, nii nu a peelala su, é lɔɔzei paa yee ma, é zeeli za ma.»

ɠaaɠale ma, ʋɛ è seiɗai ná. É mina yei gi ʋolu kɔɔɠɔzuʋɛ, é mina ʋa
ɠɛɛzu ga gi zili nui kɔɔɠɔ ziɛgi zu. Nii laʋaazu maliɠiiɛnɛkɛsu, kɛni é
gá-nuɓusɛi ta leʋe naaʋɔ.» 5Davide nii nɔ laade tiɠɛni guyei loozu bɛ, tiɗa
kuai wo, tiɗaɠɛ ma:
«Sayile vɔnini nu waagilagilagiti ma,
Davide ma ge vɔni nu waaʋuupuugiti ma?»

6 Akise Davide lolini, éɠɛ ma: «Gèɠonaa Ɠɔoɠɔ GALAGI ma, nii é vulua, ga
ɗa ga sɔle nu, nɛɛʋɛ bɛ̀ ga gèɗa èɠa kòba, adeɗa lɔ, adeɗaɠula, ada
kɔɔʋɛbɛi, mazɔlɔɔ kaipa èʋaani kòba, gè la dɛ è-zɔ kaani, è yɛ ga su za
zeelia. Kɛlɛ, è maayo ge la Filiseti ɠundiɠiiti bɛ. 7 Naa ɠa é ba, ɠale ma, è li,
ziilɛigiɠɛ èʋɛ, nii a kɛ Filisetiɠundiɠiiti wanama vaa minaɠɛ.»

8 Davideɠɛni Akise ma: «Leeɠa gè kɛa mu, leeniɠa è kaai bà, nɛ̀i gè gaɗa-
wotiɠɛ nui, é lɔɔzei pàa yee ma èɠoba, é zeeli za ma, nii a kɛ gè mina li, gèʋa
kɔɔiɠɔ màliɠii zili nuiti daalɔɠɔma?»

9Akise Davide wooɠaaʋoteni, éɠɛma: «Gè kwɛɛni ga è nɛɛʋɛ bɛ̀, eɠɛ
GALA ná-geezuɠeela, kɛlɛ Filisetiɠundiɠiiti ka tiɠɛaimà: ‹É laʋilɛsu giʋolu
kɔɔɠɔzuʋɛ.› 10Naaɠa é ba, àwuzeɠe lina sobuzobu,ɗa-o,ɗa-ɠalamɔin ná-
botiɠɛ nuiti-yo, niiti tiʋilɛgai èʋolu, à wuzeɠe sobui, woza zu aɠɛɛna kala,
woɗa li.»

11 Poluma voloi sobuzobui, Davide ta ná-kɔɔɠɔ nuiti ti wuzeɠeni fala, tiɠale
ma Filiseti nuiti ta-yooi zu. Filiseti nuiti ti liini Zizeleyɛle.

30
Amalɛke nuiti ti loo vai Sikelage zu

1 Amalɛke nuiti ti kɔɔiʋɛɛni Sikelageʋa, ta Zuda yooiʋa, lɛkpɛmaʋɛ
nu yeezazuʋɛ. Siɛgi zu Davide ta ná-kɔɔɠɔ nuiti ti zeelini la foloi zaʋasiɛi
Sikelage, ti kaani ga ti taaiɠoloɠologɛ, ti galaai ga abui. 2Ti anzanuiti soni, ta niiti pɛ
tiɠɛni taazuʋɛ, doungoʋɛɛ kpakolo ba. Ti laɠɛni nu nɔpɛ paani, kɛlɛ
ti ti zoni, ti pele zo, tiɗa li. 3 Davide ta ná-kɔɔɠɔ nuiti ti zeeliai ma taazuʋɛ, ti
taaiɠaani galaai. Ti-anzanuiti, ta ti-loun zunuiti, ta ti-loun anzanuiti, ti zogai ga kɔɔ
luɔiti, ti li ga tiye. 4Davide ta nuɓusɛiti tiɠɛni polu, ti tɔɔzeini gaɓainga, tiɗa
wɔlɔ, eyɛsu zɛbɛi pɛ geɠula ti ya. 5Ti Davide anza felegɔiti pɛ soni ga duɔi,
Ayinoame Zizeleyɛle nui, ta Aɓigayile poanzai, nii Kaalemɛle nui Naɓale zɛni.

6 Davide yii wola ɓɔlɔni, mazɔlɔɔ nuɓusɛiti ti ɠɛni ɠɛɛzu, ti sɔ ga
kɔtui, é za, tɔɔzei tiɠilagilagi pɛ ti yiiɠɛni zoolɛzu ga ti-loun zunuiti, ta ti-loun
anzanuiti ta-vai. Kɛlɛ Davideɓɔɠɔɠalivaani Ɠɔoɠɔ GALAGI ma, ná-GALAGI,
é zɛbɛ niinɛ zɔlɔɔniʋolu.

7 Davide ɠɛni zalaɠa ɠula nui Ayimeelɛke ná-doun zunui Aɓiataal ma: «Ʋa
ga zalaɠa ɠula zeɠei, nii Ɠɔoɠɔ GALAGI ɠaazaɠasu da.» Aɓiataal ʋaani la,
é fe zea. 8 Davide Ɠɔoɠɔ GALAGIɠaazaɠani, éɠɛ ma: «Nà zoo nɛi gèʋilɛ
niima nuiti polu? Nàʋilɛna tiʋolu, nà tiɠɔɠɔzumɛn nɛi?» Ɠɔoɠɔ GALAGI
gooɠaaʋoteni, éɠɛ ma: «Ʋilɛ tiʋolu,ɗa tiɠɔɠɔzumɛɛnsu, nii pɛ ti liai
la, è ti pɛ unmɔɔ.»

9 Davide ta ná-nu undɔzitaiti (600) ti ʋilɛni pelei ma. Ti zeeliai ma Ɓezɔɔl
kɔtuɗɛi ma, tanigaa ti yɛni miná. 10Davideʋilɛni nɔ pelei ma, nui naati polu, ta
nu unnaanigɔ (400), nu unfelegɔ (200) zɔiti tiɓɔlɔni, ti la zooni tiʋa Ɓezɔɔl
kɔtuɗɛiɓudɛ, naati ti yɛni miná.

11Ti Ezipete zunui taɠaani dɔɓɔi zu, ti so, ti lii la Davideʋɔ. Tiɓului veeni zea,
émi, ti ziɛi ve zea, éɓɔɔle, 12 ti kooleɠoolegimawaa vɔɔi ta veeni zea, ta zeeɲɛ
felegɔ leezɛn vɔɔi zu. Kpegai ma ga daamii wo, é zɛbɛ zɔlɔɔni, mazɔlɔɔ
é kɛɛni ga folo saʋagɔ, ta kpidi saʋagɔ, é la daami wosu, é laɓɔɔlezu.

13 Davide gaazaɠani, éɠɛ ma: «Ɓɛ ná-nuɠa gaɗe? Miniɠa è zeɠezu ná?»

É gooɠaaʋoteni, éɠɛ ma: «Nà ga Ezipete zunu loungo, Amalɛke zunui ta ná-duɔ
ɠa ga ze, folo saʋagɔɠa nà-duɔ kɛɛɠɛi tòai ya, mazɔlɔɔ gè laɠɛdɛni.
14 Kɔɔiɠa gi liai gi too, Kelɛte yooi zu lɛkpɛmaʋɛ nu yeezazuʋɛ, Zuda yooi,
ta Kalɛɓe yooi lɛkpɛmaʋɛ nu yeezazuʋɛ, gi abui logɛɓalaa Sikelageʋa.»

15Davide gaazaɠani, éɠɛma: «Ɗa kɛ è lo tùɠɔ, de zeeli kɔɔɓɔgi naa ma?»
Ezipete zunu loungoiɠɛni Davide ma: «Ɠona bɛ̀ GALA daaseigi zu, ga è la pàa, ta è la
fèa nà-duɔ kɛɛɠɛi ya, naa aɠɛɛna, nà lo è luɠɔ, de zeeli ti ma.»

Davide ziɛ vai Amalɛke nuiti bu
16 É loni Davide luɠɔ, ti zeeli Amalɛke nui naati ma, ti vazagai naama you

yɔɠɔzuʋɛ, tiɗa daamii ta kpɔɔleiwo, tiɗa fɛtiiɠula, koozunɛɛimaaʋele
ma, é lɔɔzei naama ani mɔinmɔingi vaaʋa, nii ti soni kɔɔi zu, Filiseti yooi, ta
Zuda yooi zu. 17 Davide kɔɔiʋɛɛni tiʋa gosui, é yɛ tiʋaazu, eyɛsu poluma
voloi kpɔkɔi. Tanɔpɛ ge la ɠulani zea, kɛni zunu loungo unnaanigɔiti (400),
niiti ti zeiniɲɔmɛiti kɔma, tiʋela. 18Davide naati pɛ unmɔɔni, niiti Amalɛke
nuiti ti ti zeɠeni, é anza felegɔitiɓalaa unmɔɔni. 19 Ti laɠɛniʋalani nuɠila
kpalaa ma, doungoa zu, kpakologaa zu, zunu loungo,ɓaa anzanu loungo, nii pɛ é zoni
kɔɔi zu, ti laʋalani gilazuɓalaa ma. Nii pɛ ti kulani ti ya, Davideɠaleni ma ga ti
pɛ. 20 Davide toganiʋɛlɛʋɛlɛgiti, ta maɓaazagiti soni, nui niiti tiɠɛni loni
toganiɓulugi naati tuɠɔ, tiɠɛniɠɛɛzu ma: «À ka, niiɠa Davide sogai kɔɔi
zu.»

Kɔɔzoganiiɠaaɠwɛɛ vai
21 Davide zeelini nu unfelegɔiti (200) ma, niiti tiɓɔlɔni, ti laɠɛni zooni tiʋa

ʋilɛ polu, ti yɛni Ɓezɔɔl kɔtuɗɛiʋɔ bɛ. Naati tiʋaani Davide laaɠomisu,
ta nui niiti tiɠɛni polu. Davide maaɓuɠani tiʋa, é ti luʋɔ. 22Nui niiti tiɠɛni
Davideʋolu, nuɲɔiti ta nuɲakai tanigaa tiɠɛni ti zaama, tiɗaɠɛ ma: «Tɛi
ti la ade maazaani kɔɔɠɔzuʋɛ, nii pɛ ade sogai kɔɔi zu, tɔnɔ la ba, kɛni
ti-anzaiti, ta ti-lointi nɔ ɠa ta ve ti ya, ti ɗa li.» 23 Kɛlɛ Davide ɠɛni ti ma:
«Kɛ̀ɛlointi, à mina naaɠɛ, ga nii Ɠɔoɠɔ GALAGI feai ade ya, mazɔlɔɔ é ade
makɛga, é naati dɔ ade yeezu, niiti ti laalɛai ade wu. 24 Ɓɛ ɠa é woilosu wo-woo
ma niima vai zu? Zɔi diai kɔɔɠɔzuʋɛ, ta nii zɛgai kasɔiti koba, tɔnɔiɠa
ɠɛɛzu gaɠɛʋele, ti gaaɠwɛ yɔɠɔzuʋɔɔma.» 25 Ʋeleɠana èɠɛɛni
la, é lɔɔzei naama voloi ma, é li ga naa luɠɔʋelei, ti naaɠɛɛni ga tɔgi, ta devei
Izelayɛle yooi zu, zaaɠaza tɔgi naaɠa ná.

26 Davide liai ma Sikelage, aniiti ti zogai kɔɔi zu, é naati gaaɠwɛɛni, é ta leʋe
bɔɔlaiti ma, Zudaɠundiɠiiti, éɠɛ ti ma: «Wo-zabaiɠaa, kulaai anii naati su, ti
zogai kɔɔi zu, nii kɔai Ɠɔoɠɔ GALAGI zili nuiti daalɔɠɔma.» 27 Ʋeleɠana é
kɛɛni la Ɓeetɛle geleiti bɛ, é ta leʋe Lamɔteɠundiɠiiti ma ti lɛkpɛmaʋɛ
nu yeezazuʋɛ yooi zu, é ta leʋe Yatiil ɠundiɠiiti ma. 28 É ta leʋe Alɔwɛɛl
ɠundiɠiiti ma, ta Sifemɔteɠundiɠiiti, é ta leʋe Esetemoaɠundiɠiiti ma. 29 É
ta leʋe Lakale ɠundiɠiiti ma, é ta leʋe Yelaameyɛle laa wolaiti su ɠundiɠiiti
ma, ta Ken laa wolaiti suɠundiɠiiti ma. 30 É ta leʋe Ɠɔɔlemaɠundiɠiiti ma, ta
Ɓɔɔl-Asanɠundiɠiiti, é ta leʋe Atakeɠundiɠiiti ma. 31 É ta leʋe Ɠeeɓelɔn
ɠundiɠiiti ma, taʋɛ kpein Davide ta ná-kɔɔɠɔ nuiti ti leʋeni ná.

31
Sayile zaa vai
(1 Dɔlɔ Sɛʋɛi 10:1-12)

1 Filiseti nuiti ti kɔɔiʋɛɛni Izelayɛle nuiti ba. Izelayɛle nuiti tiʋelani tiʋa,
ti-ma mɔinmɔin ge zaani ti zaama, Gileɓoa gizei ma. 2 Filiseti nuiti tiɠaaʋoteni
ga ɠiteɠite Sayile ma, ta ná-doun zunuiti. Ti ná-doun zunuiti paani: Zonatan,

Aɓinadaɓe, naa ʋɛɛ Malekisua ʋa. 3 Kɔɔi ɠaaʋoteni Sayile nɔ ma niina.
Kilɛ pili nuiti ti kaani, é wola lua.

4 Sayile ɠɛni ná-kɔɔɠɔ zɔɔla zeɠe nui ma: «Ɗa-woɠa zɔkpɔi ɠula
ma laɠagi zu, è pàa, nii a kɛ tatipɛlɛʋolulala nui niiti ti mina ʋa pàazu, ti ʋa
ɓaaɠula mà.» Kɛlɛ naa laɠɛni kɛɛni, tɔɔzei éɠɛniɓalizu ga dualuagi.
Sayileɓɔɠɔiɗa ná-boɠa zɔkpɔi zeɠe, é lɔ ga. 5Ná-kɔɔɠɔ zɔɔla zeɠe
nui kaai ma ga é zaa, tɔɓalaa é lɔɔni nɔnɔ ma woɠa zɔkpɔiɠa, ti pɛ ti za.

6 Ʋele ɠana Sayile ta ná-doun zunu saʋagɔiti ti zaani la folo ɠila kpegi, ta ná-
kɔɔɠɔ zɔɔla zeɠe nui, éʋɛɛ ná-kɔɔɠɔ nuiti ba. 7 Izelayɛle nui niiti ti
ɠɛni pɛtugiʋoluʋelei, ta zɔiti tiɠɛni Zuludɛnʋoluʋelei zɔɔmaɠakei
ma, ti kaai ma ga Izelayɛleɠɔɔʋɛbɛiʋela, ta Sayileʋɛɛ ná-dointi ba, ti za,
tiyaɓalaa tiɠulani ta-laaiti su, tiʋela. Filiseti nuiti tiʋaani, ti zei naama laaiti su.

8 Poluma voloi Filiseti nuiti tiʋaani kɔɔ lɔɓɔi zu, nii a kɛ ti poomaiti kɔligiti
seɠe. Ti Sayile ta ná-doun zunu saʋagɔiti maʋoomaiti kaani Gileɓoa gizei ma. 9Ti
Sayile nɔungi leʋeni ba, ti ná-kɔɔɠɔ zɔɔlaiti seɠe. Naaʋolu ti ta-vɔnifaamai
ma wooi laazeeli Filiseti yooi ná pɛ su, daazeeli nuɓusɛiti ma ta ta-ɠɔɔɠɔ
ganigiti ta-ʋɛlɛiti bu. 10 Ti Sayile ná-kɔɔɠɔ zɔɔlaiti daani Asetaateiti ta-
ʋɛlɛi wu, ti maʋoomai zɛlɛ Ɓɛte-San ziɠigiʋa.

11 Siɛgi zu Galaade yooi zu Yaɓeese laaʋeaiti, ti naa mɛnini da, nii Filiseti nuiti ti
kɛai ga Sayile, 12 kɔɔɠɔ nuɠɛzɛɠɛzɛgiti tiʋa, naati tiʋilɛni pelei ma, ti
ɲi piin ziɛzu, tiʋa, ti Sayilemaʋoomaiɠula Ɓɛte-San ziɠigiʋa, ti ná-doun zunu
saʋagɔiti maʋoomaiti seɠeɓalaa, ti li ga tiye Yaɓeese, ti tiɠala miná. 13Ti ti-ma
ɠaeiti seɠeni, ti naati maaɠulu, tamalise wului wu, nii é Yaɓeese. Naaʋoluma, ti
zugi zoni folo lɔfela laawu.



2 Samiyɛle 1:1 357 2 Samiyɛle 1:20

Samiyɛle
Ná-Sɛʋɛi Velesiɛi

DAVIDE NÁ-MASADAI
Sayile ta Zonatan

ti zaa vai wo fai Davide ma
1 Sayileɠɛnina zaani, siɛgi zu Davideɠaleni ma la, éʋa, é zei Sikelage, kpegai ma

ga vɔni Amalɛke nuiti ma. É folo felegɔɠɛɛni Sikelage. 2 Foloi zaʋasiɛi, zunui
taɠulani Sayile ná-kɔɔlaɠai zu, éʋa, kɔba zeɠeiti baliʋaliai ga, fufiligiʋuuni
nɔungi ma. Seeliai ma Davideɠoba, é looni zooi ma, é nɔkɔ Davideɠɔɠɔwu.

3 Davide gaazaɠani, é ɠɛ ma: «Mini ɠa è zeɠezu ná?» É gooɠaaʋoteni, é
ɠɛ ma: «Pèlaʋɛ, gè zeɠe Izelayɛle ná-kɔɔlaɠai zu.» 4 Davide ɠɛni ma:
«Lee ɠa kɛai? Nà è maanɛɛnɛzu, bo dɛɛ mà.» Naa ɠɛni ma: «Izelayɛle
ɠɔɔʋɛbɛiɓizaa kɔɔiʋa, ti zunumɔinmɔin paa ti zaama. Sayileɓɔɠɔi
ta Zonatan ti zaa.»

5 Davide zunu loungoi naa ɠaazaɠani, nii é ɠɛni poluvaawogi wosu, é ɠɛ
ma: «È kwɛɛgɛ ɠale ga Sayile ta ná-doun zunui Zonatan ti zaa?» 6 Zunu loungoi
gooɠaaʋoteni, é ɠɛ ma: «Soloogɛ nɔ kpein ga gè ɠɛa Gileɓoa gizei ma, gè
Sayile ɠa, é ɗa zɛlɛ ga ná-kpɛɛin ma ungi, kɔɔɠɔ wotoloiti ta soo ɓizɛ
zalaʋusuiti ti ɗa maaɓuɠa ba. 7 É wɛlɛni ʋolu, é kà, é tòli, gè ɠɛ ma: ‹Yoo,
masagi.› 8É gàazaɠani, éɠɛmà: ‹Ɓɛɠa gaɗe?› Gèɠɛma: ‹Nà ga Amalɛke nu.›
9 Éɠɛni mà: ‹Maaɓuɠa bà, è pàa. Mazɔlɔɔ gaazulatigi sòga, anɛɛ ni zɛnvui
ɠa dɛ sù.› 10 Gè maaɓuɠani ba, gè paa, mazɔlɔɔ gè kaani ga é la mɔ yɛnvua
ná-tooiʋolu ma. Naaʋoluma gèmasa bɔɔlɔgiɠula unma, gè balaiɠula zeeiʋa.
Tiyaɠaa, pàaʋɛ ga tiye màliɠiiʋɔ.»

11 Davide ɠɔba zeɠeiti soni, é ti ʋaliʋali ga. Koba nuiti pɛ ti ta-zeɠeiti
baliʋalini ga ga kɛʋele. 12 Ti saa wɔlɔi woni, ti ɓɔɠɔ maawɔin, ti zugi
zo eyɛsu kpɔkɔ, Sayile ta Zonatan ta-vaa zu, naa ʋɛɛ Ɠɔoɠɔ GALAGI ná-
kɔɔʋɛbɛiʋa, ta Izelayɛle nuiti pɛ ta-vaa zu, niiti ti zaani kɔɔi zu.

13 Davide zunu loungoi ɠaazaɠani ʋolu, nii é poluvaawogi woni ma, é ɠɛ ma:
«Mini nuɠa gaɗe?» Naa gooɠaaʋoteni, éɠɛ ma: «Kɛ̀ɛɠa ga Amalɛke zunui
ta, nii paai seikɔɠɔmai ma zooi nii zu.» 14 Davideɠɛni maʋolu: «Lee vaa zu è la
luani, è yeemaalega, è naama nuiʋaa, nii Ɠɔoɠɔ GALAGI yiimazeɠeai la, é gulɔi
ziaai ma?»

15 Davide ná-kɔɔɠɔ nui gila tolini, é ɠɛ ma: «Ʋa, è paa.» Kɔɔɠɔ nui
Amalɛke nui naaʋaani. 16Davideɠɛnima: «È zaa vaima ungiɠa gaɗaɓɔɠɔi,
mazɔlɔɔɗaɓɔɠɔɠa èɓɔɠɔmaalɔa, siɛgi zu èɠɛa la ma: ‹Nàɠa gè
naama nuiʋaa, nii Ɠɔoɠɔ GALAGI yiimazeɠeai la, é gulɔi ziaai ma.› »

Saa wɔlɔ wuyei Davide tooni
Sayile ta Zonatan ma

17Davide saa wɔlɔ wuyei niiɓɛtɛni, é too Sayile ta Zonatan ma. 18 É devei veeni
ga ti Zuda mavofodaiti pɛ kala ga ma guyei. Guyeiʋe daa ga «Kilɛgi.» Sɛʋɛʋɛ
«Telebo nui ná-sɛʋɛi» zu.
19 Izelayɛle,ɗa-ɠɔɔɠɔ nu wolaiti ti zaa,ɗa-ɠizeiti ma!
Toɠaɠale kɔɔɠuluɓa wolaiti toai?
20 À mina ma wooi laazeeli Gate,
ma wooi mina wo Asekalɔn koi yɔɠɔzuʋɛti,
nii a kɛ Filiseti anzanu loungoiti ti minaɠoozunɛ,
nii a kɛ tatipɛlɛʋolulala nuiti ti-loun anzanuiti ti mina guyei loo,

tiʋaɗa kuai wo.
21 Ee, Gileɓoa gizeiti, duɓu mina mɔʋu wo ma, ta tona,
tii nɔpɛ ge mina mɔɠɛ wo-ɠakamaʋɛti, éʋaɗaɓɛtɛ.
Mazɔlɔɔ náɠaɓaaɠulaai ná kɔɔɠɔ nuiti ta-ɠɔɔɠɔ zɛpɛgiti ma,
Sayile ná-kɔɔɠɔ zɛpɛgi, nii gulɔi la mɔ ziaa ma eyɛsu pɛ.
22 Zonatan ná-kilɛgi laɠɛaɠulazuʋolu, aisa éʋa sili nuiti paa,
é laɠɛa zeɠezu kɔɔɲɔɠɔiti sɛbɛi luɠɔ,
Sayile ná-boɠa zɔkpɔi laɠɛaɠaaɠalesu ma,
kɛni a la losuʋɛɠɛɛna.
23 Sayile ta Zonatan tiɠɛa nɛɛni nuiti bɛ, ti-zii ma voloi pɛ su,
ti laɓalaaɠaaɠwɛɛni saai zu.
Ti zuvilɛni, é leʋe koɠɛiti ba,
tiɠaaɓa, é leʋe zalaiti ba.
24 Izelayɛle anzanu loungoiti, à wɔlɔ Sayile ná-faa zu,
nii éɠɛa seɠeɓiingiti toozu woɠɔba, tiʋagai,
éɠɛa zanu sɔɔlaiti gilizu wa-zeɠeiti ba.
25 Toɠaɠale kɔɔɠuluɓa wolaiti toai kɔɔi zaama?
Naaɠɛɛʋɛɠale, Zonatan zaai gize unmaʋɛ?
26 Zìiɠaɓɔlɔzu kòozuɗa-vaa zu, Zonatan,
kɛ̀ɛloin, bɔɔlaʋagɔi nii golaɠɛa nɛɛni bɛ̀.
Ɗa-wɔɔla vai wolaɠɛaʋani nɔ̀un bɛ,
éʋa é leʋe anzanui ná-nɛɛbɛiʋa.
27 Toɠaɠale kɔɔɠuluɓa wolaiti toai?
Toɠaɠale kɔɔɠɔ nu wolai niiti undaaʋiligai?

2
Davide zei vai

ga Zuda masagi Ɠeeɓelɔn
1 Naama vaiti poluma, Davide Ɠɔoɠɔ GALAGIɠaazaɠani, ga ni toɠa zoo liizu,

é zei Zuda laa wolai gila su. Ɠɔoɠɔ GALAGI gooɠaaʋoteni, é ɠɛ ma: «Ungo,
ɗa zoo liizu.» Davide ɠɛ ma: «Taai ma ɓɛgele zu?» Ɠɔoɠɔ GALAGI ɠɛ ma:
«Ɠeeɓelɔn.»

2 Davide liini zeizu miná ta anza felegɔiti, Zizeleyɛle nui Ayinoame, ta Aɓigayile,
poanzai nii Kaalemɛle nui Naɓale zɛni. 3 É liiniɓalaa ga ná-kɔɔɠɔ nuiti pɛ, ta
ta-ʋɛlɛyeɠeiti, ti li, ti zei Ɠeeɓelɔn maaɠoolii zu laaiti su. 4 Zuda nuiti tiʋaani
miná, ti gulɔi ziɛ Davide ma ga éɠɛ ga Zuda masagi.

Davide mɛnini ga Yaɓeese nui niiti ti Galaade, ti Sayile maaɠuluʋɛ. 5 Davide
keelaiti teʋeni ti ma, é ɠɛ ti ma: «Ɠɔoɠɔ GALAGI tuya loo wo ʋɛ, tɔɔzei
wooɠɛɠiladai naa ʋa, nii wo kɛa wo-maliɠii Sayile ʋɛ, ga wo maaɠulua.
6Ɠɔoɠɔ GALAGIɓɔɠɔiɓalaa zoo é nuɓɔɠɔlai ta wooɠɛɠiladaiɠɛ wo
ʋɛ. Nà wa-nuɓɔɠɔlai ɠɛɠala ɠɛ wo ʋɛ. 7 À zɛbɛzeɠe, wo ɠɛ ga
gaaɓaa nu wolaiti. Wo-maliɠii Sayile zaa, kɛlɛ à suɠwɛɛ ga Zuda nuiti ti gulɔi
ziɛʋɛ mà, ga gèɠɛ ga ta-masagi.»

Iseɓaale zei vai
ga Izelayɛle masagi

8Naama ziɛgi zu, Sayile ná-kɔɔɠuluɓai, Nɛɛl ná-doun zunui Aɓenɛɛl liini
ga Sayile ná-doun zunui Iseɓaale Maɠanayime taazuʋɛ. 9 É liini, é dɛɛ ga naa
ɠa é ga masagi Galaade, Asuul, Zizeleyɛle, Efelayime, ta Ɓɛnzamɛn yooiti unda,
suɓuɠa zu Izelayɛle yooi kpein. 10 Sayile ná-doun zunui Iseɓaale ná-konagiɠɛni
ga puunaanigɔ (40), siɛgi zu é zeini la ga Izelayɛlemasagi. Kona felegɔɠa é kɛɛni
masadai zu. Kɛlɛ Zuda wolodamaiti tiɠilini Davideʋa. 11Davide masadaiɠɛɛni
Zuda wolodai unda kona dɔfela, alu dɔzita laawu Ɠeeɓelɔn.

Tetele kɔɔi Zuda ta Izelayɛle yɔɠɔzu

12Nɛɛl ná-doun zunui Aɓenɛɛl ta Sayile ná-doun zunui Iseɓaale ná-kɔɔɠɔ

nuiti ti zeɠeni Maɠanayime, tiɗa li ga Gaɓaɠɔnʋele. 13 Seluya ná-doun zunui
Zoaɓe ta Davide ná-kɔɔɠɔ nuitiɓalaa tiʋilɛni pelei ma, ti zeizu felegɔ pɛ ti
ɠomi kpoigiɠobaʋɛ nii é Gaɓaɠɔn, ti lopeleɓɛtɛ, zɔiti ti lo ziɛʋoluʋɛ,
zɔitiɓalaa ti lo ziɛʋoluʋɛ.

14 Aɓenɛɛlɠɛni Zoaɓe ma: «Nà pɔ gaɗa-zunu loungoi tanigaa ta nɔ̀nɔi
tanigaa ti kɔ ga gilagila.» Zoaɓeɠɛni ma: «Zèeɠa bu.» 15 Kɔɔɠɔ nu puugɔ
maazu felegɔ (12) ɠulani Ɓɛnzamɛn ma wolodamaiti saama, ta Sayile ná-doun
zunui Iseɓaale letegi, salaʋusu puugɔmaazu felegɔ (12)ɠula Davide ná-kɔɔɠɔ
nuiti saama. 16Kɔɔɠɔ nuiɠilagilagi zili nu zoni nɔungiʋa, é boɠa zɔkpɔi lɔ
ko kakamaʋɛ, eyɛsu ti pɛ ti looʋɔɔma. Ti Gaɓaɠɔnɠobaʋɛ miná laasei
pɛɛni ga Boɠa Zɔkpɔ Ɓalagi. 17 Kɔɔi wuzeɠeni ti yɔɠɔzu, éɓɔi. Davide
ná-nuiti ti ziɛni Aɓenɛɛl ta Izelayɛle nuiti bu naama voloi.

18 Seluya ná-doun zunu saʋagɔ ɠɛni salaʋusuiti saama: Zoaɓe, Aɓisayi, ta
Azayɛle. Azayɛle veɠani ɓɔɠɔ ma, é ɓizɛ, eɠɛ dopai é dɔɓɔi zu. 19 É
ʋilɛni Aɓenɛɛlʋolu, éɗa kpɛ. Éʋilɛni naaʋolu, é la zeɠeni polu, éʋa li
ga yeezazuʋeleɓaaɠɔʋɛzuʋele. 20 Aɓenɛɛl ungi latini, é gaazaɠagi wo, é
ɠɛma: «Azayɛle,ɗaɠa è pòlu?» Azayɛleɠɛma: «Ungo, nàʋe.» 21Aɓenɛɛl
ɠɛni ma: «Li ga yeezai,ɓaaɠɔʋɛi, èʋilɛ salaʋusu zunu loungoi nii gila polu,
è ná-kɔɔɠɔ zɔɔlaiti kula zea.» Kɛlɛ Azayɛle laɠɛni kɛɛni, éʋa zeɠe
polu. 22Aɓenɛɛlɠɛni maʋolu: «Zeɠe pòlu, lee vaa zu è dìizu èʋaa vai ma? Nà
zooɠale gè wɛlɛ è-liɛ Zoaɓeɠaazu?» 23Kɛlɛ Azayɛle laɠɛni kɛɛni, éʋa
zeɠe polu. Aɓenɛɛl ná-kpɛɛin ma ungi lɔ Azayɛleɠogi zu, éɠula ga polu
ʋelei. É looni gaama, é za ná nɔ. Nu nɔpɛ a la zeelinaʋɛ Azayɛle zaai ná, kɛni
a la lo.

24 Zoaɓe ta Aɓisayi tiʋilɛni nɔ Aɓenɛɛlʋolu, foloi daazuʋɛ kpein tiɗa
zeeli Amaɠizei ma, Giya letemaʋɛ, Gaɓaɠɔn teʋebai zuʋelei. 25Ɓɛnzamɛn
nuiti tiɠaalɛɛni ba, tiɓunɓɔɠɔ ma Aɓenɛɛlɠobaʋɛ, ti gize unmaʋɛ
zo. 26 Aɓenɛɛl ɗa wooɠula Zoaɓe ma, é ɠɛ ma: «Ade la looɠoga kɔɔi
ɠɔɔzu ɓɔɠɔ laalɔɠɔma ga boɠa zɔkpɔi? È la gaaɠaazu ga niima vaiti
gaaɓelagiɠa ga faaɲɔu? Leeɠa è maaɓɔunsu, èʋa boɗa-nuiti ma ga ti zeɠe
ti-ɠɛɛlointi polu?» 27 Zoaɓe gooɠaaʋoteni, é ɠɛ ma: «Gè ɠonaa Ɠɔoɠɔ
GALAGI ma, nii é vulua, ni è la ɠɛni ɓɔɛni ɠana, nà-nuiti ti ɠɛa yɛsu wo
ɓɛɛzu eyɛsu lina sobu.» 28 Zoaɓe puʋugi vɛɛni, kɔɔʋɛbɛi pɛ ge loni,
ti looɠo kɔɔiʋa ta Izelayɛle nuiti kpɛɛ vaiʋa.

29 Aɓenɛɛl ta ná-kɔɔɠɔ nuiti ti ziɛni naamaɓidiiɲɛgɛlɛin, Zuludɛn
ma ʋɛtu nɛmɛi zu, ti zeeli Zuludɛn ma, ti kpudɛ, ti Ɓitelon maaleʋe, ti zeeli
Maɠanayime.

30 Zoaɓe zeɠeai ma Aɓenɛɛl ʋolu, é ná-kɔɔʋɛbɛiti pɛ gaalɛɛni ba.
É ɠula Azayɛle ʋolu, nu puugɔ maazu taaʋuugɔ (19) ɠiligaa ɠa ti la ɠɛni
ɓɔɛni toligi ma, Davide ná-nuiti saama. 31 Kɛlɛ Davide ná-nuiti ti nu unsaʋagɔ
nuʋuulɔzita (360)ʋaani Ɓɛnzamɛn nuiti ta Aɓenɛɛl ná-nuiti saama. 32Ti liini
ga Azayɛle maʋoomai, ti maaɠulu kɛɛɠɛ ná-kabai zu Ɓɛteleyɛme. Zoaɓe ta
ná-kɔɔɠɔ nuiti tiɲiini piin ziɛzu, ti zeeli Ɠeeɓelɔn geelaalaosuʋɛ.

3
1Kɔɔi lɛbini Sayile ná-pɛlɛyeɠei ta Davide ná-pɛlɛyeɠei yɔɠɔzu, kɛlɛ

Davide ná-pɛlɛyeɠei zɛbɛi ɠɛni liizu ga wɔɔlɔa, Sayile ná-pɛlɛyeɠei
zɛbɛiɗa li gaʋɛlɛʋɛlɛga.

Davide ná-doun zunuiti
ti zɔlɔɔni Ɠeeɓelɔn

2 Davide doun zunua zɔlɔɔni Ɠeeɓelɔn. Ma mɔungi laaɠɛni ga Amenɔn,

Zizeleyɛle nui Ayinoame ná-doun zunui. 3 Felesiɛi laaɠɛ ga Kileyaɓe, Aɓigayile
ná-doun zunui, Kaalemɛle nui Naɓale ná-poanzai. Saʋasiɛi laa ɠɛni ga
Aɓesalɔme, Maaka ná-doun zunui, Gesuul masagi Talemayi ná-doun anzanui.
4 Naanisiɛi laaɠɛ ga Adɔniya, Ɠagite ná-doun zunui. Dɔɔlusiɛi laaɠɛni ga
Sefatiya, Aɓitale ná-doun zunui, 5 ta dɔzitasiɛi laaɠɛ ga Yiteleyame, Davide anzai
Egela ná-doun zunui. Davide ná-doun zunuiti kana, ti zɔlɔɔni bɛ Ɠeeɓelɔn.

Aɓenɛɛlɠili vai Davideʋa
6 Kɔɔi ɠɛai ma Sayile ná-pɛlɛyeɠei ta Davide ná-pɛlɛyeɠei yɔɠɔzu,

Aɓenɛɛl losuʋɛ maaɓakpani Sayile ná-pɛlɛyeɠei wu. 7 Anzaiɠɛni Sayile
ya, nii é la vuluni ga zɔiti kɛʋele, daa ga Lisepa, Aya ná-doun anzanui. Iseɓaale
ɗa zelii lo Aɓenɛɛl ma, éɠɛ ma: «Lee vaa zu è laai kɛ̀ɛ anzaiɠoba?» 8Naama
wooiti ti wola wanani Aɓenɛɛl ma, éɠɛ Iseɓaale ma: «Ɗa kàazu ga gilɛ, nii é
botiiɠɛɛzu Zudaʋɛ ɓaa? Kaite nà wooɠɛɠiladaiɠɛɛzu è-ɠɛɛ Sayile
ná-pɛlɛyeɠei ʋɛ, naa ʋɛɛ kɛɛɠɛlointi ba, ta bɔɔlaiti. Gè la vaani bu,
èʋa loo Davide yeezu. Ɗaɠa è faaɠaaza daazu ùnma za, anzanui nii maaʋele ma.
9GALA ge sò ná-ziiɠaawanaiti pɛ su, ni gè la losuʋɛ kpein kɛɛni, naa laazeeli vai
zu, nii Ɠɔoɠɔ GALAGI minazeɠea la Davideʋɛ, é konai wo maazu, 10 éɠɛ toɠa
Izelayɛle ta Zuda masadaiɠulazu Sayile ná-pɛlɛyeɠei ya, é fe Davide ya, é lɔɔzei
Dan, é li Ɓeel-Seeɓa.» 11 Iseɓaale la ɠɛni zooni é ʋa gooɠaaʋote ga woo ɠila
kpalaa, mazɔlɔɔ éɠɛni wola luazu ba.

12 Aɓenɛɛl keelaiti teʋeni Davide ma, éɠɛ ma: «Ɓɛ ɠili ka nɔnɔ ga zooi
nii? De minazeɠe kɛ yɔɠɔzu, nà zoo gèɓɔ èʋa, gè Izelayɛle pɛ tati è ma.»
13Davideɠɛni ma: «Zèeɠa bu, da minazeɠeɓɔɠɔ yɔɠɔzu, kɛlɛ faaɠila
kpe maazu: ɗa ɠɛna ʋaa, kɛni è ʋa dɛɛ ga Sayile ná-doun anzanui Mikale.»
14 Naama ziɛgi zu, Davide keelaiti teʋeni Sayile ná-doun zunui Iseɓaale ma, éɠɛ
ma: «Ànzai Mikale ve zèa, nii gè fuluai ga Filiseti nuiti ta-zunu ani laayɔɓɔ ungilagi
(100).»

15 Iseɓaale Mikale zeɠeni sinigi Paletiyɛle ʋɔ bɛ, Layise ná-doun zunui.
16 Paletiyɛleʋilɛni polu, éɗa wɔlɔ, é yɛni polu, ti zeeli Ɓaɠulime. Ti zeeliai
ma niina, Aɓenɛɛlɠɛni ma: «Ɠalena ma, è li.» Éɠaleni ma.

17Aɓenɛɛlɓɔɛni Izelayɛleɠɛwolaiti pɔ, éɠɛ ti ma: «Kaite wɔinɠɛa
wo ma ga Davideɠɛ ga wa-masagi. 18 Yeeɠɛɠalai zeelia, wo naamaɠɛɛwotiiti
kɛ. Mazɔlɔɔ Ɠɔoɠɔ GALAGI minazeɠeʋɛ, é ɠɛ ma: ‹Nà-botiɠɛ nui
Davideɠa gè nà-nuiti Izelayɛle nuiti unmɔɔsu ga maaʋele, gè tiɠula Filiseti nuiti
zea, ta ti zili nuiti pɛ zea.› »

19 Aɓenɛɛl ɓɔɛni ɠana nɔ Ɓɛnzamɛn mavofodai ʋɔ. Naa ʋoluma é
liini Ɠeeɓelɔn, é naama vaiti daazeeli Davide ma, nii ti zolooni ma ta Izelayɛle nui
mɔtaiti, naaʋɛɛ Ɓɛnzamɛn mavofodai zu nuiti ba. 20 É zeelini Davideʋɔ bɛ
Ɠeeɓelɔn, ta zunuʋuufelegɔiti (20), niiti ti maazaani. Davide daami wolaɠɛʋele
ɓɛtɛni ti pɛ bɛ. 21 Aɓenɛɛlɠɛni Davide ma: «Nà liizu, gè Izelayɛle nuiti
pɛ gaalɛ ba ɗa-zobogi wu, màliɠii masagi, minazeɠegi ɠa ɠɛ wo yɔɠɔzu,
ɗa masadaiɠɛ,ʋelei nɔpɛ è pɔ la.» Naaʋoluma Davide yeeɓeni Aɓenɛɛl
ʋa, é li ziilɛigi zu.

Zoaɓe Aɓenɛɛlʋaa vai
22Su laɠoozani, Zoaɓe ta Davide ná-nuiti tiɗa unkula, ti zeɠe kɔɔmaʋɛ ta. Ti

ʋaani ga ani mɔinmɔin, niiti ti ti zoni kɔɔi zu. Aɓenɛɛl la mɔɠɛni Davide
ʋɔ bɛ Ɠeeɓelɔn, mazɔlɔɔ Davideɓeni ba, é li ziilɛigi zu. 23 Siɛgi zu Zoaɓe
ta ná-siɛpoluiti ti zeelini la, tiɠɛni ma: «Nɛɛl ná-doun zunui Aɓenɛɛlɠɛa
ʋaani masagiʋɔ bɛ, naama geɓe ba, é li ziilɛi su.» 24 Zoaɓe liini masagiʋɔ
bɛ, éɠɛma: «Leeɠa è kɛai? Aɓenɛɛlʋaaʋɛ èʋɔ bɛ,ɗɔun è zɛ ná, é
liɓɔɠɔ yeema. 25 È Nɛɛl ná-doun zunui Aɓenɛɛlɠwɛɛ sɔ! Ni paaʋɛ è

ʋɔ bɛ, naaɠa nɔ ga é è yaava, é è liiʋeleiti ta èʋaaʋeleiti kwɛɛ, naaʋoluma
é naa pɛ kwɛɛ, nii è kɛɛzu.»

26 Zoaɓeɠulani masagiʋɔ bɛ, é keelaiti teʋe Aɓenɛɛlʋolu. Ti Aɓenɛɛl
ɠaaɠaleni ma, é zeɠe ziɛyeɠeiʋɔ bɛ zɔligɔ, nii é Sila. Davideɠwɛɛ faa la
ɠɛni naa zu. 27 Aɓenɛɛlɠalegai ma ma Ɠeeɓelɔn, Zoaɓe liini la dɔɔɠuzu,
taai ma ziɠidaʋɛ ɠoozuʋelei, eɠɛ aɠɛɛ dɔɔɠuzu vaa wosu naa ma. Ti
zeeliai ma miná, Zoaɓe boɠai lɔɔni Aɓenɛɛlɠogi zu, é paa, nii a kɛ é deɠei
Azayɛleʋaa vaiʋotokula.

28 Davide naama wooi mɛnigai ma, nii kɛai, é ɠɛni ma: «Nà-o, nà-masadai-yo
gi-zɔ ge la Nɛɛl ná-doun zunui Aɓenɛɛl zaa vai zu Ɠɔoɠɔ GALAGI ɠaazu
eyɛsuɠɔ. 29Maɠasɔi pɛ ka laazu Zoaɓe ta ná-pɛlɛyeɠei unma! Mavofodai zu
minaʋala pɛ ga: kalaɲa kole nu,ɓaa gee nu,ɓaa nui aɠɛ zɛlɛsu ga tukpɔi,
é ɗa ziɛ, ɓaa nii a za ga boɠa zɔkpɔi, ɓaa nui daamianigi a ɓe ʋalasu zea.»
30 Zoaɓe ta deɠei Aɓisayi ti Aɓenɛɛl ʋaani, mazɔlɔɔ é ti-leɠei Azayɛle
ʋaani Gaɓaɠɔnɠɔɔi zu.

31 Davideɠɛni Zoaɓe ta kɔɔɠɔ nuiti pɛ ma, tiɠɛni polu: «À woɠɔba
zeɠeiti bali ga, wo ɓɔɠɔ maaɠili ga saa wɔlɔ wo seɠei, wo Aɓenɛɛl ná-
saa wɔlɔi wo.» Davide ɠɛni ziɛzu pooma ɠesui ʋolu ʋelei. 32 Ti Aɓenɛɛl
maaɠuluni Ɠeeɓelɔn, Davide kpeei ɠulani bu. Eyɛsu nuɓusɛiti pɛ ti ɠɛni
koba, tiɗa wɔlɔ. 33Masagi saa wɔlɔ wuyei nii looni Aɓenɛɛl ma, éɠɛ ma:
«Lee vaa zu è zaai, Aɓenɛɛl, ga nuɲakaiti saaʋelei?
34 È-yeeiti su laɠɛaɠilini,
yɔlɔɠɔ laɠɛa è-ɠɔɠɔiti su,
kɛlɛ è-maʋoomai looʋɛ,
eɠɛ nui nii toosu nuiti ti valaai ba.»

Nuɓusɛiti pɛ ti tɔɔzeini ga wɔlɔaʋolu. 35Naaʋolumaɛsɛ pɛ geɓɔini
Davide la ga é daami wo, siɛgi zu foloi ɠɛni ná la dɛ, kɛlɛ é konai nii woni,
é ɠɛ ma: «GALA ge sò ná-ziiɠaawanai pɛ su, ni nà ɓulu ɓuɠa ɠila kpalaa
miina, ɓaa gè daamiani nɔpɛ mi, foloi ʋa ɠɛ é da.» 36 Nuɓusɛiti pɛ ti faa
ɠwɛɛni, é lo naaʋa, ti va bu, eɠɛʋelei tiɠɛni vaazu la masagiɠɛɛ vai pɛ
bu. 37 Kɔɔʋɛbɛiti pɛ ta Izelayɛle pɛ ge kwɛɛni naama voloi ga masagi zɔ
ge la Nɛɛl ná-doun zunui Aɓenɛɛl ná-saa vai zu.

38Masagiɠɛni ná-botiɠɛ nuiti ma: «Wo suɠwɛɛ nɛiɓaa, ga masa gila ta é
ga nu wolaɠila, naaɠa toai za Izelayɛle? 39Masa gulɔi ziɛʋɛmà, kɛlɛ zɛbɛ
wola la dɛ zèa. Seluya ná-doun zunui niiti ma, ta ga zɛbɛsu nu wolaiti. Ɠɔoɠɔ
GALAGIɓɔɠɔi faaɲɔuɠɛ nui zala, é zoloo ná-faaɲɔi ma.»

4
Iseɓaale zaa vai

1 Siɛgi zu Sayile ná-doun zunui Iseɓaale mɛnini la ga Aɓenɛɛl zaa Ɠeeɓelɔn,
zɛbɛi ɠulani zea, ta dualuagi Izelayɛle nuiti pɛ soni. 2 Zunu felegɔ ɠɛni
Iseɓaale ná-devei wu, ti ga kɔɔɓɔ kundiɠiiti, gilagi laa ɠɛni ga Ɓaana, zɔi
laa ga Leekaɓe, ti-ɠɛɛ ɠɛni ga Ɓɛnzamɛn nui Limon, Ɓeelɔte taazuʋɛ nu
ɠɛni de. (Ɓeelɔteɠɛni ga Ɓɛnzamɛn nuiti po. 3Ɓeelɔte nuiti tiʋelani, ti li, ti
zei Gitayime, ti-mavofodaiti ta dɛ miná zaaɠaza.)

4Zunu lounɠila geɠɛni Sayile ná-doun zunui Zonatanʋɛ, kɔɠɔ felegɔi pɛ
maalɛɠɛfɛgai. Zizeleyɛle ɠɔɔi ma ziɛgi zu, kona dɔɔlugɔ ɠa é ɠɛni
zea. Sayile ta Zonatan ti zaa wooiʋaai ma, doun zo anzanui seɠeni, éʋela la, é yɛ
gaazuvilɛi zu, é too, naaɠɔɠɔ felegɔiti tiɠula bu. Daaɠɛni ga Mefiɓaale.

5Ɓeelɔte nui Limon ná-doun zunu felegɔiti Leekaɓe ta Ɓaana ti lɛɛni Iseɓaale
ná-pɛlɛi wu folo gaalɔgai, naaɠɛni laani foloɲiimɛnii zu. 6 Ti lɛɛni pɛlɛ

ɠoozuʋɛ eɠɛ taɠɛ molo zeɠezu, ti boɠaiʋu kogi zu. Naaʋolu Leekaɓe
ta kɛɛɠɛloin Ɓaana ti ʋelani, ti li. 7 Ti lɛɛni pɛlɛ ɠoozuʋɛ, siɛgi zu é
ɠɛni laani la, éɗa looɠo ná-betei zu daaʋɛlɛi wu, ti paa. Ti nɔungi leʋeni ba,
tiɓizɛ la, tiɲi piin ziɛzu Zuludɛn maʋɛtu nɛmɛi zu. 8 Ti liini ga Iseɓaale
nɔungi masagi Davideʋɔ Ɠeeɓelɔn, tiɠɛ ma: «Sayile ná-doun zunui Iseɓaale
nɔungiɠa, è zili nui Sayile nii éɠɛa èɠaiziɛzu ga é èʋaa. Ɠɔoɠɔ GALAGI
màliɠii masagi nɔnɔiʋotokulaa Sayile ta mavofodaiti ma za.»

9 Davide Ɓeelɔte nui Limon ná-doun zunu felegɔiti gooɠaaʋoteni, Leekaɓe ta
Ɓaana, éɠɛ ti ma: «Gèɠonaa Ɠɔoɠɔ GALAGI ma, nii é vulua, nii é ùnmɔɔgai,
é kùla kidaaʋiligiti pɛ su, 10 zɔi é ʋaani pɔ̀ Sikelage, é Sayile zaa vai wo mà, é
ɠɛni kaazu ga woo niinɛ ʋagɔ ɠa é daazeelizu mà, gè ɠɛni ti so, ti paa, naa
ɠa éɠɛni ga ná-woo niinɛʋagɔi zulɔnɔgi, nii gè feeni zea. 11 Siɛgi zu mu faa
ɲɔuɠɛ nuiti wo sɔbalala nuiʋaazu la ná-pɛlɛi wu, daazuʋɛ, gè la maɲamai
maaɠaazaɠaboga wo maɓaa, nii é wo-yeeiti ma? Nà woɠulazu zooiʋa!»

12 Gaamago Davide devei veeni ná-nuiti zea, ti tiʋaa, naaʋoluma ti ti-yeeiti ta ti-
ɠɔɠɔiti teʋe tiʋa, ti ti zɛlɛ Ɠeeɓelɔn kpoigiɠobaʋɛ. Ti Iseɓaale nɔungi
zeɠeni, ti maaɠulu Aɓenɛɛl ná-kabai zu Ɠeeɓelɔn.

5
Izelayɛle masagi Davide
(1 Dɔlɔ Sɛʋɛi 11:1-3)

1 Izelayɛle wolodamai zɔiti pɛ tiʋaani Davideʋɔ bɛ Ɠeeɓelɔn, tiɠɛ ma:
«Ada ga ziiɠila, taɲamaɠila. 2Kaite Sayile ná-masadai ma ziɛgi zu gi unda,ɗaɠa
èɠɛni losu Izelayɛle ná-kɔɔiti tuɠɔ. Ɠɔoɠɔ GALAGI minazeɠeni èʋɛ, é
ɠɛma: ‹Ɗaɠa èɠɛɛzu ga ná-nuɓusɛi Izelayɛle maaɓɛɛ nui, èɠɛ ga ná-
totuɠɔi.› » 3 Izelayɛleɠɛwolaiti pɛ tiʋaanimasagi Davideʋɔ bɛ Ɠeeɓelɔn.
Mináɠa timinazeɠe kɛɛni ná yɔɠɔzuƓɔoɠɔ GALAGIɠaazu. Ti gulɔi ziɛni
ma, kɛɛ vai zu ga Izelayɛle pɛ ma masagi.

4 Davide ná-konagiɠɛni ga puusaʋagɔ (30), siɛgi zu é zeini la ga masagi. Kona
ʋuunaanigɔ (40)ɠa é kɛɛni masadai zu. 5 É kona dɔfela ta alu dɔzitaɠɛɛni
Ɠeeɓelɔn, Zuda wolodamaiti unda, é kɛ ga konaʋuusaʋagɔmaazu saʋagɔ (33)
masadai zu Zeeluzalɛme, Zuda ta Izelayɛle wolodamaiti pɛ unda.

Zeeluzalɛme zo fai
(1 Dɔlɔ Sɛʋɛi 11:4-9;

14:1-2)
6Masagi ta ná-kɔɔɠɔ nuiti ti liini Zeeluzalɛme laalɔɠɔma, nii a kɛ ti kɔɔi

ʋɛɛ Yeeɓuse nuiti ba, niiti tiɠɛni zeini naama yooi zu. Naati tiɠɛni Davide
ma: «È la lɛa taai nii zu pɛ! Mazɔlɔɔ anɛɛ gaazuɠole nuiti ta dɛkpu nuiti ta è
laaʋili.»Naaʋoluɠɛni gaDavide la lɛa taazuʋɛ pɛ. 7KɛlɛDavide Siyɔn zoni,
taai nii makɛgai ga siɠi gaaɠoozagiti, ti ná laasei pɛɛ ga «Davide ná-taa wolai.»

8 Naama voloi, Davideɠɛni ná-kɔɔɠɔ nuiti ma: «Zɔi é pɔ é ziɛ Yeeɓuse
nuiti bu, é leʋe nɔ ga ziɛ yei ʋelei, é zooi wu, toɠa zeeli ti ma, dɛkpu nui
ta gaazuɠole nui niiti wɔinzeɠeʋɛ mà.» Miná ɠa faalaalii naa zeɠeni ná ga:
«Gaazuɠole nui ta dɛkpunui ti la lɛa pɛlɛi wu.» 9Davide zeini taazuʋɛ, é ná laasei
pɛɛ ga «Davide ná-taawolai.» É taɓɔni taai zɛbɛiʋa ga pɛlɛiti ta siɠigiti, niiti
é ti loni maaɠoolii zu. 10 Davide zɛbɛi ɠɛni liizu ga wɔɔlɔa, tama Ɠɔoɠɔ
GALAGI Fai-Pɛ-Maliɠiiɠɛni ba.

Tiil masagi Ɠilame ná-keelaiti
(1 Dɔlɔ Sɛʋɛi 14:1-2)

11 Tiil masagi Ɠilame keelaiti teʋeni Davide ma, é sɛdele guluiti teʋe ma, ta pɛlɛ
maalɛɛ nuiti, naa ʋɛɛ kɔtu zaɠa nuiti ba. Ti masa pɛlɛi loni Davide ʋɛ.



2 Samiyɛle 5:12 363 2 Samiyɛle 6:8
12 Davide kwɛɛni naazu ga Ɠɔoɠɔ GALAGI tɔun toga ga Izelayɛle masagi, ta é
ɠɛni ná-masadaiɠaawɔɔlɔzu, ná-nuɓusɛiti maaʋele ma, Izelayɛle nuiti.

Davide ná-doun zunuiti
ti zɔlɔɔni Zeeluzalɛme

(1 Dɔlɔ Sɛʋɛi 3:5-9;
14:3-7)

13 Davide zeɠeai ma Ɠeeɓelɔn, é li zeizu Zeeluzalɛme, é anzaɠiligaa vuluni, ta
é tanigaa zei, niiti ti la vuluni ga zɔiti kɛʋele. É doun zunuiti ta doun anzanuiti
sɔlɔɔni naati ba. 14 Davide ná-doun zunuiti daaseigiti kaa, niiti ti zɔlɔɔni
Zeeluzalɛme: Samua, Sɔɓaɓe, Natan, Salɔmɔn, 15Yiɓaal, Elisua, Neefɛge, Yafia,
16 Elisama, Eliada, ta Elifeelɛte.

Davide ná-fɔnifaamaiti Filiseti nuiti ma
(1 Dɔlɔ Sɛʋɛi 14:8-16)

17 Siɛgi zu Filiseti nuiti ti mɛnini la ga ti Davide zeiɗa ga Izelayɛle masagi, ti
gulɔi ziɛ ma, ti lɛɛni gaiziɛ vai ma. Davide ma wooi mɛnini, é yei kɔɔlaɠai
zu. 18 Filiseti nuiti tiʋaani ga kɔɔi, tiʋu Lefayimeʋɛtugi zu. 19Davide Ɠɔoɠɔ
GALAGIɠaazaɠani, éɠɛ ma: «Nà zoo nɛi gè li Filiseti nuiti daalɔɠɔma? Ɗa ti
lɔ nɛi zèezuɓaa?» Ɠɔoɠɔ GALAGI gooɠaaʋoteni, éɠɛma: «Li, tɔɔzei zeɠe
ma nɔpɛ ge la ba, nà Filiseti nuiti dɔɔzu è yeezu.»

20 Davide zeelini Ɓaale-Pelasime, é vɔni ti ma miná. Davideɠɛni ma: «Ɠɔoɠɔ
GALAGI zeɠe wɔɔʋɛ sìli nuiti ta-ɠɔɔɓɔgi ʋa tùɠɔ, eɠɛʋelei ziɛi a
ɗa kaaɠai ɠolo la.» Naa ɠa é kɛɛni, ti ná laasei pɛɛni ga Ɓaale-Pelasime (nii
poluʋɛ ga «Maliɠii nii é zeɠe wɔɔzu»). 21 Filiseti nuiti ti ta-ɠɔɔɠɔ ganigiti
tooni ya miná, Davide ta ná-kɔɔɠɔ nuiti ti naati seɠe.

22 Filiseti nuiti tiɠaleni maʋolu ga kɔɔi, tiʋu Lefayimeʋɛtugi zu. 23 Davide
Ɠɔoɠɔ GALAGI ɠaazaɠani ʋolu. Naa gooɠaaʋoteni, é ɠɛ ma: «Mina ti
laaɠomi. Ɠula ga tiʋoluʋelei,ɗa zeelizu ti ma guluiti tetemaʋɛ. 24 Siɛgi zu è nu
ɠɔɠɔ lugi mɛnisu da guluiti saama, zuvilɛ, èʋa, mazɔlɔɔ názuɠa gè losu
da è luɠɔ, nii a kɛ gè vɔni Filiseti nuiti ma.» 25 Davide naaɠɛɛni, nii Ɠɔoɠɔ
GALAGI bonima. É vɔnini Filiseti nuiti ma, éɗa tiɓɛ, é zo Geeɓa, é zeeli Geezɛɛl.

6
Davide lii vai

ga minazeɠe kesui Zeeluzalɛme
(1 Dɔlɔ Sɛʋɛi 13:1-14)

1 Davide Izelayɛle ɠɔɔɠɔ nu ʋapagiti gaalɛɛni ba ʋolu, ti ɠɛ ga
nu waaʋuusaʋagɔ (30 000). 2 Naa ʋoluma, é ʋilɛni pelei ma ta naama
ɠɔɔʋɛbɛiti pɛ, ti ɗa li Ɓaalee-Zuda ga ti ʋa ga GALA ná-minazeɠe kesui,
nii Ɠɔoɠɔ GALAGI laaseigi maalolisu ma, Fai-Pɛ-Maliɠii, é zeini seeluɓɛinti
unda. 3 Ti minazeɠe kesuiɠulani Aɓinadaɓe ná-pɛlɛi wu gize unmaʋɛ, ti da
wotolo niinɛi zu. Aɓinadaɓe ná-doun zunuiti Uza ta Ayiyoɠa tiɠɛni loni wotoloi
luɠɔ. 4 Ti minazeɠe kesui zeɠeni Aɓinadaɓe ná-pɛlɛi wu gize unmaʋɛ, ti
ɗa lii la. Ayiyo ɠɛni ziɛzu wotoloi luɠɔ. 5 Davide ta Izelayɛle nuiti pɛ ti
ɠɛniɠoozunɛɛzu Ɠɔoɠɔ GALAGIɠaazu, tiɗa gɛingɛin ganigi ma ziiti pɛ
gɛin, niiti tiɓɛtɛai ga sipele gului, naaʋɛɛ kɔnigiti ba, ta papaiti, tamadegiti,
sɛkɛiti, ta kɔtɛgiti.

6 Ti zeeliai ma Nakon ná-molo loɠazuʋɛ, nikɛiti tiɓunɛni, tiɠɛniɠɛɛzu,
ti GALA ná-minazeɠe kesui loo. Uza yeemaaleni, é so. 7 Ɠɔoɠɔ GALAGI
yiiɠaawanani Uza ma, é doɠa náʋɛ nɔ, tɔɔzei ná-faaɠaazagi ʋa. Uza zaani
miná, GALA ná-minazeɠe kesuiɠobaʋɛ.

8 Davide yiiɠaawanani, mazɔlɔɔ Ɠɔoɠɔ GALAGI niiɠɛɠala loɠai woni ga
Uza. Ná laasei geʋɛɛni ga Peelɛse-Uza (nii poluʋɛ ga «éɠulaʋɛ Uza ma»),

naama laaseigiɠa dɛ é ba zaaɠaza. 9Naamavoloi Davidewola luani ƓɔoɠɔGALAGI
ʋa, é ɗa ɓɔɠɔ ɠaazaɠa ga: «Nà zoo ɠale gè lɛ ga Ɠɔoɠɔ GALAGI ná-
minazeɠe kesui pɔ̀ bɛ?» 10Davide laɠɛni vaani bu, éʋa li ga Ɠɔoɠɔ GALAGI ná-
minazeɠe kesui pɔ bɛ, Davide ná-taawolai zu. Ti liini la Gate nuiWɔɓɛde-Edɔme
ná-pɛlɛi wu. 11 Ɠɔoɠɔ GALAGI ná-minazeɠe kesui yɛni ná alu saʋagɔ laawu.
Ɠɔoɠɔ GALAGI tuya looni Gate nui Wɔɓɛde-Edɔme ʋɛ ta ná-pɛlɛyeɠei
pɛ.

Minazeɠe kesui zeeli vai Zeeluzalɛme
(1 Dɔlɔ Sɛʋɛi 15:25--16:3)

12 É woni Davide ma ga Ɠɔoɠɔ GALAGI tuya looʋɛ Wɔɓɛde-Edɔme ná-
pɛlɛyeɠeiʋɛ ta nɔnɔiti pɛ, GALA ná-minazeɠe kesui maaʋelema. Názuʋɛ
Davide liini, é GALA ná-minazeɠe kesui zeɠe Wɔɓɛde-Edɔme ná-pɛlɛi wu,
é lii la Davide ná-taa wolai zu, koozunɛɛ wolai zaama. 13 Minazeɠe kesui zeɠe
nuiti ti kɔɠɔ lo dɔzitaɠɛai ma, Davide nikɛ zinɛ wolaɠila ta nikɛ ɓokpa
gila kulani ga zalaɠai. 14 Davideɠɛni kuai wosu ga zɛbɛi pɛ Ɠɔoɠɔ GALAGI
ɠaazu, maaɠiliai nɔ ga geze zeɠei, kulaai ga zalaɠaɠula nuiti ta-zeɠei. 15 Ʋele
ɠana Davide ta Izelayɛle nuiti pɛ ti liini la ga Ɠɔoɠɔ GALAGI ná-minazeɠe kesui
Zeeluzalɛme, ga koozunɛ wooiti ta puʋu fɛɛ wooiti.

16Tɛi Ɠɔoɠɔ GALAGI ná-minazeɠe kesuiɠɛni lɛɛzu Davide ná-taa wolai zu,
Sayile ná-doun anzanui Mikale loni, éɗa wɛlɛ fenɛtɛlɛ laaʋɛ. É masagi Davide
ɠaani, éɗaʋili, éɗa kuai wo Ɠɔoɠɔ GALAGIɠaazu. É Davideʋɛlɛʋɛlɛni
yiimaʋɛ.

17 Tiʋaani ga GALA ná-minazeɠe kesui, ti da seɠeɠotai wu, nii Davide toni bɛ.
Davide gala zalaɠaiti ta ziilɛi zalaɠaiti kulani Ɠɔoɠɔ GALAGI ʋɛ. 18 Davide
ɓegai ma ga zalaɠai naati kula, é tuya looni nuɓusɛiti bɛ, Ɠɔoɠɔ GALAGI Fai-
Pɛ-Maliɠii laaseigi zu. 19 É zɛba é daamianigi ɠaaɠwɛ Izelayɛle nuiti pɛ ba,
zunuiti ta anzanuiti,ɛsɛ gilagilagiɓuluɠilagila sɔlɔɔni, ta suamɔgai, éʋɛɛ
leezɛn vɔɔi maɓuun gilagila ba. Naaʋoluma,ɛsɛ pɛ geɠaleni ma ná-pɛlɛi
wu.

20 Davide ɠaleni ma ná-pɛlɛi wu ga é tuya loo ná-pɛlɛ wu nuiti bɛ. Sayile
ná-doun anzanui Mikale daaɠomini, é ɠɛ ma: «Ee! Gaamazu Izelayɛle masagi
lɛbiya zɔlɔɔgɛ za, é ɠɔba ɲakai ɠulaʋɛ ná-botiɠɛ nuiti ta-wotiɠɛ
anzanuiti gaazu, eɠɛ zunuɲakai ta nɔ!» 21 Davide Mikale wooɠaaʋoteni, éɠɛ
ma: «Ɠɔoɠɔ GALAGIɠa gè nà-koozunɛɛiɠulaai gaazu, nii é yiimazeɠeai ga ze,
é è-ɠɛɛ yɛ ná, ta ná-pɛlɛyeɠei pɛ, é kɛ̀ ga ná-nuɓusɛiti Izelayɛle nuiti
ta-lotuɠɔi. Nà koozunɛɛi ɠula dɛ ʋolu, dɛbi vai ma. 22 Nà dɛ ɓɔɠɔ
ʋɛlɛʋɛlɛsuʋolu, é leʋe niiʋa kɛai, gèɓɔɠɔmaayei. Kɛlɛ naa pɛ ge
ɠɛɛʋa, lɛbiyaiɠa ve bɛ̀, botiɠɛ anzanui naati zea, niiti è vaazu tima.» 23Sayile
ná-doun anzanui Mikale laɠɛni doun zɔlɔɔni, eyɛsu é za.

7
GALA ná-minazeɠegi

Davide mavofodaiti bɛ
(1 Dɔlɔ Sɛʋɛi 17:1-15)

1 Tɛi masagi Davide zeini ná-pɛlɛi wu, ta Ɠɔoɠɔ GALAGI dooɠo feeni zea, é
kula sili nuiti pɛ zea, niiti tiɠɛni maaɠoolii zu, 2 éɠɛni GALA goo wo nui Natan
ma: «Wɛlɛ! Nàɲiizumasa pɛlɛi wu, nii togai ga sɛdele gului, GALA ná-minazeɠe
kesui ma geɗaɲi seɠeʋɛlɛ wu.» 3Natanmasagi wooɠaaʋoteni, éɠɛma: «Li,
nii nɔpɛ é è yiima, è kɛ, mazɔlɔɔ Ɠɔoɠɔ GALAGIɠa èʋa.»

4 Kɛlɛ naamaɓidii, Ɠɔoɠɔ ƓALAGIɓɔɛni Natanʋɔ ɠani: 5 «Li, èɠɛ
nà-botiɠɛ nui Davide ma: ‹Ɠɔoɠɔ GALAGI wooiɠaa: Ɗaɠa èɠɛɛzu è pɛlɛ
lo bɛ̀,ʋɛ nà zei ná? 6 É lɔɔzei Izelayɛle nuiti kula yee ma bɛ̀ Ezipete yooi zu, é

zeeli za ma, sèizu la ga pɛlɛ wu, gèɠɛni tiʋa seɠeʋɛlɛi wu, GALA daaɠomi
seɠeʋɛlɛi wu. 7Yeeɠɛɠalai nii pɛ gè kɛɛni Izelayɛle nuiti polu, gèɠɛni
totuɠɔiti seizu, kɛlɛ ti zaamaɓɛɠa gèɠɛni ma: Lee vaa zu wo la pɛlɛ losu
bɛ̀ ga sɛdele gului?›

8 «Pɛtɛ, niiɠa è liizu niina, è bo nà-botiɠɛ nui Davide ma: ‹Ɠɔoɠɔ GALAGI
Fai-Pɛ-Maliɠii wooiɠaa: Nàɠa gè è zeɠeni baala makɛsuʋɛ tufa lɛtɛiti su, gè
èɠɛ ga nà-nuɓusɛiti Izelayɛle nuiti ta-lotuɠɔi. 9Nii pɛ è yeeʋua bu, zɛ̀gɛ è
ʋa naati pɛ su, gè è zili nuiti pɛ suwuɠaaleʋe. Nà lɛbiya laasei feezu è ya, ga etea
nu wolaiti tɔnɔiɠɛʋele. 10Nà seizu veezu nà-nuɓusɛi Izelayɛle nuiti zea,ʋɛ
ta zei ná, ti la luaa ani nɔpɛ ba, telebotala nuiti ti la mɔ tɔɔzeiɗa ga tiʋaɗa
tiɓɔlɔ ga ma mɔungi zuɠɛʋele, 11 eɠɛʋelei tukpɔɠaaleʋe nuiti ta-ziɛgi
ɠɛni la, niiti gè ti zeini nà-nuɓusɛi Izelayɛle nuiti unda. Nà dooɠogi veezu è ya,
gè è unmɔɔ è zili nuiti ma. Naaʋoluma, nɔ̀un nà, Ɠɔoɠɔ GALAGI, nà dɛɛzu
gaɗe gaɗa-ʋɛlɛyeɠeiɠaɠɛɛzu ga masa pɛlɛyeɠei.

12 « ‹Siɛgi zu è lii voloi zeelizu la è-mɛmɛwolani pɔ, nà è-mavofodai ta
ɓɔɠɔɓɔɠɔ sei ga è-ʋotogi masadai zu, gè ná-masadai zei. 13 Tɔɠa éʋaazu
pɛlɛ losu bɛ̀, nàɓaa ná-masa kpɔkpɔgi maazu eyɛsuɠɔ. 14Nàɓɔɠɔi nà
ɠɛ bɛ gaɠɛɛɠɛi, tɔun geɠɛ bɛ̀ ga doun zunu. Ni a faaɲɔuɠɛɛna,
nà maaɠolo, eɠɛʋelei doun kɛɛɠɛi aɗa ná-doin maaɠolo la. 15 Kɛlɛ gè la
nà-nuɓɔɠɔlai maaɠoozaa ba pɛ, eɠɛʋelei gè maaɠoozani la Sayileʋa, nii gè
dikpini, gè èʋilɛ ga potogi. 16Ɗa-ʋɛlɛyeɠei taɗa-masadai ta zei ga pagɔ gàazu
eyɛsuɠɔ,ɗa-masa kpɔkpɔgi laɲiikpiga eyɛsuɠɔ.› »

17 Natan liini, é niimaɓɔɛiti pɛ ta maɠulakɛlɛmaiti pɛ daazeeli ga pagɔ
Davide ma.

Davide ná-maanɛɛnɛi
(1 Dɔlɔ Sɛʋɛi 7:16-27)

18 Naa ɠɛai ma, Davide liini, é zei Ɠɔoɠɔ GALAGI ɠaazu, é GALA fali ɠani:
«Màliɠii, Ɠɔoɠɔ GALAGI, nà ga leeni, nà-pɛlɛyeɠei ɓalaa ka ga leeni, è liizu
dàazeelizu, ʋɛ gè ná? 19 È la mɔ naa ɠaani ga faa wola, Màliɠii, Ɠɔoɠɔ
GALAGI, è minazeɠeaʋolu bɛ̀, nɛ̀i gè gaɗa-wotiɠɛ nui, gaʋelelaʋele vaiti ti
maaɠoozaai, éʋilɛ nà-masa pɛlɛyeɠeiʋa. Màliɠii, Ɠɔoɠɔ GALAGI,ʋelei
ɠana ɗa ɗa nuɓusɛi zo da nɛi? 20 Lee ɠili ka nà bo è ma, é ʋɛɛ nii ʋa?
Màliɠii, Ɠɔoɠɔ GALAGI, ɗa ɓɔɠɔi è kwɛ̀ɛ, nɛ̀i gè ga ɗa-wotiɠɛ nui.
21Ɗa-minazeɠegi taɗa-leveiti maaʋeleɠa é kɛa, è niima vaa wolaiti kɛa, è lati, è
tiɠula bɛ̀ kɛlɛma, nɛ̀i gè gaɗa-wotiɠɛ nui.

22 «Ee, Màliɠii, Ɠɔoɠɔ GALAGI, è wɔɔlɔʋɛ! Nu nɔpɛ ge la ga èɠɛʋele,
gaamazu gala kili nɔpɛ ge la ná, éɠula èʋolu, eɠɛʋelei nɔ gi mɛnigai la ga
gi-woiyeɠeiti. 23 Eteai zu, ziiɓɛgeleɠa é gaɗa-nuiti Izelayɛle nuiti kɛʋele, nii
è liai, è ti unmɔɔ, tiɠɛ gaɗa-nuɓusɛiti, ta èɓɔɠɔ wɔɔlɔ? È la ziiɠiligi
tanigaaɓɛɛniɓaa ta ta-ɠalagitiɗa-nuɓusɛiti tuɠɔ, niiti è ti unmɔɔgai, è
tiɠula Ezipete yooiʋa. 24 Èɗa-nuɓusɛi Izelayɛle nuiti seiɗa ga tiɠɛ gaɗa-
nuɓusɛiti eyɛsuɠɔ. Ɗa ma, Ɠɔoɠɔ GALAGI, èɠɛa ga ta-ƓALAGI.

25«Niizu niina, Màliɠii, Ɠɔoɠɔ GALAGI, soma kae, èɓaaɗa-minazeɠegimaazu,
nii kɛa bɛ̀, nɛ̀i gè ga ɗa-wotiɠɛ nui, ta nà-masa pɛlɛyeɠei ʋɛ. Kɛ,
eɠɛʋelei è boga la. 26Naazuɗa lɛbiyai zɔlɔɔ eyɛsuɠɔ, ta nuiti tiɠɛ ma:
‹Ɠɔoɠɔ GALAGI, Fai-Pɛ-Maliɠii ɠa é ga Izelayɛle ná-GALAGI!› Nɛ̀i gè ga ɗa-
wotiɠɛ nui Davide, nà-masa pɛlɛyeɠei minaɲiikpi pɛ èɠaazu. 27Mazɔlɔɔ,
ee, Ɠɔoɠɔ GALAGI Fai-Pɛ-Maliɠii, Izelayɛle ná-GALAGI,ɗaɓɔɠɔiɠa è dɛa
ga ze, nɛ̀i gè gaɗa-wotiɠɛ nui, gaɗa masa pɛlɛyeɠei losu bɛ̀, naaɠa é kɛa
gè gaaɓaa zɔlɔɔga, gè niima maanɛɛnɛ wooi laazeeli è ma.

28 «Niizu niina, Màliɠii, Ɠɔoɠɔ GALAGI, ɗa ɠa è ga GALA, è-laawooiti ta ga
gaamai,ɗa ma ka è minazeɠea bɛ̀ ga undaanɛɛi nii, nɛ̀i gè gaɗa-wotiɠɛ nui.

29Somamu niina, è tuya loo nà-masa pɛlɛyeɠei ma, nii a kɛ é yɛ náɠɔ èɠaazu.
Mazɔlɔɔ, Màliɠii, ƓɔoɠɔGALAGI,ɗaɠa èminazeɠea,ɗa-luyaimaaʋele nɔ
ɠa a kɛ, nɛ̀i gè gaɗa-wotiɠɛ nui, nà-masa pɛlɛyeɠei tuya zɔlɔɔ.»

8
Davide zobo sɔlɔɔ fai

zɔɔma ziiti ma, ti maaɠoolii zu
(1 Dɔlɔ Sɛʋɛi 18:1-13)

1Naaʋoluma Davide vɔnini Filiseti nuiti ma, é tiɠaazu unfe seɠe, é ta-ɠaaɓaai
ɠula ti ya.

2 É vɔniniɓalaa Moaɓe nuiti ma. Niiti é ti zoni, é ti laani zooi ma, é tiɠaaɠwɛ
su ga seizu saʋagɔ ga galui. Nu zeizu saʋagɔi zaama, é seizu felegɔiti paani, é seizu
ɠilagi yɛ vulua. Moaɓe nuiti tiɠoloni Davideʋɛ, tiɗa mului zala ma.

3 Naa ʋoluma Davide vɔnini Sɔɓa masagi Ɠadadeezɛɛl ma, Leɠɔɓe ná-
doun zunui, siɛgi zu é ɠɛni liizu la ga ná-masadai zeiɗa ʋolu ziɛ wolai Ufelate
maaʋɛ. 4Davide sooɓizɛ zalaʋusuwaagila undɔfela (1 700) zoni, ta siɛ kɔɠɔa
zalaʋusu waaʋuufelegɔ (20 000). É wotolo ɓizɛ zoo ungila (100) makɛni. É
mɔtaiti kɔɠɔʋoluɲataiti teʋeni.

5 Siili yooi zu nuiti ti ɠɛni Damase, naati ti ʋaani ɓɔsu Sɔɓa masagi
Ɠadadeezɛɛlʋa. Davide nu waaʋuufelegɔ maazu felegɔ (22 000)ʋaani tiʋa.
6 Naaʋoluma, Davide kundiɠiiti seini Damase yooi zu Siili nuiti saama. Siili nuiti ti
ɠoloni Davideʋɛ, tiɗa mului zala ma. Ɠɔoɠɔ GALAGIɠɛni fɔnifaamai veezu
Davideʋɛ,ʋɛ kpein éɠɛni liizu ná ga kɔɔi. 7Davide zanu kɔɔɠɔ zɛpɛgiti
seɠeni, niiti ti ɠɛni Ɠadadeezɛɛl ná-salaʋusuiti zea, é li ga tiye Zeeluzalɛme.
8 Davide kɔlu ɓɔi mɔinmɔin seɠeni masagi Ɠadadeezɛɛl ná-taa wolaiti su,
Ɓeeta ta Ɓeelɔtayi.

9 Siɛgi zu Ɠamate masagi Tɔyi mɛnini da ga Davide vɔnigɛ Ɠadadeezɛɛl ná-
kɔɔʋɛbɛiti pɛ ma, 10 é ná-doun zunui Yɔlame leʋeni Davide ma ga é tuʋɔ,
ta é mama fala vai zu Ɠadadeezɛɛlʋa, é vɔni ma, tɔɔzei Tɔyi ta Ɠadadeezɛɛl
tiɠɛni kɔɔiɠa nɔ ɠɔ. Yɔlame liizuʋɛ, é liini ga sɔɔlai ma zii pɛ, niiti
tiɠɛni ga walii, zanugi, ta kɔluɓɔigi. 11Masagi Davide ti veeni Ɠɔoɠɔ GALAGI
ʋɛ, eɠɛʋelei é kɛɛni la niina ga walii ta zanugi, nii é kulani zɔɔma ziiɠiligiti
zea, niiti é vɔnini ti ma: 12 Edɔme nuiti, Moaɓe nuiti, Amɔn nuiti, Filiseti nuiti, ta
Amalɛke nuiti, ta nii kpein é soni kɔɔi zu, é kula Sɔɓa masagi Ɠadadeezɛɛl ya,
Leɠɔɓe ná-doun zunui.

13 Davide lɔɠɔi mɔta ɠulani, siɛgi zu é ɠaleni la ma, fɔnigai ma Edɔme
nu waapuugɔ maazu lɔsaʋai (18 000) ma, Kpolo Ʋɛtugi zu. 14 Naa ʋoluma, é
kundiɠiiti seini Edɔme yooi ná pɛ su. Edɔme nuiti pɛ ti ɠoloni Davide ʋɛ.
Ɠɔoɠɔ GALAGIɠɛni fɔnifaamai veezu Davideʋɛ,ʋɛ kpein éɠɛni liizu ná
ga kɔɔi.

Davide ná-botiɠɛ nu wolaiti daaseigiti
(1 Dɔlɔ Sɛʋɛi 18:14-17)

15 Davide masadai ɠɛɛni Izelayɛle pɛ unda, é ɠɛni tukpɔi ɠaaleʋezu ga
sɔledai ná-nuɓusɛiti pɛ bɛ. 16 Seluya ná-doun zunui Zoaɓe ɠa é ɠɛni ná-
kɔɔʋɛbɛi unda, Ayilude ná-doun zunui Zɔzafate ɠɛ ga sɛʋɛ makɛ nui,
17 Ayituɓe ná-doun zunui Sadɔke, ta Aɓiataal ná-doun zunui Ayimeelɛke ti ɠɛ
ga zalaɠaɠula nuiti, Selayaɠɛ ga sɛʋɛɠɛ nui. 18Yeɠɔyada ná-doun zunui
Ɓenayaɠu ɠa é ɠɛni Kelɛte nuiti ta Peelɛte nuiti unda, niiti ti ɠɛni ga masa
makɛ nuiti. Davide ná-doun zunuiti tiɠɛni ga zalaɠaɠula nuiti.

9

Davide yeezei vai
Zonatan ná-doun zunui Mefiɓaale wu

1Davide gaazaɠagi woni, éɠɛma: «Sayile ná-pɛlɛwu nui ta yɛgɛ nɛi vulua?
Nà pɔ gè wooɠɛɠiladaɠɛ bɛ, Zonatan maaʋele ma.» 2 Sayile ná-pɛlɛyeɠei
wu botiɠɛ nui gila geɠɛni ná, daa ga Siɓa. Tiʋaani la masagiʋɔ bɛ. Davide
gaazaɠani, éɠɛ ma: «Ɗaɠa è ga Siɓa?» É gooɠaaʋoteni, éɠɛ ma: «Nàɠa gè
ga Siɓa,ɗa-wotiɠɛ nui.» 3Masagiɗa gaazaɠa, éɠɛ ma: «Nu vulu nɔpɛ ge la
yɛni Sayile ná-pɛlɛyeɠei wu, nii nà ziɛ bɛ ga GALA ná-wooɠɛɠiladai?» Siɓa
gooɠaaʋoteni, éɠɛma: «Zonatanná-doun zunui gila ka dɛ ná, nii kɔɠɔ felegɔi
pɛmaalɛɠɛfɛgai.» 4Masagiɠɛni ma: «Miniɠa é ná?» Siɓa gooɠaaʋoteni, é
ɠɛ ma: «Toɠa Lodeɓaal, Makiil ná-pɛlɛi wu, Amiyɛle ná-doun zunui.» 5Masagi
Davide nu leʋeni, ti li, ti seɠe Lodeɓaal, Amiyɛle ná-doun zunui Makiil ná-pɛlɛi
wu.

6 Siɛgi zu Sayile ná-dounloin, é ga Zonatan ná-doun zunui Mefiɓaale zeelini la
Davide ɠakala, é nɔkɔni masagi wu. Davide tolini, é ɠɛ ma: «Mefiɓaale!» Naa
ɠɛ ma: «Wɛlɛ nà ʋa, ɗa-wotiɠɛ nui.» 7 Davide ɠɛni ma: «Mina lua. Nà
wooɠɛɠilada ɠɛɛzu è ʋɛ, è-ɠɛɛ Zonatan maaʋele ma. Nà è-ɠɛwola
Sayile ná-zooi pɛ feezuʋolu è ya, ɗaɓɔɠɔiɗaɠɛ laamiizu nà-taɓaliiɠa
folo-o-folo.» 8Mefiɓaale nɔkɔni, éɠɛ ma: «Masagi, lee vaa zu è yiizoolɛzu ga ze,
nɛ̀i gè la vizɔni gilɛʋoomaiʋa?»

9Masagi Siɓa lolini, Sayile ná-botiɠɛ nui, éɠɛ ma: «Nii kpein éɠɛa ga Sayile
ta ná-pɛlɛyeɠei nɔnɔ, gè ti pɛ fea è-maliɠii ná-dounloin ya. 10 Ɗa ʋe-o, è-
loun zunuiti be-o, ɗa-wotiɠɛ nuiti be-o, wa ɠɛɛzu tii ɠɛɛzu bɛ. Nii wa
sɔlɔɔna, woʋaa la, naaɠa éɠɛɛzu ga è-maliɠii ná-pɛlɛyeɠeiɠɔnɔgi.
Mefiɓaale ɓɔɠɔi ɠa ɠɛɛzu laamiizu nà-taɓalii ɠa folo-o-folo.» Siɓa ma,
zunu loun puugɔ maazu lɔɔlugɔ (15)ɠa éɠɛni zea, ta botiɠɛ nuʋuufelegɔ
(20). 11 Siɓaɠɛni masagi ma: «Nii kpein màliɠii masagi bogai mà, nɛ̀i gè gaɗa-
wotiɠɛ nui, nà ti pɛ kɛɛzu.» Mefiɓaale ma ge ɠɛni daami wosu masagi ná-
taɓaliiɠa, eɠɛ masagi ná-doin ta. 12 Zunu lounɠila geɠɛni Mefiɓaale ya, nii
daaɠɛni ga Mika. Siɓa ná-pɛlɛ wu nuiti pɛ tiɠɛni botiiɠɛɛzu Mefiɓaale
ʋɛ. 13Mefiɓaale yɛni Zeeluzalɛme, éɗa laami masagi ná-taɓaliiɠa. Kɔɠɔ
felegɔiti pɛ maalɛɠɛfɛni.

10
Amɔn masagi Davide ná-keelaiti unfe fai
(1 Dɔlɔ Sɛʋɛi 19:1-5)

1 Naaʋoluma Amɔn masagi zaani, ná-doun zunui Ɠanun zei potogi zu ga masagi.
2Davideɠɛnima: «NàwooɠɛɠiladaɠɛɛzuƓanunʋɛ, eɠɛʋelei kɛɛɠɛ
Naɠase wooɠɛɠiladaiɠɛni la bɛ̀.» Davide ná-botiɠɛ nui tanigaa leʋeni ga ti
ɓena fe bɛ kɛɛɠɛ zaa vai zu. Siɛgi zuDavidená-botiɠɛ nuiti ti zeelini la Amɔn
yooi zu, 3Amɔn lotuɠɔiti tiɠɛni ta-masagi Ɠanun ma: «Ɗa kaazu ga è-ɠɛɛ ná-
lɛbiyaɠa é kɛɛzu Davide gaanɛɛnɛ nua leʋesu la è maɓaa? Taaiɠwɛɛ fai
ta pɛtɛ fai laadeɓaa, nii a kɛ tiʋa koloɠolo yeeta?»

4 Ɠanun Davide ná-keelaiti soni, ti ti-ɓɛlɛiti gilazuʋɛti bo, ti tiɠɔba zeɠeiti
teʋega, é zo bu, é lɛ ti-zaamaʋɛ letemaʋɛ, tiɓe tiʋa, tiɗa li. 5Davidemɛnini
nii kɛai. É keela leʋeni ti luɠɔ, mazɔlɔɔ naati ti wola unfeni. Éɠɛ ti ma: «À
yɛ Zeeliko eyɛsu wo-ɓɛlɛiti ti lɛʋolu, waʋa niina.»

Davide vɔni fai Amɔn ta Siili nuiti ma
(1 Dɔlɔ Sɛʋɛi 19:6-19)



2 Samiyɛle 10:6 368 2 Samiyɛle 11:9
6 Amɔn nuiti ti kaani ga ti ɓɔɠɔ wɔinzeɠea Davide ma. Ti salaʋusuiti

gaiziɛni zouɠiligaa zu: salaʋusu waaʋuufelegɔ (20 000) Siili nuiti saama ti Ɓɛte-
Leɠɔɓe, ta Sɔɓa, salaʋusu waagila (1 000) Maaka masagiʋɔ bɛ, ta salaʋusu
waapuugɔ maazu felegɔ (12 000) Tɔɓeʋɔ pelei. 7Davide mɛnigai ma, é Zoaɓe
leʋeni ti laalɔɠɔma, ta Izelayɛleɠɔɔʋɛbɛiti pɛ.

8 Amɔn nuiti ti ɠulani, ti lo kɔɔɠɔ vai ma, ta-laa wolai laaʋɛ. Si-
ili zalaʋusuiti, niiti ti zeɠeni Sɔɓa ta Leɠɔɓe ta Tɔɓe, é ʋɛɛ Maaka
zalaʋusuiti ba, naati pɛ ti ɠɛni loni yɛ kɔɔ lɔɓɔi zu. 9 Zoaɓe kaai ma
ga kɔɔɠɔzuʋɛ ɠa fele ʋɔɔma, ʋelelaʋɛ ta ʋoluzu ʋelei, é yeeloni
kɔɔɠɔ nuɠɛzɛɠɛzɛgiti ba, é tiʋilɛ Siili nuiti daawu kɔɔɠɔ vai ma.
10 É kɔɔʋɛbɛi mɔtai ma lotuɠɔlaiɠalivaani kɛɛɠɛloin Aɓisayi ma, naati
ti lo Amɔn nuiti daawu kɔɔɠɔ vai ma. 11 Zoaɓeɠɛni kɛɛɠɛloin Aɓisayi
ma: «Ni Siili nuiti zeevi ka mɔinna mà, ɗa ʋa, è ɓɔ bà. Ni Amɔn nuiti zeevi
ka mɔinna è ma, nà ʋa, gè ɓɔ è ʋa. 12 Zɛbɛzeɠe, ade kɔɔi ɠɔ, de da-
nuɓusɛiti maalobo, ta da-ƓALAGI ná-taaiti. Ɠɔoɠɔ GALAGI naa ɠɛ, nii pagai
gaazu!»

13 Zoaɓe ta ná-kɔɔʋɛbɛi ti lopele ɓɛtɛni kɔɔɠɔ vai ma, Siili nuiti
daalɔɠɔma, naati tiʋelani ba. 14 Amɔn nuiti ti kaai ma ga Siili nuiti tiʋela, tiya
ɓalaa tiʋelani Aɓisayiʋa, ti li ta-laazu. Zoaɓe zeɠeni Amɔn nuiti polu, éɠale
ma Zeeluzalɛme.

15 Siili nuiti ti kaai ma ga Izelayɛle nuiti ti vɔniga ti ma, ti ta-ɠɔɔʋɛbɛi pɛ
gaalɛɛni ba. 16Masagi Ɠadadeezɛɛl keela leʋeni, ga ti Siili nui zɔiti gaalɛ ba, niiti
ti ziɛ wolai Ufelateʋoluʋelei. Ɠadadeezɛɛl ná-kɔɔɠuluɓai Sɔɓake loni ti
luɠɔ, ti zeeli Ɠeelame.

17 Davide faa ɠwɛɛgai ma su, é Izelayɛle ɠɔɔɠɔ nuiti pɛ gaalɛɛni ba,
ti Zuludɛnɓudɛ, ti li Ɠeelame. Siili nuiti tiɠɛʋeleɓɛtɛni ga ti vala Davide
ʋa, ti kɔɔi lɔɔzeini. 18 Kɛlɛ ti ʋelani Izelayɛle nuiti ba. Davide kɔɔɠɔ
wotolo undɔfela (700) zu zalaʋusuiti paani, ta sooɓizɛ zalaʋusuwaaʋuunaanigɔ
(40 000). Zeezeelini ɓalaa ta-ɠɔɔɠuluɓai Sɔɓake ma, naa za náʋɛ. 19 Tɛi
masagi niiti kpein ti ɓɔni Ɠadadeezɛɛl ʋa, ti kaani ga Izelayɛle ziaa ti wu, ti
ziilɛigiɠaiziɛni yɔɠɔzu ta Izelayɛle, tiɠolo Izelayɛleʋɛ. Naaʋoluma Siili
nuiti tiɠɛni luazu ga tiʋa liɓɔsu Amɔn nuiti ba.

11
Davide ta Ɓate-Seeɓa ta-vai

1 Polumaɠonagi, yeeɠɛɠalai nii masagiti taɗa lii la kɔɔɠɔzuʋɛ, Davide
Zoaɓe ta ná-kɔɔɠɔ nu wolaiti teʋeni, ti lo Izelayɛle ɠɔɔɠɔ nuiti kpein
tuɠɔ. Ti Amɔn yooi zuɠoloɠoloni, ti ta-laa wolai Laɓa zei kɛlɛ su. Kɛlɛ
Davide yɛni Zeeluzalɛme.

2 Yeeta kpɔkɔ voloi, Davide wuzeɠeni foloɲiimɛnii zu, éɗa ziɛziɛ dooɠo
bosuʋɛ, náɓɛtɛai ná-masa pɛlɛiɠɔmaʋɛ. É yɛni miná, é anzanui taɠa,
éɗa maagba, golaʋagai. 3 Davide nu leʋeni ga ti anzanui naaʋoluɠaazaɠa bo.
Tiɠɛ ma: «Eliame ná-doun anzanui Ɓate-Seeɓaʋe, Ɠɛte nui Ilii anzai.» 4 Davide
numaa leʋeni, ti li, ti toli. Éʋaani Davideʋɔ bɛ, naa la koba. Tɔma kpegaɠɛni
de nɔ feya gaɲade faiɠɛ ná-alugiɠaʋoluma. Éɠaleni ma ná-pɛlɛi wu. 5Naa
ʋoluma, é kaani ga kogiɠa ma, é keela leʋe Davide ma, éɠɛ ma: «Kogiɠa mà.»

6 Davide keela leʋeni Zoaɓe ma ga naa Ɠɛte nui Ilii leʋe ma. Zoaɓe devei veeni
naa ya, ga é li masagiʋɔ bɛ. 7 Ilii zeelini Davide ma, naa Zoaɓe ta kɔɔʋɛbɛi
maaɠaazaɠabo ma, ta kɔɔiɠɛʋelei. 8Naaʋoluma Davideɠɛni ma: «Liɗa-
ɠoizu, è looɠo.» Kulaai ma masagiʋɔ bɛ, naa vebɛanii leʋeni ma. 9 Kɛlɛ Ilii
laɠɛni kɛɛni, éʋa li ná-pɛlɛi wu. É laani masagi ná-pɛlɛlaʋɛ, ta maliɠii
makɛ nuiti.

10 Ti boni Davide ma ga Ilii la liini ná-pɛlɛi wu. Davide tolini, éɠɛ ma: «Siɛi

ɠa è zeɠezu ma, lee vaa zu è la liiniɗa-ɠoizuʋɛ?» 11 Ilii gooɠaaʋoteni, éɠɛ
ma: «Minazeɠe kesui, ta Izelayɛle kpein, é ʋɛɛ Zuda ʋa, ta ɲiizu kotaiti bu,
kɔɔɠuluɓai Zoaɓe ta ná-salaʋusuiti ta kɔɔ lɔɓɔiʋa. Nà zooɠale, gè naati
zɛ miná, gè li nà-pɛlɛi wu, gè laami, gè ɓɔɔle, ta gè la ànzai ɠoba? GALA ka
kàazu, eɠɛʋelei è vulua la gaɠite, gaamazu gè la naama vaa ziiɠɛa eyɛsu pɛ.»

12 Davide ɠɛni ma: «Yɛ ʋɛ mɔnɔ za, lina, gè ɓe è ʋa, è li.» Ilii yɛni
Zeeluzalɛme naama voloi, ta poluma zobui. 13 Davide tolini ga ti daami woʋɔɔma
pɔ bɛ, é dɔɔi veeni zea, naa yɛ kpɔlezu eyɛsu dɔɔi so. Kɛlɛ kpɔkɔi, Ilii
liini mɔnɔ, ti la ta maliɠii makɛ nuiti. É la kɛɛni, éʋa li ná-pɛlɛi wu.

14 Poluma zobui Davide sɛʋɛɠɛɛni Zoaɓema, é fe Ilii ya ga é lii la. 15Sɛʋɛi
naa zu wooiɠɛni ga nii: «Iliiʋilɛʋelelaʋɛ,ʋɛ kɔɔiɓɔiɗai ná, woɠula
ʋolu, wo maaɠooza ba, nii a kɛ ti yeezeeli ma, é za.»

16 Zoaɓeɠɛai ma taai zeizu kɛlɛ su, é Iliiʋilɛni,ʋɛ ná zogai kpe ti zili nuiti
ta-zalaʋusu wolaiti bɛ. 17 Niiti tiɠɛni taai naa zu, naati tiɠulani, ti kɔɔi vala
Zoaɓeʋa. Ti salaʋusui tanigaa taɠuluɓai tanigaaʋaani Davide ná-kɔɔʋɛbɛi
ʋa. Ɠɛte nui Iliiɠɛni naati saama, ti zaai.

18 Zoaɓe wooleʋeni Davide ma, é kɔɔi ɠɛʋelei pɛ suɠula ma. 19 Zoaɓe
ɠɛni keelai ma, nii é ɠɛni liizu ga wooleʋegi: «Ɗa ɓena ga kɔɔɠɔzuʋɛ
vai pɛ bo masagi ma, 20 ni a yiiɠaawanana, é è ɠaazaɠa ga: ‹Lee vaa zu wo wola
maaɓuɠaai taaiʋaɠana kɔɔɠɔ ziɛgi zu? Wo la suɠwɛɛ ga nuɠa zoo yɛsu
siɠigi ungaʋɛ, é kilɛgiʋili? 21Wo-ɠi ka su nɛiɓaa anzanuɠa é Yeluɓeesɛte
ná-doun zunui Aɓimeelɛkeʋaani Teeɓɛse? É laɠɛni yɛni siɠigi ungaʋɛ, é
kɔtu wolaiʋili ma, é paa? Lee vaa zu wo wola maaɓuɠaai siɠigiʋa?› Ɗaɠɛ ma
niina: ‹Ɗa-wotiɠɛ nui Ɠɛte nui Iliiɓalaa saaʋɛ kɔɔi zu.› »

22 Keelai liini ga é wooleʋegi wo Davide ma, nii a kɛ nii pɛ Zoaɓe boni ma, é li,
é bo Davide ma. 23 É ɠɛni Davide ma: «Taai maaɓɛ nuiti ti ɠɛa dɛ ziɛni gi
wu, tiɠulani gi laalɔɠɔma, tiʋa dɔɓɔi zu, kɛlɛ gi ti laaʋiligɛ, eyɛsu taa
ziɠidaʋɛ. 24 Názu ɠa kilɛ pili nuiti ti yɛga la siɠigi ungaʋɛ, ti kilɛgiti pili,
masagiɗa-zalaʋusui tanigaa zaaʋɛ,ɗa-wotiɠɛ nui Ɠɛte nui Iliiɠa naati saama,
niiti ti zaai.»

25 Davide ɠɛni keelai ma: «Nii ɠa ɗa bo Zoaɓe ma: ‹Mina niima vai zeɠe ga
faaɓa. Kɔɔi zuɲaka laɗa gaɠula. Ɠaaɓa, è taai zo, è koloɠolo.› Li, è Zoaɓe
iɲɔdɔ ga naama wooi.»

26 Siɛgi zu Ilii anzai mɛnini da ga sinigi zaa, é naa ná-saa wɔlɔi woni. 27 Saa
wɔlɔima voloiti teʋegaima, Davide nu leʋeni daaɠomisu, é naa lɛɛni ná-pɛlɛi
wu, éɠɛ ga anzai, é doun zunu zɔlɔɔni bɛ. Kɛlɛ nii Davide kɛɛni, naawanani
Ɠɔoɠɔ GALAGI ma.

12
GALA goo wo nui Natan

zelilo fai Davide ma
1 Ɠɔoɠɔ GALAGI Natan leʋeni Davide ma. É liini pɔ bɛ, é ɠɛ ma: «Zunu

felegɔɠɛni taai ta zu, zɔi ga kpɛtɛ nu, bɔɔlai ga bala nu. 2Nikɛiti ta baalagiti
ti mɔinni kpɛtɛ nui ya. 3 Baala saa yiʋoɠila kpe nɔɠa éɠɛni bala nui ya, nii
é geyani, éɗa to, naaɠɛniɓaaɠozu pɔ bɛ ná-dointi koba. Éɠɛni zunui ná-
daamianigi miizu, éɗaɓɔɔle ná-ziawɔi zu, éɗa la zeeloko zu, éɠɛni zea eɠɛ
ná-doun anzanu. 4 Yeeta wɛɛnɠulani kpɛtɛ nui ma, kɛlɛ tɔun ge laɠɛni
pɔ ga éʋa ná-toganii ta zeɠe, baalagitiɓaa nikɛiti saama, éʋa gili ma wɛɛin
ʋɛ ga kɔnɔgi. É liini, é bala nui ná-baala saa yiʋoi zo, é kpɛtɛ ga ma wɛɛin
ɠɔnɔgi.»

5 Davide wola yiiɠaawanani naama zunui ma, é ɠɛ Natan ma: «Gè ɠonaa

Ɠɔoɠɔ GALAGI ma, nii é vulua, ga nui nii é naama vai ɠɛa, maanɛɛʋɛ ga
é za. 6 Baala ziʋoi é seɠeai, toɠa naama ʋɛɛda naanigɔi ve, mazɔlɔɔ é la
gaazumaawɔinɠaaɠɛɛni.»

7NatanɠɛniDavidemanaazu: «Ɗaɠa è ga zunui naa! ƓɔoɠɔGALAGI Izelayɛle
ná-GALAGI wooi ɠaa: ‹Nà ɠa gè gulɔi ziaa è ma ga è ɠɛ ga Izelayɛle masagi,
gè è ɠula Sayile ya. 8 Gè è-maliɠii Sayile ná-pɛlɛi lɔ è yeezu, gè anzaiti pu è
yeezu, gè è zei ga Izelayɛle ta Zuda unda ga masagi. Ni naa pɛ geɠɛa ga faa go,
kɛ̀ʋeleɓɛtɛaɠɛa de ga gè vebɛaniɠiligaa la ma. 9 Lee vaa zu mu è dàawooi
ʋɛlɛʋɛlɛsu, èɗawànama vaiɠɛ? È Ɠɛte nui Iliiʋaaʋɛ ga boɠa zɔkpɔi,
è anzai zeɠe, è kɛ ga ɗɔnɔ, tɔ ɓɔɠɔi ma è paa ga Amɔn nuiti ta-woɠa
zɔkpɔi. 10 Naaɠa é ba, toomai la mɔ zeɠeaɗa-ʋɛlɛiʋa pɛ, mazɔlɔɔ è
pɛ̀lɛʋɛlɛga, è Ɠɛte nui Ilii anzai zeɠe gaɗɔnɔ.› 11 Ɠɔoɠɔ GALAGI wooi
ɠaa: ‹Nà ʋaazu ga maanɔɠɔi è ʋɔ, è ɠula ɗa-ʋɛlɛyeɠei nɔ wu, nà è
ɓɔɠɔ anzaiti seɠezu èɠaazu, gè ti ve nuɠili zea, é la ga tiyeɛsɛ pɛ gaazu.
12 Ɗɔun èɗɔnɔiɠɛɛʋɛ dɔɔɠuzu, nɔ̀un nà niiɠɛɛzu Izelayɛle pɛ
gaazu, folo wolai.› »

13 Davide ɠɛni Natan ma: «Gè kotoi ɠɛa Ɠɔoɠɔ GALAGI laalɔɠɔma.»
Natanɠɛni Davide ma: «Ɠɔoɠɔ GALAGIɗa-ɠotoi maavaayɛga, è la mɔ zaazu.
14 Kɛlɛ tɛi niima vai maaʋele ma, è yeeɠɛɠalai vea Ɠɔoɠɔ GALAGI zili nuiti
zea ga ti wooɲɔi wo ma, doin sɔlɔɔgai èʋɛ, toɠa za.»

Davide ná-faaɠaazagi ma zalai
15 Natanɠaleni ma ná-koizu. Ɠɔoɠɔ GALAGI seeɓɛ wolaiʋilini doungoi ma,

nii Ilii anzai sɔlɔɔni Davideʋɛ. 16 Davide GALA maanɛɛnɛni doungoiʋɛ. É
zugi zoni, éɲi piin laani zooi ma. 17Ná-pɛlɛi wu wotiɠɛ nu wolaiti ti looɠoni ba
ga é wuzeɠe, kɛlɛ éɠɛlɛni, é la kɛɛni, tiʋa laamiʋɔɔma.

18 Folo lɔfelaʋoluma, doungoi zaani. Davide ná-botiɠɛ nuiti ti laɠɛni zoosu ti
ʋa bo ma, mazɔlɔɔ tiɠɛniɠɛɛzuɓɔɠɔma: «Doungoiɠɛai ma vulua, é
la woiloni ade-wooma. Ada zooɠale, adeɠɛma, doungoi zaa? Toɠa faaɲɔuɠɛ
gaɓɔɠɔ.» 19Davide kaani ga ná-botiɠɛ nuiti taɓɔɛzu laa wu. É gaaɠaani ga
doungoi zaa. É tiɠaazaɠani, éɠɛ ma: «Doungoi zaaɓaa?» Tiɠɛ ma: «É zaa.»

20 Naazu Davide wuzeɠeni zooi ma, é maagba, é gulɔ maku nɛɛnɛgi ziɛ
ɓɔɠɔma, é ná-seɠei maavalibo, é li Ɠɔoɠɔ GALAGI ná-pɛlɛi wu, é nɔkɔ ná.
Naaʋoluma é liini ná-koizu, éɠɛ ti daamianigi ve zea, é laami. 21Ná-botiɠɛ nuiti
ti gaazaɠani, tiɠɛ ma: «Nii è kɛai, naaʋoluʋɛɠa ga leeni? Siɛgi zu doungoi
ɠɛa la vulua, è zugi zogɛ, èɗa wɔlɔ. Tɛi é zaa, è wuzeɠe, èɗa laami.» 22 É ti
wooɠaaʋoteni, éɠɛma: «Siɛgi zu doungoiɠɛa la dɛ vulua, gèɠɛa zugi zosu,
gèɗa wɔlɔ, mazɔlɔɔ gèɠɛaɠɛɛzu ma: ‹Ɓɛ ɠa é kwɛɛ ni Ɠɔoɠɔ
GALAGI la màawɔinɠa, éʋa doungoi yɛnvui yɛ su?› 23Ni é zaa, lee vaa zu nà li zu
sosu? Naama zobo ka bɛ̀, gè zɛnvuiʋu su? Nɔ̀un nà liizu pɔ pelei, kɛlɛ tɔun ge
la mɔʋaazu ga pɔ̀ pelei.»

Salɔmɔn zɔlɔɔ fai
24Davidemaaɓuɠani anzai Ɓate-Seeɓaʋa, é gaanɛɛnɛ, é laani koba, naa doun

zunuɠili sɔlɔɔ bɛʋolu, é daasei pɛɛ ga Salɔmɔn. Ɠɔoɠɔ GALAGI doungoi
naa nɛɛni ʋɛ, 25 é naa lɛɛni ga Davide ga GALA goo wo nui Natan maaʋele.
Naama nɛɛbɛi maaʋele ma, doungoi laaseigi ʋɛɛni ga, Yedidia (nii poluʋɛ
ga «Ɠɔoɠɔ GALAGI nɛɛɲɔɠɔi»).

Davide Amɔn nuiti ta-laa wolai
Laɓa zo fai

(1 Dɔlɔ Sɛʋɛi 20:1-3)

26Naama ziɛgi zu kɔɔɠuluɓai Zoaɓe laalɛɛni Amɔn nuiti ta-laa wolai Laɓa

wu, é masa koizuvɛ zoni. 27Názuɠa é keelaiti teʋeni la Davide ma, éɠɛ ma: «Gè
laalɛa Laɓa wu, gè buu ʋele ɠoizuʋɛ zoga vɔlɔ, ʋɛ ziɛ makɛsuʋɛ ná.
28Kɔɔʋɛbɛi mɔtaiɠaalɛɛna ba mu, èʋa, è taai zei kɛlɛ suɗaɓɔɠɔi,
è so. Gè la pɔ ga gè so,ma lɛbiyai pɛ geʋaʋa pɔ̀.» 29Davide kɔɔʋɛbɛimɔtai
pɛ gaalɛɛni ba, é li, é laalɛ Laɓa wu, é naa zo. 30Davide masa bɔɔlɔgi zeɠeni,
nii éɠɛni ta-masagi unma. Bɔɔlɔgi naaɠɛni ga zanu tetelegi, buɲɛgiɠɛni
ga kiloʋuusaʋagɔ (30), kɔtu zɔngɔɓaagiɠila ge ba. Ti dɔɔni Davide unma.
Éɠulani taai naa zu ga ani mɔinmɔin, niiti é ti zoni kɔɔi zu. 31Nuɓusɛi niiti ti
ɠɛni zeini ná, é naa tanigaaɠɛɛni ga sii ziɛ nuiti, kɔtuɠolo nuiti, guluʋɔ
nuiti, é tanigaaɠɛ gaɓiliki loɠa nuiti. Ʋeleɠana é kɛɛni la ga nuɓusɛiti pɛ,
niiti tiɠɛni Amɔn laaiti su. Naaʋoluma, Davide ta kɔɔʋɛbɛiti pɛ tiɠaleni
ma Zeeluzalɛme.

13
Amenɔn ta Tamaal ta-vai

1 Naa ʋoluma, pɛtɛ nii é ɠɛɛni, zeela ɠila ge ɠɛni Davide ná-doun zunui
Aɓesalɔme ya, pagai ga gola, daa ga Tamaal. Davide ná-doun zunui Amenɔn wɔinni
la. 2 Amenɔn zeeɓɛni ga ziiɓɔlɔi, é ʋilɛ ná-seelai Tamaal ʋa, nii wɔin
ɠɛni ma. Éɠɛni Amenɔnɠaazu ga fai maayikiai, ga éʋa maaɓuɠa naaʋa,
mazɔlɔɔ naa laɠɛni dɛ zunu vaaɠwɛɛ. 3 Amenɔn bɔɔlai taɠɛni ná,
gola ɠeleɠelegai, daa ga Yɔnadaɓe, Davide kɛɛɠɛloin Simea ná-doun zunui
ɠɛni de. 4 É ɠɛni Amenɔn ma: «Lee vaa zu ɗɛi è ga masa doin, è ɓɔɠɔ
maawɔinzuɠani sobu-o-sobu? È la pɔ èʋa bo mà?» Amenɔn gooɠaaʋoteni, é
ɠɛma: «Tamaalɠawɔinmà, kɛ̀ɛloin Aɓesalɔmená-seelai.» 5Yɔnadaɓeɠɛ
ma: «La betei zu, èɓɔɠɔɠɛ ga seeɓɛ nui. Siɛgi zu è-ɠɛɛ aʋaana la,ɗa
ɠɛ ma: ‹Va bu, nà-seelai Tamaalʋa, é daamii ve zèa, é kpɛtɛ gàazu, tɔɓɔɠɔi
é fe zèa, gè mi.› »

6 Amenɔn laani, é ɓɔɠɔ ɠɛ ga seeɓɛ nui. Masagi liini wɛlɛzu ma,
Amenɔn ɠɛ masagi ma: «Nà è maanɛɛnɛzu, soma nà-seelai Tamaal ʋa, é
dɛɠɛ ɓuun felegɔ ɓɛtɛ gàazu, tɔ ɓɔɠɔi é ti ve zèa, gè ti mi.» 7 Davide
keela leʋeni Tamaal ma ná-pɛlɛi wu, éɠɛ ma: «Li è-liɛ Amenɔn ná-pɛlɛi wu,
è kɔnɔ gili.»

8Tamaal liini diɛ Amenɔnʋɔ bɛ, é ka laani, éɓulu vukɔi yɛɓɛni, é gaayɔ,
é dɛɠɛ ɓuun felegɔi ɓɛtɛ diɛ ɠaazu, é gili. 9 É ma liɠii zeɠe, é daaloka
gaazu. Kɛlɛ Amenɔn ɠɛlɛni daami ʋa. É ɠɛ ma: «À nuiti kula nà-pɛlɛi
wu!» Ɛsɛ pɛ geɠulani ná-pɛlɛi wu. 10Amenɔnɠɛni niina Tamaal ma: «Ʋaana
ga dɛɠɛ ɓuungiti dàaʋɛlɛi wu, mináɠa è ti veezu ná zèaɗaɓɔɠɔi, gè
ti mi.» Tamaal liini ga dɛɠɛ ɓuungiti, é tiɓɛtɛni diɛ Amenɔnʋɛ, naa laa
ʋɛlɛi wu. 11 Siɛgi zu éɠɛni feezu la zea, Amenɔn soni, éɠɛ ma: «Ʋa, de la,
zeela!» 12Tamaalɠɛma: «Ɓa, dìɛ, minaʋumà! Naa laɗa gaɠɛ Izelayɛle. Mina
unfetala vai naaɠɛ! 13Naaɠɛaʋoluma, miniɠa nà li ná ga nà-unfegi? Ɗaɓalaa,
ɗaɓɔɠɔɠula naazu ga unfetala nu Izelayɛle. Lee vaa zu è la lia, è bo masagi ma?
É laɠɛlɛa fèe vaiʋa èʋɛ.» 14Kɛlɛ Amenɔn laɠɛni kɛɛni, éʋa woilo goo
ma, é soni ga maaɓaai, éʋu ma, é laa la.

15 Naaɠɛai ma, maayo ge zeɠeni Amenɔnʋɛ, é naa wɔinzeɠeni ga gola, é
leʋe naa ná-nɛɛbɛiʋa, nii éɠɛni ziima. Éɠɛni naa ma: «Wuzeɠenaʋɛ,
è li!» 16 Tamaalɠɛni ma: «Ɓa! Mina kpɛ̀ ɠana, naaɠaɠɛ ga faaɲɔu wola, é
leʋe niiʋa, è kɛai ga ze niina.» Kɛlɛ é la kɛɛni mɔnɔ, éʋa woilo goo ma. 17 É
ná-botiɠɛ zunu loungoi lolini, éɠɛ ma: «Anzanu loungoi niiɠula mà pɛlɛi wu,
è pɛlɛiʋilisu ga poluʋelei.» 18 Botiɠɛ zunu loungoi kulani eteaʋɛ, é pɛlɛi
ʋilisu ga poluʋelei.

Seɠeʋapagi taɠɛni Tamaalɠɔba, pɔnɛai, naama zeɠei ma ziiɠa masagi

ná-doun anzanuiti ti ɓena too ɠɔba, niiti ti la dɛ zunu vaa ɠwɛɛ. 19 Tamaal
zuʋuiʋuuni nɔungi ma, é ná-seɠeʋɔnɛgiʋali ga, nii éɠɛni kɔba, é yeela
unma, éɗa li ga wɔlɔa.

20 Kɛɛɠɛloin Aɓesalɔmeɠɛni ma: «È-ɠɛɛloin Amenɔnʋuuʋɛ è ma
ɓaa? Nii gè bosu è ma niina, zeela, maaɠɛ kpɔ, ɗa-zeelai ʋe. Mina naama vai
zeɠe yiiʋɔ.» Tamaal yɛni niina diɛ Aɓesalɔme ná-pɛlɛi wu, eɠɛ anzanui
nii sinigiɠɛlɛai ba.

21Masagi Davide naama vaiti mɛnini, é wola yiiɠaawana. 22Aɓesalɔme laɠɛni
faa nɔpɛ boni Amenɔn ma. É naa wɔinzeɠeni, mazɔlɔɔ naaʋuuni ná-seelai
Tamaal ma.

Aɓesalɔme potokulaiɠɛɛ vai
ná-seelaiʋɛ

23Kona felegɔʋoluma, baala maaleɠa leʋe nuiti tiɠɛni Aɓesalɔme ya Ɓaale-
Ɠasɔɔl, Efelayimeɠobaʋɛ. É masagi ná-doun zunuiti pɛ tolini ná. 24É liini masagi
ʋɔ bɛ, é ɠɛ ma: «È kwɛɛni ga nɛ̀i gè ga ɗa-wotiɠɛ nui nà nà-baalagiti
maaleɠai leʋezu. Masagi soma tɔ-o, ná-botiɠɛ nuiti-yo, woʋa pɔ̀ bɛ, nɛ̀i gè ga
ɗa-wotiɠɛ nui.» 25Kɛlɛ masagiɠɛni ma: «Ɓa-o, dòun zunu, gi pɛ gi laʋaazu,
naaɠaɠɛ ga kasɔwola è unma.» Aɓesalɔmeɓɔini da, kɛlɛmasagiɠɛlɛni
toligiʋa, é tuya looni nɔ bɛ.

26Aɓesalɔmeɠɛnima: «Ni è lamɔ kɛɛni èʋaʋa, va bu kɛ̀ɛloin Amenɔn
li, é gi maaza.» Masagiɠɛni ma: «Lee vaa zu é liizu, wo maazaasu?» 27 Aɓesalɔme
ná-kpɔidai maaʋele ma, masagiɓeni Amenɔnʋa, ti li ta masagi ná-doun zunuiti
pɛ.

28Aɓesalɔmedevei veeni ná-botiɠɛ nuiti zea, éɠɛ tima: «WaAmenɔnɠaana
feya koozunɛai ga dɔɔi, ta nàɠɛna woma: ‹À Amenɔn loɠa,› názu wa paa niina.
Àmina lua, nàɠa gè devei veai wo ya. À zɛbɛzeɠe, woɠaaɓa.» 29Aɓesalɔmená-
botiɠɛ nuiti ti ná-devei zoni, ti Amenɔnʋa. Gaamago masagi ná-doun zunui zɔiti
ti wuzeɠeni daami wosuʋɛ,ɛsɛ ge lɛ ná-soovale fuuluiɠɔma, éʋela.

30 Ti yɛni pelei ma, Davide mɛni ga Aɓesalɔme masagi ná-doun zunuiti pɛ
paaʋɛ, gila kpalaa ge la ɠulani. 31 Masagi wuzeɠeni, é ná-seɠeiti baliʋali ga, é
la zooi ma. Ná-botiɠɛ nu wolaiti pɛ tiɠɛni loni koba, ta-zeɠeiti baliʋaliai ga.

32 Davide kɛɛɠɛloin Simea ná-doun zunui Yɔnadaɓe kpɔɛi zeɠeni, éɠɛ
ma: «Màliɠii masagi minaɠisiɛ ga masagi ná-doun zunuiti pɛ ka ti zaai, Amenɔn
ɠila ka saai. Kaite yeei éʋuuni la ná-seelai Tamaalma, Aɓesalɔmeɠɛniɠɛɛzu,
toɠa paazu. 33Màliɠii masagi mina niima vai zeɠe mu yiiʋɔ, éʋaɗaɠisiɛ ga
ná-doun zunuiti pɛ ka ti zaai. Amenɔnɠila nɔɠa saai.»

34 Aɓesalɔmeɓɔɠɔiʋelaʋɛ.
Siɛgi zu ada maaɓɛ nui wɛlɛni laɠoozama, é nu mɔinmɔin golaiɠaani, ti

ɗaʋa ga poluʋelei, gizeɠakamaʋɛ. 35Yɔnadaɓeɠɛnimasagima: «Wɛlɛna
masagi ná-doun zunuiti ba, tiʋaazu, eɠɛʋelei nɔ gèɠɛa bosu la è ma, nɛ̀i gè ga
ɗa-wotiɠɛ nui.» 36Kpesuʋɛ gaɓɔɛ, masagi ná-doun zunuiti ti unkulani. Ti pɛ
ti wɔlɔni ga gola, masagiɓalaa ta ná-botiɠɛ nuiti ti wɔlɔni gola.

37 Aɓesalɔme ʋelani, é li Gesuul masagi Talemayi ʋɔ bɛ, Amiyude ná-doun
zunui. Davideɠɛni ná-doun zunui zaawɔlɔi wosu folo-o-folo. 38Aɓesalɔmeyɛni
pelaʋelei zu Gesuul, é kɛ ga kona saʋagɔ. 39Masagi Davide looɠoni Aɓesalɔme
ɓɛɛ vaiʋa, mazɔlɔɔ gaanɛɛnɛaɠɛni de niina Amenɔn zaa vai zu.

14
Aɓesalɔmeɠale ma vai Zeeluzalɛme

1 Seluya ná-doun zunui Zoaɓe kaani ga masagi yiimaalɛiɗa Aɓesalɔme letegi.
2 É keela leʋeni Tekoa, tiʋa ga anzanui ta, nii gola zoogai faaɓɛtɛzu, éɠɛ ma:

«Ɓɔɠɔɠɛ eɠɛɗaɠɛ saa wɔlɔ wosu, è saa wɔlɔ zeɠei looɠɔba, mina
gulɔ maku nɛɛnɛ siɛɓɔɠɔ ma,ɠaazuʋɛɠɛ eɠɛ anzanui nii é ná-nui
ta zaa wɔlɔ wosu kaite. 3Ɗa li niina masagiʋɔ bɛ, nii gè bosu è ma, è naa wo ma.»
Zoaɓe naa lɛɛni la, nii maanɛɛni é bo masagi ma.

4 Tekoa anzanui liini masagiʋɔ bɛ, é nɔkɔ bu, éɠɛ ma: «Ee, masagi, kìzo.»
5 Masagiɠɛni ma: «Leeniɠa è pɔ?» Éɠɛni ma: «Masagi! Nà ga poanzai, sìnigi
zaa. 6 Doun zunu felegɔɠa éɠɛa zèa, nɛ̀i gè gaɗa-wotiɠɛ anzanui. Ti felegɔ
ti kɔɔni dɔɓɔi zu, nu la ná, é ʋa ti ɠaaɠwɛ, zɔi ɗa bɔɔlai loɠa, é paa.
7 Pɛlɛyeɠei pɛ buzeɠe ʋele ɠana dàalɔɠɔma, ti ɠɛ mà: ‹Zɔi é bɔɔlai
ʋaai, fe, gi paa, tɔɔzei é kɛɛɠɛloinʋaaʋɛ. Ʋeleɠana gá pogani zeɠe nui
undaaʋili da gaama.› Ta naa ɠɛɛna, ta nà-kito gaaɓelagi ɠoloɠolosu naazu.
Sìnigi laaseigi ta mavofodaiɠaɲɛɛlɛ zooiɠa.»

8Masagiɠɛni anzanui ma: «Liɗa-laazu, nà deveiti feezuɗa-vaa zu.» 9 Tekoa an-
zanuiɠɛni ma: «Màliɠii masagi, niima vaaɠaazagi yɛ ga giye, gá nà-pɛlɛyeɠei,
masagiɠɛ ga sɔbalala nu, ta mavofodaiti, niima vai zu.» 10Masagiɠɛni ma: «Ni nu
nɔpɛ ka zeli lona è ma niima vai zu,ʋaa la pɔ̀, toɠa è yɛ ná.»

11 Anzanui kpɔɛi zeɠeni ʋolu, é ɠɛ ma: «Masagi soma, é minazeɠe bɛ̀
Ɠɔoɠɔ GALAGI laaseigi zu, ga potokula nuimina taʋɛɛ nà-maanɔɠɔiʋa, ga é
ʋa zɔiʋaa, nii zɛgai zèa.»Masagi gooɠaaʋoteni, éɠɛma: «Gèɠonaa Ɠɔoɠɔ
GALAGI ma, nii é vulua, ga è-loin unma undeɠai gila kpalaa ge la loa zooi ma.»

12 Anzanui ɠɛni ma: «Ɗa va bu nɛi, màliɠii masagi, gè faa ɠili bo dɛ è ma,
nɛ̀i gè ga ɗa-wotiɠɛ anzanui?» Masagi ɠɛ ma: «Ɓɔɛna.» 13 Anzanui kpɔɛi
zeɠeniʋolu, éɠɛma: «Lee vaa zumu èɠisiɛiɠana, é lo GALA ná-nuɓusɛiti ba?
Mazɔlɔɔ wooi niiti maaʋele ma, è ti wogai feya, masagi, èɓɔɠɔ ɠwɛɛgɛ
ga sɔba nu, mazɔlɔɔ è la Aɓesalɔmeɠaaɠaleni ma, nii è kpɛai. 14 Yeeta ade
pɛ ada zaazu, eɠɛ ziɛi puai ya zooi ma, nu la zooga zɛʋɛzu. GALA ge laɗa ga
zɛnvuɠula nu ya, kɛlɛ toɠaɗa peleiɠaiziɛ ga nii kpɛai, émina yɛ pelaʋelei
zu. 15Ɗa kaana, pàai gèɓɔɛ èʋɔ, toɠa ga nuɓusɛiti kɛʋeleiɠa, é màaluai,
gèɠɛɓɔɠɔma: ‹Nà liizu, gèɓɔɛmasagiʋɔ, tanisu toɠa ziɛ ga nà-tɛnɛ
gooi, nɛ̀i gè ga ná-botiɠɛ anzanui. 16 Tanisu toɠa kɛ éɓaa màazu, nɛ̀i gè ga ná-
botiɠɛ anzanui, zunui naa laalɔɠɔma, nii éɠɛa pɔ é gi laazeɠe etea, gá dòun
zunui, ga é gi ɠula nuɓusɛiti saama, niiti GALA ge yiimazeɠeai ga tiye ga ti ɠɛ
ga nɔnɔ.› 17 Kɛ̀ɛʋɛ ɓɔɠɔ ma: ‹Maliɠii masagi laawooiɠaɠɛ ga ziilɛi
kpɔɛ bɛ̀.› Mazɔlɔɔmàliɠii masagiɠɛɛʋɛ eɠɛ GALA ná-geezuɠeelai ga
é faaʋagɔi ta faaɲɔi yɔɠɔzuɠula. Ɠɔoɠɔ GALAGIɗa-ƓALAGI yɛ èʋa.»

18 Masagiɠɛni anzanui ma: «Nàɓalaa, nii gè èɠaazaɠasu ma, mina tanɔpɛ
dɔɔɠu bà.» Anzanui ɠɛ ma: «Màliɠii masagi, ɓɔɛna.» 19 Masagi kpɔɛi
zeɠeniʋolu, éɠɛ ma: «Zoaɓe lɛi éʋaɠɛ ʋolu niima vai pɛ su?» Anzanui
ɠɛma: «Ee, màliɠii masagi, GALA ka kàazu, eɠɛʋelei è vulua la gaɠite, nii kpein
màliɠii masagi boga, nu la zooga zeɠezu ba, èʋa li ga yeezaɓaaɠɔʋɛzuʋele.
Ti pɛ ka ga gaamai,ɗa-wotiɠɛ nui Zoaɓeɠa é tèʋega, ga gèɓɔɛ èʋɔ. Nii
kpein maanɛai ga gè bo, nɛ̀i gè gaɗa-wotiɠɛ anzanui, tɔɠa é ti pɛ pua dà. 20Ni
ɗa-wotiɠɛ nui Zoaɓe naaɠɛa, toɠa pɔ é niima vaiɠula ga kɛʋelei taɠili.
Kɛlɛ ɠigiɠa màliɠii ya, eɠɛ GALA ná-geezuɠeelai. Nii kpein éɠɛɛzu zooi
zu, é ti pɛ kwɛɛ.»

21Masagi liini, éɠɛ Zoaɓe ma: «Nii è boga, gè vaa bu. Liina, èʋa ga zunu loungoi
Aɓesalɔme ʋɛ.» 22 Zoaɓe nɔkɔni masagi wu, é ɠɛ ma: «GALA ge tuya loo è
ʋɛ, masagi! Gè kwɛɛga ga è yiilaaʋɛ mà, tɔɔzei è naaɠɛa, nii gè bogai è ma,
nɛ̀i gè gaɗa-wotiɠɛ nui.» 23 Zoaɓe wuzeɠeni, é li Gesuul, é Aɓesalɔme zeɠe
ná, éʋaa la Zeeluzalɛme.

24 Masagi ɠɛni ma: «Aɓesalɔme mina zeeli pɔ̀ bɛ, é li ná-pɛlɛi wu.»
Aɓesalɔme liini ná-pɛlɛi wu, é laɠaazulaani masagi ma.

Davideni ta Aɓesalɔme

ti yɔɠɔzuɓɛtɛ vai
25 Izelayɛle yooi zu, Aɓesalɔmeɠɛɠala laɠɛni ná pagi zu, é zo kɔɠɔaʋɛ,

é lɛ unmaʋɛ, ná pɛ pagaɠɛni de. 26 Konagiɓesuɠilagila, éɠɛni nɔungi
wosu, mazɔlɔɔ nɔun deɠaiɠɛni wuizu ma. Tiɓena nɔun deɠaiɠɔɠɔ,
é ɠɛ ga, kilo felegɔ ta tukpɛ (2,5), eɠɛʋelei masagi ná-kɔɠɔgiti ti la.
27 Aɓesalɔme zunu loun saʋagɔ zɔlɔɔni, ta anzanu lounɠila, nii éɠɛni ga
anzanuʋapa gola, daaɠɛni ga Tamaal.

28 Aɓesalɔme kɛɛni ga kona felegɔ Zeeluzalɛme, é la liini masagi ɠakala.
29Yeeta é Zoaɓe lolini ga é naa leʋemasagiʋɔ bɛ, kɛlɛ Zoaɓe laɠɛni kɛɛni,
éʋa li pɔ bɛ toligi ma. Aɓesalɔme tolini ná velesiɛi zu, kɛlɛ Zoaɓe laɠɛni
kɛɛni. 30Názuɠa Aɓesalɔmeɠɛni la ná-botiɠɛ nuiti ma: «À wɛlɛ! Zoaɓe
ná-kpalagiɠa nɔ̀nɔiɠoba. À li, wo abuiʋili ba.» Aɓesalɔme ná-botiɠɛ nuiti
ti abuiʋilini Zoaɓe ná-kpalagiʋa. 31 Zoaɓe wuzeɠeni, é li Aɓesalɔmeʋɔ bɛ,
é gaazaɠa, éɠɛ ma: «Lee vaa zuɗa-wotiɠɛ nuiti ti abui logai nà-kpalagiʋa?»
32 Aɓesalɔme gooɠaaʋoteni, éɠɛ ma: «Gè è loligɛ, è la kɛɛni, èʋaʋa. Gè
ɠɛaɠɛɛzu, gè è leʋe, è masagiɠaazaɠa, èɠɛma: ‹Lee vaa zu sèɠeai Gesuul,
gèʋa? Maanɛɛni nɔ gè yɛ ná.› Nà pɔ niina ga gèɠɛmasagiɠakala niizu, ni nà
ga sɔba nu, é pàa!» 33Zoaɓe liinimasagiʋɔ bɛ, é naa ná-doin laawooiti pɛ daazeeli
ma. Masagi Aɓesalɔme lolini. Diai ma, é nɔkɔ masagi wu. Masagi Aɓesalɔme
nɛɛnɛni ga daaʋɛ komagai.

15
Aɓesalɔme wuzeɠe vai

Davide laalɔɠɔma
1 Naa ʋoluma Aɓesalɔme kɔɔɠɔ wotolo ɠila ta sooiti gaiziɛni ɓɔɠɔ

ʋɛ, ta nuʋuulɔɔlugɔ (50), niiti tiɠɛniɓizɛzu ná-wotoloiɠakala. 2 Éɠɛni
wuzeɠezu ga sobuzobui, é lo peleɠobaʋɛ. Nu nɔpɛ a laɠɛna lia masagiʋɔ
bɛ tukpɔɠaaleʋe vai ma, Aɓesalɔmeɠɛni gaazaɠasu, éɠɛ ma: «Ɗa ga taa
ɓɛgele zu nu?» Naa a la ɠɛna ma: «Nà ga Izelayɛle wolodai zu nui ta.» 3 Naazu
Aɓesalɔmeɠɛniɠɛɛzu ma: «È lii ungiʋagɛ, kɛlɛ nu nɔpɛ ge la masagi
ʋɔ bɛ, a woilo è-woo ma.» 4 É ɓena ɠɛ ma ʋolu: «Ee, ni nà ɠa gè ɠɛni
tukpɔɠaaleʋezu zooi nii zu, niiti kpein kpɔɛɓaa goomaaɠaali ti yɔɠɔzu, ta
laɠɛʋaazu pɔ̀, nà ma, nà laɠɛ ta-lukpɔiɠaaleʋezu ga telebodai.» 5Ni nui ta a
la maaɓuɠana ga é nɔkɔ bɛ, éɠɛni yeemaalesu ma, é so, é buzeɠe, é nɛɛnɛ.
6 Zekana Aɓesalɔmeɠɛni kɛɛzu la ga nui pɛ nɔ aɠɛ liizu masagiʋɔ bɛ
tukpɔiɠaaleʋe vaa ma, naaɠa é yɛni kɛɛzu, é nɛɛ Izelayɛle nuiti bɛ.

7 Kona naanigɔʋoluma, Aɓesalɔmeɠɛni masagi ma: «Va bu, gè li Ɠeeɓelɔn,
gè minazeɠegi laazeeli, nii gè kɛa Ɠɔoɠɔ GALAGIʋɛ. 8Mazɔlɔɔ nɛ̀i gè ga
ɗa-wotiɠɛ nui, gè minazeɠe kɛɛni, siɛgi zu gèɠɛni la Gesuul, Siili yooi zu. Gè
ɠɛnima: ‹Ni Ɠɔoɠɔ GALAGI a gàaɠalenama Zeeluzalɛme, nà zalaɠaɠula bɛ.›
» 9Masagiɠɛni ma: «Li, ziilɛigiɠɛ èʋɛ.» Aɓesalɔme liini Ɠeeɓelɔn.

10Kɛai maminá, é keelaiti teʋeni Izelayɛle wolodaiti pɛma, éɠɛ ti ma: «Siɛgi
zu wa puʋu fɛɛ wooi mɛnina la, wa ɠɛ ma: ‹Aɓesalɔme ɠɛa ga masagi
Ɠeeɓelɔn.› » 11Nu unfelegɔi (200) niiti Aɓesalɔme ti lolini, ti zeɠe Zeeluzalɛme,
ti ʋilɛ polu ladalai zu, ti la ɠɛni faa nɔpɛ kwɛɛ ná-kisiɛi zu. 12 Kɛai ma
zalaɠai ɠulazu, é nu leʋeni Gilo taazuʋɛ ga ti Gilo nui Ayitɔfɛle loli, é ɠɛni
ga Davide ná-tɛnɛ bo nui. Woyai zɛbɛi wola wɔɔlɔni, ta nuɓusɛiɠɛni liizu
ga mɔinɗa Aɓesalɔmeʋolu.

Davideʋela vai
13 Nui ta ʋaani, é ɠɛ Davide ma: «Izelayɛle nuiti ti ɠaaʋotega Aɓesalɔme

ma.» 14Davideɠɛni ná-botiɠɛ nuiti ma, niiti kpein tiɠɛni koba Zeeluzalɛme: «À

wuzeɠe, adeʋela, mazɔlɔɔ adeɠulaɠeleɠele kili ge la ná Aɓesalɔme ya. À
suvilɛ, wo li, ni naa laade, toɠa zuvilɛzu ga é zeeli ade ma, é faaɲɔuɠɛ ga adeye,
ta é lɛ taazuʋɛ ga boɠa zɔkpɔi, éɗa nuiti paa.» 15Masagi ná-botiɠɛ nuiti ti
ɠɛni ma: «Masagi, nii nɔpɛ è devezu, gá è yeema.»

16 Masagi ta ná-pɛlɛyeɠei pɛ ti ʋilɛni ɠɔɠɔa, ti ʋela, kɛlɛ é anza
puugɔ yɛni ná, niiti ti la vuluni ga zɔiti kɛʋele, ga tiɗa wɛlɛ koii ma. 17Masagi
ɠulazuʋɛ taai ʋa ta nuɓusɛiti pɛ, ti lago loni pɛlɛ ɠaaɓelagi ɠobaʋɛ.
18Ná-botiɠɛ nuiti kpein tiɠɛni leʋesu koba, ta tɔɓɔɠɔi makɛ nuiti niiti ti
ɠɛni ga Kelɛte nuiti ta Peelɛte nuiti, naaʋɛɛ Gate nu undɔzitaiti (600) ba, niiti
ti zeɠeni Gate, tiʋilɛ masagiʋolu, tiɗa lo tuɠɔ.

19 Masagi ɠɛni Gate nui Itayi ma: «Lee vaa zu ɗa ɓalaa è ʋilɛsu gi ʋolu?
Ɠale ma, è li, è yɛ masa niinɛiɠoba, mazɔlɔɔ ɗa ga wɛɛnʋɛ, ti èɠulaai
ɗa-yooiʋa. 20 Èʋaaʋɛ pɔ̀ bɛ su la dɛ ɠoozani, nà èʋilɛsuɠale mɔnɔ
ɠɔɠɔma za giʋolu? Gè la dɛ vɔlɔ kwɛɛ miniɠa gè liizu ná. Ɠale ma, è li
wa è-ɠɛɛlointi. Ɠɔoɠɔ GALAGI zoo é nuɓɔɠɔlai ta wooɠɛɠiladaiɠɛ è
ʋɛ.» 21 Itayi masagi wooɠaaʋoteni, éɠɛ ma: «Gèɠonaa Ɠɔoɠɔ GALAGI ma,
nii é vulua, ta ɗa ɓalaa ma ɗɛi è vulua, ga ʋɛ nɔpɛ màliɠii masagi è liizu
ná, nà èʋolu, saai zuɓaa zɛnvui zu.» 22 Davide gooɠaaʋoteni, éɠɛ ma: «Naa
ʋagɛ. Leʋenamuʋelelaʋɛ.» Gate nui Itayi leʋeniʋelelaʋɛ ta ná-nuɓusɛiti
pɛ, éʋɛɛ ta-ʋɛlɛyeɠeiti ba. 23Bɛbɛi leʋesuʋɛ, nuɓusɛiti pɛ tiɠɛni
wɔlɔzu. Masagi Seedelɔnʋɛtugiɓudɛni, ta polu nuiti pɛ. Ti teʋebai zuʋelei
zoni.

Davide wooɠɛɠila botiɠɛ nuiti
zɛ fai Zeeluzalɛme

24 Zalaɠa ɠula nuiti Sadɔke ta Aɓiataal ɓalaa ti ɠɛni ná, ta Leevi nui niiti
ti ɠɛni GALA ná-minazeɠe kesui zeɠezu. Naati ti minazeɠe kesui laani zooi ma,
eyɛsu nuɓusɛi pɛ geɓe gaɠula taaiʋa. 25 Masagiɠɛni Sadɔke ma: «Ɠale
ma ga GALA ná-minazeɠe kesui taazu. Ni Ɠɔoɠɔ GALAGI ɠa pɔ é faaɓɔɠɔ
ɠɛ bɛ̀, toɠa ʋa ga ze ʋolu, é va bu gè ná-minazeɠe kesui ɠa, ta seizuʋɛ.
26 Kɛlɛ ni aɠɛɛna mà: ‹Zìima nu la mɔ gaɗe,› naazu é sòʋelei é pɔ la.› »
27Masagiɠɛni zalaɠaɠula nui Sadɔke maʋolu: «Ɗa wozaɠaazu? Ɠale ma, é li
taazu ziilɛigi zu, wo-loun felegɔiti ti wo maaza, è-loin Ayimaase, ta Aɓiataal ná-doin
Zonatan. 28Nɔ̀unnàmaaɓɔungiwosuɠɔɠɔzu teʋebai zu, ziɛmaaleʋesuʋɛ
ɠobaʋɛ, eyɛsu gè wo-laaɠeela zɔlɔɔ.» 29 Sadɔke ta Aɓiataal tiɠaleni ma ga
GALA ná-minazeɠe kesui Zeeluzalɛme, ti yɛ ná.

30 Davideɠɛni Woliveɠizei lɛɛzu, éɗa wɔlɔ, é seɠeiʋɛai nɔungi ma,
é ɠɛni ziɛzu ga kɔɠɔa ɲakai. Zɔiti pɛ ti ɠɛni polu, ti seɠeiti pɛɛni
tɔungiti maɓalaa, tiɗa lɛ ga wɔlɔa. 31Tiʋaani, tiɠɛ Davide ma: «Ayitɔfɛle
ɠawoya gili nuiti saama, niiti ti Aɓesalɔmeʋolu.» Davideɠɛnima: «Ee, Ɠɔoɠɔ
GALAGI, Ayitɔfɛle ná-tɛnɛ gooiti suɲakaɠula.»

32Davide zeeliai ma gize unmaʋɛ,ʋɛ nu nɔkɔsu ná GALA bu, Aaleke nui Ɠusayi
ɠulani ga polu ʋelei, kɔba zeɠei ʋaliai ga, fufiligi nɔungi ma. 33 Davide ɠɛni
ma: «Niɗaʋilɛna pòlu,ɗaɠɛɛzu ga kàsɔ. 34 Kɛlɛ niɗaɠalena ma taazu,
èɠɛ Aɓesalɔme ma: ‹Ee, masagi, nà gaɗa-wotiɠɛ nui, gè botiiɠɛa è-ɠɛɛ
ʋɛ eyɛsu za zeeli, niizu niina ɗa ɠa gè botii ɠɛɛzu è ʋɛ,› naazu ɗa zoo è
peleɓesa bɛ̀ Ayitɔfɛle ná-tɛnɛ gooiti tuɠɔ. 35 Zalaɠaɠula nuiti Sadɔke ta
Aɓiataal taɠɛɛzu èʋa. Nii nɔpɛ ɗa mɛnina masagi ná-pɛlɛi wu,ɗa li, è
bo ti ma. 36 Ti-loun felegɔiti ta ná, Sadɔke ná-doun zunui Ayimaase ta Aɓiataal ná-
doun zunui Zonatan. Wooi nɔpɛ wo mɛnisu, naati ka wa vali ti ma, tiʋa, ti bo mà.»
37Davide bɔɔlai Ɠusayiɠalenimanaazu taazu, siɛgi zuAɓesalɔmeɠɛni lɛɛzu
la Zeeluzalɛme.

Davide ta Mefiɓaale ná-botiɠɛ nui Siɓa
1 Davide lago leʋeni nɔ gize unmaʋɛ ʋa, é Mefiɓaale ná-botiɠɛ nui Siɓa

ɠa, éʋaazu daaɠomisu ga soovale felegɔ ti maaɠiliai ta tiɠasɔɠiliai gaɓulu
unfelegɔ (200), ta leezɛn vɔɔɓuun ungila (100), naaʋɛɛ gulu waa ungila (100)
kili ba, ta kɔlɔ woole ɠila dɔɔi zu. 2 Masagi gaazaɠani, é ɠɛ ma: «Lee ɠa è
pɔ è kɛ ga nii pɛ?» Siɓa gooɠaaʋoteni, éɠɛ ma: «Soovalegiti ta ga masagi ná-
pɛlɛyeɠei nɔnɔ, tiɗa zei tiɠɔma,ɓului ta gulu waaiti tiɠɛ gaɠɔnɔgi
buzeɠe niinɛgiti bɛ, dɔɔiɠɛ ga kpɔɔleɗɛi naati bɛ, taɓɔlɔ teʋebai
zu.» 3 Masagi ɠɛni ma ʋolu: «Mini ɠa mu ɗa-ɠalamɔin ná-doun zunui ná?»
Siɓa masagi wooɠaaʋoteni, éɠɛ ma: «Zɛgɛ Zeeluzalɛme, mazɔlɔɔ éɠɛa
ɠɛɛzuɓɔɠɔma: ‹Izelayɛleʋɛlɛyeɠeiɠa kɛ̀ɛ ná-masadai ve zèa niina.›
» 4Masagiɠɛni Siɓa ma naazu: «Ni zekana é la, nii pɛ é ga Mefiɓaale nɔnɔ, gè
ti pɛ fea è ya.» Siɓaɠɛni ma: «Nà nɔkɔsu èɠɔɠɔwu. Ɗa-vaaɓɔɠɔi zoo é
yɛ bà, màliɠii.»

Simeyi Davide voovoo vai
5Masagi Davide zeeliai ma Ɓaɠulime, zunui taɠulani taa goi naa zu, é ga Sayile ná-

pɛlɛyeɠei wu nui ta. Zunui naa laaseigiɠɛni ga Simeyi, é ga Geela ná-doun zunui.
Éɠɛniʋaazu ga Davide voovoa, 6 éɗa kɔtuiti pili Davide ta ná-botiɠɛ nuiti ma,
anɛɛ ni nuɓusɛiti ta salaʋusuiti tiɠakuni naa ma, kɔʋɛzuʋelei ta zeezazu
ʋelei. 7 Simeyiɠɛni wooɠulazu, éɗa Davide voovo, éɗaɠɛ ma: «Leʋe, leʋe,
nu ʋaa nui, nu ɲakai! 8 Ɠɔoɠɔ GALAGI Sayile ná-pɛlɛyeɠei ma ɲamai laa è
unma, Sayile nii è masadaiɠɛɛzu potogi zu. Ɠɔoɠɔ GALAGI masadaiɠula è ya, é
fe è-loin Aɓesalɔme ya. Wɛlɛɗaʋa za, è maawɔinɗai, eɠɛʋelei soloogai la
è ma, mazɔlɔɔɗa ga nuʋaa nui.»

9 Názuɠa Seluya ná-doun zunui Aɓisayiɠɛni la masagi ma: «Lee vaa zu nuɠa
gilɛ ʋoomai nii yɛ ná, éɗa màliɠii masagi voovo? Va bu gè li, gè nɔungi leʋe
ba.» 10 Masagi gooɠaaʋoteni, éɠɛ ma: «Wɔnɔiɠa naa zu ga leeni, Seluya ná-
doun zunuiti? Mazɔlɔɔ ni Ɠɔoɠɔ GALAGIɠa kɛai ma é fòovo,ɓɛɠa a zelilo
ma?» 11 Naa ʋoluma Davide ɠɛni Aɓisayi ta ná-botiɠɛ nuiti pɛ ma: «Ni dòun
zunui nii gè sɔlɔɔgai nàɓɔɠɔi, naaɠaɠɛɛzu é pàa, Ɓɛnzamɛn nui nii la
kɛa, éʋa leʋe naaʋaɓaa? À zɛ ná dɔin, é foovooi loo, mazɔlɔɔ Ɠɔoɠɔ
GALAGIɠa é boga ma. 12 Tanisu Ɠɔoɠɔ GALAGIɠa nà-maanɔɠɔiʋɛtɛsu, é
za voovooi lati ga tuyai.»

13 Davide ta ná-nuiti ti ɠɛni liizu nɔ, Simeyi ɓalaa ɠɛni ziɛzu Davide
ɠobaʋɛ gize ɠakamaʋɛ, é ɗa foovooi loo, ta é ɗa kɔtui ta fufiligiti pili.
14 Gaaɓelagi, masagi ta polu nuiti ti zeelini, ti wola ɓɔlɔai. Miná ɠa ti looɠoni
ná.

Aɓesalɔme zeeli vai Zeeluzalɛme
15 Aɓesalɔme ta Izelayɛle nuɓusɛiti pɛ ti lɛɛni Zeeluzalɛme, Ayitɔfɛle

ɠɛni ba. 16 Siɛgi zu Davide bɔɔlai Aaleke nui Ɠusayi zeelini la Aɓesalɔme
ɠobaʋɛ, é ɠɛni ma: «Masagi lɛbi ɠeke, é lɛbi ɠeke faan!» 17 Aɓesalɔme
ɠɛni Ɠusayi ma: «Ɗa-wooɠɛɠiladai pɛ kana, é ʋilɛ è-wɔɔlai ʋa? Toɠa
ɠale, è laʋilɛni polu?» 18Ɠusayi gooɠaaʋoteni, éɠɛ ma: «Ɓa, nui nii Ɠɔoɠɔ
GALAGI ta nuɓusɛi niiti, naaʋɛɛ kɔɔɠɔ nuiti pɛ ba, ti yiimazeɠeai la, naa
ɠa gè ʋilɛsu polu, gè yɛ koba. 19 Tɔun vɔlɔ, nui ma zii pɛ tɛi nà ɗa botii
ɠɛ bɛ. Bɔ̀ɔlai ná-doun zunui la gaɗeɓaa? Ʋelei nɔ gèɠɛa la ga è-ɠɛɛ
ná-botiɠɛ nui, zenɔɠana gè botiiɠɛɛzu la èʋɛ.»

20 Aɓesalɔme ɠɛni Ayitɔfɛle ma: «À ɗa tɛnɛgi wo ʋɔɔma. Ada kɛ
ɠale?» 21Ayitɔfɛle gooɠaaʋoteni, éɠɛma: «Li, è la ga è-ɠɛɛ anzaiti, niiti ti la
vuluni ga zɔiti kɛʋele, é ti yɛgaimasa pɛlɛi wu, ga tiɗamakɛ. Izelayɛle pɛ ka

kwɛɛ naazu ga è lɛɠɛa è-ɠɛɛ zu, naazuniiti pɛ ti èʋolu, ta zɛbɛ zɔlɔɔ.»
22Ti seɠeɠotai loni Aɓesalɔmeʋɛ, dooɠo bosuʋɛ náɓɛtɛai pɛlɛimaazu,
mináɠa é laani ná ga kɛɛɠɛ anzaiti, niiti ti la vuluni ga zɔiti kɛʋele, Izelayɛle
nuiti pɛ gaazu.

23Naama ziɛgi zu kuɲɛɠɛni Ayitɔfɛle ná-tɛnɛ gooiti pɛ ba, eɠɛ nuɠa
GALA ɓɔɠɔi ɠaazaɠa, zekana ná-tɛnɛ gooiti pɛ ti ɠɛni la Davide ʋɛ ta
Aɓesalɔmeɓalaa bɛ.

17
Ɠusayi Ayitɔfɛle ná-tɛnɛ gooi maaɠaali vai

1 Ayitɔfɛle ɠɛni Aɓesalɔme ma: «Ɓe gè yeelo nu waapuugɔ maazu felegɔ
(12 000)ʋa, gèʋilɛ Davideʋolu zaɓidii nɔ. 2 Nà zeelizu ma siɛgi zu kpɔlɔai
la, zɛbɛ la mɔ zea. Nà faa zupuiʋilisu pɔ bɛ. Niiti kpein ti polu, naati tiɓizɛ,
gè masagiɠila nɔʋaa. 3Naaʋoluma gèɠale ma ga nuɓusɛiti pɛ. Mazɔlɔɔ
ni zunui naa a zaana, nii è gaiziɛzu, nuɓusɛiti pɛ taɠale ma èʋɔ. Ti zei ziilɛigi
zu.» 4Naama wooi zolooni Aɓesalɔme ta Izelayɛle nu wolaiti pɛ ma.

5 Aɓesalɔmeɠɛni ma: «Aaleke nui Ɠusayi loli dɛɛ, ade tɔɓalaa goomɛni.»
6Ɠusayi lɛai ma Aɓesalɔmeʋɔ bɛ, Aɓesalɔme gaazaɠani, éɠɛma: «Wɛlɛ
niiɠa Ayitɔfɛle boga, gi naaɠɛ, nii é bogai,ɓaaɠigi taɠili ka èʋɛ?» 7Ɠusayi
Aɓesalɔme wooɠaaʋoteni, éɠɛ ma: «Niima gelei zu, Ayitɔfɛle ná-tɛnɛ gooi
laʋani.» 8 Ɠusayiɠɛni ma: «È è-ɠɛɛ ɠwɛɛ sɔ ta ná-nuiti! Ta ga zɛbɛsu
zalaʋusuiti, ti vilɛʋɛ eɠɛ zuluɓui, nii ma yiʋoi ɠulaai zea dɔɓɔi zu. È-
ɠɛɛ ɠa ga kɔɔɠɔ nui, é la ʋaazu kpidii ɠɛɛzu nuɓusɛiti saama. 9 De
ɓɔɛzu ɠani, toɠa ɠɛ lɔɔɠua kɔtu yeɠei ta zu, ɓaa adɛ taɠili. Ni tɔ
ɠa zeina ga ɗa-ɠɔɔɠɔ nui tanigaa ti zaana ti ya, ma wooi ga mɛni é wo ga:
‹Aɓesalɔme ná-nuiti ti loa bu.› 10 Naazu, anɛɛ zɛbɛsu zalaʋusui, niiti zala yii
ti ɠoozu, naati pɛ ta ɠɛ iɲɔteʋei zu. Mazɔlɔɔ Izelayɛle pɛ ge kwɛɛ
ga è-ɠɛɛ ɠa ga kɔɔɠuluɓa wolai, ta kɔɔɠɔ nu wolaiti ta ba. 11 Nà pɔ
ga Izelayɛle nuiti pɛ tiɠaalɛ ba èɠoba, é lɔɔzei Dan, é zeeli Ɓeel-Seeɓa,ɗa-
ɠɔɔʋɛbɛiɠamɔin eɠɛ kpoloɗɛi laaʋɛmaɲaɠaegi. Ɗaɓɔɠɔi è lo
ti luɠɔ kɔɔɠɔzuʋɛ. 12Ada zeelizu Davide ma adɛ ta,ʋɛ dɔɔɠuai ná, ade
looma, eɠɛʋelei nɔɗai aɗaʋɛɛ la zooima. Tɔ-o, ná-siɛpoluiti-yo, tanɔpɛ
ge laɠula ade ya. 13Ni a lɔɔɠuna taai ta zu, Izelayɛle nuiti pɛ taʋa ga galuiti, ade
taai naa mɛɛn pɛtugi zu, é kobaʋɛ, eyɛsu kɔtuɠila kpalaa ge mina mɔɠɛ
ná.»

14 Aɓesalɔme ta Izelayɛle nuiti pɛ tiɠɛni ma: «Aaleke nui Ɠusayi ná-tɛnɛgi
vizɔgɛ, é leʋe Ayitɔfɛle nɔnɔiʋa.» Mazɔlɔɔ Ɠɔoɠɔ GALAGI deveni ga é
Ayitɔfɛle ná-tɛnɛ pagɔi loo bu, nii a kɛ éʋa ga maanɔɠɔi Aɓesalɔme ma.

Davide Zuludɛnɓudɛ vai
15 Ɠusayi liini zalaɠaɠula nuiti Sadɔke ta Aɓiataalʋɔ bɛ, é Ayitɔfɛle ná-

tɛnɛ gooi laazeeli ti ma, ta nii tɔ ɓɔɠɔi é bogai Aɓesalɔme ta Izelayɛle nu
wolaiti pɛma. 16Éɠɛni timaʋolu: «Ànu leʋe fala Davidema, é bomaga, éminaɲi
za teʋebai zu ziɛ maaleʋesuʋɛɠobaʋɛ, kɛlɛ é Zuludɛnɓudɛ, é li poun,
nii a kɛ ti mina za ta ná-siɛpoluiti.»

17 Zonatan ta Ayimaase tiɠɛni En-Lɔgɛle, botiɠɛ anzanui gila geɠɛni liizu,
éɗa keela wooi wo ti ma, nii maanɛɛni ga ti li, ti bo Davide ma. Mazɔlɔɔ ti maa la
ɠɛni nɛɛni ga ti lɛ taazuʋɛ, naaɠa a kɛ numina tiɠa. 18Kɛlɛ zunu loungo
ɠila ge tiɠaani, é li, é bo Aɓesalɔmema. Keela felegɔiti ti liini ga gaazuvilɛ, ti liini,
ti lɛ Ɓaɠulime zunui ta ná-pɛlɛ wu. Ziɛyeɠeɠɛni ná-koizuʋɛ, ti lɔɔɠuni
zeɠei naa zu. 19 Pɛlɛ deei seɠe wolai zeɠeni, é pɛɛ zeɠei la, é aniɠae ziɠai
ʋuuni ma, nu nɔpɛ ge laɓena gaaɠa ga aniɠa ná.

20 Aɓesalɔme ná-keelaiti ti ʋaani anzanui naa ʋɔ bɛ, ti ɠɛ ma: «Mini ɠa

Ayimaase ta Zonatan ti ná?» Anzanui ti wooɠaaʋoteni, éɠɛma: «Ti ziɛiɓudɛa.»
Ti naati gaiziɛni, kɛlɛ ti la ɠɛni Ayimaase ta Zonatan ɠaani. Ti ɠaleni ma
Zeeluzalɛme.

21Ti liai ma, Ayimaase ta Zonatan tiɠulani ziɛyeɠei zu, ti li, ti keela wooi wo Davide
ma. Ti Ayitɔfɛle ná-tɛnɛ gooi laazeelini Davide ma, nii é boni daalɔɠɔma. Naa
ʋoluma tiɠɛni ma: «À wuzeɠe, wo ziɛiɓudɛ ga suvilɛ.» 22 Davide ta nui niiti
kpein tiɠɛni polu, ti Zuludɛnɓudɛni. Geelaalaosuʋɛ kaani ga ti pɛ ti leʋega.

23 Ayitɔfɛle kaai ma ga ná-tɛnɛ gooi la zoni, é lɛɛni ná-soovalegiɠɔma, é
li ná-taazu. Kpegai ma ga vali ná-pɛlɛ wu nuiti ma, é ɓɔɠɔ zɛlɛni, é za, ti
maaɠulu kɛɛɠɛ ná-kabai zu.

Davide zeeli vai Maɠanayime
24 Davide zeelini Maɠanayime. Aɓesalɔme ta Izelayɛleɠɔɔɠɔ nuiti pɛ ti

Zuludɛn ɓudɛni. 25 Aɓesalɔme Amasa ɠɛɛni ga ná-kɔɔɠuluɓai, Zoaɓe
ʋotogi zu. Amasa tɔna geɠɛni ga Izelayɛle zunui ta ná-doun zunu, nii daaɠɛni
ga Yitela. Amasa dee laaɠɛni ga Aɓigayile, Naɠase ná-doun anzanui, nii éɠɛni
ga Zoaɓe dee Seluya baazeelai. 26 Izelayɛle nuiti ta Aɓesalɔme ti ta-ɠɔɔlaɠai
ʋuuni Galaade yooi zu.

27 Davide zeeliai ma Maɠanayime, zunui tanigaa ti daaɠomini: Naɠase ná-doun
zunui Sɔɓi, é ga Laɓa nui, Amɔn nuiti ta-laa wolai, ta Lodeɓaal nui Amiyɛle
ná-doun zunui Makiil, naa ʋɛɛ Ɓaalezilayi ʋa, Lɔgɛlime nui Galaade yooi zu.
28 Zunui niiti tiʋaani ga daama aniiti, ta aniɲakaiti, ta diɠiiti, tiʋa ga moloi nii é ga
ɓeleegi ta wɔɔlezegi, tiʋa gaɓulu vukɔi, ta aniɠaeɠeegaiti, tiʋa ga tɔɠɔ
ɓaazagiti tamaʋɛlɛʋɛlɛgi. 29Tiʋaanimɔnɔ ga kɔin gulɔi, ta nikɛɲiimi
ɗɛi ma wulɔi, naaʋɛɛ folomazegiʋa, ta baalagiti. Ti naati pɛ feeni Davide ta
ná-nuɓusɛiti zea, nii a kɛ ti laami, mazɔlɔɔ ti ɠɛni ɠɛɛzu ɓɔɠɔ ma:
«Numai niiti tiɓɔlɔa ga siɛi ti boga teʋebai zu, pului ta kpɔɔle wɔinɠana ti
ma.»

18
Aɓesalɔme ná-kɔɔʋɛbɛi loo vai bu

1 Davide kɔɔɠɔ nuiti gaaluni, niiti tiɠɛni polu. É nu waagilagila kundiɠiiti ta
nuungilagila kundiɠiiti seini ti unda. 2Davide kɔɔʋɛbɛiɠaaɠwɛɛni su saʋa,
é ma mɔungi ve Zoaɓe ya, é felesiɛi ve Zoaɓe kɛɛɠɛloin Aɓisayi ya, Seluya
ná-doun zunui, é saʋasiɛi ve Gate nui Itayi ya. É zɛba éɠɛ tɔ ɓɔɠɔi toɠa
ʋilɛsu tiʋolu kɔɔɠɔzuʋɛ. 3 Kɛlɛ kɔɔɠɔ nuiti tiɠɛni ma: «Kpele-o,
è la ʋilɛsu gi ʋolu! Mazɔlɔɔ ni gá ʋelana, é la ɠɛa ga faa ɓiin gi zili nuiti
gaazu, anɛɛɓalaa giɠilazuʋɛ pɛ ka zaazu, ti la naaɠɛa ga faaɓiin. Kɛlɛ
ɗa ɠila, è ɠɛɛʋɛ eɠɛ nu waapuugɔ (10 000) gi zaama. É ɠula naa ʋolu
ɓalaa, fizɔgɛ ga è yɛ taazuʋɛ, èɗa kpɔbai leʋe gi ma.» 4Masagiɠɛni ti ma:
«Nà naaɠɛɛzu, nii pagai woɠaazu.» Masagi loni taa ziɠidaʋɛɠobaʋɛ, siɛgi
zu kɔɔʋɛbɛi ɠɛni ɠulazu la, nu ungilagilagiti ta nu waagilagilagiti. 5 Masagi
devei veeni nu saʋagɔi niiti zea, Zoaɓe, Aɓisayi, ta Itayi, é ɠɛ ti ma: «Nà wo
maanɛɛnɛzu, à mina faaɲɔuɠɛ ga zunu loungoi Aɓesalɔme.» Bɛbɛi pɛ
ge masagi woomɛnini, éɗa devei naa ve kɔɔʋɛbɛi maɠundiɠiiti zea, éʋilɛ
Aɓesalɔmeʋa.

6 Kɔɔʋɛbɛi lɔɔni dɔɓɔiʋa ga ti Izelayɛle nuiti daaɠomi ga kɔɔi. Ti
kɔɔi lɔɔni ga, Efelayime lɔɓɔi zu. 7 Davide ná-kɔɔɓɔgi vɔnini Izelayɛle
gelei ma ga gola, nu waaʋuufelegɔ (20 000)ɠa ti paani Izelayɛleʋa. 8 Kɔɔɠɔ
nuiti ti vazani ma zouɠɛlɛgi naa zu. Naama voloi nui liegi é zaani dɔɓɔi zu, naa
mɔinni, é leʋe niiti ba, boɠa zɔkpɔi tiʋaani.

Zoaɓe Aɓesalɔmeʋaa vai

9 Aɓesalɔme wɛlɛni, é ɓɔɠɔ ɠa Davide ná-nuiti kakala. É ɓizɛni ná-

soovale fuuluiɠɔma, naa li, é lɔ sɛne gulu wola ta maɓɔvɔi zu. Aɓesalɔme
nɔungiɓatani guluɓekegiti zɔɠɔzuʋɛ, é yɛni zɛlɛni geeɠɔlɔgi ta zooi
yɔɠɔzuʋɛ, ná-soovale fuuluiɠula bu, éɗa li. 10 Kɔɔɠɔ nuiɠila ge kaani, é
li, é bo Zoaɓe ma. Éɠɛ ma: «Gè Aɓesalɔmeɠaaʋɛ zɛlɛni sɛne guluiʋa.»
11 Zoaɓeɠɛni ma: «È kaaʋɛ! Leeni vaa zu è la paani náʋɛ nɔ? Nà la waliɠae
puugɔ ve è ya ta saamaɠili gila.» 12Kɛlɛ kɔɔɠɔ nui gooɠaaʋoteni, éɠɛma:
«Ɓa-o, anɛɛ ni waliɠae waagila (1 000) kaɗa la kɔɠɔ, è fe zèa, gè la kɛa, gèʋa
yeelo masagi ná-doun zunui ma, mazɔlɔɔ gi goomɛnini, é fali nii wo wo ma,ɗa-o,
Aɓisayi-yo, ta Itayi, éɠɛ wo ma: ‹À dama ga nu nɔpɛ ge mina faaɲɔuɠɛ ga
zunu loungoi Aɓesalɔme.› 13Tɔ vɔlɔ ni gèɠikulani zɛ̀nvui zu, gè paa ná, gè kɛ
eɠɛ faa laɠula su, masagi a la mɛni nɔ, mazɔlɔɔ faa laɗa ga lɔɔɠu ba,ɗa
ɓɔɠɔiɓalaa è laɓena màavaawo.» 14 Zoaɓeɠɛni ma: «Gè la nà-yeeɠɛɠalai
ɠoloɠolosu è ma!» É kpakuɠaazoɓa saʋagɔ zeɠeni, é li, Aɓesalɔme yɛnvui
su dɛ zɛlɛni guluiʋa, é tiɓadɔ naa yiiʋa. 15Zunu loungo puugɔi niiti tiɠɛni
Zoaɓe ná-kɔɔɠɔ zɔɔlaiti seɠezu, naati ti ɠakuni Aɓesalɔme ma, ti mɔta
ʋa.

16 Zoaɓe puʋugi vɛɛni ga ti looɠo kɔɔiʋa. Ná-kɔɔʋɛbɛiɠaleni ma, ti
zeɠe Izelayɛle nuiti polu. 17Ti Aɓesalɔme zeɠeni, ti pili zeɠeɓomaɠooza golai
ta zu, ti kɔtu ziɠi golai lo maazu. Názu Izelayɛle nuitiɛsɛ geɗa liʋɔ da.

18 Aɓesalɔme ɠɛai ma vulua, é kɔtu ɠila kpadɔni Masagi Ná-Pɛtugi zu ga
ɠizɛsui, mazɔlɔɔ éɠɛniɠɛɛzuɓɔɠɔma: «Zunu loun la bɛ̀, nii tɔ̀ɠɔi
ɠa yɛ ba eyɛsuɠɔ.» É tɔɓɔɠɔi daaseigi vɛɛniɠizɛsuɠɔtui naaʋa,
zaaɠaza daaɠa ga «Aɓesalɔme ná-ɠizɛsuɠɔtui.»

Davide Aɓesalɔme zaa vai mɛni fai
19 Sadɔke ná-doun zunui Ayimaase ɠɛni Zoaɓe ma: «Va bu, gè li, gè niima

woo niinɛ ʋagɔi laazeeli masagi ma, ga Ɠɔoɠɔ GALAGI ná-gaamai vea zea, é
unmɔɔga, é kula sili nuiti zea.» 20 Zoaɓeɠɛni ma: «È la zoogaɠɛɛzu ga woo
niinɛ ʋagɔ laazeeli nu za, ɗa zoo ɠɛɛzu la yee ɠili, kɛlɛ za è la zooga
liizu niima wooi wosu, mazɔlɔɔ masagi ná-doun zunui zaaʋɛ.» 21 Zoaɓeɠɛni
Etiyɔpi zunui gila ma: «Nii è kaai, li, è naa wo masagi ma.» Zunui naa nɔkɔni Zoaɓe
ɠɔɠɔwu, é wuzeɠe, é li ga kpizɛi. 22 Sadɔke ná-doun zunui Ayimaase kpɔɛi
zeɠeni ʋolu, é ɠɛ Zoaɓe ma: «Nii a ɠulana su, naa ɠula su! Kɛlɛ ɓe bà,
gèɓizɛ Etiyɔpi zunuiʋolu.» Zoaɓe gooɠaaʋoteni, éɠɛ ma: «Leeɓizɛ ɠa
è pɔ è bo, bɔɛ? Ɗa-undaanɛɛ nɔpɛ ge la nii ɠɛɠala woo laazeeli vai zu.»
23Ayimaaseɠɛni maʋolu: «Nii aɠulana su, naaɠula su! Kɛlɛ nà pɔ gèɓizɛ.»
Zoaɓe ɗa ɠɛ ma niina: «Ɓizɛna mu.» Ayimaase ɓizɛni, é li ga Zuludɛn ma
nɛmɛi zuʋele, é leʋe Etiyɔpi zunuiʋa.

24 Davideɠɛni zeini taai ma ziɠidaʋɛɠoozuʋelei. Taai maaɓɛ nui lɛɛni
siɠigiɠa, éwɛlɛ zeemaalegi zu, é zunuɠila ka, éɗaʋa ga kpizɛi. 25Taaimaaɓɛ
nui wooɠulani, é daazeeli masagi ma. Masagiɠɛnima: «Ni tɔɠila be, toɠaʋaazu
ga woo niinaʋagɔ.» Zunui naaɠɛni maaɓuɠazu ga kpizɛi. 26 Taai maaɓɛ nui
wɛlɛni mɔnɔ, é zunuɠili ka, éɗaʋa gaɓizaa, é wooɠulani siɠida makɛ nui
ma, é ɠɛ ma: «Wɛlɛ zunu ɠili ba, é ʋaazu ga ɓizaa tɔ ɠila.» Masagi ɠɛni
ma: «Tɔ ɓalaa toɠa ʋaazu ga woo niinɛ ʋagɔ.» 27 Taai maaɓɛ nui ɠɛni
ma: «Nà kaazu ga ma mɔungiɓizɛʋeleɠɛɛʋɛ eɠɛ Sadɔke ná-doun zunui
Ayimaase.» Masagiɠɛ ma: «Nuʋagɔʋe, toɠaʋaazu ga woo niinɛʋagɔa.»

28 Ayimaase maaɓuɠani masagi ʋa, é ɠɛ ma: «Fai pɛ ka ziɛzu ga pagɔ!» É
nɔkɔni masagi wu, é ɠɛ ma: «Mamagi ɠa Ɠɔoɠɔ GALAGI ʋɛ, ɗa-ƓALAGI,
nii é va bu, è vɔni naati ma, niiti tiɠɛa wuzeɠeni màliɠii masagi laalɔɠɔma.»
29Masagi gaazaɠani, éɠɛ ma: «Zunu loungoi Aɓesalɔmeɠɛdɛgɛ faa la ba?»
Ayimaase gooɠaaʋoteni, éɠɛ ma: «Siɛgi zu Zoaɓeɠɛa tèʋesu la èʋɔ bɛ

ga botiɠɛ nui taɠiliʋɔɔma, gèɠɛa nuiti kaazu, tiɗa wolaɠɛ unga wuulee,
kɛlɛ gè la kwɛɛ lee ma vaa wuulee be.» 30Masagiɠɛni ma: «Ziɛ su, è loʋɛ.»
Ayimaase ziɛni su, éɗa maaɓɔungi wo.

31 Etiyɔpi zunui unkulani názuʋɛ, éɠɛ ma: «Woo niinɛʋagɔɠa gèʋaazu
daazeelizu màliɠii masagi ma, mazɔlɔɔ Ɠɔoɠɔ GALAGI ɗa-ɠaamai vea è ya,
é è unmɔɔga, é è ɠula è zili nuiti zea.» 32 Masagi gaazaɠani, é ɠɛ ma: «Zunu
loungoi Aɓesalɔme ɠɛdɛgɛ faa la ba?» Etiyɔpi zunui gooɠaaʋoteni, é ɠɛ
ma: «Nii seeliai zunu loungoi naa ma, é zeeli faan màliɠii masagi zili nuiti ma, ta niiti ti
wuzeɠezu daalɔɠɔma.»

19
Davide ná-doun zunui zaa wɔlɔi

1Masagiɓɔlɔni ziimaʋɛ naazu, é lɛɛzu ga wɔlɔa pɛlɛɠaaɠoozagi wu
siɠidaʋɛ, éɗaɠɛma: «Ee, dòun zunui, Aɓesalɔme, dòun zunui! Ee, dòun zunui,
Aɓesalɔme! Ni nɔ̀un gè zaani nɔ è-ʋotogi zu! Ee, Aɓesalɔme, dòun zunui, dòun
zunui!»

2 Ti liini, ti ɠɛ Zoaɓe ma: «Masagi ɠa wɔlɔzu, é ɗa ɓɔɠɔ maawɔin
Aɓesalɔme ná-faa zu.» 3Naama voloi ma vɔnifaamai maɠoozunɛɛi latini ga saa
wɔlɔi nuɓusɛi pɛ bɛ, mazɔlɔɔ ti mɛnini gamasagiɠaazuɠiliʋɛ ná-doun
zunui zaa vai zu. 4 Ma voloɠilagi nɔ, kɔɔɠɔ nuiti pɛ ti lɛɛni taazuʋɛ ga
dɔɔɠui, eɠɛ kɔɔɠɔ nuiti tiʋelaai kɔɔiʋa, tiɗa unfe. 5 Masagi seɠei
ʋɛɛniɠaazu, éɗaɠɛ nɔ ma: «Ee, dòun zunui Aɓesalɔme! Ee, Aɓesalɔme
dòun zunui, dòun zunui!»

6 Zoaɓe lɛɛni pɔ bɛ pɛlɛi wu, é ɠɛ ma: «È unfegi yeiɗa za ga ɗa-
ɠɔɔɠɔ nuiti, niiti ti wo-yɛnvuiti kizoga,ɗa-o, è-loun zunuiti ta è-loun anzanuiti-
yo, naaʋɛɛ è-anzaiti pɛ ba. 7 Niiti ti è wɔinzeɠezu, naati ka è ti nɛɛzuʋɛ,
è naati wɔinzeɠe, niiti ti è nɛɛzu ʋɛ. È dɛa za ga ɗa-ɠɔɔʋɛbɛi ma
ɠundiɠiiti ta ɗa-ɠɔɔɠɔ nuiti, naati zɛnvui la ga ani nɔpɛ è ɠaazu. Gè
kwɛɛga niina ga ni Aɓesalɔme yɛni vulua, gi pɛ gi za, naa a la nɛɛ è ʋɛ.
8Wuzeɠe niina, èɠula mu, èɓɔɛɗa-ɠɔɔɠɔ nuiti pɔ ga iɲɔdɔɔ wooiti.
Mazɔlɔɔ gèɠonaa Ɠɔoɠɔ GALAGI ma ga ni è laɠulani, nu nɔpɛ ge la yɛga
èʋa zaɓidii. Naaɠaɲɔu è ma, é leʋe maanɔɠɔi pɛ ba, niiti ti zeeliai è ma,
é zoɗa-loungo ziɛ su ma, é zeeli za ma.» 9Masagiɠulani naazu, é zei siɠidaʋɛ.
Ti daazeelini kɔɔɠɔ nuiti pɛ ma ga masagiɠanu, é zeini siɠidaʋɛ. Ti pɛ ti
ɠaalɛɛni ba koba.

Davideɠale ma vai Zeeluzalɛme
Aɓesalɔme ná-kɔɔɠɔ nuiti tiʋelani,ɛsɛ ge li ná-pɛlɛ wu. 10 Izelayɛle

ʋɛlɛyeɠei pɛ bu nuiti ti ɠɛni ɠɛɛzu ɓɔɠɔ ma: «Masagi ɠa é ade
unmɔɔga ade zili nuiti ma, ma un ge da ma ga, tɔɠa é ade unmɔɔga Filiseti nuiti
ma. Kɛlɛ niizu Aɓesalɔmemaaʋele ma, éʋelaa, éɠula zooiʋa. 11Aɓesalɔme
nii ade gulɔi ziaa ma, ga éɠɛ ga ada-masagi, naa zaa kɔɔi zu. Leeniɠa mu wo
maaɓɔunsu, Davide loli fai zu, éʋa zeiʋolu ga masagi?»

12 Nii éɠɛni wosu Izelayɛle yooi zu ná pɛ, Davide mɛnini, é wooleʋe ga ti bo
zalaɠaɠula nuiti ma, Sadɔke ta Aɓiataal, tiɠɛ ti ma: «À li, woɠɛ Zuda wolodai
ma ɠundiɠiiti ma: ‹Lee vaa zu wo ɠɛɛzu ga gaaɓela wo ʋaa vai zu ga masagi
seizuʋɛ? 13Wa ga masagi kɛɛɠɛlointi, woɠɛ ga ziiɠila, taɲamaɠila. Leeni
vaa zu mu waɠɛ ga nuɠaaɓela woʋaa vai zu ga masagi?› 14Àɠɛ Amasa ma: ‹Da
ga ziiɠila, taɲamaɠila. GALA ge sò ná-ziiɠaawanai pɛ su, ni gè la èɠɛɛni ga
kɔɔɠuluɓai Zoaɓeʋotogi zu.› » 15Naa maaʋele ma, Davide Zuda nuiti pɛ kigi
ɠaaʋoteniɓɔɠɔ ma eɠɛ nuɠila nɔ. Tiɠɛni masagi ma naazu: «Ɠale ma, è
ʋa, waɗa-wotiɠɛ nuiti.»

Davide Simeyi maavaayɛ fai

16 Masagi ɠaleni ma ʋolu, é zeeli Zuludɛn laaʋɛ. Zuda nuiti pɛ ti liini ga

kpizɛi Gilegale, ga ti masagi laaɠomi, é ziɛi leʋe. 17 Geela ná-doun zunui Simeyi,
Ɓɛnzamɛnnui nii éɠɛni gaƁaɠulime nui, naaʋilɛni Zuda nuiti polu, ti li masagi
laaɠomisu. 18Ta Ɓɛnzamɛn nu waagila (1 000) ka ti liini. Sayile ná-pɛlɛyeɠei wu
botiɠɛ nui Siɓa liiniɓalaa, ta ná-doun zunu puugɔ maazu lɔɔlugɔiti (15), naa
ʋɛɛ ná-botiɠɛ nuʋuufelegɔ (20)ʋa. Ti pɛ ti yeini ga gaazuvilɛi Zuludɛn
laaʋɛ masagi laaɠomisu. 19 Naama ziɛ su, bebei ɗa ziɛi leʋe ga masagi ná-
pɛlɛyeɠei, ta é naaɠɛ, nii nɛai masagiʋɛ. Masagi Zuludɛn leʋegai ma, Geela
ná-doun zunui Simeyi looni masagiɠɔɠɔwu, 20 éɠɛ ma: «Màliɠii masagi mina
sò ga nà-faaɠaazagi, é minaɠizɛ su ga foloi éɠɛniɠulazu la Zeeluzalɛmeʋa, gè
faaɲɔuɠɛɛni la, éʋa naa makɛ yii ma. 21Mazɔlɔɔ nɛ̀i gè gaɗa-wotiɠɛ
nui, gè suɠwɛɛ ga gè kotoɠɛɛʋɛ, nàɠa gè ga numɔungi Zozɛfemavofodaiti
saama, gèʋa, gè màliɠii masagi laaɠomi.»

22 Seluya ná-doun zunui Aɓisayiɠɛni ma naazu: «Simeyi maa la nɛɛni, éʋa
za ɓaa? Tɛigi é masagi voovoai, nii Ɠɔoɠɔ GALAGI gulɔi ziaai ma?» 23 Davide
gooɠaaʋoteni, éɠɛ ma: «Leeɠa é ade yɔɠɔzu, Seluya ná-doun zunuiti, wa-o,
nà-o? Wo liizuɓɔɠɔɠɛɛzu ga sìli nuiti kɛʋele. Zaɠa nɛi ga ku, nii nuɠa
Izelayɛle nui taʋaama? Ladalai la zèa zaɓaa ga nàmasadaiɠɛɛzu dɛ Izelayɛle
unda?» 24Masagi latini Simeyi ma, éɠonani bɛ, éɠɛ ma: «È la zaa.»

Mefiɓaale woozuɠula fai Davideʋɛ
25 Sayile ná-doun loin Mefiɓaaleɓalaa ge liini masagi laaɠomisu. É lɔɔzei naa

ɠula voloi ma Zeeluzalɛmeʋa, é zeeli naaɠale ma voloi ma, Mefiɓaale laɠɛni
ɠaaɓaani kɔɠɔiti ma, é laɓɛlɛi woni, é la ná-seɠeiti gbaniɓalaa. 26 Seeliai
ma masagiʋɔ bɛ, naa gaazaɠani, éɠɛ ma: «Mefiɓaale, leeni vaa zu è laʋilɛni
pòlu?»

27 É masagi wooɠaaʋoteni, éɠɛ ma: «Ee, màliɠii masagi, nà-botiɠɛ nuiɠa
é yàavaai, ni naa laade, gè ɠɛni ma: ‹Nà nà-soovalegi ɠɛʋele ɓɛtɛzu, gè zei
kɔma, gèʋilɛ masagi ʋolu, mazɔlɔɔ nà ga maalɛɠɛfɛ nu.› 28 Kɛlɛ nà-
botiɠɛ nui ʋaa è ʋɔ bɛ, é zɛɛi ʋɛɛ mà. Kɛlɛ màliɠii masagi, ɗa ga
eɠɛ GALA ná-geezuɠeelai. Nii nɔpɛ soloogai èɠaazu, naaɠɛ. 29Kɛ̀wola Sayile
ná-pɛlɛyeɠei wu nui tanɔpɛ ge laɠɛa aniɠili maaɓɔunsu è ya kɛni saai,
kɛlɛ anɛɛ naaʋe, è yeezeiʋɛ nɔ̀un bu, gèɠɛ naati saama, niiti ti daami wosu
ɗa-laɓaliiɠa. Zobogiɓɛgeleɠa é bɛ̀ ga gè kpɔbaɠili fali màliɠii masagi ma?»

30 Masagi gooɠaaʋoteni, é ɠɛ ma: «Ɗa-ɓɔɛzuɠula mɔinmɔingi yɛ ná
kana, gè deveʋɛ ga wo Sayile ná-zooiti gaaɠwɛʋa, wa Siɓa.» 31Mefiɓaaleɠɛni
masagi ma: «Siɓa ti pɛ seɠe vɔlɔ ʋɛ. Tɛi nɔ màliɠii masagiɠalesu ma ga
ʋagɔ, naaɠa gèɠɛa pɔ.»

Davide Ɓaalezilayi mɛɛin vee vai
32 Galaade nui Ɓaalezilayiɓalaa zeɠeni Lɔgɛlime, éʋa masagiʋuuzu ga pele

Zuludɛn ziɛlaʋɛ, ta é vali naa ma ziɛlaʋɛ. 33 Konaʋuulɔsaʋa (80)ɠɛwola
ʋɔlɔ ɠɛni de. Tɔ ɠa é ɠɛni masagi ɓɛdɛma vai pɛ gaaɠulazu ba, naa
ɠɛai ma Maɠanayime, tɔɔzei é ɠɛni ga kpɛtɛ nu wola. 34 Masagi ɠɛni
Ɓaalezilayi ma: «Ʋilɛ pòlu, de ziɛiɓudɛ, de li Zeeluzalɛme, nà èɓɛdɛma vai
pɛ gaaɠula ba pɔ̀ bɛ.»

35 Kɛlɛ Ɓaalezilayi gooɠaaʋoteni, éɠɛ ma: «Sìi maɠonagi yɛgaʋoluzu ga
dielegɔ, gèʋilɛsu èʋolu, de li Zeeluzalɛme? 36Konaʋuulɔsaʋa (80)ɠa é zèa, gè
la mɔ zoosu gèʋa aniʋagɔi ta aniɲɔi yɔɠɔzuɠula. Nɛ̀i gè gaɗa-wotiɠɛ
nui, gè la vɔlɔ zoosu gèʋa naati ta-nɛɛi yɔɠɔzuɠula, niiti gè ti miizu, ta niiti
gè ti ɓɔlezu. Gè la zoosu ɓalaa gè ʋa guye loo zunuiti ta guye loo anzanuiti goo
ʋaaɠulaba ɠa. Lee vaa zu nà li ɠɛɛzu ga màliɠii masagi unma ɠasɔ? 37 Nà
Zuludɛnɓudɛzu nɔ, de lago li. Gè laɠite kwɛɛ lee vaa zu masagiɗa li mɛ̀ɛin

veezuɠani. 38Va bu, nɛ̀i gè gaɗa-wotiɠɛ nui, gèɠale ma nà-pɛlɛi wu, gè za nà-
taazu, kɛ̀ɛ ta dèe ta-ɠabaiti koba. Wɛlɛɗa-wotiɠɛ nui Kimeɠameʋa, toɠa
yɛsu èʋolu, nii nɔpɛ è pɔ è kɛ bɛ̀ gamaʋagɔ, naaɠɛ bɛ.» 39Masagiɠɛni
ma: «Zèeɠa bu,ɓɛ Kimeɠameʋilɛ pòlu, nii nɔpɛ è pɔ, nà kɛ bɛ. Nii nɔpɛ
wɔin è ma, nà kɛ èʋɛ.»

40 Ɛsɛ pɛ ge Zuludɛn ɓudɛai ma, masagi ɓalaa kpudɛai ma, é Ɓaalezilayi
nɛɛnɛni ga daaʋɛ komagai, é tuya loo bɛ. Naa ʋoluma Ɓaalezilayi ɠaleni
ma ná-taazu. 41 Masagi liini ga Gilegale ʋele, Kimeɠame ɠɛni polu. Zuda
ɠɔɔʋɛbɛi pɛ, ta Izelayɛleɠɔɔʋɛbɛɠilazuʋɛ pɛ geɠɛni ná, siɛgi
zu masagiɠɛni Zuludɛnɓudɛzu la.

Maaɠaalii lɔɔ vai
Zuda ta Izelayɛle yɔɠɔzu

42 Kɛlɛ Izelayɛle nuiti ti maaɓuɠani masagi ʋa, ti ɠɛ ma: «Lee vaa zu gi-
ɠɛɛlointi Zuda nuiti tiʋaai, ti è zeɠe dɔɔɠuzu, ti Zuludɛnɓudɛ gaɗe,ɗa-
o, ɗa-ʋɛlɛyeɠei-yo, ta nuɓusɛi niiti pɛ ti ɠɛa è ʋolu?» 43 Zuda nuiti ti ti
wooɠaaʋoteni, tiɠɛ ma: «Gá-o, masagi-yo, giɓɔgɛ é leʋe woʋa. Toɠaɠale
wo yiiɠaawanazu naazu? Gi zɛlɛ ka bogai masagiʋaɓaa? Ɓaa vebɛaniɓɛgele
ɠa é fea gi ya?» 44 Izelayɛle nuiti tiɠɛni ma: «Masagiɠa ga gɔnɔ ná zeizuɠɛ
puu, é leʋe woʋa, gi leveɠa Davideɓɔɠɔi ma, é leʋe woʋa. Toɠaɠale mu,
wo giʋɛlɛlalazuɠani? Gɛi giɠɛa ga nu mɔungi, giɠɛ ma: ‹Adeʋa ga ada-
masagi.› » Kɛlɛ Zuda nuiti ta-wooɠaaʋotegi yeeɠaaɓaani, é leʋe Izelayɛle nuiti
tɔnɔiʋa.

20
Seeɓaɓaka fai Davide laalɔɠɔma

1 Nu ɲakai ta ɠɛni náʋɛ, daa ga Seeɓa, é ɠɛni ga Ɓɛnzamɛn nui, Ɓikeli
ná-doun zunui. É puʋugi vɛɛni, é wooɠula, éɠɛ ma: «Faa la ade yɔɠɔzu ada
Davide, ade laɓɔni faa nɔpɛ ma ada Izayi ná-doun zunui. Adɛi de ga Izelayɛle
nuiti,ɛsɛ pɛ ge li ná-pɛlɛ wu!» 2 Izelayɛle nui zɔiti pɛ ti zeɠeni Davideʋa, ti
ʋilɛ Ɓikeli ná-doun zunui Seeɓaʋolu. Kɛni Zuda nuiti nɔɠa ti yɛni ta-masagi
ʋa, ti yɛni polu, ti zeɠe Zuludɛn ziɛlaʋɛ, eyɛsu ti zeeli Zeeluzalɛme.

3 Davide zeeliai ma masa pɛlɛi wu, é anza puugɔiti gaiziɛni, niiti ti la vuluni ga
zɔiti kɛʋele, niiti é ti yɛni ga tiɗa wɛlɛ koii ma. É tiʋuuni pɛlɛ ɠila bu,
ʋɛ námakɛgai ga pagɔ. Éɠɛni tiɓɛdɛma vaiti pɛ gaaɠulazu ba, kɛlɛ é la
mɔɠɛni laani tiɠoba pɛ. Naati ti yɛni pɛlɛ laaɠulugai wu eyɛsu ti zaa voloi
zeeli, ti ta-eteai ziɛ eɠɛ poanzaiti.

Zoaɓe Amasaʋaa vai
4Masagiɠɛni Amasa ma: «Gè folo saʋagɔ vea è ya, è Zudaɠɔɔʋɛbɛi pɛ

toli bɛ̀, woʋaʋɛ.» 5Amasamasagi ná-devei laazeelini, kɛlɛ kui leʋeni, niimasagi
toni.

6 Davide ɠɛni Aɓisayi ma: «Ɓikeli ná-doun zunui Seeɓa ɲɔuɗa, é leʋe
Aɓesalɔmeʋa niina. Liina mu, é lo masa makɛ kɔɔʋɛbɛi luɠɔ, woʋilɛ
polu, émina lɔɔɠuzu zɔlɔɔ taawolai ta zu, nii siɠigima,ʋɛ ade yee la zeeliama
ná.» 7Aɓisayi liini ga Zoaɓe ná-kɔɔʋɛbɛi, ta Kelɛte nuiti, naaʋɛɛ Peelɛte
geleiti ba, ta kɔɔɠuluɓaɠiteiti. Ti zeɠeni Zeeluzalɛme, ti li Ɓikeli ná-doun zunui
Seeɓa zosuʋɛ.

8Ti zeeliai ma kɔtu wolai ma, nii é Gaɓaɠɔn, ti Amasaɠaani, éɗaʋa ga tiʋɔ
pelei. Zoaɓe saamaɠiligi taɠilini ná-seɠeimaazu, boɠa zɔkpɔiɠɛnima laɠagi
zu, giliai saamaɠiligiʋa. Siɛgi zu Zoaɓeɠɛni maaɓuɠazu la Amasaʋa, boɠai
looni. 9 Zoaɓeɠɛni Amasa ma: «Èɠɛdɛgɛ, kɛ̀ɛloun?» É Amasaɓɛlɛi zoni
ga zeezai, é nɛɛnɛ ga daaʋɛ komagai. 10 Amasa laɠɛni boɠa zɔkpɔiɠaani
ga pagɔ, nii éɠɛni Zoaɓeɠɔʋɛiɠa. Naa zɛba é boɠai lɔ kogi zu, é koozu
zɔɔlaiti pu zooi ma. Amasa zaani gaamanɔ, Zoaɓe la mɔɠɛni boɠaiʋuuni ba,

náʋaɠɛ fele. Naaʋoluma Zoaɓe ta kɛɛɠɛloin Aɓisayi ti pele zoni, tiʋilɛ
Ɓikeli ná-doun zunui Seeɓaɠaiziɛ vai ma.

11 Zoaɓe ná-kɔɔɠɔ nui gila ge ɠɛni loni Amasa ma ʋoomai ɠobaʋɛ, é
ɗa ɠɛ ma: «Zɔiti kpein ti Zoaɓe ta Davide ʋɔ, naati ti ʋilɛ Zoaɓe ʋolu.»
12 Amasa maaɠɔkɔni maɲamai zu peleɠɛzɛi zu. Kɔɔɠɔ nui naa kaai ma
ga kɔɔʋɛbɛi pɛ kaʋaazu, tiɗa lo, é Amasa maʋoomai zeɠeni pelei zu, é da
kpalagi ta zu, é seɠeiʋɛɛ ma. 13 Poomai zeɠeai ma pelei zu, kɔɔɠɔ nuiti pɛ
ti leʋeni, tiʋilɛ Zoaɓeʋolu, Ɓikeli ná-doun zunui Seeɓaɠaiziɛ vai ma.

Seeɓa ná-faiɠaaɓelasuʋɛ
14Ti Izelayɛle yooi ná pɛ suɓizɛni, ti li ga Aɓɛle-Ɓɛte-Maakaʋele. Ɓeel nuiti

pɛ tiɠaalɛɛni ba, tiʋilɛ Zoaɓeʋolu. 15 Zoaɓe ta ná-kɔɔʋɛbɛi ti zeelini
Aɓɛle-Ɓɛte-Maaka taai ma, ti sei kɛlɛ su. Ti siɠigi loni taai laalɔɠɔma, é zeeli
taai ma ziɠigiɠɛɠala. Nuɓusɛi niiti tiɠɛni Zoaɓeʋolu, naati ti tɔɔzeini ga
siɠigi wuɠula, nii a kɛ éʋaɠolo.

16 Anzanui ta ɠɛni ná, é ga ɠima nu, naa yɛni taazuʋɛ, é ɓain, é ɠɛ ma:
«À woilo dɛɛ! À bo Zoaɓe ma, é soma é maaɓuɠaʋɛ, nà pɔ gèɓɔɛ pɔ.»
17 Zoaɓe maaɓuɠani, anzanuiɠɛ ma: «Ɗaɠa è ga Zoaɓe?» Éɠɛ ma: «Eyei, nà
ʋe.» Anzanuiɠɛma: «Woilo gòoma, nɛ̀i gè gaɗa-wotiɠɛ nui.» Zoaɓeɠɛma:
«Gòilogɛ.» 18 Anzanuiɠɛ ma: «Mɔungi tiɠɛniɠɛɛzu ma: ‹À li, wo gaazaɠa
bo Aɓɛle, naama vaiɠaɠaaɠula ba.› 19Gá naama nuiti saama, niiti ti yiilɛiɗai, ta
ti ga wooɠɛɠila nuiti Izelayɛle. Ɗa ma,ɗɔun,ɗa pɔ è taai naaɠoloɠolo, nii é
Izelayɛle ga taaɓiin gola! Lee vaa zu è pɔ è Ɠɔoɠɔ GALAGI nɔnɔiɠoloɠolo?»

20 Zoaɓeɠɛni ma: «Naa li poun! Gè laʋaani taaɠoloɠolo faa ma,ɓaa gè ani
nɔpɛ suɠoloɠolo. 21 Naama vaa laade. Kɛlɛ Efelayime ɠize yooi zu zunui ta
ɠa ná, daa ga Seeɓa, Ɓikeli ná-doun zunuiʋe. Naaɠa é wuzeɠeai masagi Davide
laalɔɠɔma. À tɔ ɠila nɔ ve zèa, gè maaɠooza taaiʋa.» Anzanuiɠɛ Zoaɓe
ma: «Naa zolooga! Gá nɔungiʋili niina è ma siɠigiʋoluʋelei.»

22 Anzanui liini, é ɓɔɛ seiɲɔɠɔiti pɔ ga ɠimalai. Ti Ɓikeli ná-doun zunui
Seeɓa nɔungi leʋeni ba, ti pili Zoaɓe ma. Zoaɓe puʋugi vɛɛni,ɛsɛ pɛ ge
vaza, ti zeɠe siɠigi ma, tiɠale ma ta-ʋɛlɛiti bu. Zoaɓeɠaleni ma masagiʋɔ
bɛ Zeeluzalɛme.

Davide ná-botiɠɛ nu wolaiti daaseigiti
23 Zoaɓeɠɛni Izelayɛleɠɔɔʋɛbɛiti pɛ unda. Yeɠɔyada ná-doun zunui

Ɓenaya ɠa é ɠɛni Kelɛte nuiti ta Peelɛte nuiti unda. 24 Adɔlame ɠa é ɠɛni
pɔlɔtɔwotiiti unda. Ayilude ná-doun zunui Zɔzafateɠɛni ga sɛʋɛmakɛ nui.
25 Sevaɠɛni ga sɛʋɛɠɛ nui, Sadɔke ta Aɓiataal tiɠɛ ga zalaɠaɠula nuiti.
26Yayiil nui Iilaɠɛniɓalaa ga zalaɠaɠula nui Davideʋɛ.

21
Kona saʋagɔʋului loo vai

1 Davide ná-siɛgi zu, pului looni, é kɛ ga kona saʋagɔ. Davide Ɠɔoɠɔ GALAGI
ɠaazaɠani, naa gooɠaaʋote, éɠɛ ma: «Sayile maaʋeleʋe, ta ná-pɛlɛyeɠei,
é ga ɲama ʋuu ʋɛlɛyeɠei, mazɔlɔɔ é Gaɓaɠɔn nuiti paani. 2 Masagi
Gaɓaɠɔn nuiti tolini. Ti laɠɛni ga Izelayɛle nu, kɛlɛ Amɔɔl nuiti mɔtaiti
geɠɛni de. Izelayɛle nuiti ti minazeɠeni tiʋɛ ga ti la naati pa, kɛlɛ anɛɛ
naa ʋe, Sayile ná-gaaɓaai é ɠɛni zea Izelayɛle nuiti ta Zuda nuiti bɛ, é ɠɛni
ɠɛɛzu, é ti zuwuɠaaleʋe. 3 Davideɠɛni Gaɓaɠɔn nuiti ma: «Leeɠa nà kɛ
wo ʋɛ? Lee ɠa nà kula ga zalaɠai niima ɠoto gba vai zu, nii a kɛ wo tuya loo
Ɠɔoɠɔ GALAGI ná-nuɓusɛiti bɛ?»

4 Gaɓaɠɔn nuiti ti gooɠaaʋoteni, tiɠɛma: «Kpɔɛi é gi yɔɠɔzu gá Sayile
ta ná-pɛlɛyeɠei, su la ɓɛtɛa ga walii ɓaa zanugi, gá lɛi ɓalaa gá Izelayɛle

nui tanɔpɛ paa.» Masagi ɠɛni ti ma: «Lee ɠa mu wo pɔ gè kɛ wo ʋɛ?»
5 Ti gooɠaaʋoteni, ti ɠɛ ma: «Tɛi zunui nii ɠɛa ɠɛɛzu, é gi undaaʋili, ta
é gi zuwuɠaaleʋe Izelayɛle yooi ná pɛ su, 6 gi ɓɛdɛi ɠa mavofodai zu zunu
lɔfelaʋa, gi ti zɛlɛ guluiʋa Ɠɔoɠɔ GALAGIɠaazu, Sayile nii Ɠɔoɠɔ GALAGI
yiimazeɠeni la, naa ná-taazuʋɛ Giɓea.» Masagi ɠɛni ma: «Nà ti lɔɔzu wo
yeezu.»

7 Masagi Zonatan ná-doun zunui Mefiɓaale yɛni ná, tɔɔzei minazeɠegi ʋa,
ti kɛɛni yɔɠɔzu ta Sayile ná-doun zunui Zonatan, Ɠɔoɠɔ GALAGI ɠaazu.
8 Kɛlɛ masagi Aya ná-doun anzanui Lisepa ná-doun zunu felegɔiti soni, niiti é ti
zɔlɔɔni Sayileʋɛ, Aalemɔni ta Mefiɓaale, ta Sayile ná-doun anzanui Meelaɓe
ná-doun zunu lɔɔlugɔiti, é ti zɔlɔɔni Meɠɔla nui Ɓaalezilayi ná-doun zunui
Adeliyɛleʋɛ. 9 É ti ve Gaɓaɠɔn nuiti zea, ti ti zɛlɛ gize unmaʋɛ Ɠɔoɠɔ
GALAGIɠaazu. Ti nu lɔfela pɛ ti zaaniʋɔɔma. Ti zaani nɔ é zoloo moloi nii daa
ga wɔɔlezegi, naa leʋe volo mɔungi ma.

10 Aya ná-doun anzanui Lisepa saa wɔlɔ wo seɠei zeɠeni, é pɛɛ wu fasai ma,
molo leʋe volo mɔungi, eyɛsu tonaiʋu ti ma, éɠɛni wɔniiti kpɛɛzu poomaiti
ma foloi, éɗa dɔɓɔ zuaiti kpɛ kpidii. 11Ti liini, ti naawoDavidema, nii Ayaná-doun
anzanui Lisepa kɛɛni, Sayile anzai nii é laɠɛni vuluni ga zɔiti kɛʋele. 12Davide
liini naazu, é Sayile maɠaeiti ta ná-doun zunui Zonatan maɠaeiti maavali Yaɓeese
nuitima, Galaade yooi zu. Mazɔlɔɔ naati ka ti ti-maʋoomaiti seɠeni Ɓɛte-San taa
zaamaʋɛ,ʋɛ Filiseti nuiti ti ti zɛlɛni ná, siɛgi zu ti vɔnini la Sayilema Gileɓoa.
13 Ti zeɠeni miná ga Sayile maɠaeiti ta ná-doun zunui Zonatan maɠaeiti, tiʋa ga
tiye, ti kpɔ zɔiti ba, ti zɛlɛni. 14 Ti liini, ti Sayile maɠaeiti ta Zonatan maɠaeiti
maaɠulu Sayile kɛɛɠɛ Kise ná-kabai zu, Seela, Ɓɛnzamɛn yooi zu. Ti masagi
ná-deveiti pɛ daazeelini. Naaʋoluma GALA ge zooi maawɔinɠaani.

Kɔɔi niiti tiɠɔɔni
Filiseti nuiti daalɔɠɔma

(1 Dɔlɔ Sɛʋɛi 20:4-8)
15 Kɔɔi tɔɔzeini mɔnɔ Filiseti nuiti ta Izelayɛle yɔɠɔzu. Davide ta ná-

kɔɔɠɔ nuiti ti liini, ti vala Filiseti nuiti ba. Davide ɓɔlɔa ɠɛni de niina.
16 Lafa mavofodai zu nui nii daaɠɛni ga Yiseɓi-Ɓenɔdeɠɛniɠɛɛzu, é Davide
ʋaa. Boɠa zɔkpɔ niinɛiɠɛni keelaʋɛ, kpɛɛin éɠɛni zea, ma mɛɛngi
ɠɛni ga kɔlu ɓɔigi, buɲɛgi ga kilo saʋagɔ ɠɛɠala. 17 Kɛlɛ Seluya ná-
doun zunui Aɓisayiʋaani, éɓɔ Davideʋa, é Filiseti nuiʋa. Davide ná-kɔɔɠɔ
nuiti tiɠɛni ma naazu: «È la mɔʋilɛga giʋolu kɔɔɠɔzuʋɛ, naaɠa a kɛ
Izelayɛle ná-lanboi mina za.»

18 Kɔɔi taɠili su mɔnɔ, Filiseti nuiti daalɔɠɔma Gɔɓe, Ɠusa nui Siɓekayi
Safe ʋaani, naa ɓalaa ɠɛni ga Lafa mavofodai ta. 19 Naa ʋolu kɔɔi taɠili su
mɔnɔ Filiseti nuiti daalɔɠɔma Gɔɓe, Ɓɛteleyɛme nui Yaalee-Wɔɔlegime
ná-doun zunui Ɛleɠanan Gate nui Gɔliate ʋaani, nii ná-kpɛɛin ma wului
wɔɔlɔni, eɠɛ seɠe vɛlɛ nui ná-gba gului. 20 Kɔɔi taɠili su mɔnɔ Gate,
zunui ta ɠɛni ná, koozaai, zeeɓeɠaiti ta kɔɠɔɓeɠaiti ti ga dɔzitadɔzita, ti
pɛ kpɔgaɠɛ ga puufele maazu naani (24). Éɠɛni ga Lafa mavofodai ta tɔɓalaa.
21 É malimasakɛɛi leʋeni ga Izelayɛle nuiti, Davide kɛɛɠɛloin Simea ná-doun
zunui Zonatan paani. 22 Lafa mavofoda naanigɔi niiti ti zɔlɔɔni Gate, ti pɛ ti zaani
Davide ta ná-kɔɔɠɔ nuiti zeezu.

22
Davide ná-guyei
(Guyeiti 18)

1 Davide niima wuyei looni Ɠɔoɠɔ GALAGIʋɛ, siɛgi zu naa unmɔɔni da, é
kula sili nuiti kpein zeezu, ma un ge la ma mɛɛ ga Sayile. 2 Éɠɛni ma:

«Ɠɔoɠɔ GALAGIɠa ga nà-fasai, nà-siɠigi, ùnmɔɔ nui,
3 GALAGI nii é ga nà-fasai,ʋɛ gè lɔɔɠuzu ná,
nà-kɔɔɠɔ zɛpɛgi, zobogi nii é kìzosu,
nà-siɠi gaaɠoozagi, dɔ̀ɔɠuzuʋɛ,
kìzo nui, nii é kìzosu tosu nuiti ma.
4Mamagiɠa Ɠɔoɠɔ GALAGIʋɛ!
Siɛgi zu gè tolini da, gè vieni, gèɠula sìli nuiti kpein zea.
5Mazɔlɔɔ saai maɗɛ lakpatakpagiti ti màaɓɔɔleni,
éɗa màalua, eɠɛʋelei kɔtuɗɛi la, é faa zuɠoloɠologiɠɛɛzu.
6 Gɔvɛalaazuɠaluiti ti veleveleni mà,
saai ná-tumɔiti tiɠɛ tùɠɔ, tiɗa màalua.
7Nà-kidaaʋiligi zu, gè wooɠulani Ɠɔoɠɔ GALAGI ma,
gè wooɠulani nà-GALAGI ma,
é yɛni ná-masa pɛlɛi wu, é gòomɛni,
nà-kpee wooi looni goizu.
8Naazu, zooiɓalini, éɲiikpi,
geeɠɔlɔgi ma wuulaagiti tiɓalini,
tiɲiikpini ná-ziiɠaawanai maaʋele ma.
9 Duuluiɠaɠulazu sokpayeɠeiti su,
abui nii é galai wosu, naaɗaɠula daaʋɛ,
ga tiɠilekai éɗaɠala.
10 É geeɠɔlɔgi ziɛni su, é yei,
tonaɓiin gaaɠiligai kɔɠɔi wu.
11 É lɛɛni seeluɓɛinɠɔma, éɗaɠoʋe,
éɠula kɛlɛma fiilɛiɠoʋegiti kɔma.
12 Éɓɔɠɔ maaveleveleni ga kpidii, é lɔɔɠu su,
fiilɛ wolai maɓidii zu, tonaɓiin gaaɠiligai zu.
13Wozakalagi, nii éɠɛni tuɠɔ,
abulekaiti tiɠɛni zosu ba.
14 Ɠɔoɠɔ GALAGIɠa zikɔzu geeɠɔlɔgi zu,
GALA nii é Anii-Pɛ-Unda, naa wooiɠaɠulazu.
15 É mɛɛinti pilini ga é sili nuiti suvaza,
é mainmainti pilini, nii a kɛ tiʋoluazo.
16 Kpoloɗɛiɓomaʋɛɠulani kɛlɛma,
eteai ma wuulaagiti maaɠɛ kala,
ga Ɠɔoɠɔ GALAGI ná-kpaazaɠai maaʋele,
ta sokpayeɠeiti su viilɛi!
17 É yeemaaleni, é yɛ geezuʋɛ, é nɔ̀un so,
é mɛ̀ɛn, é kùla ziɛ wolaiti ga.
18 É kùlani sìli nu wolai ya,
niiti ti wɔ̀inzeɠezu, tama ti zuɓaai nɔ̀un ba.
19 Ti wuzeɠeni dàalɔɠɔma nà-kidaaʋili foloi,
kɛlɛ Ɠɔoɠɔ GALAGIɠa é loni pòlu.
20 É kùlani faaɓaagi zu,
é kùlani, mazɔlɔɔ nɛ̀ɛʋɛ bɛ.
21 Ɠɔoɠɔ GALAGI vaani bu, é sò eɠɛʋelei nà-telebodai la,
é kɛɛni bɛ̀, eɠɛʋelei zèeitiɲade pelei la,
22mazɔlɔɔ gè Ɠɔoɠɔ GALAGI ná-peleiti sogɛ,
gè la maaɠoozani nà-GALAGIʋa, ga faaɲɔuɠɛɛ vaa maaʋele.

23 Gàazuɠa ná-tɔgiti ba yeenɔpɛ,
gè la zeɠezu ná-deveiti ba.
24 Gèɠɛni ga ziimaiɠɛ nui,
gèɓɔɠɔ zoni ga gè mina faaɠaaza golaɠɛ.
25 Ɠɔoɠɔ GALAGI sàlani nà-telebo fai maaʋele ma,
eɠɛʋelei nɔ̀unɲadegai la tɔun gaazu.
26 Zɔi é èʋɛ ga wooɠɛɠila nui,ɗaɠɛ naaʋɛ ga wooɠɛɠila nui,
zɔi peelalazu la ba, peelalazu la èʋa naa letema.
27 Zɔiɲadegai,ɗaɗa-ɲadedai lɛɛzu ga naa,
niiti ti ga yaava nuiti,ɗaɗa-ɠimalai lɛɛzu ga naati.
28Ɗa maanɔɠɔ nuiti kizosu,
ɗa wɛlɛzu gaazulɛɛ nuiti ba, è ti maayei.
29Ɗaɠa è ga nà-wozakalagi, ee, Ɠɔoɠɔ GALAGI!
Ɠɔoɠɔ GALAGIɠa nà-kpidii zuɠɛ kala.
30Niɗa bà, nàʋili salaʋusuɓulugi zaama,
ni nà-GALAGIɠa bà, nàʋili gèɓudɛ siɠigi maazu.
31 GALA ná-peleiti daazeeliʋɛ,
Ɠɔoɠɔ GALAGI laawooiɠoleʋɛ.
GALA ka ga kɔɔɠɔ zɛpɛgi naati kpein bɛ, niiti ti lɔɔɠuzu tɔun polu.
32Mazɔlɔɔɓɛɠa é ga GALA, ni Ɠɔoɠɔ GALAGI laade?
Ɓɛɠa é ga fasai, ni gá-ƓALAGI laade?
33 GALA ka é ga nà-siɠi gaaɠoozagi, nii zeeɠaaɓaai,
é nà-peleiɓɛtɛ ga pagɔ.
34 Toɠa kɔ̀ɠɔiti kɛɛzu, eɠɛ dopaiɠɔɠɔiti,
é tò adaɠaaɠoozagiti.
35 Toɠa é màalɛlɛzu ga kɔɔɠɔ vai,
kilɛgi é ga kɔluɓɔigi kpili faiɓaai, zèeiti ta mɛɛinʋilisu ga naa.
36Unmɔɔgi è bosu ga ze, naaɠa é ga nà-kɔɔɠɔ zɛpɛgi,
ɗa-ɓɔbaiti ta sɛ̀bɛlɔɔzu.
37 È-zaalai zu, nà ziɛzu valafala,
kɔ̀ɠɔiti ti la liizu ga.
38Nàʋilɛsu sìli nuiti polu, gè ti zuɠoloɠolo,
gè laɠalega ma, ni gè la ti-ma zuwuɠaaleʋeni.
39 Gè ti-ma zuwuɠaaleʋeni, gè tiʋali ga,
ti la mɔ wuzeɠea,
ti loo kɔ̀ɠɔ wu.
40Ɗa sàamaɠilizu ga zɛbɛi kɔɔɠɔ vai ma,
ɗa sìli nuiti toozu bu bɛ̀.
41Ɗa sìli nuiti kpɛɛzu tùɠɔ,
nà wɔ̀inzeɠe nuiti koloɠolo.
42 Ti kpɔba nuɠaiziaa, ti la sɔlɔɔni,
ni ta Ɠɔoɠɔ GALAGI lolina, naa la ti wooɠaaʋotesu!
43Nà tiɠɛɛzu ga zooi ma vufiligi,
gè ti wolowolo, gè ziɛ ti zu, eɠɛ pele zuʋalaʋalai.
44 È kùla nà-nuɓusɛiti ta-ɓaka fai laawu,
è màkɛga ga ziiɠiligiti ta-ɠundiɠii.
Nuɓusɛiti gè la tiɠwɛɛ, naati ta botiiɠɛɛzu bɛ̀.
45Wɛɛinti taʋaazu, tiɗa tɛ̀ su.
Nà ti levena nɔ feya, tiɠolo bɛ̀ gaamanɔ.
46Wɛɛinti ta iɲɔteʋei zu,

ti zasuɗaɓali, taɠɛnaɠulaa ta-ziɠigi zu.
47 Ɠɔoɠɔ GALAGIɠa vulua! Mamagiɠa bɛ, toɠa é ga nà-fasai!
Ɛsɛ pɛ ge nà-GALAGI maamusɛ, nà-kizo fasai.
48 GALAGI é zobo feezu bɛ̀, gè nɔ̀nɔʋotokula,
é ziiti kolozu bɛ̀,
49ɗa kùlazu sìli nuiti zea.
Ɗa sèizu wɔ̀inzeɠe nuiti unda,
è kùla nuɲɔiti zea!
50Naaɠa é ba, nà è maamusɛ ziiɠiligiti saama, ee, Ɠɔoɠɔ GALAGI!
Nà guyei loo è-laaseigi lɛbi vaa ma.
51 Ɠɔoɠɔ GALAGI unmɔɔ faa wolaiɠɛa ná-masagiʋɛ.
Toɠa wooɠɛɠiladaiɠɛɛzu naaʋɛ, nii gulɔɲadegai ziaai ma,
nii é ga Davide, ta mavofodai, eyɛsuɠɔ!»

23
Davide ná-wooɠaaɓelagiti

1 Davide ná-wooɠaaɓelagiti kaa:
Davideɓɔɛ wooi, Izayi ná-doun zunui,
tosu ba nu wolaiɓɔɛ wooi,
nii Zakɔɓe ná-GALAGI yiimazeɠeai la, é gulɔi ziaai ma,
Izelayɛle yiima wuye loo nui.
2 Ɠɔoɠɔ GALAGI ná-Zɛnvuiɓɔɛa ga màaʋele,
é daawooiʋua dà.
3 Izelayɛle ná-GALAGIɓɔɛa,
Izelayɛle ná-fasaiɠɛni mà:
«Zɔi é masadaiɠɛɛzu nuiti unda ga telebogi,
ta é kɛɛzu GALA gaazuluabai zu,
4 kulaʋɛ ga foloi, éɠulazu sobui,
é volozu geezuʋɛ,ʋɛ tonaɓiin ge la ná,
ma zezei ta tonai tiɗa tufaiʋɔnɔ zooi ma.»
5Nà-pɛlɛyeɠei laɠanaɓaa GALA gaazu?
Tɔɔzei éɠɔoɠɔ minazeɠe kɛɛʋɛ bɛ̀,
é gaaɠula ba, é makɛ ga pagɔ.
Toɠaʋaazu ga nà-kizogi,
é zìima vaiti daazeeli.
6 Kɛlɛ nuɲakaiti kpein kɛɛʋɛ eɠɛɠaingiti tiʋilisu ya,
tɔɔzei nu la ti zeɠea ga yeaɲaka.
7 Zɔi é pɔ é ti zeɠe,
kɛni é kɔluiɓaa kpɛɛin ma wului zeɠe,
tiɠala abui zu náʋɛ nɔ.»

Davide ná-kɔɔɠuluɓa wolaiti daaseigiti
(1 Dɔlɔ Sɛʋɛi 11:10-47)

8 Wɛlɛ Davide ná-kɔɔɠuluɓa wolaiti daaseigiti ba: Ma mɔungi ɠɛni
ga Yɔsɛɓe-Ɓaseeɓɛte, Taakemɔn mavofodai, é ɠɛni ga kɔɔɠuluɓa
saʋagɔiti ta-lotuɠɔi. Daa ɠɛni ɓalaa ga Ɛsenee nui Adino. Tɔ ɠa é nu
undɔsaʋa (800)ʋaaniʋɔɔma kɔɔɠɔ laaɠila su.

9 Tɔun polumai ɠɛni ga Dodo ná-doun zunui Eleazaal, Aɠoa nui ta ná-doun
loin. É ɠɛni kɔɔɠuluɓa saʋagɔiti saama, niiti ti yɛni Davide ʋa, siɛgi zu
ti malimasakɛɛi leʋeni la ga Filiseti nuiti, naati gaalɛai ma ba kɔɔɠɔ vai ma,

naazu Izelayɛleɠɔɔʋɛbɛiɗaɠulaʋolu, tiɗa lɔɔɠu. 10 Kɛlɛ Eleazaal
loni kpaan, é yɛni Filiseti nuiti paazu, zeei ɓata boɠa zɔkpɔi ʋa ga kpɔlɔi.
Naama voloi Ɠɔoɠɔ GALAGI fɔnifaama wola veeni Izelayɛle ya, kɔɔʋɛbɛi
maaɓuɠani Eleazaalʋa nɔ ga ti poomaiti kɔligiti seɠe.

11 Tɔun polumai ɠɛni ga Sama, Ɠalaal nui Agee ná-doun zunui. Filiseti nuiti ti
ɠaalɛɛni ba Leyi. Tɔɠɔɓelei taɠɛni náʋɛ, Izelayɛle nuiti tiɠɛniʋelazu
Filiseti nuiti ba. 12Kɛlɛ Sama loni kpalagi zaama, é ná zoʋolu, éɗa Filiseti nuiti paa.
Ɠɔoɠɔ GALAGI fɔnifaama wola veeni Izelayɛle ya.

13 Yeeta molo leʋei lɔɔzeizuʋɛ, kɔɔɠuluɓaʋuusaʋagɔiti (30) saama, nu
saʋagɔ yeini Davideɠoba Adulameʋugi zu, siɛgi zu Filisetiɠɔɔɓɔgi gila ge
ɠɛni ɠaalɛɛzu la ba Lefayime ʋɛtugi zu. 14 Davide ɠɛni názu ná-dɔɔɠu
wosuʋɛ, siɛgi zu Filisetiɠɔɔɓɔgi gila ge zeini la Ɓɛteleyɛme. 15 Ani wɔin
ta Davide zoni nɔ sa, éɠɛ ma: «Ɓɛɠa aʋa bɛ̀ ga Ɓɛteleyɛme taa loaʋɛ ma
ɗayeɠei zuɗɛi ta pɔ̀, gè kpɔle?» 16 Kɔɔɠuluɓa saʋagɔiti ti lɔɔni Filiseti
ɠɔɔlaɠai zu, ti ziɛi zaɠa ziɛyeɠei zu, é Ɓɛteleyɛme taa loaʋɛ. Tiʋaani
la, ti fe Davide ya, kɛlɛ é laɠɛni kɛɛni, éʋa kpɔle. É feeni Ɠɔoɠɔ GALAGI
ʋɛ, é pu ya zooi ma. 17Éɠɛni ma: «Ɠɔoɠɔ GALAGI kìzo niiɠɛɠala vaiɠɛɛ
vai ma! Kulaʋɛ eɠɛ nà ɠɛ naama nuiti ma ɲamai ɓɔlezu, niiti ti ɠikulaai
ti-yɛnvuiti su, ti li.» Éɠɛlɛni kpɔle vaiʋa.

Lɔɠɔɠula faa wolaiɠana kɔɔɠuluɓa wola saʋagɔi naati ti kɛɛni.
18 Zoaɓe kɛɛɠɛloin Aɓisayi, Seluya ná-doun zunui ɠa é ɠɛni ga nu

saʋagɔiti ta-ɠundiɠii. Tɔ ɠa é nu unsaʋagɔ (300) ʋaani ga ná-kpɛɛin. É
lɔɠɔ zɔlɔɔni naazu nu saʋagɔiti saama. 19Tɔɠɔɠulani ti saʋagɔ zaama,
éɠɛ ga ta-ɠundiɠii, kɛlɛ é laɠɛni zeelini nu saʋagɔ mɔungiti su.

20 Ɓenayaɠu, Yeɠɔyada ná-doun zunui, é ɠɛni ga kɔɔɠuluɓa wolai ta
ná-dounloun, nii é ɠɛni ga Kaɓeseyɛle nu, é lɔɠɔɠula faa wolaiti kɛɛni.
Ɓenayaɠu naa ɠa é Moaɓe ɠɔɔɠuluɓa wola felegɔ ʋaani. Tɔ ɠa ɓalaa,
kɔɔlɛ vukɔi yɛniʋuuzu foloi ta, é yeini ziɛyeɠeiɓomaʋɛ, é zalaiʋa. 21Tɔ
ɠa mɔnɔ é Ezipete nui taʋaani, nii gola maayikini, kpɛɛin zoni zea. Tukpɔ nɔ
ɠa éɠɛni zoni Ɓenayaɠu ya, éʋili Ezipete nui naama, é naa ná-kpɛɛinɠula zea,
é paa la. 22 Lɔɠɔ ɠula faa wolaiti kana Ɓenayaɠu kɛɛni, Yeɠɔyada ná-doun
zunui, é lɔɠɔ wola zɔlɔɔni kɔɔɠuluɓa wola saʋagɔɠiligi niiti saama. 23 É
lɛbiya wola zɔlɔɔni nuʋuusaʋagɔiti (30) pɛ ba, kɛlɛ é laɠɛni zeelini nu
saʋagɔ mɔungiti su. Davide seini tɔɓɔɠɔi makɛ zalaʋusuiti unda.

24 Niiti ɓalaa ti ɠɛni nu ʋuusaʋagɔiti (30) saama: Zoaɓe kɛɛɠɛloin
Azayɛle, Ɓɛteleyɛme nui Dodo ná-doun zunui Ɛleɠanan, 25 Sama ta Elika, Ɠalɔde
nu felegɔiti, 26 Peelɛte nui Ɠeelɛse, Tekoa nui Ikeese ná-doun zunui Iila, 27Anatɔte
nui Aɓiyezɛɛl, Ɠusa nui Meɓunayi, 28 Aɠoa nui Salemon, Netɔfa nui Maɠalayi,
29Netɔfa nui Ɓaana ná-doun zunui Ɠeelɛɓe, Liɓayi ná-doun zunui Itayi, Giɓea nui
Ɓɛnzamɛn yooi zu, 30Pilaton nui Ɓenayaɠu, Naɠalee-Gaase nui Ɠidayi, 31Alaɓa nui
Aɓi-Aleɓon, Ɓaaleɠume nui Azemavɛte, 32 Saaleɓon nui Eliaɓa, Benee-Yasɛn,
Zonatan, 33 Ɠalaal nui Sama, Alaal nui Salaal ná-doun zunui Ayiame, 34 Aɠasebayi ná-
doun zunui Elifeelɛte, Maaka zunui ta dounloun ɠɛni de, Gilo nui Ayitɔfɛle ná-
doun zunui Eliame, 35Kaalemɛle nui Ɠɛselayi, Alaɓe nui Paalayi, 36 Sɔɓa nui Natan
ná-doun zunui Yigeyale, Gade nui Ɓani, 37 Amɔn nui Seelɛke, Ɓeelɔte nui Naalayi,
nii é ɠɛni Seluya ná-doun zunui Zoaɓe ná-kɔɔɠɔ zɔɔlaiti seɠezu, 38 Iila ta
Galɛɓe, Yeetɛɛl nu felegɔiti, 39 ta Ɠɛte nui Ilii.

Ti pɛ kpɔgaɠɛni ga nuʋuusaʋa maazu lɔfela (37).

Davide Izelayɛle nuiti daaseigiti sɛʋɛ vai
(1 Dɔlɔ Sɛʋɛi 21:1-26)

1 Yeeta Ɠɔoɠɔ GALAGI yiiɠaawanani mɔnɔ Izelayɛle nuiti ma, é Davide li ti
laalɔɠɔma ga, é Izelayɛle ta Zuda nuiti daaseigiti sɛʋɛ. 2Masagiɠɛni naazu
ná-kɔɔɠuluɓai Zoaɓe ma, nii éɠɛni koba: «Leʋe Izelayɛle yooi ná pɛ su, é
zo Dan, é li Ɓeel-Seeɓa, nuɓusɛiti daaseigi zɛʋɛ, nii a kɛ gè ti-liegɔiɠwɛɛ.»
3Zoaɓeɠɛni ma: «Ɗa-ƓALAGI é ga Ɠɔoɠɔ GALAGI, naa kɛ é nuɓusɛi mɔin su
ga seizu ungila (100), ta màliɠii masagi ka gaɠaazu! Kɛlɛ leeniʋe màliɠii masagi
pɔ ga é naaɠɛɠala vaiɠɛ?»

4 Kɛlɛ masagi la zeɠeni wooi ʋolu, nii é boni Zoaɓe ta kɔɔʋɛbɛi ma
ɠundiɠiiti ma. Ti ʋilɛni pelei ma ga ti li, ti Izelayɛle nuiti daaseigiti sɛʋɛ.
5 Ti Zuludɛnɓudɛni, tiʋu Alɔwɛɛl, taa wolai yeezazuʋɛ nii é Gade nɛmɛi
zaama, Yazɛɛl ɠobaʋɛ. 6 Ti zeɠeni miná, ti li Galaade ɠoʋi ma ta Taatime-
Ɠɔdesi yooi. Ti zɛsu, ti li ga Dan-Yaanʋele eyɛsu ti zeeli Sidɔn. 7 Ti zeelini Tiil
taa wolai zu siɠigi ma, naaʋolu ti liini Ɠeeve ta Kanaan laa wolaiti pɛ su. Gaaɓelagi
zu, ti zeeli Ɓeel-Seeɓa, Zuda yooi zu lɛkpɛmaʋɛ nu yeezazuʋɛ. 8 Ʋeleɠana ti
zooi ná pɛ suɓizɛni la, alu taaʋuugɔ folo ʋuufelegɔ (20) laawu, ti ɠaleni ma
Zeeluzalɛme. 9 Zoaɓe daasei sɛʋɛi maʋoluvaawogi woni masagi ma: Izelayɛle
ɠɛni ga zunu waaundɔsaʋa (800 000), niiti ta zoo liizu kɔɔ ma, Zuda geleiti ti
ɠɛni ga zunu waaundɔɔlugɔ (500 000).

10 Gaamago Davide gaaɠaani ga toɠa ga sɔba nu, mazɔlɔɔ é nuɓusɛiti
daaseigiti sɛʋɛni. Éɠɛni Ɠɔoɠɔ GALAGI ma: «Gè faaɠaaza golaɠɛa ga nii
ɠɛɛ vai! Naaɠa é ba, Ɠɔoɠɔ GALAGI, sùvaayɛ ga nà-faaɲɔi kae, nɛ̀i gè ga
ɗa-wotiɠɛ nui, mazɔlɔɔ gè kwɛɛni ga gè niiɠɛɛʋɛ eɠɛɠimalala nu.»

11 Davide wuzeɠeai ma poluma zobui, Ɠɔoɠɔ GALAGIɓɔɛni GALA goo wo nui
Gadeʋɔ, nii éɠɛni Davideɠoba, éɠɛ ma: 12 «Li, èɠɛ Davide ma: ‹Ɠɔoɠɔ
GALAGI wooiɠaa: Nà faa saʋagɔi niiti gila seizu è ma, yiimazeɠe ga gila, gè sei è
ma.› » 13 Gade liini Davideʋɔ bɛ, é keela wooi wo ma, éɠɛ ma: «Leeniɠa è pɔ
ga gè sei è ma: Kona dɔfela puluiɠɛɗa-yooi zu? Ɓaa alu saʋagɔ éɗaɓizɛ è
zili nuiti ba, ti wuzeɠezu è laalɔɠɔma? Ni naa laade,ɗɔfɔiʋaɗa-yooi zu folo
saʋagɔ laawu? Ɠisiɛ su ga pagɔ, è yiimazeɠe, è naa womà, nii nà li, gè bo tèʋe nui
ma.» 14 Davide Gade wooɠaaʋoteni, éɠɛ ma: «Ziiɓɔlɔ wolaiɠa gè su! Ade loo
Ɠɔoɠɔ GALAGI yeezu, mazɔlɔɔ ná-gaazumaawɔinɠai zuwɔɔlɔʋɛ, kɛlɛ
gè mina loo nuiti zeezu!»

15 Ɠɔoɠɔ GALAGI ɗɔfɔ zeeɓɛi leʋeni Izelayɛle yooi zu, ma yee zobui
nɔ eyɛsu é zeeli kui ma teʋeai ba. É tɔɔzei Dan, é zeeli Ɓeel-Seeɓa, é zunu
waaʋuulɔfela (70 000) ʋaa. 16 Tɛi geezuɠeelai ɠɛni yeemaalesu Zeeluzalɛme
ma ga é koloɠolo, Ɠɔoɠɔ GALAGI nimizani ɓɔɠɔ ma ga naama vaa ɲɔi. É
ɠɛni geezuɠeelai ma, nii éɠɛni faa zuɠoloɠologiɠɛɛzu nuɓusɛiti saama:
«Yeei lɛɛna ba, naa kulaɠɛa su.» Geezuɠeelaiɠɛni niina Yeeɓuse nui Alavena
ná-molo loɠazuʋɛɠobaʋɛ.

17 Davide geezuɠeelaiɠaai ma, éɗa nuɓusɛiti paa, éɠɛni Ɠɔoɠɔ GALAGI
ma: «Nàɠa gè kotoiɠɛai, nàɠa gè faaɠaazagiɠɛai. Kɛlɛ nuɓusɛi niiti, leeni
ɠa ti kɛa? Dòɠa mu, nàɠila, nà-o, nà-pɛlɛyeɠei-yo.»

18 Naama voloi nɔ, Gade liini Davideʋɔ bɛ, éɠɛ ma: «Wuzeɠe, è li Yeeɓuse
nui Alavena ná-molo loɠazuʋɛ, è zalaɠaɠulazuʋɛɓɛtɛ ná Ɠɔoɠɔ GALAGI
ʋɛ.» 19 Davide liini ná, eɠɛʋelei Ɠɔoɠɔ GALAGI valini la Gade ma ga é bo ma.
20 Alavena ɠaazuwuzeɠeni, é masagi ɠa ta ná-botiɠɛ nuiti, ti ɗa ʋa. É liini
naazu, é nɔkɔ masagiɠɔɠɔwu. 21 É gaazaɠa, éɠɛ ma: «Toɠaɠale, màliɠii
masagi, èʋaazu pɔ̀, nɛ̀i gè gaɗa-wotiɠɛ nui?» Davideɠɛma: «Gèʋaa, gèmolo

loɠazuʋɛ ʋɛ ɠeya è ma, gè zalaɠaɠulazuʋɛ ɓɛtɛ ná Ɠɔoɠɔ GALAGI
ʋɛ, nii a kɛɗɔfɔi nii maaɠooza nuɓusɛiti ba.»

22 Alavenaɠɛni Davide ma: «Molo loɠazuʋɛ zeɠe. Zalaɠai nii è pɔ è kula, è
naaɠula. Nikɛiti ka gala zalaɠai vai zu, wotoloi ma wuluiti ta nikɛiti gili wuluiti ta
ɠɛ ga koʋii. 23 Ee, masagi, gè ti pɛ fea è ya. Ɠɔoɠɔ GALAGI é gaɗa-ƓALAGI, naa
yeezei kae è wu ga pagɔ.»

24Kɛlɛmasagiɠɛni Alavenama: «Ɓa-o, nà geyazu èma ga sɔngɔiɠiteɠitegi.
Gè la gala zalaɠa ɠulazu nà-GALAGI Ɠɔoɠɔ GALAGI ʋɛ, nii gè la ɓɔlɔni
ma.» Davide molo loɠazuʋɛ ɠeyani ta nikɛiti ga waliɠaeʋuulɔɔlugɔ (50).
25 É zalaɠaɠulazuʋɛ ɓɛtɛni miná Ɠɔoɠɔ GALAGIʋɛ, é gala zalaɠaiti ta
ziilɛi zalaɠaiti kula. Názuɠa Ɠɔoɠɔ GALAGI zooi maawɔinɠaani la, ɗɔfɔi
maaɠooza Izelayɛleʋa.



Tɛnɛ Faalaaliiti 1:1 391 Tɛnɛ Faalaaliiti 1:7

Tɛnɛ FaalaaliitiSɛʋɛi lɔɔzeigi
Tɛnɛ Faalaaliiti ma zɛʋɛi ɠa ga ɠima zɛʋɛi ta. Ɠima zɛʋɛi naa ta

ɠa é ga Zɔɓe nɔnɔi, ta Tɛnɛbo Nui nɔnɔi. Bɔɔlɔzuɠɛni ga Salɔmɔn
nɔnɔi (1:10; 10:1; 25:1),ɠima nu zɛbɛlɛ golai Izelayɛle nui. Ɠɔoɠɔ GALAGI
ɠimalai veeni zea yɛ (1Ma 5:9-13). Kɛlɛɠima nui taɠiligaa tiɠɛni ná, Izelayɛle
ɠuɠui zu. Naati ti losuɠɛɛni sɛʋɛi niiɠɛɛ vaiʋa (22:17; 24:23), Aguul ta
Lemuwɛleɓɔɔɓɔ (30:1; 31:1).

Kidafaawui ma ungi ta ɠima nuiti ta-ɠalagiti ti ɠɛni ga «ɠimalai,» naa ɠa ga
gaamai, nii koleai ga wooi ma mɔinmɔin: Faaɠaaɠai, keleɠelegi, kisiɛ ʋagɔi,
faaɠwɛgi, nu ziɛʋeleʋagɔi (1:1-5). Ɠimalai niiɠa ga zɛnvui zuɠimalai, kalagi
nu a ziɛ la.

Niima zɛʋɛi zu, ɠimalai nii ɠa lɛɛzu «tɛnɛ faalaaliiti» su. Naa zeiʋɛ
su tago ga kɛʋele felegɔ, ti ziɛzu ʋɔɔma, ti ɗa ɓɔɠɔ laaʋokɔɠɔ, ti
ɗaɓɔɠɔ laazeeli,ɓaa tiɗaɠɛ ɓɔɠɔ laalɔɠɔma. Zekana faalaalii ma
mɔinmɔin ge la, é zo gaaɠwɛsu 10 é li 31 zu. Kɛlɛ tanisu, ma lotodai tanigaa
zuɠoozaʋɛ (é zo gaaɠwɛsu 1 é li 9; 31:10-31).

Tɔɔzeizuʋɛ nɔ ɠa sɛʋɛi nii woo ɓiingi veai naa, nii é ná-kala gooi pɛ
unda: Soloogɛ ga nu lua Ɠɔoɠɔ GALAGI ʋa (1:7; 3:7; 8:13; 9:10; 22:4; 31:30;
naa ɠɛɠalaiti). Naama ɠimalai ɠa losu eteai zu faiti kpein ba: Nuɓusɛiti ta-
ɓɔfaamai, faazeikpasui, tɔnɔba vaiti, vulu vai, botiɠɛ vai, ta naaɠɛɠalaiti.

Baalobazu mɔungi zu (é zo gaaɠwɛsu 1 é li 9 zu), sɛʋɛi ɠɛ nui ɠa ná-
kalagi veezu, eɠɛ doun kɛɛɠɛi é ná-doun zunui ɠalasu (1:10; 2:1; 4:1; ta naa
ɠɛɠalaiti), mazɔlɔɔʋeleɠana Ɠɔoɠɔ GALAGI naati kalasu da, niiti é ti nɛai
ʋɛ (3:12). Ɠimalai, pokɔɠɔgai nuɓusɛi ma (1:20; 8:1; 9:1), nii é zɛnvuimaɠeela
wooi laazeelizu (3:16, 18, 22), éɠɛ Titigi laalɔɠɔma (9:13), nii é nuiti tɛɛzu ga,
é ti li kotoiɠɛɛ vai ma, naamaʋoogiɓɔɠɔiɠa é ga koloɠolo anzanui (2:15;
gaaɠwɛsu 5). Mazɔlɔɔ nuiɓɔɠɔɠimala la zea, kɛni é fali (2:3, 4). GALA ka
aɗa fe (2:6), ná-Zɛnvuiʋɔ (1:23).

Sɛʋɛiʋaalobazuʋɛ velesiɛi (é zo gaaɠwɛsu 10 é li 31)ɠaaɠaɓelazu ga
anzanuʋagɔi ná-fai, nii sulogai, Ɠimalai maɠitoosui (31:10-31).

Sɛʋɛi lɔɔzeigi ta sɛʋɛ ungi
1 Salɔmɔn éɠɛni ga Davide ná-doun zunui, ta Izelayɛle masagi, naa ná-tɛnɛ

faalaaliiti:*
2 Tiɠɛ ungiɠa ga ti nuɠala gaɠimalai, ti nuɠɛʋeleɓɛtɛ,
é kpɔɛiti gaaɠa, niiti ti woni ga keleɠelegi.
3 Ti nuiɠala ga siɛʋelei ná-eteai zu, keleɠelegiʋɔ,
é lelebo, é zɔle, é zoloo su.
4 Tiɠi pagɔi ve naati zea, niiti ti la dɛ faa mɔinmɔin kwɛɛni,
ti faaɠwɛgi ta kidafaawui ve zunu loungoiti zea.
5 Ɠima nui woilo, toɠa taɓɔ ná-soofaalaiʋa,
zɔi keleɠelegai, naaɠa ziɛʋeleʋagɔi zɔlɔɔ.
6 Ta zoo ti tɛnɛ faalaalii ma lɔɔɠuzu vai tanigaani kwɛɛ,
taɠima nuiti daawooiti ma lɔɔɠuzu vaiti poluʋɛti.
7 Ɠɔoɠɔ GALAGIɠaazuluabaiɠa é ga faaɠwɛgi lɔɔzeizuʋɛ,†
faaɠaaɠaalala nuiɠaɗaɠimalaiʋɛlɛʋɛlɛ ta kalagi.
* 1:1 Faalaali laaseigi, ta Salɔmɔn laaseigi ma vaa zu, wɛlɛ sɛʋɛi lɔɔzeizuʋɛ.
† 1:7 Wɛlɛʋɛti: 9:10; 15:33; 31:30; Zɔɓ 28:28; Guy 111:10.

Dama ga zunu loungoɲɔiti

8 Dòun zunu, woilo, è dama ga faaɠwɛgi, è sɔlɔɔsu è-ɠɛɛ ya,
mina è-lee ná-tɛnɛ gooiti daɠoba.
9Mazɔlɔɔ taɠɛ ga masa bɔɔlɔ pagɔi è unba,
taɠɛ ga kɔbu aniʋagɔi èɠɔbu.
10 Dòun zunu, ni faaɲɔuɠɛ nuiti ta pɔ, ti èɠaazulɛ,
mina yeezei bu.
11 Taɠɛna ma: «Ʋilɛ giʋolu!
Ade li de nuiti teʋesuʋɛ maaɓɔun, de taʋaa,
de laalɛ nui ta wu lein nɔ,‡ anɛɛ ni é la faaɠaazani.
12 De ti-ma vuluiɓɔle, eɠɛʋelei gɔvɛalaazu aɗa kɛ la,
tiɲɛɛlɛɲɛgɛlɛin ga naati kɛʋele, niiti ti yeizu kabai zu.
13 Ade ti-ɠɔli pagɔiti seɠe,
de da-ʋɛlɛiti buulaave da.
14Ɗaɗɔnɔ zɔlɔɔsu giʋɔ,
adaɓɔsu waliɓɔlɔɠilagi ma ade pɛ!»
15 Dòun zunu, minaʋilɛ tiʋolu, èʋa ziɛ ga ta-ʋelei,
maaɠooza ta-ʋeleiʋa.
16Mazɔlɔɔ ti-ɠɔɠɔiti suvilɛʋɛ faaɲɔuɠɛɛ vai zu,
ti zuvilɛʋɛɲamaiʋuu zu.
17Mazɔlɔɔ toɠa ga fuun faa,
wɔniiɗa tumɔiɠa, éɗa zei tuɠɔ.
18 Kɛlɛ tiyaɓɔɠɔiɠa ti yaavai zeizuɓɔɠɔ luɠɔ,
tiyaɓɔɠɔi ti-yɛnvuiɠa ti balii laazu tuɠɔ.
19 Zekana naati gaaɓelazuʋɛ la,
niiti ti ta-ɓɛtɛi wosu ga kakama vaiti su,
tɔnɔɲɔiɠaɗa sɔlɔɔ nui undaaʋili.

Ɠimalaiɠa toligi wosu ta tɛnɛgi
20 Ɠimalaiɠa kpeei loozu taazuʋɛ peleiti su,
toɠa wooɠulazu maaɓɔ bosuʋɛti.
21 É toligi wo maaɓɔ bosuʋɛ,
é ná-keela wooi wo taa loaʋɛ, éɠɛ:§
22 «Ɠimalala nuiti, waɠimalala vaiti nɛɛzuʋɛ, eyɛsu yeelɛ?
Ɲɛɛɠulasu nuiti, wo-yiimaiɠaɠɛɛzu gaɲɛɛɠulasui, eyɛsu yeelɛ?
Faaɠaaɠaalala nuiti, wa yɛsu faaɠwɛgi wɔinzeɠezu, eyɛsu yeelɛ?
23 À woilo nà-tɛnɛ gooiti ma!
Wɛlɛ nà nà-keleɠelegi ve wo ya,
nà dàawooiti dɛɛ ga woye.
24 Tɔɔzei gè wo lolini, woɠɛlɛ,
tɔɔzei gè yeeleteni, nu nɔpɛ ge la ma wɛlɛ woni,
25wo nà-tɛnɛ gooiti kpein pilini ya,
wo la vaani nà-zelilomaiti bu,
26 naaɠa é ba, nàɓalaagi, nà woɲɛɛ, siɛgi zu maanɔɠɔiʋaazu woʋɔ,
nàɲɛɛɠula wo zu, siɛgi zu kidaaʋiligi zeelizu la wo ma,
27 siɛgi zu kidaaʋiligiʋaazu la woʋɔ, eɠɛ fiilɛ wolai,
siɛgi zu maanɔɠɔi zeelizu la wo ma, eɠɛ tɔngɔlɔ fiilɛi,
siɛgi zu koozuʋiligi ta kidaaʋiligiʋaazu la woʋɔ.
28Naazu, ta wooɠula mà, gè la ti wooɠaaʋotega,
ta gàiziɛ, ti la kàa.*
‡ 1:11 lein nɔ: Bogɛ Eɓulu wooi zu ga: fuun nɔ,ɓaa fai un ge la ba. § 1:21 Faawo bo
nuiti tiɓena zei taa loaʋɛ (31:23; Lut 4:11; Zɔɓ 29:7). * 1:28 Wɛlɛʋɛti: Zel 11:11;
Mis 3:4.

29 Toɠaɠɛɠana, tɔɔzei ti faaɠwɛgi wɔinzeɠeʋɛ,
ti la yiimazeɠeni ga Ɠɔoɠɔ GALAGIɠaazuluabai,
30 tɔɔzei ti la vaani nà-tɛnɛ gooiti bu,
ti laaɓɛɛluni ga nà-zelilomaiti,
31 ti ziɛʋelei ma lɔnɔgiɠa aɠɛ ga ti-ɠɔnɔgi,
tiɓɔɠɔ lɛnɛ gooiti taɠɛ ga ti-laamianigi, eyɛsu mɔtai yɛ.
32Mazɔlɔɔɠimalala nui ná-kakagiɠaɗa paa,
faaɠaaɠaalala nui ná-ziizoolɛlalai gaɓɔɠɔ, naaɠa aɗa too ya.
33 Kɛlɛ zɔi a woilo gòoi ma, naaɠa zei gaanɛɛi zu,
é ná-eteai ziɛ ziilɛigi zu, é la luaa maanɔɠɔiʋa.»

2
Ɠimalaiɠa ga aniɓiingi dɔɔɠuai

1 Dòun zunu, niɗa dàawooiti sona,
niɗa nà-deveiti makɛna è-yiimaʋɛ,
2 niɗa woilonaɠimalai ma,
è è-yii ve keleɠelegi ya,
3 ungo, niɗa wooɠulana faaɠaaɠai ma,
niɗa keleɠelegiɠaiziɛna,
4 niɗa gaiziɛna ga waliiɠɛʋele,
niɗa daana ma kpɛ, è gaiziɛ ga naavoloɠɛʋele,*
5 názuɠa è Ɠɔoɠɔ GALAGIɠaazuluabaiɠwɛɛsu da,
ɗa zoo è GALA kwɛɛ.
6Mazɔlɔɔ Ɠɔoɠɔ GALAGIɠa aɗaɠimalai ve,
daawooiɠa aɗa faaɠwɛgi ta keleɠelegi ve.
7 Toɠa undaanɛɛ vai makɛsu sɔle nuiti bɛ.
Eɠɛ kɔɔɠɔ zɛpɛgi, toɠa naati makɛ, niiti ti ziɛzu telebodai zu.
8Niiti ti ta-eteai ziɛzu ga sɔledai, toɠaɓɔ naati ba.
Niiti ti bɛ ga wooɠɛɠila nuiti, toɠaɓaa naati ta-ʋelei maazu.
9Ɗa zoo è faiti zɔɠɔzuɠa, telebodai, ta sɔle fai, ta faagaamai,
è peleʋagɔiti kpein kwɛɛ.
10Mazɔlɔɔɠimalaiɠaʋa é zei è-yiimaʋɛ,
faaɠwɛgiɠaɠɛ ga è yiima vaiti.
11 Kidafaawuiɠa è makɛ,
keleɠelegiɠaɓaa è maazu,
12 ga ti è unmɔɔ, ti èɠula peleɲɔiti su,
ta nuɲɔiti ta-yaavaɓɔɛiti,
13 niiti tiɠɛlɛzu gaamaʋeleiʋa,
tiɗa ziɛ ga pelei suɓidiai.
14 Ti-yiimai ga faaɲɔuɠɛɛ vai,
tiɠoozunɛɛzu ga ti lɔ woya vai zu.
15 Ti ziɛʋeleiti maaʋegai,
ta-ʋeleiti suzeiʋɛ.
16Naazu,ɗaɠizo wɛɛnziɛ anzanui ná-tɛgai ma,
é ga koloɠolo anzanui woo nɛɛnɛgiti ti da,†
17 nii kɛlɛai sinigiʋa, éɠɛni zea ma niinɛ yeei,
é yeema ná-vulu minazeɠegi ma, nii é boni ná-GALAGI laaseigi zu.‡
18Mazɔlɔɔ maalaaʋena saaiʋɔ pelei,ʋɛ ná ga seizuʋɛ,
siɛʋeleiɠa liizu la gɔvɛalaazu.§
* 2:4 Wɛlɛʋɛti: 3:14-16; 8:11; 16:16; Zɔɓ 28:12-19; TbN7:11; 9:16-18. † 2:16 Wɛlɛ
ʋɛti: 5:3, 20; 7:5. ‡ 2:17 Wɛlɛʋɛ: Mal 2:14-16. § 2:18 Tati pelei taɠiliɓalaa ka ga
nii: ná-pɛlɛi maalaaʋena ga saaiʋɔ pelei.



Tɛnɛ Faalaaliiti 2:19 394 Tɛnɛ Faalaaliiti 3:17
19Niiti kpein ti liizu pɔ bɛ, taɠila kpalaa ge laɠalega maʋolu, éʋaʋa,
taɠila kpalaa ge la zɛnvuʋeleiɠaa.
20 Yiimazeɠe ga nuʋagɔiti siɛʋelei,
ziɛ ga telebo nuiti siɛʋelei.
21Mazɔlɔɔ sɔle nuiti ta zei zooi* zu,
gaama nuiti ta yɛ zeini ná.
22 Kɛlɛ nuɲɔiti tɔɔɠaɠula ná,
woovele nuiti taɠula náʋa.

3
Nuɠito GALA ba

1 Dòun zunu, mina yeema nà-kala gooiti ma,
makɛ nà-deveiti ma è-yiimaʋɛ.
2Mazɔlɔɔ ta taʋiliɗa-voloi liegɔiti su, ta è-zii maɠonagiti,
ti undaanɛɛi ve èʋɛ.
3Minaʋala wooɠɛɠiladai ma, ta gaamai,
tiɠiliɠɔbu, è ti zɛʋɛ è-yiimaʋɛ.
4Naazu,ɗa zaalai zɔlɔɔ GALA ta nuɓusɛiti zea,
è lɔɠɔʋagɔi zɔlɔɔ, è leve gaɠima nui.
5 Ɠaliva Ɠɔoɠɔ GALAGI ma ga è-yiimaʋɛ pɛ,
minaʋoluzei èɓɔɠɔɠeleɠelegiʋa.
6 Ziimaiɠaiziɛ è-ɠɛɛvaiti kpein su,
toɠa è ziɛʋeleʋagɔiti dɛɛ gaɗe.
7Minaɓɔɠɔ zeɠe gaɠima nu,
lua Ɠɔoɠɔ GALAGIʋa, è maaɠooza faaɲɔiʋa.*
8 Toɠaɠɛ ga kɛdɛyai è-ɓusɛiʋɛ,
ta è-ɠaeiti niinɛ vai.
9 Ɠɔoɠɔ GALAGI lɛbi, ga è zɔlɔɔ ganiʋagɔiti,
ta è zɔlɔɔ ganii ma mɔungiti kpein.
10Naazu,ɗa-moloɠotaiti daaɠa ve gola,
ɗa-lɔɔ liɠiiti daaɠa ve ga dɔɔ niinɛiti.
11 Dòun zunu, minaɠɛlɛ Ɠɔoɠɔ GALAGI ná-maaɠoloiʋa,
mina ná-zelilomaiʋɛlɛʋɛlɛ.†
12Mazɔlɔɔ nii Ɠɔoɠɔ GALAGI nɛaiʋɛ, naaɠa aɗa zelii lo ma,
eɠɛʋelei doun kɛɛɠɛi aɗa kɛ la ná-doun zunuiʋɛ, nii nɛai bɛ.

Ɠimalai ta undaanɛɛi
13Undaanɛɛ nuɠa ga naama zunui, nii éɠigi zɔlɔɔgai,
zunui nii é ga kidafaawu nui!
14Mazɔlɔɔ kulanumai é sɔlɔɔsu, naa vizɔgɛ walii nɔnɔiʋa,
ná-tɔnɔgi vizɔgɛ zanu kiteiʋa.
15 Fizɔgɛ é leʋe kɔtu zɔngɔɓaagi pɛ ba,
è yiima anii tanɔpɛ ge la vizɔga ga tɔun kɛʋele.‡
16 Sii zuɠoozaiɠaɠimalai yeezaiɠa,
kɔʋɛiɠa, naavoloi ta lɛbiyaiɠa é miná.
17 Peleiti é nuʋilɛsu tiʋa, naati pagɛ,
* 2:21 zooi: Naaɠa ga minazeɠe zooi. Wɛlɛʋɛti: Zen 17:8; Guy 37:29. * 3:7 Bogɛ
mɔnɔ Wɔl 12:16 zu. † 3:11 Niima wooiti bogɛ mɔnɔ Eɓu 12:5-6 zu. Wɛlɛɓalaa
ʋɛti: Zɔɓ 5:17, 1Kɔ 11:32. ‡ 3:15 Wɛlɛʋɛ: 2:4.

ná-peleiti kpein taɠomisu undaanɛɛiʋɔ bɛ.
18 Toɠa ga zɛnvu wului§ naati bɛ, niiti ti sosu kpe,
niiti ti makɛsu ma, naati undaanɛɛʋɛ.*
19 Ɠɔoɠɔ GALAGI ná-ɠimalaiɠa é zooiɓɛtɛni la,
ná-keleɠelegiɠa é geeɠɔlɔgiɓɛtɛni la.
20Ná-ɠimalaiʋɔ, zou wuɗɛiti kulaʋɛ, ti la zooi ma,
tonaɓiingiti tiɗa tonaiʋu.
21 Dòun zunu,ɠili keleɠelegiʋa, ta kidafaawui,
mina zeɠe tiʋolu eyɛsuɠɔ.
22Mazɔlɔɔ taɠɛ ga zɛnvuʋagɔi è ya,
ɗaɠɛ naazu ga zaalamai.
23Naazu, è-ɠi suɠaɠala, èɗa li ga liiʋele,
è-ɠɔɠɔi la ziɠaa.
24Niɗa laana, maaɠili laɠɛa è ma,
ɗa-ɲiimɛniiɠaaɠaanɛ.
25 È la luaa kulafiliba vaaɓa ba,
ɓaa faa zuɠoloɠologi nii a zei nuɲɔiti ma.
26Mazɔlɔɔ Ɠɔoɠɔ GALAGIɠaɠɛ gaɗa-ɠitogi,
toɠa balii kpein seɠe è luɠɔ.
27 Siɛnɔpɛ su zobogi èʋɛ la,
minaɠɛlɛ, èʋaɓeɓɔsu naati ba, niiti tiɓalaai.
28Minaɠɛ è-zeiɲɔɠɔi ma:
«Li èʋaʋolu, lina, nà fe!»
Tama anii è ya, niiɗa fe zea.
29Mina faaɲɔuɓɛtɛɠisu, è-zeiɲɔɠɔi laalɔɠɔma,
nii tɔun ka zeini kpɛ èɠoba.
30Mina nu nɔpɛ sakpe wafuun,
ni é la faaɲɔu nɔpɛ kɛɛni gaɗe.
31Minaɠaazuɠula toosu nuiti ba,
è minaʋokɔɠɔ ti ziɛʋelei ma.
32Mazɔlɔɔ yaava nuiti maayoseɠeʋɛ Ɠɔoɠɔ GALAGIʋɛ,
kɛlɛ toɠaɗaɠoozu vai lɛ ga naati niiti ti zɔlegai.
33 Ɠɔoɠɔ GALAGIɠaɗa nuɲɔi ná-pɛlɛyeɠei voovo,
naazu ma, toɠaɗa tuya loo telebo nuiti seizuʋɛʋɛ.
34 Toɠaɗaɲɛɛɠulaɲɛɛɠulasu nuiti su,
kɛlɛ toɠaɗaɠaazuʋagɔi loɓɔɠɔmaayei nuiti ba.†
35 Lɛbiyaiɠa aɠɛ gaɠima nuiti tɔnɔi,
kɛlɛ faaɠaaɠaalala nuiti tɔnɔiɠaɠɛ ga unfegi.

4
Doun kɛɛɠɛi ná-tɛnɛ gooiti

1 Dòun zunuiti, à woiloɠɛɛɠɛ lɛnɛ gooiti ma,
à woilo ga pagɔ, wo keleɠelegiɠwɛɛ.
2Nà kala pagɔ veezu wo ya,
à mina nà-kala gooiti pili ya.
§ 3:18 zɛnvu wului: Wɛlɛ ʋɛti: 11:30; Zen 2:9. * 3:18 undaanɛɛʋɛ: Bogɛ ná
tanigaa ga sii zuɠoozai. Wɛlɛ ʋɛti: 4:10, 13; 9:11; 13:14; TbN 7:12. † 3:34 Bogɛ
mɔnɔ, ga gɛlɛke woo zɛʋɛʋɔlɔmai,ʋɛti: Zak 4:6; 1Pi 5:5.

3 Gèɠɛni kɛ̀ɛ ya, ga doun zunuɠilagi,
dèe nɛ̀ɛniʋɛ gola, eɠɛ doun zunuɠila kpegi.
4 Kɛ̀ɛɠɛni kàlasu, éɗaɠɛ mà:
«Dàawooiti so ga è-yii pɛ,
nà-deveiti so,ɗa zɛnvui wo.
5 Ɠimalaiɠaiziɛ, ta keleɠelegi,
mina yeema dàawooiti ma, mina zeɠe tiʋa.
6Minaɠɛlɛɠimalaiʋa, toɠaɓɔ èʋa,
nɛɛʋɛ, toɠaɓaa è maazu.
7Wɛlɛɠimalai lɔɔzeigiʋa: Ɠimalaiɠaiziɛ,
keleɠelegiɠaiziɛ ga è zɔlɔɔ ganii kpein.*
8 Bɔɔlɔ, toɠa è wuzeɠe,
niɗaɠilina ba, toɠaɠɛ ga lɛbiya èʋɛ.
9 Toɠa bɔɔlɔ pagɔi lɔ è unba,
é è maaɠili ga masa bɔɔlɔ maayikiai.»
10Woilo dòun zunu, dàawooiti gaaɠa,
naazu,ɗa è-zii zuɠooza.†
11 Gè èɠalagɛ gaɠimalai maʋelei,
gè lo è luɠɔ telebo peleiti su.
12Niɗaɠɛna ziaaɠana, è-ɠɔɠɔ zu laɠataga,
niɗaɠɛnaɓizaa, è-ɠɔɠɔi la ziɠaa.‡
13 Ɠili kpaan è maaɠolo vaiʋa, nii è sɔlɔɔgai, mina too ya,
yɛɠilini ba, mazɔlɔɔ naaɠa è-yɛnvui su.
14Mina ziɛ ga nuɲɔiti ta-ʋelei,
minaʋilɛ naati kɛʋeleiʋolu, niiti ti faaɲɔiɠɛɛzu.
15Maaɠooza ta-ʋeleiʋa, mina ziɛ la,
zeɠe ba, è ziɛ yɛ.
16Mazɔlɔɔ faaɲɔuɠɛ nui naati, ti laɲia, ni ti la faaɲɔiɠɛɛni,
taʋalaɲiimɛnii ma, ni ti la nui ta looni.
17Mazɔlɔɔ ti-ɠɔnɔgiɠa ga faaɲɔi,
ta-ɓɔɔle lɔɔiɠa ga suɲɔulai.
18 Telebo nuiti ta-ʋeleiɠɛɛʋɛ eɠɛ, geelaalaosu wozakalagi,
nii ma wozakalagiɠaa yɛsu wɔɔlɔzu, eyɛsu foloi tɛ.
19 Faaɲɔuɠɛ nuiti ta-ʋeleiɠɛɛʋɛ eɠɛ kpidii,
ti la tiɠɔɠɔziɠa aniɠwɛɛ.
20 Dòun zunu, woilo dàawooiti ma,
woilo ga pagɔ kpɔ̀ɛ wooiti ma.
21Mina yeema ti ma,
kɛlɛ makɛ ti ma è-yiimaʋɛ.
22Mazɔlɔɔ niiti ti yeezeizu ti wu, taʋa ga zɛnvui naati pɔ,
ti kɛdɛyai ve ti-ɓusɛi ya.
23Makɛ è-yii ma, é leʋe anii pɛ ba,
mazɔlɔɔ toɠa zɛnvui wo fai ma ungi su.
24Minaɓe è-laaʋɛʋa, éʋaɗa zɛɛiti bo,
mina è-lakɔlɔgiti zɛ ná, tiʋaɗa yaavaɓɔɛiti bo.
25 Ɠaazuloɠakalaʋeleiʋa,
wɛlɛɠakalaʋɛ ga pagɔ.
26 Pelei zuɓɛtɛ,ʋɛ è ziɛzu ná,
pelei è laai da, ziɛ ga naa.
* 4:7 Wɛlɛ Yesu ná-faalaaliiʋa, é bogai Mat 13:45-46 zu. † 4:10 Wɛlɛʋɛ: 3:18.
‡ 4:12 Wɛlɛʋɛti: 3:23; 4:19; 10:9; Guy 18:37; Eza 40:30-31.

27 È mina zeɠe ba, èʋa li ga yeezazuʋelei,ɓaaɠɔʋɛzuʋelei,
ɠɔɠɔɠula faaɲɔuɠɛɛ vai zu.

5
Wɛɛnziɛgiɠaɗa nuiʋaa

1 Dòun zunu, woilo ga pagɔ nà-ɠimala wooi ma,
woilo nà-keleɠele gooiti ma,
2 naaɠa a kɛ, è zoo kidafaawui la,
faaɠwɛgiɠaɠɛ è-laawooiti su.
3Mazɔlɔɔ wɛɛnziɛ anzanui laawooiti nɛɛʋɛ eɠɛ kɔin gulɔi,
tiʋagɛ eɠɛ siɛma wulɔi.*
4 Kɛlɛ ná-fai ɠaaɓelazuʋɛ ɠaa ɠa ɗa wana ga nu, eɠɛ siinziin ganigi, nii

wanaai,†
gaaliʋɛ eɠɛ boɠa zɔkpɔi, nii gaaʋɛɛ fele.
5 Siɛʋeleiɠaɗa li ga nui saaiʋɔ pelei,
kɔɠɔiti taɗa zeeli gɔvɛalaazu.
6 É laɗa ga yiizoolɛ ga, é ziɛ ga zɛnvuʋelei,
é la suɠwɛɛ ga toɠa ziɛzu ga kaka peleiti.
7Niizu deɠɛmu, dòun zunu, woilo gòoi ma,
minaɠɛlɛ dàawooiti ba,
8Maaɠooza naama anzanui ma ziiʋa,
mina maaɓuɠa ná-pɛlɛlaʋɛʋa,
9 naaɠa a kɛ, è mina èɠaazu unfegi lɔ zunuɠili zeezu,
ɗa-eteai mina lɔ zunuɲɔu‡ yeezu.
10Ni naa laade, è-moolɛzuʋɛɠaɠɛ ga wɛɛinti daamiizu,
ɗa-wotii zulɔnɔgiɠaɠɛ ga pɛlɛɠili bu ani,
11 naaɠa a kɛ, è mina liɓalasu,ɗa-eteaiɠaaɓelazuʋɛ,
siɛgi zu è-ɓusɛi kpein suyɔkɔgai na la,
12 è minaɠɛ ma:
«Leeni vaa zu gè maaɠoloi wɔinzeɠeni?
Leeni vaa zu tɛnɛgi laɠɛni zoni zìi ma?
13 Leeni vaa zu gè laɠɛni woiloni nà-kalamɔinti gooiti ma?
Gè la woiloni naati gooi ma, niiti ti kàlani?
14Ná tago nɔ, gèʋaɠɛ maanɔɠɔi zu,
nuɓusɛiti ta-maaɓɔgi zaama.§»

È-anzai nɛɛʋɛ
15 È-anzaiɠɛɛʋɛ eɠɛ zeɠeɗɛi.
Ɓɔɔle ga zeɠeɗɛi naa!*
16Mina è yiima vai yɛ ná, éʋaɗa yei taazuʋɛ peleiti su, eɠɛ ziɛi,
éʋaɗa vaza maaɓɔ bosu wolaiti.
17 È yiima vaiti tiɠɛ gaɗaɠila kpe nɔɗɔnɔ!
Ti minaɠɛ ga woɓɔma wa anzanuɠiligiti.
18 Ɠoozunɛ yeenɔpɛ su, wo eteai ziɛʋɔ, wa anzanui naa,
nii è yiimazeɠeni la, è-ma nu niinɛlai zu.
* 5:3 Wɛlɛ ʋɛti: 2:16; 7:6-27; 22:14. † 5:4 siinziin ganigi nii wanaai: Aɓisɛnte, tufa
wanawanagi, éɠɛni ga faa wanai (TSV 29:17; Zel 9:14; Amɔ 6:12)ɓaa kotoi ná-ani
ʋili koozuiʋoogi (Gɔl 3:15; Kul 8:10-11). ‡ 5:9 Anza zinigi (6:34-35)ɠa zoo éɠɛ ma,
kɛni tɔgi zei è ma (Lev 20:10; TSV 22:22). Wɛlɛ ɓalaaʋɛti: Ezk 16:35-40; Zan
8:5. § 5:14 Niiʋoluʋɛɠa ga zɔngɔ zɛlɛbai ta unfegi kɛlɛmaʋɛ kpaun (6:33),
eyɛsu é ná-faaɠaaza golai zulɔnɔgi zɔlɔɔ (Lev 20:10). * 5:15 Naaɠa ga: «anzanui
nii è yiimazeɠeni la, è-ma nu niinɛlai zu» (5:18).

19 È-anzai ná-faiɠaanɛɛʋɛ, ná-faiʋagɛ eɠɛ dopai.
Kpusɛiɗa-ɠoozunɛɛi laazeeli yeenɔpɛ.
Ɠoozunɛ siɛnɔpɛ su ná-nɛɛbɛi zu.
20 Dòun zunu, leeni vaa zu èɠaazuɠulazu nuɠili anzaʋa?
Leeni vaa zuɗa ziilɛi gaiziɛ naama anzanui ya, nii é la gaɗɔnɔ?
21 Ɠɔoɠɔ GALAGIɠa nui kpein siɛʋelei zumɔsu.
Toɠaɛsɛ kɛɛwotiiʋɛtɛsu.
22 Faaɲɔuɠɛ nuiɠaɗa zo, tɔɓɔɠɔi ná-faaɠaaza golai nɔ zu,
toɠaɗa zo, ga tɔɓɔɠɔi ná-kotoiʋaɠaluiti nɔ.
23Undaaɠaʋili, tɔɔzei é la zooniɓɔɠɔ zosu,
ná-ɓoloɠaiɠa aɗa paa.

6
Zeelaga vai

1 Dòun zunu, ni èɓɔɠɔɠɛɛʋɛ ga zeelagai è-wɔɔlai ta maaɠuye vai zu,
ni è minazeɠeni è-zeiɲɔɠɔiʋɛ,*
2 ni èɓɔɠɔɠilia ga è-laawooiti,
ni èɓɔɠɔɠɛa ga kasoɠa nu ga è-laawooiti maaʋele,
3 naa ma, niiɗa kɛ dòun zunu,ɓɔɠɔ vie,
tɔɔzei è loa è-zeiɲɔɠɔi yeezaama,
li èɓɔɠɔmaayei bɛ, èɓɔi da ga maanɛɛnɛi.
4Mina va bu,ɲiimɛniiʋa lɔ è-ɠaazu,
ɓaa è-ɠaazuɠɔlɔgiti tiʋa pɛɛ ma mɛɛ.
5Ɓɔɠɔ vie ga dopaiɠɛʋele, éɠulazu dosoiti zea,
eɠɛʋelei wɔnii aɗa kɛ la, éɠula wɔni zo nui ná-tumɔi zu.

Ɲaka nui ná-fai
6Ɗɛi è gaɲaka nui, li lɛɛ pupuiti pɔ bɛ, è tiʋɛtɛ,
ti ziɛʋeleiti sumɔ, èɠigi zɔlɔɔ.
7 Ta-wɛlɛma nu la ná,
ta-ɠalamɔn la ná, ta-ɠundiɠi la ná,
8 taɗa ti-ɠɔnɔgiɓɛtɛ, foɠo undaaɠulazuʋɛ,
ti ti-laamianigiɠaalɛ ba molo leʋe ziɛgi zu.
9Ɲaka nui,ɗa yɛsu laani, eyɛsu yeelɛ?
Siɛgiɓɛgeleɠa è wuzeɠezu la, èɠulaɗa-ɲiimɛnii zu?
10 È lagoɲi, è lagoɠaazuʋɛɛ ma,
è yeeiti daɓɔɠɔ ma, è lago zaamale,†
11 kɛlɛ naama ziɛgi zu, baladaiɠaɠula è viliba eɠɛ siɛziɛ nui,
nimizai zeeli è ma eɠɛ kɔɔɠɔ nui.

Yaava nui ná-fai
12Nuɲakaiɠa ga telebotala nui,
toɠa aɗa li ga zɛɛɓɔɛiti boga,
13 éɗaɠaazuʋɛ loo ma, éɗaɠɔɠɔiti gaaloɠa,
éɗa poogiti kɛ ga yeeɓeɠaiti,
14 yaavaɠisiɛi nɔɠa é ziimaʋɛ,
faaɲɔi nɔɠa aɗaɠisiɛ su yeenɔpɛ,
éɗa kpɔɛleʋe vaiɠɛ.
15Naaɠa é ba, koloɠolo faiɠaɠɛ ga kulafilibai,
* 6:1 Zeelaga vai wolaɠɛni Izelayɛle nuiti saama, nii a kɛ tiɓaa ta-naavoloiti maazu, ni
kuye zeɠe nui la kuyeiɠulani, zeelagaiɠa éɓena kula, éɓena kpɔunmai leve ga
kɔligi ta,ɓaa ná-nui ta (Zen 43:9; 44:32; Eza 38:14; Guy 119:122). Naaɠɛɠala vaiɠa
Tɛnɛ Faalaalii Zɛʋɛi pɔ, é tɔgi zei ma (11:15; 17:18; 20:16; 22:26; 27:13). † 6:10
Wɛlɛʋɛ: 24:33-34.

naaɠa baɠila nɔ, éɠoloɠolo, ma zale la ná.‡

Nii Ɠɔoɠɔ GALAGI wɔinzeɠezu
16 Faa lɔzitaɠa ná, nii bɛlɛɠulaai Ɠɔoɠɔ GALAGIʋɛ,
toɠa vɔlɔ ga dɔfela, niiti ti ga maaɲɛɛi:
17 gaazulɛɛɠaazui, zɛɛ wo nɛgi,
nui sɔ ge la ba, nuiti ti naa maɲamaiʋuuzu ga ti-yeeiti,
18 nu yii nii éɠisiɛzu telebotala vaiti su,
nuɠɔɠɔiti ti zuvilaaiɓizɛzu faaɲɔuɠɛɛzuʋɛ,
19 zɛɛ zeelei, é zɛɛ zeele wooi wosu,
ta zɔi é kpɔɛi leʋezuɠɛɛɠɛlointi zɔɠɔzu.

Wɛɛnziɛgi zakpe pelei
20 Dòun zunu,ɠizɛ è-ɠɛɛ ná-deveiti su,
mina è-lee ná-tɛnɛ gooiti too ya!
21Makɛ ti ma yeenɔpɛ è-yiimaʋɛ,
ti zɛlɛɠɔbu.
22 Ta lo è luɠɔɗa-ziɛi zu,
ti è makɛ è-laazuʋɛ,
ti yɛpɛ èʋɔ,ɗa wuunna.
23Mazɔlɔɔ deveiɠa ga lanboi,
kalagiɠɛ ga wozakalagi,
zelilogi ta maaɠoloi, ta ga pelei é lo zɛnvuiʋa.
24 Ta è makɛ wɛɛnziɛ anzanui ziɛʋelei ma,
ta è-zeiɲɔɠɔi anzai ná-kpɔɛ nɛɛnɛgi ma.§
25Minaɠaazuɠula ná-pagiʋa è-yiimaʋɛ,
minaɓɔɠɔ yɛ ná, éʋa è zeɠe ga gaazuɠɔlɔgiti.
26Mazɔlɔɔ koloɠolo anzanui maaʋele ma,ɗaʋalaɗa-ɓuluɓuɠai nɔ ma,
kɛlɛ anzanui é zini bɛ,ɗaɠɛ èʋala è-yɛnvui pɛ ma.
27Nuɠa zoo nɛi é abui lɔ ná-zuvai zu,
é la ná-seɠeiti kpein galaɓaa?
28Nuɠa zoo nɛi é ziɛ abulekaiɠa,
é la kɔɠɔiti galaɓaa?
29 Zenɔɠana é la, ga naama nui nii éʋilɛsu seiɲɔɠɔi anzaiʋolu,
a vɔɔɠuna ba, salalalai la yɛga.
30Nu la unma nuiʋɛlɛʋiliga, nii é unmai wosu ga é kogi zulaave,
tɔɔzei ani la zea, nii a mi.
31 Anɛɛ naaʋe, ni ta sona, maanɛɛʋɛ é potogi ve ga seizu lɔfela,
aniʋagɔi kpein é ná-pɛlɛi wu, toɠa naa pɛ fe.*
32 Kɛlɛ zɔi é wɛɛnziɛgiɠɛɛzu anzanuiʋɔ, naaʋalagɛ faaɠaaɠai ma,
ɗa naaɠɛɛna,ɗaɓɔɠɔɠoloɠolosu,ɗaɓɔɠɔi.
33 Toɠa kpɔlɔi zɔlɔɔ taɓaaɠulamai,
ná-unfegi laɓega eyɛsuɠɔ.
34Mazɔlɔɔ toloiɠaɗa anzazinigi yiiɠula,
é la maawɔinɠaɠɛa, yeei é potokulaiɠɛɛzu la.
35 É la unmɔɔ gani nɔpɛ soga,
é la vaa buɲɛgɛlɛin, anɛɛ niɗa lobɛani mɔinmɔin teʋesu.

7
Wɛɛnzo anzanuiɠaɗa zunu loungoiɠaka

1 Dòun zunu, mina yeema dàawooiti ma,
‡ 6:15 Wɛlɛʋɛti: 1:26; 24:22; Zɔɓ 34:20. § 6:24 Wɛlɛ 5:3 zu, ta suɠulazuʋɛ.
* 6:31 Niiʋoluʋɛɠa ga kɛnima nu potogi ve. Tɔgi ná-deveiɠɛni gama nu potogi
ve ga maʋɛɛda felegɔ,ɓaa naanigɔ,ɓaa ni gola zuɠaɓaaɠona, ma nu ma
ʋɛɛda lɔɔlugɔi ve (Ɛgz 22:1-16).

nà-deveiti makɛ.
2Niɗa pɔ è zɛnvui wo, nà-deveiti so,
è makɛ nà-kala gooiti ma, eɠɛ è-ɠaazuleegi.
3 Ti lɔ yeeɓeɠaiti ba, eɠɛ balaɠaegiti,
ti zɛʋɛ yiimaʋɛ.
4 Ɠimalai leve ga è-ʋaazeelai,*
è keleɠelegi leve ga è-wɔɔlai,
5 ga ti èɠizo wɛɛnziɛ anzanui ma,
ta è-zeiɲɔɠɔi anzai ná-tɛgaɓɔɛ nɛɛnɛgiti ma.
6 Foloi ta, gèɠɛni loni nà-fenɛtɛlɛi laaʋɛ,†
gèɗa wɛlɛ eteaʋɛ.
7 Gè buzeɠe niinɛgiti kaani, ti la dɛ faa pɛ poluɠwɛɛ,
ti zaama, zunu loungoi taɠɛni ná, balagaiɠigi ma.
8 Éɠɛni ziɛzu taazuʋɛ pelei zu, adaʋɛ tɔnaʋɛ naama anzanui taɠɛni loni

ná,
é liini ga naa ná-pɛlɛiʋɔ pelei.
9 Éɠɛni ga fitili pɛɛzuʋɛ, foloi liini niina,
kpidii tɔɔzeini niina gaʋɛa.
10 Kɛlɛ wɛlɛ, anzanui daaɠomini,
maaɠiliai eɠɛ koloɠolo anzanu, yaavaɠigi bɛ.
11 Éɗa zɔngɔ, su la zoga,
kɔɠɔiti ti la yɛga loni kpɛ adaɠila.
12 Taa zaamaʋɛʋeleiti su, ta ada wolaiti,
adaʋɛ pɛ ka é ná-balii laazu ná.
13 É zunu loungoi zo, é nɛɛnɛ,
éɠaazulo gaazuʋɛʋa, éɠɛ ma:
14 «Ziilɛi zalaɠaiti ka gèɠɛa tiɠulazu,
za nɔɠa gè nà-minazeɠegi laazeeliai la.‡
15Wɛlɛ niiɠa é kɛa gèɠula, gèʋa è laaɠomisu,
gèɠɛa pɔ gè èɠa, gè èɠaa.
16 Gè nà-beteiɠaaɓɛtɛa, ga dasuzeɠei suʋuai,
ta geze zeɠei é ga Ezipete gelei.§
17 Gè dàazuʋɛ makugi nɛa ga,
miilegi, ta alɔwɛgi ta kanɛlegi.
18 Ʋa de lɔ ziimaɠɛɛi zu, eyɛsu sobui zeeli,
de lɔɓɔɠɔyiimai ma nɛɛbɛi zu.
19Mazɔlɔɔ sìnigi laʋɛ, pɛlɛi wu,
diiʋɛ siɛɠooza ma.
20 É wali mɔinmɔin seɠeʋɛ ya,
kɛni alugi a zeina gize la, éʋaʋa.»
21 É vɔnini ma ga ná-keleɠelegi,
é mɛɛnni ga ná-woo nɛɛnɛgiti.
* 7:4 baazeelai: Nɛɛbɛ wooiɠa ga nii, tɔɠa é naa lɛɛzu nii é lolisu ga «nɛ̀ɛbɛ
anzanui,» Guye Ʋagɔi zu (GyƲ 4:9-10, 12; 5:1). † 7:6 Fenɛtɛlɛi laaʋɛ: Fɔɔvɔ
zooiti su fenɛtɛlɛiti daalaogaɠɛni de, kɔlu ansa vɛlɛvɛlɛgiti tiʋilɛni ti la,
éɗa taɠula foloi ma zezeiti da. Nui aɠɛna pɛlɛi wu, toɠa nuʋɛtɛ, kɛlɛ nu
la yɛga eteaʋelei, éʋa ma nuʋɛtɛ. ‡ 7:14 Nui nii ti ná-zalaɠaiɠulazu, naaɓena
zalaɠa zuaiɠilazuʋɛ mi ta ná-pɛlɛyeɠei (Lev 7:12-15), folo mɔungi ta felesiɛi
(Lev 7:15-16). Zunu loungoi nii loligɛ naama laamii wosuʋɛ. § 7:16 Ezipeteɠezei
wolaɠɛniɠaiziɛzu, sɔngɔi wolaɓaani (Eza 19:9; Ezk 27:7). Éɠɛni ga kpɛtɛi
maʋoogi (31:22).

22 Gaamago nɔ, éʋilɛni anzanui naaʋolu,
eɠɛ nikɛi ti liizu la paazuʋɛ,
eɠɛɓoloɠa nui, ti gilizu ga, ti maaɠolo,
23 eyɛsu mɛɛin sɔ ziiʋa,
eɠɛ wɔnii éɠaazuvilɛzu ga éʋili tumɔi zu,
é la inɛinɛsu ga zɛnvui, é faaɓaagi laawu.
24 Dòun zunuiti, niizu niina, à woilo gòoi ma!
À dama ga dàawooiti!
25Wo-yii mina valibo, éʋaʋilɛ anzanui niima ziiʋolu!
À minaɠaka, woʋaʋilɛ ná-peleiʋa!
26Mazɔlɔɔ ná-nu maawanaiti mɔinʋɛ, niiti ti zaai,
ta niiti é ti undaaʋiligai, tiɠɛni ga zɛbɛsu nu wolaiti.
27Ná-pɛlɛiɠa é ga gɔvɛalaazuʋelei,
nii é yeizu saai zeizuʋɛ.

8
Ɠimalaiɠa wooɠulazu

1 À woilo,ɠimalaiɠa toligi wosu,
keleɠelegiɠa wooɠulazu.*
2 Toɠa loni adaɠaaɠoozagiti maazuʋɛ peleɠobaʋɛ,
pele zaɠalaʋɛti.
3 Taa loaʋɛ, siɠi daaʋɛti,
nu lɛɛzuʋɛ taazuʋɛ, toɠa wooɠulazu:
4 «Nuiti, waɠa gè wooɠulazu wo ma,
nuɓusɛiti, waɠa gèɓɔɛzu woʋɔ.
5Wɔiti wo la dɛ faa mɔinmɔin kwɛɛni, à kidafaawui maaɠɔli,
faaɠaaɠaalala nuiti, àɠɛ ga keleɠele nuiti.
6 À woilo dɛɛ, mazɔlɔɔ faaɓiin ka gè bosu wo ma,
telebo kpɔɛiti ka tiɠulazu dàaʋɛ.
7Mazɔlɔɔ gaamaɓɔɛiti ka gè ti wosu,
màaɲɛɛiɠa ga zɛɛɓɔɛiti.
8 Dàawooiti kpein sɔlegɛ,
tanɔpɛ su la zeini,ɓaa éʋaɠɛ ga zɛɛɓɔɛ,ɓaa yaavaɓɔɛ.
9 Ti pɛ gaaɠalagɛ naama nuiʋɛ, nii keleɠelegai,
tiɠole naama nuiʋɛ, nii kalagai.
10Nà-kalagi gè bosu ga woye, à naa wɔinɠɛ, é leʋe waliiʋa,
faaɠwɛgi vizɔgɛ zanugiʋa, anɛɛ zanu kitei.
11Mazɔlɔɔɠimalai vizɔgɛ kɔbu yɔlɔɠɔʋagɔiti ba,
aniʋagɔ nɔpɛ ge la zoogaʋokɔɠɔsu tɔun ma.†
12Nɔ̀un nà, nà gaɠimalai, sèizuʋɛɠa ga kidafaawui,
sòogɛ faaɠwɛgi ta kidafaawui zɔlɔɔsu.
13 Ɠɔoɠɔ GALAGIɠaazuluabaiɠa é ga, è zili ga faaɲɔi.
Niiti gè ti wɔinzeɠezu, ta ga,
gaazulɛɛi, wasogi, faaɲɔuʋelei, ta zɛɛ wo daaʋɛ.
14 Tɛnɛ gooʋagɔiti, ta kidafaawui ta ga nɔ̀nɔ,
nàɠa gè ga keleɠelegi, zobogiɠa ga nɔ̀nɔ.
15Masagiti ta masadaiɠɛɛzu nɔ̀un saɓui zu,
kundiɠiiti ti tɔgiti sei, niiti ti zɔlegai.
16 Saɓui zuɠa kundiɠiiti ti kundiɠilaiɠɛɛzu la,
* 8:1 Wɛlɛʋɛ: 1:20. † 8:11 Wɛlɛʋɛ: 2:4.

ta seizumaanɛɛgiti ti pɛ ta ga tukpɔɠaaleʋe nuiti ti zɔlegai.
17Nɔ̀un nà, naati kpein nɛɛʋɛ bɛ̀, niiti ti nɛ̀ɛzuʋɛ,
niiti ti gàiziɛzu, naati ta pɛ̀tɛ.
18Naavoloi ta lɛbiyai ta ga nɔ̀un nɔnɔ,
ta undaanɛɛi ta aniʋagɔiti ti yɛsu náɠɔ.
19Nà-tɔnɔgi vizɔgɛ, é leʋe zanugiʋa, anɛɛ zanu kitei,
kulanumai gè feezu naaɓaaɠoʋɛ waliiʋa.
20Nà ziɛzu telebo pelei zu,
pìlɛgɛ sɔle peleiti ba,
21 gèʋa aniʋagɔi ve naati bɛ, niiti ti nɛ̀aiʋɛ,
gè ta-ʋɛlɛiti buulaave ga naavoloi.
22 Gèɠɛni Ɠɔoɠɔ GALAGI ya,‡ kaite ná-botiiti tɔɔzeizuʋɛ,
aisa ná-boti mɔungiti tanɔpɛ geʋaɠɛ.
23 Gè zeini kaite wɔlɔwɔlɔ,
aisa eteaiʋaɓɛtɛ.
24 Siɛgi zu gè zɔlɔɔni da, kpoloɗɛi laɠɛni dɛ ná,
ɓaa ziɛungiti, ziɛiti tiʋaɗaɠula ti zu.
25 Gè zɔlɔɔni pɛ, aisa gizeiti tiʋaɓɛtɛ,
aisa gizeɓufɛgiti tiʋaɠula,
26 GALA ge laɠɛni dɛ zooiɓɛtɛni, ta zou yɔɠɔzuʋɛti,
anɛɛ eteai ma vufili mɔungi.
27 Gèɠɛni ná niina, siɛgi zu é geeɠɔlɔgi zeini su la,
é kwɛgi la, é tati ziɛ wolai ma.
28 Siɛgi zu é tonaɓiingiti seini su la geezuʋɛ,
é zɛbɛi ve ziɛungiti bɛ, tiɗaɠula ga keeɠaaɓaai.
29 Siɛgi zu é kpoloɗɛiɠwɛgi laani la, ziɛiti ti minaɓudɛ maazu,
siɛgi zu é eteai ma wuulaagiɠazaʋini da,
30 gèɠɛni koba, eɠɛ ná-botiɠɛɠundiɠi,
gèɠɛni ziilaazu folo-o-folo,
gèɠɛni kuai wosu gaazu yeenɔpɛ,
31 gèɗa kuai wo ná-eteaɓɛtɛai zu,
gèɗa nà-ziilaai zɔlɔɔ nuɓusɛiti saama.
32Niizu dòun zunuiti, à woilo gòoi ma,
waɠɛ ga undaanɛɛ nuiti, ni wa ziɛna ga nà-peleiti!
33 À woilo nà-kala gooiti ma,
waɠɛ gaɠima nuiti.
À mina daɠoba pɛ!
34Undaanɛɛ nuɠa ga naati, niiti ti woilosu gòo ma,
niiti ti losu nà-pɛlɛlaʋɛ folo-o-folo,
tiɠaaɓaazu nà-pɛlɛlaʋɛ ma!
35Mazɔlɔɔ zɔi a kà, naa zɛnvui zɔlɔɔga,
é Ɠɔoɠɔ GALAGI ná-kpɔbai zɔlɔɔga.
36 Kɛlɛ zɔi nɔpɛ é laɠoloni bɛ̀, naaɠaɓɔɠɔɓɔlɔzu,
niiti kpein ti wɔ̀inzeɠezu, saai nɛɛʋɛ naati bɛ.»

9
Ɠimalaiɠa toligi wosu

1 Ɠimalai ná-pɛlɛi loni,
‡ 8:22 Tati pelei taɠiliɓalaa ka ga niiti: Ɠɔoɠɔ GALAGI yiimazeɠeni ga ze, Ɠɔoɠɔ
GALAGI gèyani, Ɠɔoɠɔ GALAGI sɔ̀lɔɔni,ɓaa Ɠɔoɠɔ GALAGI kpɛ̀tɛni.

é maɓɛdɛ dɔfelaiti saɠani.
2 É toganiiti paani, é dɔɔiɠɛʋeleɓɛtɛ,*
é taɓaliiɠaaɓɛtɛni.
3 É ná-botiɠɛ anzanuiti teʋeni toli bosuʋɛ,
ti lɛɛni adaʋɛti,ɗaɠɛ ná, è zɛlɛ taai maazu, tiɗaɠɛ:
4 «Wɔiti wo la dɛ faa mɔinmɔin kwɛɛ, àʋaa lɛɛʋɛ.»
É boni naati ma, niiti ti laɠeleɠeleni, éɠɛ:
5 «Àʋa, à nà-ɓului ta mi,
à dɔɔiɓɔle, nii gè supuai.
6 Àɠɛlɛ nuiti ta-ziɛpoluiʋa, niiti ti la dɛ faa mɔinmɔin kwɛɛ, wa zɛnvui

wo.
À ziɛ ga keleɠele pelei!
7 Zɔi a zelii lo waso nui ma, naaɠaɗa bɛlɛlalai zɔlɔɔ,
zɔi a nuɲɔi maaɠolo, naaɠaɗa poomugi zɔlɔɔ.
8Minaɲɛɛɠulasu nui zɔgi wo ma, mazɔlɔɔ toɠa è wɔinzeɠe,
kɛlɛɠima nui zɔgi wo ma, toɠa è nɛɛʋɛ.
9Ungo,ɠima nui lɛnɛ, taɠaɓɔ ná-ɠimalaiʋa.
Telebo nuiɠala, taɠaɓɔ ná-faaɠwɛgiʋa.
10 Ɠimalai lɔɔzeigi†ɠa é ga Ɠɔoɠɔ GALAGIɠaazuluabai,
è GALA Ɲadegaiɠwɛɛ, é ga kidafaawui.‡
11Mazɔlɔɔ nɔ̀un nà,ɠimalai, sàɓu zu,
è-zii ma voloiti suɠaɠooza,
è-zii maɠonagiti suɠooza.§
12Niɗa gaɠima nu,ɗa suɠulanumai zɔlɔɔ,
niɗa ga waso nu,ɗaɠila kpe kaɗa sulɔnɔgi zɔlɔɔ.»

Titigiɠa toligi wosu
13 Titigiɠa ga eɠɛ anzanui é zɔngɔzu,
é la faaɠaaɠaazu, é la faaɠwɛɛ.
14 Toɠa zeini ná-pɛlɛlaʋɛ,
seizuʋɛɠa ga adaʋɛti ti zɛlɛgai taai maazu.
15 Éɗa teʋe nuiti toli,
niiti ti liizu ga pele zakpai,
16 «Zɔi é la dɛ faa mɔinmɔin kwɛɛ, naaɠale ma, éʋaʋɛ!»
Zɔi balagaiɠigi ma, éɠɛ naa ma:
17 «Ziɛi unmaai nɛɛʋɛ,
daamianigi é miizu dɔɔɠuzu, naa nɛɛʋɛ!»
18 Ti la suɠwɛɛ ga ta ta li laazu gɔvɛiti ma,
niiti anzanui naa ti lolisu, naati ta niina gɔvɛalaazu.Tɛnɛ gooi ma ziiti

10
1 Salɔmɔn ná-tɛnɛ faalaaliiti.

Ɠima loun zunuiɠaɗaɠɛ ga kɛɛɠɛ ná-koozunɛɛi,
faaɠaaɠaalala loun zunuiɠɛ ga dee ná-ziizoolɛi.
2Naavoloi sɔlɔɔ peleiɲɔuɗai, é la faaʋaa eyɛsu pɛ,
kɛlɛ nii é ná-eteai ziɛzu telebogi zu, naaɠaɗaɠizo saai ma.
3 Ɠɔoɠɔ GALAGI la telebo nui yɛgana, éʋaɓɔlɔ ga pului,
* 9:2 Foloɠulazu ʋele yooiti su, ti ɓena dɔɔi zupu ga ani maku nɛɛnɛgiti, nii
a kɛ ti taʋɛɛ ná-nɛɛiʋa (Eza 5:22). † 9:10 Wɛlɛ 1:7 zu, ta suɠulazuʋɛ.
‡ 9:10 È GALA Ɲadegaiɠwɛɛ: Tanigaa ta bosu ga: nuɲadegaiti ta-vaaɠwɛgi. § 9:11
Wɛlɛʋɛ: 3:18.

kɛlɛ toɠaɠɛlɛ nuɲɔi yiima vaiti ba.
4 Zɔi é la yeeʋɛa faaʋa, naaɠaɗaɠɛ ga bala nu,
kɛlɛ zeemaleʋebogiɠaɗa nuɓɛtɛ.
5 Nii é ani ɠaalɛɛzu ba, foɠo undaaɠulazuʋɛ, naa ɠa ga doun zunui, nii

keleɠelegai,
kɛlɛ zɔi éɲiizu molo leʋe ziɛgi zu, doun zunuiɠa ga naa, niiɓaaɠaɠula ma.
6 Tuyaiti taʋuuni telebo nui unmaʋɛ,
kɛlɛ nuɲɔi laawooiti taɗa tooma vai maalɔɔɠu.
7 Telebo nui ná-kizɛsuiɠaɗaɠɛ ga tuyai taɠiligaani bɛ,
kɛlɛ zeemaiɠaɗa wo nuɲɔiti daaseigi ma.
8 Zɔiɠigi ma ziimaʋɛ, naaɠaɗa deveiti so,
kɛlɛ nui é kpɔɛzuɠulaɲakaiti bosu, naaɠaɗaɓɔɠɔ loo ya.
9 Zɔi é ziɛzu sɔledai zu, naaɠa ziɛzu ziilɛigi zu,
kɛlɛ zɔi é ziɛzu ga pele zuzeigiti, naaʋoluɠaɠula.
10Nii é gaamai lɔɔɠuzu bɔɔlaiti ba,* naaɠa tiɓɔlɔzu,
kɛlɛ zɔi é zelii losu ti ma gaamai zu, naaɠaʋaazu ga ziilɛigi.†
11 Telebo nui laawooiti ta ga zɛnvuɗɛungi,‡
kɛlɛ nuɲɔi laawooiti taɗa tooma vai maalɔɔɠu.
12Wɔinzeɠemaiɠaɗa sakpegiɠaazo,
kɛlɛ nɛɛbɛiɠaɗa faaɠaazagi pɛ suvaayɛ.§
13 Keleɠele nui laawooiɠaɗaɠɛ gaɠimaɓɔɛi,
kɛlɛ faaɠaaɠaalala nuiʋoluʋɛ nɔnɔiɠa ga kpakɔi.
14 Ɠima nuiti taɗa faaɠwɛgiɠaalɛ ba,
kɛlɛ siɛgi zu faaɠaaɠaalala nuiɓɔɛzu la, maanɔɠɔi maa la mɔ ɠoozani

ba.
15 Kpɛtɛ nui yeaɠɔligiɠa bɛ ga taa wolai siɠigi ma,
kɛlɛ bala nui ná-maawɔinɠaɗa koloɠolo.
16 Telebo nui ná-tɔnɔgiɠaɗa lo tuɠɔ, é zɛnvui wo,
kɛlɛ nuɲɔi zɔlɔɔgiɠaɗaɠɛ ga faaɲɔuɠɛ anii.
17 Zɔi é woilosu tɛnɛ gooi ma, naa zɛnvuʋelei zeɠea,
kɛlɛ zɔi éɠɛlɛzu zelilomaiʋa, naaɓɔɠɔ loa ya.
18Wooveledaiɠana,ɗa wɔinzeɠemai lɔɔɠuna,
zɔi é leʋesu ga tɔɠɔɠoloɠologiɠɛa, naaɠa gaɠimalala nui.
19 Zɔi é kpɔɛi zuɠulazu gola, é laɓega tɔ koloɠologiɠɛɛzu,
kɛlɛ zɔi a laaʋɛ zo, naaɠa ga zunui, niiɠi pagɔi ma.
20 Telebo nui laawooiti ta ga waliiɲadegai,
kɛlɛ tosu la faaɲɔuɠɛ nuiti ta-ɠisiɛiʋa.
21 Telebo nui laawooiti taɗaɓɔ nuɓusɛ mɔinmɔin ba,
kɛlɛɠimalala nuiti taɗa za, tɔɔzei tiʋalagɛ faaɠaaɠai ma.
22 Ɠɔoɠɔ GALAGI laa luyaiɠa aɗa kulagaanɛɛzui ve,
é la koozuʋili faa nɔpɛ pilɛga polu.*
23 Faaɲɔiɠɛɛ vaiɠa gaɠaɠo faaɠimalala nui ya,
eɠɛʋeleiɠimalaiɠɛɛ vai la gaɠaɠo faaɠima nui ya.
24Nii nuɲɔi luazu ba, naaɠa aɗa sɔlɔɔ,
kɛlɛ nii telebo nuiti ta wɔinɠɛ, naaɠaɗa ve ti ya.
25 Siɛgi zu tɔngɔlɔ fiilɛi leʋesu da, nuɲɔiɠaɗaɲɛɛlɛ!
Kɛlɛ telebo nuiɠa loni ani ma, nii é ná eyɛsuɠɔ.
* 10:10 nii é gaamai lɔɔɠuzu bɔɔlaiti ba: Eɓulu wooi zu, naa ɠa ga: zɔi é gaazu
gilagiʋɛɛzu ma. † 10:10 kɛlɛ zɔi é zelii…ziilɛigi: Ʋeleɠana é la gɛlɛke woo
zɛʋɛ ʋɔlɔmai zu. Puuzu lɔsaʋai ɠaaɓelasuʋɛ ɠa Eɓulu woo zɛʋɛi
bogaiʋɛʋolu. ‡ 10:11 Wɛlɛʋɛ: 3:18. § 10:12 Bogɛ mɔnɔʋɛti: Zak 5:20;
1Pi 4:8. * 10:22 Tati pelei taɠiliɓalaa ka ga nii: Nuɓusɛi ná-kpɔlɔi la zooga tanɔpɛ
kpɔsu ba.

26 Eɠɛʋelei aniɓodai aɗa kɛ la ga nuɲiigai,
duuluiɓalaa gaʋuuna nuɠaazuʋɛ aɗa kɛ la,
zekanaɲaka nui la, naati bɛ niiti ti teʋesu.
27 Ɠɔoɠɔ GALAGIɠaazuluabaiɠaɗa nui ná-eteai zuɠooza,
kɛlɛ faaɲɔuɠɛ nui ná-konagiti suɠaɗaɓuɠa.†
28 Telebo nui ná-maaɓɔungiʋoluɠaɠɛ ga koozunɛɛi,
kɛlɛ faaɲɔuɠɛ nuiti ta-ɠitogiɠaɠoloɠolo.
29 Ɠɔoɠɔ GALAGI ná-peleiɠa ga siɠigi wooɠɛɠila nuiti maaɠoolii zu,
kɛlɛ toɠa ga naati koloɠolo saɓu, niiti ti faaɲɔiɠɛɛzu.
30 Telebo nui laɲiikpiga eyɛsu pɛ,
kɛlɛ faaɲɔuɠɛ nuiti ti la yɛga zooi zu.
31 Telebo nui laaʋɛɠaɗaɠimalai wo,
kɛlɛ yaava nuiti nɛgiɠa leʋe ga.
32 Telebo nui lakɔlɔgiti ti nuɓɔɠɔlaiɠwɛɛ,
kɛlɛ faaɲɔuɠɛ nuiti daaʋɛ yaavaʋɛ.

11
1 Ɠɔoɠɔ GALAGI maaɲɛɛiɠa ga zɛɛɠɔɠɔ bo ganiiti,
kɛlɛ kiloiti ti laazeeliai, naati nɛɛʋɛ bɛ.*
2Wasogiʋolu aniiɠa é ga wɔinzeɠemai,
kɛlɛɠimalaiɠa loniɓɔɠɔmaayei nuiti kobaʋɛ.
3 Ladalaiɠa loni sɔle nuiti tuɠɔ,
kɛlɛ yaava nuiti ta-woyaiɠaɗa lati, é tiɠoloɠolo.
4Naavoloi la levea ga ani nɔpɛ, tukpɔɠaaleʋe voloi,
kɛni telebodaiɠɛɛ vai nɔɠa a nuɠizo saai ma.
5 Telebo nui ná-ladalaiɠaɗa ná-eteai zɔle,
kɛlɛ faaɲɔuɠɛ nuiɓɔɠɔ vaaɲɔiɠa aɗa too.
6 Telebo nui ná-sɔlegiɠaɗa kizo faaɓaagiti ma,
kɛlɛ woovele nuiti koozuɠisiɛiɠaɗaɠɛ ga balii, tiɠɔɔ la.
7 Siɛgi zu nuɲɔi zaazu la, ná-kitogi pɛ geɠoloɠologa,
ná-kitogi éɠɛni ga naavoloi, naa loa ya.
8 Telebo nuiɠaɠula kidaaʋiligi zu,
faaɲɔuɠɛ nuiʋilɛ potogi zu.
9Nui éɠɛlɛzu GALA ba, naaɠaɗa zɔiti koloɠolo ga daawooiti,
kɛlɛ telebo nuitiɠimalaiʋɔ, taɠizo.
10 Siɛgi zu telebo nuiti undaanɛɛzu la, taai kpein koozuɠaɗa nɛ,
siɛgi zu faaɲɔuɠɛ nuiti undaaʋilisu da, nuiti taɗa wooɠula ga koozunɛɛi.
11 Sɔle nuiti daa luyaiɠaɗaʋa gaɓɔɠɔzɔlɔɔgi ta-laazuʋɛ.
Kɛlɛ faaɲɔuɠɛ nuiti daaɓɔɛiɠaɗa koloɠolo.
12 Zɔi é seiɲɔɠɔiʋɛlɛʋilisu, naa la ga faaɠaaɠaa nu,
kɛlɛ nui nii é faaɠaaɠaazu, naaɠaɗa maaɠɛ kpɔ.
13 Fama wo nuiɠaɗa dɔɔɠuzu vaiti kula kɛlɛma,
kɛlɛ sɔɓelama nuiɠaɗa ti makɛɠoozu.
14 Siɛgi zu totuɠɔʋagɔ la zooiʋɛ la, nuɓusɛiti taɗa loo bu,
kɛlɛ kizogiɠaɗa zɔlɔɔ tɛnɛ bo nu mɔinmɔingiti zea.
15 Zɔi é yeelaazu wɛɛn maaɠuyeiɠa, toɠaɓaa ma,
kɛlɛ zɔi éɠɛlɛzu zeelaga† vaiʋa, naaɠaɠɛ ziilɛigi zu.
16 Anzanuʋagɔiɠaɗa lɛbiyai zɔlɔɔ,
suɓa zunuiti ti naavoloi zɔlɔɔ.
17 Zunui é nuɓɔɠɔlaiɠɛɛzu, naaɠa kɛɛzuɓɔɠɔ nɔʋɛ,
kɛlɛ suɲɔu zunuiɠaɓɔɠɔ maanɔɠɔzu.
† 10:27 Wɛlɛʋɛti: 11:31; 13:21; 14:26-27; 19:23. * 11:1 Wɛlɛʋɛti: 16:11; 20:10,
23; Lev 19:36; Amɔ 8:5; Mis 6:9-12. † 11:15 Zeelaga: Wɛlɛ 6:1 zu, ta suɠulazuʋɛ.

18 Faaɲɔuɠɛ nuiɠaɗa yaava lɔnɔgiɠaiziɛ,
kɛlɛ zɔi é telebodaiɠɛɛzu, naaɠaɗa zalaɠitei zɔlɔɔ.
19 Zekana, telebodaiɠaaɓelazuʋɛɠa ga zɛnvui,
kɛlɛ zɔi éʋilɛsu faaɲɔiʋolu, naaɠa saai laaɠomisu.
20 Ɠɔoɠɔ GALAGI la wɔinni ga naati, niiti ti-yiimaʋɛ laavegai ga yaavai,
kɛlɛ toɠa losu naati polu, niiti ti ziɛzu ga sɔledai.
21 Gaamazu, faaɲɔuɠɛ nuiti salalalai la yɛga,
kɛlɛ telebo nuiti ti-mavofodaiti taɠizo.
22 Anzanui nii pagai, kɛlɛ balagaiɠigi ma,
kɛɛʋɛ eɠɛ zanu balaɠaegi piligai boigi zokpaiʋa.‡
23 Telebo nuiti wɔinma vaaɠila kpegi nɔɠa faaʋagɔi.
Nii nɔ faaɲɔuɠɛ nuiti ta zoo tiɠito ba, naaɠa nɔ ga GALA ná-ziiɠaawanai.
24 Tanigaa taɗa faanɛɛiɠɛ gola, tama tiɗa wolaɓɛtɛ.
Tanigaa ma tiɗaɠikpa naavoloi ma gola, tama tiɗaʋala.
25 Faanɛɛɠɛ nuiɠaɗa sɔlɔɔgi wo gola,
zɔi a nuɠɔ ga kpɔɔleɗɛi, tɔɓalaa ka kpɔɔleɗɛi zɔlɔɔ.
26Nuɓusɛiti taɗa molo makɛ nui voovo, zɔi éɠɛɛzu, éʋa pɔdi ga daaɓaai,
kɛlɛ taɗa tuya loo naaʋɛ, nii é liizu la ga é pɔdi.
27 Zɔi é faaʋagɔiɠɛɛ vaiɠaiziɛzu, naaɠaɗa undaanɛɛi zɔlɔɔ,
kɛlɛ zɔi é faaɲɔiɠaiziɛzu, faaɲɔiɠaɗa zeeli naa ma.
28 Zɔi aʋoluzei ná-naavoloiʋa, naaɠa loo bu,
kɛlɛ telebo nuiti gaaɠa wɔɔlɔ eɠɛ gulu wola, nii gaalaagi mɔinɗai.
29 Zɔi a gooɠaavazagi lɔɔna ná-pɛlɛyeɠei wu, toɠa sulɔnɔgi zɔlɔɔ ga

fiilɛ wolai,
faaɠaaɠaalala nuiɠaɠɛ gaɠima nui ná-duɔi.§
30 Telebo nui ná-kɛɛwotiiti ta ga zɛnvu wului,*
ɠima nuiɠaɗa nui taɠiligaaʋilɛ peleʋa.
31Ni telebo nuiɠa zalai zɔlɔɔsu gaamanɔ eteai zu,
koleʋɛɓalaa ga, faaɲɔuɠɛ nui ta kotoba nui, ta ti-zalai zɔlɔɔ!†

12
1 Zɔi nɛai bɛ ga maaɠolo, faaɠwɛgi wɔinɠa naa ma,
kɛlɛ zɔi zelilomaiɠaawanazu la, naa laɠeleɠeleni.
2Nuʋagɔiɠaɗa Ɠɔoɠɔ GALAGI ná-undaanɛɛi zɔlɔɔ,
kɛlɛ Ɠɔoɠɔ GALAGIɠaɗa naama nuiʋeelala, nii é kisiɛɲɔiti bosu.
3 Suɲɔu vai laɗa ga nui losuɓɛtɛa,
kɛlɛ zɔi sɔlegai naa lɔɔ laɠulaa.
4 Ziilɔɔ anzanuiɠaɗa sinigi nɔungi wuzeɠe,
kɛlɛ anzanui é unfetala vaiɠɛɛzu, toɠa sinigiʋa ga kae wana zeeɓɛi.
5 Telebo nuiti ta-ɠisiɛiti ta faa zɔle faiti nɔʋa,
kɛlɛ faaɲɔuɠɛ nuiti siɛʋeleiɠa nɔ ga yaavai.
6 Faaɲɔuɠɛ nuiti daawooiti ta ga baliiti ti nuiʋaazu,
kɛlɛ telebo nuiti daawooiti taɗa tiɠizo.
7 Faaɲɔuɠɛ nuiti ta lokana, ti la mɔɠɛa ná!
Kɛlɛ telebo nuiti ta-ʋɛlɛiɠa yɛ loni kpaan.
8Nuiɠaɗa maamusɛi zɔlɔɔ, é zoloo ná-kisiɛʋagɔiti ma,
kɛlɛ zɔi kigi la zɔleni, naa wɔinɠa zeɠe.
9 Fizɔgɛ nuɠɛ ga nui zobo ge la bɛ, botiɠɛ nuɠila nɔɠɛ è ya,
‡ 11:22 Folo ɠulazu ʋele yooi zu anzanuiti ti ɓena zanu balaɠaegi ʋili ɠana
ti-zokpaiti ba (Zen 24:47; Ezk 16:12). § 11:29 Tɔɔzei kuyeiti ba, é ti zeɠeai nɔ, é la
ɠidaani bu. Wɛlɛʋɛti: 14:9; 22:7. * 11:30 zɛnvu wului: Wɛlɛʋɛti: 3:18; Zen
2:9. † 11:31 Wɛlɛ ʋɛ: 10:27. Niima wooiti bogɛ mɔnɔ, gɛlɛke woo zɛʋɛ
ʋɔlɔmai zu, 1Pi 4:18 zu.

èʋaɠɛ ga nui tɔɠɔiɠulaai, kɛlɛ éʋalasu kɔnɔgi ma.
10 Telebo nuiɠaɗaɠaaɓa ná-toganiiti ma,
kɛlɛ faaɲɔuɠɛ nuiti koozu vaiɠa ga gaazumaavɔi nɔ.
11 Zɔi é ná-tiiɠɛɛzu, naaɠa daamianigi zɔlɔɔ ga bɔɔlɔa,
kɛlɛ zɔi éʋilɛsu gaaʋalaba vaiti polu, naaʋalagɛɠigi ma.
12Nuɲɔiɠaazuɠaɗaɠula faaɲɔuɠɛ nuiti daamiizuʋɛʋa,
kɛlɛ telebo nuiti ma zapeiɠa aɗa gwaa wo.
13 Faaɲɔuɠɛ nuiɠaɗaɠɔ ga tɔɓɔɠɔi ná-zɛɛiti maʋalii,
kɛlɛ sɔle nuiɠaɗaɠula faaɓaagiti kpein su.
14Nui laawooiʋɔ, toɠa zoo é undaanɛɛ wolaɠaalɛ ba,
eɠɛʋelei nu aɗa ná-botii ma zalai zɔlɔɔ da.
15 Ɠimalala nui ná-pelei zɔlegɛ tɔɓɔɠɔiɠaazu,
kɛlɛɠima nuiɠaɗa woilo zɔiti tɛnɛ gooi ma.
16 Ɠimalala nuiɠaɗa ná-ziiɠaawanaiɠula kɛlɛma gaamago nɔ,
kɛlɛɠima nuiɠaɗa ná-daazuɠɔli vaiti buuɓɔle.
17Nui é gaamaiɠulazu kɛlɛma, naaɠa telebo fai lɛɛzu,
kɛlɛ zɛɛ zeeleiɠaɗa yaavaiɠɛ.
18 Kpɔɛzuɠulaɲakaiti taɗa maawanai wo eɠɛ boɠa zɔkpɔi,
kɛlɛɠima nuiti daawooiɠaɗaʋa ga kɛdɛyai.
19 Gaama nuiɠa yɛ náɠɔ,
kɛlɛ zɔi é zɛɛi wosu, naa la lɛbiga.
20Niiti ti faaɲɔiti kpɛtɛzu, naati ziimaʋɛti daavegɛ ga yaava vaiti,
niiti ti nuiti tɛnɛsu ga faaʋagɔi, naati taɗa koozunɛɛi zɔlɔɔ naa zu.
21Maanɔɠɔ nɔpɛ ge la zeelia telebo nui ma,
kɛlɛ kpɔlɔiɠaɗaɠɛ faaɲɔuɠɛ nuiti unma.
22 Ɠɔoɠɔ GALAGI la wɔinni ga zɛɛ wo nuiti,
kɛlɛ toɠa gaama wo nuiti polu.
23 Ɠima nui laɗa ga ná-faaɠwɛgi zulɛa,
kɛlɛɠimalala nuiɠaɗa zeze ga ná-faaɠaaɠaalalai.
24Niiti ti botiiɠɛɛzu gola, naati taɗa lo faa wolaiti untuɠɔ,
kɛlɛɲaka nuiti taɗa lɔ duɔlai zu.
25 Ziizoolɛi aɠɛna nui yiimaʋɛ, toɠaɗa vɔ,
kɛlɛ iɲɔdɔɔɓɔɛiɠaɗa nuiɠoozunɛ.
26 Telebo nuiɠaɗaɠɛ gaʋelelaʋagɔ bɔɔlaiti bɛ,
kɛlɛ faaɲɔuɠɛ nuiti siɛʋeleiɠaɗa tiɠaka.
27 Suaɓɛ nui nii dɔɔʋɛai, naa la sua zɔlɔɔga, éʋa gee.
Faaʋagɔi, nii pagai ti pɛ ba nuɓusɛi ná-faa zu, naaɠa ga éɠɛ ga botiɠɛ nu.
28 Ʋɛ telebodaiɠɛɛzu ná, mináɠa zɛnvui ná,*
naamaʋeleiɠa nuɠizosu saai ma.

13
1 Ɠima loun zunuiɠaɗaɠizɛ maaɠoloi zu, kɛɛɠɛ bogai la,
kɛlɛ waso doun zunui laɗa ga woiloga zelilomaɠila kpalaa ma.
2Ɗa zoo è aniʋagɔiti sɔlɔɔ ga nu laawooiti maaʋele,
kɛlɛ faaɲɔuɠɛ nuiti ta-etea ziɛiɠa ga toomai.
3 Zɔi a dama ga daawooiti, naaɠa zɛnvui makɛsu,
zɔi é kpɔɛi wola zuɠulazu, é laɠidaazu bu, naaɠaɗaɓɔɠɔ loo ya.
4 É la faaʋaa dɔɔʋɛ nui ma, gaazuʋaɠula aniʋa,
kɛlɛ botiɠɛ nu wolaiɠaɗa naa zɔlɔɔ, nii wɔin ma.
5 Telebo nuiɠaɗa zɛɛɓɔɛiti wɔinzeɠe,
kɛlɛ nuɲɔiɠaɗa unfe faiɠɛ, ta tɔɠɔɠoloɠolo fai.
6 Zɔi é siɛʋelei zɔlegai, telebodaiɠaɗa naa makɛ,
kɛlɛ faaɲɔi kotoba nuiti ti kɛɛzu, naaɠa aɗa ti undaaʋili.
* 12:28 Wɛlɛʋɛti: 3:18; 10:11.

7 Tanigaa ta kɛɛzu eɠɛ taɓɛtɛ, tama ani nɔpɛ ge la ti ya,
tanigaa tiɓɔɠɔɠɛ eɠɛ bala nu, kɛlɛ anii ti ya ga gola.
8 Tanisu naavolo nuiɠaɗa ani zala, éʋa zɛnvui unmɔɔ,
kɛlɛ bala nu la woiloga zeliloma ma.
9 Telebo nuiɠa volozu, eɠɛ wozakalagi gola volozu,
kɛlɛ faaɲɔuɠɛ nuiɠɛɛʋɛ eɠɛ lanboi, nii é zaazu.
10 Sakpegi kpein kaɠulazu wasogi zu,
ɠimalaiɠa naati zea, niiti ti woilosu tɛnɛgiti ma.
11Naavoloi nii sɔlɔɔgai ga wuugi, gaaɠaɗaʋala ba,
kɛlɛ nii sɔlɔɔgai vaa, vaa, naaɠaaɠaɗa wɔɔlɔ.
12Nui ná-kitogi aɠoloɠolona, toɠaɗa ziiɓɔlɔ,
kɛlɛ nui yiima vai aɠɛɛna, naaɠɛɛʋɛ eɠɛ zɛnvu wului.*
13 Zɔi a wooiʋɛlɛʋilina, naaɠa suɓoloɠɔmɔ,
kɛlɛ zɔi a devei zona, naaɠa ma zalai zɔlɔɔ.
14 Ɠima nui ná-kalagiɠa ga zɛnvuɗɛungi,†
toɠaɗa kaka faiti kpudɛ nu maazu, niiti taɠɛ ga nu zaa vaa.
15 Kɛʋeleʋagɔiɠaɗa zaalai la nu ma,
kɛlɛ gaaɓelazu la yaava nuiti ta-ʋeleiʋa.‡
16 Ɠima nu la faaɠɛa, ni é laɠigaiziɛni su,
kɛlɛɠimalala nuiti taɗa ta-ɠimalala vaiti sulɛ.
17 Keelaiɲɔuɗai, naaɠaɗa lɔ maanɔɠɔi zu,
kɛlɛ gooleʋe nui sɔlegai, naaɠaɗa faiti suɓɛtɛ.
18 Baladai ta unfegiɠa naama nui luɠɔ, nii éɠɛlɛzu maaɠoloiʋa,
kɛlɛ zɔi a va tɛnɛ gooiti bu, naaɠa lɛbiyai zɔlɔɔ.
19 Toɠa ga faaʋagɔ nui wɔinma vai laazeeli,
kɛlɛɠimalala nuiti ti la wɔinni ga ti yeeɠula faaɲɔi zu.
20Nui é ziɛzuɠima nuiti polu, toɠaɗaɠɛ gaɠima nu,
kɛlɛ zɔi é zeizeisuɠimalala nuiti koba, naaɠa faaɓaagi zɔlɔɔ.
21Maanɔɠɔiɠa kotoba nuiti polu,
undaanɛɛiɠaɗa telebo nui zala.§
22 Zunuʋagɔiɠaɗa poganii yɛ ná mavofodaiti bɛ,
kɛlɛ kotoba nui ná-sɔlɔɔgiti makɛgɛ ga telebo nuiti tɔnɔ.
23 Bala nui ná-woza wogai zuɠa aɗaɠɔnɔgi zɔlɔɔ ná, ga bɔɔlɔa,
kɛlɛ telebotalaiɠaɗaɠɔnɔgiɠoloɠolo.
24 Zɔi éɠɛlɛzu ná-doun zunui loɠa vaiʋa, naa la nɛɛni bɛ,
zɔi é nɛɛzuʋɛ, naa la inɛinɛga maaɠolo vaiʋa.
25 Telebo nuiɠaɗa daami wo, ziila,
kɛlɛ faaɲɔuɠɛ nuiti koozuɲakaiɠaɗa yɛ de.

14
1 Ɠima anzanui ná-pɛlɛyeɠei loni,
kɛlɛɠimalala gelei nɔnɔi woloni tɔɓɔɠɔi.
2 Zɔi é ziɛzu telebodai zu, naaɠaɗa ziɛ Ɠɔoɠɔ GALAGIɠaazuluabai zu,
kɛlɛ zɔi é ziɛzu ga yaavaʋeleiti, naaɠaɗa pɛlɛʋɛlɛ.
3 Ɠimalala nuiɠaɗa maaɠoloi zɔlɔɔ ga daawooiti maaʋele,
ɠima nuiti ti-lakɔlɔgiti taɗa ti makɛ.
4 Ʋɛ woza woli nikɛ la ná, daamianigiɠa daamiiɲakai zu,
kɛlɛ nikɛ zinɛi zuvikɛiɠa aɗa tɔnɔ golai ve.
5 Zeelei sɔlegai, é la zɛɛ woga pɛ,
kɛlɛ zɛɛ zeeleiɠaɗa zɛɛɓɔɛiti bo.
* 13:12 zɛnvu wului: Wɛlɛʋɛti: 3:18; Zen 2:9. † 13:14 zɛnvuɗɛungi: Wɛlɛ
ʋɛ: 3:18. ‡ 13:15 Kɛlɛ gaaɓelazu la yaava nuiti ta-ʋelei ʋa: Tati pelei taɠili
ɓalaa ka ga nii: Kɛlɛ yaava nuiti ta-ʋelei ziɛ laɓaaʋɛ. § 13:21 Wɛlɛ ʋɛ:
10:27.

6 Anɛɛ niɲɛɛɠulasu nuiɠaɠimalaiɠaiziɛ, é la sɔlɔɔga,
kɛlɛ kidafaawu nuiɠaɗa faaɠwɛgi zɔlɔɔ yɔɔɠɛ nɔ.
7Maaɠooza faaɠaaɠaalala nuiʋa,
mazɔlɔɔ é laɠi gila kpalaa fea èʋɛ.
8 Kidafaawu nuiɠaɗa siɛʋeleiʋɛtɛ, tɔɔzei toɠa gaɠima nui,*
faaɠaaɠaalala nuiti taɗa loo ya ta-ɠimalalaiʋɔ.
9 Ɠimalala nuiti taɗaɲɛɛɠula zɔɠɔzuɓɛtɛ vai zu,
kɛlɛ undaanɛɛiɠaɗaɠɛ sɔle nuiti saama.†
10 Ɛsɛ nɔɠa é ná-ziizoolɛiɠwɛɛ, ta ná-koozunɛɛi,
nuɠili ge la zooga éʋa nɔnɔ zɔlɔɔ naa zu.
11 Faaɲɔuɠɛ nuiti ta-ʋɛlɛiɠa wolo,
kɛlɛ sɔle nuiti ta-zeɠeɠotaiɠaaɠa wɔɔlɔ.‡
12Nu mɔinmɔin kaɠisiɛzu ga pelei ti ma pagɛ,
kɛlɛ tɔun, ta pelei ma, nii gaaɓelasu, é liizu ga tiye, é ti lɔ saai zu.
13Ɲɛɛiɠa zoo é ziizoolɛiɠaazumaalɔɔɠu,
koozunɛɛiɠa zoo éɠaaɓela ga ziizoolɛi.
14 Kɔzɔba nuiɠaɗa ná-kɛɛwotiiti maɠulanumai zɔlɔɔ,
kɛlɛ nuʋagɔiɠaɠoozunɛ nɔnɔ ma ziɛʋeleiti maɠulanumai zu.§
15Nui nii é la dɛ faa mɔinmɔin kwɛɛ, toɠaɗa la naati kpein da, niiti ti wosu ma,
kɛlɛ kidafaawu nuiɠaɗa ziɛ ga keleɠele.
16 Ɠima nuiɠaɗa lua faaɲɔiʋa, éʋoluave,
kɛlɛɠimalala nuiɠaɗa yiiɠaawana, é kɛ, tɔɔzei daaveɓɔɠɔ la.
17 Ziiɠula nuiɠaɗaɠimalala vaiti kɛ,
nui kigaiziɛɲɔi ziimaʋɛ, toɠaɗa wɔinzeɠemai maaloliɓɔɠɔ ma.
18Nuiti ti la dɛ faa mɔinmɔin kwɛɛ, naati ta-ʋoganiiɠa é gaɠimalalai,
kɛlɛ kidafaawu nuiti ta-masa bɔɔlɔgiɠa é ga faaɠwɛgi.
19Nuɲɔiti taɗa unmaayei nuʋagɔiti bɛ,
faaɲɔuɠɛ nuitiɓalaa taɗa kɛɠana nɔ telebo nuiti ta-ʋɛlɛlaʋɛ.
20 Bala nui la nɛɛni nu nɔpɛ bɛ, anɛɛ seiɲɔɠɔiti,
kɛlɛ kpɛtɛ nui wɔɔlaiti mɔinʋɛ gola.
21 Zɔi é seiɲɔɠɔi wɔinzeɠezu, naaɠa kotoɠɛɛzu,
kɛlɛ undaanɛɛ nuɠa ga naa, nii é maanɔɠɔ nuiti maawɔinɠaazu.
22Niiti tiɠisiɛzu faaɲɔi zu, naati ta kaka pelei ma,
kɛlɛ niiti tiɠisiɛzu faaʋagɔi zu, naati ta kɛɛzu nuɓɔɠɔlai ta gaamai zu.
23 Botii kpein ka kulanumai ba,
kɛlɛ puluiɠa kpɔɛzuɠula wafuungiʋolu.
24 Ɠima nuiti ta-masa bɔɔlɔgiɠa é ga ta-naavoloi,
ɠimalala nuiti ta-vaaɠaaɠaalalaiɠa é ga ta-litigi.
25 Gaama wo zeeleiɠaɗa zɛnvuiti kizo,
kɛlɛ zɛɛ wo zeeleiɠa ga yaava nu.
26 Zɔi é luazu Ɠɔoɠɔ GALAGIʋa, naaɠa kito gola zɔlɔɔ,
ná-doun zunuiti ti dɔɔɠuzu zɔlɔɔ pɔ bɛ.*
27 Ɠɔoɠɔ GALAGIɠaazuluabaiɠa é ga zɛnvuɗɛungi,
toɠa nuɠizo saai ná-baliiti ma.
28Nuɓusɛi ná-mɔinɠa é ga masagi ná-lɛbiyai,
kɛlɛ nuɓusɛiti maaʋɛlɛ vaiɠaɗa kundiɠiiɠoloɠolo.
29 Zɔi zii laɠula fala, naaɠa ná-ɠimala wolai lɛɛzu,
kɛlɛ ziiɠula nuiɠaɗa ná-ɠimalalai zulɛ.
* 14:8 Tati pelei taɠiliɓalaa ka ga nii: Kidafaawu nui ná-ɠimalaiɠaɗaɓɔ ba, é siɛ
ʋeleiʋɛtɛ. † 14:9 Tati pelei taɠiliɓalaa ka ga niiti: kɛlɛɠi pagɔiɠa sɔle nuiti
bɛ,ɓaakɛlɛ sɔle nuiti ta pɔ ti undaanɛɛi zɔlɔɔ. ‡ 14:11 Wɛlɛʋɛ: 3:33.
§ 14:14 Tati pelei taɠiliɓalaa ka ga nii: kɛlɛ nuʋagɔiɠɛʋelei vizɔgɛ nɔnɔi
ʋa,ɓaakɛlɛ nuʋagɔiɠɛʋeleiɠaaɠoozaʋɛ nɔnɔiʋa. * 14:26 Wɛlɛ
ʋɛ: 10:27.

30 Ziilɛigiɠa é ga kpusɛi ná-sii zuɠoozagi,
kɛlɛ toloiɠa é ga seeɓɛi maɠaeiti su.
31Nu a bala nui maanɔɠɔna, è Kpɛtɛ Nuiʋɛlɛʋɛlɛga,
kɛlɛ nu a maanɔɠɔ nuiti maawɔinɠaana, è ti Ɓɛtɛ nui lɛbiya.
32 Faaɲɔuɠɛ nui ná-yaavaiɠaɗa toka,
kɛlɛ kitogiɠaɗaɠɛ telebo nui ya, eyɛsu saai.
33 Ɠimalaiɠaɗa zei keleɠele nui yiimaʋɛ,
naaɠwɛɛgɛɓalaaɠimalala nuiti saama.
34 Telebodaiɠɛɛ vaiɠaɗa zooi wɔɔlɔ,
kɛlɛ kotoiɠa ga nuɓusɛiti kpein unfe faa.
35Masagi ná-unfemaiɠaɗaɠɛ botiɠɛ nui naati bɛ, niiti ti botiiɠɛɛzu bɛ ga

ɠimalai,
kɛlɛ zɔi é unfe faiɠɛɛzu, ná-ziiɠaawanaiɠaɗa zeeli naa ma.

15
1 Gooɠaaʋote pagɔiɠaɗa ziiɠulagiɠaayei,
kɛlɛ nu maawanaɓɔɛiɠaɗa kpɔɛi zuwɔɔlɔ.
2 Zɔi é kalagi wosu gaɠimalai, toɠaɗa kala wɔinɠɛ nu ma,
kɛlɛɠimalala nuiɠaɗaɠimalala vaiti nɔ wo.
3 Ɠɔoɠɔ GALAGIɠaazuʋɛɠa adaʋɛ pɛ,
éɗa nuɲɔiti ta nuʋagɔiti sumɔ.
4Nu laawooʋagɔiti kɛɛʋɛ eɠɛ zɛnvu wulu wolai,
kɛlɛ faaɲɔuɠɛ nɛgiɠaɗa ziiɠoloɠologiɠɛ.
5 Ɠimalala nuiɠaɗa kɛɛɠɛ ná-tɛnɛ gooiti pɛlɛʋɛlɛ,
kɛlɛ zɔi é yeezeizu zelilomai wu, naaɠaɓɔɠɔ lɛɛzu gaɠima nu.
6Naavolo mɔinmɔin ka é telebo nui ná-pɛlɛi wu,
kɛlɛ nii kpein nuɲɔi sɔlɔɔsu, toɠaɗaɠɛ ga ziizoolɛi ma ungi.
7 Ɠima nuiti daawooiɠaɗa faaɠwɛgi vaza,
kɛlɛ faaɠaaɠaalala nuiti ziimaʋɛ laɠana.
8 Ɠɔoɠɔ GALAGI maaɲɛɛiɠa ga faaɲɔuɠɛ nuiti ta-zalaɠaiti,
kɛlɛ sɔle nuiti ta-ƓALA maanɛɛnɛ wooiti nɛɛʋɛ bɛ.
9 Ɠɔoɠɔ GALAGI maaɲɛɛiɠa ga faaɲɔuɠɛ nui ziɛʋelei,
kɛlɛ naama nui nɛɛʋɛ bɛ, nii éʋilɛsu telebodaiʋolu.
10 Zɔi é zeɠezu faaʋagɔiʋolu, faa wolaɠa la ma ga maaɠolo,
zɔi é zelilomai wɔinzeɠezu, naa undaaɠaʋili.
11 Ɠɔoɠɔ GALAGI gɔvɛalaazu ta undaaʋili zeɠezaɠai, zu vaiti kpein kwɛɛ,
nuɓusɛiti ziiɠwɛɛ faiɠa ga leeni tɔun bɛ!
12Waso nui nɛɛbɛ vaa la ga nu zelii lo ma,
é laɗa ga liɠima nuiti pɔ bɛ.
13 Koozunɛɛiɠaɗa nuɠaazuʋɛ volo,
kɛlɛ ziiɓɔlɔiɠaɗa nuɠaalɛi.
14 Keleɠele nuiɠaɗaɠaaɓa faa maaɠɔli vai ma yeenɔpɛ,
kɛlɛɠimalala nuiɠɔnɔgiɠaɗaɠɛ gaɠimalala vaiti nɔ.
15Maanɔɠɔ nui zii ma voloi kpeinɲɔuʋɛ,
kɛlɛ zɔi undaanɛai, naaɠaɗaɠɛ fɛtiɠula vai laawu nɔɠɔ.
16 Fizɔgɛ nuɗa ani go nɔ zɔlɔɔ, èɠɛ ga Ɠɔoɠɔ GALAGIɠaazuluaba nu,
èʋa li naavolo wola zɔlɔɔsu, nii ziiɓɔlɔi polu.
17 Fizɔgɛ nu tufa wuulugi ma laamii wo, kpɛtɛai nɛɛbɛi zu,
èʋa li nikɛ wulɔi miizu, ni wɔinzeɠemaiɠa ná.
18 Ziiɠula nuiɠaɗa kpɔɛiti suwɔɔlɔ,
kɛlɛ zɔi ziiɠaa la wana fala, naaɠaɗa sakpegiti gaayei.
19Ɲaka nui ná-peleiɠɛɛʋɛ eɠɛɠain sasai,
kɛlɛ sɔle nuiti ta-ʋeleiɠaaɠa sɔli.
20 Ɠima loun zunuiɠaɗa kɛɛɠɛɠoozunɛ,

kɛlɛ faaɠaaɠaalala zunuiɠaɗa deeʋɛlɛʋili.
21 Ɠimalalaiɠa ga koozunɛɛi naama nuiʋɛ, nii balagai faaɠaaɠai ma,
kɛlɛ zunui keleɠelegai, toɠaɗa ziɛ sɔledai zu.
22 Faa mɔinmɔin kaɗaɠazaʋi, ti la zolooga tɔɔzei gaazaɠatalaiʋa,
kɛlɛ ti zuɠaɗaɓɛtɛ, ni tɛnɛbo nua ta ná.
23 Koozunɛ vaaʋe zunuiʋɛ, siɛgi zu éɓɔɠɔ wooɠaaʋotegi veezu la,
ziilɛi faaʋe, ni kpɔɛi a wona ga bo yeeɠɛɠala!
24 Keleɠele nuiɠaɗa ziɛ ga pelei, nii é lɛɛzu geezuʋɛ zɛnvuiʋɔ bɛ,
naaɠa kizosu gɔvɛalaazu ma, nii é buuʋelei.
25 Ɠɔoɠɔ GALAGIɠaɗa waso nuiti ta-ʋɛlɛiɠoloɠolo,
kɛlɛ toɠaɗaɓaa poanzaiɠɔligiti maazu.
26 Ɠɔoɠɔ GALAGI maaɲɛɛiɠa ga kisiɛɲɔiti,
kɛlɛ kpɔɛʋagɔiti ka aɗa va ti wu.
27 Zɔi é wɔinniʋele-o-ʋele, éɓɛtɛ, toɠaɗa ná-pɛlɛyeɠei lɔ kpɔlɔi zu,
kɛlɛ zɔi é lobɛanii wɔinzeɠezu, naa zii zuɠaɠooza.
28 Telebo nuiɠaɗaɠigaiziɛ, aisa éʋa gooɠaaʋotegi ve,
kɛlɛ faaɲɔuɠɛ nuiti taɗa faaɲɔi vaza ga laaʋɛ.
29 Ɠɔoɠɔ GALAGI maaɠoozaʋɛ faaɲɔuɠɛ nuiti ba,
kɛlɛ toɠaɗa woilo telebo nuiti ta-maanɛɛnɛ wooiti ma.
30Nuɓɔɠɔlai maɠaazuʋɛɠaɗa koozunɛɛi ve,
nui a woo niinɛʋagɔi mɛnina, toɠaɗa iɲɔdɔ, é zeeli maɠaeiti ma.
31 Zɔi é woilosu tɛnɛ gooiti ma, taɓɔ ba etea ziɛi zu,
naa zeizuɠaɠima nuiti saama.
32 Zɔi éɠɛlɛzu ga zelii mina lo ma, naaɠaɓɔɠɔʋɛlɛʋɛlɛsu,
kɛlɛ zɔi é woilosu tɛnɛ gooiti ma, naaɠaɠi pagɔiti sɔlɔɔ.
33 Ɠɔoɠɔ GALAGIɠaazuluabaiɠaɗa nuɠala gaɠimalai,*
aisa nuʋa lɛbiya zɔlɔɔ, kɛni èɓɔɠɔmaayei pɛ.†

16
1Nuiti taɗa ta-vaiti seikpasu,
kɛlɛ Ɠɔoɠɔ GALAGIɠa wooɠaaɓelagi zea.
2 Ɛsɛ pɛ kaɗaɠisiɛ ga nii kpein é kɛɛzu pagɛ,
kɛlɛ Ɠɔoɠɔ GALAGIɠa é de-ɠɛɛvaiti ma ungi ma lukpɔiɠaaleʋezu.
3Ɗa-vaiti pɛ zɛ Ɠɔoɠɔ GALAGI yeezu,
ɗa-vaa zeikpasuiti suɠaɓɛtɛ.
4 Ani kpein kpɛtɛ ungiɠa ná, Ɠɔoɠɔ GALAGIʋɛ,
anɛɛ faaɲɔuɠɛ nuiti, ta ná maanɔɠɔ voloiʋɛ.
5Waso nuiti maayo ge la Ɠɔoɠɔ GALAGIʋɛ,
koleʋɛ ga ti zalalalai la yɛga.
6 Faaɠaaza golaiɠaɗa gba ga nuɓɔɠɔlai ta gaamai,
Ɠɔoɠɔ GALAGIɠaazuluabaiʋɔ, nuɠaɗa maaɠooza faaɲɔiʋa.
7Nui ziɛʋelei a nɛɛna Ɠɔoɠɔ GALAGIʋɛ,
toɠaɗa ti yɔɠɔzuɓɛtɛ ta sili nuiti.
8 Fizɔgɛ ani goi nu sɔlɔɔsu, é zɔlɔɔ telebodai zu,
èʋa sɔlɔɔ golai wo, yaavai zu.
9Nuiɠaɗa faa zeikpasuiɠɛ,
kɛlɛ Ɠɔoɠɔ GALAGIɠa lo kɔɠɔʋolu pɛ.
10Masagi aɠɛnaɓɔɛa, daawooiɠa ga GALA gooi,
aɠɛna tukpɔiɠaaleʋea, daaʋɛ mina wooveledaɠɛ.
11 Ɠɔoɠɔ GALAGI wɔinʋɛ ga kiloiti ti laazeeliai,
toɠa devezu,ʋelei kɔɠɔ ganiiti maanɛai tiɠɛ la.*
* 15:33 Wɛlɛ 1:7 zu, ta suɠulazuʋɛ. † 15:33 Wɛlɛ ʋɛ: 18:12. * 16:11 Wɛlɛ
11:1 zu, ta suɠulazuʋɛ.

12 Faaɲɔuɠɛɛ vai maayoseɠeʋɛ masagiti bɛ,
mazɔlɔɔ telebodaiɠɛaiɠa aɗa ná-zobogi maawui.
13Masagi wɔinʋɛ ga naati, niiti ti-laawooiti sɔlegai,
naati nɛɛʋɛ bɛ, niiti tiɓɔɛzu ga gaamai.
14 Siɛgi zu masagi yiiɠaawanazu la, ná-ziiɠulagiɠɛɛʋɛ eɠɛ saaɠeelai,
kɛlɛɠima nuiɠa zoo é gaaɓɛ.
15 Siɛgi zu masagiɠaazulo peleiʋasu da, naaɠa é ga zɛnvui,
ná-nuɓɔɠɔlaiɠɛɛʋɛ eɠɛ foɠoɠulazu lonaɓiingi.†
16 Ɠimalai zɔlɔɔ fai vizɔgɛ zanu kiteiɠaalɛ ba vaiʋa,
keleɠelegi maaɓɔgai leʋegɛ waliiʋa!‡
17 Sɔle nuiti ta-ʋeleiɠa é ga, èʋoluave faaɲɔiʋa,
zɔi éɠaaɓaazu siɛʋelei ma, naaɠa zɛnvuiɠizosu.
18Wasogiɠa aɗaʋa ga nuɠoloɠolo fai,
kibɔɔlɔmaiɠa aɗaʋa ga tooi.
19 Fizɔgɛ nuɓɔɠɔmaayei, waɓɔɠɔmaayei nuiti,
woʋa liɓɔsu kɔɔzoganii ma, wa waso nuiti.
20 Zɔi éɠidaazu kala gooiti bu,§ naaɠa undaanɛɛi zɔlɔɔ,
undaanɛɛ nuɠa ga naama nui, nii éɠitosu Ɠɔoɠɔ GALAGIʋa.
21 Zɔi é gaɠima nui ziimaʋɛ, naaɠa taɗaɠɛ ma, keleɠele nui,
kpɔɛ nɛɛnɛgiɠa aɗa pilɛ sɔlɔɔ.
22 Ɠimalaiɠaɗa zɛnvui ve naati zea, niiti ti ziɛzu la,
ɠimalala nuiti salaiɠa gaɠimalalai.
23Niɠimalaiɠa nui yiimaʋɛ, toɠaɗaɓɔɛ ga kidafaawui,
ná-yɛpɛi é bosu, naaɠaɗa faaʋaa mɛni nuiti ma.
24 Kpɔɛʋagɔiti kɛɛʋɛ eɠɛ kɔin gulɔi,
nii nɛai zɛnvuiʋɛ, pagai ga kɛdɛ ganii kpusɛi vaa zu.
25 Taɠa ná, siɛʋelei zɔlegai gaazu,
kɛlɛ gaaɓelazuʋɛɠa ga saaʋelei.
26 Puluiɠaɗaɠɛ ga botiɠɛ nui ná-kpɔbai,
daaʋɛɠaɗa di botiɠɛ vai ma.
27Nuɲakaiɠaɗa faaɲɔiɠɛʋeleɓɛtɛ,
daawooiti kɛɛʋɛ eɠɛ abulekai, é galai wosu.
28 Yaava nuiɠaɗa kpɔɛiti teʋe,
zɔɠɔzuziɛ nuiɠaɗa bɔɔla nuiti bali ma.
29 Suɲɔu nuiɠaɗa seiɲɔɠɔi yaava,
é naaʋilɛ peleiʋa, niiɲɔuɗai.
30 Zɔi éɠaazuʋɛɛzu ma ga éɠisiɛ yaavaɠɛɛ vaiti su,
é lakɔlɔgiti pu bu, naaɓega ga faaɲɔiɠɛ.
31Undeɠaɠolegiti ta ga lɛbiya wɔɔlɔgi,
taɗa zɔlɔɔ sɔledai zu.
32 Zɔi zii laɠula fala, naa vizɔgɛ kɔɔɠuluɓaiʋa,
nui éɓɔɠɔ zosu, naa vizɔgɛ zɔiʋa, é taa wolai zosu.
33 Taɗa kpakutoomaiɠɛ ga, tiʋelelaʋele vaiti kwɛɛ,
kɛlɛ Ɠɔoɠɔ GALAGIɠa aɗa deveɠaaɓelagi wo.

17
1 Fizɔgɛɓuluɓuɠa vɔɔ goiɠɛ nu ya, èɗa mi ziilɛigi zu,
nuʋaɠɛ pɛlɛi naa wu, daamiani pagɔi kpein ge ná, kɛlɛ sakpegi laɓega ná.
† 16:15 Foɠoɠaaɓelasu lonaiɠa é dɛɛzu ga tufaiti pɔnɔ siɛgi zeelia. Toɠa ga
kpɛtɛi ta koozunɛɛi maʋoogi (TSV 11:14). ‡ 16:16 Wɛlɛʋɛ: 2:4. § 16:20 Tati
pelei taɠiliɓalaa ka ga niiti: zɔi é ga kidafaawu nui,ɓaa zɔi é woilosu GALA daawooi
ma.

2 Botiɠɛ nui é gaɠima nui, naaɠaɗa zei doun zunui unda, nii éɓaaɠulama vai

ɠɛɛzu.
Toɠa nɔnɔ zɔlɔɔ poganii zuɠɛɛɠɛleaiti saama.
3Waliɠaei ta zanugi, tiɠaaɠaɗa wun ga abui, ma nɔɠɔiʋaɠula ba,
ʋeleɠana Ɠɔoɠɔ GALAGI nuiti ziiʋoluɠulazu la.
4 Zɔi é faaɲɔiɠɛɛzu, toɠaɗa woilo faaɲɔuɠɛ nuiti goo ma,
zɛɛ nuiɠaɗa woilo, wooɲɔu wo nɛgiti goo ma.
5Ɗaɲɛɛɠulana bala nui zu, Kpɛtɛ Nuiɠa è unfesu,
zɔi éɠoozunɛɛzu seiɲɔɠɔi ná-maanɔɠɔ vai zu, salalalai la yɛga.
6Nuʋɔlɔiti ta-lɛbiya wɔɔlɔgiɠa é ga ti-lounlointi,
lointi ma zaalaiɠa é ga ti zɔlɔɔ nuiti.
7Nu woozuɠɛzɛi la zolooni faaɠaaɠaalala nui ma,
zekana nɔ, zɛɛi la zolooni la kundiɠii ma.
8 Tanigaa taɗaɠisiɛ ga, lobɛaniiɠaɠɛ tiʋɛ ga undaanɛɛi,
naaɠa taɓɔɠɔ zɔlɔɔ su, ta-vai pɛ su.
9 Zɔi é pɔ é nɛɛ nuiti bɛ, naaɠaɗa tɔ koloɠologiti suvaayɛ, niiti tiɠɛai la,
tɔɔzeiɗaɠɛna suɠulaa kenein, naaɠaɗa è-wɔɔlaiti maaɠooza èʋa.
10 Zelilomaɠilagiɠaɗa faaʋaa keleɠele nui ma,
é leʋe kpakɔɲɛ ungila (100) ba, ta faaɠaaɠaalala nui loɠa la.
11Nuɲɔiɠaɗa buzeɠe daalɔɠɔma vai nɔɠaiziɛ,
keelai é la maawɔinɠaɠɛa, naaɠaɗa leʋe daalɔɠɔma.
12Nuɠomi ga filɛ zua leei, nii ná-ziʋoiti kulaai zea,
naa vizɔgɛ, èʋaɠomi ga faaɠaaɠaalala nui é ná-titidai zu.*
13Ni nu a faaʋagɔi zalana ga faaɲɔi,
maanɔɠɔi la zeɠea maala pɛ.
14 Sakpegi lɔɔzei, naaɠa é ga è ziɛi luɠɔlosuʋɛ laavie,
zeɠe ná, aisa kpɔɛiʋa leʋe.
15Nii é losu faaɲɔuɠɛ nuiʋolu, ta zɔi é telebo nuiʋeelalazu,
ti felegɔ pɛ ti maayoseɠeʋɛ Ɠɔoɠɔ GALAGIʋɛ.
16Walii aɠɛnaɠimalala nui ya, leeniɠa a kɛ la?
Toɠa zoo éɠimalaiɠeya laɓaa?
Kɛlɛɠi pagɔ la zea.
17 Bɔɔla nuiɠaɗa nɛɛbɛiɠɛ yeenɔpɛ.
Ɠɛɛɠɛloinɠaɗa kpɔbaiɠɛ, faaɓaagi aʋaana.†
18 Kɛni nui balagaiɠigi ma, naaɠa aɗa minazeɠe,
éɓɔɠɔɠɛ ga zeelagai, nuɠiligi ná-kuyei zala vai zu.‡
19Nui kpɔɛba vai nɛai bɛ, tɔ koloɠologi nɛɛʋɛ bɛ.
Zɔi kibɔɔlɔmai su, naa wɔinʋɛ ga éɓɔɠɔɠoloɠolo.
20Nui yaavai ziimaʋɛ, é la undaanɛ zɔlɔɔga,
zɔi é ga nɛ felegi, naaɠa lɔ nimizai zu.
21 Zɔi é faaɠaaɠaalala loun zunui zɔlɔɔsu, ziizoolɛiɠaɗaɠɛ ma.
Ɠimalala loun zunui, kɛɛɠɛɠoozu la ga nɛ.
22 Ziilaaiɠa ga kɛdɛya zaɓu wola,
kɛlɛ kiteʋeiɠaɗa nui zuɲɛgiɓe.
23 Yaava nuiɠaɗa lobɛanii zo, ti dɔɔɠu seɠei wu,
nii a kɛ é tukpɔi maaʋe.
24 Ɠimalai maaɓuɠaʋɛ keleɠele nuiʋa,
kɛlɛɠimalala nuiɠaazuʋɛɠa liizu faiti pɔ, niiti é la zooga éʋa ti zɔlɔɔ.
25 Faaɠaaɠaalala loun zunui kɛɛɠɛɠaɗaɠɛ ziiɓɔlɔi zu,
éɠɛ ga ziiɠoloɠologi naaʋɛ, nii é sɔlɔɔga.
* 17:12 Wɛlɛ ʋɛti: 2Sa 17:8; Wɔz 13:8. † 17:17 Tati pelei taɠili ɓalaa ka ga nii:
ɠɛɛɠɛloin taɠaɗa zɔlɔɔ faaɓaagi ma voloi vaa zu. ‡ 17:18 Wɛlɛ 6:1 zu,
ta suɠulazuʋɛ.

26 É la zolooni, nuʋa fuun ganiɠula sɔbalala nui ya,
toɠa ga telebotala vaa, èʋa unfema nui loɠa.
27Nui nii é ziaa faa mɔinmɔin su, naaɠaɗa dama, é minaɓɔɛ ga gola,
keleɠele nuiɠaɗa yeeɠɛɠalai zeɠe, éɗaɠisiɛ.
28 Ɠimalala nuiɓalaa aɗa leve gaɠima nu, ni toɠa zoo maaɠɛsu kpɔ.
Zɔi é laaɠulusu, naaɠa é ga zunui nii keleɠelegai.

18
1Nui nii kpalai gaɠakalaʋɛ nɔ, toɠaɗa maaɠooza zɔiti ba,
toɠaɗa yiiɠaawana,ɠima vai kpein daalɔɠɔma.
2 Ɠimalala nui yiima vaa la ga faaɠaaɠaa vai,
kɛni ná-kisiɛiti sulɛ vai.
3 Siɛgi zu nuɲɔiʋaazu la, wɔinzeɠemaiɠaɗaʋilɛ polu, tiʋa.
Unfegiɠaɗaʋilɛɓaaɠulamaiʋolu.
4Nuiɓɔɛ wooiti ti da, ta ga ziɛi buuzeiɗai gola,
ɠimalai maɗɛungiɠa ga kɔtuɗɛi, é zulusu.
5Maa la nɛɛni, nuʋa lo faaɲɔuɠɛ nuiʋolu,
èʋa telebo nuiʋeelala ná-gaamai zu.
6 Ɠimalala nui ná-kpɔɛiti taɗa sakpegi loo,
daawooiɠaɗa doɠai maaloli ma.
7 Ɠimalala nui aɠɛnaɓɔɛa, toɠaɗaɓɔɠɔɠoloɠolo faiɠɛ,
kpɔɠɔ wooiti taɗaɠɛ ga baliiti, éɠɔ ga tiye.
8 Zɔɠɔzuziɛ nui ná-kpɔɛiti kɛɛʋɛ eɠɛ aniɲɛmigiti,
taɗa yei ti zeeli nuɠoozuʋɛ.
9 Zɔi é ná-botiɠɛ vai maaɠonɔɔsu,
ta ga aniɠila, ta zɔi é koloɠolosu.
10 Ɠɔoɠɔ GALAGIɠa ga siɠi golai,
telebo nuiɠaɗaɓizɛ, é li ná, éɠɛ ziilɛigi zu.
11 Kpɛtɛ nui ná-naavoloiɠa é ga ná-taa wolai,
toɠaɗaɠigaiziɛ ga toɠa ga siɠigi, nii a zoo tɔun makɛsu.
12 Siɛgi zu wasogi nui yiimaʋɛ laavesu da, koloɠolo geei zeelia.
Aisa èʋa unfemai zɔlɔɔ, kɛni è zooɓɔɠɔmaayeizu.*
13 Zɔi é gooɠaaʋotegi veezu, aisa éʋa woilo kpɔɛi ma, é wosu,
toɠa ná-ɠimalalaiɠula kɛlɛma, é zɔngɔ zɛlɛɓɔɠɔʋa.
14 Kisiɛʋagɔiɠa zobo fe nuiʋɛ, é ziɛ seeɓɛi wu,
kɛlɛ kisiɛʋagɔi a valibona ga iɲɔteʋei,ɓɛɠa a pu suʋolu?
15 Keleɠele nui wɔinʋɛ ga é faaɠwɛgi zɔlɔɔ,
ɠima nuiɠaɗaɠaaɓa ga é woilo kpɔɛiti ma, ta nuɠala.
16 Faanɛɛiɠaɗa peleiti daalao,
é nu laazeeli nu wolaiti ma.†
17Nu mɔungi éɓaazaɠazu, toɠaɗaɠɛ eɠɛ toɠa gaamai zea,
eyɛsu tukpɔɲɔɠɔiʋa é gooiti sakpe.
18 Kpakutoomaiɠaɗa sakpegiɓe,
toɠaɗaɓalaa nu wolaiti seɠe unga.
19 Nu zeeli vaiɓaaʋɛ ɠɛɛɠɛloin ma, nii maawanaai, é leʋe taa wolaiʋa, nii

siɠigi ma.
Kpɔɛiɠɛɛʋɛ eɠɛ siɠigi laaʋɛ ma zɔɠɔgiti.
20 Ɛsɛ kaɗa daawooiti ma lɔnɔgiti kɔɠɔ, é yiɠo ga tiye,
toɠa yiɠo ga niiti, dakɔlɔgiti ti ti veai.
21 Saai ta zɛnvui ta zoo zɔlɔɔsu nui nɛgi zaɓui zu.
Zɔi kpɔɛzuɠulai nɛai bɛ, kɛni é va suɓoloɠɔmɔ fai wu.
22Nui a anzai zɔlɔɔna, é undaanɛɛi zɔlɔɔga,
* 18:12 Wɛlɛʋɛ: 15:33. † 18:16 Wɛlɛʋɛ: 17:8.

faanɛɛɠa naa, é sɔlɔɔgai Ɠɔoɠɔ GALAGI ya.
23 Bala nuiɠaɗaɓɔɛ ga maanɛɛnɛ wooi,
kpɛtɛ nui gooɠaaʋotegi wo ga zeeɠaaɓaai.
24Nui nii bɔɔlai mɔinɗai, ta polu kpɔlɔ vai ma,
kɛlɛ nu wɔɔlaɠiteiɠaɗaɠili èʋa, é leʋe è-ɠɛɛloinʋa.

19
1 Fizɔgɛ nuɠɛ ga bala nu, è eteai ziɛ ladalai zu,
èʋaɠɛ ga faaɠaaɠaalala nui, nii zɛai.
2 É la vizɔni nu nɔpɛ ma, éʋaʋala faaɠwɛgi ma,
zɔi éɠɔɠɔzuvilɛzu, toɠaɗa faaɠaazagiɠɛ.
3Nui ná-ɠimalalaiɠaɗa ná-peleiɠaaʋala ba,
éɗa yiiɠaawana Ɠɔoɠɔ GALAGI ma niina.
4Naavoloiɠaɗa nui wɔɔlai mɔin gola,
kɛlɛ bala nui bɔɔlaiɠaɗaɠɛlɛ ba.
5 Zɛɛ zeelei zalalalai la yɛga,
doɠai laʋoolaa naaʋa, nii é zɛɛi vazasu.
6Nu mɔinmɔin kaɗa sɔɓelama nui maamusɛ gaazu,
ɛsɛ ka pɔ éɠɛ ga naa bɔɔlai, nii é faanɛɛiɠɛɛzu.
7 Bala nui la nɛɛni kɛɛɠɛlointi bɛ,
ɓaa mu ná-siɛpoluiti, naati taɗa maaɠooza ba.
Siɛgi zu é wɔinni la ga éɓɔɛ tiʋɔ, ti la mɔ koba.
8 È kigaiziɛi maaɠɔli,ɗa naaɠɛɛzuɗaɓɔɠɔiɗa-undaanɛɛi vaa ma,
ɗaɠilinaɠimalaiʋa,ɗa undaanɛɛi zɔlɔɔ.
9 Zɛɛ zeelei zalalalai la yɛga,
zɔi é zɛɛi vazasu, naaɠaɓɔɠɔ loozu ya.
10 É la vizɔniɠimalala nui ma, éʋa eteai ziɛ gaanɛ zu,
sɔnaga duɔiʋaɠɛ ga kundiɠiiti deve nu.
11Nui ná-ɠimalaiɠa aɗa vɔni da ná-ziiɠulagi ma,
toɠa bɛ ga lɛbiya, é ná-faawanamaiti suvaayɛ.
12Masagi ná-ziiɠulagi maayikiʋɛ eɠɛ zalai zikɔ wooi,
kɛlɛ ná-faanɛɛiɠɛɛʋɛ eɠɛ nɔɗagi, nii é tufaiɠa.
13 Faaɠaaɠaalala loun zunuiɠa ga kɛɛɠɛ ná-nimizai.
Kpɔɛleʋe anzanuiɠɛɛʋɛ eɠɛ ziɛ goi, nii éʋilɛsu peinpeinmaa la leʋezu.
14Nuɠa zoo è pɛlɛi ta anii kpein sɔlɔɔ ga pogani è-ɠɛɛni zea,
kɛlɛ Ɠɔoɠɔ GALAGIɠila kpe nɔɠa a zoo, éɠima anzanui ve nu ya.
15 Dɔɔʋɛiɠaɗa nui wuiɓɔɠɔ ma,
zɔiɲakaai, puluiɠa so.
16Nii é devei zosu, naaɠaɓaazu zɛnvui maazu,
zɔi é laɠaaɓaazu siɛʋelei ma, naaɠa za.
17 Zɔi a bala nui maawɔinɠa, lɔdɔ kana é feezu Ɠɔoɠɔ GALAGI ya,
naaɠa naa ve zea, nii maanɛai ga é sɔlɔɔ.
18 È-loun zunui maaɠolo gelegele, siɛgi zu kitogi ná la dɛ,*
kɛlɛ mina wɔin ga paa vaa.
19Nui ziiɠulazu, kɛni ti aniɠula zea.
Ni ti la aniɠulani zea, ti zobo fea bɛ ga é tɔɔzeiʋolu.†
20Woilo tɛnɛ gooiti ma, va zelilomai wu,
gaaɓelasu,ɗaɠɛ gaɠima nu.
21Nuiɠaɗa faa mɔinmɔin kɛʋeleɓɛtɛ ná-kisiɛi zu,
kɛlɛ Ɠɔoɠɔ GALAGI ná-deveiɠa daa aɗa zeeli.
* 19:18 siɛgi zu kitogi ná la dɛ: Tati pelei taɠiliɓalaa ka ga nii: mazɔlɔɔ kito ka
dɛ ná. † 19:19 ti zobo fea bɛ ga é tɔɔzeiʋolu: Tati pelei taɠiliɓalaa ka ga niiti: ta
tɔɔzeiʋolu,ɓaa ta taɓɔ baa vaiʋa.

22Nii nuɓusɛi pɔ nui ná-fai zu, naaɠa é ga wooɠɛɠiladai,
kɛlɛ tama, bala nui vizɔgɛ wooʋalada nuiʋa.
23 Ɠɔoɠɔ GALAGIɠaazuluabaiɠaɗaɓɔ nuʋa, è zɛnvui wo,‡
anii pɛ geɠɛ è ya, è kpidiiti siɛ, maanɔɠɔ la zeelia è ma.
24Ɲaka nuiɠaɗa yeelɔɓaɠaɠokoi zu,
kɛlɛ dɔɔ vai daaʋɛ, naaɓaa.
25 Siɛgi zu ti waso nui loɠazu la, zɔi é la dɛ faa mɔinmɔin kwɛɛni, naaɠaɗa

ɠi sɔlɔɔ,
zelii lo keleɠele nui ma, toɠa faaɠwɛgi zɔlɔɔ.
26 Zɔi é kɛɛɠɛ zopeleɲɔuzu, é deeɓɛ,
naaɠa ga doun zunui é unfe faiɠɛɛzu, taɓaaɠulama vai.
27 Dòun zunu,ɗaɓena woilosu kala gooi ma,
ɗaʋoluave faaɠwɛ kpɔɛiti ba.
28 Zeeleɲɔiɠaɗa tukpɔɠaaleʋe vaiɠaaʋala ba,
faaɲɔuɠɛ nuiti daaʋɛɠaɗa telebotalai mi.
29 Tukpɔiɠɛʋeleɓɛtɛʋɛ ga é looɲɛɛɠulasu nuiti ma,
doɠaɓakɔiɠa ga faaɠaaɠaalala nuiti polu zaamaʋɛ nɔnɔ.

20
1 Dɔɔi ɠa ga ɲɛɛɠulasu anii, kpɔɔle anii é nu ɠaazulatisu, toɠa ga

zɔɔlɛma anii,
nu-o-nu éɓɔɠɔ loozu ya su, naa la zooga éʋaɠɛ gaɠima nu.
2Masagi a yiiɠaawanana, maaɠaɗa yiki eɠɛ zalai zikɔ wooi,
ɗɛiɗa masagi ná-ziiɠaawanaiɠaazulɛɛna, è-yɛnvuiɠa faaɓaagi laawu.
3Nu maaɠooza sakpegiʋa, naaɠa ga lɛbiya vaa.
Kɛniɠimalala nuiɠa aɗa woizuɓɔlɔ, é lɔ su.
4 Dɔɔʋɛ nui laɠɛ kɛɛni, éʋa wozai woli ma yeeɠɛɠalai,
ani laɠɛa ná, nii a teʋe molo leʋei zu.
5 Kisiɛiti ti nuɓusɛi yiimaʋɛ, ta ga ziɛi buuzeiɗai,
keleɠele nuiɠa soogai ta zaɠazu.
6Nu mɔinmɔin kaɗa ná-wooɠɛɠiladai zulɛ,
kɛlɛ miniɠa sɔɓelama nui aɠa ná?
7 Telebo nuiɠa ziɛzu ná-sɔledai zu,
undaanɛɛ vaa wolaɠa naa, ná-dointi bɛ, a zeɠena naa.
8 Siɛgi zu masagi zeizu la tukpɔɠaaleʋezuʋɛ,
toɠaɗa faaɲɔi yɔɠɔzuɠa, ga wɛlɛ laaɠilagi nɔ.
9Ɓɛɠa a zoo éɠɛ ma: «Zìimaʋɛɠoleaʋena,
gèɲadega koto la mɔ bà?»
10Nu kiloi ta kɔɠɔ ganii ma zii felegɔiti seɠe, éʋa nuiti yaava,
naaɠa ga Ɠɔoɠɔ GALAGI maaɲɛɛi ba vaa.*
11 Zunu loungoiɠaɗaɓɔɠɔɠɛʋele lɛ ga ná-kɛɛwotiiti,
nu ka ni sɔgiɠaʋa, é zɔle.
12Nu woiyeɠei é faa mɛnisu, nuɠaazuʋɛ é wozaɠaazu,
Ɠɔoɠɔ GALAGIɠa é tiɠilagilagi pɛ kpɛtɛa.
13Minaɲiimɛnii wola nɛɛʋɛ, è mina gaaɓela baladai zu.
Wuzeɠe ga sobuzobui,ɗa daamiani sɔlɔɔ, èɓɔlɔ ba.
14 Aniɠeya nuiɠaɗaɠɛ ma: «É laʋani! É laʋani!»
Kɛlɛ a zeɠena ná, éɓɔɠɔ maamusɛ ga anii naa zɔlɔɔ fai.
15 Zanugi ma vaa laɓaani, kɔbu aniʋagɔi mɔinʋɛ,
kɛlɛ anii nii fizɔgai ti pɛ ba, naaɠa é ga, nu laawooi é faaɠwɛgi veezu.
16 Ni nui ta aɓɔɠɔɠɛna ga zeelaga èʋɔ bɛ, éʋilɛ nui ta ná-kuye vaaʋa,

nii è la kwɛɛ,
‡ 19:23 Wɛlɛʋɛ: 10:27. * 20:10 Wɛlɛ 11:1 zu, ta suɠulazuʋɛ.



Tɛnɛ Faalaaliiti 20:17 417 Tɛnɛ Faalaaliiti 21:9
ná-seɠei zeɠe ga kpɔunmai, nui naa ná-faa zu, nii è la kwɛɛ.
17 Daamianigi unmaai, mɔunpa toɠaɗa nɛɛ,
kɛlɛ naaʋolu, toɠaɗaɠɛ ga kɔtui, é nui laaʋɛ laave.
18 Faiti tiɠazaʋisu, ti laaɠaɗa zeeli ga tɛnɛ pagɔiti maaʋele.
Ɗaɠɛna lia kɔɔmaʋɛ, gaalugi wo, è faiti kpɛtɛ.
19 Zɔi é famaɓɔɛi vazasu, naaɠa dɔɔɠuzu vaiti kulazu.
À minaɓɔ faa ma, wa nuiti ti kpɔɛzuɠulaɲakaiti bosu.
20 Zɔi a kɛɛɠɛ voovo ta dee,†
ziiɠa loo, eɠɛ lanboi é zaazu kpidiɓɔii zu.
21 Poganii sɔlɔɔgai ga gaazuvilɛi mɔunpagi zu,
tuya laɠɛa ma naaʋolu.
22Minaɠɛ ma: «Nà nɔ̀nɔʋotokula!»
Ɠito Ɠɔoɠɔ GALAGIʋa, toɠa èɠizo.
23 Ɠɔoɠɔ GALAGI maaɲɛɛɠa ga kɔɠɔ ganii daa la zeelini,
é la vaa zɛɛɠiloi wu.‡
24 Ɠɔoɠɔ GALAGIɠa é losu nui luɠɔ ná-eteai zu.
Nuɓusɛiɠa zooɠale é peleiɠwɛɛ, nii é ziɛzu la?
25 Polu laʋani nui ma, èʋa ani ve Ɠɔoɠɔ GALAGIʋɛ ga gaazuvilɛi,
ɓaa è minazeɠe pɛ, èʋa leɠaɠigaiziɛ su.§
26 Ɠima masagiɠaɗa faaɲɔuɠɛ nuiti so,
é faa la ti ma, maawɔinɠa la su.
27Nui ná-faaɠaaɠaaɠigiɠa ga lanboi, nii Ɠɔoɠɔ GALAGI feai,
toɠa é nui yiimaʋɛ vaiti pɛ fɛɠɛlɛfɛɠɛlɛsu.
28Nuɓɔɠɔlai ta wooɠɛɠiladaiɠa aɗa masagi makɛ,
ná-nuɓɔɠɔlaiɠa é ná-masa kpɔkpɔgi zeiʋeleɓɛtɛzu la.
29 Zɛbɛiɠa é ga buzeɠe niinɛgiti ta-ʋadai,
kɛwolaʋɔlɔiti ta-unfemaiɠa é ga undeɠaɠolegi.
30Maawanaʋalaiɠa ga faaɲɔiɠɛdɛ salei,
zekana é la, doɠaiɠaɗa zeeli kisiɛiti ma, niiti ti lɔɔɠuai.

21
1Masagi yiiɠa Ɠɔoɠɔ GALAGI yeezu, eɠɛ ziɛi é yeizu,
éɗa lii la,ʋɛ nɔpɛ ná nɛai bɛ.*
2 Ɛsɛ kaɗaɠisiɛ, ga nii kpein é kɛɛzu pagɛ,
kɛlɛ Ɠɔoɠɔ GALAGIɠa é deɠɛɛ vaiti ma ungi ma lukpɔiɠaaleʋezu.
3Nui a telebo fai ta sɔle faiɠɛɛna,
naaɠa fizɔgai Ɠɔoɠɔ GALAGIɠaazu, é leʋe zalaɠaiti ba.
4 Gaazulɛɛi ta waso zɛnvui,
faaɲɔuɠɛ nuiti ta-eteai kpein ka ga kotoi.
5 Zɔi éɠaaɓaazu, é faazeikpasuiti kɛ, naa zɔlɔɔgi zuɠa wɔɔlɔ,
kɛlɛ zɔi é faiti kɛɛzu ga gaazuɓadii, naaɠa li é lɔ pului zu.
6Niiti ti ta-ɓɛtɛi zɔlɔɔsu zɛɛi zu,
ta ga faaɠaaɠaalala nuiti tiɓizɛzu, ti lɔ saai zu.
7 Faaɲɔuɠɛ nuiti ta-zuɲɔiɠaɗa li ga tiye,
mazɔlɔɔ ti la vaani bu, tiʋa ladalaiɠɛ.
8Ɲamaba nuiti taɗaʋilɛ peleɠɔɔngugiʋolu,
kɛlɛ lada nuiti siɛʋelei zɔlegɛ.
9 Fizɔgɛ nu zei fiilɛ zosuʋɛ sokogi zu pɛlɛɠɔmaʋɛ,
woʋa liɓɔsu zeizu ma, wa kpɔɛleʋe anzanui.
† 20:20 Faaɲɔu wolaɠa ga nii tɔ ge zeini ma kpaan, zɔi a la koloɠolo, tiɓena naa
ʋa (Ɛgz 21:17; Lev 20:9; TSV 27:16). ‡ 20:23 Wɛlɛ 11:1 zu, ta suɠulazuʋɛ. § 20:25
Wɛlɛʋɛ: TbN 5:3-5. * 21:1 Pɛtɛʋelei é kɛɛni la ga Neɓukadenɛzaal (Dan
4:28-29, 32) ta Siluse (Eza 45:1-3; Ɛsd 6:22). Wɛlɛʋɛti: 16:1, 9; 19:21; 20:24.

10 Faaɲɔuɠɛ nui yiimaiɠa ga faaɲɔuɠɛɛ vai,
anɛɛ bɔɔlaiɓɔɠɔi, é la loga maazu.
11Maaɠoloɓakɔi a zeelina waso nui ma, zɔi é la dɛ faa mɔinmɔin kwɛɛ, naa

ɓalaaɠaɗaɠi sɔlɔɔ,
ɗaɠima nuiɠalana, toɠaɗa faaɠwɛgi zɔlɔɔ.
12 Telebo nui† ɠa ɗa ɠida naa kpein bu, nii é ɠɛɛzu faa ɲɔu ɠɛ nuiti ta-

ʋɛlɛi wu,
siɛgi zu ti lɔɔzu la maanɔɠɔi zu.
13Nui nii é la woilosu maawɔin nui ná-kpee wooi ma,
tɔɓɔɠɔiɠa kpeei loo, é la gooɠaaʋote sɔlɔɔga.
14 Faanɛɛi éɠɛɛzu dɔɔɠuzu, naaɠaɗa ziiɠaawanaiɠaayei.
Lobɛanii é leʋesu dɔɔɠuzu, naaɠaɗa ziiɠula golaiɠaayei.‡
15 Toɠa ga koozunɛ vaa telebo nuiʋɛ, sɔle fai aɠɛnaɠɛa,
kɛlɛ naaɠa ga nimiza vai faaɲɔuɠɛ nuiʋɛ.
16Nui nii é zeɠezuɠi pagɔi maʋeleiʋa,
ná-dooɠo bosuʋɛɠaɠɛɛzu ga gɔvɛiti ta-maaɓɔgi zu.
17 Zɔiɓɔɠɔyiimai nɛai bɛ, toɠa kpalaiɠwɛɛ,
zɔi éɓɔɠɔ veai dɔɔi ya, ta eteaɠaazuɠulapɔi, é laɓɛtɛa eyɛsu pɛ.
18 Faaɲɔuɠɛ nuiɠa é ga telebo nui unmɔɔ ganii,
yaava nuiɠɛ ga sɔle nuiti tɔnɔi.
19 Fizɔgɛ nu zei zooi ta zu naa vɔai,
è mina zei kpɔɛleʋe anzanuiɠoba, ziiɠaawanaai.
20 Ɠima nui zeizuʋɛ, nuɠaɗa ani naavoloʋagɔiti ka ná, ta gulɔ makɛgaiti,
faaɠaaɠaalala nuiɠaɗa naati suvaza, niiti ti zea.
21 Zɔi éɠaaɓaazu, éɠɛ ga telebo nu, ta wooɠɛɠilada nu, sii zuɠaɠooza,
toɠa zo ga telebodai ta unfemai.
22 Ɠima nui ɠa laalɛɛna taa wolai wu, nii salaʋusu ɠɛzɛɠɛzɛgiti ti

maaɓɛɛzu,
é siɠigi loka, nii taaiɠitogai ba.
23 Zɔi éɓaazu daaʋɛ maazu ta nɛgi,
naaɠaɓɔɠɔɠizo kidaaʋili faa mɔinmɔin ma.
24Ɲɛɛɠulasu nuiɠa ga waso nui, ta gaazulɛɛ nui,
nii waso dateʋegai diizu faiti kɛɛ vai ma.
25Ɲaka nuiɠaɗa za, tɔɔzei ziima vaiti daa la zeelizu,
mazɔlɔɔ é la pɔ éʋa yeeʋɛɛ fai nɔpɛ ba.
26 Yeenɔpɛ, toɠa gaazuɠulapɔi laawu,
kɛlɛ telebo nuiɠaɗa ti pɛ kwɛɛ, é la ta makɛgaɓɔɠɔʋɛ.
27 Faaɲɔuɠɛ nuiti ta-zalaɠaiɠa ga ziimaziɛ ganii,
sɔnaga taʋaana kulazu ga kisiɛɲɔi.
28 Zɛɛ zeelei undaaɠaʋili,
kɛlɛ zɔi é gaamai wosu, nii é mɛnini, zobo ka naaʋɛ siɛnɔpɛ su éɓɔɛ.
29 Faaɲɔuɠɛ nuiɠaɗaɓɔɠɔɠula ga lada nu,
kɛlɛ sɔle nuiɠaɗaɠaaɓa siɛʋelei ma.
30Nuɓusɛi ná-ɠimalai, ta ná-keleɠelegi ta ná-kisiɛi,
naati tanɔpɛ ge la zooga, éʋa li Ɠɔoɠɔ GALAGI yiimai laalɔɠɔma.
31 Taɗa sooiti maaɠili kɔɔɠɔ voloi laalɔɠɔma,
kɛlɛ pilɛ sɔlɔɔ faiɠa Ɠɔoɠɔ GALAGI yeezu.

22
1 Tɔɠɔɠulagi vizɔgɛ naavolo wolaiti ba,
è unfe zɔiti ma, naa vizɔgɛ, é leʋe waliiʋa ta zanugi.
2 Kpɛtɛ nui ta bala nui tiɓɔgɛ faaɠila ma:
† 21:12 telebo nui: Tati pelei taɠiliɓalaa ka ga nii: telebo GALAGI. ‡ 21:14 Wɛlɛ ʋɛti:
17:8, 23.

Ɠɔoɠɔ GALAGIɠa é ti felegɔ pɛ kpɛtɛa.
3 Ɠima nuiɠaɗa maanɔɠɔiɠa éʋaazu, é lɛkpɛ tuɠɔ,
kɛlɛ nui é la dɛ faa mɔinmɔin kwɛɛ, naa ɠa ɗa ziɛ ná ɠobaʋɛ, é ma

ɓɔlɔi zɔlɔɔ.
4Ɓɔɠɔmaayeii ta Ɠɔoɠɔ GALAGIɠaazuluabai maɠulanumaiɠa ga,
kulagaanɛɛzui, ta unfemai, ta sii zuɠoozai.
5 Yaavaʋelei,ɠaingiti ka ti su, ta baliiti, maanɛai nu maaɠooza ba,
ni è-yɛnvui wɔinɠa è ma.
6 Doungoiɠala ga pelei maanɛai é ziɛ la,*
anɛɛ siɛgi zu éʋɔlɔzaɠasu da, é la zeɠea ba.
7 Kpɛtɛ nuiɠaɗa zei, bala nui unda.
Kuye zeɠe nuiɠa ga duɔi, kuyeʋɛɛ nui ya.
8 Zɔi a telebotalai vaza, toɠa teʋe ga maanɔɠɔi,
ná-zobogiɠaɠoloɠolo, nii é toomaiɠɛɛzu la.
9Nui é nuɓɔɠɔlaiɠɛɛzu seiɲɔɠɔiti bɛ, toɠa tuyai zɔlɔɔ,
tɔɔzei taɓɔsu ná-daamianigi ma ta bala nui.
10Ɲɛɛɠulasu nuiɓɛ, kpɔɛiɠaɓe,
goomaaɠaaliiti ta poomugiti taɓe.
11Ni nu wɔinʋɛ éɠɛ ga masagi nɛɛɲɔɠɔi,
kɛni kisiɛʋagɔiti ti nɛɛ bɛ, ta nɛɛnɛ kpɔɛiti.
12 Ɠɔoɠɔ GALAGIɠa wɛlɛzu faaɠwɛgi ma,
kɛlɛ toɠaɗa yaava nui ná-kisiɛiti supu.
13Ɲaka nuiɠɛ: «Zalaiɠa loni eteaʋɛ,
é mina lia bàlizu ga pelei zu taa zaamaʋɛ!»
14Wɛɛnziɛ anzanuiti daaʋɛɠa ga zeɠezaɠai suɠoozaai,
nui Ɠɔoɠɔ GALAGI yiiɠaawanazu ma, naaɠa loo su.†
15 Ɠimalalaiɠiliʋɛ doungoi yiiʋa,
maaɠoloɓakɔiɠa maaɠooza ba.
16 Zɔi é bala nui laazuɠɔlizu, éʋa tɔnɔ sɔlɔɔ ba,
ta zɔi é vebɛaniiti feezu kpɛtɛ nuiʋɛ, naati gaaɓelazuʋɛɠaɠɛ ga baladai.

Ɠima nuiti daawooiti
17 Dama, è woilo ga pagɔɠima nuiti gooi ma,
yiilaalao faaɠwɛgi luɠɔ, gè feezu è ya.
18Mazɔlɔɔ fizɔgɛ è ti makɛɠisu,
èɠɛʋeleɓɛtɛ yeenɔpɛ, èɗa ti zuɠula.
19Wɔ̀inʋɛ ga èɠito Ɠɔoɠɔ GALAGIʋa,
naaɠa é ba, za, nà èɠalasu,ɗaɓalaagi.
20 Gè la tɛnɛ gooiti ta kidafaawu vaiti sɛʋɛni è ma,
ná zeizuʋaɠɛ ga puusaʋagɔ (30),‡ɓaa?
21Naati ta kala kitei ve è ya, soloogai kitogi ma.
Ni nui ta a è leʋena, gaamaiɠaiziɛzu,
ɗa zoo è faa gaamaiti bo ma, kisuɠala.
22Mina lo bala nui ná-zobotalai ma, èʋa maavo,
mina maawɔin nui maanɔɠɔ tukpɔɠaaleʋezuʋɛ.
23 Tɔɔzei Ɠɔoɠɔ GALAGIɠa ti maalobo,
toɠa naama nuiti zɛnvuiɠula ti ya, niiti ti zɔiti zeaɠɔligiti kulazu ti ya.
24Mina ziiɠaawanawana nu zeizei,
* 22:6 Tati pelei taɠiliɓalaa ka ga niiti: doungoi maaɠolo ga siɛ ʋelei,ɓaa doungoi
maaɠolo ná-eteai lɔɔzei ziɛgi zu. † 22:14 Wɛlɛ ʋɛti: 2:16; 5:3, 5; 6:24; 7:5.
‡ 22:20 puusaʋagɔ: Nii wola laɠoleni Eɓulu wooi zu. Tati pelei taɠiliɓalaa ka ga
niiti: mɔunpa,ɓaa niiti ti wolaʋagai.

mina ziiɠula nuɠɛ ga ziɛpoluɲɔɠɔ,
25 èʋa liɓɔɠɔ maaɠolozu ga siɛʋelei,
èʋa bali laɓɔɠɔ luɠɔɗa-eteai zu.
26Minaɠɛ naati saama, niiti taɠɛ ga zeelagaiti,
ziingao faa zu, ta kuye zeɠe vaa zu.§
27Mazɔlɔɔ ni ani la è ya, èʋa sala,
ta èɓɔɠɔʋeteiɠula è ya, è laazu ga.
28Mina kwɛpelemaʋɔlɔzaɠagi zeɠe daazu,
nii è-mɛmɛwolani ti daani.
29Niɗa zunui taɠaanaɠigi ma ná-botii zu,
toɠa zoo é botiiɠɛ masagiti bɛ,
é mina yɛ naati saama, niiti ti la ga sɔɓelama nu.

23
1Niɗaɠɛna zeini daami wosuʋɛ taɓaliɠa,
wa unfema nui ta, dama ga ná-fai.*
2 Taɠulaɗa-ʋului la,
ni èɠulukpugɛ.
3Mina daamiani pagɔiti nɔʋɛtɛ,
tanisu ta feezu è ya kisiɛɲɔi maazu.
4Minaɓɔɠɔɓɔlɔ ga èɓɛtɛ vai,
ɠɛlɛ vɔlɔ maɠisiɛiʋa.†
5 Èɠɛɛzu nɔ, èɠaazulo naavoloiʋa, tɔun éɓega gaɲɛɛlɛ,
mazɔlɔɔ toɠa koʋegiti tosuɓɔɠɔʋa, éɠoʋe, é liɠoozama, eɠɛ koɠɛi

é geezuʋɛ.
6 À minaɓɔ daamiani ma, wa nui é ga ziiʋodɔɠɔ nui,
èɠaazu minaɠula daamiani pagɔiti ba.
7Mazɔlɔɔ nuiʋe kpegai na ga deve, éɠɛ ma: «Laami, èɓɔɔle.»
Kɛlɛ gaamai zu, é la èʋɔ ziimaʋɛ.
8Ɗa unpili ga maɓuɠai è miai,
woo nɛɛnɛgiti è ti wogai, ti la mɔ faaʋaa.
9Minaɓɔɛ faaɠaaɠaalala nuiʋɔ,
toɠa èɓɔɛ wooʋagɔiti baaɠula.
10Mina kwɛpelemaʋɔlɔzaɠagi maavalibo,
èʋa wɔin ga è podointi ta-yooi zeɠe.‡
11 Tɔɔzei ti maalobo nu wolaɠa ná,
GALAɓɔɠɔiɠa ti maalobo è laalɔɠɔma.
12 Yiilɔɔ maaɠoloi wu, è sɔlɔɔsu,
è woilo faaɠwɛgi maɠalagi ma, é wosu gaɗe.
13Mina inɛinɛ ga è-loin maaɠolo vai,
anɛɛ niɗa doɠazu ga kpakɔɲɛ tiegɔ, é la zaa.
14Naaɠa zoo é kaka faiti kpudɛ maazu,
§ 22:26 Wɛlɛ 6:1 zu, ta suɠulazuʋɛ. * 23:1 dama ga ná-fai: Tati pelei taɠiliɓalaa ka ga
nii: dama ga nii é è-ɠakalaʋɛ. † 23:4 Tati pelei taɠiliɓalaa ka ga nii:ɠɛ ga keleɠele
nu è kwɛpelezu. ‡ 23:10 Wɛlɛʋɛti: 15:25; 22:28; TSV 19:14.

niiti ta laɠɛ ga undaaʋili faa.
15 Dòun zunu, niɗaɠilinaɠimalaiʋa ga è-yii pɛ,
nà koozunɛɛ wola zɔlɔɔ naa zu.
16 Siɛgi zu èɓɔɛzu la ga gaamai,
toɠa bɛ̀ ga koozunɛɛ wola.
17Minaɠaazuɠula faaɲɔuɠɛ nuiti ba,
kɛlɛ yeenɔpɛɠolo Ɠɔoɠɔ GALAGIʋɛ.
18Mazɔlɔɔɗaʋelelaʋelei zɔlɔɔ,
ɗa-ɠitogi laɠoloɠologa.
19Woilo gòo ma ga pagɔ, dòun zunu, èɠɛ gaɠima nu,
è yiiʋilɛ sɔle peleiʋa.
20Minaʋilɛ dɔɔɓɔle nuiti polu,
ɓaa naati niiti tiɓɔɠɔ veezu daamii nɛɛnɛgiti zea.
21Mazɔlɔɔ dɔɔɓɔle nuiti, taɠulukpu nuiti, taɗa gaaɓela nimizai zu,
ɲiimɛni wo nuitiɓalaa, ná tagoʋena, tiɓɔɠɔ maaɠili ga seɠe zaɠaiti.
22Woilo è-ɠɛɛ wooi ma, nii é è zɔlɔɔga,
mina è-leeʋɛlɛʋɛlɛ, siɛgi zu éʋɔlɔzaɠasu da.
23 Gaamaiɠaiziɛ, taɠimalai, ta kalagi, ta faawuuzumɔgi,
mina ti zuɠoloɠolo.
24 Telebo nui kɛɛɠɛɠaɗaɠɛ koozunɛɛi zuɠɔ,
undaanɛɛ nuɠa ga naa, nii éɠima loun zunui zɔlɔɔsu.
25 È-ɠɛɛ ta è-lee tiɠoozunɛ è ma,
naama undaanɛɛiɠɛ ga anzanui naa nɔnɔ, nii é è zɔlɔɔga eteai zu.
26 Dòun zunu, la nɔ̀un da,
è sìɛʋelei wuuzumɔ.
27Mazɔlɔɔ koloɠolo anzanuiɠa ga zeɠezaɠai suɠoozaai,
wɛɛnziɛ anzanuiɠa ga kɔlɔyeɠei sulɔiɗai.§
28 Toɠaɗa peleɓɔungi wo, eɠɛ toosu nu,
toɠaɗa zunu mɔinmɔin kɛ ga wooʋalada nu.
29Ɓɛɠa é kpeei loozu ga: «Ee, dèe, màanɔɠɔa»?
Ɓɛɠa kpɔɛ wafuungiti ti losu ba, maaɗa wana un ge la ba?
Ɓɛɠa gaazuɠɛzɛiti kpɔiɗai su?
30Naati, niiti ti lɛbisu dɔɔɓɔlezuʋɛ,
tɛi ti dɔɔ zupuiti kpɔlezu.*
31Mina wɛlɛ dɔɔiʋa peleiʋa,
é nɛsu, éɗa voloʋɛɛlɛi zu, éɗa yei vaa.
32 Toɠaɗa gaaɓela ga, é nuiɲi eɠɛ kaalii,
é nu wo eɠɛ kpokpo ganii ma wanai ba.
33 È-ɠaazuʋɛɠa faaɠiligiti ka,
è-ɠigi ta è-laawooiti ta zupu.†
34 Toɠaɠɛ èɠisu, eɠɛɗaɠɛ laani kpoloɗɛi zaamaʋɛ,
eɠɛɓato zu nui, é zɛlɛni ga ma wului, fiilɛ wolaiɗaɲiikpi.
35 Èɗaɠɛ ma: «Ta dòɠazu, gaa la wanazu ga ze,
ti poolɛni ga kpakɔi, gè la gaaɠaani!
Nà wuunsu yeelɛ? Kɛni gè ani zɔlɔɔ, nii nà kpɔle mɔnɔ!»
§ 23:27 Wɛlɛʋɛ: 5:5. * 23:30 Wɛlɛ 9:2 zu, ta suɠulazuʋɛ. † 23:33 Wɛlɛʋɛ:
6:10-11.

24

1Minaɠaazuɠula faaɲɔuɠɛ nuiti ba,
mina wɔin ga ta-ziɛpolui.
2Mazɔlɔɔ ta-ɠisiɛiɠa nɔ ga ti suɠoloɠolo,
tiɗaɓɔɛ, éʋilɛ faaɲɔiʋa, tiʋaazu kɛɛzu.
3 Pɛlɛiɠaɗa lo gaɠimalai,
keleɠelegiɠa aɗa sapeziɛ.
4 Faaɠwɛgiɠa aɗa buuʋɛti daave ga
aniʋagɔiti ti vizɔgai.
5 Zunuiɠigi ma, toɠa ga zunui suzeeliai,
zɔi faaɠwɛgi zea, taɠaɗaɓɔ sɛbɛiʋa.
6Mazɔlɔɔ faazeikpasuʋagɔiɠaɗa zoo è kɔɔiɠɔ la,
tɛnɛ bo nuiti ta-mɔinɠa kizogi aɗa zɔlɔɔ su.
7 Ɠimalala nui la zooga éʋaɠima vaiti gaaɠa.
Naaɠa é ba, kɛni éɗa maaɠɛ kpɔ, taɠɛna taa vaiti devea.
8 Zɔi ná-kisiɛi ga é faaɲɔiɠɛ,
naa laaɠaɠɛ ga tɔɠɔɠoloɠolo kalamɔin.
9 Ɠimalala nui ná-kidafaawuiɠa ga kotoi,
ɲɛɛɠulasu nui maayoseɠeʋɛ nuɓusɛiti bɛ.
10Ɗa iɲɔteʋena kpɔlɔi ma ziɛgi zu,
è-zɛbɛi maaɠaʋɛlɛʋɛlɛ!
11Naati unmɔɔ, niiti ti liizu ga tiye ga ti ti lɔ saai zu,
naati kizo, niiti ti liizu ga tiye kazemazu, ga ti tiʋaa.
12Minaɠɛ ma: «Ee, gè laɠɛa suɠwɛɛ!»
GALA nii é fai pɛ kwɛɛ, nii éɠɛɛzu è-yiimaʋɛ,
naa la zɔɠɔzuɠwɛɛɓaa?
Ungo, zɔi é è-yɛnvui makɛsu, naa kwɛɛ,
toɠaɛsɛ gilagilagi zala, eɠɛʋelei ná-kɛɛwotiiti ti la.
13 Dòun zunu, kɔin gulɔiɠɔmɔ, mazɔlɔɔ kɔin gulɔiʋagɛ,
maɲɛmigiɠa nɛɛ è-laaʋɛ.
14 Ɠitoo su, gaɠimalaiʋagɛɗa-eteai ma vaa ma.
Niɗa zoona è ziɛ la,ɗa zoo èɠoozunɛʋelelaʋelei,
ɗa-ɠitogi laɠoloɠologa.
15Mina woya lɔ telebo nui ná-pɛlɛi ma, ga faaɲɔu,
mina seizuʋɛɠoloɠolo.
16Mazɔlɔɔ anɛɛ ni telebo nui loo laɠaɠɛɛzu lɔfela, toɠa wuzeɠe,
kɛlɛ faaɲɔuɠɛ nuiti suɠaɗaɓezeɠele ga maanɔɠɔi.
17Minaɠoozunɛ ni è zili nui a loona,
ni a lɔɔna kpɔlɔi zu, mina kua wo ga koozunɛɛi.
18 Ɠɔoɠɔ GALAGIɠa naaɠa ga wanama vaa,
é la mɔ yiiɠaawana ma.
19Mina yiiɠaawana naati ta-vaa zu, niiti ti faaɲɔiɠɛɛzu,
minaɠaazuɠula faaɲɔuɠɛ nuiti ba.
20Mazɔlɔɔ kulanuma la naati tuɠɔ, niiti ti faaɲɔiɠɛɛzu,
ti-yɛnvuiɠa za eɠɛ lanboi.

21 Dòun zunu, unfe Ɠɔoɠɔ GALAGI ma ta masagi.
Minaʋɔɔkpɔ naati ba, niiti ti pɔ ga ti fai pɛ falibo.*
22Mazɔlɔɔ tiɠoloɠolo faiɠaɠula ti viliba,
ɓɛɠa é kpɔlɔiɠwɛɛ, nii Ɠɔoɠɔ GALAGI ta masagi,ʋaazu seizu ti ma?

Ɠima nuiti ta-lɛnɛgi taɠiligaa
23Wɛlɛ niiɠaɠima nuiti ti boga mɔnɔ.
Topoluiɠa ga faaɲɔi tukpɔiɠaaleʋezuʋɛ.
24Ni tukpɔɠaaleʋe nui aɠɛna faaɲɔuɠɛ nui ma:
«Sɔ ge la èʋa,»
nuɓusɛiti ta foovo, ziiti ti yiiɠaawana ma.
25 Kɛlɛ tama zɔiti ti faaɲɔuɠɛ nuiʋeelalazu,
naati taɠɛ gaanɛ zu, tuyaɠa loo tiʋɛ, éɠɛ ga ta-undaanɛɛ.
26 Gooɠaaʋotegi é veezu ga gaamai,
naaɠa ga bɔɔlalai maʋoogi.
27 Aisa èʋaɗa-ʋɛlɛi lo,
kɛni è eteaʋele wotiiti kɛ dɛ,
èɗa-ɓalagiɠɛʋeleɓɛtɛ, é zoloo molo leʋei ma.
28Mina zeele woo wo fuun è-zeiɲɔɠɔi laalɔɠɔma,
mina nu yaava ga è-laawooi.
29Minaɠɛ ma: «Nà sosu, eɠɛʋelei é sòni da,
nà seizu zunu tɛi zea, eɠɛʋelei é kɛni la ga ze.»
30 Gè leʋeniɲaka nui ta ná-kpala kpelamaʋɛ,
ɠimalala nui ná-leezɛnɓelei laaʋɛ.
31Wɛlɛ, kpoloɠaingiti ta guiɲɔiti tiɠɛniʋɔnɔsu ná pɛ,
siɠigi éɠɛni ma ga sasai, naa woloni.
32 Gè naaɠaai ma, gè tɔɔzeini gaɠigaiziɛ,
nii gè pɛtɛni,ɠigi gè sɔlɔɔni naa ma, éɠɛni ga:
33 è lagoɲi nɔ, è lagoɠaazuʋɛɛ ma fɔin nɔ,
è zaamale, è yeeiti daɓɔɠɔ ma.
34Naama ziɛgi zu, baladaiɠa naʋa èʋɔ, eɠɛ nui éɠulazu è viliba,
maanɔɠɔiɠula è viliba eɠɛ toosu nui.Salɔmɔn ná-tɛnɛ faalaalii taɠiligaani

25
1 Wɛlɛ Salɔmɔn ná-tɛnɛ faalaalii tanigaani ba mɔnɔ, niiti Zuda masagi

Ezeekiase ná-nuiti ti tiɠaalɛɛni ba.*
2 Ada GALA dɛbizu tɔɔzei dɔɔɠuzu vaiti ba, é tiɠɛɛzu,
ada masagiti dɛbizu siɛgi zu ti ta-wotiiti kulazu la kɛlɛma.
3 Ade la kwɛɛ, geei wuzeɠeʋɛ é ɠwɛ mini, ɓaa mini ɠa zooi ɓomaʋɛ

ɠwɛgai ná.
Ade la zooga, deʋa masagiti ta-ɠisiɛiti kwɛɛɓalaa.
4Ni nu a waliɠaei ma nɔɠɔiti kulana ba,
ɠain bo nuiɠa kpɛtɛ ga aniɲaka.
5Ni nu a faaɲɔuɠɛ nuiti kpɛɛna masagi maaɠoolii zu,
toɠa ná-zobogi wɔɔlɔ, aɠɛna telebodaiɠɛa.
6Minaɓɔɠɔ wɔɔlɔ masagiɠaazu,
* 24:21 niiti ti pɔ ga ti fai pɛ falibo: Tati pelei taɠiliɓalaa ka ga nii: niiti ti ga lɔɠɔ
ba nuiti. * 25:1 Wɛlɛ sɛʋɛi lɔɔzeizuʋɛ.

mina zei nu wolaiti seizuʋɛ.†
7Mazɔlɔɔ fizɔgɛ tiɠɛ ma: «Ʋa è zei unfema zeizuʋɛ,»
tiʋa li è unfesu nu wolaiti gaazu.
8Niiɗa ka, naa minaɠɛ ga zaɓu, èʋa suvilɛ ga nu loliga tukpɔɠaaleʋezu.
Ni nui naaɓɔɛʋelei a è unfena, leeniɠaɗa kɛ?
9Ni kpɔɛ aɠɛna wo yɔɠɔzu wa è-zeiɲɔɠɔi, a gaaɠula ba wa tɔ,
kɛlɛ mina taɠili ná-dɔɔɠuzu vaaɠula kɛlɛzu.
10 Tɔɔzei a mɛnina, toɠa èʋoomu,
è-lɔɠɔiɠaɠoloɠolo eyɛsuɠɔ.‡
11 Kpɔɛi maaɓɛtɛai ga pagɔ, naa wolaʋagɛ,
eɠɛ zanu sɔɔlai, maaɠiliai ga waliɠaei.
12 Zɔi é woilosuɠima nui ná-tɛnɛ gooi ma ga pagɔ,
toɠa bɛ ga zanu balaɠaegiɠɛʋele, ta zanu kitei maɠɔbu anigi.
13Molo leʋe voloi ma liegi zu, ziɛ lɛiɠaɗaɠɛ ga nu yiilɛi ganii.
Zekana, gooɠɛɠila keelai a zeɠena ná-siɛi ma, toɠaɗa maliɠii yiilɛi.
14Nui é wasosu ga faanɛɛɠɛɛ vai, tama é la kɛɛzu,
kulaʋɛ ga tonai, nii é maaluai, kɛlɛ é laʋaazu.
15Maaɓɔungiɠa nu aɗa vɔni da kundiɠii ma,
woo nɛɛnɛgiɓalaaɠaɗa nuɠaei wolo.
16Ɗa kɔin gulɔiɠaana, kɔmɔ nɔ ga è-ma liegɔi,
mazɔlɔɔ niɗa golaɠɔmɔna,ɗa unpili da.
17Minaɗa ga laali è-zeiɲɔɠɔi ma valafala, ni naa laade,
toɠaɓɔlɔ gaɗa-vai, è wɔinzeɠe ma.
18Nui a zɛɛ zeele wooi wona, seiɲɔɠɔi laalɔɠɔma,
gaawanaʋɛ gulu ɓakɔ wolai ná-doɠai ʋa, ta boɠa zɔkpɔi, ta mɛɛn

ɠaazoɓagi.
19 Èɠito yaava nuiʋa, kidaaʋili foloi,
kɛɛʋɛ eɠɛɗaɠɛ daami wosu ga è-ɲiigai, éɲiikpisu,ɓaa è zizi è-ɠɔɠɔi

ma, éɓalizu.
20 È guyei loo nuiʋɛ, nii ziizoolɛzu,
kɛɛʋɛ eɠɛɗaɠɛ ná-seɠeiɠulazu kɔba kɔɔlɛ voloi,ɓaa è ziɛɓodai

ʋu sɛɠɛɠaei ma.
21Ni puluiɠa è zili nui ma, daamianigi ve zea, é mi,
ni kpɔɔle wɔinɠa ma, ziɛi ve zea, éɓɔɔle.§
22Mazɔlɔɔ abulekaiti kana è puuzu unmaʋɛ,
Ɠɔoɠɔ GALAGIɠa èɠɔnɔ fe.
23 Lɛkpɛmaʋɛ nuɠɔʋɛzuʋele viilɛiɠaɗaʋa ga tonai,
kpɔɛzuɠula mɔinmɔingiɠaɗaʋa ga zɔiti ta-yiiɠaawanai.
24 Fizɔgɛ nu zei fiilɛ zosuʋɛ sokogi zu pɛlɛɠɔmaʋɛ,
woʋa liɓɔsu zeizu ma, wa kpɔɛleʋe anzanui.
25 Keela wooʋagɔi éʋaazu, é zeɠeɠoozama,
naaɠɛɛʋɛ eɠɛ ziɛ lɛi, niiɗa fe nui ya, kpɔɔle wɔin ma gola.
26 Telebo nui éɓɔɠɔ yɛsu ná, faaɲɔuɠɛ nuiɠaazumaayiki ma,
naaɠɛɛʋɛ eɠɛ ziɛungi kpɔlɔai,ɓaa zeiɗɛ goi kɔzɔai.
27 É laʋani ga nu kɔin gulɔiɠɔmɔ ga gola,
ɓaa èʋa lɛbiyaiɠaiziɛɓɔɠɔʋɛ ga gola.*
28 Taa wolai maaɠɔkɔ zobo ge la ná,
zekana zunui la, nii é la zooga vɔnisu ná-ziiɠaawanai ma.
† 25:6 Wɛlɛʋɛ: Luk 14:8-10. ‡ 25:10 Tati pelei taɠiliɓalaa ka ga nii: è la mɔ zooga è
ʋa pele leʋe maawɔin wooiti tuɠɔ. § 25:21 Bogɛ mɔnɔWɔl 12:20 zu. * 25:27
Tati pelei taɠiliɓalaa ka ga nii: kɛlɛ nu faaɓiingiti kala, naaɠa fizɔgai.

26

1 Lɛbiyai wola la zolooniɠimalala nui ma,
eɠɛʋelei kɔɔlɛ vukɔi, naa la zolooni da foɠoi ma, ta tonai nii éʋaazu molo

leʋe ziɛgi zu.*
2 Foovooi nii un ge la ba, é la faaʋaa,
kɛɛʋɛ eɠɛ soologi éɠoʋesu,ɓaa sɛʋɛzɛʋɛgoi éɠoʋesu, ti la zeizu.
3 Kpakɔiɓɛtɛʋɛ sooi laalɔɠɔma, kalafeiɠɛ ga soovalegi nɔnɔ,
kpakɔiɠɛ gaɠimalala nui zaamaʋɛ nɔnɔ.
4Minaɠimalala nui wooɠaaʋote ga ná-ɠimalalaiɠɛʋele,
èʋaɠɛ ga tɔun kɛʋeleɗaɓɔɠɔi.
5 Ɠimalala nui wooɠaaʋote, é zoloo ná-ɠimalalai ma,
aʋaɠisiɛ ga toɠa gaɠima nu.
6 Zɔi é keela wooɠalivaazuɠimalala nui ma,
naaɠaɠɔɠɔiti teʋezu ga, ta toɠa gaazuvilɛ vaa mɔinmɔin sei luɠɔ.
7 Ʋelei mɛɠɛlɛ nuiɠɔɠɔiti ti zu la yɔɔɠɛ,
ʋeleɠana zɛbɛ la la faalaalii ya, niiɠimalala nui bosu.
8 Ɠimalala nui maamusɛ vaiɠɛɛʋɛ eɠɛ
nu aʋa li kɔtuiɠilizu fɛlɛvɛlɛgiʋa.
9 Ɠaingi é zoni dɔɔzo nui ya,
ʋeleɠana faalaalii laɠimalala nui laaʋɛ.
10 Ʋelei kpɛɛinʋili nui la, é nuɓusɛi kpein maawanazu,
peleɠana naama nui la, nii éɠimalala nui zeɠezu botiɠɛ vai ma,ɓaa teʋeteʋe

nuiti.
11 Eɠɛʋelei gilɛi aɗaɠale da ma, ná-unpiligi ma,†
zekana é la gaɠimalala nui, éɠalesu ma ná-ɠimalalai ma.
12Ɗa nuɠaana daai da ga golaɠeleɠelegɛ,
ɠimalala nui ná-faiɠa vizɔ ná-faiʋa.
13Ɲaka nuiɠaɗaɠɛ ma: «Zalaiɠa pelei zu,
suaɲɔiɠa ziɛzu taazuʋɛ pelei zu!»
14 Eɠɛʋelei kpogi aɗa lati da ná-saniɛlɛiti ga,
zekanaɲaka nui aɗa lati da ná-betei zu.
15Ɲaka nuiɠaɗa yeelɔ daami aniɲakai zu,
kɛlɛ toɠaɗa ka ga kpɔlɔ vaa wolaʋɛ, éʋa dɔ laaʋɛ.
16Ɲaka nui laaʋɛɓɔɠɔ la gaɠigiɠa ma,
é leʋe zunu lɔfelaʋa, niiti ta zoo ti gooɠaaʋote fe ga keleɠelegi.
17 Èɓɔɠɔʋili kpɔɛiɠa, nii é la loni èʋa,
kɛɛʋɛ eɠɛ gilɛi a yɛ leʋesu, è so goiiʋa.
18 Eɠɛ titi nui é abuleʋegiti pilisu,
ta mɛɛinti éɗa nuiti paaɓɔɠɔ maaɠoolii zu,
19 peleɠana zunui naa la, nii é seiɲɔɠɔi yaavazu,
naaʋoluma, éɠɛ ma: «Soleya vaa nɔʋe.»
20 Koʋiʋalagiɠaɗa abui za,
siɛgi zu nɛ fele ge la ná la, kpɔɛiɠaaɠaɗa yei.
21 Tiɠiiɠaɗa abulekai ve, koʋii abuiɠaazo,
kpɔɛleʋe zunuiɠaɗa kpɔɛiɠaazulɛ.
22 Famaiɠɛɛʋɛ eɠɛ daamiani nɛɛnɛgi,
toɠaɗa yei, eyɛsu é zeeli nui yiimaʋɛ.
23Waliɠaei pɛai penɛi maazu,
ʋeleɠana kpɔɛ nɛɛnɛgiti ti la, ti nui yiimaʋɛma vaaɲɔiti maalɔɔɠuzu.
24Nui wɔinzeɠemai daavegai, toɠaɗa maalɔɔɠu ga laawooiti,
éɗa yaavaiti kpɛtɛɠoozu.
* 26:1 É zo Ɠainbogi ma, é li Latagiʋɔ, tonamaanɛa laɗa gaʋu Izelayɛle yooi zu. † 26:11
Bogɛ mɔnɔ 2Pi 2:22 zu.

25Ni aɠɛna kpɔɛʋagɔiti boga, mina la da,
mazɔlɔɔ ná-kisiɛiti sulaavegɛ ga faaɲɔi.
26 Keleɠelegɛ gola ná-wɔinzeɠemai lɔɔɠu vai zu,
kɛlɛ nuɓusɛi pɛ geɓega ga ná-suɲɔiɠwɛɛ.
27 Zɔi a zeɠei wɔ, tɔɓɔɠɔɠa loo su,
zɔi a kɔtuiɠilikilina, toɠa loo tɔɓɔɠɔi nɔ maʋolu.
28 È nui ta maawana ga zɛɛʋɛɛmai, naaɠa ga è zili la.
Wooveledai maɓɔɛi wo faiɠaɗaʋa ga faa zuɠoloɠologi.

27
1Minaɠɔmazei ga nii aɠɛ lina,
mazɔlɔɔ è la naaɠwɛɛ, nii éɠɛɛzu za.*
2 È-laaʋɛ mina è maamusɛ, nuɠiligiti zɛ ná, ti kɛ.
Nuɠiligi naaɠɛ,ɗaɓɔɠɔi è-laaʋɛ mina kɛ.
3 Kɔtui wuiʋɛ,ɲaɠaegi wuɲɛgi wui,
kɛlɛ ziiɠaawanaiɠimalala nui buzeɠezu, naa wuiʋɛ ti felegɔ pɛ ba.
4 Ziiɠaawanaiɲɔuʋɛ, ziiɠulagiɠeeɠaaɓa,
kɛlɛɓɛɠa a lo toloi luɠɔ?
5 Fizɔgɛ è zelii lo nui ma kɛlɛi zu,
èʋa maaɠɛ kpɔ bɔɔla vai ma.
6Nu wɔɔlai ná-zelilomai,ɠa ná-wooɠɛɠiladai lɛɛzu,
nu zili nui è nɛɛnɛ vai, naaɠa ga yaava vaa nɔ.
7 Ziɠo nuiɠaɗaɠɛlɛ kɔin gulɔiʋa,
pulu nuiɠaɗa ani wanaiɠa gaɲɛmigɛ.
8 Siɛziɛ nui maaɠaɠoozana seizuʋɛʋa,
kɛɛʋɛ eɠɛ wɔnii maaɠoozaai ná-daɠagiʋa.
9 Gulɔi ta gulɔ maku nɛɛnɛgi, taɗa nu yiiɠaanɛ,
bɔɔla vai ná-gaanɛɛi ɠa ɗa koozunɛɛi ve nu ya, é leʋe ɗa ɓɔɠɔ

ɛnɛkɛgiʋa.
10Minaɓeteʋe è-wɔɔlaiti ba, ta è-ɠɛɛ bɔɔlaiti.
Niɗaɠɛna faaɓaagi zu, minaɓizɛ, èʋa li è-ɠɛɛloinʋɔ bɛ,
mazɔlɔɔ siɛ mɔinmɔin su, è-zeiɲɔɠɔi maaɓuɠaai èʋa, naa vizɔgɛ é

leʋe è-ɠɛɛloinʋa, maaɠoozaai èʋa.
11 Ziɛ gaɠimalai dòun zunu, zìimaʋɛ laaɠa ve ga koozunɛɛi,
nà zoo gè naati gooɠaaʋote, niiti ti vaazu mà.
12 Ɠima nui a faaɓaagiɠaana, éɗaʋa, toɠaɗa lɔɔɠu.
Nui nii é la dɛ faa mɔinmɔin kwɛɛ, naaɠaɗa li nɔ ga yiimaʋelei, eyɛsu é

suɓoloiɠɔmɔ.
13 Ni nui ta aɓɔɠɔɠɛna ga zeelaga èʋɔ bɛ, éʋilɛ nui ta ná-kuye vaaʋa,

nii è la kwɛɛ,
ná-seɠei zeɠe ga kpɔunmai, nui naa ná-faa zu, nii è la kwɛɛ.
14Ni nui ta a tuya loona seiɲɔɠɔiʋɛ, é wooɠula la sobuzobui,
toɠa leve bɛ ga foovooi.
15 Kpɔɛleʋe anzanuiɠɛɛʋɛ eɠɛ ziɛi, éʋilɛsu peinpein,
maa la leʋezu tonaiʋa voloi.
16Ɗa wɔinna ga è gaaɓɛ, kɛɛʋɛ eɠɛɗaɠɛ fiilɛi zosu ga yeei,
ɓaa è gulɔiʋu yeaʋɛ ga è makɛ.
17 Kɔluiɠaɗa kɔluiɠaali,
nuiɠigiɠaazuɠaɗa zeɠe ma, seiɲɔɠɔi ná-siɛpoluiʋɔ.
18 Zɔi é wɛlɛzu kooleɠoole gului ma, toɠa ma waai ta mi,
zɔi é maliɠii makɛsu, toɠa lɛbiya zɔlɔɔ.
19 Ʋelei nuɓɔɠɔɠaazuʋɛɠaazu la ziɛi wu,
ʋeleɠana nuɠigi aɗa è-ʋaaɠulabai lɛɛ la.
* 27:1 Wɛlɛʋɛ: Zak 4:13-16.

20 Gɔvɛalaazu ta undaaʋili zeɠezaɠai ti zulaa la vega,
zekana é la, nuɓusɛi yiimai laa la zeelia pɛ.
21 Zanugi ta waliɠaeiti, taɗaʋɛtɛ abuiɠa,
kɛlɛ nui lukpɔiɠaaɠa leʋezu, é zoloo daaseigi ma.
22Anɛɛ niɗaɠimalala nui ziɠazu kodai zu ga etei, eɠɛʋelei nu aɗa kpazii ziɠa

la,
è la zooga èʋa ná-titigiɠula ba.
23Ɗa-loganiiti gilagilagiɠɛʋeleiɠwɛɛ ga pagɔ,
ɠaaɓa golaɗa-loganiɓulugiti ma.
24Mazɔlɔɔ kpɛtɛi la zeeyɛga ma eyɛsuɠɔ,
masa bɔɔlɔgi la yɛga nu unba yeenɔpɛ.
25 Siɛgi zu è tufa vɔɔi leʋezu la,† tufa unduiɠaɗa wuzeɠe,
gizeiti ma lufaiti gaaɠa lɛ ba,
26ɗa-ʋaalagiti maaleɠaiti taɠɛ ga è maaɠili zɔɔlaiti,
boliiti taɠɛ gaɗa-ɓalagiɠeya aniiti,
27 boliiti ta-ɲiimiɗɛi maanɛɛʋɛ, é kulaɠɛ ga è-laamianigi,
waɗa-ʋɛlɛyeɠei, taɗa-wotiɠɛ anzanuiti maavaiti.

28
1 Faaɲɔuɠɛ nuiɠaɗaɓizɛ, anɛɛ ni nu la kpɛɛzu,
kitogiɠa telebo nuiti zea, eɠɛ zalaɓokpagi.
2 Siɛgi zu kpakagi la zooi zu, kundiɠilaɠaiziɛ nuiti taɗa mɔin.
Kɛlɛ kundiɠii a zeina, keleɠelegai éɠala, faiti taɗa ziɛ ga pagɔ.
3 Zunui é ga bala nui, é maawɔin nuiti maanɔɠɔzu,
toɠa ga faa zuɠoloɠolo tonai, é pului loozu.
4Niiti tiɠɛlɛzu GALA ná-tɔgiʋa, naati taɗa faaɲɔuɠɛ nuiti maamusɛ,
kɛlɛ niiti tiɠolozu tɔgiʋɛ, naati taɗa laalɛ ti wu.
5Niiti tiɓɔɠɔ veezu faaɲɔi ya, naati ti la sɔle fai tanɔpɛ gaaɠaazu,
kɛlɛ niiti tiɓɔɠɔɠilizu Ɠɔoɠɔ ƓALAGIʋa, naati taɗa faiti pɛ gaaɠa.
6 Fizɔgɛ nuɠɛ ga bala nui, èɗa ziɛ sɔledai zu,
èʋa liɠɛɛzu ga kpɛtɛ nui, nii siɛʋelei ga wooveledai.
7 Zɔi éɠolozu GALA ná-tɔgiʋɛ, doun zunuɠana keleɠelegai,
kɛlɛ zɔi é ʋilɛsu tuʋa ʋele ɲɔu nuiti polu, naa ɠa ɗa ʋa ga unfegi

kɛɛɠɛʋɔ.
8 Zɔi é ná-sɔlɔɔgi maamɔinzu ga talama walii, nii dateʋegai,*
naaɠa sɔlɔɔgiɠaalɛɛzu ba naaʋɛ, nii a maawɔin nuiti maawɔinɠa.
9Ni nu aʋoluavena, ga é mina woilo GALA ná-tɔ gooi ma,
ná-GALA falii wɔinɠa zeɠe GALA ma.
10 Zɔi é telebo nuiti kakasu, é tiʋilɛ peleɲɔi ma,
toɠa loo zeɠei zu, nii é bɔai.
Kɛlɛ niiti ti ziɛzu ga sɔledai, undaanɛɛiɠa naati tuɠɔ.
11 Kpɛtɛ nuiɠeleɠelegɛɓɔɠɔ nɔɠaazu,
kɛlɛ bala nui keleɠelegai, naaɠa zoo é poluɠula.
12 Siɛgi zu telebo nuiti ti kundiɠilai zɔlɔɔsu da, lɛbiyaɠaɗaɠɛ leeɛsɛ pɛ

bɛ.
Kɛlɛ siɛgi zu nuɲɔiti ti wuzeɠezu la,ɛsɛ kaɗa lɔɔɠu.
13 Zɔi é ná-tɔ koloɠologiti dɔɔɠuzu, naa laɠulaɓɔɠɔ numa,
kɛlɛ GALA kaɗa naa zuvaayɛ, zɔi é laazu zɔ ga éɠɛlɛ tiʋa.
14Undaanɛɛ nuɠa ga naama nui, nii yeenɔpɛ é luazu faaɲɔiɠɛɛ vaiʋa,
kɛlɛ zɔi éɠikpaazu, éɗa faaɲɔiɠɛ, naaɠa lɔ maanɔɠɔi zu.
† 27:25 É zo Ɠainbogi ma, é li Aɓuiʋɔ. * 28:8 GALA ge tɔgi zeini naama vai ma. Wɛlɛ
ʋɛti: Ɛgz 22:45; Lev 25:35-37; TSV 23:20-21; Ezk 22:12.

15 Ʋelei zalai la, é zikɔzu, ta filɛ zuai pului ma,
ʋeleɠana faaɲɔuɠɛ nui la, nii émasadaiɠɛɛzu nuɓusɛiti unda, tiʋalagai.
16 Kundiɠii aʋalanaɠigi ma, toɠaɗa telebotalai wolaɠɛ,
kɛlɛ zɔi éɠɛlɛzu kakama ani mii vaiʋa, toɠaɗa lɛbi kundiɠilai zu.
17Nui nii nuʋaa vai ziimaʋɛ, toɠaɗaɓizɛ ga lia ná-kabayeɠeiʋɔ pelei,
nu nɔpɛ ge mina peleɓesa tuɠɔ.
18Nu-o-nu nii siɛʋelei zɔlegai, naaɠa kizogi zɔlɔɔ,
kɛlɛ sɔletala nui, é pele zuɓili felegɔi ziɛzu, toɠa loo gila su.
19 Zɔi a tiiɠɛɛzu ná-zooi ma, naaɠa laamianigi zɔlɔɔ,
kɛlɛ zɔi éʋilɛsu fuun faiti polu, naaɠɔnɔgiɠaɠɛ ga daanɔɠɔwogi.
20Nui é ga lada nui, zee laaɠa ve ga tuyai,
kɛlɛ zɔi é wɔinni éɓɛtɛ ga gaazuvilɛi, maanɔɠɔi laʋoola ba.
21 É la vizɔni ga nu zeelɔzɔɠɔzuiɠɛ nuɓusɛiti zɔɠɔzu,
anɛɛ naaʋe, nuiɠa zoosu é faaɲɔiɠɛɓuluɓuɠai zɔlɔɔ fai zu.
22 Zunui é ga gaazuɠulapɔ nui, toɠaɗa kpɛtɛiɠaiziɛ ga gaazuvilɛi,
toɠaɗa yeema ga baladaiɠaʋaazu pɔ.
23 Zɔi é zelii losu seiɲɔɠɔi ma, gaaɓelasu naaɠaɗa ná-faanɛɛi wuuɠwɛɛ,
é leʋe zɔiʋa é maamusɛi wosu ga nɛgi.
24Nu-o-nu é kaazu ga faaɲɔu laade, ga é kɛɛɠɛ ta dee maavo,
é la vizɔni toosu nuʋa.
25 Zunui nii sɔlɔɔgi la ziilɛiɗa, toɠaɗa kpɔɛi wuzeɠe,
kɛlɛ zɔi éɓɔɠɔ ɠalivaazu Ɠɔoɠɔ GALAGI ma, toɠaɠɛ anii pɛ su nɔ

yaɠaba.
26Ɗɛi è laazuɗa-ɠigaiziɛiti nɔ la,ɗa gaɠimalala nu,
kɛlɛ zɔi é ziɛzu gaɠimalai, faaɓaagiti taʋoola ba.
27 Zɔi é faanɛɛiɠɛɛzu bala nuiti bɛ, é la yɛga kpala zu,
kɛlɛ zɔi é ɠaazuʋɛɛzu ma, seiɲɔɠɔi ná-kpɔlɔi luɠɔ, toɠa foovoo

mɔinmɔin sɔlɔɔ.
28 Siɛgi zu faaɲɔuɠɛ nuiti ti zeizu la kundiɠilai zu,ɛsɛ pɛ kaɗa lɔɔɠu,
kɛlɛ siɛgi zu ti loozu bu la, telebo nui ma mɔinmɔin kaɗaɠula kɛlɛma.

29
1 Zunui nii maanɛai ga zelii lo ma, éɗaɠɔgiɓaa ga,
toɠaɠoloɠolo ga kulafilibai, sosu laɠaa.
2 Telebo nuiti ta mɔinna, nuɓusɛiti koozuɠaɗa nɛ,
kɛlɛ nuɲɔiti ta zeina kundiɠilai zu, nuɓusɛiti taɗa kpalagi wo.
3 Zɔi é pɔ ga é ziɛ gaɠimalai, naaɠaɗa kɛɛɠɛɠoozunɛ,
kɛlɛ zɔi éʋilɛsu koloɠolo anzanuiti polu, naaɠaɗa ná-naavoloiti koloɠolo.
4Masagiɠaɗa ná-zooiɓɛtɛ, siɛgi zu é ziɛzu la ga telebodai,
kɛlɛ a lobɛanii maalolina, toɠa naaɠoloɠolo.
5Nui é bɔɔlaiti tɛɛzu su,
toɠa balii laazu kɔɠɔi wu.
6 Faaɲɔuɠɛ nuiti taɗaɠɛ ga kasoɠa nui, tiyaɓɔɠɔi ta-lɔ koloɠologiti

faa zu,
sɔle nuiti taɗa pilɛ sɔlɔɔ, tiɠoozunɛ.
7 Telebo nui naaɠwɛɛ, nii maanɛai éɠɛ bala nuiti bɛ,
kɛlɛ naamaɠi ge la faaɲɔuɠɛ nui ma.
8Ɲɛɛɠulasu nuiti taɗa kpɔɛ abuiʋili taa wolai zu,
kɛlɛɠima nuiti taɗa ziiɠaawanaiɠaayei.
9Niɠima nui taɠimalala nui taɠɛna tukpɔi ma,
ɠimalala nui yiiɠaawanaʋa,ɓaa éɲɛɛi wo, é laɓɔlɔa.*
10Ɲamaʋuu nuiti taɗa telebo nui wɔinzeɠe,
* 29:9 Tati pelei taɠiliɓalaa ka ga niiti: toɠa la nɔ yiiɠaawana,ɓaa éɲɛɛ, tama nu
laɓega pɛ.

kɛlɛ sɔle nuiti taɗaɓaa zɛnvui maazu.
11 Ɠimalala nuiɠaɗa ná-ziiɠaawana vaiti kpein kula kɛlɛma,
kɛlɛɠima nuiɠaɗaɓɔɠɔ zo, é la nɔnɔiti kula kɛlɛma.
12 Siɛgi zu kundiɠii woilosu da zɛɛɓɔɛiti ma,
niiti ti botiiɠɛɛzu zeewu, naati pɛ taɗaɠɛ ga wooʋalada nuiti.
13 Bala nui ta maanɔɠɔ nui, tiɓɔgɛ faaɠila ma:
Ɠɔoɠɔ GALAGI gaazuʋɛ veeʋɛ ti felegɔ pɛ bɛ, ga tiɗa wɛlɛ la.
14Masagi nii é zobobɛlala nuiti ta-lukpɔiɠaaleʋezu ga gaamai,
ná-masadaiɠaɗa yɛ zeaɠɔ.
15 Kpakɔi ta zelilomai, taɗaɠimalai ve,
kɛlɛ zunu loungoi pilɛgaiɓɔɠɔ yeema, toɠaɗa dee unfe.
16 Siɛgi zu nuɲɔiti ti mɔinzu la, tɔ koloɠologi zuɠaɗa wɔɔlɔ,
kɛlɛ telebo nuiti taɠɛ ga ta-loobui ma zeelei.
17Niɗa è-loun zunui maaɠolona, é la è yiizoolɛ vaaɠɛa,
kɛlɛ toɠa è yiilɛi ga gola.
18 Siɛgi zu GALA ge la kulakɛlɛmawosu da, nuɓusɛiti taɗa eteai ziɛ faazupui zu.
Undaanɛɛ nuɠa ga naama nui, nii naazu, éɠolozu GALA ná-tɔgiʋɛ.
19Nu laɗa ga botiɠɛ nui maaɠolo ga kpɔɛzuɠulai,
mazɔlɔɔ anɛɛ ni toɠa naaɠaaɠaazu, nii é wosu ma, é laɠoloaɲɛgɛlɛin.
20Ɗa nuɠaana, éɗaɓɔɛ, é laɠigaiziɛzu,
nuɠaɠitoɠimalala nuiʋa, é leʋe tɔun ba.
21Ni nu a botiɠɛ nui laanɛɛna ná-nu niinɛlai zu,
toɠa gaaɓela ga kololalai.†
22 Ziiɠula nuiɠaɗa kpɔɛi leʋe,
zɔi ziiɠulazu valafala, naaɠaɗa tɔ koloɠologiti kɛ.
23Wasogiɠaɗa nui maayei,
kɛlɛɓɔɠɔmaayeiiɠaɗa nui wɔɔlɔ.
24 Zɔi é yeezeizu unma nui wu, naaɠaɗaɓɔɠɔ nimiza,
tɔɔzei é foovooiɠwɛɛ, é naama nui laalɔɠɔma, nii éɠɛlɛzu ga é minaʋa,

éʋa zeele wooi wo.‡
25Ɗaɠɛna lua nuiti ba, toɠa ga balii,
kɛlɛ zɔi éɠalivaazu Ɠɔoɠɔ GALAGI ma, naa yiilɛiʋɛ.
26Ma mɔinmɔin ka ná, tiɗa kpɔbaiɠaiziɛ ta-ɠundiɠii ya,§
kɛlɛɛsɛ maalobo faiɠa Ɠɔoɠɔ GALAGI ya.
27 Telebotala nuiti wɔinɠaɗa zeɠe telebo nuiti ma,
sɔle nuiti maayoseɠeʋɛ faaɲɔiɠɛ nuiti bɛ.

Aguul ná-kpɔɛiti
30

1Yakee ná-doun zunui Aguul ná-kpɔɛiti.* Zunui nii ná-devewooiti ti Itiyɛle ná-faa
ma. Itiyɛle ná-faa ma, ta Ukale.
2 Gaamaʋe, nà gaɠimalala nui, gè leʋe nuɓusɛiti kpein ba,
nuɓusɛɠeleɠelegi la zèa.
† 29:21 Tati pelei taɠiliɓalaa ka ga nii: toɠa gaaɓela ga éɓɔɠɔʋɛtɛ ga pɛlɛ
wu loun zunuiɠila. ‡ 29:24 Maanɛɛnɛi é wosu foovooi ba kɛlɛmaʋɛ kpaun, ga
ti sɔba nuiɠula kɛlɛma. Wɛlɛʋɛti: Lev 5:1; TɠN 17:2. § 29:26 tiɗa kpɔbai
ɠaiziɛ ta-ɠundiɠii ya: Tati pelei taɠiliɓalaa ka ga nii: ti pɔ ga totuɠɔi ti-wooi
mɛniɓaa totuɠɔi yeezei ti wu. * 30:1 Tanisu Aguulɠɛni gaɠima nui ta, eɠɛʋelei
Etan ta Ɠeeman tiɠɛni la (1Ma 5:11). Yakee ná-doun zunui Aguul ná-kpɔɛiti: Tati
pelei taɠiliɓalaa ka ga nii: Masa nui Yakee ná-doun zunui Aguul ná-kpɔɛiti. Ni naa
ʋe tama, Aguulɠɛni mu ga Isemayɛle mavofodai gila. Wɛlɛʋɛ: Zen 25:13-14.

3 Gè laɠimalaiɠalani,
gè la GALA Ɲadegai ná-faaɠwɛgiɠwɛɛ.†
4Ɓɛɠa é lɛɛni geeɠɔlɔgi zu, GALA pɔ bɛ, é zeɠe ná, é yei?
Ɓɛɠa é fiilɛi zoga, é yɛ zea?
Ɓɛɠa é ziɛiti pua ná-seɠei la?
Ɓɛɠa é zooiɠwɛgiti kpein daa?
Daasei kaɓɛ, ná-doun zunui laasei kaɓɛ?
Bo dɛɛ, ni è kwɛɛ!
5 GALA daawooiɠilagilagi pɛ ka ga gaamai.
Toɠa ga kɔɔɠɔ zɛpɛgi naati bɛ, niiti ti lɔɔɠuzu bu.
6Mina tanɔpɛ da daawooiti ma,
ni naa laade, toɠa è loɠa, èʋɛtɛ ga zɛɛ nu.
7 Ɠɔoɠɔ GALAGI, nà faa felegɔ valizu è ma,
naati kɛ bɛ̀, aisa nà-eteaiʋaɓe:
8màkɛ, gè mina kpɔɛɲaka wo,ɓaa zɛɛiti,
mina kɛ̀ ga bala nu,ɓaa kpɛtɛ nu wola.
Naa ve zèa nɔ, nii fizɔgai mà, gè eteai ziɛ.
9Mazɔlɔɔ anii pɛ gaʋooʋana zèa, nàʋa liaɠɛlɛzu èʋa,
gèʋaɠɛ ma: «Ɓɛɠa é ga Ɠɔoɠɔ GALAGI?»
Ɓaa mu, maanɔɠɔi aɓɔina dà, gèɓɔɠɔɠɛ ga unma nu,
gèɓaaɠula nà-GALAGI maɠana.
10Mina va botiɠɛ nu ma, maliɠiiɠaazu.
É mina è voovo,ɗa-vaaɠaazagi maɠasɔiɠa la è unma.
11Nui tanigaa ta ná, taɗa ti-ɠɛɛɠoto,
ti la tuya loa ti-leeʋɛ.
12Nui tanigaa ta ná, tiɓɔɠɔɠaazu ga tiɲadegɛ,
tama, ti la gbani, tiʋaɠula ta-ɠɔzɔba vaiti su.
13Nui tanigaa ta ná, tiɠaazulɛai,
tiɗa wɛlɛ nui pɛ ba fawuu.
14Nui tanigaa ta ná, ti-ɲiigaiti ti ga boɠa zɔkpɔiti,
ti-ɓalɔɠaeiti ti ga boɠaiti, tiɗa maanɔɠɔ nuiti mi,
tiʋaɲɛɛlɛ, tiɠula eteai zu,
tiʋa bala nuiti suwuɠaaleʋe, tiɠula nuɓusɛiti saama.
15Moolɛi ná-doun anzanuiti ti fele, ti-laasei ka ga: Fe! Fe!
Ani saʋagɔɠa ná, ti-yii la lɛiɗa eyɛsu pɛ,
eyɛsu pɛ ti laɠɛa ma: «É kulaɠɛa.»
16 Gɔvɛalaazu, doun zɔlɔɔtala anzanui,
zooi, nii ziɛ la ga kpɔɔle wɔinzeɠe ma,
kɛlɛ ti-naanisiɛiɠa náɓalaa, abui, nii é laɠɛa ma: «É kulaɠɛa.»
17Nuiɠaazuɠɛzɛiti éɲɛɛɠulazu la kɛɛɠɛ zu, éɗawoozotalaiɠɛ ga dee,
kɔtuɗɛi maɠalawɔniiti ta tiɠula su, koɠɛ yiʋoiti ti ti mi.‡
18 Faa saʋagɔɠa ge la dɛ gaaɠaani,
kpudɛai màazu:
† 30:3 Tati pelei taɠili ɓalaa ka ga niiti: kɛlɛ gè nuiti ta-vaaɠwɛgi ɠwɛɛ, ɓaa
tama gè la nuɲadegaiti ta-vaaɠwɛgiɠwɛɛ. ‡ 30:17 Niiʋoluʋɛɠa ga faanɛɛ
wuuɠwɛɛtala loun zunuimaʋoomai la kaba zɔlɔɔga, toɠa yɛ náfilɛwɔniiti
bɛ.

19 koɠɛiɠoʋe pelei geezuʋɛ,
kaaliiɓokpo pelei fasai ma,
ɓatoi ná-pelei kpoloɗɛi zaamaʋɛ.
Kɛlɛ naanisiɛiɓalaaɠa ná:
zunui ziɛʋelei é lo anzalopoiʋa.
20Wɛlɛʋelei wɛɛnzo anzanui aɗa kɛ la:
a yiima vaiti kɛɛna ziilɛi, é laamaʋɛɓale,
éɠɛ: «Gè la faaɲɔu nɔpɛ kɛɛni.»
21 Faa saʋagɔɠa ná,
niiti taɗa eteaiɲiikpi, é la ziaa bu:
22 duɔi a zeina ga masagi,
ɠimalala nui a zobo sɔlɔɔna, éɗaɠɔnɔgi zɔlɔɔ,
23 anzanui kɛlɛbai wogai da, naa a zeina zini bɛ.
Kɛlɛ naanisiɛiɓalaaɠa ná:
duɔ anzanui é zeizu duɔ deeʋotogi zu.
24 Sua naanigɔɠa ná eteai zu, ti wola lɔiɗai gola,
anɛɛ naaʋe, ti wolaɠigɛ dageleʋe:
25 pupuiti, zɛbɛ nɔpɛ ge la tiʋa,
kɛlɛ taɗa ti-ɠɔnɔgiɠɛʋeleɓɛtɛ foɠoi,
26 fasa woliiti,§ zɛbɛ la tiʋa,
kɛlɛ taɗa ti-ʋuuzuʋɛɓɛtɛ fasaiti su,
27 kotogiti, masa ge la ti unda,
taɗaɓɔɠɔ zei su, ti maɓulugiɗaɠula,
28 kooloiti, niiti nu aɗa ti zo nɔ ga yeei,
taɗa lɔ masagiti ta-masa pɛlɛiti bu.
29 Fuluani saʋagɔɠa ná,
ti ziɛʋelei, ta ti maanɛɛʋelei ga pɛtɛ gani:
30 zalai, nii ziilɔai é leʋe suaiti pɛ ba,
é laɠulaʋolu nu nɔpɛ bɛ,
31 tɛɛ zinɛi,* nii aɗaɠaalɔ kɔɠɔʋolu valagiti ga,ɓaa mu boli zinɛi.
Kɛlɛ naanisiɛiɓalaaɠa ná:
masagi é loni ná-kɔɔʋɛbɛi untuɠɔ, tiɗa li.
32Ni èɠɛni gaɠimalala nui, èɗa waso,
ɓaa ni èɠɛni kigaiziɛɲɔiti bosu,†
zaʋoluma,ɓɔɠɔ zo.
33Mazɔlɔɔ nɔnɔi loɠaaiɠa nu aɗa gulɔi zɔlɔɔ da,
sokpa loɠaiɠaɲamai aɗaɠula su,
ziiɠaawanaiɠaazulɛaiɠa kpɔɛi aɗaɠula su.Tɛnɛgi é veeni masagi ya

31
1Masagi Lemuwɛle* laawooiti. Kalagiti dee ti woni da.

§ 30:26 fasa woliiti: Naati ta ga tufa mi zua goiti, taɗa mɔin ʋolu gizeiti ma. Wɛlɛ ɓalaa
ʋɛti: Lev 11:5; Guy 104:18. * 30:31 tɛɛ zinɛi: Tati pelei taɠiliɓalaa ka ga niiti:
sooi, zaɓei. † 30:32 Tati pelei taɠiliɓalaa ka ga nii: ni è tɔɔzeiɗa ga kigaiziɛi woga.
* 31:1 Lemuwɛle: Nu la masagi niiɠwɛɛ. Masagi Lemuwɛle laawooiti, kalagi niiti
dee…: Tati pelei taɠiliɓalaa ka ga nii: Masa masagi Lemuwɛle laawooiti, niiti dee….
Ni naaʋe tama, Lemuwɛleɠɛni mu ga Isemayɛle mavofodai gila. Wɛlɛ 30:1 zu,
ta suɠulazuʋɛ.



Tɛnɛ Faalaaliiti 31:2 432 Tɛnɛ Faalaaliiti 31:22
2 Leeɠa nà bo è ma, dòun zunu?
Leeɠa nà bo è ma, kòozu loin?
Leeɠa nà bo è ma, dòun zunu, gè minazeɠeni ga gè sɔlɔɔ?
3Mina è-zuvikɛi ve anzanuiti zea,†
taɗa-ʋeleiti, naati zea, niiti taɗa masagiti kaka.
4 É la zolooni masagiti ma, Lemuwɛle,
é la zolooni masagiti ma, ga tiʋa dɔɔiɓɔle,
ɓaa naati, niiti ti kundiɠilaiɠɛɛzu, tiʋa gaazulati ganiɓɔle.‡
5Mazɔlɔɔ a ti zona, ti mina yeema tɔgi laawooiti ma,
ta ti mina maawɔin nuiti ta-ɠaamai maavalibo.
6Nu gaazulati kpɔle anii ve naa ya, nii undaaʋaazuʋilisu,
ta dɔɔi ve maawɔin nui ya.
7 É kpɔle, é yeema ná-baladai ma,
é minaɠitoo ná-maanɔɠɔi zu.
8 Laalao èɓɔɛ, è naati maalobo, niiti ti la zooga tiʋaɓɔɛ,
è naati kpein maalogi wo, niiti kɛlɛbai wogai ga tiye.
9 Laalao èɓɔɛ, è tukpɔiɠaaleʋe ga telebodai,
è maanɔɠɔi nui maalobo ta bala nui.Anzanu zɔɓelamai ná-fai
10Undaanɛɛ nuɠa ga naa, nii a anzanu zɔɓelamai zɔlɔɔ,
tosuʋɛ wɔɔlɔʋɛ kɔbu aniʋagɔiti sɔngɔiʋa.
11 Sinigi laaʋɛ da,
aniʋagɔ nɔpɛ ge laʋalaga ná-pɛlɛi wu.
12 É laɗa ga kazemazu vaa nɔpɛ kɛ ga sinigi,
kɛni faaʋagɔi nɔ, sii ma voloiti pɛ su.
13 Toɠaɗa baala deɠaiɠaiziɛ ta gezei,
éɗa botiɠɛ ga zeeiti ga koozunɛɛi.
14 Eɠɛ yaaɠoɓatoi,
toɠaɗa zeɠe gaɠɔnɔgiɠoozama.
15 Toɠaɗa wuzeɠe ga kpidiɓidigi,
é daamianigi ve ná-pɛlɛyeɠei ya,
é ná-deveiti fe ná-botiɠɛ anzanuiti zea.
16 Éɠisiɛ kpalagi ta zu, é geya,
é leezɛnɓelei leʋe ba, ga ná-botii zulɔnɔgi.
17 Toɠaɗa botiiɠɛ ga suvikɛi pɛ,
zea laʋalagaɠɔ.
18 Toɠa pɛtɛsu ga zeavaiti suɠaɓɛtɛzu,
toɠaɗaɠaazuɓa, éɗa botiiɠɛ kpidii, abu zezeiɠa.
19 Toɠaɗa kenagi zo ga yeei, éɗa gezeiɓali,
é kena kpakui zo ga yeeɓeɠaiti.
20 Zeei maalegɛ maanɔɠɔ nuiti ta-ɓɔba vai ma,
toɠa ga faanɛɛɠɛ nu bala nuiti bɛ.
21 É la lua kɔɔlɛʋa, éʋilɛ ná-pɛlɛiʋa,
tɔɔzei seɠeʋagɔiti ta ti pɛ zea.
22 Toɠaɗa dasuzeɠeiti kpɛtɛ tɔɓɔɠɔi,
gezeɓɔi seɠeiti ta§ zea.
† 31:3 Niiɠa ɓɔɛzu, é ʋilɛ anza ʋɛlɛi wu anzanu mɔinmɔingiti ba masa
pɛlɛi wu, niiti ta la zoo ti masagi zeɠe siɛ ʋeleʋa. Wɛlɛ ʋɛti: 5:9-11; 1Ma
11:1; Neɠ 13:26. ‡ 31:4 Wɛlɛ ʋɛti: 16:10, 12; Guy 72:1-4; TbN 10:16-17. § 31:22
gezeɓɔi seɠeiti ta: Seɠe zɔngɔɓaaɓaagiti kɛni ga tiye, tiɠɛni ga zobodai ma
ʋoogi. Wɛlɛʋɛti: 7:16; Zen 41:42.

23 Sinigiɠa ga seizumaanɛɛgiɛsɛ pɛ ge kwɛɛ, tiɗa unfe ma,
tiyaɠa taɗa zei taa vaawo bosuʋɛti.
24 Toɠaɗa seɠeiti fɛlɛ, éɗa tiʋɔdi,
éɗa saamaɠiligiti fe yaaɠoiti zea.
25 Zɛbɛi ta unfemai, ta bɛ ga maaɠili zɔɔlai,
toɠaɗaɲɛɛ laaɠakama, aɠɛnaɠisiaaʋelelaʋele vaiti su.
26 Toɠaɗaɓɔɛ gaɠimalai,
soogɛ kalagi wosu ga wooɠɛɠiladai.
27 Toɠaɗa wɛlɛ fai kpein ma, é ziɛzu ná-pɛlɛyeɠei wu,
é la looɠoga botiiʋa.
28Ná-dointi taɗa wuzeɠe, tiʋa tiɗa maamusɛ.
Maamusɛ vaiɠaɗaɠɛ ga guyei sinigi la.
29 Éɠɛ ma: «Anzanui mɔinʋɛ, ti-losuʋɛti bɔɔlɔai,
kɛlɛɗɔunɗa, èɓudɛʋɛ ti pɛ maazu.»
30 Zaalaiɠa ga yaava ani, padaiɠaɗa leʋe,
kɛlɛ anzanui é luazu Ɠɔoɠɔ GALAGI ʋa, naa ɠa maanɛai ga é maamusɛi

zɔlɔɔ.
31 À kpɔlɔzuʋɛ ma lɔnɔgi ve zea!
Wo maamusɛ vaiti bo, taazuʋɛɲɛgɛlɛin éʋilɛ kɛɛwotiiti pɛ ba!

MiseeNá-SɛʋɛiSɛʋɛi lɔɔzeigi
GALA goowo nuiMiseeni ka tiɠɛnima ta GALA goowo nui Ezayi, é nɔnɔmawotii

ɠɛɛni gaamai zu, é zo kona undɔfela puunaanigɔi (740)ma, é zeeli kona undɔfelai
(700) ma, aisa Yesu Kilistaʋa zɔlɔɔ eteai zu. Ʋelei nɔ Ezayi kɛɛni la, éɓɔɛni
Zuda masadai zu nuɓusɛiti pɔ, siɛgi zu naati tiɠɛni la kpɔɛi maazu ta Asiili
yooi zu zalaʋusuiti.

Miseeɓɔɛni goomɛni nuiti pɛ pɔ, ga ta-yooi, mɔun ge la ma ga ta-laa wolai
Zeeluzalɛme, toɠaʋaazu zosu, eɠɛʋelei éɠɛɛni la ga Samali, Izelayɛle ná-
masadai ma laa wolai, é looni bu, é zo kona undɔfela puufelegɔ maazu felegɔi (722)
ma, é zeeli kona undɔfela puufelegɔ maazuɠilagi (721) ma, aisa Yesuʋa zɔlɔɔ
eteai zu. É ti looniɠizu ga, faaɓaagi éʋaazu, faaɲɔiti ti tiɠɛɛni, naa zuɓoloi
ɠana tiʋaazu kɔmɔsu, mɔun ge la ma mɛɛ ga telebotala vaiti ti tiɠɛɛzu ga
ɓɔɠɔ.

GALA goo wo nuiɠa pɔ ga, GALA ge faiti daazale, naaɠɛa ga tiʋilɛga laawu ta
nu wolaiti, ta nuɓusɛiti ta-ɠundiɠi wolaiti, ta zobobɛ nu wolaiti, ta totuɠɔiti, ta
tukpɔɠaaleʋe nuiti, ta zalaɠaɠula nuiti. É sakpegi wuzeɠeniɓalaa GALA goo wo
nuiti daalɔɠɔma, niiti tiɠɛni nuɓusɛiti kakasu ga minazeɠe kpɔɛiti, tiɗa
ɠɛ ma, zobo ge la mɔ ná, faa nɔpɛ geʋa valibo niima vaiti su.

Misee ná-tɛnɛ gooiti maaʋele ma, toɠa pɔ ga zɔiti ti woilosu gooi ma, ti
ɠigaiziɛ ti ziimazeɠe pagɔwo, tiɠolo nɔ GALA ziimaiʋɛ, ti unfemaiwo, ti zɔiti
nɛɛʋɛ (6:8). Naama lɛnɛ gooiti ka GALA ná-kizo fai mawooi wo faiʋilɛni polu,
GALA geʋaazu kɛɛzu ga niinɛ,ʋelelaʋelei ná-nuɓusɛiti bɛ.

Misee ná-sɛʋɛiɠɔɠɔlogɛ keela woo felegɔma, tiʋilɛsuɓɔɠɔʋolu,
ti ɗa ɠomi: GALA ka bosu ga toɠa ʋaazu ná-nuɓusɛiti tukpɔɠaaleʋezu, é ti
maaɠolo (gaaɠwɛsu 1 é zeeli gaaɠwɛsu 3 ma, gaaɠwɛsu 6:1 é zeeli gaaɠwɛsu
7:7 ma), kɛlɛ é minazeɠeni bɛ ɓalaa, ga toɠa kizo (gaaɠwɛsu 4 é zeeli 5 ma,
gaaɠwɛsu 7:8 é li gaaɠwɛsu 20), é tiʋu suʋolu, é ti lɔ kundiɠi wu, nii aɠula
Davide mavofodai zu (gaaɠwɛsu 5:1-4a).

1 Wooiti ka ga niiti Ɠɔoɠɔ GALAGI ti laazeelini Mɔleesɛte nui Misee ma, Zuda
masa saʋagɔiti ta-yeeɠɛɠalaiti, Yɔtame, ta Aɠaze ta Ezeekiase. Kulakɛlɛmai
naati tiʋilɛni taa wolaiti ba, ti ga, Samali ta Zeeluzalɛme.

GALA ná-tukpɔɠaaleʋeai Izelayɛle laalɔɠɔma
2Nuɓusɛiti pɛ à woilo!
Zooi ta wɔiti wo zooiɠa, àɠida bu!
Maliɠii Ɠɔoɠɔ GALAGIɠa yɛsu seizuɲadegai,
é zeele wooi wo wo laalɔɠɔma!
3Wɛlɛ Maliɠiiɠanaɠula seizuʋɛ,
é yei, éɗaɠɔɠɔziɛ zalaɠaɠula adaʋɛti su.
4 Gizeiti tiɗaɓusɛ kɔɠɔwu,
pɛtugiti sulaaɗa lao,
eɠɛ kedoiɠaaɠaɠɛ wuunsu abuiɠa,
eɠɛ ziɛ aɠɛ gizei yeizu.
5Naa pɛ ka ga Zakɔɓe mavofodaiti ta-lɔ koloɠologi,
Izelayɛleʋɛlɛyeɠei ná-kotoi maaʋele ma.
Ɓɛɠa é Zakɔɓe liizu tɔ koloɠologi ma?
Ná-taa wolai Samali laadeɓaa?
Ɓɛɠa é Zuda liizu aniɠɔɔ vaiti ma?

Zeeluzalɛme laadeɓaa?
6Maliɠiiɠɛni ma: «Naa ma, nà Samaliɠɛɛzu ga kɔtu ziɠigi dɔɓɔi zu,
tiɗa leezɛnɓelei la ma,
nà ná-kɔtuiti kilikili, ti la nɛmɛi zu,
gè kpale ná, ma wuulaagiti ti maaɠala.
7Ná-kɔɔɠɔ gani kpɛtɛaiti suɠaɠaleɠale,
ná-tɔnɔɲɔiti pɛ tiɠala.
Ná-vololiba zaɠaaiti, gè naati suɓulukpulu,
tɔɔzei naati tiɓɛtɛni ga ná-koloɠologi maɠulanumai,
taʋaazuɠɛɛzu ga koloɠologi taɠiligaa maɠulanumai.»

GALA goo wo nui ná-gɔlɔi
8Naaɠa é kɛɛzu gèɠaalɛizu, gèɗa wɔlɔ,
gèɗa ziɛ gaɠɔɠɔaɲakai, kɔ̀baɲakai,
gèɗa kpeei loo eɠɛ koʋei,
gèɗa kpalagi wo eɠɛ saa wɔnigi.
9Mazɔlɔɔ maanɔɠɔi seeliai Samali ma, é laɠulaa su pɛ.
É zeelia Zuda yooi ma ta Zeeluzalɛme taa ziɠidaʋɛ,
ʋɛ nà-nuɓusɛiti ti zeini ná.
10 À mina daazeeli Gate taazuʋɛ, à mina wɔlɔ!
Ɓɛte-Leafela nuiti àɠilikili fufiligi zu!
11 Safiil nuiti, à leʋe gaɠɔbaɲakai ta wa-unfegi!
Saanan nuiti ti la zoosu tiʋaɠula taaʋa.
Gɔlɔiɠa wosu Ɓɛte-Ɠayɛsɛle taazuʋɛ,
kpɔba zobo ge la mɔ ná.
12Malɔte taaʋeaiti sasuɠaɓalizu ta-ɠulanumaiti ma vaa zu.
Mazɔlɔɔ nimiza vai Ɠɔoɠɔ GALAGI teʋegai
é zeelia Zeeluzalɛme taa ziɠidaʋɛ ma.
13 Lakise laaʋeaiti, à wa-ɠɔɔɠɔ wotoloiti ta sooiti kɛʋeleɓɛtɛ.
Woʋokɔɠɔni Izelayɛle ná-wooʋaladai ma,
wo Zeeluzalɛme lɔ tɔ koloɠologiti su.
14Naa ma, Zuda nuɓusɛiti à bali ma wa Mɔleesɛte-Gate nuiti.
Akeziɓe taa wolai laɠɛa ga
kula faa zu ani Izelayɛle nuɓusɛiti ta-masagiti bɛ.
15Maliɠiiɠa wo lɔɔzu nu niinɛ yeezu Maleesa nuiti.
Izelayɛleɠundiɠiiti ti-lɔɠɔɠulaai,
taʋelazuʋɛɠaiziɛ Adulameʋugi zu.
16 À wɔungiti bo, wo tiɓuye ma, Zeeluzalɛme taaʋeaiti,
kpaanagiɠɛ wo unma, eɠɛɗuai nɔungi,
à wo yiima lointi ta-wɔlɔi wo,
mazɔlɔɔ ta liizu ga tiye duɔlai zu, ti maaɠooza woʋa.

2
Tooma nuiti

1Maanɔɠɔɠa naati tuɠɔ, niiti ti telebotala vaiɠɛʋeleɓɛtɛzu,
tiɗaɠisiɛ faaɲɔi zu, taɠɛna laani kpidii!
Geelaa a laona, tiʋilɛ kɛɛ vaiʋolu,
siɛgi zu ma zobogi tiʋɛ la.
2 Tiɗaɠaazuɠula kpalagiti ba, tiɗa ti zeɠe,
ta pɛlɛiti, tiɗa ti zeɠe.
Tiɗa loo nuiti ma, tiɗa ta-ʋɛlɛ wu zɔɔlaiti seɠe,
tiɗa ta-yooiti kula ti ya.
3Naaɠa é ba, Ɠɔoɠɔ GALAGI wooiɠaa:
«Nà maanɔɠɔiɠɛʋeleɓɛtɛzu niima nu ziiti daalɔɠɔma,
wo la zooga woʋaɠɔgiɠula bu,

waɠɛna ziaa, kɛni wo wɔungiʋilɛ,
mazɔlɔɔ yeeɠɛɠalai éʋaazu toɠa ga nimiza ziɛgi.»
4Naama volo ná, ta wo laalɔ guyei zu,
tiɗa maawɔin wuyei loo wo ma ga:
«Giyaɠa giɠoloɠologai mɛtu!
Gá-nuɓusɛiti tiʋalaga ta-yooiti ma!
Zɔiti ta giɓɛɛzu gá-ɓalagaʋɛti,
tiɗa tiɠaaɠwɛɓɔɠɔʋa!
Leeni vaa zu ti loozu gi ma?»
5 Tama, wo tanɔpɛ ge la mɔ nɔnɔ zɔlɔɔga zooi zu,
nii Ɠɔoɠɔ GALAGI ná-nuɓusɛiti ti gaaɠwɛɛzu.

Zɔiti ti GALA goo wo nui wooi zakpesu
6 Ta zɛɛɓɔɛi wosu, tiɗaɠɛ ma:
«À mina zɛɛɓɔɛi wo fuun.
Nu mina zɛɛɓɔɛi wo ga naama zii, ga:
Ɓaaɠulama vai la zeɠea ma!
7 Anɛɛ naaʋe, leeniɠa é wosu Zakɔɓe ná-nuɓusɛiti saama?
Ɠɔoɠɔ GALAGI yiiɠaawana falaɓaa?
Ná-faaɠɛʋeleɠa nɛiɓaa?»
GALA geɠɛ ma: «Dàawooiti ti la zolooni ga pagɔ,
naama nuiʋɛ, nii é telebodaiɠɛɛzuɓaa?
8 Kɛlɛ wogi mɔnɔ, wo nà-nuɓusɛiti kɛɛni ga wo zili nuiti.
Wa seɠe wolaiɠulazu seɠewuzeɠeiti maazu,
naati kɔba ti leʋesu woɠoba ziilɛigi zu, tiɗa zeɠe kɔɔmaʋɛ.
9Wa nà-nuɓusɛiti ti-anzaiti kpɛɛzu ti zaama,
wo tiɠula ti yiimaʋɛlɛiti bu,
lɛbiyaʋoganii gè feai ti ya,
wa naaɠulazu ti ya, ti la sɔlɔɔga pɛ.
10 À wuzeɠe! À liina!
Mazɔlɔɔ niima yooi la ga dooɠo bosu,
tɔɔzei ná-kɔzɔi maaʋele ma, toɠaʋaazuɠoloɠolosu ga gola.
11Nui ta aʋaana, éɗa kpizɛɲakai wo,
éɗa zɛɛɓɔɛiti bo, ga:
‹Nà bosu wo ma,
waʋaazu dɔɔi zɔlɔɔsu ta gaazulati ganiiti.›
Zɛɛɓɔɛ wo nui naaɠa soloogai niima nuɓusɛiti ma!»

GALA ka Izelayɛle nu vului mɔtaiti gaalɛ ba
12 «Nàʋaazu wo pɛ woɠaalɛɛzu ba, Zakɔɓe mavofodaiti,
nàʋaazu woɠaalɛɛzu ba, Izelayɛle nu vului mɔtaiti,
nà woɠaalɛ ba, eɠɛ baalagiti ti sasaɠilagi zu,
eɠɛ baala kpulugiti ti laamiizu adaɠila.
Nuɠaɠɛ bɛbɛ wolai zɔngɔ wooi mɛnisu.»
13 Zɔi é peleiɠulazu, naaɠa lo ti luɠɔ.
Ta peleiɠula, tiɠaaɓa,
ti leʋe siɠidaʋɛ, tiɠula ga naaʋelei.
Ta-masagiɠa lo ti luɠɔ,
Ɠɔoɠɔ GALAGIɠa aɠɛ ti untuɠɔ.

3
Izelayɛleɠundiɠiiti ta-lo peleɲɔi

1 Gèɠɛ ma:
«À woilo, Zakɔɓe mavofodai maɠundiɠiiti,
wɔi wo zeini Izelayɛle nuɓusɛiti unda!

Wo-losuʋɛ la ga woʋa ziɛ ga sɔledaiɓaa?
2Waɠɛlɛzu faaʋagɔiʋa,
faaɲɔiɠa nɛai woʋɛ,
wa nuiti kɔlɔgiɠulazu ti ma,
wo ti ma zuaiɠula ti-ɠaeiti ma.»
3 Ti-laamianigiɠa nɔnɔ ga nà-nuɓusɛiti ma zuai.
Ta ti-ɠɔlɔgiɠulazu ti ma,
ti ti-ɠaeiti galeɠale.
Ti ti zuɓulukpulu,
eɠɛ suai, nu gilizu kɔlu liɠii zu.
4Naaɠa é ba, ta wooɠulana Ɠɔoɠɔ GALAGI ma ga éɓɔ tiʋa,
Maliɠii la ti wooɠaaʋotega pɛ,
kɛlɛ toɠaʋoluave tiʋa,
tɔɔzei faaɲɔiʋa, ti kɛɛni.

GALA goo wo nuiti ti Izelayɛle yaavazu
5 Ɠɔoɠɔ GALAGI wooiɠaa, é ga nii,
GALA goo wo nuiti ta-vaa zu,
niiti ti ná-nuɓusɛiti kakasu, éɠɛ ma:
«Ni ta ani lɔɔna ti-la,
taɗaɠɛ ma naazu fai pɛ ge zolooga,
kɛlɛ taɗa kɔɔiʋɛɛ naati ba,
zɔiti ti la ani lɔɔni ti-la.
6Waɠɛ niina kpidii zu,
wo la mɔ kulakɛlɛmaɠaa!
Ʋelelaʋele vaiti bo faiɓega!
Kpidiiɠaʋɛɛ niina wo ma, eɠɛ foloi a daana,
foloi zuɠaɓidi woʋɛ.»
7 Zɔiti ti faiti bosu ma yeeluɠɔ,ɓaaɠaɠula ti ma,
adɔɓɛɛ nuiti ta unfe!
Ti pɛ taɠaazulɔɔɠu,
mazɔlɔɔ GALA ge la ti wooɠaaʋotega pɛ.
8 Kɛlɛ nɔ̀un, dàavegɛ ga gaaɓaai ta Ɠɔoɠɔ GALAGI ná-Zɛnvui,
ta sɔledai, ta zɛbɛi,
ga gè Zakɔɓe mavofodai ná-tɔ koloɠologiti dɛɛ la,
ta gè Izelayɛle ná-kotoi lɛɛ la.

Zeeluzalɛmeɠoloɠolo fai
9 À woilo deɠɛmu nii ma,
Zakɔɓe mavofodai maɠundiɠiiti,
wɔi wo zeini Izelayɛle nuɓusɛiti unda!
Wa sɔle fai wɔinzeɠezu,
wo telebodai maaʋe.
10Wa Siyɔn losu ga nuʋaai,
wo Zeeluzalɛme lo ga suɲɔi.
11 Ta-ɠundiɠiiti ta tukpɔiɠaaleʋezu lobɛanii maazu.
Kɛni ti ta-zalaɠaɠula nuiti sala pɛ, tiʋa nuiti kala ga tɔ gooi.
Kɛni ti ta-ƓALA goo wo nuiti sala pɛ ga walii, tiʋaʋelelaʋele vaa wo.
Tiɗaʋoluzei Ɠɔoɠɔ GALAGIʋa, tiɗaɠɛ ma:
«Ɠɔoɠɔ GALAGI la gi zaamaɓaa?
Ɗa ma, maanɔɠɔ nɔpɛ ge la zeelia gi ma.»
12Naaɠa é ba, wo maaʋele ma,
Siyɔnɠa woli, eɠɛ kpalagi,
Zeeluzalɛmeɠaɠɛ ga kɔtu ziɠigi,
dɔɓɔiɠa GALA pɛlɛi maɠizei maaɓɔɔle.

GALA ka masadaiɠɛ Siyɔn
1 Yeeɠɛɠalaɠaaɓelagiti ta zeelina,
Ɠɔoɠɔ GALAGI ná-Pɛlɛi maɠizeiɠaaɠaɠooza, é lo gizeiti pɛ maazu,
toɠa lo gize goiti pɛ maazu,
nuɓusɛʋɛbɛiɠaɠɛ liizu pɔ bɛ.
2 Ziiɠiligiti taɠɛ liizu ná, tiɗaɠɛ ma:
«Àʋa ade lɛ Ɠɔoɠɔ GALAGI ná-gizei ma,
Zakɔɓe ná-GALAGI ná-Pɛlɛi wu,
naaɠa a kɛ, é ná-peleiti dɛɛ ga adeye,
adeʋa ziɛ ga ná-peleiti.»
Mazɔlɔɔ Siyɔnɠa tɔgi a zeɠe ná,
ta Ɠɔoɠɔ GALAGI laawooiɠa zɔlɔɔ Zeeluzalɛme nɔ.
3 Toɠa zaamazu logi wo nuɓusɛ mɔinmɔin zɔɠɔzu,
toɠaɠɛ ga zii wolaiti ta-lukpɔɠaaleʋe nui, anɛɛ zɔiti ti maaɠoozaai.
Ta ta-ɠɔɔɠɔ woɠa zɔkpɔiti kɛ ga kaliiti,
ti ta-ɓɛɛinti kɛ ga molo leʋe woɠaiti.
Zii la mɔ valaa ziiʋa,
nu la mɔ kɔɔɠɔ vaa maɠala boga.
4 Ɛsɛ ka ná-leezɛnɓele la ziilɛigi zu, ta ná-kooleɠoole guluɓelei,
nu nɔpɛ ge la bɔɔla maalua mɔnɔ,
mazɔlɔɔ Ɠɔoɠɔ GALAGI, Fai-Pɛ-Maliɠii,ɠa é boga.
5 Zɔɔma nuɓusɛiti ta ziɛzu ta-ɠalagiti daaseigi zu,
kɛlɛ giya ma, gá yɛ ziɛzu Ɠɔoɠɔ GALAGI ada-ƓALAGI laaseigi zu, eyɛsuɠɔ.

GALA ka ná-baala kpulugiɠaalɛ ba
6 Ɠɔoɠɔ GALAGI wooiɠaa:
«Naama volo ná, nà nà-baalagiti gaalɛ ba,
zɔiti ti maalɛɠɛfɛgai, ta zɔiti ti zuvazagai,
niiti gè ti zopeleɲɔuni.
7 Zɔiti ti maalɛɠɛfɛgai, nà naa mɔtaiti makɛ,
zɔiti ti maaɠoozani, gè naati kɛ ga zii wola.
Ɠɔoɠɔ GALAGIɠa masadaiɠɛ ti unda, Siyɔn gizei ma,
é zo názuʋɛ ma, eyɛsuɠɔ.
8Ɗaʋe, Zeeluzalɛmeɠizei, è wɛlɛzu nuɓusɛiti ma,
eɠɛ baala makɛ nui é wɛlɛ baala kpulugi ma,
ɗa gaʋaɗa-masadai zɔlɔɔsuʋolu, nii éɠɛni è ya mɔungi.
Zeeluzalɛmeɠaɠɛʋolu ga masadai ma laa wolai.»

Zeeluzalɛme ná-ʋoluɠulai ta unmɔɔ fai
9 Leeɓeeɠa wo toozu niizu, niizu Zeeluzalɛme nuɓusɛiti?
Masa ge la mɔ woʋɛɓaa?
Wo lɛnɛ nui zaaɓaa,
taɓai wo zosuɠani, eɠɛ anzanu aɠɛ doun zɔlɔɔsu?
10 Siyɔn laaʋeaiti, àɓɔɠɔ zuɓili ga taɓai,
wo kpalagi wo, eɠɛ anzanui é doin zɔlɔɔsu!
Mazɔlɔɔ waɠulazu taaiʋa,
wo zei dɔɓɔ wolai zu,
wa liizu, eyɛsu wo zeeli Ɓaɓilɔne.
Kɛlɛ mináɠa wa unmɔɔgi zɔlɔɔ ná,
Ɠɔoɠɔ GALAGIɠa woɠeyaʋolu,
é woɠula wo zili nuiti zea.
11 Kɛlɛ niizuʋɛ, zii mɔinmɔin geɠaalɛa ba wo laalɔɠɔma,
tiɗaɠɛ ma:
«Ɓaaɠula faan wa-laai ma!

Ade Siyɔn taai tɛi koloɠolosuʋɛɠa!»
12 Kɛlɛ ti la Ɠɔoɠɔ GALAGI ná-deveiɠwɛɛ,
ti la kisu vaiti gaaɠaazu,
ti la kwɛɛ ga é tiɠaalɛɛʋɛ ba,
eɠɛ moloɠiliiti, é tiʋu ti-loɠazuʋɛ.
13 Siyɔn nuiti, à wuzeɠe, wo moloi loɠa!
Nà minɛi losu woʋa, é ga kɔlui,
gè wo-ʋolokagiɠɛ eɠɛ kɔluɓɔigi,
wa nuɓusɛ mɔinmɔin dɛɛvɛɠɔɠɔwu,
wa ti-yeaɠɔligi kpein kɛ ga Ɠɔoɠɔ GALAGI nɔnɔ,
ta-naavoloi kpein kaɠɛ ga Ɠɔoɠɔ GALAGI nɔnɔ, eteai pɛ Maliɠii.
14 Kɛlɛ niizu, à wa-ɠɔɔɠɔ nuiti gaalɛ ba, Siyɔn nuiti!
Ta ga ade zei kɛlɛ su,
ti Izelayɛle ná-kundiɠii loɠa gaazuʋɛ ga tukpɔi.

5
Masagiɠa zɔlɔɔ Ɓɛteleyɛme

1Ɗaʋe, Ɓɛteleyɛme Efelata,
ɗɛi è ga taa goi Zuda laa wolaiti saama,
èʋɔ bɛɠa nuɠulazu ná bɛ̀,
zɔi a zei Izelayɛle nuɓusɛiti unda,
nii ná-fai lɔɔzeizuʋɛɠulaai wɔlɔwɔlɔi ma ziɛgi zu,
yeeɠɛɠalaiti ti leʋegai kaite.
2Naaɠa é ba, Ɠɔoɠɔ GALAGIɠa dɛ aɠaazuzeɠe ná-nuɓusɛiti ba,
eyɛsu naama yeei zeeli, yeei anzanui naa,
nii maanɛai é doin zɔlɔɔ, naa sɔlɔɔ.
Kɛɛɠɛleai mɔtaiti ti yɛsu duɔlai zu,
naati tiʋaʋolu, tiʋu Izelayɛle nui zɔiti ma.
3 Tɔun ka zei ga pagɔ,
é lo ná-baala kpulugiti tuɠɔ ga Ɠɔoɠɔ GALAGI ná-zobogi,
ga Ɠɔoɠɔ GALAGI maaɲiagi, nii é ga ná-GALAGI.
Ná-nuɓusɛiti ta zɛnvui wo ziilɛigi zu,
mazɔlɔɔɛsɛ pɛ ka bɔɔlɔ adaʋɛ pɛ,
eyɛsu zouɓela ga ná pɛ.
4Naaɠaɠɛ ga ziilɛigi!
Siɛgi zu Asiili nuiti taʋaa la, ti lɔ gá-yooi zu,
ti lɔ gá-ʋɛlɛʋagɔiti bu,
gá totuɠɔiti ta kundiɠi mɔinmɔin teʋe ti laalɔɠɔma.
5 Ta-ɠɔɔɠɔ zɔɔlaiti saɓui zu,
ta-zobogiɠaɠɛ Asiili yooi ma, Nimelɔde yooi.
Tɔɓɔɠɔi toɠa giɠula Asiili nuiti zeezu,
siɛgi zu ta gá-youɠwɛpelemaʋɛ maazuɓudɛna la, ti lɔ gá-yooi zu.

Izelayɛle nuɓusɛiti ti ziiɠiligiti su
6 Izelayɛle nuɓusɛi mɔtaiti ta yɛ nuɓusɛ mɔinmɔin saama,
taɠɛ eɠɛ nɔɗa pagɔi Ɠɔoɠɔ GALAGI teʋesu,
ɓa eɠɛ sabalagi éʋuuzu tufaiɠa,
zee la laani nu nɔpɛ ma,
ki ge la loni nuɓusɛʋa.
7 Izelayɛle nuɓusɛi mɔtaiti ta yɛ ziiti saama,
nuɓusɛ mɔinmɔin saama,
ti zuɠaɓaa, eɠɛ zalai é dɔɓɔ zuaiti saama,
ɓaa eɠɛ zalaɓokpagi é toganiiti saama.

Siɛgi zu é leʋesu da, éɗaɠɔɠɔlo ti ma, éɗa tiʋali ga,
nu nɔpɛ ge la kulaa zea.
8 À yeeʋɛɛ wo-ɓɔɛɲɔɠɔiti ma,
ta mɔnɔ wo zili nuiti pɛ tiɠoloɠolo!

GALA ka ná-nuɓusɛitiɲade
9 Ɠɔoɠɔ GALAGI wooiɠaa:
«Naama volo ná,
nà wa-ɠɔɔɠɔ zooiti pɛ kula zooiʋa,
gè wa-ɠɔɔɠɔ wotoloiti pɛ koloɠolo.
10Nà wa-yooi ma laa wolaiti pɛ koloɠolo,
gè adaɓiingiti suvaza,ʋɛti woʋoluzeiɗai naati ba.
11Nà zoɠo vaiti pɛ kula wo zaama,
ungaiziɛ nu nɔpɛ ge la mɔɠɛa wo yeema.
12Nà kɔɔɠɔ ganigiti kula wo zaama,
gulu zaɠaaiti ta kɔtu ziɠigiti,
wo la mɔ nɔkɔga ani nɔpɛ bu, nii wo kpɛtɛai ga yeei.
13Nà wa-zaleɠɔɔ wuluiti tɔɔɠula,
gè wa-laaiti koloɠolo.
14Nà potokulaiɠɛ ziiɠiligiti ma, ti laɠoloni bɛ̀,
ga ziiɠaawanai ta ziiɠulagi.»

6
Tukpɔi é Maliɠii ta ná-nuɓusɛiti zɔɠɔzu

1 À woilo deɠɛmu naa ma, nii Ɠɔoɠɔ GALAGI bosu:
Wuzeɠe, è lukpɔ gizeiti kakala,
gize goiti ti è-wooi mɛni!
2 À woilo, waʋe, gizeiti, Ɠɔoɠɔ GALAGI ná-tukpɔɠaaleʋeai ma,
waɓalaa zooi wuɓɛdɛgiti ti laɲiikpiga pɛ!
Mazɔlɔɔ tukpɔiɠa Ɠɔoɠɔ GALAGI ta ná-nuɓusɛiti zɔɠɔzu,
kpɔɛiɠa ti yɔɠɔzu ta Izelayɛle nuiti.
3Maliɠiiɠɛ ma: «Nà-nuɓusɛiti, leeniɠa gè kɛai ga woye?
Leeniɠa gè woɓɔlɔni la?
À gòoiɠaaʋote dɛɛ!
4 Tɔɔzei gè woɠulani Ezipete yooiʋa, woʋaʋɛ!
Gè wo unmɔɔni, gè woɠula duɔlai zu!
Gè Moize ta Aalɔn ta Miliyameni toni wo luɠɔ!
5Nà-nuɓusɛiti, àɠizɛ su ga,
Moaɓe masagi Ɓalake faaɲɔi leveni wo laalɔɠɔma,
woɠizɛ naa zu, nii Ɓeyɔɔl ná-doun zunui Ɓalaame gooɠaaʋoteni da.
Gè yɛni woʋa, é zo Sitime é li Gilegale,
wo kɛ̀ɛwotiiti kaani, niiti ti zɔlegai,
nɛ̀i gè ga Ɠɔoɠɔ GALAGI.»

Nii Ɠɔoɠɔ GALAGI pɔ ga nuɓusɛiɗa kɛ
6 Leeniɠa nà li gè lo da, Ɠɔoɠɔ GALAGIɠaazu,
siɛgi zu gè liizu nɔkɔsu da tɔun bu, GALAGI é Anii-Pɛ-Unda?
Gala zalaɠaiti ka nà li ga tiye pɔɓaa,
ti ga kona gila nikɛ yiʋoiti?
7 Ɠɔoɠɔ GALAGIɠa yeezei nɛi, baala sinɛɓulugiti bu?
Ɓaa gulɔi maɓoigi la eɠɛ ziɛ wolaiti?
Ɓaa gè dòun mɔungi ve nà-tɔ koloɠologiti faa zu,
nii a kɛ é nà-kotoiti suvaayɛ?

8 Ee,ɗaʋe nui, ti èɠalagɛ ga tuʋaʋeleʋagɔi,
ta nii Ɠɔoɠɔ GALAGI wɔinni ga è kɛ,
toɠa ga è ziɛ ga sɔledai,
wooɠɛɠiladai nɛɛ èʋɛ, èɗa ziɛ la,
è ziɛ ga pagɔ unmaayei zu, gaɗa-ƓALAGI yiimaʋelei.

GALA ka yaavai ta toomai zala
9 Ɠɔoɠɔ GALAGIɠaɓɔɛzu taa wolaiʋɔ,
ɠimalaiɠa ga nu unfe daaseigi ma:
«À woilo zelii ma, é losu wo ma, wo maaɠolo vai zu,
wo woilo naa wooi ma, zɔi é devei wosu!
10Nà zoo nɛi gè va bu ga faaɲɔuɠɛ nuiti
ti ta-ʋɛlɛiti buulaave ga naavoloi sɔlɔɔgai yaavai zu?
Ta zɛɛɠɔɠɔ bo ganiiti, ti la kulaɠɛɛni su, naati wɔin la mà?
11 Gè la zeliloga naati maɓaa,
zɔiti ti zɛɛɠɔɠɔ ganiiti seɠezu ta-ɓɔlɔi zu,
tiɗa nuiti yaava la?
12 Taai tɛi su naavolo nuiti ta ga tooma nuiti,
taaʋeai tɛiti taɗa zɛɛi wo, yaava nɛgiɠa é ti-la.
13Naaɠa é ba, nà wo zopeleɲɔuzu eyɛsu wo zeeɓɛ,
gè woɠoloɠolo wa-ɠotoiti faa zu.
14Wa daami wo, wo la yiɠoa,
pului la zeɠea wo ma.
Zɔi wa makɛ, naa la makɛga.
Zɔi waɓaa maazu,
nà naaɠoloɠolo ga kɔɔi.
15Wa faza, kɛlɛ wo la teʋea.
Wa wolive wulɔiɓɛtɛ, wo la wo-maavaaɠɛa ga ta,
wa dɔɔɓɔigiɓɛtɛ, kɛlɛ wo la ma lɔɔi ta pa kpɔlea.
16Wa ziɛzu ga peleɲɔi masagi Wɔmeli dɛɛni,
ta Akaɓe ná-pɛlɛyeɠei ziɛʋeleiɠa wo ziɛzu la.
Naaɠa é ba, nàʋaazu ga wa-laaiɠoloɠolo saɓui.
Nà woɠɛ gaɲɛɛɠulasu anii,
nà-nuɓusɛiti ta-unfegi maɠasɔiɠa la wo unma.»

7
GALA keelai wɔlɔ vai nuɓusɛiti ta-yaava vai zu

1 Ee! Màanɔɠɔa! Gèɠɛa ga naama nui,
éʋaazu gulu waaɠulazuʋɛ, tiɓegaʋoluma ga tiɠula ga,
eɠɛ zɔi é gulu waaɠɔpɔgiti gaiziɛzu kula nuiti poluʋelei.
Kɛlɛ leezɛnɠila kpalaa ge la ná, nu a mi,
kooleɠoole gwaa ma nɛɛnɛ gila kpalaa,
nii gòla wɔinɗai ma.
2Wooɠɛɠila nuiti tiɓega zooiɠa,
sɔle nu nɔpɛ ge la mɔ ná.
Nuʋaaɠisiɛi nɔɠa é ti pɛ ziimaʋɛ,
tiɗaɓɔɠɔɠaaʋɛɛnɛ, tiɠilagilagiti pɛ.
3 Tiɠeleɠelegɛ faaɲɔiɠɛɛzu, ti yee laɠulaa su.
Kundiɠiiti ta tukpɔɠaaleʋe nuiti ta lobɛaniiɠulazu nuiti zea ga maaɓaai,
nu wolaiti tiɗa ti yiima vai wo ti ma,
ti pɛ ta zoloosu faaɠila ma.
4 Zɔi pagai ti zaama, naaɠɛɛʋɛ eɠɛɠaingiti tiɠaalɛai ba,
ti zaama, zɔi sɔlegai ti pɛ ba, naaɲɔu é leʋeɠaingi ma lɔɓɔɠɛlɛgiʋa.

Wɛlɛ, wo zala voloiɠanaʋa,
nii wo makɛ nuiti ti boni, GALA goo wo nuiti.
Niizu, wa niina kiteʋei zu.
5Mina la è-wɔɔla la,
minaʋoluzei è-nɛɛɲɔɠɔʋa.
Dama, è mina laalao èɓɔɠɔ anzaiɠaazu.
6Mazɔlɔɔ doun zunuiɠa kɛɛɠɛ wɔinzeɠe,
doun anzanui wuzeɠe dee laalɔɠɔma,
leemɔɔin ná-doun anzai wuzeɠe daalɔɠɔma,
ɛsɛ sili nuiɠaɠɛ ga tɔɓɔɠɔi ná-pɛlɛyeɠei wu nuiti.

Nu la GALA ná-maawɔinɠai la
7Nɔ̀un nà, nà wɛlɛzu ga Ɠɔoɠɔ GALAGIʋɔ pelei,
nàɠitosu nà-kizo GALAGIʋa,
nà-GALAGIɠa gòoɠaaʋote.
8 Sìli nui, minaɠoozunɛ nà-faa zu!
Mazɔlɔɔ ni nà loona, nà wuzeɠeʋolu.
Ni nà zeini kpidii zu,
Ɠɔoɠɔ GALAGIɠa bɛ̀ ga wozakalagi.
9Nà va Ɠɔoɠɔ GALAGI ná-ziiɠaawanai wu,
tɔɔzei gè kotoiɠɛɛni daalɔɠɔma.
Kɛlɛ yeeta toɠa màalogi wo,
éɠula ga ze, é tò wozakalagiɠa,
nà ná-telebodai maɠɛɛwotiiɠa.
10 Toɠaɠɛ sìli nuiti gaazu, unfegi lɔ tiɠaazu,
tɛiti tiɠɛniɠɛɛzu mà:
«Miniɠa deɠɛmuɗa-ƓALAGI, Ɠɔoɠɔ GALAGI ná?»
Ta ti lɛɛvɛɠɔɠɔwu, eɠɛ taazuʋɛʋalaʋalai, nà tiʋɛtɛ!
11Wɛlɛ, naama voloiɠanaʋa,
yeei wa-laa wolai ma ziɠigiti ti losu da.
Wɛlɛ, naama volo ná,
taɠaɓɔ wa-yooiʋa, kwɛmaʋɛti.
12Naama volo ná, nuiti taʋa èʋɔ bɛ,
ti zeɠe Asiili yooi zu, ti zeɠe Ezipete yooi zu,
ti zeɠe ziɛ wolai ma,
ti zeɠe kpoloɗɛi ma ná pɛ,
ti zeɠe gizeiti ma.
13 Zooi mɔta zuɠa wo, gaa nuiti maaʋele ma,
naaɠaɠɛ ga ta-ɠɛɛwotiɲɔiti ma zalai.
14 Loɗa-nuɓusɛiti untuɠɔ gaɗa-lukpɔi,
baala kpulugiti be ti gaɗɔnɔi,
ti yaɠila be ti zeini dɔɓɔi zu, Kaalemɛle gizei ma!
Ti zoo ti laami Ɓasan lufa lɛtɛiti su, ta Galaade gizei ma,
eɠɛʋelei éɠɛni la, mɔungi ma voloiti su!
15 Eɠɛ foloi è giɠulani la Ezipete yooiʋa,
laavɔɔ vaiti kɛ giʋɛ.
16 Ziiɠiligiti ta tiʋɛtɛ, ti wola unfe,
anɛɛ zobogi pɛ ka ti ya.
Ta yeeʋɛɛ la, ti laavɔɔ vai ma,
ti-woizuʋɛti taɓɔlɔ.
17 Ta fufiligiɠɔmɔ eɠɛ kaalii,
eɠɛ kpokpo aniiti ti zooiɠa.
Taɠula ga duai ti-lɔɔɠuzuʋɛti,
tiʋa ga sasuɓalii Ɠɔoɠɔ GALAGIʋɔ, gá-ƓALAGI,
ta luaɗa-zobogiʋa.



Misee 7:18 443 Misee 7:20
18 GALA,ɓɛɠa é ga èɠɛʋele,
a zoo é faaɠaaza golaiɓe, é tɔ koloɠologi zuvaayɛ,
ɗa-nuɓusɛi mɔtaiti bɛ, ti gaɗa-nuiti?
Ɗɛi è laɗa ga yɛ ziiɠaawanai zu eyɛsuɠɔ,
mazɔlɔɔ è-yiimaiɠa ga è wooɠɛɠiladaiɠɛ.
19Ɗa gi maawɔinɠaazu mɔnɔ,
è la gá-vaaɠaaza golaiti pɛtɛga,
ɗa gá-ɠotoiti kpein pili ya kpoloɗɛi maʋalii zu.
20Ungo,ɗaɗa-wooɠɛɠiladaiɠula kɛlɛma Zakɔɓe mavofodaiti bɛ.
È è-zaalaiɠula kɛlɛma Aɓalaame mavofodaiti bɛ,
eɠɛʋelei è ma minazeɠegi woni da kaite wɔlɔwɔlɔi gi-mɛmɛwolani bɛ.

NaɠuumeNá-SɛʋɛiWooi lɔɔzeigi
Naɠuume ná-sɛʋɛi ɠa Ninive wolo vai wosu ma yeeluɠɔ, Asiili nuiti ta-

masadaima laawolai, nii Izelayɛleɠɛni duɔlai ti ya. É zɛʋɛni Tɛɓese zo siɛgi
laawu Asiili nuiti bɛ kona undɔzita puulɔzita maazu saʋagɔ (663) ma, aisa Yesu
ʋa zɔlɔɔ eteai zu, ta Ninive wolo ziɛgi laawu Ɓaɓilɔne nuiti bɛ kona undɔzita
puugɔ maazu felegɔ (612) ma, aisa Yesuʋa zɔlɔɔ eteai zu.

Faa wola zeizu saʋagɔɠa è niima zɛʋɛi zu: Faa mɔungiɠa faiti pɛ dɛɛzu
é ti zuɠɛ kala, ta é GALA ná-zobogi lɛ, é masadaiɠɛɛzu la kpɛtɛaniiti kpein
unda, ta é eteai lukpɔɠaaleʋezu la (1:2-8). Fai velesiɛiɠa zobogi naaɠulaʋelei
lɛɛzu kɛlɛma naama ziɛgi zuɠundiɠilai ziɛʋelei zu, Naɠuume ná-foloi zu,
Ninive taa wolai naaɠoloɠolo fai zu, nii éɠulani naa zu, naaɠɛni ga Zuda nuiti
fie fai (1:9-2:3). Fai saʋasiɛi ɠa Ninive zuɠoloɠolo pelei lɛɛzu, ta zobogi nu a
pokɔɠɔ ma (2:4-3:19).

GALA ná-keelai ná-keela wooi laɠɛni nɔ ga, é Niniveɠoloɠolo fai nɔ laazeeli.
Kɛlɛ Naɠuume ɠa náʋɛ ɠoloɠolo fai lɛɛzu ga, kɛɛʋɛ ga GALA ná-
tukpɔɠaaleʋeai. Taa wolai, wasogi ta nu ʋaai ta koloɠologi su, Ninive ɠa ga
nuɓusɛi ná-zobogi, kpɛtɛai faiti maazu, nii GALA ge la vaani bu. Naɠuume ná-
sɛʋɛi ɠa lɛɛzu ga adeye, é ʋilɛ niizu vaiti ba, ga naama zobogi ma zii pɛ
deveʋɛ ga gaaʋala ba.

Tukpɔ vai Ninive laai laalɔɠɔma
1Keela wooiɠa ga nii, é wosu Ninive *ma. Naɠuume Ɛlekɔse nui ná-kulakɛlɛma

zɛʋɛi.
2 Ɠɔoɠɔ GALAGIɠa ga GALAGI nii toloai ta potokula nui.
Toɠa nɔnɔiʋotokulazu, ná-ziiɠaawanai maayikiʋɛ gola,
toɠaɗa nɔnɔiʋotokula sakpeɲɔɠɔiti ma,
toɠaɗa ná-ziiɠaawanai zei yiima sili nuiti daalɔɠɔma.
3 Ɠɔoɠɔ GALAGI yii laɗa gaɠula fala,
ná-zobogi zuwɔɔlɔʋɛ,
kɛlɛ é laɗa ga faaɲɔuɠɛ nui zalalalai yɛ ga.
Fiilɛ wolaiɠaɗa lokoleʋe, siɛgi zu é leʋesu da.
Tonaɓiingiti ka ti ga kɔɠɔa vufiligiti.
4 Toɠaɗa zelii lo kpoloɗɛi ma, é fɔ su,
toɠaɗa ziɛ wolaiti pɛ fɔ su.
Ɓasan ta Kaalemɛle lufaiti tiɓɔikpɔi,
Liɓan lufaʋuaiti tiʋoolo. †
5 Siɛgi zu é wuzeɠezu la, gizeiti taɗaɓali,
gize goiti tiɗaɲiikpi,
eteai zasuɠaɗaɓali gaazu,
eteai éɓɔ gaa anii pɛ ba.
6Ɓɛɠa a zoo é lo tuɠɔ ná-ziiɠaawanai zu?
Ɓɛɠa a yɛ loni tuɠɔ, zii aɠulana?
Ná-ziiɠulagiɠaɗaɠɛ eɠɛ abui teʋegai,
anɛɛ kɔtu wolaiti taɗa vuka tuɠɔ.
* 1:1 Niniveɠɛni ga Asiili yooi ma masa taa wolai. † 1:4 Ɓasan, ta guluɓeleiti ti
Kaalemɛle gizei ma, éʋɛɛ Liɓanɠizeiti ba, mináti ka aniiti tiɓena wolaɓɛtɛ
ná, naama yooi yɔɠɔzuʋɛ.

7 Ɠɔoɠɔ GALAGIʋagɛ,
toɠa ga nu lɔɔɠuzu kidaaʋili foloi.
Toɠaɗaɓaa naati maazu, zɔiti ti lɔɔɠuzu pɔ bɛ.
8 Toɠa Niniveɠoloɠolo mɛtu ga ziɛvegi éʋuuzu ya,
é sili nuiti daaʋili kpidii zu.

Niiɠa wosu Zuda ma
9 Leeniɠa woɠisiɛzu su Ɠɔoɠɔ GALAGI laalɔɠɔma?
Toɠa é faa zuɠoloɠologiɠɛai mɛtu,
kidaaʋiligiʋaala laɠɛa fele!
10 Tiɠɛɛʋɛ eɠɛ kpɔvɔi zuɠaingiti ti velevelegaiɓɔɠɔ ma,
ti dɔɔiɓɔlezu eyɛsu é ti zo.
Taɠala mɛtu eɠɛ tufa vɔɔi.

Niiɠa wosu Ninive ma
11 Èʋɔ bɛɠa nu zeɠeai ná,
nii éɠɛniɠisiɛzu faaɲɔi zu Ɠɔoɠɔ GALAGI laalɔɠɔma,
éɗa nuɲakaɠisiɛi wo.

Niiɠa wosu Zuda ma
12 Ɠɔoɠɔ GALAGI wooiɠaa:
«Anɛɛ ni wo zili nuiti mɔinʋɛ, ti zuɓa,
taɲɛɛlɛ, gila kpalaa ge la yɛga ná.
Anɛɛ ni gè wo unfeni,
gè la mɔ naa taɠili kɛa pɛ.
13Nà wo viesu niina,
gè woɠula wo zili nuiti ta-luɔlai zu,
gè wa-yɔlɔɠɔiti galeɠale, ti vie wo ma.»

Niiɠa wosu Ninive masagi ma
14Wɛlɛ niiɠa Ɠɔoɠɔ GALAGI deveai è laalɔɠɔma:
«È la è-mavofoda zɔlɔɔga, è-laaseigiʋaʋɛɛ tiʋa,
nàɗa-ɠɔɔɠɔ ganigiti ti ga guluiɓa kɔluɠaawuungaiti kulaɗa-ɠalagi ná-

pɛlɛi wu,
gè tiɠoloɠolo.
Nàɗa-ɠabayeɠeiɓɛtɛ,
mazɔlɔɔ nɔ̀un gaazu, wo la mɔ ga ani nɔpɛ.»

2
Niiɠa wosu Zuda ma

1 À wɛlɛ keelaiʋa, é gizeiti ma,
éɗaʋa ga woo niinɛʋagɔi,
é ziilɛi fai laazeelizu. *
Zuda nuiti, à GALA fai ma vɛtiiti kɛʋeleɓɛtɛ,
wo wa-minazeɠegiti daazeeli GALA bɛ!
Mazɔlɔɔ nuɲakai la mɔ ziaa wo zaama pɛ,
éɠoloɠologa mɛtu.

Ninive wolo vai maɠulakɛlɛmai
2 Èɠoloɠolo nuiɠanaʋa è laalɔɠɔma.
Ɗa-adaɓiingiti makɛ!
Ɠaaɓa, è wɛlɛ peleiti ma,
zaamaɠili, èɠaaɓa ga zɛbɛi pɛ!
3Mazɔlɔɔ Ɠɔoɠɔ GALAGIɠa Zakɔɓemavofodaiti ta-lɛbiyai veezu ti yaʋolu,
é Izelayɛle ná-bɔɔlɔlai ve zeaʋolu.
Toosu nuiti ti tiɠaaʋalani ba,
* 2:1 Wɛlɛʋɛ: Eza 52:7.

ti ta-leezɛnɓeleiɠoloɠolo.
4 Aniɓɔigiɠa siaai kɔɔɠɔ nuiti ta-ɠɔɔɠɔ zɛpɛgiti ma,
ta-zalaʋusuiti maaɠiliʋɛ ga seɠeɓɔigiti.
Siɛgi zu tiɠɛʋeleɓɛtɛai la kɔɔɠɔ vai ma,
kɔɔɠɔ wotoloiti kpɔiʋɛ eɠɛ abui,
kpɛɛinti tiɗaɓali.
5 Kɔɔɠɔ wotoloiti tiɗaɓizɛ taazuʋɛ ga ziiɠaawanai,
tiɗaɓizɛ adaʋɛti,
ɗa tiɠa nɔ ga sɔmɔgiti tiɠaazogai,
tiɗaɓizɛ mini-o-mini eɠɛ mainmain.
6Ninive masagiɠa ná-kɔɔɠuluɓaiti tolisu,
kɛlɛ ta ziɛzu, ti zuɗaɓali.
Ti zo nuiti taɓizɛzu ga lia siɠigiʋɔ bɛ,
ɓɔɠɔ maalobosuʋɛɓɛtɛʋɛ miná.
7 Ziɛ wolai luɠɔzosuʋɛ laaʋɛ vieni,
masa pɛlɛi woloni!
8 Ti anzanu masagi maaɲakaiʋilɛga, ti lia la,
ná-botiɠɛ anzanuiti ta kpalagi wosu eɠɛ poopogiti,
ta-yiiɓɔlɔi zu, taɠekegiti suloɠazu.
9Niniveɠɛni ga ziɛ makɛ diɠi wolai,
kɛlɛ ziɛi pɛ geʋua ya, éɠula su.
«À lo, waʋe! À lo, waʋe!» Kpeeiɠana é loozu,
kɛlɛ pela nui tanɔpɛ ge laɠaleni ma.
10 À ná-waliiti zɛʋɛ, à ná-zanugiti zɛʋɛ!
Taai ná-naavoloi laɓega pɛ,
aniʋagɔi letele ka éʋuuni ná.
11 Tooma vai,ɲamaʋuu vai, ta nuʋaa vai!
Nuiti iɲɔteʋeʋɛ ti-yiimaʋɛ,
ti-ɲiibiiti suɗaɓali,
ti lɔtɔzuleʋea, ti-ɠaazuʋɛti maavala.

Fɔnimai woga ga zalai
12 Leeniɠa kɛai ga zalai ná-zeɠei?
Ʋɛ zala yiʋoiti tiɠɛniɠɔnɔgi zɔlɔɔsu ná,
nu nɔpɛ ge laɠɛni tiɓɔlɔzu ná,
zala zinɛi a la liina ti-ɠɔnɔ gaiziɛzuʋɛ.
13 Zala zinɛiɠɛni suai zosu ma yiʋoiti bɛ,
éɗa tanigaaɠɔdaaleʋe zala zaaiti bɛ,
é ná-zeɠei laave su ga daamianigi,
é sulaave ga suaiti, é tiʋaliʋaliai ga.
14 Ɠɔoɠɔ GALAGI Fai-Pɛ-Maliɠii wooiɠaa:
«Wɛlɛ, nàɠa gè è laalɔɠɔma,
nàɗa-ɠɔɔɠɔ wotoloiti kɛɛzu ga zuʋui,
ɗa-zala yiʋoiti kpein ta za kɔɔmaʋɛ.
Toomai è kɛɛzu eteai zu, nàɠa gè naaɓesu,
nu la mɔɗa-ɠeelaiti goomɛniga.»

3
Maanɔɠɔiɠaɲamaʋuu laaiʋɛ

1Maanɔɠɔɠaɲamaʋuu laaiʋɛ,
nii é masadaiɠɛɛzu yaavai maazu,
é ná-kpɛtɛi wosu ga toomai,

yeenɔpɛ toɠa toomaiɠɛɛzu!
2 Kpakɔi lugiɠa é mɛnisu ná,
wotoloiti kɔɠɔ lugi ta sooiti tugi,
kɔɔɠɔ wotoloiti tugi ná.
3 Sooɓizɛ nuiti tiɗa kɔɔi loo,
boɠa zɔkpɔiti tiɗaɲiikpi,
mɛɛinti tiɗa mainmain zaɠa.
Nu maawanai laawɔɔlɔa,
nuʋoomaiɠɛ adaʋɛ pɛ nɔ,
nu la zooga gaalusu,
nuɗa ziɛ poomaiti ma nɔɠɔ!
4Naa pɛ geɠɛɛni tɔɔzei koloɠolo anzanui ná-koloɠologiʋa,
ná-pagi lɔɠɔɠulaai, gola zoogai sale vai la.
Éɠɛni nuɓusɛiti ta ziiɠiligiti maamiizu,
ga ná-koloɠologiti ta ná-sale vaiti maaʋele.
5 Ɠɔoɠɔ GALAGI Fai-Pɛ-Maliɠii wooiɠaa:
«Wɛlɛ, nàɠa gè è laalɔɠɔma,
nàɗa-lookɔbaiɠulazu èɠɔba, gè pɛɛ èɠaazu,
gè è-maaɲakai lɛ ga ziiɠiligiti,
zɔɔma masa zooiti tiɓaaɠula è ma.
6Nà kaʋa luulaiʋilisu è ma,
gè unfegi yei gaɗe,
gè èɠɛ ga pɛtɛ ganii.
7Nu nɔpɛ a èɠaana, toɠaʋela èʋa,
éɠɛ ma: ‹Niniveɠoloɠologa.
Ɓɛɠa a maawɔinɠa?›
Miniɠa nà gaanɛɛnɛ nua zɔlɔɔ ná èʋɛ?»
8 È vizɔ ka bogai Tɛɓese *ʋaɓaa,
taa wolai éɠɛniʋuuni ziɛ wolai Nile maɓekegiti zɔɠɔzuʋɛ,
ziɛiɠakuni ma, ziɛ wolaiɗa makɛ,
naaɠɛ ma ga siɠigi?
9 Etiyɔpi ta Ezipete, naati ka zeelaani ti ma,
ta-zobogiʋolu laɠɛniɠulaa.
Pute nuiti ta Liɓi nuiti, ta naati ka ti yeezoni.
10 Anɛɛ naaʋe, tɔɓalaagi liini duɔlai zu,
ungo, ti soni ga duɔi, ti lii la,
ná-doungoitiɓalaa, ti tiʋaani taazuʋɛ ná pɛ.
Nuiti ti zeizumaanɛɛni, ti naati seɠeni ga kpakutoomai,
ná-kundiɠi wolaiti kpein, ti yɔlɔɠɔi loni tiʋa.
11Ɗaɓalaagi,ɗa-laɓaiɠa è zo eɠɛ dɔɔi,ɗa lɔɔɠu.
Ɗaɓalaagi,ɗa lɔɔɠuzuɠaiziɛ,
èʋaɠula è zili nuiti zea.

Ninive ná-zobotalai éʋaɓɔɠɔɠula
12È-ʋoluzeizuʋɛti pɛ tiɠɛa ga kooleɠoole gului, niimawaai ga yɔɠɔyɔɠɔ.
Nu a ma wuluiɲiikpina nɔ feya,
tiʋu ya naama nui laaʋɛ, zɔi é wɔinni é mi.
13Ɗa-zalaʋusuiti pɛtɛ,
anzanuiti nɔɠana ti è ya,
ɗa-yooi laaʋɛti daalaoga gola è zili nuiti tuɠɔ,
* 3:8 Tɛɓese ɠɛni ga Ezipete masa taa wolai, nii Asiili masagi Asuuleɓanipale
koloɠoloni.

abui ta-zɔɠɔgiti gala.
14 Ziɛi zaɠaɓɔɠɔʋɛ, tɔɔzeiɗa gaʋa zeizu kɛlɛ su,
taɓɔ è maalobo faiʋa.
Penɛʋɔlɔiti kpɛtɛ, èɓiliki loɠazuʋɛti to!
15 Kɛlɛɗa zaazu, èɠala abui zu,
ɓa è za kɔɔi zu.
Ɗaɠoloɠolo eɠɛ daaiti, niiti koto ziʋoiti ti ti miai.

Ninive zuwoga
Ɗa-nuɓusɛiti tiɓuunniʋa eɠɛ koto ziʋoiti,
tiɓuunniʋa eɠɛ koto kpulugiti.
16Ɗa-yaaɠoiti ti mɔinni, ti leʋe geezuʋɛ zomideɠaiti ba.
Eɠɛ koto ziʋoiti ti anii pɛ miizu, tiɠoʋe.
17 È maazuʋɛtɛ nuiti taɠɛ eɠɛ kotogiti,
ɗa-wotiɠɛ nuiti tiɠɛ eɠɛ koto kpulugiti,
tiʋuuzu guluʋɛlɛʋɛlɛ koiti ga, kɔɔlɛ ziɛgi zu.
Foloi aɠulana, ti zeɠe ná, nu la mɔ tiɠaa.
Nu la mɔ kwɛɛ,ʋɛ ti liai ná.
18 Asiili masagi,ɗa-ɠundiɠiiti tiɲia,
ti la wuunga eyɛsuɠɔ.
Ɗa-ɠɔɔɠuluɓaiti ti la mɔɲiikpisuɲɛgɛlɛin!
Ɗa-nuɓusɛiti ti vazaga gizeiti ma,
nu nɔpɛ ge la tiɠaalɛɛzu ba.
19Ɗa-nimizai zo keleɠele kili ge la ná!
Palai loa èʋa, nii é laʋaloa pɛ!
Fai nii seiɗai è ma, zɔiti pɛ ti mɛnisu,
ta yealoɠazu nɔ è ma.
Ɓɛɠa è-zɔɲɔi ta la zeelini ma, èɠɛni kɛɛzu yeenɔpɛ?

AɓakukeNá-SɛʋɛiWooi lɔɔzeizuʋɛ
Aɓakuke ná-sɛʋɛi ɠa GALA goo wo nui ɠaazulo pelei lɛɛzu ga adeye,

faaɓaagi ma yeeɠɛɠalai zu, nuiʋe é nuɠiligiti ta-ɓɔlɔi zɔlɔɔsu, éɗa zelii
lo faaɲɔi ma, é wooɠula GALA ma, ta éɠoozunɛ, siɛgi zu é ná-gooɠaaʋotegi
zɔlɔɔsu da. Niima zɛʋɛi ɠɛɛni kona undɔzitai (600), aisa Yesu Kilista ʋa
zɔlɔɔ eteai zu, naama ziɛgi zuɠa Ɓaɓilɔne nuiti ti zeini la foloɠulazuʋelei
ɠoba yooiti unda, názuɠa Izelayɛle nuɓusɛiti tiɠɛniɓɔɠɔɠaazaɠasu da,
ziizoolɛi zu, ga, ta-eteaiɠaʋaazuɠɛɛzuɠale, ta ti yɔɠɔzuʋɛɠaʋaazu
ɠɛɛzuɠale ta GALA.

GALA ge daawoo wo nui wooɠaaʋoteni, é keela woo ve zea, nɔnɔ ma ziɛgi zu
nuiti ta-vaa ma, ta yeeɠɛɠalai zu nuɓusɛiti pɛ ta vaa ma, èɠɛ ga wooɠɛɠila
nu GALA bɛ, naaɠa a zobogi ve èʋɛ è eteai ziɛ (2:4) è maaɓɔungi wo ga ladalai,
eyɛsu GALA ge losuʋɛɠɛ (Gaaɠwɛsu 3).

Woza a ɓaana, siɛ mɔinmɔin su, nu ɠa ɗa Aɓakuke ná-sɛʋɛi maaloli,
nii a kɛ è naama ɠitogi zɔlɔɔ. Pɔle ná-tɛnɛgi é boni ga GALA ná-nuɓusɛ
mɔungiti, nui ná-wooɠɛɠiladai é ʋilɛ GALA ba, naa ɠa é kidaaleʋei lɛɛzu
Yesu Kilista ná-GALA ma (Wɔl 1:17, Gal 3:11, Eɓu 10:38ʋɛtɛɓalaagi).

1 Keela wooiɠa ga nii, GALA ge dɛɛni ga GALA goo wo nui Aɓakuke.
GALA goo wo nui GALA toli fai ga éɓɔ ba

2Nà yɛsu è lolisu eyɛsu siɛgiɓɛgele zeeli,
Ɠɔoɠɔ GALAGI, ga è kpɔbaiɠɛ?
È la woilosu gòoi ma.
Nà kpeei loozu ga: «Éɓɔiɗa!»
È la unmɔɔgi wosu?
3 Leeni vaa zu è telebotala vaiti pɛ dɛɛzu ga ze?
Leeni vaa zu è vaazu bu, èɠɛ ga maanɔɠɔ vaiʋɛtɛ nu?
Toomai ta nuɓusɛ maanɔɠɔ vai nɔɠa gè kaazu màaɠoolii zu,
sakpegi ta kpɔɛ vaiti nɔɠa tiɠɛɛzu adaʋɛ pɛ.
4Naa maaʋele ma, nu la mɔ ziɛzu ga tɔgi,
sɔle faa la mɔ ziɛzu.
Mazɔlɔɔ faaɲɔuɠɛ nuiti ti la vaazu bu, telebo nuiti tiʋa botiɠɛ,
tukpɔiti tiɠaaleʋezu, ta leʋezu yaavai maazu.

GALA ná-gooɠaaʋotegi
5Maliɠiiɠɛ ma: «Àɠaazulo dɛɛ ziiɠiligiti ba,
wo laaɠa vɔ ga duai.
Mazɔlɔɔ wa yɛsu vulua, wo naaɠa, nii éʋaazuɠɛɛzu,
fai naa éɠɛɛzu, nu a la bona wo ma, wo laɓena la da.
6Nàʋaazu ga Ɓaɓilɔne nuiti,
suɲɔu nuɓusɛiti, ti ziliai,
tiɓizɛzu eteai zu
ga boa yooiti kula ti ya.
7 Ti maayikiʋɛ, ti maalua,
tiyaɓɔɠɔɠa ti ti yiima vai levezu ga ta-zobogi.
8 Ta-zooiti kpizɛʋɛ, é leʋe kɔiiʋa,
ta-ɲiigiɠaawanaʋɛ, é leʋe zuluɓuiti tɔnɔiʋa, ti nuɓɛɛzu kpidii.
Ta-zooɓizɛ nuiti tiɠɔɠɔa loɠa, ti zeɠeɠoozama, tiʋa,
tiɠoʋe eɠɛ koɠɛi, é loozu ná-daamianigi ma.

9Nuɓusɛi naati pɛ taʋaazu tooma vai nɔ ma,
tiɠaazulogai nɔ ti-ɠakalaʋɛʋa,
tiɗa duɔiti gaalɛ ba eɠɛɲaɠaegi,
10 tiɗaɲɛɛɠula masagiti su,
tiɗa kundiɠiitiɲɛɛ.
Adaɓiin ge la tiɠaazu ga faa,
ta pɔlɔi ziɠitona siɠigiʋa, ti lɛ ga ti naati so,
11 ti leʋe eɠɛ fiilɛ wolai, ti li ná taɠili,
tiɠɛ ga sɔba nui, ta-zɛbɛiɠa ti kɛɛzu ga ta-ɠalagi.»

GALA goo wo nui wooɠula vai GALA maʋolu
12 Kɛlɛ kaite wɔlɔwɔlɔ,ɗaɠa è ga Ɠɔoɠɔ GALAGI,
ɗa ga nà-GALAGI,ɲadegai, gi la zaa!
Ɠɔoɠɔ GALAGI, nà-fasai é màkɛsu,
è yiimazeɠea ga gi zili nui niiti, è zobogi ve ti ya,
èɠɛ ti tukpɔi la gi unma.
13 È-ɠaazuʋɛtiɲadegɛ gola,
èʋa va bu ga è faaɲɔiɠa,
è la zooga zeizu kpɛ, èɗa wɛlɛ nimiza vaiʋa.
Leeni vaa zu è wɛlɛzu nɔ, è la faa nɔpɛ bosu,
naa zu, nii yaava nuiti ti bosu?
Leeni vaa zu è maaɠɛsu kpɔ,
siɛgi zu nuɲɔiti ti zɔiti koloɠolosu da,
tama naati sɔlegai tiʋa?
14Ɗa nuɓusɛiti sosu, eɠɛ kpoloɗɛi wuɠaleiti,
eɠɛ ani vulu goiti ti-ma un ge la ná.
15Mazɔlɔɔ Ɓaɓilɔne nuiti ta nuiti sosu,
eɠɛ kalei kalagi sosu,
tiʋa ga tiye ta-lumɔi zu,
ti tiʋuɓɔɠɔ ma ta-zeemai zu.
Naazu taɠoozunɛɛzu, tiɲaɠaiɠula.
16 Tiɗa zalaɠaiɠula ta-lumɔiti bɛ,
ti ani maku nɛɛnɛgiti gala ta-zeemaiti bɛ,
mazɔlɔɔ naati saɓui zu, ta zoo ti laami,
daamianigi mɔin ti ya, gola nɛɛ.
17 Ti yɛ nɔ ta-lumɔiti suwosu,
tiɗa ziiɠiligiti paa, maawɔinɠa la su?

2
Telebo nuiɠa ziɛ ná-kidaaleʋei zu

1Nɔ̀un nà yɛsu nà-ada makɛsuʋɛ,
gè loni siɠigiɠa,
ga gè kwɛɛ nii GALA ge bosu mà,
taʋelei nà nà-kpee wooiti gaaʋote da.
2 Ɠɔoɠɔ GALAGI gòoɠaaʋoteni, ga niima wooiti:
«Nii gè dɛɛzu gaɗe, naa zɛʋɛ,
yeeʋozɛ ba kokologiti ma,
naaɠa a kɛ nuiti tiɗa kala ga pagɔ.
3 Yeeɠɛɠalai la dɛ zeelini
ga kulakɛlɛmai tɛi daaʋa zeeli,
kɛlɛ toɠa na maaɓuɠa kɛɛyeeiʋa,
é la valiboga pɛ.
Sulɛbi pa, maaɓɔun,
mazɔlɔɔ daaɠa zeeli nɔ ti,

é la zeɠea ma pɛ.
4Nui daavegai ga wasogi, é la zɔlega ziimaʋɛ,
kɛlɛ telebo nuiɠa ziɛ ga ná-kidaaleʋei maaʋele.
5 Gaamazu, dɔɔi yaavaʋɛ,
gaazulɛɛ nui laɗa ga zeiɗa kpɛ,
toɠaɗaɠɔdayeɠei zuwɔɔlɔ eɠɛ gɔvɛalaazu.
Zii la lɛiɗa eɠɛ saai.
Éɗa li nɔ ga zooiti soga,
éɗa nuɓusɛiti pɛ gaalɛ baɓɔɠɔ ma.»

Nimizaiɠa gaazumaavɔɔ nuiti tuɠɔ
6Nuɓusɛiti ti zogai,
ti pɛ taʋaazuɲɛɛɠulasuɓɔɛi wosu ti laalɔɠɔma, ta faalaalii,
tiɗaɠɛ ma: «Nimizaiɠa naama nui luɠɔ,
zɔi é aniiti gaalɛɛzu ba, tama nɔnɔ laade!
Éɗa taɓɔ maaɠuyeɠasɔiti ba!
Ɗa yɛsu naaɠa, eyɛsu yeelɛ?»
7 Zɔiti wo kuyeiʋɛɛni ti ma, ti la wuzeɠea gaamanɔ?
Niiti taɠɛɓadɔzu wo ma, ti la wuzeɠeaɓaa?
Tiyaɓalaa, ta loo wo ma!
8 Tɔɔzei wo looni zii mɔinmɔin ma,
nuɓusɛi mɔtaiti pɛ ta loo wo ma,
tɔɔzei nuɓusɛiɲamaiʋa wo puuzu,
faa zuɠoloɠologi zu wo kɛɛzu ga zooiti,
ta taa wolaiti, ta ta-laaʋeaiti!

Nimizaiɠa wooʋalada nuiti tuɠɔ
9Nimizaiɠa naama nui luɠɔ,
zɔi é kakama aniiɠaalɛɛzu ba ná-pɛlɛyeɠeiʋɛ,
nii a kɛ é zeiɛsɛ pɛ unda,
ga maanɔɠɔ mina zeeli ma.
10Ɗa-ʋɛlɛyeɠei ná-unfe faiɠa na è deveai,
è nuɓusɛi ma mɔinmɔin koloɠoloni,
èʋalagaɗa-eteai ma.
11Mazɔlɔɔ siɠigi zuɠɔtuiti ta kpeei loo,
pɛlɛi unsuʋɛ wuluiti ti daazo.

Nimizaiɠa tooma nuiti tuɠɔ
12Nimizaiɠa naama nui luɠɔ,
éɲamaiʋuuzu, é taai lo da,
é taaiʋuuzu ga faaɠaaza golai.
13 Siɛgi zu nuɓusɛiti ti botiiɠɛɛzu la,
naama aniiti faa zu tiɠalazu abuiɠa,
ziiti tiɗaɓɔɠɔɓɔlɔ wafuun,
naa la ga Ɠɔoɠɔ GALAGI ná-deveiɓaa,
nii é ga Fai-Pɛ-Maliɠii?
14Mazɔlɔɔ etea nuɓusɛi pɛ ka Ɠɔoɠɔ GALAGI ná-lɛbiyaiɠwɛɛ ga pagɔ,
eɠɛʋelei ziɛi kpoloɗɛiɓomaʋɛ zulaavegai da.

Nimizaiɠa naama nui luɠɔ, zɔi é dɔɔi losu seiɲɔɠɔi la
15Nimizaiɠa naama nui luɠɔ,
zɔi é dɔɔi losu seiɲɔɠɔi la,
kɛai eɠɛ anivebɛi, é so,
éɓɔɠɔ maaɲakaiɠula, tiɗa ka!
16 Lɛbiyaiɗa sɔlɔɔ, naaɠa valibo ga è maaɓoo,
ɗaɓɔɠɔɓalaagi, dɔɔiɓɔle, èɠabeiɠula!
Ɗa-voloiɠa zeelizu,

èɓɔɔle ga Ɠɔoɠɔ GALAGI ná-ziiɠaawanaɗaawɔi.
Ɗa-lɛbiyaiɠa valibo ga è unfegai.
17 Faa zuɠoloɠologi éɠɛɛni Liɓan,
naaʋoto kaɠula è ma.
Suaiti undaaʋili faiɠa la è unma, ga é è lɛɛvɛ.
Mazɔlɔɔ è nuɓusɛitiɲamaiʋuuni,
è tooma vaiti kɛɛni zooi laalɔɠɔma,
ta ná-taa wolai, ta su nuɓusɛiti.

Nimizaiɠa kɔɔɠɔ gani kɔɔ nuiti tuɠɔ
18 Leeniɠa kɔɔɠɔ ganigi paazu, niiɲɛɛliɠi nui kpɛtɛzu?
Ɓaa kɔluɠaawuungai kpɛtɛai ga salei,
é losu nuiti tuɠɔ zɛɛ vaiti su?
Mazɔlɔɔ zɔi é kpɛtɛzu, naaɠaɓɔɠɔɠalivaazu ná-kpɛtɛanii ma,
kɔɔɠɔ ganigi é laɓɔɛzu.
19Nimizaiɠa naama nui luɠɔ,
éɠɛɛzu guluɓuɠai ma:
«Ɠaazuzeɠe ma!»
Éɠɛɛzu kɔtui ma, é laɓɔɛzu: «Wuzeɠe!»
Ta zoo nɛi ti nuɠalaɓaa?
Pɛtɛ dɛɛ, zanugi ta waliɠaei zɛlɛni ba,
kɛlɛ zɛnvu viilɛɠila kpalaa ge la su.
20 Ɠɔoɠɔ GALAGIɓɔɠɔiɠa zeini ná-pɛlɛɲadegai wu.
Eteai pɛ ge maaɠɛ kpɔ, tɔun gaazu!

3
GALA guyei

1 GALA goo wo nui Aɓakuke ná-GALA falii, é ga maawɔin wuyei.
2 Ɠɔoɠɔ GALAGI, gè naa mɛnini, nii è kɛɛni,
gè luaniɗa-ɠɛɛwotiiʋa, ee, Ɠɔoɠɔ GALAGI.
Ɗa-ɠɛɛwotiiti tiʋilɛ su giɠaazu!
Tiɠula kɛlɛma konagiti daawu!
Kɛlɛɗa-yiiɠaawanai zu,ɠizɛɗa-maawɔinɠai zu.
3 GALA paaʋɛ é zeɠe Teeman,
GALA Ɲadegaiʋaaʋɛ é zeɠe Palanɠizeiti ma.

Lo!
Ná-maayikiiɠaʋɛɛni geeɠɔlɔgi ma,
ná-lɛbiyai eteai laavegɛ.
4 Kɛɛʋɛ eɠɛ wozakalagi ma voloi,
ma zezeiti tiɗa volo, éɠula zeaʋɛ,
ná-zobogi ma lɔɔɠuzu vaiɠana!
5Ɗɔfɔ zeeɓɛiɠa kakalaʋelei, éɗa li,
kɔlɔ kpadima zeeɓɛɠa kɔɠɔʋogiti su.
6 Siɛgi zu a lona da, zooiɠaɲiikpi,
siɛgi zu é wɛlɛzu la, ziiɠiligiti sasuɠaɓali,
gize wɔlɔwɔlɔgiti tiɓusɛ,
kaiteɠize nɛmɛiti ti vuka,
ʋɛti tiɠɛni mɔungi ga peleiti, éɗa ziɛ la.
7 Gè Kusan nuiti ta-zeɠeɠotaiti kaa, tiɠaaʋalagai ba,
Madiyan yooi maʋɛlɛiti suɓezeɠelega.
8 Ee, Ɠɔoɠɔ GALAGI, è yiiɠaawanaʋɛ ziɛ wolaiti maɓaa?
È yiiɠulaʋɛ ti laalɔɠɔma, è yiiɠaawana kpoloɗɛi maɓaa?
È losu kɔɔɠɔ wotoloiti su,
ma zooiti ti liizu gaɗe pilɛ sɔlɔɔsuʋɛ?

9 Èɗa-ɠɔɔɠɔɠilɛgiɓɛtɛa,
ɗa-mɛɛinti ta ga minazeɠegiti, è ti woni.

Lo!
Ɗa zooiʋalizu su ga ziɛ wolaiti.
10 Gizeiti ta èɠaana, taɗaɓali,
sabalagiɗa zooi yɛɓɛ,
kpoloɗɛ wolaiɗa zikɔ,
éɗa ma lakpatakpagi lɛ geezuʋɛ.
11 Foloi ta alugi ti yɛ loni losuʋɛ,
ɗa-mɛɛinti ti ziɛzu ta-wozakalagiɠakala,
taɗa-ɓɛɛin é volozu ma wozakalagiɠakala.
12Ɗa eteai zuɓizɛzu ga ziiɠulagi,
è ziiti dɛɛvɛ ga ziiɠaawanai.
13Ɗaʋaazuɗa-nuɓusɛiti ta-ɓɔba vai ma,
èɓɔɗa-masagiʋa è seiɗai.
Ɗa faaɲɔuɠɛ nui ná-pɛlɛi ungi leʋezu ga,
è koloɠolo, è pɛɛ su mɛɛ.

Lo!
14Ɗa gi zili nuiti ta-ɠundiɠiiti tɔungiti kpotasu ga tiɓɔɠɔ mɛɛinti.
Tiɠɛni eɠɛ fiilɛ wolai,
ti yeizu gi ma ga ti gi zuvaza,
tiɗa koozunɛɛɓeei loo,
tiɠɛʋeleɓɛtɛai ga zɔi maanɔɠɔai,
ti koloɠolo dɔɔɠuzu.
15 È pelei laaɗa-zooiti bɛ kpoloɗɛi wu,
ziɛ wolai wu é zulusu.
16 Gè naama wooi mɛnini,
gèɠɛ unga wuulee.
Dàkɔlɔgiti tiɗaɓali,
màɠaeiti suɗaɠɛ yɔɔɠɛ,
gè yɛ ná, gèɗaɓali.
Kɛlɛ maanɛɛʋɛ ga gè zei kpɛ,
gè kidaaʋili foloi maaɓɔun,
foloi éʋaazu gi zili nuiti daalɔɠɔma.
17 Kooleɠoole gului la mɔ waa pɛ,
leezɛnɓelei la mɔ gwaa woga pɛ,
wolive wului waa vaiɠaɗa nuiti kaka,
nu tiiɠɛʋɛ, é la ani nɔpɛ sɔlɔɔga ná.
Baalagiti ta boliiti gaaɠaʋala ba ta-zasaiti su,
nikɛ zasa la mɔɠɛa ná.
18 Kɛlɛ nɔ̀un nà, nàɠoozunɛɛzu Ɠɔoɠɔ GALAGI maaʋele ma,
zìimaʋɛ laave ga koozunɛɛi, nà-GALAGI maaʋele ma, é kìzosu.
19Maliɠii Ɠɔoɠɔ GALAGIɠa é ga nà-zobogi,
toɠa kɔ̀ɠɔiti feɠasu bu, ga dopai nɔnɔiti kɛʋele,
é ziɛ ga ze gize wolaiti ma.

Guye looɠundiɠii nɔnɔiʋe. É loozu ga kɔnigiti.

SofoniNá-SɛʋɛiWooi lɔɔzeizuʋɛ
GALA goo wo nui Sofoni, ná-tɛnɛ gooi woni kona undɔzita (600) aisa Yesu Kilista

ʋa zɔlɔɔ eteai zu, aisa Aɓakukeʋa ná-tɛnɛgi wo. Siɛgi zu éɠɛni tɛnɛgi
wosu da, masagi Zɔziase la ɠɛni dɛ GALA fi ma valibo fai zeini kpasu (2Ma 23:1-
28) ta Zuda masadai ɠɛni faazupui laawu ma yeeɠɛɠalai. GALA keelaiɠa naati
gooɠaaʋotesu, zɔiti tiɠisiɛzu ga GALA maavaaɠa nɛi nuɓusɛiti ba, ta faiti ta
nɛiɠɛɛzu zeema? Toɠa GALA tosuʋɛ lɛɛzu faamɔinmɔin su: GALA kaʋa é
Zuda nuiti ta Zeeluzalɛme nuiti tukpɔɠaaleʋe (1:1--2:3), toɠa Zuda maaɠoolii ma
nuɓusɛiti koloɠolo (2:4-15), naaʋoluma, toɠa Zeeluzalɛme niinɛ ʋolu, kpega
ʋoluma ga faaɲɔi ma zapei pɛ tɔɔɠula, é nuɓusɛiti zei naa, ti ga unmaayei
nuiti, tiʋalagai, nii a kɛ, ti nuɓusɛi pɛ siɛʋelei maavalibo (3:1-20).

Sofoniɠa bosu é kole, ga GALAná-nuɓusɛiti ti la zooga ti yɔɠɔzuʋɛʋaɠole
ta GALA, ni naama nuɓusɛiti ti laɠulani ná mɛtu, niiti ti ti yaɓɔɠɔi nɔ ta-
lɔnɔgi ɠaiziɛzu, é leʋe GALAGI nɔnɔi ʋa. Kɛlɛ toɠa zeele wooi wosu ga,
GALA kaɠaaɓaazu yɛ naati ma, niiti ti zooi zu gaɓɔɠɔmaayei nuɓusɛiti (2:3;
3:12).

1Wooi niiti ka Ɠɔoɠɔ GALAGI ti woni Sofoni ma, Zuda masagi Zɔziase, Amon ná-
doun zunui, ná-yeeɠɛɠalai zu. Sofoniɠɛni ga Kusi ná-doun zunui, naa kɛɛɠɛ
ɠɛ ga Gedalia, naa kɛɛɠɛɠɛ ga Amalia, naa kɛɛɠɛɠɛ ga Ezeekiase.

Eteai pɛ tukpɔɠaaleʋe vai
2 Ɠɔoɠɔ GALAGI wooiɠaa:
«Nàʋaazu anii kpein suwuɠaaleʋezu,
niiti ti yɛnvuzu eteai zu.
3Nà nuɓusɛi pɛ koloɠolosu ta suaiti,
gè wɔniiti pɛ koloɠolo ta kaleiti pɛ,
gè naaɠoloɠolo, nii é nuɲɔiti kɔɠɔziɠazu.
Nà nu vului ma zuwuɠaaleʋezu eteai zu.»
Ɠɔoɠɔ GALAGI wooiɠana.

Fai é kɔɔɠɔ gani kɔɔ nuiti daalɔɠɔma
4 «Nà yeewuzeɠezu Zuda nuɓusɛiti daalɔɠɔma,
Zeeluzalɛme nuiti kpein daalɔɠɔma,
gè Ɓaale lɛbi nui mɔtaiti pɛ suwuɠaaleʋe adaʋɛ tɔna ba,
ta zɔiti ti botiiɠɛɛzu bɛ,
ti pɛʋɔɔma ta zalaɠaɠula nuiti.
5Nà naati pɛ koloɠolo, niiti ti lɛɛzu pɛlɛɠɔmaʋɛ,
tiɗa nɔkɔ ná aniiti pɛ bu, ti volozu geeɠɔlɔgi zu,
ta zɔiti ti nɔkɔsu bù, tiɗaɠona mà, nɛ̀i gè ga Ɠɔoɠɔ GALAGI,
ti lati tiɗa minazeɠegiti bo ta-ɠalagi Mɔlɔkeʋɛ.
6Nà naati koloɠolo, zɔiti tiʋoluavegai bà, nɛ̀i gè ga Ɠɔoɠɔ GALAGI,
ta zɔiti ti la gàiziɛzu,
ti la wɔinni tiʋa nà-kpɔba zɔlɔɔ,ɓa tiʋa gàazaɠa.»

Fai é nu wolaiti daalɔɠɔma
7 À maaɠɛ kpɔ, Maliɠii Ɠɔoɠɔ GALAGIɠaazu,
mazɔlɔɔ Ɠɔoɠɔ GALAGI ná-foloi maaɓuɠaa!
Mazɔlɔɔ Ɠɔoɠɔ GALAGI zalaɠaiɠɛʋeleɓɛtɛʋɛ,
é naati gba, zɔiti é ti loligai.
8 Ɠɔoɠɔ GALAGIɠɛ ma: «Tama, nà-zalaɠaɠula voloi,

nà laalɛ kundiɠiiti bu, ta masa dointi,
ta niiti kpein ti wɛɛinti ta-maaɠilii ma zii wosu.
9Naama volo ná, nà vɔɔɠu naati ba,
zɔiti tiɓudɛzu GALA seiʋɛlɛi maɓofalagi maazu, eɠɛ ziiɠiligiti,
ti ti-maliɠii ná-pɛlɛi wuulaave ga naavoloi, sɔlɔɔgai toomai zu ta yaavai.»

Fai é wosu yaaɠoiti daalɔɠɔma
10 Ɠɔoɠɔ GALAGI wooiɠaa:
«Tama, naama volo ná,
ta kpee woo wolai mɛni Kale ziɠidaʋɛ,
ta zɔngɔ wooi Koi Niinɛi zuʋele,
ta aniɠolo lu golai gizeiti ma.
11 À kpeei loo, Buu Ʋele Ɠoizu nuiti,
mazɔlɔɔ yaaɠoiti pɛ ta zaazu,
waliɠaiziɛ nuiti pɛ ti zuwuɠaaɠa leʋezu.»

Fai é wosu kibɔɔlɔma nuiti daalɔɠɔma
12 «Naa zu, nà Zeeluzalɛme zuvɛɠɛlɛfɛɠɛlɛ ga fitinai,
nà vɔɔɠu zunuiti pɛ ba,
ti zeini su kpɛ, eɠɛ dɔɔi buuʋɛai,
tiɗa bo yiimaʋɛ ga:
‹Ɠɔoɠɔ GALAGI la faa nɔpɛ kɛa,
maʋagɔɓaa maɲɔu!›
13 Toosuiɠa wo ga ta-naavoloiti,
ta-ʋɛlɛiti taɠoloɠolo.
Ta pɛlɛiti to, kɛlɛ ti laɲia ti wu,
ti leezɛnɓeleiti da, kɛlɛ ti la ma lɔɔi taɓɔlea.»

Ɠɔoɠɔ GALAGI ná-foloi
14 Ɠɔoɠɔ GALAGI ná-folo wolai maaɓuɠaa,
maaɓuɠaa, gaazuvilɛʋɛ éɗaʋa,
kpeeɲɔiɠa é loozu Ɠɔoɠɔ GALAGI ná-foloi,
salaʋusui ziilogai ti pɛ ba, naaɓɔɠɔiɠa kpee wolai loo.
15 Toɠaɠɛ ga ziiɠaawana voloi,
kidaaʋili foloi ta koozuʋiligi,
faa zuɠoloɠolo foloi ta faaɠaaʋalabai.
Foloi naaɠaɠɛ ga kpidii, éɠɛ ga kpidiɓɔii,
foloi naaɠaɠɛ ga tonaɓiingi taɓumugi.
16Naama volo ná, salaʋusuiti ta puʋugi vɛ,
ti kɔɔɓeei loo taa wolaiti daalɔɠɔma siɠigi ti ma,
ta ti zuʋɛlɛɠaaɠoozagiti daalɔɠɔma.
17 «Nà nuɓusɛiti dɔ kidaaʋiligi zu,
ta ziɛ eɠɛ gaazuɠole nuiti, tiɗa yeeʋɛɛ mɛmɛ,
mazɔlɔɔ ti kotoiɠɛa dàalɔɠɔma, nɛ̀i gè ga Ɠɔoɠɔ GALAGI.
Ti-maɲamaiɠaʋu adaʋɛ pɛ eɠɛ fufiligi,
ti-maʋoomaiti ta luula eɠɛ kaʋai.»
18 Ta-waliiti ta zanugi ti ti ya
naati ti la zooga tiʋa tiɠizo
Ɠɔoɠɔ GALAGI ná-ziiɠaawana voloi.
Ná-ziiɠaawana abuiɠa eteai pɛ koloɠolo.
Gaamazu, naa maaɠa yiki,
toɠa eteai zu nuɓusɛiti pɛ suwuɠaaleʋe.

2
Toligi é wosuɓɔɠɔmaayei vai zu

1 Àɠaalɛ ba, wo maaɓɔ,
wɔi wo ga zii, unfe ge la wo ma,
2 aisa deve zɛʋɛiʋaɠula,
foloiʋa leʋe eɠɛ moloɓooloi,
aisa Ɠɔoɠɔ GALAGI ná-ziiɠaawanaʋa zeeli wo ma,
aisa Ɠɔoɠɔ GALAGI ná-ziiɠaawana voloiʋa zeeli!
3 À Ɠɔoɠɔ GALAGIɠaiziɛ, wɔi wo gaɓɔɠɔmaayei nuiti zooi zu,
woɠolozu ná-deveiti bɛ!
À telebodaiɠaiziɛ taɓɔɠɔmaayeii.
Tanisu toɠa wo yɛ ná Ɠɔoɠɔ GALAGI ná-ziiɠaawana voloi.

Nimizaiɠa folo liizuʋele nuiti tuɠɔ
4 Kulaaiɠa wo Gazaʋa tɛtɛ,
Asekalɔnɠoloɠolo,
Asedɔde nuiti tiɓɛ ná, ga folo gaalɔgai kpekpe,
Ekelɔn nuiti tiɠula náʋa.
5Maanɔɠɔiɠa woʋɛ, Kelɛte nuiti, kpoloɗɛiɠoba zei wo nuiti!
GALA ná-tukpɔiɠa wo laalɔɠɔma, éɠɛ ma:
«Kanaan, é ga Filiseti nuiti ta-yooi,
nà èɠoloɠolosu, nu vulu nɔpɛ la mɔɠɛa ná.
6Ɗa-yooi, kpoloɗɛi laaʋɛ,
mináɠa valibo ga togani laamiizuʋɛ,
zooi baala makɛ nuiti taɠɛɓizɛzu su,
tiɗa baalagiti ta-zasai lo ná.»
7 Kpoloɗɛi laaʋɛ tɔna kaɠɛ ga Zuda nuɓusɛi mɔtaiti tɔnɔ.
Taɠɛ liizu ga ta-loganiiti ná, tiɗa laami.
Kpɔkɔi, tiɗa looɠo Asekalɔnʋɛlɛiti bu,
mazɔlɔɔ Ɠɔoɠɔ GALAGI, ta-ƓALAGIɠa ti maalobo,
é ta-vai valibo ga pagɔ.

Nimizaiɠa foloɠulazuʋele nuiti tuɠɔ
8 «Gè Moaɓe nuiti ta-ʋoomu gooiti mɛnini,
ta wooɲɔi Amɔn nuiti ti boni,
tiɓaaɠulani nà-nuɓusɛiti ma,
tiɗa ta-yooi zuwɔɔlɔ ga naati ta-yooi, tiɠɛni seɠezu.»
9 Ɠɔoɠɔ GALAGI Fai-Pɛ-Maliɠii Izelayɛle ná-GALAGI wooiɠaa:
«Naaɠa é ba, eɠɛʋelei gè vulua la gaɠite,
Moaɓeɠaɠɛ ga Sɔdɔmeɠɛʋele,
Amɔn nuiti tiɠɛ ga Gɔmɔɔlɠɛʋele,
tufaɲɔi letele nɔɠa aɠɛʋɔnɔsu náʋɛ,
kpoloɠula yeɠei nɔɠɛ ná, zooiɠoloɠolo mɛtu eyɛsuɠɔ.
Nà-nuɓusɛi mɔtaiti ta loo ti zu,
nà-zooi zu nuiti ta yɛ ná, naati ta naa zeɠe ga tɔnɔ.»
10Naaɠa zeelizu ti ma ga ta-wasogi ma zalai,
tɔɔzei tiɓaaɠulani Ɠɔoɠɔ GALAGI, Fai-Pɛ-Maliɠii, ná-nuɓusɛiti ma,
ti ta-vaiti gaawɔɔlɔ, naati ti loo bu.
11 Ɠɔoɠɔ GALAGIɠa ná-maayikii lɛ ga tiye,
mazɔlɔɔ toɠa eteai ná-galagiti kpein koloɠolo.
Naazu, anɛɛ zii niiti ti maaɠoozaai,
ti pɛ ta lɛbiyai ve bɛ,
ɛsɛ gilagilagiɠa naaɠɛ tɔɓɔɠɔi zeizuʋɛ.

Nimizaiɠa lɛkpɛmaʋelei nu yeezazuʋɛ nuiti tuɠɔ
12 Etiyɔpi nuɓusɛitiɓalaa,
nà-boɠa zɔkpɔiɠa ti zuɓota.

Nimizaiɠa lɛkpɛmaʋelei nuɠɔʋɛzuʋɛ nuiti tuɠɔ

13 Ɠɔoɠɔ GALAGIɠa yeewuzeɠe
nuɠɔʋɛzuʋele yooi laalɔɠɔma,
toɠa Asiili undaaʋili,
é Niniveɠoloɠolo,
naaɠɛ ga zou vɔɔi eɠɛ teʋebai.
14 Taaiʋuuzuʋɛɠa, toganiiti taɠɛʋɛɛzu ná,
ta suai ma ziiti kpein,
buungiti ta dɛvɛiti taɠɛ zɛlɛsu maɓɛdɛgiti ba kpidii.
Nuɗa wɔniiti goomɛni pɛlɛiti ma venɛtɛlɛiti da,
nuɠa yɛsu kpofalagi nɔ ma, è pɛlɛi wuuɠoloɠologaiɠa,
sɛdele dakaiti taɠula ná.
15Wɛlɛ lɛɛ taa wolaiʋa, koozunɛɛiɠɛni su,
su nuɓusɛiti tiɠɛni kaazu ga ta zeini ziilɛigi zu,
tiɗaɠisiɛ ga tiɠɛɠala la ná.
É woloa, éɠɛa ga dɔɓɔ zuaiti pɛɛzuʋɛ!
Zɔiti dɔin ti leʋesu ná
ta foei vɛɛzu, ti yeeʋɛɛ la.

3
Nimizaiɠa Zeeluzalɛme nuiti tuɠɔ

1Nimizaiɠa kololala laaiʋɛ, kɔzɔai,
é ga nuʋaa laai!
2 É la woiloni toligi ma,
é la vaazu maaɠoloi wu,
é laɓɔɠɔɠalivaazu Ɠɔoɠɔ GALAGI ma,
é laʋoluzeizu ná-GALAGIʋa.
3Ná-kundiɠiiti ti ná
ta ga zalaiti ti zikɔzu,
ná-tukpɔɠaaleʋe nuiti ta ga zuluɓuiti ti kpɛgi wosu kpidii,
ti la tanɔpɛ makɛsu, tiʋa mi sobui.
4 Ta-ƓALA goo wo nuiti ti la ga totuɠɔʋagɔ,
ta ga yaava nuiti.
Ta-zalaɠaɠula nuiti ti la unfema veezu aniiti bɛ ti veai GALA bɛ,
ta ná-tɔgiti koloɠolosu.
5 Anɛɛ naaʋe, Ɠɔoɠɔ GALAGIɠa ná, taazuʋɛ,
éɗaɓɔɠɔ lɛ ga telebo nuʋe,
é la faaɲɔu nɔpɛ kɛɛzu.
Sobu-o-sobu, zeɠema la ba, toɠa ná-tukpɔiiti gaaleʋezu.
Kɛlɛ faaɲɔuɠɛ nui laɗa ga unfe pɛ.
6 «Gè ziiti suwuɠaaleʋea,
gè ti-velesuʋɛti suɠoloɠolo.
Gè koi yɔɠɔzuʋɛti koloɠologa,
nu nɔpɛ ge la mɔ ziɛzu náti.
Ta-laa wolaiti suɲakaiɠɛ de,
nuɠila kpalaa ge la mɔ zeini ná.
7 Kɛlɛ gèɠɛni ma:
‹Ɗa unfe mà, è tɛnɛ gooi zo,
naaɠa a kɛ, è-zeizuʋɛ minaɠoloɠolo.›
Gè ti loɠani siɛ mɔinmɔin su,
kɛlɛ tiɠɛniɠaazuvilɛzu ga faaɲɔiɠɛa,
ti-ɠɛɛvai pɛ su.»
8 Ɠɔoɠɔ GALAGI wooiɠaa: «Naaɠa é ba, à màaɓɔun,

ungo, à naama voloi maaɓɔun,
yeei gèʋaazu wuzeɠezu la kɔɔzoganii vaa zu.
Gè devea ga gè ziiti ta masadaiti gaalɛ ba,
ga gè nà-ziiɠaawana wolai zei ti ma.
Eteai pɛ kaɠala ga nà-ziiɠaawana abui.»

Tukpɔiɠaawaaiti
9 «Naazu nà nuɓusɛiti maavalibo,
nà ti-lakɔlɔgitiɲade,
ta fàli, nɛ̀i gè ga Ɠɔoɠɔ GALAGI,
ti pɛ ta dɛ̀bi ga yiimaʋɛ pɛ.
10 Anɛɛ Etiyɔpiɗɛ wolaiʋoluʋele nuu,
dɛ̀bi nui, niiti gè ti vazani,
taʋa pɔ̀ ga ta-vebɛaniiti.
11Naama volo ná, nà-nuɓusɛiti,
wo la mɔ unfega ga wo luʋaʋeleiti faa,
kotoi niiti wo tiɠɛɛni dàalɔɠɔma.
Nà naati pɛ kula wo zaama,
zɔiti ti laavegai ga wasogi,
waɓe niina waso faiʋa nà-gizeɲadegai ma.
12Nà nuɓusɛiti makɛ wo zaama,
ti gaɓɔɠɔmaayei nuiti ta tiʋalagai,
taɠɛ velesu Ɠɔoɠɔ GALAGIʋolu.
13 Izelayɛle nuɓusɛi mɔtaiti taɠɛ vulua,
ti la mɔ telebotala vaa nɔpɛ kɛa,
ti la mɔ zɛɛ nɔpɛ boga,
ti la mɔ yaava vaa nɔpɛ kɛa ga ti-laaʋɛ.
Ta zoo ti daami wo, tiɲiimɛniʋagɔi wo,
nu nɔpɛ ge la ti maalua.»

Minazeɠegi Siyɔnʋɛ
14 Ee, Siyɔn nuɓusɛiti, à vuka ga koozunɛɛi!
Ee, Izelayɛle nuiti, àɠɔkɔ ga koozunɛɛi!
Ee, Zeeluzalɛme nuɓusɛiti, àɠoozunɛ ga wo-yiimaʋɛ pɛ!
15 Ɠɔoɠɔ GALAGI peelala vai maɠasɔi zeɠea wo unma,
é wo zili nuiti kpɛa woʋolu.
Izelayɛle ná-masagi, Ɠɔoɠɔ GALAGIɠa wo zaama,
maa la mɔ nɛɛni woʋa lua maanɔɠɔʋa.
16Naama volo ná, taɠɛ Zeeluzalɛme ma:
«À mina lua, Siyɔn nuɓusɛiti,
wo iɲɔ ge mina leʋe pa!
17Mazɔlɔɔ Ɠɔoɠɔ GALAGI wa-ƓALAGIɠa wo zaama,
ga kɔɔɠɔɠuluɓai é woɠizosu.
Toɠa woɠaanɛɛnɛzu ga ná-nɛɛbɛi,
toɠa koozunɛ wuyei loo wa-vaa zu.»
18Maliɠiiɠɛ ma: «Nà maanɔɠɔ vaiti kpe wa-vɛti voloiti ba,
niiti tiɠɛa wo unma ga kasɔi ta zelilomai.
19Wɛlɛ, naama ziɛgi zu, nà vɔɔɠu naati pɛ ba,
niiti ti wo zopeleɲɔuni.
Nà naati balo, niiti ti lɛkpuzu,
zɔiti ti loai ya, gè naati gaalɛ ba.
Nà woɠɛ ga unfema nuiti,

wo-lɔɠɔiɠula zooiti pɛ su,
ʋɛti unfegi zeelini wo ma náti.
20Naama ziɛgi zu, nàʋa ga woyeʋolu,
siɛgi zu gè woɠaalɛɛzu ba laʋolu,
nà wo-laaseigi wɔɔlɔ, lɛbiyaiɠɛ woʋɛ
eteai zu nuɓusɛiti pɛ saama.
Nà naaɠɛ siɛgi zu,
gè wa-vaiti maavalibosu da, waɓɔɠɔi woɠaazu.»
Ɠɔoɠɔ GALAGIɠa é boga.

AzeeNá-SɛʋɛiWooi lɔɔzeigi
Niima zɛʋɛiɠa GALA goo wo nui Azee losuʋɛ lɛɛzu GALA seiʋɛlɛi lo fai

zu Zeeluzalɛme, Zuifuiti galegai ma ma tiɠula duɔlai zu Ɓaɓilɔne,ʋɛ tiɠɛni
ná kona undɔzitai (600) lɔɔzeizuʋɛ. É woomɔinmɔin feeʋɛ ade ya, niiti GALA
ge ti woni kona undɔɔlugɔ puufelegɔ (520) ma, aisa Yesu Kilistaʋa zɔlɔɔ.

Zuifui mɔungiti ti ʋaani ti ɠula duɔlai zu, kona undɔɔlugɔ puusaʋagɔ
maazu lɔsaʋai (538)ma, aisa Yesu Kilistaʋa zɔlɔɔ, naati ka ti maanɛɛni ti GALA
sei ʋɛlɛi lo ʋolu nii Ɓaɓilɔne nuiti ti goloni kona undɔɔlugɔ puulɔsaʋa
maazu lɔfelai (587) ma, ti iɲɔ ge leʋeni fala. Naa ɠa é kɛɛni GALA ná-keelai
nuɓusɛiti ta-ɠundiɠiiti maanɛɛnɛzu ga ti botii lɔɔzei ʋolu. Naama wotii
lɔɔzeiʋolu kona undɔɔlugɔ puufelegɔi (520) ma. Azeeɠa naati iɲɔdɔɔzu
zɔiti pɛ ti woilosu gooi ma, ga nuɓusɛiti ta-ʋaladai, ta aniiti kpɛtɛlalai, naa
lɔɔzeiʋɛGALA seiʋɛlɛi koloɠologai, é yɛ nánɔ (1:1-14), é boni timaga, GALA
seiʋɛlɛ niinɛi ná-pagi ta ná-lɛbiyaiɠaɓudɛzu zɔi nɔnɔi maazu nii é woloni
(2:1-9), naa lo faiɠaɠɛ ga zaɓu, kɔzɔba vaiɓe, ta baladai nii GALAná-nuɓusɛiti
ti saama (2:10-20). Zɔlɔɓaɓɛle zou zɛʋɛɠundiɠii, Davide mavofodai, GALA
ge minazeɠe golaɠɛɛni naaʋɛ,ʋelelaʋelei ma vaa zu (2:20-23).

GALA seiʋɛlɛi ma maaɓɔungi,ɠaʋa, lɛbiyaiɠɛ bɛ, é leʋe ma mɔungi
ʋa, é zɔlɔɔsu GALA zea, ga ná-botiɠɛ nui maaʋele, é yiimazeɠezu la, naaɠa
éʋaazu Izelayɛle nuɓusɛiti kɛʋelei lɛɛzu tiɠulaʋoluma duɔlai zu. Azee
ná-tɛnɛ gooiti maaʋele ma, é iɲɔdɔɔ veeni ná-yeeɠɛɠalai zu nuɓusɛiti
bɛ, tiɠula iɲɔteʋei zu, tiɓɔɠɔ ve botii ya, tɔɔzei faa niinɛiti ba GALA ge
kpɛtɛzu.

GALA seiʋɛlɛi lo faiʋolu ma yeeɠɛɠalai
1Masagi Daliyuse ná-masadaimaɠona felesiɛima alu dɔzitasiɛima volomɔungi

ma, Ɠɔoɠɔ GALAGI ɓɔɛni GALA goo wo nui Azee ʋɔ, ga é daazeeli Zuda you
zɛʋɛɠundiɠii Zɔlɔɓaɓɛle ma, Seyaletiyɛle ná-doun zunui, ta zalaɠaɠula
ɠundiɠi wolai Zozuwe ma, Yewɔsadake ná-doun zunui, é ɠɛ ti ma: 2 Ɠɔoɠɔ
GALAGI Fai-Pɛ-Maliɠii wooi ɠaa: «Niima nuiti ta ɠɛɛzu ma: ‹Yeeɠɛɠalai la
dɛ zeelini, ga Ɠɔoɠɔ GALAGI zeiʋɛlɛiʋa loʋolu.› »

3 Ɠɔoɠɔ GALAGI laawooi laazeelini ti ma, GALA goo wo nui Azee ya, éɠɛ ti ma:
4 «Yeeɠɛɠalaiɠa nɛi woʋɛɓaa, wo zei wa-ʋɛlɛʋagɔiti bu, ti maanɛai,
tama GALA seiʋɛlɛiɠoloɠologai?»

5 Naaɠa é ba, Ɠɔoɠɔ GALAGI Fai-Pɛ-Maliɠii wooiɠaa: «Àɠida bu ga pagɔ,
fai é laazu wo ma. 6Wo ani mɔinmɔin fazaga, kɛlɛ tago nɔɠa wo sɔlɔɔsu, wa
daami wosu, é la kulaɠɛɛzu ga woye, waɓɔɔlezu, kɛlɛ é la wo yiilɛizu, wa
ɓɔɠɔ maaɠilizu, die ge la zeiɗa wo ma, botiɠɛ nui zalaiɠaɠɛɛzu, eɠɛ a
ɠɛʋuuzuɓɔlɔ zaɠai zu.»

7 Ɠɔoɠɔ GALAGI Fai-Pɛ-Maliɠii wooiɠaa: «Àɠida bu ga pagɔ, fai é laazu wo
ma. 8À lɛ gizeitima, woʋa ga guluiti, wo sèiʋɛlɛi lo. Naazu kòozuɠa nɛɛminá,
ná lɛbiyai zɔlɔɔ.» Ɠɔoɠɔ GALAGIɠa é boga. 9 «Woɠigi loni ani mɔinmɔin
ba, kɛlɛ tago nɔ ɠa wo sɔlɔɔni wa-ɓalagaʋɛti. Nágoiɠa woʋaani la wa-
ʋɛlɛiti bu, kɛlɛ gè laa viilɛiʋuuni ma, gaaʋala ba. Leeni vaa zu?» Ɠɔoɠɔ
GALAGI Fai-Pɛ-Maliɠii wooiɠaa: «Tɔɔzei sèiʋɛlɛi vaiʋa, koloɠologai, tama
wo pɛ wa ɠaaɓaazu wa-ʋɛlɛiti nɔ ma. 10 Naa ɠa é kɛɛzu, geeɠɔlɔgi la
kɛɛzu, éʋa duɓui ve, zooi la vaazu bu, ani aʋaʋɔnɔ. 11Nàɠa gè fɔɔvɔgi
maaloliga zooi ma, ta gizeiti ma, ta kpalagiti ma, ta leezɛnɓeleiti, ta woliveɓeleiti,

ta ziinziin ganigiti kpein zooi ma, ta nuɓusɛiti ta suaiti pɛ, éɠɔkula nuɓusɛiti
ta-wotiiti pɛ ma.»

12 Zɔlɔɓaɓɛle, Seyaletiyɛle ná-doun zunui, ta zalaɠa ɠula ɠundiɠi wolai
Zozuwe, Yewɔsadake ná-doun zunui, ta nuɓusɛi mɔtaiti pɛ, niiti tiʋaani tiɠula
duɔlai zu, naati pɛ ti Ɠɔoɠɔ GALAGI, ta-ƓALAGI wooi zeɠeni ga gaamai, niigi
GALA goo wo nui Azee boni ti ma. Keela wooi Ɠɔoɠɔ GALAGI ta-ƓALAGI feeni zea,
é naaɠaaɓelani ga pagɔ, nuɓusɛiti ti luani Ɠɔoɠɔ GALAGIʋa. 13Naaʋoluma,
Azee, Ɠɔoɠɔ GALAGI ná-keelai é teʋeni, é Ɠɔoɠɔ GALAGI wooi woni ti ma, é
ɠɛ ti ma: «Nà ya, nà woʋa!» Ɠɔoɠɔ GALAGI wooiɠana. 14 Ɠɔoɠɔ GALAGI
zɛbɛ niinɛ veeni Zuda you zɛʋɛɠundiɠii Zɔlɔɓaɓɛleʋɛ, Seyaletiyɛle
ná-doun zunui, ta zalaɠaɠulaɠundiɠi wolai Zozuweʋɛ, Yewɔsadake ná-doun
zunui, ta nuɓusɛi mɔtaiti pɛ bɛ, niiti tiʋaani tiɠula duɔlai zu. Ti pɛ ti liini
Ɠɔoɠɔ GALAGI Fai-Pɛ-Maliɠii zeiʋɛlɛi wu, ti botii lɔɔzei, 15 naaɠɛɛni,
masagi Daliyuse ná-konagi velesiɛi ma alu dɔzitasiɛi ma folo ʋuufelegɔ maazu
naanigɔi (24) ma.

2
GALA seiʋɛlɛ niinɛi ná-pagi

1 Masagi Daliyuse ná-masadai ma ɠona felesiɛi ma alugi lɔfelasiɛi ma volo
ʋuufelegɔ maazuɠilagi (21) ma, Ɠɔoɠɔ GALAGI laawooi laazeelini ga GALA goo
wo nui Azee maaʋele, é ɠɛ ma: 2 «Nii ɠa ɗa bo Zuda you zɛʋɛ ɠundiɠii
Zɔlɔɓaɓɛle ma, Seyaletiyɛle ná-doun zunui, ta zalaɠa ɠula ɠundiɠi wolai
Zozuwema, Yewɔsadake ná-doun zunui, ta nuɓusɛiti mɔtaiti pɛma, niiti tiʋaani
tiɠula duɔlai zu,ɠɛ ti ma: 3 ‹Ɓɛɠa é wo zaama, é niima ƓALA seiʋɛlɛi tɛi
kaani ná-padamɔungi zu? Wa pɛtɛsuɠale niizu? É lamɔwoɠaazu ga ani nɔpɛ
niizu, kɛlɛ?› 4 Ɠɔoɠɔ GALAGI wooiɠaa: ‹Niizu, zɛbɛzeɠe, Zɔlɔɓaɓɛle.
Zɛbɛzeɠe, zalaɠa ɠula ɠundiɠi wolai Zozuwe, Yewɔsadake ná-doun zunui.›
Ɠɔoɠɔ GALAGI wooi ɠaa: ‹À zɛbɛzeɠe, wa ʋe, zooi zu nuɓusɛiti pɛ.›
Ɠɔoɠɔ GALAGI Fai-Pɛ-Maliɠii wooiɠaa: ‹Àɓɔɠɔ ve botii ya, mazɔlɔɔ nà
woʋa. 5Gè naamaminazeɠegiɠɛɛni woʋɛ, siɛgi zu woɠulani la Ezipete yooi
ʋa. Nà-Zɛnvuiɠa wo zaama, à mina luaɲɛgɛlɛin!›

6Mazɔlɔɔ Ɠɔoɠɔ GALAGI Fai-Pɛ-Maliɠii wooiɠaa: ‹Naaʋoluma mɔnɔ,
su lamɔɠoozazu gè geeɠɔlɔgiɓali ta zooi, ta kpoloɗɛi ta zooiti. 7Nà ziiɠiligiti
pɛ kɛɛzu unga wuulee, ta-naavoloiti pɛ taʋaʋɛ, nà niima ƓALA seiʋɛlɛi
laave ga padai.› Ɠɔoɠɔ GALAGI Fai-Pɛ-Maliɠiiɠa é boga. 8Ɠɔoɠɔ GALAGI Fai-
Pɛ-Maliɠii wooiɠaa: ‹Walii kpein ka ga nɔ̀nɔ, zanugi kpein ka ga nɔ̀nɔ. 9Naazu,
niima ƓALA seiʋɛlɛ niinɛiɠaʋa, éɗa volo, é leʋemamɔungiʋa.› Ɠɔoɠɔ
GALAGI Fai-Pɛ-Maliɠiiɠa é boga. ‹Nà ziilɛigi zei miná.› Ɠɔoɠɔ GALAGI Fai-Pɛ-
Maliɠii wooiɠana.»

Tuyai ma minazeɠegi bogai nuɓusɛiti bɛ, tiɠɔzɔai
10 Masagi Daliyuse ná-masadai ma ɠona felesiɛi, ma alu taaʋuusiɛi ma volo

ʋuufelegɔ maazu naanisiɛi (24) ma, Ɠɔoɠɔ GALAGIɓɔɛni GALA goo wo nui
Azeeʋɔ, éɠɛma: 11«Ɠɔoɠɔ GALAGI Fai-Pɛ-Maliɠii wooiɠaa: ‹Zalaɠaɠula
nuiti gaazaɠa, tiɠi fe èʋɛ niima vaiti su: 12 Ni zalaɠa zuaɲadegai ta aɠɛna
nui ta ná-seɠe la, seɠei naa a vɔɔɠunaɓuluiʋa,ɓaɠɔnɔgi ta,ɓa dɔɔi,
ɓa gulɔi, ɓa daamiani nɔpɛ nɔ, naama anii ɠa ɲade niina ɓaa?› » Zalaɠa
ɠula nuiti ti gooɠaaʋoteni, ti ɠɛ ma: «Ɓa-o.» 13 Azee ti ɠaazaɠani mɔnɔ, é
ɠɛ ti ma: «Ni nui ta a ɠɔzɔna, tɔɔzei é vɔɔɠuni nu ʋoomai ta ʋa, ni a
vɔɔɠuna daamianigi tanɔpɛ ba, naaɠaɠɔzɔ niinaɓaa?» Zalaɠaɠula nuiti
ti gooɠaaʋoteni, tiɠɛma: «Ungo, toɠaɠɔzɔ.» 14NázuɠaAzee kpɔɛi zeɠeni
la, éɠɛ ti ma: «Ɠɔoɠɔ GALAGI wooiɠaa: ‹Deɠɛmu zekana niima nuɓusɛiti ti

la, zekana zii nii la gàazu, zekana ta-woti zulɔnɔgi kpein ge la, nii ti feezu bɛ̀ ɠana,
kɔzɔʋɛ.

15 Niizu, à ɠida lɛɛ bu ga pagɔ, nii é ʋaazu ɠɛɛzu, é zo za ma, é li. Aisa
woʋa kɔtuiti daɓɔɠɔ maazu, Ɠɔoɠɔ GALAGI zeiʋɛlɛi lo fai zu, 16 leeni
ɠa é ɠɛɛni ga woye? Ni nui ɠigi ɠana panisu ʋuufelegɔ (20) ʋa ná-kpalagi
zu, puugɔi nɔɠa é sɔlɔɔsu ná. Ni nuiɠigiɠana litɛlɛʋuulɔɔlugɔ (50)
ʋa ná-dɔɔiʋɔ bɛ, puufelegɔi (20) nɔ ɠa é sɔlɔɔsu ná. 17 Gè vɔɔɠuni
woʋa, gè wa-wotiiti pɛ ma lɔnɔ faiɠaaʋala ba, ga siinziin ganigiti ta-zeeɓɛiti,
ta sakɔtuiti, kɛlɛ wo la zeɠeni yee ma, woʋaʋa pɔ̀.› Ɠɔoɠɔ GALAGI wooi
ɠana. 18 ‹Zaɠa ga alugi laaʋuusiɛi ma voloʋuufelegɔ maazu naanisiɛi (24), yeei
Ɠɔoɠɔ GALAGI zei ʋɛlɛi lo fai lɔɔzeini la. Niizu, à ɠida lɛɛ bu ga pagɔ,
nii éʋaazuɠɛɛzu, é zo za ma, é li. 19 Kɛbɛ ani zuwu nɔpɛ ge la mɔ wo ya
kotaiti su, kɛlɛ? Leezɛnɓelei, ta kooleɠoole guluiti, ta gelenade guluiti ta wolive
wuluiti, tanɔpɛ ge la gwaa woni,ɲɛgɛlɛin. Kɛlɛ é zo za voloi ma, nà nà-tuyai
zuwɔɔlɔzu woʋɛ.› »

Minazeɠegi é woni Zɔlɔɓaɓɛleʋɛ, Maliɠii yiimazeɠeni la
20 Ma volo naa nɔ, alugi ma voloʋuufelegɔ maazu naanigɔi (24) ma, Ɠɔoɠɔ

GALAGI ɓɔɛni mɔnɔ Azee ʋɔ, ná zeizu velesiɛi zu, é ɠɛni ma: 21 «Ɓɔɛ
Zɔlɔɓaɓɛle ʋɔ, Zuda you zɛʋɛ ɠundiɠii, è ɠɛ ma: ‹Nà ʋaazu
geeɠɔlɔgiɲiikpisu ta zooi. 22Nàʋaazumasagiti tokasu, gè ziiɠiligiti ta-masadaiti
ma zobogiti koloɠolo, gè kɔɔɠɔ wotoloiti daaʋɛ ta tiɓizɛ nuiti, sooiti ta za,
ti ɠɔma nuiti ti ɓɔɠɔ ʋa.› 23 Ɠɔoɠɔ GALAGI Fai-Pɛ-Maliɠii wooi ɠaa:
‹Kɛlɛ naama volo ná, nà boti ɠalivaazu è ma, nà-botiɠɛ nui, Zɔlɔɓaɓɛle,
ɗɛi è ga Seyaletiyɛle ná-doun zunui.› Ɠɔoɠɔ GALAGI wooi ɠana. ‹Gè yi-
imazeɠea gaɗe, gè èɠɛ ga nà-balaɠaegi, nii nuɠaɗa poogiɠɛ la.› Ɠɔoɠɔ
GALAGI Fai-Pɛ-Maliɠii wooiɠana.»



Zakali 1:1 463 Zakali 1:12

ZakaliNá-SɛʋɛiSɛʋɛi lɔɔzeiʋelei
Nu a la zo Zakali ná-sɛʋɛi laasei pɛɛ ga kito sɛʋɛi. Toɠa dɛɛzu

ɠɛzɛɠɛzɛʋelegi Izelayɛle nuɓusɛiti ta-ɠitogi laazeelini la wɔlɔwɔlɔi
zu. Sɛʋɛi niiɠaaɠwɛɛʋɛsu ga seizu felegɔ niiti ti laɓɔni.

Ma mɔungi é zo gaaɠwɛsu 1 ma é zeeli gaaɠwɛsu 8 ma, naati sɛʋɛʋɛ é
lɔɔzei kona undɔɔlugɔ puufelegɔ (520) ma, é yei undɔɔlugɔ puugɔ maazu
lɔsaʋai (518) ma, aisa Yesu ʋa zɔlɔɔ. Ti ɠɛni botii ɠɛɛzu ʋɔɔma
yeeɠɛɠala ɠila su ta GALA goo wo nui Azee. Naama ƓALA gooiti ta ga ku-
lakɛlɛmaiti. Izelayɛle ná-kito mɔungi ɠɛni ga naazu GALA sei ʋɛlɛ wolai
lo fai, ta Zeeluzalɛme ʋilɛ fai tosu ɠiteɠitegi zu, kundiɠii Zɔlɔɓaɓɛle, ta
zalaɠaɠula nui Zozuweɠa tiɠɛni naama vaiti untuɠɔ.

Felesiɛiɠɛni ga yeeɠɛɠalai maaɓɔun fai, siɛgi zu GALA geʋaazu masadai
ɠɛɛzu la zooiɠa ná pɛ.

Zakali ná-sɛʋɛi ɠaaɓelazu ʋelei, é zo gaaɠwɛsu 9 ma é zeeli 14 ma, ti
zɛʋɛai zɔiti poluma lago poun, naati ta laaɓakpasu gola faa wola mɔun felegɔi
naati ma.

Maliɠii ná-toligi é bosu ga Izelayɛle nuiti
1 Masagi Daliyuse ná-masadai ma ɠonagi velesiɛi, ma alu dɔsaʋasiɛi ma,

Ɠɔoɠɔ GALAGIɓɔɛni GALA goo wo nui Zakaliʋɔ, Ɓeeleekia ná-doun zunui, Ido
ná-doun zunuiɓalaaɠɛni de, éɠɛ ma: 2 Ɠɔoɠɔ GALAGI wola yiiɠaawanani
wo-mɛmɛwolani ma. 3 Ɠɛ ti ma: «Ɠɔoɠɔ GALAGI Fai-Pɛ-Maliɠii wooi ɠaa:
Àɠale ma woʋa pɔ̀, Ɠɔoɠɔ GALAGI Fai-Pɛ-Maliɠii wooiɠana. Nàɓalaa nà
ɠale ma wo ʋɔ. Ɠɔoɠɔ GALAGI Fai-Pɛ-Maliɠii ɠa é boga. 4 À mina ɠɛ ga
wo-mɛmɛwolani kɛʋele, niiti GALA goo wo numɔungiti tiɠɛniɠɛɛzu ti ma:
‹Ɠɔoɠɔ GALAGI Fai-Pɛ-Maliɠii wooi ɠa é ga nii: À zeɠe wo ziɛ ʋele ɲɔiti
ta wo-zɔ ɲɔiti polu.› Kɛlɛ ti la ɠɛni kɛɛni, ti ʋa woilo gòo ma, ti la gòo
zoni, Ɠɔoɠɔ GALAGI Fai-Pɛ-Maliɠii wooiɠana. 5Miniɠa za wo-mɛmɛwolani
ti ná? GALA goo wo nuiti ɓalaa ti yɛgɛ vulua eyɛsu ɠɔ ɓaa? 6 Kɛlɛ tama,
dàawooiti, ta nà-deveiti gè ti veeni nà-botiɠɛ nuiti, GALA goo wo nuiti zea, naati
ti wo-mɛmɛwolani kɔɠɔzumɛɛnni. Ti ti ziɛ ʋelei maavaliboni, tiɠɛ ma:
‹Ɠɔoɠɔ GALAGI Fai-Pɛ-Maliɠii gi zogɛʋelei é deveni la, é zoloo gi ziɛʋeleiti
ta gi-zɔgiti ma.› »

Kulakɛlɛmai ma mɔungi: Sooɓulugi
7 Masagi Daliyuse ná-konagi velesiɛi ma, alu puugɔ maazu ɠilasiɛi (11) daa ga

Seeɓate, naa ná-foloʋuufele maazu naanigɔi (24) ma, Ɠɔoɠɔ GALAGIɓɔɛni
GALA goo wo nui Zakali ʋɔ, Ɓeeleekia ná-doun zunui, é ga Ido ná-doun zunui
ɓalaa: 8 Naama ɓidii gè kulakɛlɛmai ta ɠaani. Gè zunu ɠila kaani zeini soo
maaɓɔikpɔigiɠɔma, éɠɛni loni milɛte guluiti saama pɛtu kpomaʋɛ. Soo
maaɓɔikpɔigiti, ta soomaalɛitɛigiti, ta sooɠolegiti tiɠɛni loni poluʋelei. 9Gè
gaazaɠani, gèɠɛ ma: «Màliɠii, lee ma zooɠa ga niiti?» Geezuɠeelai nii éɠɛni
ɓɔɛzu pɔ̀, naaɠɛni mà: «Nàʋaazu ti-ʋaaɠulabai lɛɛzu gaɗe.» 10Zunui nii
éɠɛni loni milɛtegiti saama, naaɠɛma: «Niiti ka Ɠɔoɠɔ GALAGI ti leʋegai ga
ti eteai zuɓizɛ.» 11Sooɓizɛ nuiti tiʋoluvaawoni Ɠɔoɠɔ GALAGI ná-geezuɠeelai
ma, éɠɛni loni milɛtegiti saama, tiɠɛma: «Giɓega ga eteai zuɓizɛ, gi kaaʋɛ
ga ziilɛigi, ta dooɠogiɠa ná.»

12 Ɠɔoɠɔ GALAGI ná-geezuɠeelaiɠɛ ma: «Ɠɔoɠɔ GALAGI Fai-Pɛ-Maliɠii,
wɛlɛ, é ɠɛa ga kona ʋuulɔfela (70), è yiiɠaawanai Zeeluzalɛme, ta Zuda laa

wolaiti ma. Kɛni yeelɛ è ʋa ti maawɔinɠa?» 13 Ɠɔoɠɔ GALAGI iɲɔdɔɔ
ɓɔɛiti ta gaanɛɛnɛɓɔɛiti boni naazu geezuɠeelai ma, nii éɠɛniɓɔɛzu
pɔ̀.

14 Geezuɠeelai nii é ɠɛni ɓɔɛzu pɔ̀, naa devei veeni zèa ga gè niima ɠeela
wooi laazeeli ga: «Ɠɔoɠɔ GALAGI Fai-Pɛ-Maliɠii wooiɠaa: ‹Zìimaʋɛ laavegɛ
ga nɛɛbɛi, Zeeluzalɛme ta Siyɔn gizei ta-vaa zu. 15 Kɛlɛ gola yiiɠaawanaʋɛ
zooi naatima, ti zeiʋeleɓɛtɛai ga pagɔ. Mazɔlɔɔ gè lago yiiɠaawanaʋɛ nɔ
nà-nuɓusɛiti ma, kɛlɛ tiya mu ti taɓɔga naati ta-maanɔɠɔiʋa.› 16Naaɠa é
ba, ƓɔoɠɔGALAGIwooiɠaa: ‹Nàɠalesuma, gè Zeeluzalɛmeɠaazumaawɔinɠa,
nà-pɛlɛiɠa lo náʋolu, pɛlɛ lo nui ná-kɔɠɔ galuiɠa la Zeeluzalɛme ma.›
Ɠɔoɠɔ GALAGI Fai-Pɛ-Maliɠii wooiɠana.»

17 Geezuɠeelaiɠɛni mà: «Nii woʋolu, èɠɛ ma: ‹Ɠɔoɠɔ GALAGI Fai-Pɛ-
Maliɠii wooiɠaa: Nà-taa wolaiti ta ta-ɠulagaanɛɛzui zɔlɔɔ ʋolu, nà Siyɔn
ɠaanɛɛnɛ, gè yiimazeɠeʋolu ga Zeeluzalɛme.› »

2
Kulakɛlɛmai velesiɛi: Minɛiti taɠain bo nuiti

1 Gè ɠaazuwuzeɠeni, gè minɛ naanigɔ ɠaani kulakɛlɛmai taɠili su. 2 Gè
ɠɛni geezuɠeelai ma, é ɠɛni ɓɔɛzu pɔ̀: «Minɛi niiti ta ga leeni?» É
gòoɠaaʋoteni, éɠɛ mà: «Minɛi niiti ka ti Zuda zuvazagai, naaʋɛɛ Izelayɛle
ta Zeeluzalɛmeʋa.»

3 Ɠɔoɠɔ GALAGI ɠain bo nu naanigɔ lɛɛni ga ze. 4 Gè ɠɛni ma: «Leeni
ɠa tiʋaazu kɛɛzu?» É gòoɠaaʋoteni, éɠɛ mà: «Ɠain bo nui niiti paaʋɛ ga
ti zii ɠiligi naati kpɔlɔ, ti ti-minɛiti suɠale, tɛigiti ti-minɛiti buzeɠeai Zuda
yooi laalɔɠɔma ga ti su nuɓusɛiti suvaza. Minɛiti ka ti Zuda ta Zeeluzalɛme
nuɓusɛiti suvazagai ga kɛʋele ɲɔu, nu nɔpɛ ge la mɔ ɠɛa zoosu un-
buzeɠezu.»

Kulakɛlɛmai zaʋasiɛi: Kɔɠɔ galui
5 Gèɠaazuwuzeɠeni, gè zunuɠila ka, kɔɠɔ galui zoni zea. 6Gèɠɛ ma: «Mini

ɠa è liizu ná?» É ɠɛ mà: «Nà liizu Zeeluzalɛme ɠɔɠɔsu, gè sakpai, ta kogi
ɠwɛɛ.»

7 Geezuɠeelai nii éɠɛniɓɔɛzu pɔ̀, naa maaɓuɠani geezuɠeelai taɠili ba,
nii éɠɛni daaɠomisu. 8 Éɠɛni naa ma: «Ɓizɛ, èɓɔɛ zunu loungoi nuʋɔ,
è ɠɛ ma: ‹Zeeluzalɛme ɠa ɠɛɛzu ga taai, siɠi nɔpɛ ge la mɔ ɠɛa ma,
tɔɔzei nuɓusɛiti ta toganiiti mɔin ʋelei ʋa, niiti ti ɠɛɛzu ná.› 9 Ɠɔoɠɔ
GALAGI wooiɠana: ‹Nàɓɔɠɔiɠa gèɠɛɛzu maaɠoolii zu eɠɛ abu ziɠigi,
gèɠɛ ma taazuʋɛ ga ná-lɛbiyai.› »

Kula zouʋa nuiti toli faiʋolu
10 Ee! Ee! Àʋela!
Woɠula lɛkpɛmaʋelei nuɠɔʋɛzuʋɛ yooi tɛi ba ga suvilɛ!
Ɠɔoɠɔ GALAGI wooiɠana.
Mazɔlɔɔ gè wo zuvazagɛ geeɠɔlɔgi wuʋepema naanigɔi pɛ,
Ɠɔoɠɔ GALAGI wooiɠana.
11 Ee, Siyɔn nuɓusɛiti, àʋela,
wɔi wo zeini Ɓaɓilɔne taazuʋɛ.
12Mazɔlɔɔ Ɠɔoɠɔ GALAGI Fai-Pɛ-Maliɠii wooiɠaa:
Tɛigi é tèʋegai ga ná-zobogi,
zooi naati daalɔɠɔma niiti ti loai wo ma, éɠɛ ma:
«Zɔi nɔpɛ é vɔɔɠuzu woʋa,
naama nui vɔɔɠua gàazuleegiʋa.
13Wɛlɛ, nà yeewuzeɠezu zooi naati daalɔɠɔma,
ta latisu tiɠɛ ga ta-luɔiti zeezu ani.»
Wa kwɛɛ naazu ga Ɠɔoɠɔ GALAGI Fai-Pɛ-Maliɠii tèʋegɛ.

14 «Waʋe de, Siyɔn nuɓusɛiti, àɠoozunɛ!
Wo wooɠula ga koozunɛɛi,
mazɔlɔɔ nà gaʋa gè zei wo zaama,
Ɠɔoɠɔ GALAGI wooiɠana.
15Naama volo ná, ziiɠiligi ma mɔinmɔin kaʋa,
tiɠili Ɠɔoɠɔ GALAGIʋa.
Taɠɛ ga nà-nuɓusɛiti,
nà zei wo zaama.»
Wa kwɛɛ naazu ga Ɠɔoɠɔ GALAGI Fai-Pɛ-Maliɠiiɠa é tèʋegai wo ma.
16 Ɠɔoɠɔ GALAGIɠa Zuda zeɠeʋolu ga nɔnɔi, zouɲadegai zu.
É yiimazeɠeʋolu ga Zeeluzalɛme.
17 Eteai pɛ ge maaɠɛ kpɔ mu Ɠɔoɠɔ GALAGIɠaazu!
Mazɔlɔɔ toɠa naɠula ga suvilɛ seiʋɛlɛɲadegai wu.

3
Kulakɛlɛmai naanisiɛi: Zalaɠaɠulaɠundiɠi wolai Zozuwe

1 É zalaɠa ɠula ɠundiɠi wolai Zozuwe lɛɛni ga ze, é loni Ɠɔoɠɔ GALAGI
ná-geezuɠeelai ɠakala, Setana ɠɛni loni Zozuwe yeezazu ʋelei, é ɗa maalɔ.
2 Ɠɔoɠɔ GALAGI ná-geezuɠeelai ɠɛni Setana ma: «Ɠɔoɠɔ GALAGI zelilo è
ma faan, Setana! Gaamazu Ɠɔoɠɔ GALAGI zelilo è ma, tɛigi é yiimazeɠeai ga
Zeeluzalɛme! Zunui nii la ga koʋileʋegi kulaai abuiɠaɓaa?»

3 Zozuwe ɠɛni loni geezuɠeelai ɠakala, maaɠiliai ga seɠe nɔɠɔiti. 4 Naa
ɠɛni nuiti ma, ti ɠɛni loni koba: «À seɠe nɔɠɔiti kula kɔba.» Naa ʋoluma
é ɠɛni Zozuwe ma: «Wɛlɛ gè ɗa-vaaɠaaza golai zeɠea è ʋa, nà è maaɠilizu
ga seɠeʋapagiti.» 5 Gèɠɛni ma: «Ti bɔɔlɔ pagɔi lɔ unba.» Tama ti bɔɔlɔ
pagɔi lɔɔni unba, ti maaɠili ga seɠeɲadegaiti. Mináɠa Ɠɔoɠɔ GALAGI ná-
geezuɠeelaiɠɛni loni ná.

6 Ɠɔoɠɔ GALAGI ná-geezuɠeelai niima zeele wooi woni Zozuwe ma, éɠɛ ma:
7 Ɠɔoɠɔ GALAGI Fai-Pɛ-Maliɠii wooiɠaa: «Niɗa ziɛna ga zìimaʋeleiti, è nà-
deveiti so, ɗa ɠɛ ga tukpɔɠaaleʋe nui nà-pɛlɛi wu, ɗa ɠɛ wɛlɛzu ma
ɠoizuʋɛ pɛ ma, nà pele vie è luɠɔ. Ɗaɠɛʋɛ, naati saama, ti botiiɠɛɛzu
bɛ̀.

8 À woilo, zalaɠaɠulaɠundiɠi wolai, Zozuwe, wa è-wɔɔlaiti ti zeini èɠoba,
tɔɔzei wo pɛ wa ga poogi, mazɔlɔɔ nàʋaazu ga nà-botiɠɛ nui nii daaseigi ga:
Ma Ʋɔnɔgi. 9Wɛlɛ gè kɔtuɠila pilɛga Zozuwe luɠɔ. Kɔtuɠila kpegi naa
ɠaazuʋɛɠa ba ga dɔfela. Nàɓɔɠɔiɠa gè sɛʋɛiɠɛɛzu ma. Ɠɔoɠɔ
GALAGI Fai-Pɛ-Maliɠii wooi ɠana: Nà zooi nii ná-kotoi zeɠe ba ga folo ɠila nɔ.
10Naama volo ná, woɠilagilagi kpein waɠɛɓɔɠɔ lolisu wa-leezɛnɓeleiti ta
kooleɠoole guluiti bu, woɗaɠoozunɛ ná ziilɛigi zu.» Ɠɔoɠɔ GALAGI Fai-Pɛ-
Maliɠii wooiɠana.

4
Kulakɛlɛmai lɔɔlusiɛi: Fitina zei anii ta wolive wulu felegɔi

1 Geezuɠeelai nii éɠɛniɓɔɛzu pɔ̀, naaʋaaniʋolu, é màaloɠa,ʋelei nu a
ɗaɲiimɛni nui maaloɠa la. 2Éɠɛni mà: «Leeniɠa è kaazu?» Gè gooɠaaʋoteni,
gèɠɛ ma: «Fitina zei aniiɠa gè kaazu é ga zanugi nɔ ɲɛgɛlɛin, fitina lɔfela
ɠa é zeini ga. Gulɔ aniɲakai zeini ti maazuʋɛ, sɔɔʋɛ lɔfelaiti togai ba, gulɔi
ziɛzu ti zu, é zeeli fitinaiti su. 3Wolivewulu felegɔɠa loni gulɔ aniɲakaiɠobaʋɛ,
gilagiɠa zeezazuʋɛ, zɔiɠɛ ga kɔʋɛzuʋelei.» 4Gè geezuɠeelaiɠaazaɠani
ʋolu, nii éɠɛniɓɔɛzu pɔ̀, gèɠɛ ma: «Màliɠii, niiʋoluʋɛɠa ga leeni?»
5 Geezuɠeelai é ɠɛni ɓɔɛzu pɔ̀, é gàazaɠani é ɠɛ mà: «È la naa ʋoluʋɛ
ɠwɛɛ?»Gèɠɛma: «UngoMàliɠii, gè la poluɠwɛɛ.» 6É gòoɠaaʋoteni, éɠɛ

mà: «Ɠɔoɠɔ GALAGI wooiɠa é bosu Zɔlɔɓaɓɛle ma: È la niima wotiiɠɛa ga
zobogi ta gaaɓaai, kɛni nà-zɛnvui zɛbɛi zu. Ɠɔoɠɔ GALAGI Fai-Pɛ-Maliɠii
ɠa é boga.
7Ɗa ga leeni kae, gize wolai?
Ɗa valibosu èɠɛ ga nɛmɛi Zɔlɔɓaɓɛle luɠɔ.
Toɠa kɔtuɓiingiɠula è zu,
maamusɛ wooi zaama, tiɗaɠɛ ma:
‹Tuyaɠɔtui! Tuyaɠɔtui!› »

8 Ɠɔoɠɔ GALAGIɓɔɛni pɔ̀ ʋolu, éɠɛ mà:
9 «Zɔlɔɓaɓɛle yeeiti ka ti niima wuulaagi laa,
tiya ma nɔɠa ti pɛlɛi nii lo faiɠaaɓelazu.»

Naa ɠa ɠɛɛna wa kwɛɛ naazu ga Ɠɔoɠɔ GALAGI Fai-Pɛ-Maliɠii ɠa é
tèʋega wo ma.
10 «Ɓɛni ka mu ti botii lɔɔzeizuʋɛ goiʋaaɠulaai?
Ti maaɠɛni nɛɛni ga tiɠoozunɛ,
siɛgi zu ti kɔtu zaɠaɠɔluiɠaani la zoni Zɔlɔɓaɓɛle ya.

Kɔtu ɠaazu lɔfelaiti ta ga Ɠɔoɠɔ GALAGI ɠaazuɠɛzɛgiti, ti wɛlɛzu fai
pɛ ma, tiɠɛɛzu zooiɠa.»

11 Gè gaazaɠani ʋolu, gè ɠɛ ma: «Wolive wulu felegɔi nuuti poluʋɛ ɠa ga
leeni, ti loni fitina zei anii yeezazuʋɛ ta kɔʋɛzuʋɛ?» 12 Gè ɠɛ ma mɔnɔ:
«Wolivewuluɓeke felegɔi nuuti poluʋɛɠa ga lee, ti loni zanu sɔɔʋɛ felegɔiti
koba, niiti gulɔɓɛlɛi ziɛzu ti zu?» 13Éɠɛnimà: «È la tiʋoluɠwɛɛ?» Gèɠɛ
ma: «Ungo Màliɠii, gè la tiʋoluɠwɛɛni.» 14 É polulɛɛni ga ze, éɠɛmà: «Zunu
felegɔiti kana niiti gulɔi ziaai ti ma, ti losu eteai pɛ Maliɠiiɠakala.»

5
Kulakɛlɛmai lɔzitasiɛi: Sɛʋɛɓiligi éɠoʋesu

1 Gè ɠaazuwuzeɠeni ʋolu, gè sɛʋɛ ɓiligi ɠa, é ɗa ɠoʋe. 2 Geezuɠeelai
ɠɛ mà: «Leeni ɠa è kaazu?» Gè ɠɛ ma: «Sɛʋɛ ɓiligi ɠa gè kaazu, é ɗa
ɠoʋe, sakpaiɠa ga mɛtɛlɛ puugɔ, kogi ga mɛtɛlɛ lɔɔlugɔ.» 3 Éɠɛni
mà: «Sɛʋɛi naa ɠa maanɔɠɔ vai zɛʋɛai su, nii é ʋaazu zeelizu zooi
ɠɔlɔkɔlɔma ná pɛ. Bogɛ su ga unma nui pɛ ge ɓɛ, ti ɠula zooi nii ʋa,
zɔitiɓalaa ti zɛɛ zeele wooiti bosu, taɓɛ, tiɠulaʋɛʋa. 4Ɠɔoɠɔ GALAGI
Fai-Pɛ-Maliɠii wooiɠana: Nàɓɔɠɔɠa gèʋaazu gamaanɔɠɔi naa, nii a kɛ
é lɛ unma nui ná-pɛlɛi wu, ta zɔi é konai wosu ga dàaseigi zɛɛi maazu. Foovooi
ɠa lɛ é zei ta-ʋɛlɛi wu, é pɛlɛi pɛ koloɠolo, é pɛɛ dakaiʋa ta kɔtuiti.»

Kulakɛlɛmai lɔfelasiɛi: Anzanuiɠɛni zeini kpɔlɔgi zu
5 Geezuɠeelai é ɠɛni ɓɔɛzu pɔ̀, é ɠɛni mà: «Ungi wuzeɠe è wɛlɛ naa

ʋa, nii éɠulazumunu.» 6Gèɠɛni ma: «Ɓɛgeleʋe?» É gòoɠaaʋoteni, éɠɛmà:
«Kpɔlɔgiʋe, éɠulazu.» Éɠɛ mà mɔnɔ: «Kpɔlɔgi nuuɠa é ga nuɓusɛiti
koozuɠisiɛi zooi zu ná pɛ.» 7 Naama ziɛgi zu kɔlui nii éɠɛni ga kpɔlɔgi ma
lakulugi, naa wuzeɠeni da, anzanuɠila ka éɠɛni zeini kpɔlɔgi zu. 8Geezuɠeelai
ɠɛni mà: «Anzanui nuuɠa é ga suɲɔulai maʋoogi.» Naaʋoluma é zɔɔni naa
ʋa, é yei kpɔlɔgi zuʋolu, é daaɠulu ma.

9Gèɠaazuwuzeɠeniʋolu, gè anzanu felegɔɠa, fiilɛi zeiɗai tiwu, tiɗaɠoʋe,
koʋegiɠɛni tiʋa, eɠɛ wɔni daa ga sigɔɲɛ. Ti kpɔlɔgi zeɠeni, ti lɛɛ la
fiilɛi zu. 10 Gè geezuɠeelaiɠaazaɠani, éɠɛniɓɔɛzu pɔ̀, gèɠɛ ma: «Mini
ɠa ti liizu ga kpɔlɔgi ná?» 11 É ɠɛ mà: «Ta liizu la Ɓaɓilɔne yooi zu, ti kɔɔ
ʋɛlɛi lo. Àɠɛʋeleɓɛtɛna ta sei niina kɔɔɠɔtui maazu.»

6

Kulakɛlɛmai lɔsaʋasiɛi: Wotolo naanigɔiti
1 Gè ɠaazuwuzeɠeni. gè soo wotolo naanigɔ ɠa, ti ɗa ɠula kɔlu ɓɔi gize

felegɔiti zɔɠɔzuʋɛ. 2 Soo maaɓɔikpɔigiti ka tiɠɛni ma mɔungiʋa, soo
lɛigiti ti ɠɛ felesiɛi ʋa. 3 Soo ɠolegiti ti ɠɛ saʋasiɛi ʋa, soo ʋɔnɛgiti
ti zuɓaai tiɠɛni naanisiɛiʋa. 4 Gè geezuɠeelaiɠaazaɠani, éɠɛniɓɔɛzu
pɔ̀, gèɠɛma: «Màliɠii, lee zooɠa ga nuuti?» 5É gòoɠaaʋoteni, éɠɛmà: «Fiilɛ
naanigɔiti be, tiɠɛa loni eteaiMaliɠiiɠobaʋɛ, tiɠulazu ná niina, tiɗa li.» 6Soo
lɛigi niiti tiɠɛni wotoloi gilagiʋa, naati ti liini ga lɛkpɛmaʋɛ nuɠɔʋɛzu
ʋelei yooi zu, naa ʋolu soo ɠolegiti ɓalaa ti ɠulani, soo ʋɔnɛgiti ti liini ga
lɛkpɛmaʋɛ nu yeezazuʋelei yooi zu. 7 Soo zuɓaagiti pɛ tiɠulani, wɔin wola
ɠɛni ti ma ga ti eteaiɠɔlɔkɔlɔmaʋɛ pɛ suɓizɛ. Éɠɛni ti ma: «À liina
wo eteai ɠɔlɔkɔlɔmaʋɛ pɛ suɓizɛ.» Tama ti eteai ɠɔlɔkɔlɔmaʋɛ
pɛ suɓizɛni. 8 É tòlini, é ɠɛ mà: «Wɛlɛna zɔiti ti liizu lɛkpɛma ʋelei nu
ɠɔʋɛzuʋɛ, naati ta ziilɛigi ve Zɛ̀nvuiʋɛ naama yooi zu.»

Masa bɔɔlɔgi lɔɔ vai zalaɠaɠula nui Zozuwe unma
9 Ɠɔoɠɔ GALAGIɓɔɛni pɔ̀ ɠani: 10 «Yeezei kula zouʋa nuiti ta-vebɛaniiti

bu, nii Ɠɛledayi, ta Toɓiya ta Yedaya tiʋaai la. Liina za nɔ Sofoni ná-doun zunui
Zɔziase ná-pɛlɛi wu,ʋɛ nui niiti ti laayeiɗai ná, ti zeɠeai ma Ɓaɓilɔne. 11Ɗa
walii ta zanugi zeɠezu, è tiɓɛtɛ ga masa bɔɔlɔgi, è dɔ zalaɠaɠulaɠundiɠi
wolai Zozuwe unma, Yewɔsadake ná-doun zunui. 12 Ɠɛ ma: ‹Ɠɔoɠɔ GALAGI Fai-
Pɛ-Maliɠii wooiɠaa:
Zunui taɠaʋɛ,
daaseigi ga Ma Ʋɔnɔgi,
toɠaʋɔnɔʋɛ é ná,
é Ɠɔoɠɔ GALAGI zeiʋɛlɛi lo.
13 Tɔɓɔɠɔɓa ka é tosuʋolu.
Maaɠaɠili ga masa sɔɔlaiti,
é masadaiɠɛ ná-masa kpɔkpɔgi zu.
Toɠaɠɛ ga zalaɠaɠula nuiɓalaa ná-masa kpɔkpɔgiɠa.
Goolaamaʋagɔiɠaɠɛ boti felegɔi naati zɔɠɔzu.›

14 Masa bɔɔlɔgi ɠa makɛsu Ɠɔoɠɔ GALAGI zei ʋɛlɛi wu, é ɠɛ ga
ɠizɛsu anii Ɠeelɛme vaa ma, ta Toɓiya ta Yedaya, naaʋɛɛ Sofoni ná-doun zunui
ná-nuɓɔɠɔlaiʋa.»

15 Numaa ta ɠɛ zeɠezu ɠoozama, ti ɗa ʋa, kpɔbai wosu Ɠɔoɠɔ GALAGI
zeiʋɛlɛi lo fai zu. Wa kwɛɛ naazu ga Ɠɔoɠɔ GALAGI Fai-Pɛ-Maliɠiiɠa é
tèʋegai wo ma. Naaɠaɠɛ nɔ ti, ni waɠolona Ɠɔoɠɔ GALAGI wooiʋɛ, wa-
ƓALAGI.

7
Zu so kuiti

1Masagi Daliyuse ná-masadai maɠonagi naanisiɛi ma, Ɠɔoɠɔ GALAGIɓɔɛni
Zakaliʋɔ, alugi laaʋuusiɛi daa ga Kiselɛve naa ma volo naanigɔi ma. 2Ɓeetɛle
nuɓusɛiti ti Salɛsɛɛl ta Leegɛme-Meelɛkeni teʋeni, éɓɔ numaaʋa, ga ti
Ɠɔoɠɔ GALAGI maanɛɛnɛ, 3 ti zeeli zalaɠa ɠula nuiti pɔ bɛ, niiti ti botii
ɠɛɛzu Ɠɔoɠɔ GALAGI, Fai-Pɛ-Maliɠii ná-pɛlɛi wu, ta GALA goo wo nuiti pɔ
bɛ, ti naati gaazaɠa, ga: «Gá yɛsu gɔlɔi nɔ ɠaɠɔ, giɗa zugi zo konagi ma
alugi lɔɔlusiɛi ma,ʋelei giɠɛa kɛɛzu la pɔlɔma?»

4 Ɠɔoɠɔ GALAGI Fai-Pɛ-Maliɠii ɓɔɛni pɔ̀ naazu, é ɠɛ mà: 5 «Ɠɛ zooi
zu nuɓusɛiti pɛ ma, ta zalaɠaɠula nuiti: ‹Wo kɛa ga konaʋuulɔfela (70), wo
ɗa zugi zo, woɗaɓɔɠɔ maawɔin konagi ma alugi lɔɔlusiɛi ta dɔfelasiɛi

ma, kɛlɛ wo la naaɠɛɛni bɛ̀. 6Woɠɛni daami wosu, ta kpɔɔlei, wo-ɠogiti
sulaave fai nɔ ma.› »

7Niima wooɠilagiti nɔ lɛi Ɠɔoɠɔ GALAGI tiʋuuni GALA goo wo numɔungiti
da, ti bo siɛgi zu nuɓusɛiti ti ɠɛni zeini la ziilɛigi zu Zeeluzalɛme, ta taaiti
ti maaɠoolii zu, ta siɛgi zu ɓalaa lɛkpɛma ʋelei nu yeezazuʋɛ yooi zu, ta
ziɛlaʋɛ ma nɛmɛiti ti laaveni da ga nuɓusɛiti.

8 Ɠɔoɠɔ GALAGI ɓɔɛni Zakali ʋɔ ɠani: 9 «Ɠɔoɠɔ GALAGI Fai-Pɛ-
Maliɠii wooi ɠaa: À ɗa tukpɔiti gaaleʋe ga gaamai, wo ɠilagilagi pɛ ge ɗa
nuɓɔɠɔlai ta gaazumaawɔinɠaiɠɛ bɔɔlaiʋɛ. 10 À minaɗa ga poanzaiti,
ta podointi suziɠa, ta seikɔɠɔma nuiti, ta niiti kpein ti kpalaiti su. Wo tanɔpɛ
ge mina faaɲɔuɓɛtɛ bɔɔlaiti daalɔɠɔma.» 11 Kɛlɛ ti laɠɛni kɛɛni,
ti ʋa woilo naama wooiti ma, ti ɓakani, ti ti-woiyeɠeiti daaɠulu ga ti mina faa
mɛni. 12 Tiɠikpaani kpaan eɠɛ diamai, nii a kɛ ti mina yeezei Ɠɔoɠɔ GALAGI
Fai-Pɛ-Maliɠii ná-tɔgiti, ta daawooiti bu, niiti ná-Zɛnvui ɠɛni bosu GALA goo
wo nu mɔungiti ma. Ɠɔoɠɔ GALAGI Fai-Pɛ-Maliɠii wola yiiɠaawanani naazu.
13 Ɠɔoɠɔ GALAGI Fai-Pɛ-Maliɠiiɠɛ ma: «Tɛi gè ti lolini, ti la woiloni gòo ma,
tiyaɓalaa ta tòlina, gè la woiloga ti-woo ma. 14Gè ti vazani ziiɠiligiti saama, niiti ti la
ɠɛni tiɠwɛɛ kaipa. Ti ta-yooi zuɲakai yɛ gaʋoluʋelei,ʋɛ nu nɔpɛ ge la
mɔɠɛni lɛɛzu ná, éʋaɗa yei. Ti zouʋapagi valiboni ga teʋebai.»

8
Zeeluzalɛme lo faiʋolu

1 Ɠɔoɠɔ GALAGI Fai-Pɛ-Maliɠii ɓɔɛni ɠani: 2 Ɠɔoɠɔ GALAGI Fai-Pɛ-
Maliɠii wooiɠaa:
«Siyɔn nɛɛʋɛ bɛ̀, ma yii wolaɠa bɛ̀,
gaamazu, nàɠalazu su ga ná-maayogi.
3 Ɠɔoɠɔ GALAGI Fai-Pɛ-Maliɠii wooiɠaa:
Nàɠalesu ma Siyɔn,
sèizuʋɛɠaɠɛ ga Zeeluzalɛme.
Zeeluzalɛmeɠa loli ga ‹Wooɠɛɠila taai,›
taɠɛ Ɠɔoɠɔ GALAGI Fai-Pɛ-Maliɠii ná-gizei ma ‹Gizeɲadegai.›
4 Ɠɔoɠɔ GALAGI Fai-Pɛ-Maliɠii wooiɠaa:
Nuʋɔlɔzaɠagiti ta zeizu mɔnɔ Zeeluzalɛme,
zunuiti ta anzanuiti ta zei koi zaamaʋɛti,
ɛsɛ pɛ ná-tukpɔ zea, tɔɔzei ma nu ná-konagi mɔinʋeleiʋa.
5 Zeeluzalɛme koi zaamaʋɛti daaɠa ve
ga zunu loungoiti ta anzanu loungoiti, tiɗaɠaɠo.
6 Ɠɔoɠɔ GALAGI Fai-Pɛ-Maliɠii wooiɠaa:
Ni nuɓusɛi mɔtaiti ta kaazu ga
niima vaiti ti la zoogaɠɛɛzu niima voloiti su,
anɠɛ nɛi nàɓalaagi nàɠisiɛzu ga naati ti la zoogaɠɛɛzu?
Ɠɔoɠɔ GALAGI Fai-Pɛ-Maliɠii wooiɠana.
7 Ɠɔoɠɔ GALAGI Fai-Pɛ-Maliɠii wooiɠaa:
Nà nà-nuɓusɛiti kizosu,
gè tiɠula foloɠulazuʋele yooi ta folo liizuʋele yooiti su.
8Nàʋa ga tiye tiɠula ná,
ti zei Zeeluzalɛme.
Taɠɛ ga nà-nuɓusɛiti,
gèɠɛ ga ta-ƓALAGI,
nà masadaiɠɛ ti unda ga wooɠɛɠiladai ta telebogi.

9 Ɠɔoɠɔ GALAGI Fai-Pɛ-Maliɠii wooiɠaa:
À zɛbɛzeɠe, wɔigi wo niima wooiti mɛnisu niizu,
nii GALA goo wo nuiti tiɠɛni bosu,
siɛgi zu GALA seiʋɛlɛi ma wuulaagiti tiɠɛni laazu la,
GALA pɛlɛi naa lo fai zu.
10Mazɔlɔɔ, aisa naama voloiti tiʋa zeeli,
nuɓusɛiti ta toganiiti ti laɠɛni ta-wotii ma zala zɔlɔɔsu.
Siɛ wo nui niiti tiɠɛni lɛɛzu, tiɗa yei,
naati tiɠɛni nɔ ga ti zili nuiti tɔnɔ,
mazɔlɔɔ gè yeeɓeni nuiti ba,
tiɗa wuzeɠeɓɔɠɔ laalɔɠɔma.
11 Kɛlɛ niizu niina, gè la mɔ nuɓusɛi mɔtai zosu ga
ʋelei gèɠɛni kɛɛzu la mɔungi.
Ɠɔoɠɔ GALAGI Fai-Pɛ-Maliɠii wooiɠana.
12Mazɔlɔɔ, nà ziilɛigi vaza wo zaama, eɠɛ ani zuwui.
Leezɛnɓeleiɠa gaawaai ve,
zooiɠa ba lɔnɔgi ve,
geeɠɔlɔgiɠaɓe tonaiʋa, éʋu ga gola.
Nà niima vaaɓɔɠɔi pɛ kɛɛzu
nà-nuɓusɛi mɔtaiti bɛ.
13 Ee, Zuda ta Izelayɛleʋɛlɛyeɠeiti,
mɔungi woɠɛni ziiɠiligiti saama,
ga nuɓusɛiti ti voovoai, naati maʋoogi.
Ʋele nɔɠana gè woɠizosu da,
woɠɛ ga tuyaɗɛungi.
Naaɠa é ba mu, à mina lua, à zɛbɛzeɠeʋolu.
14Mazɔlɔɔ Ɠɔoɠɔ GALAGI Fai-Pɛ-Maliɠii wooiɠaa:
Siɛgi zu gè devea la ga gè woɓɔlɔ,
tɔɔzei wo-mɛmɛwolani ti zìiɠaawanani,
gè laɠɛni zeɠeni gòoiʋolu.
15Niizu niina, gè zeɠea naama leveiʋolu,
nà faaʋagɔiɠɛɛzu niina Zeeluzalɛmeʋɛ,
ta Zuda nuɓusɛiti pɛ bɛ.
À mina lua mu.

16 Pɛtɛ ʋele ɠa wa faiti kɛɛ la: Ɛsɛ pɛ ge ɗa gaamai wo bɔɔlai ma,
tukpɔɠaaleʋe nuiti tiɗa tukpɔɠaaleʋe ga telebogi, tukpɔɠaaleʋei nii ziilɛigi
a zɔlɔɔ su. 17 Wo tanɔpɛ ge mina faa ɲɔu ɓɛtɛ yiimaʋɛ bɔɔlaiti
daalɔɠɔma, à mina ɗa ga ɠona ga zɛɛi, tɔɔzei naama vai tanɔpɛ bɛlɛ
la bɛ̀.» Ɠɔoɠɔ GALAGI Fai-Pɛ-Maliɠii wooiɠana.

Zu so foloiti ta valibo ga fɛti voloiti
18 Ɠɔoɠɔ GALAGI Fai-Pɛ-Maliɠii ɓɔɛni pɔ̀, é ɠɛ mà: 19 Ɠɔoɠɔ

GALAGI Fai-Pɛ-Maliɠii wooiɠaa: «Zugi nii wo sosu, alugi naanisiɛi, dɔɔlusiɛi,
dɔfelasiɛi ta puusiɛi konagi zu, ta valibo ga koozunɛ voloi, ta fɛti voloiti Zuda
nuɓusɛiti bɛ.

Naa ma, à gaamai ta ziilɛigi nɛɛʋɛ.
20 Ɠɔoɠɔ GALAGI Fai-Pɛ-Maliɠii wooiɠaa:

Zouɠili su nuɓusɛiti,
ta taa wolaiti su zei wo nu mɔinmɔin ga taʋa mɔnɔ.
21 Taa wolaiti su nuɓusɛiti ta li tiɠɛ taɠiligaa ma:
‹Ade li de Ɠɔoɠɔ GALAGI Fai-Pɛ-Maliɠii maanɛɛnɛ, de gaiziɛ. Nàɓalaagi nà

liizu.›
22 Ʋeleɠana nuɓusɛ mɔinmɔin, ta zeeɠaaɓaa yooiti,
taʋaa la Ɠɔoɠɔ GALAGI Fai-Pɛ-Maliɠiiɠaiziɛzu la, ti maanɛɛnɛ.

23 Ɠɔoɠɔ GALAGI Fai-Pɛ-Maliɠii wooiɠaa:
Naama voloiti nu puugɔ ti tanɔpɛ ti la ga ziiɠila taɠaalɛ ba,
ti Zuifuɠila so ná-seɠei lakɔlɔgiʋa,
tiɠɛ ma: ‹Gáʋilɛsu woʋolu,
mazɔlɔɔ gi mɛnigɛ ga GALA ka woʋa.› »

9
Izelayɛleɠoba yooiti tukpɔɠaaleʋe vai ta tiɠizo fai

1 Ɠɔoɠɔ GALAGI ná-keela wooi.
Daawooi Ɠadelake yooi zoga,
éɠwɛ Damase taazuʋɛ.
Mazɔlɔɔ nu vului pɛ ka ga Ɠɔoɠɔ GALAGI nɔnɔ,
ʋelei nɔ Izelayɛle wolodaiti pɛ ti la.
2 É Ɠamateɓalaa zoga,
niiti ti zeiɗai la ta Damase,
é zeeli Tiil, ta Sidɔn ma,
niiti ti wolaɠoozuɠeleai.
3 Tiil siɠi gaaɠooza togaɓɔɠɔʋɛ,
é waliiɠaalɛa ba eɠɛ fufiligi,
é zanugiɠaalɛ ba eɠɛ koi yɔɠɔzuʋalaʋalai.
4 Kɛlɛ Maliɠiiɠa ti pɛ kula zea,
toɠa ná-siɠigiti toka kpoloɗɛi wu,
toɠaɠala ga abui.
5 Asekalɔnɠa naaɠa, é lua,
Gazaɓalaa zuɠaɓali ga duai,
Ekelɔnɓalaa kaɠɛɠana nɔ,
tɔɔzei kitosuʋɛɠaɠula zea.
Masa ge la mɔɠɛa Gaza,
nu vulu nɔpɛ ge la mɔɠɛa Asekalɔn.
6Nu zupuiti ta zei Asedɔde.
Nà Filiseti nuiti ta-wasogi zuɠoloɠolo.
7Nàɲamasu zuaiɠula ti-la,
gè kɔɔɠɔ gani kɔɔ laamianigiti kula ti-ɲiiga yɔɠɔzuʋɛti.
Ta-nuɓusɛi mɔtaiɠaɠɛ ga gá-ƓALAGI nɔnɔ.
Toɠa losu zɔlɔɔ Zuda wolodamaiti saama,
Ekelɔn nuitiɓalaa tiɠɛ ga Yeeɓuse nuiti kɛʋele.
8Nàɠɛ nà-zooi maaɠoolii zu,
gè makɛ kɔɔɓɔgiti daalɔɠɔma, ti leʋesu,
suɲɔu nui tanɔpɛ ge la mɔ nà-nuɓusɛiti kpɔlɔa,
mazɔlɔɔ gàazuɠaɠɛ tiʋa niina.

Ziilɛi masagiʋaa vai
9 Ee, Siyɔn nuɓusɛi,ɠɔkɔ ga koozunɛɛi!
Ee, Zeeluzalɛme nuɓusɛi, wooɠula ga koozunɛɛi!
Wɛlɛɗa-masagiʋa, éʋaazu èʋɔ,
telebogɛ, pilɛ sɔlɔɔdai veeʋɛ bɛ,
toɠa gaɓɔɠɔmaayei nu, é zeini soovalegiɠɔma,
soovale saai ma yiʋoiɠɔma.
10Nà kɔɔɠɔ wotoloiti kulazu Efelayimeʋa,
gè kɔɔɠɔ zooiti kula Zeeluzalɛmeʋa,
kilɛgi nii kɔɔiɠɔɔzu la, naa zuɠaɠaleɠale.
Masagi naaɠa ziilɛigi lɔ ziiɠiligiti saama,
ná-masadaiɠa zo kpoloɗɛi zɔi ma, é zei zɔiʋa,

é zo ziɛ wolai Efelata ma, é li zouɓela ga.

Duɔiti unmɔɔ fai
11Ɗɔunɗɔnɔi, minazeɠegi maaʋele ma,
é de yɔɠɔzu, nii kɛai gaɲamai maaʋele,
nàɗa-luɔiti unmɔɔsu,
gè tiɠula zeɠei zu, nii ziɛ la su.
12 Kasoɠa nuiti wɔiti kitogi woʋɛ,
àɠale ma wa-laazu ziɠi gaaɠoozagi zu!
Nà nii wosu za ga:
Nà woɠaazumaawɔinɠa ga seizu felegɔ.
13Mazɔlɔɔ gè Zudaɠɛa ga nà-kilɛgi,
gè Efelayimeɠɛ ga ná-mɛɛin.
Ee, Siyɔn, nà è-loun zunuiti teʋesu,
ti valaɗɔnɔ ma loun zunuiti ba Yavan,
nà èɠɛ ga kɔɔɠɔ woɠa zɔkpɔi.
14 Ɠɔoɠɔ GALAGIɠaɠula kɛlɛma ti maazu,
ná-mɛɛinɠaɓizɛ eɠɛ mainmain.
Maliɠii Ɠɔoɠɔ GALAGI puʋugi vɛ,
toɠaʋaazu lɛkpɛmaʋelei nu yeezazu lonavifigi wu.
15 Ɠɔoɠɔ GALAGI Fai-Pɛ-Maliɠiiɠaɓaa ná-nuiti maazu.
Ta daami wo, ti fɛlɛvɛlɛ kɔtuiti golowolo.
Taɓɔɔle, tiɗa zɔngɔ,
eɠɛ dɔɔɠa ti zo,
ti laaɠa ve eɠɛɲama vaza aniɲakai,
ti maaɠaɓɔɔle eɠɛ zalaɠaɠulazuʋɛ ma woizuʋɛti.
16 Ta-ƓALAGI, Ɠɔoɠɔ GALAGI,ɠa ná-nuɓusɛiti kizo naama voloi,
eɠɛʋelei nɔ baala makɛ nui,
aɗa ná-baala kpulugiɠizo da,
tiɗa volo ná-zooi zu,
ʋelei kɔtu zɔngɔɓaaɓaagiti taɗa volo la.
17 Ee, ti wola undaaɠa nɛ!
Ee, taʋapa ga gola!
Moloiɠa zɛbɛi ve zunu loungoiti zea,
dɔɔ niinɛi zɛbɛi ve anzalopoiti zea.

10
Tosu nɔpɛ ge la kɔɔɠɔ ganigiti ba

1 À Ɠɔoɠɔ GALAGI vali ga
é yeeɠɛɠala mɔungi ma lonaiʋu.
Tɔɠa aɗa sabalagiti pu,
toɠa tonai ve ga pooʋama,
toɠaɛsɛ gilagilagi ná-kpalaga aniiti kpɛtɛ.
2Mazɔlɔɔ pɛlɛ wu zaleiti ta wo wooɠaaʋotesu ga zɛɛi,
gɔvɛɠaazaɠa beaiti tiɗa zɛɛɠula kɛlɛmaiti ka,
kɛzɛsulala ze gooiti ka ti suɠulazu,
yaavaɠaanɛɛnɛiɠa ti bosu.
Naaɠa é kɛa nuɓusɛiti ti lia poun maanɔɠɔi zu,
eɠɛ baala kpulugiti makɛ nu la tiʋɛ.

Kula zouʋa niinɛi
3 «Baala makɛ nuiti ka zìiɠaawanaai ti ma,
boli zinɛiti ka gè ti loɠazu.
Mazɔlɔɔ Ɠɔoɠɔ GALAGI Fai-Pɛ-Maliɠiiɠaɠaaɓaazu tɔɓɔɠɔi ná-baala

kpulugi ma,

nii é ga Zudaʋɛlɛyeɠei.
Toɠa tiɠɛɛzu ga ná-lɛbiya zooi,
é liizu la kɔɔɠɔzuʋɛ.
4 Tɔɠa kundiɠi ma zii pɛ kaɠula su,
tiɠɛai eɠɛ kɔtuɓiingi,
eɠɛ seɠeɠotai ma zuzo kɔluti,
eɠɛ kɔɔɠɔɠilɛgi.
5 Taɠɛ eɠɛ kɔɔɠuluɓaiti, ta kɔɔiɠɔ,
tiɗa koi yɔɠɔzuʋalaʋalaiɠaayɔ gaɠɔɠɔi,
mazɔlɔɔ Ɠɔoɠɔ GALAGIɠaɠɛɛzu tiʋa.
Unfegiɠa yei ga ti zili nuiti, ti sooiti kɔma.
6Nà Zudaʋɛlɛyeɠei zɛbɛlɔ,
gè Zozɛfe ná-pɛlɛyeɠeiɠizo.
Nà ti zeiʋeleɓɛtɛʋolu ga niinɛ,
tɔɔzei nà ti maawɔinɠa,
eɠɛ vɔlɔ kaipa gè laɠɛniɠɛlɛni tiʋa.
Mazɔlɔɔ nàɠa gè ga Ɠɔoɠɔ GALAGI, ta-ƓALAGI,
nà ta-maanɛɛnɛ wooiti gaaʋote.
7 Zɛbɛiɠaɠɛ Efelayime nuiti ba eɠɛ kɔɔɠuluɓaiti,
ti laaɠa ve ga koozunɛɛi, eɠɛ ta dɔɔɓɔle.
Siɛgi zu ti-lointi ta mináɠaa la, tiɠoozuɠa nɛ,
tiɠoozuɠa nɛ ga Ɠɔoɠɔ GALAGI maaʋele.
8Nà ti loli ga foe wooi tiɠaalɛ ba,
mazɔlɔɔ gè ti unmɔɔga.
Ta mɔin ga mɔungiɠɛʋele.
9 Gè ti zuvazagɛ zɔɔma ziiti saama,
zooiti su ti maaɠoozaai,
ti-ɠi ka loo sù miná,
ta yɛ ná ta ti-lointi,
naaʋoluma tiɠale ma, tiʋa.
10Nà tiɠula Ezipete yooi zu, ta Asiili yooi zu,
gèʋa ga tiye Galaade, ta Liɓan yooi zu,
kɛlɛ mináɓalaa ge la kulaɠɛa tiʋa.
11 Izelayɛle nuiti ta kidaaʋili kpoloɗɛiɓudɛ,
Ɠɔoɠɔ GALAGIɠa kpoloɗɛi ma lakpatakpagi loɠa,
ziɛ wolai Nileɠa vɔ, é zeeli kpoma.
Asiili ná-wasogi zuɠaɠale,
Ezipete ná-masa tukpɔiɠaɠula zea.
12Nàɓɔɠɔi, Ɠɔoɠɔ GALAGI,
nà zɛbɛi ve Izelayɛle nuiti bɛ,
ti ziɛ ga zìimai.»
Ɠɔoɠɔ GALAGI wooiɠana.

11
GALA zobobɛ nuiti koloɠolo fai

1 Liɓan,ɗa-laaiti daalao,
abuiʋa éɗa-sɛdele guluiti gala.
2 Sipɛlɛ guluiti, àɓalakpalaɠoozu,
tɔɔzei sɛdelegi loa bu,
mazɔlɔɔ gulu maanɛɛnɛgiti tiʋɔga.
Àɓalakpala Ɓasan sɛne guluiti,
mazɔlɔɔ goya wolaiɠoloa,
nii nu nɔpɛ ge laɠɛa lɔɔzu ba!

3Nuɠa baala makɛ nuiti kpala gooi mɛnisu,
mazɔlɔɔ tufa lɛtɛi tiɠɛa wokomaalɛɛzu la naaɠoloɠologa.
Nuɠa zalaiti sikɔ wooi mɛnisuɓalaa,
mazɔlɔɔ Zuludɛn ma lɔɓɔɓiili wolai,
tiɠɛa wokomaalɛɛzu la naaɠoloa.

Baala makɛ nu zeizu felegɔiti
4Nà-GALAGI, Ɠɔoɠɔ GALAGIɠɛni ma: «Ɠɛ ga baalagi tɛiti makɛ nui, niiti ti

leveai na saai ma. 5 Tɛigiti ti tiɠeyazu, tiɗa tiʋaa wafuun, tiʋɔdi nuiti tiɗa
ɠɛ ma: ‹Mamagiɠa Ɠɔoɠɔ GALAGIʋɛ, mazɔlɔɔ gèɓɛtɛa!› Ti makɛ
nuɓɔɠɔiti ti la vɔlɔ ti maawɔinɠaazu.» 6 Nɔ̀un nà, Ɠɔoɠɔ GALAGI, gòoi
ɠaa: «Gè lamɔ zooi nii zu nuɓusɛiti maawɔinɠaa pɛ. Mazɔlɔɔ nà nuiti zɛsu
ɓɔɠɔ yeezu, tanigaa tiɗa ti-waiti suziɠa, gè ti yɛ ta-masagiti zeezu. Ta-masagiti
ta zooiɠoloɠolo, kɛlɛ gè la nu nɔpɛ kula ti ya.»

7 Gè tɔɔzeini ga baalagi naati makɛga, niiti ti leveai na saai ma, ma un ge da ma
mɛɛ ga zɔiti ti maawɔinni baala kpulugi zaama. Gè baala makɛ tukpɔ felegɔ
vaaɠɛɛni ɓɔɠɔ ʋɛ. Gè ma mɔungi laasei pɛɛ ga ‹Zaalai,› gè felesiɛi
laasei pɛ ga ‹Gilibai.› Gè zɛba gè ɗa ɠaaɓa baalagiti ma. 8 Alu gilagi laawu, gè
makɛ nu saʋagɔiti kpɛɛni. Naaʋoluma, zìi laɠɛni lɔɔni baalagiti bu, tiya
ɓalaagi wɔ̀inzeɠe ti ma. 9 Gèɠɛni baalagiti ma: «Gè la mɔ woɠɔnɔkula pɛ!
Zɔi é zaazu, naa za! Zɔi taɠɛ paazu, naaɓɔɠɔ yɛ ná, ti paa! Zɔiti ta yɛ
vulua, naati tiɗaɓɔɠɔ mi yɔɠɔzu.» 10 Gè nà-tukpɔi zoni, nii daa ga ‹Zaalai,›
gè galeɠale, naa ɠɛ ga nà-minazeɠegi ɠoloɠologa, nii é ɠɛa gi yɔɠɔzu
gá ziiti pɛ. 11 Minazeɠegi naa ɠoloɠoloni naama voloi nɔ. Baalagi niiti ti wola
maawɔinɗai, ti ɠɛni wɛlɛzu bà, naati ti kwɛɛni ga, Ɠɔoɠɔ GALAGI ɠa é
ɓɔɛzu ga niima vaiti maaʋele. 12 Gèɠɛni ti ma: «Ni wa kaana ga soloo faaʋe,
a sàlai ve zèa,ɓa wo zɛ ná.» Ti waliɠaeʋuusaʋagɔi (30)ɠaaluni, ti fe ga sàlai.
13 Ɠɔoɠɔ GALAGI ɠɛni mà: «Walii é ti ɠaazu ga ma ʋagɔi, naa ʋili ya diɠi
lo nui ma, nii ti kaai ga nɔ̀un sɔngɔi.» Gè waliɠaeʋuusaʋagɔi (30) zeɠeni, gè
pili ya diɠi lo nui ma, Ɠɔoɠɔ GALAGI ná-pɛlɛi wu. 14Naaʋoluma gè nà-tukpɔi
velesiɛi «Gilibai» ɠaleɠaleni, naa ɠɛ ga kɛɛɠɛlounlai ɠoloɠologa Zuda ta
Izelayɛle yɔɠɔzu.

15 Ɠɔoɠɔ GALAGI ɠɛni mà: «Ɓɔɠɔ maaɠili niina ga baala makɛ nui ná-
sɔɔlaiti, nii é ɠɛɛzu ga ɠimalala nui. 16 Mazɔlɔɔ nà baala makɛ nu ɠila
buzeɠezu zooi nii zu, nii é la yiizoolɛa ga baalagiti, tiɠɛɛzu ti za, é la baala goiti
gaiziaa, nii maawanaai é la naaʋaloa, nii kɛdɛgai é la naaɠɔnɔkula. Kɔnɔgi
ɠaɠɛ ga togani niiti ti wulɔai naati ma zuaiti, éɗa ti-ʋolokagiti baliʋali.»
17Maanɔɠɔɠaɠimalalaʋaala makɛ nuiʋɛ,
éɠɛlɛzu ná-baala kpulugiʋa!
Tɛigi boɠa zɔkpɔi zeei zu vikɛiɠoloɠolosu,
ta é zeezazuʋeleɠaazuɠɛzɛgi wolo su!
Zeei za ma faan, ta zeezazuʋeleɠaazuɠɛzɛgi za su faan!

12
Masagi ná-zobo sɔlɔɔdaɠaaɓelagi

1 Ɠɔoɠɔ GALAGI ná-keela wooi daazeeliai Izelayɛle ma.
Ɠɔoɠɔ GALAGI wooiɠa,
tɛigi é geeɠɔlɔgi zɛlɛgai, é zooi la,
é lati é nu vului yɛnvuiɓɛtɛ su:

2 «Nà Zeeluzalɛmeɠɛɛzu ga gaazulati dɔɔʋɛɛlɛi, nuɓusɛiti pɛ bɛ, ti
maaɠoolii zu. Ʋele nɔɠana éɠɛɛzu la ga Zuda, siɛgi zu Zeeluzalɛme zeizu la
kɛlɛ su. 3Naama volo ná, nà Zeeluzalɛme losu gbiɠi nuɓusɛiti pɛ tuɠɔ, eɠɛ

kɔtu wolai nii nu nɔpɛ ge la zooga buzeɠezu. Zɔi nɔpɛ aɠɛ é buzeɠe, naa
ɠaɓɔɠɔmaawana. Názu eteai zu yooiti kpein taɓɔsu, ti wuzeɠe daalɔɠɔma.
4Ɠɔoɠɔ GALAGIwooiɠana: Naama volo ná, nà ta-zooiti doɠa ga dualuagi, gè ta-zoo
ɓizɛ nuiti doɠa ga titigi. Kɛlɛ nàɓaa Zuda nuɓusɛiti maazu, gè ziiɠiligiti ta-
zooiti gaazuɠole. 5 Zudaɠundiɠiiti taɠɛ bosu yiimaʋɛ ga: ‹Zeeluzalɛme nuiti
ta ta-zɛbɛi zɔlɔɔsu ta-ƓALAGI, Ɠɔoɠɔ GALAGI ya, Fai-Pɛ-Maliɠii.› 6 Naama
volo ná, nà Zudaɠundiɠiiti kɛ ga abuɓɔi golai nii é dɔɓɔiʋa, gè tiɠɛ ga
sɔmɔ abui, é zosu molo ɠiliiti ba, ta ti-maaɠoolii zu nuɓusɛiti pɛ gala mɛtu
ʋepemaʋɛ pɛ. Kɛlɛ Zeeluzalɛme zei wo nuiti ta yɛ ti-zeizuʋɛ nɔ ziilɛigi
zu.

7 Ɠɔoɠɔ GALAGI ɠa tɔɔzeizu dɛ ga Zuda nuɓusɛiti kizoga, naa ɠa a kɛ
Davide mavofodaiti, ta Zeeluzalɛme nuiti ti mina waso, tiʋa ka ga ti vizɔgɛ Zuda
nuɓusɛi mɔtaiti ba. 8 Naama volo ná, Ɠɔoɠɔ GALAGI ɠa Zeeluzalɛme zei
wo nuiti makɛ, zɔi sɛbɛi wola ʋɛlɛai ti zaama, naa ɠa zɛbɛi zɔlɔɔ ga
Davideɠɛʋele, Davide ná-pɛlɛyeɠeiɠaɠɛ tiʋɛ eɠɛ GALA, eɠɛ vɔlɔ
Ɠɔoɠɔ GALAGI ná-geezuɠeelai nii é ziɛzu ti luɠɔ. 9Naama volo ná, zooi niiti pɛ
ta wuzeɠe Zeeluzalɛme laalɔɠɔma, nà ti pɛ koloɠolo.»

Saa wɔlɔi é wosu zooi zu ná pɛ
10 «Nà maawɔinɠa yɛnvui, ta maanɛɛnɛ yɛnvui yei Davide ná-pɛlɛyeɠei

ma, ta Zeeluzalɛme nuiti ma. Taɠaazulo nɔ̀un ba, nɛ̀i ti bɔ̀ɔni. Ta wɔlɔ ná-faa
zu, eɠɛʋele nu a wɔlɔ la gila loin zaazuʋɛ. Taɓɔɠɔ maawɔin ga gaawana,
eɠɛ nu aʋala ná-doun mɔungi ma. 11 Naama volo ná, saa wɔlɔiɠa wɔɔlɔ
Zeeluzalɛme, eɠɛʋelei é ɠɛɛni la Ɠadadelimon, Megido ʋɛtugi zu. 12 Saa
wɔlɔiɠa wo zooi zu ná pɛ, pɛlɛyeɠeɠilagilagiɠaʋu yɛ: Davidemavofodaiti
ta-ʋɛlɛyeɠei ɠa ʋu yɛ, ma anzaiti ti ʋu yɛ, Natan nɔnɔiti ti ʋu yɛ, ma
anzaiti tiʋu yɛ, 13 Leevi nɔnɔiti tiʋu yɛ, ma anzaiti tiʋu yɛ, Simeyi nɔnɔiti
ti ʋu yɛ, ma anzaiti ti ʋu yɛ, 14 zɔɔma ʋɛlɛyeɠeiti ti ʋu yɛ ga gilagila,
anzanuitiɓalaa tiʋu yɛ ga gilagila.»

13
Kɔɔɠɔ gani kɔɔ nuiti tukpɔɠaaleʋe vai

1 Naama volo ná, ziɛungi laaɠa lao Davide ná-pɛlɛyeɠeiʋɛ ta Zeeluzalɛme
nuiti bɛ, é ta-ɠotoiti ta ta-ɠɔzɔba vaiti gba.

2 Ɠɔoɠɔ GALAGI Fai-Pɛ-Maliɠii wooi ɠaa: «Naama volo ná, nà kɔɔɠɔ
ganigiti folo zooi ʋa, nu nɔpɛ ge la mɔ ti-laasei boga. Nà ma ɠala goo wo nuiti
ɓalaa kula zooiʋa, ta kɔzɔbaɠisiɛiti pɛ. 3Naazu, zɔi nɔpɛ éɠɛɛzu GALA
goo wosu, sɔlɔɔ kɛɛɠɛi, ta sɔlɔɔ deei ta ɠɛ ma: ‹È la mɔ yɛga vulua
mazɔlɔɔ zɛɛɠala gooiɠa è bosu Ɠɔoɠɔ GALAGI lɔɠɔi zu.› Sɔlɔɔ nuiti
ɓɔɠɔgoɠa naazu ti bɔɔzu, siɛgi zu éɠɛɛzu GALA gooi wosu da. 4 Naama
volo ná, maɠala goo wo nuiti ti pɛ ti laaɠa ve ga unfegi, siɛgi zu ti gala gooi wosu
da, ti sɔlɔɔsu ta-ɠulakɛlɛmaiti su. Ti la mɔ kɛa pɛ, ti ʋa sua leɠa zeɠe
wolai ta looɠɔba, tiʋaɗa nuiti yaava. 5Tiɠilagilagi aɗaɠɛma: ‹Gè la ga GALA
goo wo nu, nà ga tiiɠɛ nu nɔ, tiiɠɛ yooiti ta zèa kaite mà nu niinɛ ziɛsu.› 6Ni
ta gaazaɠana, tiɠɛma: ‹È palai niiti sɔlɔɔgɛɠale, ti è-ɠɔlɔgi ma?› Toɠa ti
wooɠaaʋote, éɠɛ ma: ‹Gè ti zɔlɔɔgɛ nɛ̀ɛɲɔɠɔiti ta-ʋɛlɛi wu.› »

Minazeɠegi niinɛ vaiʋolu
7 Ɠɔoɠɔ GALAGI Fai-Pɛ-Maliɠii wooiɠaa:
«Boɠa zɔkpɔi wuzeɠe nà-baala makɛ nui laalɔɠɔma,
nɛ̀ɛɲɔɠɔi laalɔɠɔma!
Baala makɛ nui loɠa,
baalagiti ti zuvaza,
nà ma goitiɓalaa doɠa.

8 Zooi zu nuɓusɛiti gaaɠaɠwɛsu saʋa,
seizu felegɔiɠa za, ti undaaʋili,
kɛlɛ seizuɠilagiɠa yɛ vulua zooi zu.
Ɠɔoɠɔ GALAGI wooiɠana.
9Nà seizuɠilagi naa lɔ abui zu,
gè gaawun kɔzɔiɠula ba,
ʋelei nu aɗa waliiɠaawun da kɔzɔiɠula ba,
nà nɔɠɔiɠula ba,
ʋelei nu aɗa zanugi maɠɔzɔiɠula la ba.
Naazu ta fàli, gè ti wooɠaaʋote.
Nà ti loli ga: ‹Nà-nuɓusɛiti.›
Tiya ma, taɠɛ ma: ‹Ɠɔoɠɔ GALAGIɠa é ga gá-ƓALAGI!› »

14
Ɠɔoɠɔ GALAGI ná-foloi taɲɛpiɠaaɓelagi

1 Wɛlɛ Ɠɔoɠɔ GALAGI ná-foloi ʋa é ʋaazu, foloi nii ta ɠɛ aniiti
gaaɠwɛɛzu laɗa-ziɠigiɠoozu, niiti ti zogai kɔɔi zu èʋɔ bɛ. 2Nà ziiɠiligiti
pɛ gaalɛ ba, ti kɔɔi vala Zeeluzalɛmeʋa. Taaiɠa zo, toomaiɠaɠɛ pɛlɛiti
bu, pumaiɗaɠɛ ga anzanuiti, nuɓusɛiɠilazuʋɛ pɛ ka li duɔlai zu, kɛlɛ
nuɓusɛi mɔta goiɠa yɛ taazuʋɛ. 3 Naaʋoluma Ɠɔoɠɔ GALAGIɠaʋa é
kɔɔi ɠɔ zii ɠiligi naati daalɔɠɔma, ʋelei a ɗa kɛɛ la kɔɔɠɔ voloiti
su. 4 Naama volo ná, toɠa lo Wolive ɠizei ma, nii é Zeeluzalɛme ɠobaʋɛ folo
ɠulazuʋelei. Woliveɠizeiɠaʋali sakpa ma, é zo foloɠulazuʋelei é li folo liizu
ʋelei, pɛtu golaiɠɛ ti yɔɠɔzu, gizeiɠilazuʋɛɠa likpi ga lɛkpɛmaʋelei
nuɠɔʋɛzuʋɛ, gilazuʋɛ likpi ga lɛkpɛmaʋelei nu yeezazuʋɛ. 5Waʋela,
wo li ga pɛtugi zuʋelei, nii é nà-gizeiti zɔɠɔzuʋɛ, mazɔlɔɔ pɛtugi naaɠa
li é zei Asale ʋa. Wa ʋela ʋelei wo ɠɛni ʋelazu la zou ɓalii ʋa, Zuda masagi
Wɔziase ná-siɛgi zu. Naa ʋoluma nà-GALAGI, Ɠɔoɠɔ GALAGI ɠa ʋa niina, ta
ná-geezuɠeelaɲadegaiti pɛ.

6Naama volo ná, wozakala ge lamɔɠɛa ná, kɔɔlɛ la mɔɠɛa ná, ta ziɛɓun
ge la mɔɠɛa ná. 7 Foloi naaɠila kpe nɔɠa é nɔnɔma, Ɠɔoɠɔ GALAGIɠa é
kwɛɛ, folo la mɔɠɛa ná,ɓa kpidi, anɛɛ kpɔkɔi wozakalagiɠa volo.

8 Naama volo ná, zɛnvu suɗɛungi laaɠa lao Zeeluzalɛme, éɗa yei, maɗɛi
ɠilazuʋɛɠa yei ga foloɠulazuʋeleɓoloɗɛiʋɔ pelei, gilazuʋɛ yei ga folo
liizu ʋele ɓoloɗɛi ʋɔ pelei, ʋele ɠana a ɠɛ la foɠoi ta samai. 9 Ɠɔoɠɔ
GALAGIɠa masadaiɠɛ eteai pɛ unda. Naama volo ná, Ɠɔoɠɔ GALAGIɠila kpe
nɔɠa aɠɛɓɔɠɔɠaazu, tɔɠila kpe nɔɠa tɔɠɔi aɠulaɓalaa.

10Zooi naa pɛ ka valibo ga nɛmɛi, é zo Geeɓa é li Limon, Zeeluzalɛme lɛkpɛma
ʋelei nu yeezazuʋɛ. Zeeluzalɛmeɠaaɠaɠooza koba laaiti pɛ ba, taai zuɠa
wɔɔlɔ, é zo Ɓɛnzamɛn siɠidaʋɛ, é zeeli siɠida ʋɔlɔmai ma, é li Zokosu
siɠidaʋɛ, é zomɔnɔ Ɠananeyɛleʋɛlɛɠaaɠooza golai ma, é zeeli masagi ná-
kɔɠɛlaʋɛ. 11 Seiɠa wo taazuʋɛ, ani la mɔɠɛa ná nii foovoai, Zeeluzalɛme
ɠa zei ziilɛigi zu.

12 Wɛlɛ maanɔɠɔi niiti ka Ɠɔoɠɔ GALAGI a ti zei nuɓusɛi naati ma,
niiti ti kɔɔi ɠɔai Zeeluzalɛme laalɔɠɔma. Ta yɛ vulua ti-ɠɔlɔgi luula
ti ma, ti-ɠaazuɠɛzɛgiti ti luula ti-ɠaazuɠokologiti su, ti-nɛgiti ti luula ti-
laaɠoozuʋɛti. 13 Naama volo ná, Ɠɔoɠɔ GALAGI ɠa ti ɠɛ unga wuulee, ta
ɠɛ ɓɔɠɔ ziɠazu ga ti-yeeɓuinti, ti dɔ ga kili ga kakaɲɛpi. 14 Zuda nuiti ta
ʋɔɔpɛɛ Zeeluzalɛmeɲɛpiʋa, ta naavoloiɠula ti-maaɠoolii zu ziiɠiligiti
zea, ta zanugi ɠaalɛ ba, naa ʋɛɛ walii ʋa, naa ɓɔ seɠe mɔinmɔin ba.
15 Maanɔɠɔi nii nɔ a zeeli nuɓusɛiti ma, naa ɠɛɠalai nɔ ɠa a zeeli zii
ɠiligiti ta-loganiiti ma, taɠɛ kɔɔɠɔzuʋɛ, sooiti, soovale fuuluiti, soovalegiti,
taɲɔmɛiti.

16Naazu ziiɠiligi niiti kpein ti kɔɔi valaai Zeeluzalɛmeʋa, ta-nuɓusɛi mɔtai

niiti ta yɛ vulua naati taɗa lɛ kona-o-kona, ti nɔkɔ masagi wu, Ɠɔoɠɔ GALAGI
Fai-Pɛ-Maliɠii, ta ti kota vɛtii ɠula. 17 Kɛlɛ ni eteai zu yooi gila kpalaa ka
ɠɛlɛna lɛɛzu Zeeluzalɛme, éʋa nɔkɔ masagi wu, Ɠɔoɠɔ GALAGI Fai-Pɛ-
Maliɠii, naama yooi la mɔ tona zɔlɔɔga. 18Ni Ezipete nuiti taɠɛlɛna lɛɛzu
Zeeluzalɛme, ti ʋa kota vɛtii ɠula, maanɔɠɔi nii Ɠɔoɠɔ GALAGI daazu zii
ɠiligi zɔiti ma, ti la lɛɛni fɛti ɠulazuʋɛ, naa ɠɛɠalai nɔ ɠa a zei ti ma.
19Naaɠa aɠɛ ga Ezipete ta ziiɠiligi zɔiti ta-ɓakɔi a zeeli ti ma, tɛiti ti la lɛɛni
kota vɛtiɠulazuʋɛ.

20 Naama volo ná, ta sɛʋɛiɠɛ sooiti kɔbu lalagiti ma, tiɠɛ ma: «Makɛgɛ
Ɠɔoɠɔ GALAGI ʋɛ.» Ɠɔoɠɔ GALAGI ná-pɛlɛi wu liɠiiti ta ɲade, eɠɛ
ɲama vaza aniɲakaiti zalaɠa ɠulazuʋɛ ɠakalaʋɛ. 21 Zeeluzalɛme, ta Zuda
liɠiiti kpein ta ve Ɠɔoɠɔ GALAGIʋɛ, Fai-Pɛ-Maliɠii, niiti kpein taɠɛʋaazu
zalaɠaɠula vai ma, naati taɗa ma liɠiiti seɠe, tiɗa zalaɠa zuaiɠili ti zu. Naama
volo ná, yaaɠo nɔpɛ ge la mɔɠɛa Ɠɔoɠɔ GALAGI Fai-Pɛ-Maliɠii ná-pɛlɛi
wu.

MalasiNá-sɛʋɛi
Eɓulu wooi zu Malasi laaseigi ʋoluʋɛ ɠa ga «nà-keelai.» Naama laaseigi ɠila

nɔɠa sɛʋɛai gaaɠwɛsu saʋagɔi zu, puuzuɠilagi zu, é dɛɛzu ga: Ɠɔoɠɔ
GALAGI ná-keelaiɠa éʋaazu é ná-peleiɓɛtɛ.

Ti ɠɛni ɠɛɛzu ɓalaagi GALA goo wo nuiti ta zalaɠa ɠula nuiti ma: «GALA
Keelaiti» (2:7, ta Azee 1:13 zu). Naaɠa é kɛɛzu, tanigaa tiɠɛɛzu Malasi laaseigi
ɠa ga daaseigi ta ti pɛɛni ba, kɛlɛ nu laɠɛni nɔnɔ ma laasei kiteiɠwɛɛ.

Malasi ná-sɛʋɛi ɠɛɛni kona undɔɔlugɔi ma ɠaaɠwɛsu mɔungi ma
ziɛgiti su, Yesu Klista zɔlɔɔ foloi yeeluɠɔ. Siagizu, Izelayɛle nuiti tiʋaai ma la
ta-yooi zu, ti zeɠe zouɠiligiti suʋɛti tiɠɛni naati pelaʋelei zu, tiɠaalɛini,
ti iɲɔ ge leʋe, Malasi ná-GALA goo wo wotii ɠɛɛni Zuda nuiti saama, GALA
sei ʋɛlɛi lo fai ʋolu, ta GALA dɛbi ʋelei ma wotiiti ti lɔɔzeini ʋolu, Pɛls
masadai ma ziɛgi zu. (Mal 1:7, 8, 12-14; 3:10) Fai tanigaani ti wogai Sɛʋɛi zu, ti
ɠɛɛʋɛ nɔ eɠɛ Esedelase ta Neemi nii ta-voloi nɔ. Vulu vaiti tiɠɛni kɛɛzu
ta kidaaleʋelala nuiti, ta ti zɔlɔɔganii maʋuusiɛiti kulalalai. Esedelase ta Neemi
ti deveiti boni naama vaiti daalɔɠɔma. (Esd. 10:3; Nee. 13:23-27; 13:1-3).

Tɔɔzei ba ga nuɓusɛiti ti laɠɛni GALA ná-minazeɠegiti daazeeliaiɠaani fala,
tiɠigiti maaɠoozaaɠɛni de Ɠɔoɠɔ GALAGIʋa. Zuda nuiti tiɠɛni ziɛzu ga
GALA ná-pelei, kɛlɛ ti laɠɛni ma leveiti sosu ga pagɔ.

Zɛnvu su ƓALAGIɠwɛɛ fai laɠɛni ti yiima gaɠiteɠite. Zalaɠaɠula nuiti ti
la mɔ ɠɛni ziɛzu ta-wotii wu, Izelayɛle nuitiɓalaa ti laɠɛni luazu GALA ná-
tɔgi ʋa. GALA keelai ná-kisiɛi zu, naama vaiti maaʋele ma ti ɠɛni ɠɛɛzu,
kɛni é wuzeɠe é zalaɠaɠula nuiti iɲɔdɔ, ta é bo Izelayɛle nuɓusɛiti ma ga
kɛni ti valibo ti-yiimaʋɛti. Éɓena GALA ná-nɛɛbɛi ma vai loo tiɠigiti su, é bo
ti ma ga: «GALA ná-tukpɔɠaaleʋei ta paa voloi maaɓuɠaa. (Mal. 2:17-3:5; 3:13-
24). Malasi ɠa Ɠɔoɠɔ GALAGI ná-keelai ʋaa vai wosu (3:1), nii é ga: Eli niinɛi
(3:23, 24). NaaɠaʋaazuMaliɠiɓɔɠɔgoi luɠɔ, nii é ga: Minazeɠegi maɠeelai
nuiti ti maaɓɔunsu gaɠiteɠitegi (3:1). Anɛɛ kitogi kpein geɠɛni ná, Izelayɛle
nuɓusɛiti tiʋaai ma ti zeɠe zouɠiligiti su, ti zei ta-yooi zu, tiɠɛʋele laɠɛni
dɛɓɛtɛni, kɛni nii é ga Eli niinɛi, naaʋaa é nuɓusɛiti kigiɠɛʋeleɓɛtɛ
ta-ƓALAGI laaɠomi fai zu. Yesu Klista ɠa é ga: Minazeɠe niinɛi ma ɠeelai, naa
laaɠomi faiɠa é daazeelizu ade ma, é ade loli ma mɔnɔ za.

Nuɓusɛiti ta-vaanɛ wuuɠwɛɛtalai
1 Ɠɔoɠɔ GALAGI ná-keela wooi, é boni Izelayɛle nuiti ma, éɠula Malasi la.
2Ɠɔoɠɔ GALAGIɠɛma: «Nɔ̀un, gèwo nɛɛʋɛʋɛ. Kɛlɛwa gàazaɠasu,

woɗaɠɛ ma: ‹Leeɠa gá kwɛɛ ba ga è gi nɛɛʋɛʋɛ?› » Ɠɔoɠɔ GALAGI
gooɠaaʋotegi veeʋɛ, é ɠɛ ma: «Ezawu la ɠɛni ga Zakɔɓe kɛɛɠɛloin
ɓaa? Anɛɛ naaʋe, gè yiimazeɠeʋɛ ga Zakɔɓe, 3 gè Ezawu likpi. Gè ná-gize
yooiɠɛa ga fuagi, gè ná-poganiiti kwɛa koʋeiti ma teʋebai zu.» 4Ezawumavofodai,
Edɔme, ɠa zoo, é ɠɛ ma: «Gi ɠoloɠologa, kɛlɛ gá ada woloaiti tosu ʋolu.»
Kɛlɛ Ɠɔoɠɔ GALAGI Fai-Pɛ-Maliɠiiɠɛma: «Ti náti to, nà náti toka nɔ, ta-yooi
ɠa loli ga zooi nii faaɲɔi masadaiɠɛɛzu su, ta nuɓusɛiti niiti Ɠɔoɠɔ GALAGI
ti laalɔɠɔma yeenɔpɛ. 5 Izelayɛle nuɓusɛiti, wo-ɠaazuʋɛɠa naati pɛ ka,
wo ɗa ɠɛ ma: ‹Ɠɔoɠɔ GALAGI wɔɔlɔʋɛ Izelayɛle nà-zou ɠwɛpelegiti
pɛ poluʋeleiti!› »

Lɛbiyai nii maanɛai é ve Ɠɔoɠɔ GALAGIʋɛ
6 Ɠɔoɠɔ GALAGI Fai-Pɛ-Maliɠii ɠa é nii wosu zalaɠa ɠula nuiti ma: «Doin

ɠa ɗa kɛɛɠɛ lɛbi, botiɠɛ nui ɓalaa maliɠii lɛbi. Ni nà ga ɠɛɛɠɛi,

lɛbiyaiɓɛgeleɠa é veezu bɛ̀? Ni nà ga maliɠii, unfemaiɓɛgeleɠa é bɛ̀? Wa
dàaseigiʋɛlɛʋilisu. Kɛlɛwa gàazaɠasu, woɗaɠɛma: ‹Leeniɠa gi è-laaseigi
ʋɛlɛʋilisu da?› 7 Wa ʋaazu ga kɔzɔba laamianigiti nà-zalaɠa ɠulazuʋɛti.
Kɛlɛ wa gàazaɠasu, woɗaɠɛ ma: ‹Leeniɠa gi èɠɔzɔa la?› Woɠɛɛ vai
zu ma: ‹Ɠɔoɠɔ GALAGI ná-taɓaliiɠa ga fuun gani.› 8 Siɛgi zu woʋaazu la wo
gaazuɠole loganiɠula ga zalaɠai, faaɲɔu la ga naaɓaa? Siɛgi zu woʋaazu la
ga dɛkpu gelei ta seeɓɛ geleiti, faa ɲɔu la ga naa ɓaa? Naa ve lɛɛ ɗa-you
ɠundiɠii ya! Toɠa yeezei nɛi è wu, é è zuzo ga pagɔ?» Ɠɔoɠɔ GALAGI Fai-
Pɛ-Maliɠiiɠa é boga. 9 «Niima ziɛgi zu, à kɔɠɔ mu ga wo màanɛɛnɛ, nɛ̀i
gè ga wa-ƓALAGI, nii a kɛ gè nà-nuɓusɛiti wo maawɔinɠa! Naati fea ʋoluma,
wa kaazu ga nà wo zuzo ga pagɔ ɓaa?» Ɠɔoɠɔ GALAGI Fai-Pɛ-Maliɠii ɠa é
boga. 10 «Fizɔgɛ mu ga wo zaama, nuɠila ge sèiʋɛlɛi maɓogiti daaɠulu, nii a
kɛ wo mina abuiɠaazo wafuun nà-zalaɠaɠulazuʋɛ.» Ɠɔoɠɔ GALAGI Fai-Pɛ-
Maliɠii ɠɛ ma: «Zìima nɔpɛ ge la ga woye, gè la yeezeizu wa-vebɛani nɔpɛ
bu. 11Mazɔlɔɔ tɔ̀ɠɔi wɔɔlɔʋɛ ziiɠiligiti saama, é zo foloɠulazu, é li folo
liizu. Mini-o-mini, ta ani maku nɛɛnɛgiti galazu dɛ̀bi vai ma, tiɗaʋa ga vebɛani
ɲadegaiti, mazɔlɔɔ tɔ̀ɠɔi wola ɠa wɔɔlɔ zii ɠiligiti saama.» Ɠɔoɠɔ
GALAGI Fai-Pɛ-Maliɠii ɠa é boga. 12 «Kɛlɛ wɔun, wa bɛ̀lɛlalazu, wa ɠɛna
ɠɛa ma: ‹Maliɠii ná-taɓaliiɠɔzɔʋɛ, daamianigi é zɔlɔɔsu gaa, kulanuma
nɔpɛ ge la naaʋa.› » 13Ɠɔoɠɔ GALAGI Fai-Pɛ-Maliɠiiɠɛma: «Wa laaɓeluzu
ga ze, woɗaɠɛ ma: ‹Ɓɔɠɔɓɔlɔ vaaɠa ga nii!› Woɗaʋa ga toganii niiti ti
unmaai, niiti ti lɛkpuzu,ɓa ti zeeɓɛzu, vebɛaniiti kana wo ti veezu! Wa kaazu ga
nà yeezei nɛi naati buɓaa?» Ɠɔoɠɔ GALAGIɠa é boga. 14 «Foovooiɠa yaava nui
ʋɛ, nii togani zinɛʋagɔi ta zea ná-toganiɓulugi zu, é minazeɠeai la GALA bɛ,
é naa yɛ ná, é zɛba éʋa ga taɠili nii daa la zeelini, é naaɠɛ ga zalaɠai Maliɠii
ʋɛ! Mazɔlɔɔ nà ga masa gola, dàaseigi maayikiai ziiɠiligiti saama.» Ɠɔoɠɔ
GALAGI Fai-Pɛ-Maliɠiiɠa é boga.

2
Zalaɠaɠula nuiti tɛnɛ fai

1 «Zalaɠaɠula nuiti, deveiɠa niizu é veezu wo ya.» 2 Ɠɔoɠɔ GALAGI Fai-Pɛ-
Maliɠiiɠɛ ma: «Ni wo la woiloni, woʋa so gaɠigi, woʋa dàaseigi lɛbi, nà wo
voovoozu, gè wa-undaanɛɛiti maavalibo ga maanɔɠɔi. Ungo, nà wo-laa luyaiti
maavalibo ga foovooi, tɔɔzei wo tanɔpɛ ge la seɠeni ga yii, éʋa dɛ̀bi.

3 Nà wo-mavofodai ɠoloɠolosu. Nà togani ɓooiti fazasu wo-ɠaazuʋɛ, suaiti
wo tiɠulazu ga zalaɠai wa-vɛti voloiti su, woʋɛɛ maɓooiti ba, ti wo laaʋili
eteaʋelei. 4 Wa kwɛɛ naazu ga gè devei nii veeʋɛ wo ya, naaɠa a kɛ naama
minazeɠegi yɛnaɠɔ, nii gè seɠeni Leevi mavofodaiʋɛ.» Ɠɔoɠɔ GALAGI Fai-
Pɛ-Maliɠiiɠa é boga. 5 «Minazeɠegi naa maaʋele ma, gè zɛnvui ta undaanɛɛi
veeʋɛ ti ʋɛ. Gè ti veeni zea, nii a kɛ é unfe mà, tama é unfeni mà, sasu ɗa
ɓali gàazu. 6 Éɠɛni kalagi wosu ga gaamai, telebotala vaa laɠɛni dakɔlɔgiti su
ɲɛgɛlɛin. Éɠɛni ziɛzu pɔ̀ ziilɛigi zu ta sɔledai. É numamɔinmɔin seɠeni
faaɠaaza golai ʋolu. 7 Mazɔlɔɔ zalaɠa ɠula nui ɠa ɗa makɛ faaɠwɛgi
ma, tɔ ɠa ta ɗa tɔgi maaɠaazaɠabo ma, tɔɔzei toɠa ga Ɠɔoɠɔ GALAGI
Fai-Pɛ-Maliɠii ná-keelai. 8 Kɛlɛ wɔun wa, wo ɠakaga, wo zeɠe pele ʋagɔi
ʋa, wa-ɠala bo pelei ɠɛa ga ma mɔinmɔin too zaɓui. Gaama zu wo Leevi
ná-minazeɠegiɠoloɠologa.» Ɠɔoɠɔ GALAGI Fai-Pɛ-Maliɠiiɠa é boga. 9 «Nà
Izelayɛle nuɓusɛiti kpein buzeɠezu wo laalɔɠɔma, ga ti woʋɛlɛʋili, ti wo
ʋɛlɛʋɛlɛ, tɔɔzei wo la ziɛzu ga zìima, wa zeelɔzɔɠɔzui ɠɛɛzu, wa
ɠɛna nuiti kalaga ga tɔgi.»

GALA ná-tɔgiɠoloɠolo pele felegɔi

10Ade-ɠɛɛ laɠila nɔɓaa? GALAgilagi nɔ laade, éʋa adeɓɛtɛɓaa? Leeni

vaa zu ade ɓɔɠɔ yaavazu, de ɗa de-mɛmɛwolani ta-minazeɠegi ɠoloɠolo?
11 Zuda nuiti ti wooʋaladai ɠɛa, ti ɗa kɔzɔba vai ɠɛ, Izelayɛle yooi ta
Zeeluzalɛme. Zuda nuiti ti seizuɲadegaiɠɔzɔa,ʋɛ ná nɛai Ɠɔoɠɔ GALAGI
ʋɛ, ga ti liiʋelei, tiɗa ziiɠili anzaiti fulu, tiɗa nɔkɔ kɔɔɠɔ ganigiti bu.
12 Zunui nii é naaɠɛɛzu, Ɠɔoɠɔ GALAGIɠa ma zuwuɠaaleʋe Zakɔɓe ná-
pɛlɛyeɠei wu. Naama nui doun la mɔɠɛa zea,ɓa mavofoda,ɓa nu nɔpɛ nii
aɠɛ zalaɠaiti kulazu Ɠɔoɠɔ GALAGI, Fai-Pɛ-Maliɠiiʋɛ.

13 Wɛlɛ, faaɠaazagi taɠili ba, nii wo kɛɛzu mɔnɔ: Wa Ɠɔoɠɔ GALAGI
ná-zalaɠaɠulazuʋɛ maaɓɔɔlesu ga wo-ɠaazuɗɛiti, naaʋɛɛ gɔlɔiti ta
kpalagiti ba, tɔɔzei Ɠɔoɠɔ GALAGI la mɔ wɛlɛzu wa-zalaɠaiti ba, ta é la
yeezeizu wa-vebɛaniiti bu. 14Woɗa gaazaɠagi wo ga: «Leeni vaa zu naaɠɛɛzu?»
Tɔɔzei Ɠɔoɠɔ GALAGIɠɛni ga zeelei woɠilagilagiwo yɔɠɔzuwawo-anzaiti,
niiti wo ti zeini wa-zunu loungo ziɛgi zu, niiti woɠɛai tiʋɛ ga wooʋalada nuiti,
anɛɛ ni ti ɠɛɛʋɛ ga wa-ziɛpolu nuiti ta wa-minazeɠe anzaiti. 15 Ɠɔoɠɔ
GALAGI la wo felegɔ woɠɛɛni ga kpusɛ ɠila ta zɛnvuɠila wa tɔ? Leeɠa é
ga naama ɓɔsu vai ʋoluʋɛ? É la ga wo-mavofodai zɔlɔɔ nɔ ɓaa, nii GALA
ge feezu? À dama gaɓɔɠɔ, waʋaɠɛlɛ anzanuiʋa, nii wo seiɗai wa-zunu
loungo ziɛgi zu! 16 Ɠɔoɠɔ GALAGI, Izelayɛle ná-GALAGIɠɛ ma: «Anzaɠɛlɛ
ba vai maayo ge la bɛ̀. Zɔi éɠɛlɛzu anzaiʋa, kulaʋɛ eɠɛ nui, nii é ná-seɠei
zulaavesu gaɲamai, aɠɛna toosu vaiti kɛa.» Ɠɔoɠɔ GALAGI Fai-Pɛ-Maliɠiiɠa
é boga. À dama ga wo-yɛnvui, wo minaɠɛ ga wooʋalada nu!

Maliɠiiɠa ná-keelai leʋesu
17 Wa Ɠɔoɠɔ GALAGIɓɔlɔzu ga wa-ɓɔɛzuɠulaiti. Kɛlɛ wa gaazaɠagi

wo su, woɗaɠɛ ma: «Leeniɠa gi kpɔlɔzu la?» Wa kpɔlɔzu, waɠɛnaɠɛa
ma: «Nu-o-nu nii é faaɲɔiʋolu, naaɠa pagai Ɠɔoɠɔ GALAGIɠaazu, toɠa losu
naama nuiti polu.» Ɓaa mu: «Telebo GALAGIɠa mini?»

3
1 Ɠɔoɠɔ GALAGI Fai-Pɛ-Maliɠii ɠɛ ma: «Nà nà-keelai leʋesu, ga é pelei

ɓɛtɛ tùɠɔ. Maliɠii nii wo kpɔunsu, naa ɠa ʋa, é lɛ gaamanɔ GALA sei
ʋɛlɛi wu,ʋɛ ná ga nɔnɔi. Minazeɠegi maɠeelai wo wɔinɠɛɛzu, wɛlɛ,
tɔɠa éʋaazu.»

2Kɛlɛɓɛɠa a ziɛ paa voloi wu? Ɓɛɠa a yɛ lo kɔɠɔa, siɛgi zu éɠulazu
la kɛlɛma? Mazɔlɔɔ kulaʋɛ ga ɠain bo nui ná-abui, eɠɛ sɛɠɛɗɛi
zeeɠaaɓaai. 3 Toɠa zei gaɠain bo nuiɠɛʋele, nii aɗa kɔluiɓɔi, é gaawun,
é waliɠaeiɲade. Toɠa Leevi mavofodaiɲade, eɠɛʋelei nu aɗa zanugi ta walii
ɲade da. Naazu taɠɛ ga Ɠɔoɠɔ GALAGI nɔnɔiti, tiɠɛ ga nuiti tiʋaazu ga
vebɛaniiti, eɠɛʋelei é la tɔgi zu. 4 Ɠɔoɠɔ GALAGIɠa yeezei naazu Zuda nuiti
ta Zeeluzalɛme nuiti ta-vebɛaniiti bu, eɠɛʋelei zɔɔma voloiti tiɠɛni la, kona
mɔungiti su.

5 Ɠɔoɠɔ GALAGI Fai-Pɛ-Maliɠiiɠɛ ma: «Nàʋaazu wo zaama, nii a kɛ gè wo
lukpɔ. Gè zuvilɛ ga gè zoɠoiti ta wɛɛnzo nuiti peelala, ta niiti ti zɛɛ ɠonaiti
bosu, ta niiti ti la botiɠɛ nuiti salai veezu. Nàɠɛɓalaa naati daalɔɠɔma, niiti ti
la luazu bà, ti poanzaiti ta podointi kpɔlɔzu, naaʋɛɛ seikɔɠɔma nuiti ba.»

Puusiɛiti ta GALA kɔɔiti ta-vai
6 «Nàɠa gè ga Ɠɔoɠɔ GALAGI, gè la zeɠeaɠɛʋele ma pɛ! Naa maaʋeleɠa

é kɛɛni, wɔi wo ga Zakɔɓe mavofodaiti, wo ma zuwuiɠaa la leʋeni. 7 Kaite wo-
mɛmɛwolani ta-ziɛgiti su, woʋoluaveni nà-deveiti ba, wo laɠoloni tiʋɛ. Àɠale
ma pɔ̀, nàɠale ma woʋɔ.» Ɠɔoɠɔ GALAGI Fai-Pɛ-Maliɠiiɠa é boga. «Kɛlɛ
wa gàazaɠasu, woɗaɠɛ ma: ‹Gáɠale ma èʋɔɠale?› 8Nà wo wooɠaaʋotesu
ga nii: Nuɠa zoo nɛi é GALA unma? Mazɔlɔɔ wa ùnmazu. Kɛlɛ wa gàazaɠasu,

woɗaɠɛ ma: ‹Gi è unmaʋɛ ɠale?› Wa ùnmazu, siɛgi zu woɠɛlɛzu la wa-
ʋuusiɛiti ta wa-ƓALA kɔɔiti feezu la. 9 Foovooi zeeliʋɛ wo ma, mazɔlɔɔ nà
ɠa wo pɛ wo ùnmazu, wɔi wo ga nuɓusɛiti. 10 Àʋa mu ga wa-ʋuusiɛiti kpein
naavolo makɛsuʋɛ GALA seiʋɛlɛi wu, naaɠa a kɛ, daamianigi minaʋala nà-
pɛlɛi wu.» Ɠɔoɠɔ GALAGI Fai-Pɛ-Maliɠiiɠɛ ma: «À pòluɠula lɛ ga naama
ʋelei, wa pɛtɛ, ni gè la geeɠɔlɔgi maʋɛlɛlaʋɛti daalaoni woʋɛ, gèʋa
tuya loo woʋɛ, éʋooʋa ma.» 11 Ɠɔoɠɔ GALAGI Fai-Pɛ-Maliɠiiɠɛ ma: «Nà
kotogiti koloɠolo wo ʋɛ. Ti la mɔ wa-yooi ɠaawaaiti koloɠologa pɛ. Ta wa-
leezɛn ɓeleiti ta yɛ waazu ɠɔ wa-ɓalaɠaiti su.» 12 Ɠɔoɠɔ GALAGI Fai-Pɛ-
Maliɠiiɠɛ ma: «Ziiɠiligiti kpein taɠɛ wo ma undaanɛɛ nuiti, mazɔlɔɔ wa
ɠɛ zou nɛai zu.»

GALA ka ná-telebodai lɛɛzu
13Ɠɔoɠɔ GALAGIɠɛma: «Wa bɛlɛlalaɓɔɛzuɠulaiti bosu dàalɔɠɔma.

Kɛlɛ wa gàazaɠasu, woɗaɠɛ ma: ‹Leeɓɔɠɔɓɔɠɔ ka gi bogaiɗɔun
è laalɔɠɔma?› 14Waɠɛɛzu ma: ‹Nuɠa botiiɠɛɛzu GALA bɛ nɔ fuun. Gi
ná-deveiti soga, giɓɔɠɔmaawɔin, nii a kɛ gi Ɠɔoɠɔ GALAGI Fai-Pɛ-Maliɠii
ná-kpɔbai zɔlɔɔ, kɛlɛ leeɠulanumaɠa gi sɔlɔɔgai naa zu? 15Naaɠa é ba,
giɠida bu ga waso nuiti ka ti ga undaanɛɛ nuiti. Ungo! Nuiti ti faaɲɔiʋolu, naati
ka ti kulagaanɛɛzui zu. Anɛɛ ni ta GALA suɠɔɠɔsu, faa nɔpɛ ge la tiʋa, ta
ɠulazu su.› »

16 Kɛlɛ, niiti ti Ɠɔoɠɔ GALAGI ʋɛ ga wooɠɛɠila nuiti, naati ti woolaani
ma ga pagɔ, Ɠɔoɠɔ GALAGI ɠidaani ti ɓɔɛ wooiti bu, é ti woomɛnini.
Sɛʋɛi ɠɛɛni ga ɠizɛsui Ɠɔoɠɔ GALAGI ɠaazu, naati ta-vaa zu, niiti ti
bɛ ga wooɠɛɠila nuiti, ti ɗa dɛbi. 17 Ɠɔoɠɔ GALAGI Fai-Pɛ-Maliɠii ɠɛ
ma: «Yeei nɔpɛ gè ʋaazu nà-zobogi ɠulazu la kɛlɛma, naama nuɓusɛiti ta
ɠɛ ga nɔ̀nɔiti, ta nà-nuɠiteɠitegiti, nà tiɠaazumaawɔinɠa, eɠɛʋelei doun
kɛɛɠɛi a ɗa ná-doun zunui ɠaazumaawɔinɠa la, nii é botii ɠɛɛzu bɛ.
18Wa wɛlɛ naazu, wo ka mɔnɔ ga zɔɠɔzuɠa telebo nuiti ta nuɲɔiti ba, ta
zɔɠɔzuɠa naati ba ti botiiɠɛɛzu GALA bɛ, ta niiti ti la botiiɠɛɛzu bɛ.»
19Ɠɔoɠɔ GALAGI Fai-Pɛ-Maliɠiiɠɛ ma: «Foloi taɠaʋaazu, toɠaɠɛ eɠɛ
abuɓɔi golai, nii kpadiai. Naama volo ná, waso nuiti kpein, ta niiti ti ga faaɲɔu
ɠɛ nuiti, taɠala abui zu, eɠɛʋelei moloɓaɠai aɗaɠala la, ma laagi,ɓaa ma
zapei tanɔpɛ ge la yɛga ná. 20 Kɛlɛ, wɔiti wo bɛ̀ ga wooɠɛɠila nuiti, telebo
foloiɠaɠulazu kɛlɛmawoʋɛ, ma zezeiɠaʋa ga kɛdɛgi. Naazu waɗaɠula,
woɗa lɛ, woɗaʋili ga koozunɛɛi, eɠɛʋelei nikɛ yiʋoiti taɠɛnaɠulaa
la sasai zu. 21Voloi gè nà-zeeɠaaɓaai lɛɛzu la, wa ziɛ faaɲɔuɠɛ nuiti ma, ti
ɠɛ ga zuʋui woɠɔɠɔwu.» Ɠɔoɠɔ GALAGI Fai-Pɛ-Maliɠiiɠa é boga.

Eliʋaa vaiʋolu
22 «À ɠizɛ Moize ná-tɔgi ta deveiti su, nà-botiɠɛ nui nii gè ti veeni zea

Ɠɔɔlɛɓe gizei ma, Izelayɛle nuɓusɛiti kpein bɛ.
23 À wɛlɛ: Nà GALA goo wo nui Eli leʋesu wo ma, aisa Ɠɔoɠɔ GALAGI

ná-foloi ʋa zeeli, naama volo wolai nii maayikiai. 24 Toɠa doun kɛɛɠɛiti
zɔɠɔzuɓɛtɛ ta ti-lointi, é lointi zɔɠɔzuɓɛtɛ ta ti-ɠɛɛni, naaɠa a kɛ
gè minaʋa gèʋa faaɲɔu la zooi ma, éʋaɠoloɠolo.»

Keelaiti KɛɛwotiitiSɛʋɛi lɔɔzeizuʋɛ ma woo mɔungiti
Keelaiti kɛɛwotiiti ma zɛʋɛiɠa é ga Woo niinɛʋagɔi zaʋasiɛi ma lodai.

Nu ɠila kpegi ɠa é sɛʋɛ felegɔi niiti kɛai, daaseigi ɠa ga Luke, é ɠɛni ga
ɗɔɠɔtɔlɔi ta Pɔle ziɛɲɔɠɔi. Tosu wola ɠa ná-sɛʋɛiti ba Minazeɠe
niinɛi zu, mazɔlɔɔ toɠa é Egilisii lɔɔzeiʋelei zɛʋɛai.

Siɛ mɔinmɔin su, sɛʋɛi niiɠɛni lolisu ga «Zɛnvu Ɲadegaiɠɛɛwotiiti,»
tɔɔzei ná zeizu mɔinʋɛ puulɔɔlugɔ (50) ma, é ɗa ɓɔɛ é ʋilɛ Zɛnvu
Ɲadegai ʋa. Luke ɠɛai ma ná-Woo niinɛ ʋagɔi zɛʋɛzu, é ɓelani nɔ
naama vaiti ba, niiti Yesu ti ɠɛɛni eteai zu. Kɛlɛ é lɔɔzei niina Yesu lɛ
ziɛgi ma geeɠɔlɔgi zu, Yesu ɠɛʋelei maavalibogɛ ná-kaladopoiti saama: Nu
la mɔ kaa ga kpusɛi ma ɠaazuɠɛzɛgiti. Ʋele ɠana Egilisii ná-yeeɠɛɠalai
lɔɔzeizu la ga keelaiti kɛɛwotiiti ma zɛʋɛi: Yesuɠa ná-kaladopoiti saama ga
ná-Zɛnvui maaʋele, nii é zɛbɛi veezu ná-kaladopoiti zea. Fai niiti ti zɛʋɛai
keelaiti kɛɛwoti zɛʋɛi zu, ta pelei laalaosu Egilisii ná-botii luɠɔ feai zea ga é
kɛ yeeɠɛɠalai pɛ su, nii é ga: Yesu ná-Woo niinɛʋagɔi laazeeli vai nuɓusɛi
pɛ ma, eyɛsu zouɓela ga.

Zɛnvu Ɲadegai ma minazeɠegi wo fai keelaiti bɛ
1 Teyofile: Nà-sɛʋɛ mɔungi zu, gè naati pɛ suɠulani, niiti Yesu ti ɠɛɛni,

ta kalagi niiti, éɠɛni ti wosu, mɔunpa, 2 eyɛsu naama voloi zeeli, yeei é lɛɛni la
geeɠɔlɔgi zu, kpegaima ga deveiti fe keelaiti zea ga ZɛnvuƝadegaimaaʋele, niiti é
yiimazeɠeni ga tiye. 3Ná-kpɔlɔiʋoluma, naati nɔɠa éɓɔɠɔ lɛɛni ga tiye
poo mɔinmɔin su ga toɠa vulua. Foloʋuunaanigɔ (40) laawu, éɠɛniɠulazu
kɛlɛma tiʋɛ, éɗaɓɔɛ tiʋɔ, éʋilɛ GALA ná-masadaiʋa.

4 Yeeta, tiɠɛai ma daamii wosuʋɔɔma, é niima levei woni ga tiye, éɠɛ ti ma:
«Àminamaaɠooza Zeeluzalɛmeʋa, kɛlɛ à Kɛ̀ɛ ná-minazeɠegi maaɓɔun, nii
kulaai dà, gè bo wo ma. 5Mazɔlɔɔ Zanɓatizei woni ga ziɛi, kɛlɛ wɔun, su la
mɔɠooza, waɓatize ga Zɛnvu Ɲadegai.»

Yesu lɛɛʋelei geeɠɔlɔgi zu
6 Tɛigiti tiɠaalɛɛni ba, ti gaazaɠani, tiɠɛma: «Màliɠii, naama ziɛgi zuɠa

è Izelayɛle masadai zeizu la ʋolu ɓaa?» 7 É ti wooɠaaʋoteni, é ɠɛ ti ma: «Wo
ɓɛdɛ la ba ga wo siɛgiti ta yeeɠɛɠalaiti kwɛɛ, niiti Kɛ̀ɛ ti leʋeai ba, tɔ
ɓɔɠɔi ná-zobogi zu. 8Kɛlɛ siɛgi zu Zɛnvu Ɲadegai yeizu la wo ma, wa zɛbɛi
zɔlɔɔ, woɠɛ ga nà-zeeleiti Zeeluzalɛme taazuʋɛ, Zudee yooi zu ná pɛ, Samali
yooi zuɓalaa, eyɛsu zouɓela ga.»

9 Yesu ɓegai ma ga naama ɓɔɛiti bo, ti ɠaazuyɛni ba, é lɛ geeɠɔlɔgi zu
ʋele, naaʋoluma tonaɓiingi dɔɔɠuni tiʋa. 10 Tɛi ti-ɠaazuʋɛ ɠɛni nɔ
geezuʋɛ, siɛgi zu Yesu ɠɛni liizu la, zunu felegɔ ɠulani kɛlɛma ti ʋɛ, ti
maaɠiliai ga seɠeɠolegiti, 11 tiɠɛ keelaiti ma: «Galilee nuiti, lee vaa zu wo losu,
woɗa wɛlɛ geezuʋɛ? Yesu nii buzeɠeai wo zaama, é lɛ geeɠɔlɔgi zu, toɠa
ʋaʋolu mɔnɔ, eɠɛʋelei wo kaai la, éɗa lɛ geeɠɔlɔgi zu.»

12Tiɠaleni ma Zeeluzalɛme, ti zeɠeWoliveɠizei ma, nii é Zeeluzalɛmeɠoba, ti
yɔɠɔzuɠoozai ga kiloɠila. 13 Siɛgi zu tiɠaleni la ma taazuʋɛ, ti lɛɛni geezu
ʋɛlɛi wu, ʋɛ tiɓena zei ná. Tɛiti tiɠɛni ná ti laaseigiti kaa: Piyɛlɛ, Zan,
Zake, Andelee, Filipe, Tomase, Ɓaateelemi, Matiyo, Alefee ná-doun zunui Zake, Simɔn
nii éɠɛni ga Zou Maalobo Nui ta, naaʋɛɛ Zake ná-doun zunui Zudeʋa. 14Ti pɛ
tiɓenaɠaalɛ ba, tiɓɔniɠi gila ma, tiɠaaɓa GALA falii ma, naaʋɛɛ anzanui
tanigaaʋa, ta Yesu dee Maali, ta deɠeiti.

Zudase maavalibogiɠaiziɛ vai

15 Naama voloiti su, Piyɛlɛ wuzeɠeni kɛɛɠɛloun ungila puufelegɔiti (120)
saama, éɠɛ ti ma: 16 «Kɛ̀ɛleaiti, kɛni GALA sɛʋɛi zu wooi a laʋilɛ su, nii
Zɛnvu Ɲadegai boni éɠula Davide la, éɓɔɛni ma yeeluɠɔ, éʋilɛ Zudaseʋa,
nii é loni Yesu zo nuiti tuɠɔ. 17 É ɠɛni ga ade ta, é nɔnɔ zɔlɔɔ ada-woti
ɠilagi nii zu.» 18 (Kpegai ma ga zouɠila geya ga telebotala walii, nii ti feai zea, é looni
ɠɔgi ma, kogiʋali su, koozu zɔɔlaiti pɛ ti vaza. 19 Zeeluzalɛme nuiti pɛ ti faa
ɠwɛɛni su, naaɠa é kɛa ti naama yooi laasei pɛai ga Akɛledama, ti-laawooi zu nii
poluʋɛ ga «Ɲama ba yooi»). 20«Tama, sɛʋɛʋɛ GALA sɛʋɛi mawuye zɛʋɛi
zu ga:
‹Seizuʋɛɲaka yɛ,
éʋala nuɓusɛiti ma ná!›

Naaʋolu sɛʋɛai mɔnɔ ga:
‹Taɠili ge zei potogi zu!›
21 Kɛni mu, nu ɠila ge ʋɛɛ ade ʋa, zɔiti saama, niiti ti ɠɛa ade ʋa, naama
ziɛgi pɛ su ade ɠɛni lɔɔzu la, ade ɗa ɠula ada Maliɠii Yesu, 22 é zo Zan ná-
ɓatizei wo siɛgi ma, é zeeli tɛɛ voloi ma geeɠɔlɔgi zu, naama nuiɠɛ ga zeelei
ta, éʋilɛ buzeɠe vaiʋa, éɠula saai ya.»

23 Ti nu felegɔ lɛɛni: Zozɛfe nii daaɠɛni ga Ɓalasaɓase, daasei kili geɠɛni
ba ga Zusetuse, ta Matiyase. 24Naaʋoluma, ti GALA faliniɠani, tiɠɛ ma: «Màliɠii,
ɗɛi è nui pɛ ziimaʋɛ ɠwɛɛ, nu felegɔi niiti saama, naa lɛ ga giye, nii è
yiimazeɠeai la, 25 nii a kɛ é Zudase losuʋɛ zeɠe, keela wotii nii zu, ʋɛ Zudase
náɲakai yɛgai, é li ga liizuʋele.» 26Ti kpakutoomaiɠɛɛni, kpakui looni Matiyase
ma, éʋɛɛ niina keela puugɔ maazuɠilagi (11) zɔiti ba.

2
Zɛnvu Ɲadegaiʋaa vai

1 Pantekote voloi zeeliai ma, ti pɛ ti ɠaalɛa ɠɛni de ba ada ɠila. 2 Gaamago,
zɔngɔ wolai zeɠeni geezuʋɛ, eɠɛ fiilɛ wola, é pɛlɛi wu ná pɛ daave,ʋɛ
ti ɠɛni zeini ná. 3 Nɛgiti, ti ɠulaai ga abu zogi, ti ɠulani ti ʋɛ kɛlɛma, ti
ɠaaɠwɛ ma, ti zei tiɠilagilagiti unma. 4Naati pɛ ti laaveni ga Zɛnvu Ɲadegai, ti
tɔɔzei ga tiɗaɓɔɛ zii wooɠiligiti su, eɠɛʋelei Zɛnvu Ɲadegaiɠɛni feezu
la ti ya ga ti bo.

5Naama ziɛgiti su, Zuifui tanigaa tiɠɛniɲii wosuZeeluzalɛme, tiɠɛni gaGALA
gaazuluaba nuiti ti zeɠeai eteai zu ná pɛ. 6Naama wooi ziaai ma, ti maʋɛbɛ wolai
ʋaani, ti wola laavɔɔni, tɔɔzei ti pɛ geɠɛni ti woomɛnisu tiɓɔɠɔ wooiti
su. 7 Ti laavɔɔni, tiɗaɠɛ ma: «Nui niiti tiɓɔɛzuɠani, kɛbɛ ti pɛ ta ga
Galilee nu, kɛlɛ? 8 É leʋeɠale mu, ade pɛ ade ti woomɛnisu adeɓɔɠɔ wooiti
su? 9 Adɛi de ga, Paate nuiti, ta Mɛde, Elame, Meezɔpɔtami, Zudee, Kapadɔse,
Pɔn, Aziɠoʋii, 10 Filizi, Panfili, Ezipete, naaʋɛɛ Silɛne lugi zuʋa Liɓi yooi zu,
ta zɔiti ti zeɠeai Wɔlɔme, 11 Kelɛte ta Aalaɓi: Zuifuiti be-oɓaa wɛɛinti be-o,
niiti tiʋilɛgai Zuifuiti ta-ƓALA pelei ma. Ade pɛ, ada ti woomɛnisu adeɓɔɠɔ
wooiti su, tiɗa GALA ná-kɛɛwoti wolaiti bo.» 12 Ti pɛ ti laavɔɔni, tanigaa tiɠɛ
unga wuulee, tiɗaɠɛɓɔɠɔma: «Niima vaiʋoluʋɛɠa ga lee?» 13Taɠiligaa
tiɠɛniɠɛɛzu ma: «Dɔɔ nɛɛnɛgiɠa é ti zogai!»

Piyɛlɛ GALA daawooi wo fai Pantekote voloi
14 Piyɛlɛ wuzeɠeni é lo, keela puugɔ maazu ɠilagi (11) zɔiti saama, é

wooɠulani, é ɠɛ ma: «À woilo ma-o! Zudee nuiti ta wɔigi wo ɲii wosu
Zeeluzalɛme, wo niima vaiti gaaɠa, niiti tiɠɛɛzu. 15Dɔ lɛi éʋaɠɛ niima nuiti
ba, eɠɛʋelei woɠisiɛzu la, folo liegi kpaazuʋɛ nɔɠa dɛ ade su. 16Kɛlɛ nii
GALA goo wo nui Zowɛle boni, naaɠa éɠɛɛzuɠani. Éɠɛni ma:

17 ‹GALA geɠɛ ma: Foloɠaaɓelagiti su,
nà nà-Zɛnvui yeizu nuɓusɛi pɛ ma.
Wo-loun zunuiti ta wo-loun anzanuiti ta GALA gooiti bo,
wa-wuzeɠe niinɛgiti ta kulakɛlɛmaiti ka,
wa-ɠɛwolaʋɔlɔiti ta segiti bo.
18 Ungo, naama voloiti su, nà nà-Zɛnvui yei nà-botiɠɛ zunuiti ta nà-botiɠɛ

anzanuiti ma,
tiɗa GALA gooi wo.
19Nà maaɓɛlɛ vaiti kɛ geeɠɔlɔgi zu, ta poogiti zooi ma,
ɲamai ta abuiɠaɠɛ ná, naaʋɛɛ abu luului ma lonaɓiingiʋa.
20 Foloiɠaʋote ga kpidii,
alugiɓɔi eɠɛɲamai,
aisa Ɠɔoɠɔ GALAGI ná-foloiʋa zeeli,
folo wolai, nii maayikiai.
21Naazu zɔi nɔpɛ a wooɠula Maliɠii ma, GALA ka kizo.›

22 À woilo niima wooiti ma, wɔi wo ga Izelayɛle nuiti, waɓɔɠɔi wo kwɛɛni
ga GALA ge yeezeini Yesu Nazalɛte nui wu wo ɠaazu, mazɔlɔɔ GALA ge ɠɛni
laavɔɔ vaiti, maaɓɛlɛ vaiti ta laavɔɔ ʋoogiti kɛɛzu ga tɔun maaʋele wo
zaama. 23 Zunui naaɠwɛɛni wo ma, é zoloo GALA ná-devei ta ná-seikpasui ma, nii
é kɛɛni ma yeeluɠɔ kaite, wo paaʋɛ siɛgi zu wo zɛga la tɔ koloɠolo nuiti
zea, ti kpadɔ saa wului ma. 24GALA ge buzeɠeʋɛʋolu, é kula saai ma zoolɛiti su,
mazɔlɔɔ naa laɠɛni zolooga ga saaiʋa makɛ ba ná-zobogi wu. 25Davide niima
wooi woni, éʋilɛ Yesuʋa, éɠɛ ma:
‹Gàazu logɛ Ɠɔoɠɔ GALAGIʋa yeenɔpɛ, mazɔlɔɔ toɠa kòbaʋɛ,
nii a kɛ gè minaɲiikpi eyɛsu pɛ.
26Naaɠa é ba, zìiɠaanɛa, gòoiti daavegɛ ga koozunɛɛi,
kpùsɛiɓɔɠɔiɠa looɠosu, makɛgai kitogi zu.
27Mazɔlɔɔ è laɠɛlɛa bà, gèʋa yɛ gɔvɛalaazu,
è la vaa bu nɛ̀i gè gaɗa-wotiiɠɛ nui, gè gawooɠɛɠila nu, gèʋa luula kabayeɠei

zu.
28 È zɛnvuʋelei lɛa ga ze,
ɗa nɔ̀un daave ga koozunɛɛi èɠɛɛ vai zu kòba.›

29 Kɛ̀ɛlointi, zobogi veeʋɛ bɛ̀ ga gè ɠɛ wo ma: Ade-mɛmɛwola Davide
zaaʋɛ, maaɠulu, ná-kabaiɓalaa ka ade zaama zaaɠaza. 30Kɛlɛ éɠɛni ga GALA
goo wo nui, ta éɠɛni kwɛɛni ga GALA ge minazeɠeni bɛ, éɠona ga mavofodai
ta ɠa zei ná-masa kpɔkpɔgi ɠa. 31 Kilista wuzeɠe vai, é ɠula saai ya, naa ɠa
Davide kaani ma yeeluɠɔ, naama wooi ɠa é boni ga: ‹GALA ge la ɠɛlɛa bà, gè
ʋa yɛ gɔvɛalaazu, é la vaa bu, kpùsɛiʋa luula kabayeɠei zu.› 32 GALA ge Yesu
nii wuzeɠeʋɛ, é kula saai ya, gi pɛ gá ga naama zeeleiti. 33Buzeɠeʋɛ, é zei GALA
zeezazuʋɛ, é Zɛnvu Ɲadegai zɔlɔɔ kɛɛɠɛ ya, nii ma minazeɠegi woni, naa
ɠa é feai, eɠɛʋelei wo mɛnisu da, ta wo kaazu la. 34Mazɔlɔɔ Davide la lɛɛni
geeɠɔlɔgi zu, kɛlɛ tɔɓɔɠɔi bogɛ ga:
‹Maliɠii GALA geɠɛni Màliɠii ma: Zei zèezazuʋɛ,
35 eyɛsu gè è zili nuiti kɛ gaɗa-ɠɔɠɔloma anii.›
36 Izelayɛle ʋɛlɛyeɠei pɛ maanɛɛʋɛ ti kwɛɛ, ti la da, ga Yesu nii wo
kpadɔni saa wului ma, naaɠa GALA ge kɛai ga Maliɠii ta Kilista.»

Kidaaleʋe nu mɔungiti
37 Ti naama wooiti mɛnigai ma, é ti yiizoni ga gola, tiɠɛni Piyɛlɛ ta keelai zɔiti

ma: «Gi-ɠɛɛlointi, gá kɛɠalemu?» 38Piyɛlɛ ti wooɠaaʋoteni, éɠɛ ti ma: «À
wo ziɛʋelei maavalibo, woɠilagilagi pɛ geɓatize Yesu Kilista laaseigi zu, nii a kɛ
wo zuvaayɛ ga wa-ɠotoiti, wa Zɛnvu Ɲadegai zɔlɔɔ ga faanɛɛ. 39Mazɔlɔɔ
minazeɠegiɠa gawɔnɔ, wawo-lointi, ta naati tɔnɔ niiti timaaɠoozaai, naati pɛ

de-Maliɠii da-ƓALAGIʋaazu ti lolisu.» 40 Piyɛlɛɠɛni zeele wooi wosu ti ma wooi
taɠiligaa zu, éɗa ti iɲɔdɔ, éɗaɠɛ ti ma: «Àɓɔɠɔɠula tukpɔi laawu, nii
éʋaazu zeelizu yamaniɲɔi nii zu nuɓusɛiti ma.»

41 Zɔiti ti yeezeini gooi wu, naati tiɓatizeni, naama voloi nu waasaʋagɔ (3 000)
ɠɛɠalaɠa éʋɛɛni kidaaleʋe nuiti ba. 42Tiɠɛniwoilosu yeenɔpɛ kalagima,
nii keelaiti tiɠɛni feezu, tiɠɛ kpɔfaamai zu, tiɗa daamiiwo, ta tiɗaGALA falii wo
ʋɔɔma. 43 Dualuagiɠɛniɛsɛ pɛ su, mazɔlɔɔ GALA geɠɛni maaɓɛlɛ
vaiti ta laavɔɔʋoogiti kɛɛzu ga gola ga keelaiti maaʋele. 44Kidaaleʋe nuiti pɛ
ti ɠilini ʋa, ti-ɠɔligiti ti ɠɛ su ɠila kpe. 45 Ti ɠɛni ta-yooiti ta ti-ɠɔligiti
pɔdizu, tiʋa ga ma walii, ti gaaɠwɛ ɛsɛ ba, é zoloo ma nuɓɛdɛma vai ma.
46 Ti pɛ ti ɠɛni ɠaalɛɛzu ba folo-o-folo GALA sei ʋɛlɛi wu, ti ɠɛni ɓului
ɠaleɠalezu ta-ʋɛlɛiti bu, ti daamii wo koozunɛɛi zu, ta zii ʋagɔlai zu. 47 Ti
ɠɛni GALA maamusɛzu, naaʋoluma ta-vaiɠɛni nuɓusɛi pɛ ziilaazu. Folo-o-
foloMaliɠiiɠɛni taɓɔsu kidaaleʋe nuitimaɓɔgiʋa ga niiti éɠɛni tiɠizosu.

3
Mɛɠɛlɛ nuiɠɛdɛ fai

1 Yeeta, Piyɛlɛ ta Zan tiɠɛni lɛɛzu GALA seiʋɛlɛi wu, GALA falii ma ziɛgi
zu kpɔkɔ volo lɛlɛi zaʋasiɛi ma. 2 É zolooni nɔ ga tiʋaai ga mɛɠɛlɛ nui
ta, nii é zɔlɔɔni ga mɛɠɛlɛgi. Folo ɠilagila ti ɠɛni ʋaazu la, ti da GALA
sei ʋɛlɛi ma ʋɛlɛlaʋɛ naa laaseigi ga: «Pɛlɛla Ʋagɔi,» nii a kɛ é ɗa
faaɓɔɠɔ maavali naama nuiti ma, ti lɛɛzu GALA sei ʋɛlɛi wu. 3 É Piyɛlɛ
ta Zan ɠaai ma, ti ɗa lɛ ná, é faaɓɔɠɔ maavalini ti ma. 4 Piyɛlɛ ta Zan ti
ɠaazuloni ba, Piyɛlɛ ɠɛ ma: «Wɛlɛ lɛɛ giʋa!» 5 Éɠaazuloni tiʋa, éɗa
ɠisiɛ ga naati ta ani veezu zea. 6 Kɛlɛ Piyɛlɛɠɛni ma: «Wali la zèa,ɓa zanu,
kɛlɛ nii é zèa, nà naa veezu è ya, naa ɠa é ga: Nazalɛte nui Yesu Kilista laaseigi
zu, wuzeɠe, è ziɛ!» 7 É soni zeezaiʋa, é buzeɠe. Gaamago nɔ, kɔɠɔiti ta tɛɛ
ɠainti ti zuloni kpe, 8 éʋili kpulu, é wuzeɠe, éɗa ziɛ. Éʋilɛni tiʋolu, ti lɛ
GALA seiʋɛlɛi wu, éɗa ziɛ, éɗaʋili, ta éɗa GALAmaamusɛ. 9Bɛbɛi pɛ ge
kaani, éɗa ziɛ, éɗa GALAmaamusɛ. 10Nuɓusɛiti tiɠɛniɠwɛɛsuɠaazu ba,
ga tɔɠa éɠɛni zeizu GALA seiʋɛlɛi laaʋɛ naa laaseigi ga: «Pɛlɛla Ʋagɔi,»
éɗa falii wo. Fai nii éɠɛɛni zunui naaʋɛ, éɠɛni ga laavɔɔ va, ta kulafilibai
nuiti bɛ.

Kpɔɛi Piyɛlɛ suɠulani GALA seiʋɛlɛi wu
11 Tɔ ɓɔɠɔi mu ge la mɔ ɠɛni zeɠezu Piyɛlɛ ta Zan ʋolu. Bɛbɛi

ɓizɛni, ti ʋa, ti ɠaalɛ ba ti ma seizei bosuʋɛ, ná laa ga «Salɔmɔn ná-seizei
bo kotai.» 12Piyɛlɛmináɠaai ma, éɠɛni nuɓusɛiti ma: «Izelayɛle nuiti, lee vaa
zu niima vai wo laavɔɔzu? Lee vaa zu woɠaazulosu giʋa, eɠɛ gáɠa gá zunui nii
wuzeɠe, éɗa ziɛ, ga gá-zɛbɛiɓaa giɠiliʋelei GALA ba? 13Ade-mɛmɛwolani
Aɓalaame, Izaake, ta Zakɔɓe ta-ƓALAGI ɠa é lɛbiyai veeni ná-botiɠɛ nui Yesu
ʋɛ. Pilateɠɛni pɔ ga é pilɛ, kɛlɛ wɔun, wo dɔɔni yeelɔɔzu, woɠɛlɛ
ba. 14 Wɔun, woɠɛlɛni Telebo Nuiʋa, niiɲadegai, woɠɛ ti yeeɓe nuʋaa
nuiʋa woʋɛ. 15 Zɔi é zɛnvui unda, wo naaʋaani, kɛlɛ GALA ge buzeɠeni, é
kula saai ya, gá ga naama zeeleiti. 16 Tɛi gɔun, giɠidaaleʋeai Yesu ma, naaɠa é
kɛa, daaseigi naa ná-zɛbɛi zobogi vea la zunui nii ya, nii wo kaazu, ta wo kwɛɛ.
Kidaaleʋei Yesu ma, naaɠa é zunui niiɠɛdɛga kpezekele, eɠɛʋelei wo pɛ wo
kaazu la.

17 Naa pɛ poluma, kɛ̀ɛlointi, faaɠwɛtalai ɠa wo naa ɠɛai la, wa wa-
ɠundiɠiiti. 18 Kɛlɛ kaite, GALA ge boni éɠula GALA goo wo nuiti pɛ da ma yee
luɠɔ, ga ná-nui nii é ga Kilista naaɠaɓɔlɔ, naaɠa é daazeeliaiɠani. 19Àwo ziɛ
ʋeleimaavalibomu, wo latiʋolu GALAma, nii a kɛwa-ɠotoitiɓale tɛtɛ. 20Naazu
dooɠo yeeɠɛɠalaiti taʋa, ti zeɠe Maliɠiiʋɔ bɛ, naaʋoluma é naa leʋe wo

ma, nii é deveni ma yeeluɠɔwoʋɛ, nii é ga Yesu Kilista. 21Naa laa yɔɠɔzu, toɠa
dɛ yɛsu geeɠɔlɔgi zu, eyɛsu eteai pɛ geɠɛ ga ma niinɛ, eɠɛʋelei GALA
ge boni la kaite wɔlɔwɔlɔ, éɠula GALA goo wo nuɲadegaiti da.

22 Tɔɔzei Moize ɠɛni ma: ‹Maliɠii, wa-ƓALAGI ɠa GALA goo wo nui ta
wuzeɠezu wo ʋɛ ga nɔ̀un kɛʋele, wo-ɠɛɛleaiti saama. À woilo goo ma fai
pɛ su! 23 Kɛlɛ ni nui ta a ɠɛlɛna, ga é mina woilo GALA goo wo nui naa woo
ma, naama nuiɠula ná-nuɓusɛiti saama ga saai.› 24 GALA goo wo nui niiti kpein ti
ɓɔɛai, é lɔɔzei Samiyɛle ma, é zeeli naati pɛ ma, tiʋaai tɔun poluma, ti pɛ
ti niima voloiti ma vaa woni. 25 Wa ɠa, wo ga GALA goo wo nuiti ta-ʋoganii zeɠe
nuiti, wo ɠɛ ga minazeɠegi ma ɠulanumai zɔlɔɔ nuiti, nii GALA ge kɛɛni
ade-mɛmɛwolani bɛ, siɛgi zu éɠɛni la Aɓalaame ma: ‹Pɛlɛyeɠeiti kpein ti
eteai zu, ta tuyai zɔlɔɔ è-mavofodai maaʋele ma.› 26Waɠa mɔunpa GALA ge ná-
botiɠɛ nui wuzeɠeai ma, é teʋegai wo ma, nii a kɛ é tuya loo woʋɛ, ga é wo
ɠilagilagi pɛ seɠe ná-telebotalaʋelei ma.»

4
Piyɛlɛ ta Zan ti lo fai tukpɔɠaaleʋe nu wolaiti kakalaʋɛ

1 Siɛgi zu Piyɛlɛ ta Zan tiɠɛni dɛɓɔɛzu la nuɓusɛiti pɔ, zalaɠaɠula
nuiti tiʋaani, ta GALA seiʋɛlɛi maaɓɛɛɠundiɠii, naaʋɛɛ Saduseyɛinti
ba. 2 Ti wola yiiɠaawanaaɠɛni de, tɔɔzei ti naati kaani, tiɗa nuɓusɛiti kala ga
tɛi Yesu wuzeɠeai, éɠula saai ya, gɔvɛitiɓalaa ta wuzeɠe, tiɠula saai ya. 3 Ti
yeeʋɛɛni ti ma, ti tiʋili kasoiɠa eyɛsu poluma zobui, tɔɔzei kpɔkɔiɠɛni
de niina. 4Anɛɛ naaʋe, numɔinmɔin geɠidaaleʋeni naati saama, niiti ti woiloni
ti-wooi ma, kidaaleʋe nui liegɔi a laazeeli nu waadɔɔlugɔ (5 000) zu.

5 Poluma zobui, ta-ɠundiɠiiti, ta totuɠɔiti, ta tɔ kalamɔinti, ti ɠaalɛɛni
ba Zeeluzalɛme. 6 Zalaɠa ɠula ɠundiɠi wolai Ane ɓɔɠɔi ɠɛni ti zaama,
ta Kayife, ta Zan, ta Alɛgezandele, naa ʋɛɛ zalaɠa ɠula ɠundiɠi wolai ná-
pɛlɛyeɠei wu nuiti pɛ ba. 7 Ti ʋaani ga Piyɛlɛ ta Zan, ti naati to ɠakala, ti
ti ɠaazaɠa, ti ɠɛ ti ma: «Ɓɛ ná-zɛbɛ ɓa ɓɛ laasei ka wo niima vai ɠɛai
la?» 8Naazu tɛi Piyɛlɛ laaveni ga Zɛnvu Ɲadegai, éɠɛni ti ma: «À woilo nii ma,
wɔi wo ga nuɓusɛiti ta-ɠundiɠiiti, ta totuɠɔiti. 9 Tɛi wo giɠaazaɠasu za faa
ʋagɔi ma, nii kɛai seeɓɛ nu ɠila bɛ, wo ɠɛ gi dɛɛ, ʋelei baloai la, 10 wo
pɛ à kwɛɛ, Izelayɛle nuiti pɛ ti kwɛɛɓalaa, ga Nazalɛte nui Yesu Kilista, nii
wo kpadɔni saa wului ma, GALA ge buzeɠe, é kula saai ya, naamaʋeleɠa zunui nii
ɠɛdɛgai da, é loni woɠakala. 11 Tɔɠa é ga:
‹Kɔtui nii pɛlɛ lo nuiti woɠɛlɛai ba,
tama tɔɠa kɛai ga kɔtuɓiingi.›
12 Yesuɠila nɔ ɠa kizogiɠa zoo zɔlɔɔsu saɓui zu, mazɔlɔɔ GALA ge la nu
ɠili nɔpɛ daasei feeni eteai zu nuiti saama, nii da zooɠizosu ga tɔun maaʋele.»

13 Ti laavɔɔni gola siɛgi zu ti Piyɛlɛ ta Zanɠaani la, tiɗaɓɔɛ ga ladalai,
mazɔlɔɔ ti ɠɛni kwɛɛni ɓalaa ga naati ta ga kalatala nuiti. Ti kwɛɛni ga
naati ta ga Yesu ziɛɲɔɠɔʋɔlɔmaiti. 14Kɛlɛ tɛi tiɠɛni zunuiɠɛdɛgai
ɠaazuloni ti ɠoba, ti la ɠɛni zooni ti ʋa faa nɔpɛ bo ga gooɠaaʋote. 15 Ti
ɠɛni timanaazu, tiɠula tukpɔɠaaleʋeʋɛlɛi wu, ti tɔɔzei ga tiɗaɓɔɠɔ
ɠaazaɠa kpɔgi zu, 16 tiɗaɠɛ ma: «Leeniɠa ada kɛ ga zunui niiti? Tɔɔzei
Zeeluzalɛme nuiti pɛ ti kwɛɛni ga ti laavɔɔ vaa wolai niiɠulaʋɛ kɛlɛma,
nii ade la zooga adeʋa maaɠaali. 17 Kɛlɛ kɛni ade pele leʋe tuɠɔ ga su mina
ɓaaɠo nuɓusɛiti saama, ade tɔ sei ti ma, ade ti maalua ga ti mina mɔ ɓɔɛ
daaseigi naa zu nu nɔpɛ gaazu.»

18 Ti naati tolini ʋolu, ti tɔgi zei ti ma, ti ɠɛ ma: «Eyɛsu pɛ wo mina mɔ
ɓɔɛ, ɓa wo ʋa kala bo, Yesu laaseigi zu.» 19 Kɛlɛ Piyɛlɛ ta Zan ti ɠɛni ti
ma: «Ɓɛgeleɠa soloogai GALA gaazu, giɠolo woʋɛ,ɓa giɠolo GALA bɛ? Wa

ɓɔɠɔi à naama lukpɔɠaaleʋena! 20 Kɛlɛ gɔun, gi la zooga gi ʋa laaɠulu
naa ma, nii gi kaai ta gi mɛnigai.» 21 Ti naati maaluaniʋolu, tiɓe tiʋa. Ti laɠɛni
naati nimizaʋele nɔpɛ kaani, mazɔlɔɔ nuɓusɛiti pɛ tiɠɛni GALA dɛbizu,
tɔɔzei laavɔɔ vai naaʋa, nii éɠɛɛni. 22Mazɔlɔɔ zunui nii éɠɛdɛni ga
laavɔɔʋoogi, sɔlɔɔ konagi a la leʋe puunaanigɔ (40)ʋa.

Kidaaleʋe nuiti ta-ƓALA falii
23 Ti tiʋilɛgai ma, Piyɛlɛ ta Zan ti liini ti-wɔɔlaiti pɔ bɛ, ti naama vaiti pɛ

suɠula ti ma, niiti zalaɠaɠulaɠundiɠiiti ta totuɠɔiti ti boni ti ma. 24 Siɛgi zu
ti naama vaiti mɛnini da, ti pɛ ti zolooni faaɠila ma, ti wooɠula GALA ma, tiɠɛ
ma: «Màliɠii,ɗaɠa è geeɠɔlɔgi ta zooiɓɛtɛa, naaʋɛɛ kpoloɗɛiʋa, ta
ti zu aniiti pɛ, 25ɗa nɔɠa è niima wooiʋuuni gaɗa-Yɛnvu Ɲadegai maaʋele,
ɗa-wotiɠɛ nui gi-mɛmɛwola Davide laaʋɛ, éɠɛ ma:
‹Leeni vaa zu ziiɠiligiti tiɠɛɛni unga wuulee?
Leeni vaa zu ziiti pɛ ti kisiɛɲakaiti boni?
26 Zou masagiti ti kɔɔiɓɛtɛni,
kundiɠiiti ti yaavaiɓɛtɛ Maliɠii laalɔɠɔma,
ta ná-zunui nii é gulɔɲadegai ziaai ma.›
27Gaamazu, Elɔde ta Pɔnse Pilate, naaʋɛɛ Izelayɛle nuɓusɛiti ta ziiɠiligiti ba,
ti pɛ tiɠaalɛɛni ba taai nii zu,ɗa-wotiɠɛ nuɲadegai Yesu laalɔɠɔma, nii è
gulɔ ɲadegai ziaai ma, 28 ti naama vai laazeeliʋɛ nɔ, nii è deveni ma yeeluɠɔ,
ɗa-zobogi ta è-yiimai zu. 29Niima ziɛgi zu, Maliɠii, woilo ta-maaluaɓɔɛiti ma, ti
bosu, va bu gɛi gi gaɗa-wotiɠɛ nuiti gi è-laawooi laazeeli ga ladalai. 30Ɗa-zobogi
ɠula kɛlɛma, naaɠa a kɛ kɛdɛgiɗa wo, laavɔɔʋoogiti ta maaɓɛlɛ vaiti
tiɗaɠɛɗa-wotiɠɛ nuɲadegai Yesu laaseigi zu.»

31 Tiɓegai ma ga GALA fali, ʋɛ tiɠɛni ná gaalɛbai zu, mináɓalini, ti pɛ ti
laaveni ga Zɛnvu Ɲadegai, ti tɔɔzei ga GALA daawooi laazeelia ga ladalai.

Kidaaleʋe nuiti ta-ɠilibai
32 Zɔiti kpein tiɠɛni ga kidaaleʋe nuiti, tiɠiliniɓɔɠɔʋaɠi gila ta zɛnvu

ɠila su. Nu nɔpɛ ge laɠɛni zeaɠɔli seɠezu ga tɔɠila nɔnɔ, kɛlɛ ti pɛ ti
ɓɔni ti-ɠɔligiti ma. 33Keelaiti tiɠɛni zeele wooi wosu ga zɛbɛwolai gaMaliɠii
Yesu wuzeɠeʋɛ, éɠula saai ya. GALA ná-zaalaiɠɛni botiiɠɛɛzu ti pɛ ba ga
zɛbɛwolai. 34Ti zaama, nunɔpɛ ge laɠɛniʋalani ani nɔpɛma, tɔɔzei zɔiti
kpein zooitiɓa pɛlɛiti tiɠɛni ti ya, tiɠɛni pɔdizu, tiʋa gama zɔngɔi, 35 ti fe
keelaiti zea, ti gaaɠwɛɛsɛ pɛ ba, eɠɛʋelei ma numaavai la. 36 Leevi mavofodai
taɠɛni ná, daaseigi ga Zozɛfe, éɠɛni ga Sipele nu. Keelaiti ti daasei pɛɛni ga
Ɓalanaɓase, (nii poluʋɛ ga «nu iɲɔdɔɔ nui»). 37 Zooi taɠɛni zea, é pɔdini, é
ʋa ga ma zɔngɔi, é fe keelaiti zea.

5
Ananiase ta Safila ta-vai

1 Kɛlɛ zunui taɠɛni ná, daaseigi ga Ananiase, anzai laa ga Safila, ti ti-ɠɔligi ta
ʋɔdini. 2 Naaʋoluma, ta anzai ti zolooni ma ga ti ma zɔngɔiɠilazuʋɛ makɛ
ya, éʋa ga mɔtai, é fe keelaiti zea. 3Kɛlɛ Piyɛlɛɠɛni ma: «Ananiase, lee vaa zu
Setana è-yiimaʋɛ laavegai? È zou zɔngɔiɠilazuʋɛ makɛ, è zɛɛi wo Zɛnvu
Ɲadegai ma. 4Èʋaɠɛ è zooiʋɔdi,ɗa lɛiɗɔnɔʋaɠɛa de? Pɔdiaʋoluma
ɓalaa, ma zɔngɔi la ɠɛa è yeema ɓaa? È leʋegɛ ɠale mu, è nii ɠɛɠala
vai ɓɛtɛ yiimaʋɛ? Nuiti tɛi è ʋa zɛɛi wo ti ma, GALA ka è zɛɛi wogai
ma.» 5 Ananiase naama ɓɔɛiti mɛnigai ma, é looni, é za. Zɔiti kpein ti naama
wooi mɛnini, ti pɛ ti luani. 6 Zunu loungoiti ti wuzeɠeni, ti maavelevele, ti lii la,
ti maaɠulu.

7 Lɛlɛ saʋagɔɠɛɠala leʋegai ma, anzaiʋaani, kɛlɛ é laɠɛni kwɛɛni,

nii kɛai. 8 Piyɛlɛ gaazaɠani, éɠɛ ma: «Gaamai wo mà, anɠɛ nɛi nuuma walii
liegɔiɠa, wo zooiʋɔdiai la?» É naa wooɠaaʋoteni, éɠɛ ma: «Ungo, naaɠa
pɔdiai la.» 9Piyɛlɛɠɛni ma naazu: «Lee vaa zu wo zoloogai ma, ga woMaliɠii ná-
Zɛnvui zuɠɔɠɔ? Wɛlɛ, zɔiti ti liai ti è-zinigimaaɠulu, ta pɛlɛlaʋɛ, ta liizu
gaɗeɗaɓalaa.» 10 Gaamanɔ, é looni Piyɛlɛɠɔɠɔwu, é za. Zunu loungoiti ti
lɛɛni, ti ka ga é zaa, ti liini la, ti maaɠulu sinigiɠobaʋɛ. 11 Naama vai dualuagi
lɔɔni Egilisii pɛ su, ta zɔiti ti naama wooi mɛnini.

Laavɔɔ vai niiti keelaiti tiɠɛni kɛɛzu
12 Keelaiti tiɠɛni laavɔɔ ʋoogiti ta maaɓɛlɛ vai ma mɔinmɔin kɛɛzu

nuɓusɛiti saama. Kidaaleʋe nuiti pɛ tiɓenaɠaalɛ baGALA seiʋɛlɛima zeizei
bosuʋɛ,ʋɛ ná laa ga «Salɔmɔn ná-seizei bo kotai.» 13Nuɠili nɔpɛ ge laɠɛni
ʋɛɛzu tiʋa, kɛlɛ ta-vai wola nɛɛni nuɓusɛiʋɛ. 14 Ti maaɠɛni liizu ga
mɔinɗa ga kidaaleʋe nu niinɛiti, zinaaʋɛɛ anzaaʋa, niiti tiɠɛniɓɔɠɔ
veezu Maliɠii ya. 15Nuiti tiɠɛni liizu vɔlɔ ga seeɓɛ nuiti koi yɔɠɔzuʋeleiti
su, tiɗa ti la beteiti ta daama ani goiti ma, naaɠa a kɛ Piyɛlɛ aɠɛna leʋega, ma
niinigiʋɛɛɓalaa tanigaa ma. 16Nuɓusɛ mɔinmɔin geɠɛni zeɠezuɓalaa
Zeeluzalɛmeɠoba laa goiti su, tiɗaʋa ga seeɓɛ nuiti, ta niiti kɔzɔba yɛnvuiti
tiɠɛni ti zu, tama ti pɛ tiɠɛniʋalozu.

Keelaiti so faiʋolu, ta ti unmɔɔ fai
17Naazu, zalaɠaɠulaɠundiɠi wolai wuzeɠeni ga toloʋooʋamai, ta koba nuiti

pɛ, niiti ti ga Saduseyɛinti ta-ɓɔgi. 18 Ti keelaiti soni, ti naati pili kaso ziɠi golai
zu. 19 Kɛlɛ kpidii, Maliɠii ná-geezuɠeelai gila geʋaani, é kaso ziɠigi maɓogiti
daalao, é tiɠula, éɠɛ tima: 20«À li, wo lo GALA seiʋɛlɛi wu, wo zɛnvuniinɛima
ɓɔɛi pɛ daazeeli nuɓusɛi ma.» 21Keelaiti tiɠoloni naama wooiʋɛ, sobuzobui
nɔɠɛni de, ti li GALA seiʋɛlɛi wu, ti tɔɔzei ga kalagi woga.

Zalaɠa ɠula ɠundiɠi wolai ta ba nuiti ti ʋaani, ti tukpɔɠaaleʋe nu wolaiti
gaalɛ ba ta Izelayɛleɠɛwolaiti. Ti devei veeni ga ti keelaiti kula kasoiɠa, tiʋa ga
tiye. 22Kɛlɛ salaʋusuiti ti liini kaso ziɠigi zu, ti la tiɠaani. Tiɠaleni ma, tiʋa, ti
ʋoluvaawo kundiɠiiti ma, 23 tiɠɛma: «Gi kaso ziɠigiɠaaʋɛ piligai su kpe, kaso
ʋɛlɛ makɛ nuiti ti loni ti-losuʋɛti pɛlɛlaʋɛti, kɛlɛ siɛgi zu gi pɛlɛiti
daalaogai da, gi la nu nɔpɛ kaani bu.» 24 Siɛgi zu GALA sei ʋɛlɛi maaɓɛɛ
ɠundiɠii ta zalaɠaɠulaɠundiɠiiti ti naamɛnini da, tiɠidaaʋilini ga keelaiti ta-
vai, tiɗaɓɔɠɔɠaazaɠa gaʋelei fai niiɠaaʋaazuɓelazu la. 25Nui taʋaani,
éɠɛ ti ma: «À woilo dɛɛ! Zunui niiti wo tiʋilini kasoiɠa, tiyaɠanu, ti loni GALA
seiʋɛlɛi wu, tiɗa nuɓusɛiti kala.»

26 GALA seiʋɛlɛi maaɓɛɛ ɠundiɠii ta polu nuiti ti liini naazu, tiʋaʋolu
ga keelaiti, kɛlɛ ti la ɠɛni kɛɛni ga maaɓaa vaa, tɔɔzei ti ɠɛni luazu ga
nuɓusɛi mina yɛ ti zɔɔzu ga kɔtuiti, ti ʋa za. 27 Ti ʋaai ma ga tiye, ti naati
toni tukpɔɠaaleʋe nu wolaiti kakala. Zalaɠaɠulaɠundiɠi wolai tiɠaazaɠani,
28 é ɠɛ ti ma: «Gi tɔ togɛ wo ma kpaan ga wo mina mɔ kala bo zunui tɔna
daaseigi zu, kɛlɛ wɛlɛ, wo Zeeluzalɛme laavega kpekpe ga kalagi wo bosu. Wa
pɔ ga wo zunui naamaɲamai la gi unmamuɓaa?» 29Kɛlɛ Piyɛlɛ ta keelai zɔiti
ti gooɠaaʋoteni, ti ɠɛ ma: «Kɛni nu ɠolo GALA bɛ, é leʋe nuiti ba. 30 Ade-
mɛmɛwolani ta-ƓALAGI ɠa é Yesu wuzeɠeai, é kula saai ya, nii wo kpadɔni saa
wuluima, wopaa. 31TɔmakaGALAge buzeɠeai, é sei yeezazuʋɛ, é kɛ ga Totuɠɔi
ta Kizo Nui, nii a kɛ Izelayɛle nuiti ti ti ziɛ ʋelei maavalibo, ta-ɠotoiti suvaayɛ.
32Gá ga naama vaiti ma zeeleiti, naaʋɛɛ Zɛnvu Ɲadegaiɓalaa ba, nii GALA ge feai
naati zea, niiti tiɠolozu bɛ.»

33 Naama wooiti mɛni fai wanani ti ma ga gola, tiɠɛni ga ti keelaiti pa. 34 Kɛlɛ
Faliziɛn gila ge buzeɠeni kundiɠiiti saama, daaseigiɠɛni ga Gamaliyɛle, éɠɛni

pɔ ga tɔ kalamɔin, nii nuɓusɛiti ti ɠɛni wola unfesu ma, é devei veeni ga ti
keelaiti kula dɛ eteaʋɛ. 35 Naaʋoluma, éɠɛni ti ma: «Izelayɛle nuiti, à dama
ga naama vai, nii wo ɠɛɛzu wo kɛ ga zunui niiti. 36 Su la dɛ ɠoozani, Tudase
wuzeɠeni, éɗaɓɔɠɔɠɛ ga nuɓiin, nu unnaanigɔ (400)ɠɛɠalaʋilɛni
polu. Kɛlɛ ti paani, naa ʋoluma zɔiti kpein ti ʋilɛni polu, naati ti vazani, gila
kpalaa ge la yɛni ná. 37 Tɔun poluma, Galilee nui Zudase wuzeɠeni daasei sɛʋɛ
ziɛgi zu, é nu mɔinmɔin mɛɛnni, tiʋilɛ polu. Kɛlɛ tɔɓalaa, ti paani, polu
nuiti pɛ ti vaza. 38Nii niina gè bosu wo ma, naaɠa ga, à mina yeeʋili niima nuiti ta-
vai zu, à ti yɛ ná, ti li. Ni nuɓusɛiti ka ti niima vaa zeikpasui,ɓaa maɠɛɛwotiiti
kɛɛzu, su ɠa ɠoloɠolo. 39 Kɛlɛ ni GALA ka é kɛɛzu, wo la zooga wo ʋa ti
ɠoloɠolo. À dama, wo minaʋa kɔɔiɠɔɔzu GALA daalɔɠɔma.»

Kundiɠiiti ti vaani gooi wu. 40Ti keelaiti toliniʋolu, ti naati doɠa ga kpakɔi, ti tɔ
sei ti ma kpaan ga ti mina mɔɓɔɛ Yesu laaseigi zu, naaʋoluma tiɓeni tiʋa, ti
li. 41Naati ti zeɠeni tukpɔɠaaleʋe nu wolaiti kakala ga koozunɛɛi, soloo fai zu ti
ma ga tiɲɛɛɠulasui zɔlɔɔ Yesu laaseigi ma vaa zu. 42Tama folo-o-folo GALA sei
ʋɛlɛi wu ta koizuʋɛti, ti laɠɛniɓɔlɔzu ga kalagi woga, taWoo Niinɛ Ʋagɔi
laazeeliai ga Yesuɠa é ga Kilista.

6
Zeelobai wo fai ga totuɠɔ nu lɔfela

1 Naama ziɛgi zu, tɛi kaladopoiti ti ɠɛni mɔinzu gola, ti zaama Zuifui niiti ti
Gɛlɛke wooi wosu, naati ti ɠɛni unsuyelii losu ga Eɓulu nuiti, mazɔlɔɔ folo
ɠilagila kɔnɔgiɠaaɠwɛ ziɛgi zu, ti laɠɛni ta-ʋoanzaiti daazɔbosu ga pagɔ.
2 Keela puugɔ maazu felegɔiti (12) ti kaladopoiti pɛ gaalɛɛni ba, tiɠɛ ti ma: «É
la zolooni ga gi GALA daawooi laazeeli vai yɛ ná,ɠɔnɔ gaaɠwɛɛ vai zu. 3Naaɠa
é ba, kɛ̀ɛleaiti, à yeelo nu lɔfelaʋa wo zaama, niiti lɔɠɔʋagɔ tiʋa, ti laavegai
ga Zɛnvu Ɲadegai taɠimalai, gi naama wotii ve ti ya. 4 Gɔun, gáɠaaɓaazu GALA
falii ta GALA daawooi ma wotii ma.» 5 Naama wooi laani bɛbɛi yiiɠa ga pagɔ. Ti
yeeloni Etiyɛniʋa, zunui nii daaveni ga kidaaleʋei ta Zɛnvu Ɲadegai, naaʋoluma
Filipe ta Pɔlɔkɔɔl, Nikɛnɔɔl ta Timɔn, Paalemeenase ta Antiyɔse nui Nikɔla,
nii é lɔɔni mɔungi Zuifuiti ta-ƓALA pelei ma. 6 Ti ti lɛɛni ga keelaiti, naati kpegai
ma ga GALA faliiɠɛ, ti yeelaani ti ma.

7 GALA daawooi zu ɠɛni wɔɔlɔzu, kaladopoiti ti ɗa mɔin Zeeluzalɛme,
zalaɠaɠula nui ma mɔinmɔin geɠɛniɠidaaleʋezuɓalaa.

Yesu Kilista ná-zeelei Etiyɛni zɔɔ vai
8 Etiyɛni nii GALA ná-zaalai ta ná-zɛbɛiɠɛni ba ga gola, éɠɛni maaɓɛlɛ

vaiti ta laavɔɔʋoogiti kɛɛzu nuɓusɛiti saama. 9Kɛlɛ nui tanigaa ti wuzeɠeni
daalɔɠɔma, tanigaa ti zeɠeni GALA dɛbiʋɛlɛi wu, nii daaseigi ga «Duɔi niiti
ti unmɔɔgai,» naa tanigaa tiɠɛni ga Silɛne Zuifuiti ta Alɛgezandiliʋeaiti, naa
ʋɛɛ Silisi ta Azi Zuifuiti ba. Ti Etiyɛni maaɠaalini, 10 kɛlɛ ti la ɠɛni ziɛzu
bu, tɔɔzei é ɠɛni ɓɔɛzu ga ɠigi, nii Zɛnvu Ɲadegai ɠɛni feezu zea. 11 Ti
veleni nuiti su, tiɗaɠɛ ma: «Gi goomɛnigɛ, éɗa wooɲɔi wo Moize ta GALA
daalɔɠɔma.» 12Ʋeleɠana tiʋuutugi leʋeni la nuɓusɛiti saama, ta totuɠɔiti,
naa ʋɛɛ tɔ kalamɔinti ba, naa ʋoluma ti liini, ti so ga maaɓaai, ti ʋaa la
tukpɔɠaaleʋe nu wolaiti pɔ. 13 Ti zɛɛ zeeleiti kulani, ti ɗa ɠɛ ma: «Zunui
niiɠa wooɲɔi wosu nɔ ɠɔ adaɲadegai ta tɔgi laalɔɠɔma. 14Mazɔlɔɔ
gi goomɛnigɛ, éɗaɠɛ ma, Nazalɛte nui Yesuɠa adɛʋɛɠoloɠolosu, ta é
faaʋɔlɔmaiti maavalibo, niiti Moize ti lɛai ga adeye.» 15Zɔiti kpein tiɠɛni zeini
tukpɔɠaaleʋezuʋɛ, tiɠaazulogaɠɛni de Etiyɛniʋa, ti pɛtɛni ga gaazuʋɛ
ɠɛɛʋɛ eɠɛ geezuɠeelai.

Etiyɛni ná-kpɔɛzuɠulai
1 Zalaɠaɠulaɠundiɠi wolaiɠɛni ma: «Gaamaɠa nuu nɛi ti bosu?» 2Etiyɛni

gooɠaaʋoteni, éɠɛ ma: «À woilo mà, wɔi wo ga kɛ̀ɛni ta kɛ̀ɛleaiti! Lɛbiya
ƓALAGI ɠulani kɛlɛma ade-mɛmɛwola Aɓalaame ʋɛ, siɛgi zu é ɠɛni la
Meezɔpɔtami, aisa éʋa li, é zei Ɠalan. 3Éɠɛnima: ‹Zeɠeɗa-yooi zu,ɗa-woladai
zu, li zooi naa zu,ʋɛ gè ná lɛɛzu gaɗe.› 4Názuɠa éɠula la Kaledee yooiʋa, é
li é zei Ɠalan. Mináɠa é yɛni ná, kɛɛɠɛ zaai ma, GALA geɓudɛ la zooi nii zu,
ʋɛ wo zeini ná za. 5 É laɠɛni ada nɔpɛ feeni zea naama yooi zu, anɛɛ kɔɠɔ
lo daa ɠila kɛɠala you, kɛlɛ é minazeɠeni bɛ ga toɠa zooi naa veezu bɛ, ta
mavofodaiti bɛ tɔunpoluma, naazu dounnɔpɛ ge laɠɛni dɛ zea. 6Àwoilo dɛɛ
naa ma, nii GALA ge boni ma: ‹Suɠwɛɛ ga è-mavofodaiti taɠɛ ga seikɔɠɔma
nuiti zooi taɠili su, ta ɠɛ ná ga duɔiti, ti ti zopele ɲɔu kona unnaanigɔ (400)
laawu. 7 Kɛlɛ nà zii naa lukpɔɠaaleʋe, nii ta duɔlai ɠɛ zeezu, naa ʋoluma,
ta ɠula, ti ʋa, ti dɛ̀bi ʋɛ.› 8 Naa ʋoluma, GALA ge minazeɠegi ɓɛtɛni ti
yɔɠɔzu ta Aɓalaame, é tatipɛlɛʋolui ɠɛ ga ma ʋoogi. Naa ɠa é kɛɛni,
é Izaake zɔlɔɔgai ma, é tatini pɛlɛʋolu foloi lɔsaʋasiɛi ma, Izaake ɓalaa
kɛɛniɠana nɔ ga Zakɔɓe, Zakɔɓeɓalaa kɛɠana nɔ ga ade-mɛmɛwola
puugɔ maazu felegɔiti (12).

9 Ade-mɛmɛwolani ti toloiɠulani ga Zozɛfe, ti pɔdi ga ti lii la Ezipete yooi zu.
Kɛlɛ GALA geɠɛni ba, 10 é kula ná-maanɔɠɔi pɛ su. GALA geɠigi veeni zea,
é zaala zɔlɔɔ Ezipete masagi Falaɠɔn ɠaazu, naa sei ga kundiɠii Ezipete yooi
ta ná-pɛlɛyeɠei unda. 11 Pului looni Ezipete yooi zu ná pɛ ta Kanaan yooiɓalaa
su, kpɔlɔi wola wɔɔlɔni, ade-mɛmɛwolani ti la ɠɛni ɠɔnɔ sɔlɔɔsu.
12 Zakɔɓe mɛnigai ma ga moloiɠa Ezipete yooi zu, é ade-mɛmɛwolani teʋeni
ná mɔunpa. 13 Ti ziɛ laa velesiɛi zu, Zozɛfeɓɔɠɔ lɛɛni ga kɛɛɠɛlointi,
Falaɠɔn Zozɛfeɠulazuʋɛɠwɛɛni. 14Naaʋoluma, Zozɛfe valini ga tiʋa ga
kɛɛɠɛ Zakɔɓe, ta ná-pɛlɛyeɠei pɛ, ti pɛ kpɔgaɠɛni ga nuʋuulɔfela
maazu lɔɔlugɔ (75). 15 Zakɔɓe liini Ezipete, é yɛ ná, é za, ade-mɛmɛwolani
ɓalaa ti za. 16 Ti liini ga ti-ma ʋoomaiti Sikɛme, ti ti maaɠulu Aɓalaame ná-
kabamaʋɛ, nii é geyani ga walii Amɔɔl ná-doun zunuiti ma Sikɛme.

17 Tɛi yeeɠɛɠalai maa ɠɛni ɓuɠazu ga GALA ná-minazeɠegi laazeeli, nii
é kɛɛni Aɓalaame ʋɛ, ada-nuɓusɛiti ti mɔinni, ti ɓuɠu Ezipete yooi zu,
18 eyɛsu masagi taɠili ge wuzeɠe Ezipete yooi zu, nii é laɠɛni Zozɛfeɠwɛɛ.
19Masagi naa zeini ada-nuɓusɛiti ga, éɗa ade-mɛmɛwolani kpɔlɔ, eyɛsu éɠɛ
naati ma, tiɗa ta-lounɲɛgiti kula pɛlɛiʋa, tiɗa za.

20 Naama ziɛgi zuɠa Moize zɔlɔɔga da, golaʋa GALA gaazu. É kɛɛni ga alu
saʋagɔ, tiɗa kɔnɔkula kɛɛɠɛʋɛlɛi wu. 21Siɛgi zu ti kulani la pɛlɛiʋa,
Falaɠɔnná-doun anzanui seɠeni, é kulasu eɠɛ kpɔɠɔ loun zunu. 22Moize kalagi
zɔlɔɔni Ezipeteɠimalai pɛ su, sɛbɛi wɔɔlɔni kpɔɛzuɠulai ta kɛɛwotiiti
su.

23 É kona ʋuunaanigɔi (40) zɔlɔɔgai ma, ɠi ge looni bɛ ga é wɛlɛ
kɛɛɠɛlointi ma, Izelayɛle nuiti. 24É gila kaani, tiɗa kpɔlɔ, é naamaaloboni, nii
tiɠɛni kpɔlɔzu, naa nɔnɔiʋotokulazuʋɛ, é Ezipete nuiʋaani. 25 Éɠisiɛni
ga kɛɛɠɛlointi ta gaaɠa ga GALA ka pɔ é ti ɠizo ga maaʋele, kɛlɛ naati
ti la ɠɛni naa ɠaaɠaani. 26 Poluma voloi, é liini, é lɔ tanigaa yɔɠɔzu, niiti
ti ɠɛni ɲɛpii ɠɔɔzu, nii a kɛ é ti yɔɠɔzuɓɛtɛ, é ɠɛni ti ma: ‹Wa
ga ɠɛɛɠɛlointi, lee vaa zu wo ɓɔɠɔ ɓɔlɔzu?› 27 Kɛlɛ zɔi é ɠɛni
bɔɔlaiɓɔlɔzu, naa goolaaʋilini, éɠɛ ma: ‹Ɓɛ ɠa é è zeiɗa ga kundiɠii ta
tukpɔɠaaleʋe nui gi unda? 28Ɗapɔ è pàa, eɠɛʋelei è Ezipete nuiʋaani lawogi?›

29Moize naamawooiti mɛnigai ma, éʋelani, é li, é zei Madiyan nuiti ta-yooi zu, é doun
zunu felegɔ zɔlɔɔ miná.

30 Kona ʋuunaanigɔ (40) leʋegai ma mɔnɔ, geezuɠeelai gila ge ɠulani bɛ
kɛlɛma Sinayi gizei ma leʋebai zu, abuzogi zaama, nii é ɠɛni kpɔvɔ goi ʋa.
31 Moize laavɔɔ ʋelei ma ga naama ɠulakɛlɛmai, é ɠɛni maaɓuɠazu ba ga
é ka, Maliɠiiɓɔɛni pɔ, éɠɛ ma: 32 ‹Nàɠa gè ga è-mɛmɛwolani ta-ƓALAGI,
Aɓalaame, Izaake, ta Zakɔɓe.› Moize zasuɓalini, é la ɠɛni zoosu é ʋa wɛlɛ.
33Maliɠiiɠɛnima: ‹Ɗa-zaʋalagiti kulaɠɔɠɔa, mazɔlɔɔ adaʋɛʋɛ è loni
ná, zouʋe gè maaɲɛɛ ʋɛai ba. 34 Gaamazu, gè nà-nuɓusɛiti ta-ɓɔlɔiɠaa
Ezipete yooi zu, gè tiɓala gooi mɛniga, ti bosu. Gèʋaa ga gè ti unmɔɔ. Naaɠa é
ba, nà è leʋesu Ezipete yooi zu.›

35Moizei tɔna nii tiɠɛlɛni ba, tiɗaɠɛ ma: ‹Ɓɛɠa é è zeiɗa ga kundiɠii
ta tukpɔɠaaleʋe nui?› Naa ɠa GALA ge teʋeni ga kundiɠii ta unmɔɔ nui,
geezuɠeelai ná-kpɔbai zaɓui zu, nii éɠulani bɛ kɛlɛma kpɔvɔ goi zu. 36 Tɔ
ɠa é tiɠulani Ezipete yooiʋa gamaaɓɛlɛ vaiti ta laavɔɔ vaiti, KpoloɗɛƁɔigi
zaama ta teʋebai zu kona ʋuunaanigɔ (40) laawu. 37 Moize ɠilagi naa nɔ ɠa,
é ɠɛni Izelayɛle nuiti ma: ‹GALA ka GALA goo wo nui ta wuzeɠezu wo ʋɛ ga
nɔ̀un kɛʋele, wo-ɠɛɛleaiti saama.› 38 Siɛgi zu nuɓusɛiti gaalɛa ɠɛni de
la ba teʋebai zu, tɔnɔɠa éɠɛni ade-mɛmɛwolani zɔɠɔzu ta geezuɠeelai,
nii é ɠɛni ɓɔɛzu pɔ Sinayi gizei ma. É zɛnvu su wooiti sɔlɔɔni, ga é ti
laazeeli ade ma. 39 Ade-mɛmɛwolani ti laɠɛni kɛɛni, tiʋaɠolo bɛ, kɛlɛ
ti ɠɛni daaʋilisu, ti-yiimaʋɛ pɛ tatiga ɠɛni de Ezipete yooi ma. 40 Ti ɠɛni
Aalɔn ma: ‹Wuzeɠena, è galagiti kpɛtɛ giʋɛ, ti lo gi luɠɔ, mazɔlɔɔ Moize
nii, é giɠulaai Ezipete yooiʋa, gi la kwɛɛ nii kɛai la.› 41Naama ziɛgi zu, ti nikɛ
yiʋoi maaniinigiɓɛtɛni, tiɗa zalaɠaiti kula kɔɔɠɔ ganigi naaʋɛ, tiɗa
ɠoozunɛ naa ma, nii ti kpɛtɛai ga tiɓɔɠɔ yeei. 42 GALA geʋoluaveni tiʋa,
é ti yɛ ná, tiɗa aniiti pɛ dɛbi, ti volozu geeɠɔlɔgi zu. Naaɠa sɛʋɛai GALA
goo wo nuiti ta-zɛʋɛi zu ga:
‹Ee, Izelayɛle nuiti, zalaɠa zuai wo ɠɛni ti ʋaazu, ta zalaɠai niiti wo ɠɛni ti

ɠulazu
konaʋuunaanigɔ (40) laawu teʋebai zu,
nàɠa woɠɛni tiɠulazu bɛ̀ ɓaa?
43Ɓa-o, wo Mɔlɔke ná-seɠeʋɛlɛi zeɠeni,
ta wa-ɠalagi Lefan ma zomideɠai,
maaniinigi niiti wo tiɓɛtɛai ga woɗa nɔkɔ ti wu!
Tɔɠa é ba, nà wo leʋesu duɔlai zu poun Ɓaɓilɔneʋoluʋelei.›

44 Ade-mɛmɛwolani kɛai ma teʋebai zu, seɠe ʋɛlɛi ɠɛni ti ya, nii mi-
nazeɠegi ma zɛʋɛi ɠɛni bu, seɠe ʋɛlɛi nii GALA ge Moize leveni ga é to,
ga naamaɠazaʋigi nii é kaani. 45 Ade-mɛmɛwolani ti naa zɔlɔɔgai ma, Zozuwe
yɛni ti luɠɔ, ti lɛɛ la zooi naa zu, ti kulani ziiti zea, niiti GALA geɠɛni tiɓɛɛzu
ti luɠɔ. Seɠe ʋɛlɛi naa yɛni ná eyɛsu Davide ná-yeeɠɛɠalai, 46 naa zaala
zɔlɔɔni GALA gaazu, é suvali ga zobo ge ve bɛ, é pɛlɛ lo Zakɔɓe ná-GALAGI
ʋɛ. 47 Kɛlɛ Salɔmɔnɠa niina, é pɛlɛi loni GALA bɛ. 48 Kɛlɛ anɛɛ naa
ʋe, GALA nii é Anii-Pɛ-Unda, naa laɗa ga zei pɛlɛi wu, nii togai ga nuɓɔɠɔ
yeei, eɠɛʋelei GALA goo wo nui boni da, éɠɛ ma:
49 ‹Maliɠii wooiɠaa: Geeɠɔlɔgiɠa é ga nà-masa kpɔkpɔgi,
zooiɠɛ ga nà-kɔɠɔloma anii.
Pɛlɛi ma ziiɓɛgeleɠa wa to bɛ̀?
Miniɠa ná aɠɛ ga sèizuʋɛ?
50Nà lɛi gèʋa naama aniiti pɛ kpɛtɛɓaa?›

51 Ee, suvɔɔ nuiti, niiti ti-yiimaʋɛ, ta ti-woiyeɠeiti daaɠulugai! Wa Zɛnvu
Ɲadegai zakpesu yeenɔpɛ! Wo ɠulaʋɛ ga wo-mɛmɛwolani. 52 GALA goo wo
nuiɓɛɠa, wo-mɛmɛwolani ti la kpɔlɔni? Ti naati paani vɔlɔ, niiti tiɠɛni

Telebo Nuiʋaa vai wosu ma yeeluɠɔ, nii wo yaavaai, wo pa. 53Wɔigi wo GALA ná-
tɔgi zɔlɔɔgai ga geezuɠeelaiti maaʋele, kɛlɛ wo la kɛɛni woʋaɠolo bɛ.»

Etiyɛni zɔɔ vai ga kɔtuiti
54Ti naama wooiti mɛnigai ma, é wanani ti ma ga gola, tiɗaɲiigai ziɛ ga Etiyɛni

laalɔɠɔma. 55 Kɛlɛ tɛi Etiyɛni mu daavega ɠɛni de ga Zɛnvu Ɲadegai, é
ɠaazuwuzeɠeni geeɠɔlɔgi zuʋele, é GALA ná-lɛbiyaiɠaani, ta é Yesuɠa loni
GALA zeezazuʋɛ. 56 É ɠɛni ma: «Nà geeɠɔlɔgi laalaogai ɠaazu, ta Nu ná-
Doun Zunui loni GALA zeezazuʋɛ.» 57Názuɠa ti kpeei looni la, tiɗa ti-woiyeɠeiti
daaɠulu, tiɓizɛʋɔɔma daalɔɠɔma. 58 Ti kpɛɛni, ti kula taaiʋa, tiɗa sɔ
ga kɔtuiti. Naama zeeleiti tiɠɛni ta-zeɠeiti feezu zunu loungoi ta ya, nii daaseigi
ɠɛni ga Sɔle. 59 Siɛgi zu tiɠɛni Etiyɛni zɔɔzu la, éɠɛni GALA falizu, éɗa
ɠɛ ma: «Màliɠii Yesu, yeezei zɛ̀nvui wu.» 60Naaʋoluma, éʋilɛniɲiibiiɠa, é
ɓain ga woo wola, éɠɛ ma: «Màliɠii, mina niimaɠotoi la ti unma.» É naa wogai
ma, é zaani.

8
1 Sɔle vaani bu, ti Etiyɛniʋa.
Wɔinzeɠemai ta kidaaleʋe nuiti faza fai

Naama voloi nɔ, wɔinzeɠema wolai laalɛɛni Zeeluzalɛme Egilisii wu. Éɠula
keelaiti polu, kidaaleʋe nuiti pɛ ti vazani Zudee laaiti ta Samali laaiti su. 2 GALA
gaazuluaba nuiti ti Etiyɛni maaɠuluni, ti wola wɔlɔ ná-faa zu. 3 Kɛlɛ Sɔle mu
geɠɛni Egilisi nuiti kpɔlɔzu, éɠɛni lɛɛzu pɛlɛiti bu, éɗa kidaaleʋe nuiti
folo ná, zunuiti ta anzanuiti, éɗa tiʋili kasoiɠa.

GALA daawooi laazeeli vai Samali
4Zɔiti ti vazani, naati tiɠɛni liizu adɛti, tiɗaWooNiinɛ Ʋagɔi laazeeli. 5Filipe

yeini Samali laa wolai gila su, é Kilista ná-fai laazeeli ná. 6 Bɛbɛi pɛ ge woiloni ga
pagɔ Filipe wooi ma, siɛgi zu ti ɠɛni gooi mɛnisu da, ti ɗa laavɔɔ vaiti ka,
niiti éɠɛni tiɠɛɛzu. 7Mazɔlɔɔ kɔzɔba yɛnvui ma mɔinmɔin geɠɛni
ɠulazu inɛ su nuiti su, ti ɗa kpeei loo ga gola, naa ʋoluma mɛɠɛlɛ nuiti ta
maalɛɠɛfɛ nui ma mɔinmɔin geɠɛniʋalozu. 8 Koozunɛ wolaiɠɛni taa
wolai naa zu.

9Kaite zunui taɠɛni taai naa zu, daaseigi ga Simɔn, éɠɛnimolikula faiɠɛɛzu,
é Samali nuɓusɛiti pɛ daavɔɔni, éɠɛniɓɔɠɔ lɛɛzu ga toɠa ga nu wola.
10 Ɛsɛ pɛ, é zo doungoiti ma, é li kpakologiti pɔ, tiɠɛni woilosu goo ma ga pagɔ,
tiɗaɠɛ ma: «Zunui niiɠa é ga GALA ná-zɛbɛi, nii daaseigi ga ‹Zɛbɛ Wolai.›
» 11 Ti wola ɓatani ba, mazɔlɔɔ é lɛbini gola ti laavɔɔzu ga ná-molikula faiti.
12Kɛlɛ siɛgi zu tiɠidaaleʋeni la Filipe laawooima, nii éɠɛni GALA ná-masadai ta
Yesu Kilista laaseigi ma Woo Niinɛ Ʋagɔi laazeelizu ti ma, zinaa ta anzaa, tiɓatizeni.
13 Simɔn ɓɔɠɔi ɓalaa ɠidaaleʋeni. Kpegai ma ga ɓatize, é la mɔ ɠɛni
zeɠezu Filipe ʋolu. Daa ɠɛni vɔɔzu ga maaɓɛlɛ vaiti ta laavɔɔ vai, niiti
Filipeɠɛni tiɠɛɛzu.

14 Keelaiti tiɠɛni Zeeluzalɛme, ti mɛnigai ma ga Samali nuiti ti yeezeiɗa GALA
daawooi wu, ti Piyɛlɛ ta Zan leʋeni ti ma. 15 Naati ti zeeliai ma ná, ti GALA falini ti
ʋɛ, nii a kɛ ti Zɛnvu Ɲadegai zɔlɔɔ. 16Mazɔlɔɔ Zɛnvu Ɲadegai laɠɛni
dɛ yeini ti tanɔpɛma, tiɓatizeni nɔMaliɠii Yesu laaseigi zu. 17Piyɛlɛ ta Zan ti
yeelaani ti ma, ti Zɛnvu Ɲadegai zɔlɔɔ.

18 Simɔn kaai ma ga kidaaleʋe nuiti ta Zɛnvu Ɲadegai zɔlɔɔsu siɛgi zu keelaiti
ti yeelaazu la ti ma, é walii leteni Piyɛlɛni ta Zan ma. 19 É ɠɛni ti ma: «À ma
zɛbɛi ve bɛ̀, ga zɔi nɔpɛ nà yeelama, ma nu ZɛnvuƝadegai zɔlɔɔ.» 20Kɛlɛ
Piyɛlɛɠɛni ma: «Ɗa walii yɛ èʋa, wo li undaaʋiligi zu, tɔɔzeiɗaɠisiɛzu
ga GALA ná-vebɛaniiɠa zɔlɔɔsu ga walii. 21Ɗɔnɔ ta è-ʋɔɔda nɔpɛ ge la

niima vai zu, mazɔlɔɔ è-yii la zɔleni GALA gaazu. 22Nimiza mu ga èɠoozuɠisiɛ
ɲɔi, Maliɠii maanɛɛnɛ, nii a kɛ ni soloo faaʋe, é è zuvaayɛ ga kisiɛi, nii é
è-yiimaʋɛ. 23 Mazɔlɔɔ ʋelei gè kaazu la, è laavegɛ ga faa wanai, taɗa ga faa
ɲɔi ná-duɔi.» 24Simɔnɠɛni ma: «Waɓɔɠɔi à Maliɠii maanɛɛnɛ bɛ̀, nii
a kɛ nii kpein wo bogai, naa tanɔpɛ ge mina zeeli mà.»

25 Piyɛlɛ ta Zan ti ɓegai ma ga zeele wooi wo, ta ti Maliɠii laawooi laazeeli, ti
ɠaleni ma Zeeluzalɛme, tiɗa li ga Woo Niinɛ Ʋagɔi laazeeli Samali nuiti ta-laa go
mɔinmɔin su.

Filipe ta Etiyɔpiɠundiɠi wolai
26Yeeta, Maliɠii ná-geezuɠeelai gila geɓɔɛni Filipeʋɔ, éɠɛma: «Wuzeɠe,

è li ga lɛkpɛmaʋelei nu yeezazuʋɛ, pelei naa zu nii é zeɠezu Zeeluzalɛme, é yei
Gazaʋelei, nii é teʋebai zu.» 27 Filipe liini gaamanɔ. Ná-pelei zu, é zunu zɛɛɠagai
gila kaani, Etiyɔpi nu ɠɛni de. É ɠɛni ga kundiɠi wola, Etiyɔpi masa anzanui
Kandase ná-naavoloi unda nui ɠɛni de. É ʋaani Zeeluzalɛme GALA dɛbizu. 28 É
ɠɛniɠalesu ma, é zeini ná-soo wotoloi zu, éɗa GALA goo wo nui Ezayi ná-sɛʋɛi
ɠala. 29 Zɛnvu Ɲadegaiɠɛni Filipe ma: «Maaɓuɠa soo wotoloi nuuʋa.» 30 Filipe
ɓizɛni, é Etiyɔpi zunui woomɛni, éɗa GALA goo wo nui Ezayi ná-sɛʋɛiɠala.
Éɠɛni naa ma: «Nii é kalasu,ɗa gaaɠaazu nɛi?»

31 Zunui gooɠaaʋoteni, é ɠɛ ma: «Nà gaaɠa ɠale, ni nu la suɠulani mà?» É
Filipe lolini ga naa lɛ, é zei koba wotoloi zu. 32Ʋɛ éɠɛni náɠalasu, é zɛʋɛni ná
ga:
«É laɠɛni wooɲɛ gila kpalaa boni,
eɠɛ baalagi ti liizu la paazuʋɛ,
eɠɛ baala ziʋoi é loni maaleɠa leʋe nuiɠakala.
33Ná-ɓɔɠɔmaayeii zu, ti ná-tukpɔiɠaaleʋeni ga telebotalai,
ɓɛɠa a kɛɛɠalazuʋɛti dɛɛ?
Mazɔlɔɔ zɛnvuiɠulani zea.»

34 Etiyɔpi zunui Filipe ɠaazaɠani, é ɠɛ ma: «Nà è maanɛɛnɛzu, ɓɛ ɠa
GALA goo wo nui vaazu ma? Tɔ ɓɔɠɔi ʋe, ɓaa nu ɠili be?» 35 Filipe kpɔɛi
zeɠeni naazu, é tɔɔzei naama zɛʋɛi zu wooi ma, é Yesu ná-Woo Niinɛ Ʋagɔi
laazeeli ma. 36 Ti yɛni liizu, ti zeeli adɛ ta, ʋɛ ziɛi ɠɛni ná, kundiɠii ɠɛni
Filipe ma: «Wɛlɛ ziɛiʋa. Leeɠa é pele leʋesu tùɠɔ, gèʋaɓatize?» 37 Filipe
gooɠaaʋoteni, é ɠɛ ma: «Ni ɗa ɠidaaleʋena ga è-yiimaʋɛ pɛ, ɗa zoo
ɓatizesu.» Zunuiɠɛma: «Gèɠidaaleʋea gaYesuKilistaɠa é gaGALADounZunui.»
38 Etiyɔpi zunui devei veeni ga wotoloi lo. Filipe ta zunui naa ti felegɔ ti ʋilɛni
ziɛi wu, Filipe kpatize. 39 Siɛgi zu tiɠulani la ziɛi wu, Maliɠii ná-Zɛnvui Filipe
zeɠeni. Etiyɔpi zunui la mɔ ɠɛni Filipe ɠaani, kɛlɛ é liini ga koozunɛɛi.
40 Filipe wɛlɛni nɔ, é ɓɔɠɔ ɠa Azɔte, naa ʋoluma, taa wolai niiti kpein é
ɠɛni leʋesu ti zu, é Woo Niinɛ Ʋagɔi laazeelini naati pɛ, eyɛsu é zeeli Seezalee.

9
Sɔleɠidaaleʋe vai

1 Naama ziɛsu, Sɔleɠɛni ba nɔ, éɗa maalua vaiti ta nuʋaa vai wo Maliɠii
ná-kaladopoiti daalɔɠɔma. É liini zalaɠa ɠula ɠundiɠi wolai ʋɔ bɛ, 2 é
sɛʋɛaɠaiziɛ zea, teʋegai Damase ƓALA dɛbiʋɛlɛi wu nuiti ma, ga ni a nu
nɔpɛ kaana, zunu ɓaa anzanu, é kidaaleʋe ʋele niinɛi naa ma, é gili, é ʋaa la
Zeeluzalɛme.

3Kɛai ma pelei zu, éɗa li, maaɓuɠaai ma Damaseʋa, gaamago nɔwozakalagi ta
ɠulani geeɠɔlɔgi zu, éɗa volo maaɠoolii zu. 4 É looni zooi ma, é wooi ta mɛnini,
é ɗa toli, é ɗa ɠɛ ma: «Sɔle, Sɔle, lee vaa zu è wɔ̀inzeɠezu?» 5 É ɠɛni naa
ma: «Ɓɛɠa gaɗe, Màliɠii?» Naaɠɛ ma: «Nàɠa gè ga Yesu, nii è wɔ̀inzeɠezu.
6 Kɛlɛ wuzeɠe, è lɛ taa zu, ta naa wo è ma, niiɗa kɛ.» 7 Siɛɲɔɠɔiti ti loni,
ti laavɔ kpaan, ti la zooni tiʋa wooɠila kpalaa bo, tiɠɛni wooi mɛnisu, kɛlɛ

ti laɠɛni nu nɔpɛ kaazu. 8 Sɔle wuzeɠeni zooi ma, gaazuzeɠeni ma, kɛlɛ é la
ɠɛni wozaɠaazu. Ti soni zeeiʋa, ti lii la Damase. 9 É kɛɛni ga folo saʋagɔ, é la
wozaɠaazu, é la laamiizu, é laɓɔɔlezu.

10 Tama kaladopoi taɠɛni Damase, daaseigi ga Ananiase. Maliɠii tolini, éɠɛma:
«Ananiase!» É gooɠaaʋote, é ɠɛ ma: «Nà ɠaa, Màliɠii!» 11 Maliɠii ɠɛni ma:
«Wuzeɠe, è li ga koiyɔɠɔzuʋelei nii daaseigi ga ‹Sɔlegai,› è wɛlɛ Zudase ná-
pɛlɛi wu ga zunui nii daa ga Sɔle, Taalese nui, mazɔlɔɔ toɠa GALA falizu. 12Tama
é zunui taɠaaʋɛ kulakɛlɛmai zu, daaseigi ga Ananiase, éɗa lɛ pɛlɛi wu ga é
yeela ma, nii a kɛ gaazuʋɛ zeɠe ma.» 13Ananiaseɠɛni ma: «Màliɠii, gè mɛniga
numɔinmɔin da, ga zunui naa faaɲɔumɔinmɔin kɛa gaɗa-nuiti Zeeluzalɛme
taazuʋɛ. 14Naaʋoluma, zalaɠaɠulaɠundiɠiiti ta-zobogiɠa zeaʋɛ, nii a kɛ
é naati gili, zɔiti nɔpɛ a tiɠa, tiɗa wooɠula GALA ma è-laaseigi zu.» 15 Kɛlɛ
Maliɠii ɠɛni ma: «Li, tɔɔzei zunui nuu ɠa ga aniɲakai nii gè yiimazeɠeai la,
nii a kɛ é dàaseigiɠula kɛlɛma ziiɠiligiti bɛ, ta masagiti, naaʋɛɛ Izelayɛle
nuɓusɛiti ba. 16 Nà ɓɔɠɔi, nà ʋaazu dɛɛzu la, ʋelei é ʋaazu ɓɔlɔzu la
bɛ̀.»

17 Ananiase liini, seeliai ma pɛlɛi wu, é yeelaani Sɔle ma, éɠɛ ma: «Kɛ̀ɛloun
Sɔle, Maliɠii Yesu, nii kulaai èʋɛ kɛlɛmapelei zu, nii èʋaai la, naaɠa é tèʋegai
ga è-ɠaazuʋɛ zeɠe ma, ta è laave ga Zɛnvu Ɲadegai.» 18Gaamago nɔ, éɠɛɛni
eɠɛ aniɠalaiti taɠula Sɔleɠaazuʋɛ, ti loo, gaazuʋɛ zeɠema. Éwuzeɠeni, é
ɓatize. 19É daamiiwogaima, é zɛbɛi zɔlɔɔni. É foloi tanigaaɠɛɛni kaladopoiti
ba, niiti tiɠɛni Damase. 20 É tɔɔzeini gaamago ga Yesu ná-fai laazeeli GALA dɛbi
ʋɛlɛiti bu, éɗaɠɛ ma: «Yesuɠa é ga GALA Doun Zunui.» 21 Zɔiti pɛ tiɠɛni
goomɛnisu, ti laavɔɔni, tiɗaɓɔɠɔɠaazaɠa ga: «Nii lɛi éɠɛa naama nuiti
wɔinzeɠezu Zeeluzalɛme, niiti ti GALA tolisu daaseigi nii zu? Kɛbɛ, paa ungiɠa
nɔ ga é naama nuiti gili, é li ga tiye zalaɠaɠulaɠundiɠiiti pɔ, kɛlɛ?» 22Kɛlɛ
folo-o-folo Sɔle ná-kala gooi zɛbɛiɠɛniɓaaɠozu: Zuifui niiti tiɠɛni Damase,
ti la mɔɠɛni kwɛɛ nii ta bo, tɔɔzei éɠɛni dɛɛzu ga tiye ga Yesuɠa é ga
Kilista.

23 Yeeɠɛɠala zuɠooza teʋegai ma, Zuifuiti tiɓɔɠɔ leveni ga ti paa. 24 Sɔle
faaɠwɛɛni ta-yaava vai zu. Tiɠɛni wɛlɛzu vɔlɔ taa ziɠidaʋɛti ma, folo
ʋɛɛ kpidiʋa, nii a kɛ ti paa. 25 Kɛlɛ, ná-kaladopoiti ti seɠeni ga kpidii, ti da
kpɔlɔgi zu, ti zei ga siɠigiʋoluʋelei.

Sɔleɠɛni Zeeluzalɛme
26 Sɔle zeeliai ma Zeeluzalɛme, é kɔɠɔni ga éʋɔ pɛɛ kaladopoiti ba, kɛlɛ

ti pɛ tiɠɛni luazu ba, ti laɠɛni laani da ga éɠɛa ga kaladopoi ta. 27Ɓalanaɓase
seɠeʋeleɠana, é lii la keelaiti pɔ bɛ. É naa kpein suɠulani ti ma,ʋelei Maliɠii
ɓɔɠɔ lɛɛni la ga Sɔle pelei zu, é ɓɔɛ pɔ, ta ʋelei Sɔle GALA daawooi
laazeelini la ga ladalai Maliɠii Yesu laaseigi zu Damase. 28 É zo naazu ma niina, ta
naati tiɠɛni lɛɛzu, tiɗa yei Zeeluzalɛme taazuʋɛ, éɗa GALA daawooi laazeeli
ga ladalai Maliɠii laaseigi zu. 29 Zuifui niiti ti Gɛlɛke wooi wosu, ta naati tiɠɛni
yɛpɛzu, tiɗaɓɔɠɔ maaɠaali, kɛlɛ naati tiɠɛni paaɠeleɠele gaiziɛzu.
30Kidaaleʋe nuiti ti naa zuɠwɛɛgai ma, ti liini la Seezalee, ti teʋe Taalese.

31 Ziilɛigiɠɛni Zudee Egilisii pɛ su, ta Galilee, naaʋɛɛ Samaliʋa, éɠɛni
wɔɔlɔzu kidaaleʋei zu, éɗa ziɛ ɓɔɠɔmaayeii zu Maliɠiiʋɛ, gaaɠɛni
wɔɔlɔzu ga nui liegɔi, nii éɠɛniʋɛɛzu ba ga Zɛnvu Ɲadegai ná-kpɔbai.

Eneeʋalo vai
32 Tɛi Piyɛlɛɠɛni leʋesu zooi zu ná pɛ, é zeeliniɓalaa kidaaleʋe nuiti pɔ

bɛ, niiti tiɠɛni Lida taazuʋɛ. 33 É zunui taɠaani ná, daa ga Enee, é laani seeɓɛ
ʋeteiɠa kaite kona dɔsaʋa laawu ga kɔlɔsama zeeɓɛi. 34 Piyɛlɛɠɛni ma:
«Enee, Yesu Kilista éʋaloa! Wuzeɠe,ɗaɓɔɠɔi èɗa-ʋetei lɛ ba.» É wuzeɠeni

gaamago. 35 Lida ta Salɔn nɛmɛi zu nuiti pɛ ti miná ɠaai ma, ti ɠidaaleʋeni
Maliɠii ma.

Dɔlɔkase wuzeɠe vai,
éɠula saai ya

36 Kidaaleʋe anzanu ɠila ge ɠɛni Zɔpee, daa ga Taɓita, (nii poluʋɛ ga
«Dɔlɔkase»), éɠɛni botiiʋagɔ mɔinmɔin kɛɛzu, éɗa faaɓɔɠɔiti kɛ.
37 Naama ziɛgi zu, é zeeɓɛni, é za. Ti maagbaai ma, ti daani geezuʋɛlɛi ta wu.
38Zɔpeeɠaladopoiti ti mɛnigai ma ga Piyɛlɛɠa tiɠobaʋɛ laai zu Lida, ti zunu
felegɔ leʋeni polu, tiɠɛma: «Soma, èʋa fala giʋɔ bɛ.» 39Piyɛlɛ wuzeɠeni,
éʋilɛ tiʋolu, ti li. Ti zeeliai ma, ti lɛɛni la geezuʋɛlɛi wu. Poanzaiti pɛ ti
maaɓuɠani ba, tiɗawɔlɔ, tiɠɛni seɠe goiti ta tookɔbawolaiti dɛɛzu la, niiti
Dɔlɔkaseɠɛni tiɓɛtɛzu tiʋɛ, siɛgi zu naaɠɛni la tiʋa. 40Piyɛlɛɛsɛ
pɛ kulani eteaʋɛ, é GALA fali. Naaʋoluma, éɠaaʋoteni poomai ma, éɠɛ ma:
«Taɓita, wuzeɠe!» Naaɠaazuzeɠeni ma, é Piyɛlɛ ɠa, é zɛba é zei. 41 Piyɛlɛ
yeelaani zea, é buzeɠe, naaʋoluma é kidaaleʋe nuiti ta poanzaiti tolini, é dɛɛ ga
tiye, é vulua. 42Zɔpee nuɓusɛiti pɛ ti naa mɛnini, mamɔinmɔin geɠidaaleʋe
Maliɠii ma. 43 Piyɛlɛ yeeɠɛɠala goɠɛɛni Zɔpee kɔlɔɓɛtɛ nui taʋɔ
bɛ, nii daa ga Simɔn.

10
Kulakɛlɛmai Kɔlenɛye sɔlɔɔni Seezalee

1 Zunui ta ɠɛni Seezalee, daaseigi ga Kɔlenɛye, é ɠɛni salaʋusu ɓulu gila
maazu, nii é zeɠeni Itali. 2 Zunui naa ta ná-pɛlɛyeɠei tiɠɛni ga GALA gaazuluaba
nua, é ɠɛni faaɓɔɠɔ mɔinmɔin kɛɛzu nuɓusɛiti bɛ, é ɠɛni GALA
falizu siɛnɔpɛ su. 3 Yeeta, kpɔkɔ volo yeeɠɛɠalai zaʋasiɛi ma, é GALA ná-
geezuɠeelai gila kaani, kulaai kɛlɛma kpezekele, éɗa lɛ ná-pɛlɛi wu, naa tolini,
é ɠɛ ma: «Kɔlenɛye!» 4 É ɠaazuloni naa ʋa, dualuagi soni, é ɠɛ ma: «Toɠa
ɠale, Màliɠii?» Naaɠɛ ma: «Ɗa-ƓALA faliiti, taɗa-vaaɓɔɠɔiti ti zeelia GALA
ma, ki ka ti zu. 5Keelaiti teʋenaɠaniɠani nɔ Zɔpee, ti Simɔn loli, nii daasei pɛai
ga Piyɛlɛ. 6 Kɔlɔ ɓɛtɛ nui Simɔn ná-pɛlɛi wuɠa éɲiizu ná, kpoloɗɛi
laaʋɛ.» 7 Geezuɠeelai nii éɠɛniɓɔɛzu pɔ, naa liini nɔ feya, Kɔlenɛye ná-
botiɠɛ nu felegɔ loli, ta GALA gaazuluaba zalaʋusui gila, nii é botiiɠɛɛzu tɔun
ba. 8Kpegai ma ga fai pɛ suɠula ti ma, é ti leʋeni Zɔpee.

Kulakɛlɛmai Piyɛlɛ sɔlɔɔni Zɔpee
9 Polumai, tɛi tiɠɛni pelei ma, ti maaɗaɓuɠa Zɔpeeʋa, Piyɛlɛ lɛɛni

pɛlɛɠɔmaʋɛ ga foloɓekpegi, náɓɛtɛai ga dooɠo bosuʋɛ, ga é GALA fali.
10 Pului soni, é ɠɛni pɔ ga é daamii wo. Siɛgi zu ti ɠɛni ɠɔnɔgi ɓɛtɛzu
la bɛ, suɠilini. 11 É geeɠɔlɔgi laalaogaiɠaani, é ani taɠaani eɠɛ seɠe wolai
toko logai seki naanigɔi pɛ ga, éɗa yei zooi ma. 12Ɠɔɠɔ naani suaiti tiɠɛni su,
ta kpokpo suaiti, naaʋɛɛ wɔniiti ba. 13Wooi ta zeelini ma, éɠɛ ma: «Piyɛlɛ,
wuzeɠe, è taʋaa, èmi!» 14Kɛlɛ Piyɛlɛɠɛnima: «Ɓa-o, Màliɠii, tɔɔzei kaipa
gè la dɛ tɔma aniɓa kɔzɔba ani miini.» 15Wooi naaɠɛni maʋolu ná velesiɛi:
«Nii GALA geɠɛɛzu maɲadegɛ, mina naaʋɛtɛ ga kɔzɔba ani.» 16Naama vai
zeini ma ga seizu saʋagɔ, naaʋoluma, anii naaɠaaɠaleni ma geeɠɔlɔgi zu.

17 Siɛgi zu Piyɛlɛ ɠoozuʋilini da ga é kulakɛlɛmai naaʋoluʋɛ ɠwɛɛ,
gaamago Kɔlenɛye ná-keelaiti é ti leʋeni, ti gaazaɠagiti boni, tiʋa kwɛɛ ʋɛ
Simɔn ná-pɛlɛi ná, naati ti loni siɠidaʋɛ. 18 Ti toligi woni, ta tiɗa gaazaɠagi
wo, ni Simɔn laazuʋɛɠa ná, nii daasei pɛai ga Piyɛlɛ. 19 Tɛi Piyɛlɛɠɛni
ɠisiɛzu kulakɛlɛmai ʋoluʋɛ zu, Zɛnvu Ɲadegai ɠɛni ma: «Wɛlɛ, zunu
saʋagɔʋaaʋɛ, tiɗa èɠaiziɛ. 20Wuzeɠe, è yei, mina inɛinɛ, à liʋɔɔmawa
tiye, tɔɔzei nàɠa gè ti leʋegai.» 21Piyɛlɛ yeini, éɠɛ zunui naatima: «Wɛlɛ nà

ʋa, nàɠa wo gàiziɛzu, leeɠa é ga woʋaa ungiʋɛ?» 22Ti gooɠaaʋoteni, tiɠɛ
ma: «Salaʋusuɠundiɠii daa ga Kɔlenɛye, é ga zunui nii telebogai, ta é luazu GALA
ba, nii Zuifuiti pɛ ti tɔɠɔʋagɔi wosu, naaɠa GALA ge ná-geezuɠeelaɲadegai
gila teʋegai ma, éɠɛ, é è loli ná-pɛlɛi wu, nii a kɛ é è woomɛni.» 23 Piyɛlɛ ti
lɛɛni pɛlɛi wu, é ti laazuʋɛ.

Poluma zobui é wuzeɠeni, éʋilɛ tiʋolu, ti li. Zɔpeeɠidaaleʋe nuiti tanigaa
ti ʋilɛni polu, ti maaza. 24 Poluma voloi, ti zeelini Seezalee. Kɔlenɛye ɠɛni
ti ɓɔunsu, é ná-nuiti ta bɔɔla wanawanagiti tolini ná-pɛlɛi wu. 25 Siɛgi zu
Piyɛlɛ lɛɛni la pɛlɛi wu, Kɔlenɛye daaɠomini, é loo kɔɠɔwu, é nɔkɔ bu.
26Kɛlɛ Piyɛlɛ buzeɠeni, éɠɛ ma: «Wuzeɠe, tɔɔzei nàɓalaa, nà ga nui ga è
ɠɛʋele.» 27Ti yɛni yɛpɛzu, ti lɛ pɛlɛi wu, ti numɔinmɔin kaani, tiɠaalɛai
ba. 28 Éɠɛni ti ma: «Wo kwɛɛni ga tɔ ka Zuifuiti ma, ga ti minaɓɔ faa nɔpɛ
ma ta ziiɠiligiti,ɓa tiʋa lɛ naati ta-ʋɛlɛ wu. Kɛlɛ GALA ge dɛɛʋɛ ga ze
ga maa la nɛɛni, nuʋaɠɛ nui tanɔpɛma kɔzɔba nu,ɓaɲadetala nu. 29Naa
ɠa é kɛa, siɛgi zu wo keela leʋega da mà, gèʋa, gè la maaɠaali nɔpɛ kɛɛni
su. Kɛlɛ nà woɠaazaɠasu, leeɠa wo tòligai ma?» 30 Kɔlenɛyeɠɛni ma: «Ma
volo naanisiɛiɠa ga za, niima yeeɠɛɠalai nɔ zu, gèɠɛni GALA falizu nà-pɛlɛi
wu kpɔkɔ volo yeeɠɛɠalai zaʋasiɛi ma. Zunuiɠila geʋaani, é lo kàkala, kɔba
zeɠeiɠoleai éɗa volo, 31 éɠɛmà: ‹Kɔlenɛye,ɗa-ƓALA faliiɠaaʋotega, GALA
ki kaɗa-vaaɓɔɠɔiti su. 32Keelaiti teʋenaɠaniɠani nɔ Zɔpee, ti Simɔn loli,
nii daasei pɛai ga Piyɛlɛ. Kɔlɔɓɛtɛ nui Simɔn ná-pɛlɛi wuɠa éɲiizu ná,
kpoloɗɛi laaʋɛ.› 33Gaamago nɔ, gè keelaiti teʋe è ma, è laaɠomi fai zu,ɗa ma,
è soloogɛ ga èʋa fala. Ʋɛ niina gi pɛ ka gi GALA gaazu, gi woilo naa ma, nii Maliɠii
è leveai ma.»

Piyɛlɛ ná-kpɔɛi é boni Kɔlenɛyeʋɔ bɛ
34Piyɛlɛ kpɔɛi zeɠeni naazu, éɠɛma: «Gaamazu, gè kwɛɛga niina ga GALA

ge la zeelɔzɔɠɔzuɠɛɛzu nuiti ba, 35 kɛlɛ zii pɛ saama, zɔi nɔpɛ é luazu
ba, ta é telebodaiɠɛɛzu, naama nui nɛɛʋɛ bɛ. 36Wo daawooiɠwɛɛni, nii
é teʋegai Izelayɛle nuiti ma, é ziilɛi Goo Niinɛ Ʋagɔi laazeeli ti ma ga Yesu Kilista
maaʋele, tama ka é gaɛsɛ pɛ Maliɠii. 37Wo kwɛɛni nii éɠɛɛni dɛ Galilee,
naaʋoluma Zudee yooi zu ná pɛ, Zan daazeeliai ma bɛbɛi ma ga tiɓatizei. 38Wo
kwɛɛniʋelei GALA ge Zɛnvu Ɲadegai yeini la Nazalɛte nui Yesu ma, ta é zɛbɛi
ve zea. Wo kwɛɛniɓalaaʋelei Yesuɠɛni leʋesu da zooi zu, éɗa faaʋagɔi
ɠɛ, éɗa naama nuiti pɛ balo, niiti tiɠɛni Inɛgi ná-zobogi wu, tɔɔzei GALA ge
ɠɛni ba. 39Nii kpein é kɛai Zuifuiti ta-yooi zu ta Zeeluzalɛme, giyaɠa gi ga naama
zeeleiti. Ti kpadɔni saa wului ma, ti paa. 40 GALA ge buzeɠeni, é kula saai ya foloi
zaʋasiɛi, é zobogi ve zea ga éɓɔɠɔ lɛ ga nuiti. 41Kɛlɛ nui pɛ ge laɠɛni de,
kɛni zɔiti niiti GALA ge yiimazeɠeni ga tiye kaite, ga tiɠɛ ga zeeleiti, gá ya, gɛi
gi daamii ta kpɔɔlei woniʋɔɔma gá tiye, GALA kpegai ma ga buzeɠe, é kula saai
ya. 42Naaʋoluma, Yesu devei veeni giya ga gi GALA daawooi laazeeli nuɓusɛiti ma,
gi zeele wooi wo ga tɔ ɠa GALA ge yeelogai ba, ga éɠɛ ga nu vuluiti ta gɔvɛiti
ta-lukpɔɠaaleʋe nui. 43GALA goo wo nuiti pɛ ta naama zeele wooi wosu ná-faa zu,
ga zɔi nɔpɛ aɠidaaleʋena Yesu ma, naama nui ná-kotoi zuvaaɠa yɛ ga tɔun
daaseigi maaʋele.»

Zɛnvu Ɲadegai yei vai ziiɠiligiti ma
44 Siɛgi zu Piyɛlɛ ɠɛni dɛ naama wooiti bosu da, Zɛnvu Ɲadegai yeini nuiti

pɛ ma, niiti tiɠɛni woilosu. 45 Kidaaleʋe nui niiti pɛ tiɠɛni ga Zuifuiti ti yɛni
Piyɛlɛ ʋolu tiʋa, ti laavɔɔni ga Zɛnvu Ɲadegai yei vai ziiɠiligitiɓalaa ma.
46Mazɔlɔɔ tiɠɛni naati goomɛnisu, tiɗaɓɔɛ zii wooɠiligiti su, tiɗa GALA
dɛbi. 47Piyɛlɛ kpɔɛi zeɠeniʋolu, éɠɛma: «Nuɠaɠɛlɛ nɛi naama nuiti
kpatizesu ziɛi wu, niiti ti Zɛnvu Ɲadegai zɔlɔɔgai ga ade ɠɛʋele ɓaa?» 48 É

devei veeni, ti naati kpatize Yesu Kilista laaseigi zu. Ti maanɛɛnɛni ga é yɛ tiɠoba
foloi tanigaa laawu.

11
Piyɛlɛ ná-poluvaawogi Zeeluzalɛme Egilisii zu

1 Keelaiti ta kidaaleʋe nui niiti ti ɠɛni Zudee yooi zu, ti mɛnini ga zii ɠiligiti
ɓalaa, ti yeezeiʋɛ GALA daawooi wu. 2 Siɛgi zu Piyɛlɛ lɛɛni la Zeeluzalɛme,
kidaaleʋe nui niiti ti ga Zuifuiti ti peelalani, tiɠɛ ma: 3 «È leʋeɠale, è liai, è lɛ zii
ɠiligiti ta-ʋɛlɛi wu, naaʋoluma wo laamiʋɔɔma wa tiye.»

4 Piyɛlɛ tɔɔzeini naazu ga faiti suɠula ti ma ga gilagila, éɠɛni ti ma: 5 «Gè
ɠɛni Zɔpee taazuʋɛ, gè yɛni GALA falizu sùɠili, gè kulakɛlɛmai ta zɔlɔɔni.
Ani ta zeɠeni geeɠɔlɔgi zu, eɠɛ seɠe wola toko logai seki naanigɔi pɛ ga, é
ɗa yei, eyɛsu é zeeli mà. 6 Gè suʋɛtɛni ga pagɔ, gèɠɔɠɔ naani suaiti kaani,
ta dɔɓɔ zuaiti, naa ʋɛɛ kpokpo suaiti ta wɔniiti ba. 7 Gè woo ɠila mɛnini
ɓalaa, é ɗa ɠɛ mà: ‹Wuzeɠe, Piyɛlɛ, è ta ʋaa, è mi.› 8 Kɛlɛ gè ɠɛni ma:
‹Ɓa-o, Màliɠii, tɔɔzei kaipa kɔzɔba aniɓa tɔ ma ani la dɛ lɔɔni dàaʋɛ.›
9 Wooi woni mà ʋolu ná velesiɛi zu, é ɠula geezuʋɛ, é ɠɛ mà: ‹Nii GALA ge
ɠɛɛzu maɲadegɛ, mina naaʋɛtɛ ga kɔzɔba ani.› 10Naama vai zeini ma ga
seizu saʋagɔ, naaʋoluma, ti pɛ geɠaaɠaleni ma geeɠɔlɔgi zu. 11 Gaamago
nɔ, zunu saʋagɔ unkulani, ti zeɠe Seezalee, tiʋa tòlisu, ti loni siɠidaʋɛ,ʋɛ
giɠɛni ná. 12 Zɛnvu Ɲadegaiɠɛni mà, gèʋilɛ tiʋolu gi li, gè mina inɛinɛ.
Wɛlɛ kɛɛloun lɔzitaiti ba, niiti ti màazani, gi li, gi lɛ Kɔlenɛye ná-pɛlɛi wu.
13Naaɓalaa boni gi ma,ʋelei é kulakɛlɛmai zɔlɔɔni la, geezuɠeelai loni, éɗa
ɠɛ ma: ‹Keela leʋe Zɔpee, ti Simɔn loli, nii daasei pɛai ga Piyɛlɛ. 14 Toɠa naa
lɛ gaɗe,ʋeleiɗaɠizo da, waɗa-ʋɛlɛwunuiti.› 15Siɛgi zu gè kpɔɛzuɠulai
lɔɔzeini la, Zɛnvu Ɲadegai yeini ti ma,ʋelei é yeini la ade ma mɔungi. 16 Naama
ziɛgi zu, kìgi looni Maliɠii laawooi nii zu ga: ‹Mazɔlɔɔ Zanɓatizei woni ga ziɛi,
kɛlɛ wɔun, waɓatize ga Zɛnvu Ɲadegai.› 17Ni tama GALA ge vebɛaniɠilagi naa
nɔ vea ti ya, nii feai adaɓalaa zea, adɛi deɠidaaleʋeai Maliɠii Yesu Kilista ma,
nɔ̀un nà ga leeni, nà li losu GALA daawu?»

18 Naama wooi ti yiimaalɛini, ti lɛbiyai ve GALA bɛ, tiɗaɠɛ ma: «GALA ge va
bu ga ziiɠiligitiɓalaa ti ti ziɛʋelei maavalibo, nii a kɛ ti zɛnvui zɔlɔɔ!»

Antiyɔse Egilisii lɔɔzeiʋelei
19 Wɔinzeɠemai ʋaai ma eyɛsu ti Etiyɛni ʋa, kidaaleʋe nui zɔiti ti vazani,

naa tanigaa ti zeelini fɔ Fenisi, ta Sipele, naaʋɛɛ Antiyɔseʋa, kɛlɛ ti laɠɛni
GALA daawooi laazeelizu ziiɠili nɔpɛ ma, kɛni Zuifuiti nɔ. 20 Anɛɛ naaʋe, ti
zaama nui tanigaa, niiti ti zeɠeni Sipele ta Silɛne, ti li Antiyɔse, naati ti ɓɔɛni
ɓalaa ziiɠiligiti pɔ, ti Maliɠii Yesu ná-Woo Niinɛ Ʋagɔi laazeeli ti ma. 21Maliɠii
ɠɛni tiʋa, nu mɔinmɔin ge laani ti-laawooi la, tiɠaaʋote Maliɠii ma.

22 Naama wooi zeelini Zeeluzalɛme Egilisii zu nuiti ma, ti Ɓalanaɓase leʋeni fɔ
Antiyɔse. 23 Naa zeeliai ma, é pɛtɛniʋelei GALA ná-zaalaiɠɛni botiiɠɛɛzu
la, koozunɛɛni gola. É kidaaleʋe nuiti iɲɔdɔɔni ga tiɠɛ ga wooɠɛɠila nu
Maliɠii ʋɛ, ta ti ɠili ba ga ti-yiimaʋɛ pɛ. 24 Mazɔlɔɔ Ɓalanaɓase ɠɛni
ga nu ʋagɔ, nii daavegai ga Zɛnvu Ɲadegai ta kidaaleʋei. Nu mɔinmɔin ge
zɔlɔɔni, ti ɓɔɠɔ ve Maliɠii ya. 25 Naa ʋoluma, Ɓalanaɓase liini Taalese, é
Sɔle laaɠomi. 26 É naaɠaani ná, ti yɛʋolu, tiʋa Antiyɔse. Ti kona gila kɛɛni
miná, tiɗa gaalɛbai woʋɔɔma ta Egilisii, ta tiɗa numɔinmɔin kala. Antiyɔse
ɠa kaladopoiti ti-laasei geʋɛɛni ná mɔunpa ga keletiɛinti.

27Naama ziɛgi zu, GALA goo wo nuiti ti zeɠeni Zeeluzalɛme, ti yei Antiyɔse. 28Ti
ɠila ge ɠɛni ná, nii daaseigi ɠɛni ga Agaɓuse. Zɛnvu Ɲadegai loni tuɠɔ, é
wuzeɠe, é bo ga pulu wolaiɠa loozu eteai zu ná pɛ. Pului naama ge looni Wɔlɔme

masagi Kelode ná-siɛgi zu. 29 Kaladopoiti ti deveni ti zoloo ma ga nii nɔpɛgi ma
zobogi ɛsɛ bɛ, ma nu kɛ ga kpɔbai kidaaleʋe nuiti bɛ, niiti ti Zudee yooi zu.
30Naaɠa ti kɛɛni, ti fe Ɓalanaɓase ta Sɔle ya, naati ti teʋe totuɠɔiti pɔ.

12
Piyɛlɛɠula vai kasoiɠa

1 Naama ziɛgi zu, masagi Elɔde yeeʋɛɛni Egilisii zu nui tanigaa ma. 2 É Zan
kɛɛɠɛloin Zake ʋaani ga boɠa zɔkpɔi. 3 Tɛi é kaani ga naa wola nɛɛni
Zuifuiti bɛ, é Piyɛlɛ ɓalaa soni, fɛti ziɛgi zu, siɛgi zu ta ɗa ɓului mi la, nii
lɛʋɛ la su. 4 É naa zogai ma, é pili kasoiɠa, é kalivaani salaʋusu naanigɔ zeizu
naanigɔ ma, ga tiɗa wɛlɛ ma. Ná-kisiɛiɠɛni ga é naa ná-tukpɔiɠaaleʋe,
siɛgi zu Pake fɛtii leʋesu da. 5 Piyɛlɛ makɛgaɠɛni de kasoiɠa, Egilisi nuiti ti
laɠɛni looɠosu GALA faliiʋa bɛ.

6 Yeei Elɔde deveni la ga geelaa ɠa laona nɔ feya, é naa ná-tukpɔi ɠaaleʋe
kɛlɛzu, naama yee ɓidii, Piyɛlɛ ɠɛni laani, é ɗa ɲi salaʋusu felegɔ
yɔɠɔzu, kaso makɛ nuiti ti loni kasoʋɛlɛi laaʋɛ. 7 Gaamanɔ, Maliɠii ná-
geezuɠeelai gila geɠulani kɛlɛma, kasoʋɛlɛi wuɠalani kpoke,ʋɛ Piyɛlɛ
ɠɛni ná. Geezuɠeelai yeelooni Piyɛlɛ ɓɛtɛagaʋɛ, é maaloɠa, é ɠɛ ma:
«Wuzeɠe fala!» Yɔlɔɠɔiti ti vieni Piyɛlɛ yeeiti ba, ti loo. 8 Geezuɠeelaiɠɛ
ma: «Ɗa-zaamaɠiligi ɠili zaama, è ɗa-zaʋalagiti dɔ ɠɔɠɔa!» Piyɛlɛ naa
ɠɛɛni. Geezuɠeelaiɠɛma: «Ɗa-zeɠewolai looɠɔba, èʋilɛ pòlu.» 9Piyɛlɛ
ɠulani kasoʋɛlɛi wu, éʋilɛ polu, é laɠɛni laani da ga nii geezuɠeelai kɛɛzu,
ɠite vaaʋe, éɠɛniɠisiɛzu ga kulakɛlɛmanɔɠa é kaazu. 10Siɛgi zu ti leʋeni
la kasomakɛ nuiti seizumɔungi ta felesiɛiʋa, ti zeelini kɔluɓogima, nii daalaosu
ga taazuʋelei. Naa laalaoniɓɔɠɔʋɛ ti luɠɔ, tiɠulani tiʋilɛ koi yɔɠɔzu
ʋelei gila ma, tiɗa li. Gaamago, geezuɠeelaiɲɛɛlɛni koba.

11 Piyɛlɛ naama vaiti gaaɠaani niina, é ɠɛ ma: «Gaamazu, gè kwɛɛ niina
ga Maliɠii ná-geezuɠeelai leʋegɛ ga é kùla Elɔde yeezu, ta naa pɛ su, nii Zuifui
nuɓusɛiti ki ge ɠɛa ba, é lo nɔ̀un ba.» 12 É ɠidaai ma faiti bu, é sakpani Zan
nii daasei pɛai ga Maleke naa dee Maali ná-pɛlɛi wu, ʋɛ nu mɔinmɔin ge
ɠaalɛɛni ba ná, tiɗa GALA fali. 13Siɛgi zu é siɠigi maɓogi laaloɠani la, botiɠɛ
anzanui taɠɛni ná, daaseigi ga Lɔɔde, naa maaɓuɠani kpogiʋa ga é woilo. 14 É
ɠwɛɛsuɠaani Piyɛlɛ wooiʋa, koozunɛʋelei ma, é laɠite siɠigi laalaoni, é
ɓizɛni, é liɠɛɛzu ti ma, Piyɛlɛɠa é siɠidaʋɛ. 15 Tiɠɛni ma: «È litigɛ!»
Kɛlɛ é ti ɠisuɠalani ga gaamai ʋe. Ti ɠɛni ma: «Ná-geezuɠeelai ʋe mu.»
16 Naazu Piyɛlɛ ɠɛni ba nɔ, é ɗa pɛlɛi laaloɠa. Ti pɛlɛi laalaogai ma, ti
laavɔɔni ga kaa vai. 17 É yeeɠɛɛni ti maɓɛɓɛ ga ti maaɠɛ kpɔ, é zɛba é
naa zuɠula ti ma,ʋelei Maliɠii kulaai la kasoiɠa, naaʋoluma, éɠɛni ti ma: «À
bo Zake ma ta kidaaleʋe nui zɔiti.» Naaʋoluma, é liini ga adaɠili pele.

18 Poluma zobui, salaʋusuiti ti wolaɠɛni unga wuulee naama vai zu, nii éɠɛni
ga Piyɛlɛ. 19 Elɔde numaaʋilɛni ga ti Piyɛlɛɠaiziɛ, kɛlɛ ti la kaani. É kaso
makɛ nuiti gaazaɠani, é devei ve ga ti naati paa. Naaʋoluma, é zeɠeni Zudee yooi
zu, é li zeizu Seezalee.

Masagi Elɔde zaa vai
20Kpɔɛiɠɛni Elɔdeni zɔɠɔzu ta Tiil nuiti, naaʋɛɛ Sidɔn nuiti ba. Naati

seizu felegɔ ti zolooni faa ɠila ma, ti ʋoluzeigi ɠɛ ga Ɓelasetuse, masagi ɲii
ʋɛlɛi wu lotuɠɔi. Naaʋoluma ti liini ga ti ziilɛigi maavali masagi ma, tɔɔzei
ti-ɠɔnɔgi pɛ geɠɛni zeɠezu masagi ná-zooi nɔ zu. 21Naama voloi zeeliai ma,
Elɔdeɓɔɠɔ maaɠilini ga masa seɠei, é zei ná-masa kpɔkpɔgiɠa, éɗa masa
kpɔɛ wolai wo ti ma. 22Nuɓusɛiti tiɠɛni maamusɛzu, tiɗaɠɛ ma: «Nu woo
la ga nuu, galagi ta wooʋe de!» 23Gaamago nɔ, Maliɠii ná-geezuɠeelai gila ge Elɔde

loɠani, kpeinti ti kpudɛgi zumiini, é za, mazɔlɔɔ é laɠɛni lɛbiya veeni GALA
bɛ.

24 Kɛlɛ GALA daawooiɠaaɠɛni wɔɔlɔzu.
25Ɓalanaɓase ta Sɔle tiɓegai ma ga ta-wotiiɠɛ Zeeluzalɛme, tiɠaleni ma. Ti

liizuʋɛ, ti liini ga Zan, nii daasei pɛai ga Maleke.
13

Ɓalanaɓase ta Sɔle leʋe fai keela ziɛgi ma
1 GALA goo wo nuiti, ta kalamɔn wolai niiti ka ti ɠɛni Antiyɔse Egilisii zu:

Ɓalanaɓase, Simiyɔn nii daaseigi velesiɛi ga ma Lɛigi, Lusiyuse Silɛne nui,
Manayɛn nii ta masagi Elɔde ti wɔɔlɔniʋɔɔma, ta Sɔle. 2Yeeta, tiɠɛai ma
Maliɠii lɛbizuʋɔɔma, tiɗa zugi zo, ZɛnvuƝadegaiɠɛni tima: «ÀƁalanaɓase
ta Sɔleɠulaɓɔɠɔ zaama bɛ̀ yɛ, naama wotii vaa zu, nii gè ti loligai ma.» 3 Ti
ɓegai ma ga zugi zo, ti GALA fali, ti yeelaani ti ma, tiɓe tiʋa, ti li.

Ɓalanaɓase ta Sɔle ti lii vai Sipele
4 Zɛnvu Ɲadegai Ɓalanaɓase ta Sɔle leʋegai ma, ti liini Selusi, ti lɛ ɓatoi zu

miná, ti li Sipele. 5 Ti zeeliai ma Salamine, ti GALA daawooi laazeelini Zuifuiti ta-ƓALA
dɛbiʋɛlɛiti bu. Zan-Malekeɠa éɠɛni ga ta-ɓɔba nui. 6Naaʋoluma, siɛgi
zu tiɓeni la ga ziɛ zaama yooi maaleʋe, ti zeeli Pafɔse. Ti molikula nui taɠaani
ná, Zuifui taɠɛni de, é ga zɛɛɠala goo wo nui, daaseigi ga Ɓaal-Yesu. 7 Éɠɛni
kundiɠii Sɛleziyuse Pɔluse ʋa, zunui naa ɠɛni ga faaɠwɛ nu wola. Naama
zunui Ɓalanaɓase ta Sɔle lolini, é dɛɛ ga wɔinɠa ma ga é GALA daawooi mɛni.
8Kɛlɛmolikula nui Elimase (tɔɔzei daaseigiɠana Gɛlɛke wooi zu), naaɠɛni ti
laalɔɠɔma, éɠɛni pɔ ga é pele leʋe kundiɠii luɠɔ ga aʋaɠidaaleʋe Yesu
ma. 9Naazu, ZɛnvuƝadegai Sɔle laaveni, nii daaseigiɓalaa ga Pɔle, naaɠaazulo ba,
10éɠɛma: «Ee,ɗaʋe,ɗɛi è laavegai ga keleɠeleɲɔima zii pɛ ta yaavai, Inɛgi
ná-doun zunui, telebodai pɛ sili nui! È laɓɔlɔaɓaa, ga Maliɠii ná-pele zɔlegiti
seɠea kɛʋele ma? 11Niizu niina, Maliɠiiɠa yeevɔɔɠuzu èʋa, èɠaazuɠole,
yeeɠɛɠala go laawu è laɠaazulaa foloi ma.» Gaamago nɔ, kpidiiʋɛɛni Elimase
ɠaazuʋɛti ma, éɗa nuiti gaiziɛ mɛmɛ ga ti pelei lɛɛ la. 12 Kundiɠii naama
vaiɠaai ma, nii kɛai, éɠidaaleʋeni, mazɔlɔɔ daavɔɔni ga Maliɠii ná-kalagi.

Pɔle ta Ɓalanaɓase ti lii vai Antiyɔse Pisidiɠoʋii ma
13Pɔle ta siɛɲɔɠɔiti ti lɛɛniɓatoi zu Pafɔse, ti li Pɛleze Panfiliɠoʋiima.

Zan-Maleke zeɠeni tiʋolu, éɠale ma Zeeluzalɛme. 14 Tɔnɔi, ti zeɠeni Pɛleze,
ti li ga luɠɔ, ti zeeli Antiyɔse Pisidiɠoʋii ma. Dooɠo foloi, ti lɛɛni GALA dɛbi
ʋɛlɛi wu, ti zei. 15Tiɓegai ma ga GALA ná-tɔgi ta GALA goo wo nuiti ta-zɛʋɛiti
su wooi tanigaaɠala, GALA dɛbiʋɛlɛi maɠundiɠiiti ti nu leʋeni ti ma, éɠɛ
ti ma: «Gi-ɠɛɛleaiti, ni tɛnɛ gooɠa wo la nuɓusɛiti faa ma, à bona.»

16 Pɔle wuzeɠeni naazu, é yeeɠɛ ɓɛɓɛ ga ti maaɠɛ kpɔ, éɠɛ ti ma:
«Izelayɛle nuiti ta wɔigiti wo luazu GALA ba, à woilo gòo ma. 17 Izelayɛle nuɓusɛi
niiti ta-ƓALAGIɠa é yiimazeɠeni ga ade-mɛmɛwolani, é tiɠaawɔɔlɔ siɛgi zu
tiɠɛni zeini la Ezipete yooi zu. É tiɠulani náʋa ga ná-zɛbɛ wolai. 18 É yeezeini ti
wu kona ʋuunaanigɔ (40) ɠɛɠala laawu teʋebai zu. 19 Kpegai ma ga zii lɔfela
ɠoloɠolo Kanaan yooi zu, é naati ta-yooi veeni ade-mɛmɛwolani zea ga tɔnɔ,
20 kona unnaanigɔ puulɔɔlugɔ (450) laawu. Naaʋoluma, é tukpɔɠaaleʋe nuiti
fe ti ya, eyɛsu é zeeli GALA goo wo nui Samiyɛle ma. 21 Naaʋoluma, wɔinɠɛni
ti ma ga masa ge zei ti unda. GALA ge Kise ná-doun zunui Sɔle zeini ti unda kona
ʋuunaanigɔ (40) laawu, é ɠɛni ga Ɓɛnzamɛn ná-bolodamai zu nui ta. 22 GALA
kpegai ma gaɠɛlɛ Sɔleʋa, é Davide veeni ti ya ga masagi, é niima wooi woni naa
ná-faa zu, éɠɛ ma: ‹Gè Izayi ná-doun zunui Davideɠaaʋɛ, zìima nui nii éʋaazu
zìima vaiti pɛ kɛɛzu.› 23Eɠɛʋelei GALA geminazeɠeni la, Davide naa mavofodai

zuɠa é Yesuɠulaai ná ga Izelayɛle Ɠizo Nui. 24 Aisa Yesuʋa zɔlɔɔ, Zanɠɛni
GALA daawooi laazeelizu Izelayɛle nuɓusɛiti pɛ ma ga ti ti ziɛ ʋelei maavalibo,
tiɓatize. 25 Zanɠɛai ma ná-botiiɠaaɓelasu, éɠɛni ma: ‹Nà lɛi gèʋaɠɛ ga
naa, nii woɠisiɛzu su. Kɛlɛ taɠili kaʋaazu nɔ̀un poluma, nii gè la vɔlɔ kula
ɠɛɛni su ga gèʋa ná-saʋalagiti daavie.›

26 Kɛ̀ɛleaiti, woɠɛni ga Aɓalaame mavofodai ta,ɓa wɔiti wo luazu GALA ba,
ade yaɠa kizo kpɔɛi nii leʋegai ade ma. 27 Tɔɔzei Zeeluzalɛme zei wo nuiti ta
ta-ɠundiɠiiti ti la Yesu ná-faiɠaaɠaani, naaʋɛɛ GALA goo wo nuiti gooiʋa, nii
éɠalasu dooɠo foloi pɛ. Ti peelalaai ma, ti GALA goo wo nuiti daawooi naati pilɛni
su. 28Anɛɛ ni ti laɠɛni sɔ kaani ba, nii nu a nuʋaa su, tiɠɛni Pilate ma, é Yesu
ʋa. 29Tiɓegai ma ga naama vaiti pɛ daazeeli, niiti ti zɛʋɛai ná-faa zu, ti kulani saa
wuluima, ti da kabai zu. 30Kɛlɛ GALA ge buzeɠeni, é kula saai ya. 31Folomɔinmɔin
daawu, é ɓɔɠɔ lɛɛni ga niiti ti yɛni ba, ti zeɠe Galilee, ti li Zeeluzalɛme, ti
ɠɛai niina ga ná-zeeleiti nuɓusɛiti koba.

32 Giyaɓɔɠɔiɓalaa, gá naama Woo Niinɛ Ʋagɔi laazeelizu wo ma, nii GALA
ge ma minazeɠegi woni ade-mɛmɛwolani bɛ, 33 GALA ge naa laazeelia ade ʋɛ,
adɛiti ade ga ti-lointi, ga Yesu wuzeɠe vai, éɠula saai ya, eɠɛʋelei sɛʋɛai la
GALA sɛʋɛi ma wuyei velesiɛi zu ga:
‹Ɗa ga dòun zunui,
gè è zɔlɔɔgɛ za.›
34 GALA ge buzeɠe vai, é kula saai ya, é mina mɔɠale ma, éʋa luula, naaɠa é boni
ga:
‹Nà faaɲadegaiti kɛ woʋɛ,
niiti ti maa la valiboga pɛ,
nii gè minazeɠeni la Davideʋɛ.›

35Naaɠa é kɛai é bogai la ná taɠili ga:
‹È la vaa buɗa-wotiiɠɛ nui,
é ga wooɠɛɠila nui, éʋa luula kabayeɠei zu.›
36 Tama Davide ɓegai ma ga botii ɠɛ GALA bɛ ná-yeeɠɛɠalai zu, é zaani, é li
mɛmɛwolani pɔ, é luula. 37 Kɛlɛ zɔi GALA ge buzeɠeai, éɠula saai ya, naa la
luulani.

38 Kɛ̀ɛlointi, à suɠwɛɛ mu ga Yesu maaʋeleɠa kotoi zuvaayɛ fai laazeelizu
la wo ma. 39 Zɔi nɔpɛ éɠidaaleʋezu ma, naama nui ná-kotoi zeɠea ba, nii Moize
ná-tɔgi laɠɛni zooga kɛɛzu woʋɛ. 40 À dama gaɓɔɠɔ mu, naaɠa a kɛ
nii bogai GALA goo wo nuiti ta-zɛʋɛiti su, naa mina zeeli wo ma ga:
41 ‹Wɔi wo ga nuɓusɛiti ti laavegai ga maayo bala bɛi, à wɛlɛ,
wo laaɠa vɔ, wo-ma zuwuɠaaleʋe.
Mazɔlɔɔ nàʋaazu fai taɠɛɛzu wa-yeeɠɛɠalai,
naama vai ni nu a la bona wo ma, wo laɠɛni la da.› »

42 Bɛbɛiɠɛai maɠulazu, ti naati maanɛɛnɛni ga tiɓɔɛ ʋolu, éʋilɛ
naama vaaɠilagi nɔʋa, dooɠo foloi nii éʋaazu. 43 Gaalɛbaiʋoluma, Zuifui ma
mɔinmɔin ta ziiɠiligi niiti ti latigai, tiʋilɛ Zuifuiti ta-ƓALA pelei ma, tiʋilɛni
Pɔle ta Ɓalanaɓaseʋolu. Naati tiɠɛniɓɔɛzu tiʋɔ, tiɗa ti iɲɔdɔ ga ti
ɠili kpaan GALA ná-zaalaiʋa.

44 Poluma looɠo foloi, nu ɠa ɠɛ ma, taazuʋɛ nuɓusɛi pɛ ka nɔ é
ɠaalɛɛni ba GALA daawooi mɛni fai zu. 45 Zuifuiti ti bɛbɛiɠaai ma, ti laaveni ga
toloi. Nii Pɔleɠɛni bosu, tiɗa naamaaɠaali gawooɲɔiti. 46Pɔle ta Ɓalanaɓase
tiɓɔɛni tiʋɔ ga ladalai, tiɠɛ ti ma: «Waɠamɔunpa GALA daawooimaaɠɛa
nɛɛni, é wo wo ma. Kɛlɛ tɛi woɠɛlɛzu ba, ta woɓɔɠɔ levezu ga wo la
zolooni ɠɔoɠɔ zɛnvui ma, naa maaʋele ma, ɓɛ gi ɠaaʋote zii ɠiligiti ma.
47 Tɔɔzei naama leveiɠa Maliɠii feai gi ya, éɠɛ ma:
‹Gè è loga, èɠɛ ga ziiti ta-wozakalagi,
è kizo faiɠula kɛlɛma eyɛsu zouɓela ga.› »

48 Zii ɠiligiti ti naama wooi mɛnigai ma, ti ɠoozunɛɛni gola, ti ɗa Maliɠii

lɛbi daawooi vaa zu. Niiti kpein ɠɔoɠɔ zɛnvui ɠɛʋele ɓɛtɛni ti ma vaa
ma, naati ti ɠidaaleʋeni. 49 Maliɠii laawooi ɠaa ɠɛni wɔɔlɔzu naama yooi
zu ná pɛ. 50 Kɛlɛ Zuifuiti ti lɔɔni tosuba anzanuiti unsu niiti ti latini, ti ʋilɛ
Zuifuiti ta-ƓALA pelei ma, ta taazuʋɛ zeizumaanɛɛgiti, ti wɔinzeɠemaiʋilɛni
Pɔle ta Ɓalanaɓaseʋolu, ti naati kpɛ ta-yooi zu. 51 Naati felegɔ ti tiɠɔɠɔa
vufiligiɓukpunɛni ti laalɔɠɔma, ti li Ikoniyume. 52 Kaladopoiti mu, ti laaveni ga
koozunɛɛi ta Zɛnvu Ɲadegai.

14
Pɔle ta Ɓalanaɓase tiɠɛni Ikoniyume

1 Pɔle ta Ɓalanaɓase ti ɠɛai ma Ikoniyume, ti lɛɛni miná ɓalaa Zuifuiti ta-
ƓALA dɛbi ʋɛlɛi wu, ti yɛni ɓɔɛzu ga kɛʋelei ta, Zuifui ma mɔinmɔin
ta Gɛlɛkii ma mɔinmɔin ti ɠidaaleʋe. 2 Kɛlɛ Zuifuiti ti ɠikpaai, naati ti
lɔɔni zii ɠiligiti unsu, ti naati daaʋili ga ti faa ɲɔu ɠɛ ga kidaaleʋe nuiti.
3 Anɛɛ naa ʋe, Pɔle ta Ɓalanaɓase ti lɛbini Ikoniyume, ti ɠɛni ɓɔɛzu ga
ladalai, tɔɔzei ti laani Maliɠii la, naama geɠɛni ná-zaala wooi maɠaamaiɠulazu
kɛlɛma ga laavɔɔ vaiti ta maaɓɛlɛ vaiti, nii é ma zobogi veeni tiʋɛ ga tiɗa
kɛ. 4 Taazuʋɛ nuɓusɛi ɠaaɠwɛɛni su fele, gilazuʋɛ ɠɛni Zuifuiti polu,
gilazuʋɛ ɠɛ keelaiti polu. 5 Tɛi zii ɠiligiti ta Zuifuiti é ʋɛɛ ta-ɠundiɠiiti
ba, ti ɠɛni ɠɛʋele ɓɛtɛzu ga ti Pɔle ta Ɓalanaɓase maanɔɠɔ, ti ʋa ti
zɔɔ ga kɔtuiti, 6naati ti suɠwɛɛgaima, tiʋelani ti li Likaoniɠoʋii ma: Lisetele,
Dɛleɓe, ta ti-maaɠoolii zu. 7 Ti Woo Niinɛ Ʋagɔi laazeelini miná.

Pɔle ta Ɓalanaɓase tiɠɛni Lisetele
8 Mɛɠɛlɛ zunui ta ɠɛni zeini Lisetele taazuʋɛ, nii é zɔlɔɔni ga

mɛɠɛlɛgi, kaipa é la ɠɛni dɛ zooni é ʋa ziɛ. 9 É ɠɛni woilosu Pɔle woo
ma. Naa wɛlɛni ba, é ka ga kidaaleʋeiɠa zea ga éʋalo, 10Pɔle wooɠulani, éɠɛ
ma: «Wuzeɠe, è lo è-ɠɔɠɔiti ga!» Zunui ʋilini kpulu kɔɠɔiti ga, é tɔɔzei
ga éɗa ziɛ. 11 Tɛi bɛbɛi naaɠaani, nii Pɔleɠɛni kɛɛzu, tiɠɛniɓainsu
ga woo wola Likaoni wooi zu, tiɗaɠɛ ma: «Galagiti ti nuɓusɛ ɠɔlɔgi zeɠea,
ti yei gi zaama.» 12 Ti Ɓalanaɓase laasei pɛɛni ga Zuuse, ti Pɔle laasei pɛɛ ga
Ɠɛɛlemɛse, tɔɔzei naaɠa kpɔɛiɠɛni da. 13 Galagi nii daa ga Zuuse, naama
zalaɠaɠula nui ná-gala pɛlɛiɠɛni taa loaʋɛ, éʋaani ga nikɛ zinɛiti ta tufa
lɛʋɛlɛʋɛgaiti taa ziɠidaʋɛ. Ta bɛbɛi ti zolooni ma niina ga ti naama aniiti
kula ga zalaɠai Ɓalanaɓase ta Pɔleʋɛ.

14Keela felegɔiti ti naamɛnigaima, ti ta-zeɠeiti balini gaɠɔba, tiɓizɛ bɛbɛi
ʋɔ pelei, tiɓain ga tiye, tiɠɛ ma: 15 «Lee vaa zu wo naaɠɛɛzu? Gáɓalaa gá
nɔ ga nuɓusɛi ga woɠɛʋele, giʋaaʋɛ Woo Niinɛ Ʋagɔi laazeelizu wo ma,
ga woɓeteʋeɠimalala vai naati ba, wo lati zɛnvu su ƓALAGI ma, nii é geeɠɔlɔgi,
ta zooi ta kpoloɗɛi ɓɛtɛa ta ti zu aniiti. 16 Yeeɠɛɠalai niiti ti leʋegai, é zii
ɠilagilagiti pɛ zɛgɛ ná, ɛsɛ ge ɗa ziɛ ga yiima ʋele. 17 Anɛɛ naa ʋe, é
laɓeniɓɔɠɔ lɛɛzu ga tiye ga ná-faaɓɔɠɔiti maaʋele, niiti é tiɠɛɛzu,
tɔɔzei tɔɠa é tonai ta aniɓɛtɛ yeeɠɛɠalaiti teʋesu woma, éɗaɠɔnɔgi
ve wo ya, ta é koozunɛɛi lɔ wo-yiimaʋɛti.» 18 Anɛɛ ɓalaa keelaiti ti naama
wooiti boni, kɛlɛ éɠɛni ga faaɓaaɓa gola, tiʋa pele leʋe bɛbɛi luɠɔ ga
naati ti mina zalaɠaiɠula tiʋɛ.

19 Naa ʋoluma, Zuifuiti ti zeɠeni Antiyɔse ta Ikoniyume, ti ʋa ti bɛbɛi unsu
leʋe. Ti Pɔle zɔɔni ga kɔtuiti, ti kpokpo, ti kula taai ʋa, tɔɔzei ti ɠɛni
ɠisiɛzu ga é za. 20Kɛlɛ siɛgi zu kaladopoiti tiɠaalɛɛni ba la koba, é wuzeɠeni
é lɛ taazuʋɛ, poluma zobui ta Ɓalanaɓase ti liini Dɛleɓe.

Tiɠale ma vai Antiyɔse

21 Siɛgi zu Pɔle ta Ɓalanaɓase tiɓeni la ga Woo Niinɛ Ʋagɔi laazeeli Dɛleɓe,

ti kaladopo mɔinmɔin sɔlɔɔni ná, tiɠaleni ma Lisetele ta Ikoniyume, ti gaaɓela
Antiyɔse. 22 Tiɠɛni kaladopoiti iɲɔdɔɔzu, tiɗa ti lɛnɛ ga ti yɛ kidaaleʋei
zu, tiɗaɠɛ naati ma: «Kɛni ade kpɔlɔ mɔinmɔin sɔlɔɔ pɛ, adeʋa lɔ
GALA ná-masadai zu.» 23 Ti yeeloni totuɠɔiti ba Egilisiiɠilagilagi pɛ su, ta laɓena
ga GALA fali ti zugi zo, tiɠɛni naati kalivaazu Maliɠii ma, nii tiɠidaaleʋeai ma.

24 Naa ʋoluma, ti leʋeni Pisidi ɠoʋii ma, ti zeeli Panfili. 25 Ti GALA daawooi
laazeelini Pɛleze, naaʋoluma ti li Atali. 26 Ti zeɠeai ma miná, ti lɛɛniɓatoi zu,
ti li Antiyɔse,ʋɛ tiɠalivaani ná GALA ná-zaalai ma, botii naama vaa zu, nii tiɓeni
ga kɛ. 27 Ti zeeliai ma, ti Egilisii zu nuiti pɛ gaalɛɛni ba, tiʋoluvaawo ti ma ga nii
pɛ GALA ge kɛai ga ti maaʋele, taʋele naa kidaaleʋei maʋɛlɛi laalaogai la zii
ɠiligiti tuɠɔ. 28 Ti kuɠɛɛni ná fele kaladopoiti saama.

15
Maaɓɔgi nii éɠɛɛni Zeeluzalɛme

1 Zunui tanigaa ti zeɠeni Zudee yooi zu, tiʋa Antiyɔse, tiɗa kidaaleʋe nuiti kala,
tiɗaɠɛ ti ma: «Ni wo la latini pɛlɛʋolu, eɠɛʋelei sɛʋɛai la Moize ná-tɔgi
zu, wo la zoogaɠizosu.» 2 Naaɠaaɓelani ga maaɠaaliɓaaɓa golai ti yɔɠɔzu
ta Pɔle naaʋɛɛ Ɓalanaɓaseʋa. Naaʋoluma, ti deveni ga Pɔle ta Ɓalanaɓase
naaʋɛɛ taɠiligaaʋa ti lɛ Zeeluzalɛme, ti naama vai yɔɠɔzulɛ ga keelaiti
ta Egilisi lotuɠɔiti. 3 Antiyɔse Egilisii ti leʋeni, ti liini ti leʋe ga Fenisi ta Samali
ʋele, tiɗa naa zuɠula,ʋelei ziiɠiligiti tiɠidaaleʋeai la. Naama wooiti tiɠɛni
ga koozunɛ vaa wola kidaaleʋe nuiti bɛ. 4Ti zeeliai ma Zeeluzalɛme, Egilisii nuiti ti
ti laaɠomini ta keelaiti naaʋɛɛ totuɠɔiti ba, tiʋoluvaawoni naati ma ga nii pɛ
GALA ge kɛɛni ga ti maaʋele. 5 Faliziɛinti saama, niiti tiɠidaaleʋeni, naa tanigaa
ti wuzeɠeni, tiɠɛma: «Kɛni ziiɠiligiti ti lati pɛlɛʋolu, é ti leve ga tiɠoloMoize
ná-tɔgiʋɛ.»

6 Keelaiti ta totuɠɔiti ti ɠaalɛɛni ba, ti naama vai wuuʋɛtɛ ga pagɔ.
7 Kpɔɛzuɠula wolaiɓegai ma, Piyɛlɛ wuzeɠeni, éɠɛ ti ma: «Kɛ̀ɛleaiti, wo
kwɛɛni ga kaite GALA ge yiimazeɠeni ga ze wo zaama, nii a kɛ gè Woo Niinɛ
Ʋagɔi laazeeli zii ɠiligiti ma, ti ɠidaaleʋe. 8 GALA nii é nu yiimaʋɛ ɠwɛɛ,
naa ɓɔɠɔi ma zeele wooi woga ga é yeezeiɗa ti wu, tɔɔzei é Zɛnvu Ɲadegai
vea tiya ga adeɠɛʋele, 9 é la zeeɠaaɠwɛɛzuɠɛɛni ade yɔɠɔzu ada tiye,
tɔɔzei é ti-yiimaʋɛti ɲadegɛ ga ta-ɠidaaleʋei maaʋele. 10 Lee vaa zu mu
wo GALA suɠɔɠɔsu, ga wo unbawului naa la kaladopoiti kpoɓoɠa, nii ada ade-
mɛmɛwolani ade la ziɛni seɠe vai wu? 11 Kɛlɛ adɔun, Maliɠii Yesu zaalaiɠa
adeɠidaaleʋeai la ga adeɠizogɛ ga tiɠɛʋele.»

12 Bɛbɛi pɛ ge maaɠɛni kpɔ, ti woilo Ɓalanaɓase ta Pɔle woo ma, ti ɗa
naa zuɠula,ʋelei GALA geɠɛni laavɔɔ vaiti ta maaɓɛlɛ vaiti kɛɛzu la ga ti
maaʋele ziiɠiligiti saama. 13Tiɓegaima gaɓɔɛ, Zake kpɔɛi zeɠeni, éɠɛma:
«Kɛ̀ɛleaiti, à woilo dɛɛ gòo ma! 14 Simɔn naa zuɠulaa ade ma,ʋelei tɔɔzeizu
mɔunpa GALA ge yiimazeɠeni la ziiɠiligiti saama ga ziiɠila, nii aɠɛ ga nɔnɔ.
15Naama vaiɓalaa zoloogɛ GALA goo wo nuiti daawooi ma, tɔɔzei sɛʋɛʋɛ ga:
16 ‹Naaʋoluma nàɠale maʋolu,
Davide ná-pɛlɛi nii goloai, nà gaalɔʋolu,
ʋɛti náti koloɠologai, gè mináti kpɛtɛʋolu.
Nà toʋolu,
17 naaɠa a kɛ, nuɓusɛi mɔtaiti ti Maliɠiiɠaiziɛ,
ta ziiɠiligi niiti kpein tiɠɛai ga nɔ̀nɔ.
Naaɠa Maliɠii bogai,
18 nii é ná-faazeikpasuiti kulaai kɛlɛma kaite wɔlɔwɔlɔ.› »
19 Zakeɠɛni mɔnɔ ti ma: «Naaɠa é ba, nà kaazu ga fizɔgɛ ga ade mina faaɓa
kpɛtɛ ziiɠiligiti tuɠɔ, niiti tiɠidaaleʋezu GALAma, 20kɛlɛ ade sɛʋɛi leʋe

ti ma ga tiɓɔɠɔ maaɲɛ ga kɔɔɠɔ ganigiti ta-ɠɔzɔba vaiti, koloɠologi,
ta ti mina sua mi nii ma ɲama la ʋuuni, naa ʋɛɛ ɲamai ʋa. 21 Tɔɔzei kaite
wɔlɔwɔlɔ ziɛgiti su, nuiti ta taa ɠilagilagiti su ti ɗa Moize ná-tɔgi ɠala, ta
toɠaɠalasu dooɠo foloiti pɛ GALA dɛbiʋɛlɛiti bu.»

Devei niiti ti zeɠeni ta sɛʋɛi é leʋeni kidaaleʋe nuiti ma
22Naama ziɛgi zu, keelaiti ta totuɠɔiti, naaʋɛɛ Egilisii zu nuiti pɛ ba ti zolooni

ma, ga ti nui tanigaaɠulaɓɔɠɔ zaama, ti tiʋilɛ Pɔle ta Ɓalanaɓaseni polu,
ti li Antiyɔse. Ti yeeloni Zudeʋa, nii é lolisu ga Ɓalasaɓase, ta Silase, ti felegɔ ti
ɠɛni ga nuiti, niiti unfema wolaɠɛni tiʋɛ kidaaleʋe nuiti saama. 23Ti sɛʋɛi
veeni ti ya, nii su wooiɠɛni ga nii: «Wo-ɠɛɛlointi, ti ga keelaiti ta totuɠɔiti ta
wo luʋɔsu, wɔiti wo la ga Zuifua, wo Antiyɔse taazuʋɛ, naaʋɛɛ Siili ta Silisi
ɠoʋiiti ba. 24 Gi mɛnigɛ ga gi zaama, nui tanigaa tiʋaaʋɛ woʋɔ bɛ, ti wo
yiiɓɔlɔ, ti woɲiikpi ga ta-ɓɔɛzuɠulai. Gá lɛi giʋa naama levei ve ti ya. 25Gi
pɛ gi zoloogɛ ma ga gi yeelo nuaʋa, gi tiʋɛɛ gi-nɛɛɲɔɠɔiti Ɓalanaɓase
ta Pɔle ʋa, ti ʋa wo ʋɔ bɛ, 26 niiti ti ɠikula ti-yɛnvuiti su ade-Maliɠii Yesu
Kilista laaseigi vaa zu. 27 Naaɠa é kɛa, gi Zude ta Silase leʋega wo ma, ga tiʋa ti
niimaɠeela woo laazeeli wo ma ga laawoo. 28Nɛɛʋɛ Zɛnvu Ɲadegaiʋɛ, ta gá
ɓɔɠɔi gi ʋɛ, ga nu mina kasɔ nɔpɛ da wo unma, kɛni nii maalaasu la ná.
29 Naaɠa é ga, kɛni wo minaɗa ga suaiti mi, niiti tiɠulaai ga zalaɠai kɔɔɠɔ
ganigiti bɛ, taɲamai, naaʋɛɛ suaʋoomaiti ba, woɓɔɠɔ maaɲɛɓalaa ga
koloɠologi. Wa naati kɛɛna, faaʋagɔʋe woʋɛ. Adeɠaana mɔnɔ!»

30 Ti yeeɓeni keelai naati ba, ti li. Ti liini Antiyɔse, ti kidaaleʋe nu ɓɔgi pɛ
gaalɛ ba, ti sɛʋɛi ve ti ya. 31 Sɛʋɛiɠalagai ma, ti wolaɠoozunɛɛni, tɔɔzei
iɲɔdɔɔwooiʋa éɠɛni su. 32Tɛi Zude ta Silase tiɠɛni ga GALA goowo nuiti, ti
lɛbiniɓɔɛzu kidaaleʋe nuiti pɔ, tiɗa naati tɛnɛ, ta tiɗa ti iɲɔdɔ. 33Ti ku
ɠɛɛni ná fele, naaʋolumaɠɛɛɠɛlointi ti yeeɓeni tiʋa ga ziilɛigi, tiɠale
ma naama nuiti pɔ, niiti ti valini ti ma. 34 [Anɛɛ naaʋe, é nɛɛni Silaseʋɛ ga é
yɛ ná.] 35 Pɔle ta Ɓalanaɓase ti yɛni Antiyɔse, naaʋɛɛ nu mɔinmɔin ba, ti
kalagi wo, ta tiɗa Maliɠii ná-Woo Niinɛ Ʋagɔi laazeeli.

Pɔle ta Silase lii vai keela ziɛgi velesiɛi ma
36 Kuɠɛɛni fele, naaʋoluma Pɔleɠɛni Ɓalanaɓase ma: «Deɠale maʋogi

zu, de li de kidaaleʋe nuiti ka,ʋɛ pɛ de leʋega ná, de Maliɠi laawooi laazeeli, de
ka miniɠɛɠalaɠa ti ná kidaaleʋei zu.» 37Ɓalanaɓaseɠɛni pɔ, é Zanʋilɛ ti
ʋolu, nii daasei pɛai gaMaleke, 38kɛlɛ Pɔle kaani ga é la vizɔni ga tiʋa naaʋilɛ
ʋolu, nii é zeɠeni tiʋolu siɛ mɔungi zu Panfili zɔli, é laɠɛɛni tiʋa ta-wotii
zu. 39 Naama maaɠaaliiɓaani ti yɔɠɔzu, eyɛsu ti bali ma. Ɓalanaɓase Maleke
zeɠeni, ti lɛ ɓatoi zu, ti li Sipele. 40 Pɔle ma ge yiimazeɠe ga Silase, kidaaleʋe
nuiti ti tiɠalivaani Maliɠii ná-zaalai ma, tiɗa li. 41 Ti leʋeni Siili yooi zu ta Silisi, ti
ɗa Egilisiiti iɲɔdɔ.

16
Timɔteeʋilɛ fai Pɔle ta Silaseʋolu

1 Naa ʋoluma, Pɔle zeelini Dɛleɓe, ta Lisetele. Kidaaleʋe nui ta ɠɛni miná,
daaseigi ga Timɔtee, deeɠɛni ga Zuifu anzanui ta kidaaleʋeai Kilistama, kɛɛɠɛ
ɠɛni ga Gɛlɛkii ta. 2 Kidaaleʋe nui niiti tiɠɛni Lisetele ta Ikoniyume, naati ti
ɠɛni zeele wooʋagɔ wosu, é lo Timɔteeʋa. 3Wɔinɠɛni Pɔle ma ga é naa
ɠɛ ga ziɛɲɔɠɔ, é naa zeɠeni, ti tati pɛlɛʋolu, tɔɔzei Zuifuiti ta-vaiʋa,
niiti tiɠɛni naama adɛti, mazɔlɔɔ ti pɛ tiɠɛni kwɛɛni ga kɛɛɠɛɠɛni
ga Gɛlɛkii. 4 Taai niiti é ɠɛni leʋesu ti zu, é ɠɛni deveiti bosu nuiti ma, niiti
keelaiti ta totuɠɔiti ti ti zeɠeni Zeeluzalɛme, naaɠa a kɛ tiɠolo naama leveiti
bɛ. 5 Egilisiiti sɛbɛɠɛni lɔɔzu kidaaleʋei zu, taɗaʋɛɛ tiʋa folo-o-folo.

Pɔle loli fai Maseedɔine

6 Ti Filizi ta Galate yooi maaleʋeni, tɔɔzei Zɛnvu Ɲadegai pele leʋeni ti luɠɔ
ga ti mina wooi laazeeli Azi yooi zu. 7Ti zeeliai maMisi yooiɠobaʋɛ, tiɠɛni pɔ ga
ti li Ɓitini, kɛlɛ Yesu ná-Zɛnvui laɠɛni vaani bu. 8Ti Misi yooi maaleʋeni naazu,
ti zeeli Toloase. 9 Kpidii Pɔle kulakɛlɛmai ta zɔlɔɔni, é Maseedɔine zunuɠila
kaani loni, naaɗa maanɛɛnɛ, éɗaɠɛ ma: «Soma kae, è leʋe Maseedɔine, è
ɓɔ giʋa!» 10 Pɔle ná-kulakɛlɛmai naa maaʋele ma, gi peleɠaiziɛni gaamago
ga gi li Maseedɔine, mazɔlɔɔ gi kwɛɛni ga naa maaʋele ga GALA ka gi lolisu ga
gi Woo Niinɛ Ʋagɔi laazeeli ná.

Lidiɠidaaleʋe vai Filipe taazuʋɛ
11 Gi lɛɛniɓatoi zu Toloase, gi li Samɔtelase ziɛ zaama yooiʋɔ pelei, poluma

zobui gi li ga Neyapɔliseʋele. 12Gi zeɠe miná, gi li fɔ Filipe taazuʋɛ, nii éɠɛni
ga Wɔlɔme laai ta, éɠɛni ga Maseedɔineɠoʋi mɔungi ma laai ta. Gi ku felegɔ
ɠɛni naama laai zu. 13 Dooɠo foloi gi ɠulani taai ʋa, gi li ziɛ wolai laaʋɛ, é
ɠɛni giɠisu ga gá Zuifuiti ta-ƓALA falizuʋɛ taɠaa ná. Tɛi gi zeini, giɓɔɛni
anzanuiti pɔ, niiti tiɠaalɛaɠɛni de ba. 14Anzanuɠila geɠɛni ná, nii éɠɛni
ga GALA gaazuluaba nu, daaseigi ga Lidi, é ɠɛni ga seɠe ɓɔi pɔdi nui, ta ná-
taazuʋɛɠɛni ga Tiyatiil. Éɠɛni woilosu ga pagɔ, Maliɠii ziilaalaoni, nii a kɛ
é naati mɛni, nii Pɔle ɠɛni bosu. 15 Tɛi ta ná-pɛlɛ wu nuiti ti ɓatizeni, é gi
maanɛɛnɛni, éɠɛ gi ma: «Ni wo kwɛɛni ga gèɠidaaleʋea gaɠite Maliɠii
ma, à soma wo lɛ nà-pɛlɛi wu, wo zei ná.» Éɓɔini gi la gola ga kɛni gi naaɠɛ.

Filipeɠaso ziɠigi zu vai
16 Yeeta, gi ɠɛni liizu GALA falizuʋɛ, duɔ anzanu ɠila ge gi laaɠomini,

nii adɔɓɛɛ yɛnvui ɠɛni su, ná-adɔɓɛɛ vaiti maaʋele ma, ná-duɔ
kɛɛɠɛiti tiɠɛni kulanuma wola zɔlɔɔsu. 17 Éʋilɛni giʋolu, gá-o, Pɔle-
o, é ɗa ɓain, é ɗa ɠɛ ma: «GALA nii é Anii-Pɛ-Unda, naa ná-botiɠɛ nuiti ka
ga zunui niiti, tiʋaaʋɛ kizo pelei lɛɛzu ga woye.» 18 Éɠɛni naaɠɛɛzu folo
mɔinmɔin daawu. Pɔleɓɔlɔai ma ga naa, é latini, éɠɛ zɛnvuɲɔi ma: «Yesu
Kilista laaseigi zu, nà è levezu ga èɠula anzanui nii zu.» Gaamago éɠulani anzanui zu.

19 Siɛgi zu ná-duɔ kɛɛɠɛiti ti kaani la ga kito ge la mɔ ti ʋɛ, ti ʋa ani
mɔinmɔin sɔlɔɔ gamaaʋele, ti Pɔle ta Silase zoni, ti naati kpokpo taa zaamaʋɛ
tukpɔɠaaleʋe nuiti pɔ bɛ. 20 Ti naati teʋeni Wɔlɔme nuiti, niiti tiɠɛni ga
tukpɔɠaaleʋe nuiti, tiɠɛ ti ma: «Zunui niiti ka ti faa yaɠabagiʋiliga ada-laai zu.
Zuifuiti be, 21 ta kalagi ma zii tanigaa wosu, nii maa la nɛɛni ga adɛi de ga Wɔlɔme
nuiti adeʋa va bu,ɓaa adeʋa kɛ.» 22 Bɛbɛiɓalaa wuzeɠeni ti laalɔɠɔma.
Tukpɔɠaaleʋe nuiti ti ta-zeɠeiti kulaai ma tiɠɔba, ti devei veeni ga ti naati doɠa
ga kpakɔi. 23Tiɓegai ma ga ti loɠa ga kpakɔɲɛ mɔinmɔin, ti naati pilini kasoi
ɠa, ti kaso makɛ nui leve ga éɗa wola wɛlɛ ti ma. 24 Tɛi naama levei veeni kaso
makɛ nui ya, é tiʋilini kasoʋɛlɛiɠoozuʋele nuu, é ti-ɠɔɠɔiti dɔ kpeɠɔi
ɠa.

25 Kua zaamai Pɔle ta Silase ti ɠɛni GALA falizu, ti ɗa GALA dɛbi wuyeiti too,
kasoɠa nui zɔiti ti ɠɛni ti woomɛnisu. 26 Gaamago, zou ɓali wolai ɠɛɛni,
é kasoʋɛlɛi ma wuulaagitiɲiikpi, kpogiti daalaoni nɔ ʋɔɔma, yɔlɔɠɔiti
ti vieni kasoɠa nuiti pɛ ba. 27 Kaso ʋɛlɛ makɛ nui wuungai ma, é ka ga kaso
ʋɛlɛi ma ɓogiti daalaogɛ, é ná-boɠa zɔkpɔi ɠulani ma laɠagi zu, é ɠɛni
liizuɓɔɠɔʋaazu niina, tɔɔzei éɠisiɛni ga kasoɠa nuiti pɛ tiʋela. 28Kɛlɛ
Pɔleɓainni ga woo wola, éɠɛ ma: «Mina faaɲɔu nɔpɛ kɛ gaɓɔɠɔ, gi
pɛ gáʋɛ.» 29 Kasoʋɛlɛ makɛ nui wozakalagi maalolini, é lɛɛni ga suvilɛ, é
ɗaɓali, é looni Pɔle ta Silaseɠɔɠɔwu, 30 éɠula ga tiye eteaʋɛ, éɠɛ ti ma:
«Kɛ̀ɛni, nà kɛɠale, gèʋaɠizo?» 31 Pɔle ta Silase ti gooɠaaʋoteni, tiɠɛ ma:
«Ɠidaaleʋe Maliɠii Yesu ma,ɗaɠizo waɗa-ʋɛlɛyeɠei wu nuiti.» 32Ti Maliɠii

laawooi woni ma, ta ná-pɛlɛyeɠei wu nuiti pɛ. 33Naama yeeɠɛɠalai nɔ kpidii,
kaso ʋɛlɛ makɛ nui liini ga Pɔle ta Silase, é ta-ʋalaiti gaagba, naa ʋoluma ti
ɓatizeni gaamanɔ ta ná-pɛlɛyeɠei wu nuiti pɛ. 34 É lɛɛni ga tiye ná-pɛlɛi
wu, é daamianigi ve ti ya. Zunui nii ta ná-pɛlɛyeɠei wu nuiti pɛ tiɠoozunɛɛni,
tiɠidaaleʋe vai zu GALA ma.

35 Sobui, tukpɔɠaaleʋe nuiti ti salaʋusuiti teʋeni kasoʋɛlɛmakɛ nui ma, ti
ɠɛma: «Yeeɓe zunui niiti ba, ti li.» 36Kasoʋɛlɛmakɛ nui naama wooi laazeelini
Pɔlema, éɠɛma: «Tukpɔɠaaleʋe nuiti ti keela leʋegɛmà, tiɠɛ gèwoʋilɛ,
naa maaʋele ma àɠula, wo li ziilɛigi zu.» 37 Kɛlɛ Pɔleɠɛni ti ma: «Gɛi gi ga
Wɔlɔme nuiti, ti la gá-ʋeelala lɛɛni, ti gi loɠa kɛlɛmaʋɛ, ti giʋili kasoiɠa.
Ta pɔ niina ga ti giɠula dɔɔɠuzu? Gi la naaɠɛa pɛ! Kɛni tiyaɓɔɠɔi tiʋa,
ti giɠula ti!» 38 Salaʋusuiti ti liini ti naama wooiti bo tukpɔɠaaleʋe nuiti ma. Naati
ti wola luani, ti mɛnigai ma ga ta ga Wɔlɔme nuiti. 39Ti liini ti pee ve Pɔle ta Silase
ʋɛ, ti naati maanɛɛnɛ ga tiɠula ta-laaiʋa. 40 Pɔle ta Silase tiɠulaai ma kasoi
ɠa, ti lɛɛni Lidi ná-pɛlɛi wu. Tiɠɛɛɠɛlointi kaai ma, ti naati iɲɔdɔɔni,
naaʋoluma tiɗa li.

17
Pɔle ta Silase ti lii vai Tɛsalɔnike

1 Pɔle ta Silase ti leʋeni Anfipɔli ta Apɔlɔni, ti zeeli Tɛsalɔnike,ʋɛ Zuifuiti
ta-ƓALA dɛbi ʋɛlɛi ta ɠɛni ná. 2 É lɛɛni bu, eɠɛʋelei a ɗa kɛɛ la
pɔlɔma, dooɠo folo saʋagɔ laawu Pɔleɠɛni liizu, éɗaɓɔɛ tiʋɔ ga GALA
sɛʋɛi zu vaiti. 3Éɠɛni suɠulazu tima, é dɛɛ ga tiye ga kɛni Kilista a laɓɔlɔ,
é za, naa ʋoluma é wuzeɠe, é ɠula saai ya, é ɠɛ ti ma: «Yesu nii gè ná-fai wosu
wo ma, naa ɠa é ga Kilista.» 4 Tanigaa ti ɠidaaleʋeni ti zaama, ti ʋɛɛ Pɔle ta
Silaseʋa, ta Gɛlɛkiimamɔinmɔin niiti tiɠɛni luazu GALA ba, naaʋɛɛ tosuba
anzanui ma mɔinmɔin ba.

5Kɛlɛ toloi Zuifuiti ziimaʋɛ laaveni, ti nuɲakai tanigaa zeɠeni bɛbɛi zaama,
ti tiɠaalɛ ba, tiʋuutugiʋili taai zu. Ti liini ti Zazɔn ná-pɛlɛ laaɠale, tiɗa
Pɔle ta Silase ɠaiziɛ ga ti li ga tiye bɛbɛi ʋɔ. 6 Tɛi ti la ɠɛni ti ɠaani, ti
Zazɔn ta kidaaleʋe nui tanigaa zoni, ti li ga tiye tukpɔɠaaleʋe nuiti kakala, tiɗa
ɓain, tiɗaɠɛma: «Niima zunuiti ka ti eteai pɛ kɛai unga wuulee, tiyaɠa tiʋaai
ʋɛ. 7 Zazɔnɠa é yeezeiɗai ti wu. Ti pɛ ta faiti kɛɛzu masagi Seezaal ná-deveiti
daalɔɠɔma, tiɠɛ masa kili ka ná, nii daaseigi ga Yesu.» 8Naama wooiti ti bɛbɛi
yiiɠulani ba ta tukpɔɠaaleʋe nuiti, 9naati ti laɠɛni kɛɛni, tiʋa yeeɓe Zazɔn
ta zɔiti ba, kɛni ti kpɔunma aniɠulani ti ya pɛ.

Pɔle ta Silase ti lii vai Ɓeelee
10Kpidiiʋɛɛni nɔ feya, kidaaleʋe nuiti ti Pɔle ta Silase leʋeniƁeelee. Ti zeeliai

ma, ti liini Zuifuiti ta-ƓALA dɛbiʋɛlɛi wu. 11 Naati koozuɠisiɛiʋani, é leʋe
Tɛsalɔnike Zuifuiti ba, ti yeezeini GALAdaawooiwu gaɠoozunɛɛʋele, folo-o-folo
tiɠɛni GALA sɛʋɛiti fɛɠɛlɛfɛɠɛlɛsu, ti pɛtɛ ni nii ti bogai ti ma gaamai
ʋe. 12 Ma mɔinmɔin ge ɠidaaleʋeni ti zaama, naa ʋoluma Gɛlɛkiiti saama,
tosuba anzanuiti ta zunui ma mɔinmɔin ti ɠidaaleʋeni. 13 Kɛlɛ Tɛsalɔnike
Zuifuiti ti kwɛɛgai ma ga Pɔleɠa GALA daawooi laazeelizu Ɓeelee, tiʋaani ná ga ti
bɛbɛi ɠaazulɛ, ti ʋuutugi ʋili ti zaama. 14 Kidaaleʋe nuiti ti Pɔle leʋeni ga
kpoloɗɛi laa ʋelei, kɛlɛ Silase ta Timɔtee ti yɛni taazuʋɛ. 15 Zɔiti ti liini
Pɔle maazaasu, ti liini la fɔ Atɛne. Tiɠalesuʋɛ ma, Pɔle valini ti ma ga Silase
ta Timɔtee ti li pɔ bɛ fala.

Pɔleɠɛai ma Atɛne
16 Siɛgi zu Pɔleɠɛni siɛɲɔɠɔiti kpɔunsu da Atɛne, ziiɠɛniɓɔlɔzu,

tɔɔzei é kaani ga taai naa wola laavegɛ ga kɔɔɠɔ ganigiti. 17 Éɠɛniɓɔɛzu

Zuifuiti pɔ, GALA dɛbiʋɛlɛi wu, ta ziiɠiligiti pɔ, niiti tiʋilɛgai Zuifuiti ta-
ƓALA pelei ma, naaʋoluma folo-o-folo éɠɛniɓɔɛzu nuiti pɛ pɔ, niiti tiɠɛni
ʋaazu ete zaamaʋɛ. 18Faaɠwɛ nui tanigaa, niiti ti ga Epikuliɛinti ta Sitɔisiɛinti,
ti tɔɔzeini gaɓɔɛa pɔ. Tanigaa tiɗaɠɛma: «Leemaɓɔɛzuɠulaɲakaɠa
zunui nii bosu?» Zɔiti tiɗaɠɛ ma: «Ɗa ka ga toɠa gala kiligaa ta-vaa laazeelizu.»
Tɔɔzei ti ɠɛni Pɔle woomɛnisu, é ɗa Yesu ná-Woo Niinɛ Ʋagɔi laazeeli, ta
buzeɠe vai, éɠula saai ya. 19 Ti liʋeleɠana la Aleyɔpaze nuiti kakala, tiɠɛ ma:
«Gá zoo nɛi gi faa ɠwɛɛ ɓaa, é ʋilɛ kala niinɛi naa ʋa, nii è bosu ga giye?
20Tɔɔzei gá fai tanigaa mɛnisu è-la, niiti kaipa gi la dɛ ta mɛnini. Tɔɠa é ba, gá
pɔ gi naati poluɠwɛɛ.» 21Tama Atɛne nuiti pɛ ta wɛɛinti tiɠɛni ti zaama, ti
ɠɛni ta-yeeɠɛɠalai pɛ kɛɛzu nɔ ga tiɗa faa niinɛiti boɓɔɠɔ ma, ta ti
ɗa mɛni.

22 Pɔle wuzeɠeni naazu Aleyɔpaze nuiti saama, é ɠɛ ma: «Atɛne nuiti, gè
pɛtɛ ga wo pɛ wa ga gala pele ziɛ nu wolaiti, kɛʋelei pɛ ma. 23 Tɔɔzei
zɛ̀gɛ leʋesu taazuʋɛ, gè ɗa wa-ɠɔɔɠɔ ganigiti ka, eyɛsu gè ná ta ɠaa
ʋɛ sɛʋɛai ná ga: ‹Galagi nii nu la kwɛɛ, naa nɔnɔiɠa.› Nii wo dɛbizu, wo
la kwɛɛ, naa ɠa gè ná-fai laazeelizu wo ma. 24 GALAGI nii é eteai ta su aniiti pɛ
kpɛtɛa, tɛigi é ga geeɠɔlɔgi ta zooi ti-Maliɠii, seizu la gala pɛlɛi naa wu, nii
nuiti ti togai ga yeei. 25 Kpɛdɛ la baɓalaa ga nuiti ti ani ve bɛ, eɠɛ aʋala ani ta
ma zii nɔpɛma, tɔɔzei toɠa é zɛnvui ta zɛnvu viilɛi veezu nuɓusɛiti pɛ zea,
naaʋɛɛ ani mɔtaiti pɛ ba. 26 É etea nuɓusɛi pɛ kpɛtɛʋɛ ga nuɠila kpegi
mavofodai nɔ, nii a kɛ ti zei zooiɠa ná pɛ. É yeeɠɛɠalaiti teʋeni ba, é nuiti ti
zei yooiti kwɛgiti da, 27 nii a kɛ ni toɠa zooɠɛɛzu nuiti ti yɛ ɠɛɛzu tiɠili
tiɠili ti GALA gaiziɛ ti ka. Tama tɔun maa laɠoozani de tanɔpɛ ba. 28 Tɔɔzei:
‹Tɔun maaʋele zu, zɛnvuiɠa de ya, deɗaɲiikpi, ta da vulua.›
Eɠɛʋelei wa-vaaɠwɛɛ nui tanigaa ti bogai la ga:
‹Ada ga mavofodaiti.›
29 Naa ɠa é ba, tɛi ade ga GALA mavofodaiti, ade mina ɠisiɛ ga GALA kulaʋɛ
ga kɔɔɠɔ ganigiti niiti ɲɛɛliɠi ɠɛ nuiti, ti ti ɓɛtɛai ga zanugi, ɓaa
walii, ɓaa kɔtui, ga ti ɠoozu ɠeleɠelegiti. 30 GALA ge nuɓusɛiti ta-ɠimalala
yeeɠɛɠalai naati zɛga ná, kɛlɛ niizu toɠa nuiti pɛ devezu adaʋɛ pɛ ga
ti ti ziɛ ʋelei maavalibo. 31 Tɔɔzei é yeeɠɛɠala leʋea ba, siɛgi zu é ʋaazu
nuɓusɛi pɛ tukpɔɠaaleʋezu la ga telebodai, zunu ɠila kpegi maaʋele, nii é
yiimazeɠeai la, é naama ʋoogi ɠula kɛlɛma ɛsɛ pɛ bɛ ga é naa wuzeɠe, é
kula saai ya.»

32 Ti naama wooi mɛnigai ma ga gɔvɛiti buzeɠe vai saai ya, tanigaa ti ɠɛni
ɲɛɛɠulasui ɠɛɛzu la, taɠiligaa ti ɗa ɠɛ ma: «Gá è woomɛni yee ɠili, é
lo naama vaiti ba.» 33Ʋeleɠana Pɔleɠulani la ti zaama. 34Anɛɛ naaʋe, ti zaama
tanigaa tiɠidaaleʋeni, tiɠili Pɔleʋa, naati tanigaa tiɠɛni ga Denise, nii éɠɛni
ga Aleyɔpaze nui gila, ta anzanuɠila nii daaseigiɠɛni ga Damalise, ta taɠiligaa.

18
Pɔleɠɛni Kɔlɛnte

1 Naa ʋoluma, Pɔle zeɠeni Atɛne, é li Kɔlɛnte. 2 É Zuifu ɠila pɛtɛni ná,
daaseigi ga Akilase, é ɠɛni ga Pɔn nu, ta anzai Pelisile ti ʋaani nɔ feya ti zeɠe
Itali, tɔɔzei masagi Kelode devei veeni ga Zuifuiti pɛ ti maaɠooza Wɔlɔmeʋa.
Pɔleɠilini tiʋa, 3 tɛiɲɛɛliɠiɠilagi nɔɠa éɠɛni ti pɛ ti ya ga seɠeɠota
ɓɛtɛ vai, é yɛni tiʋɔ bɛ, tiɗa botiɠɛʋɔɔma. 4 Dooɠo foloiɠilagilagi
pɛ Pɔleɠɛniɓɔɛzu Zuifuiti ta ziiɠiligiti pɔ, GALA dɛbiʋɛlɛi wu, éɠɛni
ɠaaɓaazu ga é ti lati.

5 Siɛgi zu Silase ta Timɔtee tiʋaani la, ti zeɠeMaseedɔine, Pɔleɓɔɠɔ veeni
GALA daawooi laazeeli vai nɔ ya niina, é ɠɛni dɛɛzu ga Zuifuiti ga Yesu ɠa é

ga Kilista. 6 Kɛlɛ tɛi Zuifuiti ti ɠɛni maaɠaalizu ga woo ɲɔiti, é ná-seɠeiti
suɓukpunɛni, éɠɛ ti ma: «Wo maɲamaiɠa la niina wo unma, wa-vaa nɔpɛ
ge la mɔ nɔ̀un unma,ɓɛ niina gèɠaaʋote ziiɠiligiti ma.» 7 É zeɠeni miná, é li
zunui ta ná-pɛlɛi wu, nii éɠɛni ga GALA gaazuluaba nu, daaseigiɠɛni ga Titiyuse
Zusetuse, ná-pɛlɛiɠɛni GALA dɛbiʋɛlɛiɠobaʋɛ. 8 Anɛɛ naaʋe, GALA
dɛbiʋɛlɛi maɠundiɠii, nii daaɠɛni ga Kilisepuse, naaɠidaaleʋeni Maliɠii
ma, ta ná-pɛlɛ wu nuiti pɛ. Kɔlɛnte nui ma mɔinmɔinɓalaa, niiti tiɠɛni
Pɔle woomɛnisu, tiɠidaaleʋeni, tiɓatizei zɔlɔɔ.

9 Yeeta kpidii, Maliɠii ɠɛni Pɔle ma kulakɛlɛmai zu: «Mina lua pɛ, ɓɔɛ
minamaaɠɛ kpɔ, 10 tɔɔzei nɔ̀un nà èʋa, nu nɔpɛ ge la vɔɔɠua èʋa, éʋa
faaɲɔuɠɛ gaɗe, mazɔlɔɔ nà-nuɓusɛi wola mɔinʋɛ taai nii zu.» 11 Pɔle
kɛɛni Kɔlɛnte ga kona gila ta tukpɛ (1,5), éɗa nuiti kala ga GALA daawooi.

12 Siɛgi zu Galiyɔnɠɛni la ga Akayi masagi, Zuifuiti pɛ ti zolooni faaɠila ma, ti
wuzeɠe Pɔle laalɔɠɔma, ti liini la tukpɔɠaaleʋezuʋɛ, 13 tiɠɛ ma: «Zunui
niiɠa é nuiti tatisu, é GALA dɛbiʋelei taɠili dɛɛzu ga nuiti, nii é la zolooni tɔgi
ma.» 14 Pɔleɠɛninaɠɛɛzu éɓɔɛ, eyɛsu Galiyɔn kpɔɛi zeɠe, éɠɛ ma:
«Ee, Zuifuiti! É ga éɠɛni ga telebotala vaɓa faaɲɔu va, nà la woilo wo-woo ma,
ʋelei maanɛai éɠɛ la, 15kɛlɛ tɛi é gamaaɠaali nɔ, éʋilɛwooiti ta daaseigiti
ba, naaʋɛɛ woɓɔɠɔ lɔgiti ba, wa-vaaɠana. Gè la pɔ ga gèɠɛ ga naama
lukpɔɠaaleʋe nu.» 16 É ti ɓɛɛni, ti zeɠe tukpɔɠaaleʋezuʋɛ. 17 Ti pɛ ti
Sɔsetɛne zoni naazu, nii éɠɛni ga GALA dɛbiʋɛlɛi maɠundiɠii, tiɗa doɠa
tukpɔɠaaleʋezuʋɛɠakala. Kɛlɛ Galiyɔn maavaa laɠɛni naa zu.

Pɔleɠale fai maʋolu Antiyɔse
18 Pɔle kuɠɛɛni fele Kɔlɛnte, naaʋoluma é valini kidaaleʋe nuiti ma, é lɛ

ɓatoi zu, dii vai zu Siiliʋele, ta Pelisile naaʋɛɛ Akilaseʋa. Aisa éʋa zeɠe ná, é
nɔungiɓuyeni maɓato losuʋɛ Sankelee, tɔɔzei é minazeɠe kɛɛni. 19 Siɛgi
zu ti zeelini la Efɛze, Pɔle siɛɲɔɠɔiti zɛni miná. É lɛɛni GALA dɛbiʋɛlɛi
wu, éɗaɓɔɛ Zuifuiti, 20 naati ti maanɛɛnɛni ga é yeeɠɛɠala goɠɛ tiʋa,
kɛlɛ é laɠɛni vaani naa wu. 21 Anɛɛ naaʋe, seɠezuʋɛ ná, éɠɛni ti ma:
«Ni GALA ka vaana bu, nà dɛɠalesu ma woʋɔ bɛ.» É lɛɛniɓatoi zu Efɛze. 22 É
ɠulaniɓatoi zu Seezalee, é zeɠe miná é lɛ Zeeluzalɛme, é laali Egilisii zu nuiti ma,
naaʋoluma é yeini Antiyɔse.

Pɔle lii vai keela ziɛgi zaʋasiɛi ma
23 É kuɠɛai ma fele miná, éɠaleni maʋolu, éɗa leʋeteʋe Galate ta Filizi, éɗa

kaladopoiti iɲɔdɔ.
24Zuifui taʋaani Efɛze, éɠɛni ga Alɛgezandili nu, daaseigiɠɛni ga Apɔlɔse.

Zunui naaɠɛni ga kpɔɛzuɠula nuwola, kalagai gola GALA sɛʋɛi zu. 25Éɠalani
gaMaliɠii ná-peleima vai, zɛbɛiɠɛni ba, éɗa nuiti kala gaYesuná-faiti ga gaamai,
kɛlɛ Zan ná-ɓatizei nɔɠa éɠɛni kwɛɛni. 26É tɔɔzeini gaɓɔɛa ga ladalai
GALA dɛbiʋɛlɛi wu, kɛlɛ siɛgi zu Pelisile ta Akilase ti goomɛnini da, ti seɠeni
ti maaɓuɠaɓɔɠɔʋa, ti GALA ná-pelei lɛɛ la ga pagɔ. 27 Tɛi é deveni ga é li
ga Akayiʋele, kidaaleʋe nuiti ti iɲɔdɔɔni. Ti sɛʋɛiɠɛɛni kaladopoiti ma
ga naati ti yeezei bu ga pagɔ. Seeliai ma miná, éɠɛni ga kpɔba nu wola naati bɛ,
niiti tiɠidaaleʋeni GALAná-zaalai zaɓui zu. 28Tɔɔzei éɠɛni Zuifuiti ta-ɓɔɛiti
polulaazu nɔ kpaun kɛlɛi zu, éɗa dɛɛ ga tiye GALA sɛʋɛiti su ga Yesuɠa é
ga Kilista.

19
Pɔle zeeli vai Efɛze

1Siɛgi zu Apɔlɔseɠɛni la Kɔlɛnte, Pɔle leʋeni gamaazuʋele yooi zuʋele,
é zeeli Efɛze. É kaladopoi tanigaaɠaani ná, 2 é tiɠaazaɠa, éɠɛ ti ma: «Siɛgi zu
woɠidaaleʋea la, wo Zɛnvu Ɲadegai zɔlɔɔni?» Kɛlɛ naati ti gooɠaaʋoteni, ti

ɠɛ ma: «Tɔun kaipa gi la dɛ vɔlɔ mɛnini ga Zɛnvu Ɲadegaɠa ná.» 3 Éɠɛni
ti ma: «Ɓatizei maɓɛgeleɠa mu wo sɔlɔɔgai?» Tiɠɛ ma: «Zan ná-ɓatizei.»
4 Pɔle kpɔɛi zeɠeniʋolu, éɠɛ ma: «Ɓatizei nii Zanɠɛni kɛɛzu, naaɠɛni
ga nuiti siɛ ʋele maavalibo fai, é ɠɛni ɠɛɛzu nuiti ma, ti ɠidaaleʋe naama
nui ma, nii éʋaazu tɔun poluma, naaɠa é ga Yesu.» 5Ti naama wooi mɛnigai ma, ti
ɓatizei zɔlɔɔniMaliɠii Yesu laaseigi zu. 6Pɔle yeelaaima tima, ti ZɛnvuƝadegai
zɔlɔɔ, ti tɔɔzei gaɓɔɛa zii wooɠiligiti su, ta tiɗa GALA gooi wo. 7 Ti pɛ
kpɔgaɠɛni ga nu puugɔ maazu felegɔ (12)ɠɛɠala.

Tɛnɛgi Pɔle boni Efɛze
8 Pɔle ɠɛni lɛɛzu GALA dɛbi ʋɛlɛi wu alu saʋagɔ laawu, é ɗa ɓɔɛ

ladalai zu Zuifuiti pɔ ga GALA ná-masadai ma vai, éɠɛniɠaaɓaazu ga é naati tati,
niiti éɠɛniɓɔɛzu tiʋɔ. 9Kɛlɛ tɛi tanigaa tiɠigiɓaani, ti la kɛɛni, tiʋa
maavalibo, tɔun tiɗa kpɔɛɲɔiti bo kidaaleʋeʋele niinɛi ma, bɛbɛiɠaazu,
Pɔle zeɠeni tiɠoba. Éɠɛni liizu ga kaladopoiti, folo-o-folo éɗa tiɠala Tilanuse
ná-kala bosuʋɛ. 10É yɛni naaɠɛɛzu, eyɛsu éɠɛ ga kona felegɔ, naamaaʋele
ma nuiti kpein tiɠɛni zeini Azi yooi zu, Zuifuiti ta ziiɠiligiti, ti pɛ ti Maliɠii laawooi
mɛnini.

Seva ná-doun zunu lɔfelaiti
11 GALA ge ɠɛni laavɔɔ vaiti kɛɛzu ga Pɔle maaʋele, niiti ti la ɠɛni

ɠɛɛzu pɔlɔma. 12 Eyɛsu tiɗa Pɔle ná-maaɓale seɠeitiɓa ná-seɠe maazu
zeɠeiti pɛɛ seeɓɛ nuiti ma, ti ɗa ɠɛdɛ, zɛnvu ɲɔiti ti ɗa ɠula ti
zu. 13 Zuifui tanigaa niiti ti ɠɛni leʋeteʋesu ga ti ɗa inɛgiti kpɛ nuiti su, ti
suɠɔɠɔni ga tiɗa Maliɠii Yesu laaseigi wo naama nuiti ma, niiti zɛnvuɲɔiti ti
ɠɛni ti zu, tiɗaɠɛma: «Nà wo levezu Yesu laaseigi zu, nii Pɔle ná-fai laazeelizu!»
14 Zɔiti tiɠɛni niima vaiti kɛɛzu, tiɠɛni ga Seva ná-doun zunu lɔfelaiti, nii é
ɠɛni ga Zuifuiti ta-zalaɠaɠulaɠundiɠii gila. 15 zɛnvuɲɔi ti wooɠaaʋoteni, é
ɠɛ ti ma: «Gè Yesuɠwɛɛni, gè kwɛɛniɓalaa zɔi é ga Pɔle, kɛlɛ wɔun, wa
gaɓɛni?» 16Gaamanɔ, zunui nii zɛnvuɲɔiɠɛni su, naa valani tiʋa, é vɔni ti
ma, é ti loɠaɠɛzɛɠɛzɛ, eyɛsu tiʋela ga ti-maaɲakaiti, ti maawanaai. 17 Ɛsɛ
pɛ ge naama vai ɠwɛɛni, Zuifuiti ta zii ɠiligiti niiti ti ɠɛni ɲii wosu Efɛze
taazuʋɛ, dualuagi lɔɔni ti pɛ su, naaɠɛni ga zaɓuMaliɠii Yesu laaseigi lɛbiya
zɔlɔɔ. 18 Zɔiti pɛ tiɠidaaleʋeni, naati ma mɔinmɔin tiɠɛniʋaazu, tiɗa
lo zɔ ga ga nii pɛ ti kɛai. 19Niiti pɛ ti molikula faiti kɛɛni, naati tiʋaani ga ta-
zɛʋɛiti, ti galaɛsɛ pɛ gaazu. Ti naama zɔngɔiɠaaluni, éɠɛ ga waliɠae
waaʋuulɔɔlugɔ (50 000).

20 Ʋeleɠana Maliɠii laawooi wo fai zuɠɛni wɔɔlɔzu la ga gaaɓaai, Maliɠii
ɓɔɠɔi ná-zɛbɛi zaɓui zu.

Ʋuutugi é leʋeni Efɛze ta Pɔle zeɠe vai ná
21Naama vaiti kpegaima, Pɔle deveni ga é li Zeeluzalɛme, é leʋe gaMaseedɔine ta

Akayiʋele. Éɠɛniɠɛɛzu ma: «Siɛgi zu gè zeelizu la Zeeluzalɛme, kɛniɓalaa
gèɠaazula Wɔlɔme ma.» 22 É ná-kpɔba nu felegɔ leʋeni Maseedɔine, Timɔtee
ta Eelasete, tɔɓɔɠɔi é yɛni dɛ Azi yooi zu.

23Naama yeeɠɛɠalai zuɠa kpɔɛ wolai leʋeni la, é lo kidaaleʋeʋele niinɛi
ʋa. 24 Zanu kpɛtɛ nui ta ɠɛni ná, daaseigi ga Deemeetiliyuse, é ɠɛni anzanu
ɠalagi Aaleteemise ná-pɛlɛi maaniini koiti kpɛtɛzu ga wali ɠolegi, é ɠɛni
naavolo wolaɠaalɛɛzu ba kɔɔɠɔ gani naamaɲɛɛliɠiɠɛ nuiti bɛ. 25 É
naati gaalɛɛni ba ta zɔi niiti ti ɠɛni ɲɛɛliɠi ɠilagi ɠɛɛzu, é ɠɛ ti
ma: «Wo pɛ wo kwɛɛni ga ada-ɠulanumai ɠa niima wotii nɔ zu, 26 kɛlɛ wa
mɛnisu ta wa pɛtɛsu nii Pɔle kɛɛzu, Efɛze taazuʋɛ ta Azi yooi zu ná pɛ, é
nu mɔinmɔin tatiga, éɗaɠɛ ti ma, galagi niiti pɛ nuiti ti kpɛtɛaiɓɔɠɔ
ʋɛ, naa tanɔpɛ ge la ga gala. 27 Naama vaiɠaʋaazuɓaaɠulazu ada-wotii ma,

é bɛlɛɠula anzanuɠala golai Aaleteemise ná-pɛlɛiʋa, naaʋoluma toɠaʋala
lɛbiya wolai ma, nii é zea, tɛigi nuiti ti nɔkɔsu bɛ Azi yooi zu ta eteai pɛ su.»

28 Naama wooiti mɛnigai ma ti ʋɛ, ti wola yiiɠaawanani, ti ɗa ɓain, ti ɗa
ɠɛ ma: «Efɛze nuiti ta-ɠalagi Aaleteemise wɔɔlɔʋɛ!» 29 Taai zu ná pɛ ge
ɠɛni nɔ wuulee, ti pɛ ti liiniʋɔɔma ga kpizɛi naama adaʋɛ, ná ga maaɓɔ
bosuʋɛ, ti li ga Pɔle ziɛɲɔɠɔ felegɔitiMaseedɔine nuiti Gaiyuse ta Alisetaake.
30Pɔleɠɛni pɔ éɓɔɠɔ lɛ ga bɛbɛi, kɛlɛ kaladopoiti ti laɠɛni kɛɛni.
31 Azi nu wolaiti tanigaa vɔlɔ, niiti ti ɠɛni ga bɔɔlaiti, naati ti wooleʋeni ma,
ti ɠɛ ma, é mina li maaɓɔ bosuʋɛ. 32 Ɛsɛ pɛ ge ɠɛni ɓainsu ga ʋelei é
pɔ la, tɔɔzei faa wuuleegi wola wɔɔlɔni bɛbɛi zaama, nui bɔɔlɔzu ti la
vɔlɔ ɠɛni kwɛɛni lee vaa zu tiɠaalɛai ba. 33 Nui tanigaa ti ma vai zuɠulani
Alɛgezandele ma, nii Zuifuiti ti ɠɛni daaʋilisu ʋelelaʋɛ. Alɛgezandele yee
ɠɛɛni ti maɓɛɓɛ, éɠɛni pɔ ga é goozuɠula bo bɛbɛiɠaazu. 34Kɛlɛ ti
kwɛɛgai ma ga toɠa ga Zuifui ta, ti pɛ tiɠɛniɓainsu lɛlɛ felegɔ laawu, tiɗa
ɠɛ ma: «Efɛze nuiti ta-ɠalagi Aaleteemise wɔɔlɔʋɛ!»

35 Gaaɓelagi zu, taa zɛʋɛ ɠɛ nui zooni é bɛbɛi ɠaaɓɛ, é ɠɛni ti ma:
«Efɛze nuiti,ɓɛɠa é la kwɛɛ ga Efɛze taaiɠa ga Aaleteemise wolai ná-pɛlɛi
makɛsuʋɛ, ta maaniinigi nii éɠulani geeɠɔlɔgi zu, é loo? 36 Tɛi nu nɔpɛ ge
la zooga zeɠezu naa ɠa, wo maanɛɛʋɛ wo maaɠɛ kpɔ, wo mina kazemazu
vaa nɔpɛ kɛ. 37 Tɔɔzei wo ʋa ga zunui niiti, tama ti la faa ɠoloɠoloni gala
pɛlɛi ma, ti la woo ɲɔu woni ada-anzanu ɠalagi ma. 38 Ni nui tanɔpɛ sɔ ka
Deemeetiliyuseʋɛ ta ná-ɲɛɛliɠiɠɛɛɲɔɠɔiti bɛ, tukpɔɠaaleʋe voloiti
ta ná, tukpɔɠaaleʋe nuiti ta ná, tiʋa ti ta-ɓaazaɠai la. 39Kɛlɛ ni faaɠiligaa ta
woɠisu, naati gaaɠaɠula ba gaalɛbaɠitei zu. 40Zaa vai nii teʋegai, ni ade la daani
ma, toɠa la ade unma, ti adeʋeelala, eɠɛ adaɠɛ ga gaazulɛɛʋea, tɔɔzei gi
woozuɠulasu nɔpɛ ge la ná, nii aɠɛ ga kpɔgi nii ma ungi.» 41 Siɛgi zu éɓeni la
ga naama wooiti bo, é bɛbɛiɠaaɠaleni ma.

20
Pɔle lii vai Toloase

1Siɛgi zu zɔngɔiɓeni la, Pɔle kaladopoiti tolini, é ti lɛnɛ. Naaʋoluma é valini
ti ma, é pele zo, éɗa li ga Maseedɔineʋele. 2 É naama yooi zu ziɛni, éɗa tɛnɛ
mɔinmɔin bo ga kidaaleʋe nuiti. Naaʋoluma é liini Gɛlɛki yooi zu, 3é yɛniminá
alu saʋagɔ laawu. Éɠɛʋeleɓɛtɛni niina ga é lɛɓatoi zu, é li Siili, eyɛsu é faa
ɠwɛɛsu ga Zuifuiti ti yaavaiɠiliʋɛ ma. Naa maaʋele ma, é deveni ga éɠale ma
Maseedɔineʋele. 4 Siɛɲɔɠɔiti daaseigiti kaa: Ɓeelee nui Piiluse ná-doun zunui
Sopatɛɛl, Tɛsalɔnike nu felegɔi Alisetaake ta Sekɔnduse, naaʋɛɛ Dɛleɓe
nui Gaiyuseʋa, ta Timɔtee, naaʋoluma Azi nuiti Tisike ta Tolofime. 5 Naati ti toni
da gi luɠɔ, ti li ti ɗa gi ɓɔun Toloase. 6 Gɔnɔi, siɛgi zu ɓului nii lɛʋɛ la
su naama vɛti voloiti tiɓeni la, gi lɛɛniɓatoi zu Filipe taazuʋɛ, gi kɛ ga folo
lɔɔlugɔ ziɛiɠa, gi li gi tiɠa Toloase, gi kɛ miná ga dɔɔɠɔɠila.

Etikuse wuzeɠe vai,
éɠula saai ya Toloase

7 Dɔɔɠɔi ma volo mɔungi, gi ɠaalɛa ɠɛni de ba ga gi ɓului ɠaaɠwɛ
ɓɔɠɔ ʋa. Tɛi Pɔle maanɛɛni ga é li poluma zobui, é ɠɛni ɓɔɛzu
gaalɛbai zu nuiti pɔ, é ná-kpɔɛi zuɠoozani, eyɛsu kua zaamai zeeli. 8 Lanboi
wola mɔinni geezu ʋɛlɛi wu, ʋɛ gi ɠɛni ná gaalɛbai zu. 9 Zunu loungoi ta
ɠɛni zeini fenɛtɛlɛi laaʋɛ, daaseigi ga Etikuse, tɛi Pɔle ɠɛni ná-kpɔɛi
wola zuɠoozazu,ɲiimɛnii leʋeni la ga gola, éɠula geezuʋɛlɛi zaʋasiɛi zu, é
loo zooi ma. Ti buzeɠeni, kɛlɛ é zaani niina. 10 Kɛlɛ siɛgi zu Pɔleʋilɛni da,
é maaʋɛɛni zunu loungoi ma, é seɠe é da yeezu, éɠɛ ti ma: «À mina yiizoolɛ,

toɠa vulua!» 11Pɔle lɛai maʋolu geezuʋɛlɛi wu, éɓuluiɠaleɠaleni, é daamii
wo. Naaʋoluma, é yɛni kpɔɛzuɠulaiɠa eyɛsu wozai seɠe ma, é zɛba éɗa li.
12 Tiʋaani ga zunu loungoi, é vulua, naaɠɛni gaɛsɛ pɛ iɲɔdɔɔ va.

Pɔle lii vai Milɛ
13 Gɔun, gi toni da Pɔle luɠɔɓatoi zu, gi li Asɔse, mináɠa maanɛɛni ga gi

Pɔle zeɠe ná, eɠɛʋelei tɔɓɔɠɔi é deveni la, mazɔlɔɔ kɛni a la leʋe ga
siɛ kɔɠɔaʋelei. 14 Seeliai ma gi ma Asɔse, gi seɠeniɓatoi zu, gi li Mitilɛne.
15 Gi zeɠe miná, gi yɛ kpoloɗɛiɠa poluma zobui, gi zeeli Siyo. Naaʋolu voloi, gi
zeeli Samɔse, naaʋoluma voloi gi leɠa zeeli Milɛ. 16 Pɔle deveni ga é leʋe Efɛze
ɠoba, naaɠa a kɛ éminaɓɔɠɔma volo li Azi yooi zu, tɔɔzei éɠɛni zuvilɛzu
ga é li Zeeluzalɛme, ni a la zooɠɛɛzu ná Pantekote voloi.

Pɔle ná-falima wooiti Efɛze lotuɠɔiti ma
17 Kɛlɛ Pɔle yɛni Milɛ, é keela leʋe Egilisi lotuɠɔiti tuɠɔ Efɛze ga tiʋa.

18 Siɛgi zu naati tiʋaani la pɔ bɛ, éɠɛni ti ma: «Yeeɠɛɠalai kpein ge kɛa wo
ʋa, waɓɔɠɔi wo kwɛɛniʋelei gèɠɛa ziɛzu la, é lɔɔzei folo mɔungi ma,
yee gèʋilɛni la Azi yooima. 19Gè botiiɠɛɛʋɛMaliɠiiʋɛɓɔɠɔmaayeii zu
naaʋɛɛ gɔlɔi ta kpɔlɔiti ba, niiti tiɠɛni zeizumàZuifuiti ta-yaavaitimaaʋele
ma. 20Wo kwɛɛniɓalaa ga gè la faa nɔpɛ dɔɔɠuni woʋa, kɛlɛ gè naa pɛ
daazeelini woma, ta gè woɠala kɛlɛi zu, ta wa-ʋɛlɛiti bu ga nii kpein soloogai wo
ma. 21Gèɠɛni Zuifuiti ta ziiɠiligiti tolisu yeenɔpɛ ga ti ti ziɛʋelei maavalibo, é
ʋilɛ GALA ba, ta tiɠidaaleʋe ade-Maliɠii Yesu Kilista ma.

22Niima ziɛgi zu nàɠa gè liizu Zeeluzalɛme, Zɛnvu Ɲadegaiɠa éɠɛ, kɛni gè
li. Nɔ̀un, gè la kwɛɛni nii é kpɔ̀unsu ná. 23Kɛlɛ taai kpein gè leʋesu su, Zɛnvu
Ɲadegaiɠa dɛɛzu ga ze, é bo mà ga kasoi ta maanɔɠɔiti ta kpɔ̀unsu. 24 Kɛlɛ
nɔ̀un zɛnvui la gàazu ga ani nɔpɛ, gè la pɛtɛsu ga sɔɓelama ani nɔpɛ, nii mà
yiizoolɛi ma, naaɠa ga gè kpizɛiɠaaɓela ta botii, nii gè sɔlɔɔgai Maliɠii Yesu
ya, nii é ga gè GALA ná-zaalai ma Woo Niinɛ Ʋagɔi laazeeli.

25 Gè kwɛɛni niina ga wɔi kpein gèɠɛa leʋesu wo zaama, ga GALA ná-masadai
ma wooi laazeelia wo ma, wo tanɔpɛ ge la mɔ nɔ̀un pɛtɛga. 26Naaɠa é ba, nà
bosu woma za ga: Wo tanɔpɛmaɲamai maɠoto la bà. 27Tɔɔzei gè la GALA ziima
vai tanɔpɛ dɔɔɠuni woʋa, gè ti pɛ dɛɛʋɛ ga woye. 28Naaɠa é ba, àmakɛ
ɓɔɠɔma, ta GALA ná-baala kpulugi pɛma, nii Zɛnvu Ɲadegai wo zeiɗai unda ga
wo makɛ. Àɠaaɓa GALA ná-Egilisii ma, nii é geyaai ga tɔɓɔɠɔi ná-Doun zunui
ma ɲamai. 29 Gè kwɛɛni ga siɛgi zu gè liizu la, zuluɓu vilɛiti ta lɔ wo zaama,
ti la GALA ná-baala kpulugi maawɔinɠa. 30 Waɓɔɠɔi wo zaama, nui tanigaa ta
wuzeɠezu, tiɗa zɛɛɓɔɛiti bo, nii a kɛ ti kaladopoiti tati ga tiʋɔ pelei. 31 À
wɛlɛ ɓɔɠɔ ma mu, woɠizɛ su ga kona saʋagɔ laawu, gè laɓɔlɔni folo
ʋɛɛ kpidiʋa ga woɠilagilagi pɛ tɛnɛga yeeta vɔlɔ ga gɔlɔi.

32 Niizu, nà wo veezu GALA ta ná-zaalai ma wooi ya. Zobogiɠa GALA bɛ ga é wo
wɔɔlɔ kidaaleʋei zu, ta é tuyai loo woʋɛ, nii é makɛgai nuɲadegaiti pɛ bɛ.
33Gàazu laɠulani nu nɔpɛ ná-waliɓa zanu,ɓa nu ná-seɠeaʋa. 34Àwɛlɛ zèeiti
ba, waɓɔɠɔi wo kwɛɛni ga niiti ka ti màavaiti gaaɠulaai ba, ta zɔitiɓalaa ti
ɠɛa pòlu. 35Gè dɛɛʋɛ ga woye kɛʋelei pɛ su gaʋeleɠana wo maanɛai wo
botiiɠɛ la, niiwoɓɔsu da zɛbɛsulala nuiti ba, woɠizɛɓalaaMaliɠiɓɔɠɔi
wooi zu, nii é boni ga: ‹Undaanɛɛɠa faanɛɛɠɛ nuiʋɛ, é leʋe naaʋa, nii é
sɔlɔɔsu.› »

36 Siɛgi zu é ɓeni la ga naama wooiti bo, é ʋilɛni ɲiibiɠa ga ti GALA fali
ʋɔɔma. 37 Ti pɛ ti veleveleni Pɔleɠɔbu, tiɗa wola wɔlɔ, tiɗa nɛɛnɛ.
38 Pɔle wooi é boni ti ma ga: «Wo la mɔ gàazuʋɛ ʋɛtɛga,» naa ɠa é ti wola
yiizoolɛni. Ti liini ti pu ga peleɓatoiʋɔ bɛ.

Pɔle lɛɛ vai Zeeluzalɛme
1Gi zeɠeaima tiɠoba, gi lɛɛniɓatoi zu, gi sakpaKɔse, naaʋolumavoloi gi zeeli

Lɔɔde, gi zeɠe miná gi li Patala. 2 Tɛi giɓatoi taɠaani miná, éɗa kpoloɗɛi
maaleʋe ga Fenisiʋele, gi lɛɛni su, giɗa li. 3 Gi zeeliai ma Sipeleɠobaʋɛ, gi
zɛni ga ɠɔʋɛzu ʋelei, gi li ga Siili ʋele. Gi loni Tiil, tɔɔzei miná ɠa ɓatoi
maanɛɛni ga é laayei ná ná-kasɔi wu. 4 Gi kaladopoiti kaani miná, gi yɛni tiɠoba
dɔɔɠɔɠila daawu. Zɛnvu Ɲadegai puuni naati ziima ga ti Pɔle lɛnɛ ga é mina
lɛ Zeeluzalɛme. 5 Kɛlɛ naama voloiti teʋegai ma, gi pele zoni, ti pɛ ti giʋuuni
ga pele, ta ti-anzaiti éʋɛɛ ti-lointi ba, eyɛsu giɠula taaiʋa, giʋilɛniɲiibiɠa
kpoloɗɛi laaʋɛ ga gi GALA fali. 6Naaʋoluma, gi valiniɓɔɠɔma ga tiye, gɔun
gi lɛɓatoi zu, tiya ma, tiɠale ma ta-laazu.

7 Gi kpoloɗɛ ɠa ziɛi ɠaaɓelani ga gi zeɠe Tiil gi li Petɔleemayise, gi laali
kidaaleʋe nuiti ma miná, gi foloɠila kɛ tiʋa. 8 Gi zeɠe ná poluma voloi, gi zeelini
Seezalee. Gi lɛɛni woo niinɛʋagɔ laazeeli nui Filipe ná-pɛlɛi wu, éɠɛni ga nu
lɔfelaiti gila, niiti zeelobai woni ga tiye. Gi yɛni ná-pɛlɛi wu. 9Anza lopo naanigɔ
ɠɛni zea, ti la dɛ zunu vaaɠwɛɛ, naati tiɠɛni GALA gooi wosu.

10Tɛi gi kuɠɛɛni ná fele, GALAgoowonui ta zeɠeni Zudee yooi zu, é yei, daaseigi
ga Agaɓuse. 11 Éʋaani giʋɔ bɛ, é Pɔle ná-saamaɠiligi zeɠe, éɠɔɠɔiti ta
zeeiti suɠili, é ɠɛ ma: «Zɛnvu Ɲadegai ɠɛ: ‹Zunui nii nɔnɔ ga saamaɠiligi
nii, ʋele ɠa Zuifuiti ti ʋaazu gilizu la Zeeluzalɛme, ti fe zii ɠiligiti zea.› » 12 Gi
naama wooi mɛnigai ma ga taai naa zu nuiti, gi Pɔle maanɛɛnɛni ga é mina lɛ
Zeeluzalɛme. 13Kɛlɛ Pɔle gi wooɠaaʋoteni, éɠɛ ma: «Leeɠana wo kɛɛzu,
woɗa wɔlɔ, woɗa zìiɠoloɠolo? Nɔ̀un, kɛ̀ʋeleɓɛtɛʋɛ gìli vai nɔ laade,
kɛlɛ gè zaɓalaa ZeeluzalɛmeMaliɠii Yesu laaseigiʋɛ.» 14Tɛi gi laɠɛni zoosu
giʋa ná-kisiɛi lati, gi la mɔ ɠɛni daani kpaangbali, giɠɛni ma nɔ: «Maliɠii
yiimai zoo, éɠɛ!»

15 Naama voloiti teʋegai ma, gi gá-ɠɛʋele ɓɛtɛni, gi lɛ Zeeluzalɛme.
16 Kaladopoi tanigaa ti zeɠeni Seezalee, ti ʋilɛ gi ʋolu, ti li ti gi laazuʋɛɛ
Sipele nui ta ná-pɛlɛi wu, daaseigi ga Menasɔn, zunui naaɠɛni ga kidaaleʋe nu
ʋɔlɔma.

Pɔle ta Zake tiɠomi fai
17 Siɛgi zu gi zeelini la Zeeluzalɛme, kidaaleʋe nuiti ti gi laaɠomini ga

koozunɛɛi. 18 Poluma voloi, Pɔleʋɛɛni giʋa, gi li Zakeʋɔ bɛ, totuɠɔiti
gaalɛa ɠɛni de ba ɓalaa ná. 19 Pɔle ti luʋɔni, naa ʋoluma é tɔɔzei ga naa
zuɠulaa ti ma ga gilagila, nii GALA ge kɛai zii ɠiligiti saama ga ná-botii maaʋele.
20 Tiɓegai ma ga goomɛni, ti lɛbiyai veeni GALA bɛ. Naaʋoluma, tiɠɛni ma:
«Kɛ̀ɛloun, è pɛtɛga, nu waa mɔinmɔin ge ɠidaaleʋea Zuifuiti saama, ti pɛ
ti zɛbɛzeɠeʋɛ tɔgi zo fai zu ga gola. 21 Tama ti mɛnigɛ ga Zuifuiti niiti ti zii
ɠiligiti saama,ɗa naati pɛ kalasu ga tiɓeteʋe Moize ná-tɔgiti ba,ɗaɠɛɛzu
ti ma ti mina mɔ ti-lointi tati pɛlɛʋolu, naaʋoluma ti mina mɔʋokɔɠɔ faa
ʋɔlɔmaitima. 22Toɠaɠɛɠalemu? Tɔɔzei zeɠemanɔpɛ ge la ba, taʋaazu
mɛnisu ga èʋaaʋɛ. 23Naaɠa é ba, nii gi bosu è ma, naaɠɛ. Zunu naanigɔɠa
gi zaama, niiti ti minazeɠe kɛai, 24 ti zeɠe woɓɔɠɔɲadeʋɔɔma wa tiye, è
ti-maavaiti pɛ seɠe gaɠasɔ, naaɠa a kɛ ti tɔungiti kpuye. Naazuɛsɛ pɛ ka
kwɛɛ ga zɛɛiɠa ti bogai ti maɗa-vaa zu, kɛlɛɗaɓalaagiɗa ga tɔ so nui
ta. 25Nii é ga ziiɠiligiti tɔnɔi, niiti tiɠidaaleʋeai, gi sɛʋɛi leʋegɛ ti ma ga ti
minaɗa ga suaiti mi, niiti tiɠulaai ga zalaɠai kɔɔɠɔ ganigiti bɛ, taɲamai, naa
ʋɛɛ suaiti ba ti maɲama laʋuuni, tiɓɔɠɔ maaɲɛɓalaa ga koloɠologi.»
26Poluma voloi Pɔle zunui naati seɠeni, tiɓɔɠɔɲade ta naati, naaʋoluma ti lɛ

GALA seiʋɛlɛi wu. É kui lɛ ga tiye voloi ta-ɲade faiɠaaɓelazu la, yeei zalaɠai
maanɛai la, éɠula tiɠilagilagiʋɛ.

Pɔle zo fai GALA seiʋɛlɛi wu
27 Folo lɔfelasiɛiɠaaɓelazuʋɛ ɠɛai ma zeelizu, Azi yooi zu Zuifuiti ti Pɔle

ɠaai ma GALA sei ʋɛlɛi wu, ti bɛbɛi pɛ buzeɠeni daalɔɠɔma, ti so, 28 ti
ɗa kpeei loo, tiɗaɠɛ ma: «Izelayɛle nuiti, àɓɔ giʋa! Wɛlɛ, zunui niiɠa
é ɛsɛ pɛ kalasu adaʋɛ pɛ Izelayɛle nuɓusɛiti daalɔɠɔma, ta Moize ná-
tɔgi ta GALA seiʋɛlɛi laalɔɠɔma, é lɛa ga vɔlɔ ziiɠiligiti GALA seiʋɛlɛi
wu, ti adaɲadegai niiɠɔzɔa!» 29 Tiɠɛni naa wosu, tɔɔzei mɔunpa ti Efɛze
nui Tolofimeɠaani Pɔleʋolu taazuʋɛ, tiɠɛni kaazu ga tɛɛʋɛ ga naa GALA
sei ʋɛlɛi wu. 30 Taazuʋɛ naa pɛ ge ɠɛni gaama wuulee, nuɓusɛiti ti ɗa
ɠula adɛti pɛ ga kpizɛi, tiɗaʋa, ti Pɔle zoni, ti kula GALA seiʋɛlɛi wu, ti
kpogiti daaɠulu gaamanɔ. 31 Tiɠɛniɠɛɛzu, ti Pɔleʋa, eyɛsu ma wooi zeeli
Wɔlɔme salaʋusuɓulugiti undaɠɔɔɠuluɓai ma ga Zeeluzalɛme taazuʋɛ
ɠa wuulee. 32Gaamago nɔ, é salaʋusuiti ta ta-ɠundiɠiiti seɠeni, ti li bɛbɛiʋɔ
pelei ga kpizɛi. Ti kɔɔɠuluɓaiɠaai ma ta salaʋusuiti, tiɓeni Pɔle loɠa vai
ʋa. 33Kɔɔɠuluɓai maaɓuɠani Pɔleʋa, é so, é devei ve ga ti gili ga yɔlɔɠɔ
felegɔ. Naaʋoluma, é tiɠaazaɠani ga toɠa gaɓɛ, ta leeniɠa é kɛai. 34Kɛlɛ
bɛbɛi zaama ɛsɛ pɛ ge ɠɛni nɔnɔ wosu, ti ɗa ɓain, ti woo la liini ga faa
ɠila. Tɛi kɔɔɠuluɓai la ɠɛni faa nɔpɛ gaaɠaazu naama vaa zupui zaama,
é devei veeni ga ti lii la kɔɔlaɠai zu. 35 Siɛgi zu Pɔle ɠɛni la nu lɛɛzuʋɛ,
kɛni salaʋusuiti ti seɠeni, tɔɔzei bɛbɛi ná-ziiɠulaiʋa, 36mazɔlɔɔ bɛbɛi
ɠɛni polu, tiɗaɓain, tiɗaɠɛ ma: «À paa!»

Pɔleɓɔɛ vai bɛbɛiʋɔ
37 Siɛgi zu tiɠɛni Pɔle lɛɛzu la kɔɔlaɠai zu, é kɔɔɠuluɓaiɠaazaɠani,

éɠɛ ma: «Ɗa kɛ gèɓɔɛ èʋɔɓaa?» Naaɠɛ ma: «È Gɛlɛke wooiɠwɛɛ
muɓaa? 38Ɗa lɛi èʋaɠɛ mu ga Ezipete nui naa, nii éʋuutugi leʋeai feya, é li
ga nuʋaa nu waanaanigɔ (4 000) teʋebai zu?» 39Pɔleɠɛma: «Ɓa-o, nɔ̀un, nà ga
Zuifuɠiteɠite, sɔ̀lɔɔgɛ Taalese, Silisi yooi zu, nà ga sɔɓelama laa wolai naa zu
nu. Nà è maanɛɛnɛzu, va bu, gèɓɔɛ nuɓusɛiti pɔ.» 40 Tɛi kɔɔɠuluɓai
vaani bu, Pɔle yɛni loni nu lɛɛzuʋɛ, é yeeɠɛ ɓɛɓɛ nuɓusɛiti ma ga ti
maaɠɛ kpɔ. Naa lɛini tɔɔntɔɔn, Pɔle tɔɔzei gaɓɔɛa tiʋɔ Alamewooi
zu, éɠɛ ti ma:

22
1 «Kɛ̀ɛni ta kɛ̀ɛleaiti, à woilo nii ma gè bosu ga nà-goozuɠulagi.» 2 Naa mɔta

lɛiniʋolu tɔɔntɔɔn, siɛgi zu ti mɛnini la ga Pɔleɠaɓɔɛzu tiʋɔ Alame
wooi zu. Pɔleɠɛni tima: 3«Nɔ̀un, nà ga Zuifui ta, sɔ̀lɔɔgɛ Taalese, Silisi yooi zu,
kɛlɛ gè kulasui wogɛ taa wolai nii zu, gè kalagi zɔlɔɔ Gamaliyɛle yeezu, nii a kɛ
gè ʋilɛ gi-mɛmɛwolani ta-lɔgi ɠwɛɛgai ʋolu ga ɠiteɠite. Sɛ̀bɛzeɠeni
gola GALA ná-fai zu, eɠɛʋelei wo la za. 4 Gè kidaaleʋe ʋele niinɛi nii ma nuiti
wɔinzeɠe eyɛsu saaiɗa zeeli tanigaa ma, gè zunuiti ta anzanuiti gili, gèɗa tiʋili
kasoiɠa. 5 Zalaɠaɠulaɠundiɠi wolai ta totuɠɔiti pɛ ta zooɠɛɛzu ga nà-
zeele. Gè falima zɛʋɛiti sɔlɔɔni vɔlɔ ti ya, ga é ve ade-ɠɛɛlointi Zuifuiti
zea, siɛgi zu gèɠɛni liizu la Damase ga gè naamaɠidaaleʋe nuiti gili, gèʋa ga tiye
Zeeluzalɛme, nii a kɛ gè faa zei ti ma.

6Tɛi gèɠɛni peleima, màaɓuɠazuʋɛ Damaseʋa, folo gaalɔgaima ziɛgi zu,
gaamagowozakala golai taɠulani geeɠɔlɔgi zu, éɗa volomàaɠoolii zu.› 7Gè looni
zooi ma, gè wooi ta mɛnini, éɗaɠɛ mà: ‹Sɔle, Sɔle, lee vaa zu è wɔ̀inzeɠezu?›
8 Gèɠɛni ma: ‹Ɓɛ ɠa gaɗe, Màliɠii?› Éɠɛ mà: ‹Nàɠa gè ga Nazalɛte nui
Yesu, nii è wɔ̀inzeɠezu.› 9 Sìɛɲɔɠɔiti ti wozakalagiɠaani, kɛlɛ ti laɠɛni
naama nui woomɛnisu, nii éɠɛniɓɔɛzu pɔ̀. 10Gèɠɛni ma: ‹Màliɠii, leeɠa

nà kɛ?› Maliɠiiɠɛ mà: ‹Wuzeɠe, è li Damase, ta naa pɛ bo è ma, nii maanɛai ga
è kɛ.› 11Tɛi wozakalagi naa ma voloi gàazuɠoleni, sìɛɲɔɠɔiti ti sòni zèeiʋa, ti
li ga ze Damase.

12 Zunui ta ɠɛni miná, daaseigi ga Ananiase. GALA gaazuluaba nu ɠɛni de, é
ɠoloni GALA ná-tɔgiʋɛ. Zuifuiti kpein ti Damase tiɠɛni tɔɠɔʋagɔi wosu.
13 Éʋaani, éɠɛ mà: ‹Kɛ̀ɛloun Sɔle, wozaɠaʋolu!› Gaamago nɔ, gàazuʋɛ
zeɠeni ma, gè wɛlɛ ba. 14 Éɠɛni mà: ‹Ade-mɛmɛwolani ta-ƓALAGI yeelogɛ è
ʋa kaitema yeeluɠɔ ga è ziimaiɠwɛɛ, è TeleboNuiʋɛtɛ, ta è daawooitimɛni.
15Ɗaɠɛɛzu ga ná-zeelei nuɓusɛiti pɛ gaazu, éʋilɛ naama vaiʋa, nii è kaai ta
è mɛnigai. 16 Lee vaa zu mu è nɛkɛsu? Wuzeɠe, èɓatize,ɗa-ɠotoiti ti gba èʋa,
èɓɔɠɔɠaliva Maliɠii ma.›

17 Naa ʋoluma, siɛgi zu gè ʋaani la ʋolu Zeeluzalɛme, yeeta gè ɠɛni GALA
falizu GALA sei ʋɛlɛi wu sùɠili. 18 Gè wɛlɛni, gè Maliɠii ɠa, é ɗa ɠɛ mà:
‹Suvilɛ, èɠula Zeeluzalɛmeʋa, tɔɔzei nuɓusɛi niiti ti zeini ná, ti la woiloga pɛ
ɗa-zeele wooi ma, éʋilɛ nɔ̀un ba.› 19 Gè gooɠaaʋoteni, gèɠɛ ma: ‹Màliɠii, ti
pɛ ti suɠwɛɛni ga gèɠɛa liizu GALA dɛbiʋɛlɛiti bu, gèɗa naama nuiti pili
kasoiɠa, ta gèɗa ti loɠa, niiti tiɠidaaleʋeai è ma. 20 Anɛɛ ɓalaa siɛgi zu ti
ɠɛniɗa-zeelei Etiyɛniʋaazu la, nàɓɔɠɔi gèɠɛni ná, gè vaani bu, nàɠa gè
ɠɛni makɛsu ma nuʋaa nuiti ta-zeɠeiti ba.› 21Naazu Maliɠiiɠɛni mà: ‹Li, nà è
leʋesuɠoozama poun ziiɠiligiti pɔ bɛ.› »

Pɔleʋili fai kasoiɠa
22 Ti woiloni goo ma, eyɛsu é naama wooi wo. Kɛlɛ naaʋoluma ti wooɠulani,

ti ɠɛ ma: «À nii ɠɛɠala nui ʋaa! Maa la nɛɛni ga wo ʋa zɛ vulua!»
23 Ti ɠɛni kpeei loozu, ti ɗa ta-zeɠeiti pili ya, ti ɗa fufiligi wuzeɠe geezuʋɛ.
24Kɔɔɠuluɓai devei veeni ga ti lɛ ga Pɔle kɔɔlaɠai zu, ti gaazaɠa ga kpakɔi,
nii a kɛ ti kwɛɛ lee vaa zu nuiti ti ɓainsu ɠani tɔun daalɔɠɔma. 25 Tɛi ti
ɠɛni gilizu ga tiʋa doɠa, Pɔle salaʋusuɠundiɠiiɠaazaɠani, éɠɛma: «Zobo
feeʋɛ wo ya ga Wɔlɔme nu loɠa, nii ná-tukpɔi ɠaa la dɛ vɔlɔ leʋeni?»
26 Salaʋusu ɠundiɠii naa mɛnigai ma, é liini é ɠɛ kɔɔɠuluɓai ma: «Lee
ɠa èʋaazu kɛɛzu? Zunui niiɠa ga Wɔlɔme nu.» 27 Kɔɔɠuluɓaiʋaani, é
ɠɛ Pɔle ma: «Bo mà, ɗa ga Wɔlɔme nu ɠiteɠite?» Pɔle ɠɛ ma: «Ungo.»
28 Kɔɔɠuluɓaiɠɛ ma: «Wali wolaɠa nɔ̀un gè kula, gèʋaɠɛ ga Wɔlɔme
nu.» Pɔleɠɛma: «Nɔ̀un, sɔ̀lɔɔgɛ su.» 29Zɔiti tiɠɛni gaazaɠasu ga kpakɔi,
naati tiɓeni ba. Kɔɔɠuluɓai wola luani, é kwɛɛgaima ga Pɔleɠa gaWɔlɔme
nu, tama é naaɠiliai ga yɔlɔɠɔiti.

Pɔleɠɛni tukpɔɠaaleʋe nuiti kakala
30 Poluma zobui, tɛi kɔɔɠuluɓaiɠɛni pɔ ga é naama vaiɠwɛɛɠiteɠite,

nii Zuifuiti ti Pɔle ʋeelalazu su, é fieni, é devei ve ga zalaɠa ɠula ɠundiɠiiti ta
tukpɔɠaaleʋe nu wolaiti pɛ tiɠaalɛ ba. Naaʋoluma é devei veeni ga ti yei ga
Pɔle, é naaʋilɛni ti zaama.

23
1 Pɔle wɛlɛni tukpɔɠaaleʋe nu wolaiti pɛ ba, é ɠɛ ti ma: «Kɛ̀ɛleaiti,

sìɛʋɛ GALA gaazu ga kisiɛ ʋagɔi eyɛsu za voloi.» 2 Kɛlɛ zalaɠa ɠula
ɠundiɠi wolai Ananiase devei veeni naama nuiti zea, niiti tiɠɛni Pɔleɠoba, ga
ti naa loɠa daaʋɛ. 3Naama ziɛgi zu Pɔleɠɛni ma: «GALA ka è loɠa, siɠi kolegi!
Ɗa zeini ga è nà-tukpɔiɠaaleʋe ga tɔgi, è zɛba èɗa devei ve tɔgi laalɔɠɔma
ga ti dòɠa!» 4 Zɔiti tiɠɛni ná, naati tiɠɛni Pɔle ma: «Ɗa GALA ná-zalaɠaɠula
ɠundiɠi wolaiʋoomusu!» 5 Pɔleɠɛni ti ma: «Kɛ̀ɛleaiti, gè laɠɛa kwɛɛ ga
zalaɠaɠulaɠundiɠi wolaiʋe, tɔɔzei sɛʋɛʋɛ GALA sɛʋɛi zu ga: ‹Mina
wooɲɔu woɗa-nuɓusɛiti ta-ɠundiɠii ma.› »

6 Tɛi Pɔle kwɛɛni ga kpɔgi ɠilazuʋɛ ɠa ga Saduseyɛinti, gilazuʋɛ

ɠɛ ga Faliziɛinti, é wooɠulani tukpɔɠaaleʋe nu wolaiti saama, é ɠɛ ma:
«Kɛ̀ɛleaiti, nà ga Faliziɛn, Faliziɛin ta ná-doun zunuɠa ga ze, kitogi é zèa gɔvɛiti
buzeɠe vai zu saai ya, naamaaʋeleɠa za tùkpɔɠaaleʋezu la.» 7Énaamawooiwogai
ma,maaɠaali lɔɔni Faliziɛinti ta Saduseyɛinti zɔɠɔzu, bɛbɛiɠaaɠwɛɛni
su fele. 8 Tɔɔzei Saduseyɛinti ti ɠɛni bosu ga gɔvɛiti ti la wuzeɠea saai ya,
geezuɠeela la ná, ta zɛnvu la ná, Faliziɛinti ma ti laaʋɛ naama vaiti pɛ da.
9 Kpɔɛ wolai leʋeni, Faliziɛinti pɔ pele tɔ kalamɔin tanigaa ti wuzeɠeni, ti
maaɠaali ʋili su, ti ɠɛ ma: «Gi la zunui nii zɔ ɲɔu nɔpɛ kaazu. Ɓɛ ɠa
é kwɛɛ ni zɛnvui ta ɠa kpɔɛai pɔ, ɓa geezuɠeelai ta ɠa kpɔɛai pɔ?»
10 Kpɔɛi zuwɔɔlɔni, kɔɔɠuluɓai ɠɛni luazu ga nuiti ti mina Pɔle ʋaa,
é devei veeni salaʋusu ɓulu gila zea ga ti yei ti Pɔle ɠula ti zaama, ti lɛɛ la
kɔɔlaɠai zu.

11Naama yeeɓidii, Maliɠiiɠulani kɛlɛmaPɔleʋɛ, éɠɛma: «Zɛbɛzeɠe,
è ɠɛa ga nà-zeelei Zeeluzalɛme, kɛni ɓalaa è ɠɛ ga nà-zeelei Wɔlɔme
taazuʋɛ.»

Zuifuiti ta-yaavai Pɔle laalɔɠɔma
12Poluma voloi sobuzobuwolai, Zuifuiti tanigaa ti yaavaiɠilini, tiɠona ga tanɔpɛ

ge mina daami woɓa kpɔɔle, kɛni ta Pɔleʋaana pɛ. 13 Zɔiti ti naama yaavai
ɓɛtɛni, ti mɔinni nuʋuunaanigɔ (40) ma. 14 Ti liini zalaɠaɠulaɠundiɠiiti
pɔ bɛ ta totuɠɔiti, tiɠɛ ti ma: «Gi minazeɠeʋɛ, giɠona ga gi la ani nɔpɛ
pokɔɠɔga, ni gi la dɛ Pɔle ʋaani. 15 Wa ɓalaa mu, à zoloo faa ɠila ma wa
tukpɔɠaaleʋenuwolaiti, woɓɔɛ kɔɔɠuluɓaiʋɔ, ga éʋa gaPɔlewoʋɔ,
eɠɛwaɠɛ ná-fai wuuʋɛtɛsu ga pagɔ. Gɔun, giɠɛʋeleɓɛtɛʋɛ naama
ziɛ su ga éʋaɠɛ é zeeli, gi paa.»

16 Kɛlɛ Pɔle daaɓei yaavai naa zuɠwɛɛni, é liini kɔɔlaɠai zu, é suɠula
Pɔle ma. 17 Pɔle salaʋusuɠundiɠi gila tolini, éɠɛ ma: «Li ga zunu loungoi nii
kɔɔɠuluɓaiʋɔ bɛ, faaɠa kisu ga é bo naama.» 18Salaʋusuɠundiɠii naa liini
ga zunu loungoi kɔɔɠuluɓaiʋɔ bɛ, éɠɛ ma: «Kasoɠa nui Pɔleɠɛ gèʋa
ga zunu loungoi nii èʋɔ, faaɠa kisu ga é bo è ma.» 19 Kɔɔɠuluɓai zunu loungoi
zoni zeeiʋa, é lii la, ti maaɠelesa ge leʋe, éɠɛ ma: «Leeɠa è pɔ ga è bo mà?»
20 Naa gooɠaaʋoteni, éɠɛ ma: «Zuifuiti ti zoloogɛ ma ga tiʋa èʋɔ bɛ ga è
Pɔle leʋe tukpɔɠaaleʋe nu wolaiti pɔ lina, eɠɛ taɠɛ ná-fai wuuʋɛtɛsu
ga pagɔ. 21 Kɛlɛ mina woilo ti-woo ma, tɔɔzei tanigaa ta ti zaama ta mɔin nu
ʋuunaanigɔ (40)ma, niiti ti minazeɠeai, tiɠona ga ti la daamiwogaɓa kpɔɔle, ni
ti la dɛ Pɔleʋaani, tiɠɛʋeleɓɛtɛʋɛ na,ɗa nɔɠa niina, ti èɓɔunsu ga
è va bu.» 22Kɔɔɠuluɓaiɓeni zunu loungoiʋa, é li, kɛlɛ é naa laa maaɓakpani,
éɠɛ ma: «Mina bo nu nɔpɛ ma ga èʋaaʋɛ è niima vai wo mà.»

Ti Pɔle leʋe fai masagi Felikise ma
23Naaʋoluma, kɔɔɠuluɓai ná-salaʋusuɠundiɠi felegɔ lolini, éɠɛ ti ma:

«À salaʋusu unfelegɔ (200)ɠɛʋeleɓɛtɛ, ta sooɓizɛ zalaʋusuʋuulɔfela
(70), naaʋɛɛ kpɛɛnʋili nu unfelegɔ (200)ʋa, zaɓidii nɔ lɛlɛi laaʋuusiɛi
ma, wo li Seezalee. 24 Kɛniɓalaa wo sooiti faaɠɛ Pɔleʋɛ, naaɠa a kɛ é zeeli
zou zɛʋɛɠundiɠii Felikise ma ga pagɔ.»

25 Ná-sɛʋɛi zu wooiɠaa, nii é kɛɛni: 26 «Kelode Lisiyaseɠa é ná-tuʋɔ gooi
laazeelizu ná-nuʋagɔ wolai zou zɛʋɛ ɠundiɠii Felikise ma. 27 Zuifuiti ti zunui
tɛi soni, nii gè teʋesu è ma, tiɠɛnina paazu, eyɛsu gè zoloo ná ma, ga salaʋusui
ɓulugiti ti kula ti ya, gè kwɛɛgai ma ga toɠa gaWɔlɔme nu. 28Tɛi gèɠɛni pɔ
ga gè so ungiɠwɛɛ, gè liini la ta-lukpɔɠaaleʋe nu wolaiti kakala. 29 Gè pɛtɛni
ga ta peelalazu, é ʋilɛ ta-lɔgi ma vaiti ba, kɛlɛ é ɠula naa ʋolu, é la faa ɠili
koloɠoloni, nii nu a paa su,ɓa nu a gili ma vaa zu. 30Kɛlɛ nui ta gòi vɛa ga yaavai

ɠiliʋɛ ma ga ti paa. Naa ɠa é kɛa, gè la ná maaɓɔunsu, gè teʋega è ma, gè
maalɔɔ nuiti deve ga tiʋa èʋɔ bɛ, tiɓaazaɠa ná.»

31Tɛi salaʋusuiti ti naama levei zɔlɔɔni, ti Pɔle zeɠeni ga kpidii, eyɛsu ti zeeli
Antipatili. 32 Poluma zobui, tiɠaleni ma kɔɔlaɠai zu, ti zɛ sooɓizɛ zalaʋusuiti
zea, ti li ta naati. 33Ti zeeliaima Seezalee, naati ti sɛʋɛi veeni zou zɛʋɛɠundiɠii
ya, ti Pɔle lɛɛ la. 34 Siɛgi zu éɓeni la ga sɛʋɛiɠala, é Pɔleɠaazaɠani naa
zeɠezuʋɛ ma. Tɛi é kwɛɛni ga naa zeɠeʋɛ Silisiɠoʋii ma, 35 éɠɛni naa
ma: «Nà è woomɛni, siɛgi zu è maalɔɔ nuiti tiʋaazu la.» É devei veeni ga ti makɛ
naaʋa Elɔde ná-masa pɛlɛi wu.

24
Pɔle maalɔɔ vai zou zɛʋɛɠundiɠii Felikise ma

1 Folo lɔɔlugɔʋolu ma, zalaɠaɠulaɠundiɠi wolai Ananiase, ta totuɠɔiti,
naaʋɛɛ laavaawo gila ba daaseigi ga Tɛɛletule, ti yeini Seezalee. Ti zeelini zou
zɛʋɛ ɠundiɠii Felikise ʋɔ bɛ, ti ɓaazaɠa ma ga Pɔle laalɔɠɔ. 2 Ti naa
lolini, Tɛɛletule ná-kpɔɛzuɠulai lɔɔzeiniɠani: «Ee, gá-nuʋagɔi Felikise, è
zaalaɠa gi ziilɛi daazeeliai zu la, ta falibo pagɔi niiti ti zooi zu, gi naati sɔlɔɔga
gaɗa-ɠima wotii maaʋele. 3 La da ga yeeɠɛɠalai pɛ su, ta adɛ pɛ giɗa-vaa
ɓɔɠɔi wuuɠwɛɛ. 4 Kɛlɛ gi la pɔ ga gi è lɛbi zeini ada ɠilagi, naa ɠa é
ba, somaɗa-nuʋagɔlai zu, è woilo gi-woo ma yeeɠɛɠalaɓuɠako laawu. 5 Gi
kaaʋɛ ga zunui nii ɠa ga ɗeɓulusa nu wola nuɓusɛiti saama, toɠa kpɔɛi
lɔɔzu Zuifuiti pɛ zɔɠɔzu eteai zu ná pɛ, toɠa é ga Nazalɛteɠalabo nuiti ta-
lotuɠɔi. 6 Éɠaaɓaani vɔlɔ ga é GALA seiʋɛlɛiɠɔzɔ, tama gi so. [Giɠɛni
pɔ ga gi ná-tukpɔi ɠaaleʋe, eɠɛʋelei gá-lɔgi la. 7 Kɛlɛ kɔɔɠuluɓai
Lisiyaseʋaani ga maaɓaai, é kula gi ya, 8 é devei ve ga giʋa, gi gá-ɓaazaɠai la è
ʋɔ bɛ.] Ɗaɓɔɠɔi gaazaɠa, è naama vaiti kwɛɛ niiti gi ti-maɓaazaɠai wosu
è ma ga daalɔɠɔ.» 9 Zuifuiti ti vaani bu, tiɠɛ ma zekana niima vaiti ti la.

Pɔle ná-goozuɠulagi
10 Zou zɛʋɛ ɠundiɠii yeeleteni Pɔle ma ga éɓɔɛ, Pɔle kpɔɛi zeɠeni,

é ɠɛ ma: «Gè kwɛɛni ga kaite ɗa ɠa è tukpɔɠaaleʋezu gá-yooi zu, naa
maaʋele ma nà ʋaazu nà-goozuɠulagi wosu è ma ladalai pɛ su. 11 Ɗa ɓɔɠɔi
ɗa zoo è poluɠula ga é la dɛ leʋeni folo puugɔ maazu felegɔ (12)ʋa, gè lɛɛni
Zeeluzalɛme GALA dɛbi vai ma. 12Nu la kàani GALA seiʋɛlɛi wu,ɓa GALA dɛbi
ʋɛlɛiti bu, ɓa taazuʋɛ gi ʋa ɗa maaɠaali ɠɛ ga nu, gè ʋa nuɓusɛiti
buzeɠe kpɔɛleʋe vaa ma. 13 Niima nuiti ti la zooga ti ʋa gaama ɠila kpalaa
dɛɛ naama vaiti su, niiti ti màalɔɔzu ti zu. 14 Nii gè kwɛɛni naa ɠa ga, nà
gi-mɛmɛwolani ta-ƓALAGI lɛbizu ga kidaaleʋe ʋele niinɛi, nii ti ɠɛɛzu ma,
gaaɠwɛ ʋelei. Nɔ̀un, dàaʋɛ naa pɛ da, nii sɛʋɛai tɔgi zu ta GALA goo wo
nuiti ta-zɛʋɛiti su. 15 Kitogi ɠa zèa, é lo GALA ba, naama ɠitogi ɠa ɓalaa ga
tɔnɔ, ga gɔvɛiti ta wuzeɠe saai ya, telebo nuiti ta telebotala nuiti. 16 Naa ɠa é
ba, nàɠaaɓaazu kele yeenɔpɛ ga peelalazu nɔpɛ ge minaɠɛ bà nà-kisiɛi zu,
GALA ta nuiti gaazu.

17 Naaʋolu kona mɔinmɔin teʋegai ma, pàaʋɛ ga gè faaɓɔɠɔiɠɛ nà-
zou zu nuiti bɛ, ta gè zalaɠaɠula, gè fe GALA bɛ. 18 Názuɠa ti kàani la GALA sei
ʋɛlɛi ma ɠoizuʋɛ, kpegai ma ga nà-ɲade fai pɛ kɛ, bɛbɛ la ɠɛni kòba,
zɔngɔ laɠɛni ná. 19 Kɛlɛ Zuifu tanigaa ti zeɠeai Azi, naati ka tiʋa ti pɛ̀tɛ,
tiya mu ka vɔlɔ maaɠɛa nɛɛni ga tiʋa tiɓaazaɠa è ma, ni faaɠa tiɠisu
nɔ̀un daalɔɠɔma. 20Ni naa laade, zɔiti tiʋɛ, naati ti dɛɛna nii nɔpɛ ti kaai
ga pèelalazuʋɛ, siɛgi zu gèɠɛni la tukpɔɠaaleʋe nu wolaiti kakala. 21 Kɛni,
ni ti yiiɠaawanaʋɛ mà, tɔɔzei naama wooiʋa gè boni kpaun ti zaama ga: ‹Kitogi
é zèa gɔvɛiti buzeɠe vaiʋa saai ya, naa maaʋeleɠa za tùkpɔɠaaleʋezu la wo
ɠakala.› »

22Tɛi Felikiseɓɔɠɔi faaɠiteɠite kwɛɛ éʋilɛ kidaaleʋeʋele niinɛiʋa,

é ku loni ma dɛ, éɠɛ ti ma: «Siɛgi zu kɔɔɠuluɓai Lisiyaseʋaazu la, nàɗa-vai
wuuʋɛtɛ niina.» 23 É devei veeni salaʋusuɠundiɠii ya ga é makɛ Pɔle ma kasoi
ɠa, kɛlɛ é mina ɗa ga naa wola ɓata, ta é mina pele leʋe naa ná-nui tanɔpɛ
tuɠɔ ga tiʋa faaɠɛ bɛ.

24 Ku ɠɛɛni fele naa ʋoluma, Felikise ʋaani ta anzai Dulisile, nii é ɠɛni ga
Zuifui ta. É nu leʋeni ga tiʋa ga Pɔle, é woiloni naa woo ma, éʋilɛ kidaaleʋei
ʋa Yesu Kilista ma. 25 Kɛlɛ tɛi Pɔleɠɛniɓɔɛzu, éʋilɛ telebodaiʋa, ta
ɓɔɠɔzogi, naaʋɛɛ tukpɔiʋa éʋaazu, Felikise luani gola, éɠɛ Pɔle ma:
«Ɠula ʋolu dɛ, voloi nà yeeɠɛɠala ʋagɔ zɔlɔɔ da, nà è loli niina.» 26 É ki
ɠɛni ba ga Pɔleɠa wali veezu zea, naaɠa é kɛɛni éɠɛni naa lolisu da valafala,
éɗa yɛpɛ pɔ.

27Ti yɛni naa zu kona felegɔ leʋe, naaʋoluma ti Felikisemaavalibo ga Pɔlisiyuse
Fɛsetuse. Tɛi Felikiseɠɛni pɔ é Zuifuiti ziima vaiɠɛ, é Pɔle yɛni kasoiɠa.

25
Pɔle wooɠula vai masagi Seezaal ma

1 Siɛgi zu Fɛsetuse folo saʋagɔi ɠɛni la zooi unda, é zeɠeni Seezalee, é lɛ
Zeeluzalɛme. 2 Zalaɠa ɠula ɠundiɠiiti ta Zuifuiti ta-nu wolaiti ti ʋaani pɔ, ti
ɓaazaɠamagaPɔle laalɔɠɔ. 3Ti golamaanɛɛnɛni ganaaɠɛ ga faaɓɔɠɔ
wola tiʋɛ, é Pɔle leʋe ti ma Zeeluzalɛme. Ti yaavai zeini Pɔle luɠɔ ga ti paa
pelei zu. 4 Fɛsetuse ti wooɠaaʋoteni ga Pɔleɠa kasoiɠa Seezalee, naaʋoluma
tɔɓɔɠɔi toɠaɠalesuma fala. 5Éɠɛni tima: «Zɔiti ti ga nuɓiingitiwo zaama,
naati tiʋilɛ pòlu, gi li, ni zunui nii faaɠoloɠolo kɛɛʋɛ, ti maaɓaazaɠa la.»

6 Fɛsetuse folo lɔsaʋaɓa folo puugɔ nɔ ɠɛɛni tiʋa Zeeluzalɛme, é yei
ʋolu Seezalee. Poluma voloi, é zeini tukpɔɠaaleʋezuʋɛ, é devei ve ga tiʋa ga
Pɔle. 7 Siɛgi zu naa ʋaani la, Zuifui niiti ti zeɠeni Zeeluzalɛme ti yei Seezalee,
naati ti ɠakuni ma, ti ɗa maalɔ ga faaɓa golaiti, nii tiya ɓɔɠɔi ti la ɠɛni
zooga gaama ɠɛzɛɠɛzɛ bo su. 8 Pɔle woozuɠulani, é ɠɛ ma: «Gè la faa
nɔpɛ gaazani Zuifuiti ta-lɔgi ma, ta GALA seiʋɛlɛi ma, anɛɛ masagi Seezaal
ɓalaa ma.» 9 Tɛi Fɛsetuseɠɛni pɔ é Zuifuiti ziima vaiɠɛ, éɠɛni Pɔle ma:
«Ɗa pɔ ga è li Zeeluzalɛme, ade pɛ ade yɛ ná ɗa-lukpɔi ɠaaleʋe gàazu, é lo
niima vai ʋa?» 10 Pɔle gooɠaaʋoteni, é ɠɛ ma: «Ɓa-o, nà loni ʋɛ masagi ná-
tukpɔɠaaleʋezuʋɛ, ʋɛ ɠa nà-tukpɔi ɠaaleʋezu ná. Gè la telebotala vaa
nɔpɛ kɛɛni ga Zuifuiti, eɠɛʋele ɗa ɓɔɠɔi è naa ɠwɛɛni la. 11 Ni nà
ga sɔba nu,ɓaa ni gè faaɠoloɠologɛ, nii soloogai saai ma, gè laɠɛlɛni nɔ̀un
saa vaiʋa, kɛlɛ ni gaama nɔpɛ ge la niiti ta-ɓaazaɠai zu, nii ti bosu ga ze, zobo
ge la nu nɔpɛ zea ga é nɔ̀un fe ti ya. Nà wooɠulazu masagi Seezaal ma, gè suɠula
ma.» 12 Siɛgi zu Fɛsetuse ta nu wolaiti tiɓeni la ga un pɛɛɓɔɠɔʋa, é Pɔle
wooɠaaʋoteni, éɠɛma: «È wooɠulaa Seezaal ma, naaɠa é ba, kɛni niina è li nɔ
ti Seezaalɠakala.»

Pɔle lo fai Agelipa ta Ɓeleniseɠakala
13 Ku ɠɛɛni fele, naa ʋoluma masagi Agelipa ta Ɓelenise ti ʋaani laaliizu

Fɛsetuse ma, Seezalee. 14 Tɛi éɠɛni kuɠɛɛzu ná fele, Fɛsetuse Pɔle ná-fai
lɛɛni gamasagi, éɠɛma: «Felikise zunuiɠila zɛgɛʋɛ kasoiɠa. 15Siɛgi zu gè
liini la Zeeluzalɛme, zalaɠaɠulaɠundiɠiiti ta Zuifuiti ta-lotuɠɔiti tiɓaazaɠani
ga daalɔɠɔ, ti ɠɛ gè ná-saa vai leve. 16 Gè ɠɛni ti ma: ‹Wɔlɔme nuiti ti la
ɗa ga nui zaa vai levea nɔ, ni ti la ma nui loni maalɔɔ nuiti kakala, tiʋa lukpɔ
ta naati é woozuɠula.› 17 Naa ɠa é kɛɛni ti ʋaani ʋɛ, gè la ku ɠili toni ma,
poluma zobui nɔ gè zeini tukpɔɠaaleʋezuʋɛ, gè devei veeni ga tiʋa ga zunui
naa. 18 Gèɠɛniɠisiɛzu ga kpɔɛɲɔɠɔiti taʋaazu maalɔɔzu ga faaɠaaza
golaiti, kɛlɛ naa laɠɛɛni. 19Niiɓaagi éɠɛni ti yɔɠɔzu, naaɠɛni nɔ ga

fai tanigaa tiʋilɛgai ta-ɠala peleiʋa, ta zunuɠila nii daa ga Yesu, nii é zaani, tama
Pɔle ɠɛɛzu ma toɠa vulua. 20 Gè pɛtɛni ga gè la zooga deve nɔpɛ seɠezu
naa ɠɛɠala vai zu, naa ɠa é kɛɛni, gè Pɔle ɠaazaɠani, ni toɠa pɔ ga é li
Zeeluzalɛme, ti ná-tukpɔi ɠaaleʋe miná. 21 Kɛlɛ Pɔle wooɠulani niina masa
golai ma, é naaɠwɛɛ faa loo ná-fai zu, gè deveʋɛ ga ti makɛ ba kasoiɠa eyɛsu
gè teʋe Seezaal ma.» 22 Agelipaɠɛni Fɛsetuse ma: «Nàɓalaa nà pɔ gè zunui naa
woomɛni.» Naaɠɛ ma: «Linaɗa goomɛni.»

23 Poluma voloi Agelipa ta Ɓelenise ti lɛɛni tukpɔɠaaleʋeʋɛlɛi wu lɛbiya
wolai zaama, kɔɔɠuluɓaiti ta taazuʋɛ nu wolaiti ti ɠɛni ti ʋolu. Fɛsetuse
devei veeni tiʋa ga Pɔle. 24 Naama ziɛgi zu Fɛsetuseɠɛni ma: «Masagi Agelipa
ta wɔigi pɛ wo giɠoba, zunui nii é woɠakala, niiɠa Zuifuiti ti maʋɛbɛ wolai
ʋaani, tiɓaazaɠa mà ga daalɔɠɔ Zeeluzalɛme ta taai nii zu, tiɗaɓain, tiɠɛ
zunui nii maa lamɔ nɛɛni, éʋa yɛ vulua. 25Nɔ̀un gè kaaʋɛ ga é la faaɠaazani,
nii nu a paa su, kɛlɛ tɛi tɔɓɔɠɔi é wooɠula masa golai ma, gèɠisiɛʋɛ ga
soloogɛ ga gè teʋe naa ma. 26 Kɛlɛ tama faa ɠiteɠite ge la ná, nii nà sɛʋɛ
ná-faa zu masa golai ma, naaɠa é kɛa gè toliga woɠakala, kɛlɛ ɗaɠiteɠite è
ɠakala, masagi Agelipa, naaɠa a kɛ adaɓena ga gaazaɠa, gèɠɛ kwɛɛ nii gè
ʋaazu sɛʋɛzu. 27Tɔɔzei toɠa bɛ̀ ga keleɠeletala va ga gè kasoɠa nu leʋe, ni
gè la sɔgiɠulani kɛlɛma, nii é laani unma.»

26
Pɔle ná-goozuɠulagi masagi Agelipaɠaazu

1 Agelipa ɠɛni Pɔle ma: «Kpɔɛi ɠa è ya, ɗa zoo è woozuɠula.» Pɔle
yeemaaleni, éwoozuɠula, éɠɛma: 2«Ee,masagi Agelipa, gòla undaanɛɛʋɛ ga gè
woozuɠula èɠaazu, éʋilɛ naama vaiti pɛ ba, nii Zuifuiti ti daazu ùnma. 3Tɔɔzei
ɗaɓɔɠɔi è Zuifuiti kɛɛ vaaʋɔlɔmaiti kwɛɛ kala, ta ta-ɓɔɛzuɠulaiti.
Nà è maanɛɛnɛzu soma kae, è yiilɔɔ, è woilo gòo ma.

4 Zuifuiti pɛ ti sìɛ ʋelei ɠwɛɛ, kaite kɛ̀ai ma ga buzeɠe niinɛgi nà-
nuɓusɛiti saama,ma un ge dama ga Zeeluzalɛme taazuʋɛ. 5Kaite ti kwɛ̀ɛni, tiya
ɓɔɠɔi ni ta pɔ ta zoo ti naama zeele wooi ve, ga gè nà-eteaiɠɛɛʋɛ é zoloo
kpɔgi naa ma, nii ná-fai wola ɓaai ada-ƓALA pelei ma, naa ɠa é ga Faliziɛinti ta-
ɓɔgi. 6Niima ziɛgi zu tiʋa ga ze tukpɔɠaaleʋezuʋɛ, tɔɔzei kitogi naaʋa,
nii é zèa minazeɠegi zu, nii GALA ge kɛɛni ade-mɛmɛwolani bɛ, 7 ada-woloda
puugɔ maazu felegɔiti (12) pɛ kitogɛ naa laazeeli vai ʋa, ti ɗa GALA dɛbi ma
vaa zu kpidiʋɛɛ foloʋa. Ee, masagi Agelipa, naamaɠitogi maaʋeleɠa Zuifuiti
ti màalɔɔzu su! 8 Toɠaɠale mu! Wo la laani daɓaa ga GALA ka zoo é zɛnvui ve
gɔvɛiti zeaʋolu?

9 Nɔ̀un nàɓɔɠɔi gèɠisiɛni dɛ ga kɛni gè leʋe ga pele goi ma zii pɛ, gè
wuzeɠeYesuNazalɛte nui laaseigi laalɔɠɔma. 10Naaɠa gè kɛɛni Zeeluzalɛme,
zobogi nii gè sɔlɔɔni zalaɠaɠulaɠundiɠiiti zea, gè lo naa ma, gèɗa kidaaleʋe
nui ma mɔinmɔin pili kasoi ɠa. Ni a la ɠɛna ga ti zaa vai leve vai, gè ɠɛni
ʋɔɔpɛɛzu ba ga ti maanɛɛʋɛ ga ti za. 11Gèɠɛni leʋesu siɛ mɔinmɔin
su GALA dɛbiʋɛlɛiti pɛ bu, ga gèɠɛni faa zeizu ti ma, gèɓɔi ti la ga tiɠɛlɛ
ta-ɠidaaleʋeiʋa, nà-ziiɠulai lateʋe pele ma ti laalɔɠɔma, gèɠɛni liizu gèɗa
ti zo wɛɛn laaiti su.

12 Naaɠa gè yɛni su yeeta, zalaɠaɠulaɠundiɠiiti ti valini mà ga ta-zobogi gè
li Damase. 13 Ee, masagi, gè yɛni pelei zu, folo ɓekpegi gè wozakalagi ɠa, é zeɠe
geeɠɔlɔgi zu, éɗa volo gi-maaɠoolii zu ga sìɛɲɔɠɔiti, ma zezei leʋegai foloi
nɔnɔiʋa. 14Gi pɛ gi looni zooima, gèwooi tamɛnini, éɗaɓɔɛ pɔ̀Alamewooi
zu, éɗaɠɛ mà: ‹Sɔle, Sɔle, lee vaa zu è wɔ̀inzeɠezu? Ɗaɓɔɠɔ maawanazu
ga ɗa ɓɔɠɔ lɔɔna ani ɠaazoɓagiti ga.› 15 Gè ɠɛni ma: ‹Ɓɛ ɠa ga ɗe,
Màliɠii?› Maliɠiiɠɛmà: ‹Nàɠa gè ga Yesu, nii è wɔinzeɠezu. 16Kɛlɛwuzeɠe,

è loɠɔɠɔiti ga, mazɔlɔɔ gèɠulaa èʋɛ kɛlɛma, nii a kɛ gè èɠɛ ga nà-
botiɠɛ nui, èɗa zeele wooi wo nuiti ma ga è kàaʋɛ, ta è naama vaiti bo ti ma, niiti
gèʋaazu ti lɛɛzu gaɗe mɔnɔ. 17 Nà è unmɔɔ Zuifuiti ma ta ziiɠiligiti, niiti
gè è leʋesu ti zaama. 18 Nà è leʋesu, nii a kɛ è ti-ɠaazuʋɛti seɠe ma, è tiɠula
kpidii zu, tiʋa wozakalagiɠa, è tiɠula Setana ná-zobogi wu, tiʋa GALA pɔ, nii a
kɛ ti zuvaayɛ ga ta-ɠotoiti ta ti tɔnɔ zɔlɔɔ ʋɔɔma, ta niiti tiɲadegai ga
kidaaleʋei maaʋele nɔ̀un ma.›

19 Masagi Agelipa, naaɠa é kɛɛni, gè la zooni gèʋaɠɛlɛ kulakɛlɛmai naa
zu vaiʋa, nii gè sɔlɔɔni, éɠula geeɠɔlɔgi zu. 20 Kɛlɛ gè tɔɔzeini dɛ, gè
daazeeli Damase nuiti ma, naaʋoluma Zeeluzalɛme nuiti, naaɠa é zeelini Zudee yooi
zu nuiti pɛ ma, gaaɓela ga ziiɠiligiti, gèɠɛniɠɛɛzu ti ma, kɛni ti ziɛʋelei
maavalibo, tiɠidaaleʋe GALA ma, ta ti kɛɛwotiiti kɛ niiti ti zoloogai maavalibogi
ma kɛai ta-eteai zu. 21Naa maaʋeleɠa é kɛa Zuifuiti ti sògai GALA seiʋɛlɛi wu,
tiɠɛ ti pàa. 22 Kɛlɛ GALA kpaaʋɛ nɔ̀un maazu, é yɛga su za zeeli zaaɠaza, nà
ʋɛ mu, gèɗa zeele wooi woɓolomadɔɠɔiti ta seizumaanɛɛgiti ma. Niima gè
bosu, naa la ga faaɠili nɔpɛ, kɛni nii GALA goo wo nuiti ta Moizeni ti boni ga daa
ɠa zeeli. 23Naaɠa é kɛɛni Kilista a laɓɔlɔ, ta éɠɛ ga nu mɔungi gɔvɛiti
saama, é wuzeɠe, naaʋoluma é kizo fai mawozakalagi laazeeli dɛ Zuifuiti ma, é leɠa
zeeli ziiɠiligitiɓalaa ma.»

Masagi Agelipaɠisu vai
24 Tɛi éɠɛniɓɔɛzuɠanu, Fɛsetuseɓainni la, éɠɛ ma: «È litigɛ, Pɔle!

Ɗa-vaaɠwɛ golaiɠana éɓoloɠa!» 25 Pɔle gooɠaaʋoteni, éɠɛ ma: «Ɓa-o, nà-
nuʋagɔ wolai Fɛsetuse, gè la litini. Wooi niiti gè ti wosu, ta ga gaamaɓɔɛi, gè
ti wogɛ ɓalaa ga ɠimalai. 26 Tɔun vɔlɔ masagi Agelipa ɓɔɠɔi niima vaiti
suɠwɛɛ, naaɠa é kɛɛzu gè laɓɔɛzu pɔ ga inɛinɛ, dàaʋɛ da ga niima vai
tanɔpɛ ge laɠɛɛni zeemazu, tɔɔzei ti laɠɛɛni ga dɔɔɠuzu va. 27Masagi
Agelipa, è laaʋɛ nɛi GALA goowonuiti gooiti da? Nɔ̀un, kìsuɠalagɛ ga è laaʋɛ ti
la.» 28Agelipaɠɛni Pɔlema: «Ɗa-ɠisiɛi zu, su lamɔɠoozani, è kɛ̀ ga keletiɛn!»
29 Pɔleɠɛ ma: «Suɓuɠaniɓa suɠoozani, nà GALA falizu gaɗaɠila nɔ laade,
kɛlɛ zɔiti pɛ ti gòoi mɛnisu za, wo pɛ woɠɛ ga kɛ̀ʋele, éɠula giliɠalui
niiti polu!»

30Naawogaima, masagiʋe-o, zou zɛʋɛɠundiɠiiʋe-o, Ɓeleniseʋe-o ta zɔiti
pɛ ti sei woni tiɠoba, ti pɛ ti wuzeɠeni. 31 Siɛgi zu tiɠɛniɠulazu la, tiɠɛni
ɠɛɛzuɓɔɠɔ ma: «Zunui nii la faa nɔpɛ kɛɛni nu a paa ma vaa zu, ɓa é
ʋaʋili kasoɠa ma vaa zu.» 32 Agelipaɠɛni Fɛsetuse ma: «Ni zunui nii laɠɛni
wooɠulani masagi Seezaal ma, nu a la yeeɓe ba.»

27
Pɔle lii vai Wɔlɔme

1 Tɛi tiɓeni ga deve ga gi lɛ ɓatoi zu, gi li Itali yooi zu, ti Pɔle ta kasoɠa nui
taɠiligaa veeni masagi Oguste ná-salaʋusuɓulu kundiɠii ta ya, nii daaseigiɠɛni
ga Zuliuse. 2 Gi lɛɛni Adelamiteɓatoi gila su, nii éɠɛni leʋesuɓato losuʋɛti
Azi yooi zu, gi liini. Alisetaakeɠɛni giʋa, Maseedɔine yooi zu nuɠɛni de, ná-
taazuʋɛ ga Tɛsalɔnike. 3 Poluma voloi gi zeelini Sidɔn. Tɛi Zuliuse ɠɛni ga
nuɓɔɠɔ Pɔleʋɛ, é vaani bu ga naa li bɔɔlaiti pɔ bɛ, é kpɔba zɔlɔɔ ti
ya. 4 Gi zeɠeni miná, giɗa ziɛ ga Sipeleɠakeɠobuʋelei, tɔɔzei fiilɛiɠɛni
gi laaɠomisu. 5 Siɛgi zu gi Silisi ta Panfiliɓoloɗɛiɓudɛni la, gi zeelini Miila, Lisi
yooi zu. 6Salaʋusuɠundiɠii Alɛgezandiliɓatoi gila kaaniminá, éɗa li Itali, é gi lɛ
naa zu. 7Folomɔinmɔin daawu gá-ɓatoi laɠɛni ziɛzu valafala, gi wolaɓɔlɔni,
giʋa zeeli Kenide taaiɠobaʋɛ. Tɛi fiilɛi laɠɛni kɛɛzu giʋa li mináʋelei,
gi leʋeni ga Salemɔneeʋele, gi leʋe Kelɛteɠakeɠobuʋelei. 8Gi leʋeni naama

ɠakeɠobuʋɛ ga kpalai nɔ, eyɛsu gi zeeli adaʋɛ ta naa laasei ge ga «Ɓato losu
ʋagɔi,» Lasee taaiɠobaʋɛ.

9 Yeeɠɛɠala mɔinmɔin ge leʋeni ɠana, ɓato zu ziɛi ɠɛni liizu ga wola
ɓaa, tɔɔzei zugi ma ziɛgi leʋeni niina. Naa ɠa é kɛɛni, Pɔle ɠɛni ti ma:
10 «Bɔ̀ɔlaiti, nà kaazu ga ni ada ɠɛna ade siɛi nii wo nɔ ti, faa zuɠoloɠolo
mɔinmɔin kaɠɛɛzu gaɓatoi ta suɠasɔi, kɛlɛ adaɓalaa ade undaaɠaɠɛ
é ʋili.» 11 Kɛlɛ salaʋusu ɠundiɠii laani ɓato ɓizɛ nui ta ɓato kɛɛ nui la,
é leʋe Pɔle wooiʋa, éɠɛni bosu. 12 Naaʋoluma tɛiɓato losuʋɛ laɠɛni
ʋani ga nu samai leʋe ná, nuɓusɛi bɔɔlɔzu zolooni ma ga gi zeɠe ná, ni toɠa
zooɠɛɛzu gi zeeli Fenikise, Kelɛteɓato losuʋɛ nii gaaʋotegai lɛkpɛma nu
yeezazuʋɛ folo liizuʋelei ma, ta lɛkpɛma nuɠɔʋɛzuʋɛ folo liizuʋelei ma,
nii a kɛ gi samai leʋe miná.

Fiilɛ wolai lokoleʋe vai kpoloɗɛiɠa
13 Lɛkpɛma nu yeezazu ʋele viilɛ goi ʋaani fɛɛ, ti ɠisiɛni ga ti yiima vai

laazeelia ti ʋɛ, ti kɔlu ɠapɔgi ɠulani ziɛi wu, ti li ga ziɛ zaama yooi Kelɛte
ɠobaʋelei. 14Kɛlɛ su laɠɛniɠoozani, fiilɛɲɔi nii daaseigi ga «Wulakilɔn,»
naa lokoleʋeni ziɛ zaama laai maazu. 15 Fiilɛiɓatoi zeɠeni ya, naa laɠɛni zobo
sɔlɔɔni fiilɛima, giɓɔɠɔ yɛni zea, éɗa li ga giye. 16Gi leʋeni ziɛ zaama you
goi taɠoba, daaseigi ga Keloda. Tɛi éɠɛni gi tago maalɔɔɠuzu, giɠaaɓaani
kele gi kein koimazɔlɔɔ. 17Ti tɛaimaɓatoi zu, ti kpɔbaʋeleɠaiziɛni, tiɓatoi
zaamaɠili ga galuiti. Tɛi tiɠɛni luazu ga é minaʋiliɲaɠae munɛmunɛgi zu, ti
fiilɛ zuzo seɠei yeini, naaɠa é kɛɛni tiɓɔɠɔ yɛni fiilɛi ya, éɗa li ga giye.
18 Poluma voloi, tɛi fiilɛiɠɛniɓatoi wo laɲiikpisu, ti ná-kasɔiɠilazuʋilini ya
kpoloɗɛi wu. 19 Foloi zaʋasiɛi, tiɓatoiɓizɛ zɔɔlaiti pilini ya kpoloɗɛi wu ga
tiɓɔɠɔ yeeiti. 20 Folo mɔinmɔin daawu nu la mɔ ɠɛni foloi ta somideɠaiti
kaazu. Fiilɛiɠɛni liizu ga zeeɠaaɓa nɔ kenein, gaaɓelasu kito nɔpɛ ge la mɔ
ɠɛni giʋɛ, ga gá yɛ vulua.

21 Suɠoozani niina gi la daami wosu, Pɔle wuzeɠeni nuɓusɛiti saama, éɠɛma:
«Wo pɛtɛga, bɔ̀ɔlaiti, ga maanɛɛni ga wo woilo gòo ma, ade mina zeɠe Kelɛte,
naazu adeɠɛaɠizosu niima maanɔɠɔi ta faa zuɠoloɠologi nii ma. 22Kɛlɛ nà
wo lɛnɛsu niizu ga wo zɛbɛzeɠe, wo tanɔpɛ ge laʋalaga zɛnvui ma, kɛni
ɓatoi nɔ ɠa é ɠoloɠolosu. 23 Za kpidii GALAGI nii gè zea ta gè dɛbizu, naa ná-
geezuɠeelai gila maaɓuɠaʋɛ bà, 24 éɠɛmà: ‹Pɔle, mina lua, tɔɔzei kɛni è lo
feya Seezaalɠaazu, tɔ vɔlɔ ka GALA ge è-ziɛɲɔɠɔiti pɛ kaliva èma, tanɔpɛ
ge la zaa.› 25Naaɠa é ba, à zɛbɛzeɠe mu, bòaiti, tɔɔzei nɔ̀un daaʋɛ GALA da,
gaʋelei bogai la mà, zekana éɠɛɛzu la. 26Kɛlɛ kɛni dɛ adeʋili ya ziɛ zaama
laai gila su.»

27 Nii ɠɛni ga kpidi puugɔ maazu naanisiɛi (14), fiilɛ wolai ɗa li nɔ ga
giye Meeditelanee ɓoloɗɛi ɠa, kua zaamai ɓato ɓizɛ nuiti ti gaaɠaani ga gi
maaɓuɠa kakei ta ʋa. 28 Ti kɔɠɔ galui ʋilini ziɛi wu, ti ka ga buɠoozaʋɛ
ga mɛtɛlɛʋuusaʋagɔmaazu lɔfela (37). Giʋa lago li poun, ti pili mɔnɔ, ti ka
ga mɛtɛlɛʋuufelegɔmaazu lɔsaʋa (28). 29Kɛlɛ tɛi tiɠɛni luazu gaɓatoi
mina loɠa kɔtuiti ba, ti kɔluɠapɔ naanigɔʋiliniɓatoiɓogaʋelei, tiɓala ga
wozai seɠema vai. 30Tɛiɓatoɓizɛ nuiti tiɠɛni pɔ ga tiʋela, tiɠulaɓatoi zu,
ti kein koiʋilɛni ziɛiɠa, eɠɛ taɠɛ liizu poun ga ti kɔluɠapɔgiti piliʋelela
ʋelei. 31 Pɔle ɠɛni salaʋusu ɠundiɠii ma ta salaʋusuiti: «Ni niima nuiti ti la
yɛniɓatoi zu, wo la mɔɠizoga.» 32 Salaʋusuiti ti kein koi maɠaluiti teʋeleʋeni
naazu, tiɓe ba, é loo bu.

33Wozai seɠe ma la yɔɠɔzu, Pɔleɠɛni nuɓusɛiti pɛ tɛnɛsu ga ti daamii
wo, éɠɛ ti ma: «Zaɠa ga folo puugɔ maazu naanisiɛi (14) woɗa maaɓɔungi
wo, wo la dɛ daamii nɔpɛ boni. 34Nà wo maanɛɛnɛzu deɠɛmu ga wo daamii
wo niina. Naa wola zoloogɛ wo ma, nii a kɛ woɠulaʋɛ, naaʋoluma à la dà: Wo

tanɔpɛ undeɠaiɠila kpalaa ge loa ya.» 35É naawogaima, éɓului zeɠeni, émamagi
ve GALA bɛ ti pɛ gaazu, é galeɠale, naaʋoluma é tɔɔzei ga mia. 36 Zɔiti pɛ ti
zɛbɛzeɠeni, ti tɔɔzei ga daamii woga. 37Gɛi kpein giɠɛniɓatoi zu, giɠɛni
ga nu unfelegɔ puulɔfela maazu lɔzita (276). 38Ti daamii wogai ma, tiɓaa kpe, ti ta
ɠulaniɓatoiɠasɔi ma, moloi da gaɓeleegi, tiɗa naaʋili kpoloɗɛi wu.

39 Siɛgi zu woza seɠeni la ma, ti laɠwɛɛsuɠaani kakeiʋa, ti wɛlɛni, ti ziɛ
ɓekegi taʋɛtɛ ta maɲaɠaegi, tiɠɛniɠɛɛzu, ni ta zoo ti zɔɓatoiʋaminá
ʋelei. 40 Ti kɔluɠapɔgiti maɠaluiti teʋeleʋeni, ti naati zɛ ziɛi wu, ti yeeɓe
gaamagoɓatoɓizɛ aniiti ba. Ti fiilɛ zuzo seɠei wuzeɠeni, ti tɛ, tiɗa li ga kakei
maʋele. 41Kɛlɛ ti ziɠaniɲaɠae siɠigi gila ba, nii kpoloɗɛi ma veinfein felegɔi
gaalɛai ba yɔɠɔzu, ti ɓata ná. Ʋelelaʋɛ ɓatani ba kpe é la ɠɛni ɲiikpisu,
ʋoluzuʋɛɗaɠaleɠale ga kpoloɗɛi ná-zeeɠaaɓaai.

42 Salaʋusuiti ti zolooni ma ga ti kasoɠa nuiti pɛ paa, naaɠa a kɛ ta mina yɛ
lasesu, éʋaʋela. 43Kɛlɛ tɛi salaʋusuɠundiɠiiɠɛni pɔ ga é Pɔleɠizo, é la
ɠɛni vaani bu, tiʋa naama vaiɠɛ. É devei veeni ga zɔiti pɛ ti zoogai lasesu, naati
tiʋili ziɛiɠa mɔunpa, ti kakei mazɔlɔɔ. 44 Éɠɛ zɔiti ti zei gulu zɛʋɛiti
ma,ɓaɓatoi maɓulukpulugiti ma. Ʋeleɠanaɛsɛ pɛ ge kakei maazɔlɔɔni la
ga pagɔ.

28
Pɔleɠɛai ma ziɛ zaama yooi zu daa ga Malete

1 Gi ɠulaai ma faaɓaagi laawu, gi kwɛɛni ga ziɛ zaama yooi naa laasei ka ga
Malete. 2 Ná nuiti ti yeezeini gi wu ga pagɔ, ti abu wolaiɠaazoni, ti gi pɛ toli ga gi
ɠɔɔlɛ, tɔɔzei tonai ta kɔɔlɛiɠa éɠɛniʋaazu ga gola. 3Pɔle kpataɠalagi
taɠaalɛɛni ba ga é pu abuiɠa, kɛlɛ abui liegi maaʋele ma, pɛɛɠaaliɠila ge
ɠulani su, é so zeeiʋa. 4Ná nuiti ti kaaliiɠaai ma zɛlɛni Pɔle yeeiʋa, tiɠɛni
ɠɛɛzu ɓɔɠɔ ma: «Gaama zu zunui nii ɠa ɠɛ ga nu ʋaa nui ta, kulaa nɔ
ɠa feya faaɓɔii zu kpoloɗɛi wu, gaamanɔ ada-ɠalagi ná-tukpɔi la vaani bu, é
ʋa yɛ vulua.» 5 Kɛlɛ Pɔle kaalii voɓeni abui zu, é la vɔlɔ ma zoolɛ nɔpɛ
gaaɠaani. 6 Naama nuiti tiɠɛni ná maaɓɔunsu, éɠɛni tiɠisu ga ti Pɔleɠa
zeei ve, ɓa é loo é za gaamanɔ. Tɛi ti lɛbini maaɓɔungi naa zu, ti la faaɲɔu
nɔpɛ kaani, éʋaɠɛ ga Pɔle, ti-ɠigi valiboni, tiɗaɠɛ ma: «Galagi taʋe de.»

7 Náɠobaʋɛ ziɛ zaama yooi naa ma nu wola mɔungi daaseigi ga Puɓiliuse ná-
kpeleiti tiɠɛni ná. É yeezeini gi wu ga nɛɛnɛgi, é gi laazuʋɛɛ folo saʋagɔ
laawu. 8 Puɓiliuse kɛɛɠɛɠɛni zeeɓɛzu, kɔlɔkpadimai ta kɛlɛndɛgiɠa
éɠɛni ba. Pɔle lɛɛni pɔ bɛ, é GALA fali bɛ, é yeela ma, é balo. 9Naaʋoluma,
seeɓɛ nui niiti kpein ti ɠɛni ziɛ zaama laai zu, ti ʋaani ɓalaa, tama ti pɛ ti
ʋaloni. 10Ti unfema wola veeni giʋɛ, gi liizuʋɛ nii pɛ éɠɛni ga giɓɛdɛma
ani, ti naa pɛ feeni giʋɛ.

Pɔle zeeli vai Wɔlɔme
11 Alu saʋagɔ leʋeni pɛ gi ʋa lɛ Alɛgezandili ɓatoi gila su, nii é samai

ɠɛɛni ziɛ zaama laai zu,ɓatoi naa laaseigiʋoluʋɛɠɛni ga «Gala felegɔiti ti
ga yoogiti.» 12Gi zeelini Silakuse taazuʋɛ, gi kɛ miná ga folo saʋagɔ. 13Gi zeɠeni
miná, gi ɗa li ga kake ɠobu ʋelei, eyɛsu gi zeeli Legio. Poluma voloi lɛkpɛma
ʋelei nu yeezazuʋɛ viilɛi lokoleʋeni, gi kɛɛni ga folo felegɔ giʋa zeeli Puzɔle.
14 Gi kidaaleʋe nuiti tanigaaɠaani miná, ti gi maanɛɛnɛni ga gi dɔɔɠɔɠila
kɛ ti ʋa. Ʋele ɠana gi zeelini la Wɔlɔme. 15 Wɔlɔme ɠidaaleʋe nuiti ti gi-
maawoo mɛnini, ti ʋilɛ pele ma gi laaɠomisu eyɛsu ti ʋa adaʋɛ ná laa ga
Apiyuse Lɔɔɠɔi, taʋɛ ná laa gaWɛɛn Laazu Ʋɛlɛ Saʋagɔi. Siɛgi zu Pɔle
tiɠaani la, é GALA mamani, naaʋoluma iɲɔ ge lɔɔni.

16 Siɛgi zu gi zeelini la Wɔlɔme, ti vaani bu ga Pɔle yɛ ɓɔɠɔ ʋɛlɛ wu,

salaʋusui gila geɗa wɛlɛ ma.
17 Folo saʋagɔ leʋegai ma, Pɔle Zuifuiti ta-lotuɠɔiti tolini ga ti ɠomi ta

naati. Siɛgi zu naati ti ʋaani la pɔ bɛ, é ɠɛni ti ma: «Kɛ̀ɛleaiti, gè la
faa ɠoloɠoloni ada-nuɓusɛiti ma, gè la ade-mɛmɛwolani ta-vaa ʋɔlɔmai ta
ɠoloɠoloni ɓalaa. Anɛɛ naa ʋe, ti sòni, ti pìli kasoi ɠa Zeeluzalɛme, ti kùla
miná, ti fè Wɔlɔme nuiti zea. 18Naati tiɓegai ma ga nà-faiti buuʋɛtɛ, tiɠɛni
ɠɛɛzu, ti pìlɛ, tɔɔzei ti laɠɛni nɔ̀un sɔ kaani, nii soloogai nuʋa vaa ma.
19Kɛlɛ tɛi Zuifuiti ti laɠɛni vaazu naa wu, kɛɛɠeleɠele ge laɠɛni ná kɛni
gè wooɠulani masagi Seezaal ma, naa la bosu ga wɔinɠa mà ga gè nà-nuɓusɛiti
maalɔ. 20Naaɠa é kɛa gè toligi wogai la ga adeɠa, ade yɛpɛ éʋilɛ naama vai
ʋa, tɔɔzei Izelayɛle ná-kitogi maaʋeleɠa za gè yɔlɔɠɔi nii zu la.»

21Zuifuiti ti gooɠaaʋoteni, tiɠɛma: «Gi la sɛʋɛ zɔlɔɔni, éʋa zeɠe Zudee
yooi zuɗa-vaa zu, gi-ɠɛɛloin gila kpalaa ge laʋaani, éʋaɗa-vaaɲɔuwo gi ma.
22 Kɛlɛ wɔinɠa gi ma gaɗaɓɔɠɔi èɗa-ɠisiɛi lɛ ga giye. Nii é ga kalagi
naa èʋɔɔpɛai ba, gi kwɛɛni ga adɛ pɛ nuiti ta wuzeɠezu daalɔɠɔma ga
gola.»

23 Ti kuɠili toni ga tiɠomi. Naama voloi zeeliai ma, tiʋaani pɔ bɛ, ti mɔin, é
leʋe ma mɔungiʋa. É zo sobui ma eyɛsu kpɔkɔi zeeli, Pɔleɓɔɛni tiʋɔ,
é ná-kalagi wo pelei lɛ ga tiye: É GALA ná-masadai ma wooi laazeelini ti ma, é Moize
ná-tɔgi zuwooiti seɠeni ta GALA goowo nuiti ta-ɓɔɛiti, éɠaaɓa kele ga é ti-ɠigi
lati, é lo Yesu ná-faiʋa. 24 Tanigaa ti laani gooi la, zɔiti ti la kɛɛni pɛ tiʋa la da.
25 Siɛgi zu tiɠɛni zeɠezu la Pɔleʋɔ bɛ, tiya letele ti laɠɛni zolooni faaɠila
ma, Pɔle niimaɠisiɛɠilagi woni ti ma, éɠɛ ma: «Gaamaɠɛni Zɛnvu Ɲadegai
ya, siɛgi zu é ɠɛni ɓɔɛzu la wo-mɛmɛwolani pɔ ga GALA goo wo nui Ezayi
maaʋele, éɠɛni ti ma:
26 ‹Li, èɠɛ niima nuɓusɛiti ma:
wa la woilo nɔ,
kɛlɛ wo la faaɠaaɠaa pɛ.
Wa la wɛlɛ nɔ,
kɛlɛ wo la wozaɠaa pɛ.
27 Tɔɔzei niima nuɓusɛiti tiɠɛa ga kigaaza nuiti,
tiɓɔɠɔ woizuɓɔlɔa, ti yeeʋɛɛɠaazu,
naaɠa a kɛ tiɠaazu mina wozaɠa,
ti-woiyeɠeiti ti mina faa mɛni,
ti-yii mina faaɠaaɠa,
tiʋaɠale ma pɔ̀,
nii a kɛ gèʋa tiɠɛdɛ.› »
28 Pɔleɠɛni ti maʋolu: «À kwɛɛmu ga kizo fai nii GALA ge fea, daaɠana zeelizu
ziiɠiligiti ma, naati mu ta woilo ma.» 29 [Pɔle naama wooi wogai ma, maaɠaali wolai
yɛni Zuifuiti zɔɠɔzu, tiɗa li.]

30 Pɔle kɛɛni ga kona felegɔ pɛlɛi naa wu, nii é seɠeni. É ɠɛni yeezeizu
nuiti pɛ bu ná, niiti tiɠɛniʋaazu pɔ ga ti ka. 31 Éɠɛni GALA ná-masadai ma vai
laazeelizu, éɗa kalagi wo, éʋilɛMaliɠii Yesu Kilista ná-faiʋa ladalai zu, faa nɔpɛ
ge laɠɛni kpeteʋeni naaʋa.

